
Anḳaravī Ḳoca Naḳīb-zāde Naḳībü’l-eşrāf Seyyid Meḥemmed Efendi 

el-Mevlā es-Seyyid Meḥemmed ibnü’s-Seyyid Meḥemmed. ‘Ulemā-yı 

devlet-i Sulṭān İbrāhīm Ḫānī ’den tercemesi sebḳ iden Naḳībü’l-eşrāf Anḳa-

ravī Seyyid Meḥemmed Efendi ’nüñ ferzend-i dil-bendi ve maḫdūm-ı ḫıred-

mendi Seyyid Meḥemmed Efendi’dür. Masḳaṭ-ı re’si olan belde-i Anḳara ’da 

taḥṣīl-i neşv ü nemā ve gerden ü gūş-ı isti‘dādın pür-zeyn ü girān-bahā idüp 

‘ulemānuñ birinden aḫẕ-ı mülāzemet ile ṭarīḳ-ı ‘ilmīye sülūk ve sebīke-i i‘tibā-

rın sikke-i erbāb-ı rüsūm ile meskūk itdükden ṣoñra biñ ḳırḳ ṭoḳuz Muḥar-

rem’inde belde-i meẕkūreye ḳāḍī olmış idi. Elli dört Cumāde’l-ūlā’sında [197a] 

ma‘zūl ve yirlerine Emīnī Meḥemmed Efendi  mevṣūl oldı. Elli beş Receb’inde 

Emru’llāh-zāde Meḥemmed Efendi  yirine Ḳuds -i dārü’l-üns ḳażāsı tefvīż olı-

nup elli altı Rebī‘ü’l-evvel’inde Ḳadrī-zāde Seyyid Meḥemmed Efendi  yirine 

Medīne-i Münevvere  ḳażāsına naḳl olınduḳlarında yirleri Muẓaffer-zāde Sey-

yid Meḥemmed Ṣāliḥ Efendi ’ye sezā görildükde isti‘fā itmekle Taḳıyyü’d-dīn 

Efendi ’ye i‘ṭā olındı. Elli yedi Muḥarrem’inde ma‘zūl ve yirlerine Seyrek-zāde 

‘Abdu’r-raḥmān Efendi  ḳāḍī-i Ḥarem-i Resūl oldı. Sene-i meẕkūre Ẕi’l-ḥic-

ce’sinde Seyrek-zāde Seyyid Yūnus Efendi  yirine ḫıdmet-i neḳābet-i sādāt-ı 

kirām ile ikrām olındılar. Elli sekiz Şa‘bān’ında munfaṣıl ve ḫıdmet-i celīl-i 

neḳābete ḫalefleri Seyrek-zāde Seyyid ‘Abdu’r-raḥmān Efendi  vāṣıl oldı. Altmış 

dört Ẕi’l-ḳa‘de’sinde Menteş-zāde Meḥemmed Efendi  maḥlūlinden Aṭranoṣ 

ḳażāsı1 arpalıḳ virildi. Altmış altı Cumāde’l-āḫire’sinde ḫalefleri yirine ẟāniyen 

manṣıb-ı neḳābet iḥsān olınduḳda arpalıḳları Şāmī Nu‘mān Efendi ’ye şāyān 

görildi. Altmış yedi Cumāde’l-āḫire’sinde ref‘ ve yirlerine Ḳudsī-zāde Şeyḫ 

Meḥemmed Efendi  terfī‘ olındı. Sene-i mezbūre Ramażān’ında Bosnevī Bālī 

Efendi  üzerinden Gemlik  ḳażāsı arpalıḳ ‘ināyet olınmış idi. Bu ḥāl üzere güẕā-

rende-i eyyām u leyāl iken biñ yetmiş sekiz Ẕi’l-ḳa‘de’sinde ‘ālem-i ‘uḳbāya 

irtiḥāl eyledi. Dāvūd Paşa Cāmi‘-i Şerīfi  ḥareminde vālidleri cenbinde defn 

olındı.

Mevlānā-yı mezbūr mekārim-i aḫlāḳ ile mezkūr, dāḫil-i ‘idād-ı erbāb-ı 

rüsūm, heme-i ṣalāḥla mevsūm idi. 

1 S 213b.



958 METİN - Şeyhî’nin Şakâ’ik Zeyli

Ca‘fer-zāde ‘Abdü’l-bāḳī Efendi 

el-Mevlā ‘Abdü’l-bāḳī ibnü’l-mevlā Ca‘fer. Ṭabaḳa-i Sulṭān ‘Oẟmān Ḫānī 

vefeyāṭından tercemesi Ẕeyl-i ‘Aṭāyī ’de taḥrīr olınan ẞireli Ca‘fer Efendi ’nüñ 

netīce-i muḳaddimāt-ı vücūdı ve miyāne-bend-i silkü’l-le’āl-i nesl-i mes‘ūdı 

‘Abdü’l-bāḳī Efendi’dür. Ṭarīḳ-ı ‘ilme güẕer ve ol rāh-ı bī-pāyāna sefer ḳılup 

Şeyḫü’l-İslām Yaḥyā Efendi ’den mülāzım ve rāh-ı tedrīse ‘āzim olup ḳırk aḳçe 

medreseden ma‘zūl iken biñ otuz bir Receb’inde Manṭıḳī Aḥmed Efendi  yirine 

Ūlā-yı Ḫusrev Ketḫudā Medresesi  ḫāricine vāṣıl, otuz beş Ṣafer’inde Bāzār-

başı-zāde Muṣṭafā Efendi  yirine Ḥāfıẓ Paşa Medresesi ’ne nā’il oldılar. Otuz 

sekiz Şevvāl’inde Ḳara Süleymān Efendi  yirine Ca‘fer Aġa Medresesi  virilüp 

ḳırḳ iki Muḥarrem’inde Celeb Muṣṭafā Efendi  yirine Edrineḳapusı ’nda vāḳı‘a 

Mihrümāh Sulṭān Medresesi  iḥsān, ḳırḳ üç Ramażān’ında Muḥarrem-zāde 

Aḥmed Efendi  yirine medāris-i Ṣaḥn ’uñ biriyle taḥṣīl-i ‘izz ü şān eylediler. 

Ḳırḳ dört Ṣafer’inde Ḥelvācı-zāde Dāmādı Maḥmūd Efendi  def‘a-i ẟāniyesi 

yirine Kütāhiyye  ḳażāsı ḥükūmeti tefvīż olınduḳda ḳabūlden ibā ve ‘azl ü in-

zivā iḫtiyār itmeleriyle ḳażā-yı meẕkūr Şerḥī Meḥemmed Efendi ’ye sezā gö-

rilmiş idi. Ḳırḳ sekiz Muḥarrem’inde Burusī Meḥemmed Efendi  yirine Pīrī 

Paşa Medresesi  tevcīh olındı. Ḳırḳ ṭoḳuz Muḥarrem’inde Mūsā Efendi yirine 

Ḫānḳāh Medresesi ’n cāygāh eyleyüp elli iki Şa‘bān’ında Raḥmetu’llāh Efendi  

yirine Üsküdar Vālidesi Medresesi  ile taḥṣīl-i ‘izz ü cāh itmişler idi. Elli dört 

Ṣafer’inde selef-i sālifi Celeb Muṣṭafā Efendi yirine İzmir  ḳażāsıyla tevḳīr olı-

nup elli beş Receb’inde ma‘zūl ve yirlerine ‘İṣmetī Meḥemmed Efendi  mevṣūl 

oldı. Elli ṭoḳuz Şa‘bān’ında selefi Muṣṭafā Efendi def‘a-i ẟāniyesi yirine ẟāniyen 

ḳażā-yı meẕkūr ‘ināyet olınup altmış Şa‘bān’ında munfaṣıl ve yirlerine Semīn 

Velī Efendi  vāṣıl oldı. Altmış beş Cumāde’l-ūlā’sında Bahāyī Efendi Birāderi 

Aḥmed Efendi  yirine Ḥalebü’ş-şehbā  ḳażāsı ḥükūmetiyle ser-efrāz, altmış altı 

Cumāde’l-āḫire’sinde [197b] Monlā Çelebi  maḥlūlinden Şām-ı cennet-meşām  

ḳażāsına naḳlle mümtāz olup yirleriyle Şirvānī Aḥmed Efendi  i‘zāz olındı.  Se-

ne-i mezbūre Ramażān’ında ‘azl olınup yirleri meşīḫat-i İslāmiyye’den mun-

faṣıl Ebū Sa‘īd Meḥemmed Efendi ’ye tevcīh olınduḳda ḳabūlden ibā itmekle 

yine ṣāḥibü’t-tercemeye ibḳā olındı. Sene-i mezbūre Ẕi’l-ḳa‘de’sinde munfaṣıl 

ve yirlerine Ḫˇāce Fesād-zāde Seyyid Aḥmed Efendi  vāṣıl oldı. Altmış ṭoḳuz 

Ẕi’l-ḥicce’sinde Şāmī Nu‘mān Efendi  maḥlūl1inden maḥrūsa-i Burusa  ḳażāsıy-

la tekrīm olındılar. Yetmiş bir Ṣafer’inde İbṣala  ḳażāsı arpalıġıyla ma‘zūl ve 

yirlerine Bāḳī-zāde Es‘ad Efendi  mevṣūl oldı. Yetmiş sekiz Ramażān’ında 

Çeşmī-zāde Meḥemmed Ṣāliḥ Efendi  ḳabūl itmedügi Ġalaṭa  ḳażāsı, Edrine  

pāyesi żamīmesiyle rıżā-dādeleri olduḳda arpalıḳları Ḳadrī Efendi Dāmādı ‘Ab-

du’llāh Efendi ’ye virildi. Yetmiş ṭoḳuz Ṣafer’inde ma‘zūl ve yirlerine Ḫaṭṭāṭ 

‘Ömer Efendi  mevṣūl olduḳdan ṣoñra sene-i meẕkūre Rebī‘ü’l-evvel’inde 

manṣıb-ı ḥayāṭdan daḫı munfaṣıl ve rūḥ-ı revānı ‘ālem-i ‘uḳbāya vāṣıl olup 

Edrineḳapusı ḫāricinde Emīr-i Buḫārī Zāviyesi  civārında defn olındılar. 

Mevlānā-yı mezbūr ṣalāḥ u istiḳāmetle meşhūr, mekārim-i aḫlāḳa mālik, 

cādde-i inṣāfa sālik, pīr-i mu‘ammer-i ṣāliḥ, şeyḫ-i sa‘ādetmend-i müfliḥ, ṣāfī-

fu’ād, pāk-i‘tiḳād idi. 

Kemān-keş Muṣṭafā Efendi 

el-Mevlā Muṣṭafā. ‘Alā’iyyeli’dür. Tīr-i vücūdı kemān-ı ‘ademden resīde-i 

nişāngāh-ı ẓuhūr ve “Kemān-keş Muṣṭafā Efendi ” ‘unvānıyla meşhūr olduḳdan 

ṣoñra Dārü’s-salṭanati’l-aliyye maḥmiyye-i Ḳosṭanṭıniyye ’ye hicret ve Şeyḫü’l-

İslām Aḫī-zāde Ḥüseyn Efendi ’den iḥrāz-ı şeref-i mülāzemet eyleyüp devr-i 

merātib ve aḫẕ-ı revātib iderek ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ altmış dört Şa‘bān’ında Baġdādī Aḥmed Efendi  

yirine maḥrūsa-i Burusa ’da Monlā Ḫusrev Medresesi ’ne ḫāric ile ‘āric olmış 

idi. Altmış sekiz Receb’inde Maḥmūd-zāde Meḥemmed Efendi  yirine Mollā 

Yegān Medresesi  iḥsān olınup altmış ṭoḳuz Muḥarrem’inde Bosnevī Maḥmūd 

Efendi  yirine Ḥamza Beg Medresesi ’ne naḳl olındılar. Sene-i mezbūre Rebī‘ü’l-

āḫir’inde Murād Efendi yirine ‘Īsā Beg Medresesi  virilüp yetmiş Rebī‘ü’l-

evvel’inde selefi Murād Efendi yirine Ḫançeriyye Medresesi ’ne gelüp yetmiş 

iki Cumāde’l-ūlā’sında Menteş-zāde Dāmādı İbrāhīm Efendi  yirine Ḥażret-i 

Emīr Medresesi  ile tevḳīr olınmışlar idi. Biñ yetmiş ṭoḳuz Rebī‘ü’l-evvel’inüñ 

yigirmi sekizinci Ḫamīs güni:

1 S 214a.

Beyt

Bildürür ḫalḳ-ı cihānuñ ḥaddini bu rūzgār

Menzilin mülk-i ‘adem eyler diker seng-i mezār

vefḳınca kemān-ı ‘ömrleri1 be-güsiste-zih-i dest-i ecel olmaġın maḥrūsa-i 

merḳūmede Zeynī Çelebi Mu‘allim-ḫānesi ’nde ṭaş dikmişdür. Medrese-i 

maḥlūleleri Gīlānī Seyyid Aḥmed Efendi ’ye tevcīh olındı.

Merḥūm-ı merḳūm ḥiṣṣemend-i ma‘ārif ü ‘ulūm, ‘arṣa-i kemān-keşānda 

menzil almış ve meydān-ı hünerde toz ḳoparmış, ṣāliḥ ü ṣāfī-fu’ād, mü’min-i 

pāk-i‘tiḳād idi.

Tevfīḳī-zāde Muṣṭafā Efendi 

el-Mevlā Muṣṭafā ibnü’l-mevlā Aḥmed. ‘Ulemā-yı devlet-i Sulṭān İbrāhīm 

Ḫānī ’de tercemesi ẕikr olınan Tevfīḳī-zāde Aḥmed Efendi ’nüñ maḫdūm-ı 

kihteri ve ferzend-i ma‘ārif-güsteri Muṣṭafā Efendi’dür. Biñ elli Ramażān’ında 

ser-zede-i derīçe-i vücūd ve rū-be-rāh-ı ṣaḥrā-yı vücūd olup esbāb-ı isti‘dād 

taḥṣīline sā‘ī ve merāsim-i ṭarīḳ-ı ‘ilmī[ye] murā‘ī olmaġla Fāżıl Muṣlī Efen-

di  ve Uzun ‘Alī Efendi ’den taḥṣīl-i feżā’il ḳılup Şeyḫü’l-İslām Bahāyī Meḥem-

med Efendi ’den mülāzım ve ṭarīḳ-ı ‘ilmīye ‘āzim olmışlar idi. Devr-i medāris-i 

mu‘tāde ile ḳırḳ aḳçe medreseye vāṣıl ve andan daḫı munfaṣıl olduḳdan ṣoñra 

[198a] biñ yetmiş altı Receb’inde Ḳoġacı Mescidi  imtiḥānında hem-ser-i aḳrān 

olup Rodosī2 Aḥmed Efendi  yirine Üçbaş Medresesi  ḫāricine ‘āric, yetmiş 

ṭoḳuz Rebī‘ü’l-evvel’inde Çāvuş-zāde Aḥmed Efendi  yirine Zeynī Çelebi Med-

resesi ’ne ḥareketle mübtehic olmışlar iken sene-i meẕkūre Rebī‘ü’l-āḫir’inde 

rebī‘-i ḥayātı mübtelā-yı ḫazān ve ṭarab-ḫāne-i ṣafāsı beytü’l-aḥzān olup murġ-ı 

revānı a‘lā-yı ‘illiyyīne vāṣıl olmaġla Edrineḳapusı  ḫāricinde Emīr-i Buḫārī Zā-

viyesi  civārında medfūn ve medrese-i maḥlūle ile Ṭavīl Aḥmed Efendi  mem-

nūn ḳılındı. 

Maḫdūm-ı ma‘rūf kemāl-i isti‘dād ile mevṣūf, ḫāliṣü’l-cenān, ṭāhirü’l-lisān, 

ferzend-i edīb, maḫdūm-ı necīb idi.

1 ‘ömrleri H: ‘ömri S.

2 S 214b.

Bosnevī ‘Abdu’llāh Efendi [Mūsā Paşa Ḫˇācesi] 

el-Mevlā ‘Abdu’llāh bin Aḥmed. Vilāyet-i Bosna ’dan Pozeġa  nām ḳasaba-

dan neş’et ve ḳaṣd-ı ṭaḥṣīl-i ma‘ālī vü mefāḥir içün dārü’l-mülk-i Rūm’a ‘azī-

met idüp ‘Allāmek Meḥemmed Efendi ’nüñ ḫıdmet i‘ādesinden iḥrāz-ı şeref-i 

mülāzemet eyleyüp bi-ḥasebi’l-‘āde ḳaṭ‘-ı merātib-i mu‘tāde ile ḳırḳ aḳçe med-

reseden ma‘zūl iken biñ ḳırḳ sekiz Şevvāl’inde Hevāyī-zāde Seyyid Meḥem-

med Efendi  yirine Ḳañlıca ’da vāḳı‘a İskender Paşa Medresesi  ile mesrūr, elli 

altı Rebī‘ü’l-āḫir’inde Sivasī-zāde Ḫˇācesi ‘Ömer Efendi  yirine İbrāhīm Paşa-yı 

Cedīd Medresesi  ile tecdīd-i sürūr eyleyüp elli yedi Rebī‘ü’l-āḫir’inde Ḥalebī 

Meḥemmed Efendi  yirine Efḍaliyye Medresesi  i‘ṭā olınmış idi. Elli sekiz Cumā-

de’l-ūlā’sında selef-i sālifi Hevāyī-zāde Efendi yirine Kütāhiyye  ḳażāsı ‘ināyet 

olınup elli ṭoḳuz Receb’inde ma‘zūl ve yirlerine ẟāniyen Ḥelvācı-zāde Aḥmed 

Efendi  mevṣūl oldı. Altmış bir Cumāde’l-āḫire’sinde Ḳuṭb İbrāhīm Efendi  yi-

rine ‘Uşşāḳ  ḳażāsı ilḥāḳıyla ẟāniyen manṣıb-ı evvellerine i‘āde olındılar. Altmış 

iki Şa‘bān’ında ‘azl ve yirlerine Hindī-zāde Ramażān Efendi  vaṣl olındı. Alt-

mış beş Şevvāl’inde Ḳuds-i Şerīf  pāyesi żamīmesiyle Şāmī Ḫalīl Efendi  yirine 

Ḳayṣeriyye  ḳażāsı ḥükūmeti tefvīż olındı. Altmış altı Ẕi’l-ḳa‘de’sinde munfaṣıl 

ve yirlerine Ṭarsusī Meḥemmed Efendi  vāṣıl oldı. Yetmiş Muḥarrem’inde Bos-

nevī Süleymān Efendi  yirine Filibe  ḳażāsı iḥsān olınmış idi. Yetmiş bir Ṣafer’in-

de ref‘ ve yirlerine Bosnevī Aḥmed Efendi  terfī‘ olındı. Yetmiş dört Receb’inde 

Şāmī Şemsü’d-dīn Efendi  yirine ẟāniyen Ḳayṣeriyye ḳażāsı virilüp  yetmiş beş 

Şa‘bān’ında ma‘zūl ve yirlerine Arpacı-zāde ‘Alī Efendi  mevṣūl oldı. Yetmiş 

sekiz Şevvāl’inde Medīne-i Münevvere  pāyesi żamīmesiyle Kürd ‘Abdü’l-ġanī 

Efendi  yirine Anḳara  ḳażāsı tevcīh olındı. Yetmiş ṭoḳuz Rebī‘ü’l-āḫir’inde ḳāżī 

iken dā’in-i ecel müteḳāżī ve ḳażā-yı vācibü’l-edā-yı cāna rāżī olup ‘ālem-i 

‘uḳbāya irtiḥāl itdüklerinde belde-i meẕkūrede Muṣallā  nām maḥalde defn 

olınup manṣıb-ı maḥlūl Anḳaravī Meḥemmed Efendi’ye  arpalıḳ virildi.

Mevlānā-yı merḳūm “Mūsā Paşa Ḫˇācesi”  dimekle mevsūm, ṣalāḥ u ‘iffetle 

semīr, ekẟer-i eyyāmı ṣā’im pīr-i rūşen-ẓamīr idi. 

Kec-dehān Dāmādı ‘Abdu’llāh Efendi 

el-Mevlā ‘Abdu’llāh. Civār-ı salṭanat-ı ‘aliyyede ḳaṣaba-i Ḳāsım Paşa ’dan 

ẓuhūr ve sevḳ-ı mehār-ı tevfīḳ ile cānib-i taḥṣīle taḥrīk-i ḳaṭār-ı sinīn ü şühūr 

idüp vāṣıl-ı ser-menzil-i isti‘dād ve ba‘ż-ı ‘ulemādan mülāze1metle ber-murād 

olup devr-i merātib iderek ḳırḳ aḳçe medreseye vāṣıl ve andan daḫı munfaṣıl 

olduḳdan ṣoñra biñ otuz sekiz Şevvāl’inde Fikrī Aḥmed Efendi  yirine Cezerī 

Ḳāsım Paşa Medresesi ’ne zīnet-baḫşā, ḳırḳ iki Muḥarrem’inde Pirlepeli-zā-

de Aḥmed Efendi  yirine Ḳāsım Paşa Medresesi ’ne revnaḳ-efzā olmışlar idi. 

Ḳırḳ beş Şa‘bān’ında Ezhārī Monlā Çelebi  yirine Etmekcioġlı Medresesi  viri-

lüp elli iki Şa‘bān’ında Ebu’l-ḫayr Meḥemmed Efendi  yirine Ḫayrü’d-dīn Paşa 

[198b] Medresesi ’ne irtiḳā eyleyüp elli beş Rebī‘ü’l-evvel’inde Cerrāḥ Şeyḫi-zā-

de Meḥemmed Efendi  yirine İsmiḫān Sulṭān Medresesi  iḥsān, elli altı Re-

bī‘ü’l-āḫir’inde Beyānī Aḥmed Efendi  yirine Ḫāṣekī Sulṭān Medresesi ’ne şāyān 

olup elli yedi Şa‘bān’ında Ṣarı ‘Abdu’llāh Efendi  yirine Medāris-i Süleymāniy-

ye ’nüñ biriyle tekmīl-i ‘izz ü şān itmişler idi. Elli ṭoḳuz Şa‘bān’ında Mekke -i 

Mükerreme  pāyesi żamīmesiyle ‘Oẟmān-zāde Meḥemmed Efendi  yirine Yeñi-

şehr  ḳażāsı ‘ināyet olınup altmış Şa‘bān’ında ma‘zūl ve yirlerine Bahāyī Birā-

deri Aḥmed Efendi  mevṣūl oldı. Altmış üç Ramażān’ında Minḳārī-zāde Yaḥyā 

Efendi  yirine Mıṣr -ı ẕātü’l-ehrām ḳażāsıyla ikrām olınup altmış dört Cumā-

de’l-āḫire’sinde ‘azlle telḫ-kām ve yirleri Ebu’s-su‘ūd-zāde Meḥemmed Ṣādıḳ 

Efendi'ye in‘ām olındı. Altmış altı Ramażān’ında Ḳudsī-zāde Şeyḫ Meḥemmed 

Efendi  üzerinden Keşān  ḳażāsı arpalıḳ virilüp sene-i meẕkūre Şevvāl’inde Ed-

rine  pāyesi żamīmesiyle Bāḳī-zāde Es‘ad Efendi  yirine Ġalaṭa  ḳażāsı rıżā-dāde-

leri olduḳda arpalıḳları seleflerine virildi. Altmış yedi Receb’inde munfaṣıl ve 

yirlerine Bālī-zāde Meḥemmed Efendi  vāṣıl oldı. Sene-i mezbūre Şevvāl’inde 

Ḳadrī Efendi  üzerinden Begbāzārı  ḳażāsı arpalıḳ virildi. Yetmiş iki Şevvāl’inde 

Şeyḫī-zāde ‘Abdu’r-raḥmān Efendi  def‘a-i ẟāniyesi yirine İstanbul  ḳażāsı iḥsān 

olınup yetmiş üç Muḥarrem’inde ref‘ ve yirlerine ‘İzzetī Şeyḫ Meḥemmed 

Efendi  terfī‘ olındı. Bunlara ḫalefleri üzerinden Mudurnı  ḳażāsı arpalıḳ virildi. 

1 S 215a.

Yetmiş beş1 senesi ḥudūdında Beyānī Aḥmed Efendi  maḥlūlinden arpalıḳları 

Tatarbāzārı  ḳażāsına tebdīl olınmış idi. Ba‘dehu maraż-ı fālice mübtelāsı sebe-

biyle biñ yetmiş ṭoḳuz senesi ḫilālinde müddet-i ḥayātı āḫir ve cāh-ı vecāhet-i 

āḫiretle mütefāḫir olup ḳaṣaba-i Ḳāsım Paşa ’da Ḳanlıḳozlar nām maḥalde defn 

olındılar. 

Mevlānā-yı merḳūm fażīlet-i ‘ilmiyye ile mevsūm, ḳażāsı ḳarīn-i ‘iffet, 

ṣāḥib-i ġażab u şiddet idi. Ṭabaḳa-i Sulṭān Murād Ḫān-ı Rābi‘  ‘ulemāsından 

tercemesi Ẕeyl-i ‘Aṭāyī ’de sebḳ iden Kec-dehān ‘Abdu’llāh Efendi  ile ‘aḳd-i pey-

vend-i muṣāheret itmekle “Kec-dehān Dāmādı” dimekle şehīr ve bu ‘unvān ile 

zebān-zed-i ṣaġīr ü kebīr olmış idi. 

Āẟār-ı ‘ilmiyyesiden Kitāb-ı İcārāt ’a gelince Hidāye’ ye ḥāşiyesi vardur.

Ḫalīl Efendi 2

el-Mevlā Ḫalīl. İstanbulī’dür. ‘Ulemā-yı ‘aṣrı ḫıdmetlerinden aḫẕ-ı ser-mā-

ye-i ‘ulūm ve kesb-i pīrāye-i manṭūḳ u mefhūm eyleyüp Şeyḫü’l-İslām Mu‘īd 

Aḥmed Efendi  āsitānesine intisāb ile şeref-i mülāzemetlerin iktisāb itmiş 

idi. Devr-i medāris iderek3 ḳırḳ aḳçe medreseden ma‘zūl iken biñ altmış üç 

Ẕi’l-ḳa‘de’sinde ibtidā iḥdāẟ olınan Zeynü’d-dīn Medresesi  ḫāricine ‘āric olup 

altmış yedi Receb’inde Defterdār Aḥmed Çelebi Medresesi ’ne naḳl olınup alt-

mış sekiz Receb’inde Uzun ‘Alī Efendi  yirine Dizdāriyye Medresesi ’ne ḥare-

ketle mübtehic olmış idi. Sene-i meẕkūre Ẕi’l-ḳa‘de’sinde Ṣāliḥ İmām-[zāde] 

Dāmādı Aḥmed Efendi  maḥlūlinden ẞāniye-i Ḳāsım Paşa Medresesi  virilüp 

yetmiş iki Şevvāl’inde ‘İṣmetī Ḫıṣmı Meḥemmed Efendi  yirine Şāhḳulı Med-

resesi ’ne taḥrīk olındılar. Yetmiş altı Cumāde’l-āḫire’sinde Ḳaraḳaş Meḥem-

med Efendi  yirine Ūlā-yı Mesīḥ Paşa Medresesi  i‘ṭā, yetmiş ṭoḳuz Ṣafer’inde 

Minḳārī-zāde ‘Abdu’llāh Efendi  yirine Rūm Meḥemmed Paşa Medresesi  sezā 

görilmiş iken sene-i merḳūme Rebī‘ü’l-āḫir’inde rebī‘-i ḥayātı ḫazān-ı resīde 

olmaġla ‘arṣa-i vücūdı inhidām olup medrese-i [199a] maḥlūlesi Zekī Aḥmed 

Efendi ’ye in‘ām olındı.

1 Yetmiş beş H: Yetmiş S.

2 Evvelu müderrisin bi-medreseti Zeynü’d-dīn. Fī 8 Ẕi’l-ḳa‘de sene 1063. [H nüshasında bu kayıt yoktur.]

3 S 215b.

Müteveffā-yı merḥūm kenāre-nişīn-i deryā-yı ‘ulūm, dervīş-nihād, pāk-

i‘tiḳād idi.

Baldır-zāde Dervīş Meḥemmed Efendi 

el-Mevlā Dervīş Meḥemmed ibnü’l-mevlā eş-Şeyḫ Meḥemmed. Bu ṭa-

baḳa evā’ilinde tercemesi sebḳ iden Baldır-zāde Şeyḫ Meḥemmed Efendi ’nüñ 

ferzend-i dil-bendi Dervīş Meḥemmed Efendi’dür. Biñ on ṭoḳuz tārīḫinde 

maḥrūsa-i Burusa ’da deryā-yı ẓulmāt-ı ‘ademden sāḥil-i vücūda vaż‘-ı ḳa-

dem ḳılup ba‘de taḥṣīli’l-isti‘dād ṣadr-ı ‘ālī-ḳadr Ġanī-zāde Nādirī Efendi ’den 

mülāzemetle ber-murād olup ḳaṭ‘-ı menāzil ve ṭayy-ı merāḥil iderek ḳırḳ aḳçe 

medreseden ma‘zūl iken biñ elli bir Receb’inde Hindī-zāde Ramażān Efen-

di  yirine masḳaṭ-ı re’si olan maḥrūsa-i merḳūmede Vā‘iẓiyye Medresesi  ḫā-

riciyle be-kām, elli altı Şa‘bān’ında Muḫtārī Muṣṭafā Efendi  yirine ‘Īsā Beg 

Medresesi ’ne ḥareketle nā’ilü’l-merām olmış idi. Elli sekiz Cumāde’l-ūlā’sında 

Ḥāfıẓ-zāde ‘Alī-cān Efendi  yirine Ḳadrī Efendi Medresesi  virilüp altmış bir 

Cumāde’l-ūlā’sı ġurresinde Mu‘īd-zāde Maḥmūd Efendi  yirine Monlā Yegān 

Medresesi ’ne şāyān görilüp māh-ı mezbūruñ on beşinci güni Ġāzī Ḫudāvendi-

gār Medresesi  sezā görilmiş iken1 māh-ı merḳūmuñ selḫinde selefleri ‘Alī-cān 

Efendi  yirine ẟāniyen Monlā Yegān Medresesi ’ne tenzīl olınup altmış beş Şev-

vāl’inde Kāmrān-zāde ‘Alī Efendi  yirine ẟāniyen Ḫudāvendigār Medresesi ’ne 

ḥareket itmişler idi. Altmış yedi Ramażān’ında Seyyid ‘Abdü’l-fettāḥ Efendi  

yirine Ḳonya  ḳażāsı tevcīh olınup altmış sekiz Rebī‘ü’l-evvel’inde Müvezzi‘ Aḥ-

med Efendi  yirine Ṭrablus-ı Şām  ḳażāsına naḳl olınduḳlarında yirleri Uzun 

Ḥasan Efendi ’ye arpalıḳ virildi. Sene-i meẕkūre Şa‘bān’ında ma‘zūl ve yirlerine 

Ḫusrev Efendi mevṣūl oldı. Yetmiş bir Rebī‘ü’l-āḫir’inde Beyāżī Muṣṭafā Efen-

di  yirine Ḳayṣeriyye  ḳażāsı ‘ināyet olınup yetmiş iki Şa‘bān’ında ‘azl ve yirlerine 

Beşerī Meḥemmed Efendi  vaṣl olındı. Yetmiş altı Cumāde’l-āḫire’sinde selefleri 

Müvezzi‘ Aḥmed Efendi def‘a-i ẟāniyesi yirine ẟāniyen Ṭrablus-ı Şām ḳażāsı 

in‘ām olındı. Yetmiş yedi Rebī‘ü’l-evvel’inde munfaṣıl ve yirlerine Başmaḳcı-zā-

de Nūḥ Efendi  vāṣıl oldı. Ba‘dehu maraż-ı felc iṣābet itmegin İnegöl  ḳażāsı 

ma‘īşetiyle teḳā‘üd iḫtiyār itmiş idi. Bu ḥāl üzere güẕārende-i eyyām u leyāl 

iken biñ yetmiş ṭoḳuz Rebī‘ü’l-āḫir’inüñ on altıncı Sebt güni rebī‘-i ḥayātı āḫir 

1 iken H: idi S.

ve dem-beste-i menāfiẕ ü menāḫir1 olup maḥrūsa-i Burusa’da Abdāl Meḥem-

med Cāmi‘-i Şerīfi  sāḥasında vālidleri cenbinde defn olındılar.

Mevlānā-yı mezbūr ṣalāḥ-ı ḥālle meşhūr, dervīş-nihād u müslim-i ṣāfī-fu’ād idi.

Ḫaṭṭāṭ ‘Ömer Efendi 

el-Mevlā ‘Ömer. Ḳaṣaba-i Mostar ’dan ẓuhūr ve iktisāb-ı fażl-ı mevfūr ḳaṣ-

dıyla dārü’l-mülk-i İstanbul ’a duḫūl ve Şeyḫü’l-İslām Aḫī-zāde Ḥüseyn Efendi  

ḫıdmetlerine vuṣūl bulup cenāblarından iḥrāz-ı şeref-i mülāzemet ve ba‘ż-ı me-

dāris-i ‘ilmiyyede müdāreseye müdāvemet ḳılup ḳırḳ aḳçe medreseden ma‘zūl 

iken biñ elli ṭoḳuz Şa‘bān’ında Ḳabaḳulaḳ-zāde Meḥemmed Efendi  yirine Fer-

hād Paşa Medresesi  ile kām-revā olmışlar idi. Altmış iki Ẕi’l-ḳa‘de’sinde yirle-

rinde ḥareket-i miẟliyye i‘tibār olınup altmış üç Ramażān’ında yirlerinde dāḫil 

i‘tibār olındı. Altmış beş Ramażān’ında İlyās Dede-zāde Aḥmed Efendi  maḥlū-

linden Ḥācī Ḥasan-zāde Medresesi  virilüp altmış yedi Receb’inde Ebu’l-hüdā 

Efendi  yirine Muṣṭafā Aġa Medresesi ’ne mevṣūl, altmış ṭoḳuz Muḥarrem’inde 

Fāżıl Süleymān Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl ol-

dılar. Sene-i meẕkūre Şa‘bān’ında [199b] selef-i sālifi Ḳabaḳulaḳ-zāde Efen-

di yirine Ḳāsım Paşa Medresesi  i‘ṭā, yetmiş bir Şa‘bān’ında Berber-zāde ‘Ab-

dü’r-raḥīm Efendi 2 yirine Ḳalender-ḫāne Medresesi sezā görildi.  Yetmiş üç 

Ṣafer’inde Edībī-zāde Seyyid Muṣṭafā Efendi  yirine Üsküdar ’da vāḳı‘a Vālide 

Sulṭān Medresesi  iḥsān olınup yetmiş beş Muḥarrem’inde Kemāl Efendi-zāde 

Aḥmed Efendi  yirine Ḫāḳāniyye-i Vefā ’da basṭ-ı seccāde-i ifāde eyleyüp se-

ne-i mezbūre Şa‘bān’ında selefi Kemāl Efendi-zāde yirine Medāris-i Süleymā-

niyye ’den biriyle taḥṣīl-i ‘izz ü şān eylediler.  Yetmiş ṭoḳuz Rebī‘ü’l-evvel’inde 

Ca‘fer-zāde ‘Abdü’l-bāḳī Efendi  yirine Ġalaṭa  ḳażāsı tevcīh olınmış iken sene-i 

meẕkūre Cumāde’l-ūlā’sında manṣıb-ı ḥayātdan munfaṣıl ve ‘ālem-i ‘uḳbāya 

vāṣıl olup Edrineḳapusı  ḫāricinde Emīr-i Buḫārī Zāviyesi  civārında medfūn 

ve manṣıb-ı maḥlūl ile Memek-zāde Teẕkirecisi Meḥemmed Efendi  memnūn 

ḳılındı. 

1 S 216a.

2 Efendi H: -S.

Mevlānā-yı mersūm ḥiṣṣedār-ı ni‘met-ḫāne-i ‘ulūm, fünūn-ı resmiyyede 

aḳrānıyla müşārik, tekellüfāt-ı ‘ādiyeyi tārik olup ḳalem-rev-i ḫaṭṭ-ı ta‘līḳde 

ḫāme-miẟāl hā’iz-i ḳaṣabü’s-sebḳ-ı kemāl olmaġla kibār āsitānesine intisāb ve 

ḥüsn-i kitābet ile şeref-i ṭaḳarrüblerin iktisāb itmiş idi. Bā-īn-cümle ṭullāba 

südde-i ḫayr-ḫīzi penāh ve müte‘allimīne ḫānesi tekyegāh olmaġın “Ḫaṭṭāṭ 

‘Ömer Efendi”  ‘unvānıyla şöhret-şi‘ār olmış idi.

Sa‘dī-zāde Seyyid ‘Abdu’llāh Efendi {Fā’iżī} 

el-Mevlā es-Seyyid ‘Abdu’llāh ibnü’l-mevlā es-Seyyid1 Seyfu’llāh. Bu ṭabaḳa 

evā’ilinde tercemesi taḥrīr olınan sādāt-ı kirām ve ‘ulemā-yı a‘lām zümresinden 

Sa‘dī-zāde Seyyid Seyfu’llāh Efendi ’nüñ maḫdūm-ı mes‘ūdı Seyyid ‘Abdu’llāh 

Efendi’dür. Ġurre-i ġarrā-yı vücūdı pertev-endāz-ı maṭla‘-ı şühūd olup istifāża-i 

envār-ı isti‘dād itdükde ṭarīḳ-ı tedrīse ‘āzim ve ‘ulemā-yı kirāmuñ birinden 

mülāzım olduḳdan ṣoñra devr-i medāris iderek ḳırḳ aḳçe medreseden ma‘zūl 

iken biñ elli beş Receb’inde Ḳara Çelebi-zāde ‘Oẟmān Efendi  yirine Yūsuf Paşa 

Medresesi  ḫāriciyle kām-revā olmışlar idi. Elli yedi Receb’inde yirlerinde dāḫil 

i‘tibār olınup sene-i meẕkūre2 Ẕi’l-ḥicce’sinde Nā’ib ‘Ömer Efendi  yirine Ca‘fer 

Aġa Medresesi ’ne revnaḳ-efzā, elli ṭoḳuz Receb’inde Ḥālıcı-zāde Aḥmed Efendi  

yirine Sinān Paşa Medresesi ’ne şeref-baḫşā oldılar. Altmış Ramażān’ında ṣadr-ı 

a‘ẓam-ı sābıḳ Melek Aḥmed Paşa recāsıyla Ḫˇāce Ḫayrü’d-dīn müderrisi Teẕ-

kireci ‘Abdu’llāh Efendi ’ye Ṣaḥn Medresesi  tevcīh olınduḳda Şeyḫü’l-İslām-ı 

vaḳt Bahāyī Efendi ’ye varup mütehevvirāne kelām ve dırāzī-i zebānı bā‘iẟ-i 

ḫaybet ü ḫüsrānı olmaġın ‘azl olınup yirleri Ḥüsām-zāde Meḥemmed Efen-

di ’ye virildi. Sene-i meẕkūre Ẕi’l-ḳa‘de’sinde Şāmī ‘İvaż Efendi  yirine Dāvūd 

Paşa Medresesi  i‘ṭā, altmış iki Muḥarrem’inde Velī-zāde Aḥmed Efendi  yirine 

Ṣaḥn-ı ẞemāniyye ’nüñ birine irtiḳā itdiler. Altmış üç Ramażān’ında selef-i sā-

lifi Nā’ib ‘Ömer Efendi yirine Zāl Paşa Sulṭānı Medresesi  erzānī görilüp altmış 

beş Ramażān’ında selef-i sālifi Ḥālıcı-zāde Efendi yirine Ḥażret-i Ebā Eyyūb-i 

Enṣārī Medresesi  ile tekrīm, altmış sekiz Cumāde’l-āḫire’sinde Ḥüseyn Paşa-zā-

de Aḥmed Efendi  yirine Medāris-i Süleymāniyye ’nüñ biriyle ta‘ẓīm olındılar. 

1 es-Seyyid H: -S.

2 S 216b.

Altmış ṭoḳuz Şa‘bān’ında Kürd İsḥāḳ Efendi  yirine Dārü’l-ḥadīẟ-i Süleymān 

Ḫānī ’ye terfī‘, yetmiş Receb’inde selefleri İsḥāḳ Efendi yirine Selanik  ḳażāsı 

ḥükūmetiyle tevḳī‘ olındılar. Sene-i meẕkūre Ẕi’l-ḳa‘de’sinde ‘azl ve yirlerine 

Āvāre-zāde Mes‘ūd Efendi  vaṣl olındı. Yetmiş beş Ṣafer’inde yine selefleri İsḥāḳ 

Efendi yirine maḥrūsa-i Burusa ’da [200a] ḥākim ve revnaḳ-efrūz-ı maḥāfil ü 

maḥākim olup sene-i mezbūre Cumāde’l-ūlā’sında Öreke-zāde Aḥmed Efen-

di  yirine İzmir  ḳażāsına menḳūl ve yirlerine Ebū Sa‘īd-zāde Aḥmed Efendi  

mevṣūl oldı. Yetmiş altı Cumāde’l-āḫire’sinde munfaṣıl ve yirlerine Ḥüseyn 

Paşa-zāde İbrāhīm Efendi  vāṣıl oldı. Yetmiş sekiz Receb’inde sene-i ātiye 

Muḥarremü’l-ḥarāmı ġurresi tevḳītiyle selef-i sālifleri İsḥāḳ Efendi yirine Mek-

ke -i Mu‘aẓẓama  ḳażāsıyla ta‘ẓīm olındılar. Yetmiş ṭoḳuz Cumāde’l-āḫire’sinde 

‘ālem-i āḫirete sefer ḳılup manṣıb-ı maḥlūle Edrine  ḳāḍīsi Ḥüsām-zāde Şeyḫ 

Meḥemmed  Efendi’ye muḳarrer ḳılınup anlaruñ yiri İsḥāḳ Efendi’ye maḳar1 

ḳılındı.

Mevlānā-yı merḳūm ‘umde-i maḫādīm-i Rūm, fażīlet ile mümtāz, ‘ilm 

ü ‘irfānla ser-efrāz, bi-taḫṣīṣ muḥāḍarāt ve edebiyyātda naẓīri nādir, elsine-i 

ẟelāẟede şi‘r ü inşāya ḳādir, merd-i nebīh, maḫdūm-ı vecīh idi. 

Āẟārlarından Fā’iżī  maḫlaṣı ile Türkī Dīvān -ı belāġat-şi‘ārları vardur. Bu 

birḳaç beyt andan nümūnedārdur:

Naẓm

Giderse jeng-i dili seyr-i sebzezār-ı feraḥ

Ṣafā baġışlasa āvāze-i hezār-ı feraḥ

Ḳalur mı lücce-i gird-āb-ı ġamda böyle hemān

Bulur mı zevraḳ-ı dil yoḫsa bir kenār-ı feraḥ

Yeter görildi şeb-i tār-ı miḥnet-i eyyām

Ümīd odur ki ẓuhūr eyleye nehār-ı feraḥ 

Āẟār-ı ḫayriyyelerinden mālik olduḳları kütübi vaḳf idüp Süleymāniyye 

Cāmi‘-i Şerīfi ’ne vaż‘ eylemişdür. 

1 ḳılınup anlaruñ yiri İsḥāḳ Efendi’ye maḳar S: -H.

Ḥālıcı-zāde Aḥmed Efendi 

el-Mevlā Aḥmed ibnü’l-mevlā ‘Abdu’r-raḥmān. Ṭabaḳa-i Sulṭān İbrāhīm 

Ḫānī ’de tercemesi sebḳ iden Ḥālıcı-zāde ‘Abdu’r-raḥmān Efendi ’nüñ maḫ-

dūm-ı mihter-i ercmendi Aḥmed Efendi’dür. Ḥālet-i ṣiġarında esātiẕe-i ‘aṣrı 

ḫıdmetlerinde i‘māl-i ẕihn-i derrāk ve iẟbāt-ı ḳarīḥa-i pāk ḳılduḳda ‘ulemā-

nuñ birinden mülāzemetle ḳadrini berter ve iḥrāz-ı şeref-i1 teşrīf ile bālā-yı 

isti‘dādın pür-zīver eyleyüp devr-i medāris-i mu‘tāde ile ḳırḳ aḳçe medreseden 

ma‘zūl iken biñ elli üç Ṣafer’inde Baġdādī Aḥmed Efendi  yirine Emre Ḫˇāce 

Medresesi  ḫāricine ‘āric, elli altı Rebī‘ü’l-evvel’inde Kūsec Ebū Bekr Efendi  

yirine Beşiktaş ’da vāḳı‘a Sinān Paşa Medresesi ’ne ḥareketle mübtehic olmışlar 

idi. Elli yedi Şa‘bān’ında Ḳāsım-zāde Meḥemmed Ṣāliḥ Efendi  yirine Sinān 

Paşa Medresesi’ne mevṣūl, elli ṭoḳuz Receb’inde Bāḳī-zāde Es‘ad Efendi  yiri-

ne Ṣaḥn-ı ẞemāniyye ’nüñ biriyle nā’ilü’l-me’mūl oldılar. Altmış Ramażān’ında 

‘İzzetī Şeyḫ Meḥemmed Efendi  yirine İsmiḫān Sulṭān Medresesi iḥsān, altmış 

Cumāde’l-ūlā’sında yirlerinde mūṣıla-i Süleymāniyye  i‘tibārıyla  kesb-i ‘izz ü 

şān eylediler. Altmış üç Ramażān’ında selef-i sālifleri Bāḳī-zāde Efendi yiri-

ne ḫāmis-i Süleymāniyye  i‘tibārıyla Ebā Eyyūb-i Enṣārī Medresesi  ile be-kām,  

altmış beş Ramażān’ında Āvāre-zāde Mes‘ūd Efendi  yirine Medāris-i Süley-

māniyye ’nüñ birine ḳıyām eyleyüp altmış altı Şevvāl’inde ‘Abdü’r-raḥīm-zāde 

Meḥemmed Efendi  yirine Selanik  ḳażāsıyla maḳżiyyü’l-merām oldılar. Altmış 

yedi Şevvāl’inde ma‘zūl ve yirlerine Muḥteşem Emīri Seyyid Meḥemmed Efen-

di  mevṣūl oldı. Yetmiş iki Ṣafer’inde yine selef-i sālifleri Bāḳī-zāde Efendi yirine 

maḥrūsa-i Burusa  ḳażāsı ḥükūmeti tefvīż olınup sene-i mezbūre Şevvāl’inde 

‘azl ve yirlerine Ḥüsām-zāde Şeyḫ Meḥemmed  Efendi vaṣl olındı. Yetmiş yedi 

Ṣafer’inde selef-i sālifleri ‘Abdü’r-raḥīm-zāde Efendi  yirine Edrine  ḳażāsı ‘ināyet 

olınup yetmiş sekiz Rebī‘ü’l-evvel’inde Aḥmed Ramażān Efendi  maḥlūlinden 

Birgi  ḳażāsı arpalıġıyla munfaṣıl ve yirlerine ḫalefleri Ḥüsām-zāde Efendi vāṣıl 

oldı. Biñ yetmiş ṭoḳuz senesi ḫilālinde terk-i meşġale-i dünyā ve ‘azm-i mıṣṭa-

ba-i ‘uḳbā eyleyüp Ḳoġacı Dede Cāmi‘i  mezāristānında medfūn ve tārīḫ-i vefā-

tı bu mıṣra‘-ı mevzūndur:

1 S 217a.



969Vekâyi‘u’l-Fuzalâ

Mıṣrā‘ [200b]

Cennet-i firdevsi Mevlā Aḥmed’e ide mekān1 

Maḥlūl olan arpalıḳları Bosnevī ‘Īsā Efendi ’ye maḥal görildi.

Mevlānā-yı mezbūr ‘ilm ü ‘irfānla meşhūr, ḥasenü’l-aḫlāḳ, ṭayyibü’l-a‘rāḳ , 

bi’ṭ-ṭab‘ tuḫfeye mā’il ve cem‘ine şifte-dil idi. 

Ḫˇāce Fesād-zāde Seyyid Aḥmed Efendi [Ebu’l-ma‘ālī] 

el-Mevlā es-Seyyid Aḥmed ibnü’l-mevlā ‘Ömer el-Mekkinī Bābī’l-ma‘ālī. 

‘Ulemā-yı devlet-i Sulṭān Murād Ḫān-ı Rābi‘ ’den tercemesi Ẕeyl-i ‘Aṭāyī ’de 

masṭūr “Ḫˇāce Fesād” dimekle meşhūr ‘Ömer Efendi ’nüñ maḫdūm-ı sütū-

de-ṣıfātı Seyyid Aḥmed Efendi’dür. Kāmet-i isti‘dād-ı māder-zādını ḥalā ve 

vişāḥ-ı ‘ilm ü ‘irfān ile muvaşşaḥ u muḥallā ve mir’āt-ı tab‘-ı ṣafā-nihādın 

mıṣḳale-i sa‘y ü ictihād ile maṣḳūl ü mücellā eyledükde nesīm-i tevfīḳ-ı Rab-

bānī ile ḥareket ve ‘ulemānuñ birinden şeref-i mülāzemete himmet eyleyüp 

aḫẕ-ı medāris iderek ḳırḳ aḳçe medreseye mevṣūl ve muntaẓır-ı neyl-i me’mūl 

iken biñ ḳırḳ beş Rebī‘ü’l-evvel’inde Ḳaba Receb-zāde Muṣṭafā Efendi  yiri-

ne Ḥācī Ḥasan-zāde Medresesi virilüp  ḳırḳ ṭoḳuz Şevvāl’inde ‘Uşşāḳī-zāde 

‘Abdü’r-raḥīm Efendi  yirine Beşiktaş Sinān Paşası ’na taḥrīk olındılar. Elli bir 

Rebī‘ü’l-evvel’inde Seyrek-zāde Seyyid ‘Abdu’r-raḥmān Efendi  yirine Zāl Paşa 

Medresesi ’ne şeref-baḫşā olup elli dört Ṣafer’inde Dervīş-zāde Şeyḫ Meḥem-

med Efendi  yirine Murād Paşa-yı Cedīd Medresesi  ile tecdīd-i sürūr2 eyleyüp 

elli altı Rebī‘ü’l-āḫir’inde Ḥāfıẓ Yūsuf Efendi  yirine Ṣaḥn-ı ẞemāniyye ’nüñ bi-

rine i‘tilā itmişler idi. Sene-i meẕkūre Şevvāl’inde Ḳara Çelebi-zāde ‘Oẟmān 

Efendi  yirine ‘Ā’işe Sulṭān Medresesi  iḥsān, elli sekiz Receb’inde Ebu’s-su‘ūd-

zāde Meḥemmed Ṣādıḳ Efendi  yirine Şeh-zāde Medresesi ’ne şāyān oldılar.  

Altmış Şa‘bān’ında Ebū Sa‘īd-zāde Feyżu’llāh Efendi  yirine Medāris-i Süley-

māniyye ’nüñ birine terfī‘, altmış bir Şa‘bān’ında selefleri Feyżu’llāh Efendi yi-

rine Dārü’l-ḥadīẟ-i Süleymāniyye  ile sāye-i cāhı tevsī‘ olınmış idi. Altmış iki 

Şa‘bān’ında ‘Acem Meḥemmed Efendi  yirine Ḥalebü’ş-şehbā  ḳażāsı i‘tā olınup 

óĘ ÛĭäدوźĳĨ ĵø اïĩèه اïĺه Ĩכאن 1
2 S 217b.

altmış üç Ramażān’ında ma‘zūl ve yirlerine Şa‘rānī-zāde Meḥemmed Efendi  

mevṣūl oldı. Altmış altı Ẕi’l-ḳa‘de’sinde Ca‘fer-zāde ‘Abdü’l-bāḳī Efendi  yirine 

meşīḫat-i İslāmiyye’den munfaṣıl Ebū Sa‘īd Meḥemmed Efendi  ḳabūl itme-

dügi Şām-ı cennet-meşām  ḳażāsında murabba‘-nişīn-i mesned-i aḥkām olup 

 altmış yedi Receb’inde ‘azl ve yirlerine Bāḳī-zāde Es‘ad Efendi  vaṣl olındı. Yet-

miş Ṣafer’inde Bahāyī Birāderi Aḥmed Efendi  yirine Mıṣr -ı ẕātü’l-ehrām ḳażā-

sıyla ikrām olınup yetmiş bir Şevvāl’inde ref‘ ve yirlerine ‘Abdü’r-raḥīm-zāde 

Meḥemmed Efendi  terfī‘ olındı. Yetmiş beş Muḥarrem’inde Velī-zāde Aḥmed 

Efendi  yirine ẟāniyen Mıṣr-ı Ḳāhire  ḳażāsı rıżā-dādeleri olmış idi. Yetmiş altı 

Cumāde’l-āḫire’sinde munfaṣıl ve yirlerine Fāżıl Süleymān Efendi  vāṣıl oldı. Bu 

ḥāl üzere şümārende-i eyyām u leyāl iken biñ yetmiş ṭoḳuz senesi ḥudūdında 

bu ‘ālem-i kevn ü fesāddan intiḳāl ve civār-ı raḥmet-i Raḥmān’a irtiḥāl eyledi. 

Mevlānā-yı merḳūm “Ebu’l-ma‘ālī”  künyetiyle mevsūm, fażīlet-i ‘ilmiyyesi 

meşhūd-ı ‘ayn-ı ‘ulemā, ḳażālarında sedād u ‘iffeti ḳarīn-i rıżā, ma‘ārif-i cüz’iy-

yeden ṣāḥib-i ḥaẓẓ-ı mevfūr, deryā-yı ṭab‘ı güher-niẟār-ı manẓūm u menẟūr, 

ıṣlāḥ-ı ‘āleme sā‘ī, ṭarīḳ-ı eslāfa murā‘ī idi. 

Seyyid Ṣāliḥ-zāde Seyyid ‘Abdü’l-fettāḥ Efendi 

el-Mevlā es-Seyyid ‘Abdü’l-fettāḥ ibnü’l-mevlā es-Seyyid Meḥemmed Ṣāliḥ. 

Ānifen tercemesi sebḳ iden Ḳayṣeriyyeli Seyyid Ṣāliḥ Efendi ’nüñ ferzend-i erc-

mendi Seyyid ‘Abdü’l-fettāḥ Efendi ’dür. Ba‘de taḥṣīli’l-isti‘dād ‘ulemā-yı kirā-

muñ birinden mülāzemetle ber-murād olup devr-i medāris iderek ḳırḳ aḳçe 

medreseden [201a] ma‘zūl olduḳdan ṣoñra ṭarīḳ-ı ḳażāya sülūk itmiş idi. Biñ 

altmış yedi Receb’inde Ḳaraḳaş Şeyḫ-zāde Muṣṭafā Efendi  yirine Ḳonya  ḳażāsı 

tevcīh olınmış iken sene-i mezbūre Ramażān’ında ‘azl olınup yirleri Baldır-zā-

de Dervīş Meḥemmed Efendi ’ye virilmiş idi. Yetmiş üç Ṣafer’inde Kürd ‘Ab-

dü’l-ġanī Efendi  yirine Erzenü’r-rūm  ḳażāsı iḥsān olınup yetmiş dört Ṣafer’inde 

ma‘zūl ve yirlerine Müftī-zāde Muṣṭafā Efendi  mevṣūl oldı. Yetmiş sekiz Şev-

vāl’inde Başmaḳcı-zāde Nūḥ Efendi  yirine Ṭrablus-ı Şām  ḳażāsı in‘ām olınup 

yetmiş ṭoḳuz Şa‘bān’ında manṣıb-ı ḥayātdan munfaṣıl olup dār-ı beḳāya intiḳāl 

eyledüklerinde manṣıb-ı maḥlūl Fındıḳ Muṣṭafā Efendi ’ye maḥal görildi.

Mevlānā-yı mezbūr ma‘ārif-i ‘ilmiyye ile meşhūr idi.

İmām-zāde İbrāhīm Efendi 

el-Mevlā İbrāhīm ibnü’l-mevlā Ḥüseyn1. Bu ṭabaḳa evā’ilinde ẕikri sebḳ 

iden İmām-ı Sulṭānī Şāmī Ḥüseyn Efendi ’nüñ maḫdūm-ı mihteri ve ferzend-i 

ferḫunde-aḫteri İbrāhīm Efendi’dür. Ser-māye-i isti‘dāda mālik ve ṭarīḳ-ı ‘ilme 

sālik olup2 Şeyḫü’l-İslām Ḥüsām-zāde ‘Abdu’r-raḥmān Efendi  ḫıdmetlerinden 

iḥrāz-ı şeref-i mülāzemet ve rāh-ı tedrīse ‘azīmet eyleyüp devr-i medāris-i mu‘tā-

de ile ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış 

iki Şa‘bān’ında ‘Abdü’l-celīl Efendi  yirine Süheyl Beg Medresesi  ḫāricine ‘āric, 

altmış altı Rebī‘ü’l-āḫir’inde Ṣadrü’d-dīn-zāde Maḫdūmı Meḥemmed Emīn 

Efendi  maḥlūlinden Fāṭıma Ḫātūn Medresesi ’ne ḥareketle mübtehic olmış 

idi. Sene-i meẕkūre Şevvāl’inde Öreke-zāde Aḥmed Efendi  yirine Şāh-ı Ḫūbān 

Medresesi  iḥsān olınup altmış yedi Receb’inde yirlerinde mūṣıla-i Ṣaḥn  i‘tibār 

olındı. Altmış ṭoḳuz Muḥarrem’inde Ḫaṭṭāṭ ‘Ömer Efendi  yirine Muṣṭafā Aġa 

Medresesi ’ne mevṣūl , yetmiş üç Ṣafer’inde Ḥācī-zāde Muṣṭafā Efendi  yirine 

medāris-i Ṣaḥn ’uñ biriyle nā’ilü’l-me’mūl olup sene-i meẕkūre Ramażān’ında 

selef-i sālifi ‘Abdü’l-celīl Efendi yirine Sinān Paşa Dārü’l-ḥadīẟi ’ne menḳūl ol-

mışlar idi. Yetmiş altı Muḥarrem’inde Ḫayrabolı  ḳażāsı arpalıġıyla teḳā‘üd ve 

ṭarīḳden bi’l-külliyye tebā‘üd iḫtiyār eyleyüp medreseleri Mu‘īd Meḥemmed 

Efendi ’ye virildi. Bu ḥāl üzere güẕārende-i eyyām u leyāl iken biñ yetmiş ṭoḳuz 

Şevvāl’inde ‘ālem-i ervāḥa intiḳāl eyledi. Maḥlūl olan arpalıḳları Fenārī-zāde 

Seyyid Meḥemmed Efendi ’ye virildi.

Mevlānā-yı merḳūm dāḫil-i ‘idād-ı maḫādīm-i Rūm, nīk-ḫaṣlet, ṣāfī-ṭaviy-

yet idi.

Ṣadrü’d-dīn-zāde ‘Abdü’l-kerīm Efendi 

el-Mevlā ‘Abdü’l-kerīm ibnü’l-mevlā Meḥemmed ibnü’l-mevlā Rūḥu’llāh. 

Bu ṭabaḳāda ānifen tercemesi sebḳ iden Ṣadrü’d-dīn-zāde Rūḥu’llāh Efendi ’nüñ 

maḫdūmı Meḥemmed Efendi’nüñ ferzend-i mihter-i ercmendi ‘Abdü’l-kerīm 

Efendi’dür. Ṭarīḳ-ı pür-tevfīḳ-ı ‘ilmīye ‘azīmet ve ‘ulemā-yı kirāmuñ birinden 

iḥrāz-ı şeref-i mülāzemet eyleyüp devr-i merātib ve aḫẕ-ı revātib iderek ḳırḳ 

aḳçe medreseden ma‘zūl ve muntaẓır-ı neyl-i me’mūl iken Ebu’l-meyāmin 

1 Ḥüseyn H: Muṣṭafā S.

2 S 218a.

Medresesi  ḫāricine ‘āric ve beyne’l-aḳrān şeref-i imtiyāz ile mübtehic olmışlar 

idi. Biñ yetmiş ṭoḳuz Şevvāl’inde dār-ı fenādan rıḥlet ve ‘ālem-i ‘uḳbāya ‘azīmet 

itdiler.

Merḥūm-ı merḳūm ṣalāḥ-ı ḥālle ma‘lūm, ṭālib-i ‘ilm ü ma‘rifet, maḫdūm-ı 

nīk-ḫaṣlet idi.

Pīr Meḥemmed el-Ḥalebī 

el-Mevlā Pīr Meḥemmed. Belde-i Ḥalebü’ş-şehbādan ẓuhūr ve “Pīr Meḥem-

med Efendi ” dimekle meşhūr olup dārü’l-mülk-i İstanbul ’a hicret ve ‘ulemā-yı 

kirāmuñ birinden iḥrāz-ı şeref-i mülāzemet eyleyüp devr-i medāris ve ‘aḳd-i me-

cālis iderek ḳırḳ aḳçe medreseden ma‘zūl ve muntaẓır-ı neyl-i me’mūl iken biñ 

elli Cumāde’l-ūlā’sında Malġaralı Muṣṭafā Efendi  maḥlūlinden Maġnisa  ḳażāsın-

da vāḳı‘a Murādiyye Medresesi  iḥsān [201b] olınmış idi. Elli beş Receb’inde ‘azl 

olınup medresesi Ḫalīl Efendi’ye tevcīh olındı. Elli altı Receb’inde ḫalefi yirine 

ẟāniyen medrese-i mezbūreye i‘āde olınup elli ṭoḳuz Cumāde’l-āḫire’sinde Celeb 

Muṣṭafā Efendi  yirine Maġnisa ḳażāsı ḥükūmeti daḫı tefvīż olınmış idi. Altmış 

Rebī‘ü’l-evvel’inde ma‘zūl ve yirlerine İmām-zāde ‘Abdu’llāh Efendi  mevṣūl oldı. 

Yetmiş Receb’inde Dervīş-zāde Meḥemmed Efendi  def‘a-i ẟāniyesi yirine ẟāniyen 

ḳażā-yı meẕkūra ḥākim olmışlar idi. Yetmiş iki Ṣafer’inde munfaṣıl ve yirlerine 

Ḳoçbaş Maḥmūd Efendi  vāṣıl oldı. Ba‘de’l-‘azl yine ḳażā-yı mezbūrda Murādiyye 

Medresesi ile ḳanā‘at ve iḫtiyār-ı ‘uzlet eyleyüp ṭarīḳdan bi’l-külliyye1 ferāġat itdi-

ler. Bu ḥāl üzere güẕārende-i eyyām u leyāl iken biñ yetmiş ṭoḳuz Ẕi’l-ḳa‘de’sinde 

irtiḥāl ve ‘ālem-i ervāḥa isti‘cāl itdüklerinde medrese-i maḥlūleleri Kefevī Ḥüseyn 

Efendi ’ye intiḳāl eyledi.

Mevlānā-yı mezbūr fażīlet-i ‘ilmiyye ile meşhūr idi.

Fāżıl Muṣlī Efendi 

el-Mevlā el-fāżıl Muṣlī bin Mūsā bin Ḫalīl. Medīne-i Ḳonya ’dan ẓuhūr ve 

kevkeb-i ẕāt-ı ferḫunde-feri mānend-i baḫter ol sırr-ı zemīne feyż-i nūr idüp 

cebīn-i ḥālī cilvegāh-ı pertev-i şu‘ūr ve maṭraḥ-ı şu‘ā‘-ı feyż-i mevfūr olduḳda 

fürūġ-ı meş‘ale-i hidāyet ile ṭarīḳ-ı ‘ilme ‘azīmet ve ḳıble-i iḳbāl-i erbāb-ı kemāle 

1 S 218b.

sevḳ-ı rāḥile-i himmet iderek maẓhar-ı cevāhir-i ma‘ālī vü mefāḫir olup eştāt-ı 

‘ilm ü kemāli ṭırāzende-i ḳabā-yı istīḥāli kılmaġla “Fāżıl Muṣlī Efendi ” dimekle 

meşhūr ve bu ‘unvān ile ṣāḥib-i ẓuhūr olduḳda Kürd Burhān Efendi ’nüñ i‘ā-

desinden mülāzım ve ba‘ż-ı bıḳā‘-ı ‘ilmiyyede ifādeye müdāvim olup ḳırḳ aḳçe 

medreseden ma‘zūl iken biñ elli üç Cumāde’l-ūlā’sında Ḥalebī Meḥemmed 

Efendi  yirine Cānbāziyye Medresesi  ḫāricine ‘āric, elli altı Receb’inde Nā’ib 

‘Ömer Efendi  yirine Ḥasan Efendi Medresesi ’ne ḥareketle mübtehic olmışlar 

idi. Elli yedi Rebī‘ü’l-āḫir’inde Ḥamīdī ‘Abdü’r-raḥīm Efendi  yirine Rüstem 

Paşa , elli sekiz Receb’inde Çuḳacı-zāde Seyyid ‘Abdü’r-raḥīm Efendi  yirine 

Muṣṭafā Aġa Medreseleri’nde basṭ-ı bisāṭ-ı ifāde eyleyüp altmış bir Ṣafer’inde 

Ḥüsām-zāde Meḥemmed Efendi  yirine Ṣaḥn-ı ẞemāniyye ’nüñ birine irtiḳā, 

sene-i meẕkūre Şa‘bān’ında Bāḳī-zāde Es‘ad Efendi  yirine Üsküdar Mihrümāhı 

Medresesi ’ne i‘tilā itdiler.  Altmış dört Cumāde’l-ūlā’sında Āvāre-zāde Mes‘ūd 

Efendi  yirine Sulṭān Selīm-i Ḳadīm Medresesi  ile ta‘ẓīm, altmış yedi Receb’in-

de Şa‘rānī-zāde Ebu’s-su‘ūd Efendi  yirine Dārü’l-ḥadīẟ-i Süleymān Ḫānī  ile 

tekrīm olındılar. Sene-i meẕkūre Şa‘bān’ında Ḍıḥkī Muṣṭafā Efendi  yirine 

Ḥaremenü’ş-Şerīfeyn evḳāfı  müfettişi olup altmış sekiz Şa‘bān’ında Sivasī-zāde 

Ḫˇācesi ‘Ömer Efendi  yirine Ḥalebü’ş-şehbā  ḳażāsına şehbāl-i himmet açmış-

lar idi. Altmış ṭoḳuz Receb’inde ma‘zūl ve yirlerine Velī-zāde Aḥmed Efendi  

mevṣūl oldı. Yetmiş iki Ṣafer’inde Şām-ı şeref-encām  pāyesi żamīmesiyle ‘Işḳī  

Ḥasan Efendi  maḥlūlinden Ebā Eyyūb-i Enṣārī ḳażāsına  manṣūb ḳılınup yet-

miş üç Rebī‘ü’l-evvel’inde munfaṣıl ve yirlerine ẟāniyen Merḥabā-zāde Aḥmed 

Efendi  vāṣıl oldı. Sene-i mezbūre Şa‘bān’ında Ḳarīn-ābād  ḳażāsı arpalıḳ virildi. 

Yetmiş altı Cumāde’l-āḫir’inde Burusa  pāyesi żamīmesiyle Muḥteşem Emīri 

Seyyid Meḥemmed Efendi  yirine Ġalaṭa  ḳażāsı ḥükūmeti tefvīż olınup arpa-

lıḳları Kürd İsḥāḳ Efendi ’ye virildi. Yetmiş yedi Şevvāl’inde ma‘zūl ve yirleri-

ne Çāvuş-zāde ‘Oẟmān Efendi  mevṣūl oldı. Yetmiş sekiz Şevvāl’inde Neffātī 

Şeyḫ Meḥemmed Efendi  maḥlūlinden Edincik  ḳażāsı arpalıḳ virilmiş idi. Bu 

ḥāl üzere güẕārende-i evḳāt iken biñ seksen senesi ḥudūdında cām-ı fenādan 

mübtelā-yı sekerāt ve [202a] şikeste-sebū-yı ser-çeşme-i ḥayāt oldılar. Ṭopḳa-

pusı  ḫāricinde ‘Araḳıyyeci Cāmi‘i  civārında medfūndur. Maḥlūl olan arpalıḳ-

ları Şāmī ‘İvaż Efendi ’ye maḥal görildi. 

Mevlānā-yı mūmā1 ileyh esbaġa’llāhu ni‘amehu ‘aleyh,2 gencīnedār-ı cevā-

hir-i ‘ulūm, deryā-yı güher-zā-yı fühūm olup sebeb-i kemāl-i envā‘-ı insānī olan 

eṣnāf-ı kemālāt-ı ‘irfānı fürū‘ u uṣūli ile taḥṣīl, bi-taḫṣīṣ fünūn-ı ‘āliyeyi ebvāb 

u fuṣūliyle tekmīl idüp şem‘-i fā’iżü’l-envār-ı fażl ile şöhret-şi‘ār ve ṭanīn-en-

dāz-ı mesāmi‘-i aḳṭār, ders-i ifādeye şedīdü’l-iştiġāl, ḥarīṣ-i deryā-keşān-ı fażl 

u kemāl idi.

Aṣam Teẕkireci ‘Abdu’llāh Efendi 

el-Mevlā ‘Abdu’llāh bin Meḥemmed. Bosna Sarāyı ’ndan ẓuhūr ve istifāża-i 

nūr-ı şu‘ūr idüp ṣadr-ı ‘ālī-ḳadr Bosnevī ‘Īsā Efendi ’ye teẕkireci ve dāmādla-

rı olmaġın şeref-i mülāzemetleriyle ber-murād olup ‘alā-ḥasebi’l-‘āde devr-i 

medāris-i ifāde iderek ḳırḳ aḳçe medreseden ma‘zūl iken biñ otuz üç Cumā-

de’l-ūlā’sında Ḳara Süleymān Efendi  yirine Ḫurremiyye Medresesi  virilüp otuz 

sekiz Rebī‘ü’l-āḫir’inde Ṣadr-ı A‘ẓam Ḫusrev Paşa Medresesi ’n Re’īs Efendi 

Ḫˇācesi Uzun Ḥasan Efendi ’ye tevcīh itmekle ṣıfru’l-yed ma‘zūl ḳalmışlar3 idi. 

Otuz ṭoḳuz Receb’i ġurresinde Dāvūd-zāde Muṣṭafā Efendi  yirine Ḥaydar Paşa 

Medresesi  i‘ṭā olınup māh-ı mezbūruñ on dördinci güni Belġradī Meḥem-

med Efendi  yirine maḥrūsa-i Edrine ’de Ṭaşlıḳ Medresesi ’ne gönderilüp ḳırḳ üç 

Ẕi’l-ḳa‘de’sinde Ramażān Efendi  yirine Sirāciyye Medresesi ’ne naḳl olınmış idi. 

Ḳırḳ sekiz Şa‘bān’ında Fāṭıma Ḫānım Medresesi ’ne gelüp elli beş Receb’inde 

Kāmrān-zāde ‘Alī Efendi  yirine Silivri ’de Pīrī Paşa Medresesi  sezā görildi. Elli 

sekiz Receb’inde Velī-zāde Aḥmed Efendi  yirine Ḫˇāce Ḫayrü’d-dīn Medrese-

si ’ne mevṣūl, altmış Ramażān’ında Āvāre-zāde Mes‘ūd Efendi  yirine medāris-i 

Ṣaḥn ’uñ biriyle nā’ilü’l-me’mūl oldılar. Altmış bir Şa‘bān’ında Sivasī-zāde Ḫˇā-

cesi ‘Ömer Efendi  yirine Edrineḳapusı Mihrümāhı ’na pāy-ı himmet ḳoyup 

altmış dört Cumāde’l-āḫire’sinde yirlerinde mūṣıla-i Süleymāniyye  i‘tibār olı-

nup altmış beş Ramażān’ında İbşīr Paşa İmāmı Mūsā Efendi  yirine Diyārbekr  

ḳażāsı ‘ināyet olındı. Altmış altı Şevvāl’inde ma‘zūl ve yirlerine Şeyḫ Maḥmūd 

Efendi-zāde Seyyid Muṣṭafā Efendi  mevṣūl oldı. Yetmiş Ṣafer’inde Ebu’l-hüdā 

Efendi  yirine ẟāniyen ḳażā-yı meẕkūr tevcīh olınup yetmiş bir Ṣafer’inde ‘azl ve 

yirlerine Seyyid ‘Abdü’l-mecīd Efendi  vaṣl olındı. Yetmiş beş Muḥarrem’inde 

1 S 219a.

2 “Allah ona nimetinden çokça versin.”

3 ḳalmışlar H: ḳalmış S.

selefi Ebu’l-hüdā Efendi  def‘a-i ẟāniyesi yirine ẟāliẟen1 manṣıb-ı sābıḳlarına i‘ā-

de olınduḳlarında ßــĥáĺ ïــĜوźا ĵــĭáĺź ÏــýĤ2 ا mażmūnı āşkār olmış idi. Yetmiş altı 

Receb’inde munfaṣıl ve yirlerine Çāvuş-zāde Muṣṭafā Efendi  vāṣıl oldı. Seksen 

Muḥarrem’inde irtiḥāl ve ġazāl-i rūḥı çerāgāh-ı raḥmete isti‘cāl eyledi. Edri-

neḳapusı ḫāricinde Emīr-i Buḫārī Zāviyesi  civārında medfūn ve naḳş-ı seng-i 

mezārı bu tārīḫ-i mevzūndur:

Mıṣrā‘

Rūḥ-ı ‘Abdu’llāh Efendi ḳıldı firdevsi vaṭan3

Mevlānā-yı mezbūr ‘ilm ü ma‘ārifle meşhūr, ḫoş-ṣoḥbet, nīk-ḫaṣlet ādem idi.

‘Abdü’l-ġaffār Efendi 4

el-Mevlā ‘Abdü’l-ġaffār. Maṭla‘-ı ‘ulemā-yı kibār ve şöhre-i āfāḳ u aḳṭār olan 

ḥıṭṭa-i pāk-i Āmid ’den bedīdār ve maẓhar-ı elṭāf-ı Melik-i Ġaffār olup esātīẕe-i 

‘aṣrı pīşgāhında ‘ulūm-ı āliyyeye iştiġāl ve ‘alā-ḳadri’l-biżā‘a taḥṣīl-i ma‘ārif ü 

kemāl itdükden ṣoñra ṭarīḳ-ı sa‘ādet5-refīḳ-ı ‘ilmīye ‘azīmet ve ser-menzil-i 

maḳṣūda vuṣūle himmet idüp biñ ḳırḳ ṭoḳuz Şevvāl’inde ‘Abdü’r-raḥīm Efen-

di ’nüñ Anaṭolı  teşrīfinden iḥrāz-ı şeref-i mülāzemet eyleyüp devr-i medāris-i 

mu‘tāde ile ḳırḳ aḳçe medreseden ma‘zūl iken biñ altmış yedi [202b] Receb’in-

de ibtidā iḥdāẟ olınan Çobān Çāvuşbaşı Süleymān Aġa Medresesi  ḫāriciyle 

kām-revā ve 6 ــאıÖ درس  Ĩــïرس   oldılar. Yetmiş altı Muḥarrem’inde Anṭāḳī اول 

Muṣṭafā Efendi  yirine Sittī Ḫātūn Medresesi  ile memnūn, sene-i mezbūre 

Ẕi’l-ḥicce’sinde Seyyid Meḥemmed Hāşim Efendi  yirine ẞāniye-i Mesīḥ Paşa 

Medresesi ’ne maḳrūn olmışlar idi. Yetmiş ṭoḳuz Rebī‘ü’l-evvel’inde Yek-çeşm 

Aḥmed Efendi  yirine Ca‘fer Paşa Medresesi ’ne vāṣıl ve āḫir-i ‘ömrinde ḥare-

ket-i dāḫil rütbesine nā’il olup seksen Rebī‘ü’l-āḫir’inde āḫir-i kār emr-i Me-

lik-i Ġaffār ile ‘āzim-i dārü’l-ḳarār olduḳlarında medrese-i maḥlūle ile Eyyūbī 

Şa‘bān Efendi  taḥṣīl-i ‘izz ü vaḳār eyledi.

1 ẟāliẟen H: -S.

2 “O şey ikilenmez ancak bazen üçlenir.”

3 īĈو ĵøدوóĘ ىïĥĻĜ ىïĭĘا ųاï×Đ روح
4 Evvelu müderrisin bi-medreseti Çoban Çāvuşbaşı Süleymān Aġa. Fī 25 Receb sene 1067. [H nüshasında 

bu kayıt yoktur.]

5 S 219b.

6 “Burada ders okutan ilk müderris.”

Mevlānā-yı merḳūm ḥiṣṣedār-ı ma‘ārif ü ‘ulūm, ser-defter-i fuḳarā-yı nās, 

mālik-i gencīne-i faḳr u iflās idi.

Re’īsü’l-eṭibbā Ṣāliḥ Efendi [İbn Sülūm] 

el-Mevlā Ṣāliḥ bin Naṣru’llāh  el-ma‘rūf bi-İbn Sülūm. Ḫāk-i pāk-i Ḥalebü’ş-şeh-

bā dan ḳarīn-i ẓuhūr ve diyārında “İbn Sülūm ” dimekle meşhūr olmışlar idi. Evā’il-i 

ḥāllerinde leb-teşne-i zülāl-i fünūn ve mülāzım-ı ser-çeşme-i ‘ulūm-ı mefrūż u mes-

nūn olup nihāl-i istīhāli ḫaṭīre-i ‘ilm ü ṣalāḥdan ser-efrāz ve beyne’l-aḳrān isti‘dād-ı 

ẕātī ile mümtāz olduḳdan ṣoñra fenn-i levāzımü’l-intisāb-ı ṭıbba kūşiş ve hekīmāne 

verziş eyleyüp biraz zamān ol belde dārü’ş-şifāsında ticāret-i tecārib ile ser-māye-

dār olduḳda biñ altmış dört Ẕi’l-ḥicce’sinde ṣadr-ı a‘ẓam olan İbşīr Muṣṭafā Paşa  

ile diyārından hicret ve dārü’l-mülk-i İstanbul ’a ‘azīmet eyleyüp Ebu’l-fetḥ Sulṭān 

Meḥemmed Ḫān Dārü’ş-şifāsı ’nda re’īsü’l-eṭibbā ve devā-yı ber’ü’s-sā‘ası şifā-sāz-ı 

her merżā olmaġın eṭibbā-yı sulṭāniyye zümresine iltiḥāḳ ve aḫẕ-ı vaẓīfe-i istiḥḳāḳ 

itmiş idi. Biñ altmış altı Şevvāl’inde re’īsü’l-eṭibbā olan Ḥammāl-zāde Meḥemmed 

Efendi  terk-i ‘ālem-i fānī ve ‘azm-i beḳā-yı cāvidānī eyleyüp maḫlūl olan ḫıdmet-i 

riyāset-i eṭibbā ve Tekfūrṭaġı  ḳażāsı arpalıġı ṣāḥibü’t-tercemeye erzānī görildükden 

ṣoñra yetmiş üç senesinde Ka‘be pāyesi ile mükerrem, yetmiş altı tārīḫinde rütbe-i 

İstanbul’a vaż‘-ı ḳadem ḳıldılar. Ba‘dehu Anaṭolı ṣadāreti1 pāyesi  teklīf olınduḳ-

da ḳabūlden ibā itmişler idi. Yetmiş ṭoḳuz tārīḫinde Devlet-i ‘Aliyye ile medīne-i 

Yeñişehr ’e vāṣıl olup ‘ilm-i edyān ve fenn-i ebdān ile ḫaste-dilān ve şikeste-mizāc 

olanlara menfa‘at üzre güẕārende-i eyyām ü leyāl iken biñ seksen Rebī‘ü’l-āḫir’inüñ 

üçinci Cum‘a güni ṭabīb-i ṭabī‘atı tedbīr-i bedende ḳāṣır ve perīşān-ı terkīb-i ‘anāṣır 

oldı. Medīne-i merḳūmede defn olındılar. Maḥlūl olan manṣıb-ı riyāset-i eṭibbā ve 

arpalıḳları Ḥayātī-zāde Muṣṭafā Efendi ’ye maḥal görildi.

Mevlānā-yı merḳūm ma‘ārif ü ‘ulūm ile mevsūm, edīb ü ḳāni‘, mükrim 

ü mütevāżi‘, fenn-i ṭıbda māhir, ḥaẕāḳatde aḳrānı nādir, pīr-i ṣāliḥ, sa‘ādet-

mend-i müfliḥ idi. 

Āẟārlarından fenn-i ṭıbda ‘Arabī inşā2 ile Ġāyetü’l-itḳān  nām te’līf-i laṭīfleri 

olduġından mā‘adā Ġāyetü’l-beyān  ismiyle müsemmā Türkī te’līf-i celīl ve eẟer-i 

cemīlleri3 mu‘teberdür.

1 ṣadāreti S: -H.

2 S 220a.

3 cemīlleri H: celīlleri S.

Müsevvid İbrāhīm Efendi 

el-Mevlā İbrāhīm. Medīne-i Ḳasṭamonı ’dan ẓuhūr ve “Müsevvid İbrāhīm 

Efendi ” dimekle meşhūr olup ‘ulemā-yı kirāma ḫıdmet ve birinden iḥrāz-ı şe-

ref-i mülāzemet eyleyüp devr-i merātib ve aḫẕ-ı revātib iderek ḳırḳ aḳçe med-

reseye mevṣūl ve andan daḫı ma‘zūl iken biñ yetmiş üç Receb’inde Muṭah-

har Efendi  yirine Fāṭıma Ḫānım Medresesi  ḫāricine ‘āric, yetmiş beş Muḥar-

rem’inde A‘rec-zāde ‘Abdu’llāh Efendi  yirine Kürkcibaşı Medresesi ’ne ḥareketle 

mübtehic olmışlar idi. Yetmiş ṭoḳuz Rebī‘ü’l-evvel’inde Ṣaydī Yūsuf Efendi  

yirine Sinān Paşa Sulṭānı Medresesi  erzānī görilüp bu ḥāl üzere güẕārende-i 

eyyām iken biñ seksen Rebī‘ü’l-āḫir’inde ḥayātı āḫir [203a] ve ‘ālem-i ‘uḳbāya 

müsāfir oldı. Medrese-i maḥlūlesi Tatar Aḥmed Efendi ’ye muḳarrer ḳılındı. 

Merḥūm-ı mezbūr fıḳh-ı şerīfe intisābla meşhūr idi.

Ṣamtī Meḥemmed Efendi 

el-Mevlā Meḥemmed Ṣamtī ibn el-Ḥāc Yūsuf. Vilāyet-i Anaṭolı ’da Erme-

nak  nām ḳaṣabadan hicret ve maḥrūsa-i Burusa ’da iḳāmet eylemiş el-Ḥāc Yū-

suf nām merdüñ şāḥ-ı şecere-i vücūdı ve netīce-i muḳaddimāt-ı ẕāt-ı mes‘ū-

dı Meḥemmed Ṣamtī Efendi’dür. Biñ ḳırḳ tārīḫinde Dārü’s-salṭanati’l-‘aliyye  

belde-i Ḳosṭanṭıniyye ’ye ḳudūm ve devr-i mecālis-i ‘ulemā-yı Rūm itdükden 

ṣoñra elli senesi ḥudūdında Ebū Sa‘īd Efendi  merḥūmuñ def‘a-i ẟāniye-i ṣadā-

ret-i Rūm ’a teşrīflerinden mülāzım ve ṭarīḳ-ı tedrīse ‘āzim olup ḳaṭ‘-ı merā-

tib iderek elli dört Cumāde’l-ūlā’sında ḳırḳ aḳçe ile ‘Alī Ketḫudā Medresesi ’ne 

vāṣıl, andan daḫı munfaṣıl iken altmış dört Şa‘bān’ında İsḥāḳ-zāde Meḥemmed 

Ṣāliḥ Efendi  yirine ibtidā ḫāric i‘tibārıyla Bālī Efendi Medresesi ’ne vālī olup 

altmış altı Şevvāl’inde yirlerinde ḥareket-i miẟliyye i‘tibār olındı. Altmış sekiz 

Cumāde’l-ūlā’sında Monlā-zāde1 Ḥasan Efendi  yirine Ḥammāmiyye Medresesi  

virilüp sene-i mezbūre Ramażān’ında ‘azl olınup yirlerine ẟāniyen selefleri ḫalef 

oldı. Altmış ṭoḳuz Muḥarrem’inde ẟāniyen ḫalefleri yirine medrese-i merḳū-

meye i‘āde olındılar. Sene-i mezbūre Şa‘bān’ında Receb-zāde Şeyḫ Meḥem-

med Efendi  yirine Şāhḳulı Medresesi ’ne gelüp yetmiş Receb’inde ‘Abdü’l-hādī 

Efendi  yirine Monlā Gürānī Medresesi  erzānī görildi. Yetmiş iki Ṣafer’inde Ṣarı 

‘Abdu’llāh Efendi -zāde ‘Abdu’r-raḥmān Efendi  yirine Nişāncı Paşa-yı Cedīd 

1 Monlā-zāde H: Mollā-zāde S.

Medresesi  ile sa‘īd olup sene-i merḳūme Şevvāl’inde Ḥācī-zāde Muṣṭafā Efendi  

yirine Rüstem Paşa Medresesi  ile kām-revā, yetmiş1 üç Şa‘bān’ında Ḫānım-zā-

de Meḥemmed Efendi  yirine Ṣaḥn-ı ẞemāniyye ’nüñ birine i‘tilā idüp yetmiş 

dört Cumāde’l-ūlā’sında Gümülcineli ‘Abdu’llāh Efendi  yirine Siyāvuş Paşa 

Sulṭānı Medresesi ’ne irtiḳā itmişler idi. Yetmiş beş Receb’inde Kilisī Muṣṭafā 

Efendi  yirine Ḳalender-ḫāne Medresesi ’ne uġrayup yetmiş altı Cumāde’l-āḫi-

re’sinde Debbāġ-zāde Meḥemmed Efendi  yirine Şeh-zāde Medresesi ’nde basṭ-ı 

seccāde-i ifāde eyleyüp yetmiş sekiz Ẕi’l-ḳa‘de’sinde selefi Kilisī Muṣṭafā Efendi 

maḥlūlinden Süleymāniyye2 Medreseleri ’nüñ biriyle tekmīl-i devre-i merātib 

itdiler. Seksen Rebī‘ü’l-āḫir’inde Kebīrī-zāde Muṣṭafā Efendi  yirine Selanik  

ḳażāsı ḥükūmeti tefvīż olınmış iken sene-i merḳūme Cumāde’l-ūlā’sında dār-ı 

beḳāya irtiḥāl eyleyüp belde-i mezbūrede Ḥamza Beg Cāmi‘i  mezāristānında 

defn olındı. Manṣıb-ı maḥlūle Edrineli Aḥmed Efendi  mevṣūl oldı.

Mevlānā-yı merḥūm cihet-i fıḳhiyye ile ma‘lūm:

Mıṣrā‘

‘Ayn ṣıfat dīde-güşā mīm gibi beste-dem 

vefḳınca ekẟer-i evḳāti ṣamt-ı dā’im ile güẕār itmegin Ṣamtī ‘alemi, ÛــĩĀ īــĨ و 
.åĬ kelāmı, hem-pāye-i mūsiḳī vü naġamī olmış idiــא 3

Edrineli Ḥācī Yaḥyā-zāde Aḥmed Efendi 

el-Mevlā Aḥmed ibn el-Ḥāc Yaḥyā. Maḥmiyye-i Edrine ’de tüccār-ı 

ẕevī’l-iḳtidārdan Ḥācī Yaḥyā  nām merdüñ ferzend-i ḫıredmendi olmaġın 

“Ḥācī Yaḥyā-zāde Aḥmed Efendi ” dimekle şehīr ve bu ta‘rīfle ma‘lūm-ı ṣaġīr ü 

kebīrdür. Taḥṣīl-i ‘ilme kūşiş ve kesb-i ma‘ārife verziş idüp ‘ulemānuñ birinden 

mülāzım ve ṭarīḳ-ı tedrīse ‘āzim olduḳda devr-i merātib ve aḫẕ-ı revātib iderek 

ḳırḳ aḳçe medreseden ma‘zūl ve muntaẓır-ı neyl-i me’mūl iken ibtidā masḳaṭ-ı 

re’si olan maḥmiyye-i merḳūmede Ḳāḍī ‘Abdī Medresesi  ḫāricine ‘āric olmış 

idi. Biñ elli yedi Şa‘bān’ında Maḥmūd Efendi yirine Beglerbegi Medresesi  viri-

lüp altmış beş Şevvāl’inde Şemsī Ḥüseyn Efendi  yirine Yāḳūt Paşa Medresesi ’ne 

dāḫil oldı. Sene-i mezbūre Ẕi’l-ḥicce’sinde yirlerinde ḥareket-i miẟliyye i‘tibār 

1 yetmiş S: altmış H.

2 S 220b.

3 “Susan kimse kurtulur.”

olınup altmış sekiz Cumāde’l-āḫire’sinde Bosnevī ‘Abdu’llāh Efendi  maḫdūmı 

yirine Ḫurremiyye Medresesi ’ne gelüp [203b] altmış ṭoḳuz Receb’inde Baba 

Ḥüseyn Efendi  yirine Üçşerefeli Medresesi Ūlāsı ’na mevṣūl, yetmiş Receb’inde 

Fikrī Birāderi Ḥüseyn Efendi  yirine Edrine Dārü’l-ḥadīẟi  ile nā’ilü’l-me’mūl 

olup yetmiş üç Ramażān’ında selefi Ḥüseyn Efendi yirine Edrine Bāyezīdiyyesi  

ile ḳadr ü menziletleri mezīd oldı. Yetmiş altı Cumāde’l-ūlā’sında yine sele-

fi Ḥüseyn Efendi yirine maḥmiyye-i merḳūmede Sulṭān Selīm Medresesi   ile 

tekrīm, yetmiş sekiz Receb’inde sene-i ātiye Muḥarremü’l-ḥarāmı ġurresi tevḳī-

tiyle Şāmī ‘İvaż Efendi  yirine Medīne-i Münevvere  ḳażāsıyla ta‘ẓīm olındılar. 

Seksen Muḥarrem’inde munfaṣıl ve Nālī Meḥemmed Efendi  vāṣıl olduḳdan 

ṣoñra bunlar ṭayy-ı merāḥil iderek Ilġın  nām menzile dāḫil olduḳlarında se-

ne-i meẕkūre Cumāde’l-ūlā’sında reh-zen-i ecel dāmen-gīr olup teslīm-i naḳd-i 

cāna rāżī ve şü’ūn-ı ḥāli münḥaṣır-ı māżī oldı. 

Mevlānā-yı mezbūr cihet-i ẕātı ma‘mūr, māldār ve müfliḥ, pīr-i ṣāliḥ idi.

Kürd Yūsuf Efendi 

el-Mevlā Yūsuf. Diyārbekr  ḳurbinde Ḥıṣn-ı Manṣūr  nām ḳaṣabadan ẓuhūr 

ve “Kürd Yūsuf Efendi ” dimekle meşhūr olmış idi. Ṭarīḳ-ı sa‘ādet-refīḳ-ı ‘ilme 

‘āzim ve Ḫˇāce-zāde ‘Abdu’llāh Efendi ’den mülāzım olup devr-i merātib ve 

aḫẕ-ı revātib iderek ḳırḳ aḳçe medreseden ma‘zūl iken biñ yetmiş Receb’inde 

‘İṣmetī Ḫıṣmı Meḥemmed Efendi  yirine Na‘llı Mescid  ḳurbinde Meḥemmed 

Aġa Dārü’l-ḥadīẟi ’ne ḫāric ile ‘āric, yetmiş beş Ramażān’ında Emīr-i Buḫārī 

Şeyḫi Dāmādı Seyyid Aḥmed Efendi  yirine Ca‘fer Paşa Medresesi ’ne ḥareketle 

mübtehic oldılar. Yetmiş altı Cumāde’l-āḫire’sinde Manṭıḳī Meḥemmed Efen-

di  yirine1 ‘Abdu’llāh Aġa Medresesi  ile kām-revā, seksen Rebī‘ü’l-āḫir’inde Ev-

liyā Meḥemmed Efendi  yirine ẞāniye-i Ḫusrev Ketḫudā Medresesi  i‘ṭā olınmış 

idi. Sene-i meẕkūre Cumāde’l-āḫire’sinde Devlet-i ‘Aliyye medīne-i Yeñişehr ’de 

olmaġla ṭaraf-ı devlete ordu-yı hümāyūn cānibine ‘azīmet eyleyüp eẟnā-yı rāh-

da ġā’ib olduḳda medrese-i maḥlūlesi Bāḳī-zāde İsmā‘īl Efendi ’ye tevcīh olındı.

Mevlānā-yı mezbūr ‘ilm ü ma‘ārif ile meşhūr, emẟāli miyānında isti‘dād ile 

‘alem, ṣāliḥ ü nīk-nefs ādem idi.

1 S 221a.

Aḫī-zāde ‘Abdü’l-ḥalīm Efendi 

el-Mevlā ‘Abdü’l-ḥalīm ibnü’l-mevlā Maḥmūd ibnü’l-mevlā ‘Abdü’l-ḥalīm. 

‘Ulemā-yı devlet-i Sulṭān Murād Ḫān-ı Rābi‘ ’den tercemesi Ẕeyl-i ‘Aṭāyī ’de 

sebḳ iden Aḫī-zāde Maḥmūd Efendi ’nüñ maḫdūm-ı kihteri ve devlet-i Sulṭān 

İbrāhīm Ḫānī ‘ulemāsı silkinde tercemesi bu cerīdede taḥrīr olınan Aḫī-zāde 

Maḥmūd Efendi’nüñ birāderi ‘Abdü’l-ḥalīm Efendi’dür. Üstādān-ı fażl u ‘irfān 

ve ḥikmet-endūzān-ı Arisṭo-beyān sa‘y ü ihtimāmıyla ser-menzil-i isti‘dāda vāṣıl 

ve hilāl-i istīhāli bedr-i kāmil olmaġla ‘ulemānuñ birinden mülāzım ve ṭarīḳ-ı 

ırẟīye ‘āzim olup ḳırḳ aḳçe medreseden ma‘zūl iken biñ elli altı Rebī‘ü’l-āḫir’in-

de Āvāre-zāde Mes‘ūd Efendi  yirine Ūlā-yı Mesīḥ Paşa Medresesi  ḫāriciy-

le kām-revā, altmış Ẕi’l-ḳa‘de’sinde Sa‘dī Efendi Medresesi ’ne revnaḳ-baḫşā 

olup altmış dört Şa‘bān’ında yirlerinde ḥareket-i miẟliyye i‘tibār olınup altmış 

beş Ramażān’ında ‘Oẟmān-zāde Feyżu’llāh Efendi  yirine Maḳtūl Ḥasan Paşa 

Medresesi ’ne zīnet-efzā oldılar. Altmış yedi Receb’inde Malġaravī Meḥemmed 

Efendi  yirine Efḍaliyye Medresesi virilüp  altmış sekiz Ṣafer’inde Fenārī-zāde 

Seyyid Meḥemmed Efendi  yirine Monlā Gürānī Medresesi  erzānī görilmiş idi. 

Sene-i meẕkūre Receb’inde Bükāyī Muṣṭafā Efendi  yirine Ḫānḳāh Medrese-

si’n  cāygāh eyleyüp altmış ṭoḳuz Muḥarrem’inde Mü’eẕẕin-zāde Şeyḫ Meḥem-

med Efendi  yirine Ġażanfer Aġa Medresesi ’ne mevṣūl,  yetmiş bir Şa‘bān’ında 

Kevākibī-zāde Şeyḫ Meḥemmed Efendi  yirine Ṣaḥn-ı ẞemāniyye ’nüñ biriyle 

nā’ilü’l-me’mūl oldılar. Yetmiş iki Şevvāl’inde Ḳudsī-zāde Teẕkirecisi Meḥem-

med Efendi  yirine Ḫayrü’d-dīn Paşa Medresesi ’n sezā, yetmiş dört Cumā-

de’l-āḫire’sinde ‘Abdü’l-celīl Efendi yirine Ḳāsım [204a] Paşa Medresesi  i‘ṭā 

olındı. Yetmiş altı Cumāde’l-āḫire’sinde selefleri Teẕkireci Meḥemmed Efendi  

yirine İsmiḫān Sulṭān Medresesi  iḥsān, sene-i mezbūre1 Ẕi’l-ḳa‘de’sinde Kilisī 

Muṣṭafā Efendi  yirine Ebā Eyyūb-i Enṣārī Medresesi ’ne şāyān oldılar. Yetmiş 

yedi Ramażān’ında Beyāżī-zāde Aḥmed Efendi  yirine Medāris-i Süleymāniy-

ye ’nüñ biriyle talṭīf, yetmiş ṭoḳuz Receb’inde selef-i sālifleri Fenārī-zāde Efendi 

yirine Ḳuds-i Şerīf  ḳażāsıyla teşrīf olınmışlar idi. Seksen Receb’inde ma‘zūl ve 

yirlerine Monlā-zāde Ḥasan Efendi  mevṣūl oldı. Bunlar ṭayy-ı merāḥil iderek 

Uluḳışla  nām maḥalle vāṣıl olduḳlarında menāzil-i ‘ömri tamām ve nüzhet-

gāh-ı firdevse ḫırām itdiler. 

1 mezbūre H: meẕkūre S.

Maḫdūm-ı mezbūr ‘ilm ü ma‘rifetden ṣāḥib-i ḥaẓẓ-ı mevfūr ve ol ḫānedānuñ 

ḫātime-i ricālidür.

Ḥammāmcı-zāde Meḥemmed Efendi 

el-Mevlā Meḥemmed. Belde-i Ḳosṭanṭıniyye ’den ẓuhūr ve “Ḥammāmcı-zā-

de Efendi” dimekle meşhūr olmış idi. ‘Ulemā-yı ‘aṣr ḫıdmetlerinden iştiġāl ve 

Malġaralı Muṣṭafā Efendi ’nüñ Ṣaḥn Medresesi  i‘ādesinden mülāzemetle iḥrāz-ı 

evvelīn-i āmāl eyleyüp devr-i medāris-i1 mu‘tāde ile ḳırḳ aḳçe medreseden 

ma‘zūl iken biñ altmış yedi Receb’inde Ḫalīl Efendi yirine Ḫˇāce Zeynü’d-dīn 

Medresesi ’ne ḫāric ile ‘āric, yetmiş Ramażān’ında Ḫaṭīb-zāde Aḥmed Efen-

di  yirine Zeynī Çelebi Medresesi ’ne ḥareketle mübtehic olmış idi. Yetmiş altı 

Receb’inde Buzaġı Maḥmūd Efendi  yirine Şeyḫü’l-ḥarem Medresesi ’ne gelüp 

yetmiş ṭoḳuz Rebī‘ü’l-evvel’inde Ṣāliḥ Paşa İmāmı İsmā‘īl Efendi  yirine Aḫī 

Çelebi Medresesi  virildi. Seksen Cumāde’l-āḫire’sinde ders ü devri tamām ve 

‘ālem-i ‘uḳbāya ḫırām eyledükde medrese-i maḥlūlesi Ḳaramanī Aḥmed Efen-

di ’ye in‘ām olındı.

Mevlānā-yı mezbūr ḥüsn-i ḥālle meşhūr, merd-i ṣāfī-fu’ād, müslim-i pāk-

i‘tiḳād idi.

Kemāl Efendi-zāde Yaḥyā Efendi 2

el-Mevlā Yaḥyā ibnü’l-mevlā İbrāhīm. Bu ṭabaḳa evā’ilinde tercemesi sebḳ 

eyleyen ṣaḍr-ı ‘ālī-ḳadr Kemāl Efendi-zāde İbrāhīm Efendi ’nüñ maḫdūm-ı kih-

teri ve Aḥmed Efendi’nüñ birāder-i sa‘d-aḫteri Yaḥyā Efendi’dür. Kirāmuñ biri 

mülāzemeti ile maẓhar-ı ikrām ve ḳırḳ aḳçe medrese ile be-kām olup ma‘zūl 

olduḳdan ṣoñra biñ altmış yedi Muḥarrem’inde ibtidā iḥdāẟ olınan Sinān Aġa 

Dārü’l-ḥadīẟi  ile kām-revā, altmış sekiz Rebī‘ü’l-āḫir’inde Kātib-zāde Maḥmūd 

Efendi  yirine Raḥīḳī Medresesi  sezā görilmiş idi. Yetmiş iki Şevvāl’inde Ṣarı 

Mu‘īd-zāde Meḥemmed Ṣāliḥ Efendi  yirine Siyāvuş Paşa Medresesi  virilüp yet-

miş üç Receb’inde ‘azl olınup yirleri Ḳızıl Mūsā Efendi ’ye tevcīh olındı. Yetmiş 

beş Cumāde’l-ūlā’sında Recāyī Muṣṭafā Efendi  maḥlūlinden ẞāniye-i Ḫusrev 

1 S 221b.

2 Evvelu müderrisin bi-medreseti Dārü’l-ḥadīẟ-i Sinān Aġa. Fī 9 Muḥarrem sene 1067. [H nüshasında bu 

kayıt yoktur.]

Ketḫudā Medresesi ’ne nā’il, yetmiş altı Cumāde’l-āḫire’sinde Rıfḳī Meḥem-

med Efendi  yirine medrese-i mezbūrenüñ ūlāsına vāṣıl oldılar. Yetmiş ṭoḳuz 

Rebī‘ü’l-evvel’inde Müsevvid İbrāhīm Efendi  yirine Kürkcibaşı Medresesi  viril-

miş idi. Seksen Receb’inde ‘arṣa-i vücūdı inhidām olup medrese-i maḥlūlesi ile 

Seyrek-zāde Efendi Seyyid Meḥemmed ‘Āṣım Efendi  be-kām oldı. 

Maḫdūm-ı mezbūr aḫlāḳ-ı kerīme ile meşhūr, ḫāliṣü’l-cenān, ṭāhirü’l-lisān idi.

Şeh-zāde Ḫˇācesi Seyyid Meḥemmed Efendi 

el-Mevlā es-Seyyid Meḥemmed. Ḳaṣaba-i Merzifon ’da dūdmān-ı āl-i 

Beṭūl’den ẓāhir ve cevher-i vücūdı rişte-i silk-i ‘ırḳ-ı ṭāhir olup ol belde ‘ulemā-

sından ḳaṣr-ı isti‘dādın felek-cenāb ve bünyān-ı elvān-ı ‘ilm ü ‘irfāna ḫarc-ı 

naḳd-i vaḳt-i bī-ḥisāb eyledükden ṣoñra āheng-i dārü’l-mülk-i Rūm ve ol 

vaḳtde ḳā’im-maḳām-ı rikāb-ı hümāyūn olan Merzifonī Ḳara Muṣṭafā Paşa  

hem-şehrīsi olmaġla āsitānesin veche-i āmāl ü merūm ḳılup naẓar-ı iksīr-eẟer-

leriyle Şeyḫü’l-İslām Minḳārī-zāde Efendi’den  mülāzım ve ṭarīḳ-ı tedrīse ‘āzim 

olup ḳırḳ aḳçe medreseden ma‘zūl iken biñ yetmiş Ṣafer’inde Ḫalīl Efendi yiri-

ne Ūlā-yı Mesīḥ Paşa Medresesi  ile ikrām olınmışlar idi. Seksen Muḥarrem’in-

de [204b] vezīr-i mezbūr himmetiyle cennet-mekān-ı firdevs-āşiyān Ebu’l-fetḥ 

Ġāzī Sulṭān Meḥemmed Ḫān ibn İbrāhīm Ḫān  ḥażretlerinüñ rütbe-i isti‘dā-

da pā-nihāde olan serv-i āzāde-i bāġ-ı salṭanat şeh-zāde-i cüvān-baḫt Sulṭān 

Muṣṭafā Ḫān ḥażretlerinüñ ḫıdmet-i ta‘līmlerine sevḳ ve ḳılāde-i himmet ü 

‘ināyetin gerden-i aḥvāline ṭavḳ ḳılınmış idi. Sene-i mezkūre Ṣafer’inde Ḳara 

Ca‘fer Efendi  yirine Üsküdar’da vāḳı‘a  Mihrümāh Sulṭān Medresesi  iḥsān, se-

ne-i merḳūme Rebī‘ü’l-āḫir’inde Ḳabaṣaḳal Aḥmed Efendi  yirine medāris-i 

Ṣaḥn ’uñ biriyle taḥṣīl-i ‘izz ü şān itmişler idi. Sene-i mezbūre Şa‘bān’ınuñ 

yigirmi ikinci yevm-i Erba‘ā’da mu‘allim-ḫāne-i ‘ālem-i taḥṣīlden1 remān ve 

nüzhetgāh-ı ervāḥa revān olduḳlarında yirlerine Seyyid Feyżu’llāh Efendi  ḫˇā-

ce-i şeh-zāde-i sulṭān-ı cihān olup medrese-i maḥlūleleri Kātib-zāde Maḥmūd 

Efendi ’ye şāyān görildi. 

Mevlānā-yı mezbūr ‘ilm ü fażlla meşhūr, ṭāhirü’n-neseb, fāḫirü’l-ḥaseb, 

naḫl-i ser-sebz-i siyādet, merd-i ṣāḥib-i sa‘ādet idi.

1 S 222a.

Ḳocevī ‘Abdü’l-ġaffār Efendi 

el-Mevlā ‘Abdü’l-ġaffār. Ḳocaili ’ndendür.1 Niçe eyyām u fuṣūl taḥṣīl-i ma‘ā-

rif ü ‘ulūma meşġūl olup Şerīf-i Şirvānī Efendi ’nüñ der-i sa‘ādet-me’āblarına 

intisāb ve niçe şühūr u a‘vām medreselerinde bevvāb ve muntaẓır-ı elṭāf-ı mü-

fettiḥü’l-ebvāb iken Ḥażret-i Vehhāb fetḥ-i bāb idüp ‘ulemā-yı ‘aṣruñ birinden 

mülāzım ve ṭarīḳ-ı tedrīse ‘āzim olduḳdan ṣoñra devr-i medāris iderek ḳırḳ 

aḳçe medreseden ma‘zūl iken biñ altmış bir Cumāde’l-ūlā’sında Müvezzi‘ Aḥ-

med Efendi  yirine Yarḥiṣār Medresesi  ḫāriciyle be-kām, altmış beş Ramażān’ın-

da Esīrī Birāderi Muṣṭafā Efendi  yirine ẞāniye-i Mesīḥ Paşa Medresesi ’ne ḥa-

reketle nā’ilü’l-merām oldı. Altmış yedi Receb’inde ‘azl olınup yirleri Muṣlī 

Çavūş-zāde Muṣṭafā Efendi’ye virilüp sene-i mezbūre Ramażān’ında Fındıḳlılı 

‘Abdu’llāh2 Efendi  yirine ẟāniyen medrese-i merḳūmeye i‘āde olındılar. Altmış 

sekiz Ṣafer’inde Anḳaravī Meḥemmed Efendi  yirine Cezerī Ḳāsım Paşa Med-

resesi  virilüp sene-i meẕkūre Şa‘bān’ında Ṣamtī Meḥemmed Efendi  yirine Bālī 

Efendi Medresesi ’ne vālī olmışlar idi. Altmış ṭoḳuz Muḥarrem’inde Bosnevī 

Ebū Bekr Efendi  yirine Süleymān Ṣubaşı Medresesi ’ne dāḫil, yetmiş Ṣafer’in-

de Kilisī Muṣṭafā Efendi  yirine Ca‘fer Aġa Medresesi ’ne vāṣıl olup yetmiş üç 

Rebī‘ü’l-evvel’inde ‘Ömer Efendi yirine Küçükçekmece ’de vāḳı‘a ‘Abdü’s-selām 

Medresesi ’ne irsāl olınmış idi. Seksen Şa‘bān’ında ḥażīż-i fenādan evc-i beḳāya 

irtiḥāl itmekle medrese-i maḥlūleleri ‘İmād-zāde Seyyid Meḥemmed Efendi ’ye 

intiḳāl eyledi. 

Mevlānā-yı mezbūr ‘aleyhi raḥmetü’l-Meliki’l-Ġafūr,3 iḫtilāṭ-ı nāsdan 

mu‘riż, kendü ḥāline mütemaḥḥıż, münzevī vü gūşe-gīr, pīr-i rūşen-żamīr idi.

Ṣarı Mu‘īd Muṣṭafā Efendi 

el-Mevlā Muṣṭafā. Vilāyet-i Rūm-ı cennet-rüsūmdan hüveydā ve beydā-yı 

sa‘y ü ṭalebde dīde-dūz-ı pertev-i necm-i hüdā olup ṣafaḥāt-ı ‘ālī maṭraḥ-ı şu‘ā-yı 

ilāhī ve ṣaḥīfe-i bāli ḳābil-i nuḳūş-ı nā-mütenāhī olmaġın levāzım-ı ṭarīḳı mer-

tebe-i lā’iḳasında i‘dād itmekle Şeyḫü’l-İslām Ebū Sa‘īd Efendi merḥūmuñ med-

reseleri nde mu‘īd ve ders ü ifādelerinden müstefīd olup i‘ādelerinden mülāzım 

1 Ḳocaili’ndendür S: Ḳocaili’nden H.

2 ‘Abdu’llāh S: ‘Abdī H.

3 “Melik ve Gafûr’un (Allah’ın) rahmeti üzerine olsun.”

ve ṭarīḳ-ı ḳażāya ‘āzim ve birḳaç ḳaṣabada ḥākim olaraḳ Rodos  ḳażāsına vāṣıl 

ve andan daḫı munfaṣıl olduḳdan ṣoñra biñ elli beş Rebī‘ü’l-āḫir’inde pādişāh-ı 

deryā-nevāl ḥażretlerine Belġrad  ḳażāsı ṭalebiyle ‘arż-ı ḥāl eyledükde ber-vefḳ-ı 

mes’ūl ẕerre-i ‘ināyetlerine maẓhar ve sene-i meẕkūre Cumāde’l-āḫire’sinde ḳa-

būl itmeyen Aḥmed Ramażān Efendi  yirine ḳażā-yı mezbūr mevleviyyetiyle tā-

bende-aḫter olmışlar idi. Elli altı Rebī‘ü’l-āḫir’inde munfaṣıl ve yirlerine Bosnevī 

Süleymān Efendi  vāṣıl oldı. Altmış bir1 Cumāde’l-ūlā’sında Ḳara Çelebi-zāde 

‘Abdü’l-‘azīz Efendi  şeyḫü’l-İslām olduḳlarında [205a] ba‘ż-ı aḥbābınuñ ilḳāsıyla 

ḥużūrlarına varup bir manṣıb recā itdükde müsā‘ade olınmaduġından mā‘adā 

‘adem-i istiḥḳāk2 ile cevāb virmeleriyle da‘vā-yı ‘ilm ü fażldan başka mā-lā-ya‘nī 

kelām ṣudūrı bā‘iẟ-i ḫaybet ü ġarām olup ol ān cezīre-i Ḳıbrıs ’a nefy ü iclā olın-

dı. Sene-i merḳūme Ramażān’ında efendisi Ebū Sa‘īd Efendi  şeyḫü’l-İslām ol-

duḳları peyām-ı sürūr-encāmıyla ‘avde me’ẕūn olup altmış iki Şa‘bān’ında Şāmī 

Yaḥyā Efendi  yirine Diyārbekr  ḳażāsı iḥsānıyla cebr-i ḫāṭır ḳılındı. Altmış üç 

Ramażān’ında ‘azl olınduḳlarında yirlerine ẟāniyen selefleri ḫalef oldı. Altmış 

dört Ẕi’l-ḳa‘de’sinde Mekke -i Mükerreme  pāyesi żamīmesiyle Muṣṭaliḥ-zāde 

Meḥemmed Efendi  maḥlūlinden Güzelḥiṣār  ḳażāsı arpalıḳ virildi. Altmış sekiz 

Muḥarrem’inde Tācü’d-dīn-zāde ‘Alī Efendi  ḳabūl itmedügi Filibe  ḳażāsı ‘ināyet 

olınup arpalıḳları ile Muḥarrem-zāde Aḥmed Efendi  ri‘āyet olındı. Altmış ṭoḳuz 

Muḥarrem’inde ‘azl ve yirlerine Bosnevī Süleymān Efendi  vaṣl olındı. Yetmiş 

beş Cumāde’l-āḫire’sinde İmām-zāde Meḥemmed Sa‘dī Efendi  yirine Üsküdar  

ḳażāsı sezāvār görilüp yetmiş altı Cumāde’l-āḫire’sinde ma‘zūl ve yirlerine Çā-

ker Aġa-zāde Ḫalīl Efendi  mevṣūl oldı. Bu ḥāl üzere güẕārende-i eyyām ve sü-

bḥa-şümār-ı şühūr u a‘vām iken biñ seksen Şevvāl’inde terk-i miḫnetkede-i fānī 

ve ‘azm-i ‘īdgāh-ı cāvidānī eyledi. 

Mevlānā-yı mezbūr ‘ilm ü fażlla meşhūr, ḫamīr-i māye-i şūr u ġavġa, 

teng-ḥavṣala ve bī-müdārā, dırāzī-i zebānda bī-i‘tidāl, muḳteżā-yı meşrebiyle 

perīşān-ḥāl, muṣāḥabātında tehevvüri ġālib, ḳuvvet-i ġażabiyyesi temāsük ve 

şu‘ūrını sālib, levend-meşreb ve ‘āşıḳ-ı rāst-meẕheb ve sādıḳ idi. 

Mervīdür ki velī-ni‘meti Şeyḫü’l-İslām Ebū Sa‘īd Efendi  merḥūm daḫı 

muḳteżā-yı meşrebiyle dil-gīr ve gāh u bī-gāh müvācehelerinde dürüşt-gūlik 

ile seyr iderdi. 

1 Altmış bir H: Yetmiş bir S.

2 S 222b.

Āẟārlarından manẓūm ferā’iżi ve Naẓm-ı Ḥilye-i Şerīfe-i Nebeviyye ’ye 

taḥrīk-i ḫāme-i gevher-efşān itdükleri şāyi‘dür. 

Ḥüsām-zāde Şeyḫ Meḥemmed Efendi1 

el-Mevlā Şeyḫ Meḥemmed ibnü’l-mevlā Ḥüsām. Ṭabaḳa-i Sulṭān Murād 

Ḫān-ı Rābi‘  ‘ulemāsından tercemesi Ẕeyl-i ‘Aṭāyī ’de masṭūr ve “Ḫˇāce Fesād-zā-

de Müsveddesi” dimekle meşhūr olan Ḥüsām Efendi merḥūmuñ ferzend-i 

mihteri ve bu ṭabaḳa evā’ilinde tercemesi sebḳ iden Ḥüsām-zāde Meḥemmed 

Efendi ’nüñ birāderi Şeyḫ Meḥemmed Efendi’dür. ‘Ulemā-yı ‘aṣrından aḫẕ-ı 

ser-māye-i ‘ulūm ve kesb-i pīrāye-i manṭūḳ u mefhūm eyleyüp Şeyḫü’l-İslām 

Yaḥyā Efendi’den  mülāzım ve rāh-ı tedrīse ‘āzim olup ḳırḳ aḳçe medreseden 

ma‘zūl iken biñ elli bir Ẕi’l-ḥicce’sinde ibtidā iḥdāẟ olınan Bālī Efendi Med-

resesi ’ne vālī olmışlar idi. Elli altı Rebī‘ü’l-āḫir’inde Kürd ‘Abdu’llāh Efendi  

yirine Sekbān ‘Alī Medresesi ’ne taḥrīk olınup sene-i meẕkūre Şevvāl’inde Ḳā-

sım-zāde Meḥemmed Ṣāliḥ Efendi  yirine Etmekcioġlı Medresesi  virilüp elli 

yedi Ẕi’l-ḥicce’sinde Ḫaṭīb-zāde Aḥmed Efendi  yirine Murād Paşa-yı ‘Atīḳ 

Medresesi ’nde neşr-i le’ālī-i ders ü taḥḳīḳ itdiler. Elli ṭoḳuz Ramażān’ında 

Şāmī Nu‘mān Efendi  yirine Ṣaḥn-ı ẞemāniyye ’nüñ birine sāye ṣalup altmış 

bir Ṣafer’inde Ebu’l-ḫayr Meḥemmed Efendi  yirine Bayram Paşa Medresesi ’ne 

şeref-baḫşā oldılar. Altmış üç Ramażān’ında Nev‘ī-zāde Meḥemmed Efendi  

yirine Üsküdar ’da vāḳı‘a Vālide Sulṭān Medresesi  iḥsān,  altmış altı Şevvāl’in-

de Āvāre-zāde Mes‘ūd Efendi  def‘a-i ẟāniyesi yirine Medāris-i Süleymāniy-

ye ’nüñ biriyle tekmīl-i ‘izz ü şān eylediler. Altmış sekiz2 Ramażān’ında Muḥ-

teşem Emīri Seyyid Meḥemmed Efendi  yirine Selanik  ḳażāsı ḥüḳūmeti tefvīż 

olınmış idi. Altmış [205b] ṭoḳuz Şa‘bān’ında ma‘zūl ve yirlerine Kürd İsḥāḳ 

Efendi  mevṣūl oldı. Yetmiş iki Şevvāl’inde Ḥālıcı-zāde Aḥmed Efendi  yirine 

Burusa  ḳażāsı ‘ināyet olınup yetmiş dört Ṣafer’inde munfaṣıl3 ve yirlerine ḫa-

lefleri İsḥāḳ Efendi vāṣıl oldı. Bunlara Edincik  ḳażāsı arpalıḳ virildi. Yetmiş 

altı senesi ḫilālinde arpalıḳları Menemen  ḳażāsına tebdīl ve Edincik ḳażāsıyla 

İlāhī-zāde Meḥemmed Efendi  tebcīl ḳılındı. Yetmiş sekiz Rebī‘ü’l-evvel’inde 

selefleri Ḥālıcı-zāde Efendi yirine dārü’n-naṣr Edrine  ḳażāsında ḥākim ve rev-

1 Evvelu müderrisin bi-medreseti Bālī Efendi. Fī-Ẕi’l-ḥicce sene 1051. [H nüshasında bu kayıt yoktur.]

2 S 223a.

3 munfaṣıl S: -H.

naḳ-efrūz-ı maḥāfil ü maḥākim oldılar. Yetmiş ṭoḳuz Cumāde’l-āḫire’sinde se-

ne-i ātiye Muḥarremü’l-ḥarāmı ġurresi tevḳītiyle Sa‘dī-zāde Seyyid ‘Abdu’llāh 

Efendi  maḥlūlinden Mekke -i Mükerreme ḳażāsına menḳūl ve yirlerine ḫalef-

leri İsḥāḳ Efendi mevṣūl oldı.  Seksen Şevvāl’inde Ḥicāz ’a irtiḥāl ve anda in-

tiḳāl itdügi ḫaberi gelicek manṣıb-ı maḥlūle Mıṣr  ḳāḍīsi Minḳārī-zāde Efendi 

Dāmādı Muṣṭafā Efendi  naḳl ve anlaruñ yirine Anḳaravī Meḥemmed Efendi  

vaṣl olındı. 

Mevlānā-yı merḥūm ġavvāṣ-ı biḥār-ı ‘ulūm, ‘ālim ü fāżıl ve merd-i1 kāmil, 

mu‘teber-i cumhūr, ḫayr ile mezkūr idi. 

Āẟār-ı ‘ilmiyyelerinden ibtidā-yı Furḳān-ı Kerīm’den Sūre-i Mā’ide’ye varın-

ca tefsīr-i şerīf üzerine ḥāşiyeleri vardur. 

Raḥmetu’llāhi ‘aleyh raḥmeten vāsi‘aten. 2 

‘Abdü’r-raḥīm-zāde Meḥemmed Efendi 

el-Mevlā Meḥemmed bin ibnü’l-mevlā ‘Abdü’r-raḥīm. Bu ṭabaḳa evā’i-

linde şemme-i menāḳıb-ı celīlesi zīver-i ṣaḥā’if olan Şeyḫü’l-İslām ṣadru’l-‘u-

lemā’i’l-a‘lām ‘Abdü’r-raḥīm Efendi ’nüñ maḫdūm-ı mihter-i feżā’ilmendi 

Meḥemmed Emīn Efendi’dür. Maṭla‘-ı girībān-ı şühūddan ‘ıyān ve vālid-i 

mācidlerinden iḳtibās-ı envār-ı fażl u ‘irfān ḳılup Ebū Sa‘īd Efendi ’den mülā-

zemetle vāṣıl-ı dil-ḫˇāh ve semt-i tedrīse rū-be-rāh olmışlar idi. Biñ elli üç 

Ṣafer’inde Şāriḥ-i Füṣūṣ-zāde Ḥasan Efendi  yirine Ḥāfıẓ Paşa Medresesi  ile 

ikrām , elli altı Rebī‘ü’l-āḫir’inde Ḫˇāce Fesād-zāde Seyyid Aḥmed Efendi  

yirine Yeñi Murād Paşa Medresesi  ile iḥtirām olındılar. Sene-i meẕkūre Şev-

vāl’inde Ẕekāyī Aḥmed Efendi  yirine medāris-i Ṣaḥn ’uñ birine uġrayup elli 

yedi Rebī‘ü’l-āḫir’inde Kūsec Yaḥyā Efendi  yirine İstanbul’da vāḳı‘a Vālide 

Sulṭān Medresesi  iḥsān, elli sekiz Cumāde’l-ūlā’sında Ya‘ḳūb Efendi  yirine Ġa-

laṭa  ḳażāsına şāyān oldılar. Elli ṭoḳuz Receb’inde ma‘zūl ve yirlerine ‘İṣmetī 

Meḥemmed Efendi  mevṣūl olduḳdan ṣoñra bunlar peder-i vālā-güherleriyle 

ḥacc-ı şerīfe revān olup ba‘de edā’i’n-nüsük Şām-ı cennet-meşāma vāṣıl olduḳ-

larında altmış Rebī‘ü’l-evvel’inde vālidlerine Ḳuds-i Şerīf  ḳażāsıyla teveccüh 

1 merd-i S: -H.

2 “Allah’ın rahmeti en geniş şekilde onun üzerine olsun.” 

itmekle murāfaḳatlarından müfāraḳat itmeyüp ma‘an gitmişler idi. Altmış bir 

Şa‘bān’ında Dārü’s-salṭana ’ya imāle-i licām idüp muntaẓır-ı neyl-i merām iken 

altmış dört senesi ḫilālinde İstanbul  pāyesi żamīmesiyle Ḳuşaṭası  ma‘a Bayındır  

ḳażāları arpalıḳlarıyla ikrām olındılar. Altmış yedi Receb’inde Anaṭolı  pāyesi 

żamīmesiyle Esīrī Meḥemmed Efendi  yirine Ḳosṭanṭıniyye  ḳażāsı tevcīh ve ol 

manṣıb-ı ‘ālī ile terfīh olınup arpalıḳları seleflerine virilmiş idi. Sene-i mez-

būre Şa‘bān’ında erbāb-ı sūḳı tehdīd ḳaṣdına Bāzārbaşı  nāmına olan mechū-

lü’l-ḥāl baḳḳālı ta‘zīr itmegin1 pīrān-ı ṭarīḳat-ı Bekṭaşiyye iḳdām-ı ḫıṣām üzere 

ḳıyām idüp “Dāmen-i ‘ırzımuz ālūde-i çirk-āb-ı levm olmasun.” diyü ḫˇāh u 

nā-ḫˇāh ṣāḥibü’t-tercemeyi nefy ü iclādan bedel-i ‘azlle gūş-māl ve manṣıblarıy-

la Ḳadrī-zāde Seyyid Meḥemmed Efendi  nā’il-i ‘izz-i āmāl olmış iken cürm-i 

nā-kerdesi maḍrūb-ı ḳalem-i nisyān olmaḳ iḥtimāliyle ber-muḳteżā-yı cibillet 

cenāb-ı fetvā-intisāba iṭāle-i lisānı sebebiyle sene-i merḳūme Ramażān’ında 

Sa‘dī-zāde Seyyid Hibetu’llāh Efendi  yirine ber-vech-i arpalıḳ ẞire  ḳażāsına 

nefy ü iclā olınmış idi. Üç ay tamām olmadın nāfiẕü’l-[206a] kilem ba‘ż-ı şü-

fe‘ā recāsıyla İstanbul ’a ‘avde me’ẕūn, altmış ṭoḳuz Cumāde’l-āḫire’sinde selef-i 

sālifi Esīrī Meḥemmed Efendi  yirine Anaṭolı ṣadāretiyle memnūn ḳılınduḳla-

rında arpalıḳları Ḳadrī Efendi’ye virildi. Yetmiş bir Receb’inde ma‘zūl ve yir-

lerine İstanbul ḳāḍīsi Ḳadrī Efendi  menḳūl, anlaruñ yirine ẟāniyen Şeyḫī-zāde 

‘Abdu’r-raḥmān Efendi  mevṣūl olup bunlara Şeyḫī-zāde Efendi üzerinden Ba-

lıkesir  ma‘a Balya  ḳażāları arpalıḳ virildi. Yetmiş üç Şevvāl’inde Başmaḳcı-zā-

de Nūḥ Efendi 2 yirine ẟāniyen ẞire ḳażāsı arpalıġına tebdīl ve Balıkesir ma‘a 

Balya  ḳażālarıyla Ebū Sa‘īd-zāde Feyżu’llāh Efendi  tebcīl olındı. Yetmiş beş 

Ramażān’ında ḫalef-i sālifleri ‘İṣmetī Meḥemmed Efendi  def‘a-i ẟāniyesi yiri-

ne ṣadr-ı Rūm  ve nā’il-i müntehiyyü’l-merūm olduḳlarında arpalıḳlarına ber-

vech-i mevleviyyet Fındıḳ Muṣṭafā Efendi  ḳudūm eyledi. Yetmiş yedi Ṣafer’in-

de Çāker Aġa-zāde Ḫalīl Efendi  manṣıbı olan Üsküdar  ḳażāsı arpalıġıyla mun-

faṣıl ve yirlerine ṣadr-ı Anaṭolı ’dan Şeyḫī-zāde ‘Abdu’r-raḥmān Efendi  vāṣıl, an-

laruñ yirine Ebū Sa‘īd-zāde Feyżu’llāh Efendi  nā’il oldı. Yetmiş sekiz Ṣafer’in-

de Müvezzi‘ Aḥmed Efendi  ‘azlinden ẟāliẟen ẞire  ḳażāsına tebdīl ve Üsküdar 

ḳażāsı arpalıġıyla Ece Ya‘ḳūb Efendi  tebcīl ḳılındı. Seksen Cumāde’l-ūlā’sında 

Ebū Sa‘īd-zāde Feyżu’llāh Efendi  üzerinden Toḳat  ḳażası arpalıḳ virilüp ẞire 

1 S 223b.

2 Efendi H: -S.

ḳażāsı selefleri Feyżu’llāh Efendi’ye virildi. Sene-i meẕkūre Receb’inde ‘İzzetī 

Şeyḫ Meḥemmed Efendi  yirine ẟāniyen zīnet-dih-i ṣadr-ı Rūm olduḳlarında 

arpalıḳlarına ẟāliẟen selefleri Feyżu’llāh Efendi nā’il ve bunlar Selanik ’de rikāb-ı 

hümāyūna vāṣıl olmışlar idi. Metā‘ib-i seferiyye sebebiyle ba‘ż-ı emrāż-ı red-

diyeye mübtelā olmalarıyla sene-i mezbūre Ẕi’l-ḥicce’sinüñ dördinci yevm-i 

Ḫamīs -ki pādişāh-ı ‘ālem-penāh ḥażretlerinüñ medīne-i mezbūreden oṭaġ-ı 

hümāyūnlarına ḫurūc itdükleri gündür- aḫşama ḳarīb müsāfir-ḫāne-i dün-

yā-yı bī-beḳādan maḥmil-bend-i ‘azīmet olduḳlarında medīne-i merḳūmede 

medfūn ve vefātlarına Rüşdī Aḥmed Efendi  didügi tārīḫ-i mevzūndur:

Mıṣrā‘

‘Abdü’r-raḥīm-zāde ‘uḳbāya gitdi nā-geh1

Manṣıb-ı maḥlūle İstanbul  ḳāḍīsi Ḍıḥkī Muṣṭafā Efendi  menḳūl, anlaruñ 

yirine ẟāliẟen Bālī Efendi mevṣūl oldı. 

Mevlānā-yı merḳūm güzīde-i mevālī-i Rūm, ‘ālim ü ‘āmil, ferd-i şāmil, ḥid-

det ü şiddetde yegāne, ‘uluvv-i himmetde müfred-i zamāne idi. 

‘Alī Dede-zāde Aḥmed Efendi 

el-Mevlā Aḥmed ibnü’ş-Şeyḫ ‘Alī. Maḥmiyye-i Ḳosṭanṭıniyye ’de ṭarīḳa-i Ḫal-

vetiyye  meşāyiḫından Sivasī Efendi merḥūm ḫulefāsından olup Ṭavuḳbāzārı ’nda 

Dikiliṭaş  ḳurbinde ‘Alī Paşa-yı ‘Atīḳ Zāviyesi ’nde seccāde-nişīn-i meşīḫat iken biñ 

yetmiş senesi ḫilālinde civār-ı2 raḥmet-i Raḥmān’a rıḥlet eyleyen Merzifonī Şeyḫ 

‘Alī Efendi ’nüñ ferzend-i ḫıremendi Aḥmed Efendi’dür. Ba‘de taḥṣīli’l-isti‘dād 

Şeyḫü’l-İslām Yaḥyā Efendi ’den mülāzemetle ber-murād olup devr-i medāris ide-

rek ḳırḳ aḳçe medreseden ma‘zūl iken biñ elli sekiz Cumāde’l-ūlā’sında Muḥar-

rem Efendi yirine Sittī Ḫātūn Medresesi  ḫāriciyle kām-revā, altmış Ẕi’l-ḳa‘de’sin-

de ‘Alī Çelebi-zāde Meḥemmed Efendi  yirine Maḳtūl Ḥasan Paşa Medresesi  

sezā görildi. Altmış iki Muḥarrem’inde Ḳulaḳ Şeyḫ-zāde Seyyid Muṣṭafā Efendi  

yirine Şāhḳulı Medresesi  virilüp altmış altı Şa‘bān’ında Kefevī Ḥüseyn Efendi  

yirine Etmekcioġlı Medresesi ’ne taḥrīk olındı. Sene-i meẕkūre Şevvāl’inde Kā-

1 įאכĬ ىïÝכ įĺא×ĝĐ زاده ħĻèóĤاï×Đ
2 S 224a.

tib-zāde Zeynü’l-‘ābidīn Efendi  yirine Çorlı Medresesi ’ne gönderilüp altmış yedi 

Şa‘bān’ında Börekci-zāde Ḥasan Efendi  yirine Şeyḫü’l-İslām Zekeriyyā Efendi 

Medresesi Ūlāsı  in‘ām olındı. Altmış sekiz Ṣafer’inde Ebū Sa‘īd-zāde Feyżu’llāh 

Efendi  arpalıġı olan Toḳat  ḳażāsı ber-vech-i mevleviyyet ‘ināyet olınup [206b] 
altmış ṭoḳuz Muḥarrem’inde ‘azl ve yirlerine Mektūbī Ḥüseyn Efendi  vaṣl olındı. 

Yetmiş bir Şevvāl’inde ‘Abdü’r-raḥīm Efendi yirine Mar‘aş  ḳażāsı virilüp yetmiş 

iki Şevvāl’inde munfaṣıl ve yirlerine Ḥamdī-zāde Luṭfu’llāh Efendi  vāṣıl oldı. Bu 

ḥāl üzere ferāġ-ı ḫāṭır ile āsūde-bāl iken biñ seksen senesi ḫilālinde rūḥ-ı revānı 

‘ālem-i envāra ittiṣāl eyledi. 

Mevlānā-yı merḳūm dāḫil-i ‘idād-ı erbāb-ı rüsūm, ‘ulūm-ı ‘Arabiyye’de mā-

hir, ḫalḳla ḥüsn-i mu‘āmeleye ḳādir idi. 

Ṣalāḥī Ḥasan Efendi 

el-Mevlā Ḥasan. Vilāyet-i Anaṭolı ’da Cānīk  nām ḳaṣabadan ẓuhūr ve 

āftāb-ı feyż-i nā-mütenāhīden istifāża-i nūr-ı şu‘ūr eyleyüp dārü’l-mülk-i İs-

tanbul ’a hicret ve ‘ulemā-yı kirāma ḫıdmet ile Şeyḫü’l-İslām Ebū Sa‘īd Efendi  

āsitānesine intisāb ve biñ elli yedi Rebī‘ü’l-āḫir’inde maḫdūmları Feyżu’llāh 

Efendi ’nüñ mūṣıla-i Ṣaḥn  i‘ādelerinden şeref-i1 mülāzemetle kām-yāb olup 

ba‘de tekmīli’l-medāris ḳırḳ aḳçe medreseden ma‘zūl iken biñ yetmiş iki Şev-

vāl’inde Veliyyü’d-dīn Efendi  yirine Ḫādım Ḥasan Paşa Medresesi  ile be-kām, 

yetmiş üç Şevvāl’inde selefi yirine Ḥaydar Paşa Medresesi  ile nā’ilü’l-merām 

oldılar. Yetmiş dört Cumāde’l-āḫire’sinde Ṣaydī Yūsuf Efendi  yirine Efḍal-zā-

de dārü’l-ifādes ine dāḫil, yetmiş altı Cumāde’l-āḫire’sinde Ḥāfıẓ Şa‘bān Efendi 

yirine Sekbān ‘Alī Medresesi ’ne vāṣıl olup yetmiş yedi Ramażān’ında Mandāl 

Aḥmed Efendi  yirine Ḫayrü’d-dīn Paşa Medresesi ’ne revnaḳ-baḫşā, yetmiş 

ṭoḳuz Rebī‘ü’l-evvel’inde La‘lī-zāde ‘Abdü’l-‘azīz Efendi  yirine Ṣaḥn-ı ẞemā-

niyye ’nüñ birine i‘tilā eyleyüp seksen Rebī‘ü’l-āḫir’inde Gümülcineli ‘Abdu’llāh 

Efendi  yirine Ḳılıç ‘Alī Paşa Medresesi ’ne zīnet-efzā olmış iken sene-i meẕkūre 

Ẕi’l-ḥicce’sinde cānib-i āḫirete irtiḥāl eyleyüp medrese-i maḥlūleleri Müfettiş 

İbrāhīm Efendi ’ye intiḳāl eyledi.

1 şeref-i H: -S.

Mevlānā-yı mezbūr feżā’il-i ‘ilmiyye ile meşhūr, nīk-nefs ü pāk-i‘tiḳād, 

dervīş-meşreb ve ḫāk-nihād, ṣalāḥ u taḳvāda bī-bedel, nezāhet ü istiḳāmet-

de ḍarbü’l-meẟel olmaġla “Salāḥī Ḥasan Efendi” dimekle şehīr ve bu ‘unvānla 

ma‘lūm-ı ṣaġīr ü kebīr olmışlar idi. Üsküdar ’da Şeyḫ Maḥmūd Efendi  āsitā-

nesinde seccāde-nişīn-i irşād olan Dīvītci-zāde Şeyḫ Meḥemmed Efendi ’den1 

inābet ve şeref-i muṣāheretleriyle taḥṣīl-i ‘izz ü rif‘at itmiş idi. 

Malġaravī Meḥemmed Efendi 

el-Mevlā Meḥemmed. Vilāyet-i Rūmili ’nde Malġara  nām ḳaṣabadan ẓuhūr 

ve ol ḫıṭṭāda neşv ü nemā bulmaġla “Malġaravī Meḥemmed Efendi ” dimekle 

meşhūr olmış idi. Esātīẕe-i kirāmdan istifāża-i envā‘-ı ma‘ārif ü ‘ulūm ve istifā-

de-i nevādir-i manṭūḳ u mefhūm ḳılup kibāruñ birinden iktisāb-ı şeref-i mülā-

zemet ve medāris-i ‘ilmiyyede edā-yı ḫıdmete himmet eyledükden ṣoñra ḳırḳ 

aḳçe medreseden ma‘zūl iken biñ altmış bir Cumāde’l-ūlā’sında Börekci-zāde 

Ḥasan Efendi  yirine Ṭūṭī Laṭīf Medresesi  ḫāriciyle talṭīf, altmış üç Ẕi’l-ḥic-

ce’sinde Kefevī Ḥüseyn Efendi  yirine Berġos  ḳaṣabasında vāḳı‘a Meḥemmed 

Paşa Medresesi ’ne teşrīf itdiler. Altmış yedi Receb’inde Kirli Maḥmūd-zāde Aḥ-

med Efendi  yirine Efḍal-zāde dārü’l-ifādesine  pā-nihāde olup sene-i meẕkūre 

Şa‘bān’ında Fikrī Birāderi Ḥüseyn Efendi  yirine Sekbān ‘Alī Medresesi  virilmiş 

idi. Altmış sekiz Ṣafer’inde selefi Ḥasan Efendi yirine Dāvūd Paşa Medresesi ’ne 

mevṣūl, altmış ṭoḳuz Cumāde’l-ūlā’sında Ḳāsım-zāde ‘Abdu’llāh Efendi  yirine 

Ṣaḥn-ı ẞemāniyye ’nüñ biriyle nā’ilü’l-me’mūl oldılar. Yetmiş Ẕi’l-ḳa‘de’sinde 

Muḥarrem-zāde ‘Abdu’llāh Efendi  yirine ‘Alī Paşa-yı Cedīd Medresesi ’ne sa‘īd 

olup yetmiş iki Şevvāl’inde Öreke-zāde Aḥmed Efendi  yirine Maḥmūd Paşa 

Medresesi  ile ḳadr ü menziletleri mezīd oldı. Yetmiş üç Receb’inde Anḳaravī 

Meḥemmed [207a] Efendi  yirine İsmiḫān Sulṭān Medresesi  iḥsān, yetmiş 

dört Cumāde’l-ūlā’sında sene-i ātiye Muḥarremü’l-ḥarāmı ġurresi tevḳītiyle 

İlāhī-zāde Meḥemmed Efendi  yirine Medīne-i2 Münevvere ḳażāsıyla taḥṣīl-i 

şevket ü şān itdiler. Yetmiş altı Muḥarrem’inde Mü’eẕẕin-zāde Şeyḫ Meḥem-

med Efendi  maḥlūlinden Mekke -i Mükerreme ḳażāsına naḳl ü taḥvīl ve yirle-

riyle ‘Abdü’l-celīl Efendi tebcīl ḳılındı. Yetmiş yedi Muḥarrem’inde munfaṣıl ve 

1 S 224b.

2 Medīne-i H: -S.

yirlerine Ḳāmetī-zāde Meḥemmed Efendi  vāṣıl olup bunlara Emīnī Meḥem-

med Efendi  maḥlūlinden Bāzārköyi  ve Yalaḳ-ābād  ḳażāları arpalıḳ virildi. Sek-

sen bir Muḥarrem’inde dār-ı fenādan rıḥlet ve ‘ālem-i ‘uḳbāya ‘azīmet eyleyüp 

Üsküdar ’da Şeyḫ Maḥmūd Efendi merḥūm āsitānesi ḳurbinde defn olındılar.

Mevlānā-yı merḳūm ‘ilm ü fażlla mevsūm, bi-taḫṣīṣ fenn-i naḥvde nādire-i 

devrān ve fenninde bī-naẓīr-i zamān, zühd ü ṣalāḥla me’lūf, evḳātı müṭāla‘a 

vü ‘ibādete maṣrūf, nīk-nefs ü nezīhü’l-lisān, ḥasenü’l-aḫlāḳ, kerīmü’ş-şān idi.

Nedīm Meḥemmed Efendi 1 {Nedīm}

el-Mevlā Meḥemmed. Dārü’s-salṭanati’l-‘aliyye  maḥmiyye-i Ḳosṭanṭıniy-

ye ’de bir berberüñ şāḫ-ı şecere-i vücūdı ve nihāl-i ḥadīḳa-i ẕāt-ı mes‘ūdıdur. 

Evā’il-i ḥālde leb-teşne-i zülāl-i fünūn ve mülāzım-ı ser-çeşme-i ‘ulūm-ı mefrūż 

u mesnūn olup şīşe-i dil-i ḳābilin ezhār-ı fā’iżü’l-envār-ı ma‘ārif ile tezyīn it-

dükden ṣoñra esātīẕe-i ‘aṣrdan Fāżıl Monlā Çelebi  merḥūm ḫıdmetlerine vāṣıl 

ve istifāża-i envār-ı ‘ināyetleri ile ġurre-i ümmīdi bedr-i kāmil olup be-her cihet 

şāyān-ı naẓar-ı erbāb-ı devlet ve lāyıḳ-ı ‘uluvv-i cāh u rif‘at ü menzilet olduḳda 

Şeyḫü’l-İslām Ebū Sa‘īd Efendi  merḥūmuñ ṭurre-i ṭāḳ-ı ‘ināyetlerinde āşiyā-

ne-sāz ve şeref-i mülāzemetleriyle ser-efrāz olmışlar idi. Devr-i medāris-i mu‘tā-

de ile ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış 

dört Şa‘bān’ında Cenābī Efendi Medresesi  ile2 kām-revā ve 3 ــאıÖ رس درسïــĨ اول 
oldılar. Altmış sekiz Receb’inde Ḳaramanī Yūsuf Efendi  yirine Sa‘dī Efendi 

Medresesi ’ne vāṣıl, yetmiş Ṣafer’inde ‘Abdü’l-ġaffār Efendi  yirine Süleymān Ṣu-

başı Medresesi ’ne nā’il olup yetmiş bir Şa‘bān’ında ‘İṣmetī Tābi‘i Ḥasan Efendi  

yirine Nişāncı Paşa-yı ‘Atīḳ  Medresesi’nde ferş-i seccade-i ders ü taḥḳīḳ itdiler. 

Yetmiş üç Receb’inde selef-i sālifi Yūsuf Efendi yirine Beşiktaş ’da vāḳı‘a Sinān 

Paşa Medresesi ’ne mevṣūl, yetmiş beş Muḥarrem’inde Veliyyü’d-dīn Efendi  yi-

rine Rüstem Paşa Medresesi ’ne menḳūl, yetmiş altı Cumāde’l-āḫire’sinde Uzun 

‘Alī Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl olup yetmiş 

ṭoḳuz Rebī‘ü’l-evvel’inde Ṣarı ‘Oẟmān Efendi  yirine Zāl Paşa Medresesi  sezā 

görilmiş idi. Seksen bir Muḥarrem’inüñ yigirminci İẟneyn güni manẓūme-i 

1 Evvelu müderrisin bi-medreseti Cenābī Efendi. Fī 8 Şa‘bān sene 1064. [H nüshasında bu kayıt yoktur.]

2 S 225a.

3 “Burada ders okutan ilk müderris.”

aḥvāli perīşān ve dār-ı āḫirete revān olup medrese-i maḥlūleleri Mūsā-zāde ‘Ab-

dü’l-bāḳī Efendi ’ye iḥsān olındı. Tārīḫ-i sāl-i intikallerine Rüşdī Aḥmed Efendi  

bu gūne dimişdür:

Mıṣrā‘

Ṣaḥn-ı cennetde Nedīmā ol nedīm-i ḳudsiyān1 

Mevlānā-yı mezbūr mecmū‘a-i fażl-ı mevfūr, şi‘r ü inşāda māhir, ma‘ārif-i 

cüz’iyyede külliyyeti ẓāhir, hem ehl-i ‘ilm ü hem şā‘ir, Fārsī’de yed-i ṭūlāsı mü-

sellem, ṣudūr-ı kirām ḥużūrında mu‘azzez ü mükerrem, ẓarīf ü şeh-levend, 

ṣāḥib-i ṭarz-ı dil-pesend idi. 

Āẟārlarından elsine-i selāẟede eş‘ār-ı dürer-bārları vardur.2 Bi-taḫṣīṣ Nedīm  

maḫlaṣı ile Türkī Dīvān -ı belāġat-şi‘ārları vardur. Bu eş‘ār güftār-ı ābdārların-

dan intiḫāb olındı:

ez-Ḳasā’id

Ey tāze gül-i bahār-ı ma‘nā

Ārāyiş-i gülsitān-ı himmet

Ebr-i keremüñ ger itmese feyż

Bī-gevher olurdı kān-ı himmet

Pertev-fiken olmasaydı ẕātuñ

Ey mihr-i żiyā-feşān-ı himmet

Güm-kerde-i rāh-ı ṣubḥ olurdı

Ṣadr neyyir-i āsmān-ı himmet [207b]

Ve lehu
‘Aceb mi bülbül-i ṭab‘um olursa naġme-ṭırāz

Nesīm-i gülşen-i iḳbālüm oldı ġāliye-sāz

Ġubār-ı pāyuña mānend-i ẕerre yüz süreli

‘Uluvv-i ḳadr ile oldum sipihre reşk-endāz

ïÝĭä īéĀه ĩĺïĬא اول ĻøïĜ ħĺïĬאن 1
2 vardur H: -S.

Ve lehu

Vaṣf eyleyemez la‘lüñi dünyā söze gelse

‘Aczin ider iẓhār Mesīḥā söze gelse

Remz-i dehen-i teng-i şeker-rīzi müsellem

Bir söz yiri yoḳ ṭūṭi-i gūyā söze gelse

Baḥẟ-i ser-i zülfüñde olan ‘uḳde-i müşkil

‘Uşşāḳa olur daġdaġa-fermā söze gelse

Bilmez edeb-i bezm-i güli nāleye başlar

‘Āşıḳ geçinür bülbül-i şeydā söze gelse

‘Arż itmek olur ḥāl-i dilüm dil-bere ammā

Göñlümde olan naḳş-ı temennā söze gelse

Ve lehu

Olurdı ḥaşre dek her ḫār-ı ḫuşk-ı āteşīn ṣad gül

Nesīm-i ḥüsn-i ḫulḳuñ cilvegāh itse gülistānı

Eger mi‘mār-ı fikr-i dūr-bīnüñ itmese tedbīr

Ṭarīḳ-ı ‘ilm ü fażluñ nā-be-hencār idi erkānı

Cenābuñ gibi üstād-ı hünerver itmese himmet

Kim ābād eyler idi ḫāndān-ı ‘ilm ü ‘irfānı1

ez-Ġazeliyyāt

Nigāh-ı mümteni‘ ey reşk-i āftāb saña

Fürūġ-ı dīdeden olsa eger niḳāb saña

1 Bu beyitten sonra Revan 1446 vr. 219b, Hamidiye 939 vr. 162a’da şu beyitler yer almaktadır:

Ne lāzımdur temeddüḥ ḳalb-i āgāhuñ güvāhumdur

Reh-i ‘ilm ü hünerde ol ḳadar itdüm ki pūyānı

Benümle hem-‘inān-ı rāh olanlar ḳaldı menzilde

Semend-i tīz-kām-ı ṭab‘-ı şūḫum aldı meydānı

Murādı ‘aks-i ruḫuñ sīnesine çekmekdür

O yüzden eyledi āyīne intisāb saña 

Dil-i şikestemüzüñ alduñ āhını ey zülf

Ṣabādan oldı ṣanursın bu pīç ü tāb saña1

Nedīm ḫāk-i derinden o şūḫuñ ayrılma

Zamānı var olur elbette fetḥ-i bāb saña

Ve lehu

Göñülde ‘aks-i ruḫ-ı tābdārı bāḳīdür

Maḥabbet ‘āleminüñ nev-bahārı bāḳīdür

Ele alursa da āzürde göñlüm olmam şād

Şikeste āyinenüñ inkisārı bāḳīdür

Ve lehu

‘Ahdin meger ol şūḫ şikest itdi Nedīmā

Bu şīve bize şīve-i ma‘hūd degüldür

Ve lehu

Meşreb-i ehl-i fenādan ẕevḳ alanlar ey Nedīm

Neşve-i cām-ı mey-i Ḫıżr-ı beḳā2 bilmez nedür 

Ve lehu

Sīnesin āzürde-i ḫār itmeseydi bülbülüñ

Çāk çāk olmazdı gülşende girībānı gülüñ

Bī-tekellüf gül gül itmezdi ruḫ-ı cānāneyi

İttiḥādı olmasaydı rūy-ı yār ile mülüñ

1 S 225b.

2 Metinde “Ḫıżr-liḳā”

İntisābı var iken zülf-i cihān-āşūbuña

Bāġda gördüm bu gün ḥāli perīşān sünbülüñ

Ve lehu
Ey perī ḥüsnini ta‘bīrde1 ‘ālem ne disün

Göreni ḥayret alur görmeyen ādem ne disün

Ve lehu
Semend-i nāz ile pā-māle eyler idi tenezzül

Bizüm de vaḳ‘ımuz olsa o şeh-süvār yanında

O ġonçeden bizi bir nükhet ile añmaḳ olurdı

Bizüm de ḳadrimüz olsaydı rūzgār yanında

Ve lehu
Vücūdumdan eẟer yoḳ künc-i ġamda āhdan ġayrı

Gören cism-i nizārum rahm ider ol māhdan ġayrı

Bize ‘arż itmesün pervāneveş meclisde germiyyet

Nesin gördüñ o şem‘üñ şu‘le-i cānkāhdan ġayrı

Ḳoma elden ayaġın mey-fürūşuñ ġam hücūm itse

Penāhı ehl-i ‘ışḳuñ var mı ol dergāhdan ġayrı 

Ḳadrī-zāde Seyyid ‘Abdü’l-ḳādir Efendi 

el-Mevlā es-Seyyid ‘Abdü’l-ḳādir ibnü’l-mevlā es-Seyyid Meḥemmed. Bu 

ṭabaḳa evā’ilinde tercemesi ẕikr olınan Ḳadrī-zāde Seyyid Meḥemmed Efen-

di ’nüñ ferzend-i ḫıredmendi ve maḫdūm-ı dil-pesendi Seyyid ‘Abdü’l-ḳā-

dir Efendi’dür. Kesb-i ser-māye-i isti‘dād ve a‘dād-ı feżā’ili i‘dād idüp ba‘ż-ı 

‘ulemādan mülāzemete nā’il ve devr-i medāris iderek ḳırḳ aḳçe medreseye vāṣıl 

ve andan daḫı munfaṣıl olduḳdan ṣoñra biñ altmış altı Şa‘bān’ında Eyyūb 

1 ta‘bīrde S: ta‘bīre H.



996 METİN - Şeyhî’nin Şakâ’ik Zeyli

Şeyḫi-zāde ‘Abdü’l-laṭīf Efendi  yirine Çāvuşbaşı Medresesi  ḫāricine ‘āric, yet-

miş bir Muḥarrem’inde Ṣarı Mu‘īd-zāde Meḥemmed Ṣāliḥ Efendi  yirine Yūsuf 

Paşa Medresesi ’ne ḥareketle mübtehic olmış idi. Yetmiş iki Ṣafer’inde İsmā‘īl 

Aġa-zāde ‘Alī Efendi  yirine ẞāniye-i Ḫusrev Ketḫudā Medresesi  i‘ṭā, yetmiş 

üç Receb’inde [208a] Mandāl Aḥmed Efendi  yirine Ṭopḳapusı  dāḫilinde Aḥ-

med Paşa Medresesi  sezā görildi. Yetmiş beş Muḥarrem’inde ‘Alī Efendi  yiri-

ne Ḥāfıẓ Paşa Medresesi virilüp  yetmiş altı Cumāde’l-āḫire’sinde Bosnevī ‘Alī 

Efendi  yirine Şeyḫü’l-İslām Zekeriyyā Efendi Medresesi Ūlāsı  ile tekrīm, yet-

miş ṭoḳuz Rebī‘ü’l-evvel’inde selef-i sālifi Mandāl Aḥmed Efendi yirine Ṣaḥn-ı 

ẞemāniyye ’nüñ biriyle ta‘ẓīm olındılar. Seksen Rebī‘ü’l-āḫir’inde ‘İṣmetī Ḫıṣmı 

Meḥemmed Efendi  yirine Murād Paşa-yı Cedīd Medresesi  ile ḳadr [ü] menzi-

letleri mezīd oldı. Seksen bir Ṣafer’inde sinīn-i ‘ömri ḳarīn-i ḫitām olup med-

rese-i maḥlūleleriyle Ḥekīmbaşı-zāde Yaḥyā Efendi  ikrām olındı. 

Maḫdūm-ı mezbūr ṣalāḥ u ‘iffetle meşhūr, seyyid-i ṣaḥīḥü’n-neseb, merd-i 

kāmilü’l-ḥaseb idi.

Ḳoçbaş Maḥmūd Efendi 

el-Mevlā Maḥmūd. Bosna  semtinden olmaġla “Ḳoçbaş Maḥmūd Efendi”  

dimekle meşhūr ve bu ‘unvānla zebān-zed-i cumhūrdur. ‘Ulemānuñ birine in-

tisāb ile şeref-yāb ve ḫıdmetlerinden mülāzemetle kām-yāb olup devr-i medāris 

iderek ḳırḳ aḳçe medreseye mevṣūl ve andan daḫı ma‘zūl iken biñ elli yedi 

Şa‘bān’ında Rodosī Velī Efendi  yirine Siyāvuş Paşa Medresesi  ile kām-revā, 

elli ṭoḳuz Cumāde’l-ūlā’sında Ṣaġır Teẕkireci Meḥemmed Efendi1  yirine Beşik-

taş ’da vāḳı‘a Sinān Paşa Medresesi  i‘ṭā olınmış idi. Sene-i meẕkūre Şa‘bān’ında 

Velī-zāde Aḥmed Efendi  yirine Murād Paşa-yı Cedīd Medresesi  virilüp alt-

mış dört Rebī‘ü’l-evvel’inde Vānī ‘Alī Efendi  yirine medāris-i Ṣaḥn ’uñ biri-

ne uġrayup altmış beş Ramażān’ında Bosnevī Aḥmed Efendi  yirine Ḫānḳāh 

Medresesi ’n cāygāh eylediler. Altmış altı Şa‘bān’ında Şeyḫü’l-İslām-ı sābıḳ 

Ḳara Çelebi-zāde ‘Abdü’l-‘azīz Efendi  arpalıġı olan Saḳız  ḳażāsı mevleviyye-

ti tevcīh olınduḳda muḳaddem ḫabīr olmaġla iḫtifā ve ḳabūlden ibā itmekle 

Ṣaḥḥāf Şeyḫ-zāde ‘Abdü’l-bāḳī Efendi ’ye sezā görildi. Altmış yedi Şevvāl’in-

de selefi Bosnevī Aḥmed Efendi  yirine Bosna ḳāḍīsi olup altmış sekiz Cumā-

de’l-ūlā’sında Mü’eẕẕin-zāde Aḥmed Efendi  yirine Belġrad  ḳażāsına menḳūl ve 

yirlerine Ḳulaḳ Şeyḫ-zāde Seyyid Muṣṭafā Efendi  mevṣūl oldı. Sene-i meẕkūre 

Şa‘bān’ında ‘azl ve yirlerine Beşerī Meḥemmed Efendi  vaṣl olındı. Yetmiş iki 

Ṣafer’inde Ḫˇāce Meḥemmed Efendi  yirine Maġnisa  ḳażāsı ‘ināyet olınup yet-

miş üç Muḥarrem’inde munfaṣıl ve yirlerine Bālī-zāde Meḥemmed Efendi  vāṣıl 

oldı. Yetmiş yedi Rebī‘ü’l-evvel’inde Çıracı-zāde Meḥemmed Efendi  maḥlūlin-

den Ebā Eyyūb-i Enṣārī ḳażāsına  manṣūb ḳılınup  yetmiş sekiz Rebī‘ü’l-āḫir’in-

de müteḳā‘id ve yirlerine İmām-zāde Meḥemmed Sa‘dī Efendi  müteṣā‘id oldı. 

Seksen bir Ṣafer’inde dār-ı fenādan rıḥlet ve nüzhetgāh-ı firdevse ‘azīmet eyledi.

Mevlānā-yı mezbūruñ şiddet ü ḥiddeti ġālib, ġażabı iḫtiyārını sālib, ‘ulemā-

yı sādeden idi.

Küçük Bolevī Muṣṭafā Efendi 

el-Mevlā Muṣṭafā. Bolevī ’dür. Taḥṣīl-i kemāle beẕl-i sa‘y ü ictihād ve kesb-i 

ser-māye-i isti‘dād eyledükde biñ ḳırḳ dört tārīḫinde dārü’l-mülk-i İstanbul ’a 

dāḫil olup esātīẕe-i ‘aṣrdan Kiçi Meḥemmed Efendi  ve Şeyḫü’l-İslām Bolevī 

Muṣṭafā Efendi ’den telemmüẕ ve ḳand-i mu‘ād-ı ifādelerinden teleẕẕüẕ eyle-

yüp elli beş Ẕi’l-ḥicce’sinde Mu‘īd Aḥmed Efendi ’nün ṣadr-ı fetvāya teşrīfle-

rinden mülāzım ve rāh-ı tedrīse ‘āzim olmış idi. Ba‘de tekmīli’l-medāris ḳırḳ 

aḳçe medreseden ma‘zūl iken biñ altmış dört Şa‘bān’ında Ca‘fer-zāde Ramażān 

Efendi  yirine Ḫavāṣṣ-ı Maḥmūd Paşa  Medresesi  sezā görildükde ḳabūlden ibā 

itmekle medrese-i merḳūme Ḳudsī-zāde Teẕkirecisi Meḥemmed Efendi ’ye 

i‘ṭā ve bunlar ṣıfru’l-yed ‘azle mübtelā oldılar. Altmış yedi Receb’inde ḫalefleri 

yirine medrese-i meẕkūre ‘ināyet olındı. Yine ḳabūl itmemekle altmış sekiz 

Ṣafer’inde medrese-i [208b] merḳūme Nāzükī-zāde Muṣṭafā Efendi ’ye virildi. 

Yetmiş Ẕi’l-ḳa‘de’sinde Ḥācīoġlı Muṣṭafā Efendi  yirine Fāṭıma Sulṭān Med-

resesi  iḥsān olınup yetmiş iki Şevvāl’inde Gümülcineli ‘Abdu’llāh Efendi  yi-

rine Pīrī Paşa , yetmiş üç Receb’inde Şemsü’d-dīn Efendi  yirine Dāvūd Paşa 

Medrese leri’nde miḥrāb-nişīn-i ders ü ifāde olup yetmiş beş Muḥarrem’inde 

Vardarī Şeyḫ-zāde ‘Abdü’l-ġanī Efendi  yirine Ṣaḥn-ı ẞemāniyye ’nüñ biriyle ik-

rām, yetmiş altı Ẕi’l-ḳa‘de’sinde İmām-zāde Meḥemmed Ḳadrī Efendi  yirine 

Ḳadırġa Limanı ’nda vāḳı‘a Meḥemmed Paşa Medresesi  ile taḥṣīl-i merām ey-

leyüp yetmiş ṭoḳuz Rebī‘ü’l-evvel’inde Ṭavīl ‘Oẟmān Efendi  yirine Şāh Sulṭān 

Medresesi ’ne şāyān olmışlar idi. Seksen bir Ṣafer’inde cisr-i fenādan ‘ubūr ve 

menzil-i beḳāda1 ḥużūr eyleyüp medrese-i maḥlūleleriyle Siyāhī Muṣṭafā Efen-

di  mesrūr ḳılındı. Edrineḳapusı  ḫāricinde Emīr-i Buḫārī Zāviyesi  civārından 

defn olındılar. 

Mevlānā-yı merḳūm ‘ilm ü fażlla mevsūm, faḳīh-i ṣāliḥ, merd-i müfliḥ idi. 

Şeyḫü’l-İslām Bolevī Muṣṭafā Efendi ’ye hem-şehrī olmaḳ taḳrībiyle ḳaḍī-‘as-

kerliginde mektūbcılıḳ ḫıdmeti ve fetvālarında ḫıdmet-i emāneti bunlara sipā-

riş eylemişler idi. Ba‘dehu Minḳārī-zāde Efendi  merḥūma daḫı fetvā-emīni 

oldılar. 

Menteş-zāde Dāmādı İbrāhīm Efendi 

el-Mevlā İbrāhīm. Arnavud aṣıllıdur. Maḥrūsa-i Burusa ’ya hicret ve ‘ulemā-

yı kirāma ḫıdmet ile kibāruñ birinden iḥrāz-ı şeref-i mülāzemet eyleyüp devr-i 

medāris iderek ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ altmış beş Şevvāl’inde Bıçaḳcı-zāde ‘Alī Efendi  yirine maḥrūsa-i merḳū-

mede Veliyyü’d-dīn-zāde Aḥmed Paşa Medresesi  ḫāriciyle kām-revā, altmış se-

kiz Cumāde’l-āḫire’sinde Receb Efendi maḥlūlinden ‘İvaż Paşa Medresesi  sezā 

görilüp sene-i mezbūre Ẕi’l-ḳa‘de’sinde Ḫere-zāde Ḥüseyn Efendi  yirine İne-

göl ’de İsḥāḳ Paşa Medresesi  virilüp sene-i merḳūme Ẕi’l-ḥicce’sinde selef-i sālifi 

Bıçaḳcı-zāde Efendi yirine Ḳadrī Efendi Medresesi ’ne taḥrīk olınmışlar idi. 

Yetmiş Receb’inde ‘Aṭā-zāde Meḥemmed Efendi  maḥlūlinden Ḥażret-i Emīr 

Medresesi  ile tevḳīr olınup yetmiş iki Cumāde’l-ūlā’sında İlāhī-zāde Seyyid 

Meḥemmed Efendi  yirine Sulṭān Orḫan Medresesi  iḥsān olınmış idi. Yetmiş 

ṭoḳuz Cumāde’l-ūlā’sında selefi İlāhī-zāde Efendi yirine Ġāzī Ḫudāvendigār 

Medresesi  sezāvār görilüp seksen bir Ṣafer’inüñ yigirmi birinci Erba‘ā güni sill 

marażı sebebiyle dār-ı fenādan rıḥlet ve ‘ālem-i ‘uḳbāya ‘azīmet eyleyüp Bıñar-

başı Mezāristānı ’nda defn olınup medrese-i maḥlūlesi Vānī Dāmādı Muṣṭafā 

Efendi ’ye maḥal görildi. 

Merḥūm-ı mezbūr ma‘ārif-i ‘ilmiyye ile meşhūr, ṣāliḥ ü ṣāfī-fu’ād, mü’min-i 

pāk-i‘tiḳād idi. Sābıḳu’t-terceme Menteş-zāde Maḥmūd Efendi  ile ‘aḳd-i pey-

vend-i muṣāheret itmegin “Menteş-zāde Dāmādı ” dimekle şöhret bulmış idi. 

1 S 226b.

Murād Efendi 

el-Mevlā Murād. Bilād-ı Şarḳıyye’de Revān  mużāfātından Ḫitān  nām ḳar-

yeden ẓuhūr ve āftāb-ı feyż-i ezelīden istifāża-i nūr-ı şu‘ūr itdükden ṣoñra dā-

rü’l-mülk-i Rūm’a hicret ve Kürd Ḳāsım Efendi ’den iḥrāz-ı şeref-i mülāzemet 

eyleyüp ‘aḳd-i mecālis ve aḫẕ-ı medāris iderek ḳırḳ aḳçe medreseye mevṣūl 

ve andan daḫı ma‘zūl iken biñ elli bir Şa‘bān’ında maḥrūsa-i Burusa ’da Mon-

lā Fenārī Medresesi  virilüp altmış bir Cumāde’l-ūlā’sında dāḫil i‘tibār olındı. 

Altmış sekiz Cumāde’l-ūlā’sında Muṣṭafā Efendi  yirine ‘Īsā Beg Medresesi ’ne 

naḳl olınup altmış ṭoḳuz Rebī‘ü’l-āḫir’inde selefi Muṣṭafā Efendi maḥlūlinden 

Ḫançeriyye Medresesi  tevcīh olınmış idi. Yetmiş Rebī‘ü’l-evvel’inde ṭarīḳden 

ferāġat ve Erzenü’r-rūm  pāyesi żamīmesiyle Ḥüseyn Paşa-zāde Aḥmed Efen-

di  üzerinden Aṭranos  ḳażāsı ma‘īşetiyle ḳanā‘at itmiş idi. Yetmiş bir [209a] 

Şevvāl’inde ma‘īşeti Ḥaṭīb-zāde Aḥmed Efendi ’ye virilüp bu ḥāl üzere güẕā-

rende-i eyyām u leyāl iken biñ seksen bir Rebī‘ü’l-āḫir’inüñ yigirmi dördinci 

ẞülāẟā güni eyyām-ı rebī‘-i ḥayāṭı āḫir ve dem-beste-i menāfiẕ ü menāḫir olup 

maḥrūsa-i merḳūmede Reyḥān Paşa Maḥallesi ’nde vāḳi‘ mu‘allim-ḫānede defn 

olındı.

Merḥūm-ı merḳūm dāḫil-i ‘idād-ı erbāb-ı fühūm, nīk-ḫaṣlet, ṣāfī-ṭaviyyet, 

pīr-i1 ṣāliḥ, sa‘ādetmend-i müfliḥ idi.

Ṣarı ‘Abdu’llāh Efendi-zāde ‘Abdu’r-raḥmān Efendi 

el-Mevlā ‘Abdu’r-raḥmān ibnü’l-mevlā ‘Abdu’llāh. Bu ṭabaḳa ‘ulemāsından 

maḥrūsa-i Burusa  ḳażāsından ma‘zūlen biñ yetmiş iki Ṣafer’inde dār-ı bekāya 

rıḥlet eyleyüp ānifen tercemeleri taḥrīr olınan Ṣarı ‘Abdu’llāh Efendi ’nün maḫ-

dūm-ı celīli ve şāḫ-ı devḥa-i vücūd-ı aṣīli ‘Abdu’r-raḥmān Efendi’dür. Taḥṣīl-i 

ser-māye-i ‘ulūm ve devr-i mecālis-i erbāb-ı rüsūm iderek ‘ulemānuñ birinden 

mülāzım ve ṭarīḳ-ı tedrīse ‘āzim olup2 ḳırḳ aḳçe medreseden ma‘zūl iken biñ 

altmış üç Ẕi’l-ḳa‘de’sinde Minḳārī -zāde Efendi Dāmādı Muṣṭafā Efendi  yiri-

ne ‘Abdu’r-raḥmān Paşa Medresesi  ḫāricine ‘āric, altmış yedi Muḥarrem’inde 

1 S 227a.

Ṭavīl ‘Oẟmān Efendi  yirine ‘Abdu’llāh Aġa Medresesi ’ne ḥareket ile mübtehic 

olmış idi. Sene-i meẕkūre Ramażān’ında Kebīrī-zāde Muṣṭafā Efendi  yirine 

Fāṭıma Ḫātūn Medresesi  ile memnūn ḳılınup altmış sekiz Cumāde’l-āḫire’sin-

de Ṣofyalı İbrāhīm Efendi  yirine Nişāncı Paşa-yı ‘Atīḳ Medresesi ’ne ḥaḳīḳ 

olup altmış ṭoḳuz Muḥarrem’inde İmām-zāde Meḥemmed Ḳadrī1 Efendi  yi-

rine Emre Ḫˇāce Medresesi  virilüp yetmiş Receb’inde Bustān-zāde Ebū Bekr 

Efendi  yirine Nişāncı Paşa-yı Cedīd Medresesi  ile tecdīd-i sürūr itmişler idi. 

Yetmiş iki Ṣafer’inde selef-i sālifi ‘Oẟmān Efendi yirine Zāl Paşa Medresesi ’ne 

ḳıyām, yetmiş dört Cumāde’l-āḫire’sinde selefi ‘Oẟmān Efendi yirine medāris-i 

Ṣaḥn ’uñ birine ḫırām eylediler. Yetmiş beş Muḥarrem’inde A‘rec ‘Ömer Efendi  

yirine ‘Ā’işe Sulṭān Medresesi iḥsān,  seksen Rebī‘ü’l-āḫir’inde Ḳaramanī Yūsuf 

Efendi  yirine Maḥmūd Paşa Medresesi  ile taḥṣīl-i ‘izz ü şān itdiler. Seksen bir 

Rebī‘ü’l-āḫir’inde intiḳāl eyleyüp medrese-i maḥlūleleri Bosnevī ‘Alī Efendi ’ye 

tevcīh olındı. 

Maḫdūm-ı mersūm iḫtilāṭ-ı nās ile ma‘lūm, nīk-ḫaṣlet, ṣāfī ṭaviyyet idi.

Şeyḫü’l-İslām Ḥüsām-zāde ‘Abdu’r-raḥmān Efendi 

el-Mevlā ‘Abdu’r-raḥmān ibnü’l-mevlā Ḥüsāmü’d-dīn. ‘Ulemā-yı dev-

let-i Sulṭān İbrāhīm Ḫānī ’den tercemesi sebḳ iden Ṭulumcı Ḥüsām Efen-

di ’nüñ aḫter-i burc-ı vücūdı ve gevher-i dürc-i nesl-i mes‘ūdı Şeyḫü’l-İslām 

‘Abdu’r-raḥmān Efendi’dür. Biñ üç senesi ḫilālinde maṭla‘-ı girībān-ı şühūd-

dan ‘ıyān ve istifāża-i envār-ı ‘ilm ü ‘irfān içün şem‘-i mecālis-i erbāb-ı fażl 

u beyān olup Şeyḫü’l-İslām ibn Şeyḫü’l-İslām Ḫˇāce-zāde Meḥemmed Efen-

di  ḫıdmetlerinden iḥrāz-ı şeref-i mülāzemet ve rāh-ı tedrīse ‘azīmet eyleyüp 

ḳırḳ aḳçe medreseden ma‘zūl iken biñ otuz iki Receb’inde Menteş-zāde Aḥ-

med Efendi  yirine Ūlā-yı Mesīḥ Paşa Medresesi  ḫāricine revnaḳ-baḫşā, otuz 

yedi Rebī‘ü’l-evvel’inde Raḥmetu’llāh Efendi yirine Ḥaydar Paşa Medresesi  ile 

kām-revā olup otuz sekiz Şevvāl’inde Memek-zāde Muṣṭafā Efendi  yirine Rüs-

tem Paşa Medresesi ’ne zīnet-efzā oldılar. Ḳırḳ Receb’inde Ḥasan Efendi-zāde 

Şeyḫ Meḥemmed Efendi  yirine Fāṭıma Sulṭān Medresesi  iḥsān olınup sene-i 

meẕkūre Ramażān’ında Maḳṣūd Efendi  ‘azlinden ẟāniyen Rüstem Paşa Med-

resesi  virilmiş idi. Ḳırḳ iki Ẕi’l-ḥicce’sinde selef-i sālifi Raḥmetu’llāh Efendi  

1 Ḳadrī H: -S.

yirine Ṣaḥn-ı ẞemāniyye ’nüñ birine1 ḫırām2 eyleyüp ḳırḳ dört Ṣafer’inde selef-i 

sālifleri Memek-zāde Efendi yirine ‘Ā’işe Sulṭān Medresesi ’ne şāyān, ḳırḳ beş 

Şa‘bān’ında Ḥamīdī Şeyḫ-zāde Aḥmed Efendi  yirine Ayaṣofıyya Medresesi  ile 

taḥṣīl-i3 ‘izz ü şān eyleyüp ḳırḳ sekiz Ẕi’l-ḥicce’sinde selefleri Şeyḫ-zāde [209b] 
Efendi maḥlūlinden Süleymāniyye Medreseleri nüñ biriyle tekmīl-i devre-i me-

dāris itdiler. Elli Ẕi’l-ḳa‘de’sinde Muṣliḥü’d-dīn-zāde Seyyid4 ‘Abdu’llāh Efendi  

yirine Ḥalebü’ş-şehbā  ḳażāsı ḥükūmeti tefvīż olınup elli bir Şa‘bān’ında ‘İṣmetī 

Meḥemmed Efendi  yirine Şām-ı cennet-meşām  ḳażāsına naḳlle ikrām ve yir-

leri Şeyḫ-zāde Meḥemmed Efendi’ye in‘ām  olındı. Elli iki Şa‘bān’ında ma‘zūl 

ve yirlerine Atlu Dāvūd Efendi  mevṣūl oldı. Elli dört Ṣafer’inde Re’īsü’l-eṭibbā 

Zeynü’l-‘ābidīn Efendi  yirine ḳażā-yı Ḳosṭanṭıniyye  ile ṣāḥa-i ‘izz ü iḳbālleri 

pür-ṭanṭana oldı. Elli beş Rebī‘ü’l-evvel’inde Uzunca-ābād Ḫāṣköyi  ve Keşān  

ḳażāları arpalıġıyla munfaṣıl ve yirlerine Bahāyī Meḥemmed Efendi  vāṣıl oldı. 

Elli ṭoḳuz Şevvāl’inde Ḳabaḳulaḳ-zāde Meḥemmed Efendi  yirlerine5 Anaṭo-

lı  ṣadāreti müyesser olmış idi. Altmış Şevvāl’inde ‘uzlet-güzīn ve yirlerinde 

Ḳudsī-zāde Şeyḫ Meḥemmed Efendi  ṣadr-nişīn oldı. Altmış bir Cumā-

de’l-ūlā’sında Şāmī Ḥüseyn Efendi  üzerinden Ṭırnova  ma‘a Ṣaḥrā  ḳażāları 

arpalıḳ iḥsān olındı. Altmış iki Ramażān’ında Ḥanefī Meḥemmed Efendi  yi-

rine ṣadr-ı Rūm  ve vāṣıl-ı müntehiyyü’l-merūm olduḳlarında arpalıḳları Ḫˇā-

ce-zāde Mes‘ūd Efendi ’ye virildi. Altmış üç Şevvāl’inde müteḳā‘id ve maḳām-ı 

ḥükūmetlerine ẟāniyen Memek-zāde Muṣṭafā Efendi  müteṣā‘id oldı. Ḫalefleri 

arpalıġı ‘Ayntāb  ḳażāsı bunlara virildükde ḳabūlden ibā itmeleriyle selef-i sālif-

leri Ḥasan Efendi-zāde Şeyḫ Meḥemmed Efendi ’ye sezā görilüp bunlar sene-i 

mezbūre Ẕi’l-ḳa‘de’sinde Raḥmetu’llāh Efendi maḥlūlinden Üsküdar  ḳażā-

sı arpalıġıyla ikrām olındılar. Altmış beş Receb’inde Ebū Sa‘īd Meḥemmed 

Efendi ’nüñ def‘a-i ẟāliẟeleri yirine meşīḫat-i İslāmiyye elyaḳ u aḥrā görilmişler 

idi. Altmış altı Cumāde’l-ūlā’sında Atmeydānı Vaḳ‘ası ’ sebebiyle ‘Uşşāḳī-zāde 

‘Abdü’r-raḥīm Efendi  yirine Ḳuds-i Şerīf  ḳażāsın iḫtiyār itmeleriyle ṣadr-ı fet-

vāda ḫalefleri Memek-zāde Efendi ḳarār eyledüklerinde maḥlūl olan Üsküdar 

ḳażāsına Ebā Eyyūb-i Enṣārī  ḳāḍīsi Teẕkireci ‘Abdü’r-raḥīm Efendi  menḳūl ve 

1 birine H: -S.

2 ḫırām H: iḫrām S.

3 S 227b.

4 Seyyid S: -H.

5 yirlerine H: yirine S.

anlaruñ yirine Emīnī Meḥemmed Efendi  mevṣūl oldılar. Altmış sekiz Muḥar-

rem’inde sene-i ātiye Muḥarremü’l-ḥarāmı ġurresi tevḳītiyle Müderris-zāde 

‘Abdü’l-laṭīf Efendi  yirine Medīne-i Münevvere  ḳażāsına naḳl ve yirlerine Şā-

riḥ-i Füṣūṣ-zāde Ḥasan Efendi  vaṣl olınmış iken sene-i mezbūre Cumāde’l-āḫi-

re’sinde Başmaḳcı-zāde Nūḥ Efendi  manṣıbı olan Kütāhiyye  ḳażāsı arpalıġına 

tebdīl ve yirleriyle Baba Ḫalīl-zāde Meḥemmed Efendi  tebcīl ḳılınduḳdan ṣoñ-

ra ḳable’ż-żabṭ ḳażā-yı meẕkūr1 yine selefleri Nūḥ Efendi’ye ibḳā ve bunlara 

altmış ṭoḳuz Receb’inde Burusevī Ḫusrev Efendi  yirine Ṭrablus-ı Şām  ḳażāsı 

sezā görilmiş idi. Sene-i mezbūre Ẕi’l-ḳa‘de’sinde Cize  ḳażāsı arpalıġıyla Mıṣr -ı 

Ḳāhire ’ye naḳl ü ḥareket ve yirleri Ḳonevī ‘Abdü’r-raḥīm Efendi ’ye ‘ināyet olın-

dı. On seneden mütecāviz ol diyārda neşr-i ma‘ārif ü ‘ulūm ve taḥḳīḳ-ı ādāb u 

rüsūm üzere evḳāt-güẕār iken biñ seksen bir Cumāde’l-ūlā’sı evāsıṭında dest-i 

hādimü’l-leẕẕāt girībān-gīr-i cāme-i ḥayāt olduḳda dārü’l-emn-i cināna cān 

atup Ḳarafe-i Ṣuġra ’da defīn-i zīr-i zemīn oldılar. 

Mevlānā-yı merḳūm zīver-i feżā’il-i ‘ulūm ile2 mevsūm, bi-taḫṣīṣ fenn-i 

tefsīr vādīsinde mümtāz, ḫuṣūṣā Tefsīr-i Keşşāf ’uñ müntehā-yı menāzil-i żabṭ 

u itḳānına vuṣūlle ser-efrāz olduḳlarından mā‘adā envā‘-ı ma‘ārif ile ārāste ve 

enḥā-yı nevādir ü leṭā’if ile pīrāste, zübde-i rūzgār ve nādire-i edvār idi. 

Evvelā ḥüsn-i ḫaṭṭ-ı ta‘līḳde ‘İmād-ı Rūm olduḳlarına ḫoş-nüvīsān-ı devr-i 

ḳadīm ile müşerref olmış, pīrān-ı cihān-dīdenüñ ittifāḳları olduġından başḳa 

pādişāh-ı ‘ālī-nijād Sulṭān Murād Ḫān merḥūmuñ ḫıdmet-i ta‘līmleri şerefine 

erzānī görilmesi ‘ilāve-i sābıḳ, belki müstaḳillen delīl-i müdde‘ā [210a] olmaġa 

lāyıḳdur. 

ẞāniyen fenn-i kemān-keşīde bir mertebe saḫt-bāzū-yı zūrmend idi ki keşī-

de-i pençe-i bī-rence ḳılduḳları kemān-ı Rüstem’i hīç āferīde isti‘māle ḳādir 

olmayup hezār ḳullāb-ı āhenīn ile ser-i mū taḥrīk-i zih-i bī-girihinden peh-

levānān-ı ‘ālem beyne’l-‘acz olduḳları bahẟden ḫāric ve vāṣıl-ı aḳṣe’l-me‘āricdür. 

ẞāliẟen ḳuvvet-i pençe-i āhenīn ve rüsūḫ u iştidād-ı sā‘id-i saḫt-rūyīni bir 

derecededür ki bī-me’ūnet-i ṣan‘at-i cerr-i eẟḳāl mümkindür ki girān-ı eşyāyı 

nāḫun-ı gūşe-i benān ḥavāle itmekle ṭop-ı ṣıbyān gibi endāḫte-i ṭaraf-ı biyābān 

1 meẕkūr H: mezbūr S.

2 S 228a.

ide ve bunlardan mā‘adā fenn-i feres-rānī ve āyīn-i pehlevānīde1 üstād-ı nādi-

rekār ve ferīdü’l-‘aṣr-ı2 bāhirü’l-iḳtidār olduḳları muḳarrer idi.

Nevvera’llāhu merḳadehu ve ‘alā-sururi’l-cināni erḳadehu.3

Şāmī Ḫalīl Efendi 

el-Mevlā Ḫalīl bin4 ‘Abdü’r-raḥīm. Şām-ı cennet-meşāmdan ẓāhir ve is-

tifāża-i envār-ı ‘ulūm ile necm-i isti‘dādı zāhir olup diyārı ‘ulemāsından taḥṣīl-i 

‘ilm ü ‘irfān ve tekmīl-i dāniş ü iẕ‘ān itdükden ṣoñra dārü’l-mülk-i İstanbul ’a 

hicret ve ‘ulemā-yı kirāma ḫıdmet ile kibāruñ birinden iḥrāz-ı şeref-i mülāze-

met eyleyüp devr-i medāris iderek ḳırḳ aḳçe medreseden ma‘zūl iken5 masḳaṭ-ı 

re’si olan belde-i meẕkūrede me’ẕūn bi’l-iftā  olmışlar idi. Bir müddet ol diyār-

da müftī ve müşkil-güşā-yı müsteftī olduḳdan ṣoñra biñ elli altı Receb’inde 

Şāmī Yaḥyā Efendi  yirine Ṭrablus-ı Şām  ḳażāsıyla ikrām olındı. Elli yedi Re-

bī‘ü’l-āḫir’inde ma‘zūl ve yirlerine Hindī-zāde Ramażān Efendi  mevṣūl oldı. 

Elli ṭoḳuz Ramażān’ında ḫalefi Hindī-zāde Efendi def‘a-i ẟāniyesi yirine ẟāni-

yen manṣıb-ı sābıḳlarına i‘āde olındılar. Altmış Ramażān’ında ‘azl ve yirlerine 

ẟāniyen Ünsī ‘Abdü’l-laṭīf Efendi  vaṣl olındı. Altmış dört Şevvāl’inde Üsküdarī 

Şeyḫ Maḥmūd Efendi-zāde Seyyid Muṣṭafā Efendi  yirine Ḳayṣeriyye  ḳażāsı 

‘ināyet olınup altmış beş Şevvāl’inde Ba‘lbek  ḳażāsı te’bīdiyle ẟāniyen masḳaṭ-ı 

re’si olan Şām-ı şeref-encām  fetvāsı in‘ām olınup yirlerine Bosnevī ‘Abdu’llāh 

Efendi  maḳżiyyü’l-merām oldı. On beş seneden mütecāviz ol beldede ifāde ve 

iftā ve ol meşġale-i şerīfe ile ‘ömrini ifnā eyleyüp biñ seksen bir Cumāde’l-āḫi-

re’sinde mānend-i tāk ḥāṣıl olduġı maḥalde mütevārī-i ḫāk oldı.

Mevlānā-yı mezbūr feżā’il-i celīle ile meşhūr, envā‘-ı ‘ulūm ile mu‘allem, 

fetvāları metīn ü muḥkem, pīr-i mu‘ammer, ṣalāḥ-ı ḥālle muḫammer idi.6 

1 ṭaraf-ı biyābān idi ve bunlardan mā‘adā fenn-i feres-rānī ve āyīn-i pehlevānīde S: -H.

2 ferīdü’l-‘aṣr-ı S: mezīdü’l-‘aṣr-ı H.

3 “Allah onun kabrini nurlandırsın ve onu cennet tahtları üzerinde uyutsun.”

4 bin H: ibn S.

5 iken S: -H.

6 S 228b.

Ser-bendī-zāde İsḥāḳ Efendi 1

el-Mevlā İsḥāḳ ibnü’l-mevlā Aḥmed. Ṭabaḳa-i Sulṭān Murād Ḫān-ı Rābi‘  

‘ulemāsı silkinde tercemeleri bu cerīdede rişte-i taḥrīr-keşīde ḳılınan Ser-bendī 

Ḳāḍī-zāde Aḥmed Efendi ’nüñ maḫdūm-ı ferḫunde-aḫteri ve ānifen tercemesi 

ẕikr olınan İsmā‘īl Efendi’nüñ birāder-i kihteri İsḥāḳ Efendi’dür. Ṭalebkār-ı ‘ilm 

ü ‘irfān ve dāḫil-i erbāb-ı dāniş ü iẕ‘ān olduḳda Şeyḫü’l-İslām Ebū Sa‘īd Efen-

di ’den mülāzım ve ṭarīḳ-ı resmiyyeye ‘āzim olup ḳırḳ aḳçe medreseden ma‘zūl 

iken biñ altmış bir Receb’inde Ḳaraḳaş Meḥemmed Efendi  yirine Ḳāḍī Maḥmūd 

Medresesi ile  maḥsūdü’l-aḳrān olmışlar idi. Altmış dört Şa‘bān’ında Kemāl Efen-

di-zāde Aḥmed Efendi  yirine Cānbāziyye Medresesi ’ne taḥrīk olınup altmış beş 

Ramażān’ında Börekci-zāde Ḥasan Efendi  yirine Sinān Paşa Sulṭānı Medresesi  

erẕānī görildi. Altmış yedi Receb’inde yirlerinde mūṣıla-i Ṣaḥn  i‘tibār olınup alt-

mış sekiz Receb’inde Ḳabaḳulaḳ-zāde Meḥemmed Efendi  yirine Bayram Paşa 

Medresesi ’ne menḳūl, yetmiş bir Şa‘bān’ında Mūsā-zāde ‘Abdü’l-ḥalīm Efendi  

yirine medāris-i Ṣaḥn ’uñ biriyle nā’ilü’l-me’mūl oldılar. Yetmiş iki Şevvāl’inde 

Malġaralı Meḥemmed Efendi  yirine ‘Alī Paşa-yı Cedīd Medresesi  ile tecdīd-i 

sürūr eyleyüp yetmiş dört Cumāde’l-āḫire’sinde Kevākibī-zāde Şeyḫ Meḥem-

med Efendi  yirine Üsküdar ’da vāḳı‘a Mihrümāh Sulṭān Medresesi  iḥsān olınup 

yetmiş yedi Ramażān’ında İmām-zāde Meḥemmed Ḳadrī Efendi  yirine ‘Alī Pa-

şa-yı ‘Atīḳ Medresesi ’ne ḥaḳīḳ olup yetmiş ṭoḳuz Rebī‘ü’l-evvel’inde Bustān-zāde 

Ebū Bekr Efendi  yirine Üsküdar ’da vāḳı‘a Vālide Sulṭān Medresesi  sezā görilmiş 

idi. Seksen bir Cumāde’l-āḫire’sinde Ḥāfıẓ [210b] ‘Abdu’r-raḥmān Efendi  yirine 

Baġdād -ı bihişt-ābād ḳażāsıyla ber-murād oldılar. Sene-i merḳūme Şa‘bān’ında 

ḫaber-i fevti vāṣıl ve manṣıb-ı maḥlūle Ṭavīl ‘Oẟmān Efendi nā’il oldı.  

Mevlānā-yı merḳūm ġāyet-i şiddetle mevsūm, ḥadīdü’l-lisān, muṭ-

laḳu’l-‘inān idi.

Ṣofyalı İbrāhīm Efendi 2 {Şükrī}

el-Mevlā İbrāhīm. Belde-i ṣāfiye-i Ṣofya ’dan ẓuhūr ve ḳaṭ‘-ı menāzil-i sinīn 

ü şühūr iderek vāṣıl-ı ser-ḥadd-i kemāl-i şu‘ūr olup envā‘-ı dāniş ü ‘irfān-

1 Bu biyografi S nüshasında 231b-232a varakları arasındadır.

2 Evvelu müderrisin bi-medreseti İbrāhīm Ketḫudā. Fī 15 Receb sene 1161. [H nüshasında bu kayıt 

yoktur.]

la ber-murād ve dürretü’t-tāc-ı1 erbāb-ı isti‘dād olduḳdan ṣoñra maḥmiyye-i 

Ḳosṭanṭıniyye ’ye hicret ve ‘Allāme Efendi ’den iḥrāz-ı şeref-i mülāzemet, ba‘de 

tekmīli’l-medāris ḳırḳ aḳçe medreseden ma‘zūl iken biñ altmış bir Receb’inde 

İbrāhīm Ketḫudā Medresesi  ile kām-revā 2 ــאıÖ درس  Ĩــïرس   oldılar. Altmış اول 

dört Şa‘bān’ında yirlerinde ḥareket-i miẟliyye i‘tibār olınup altmış beş Şev-

vāl’inde Mü’eẕẕin-zāde Şeyḫ Meḥemmed Efendi  yirine Kepenekci Sinān Med-

resesi  iḥsān, altmış yedi Receb’inde ‘Aṭṭār-zāde Meḥemmed Efendi  yirine Üm-

mü’l-veled Medresesi ’ne şāyān oldılar. Sene-i meẕkūre Ramażān’ında Muḥar-

rem-zāde ‘Abdu’llāh Efendi  yirine Nişāncı Paşa-yı ‘Atīḳ Medresesi ’ne ḥaḳīḳ olup 

altmış sekiz Cumāde’l-āḫire’sinde Ser-bendī-zāde İsmā‘īl Efendi  yirine Ḳara 

Çelebi-zāde Maḥmūd Efendi  dārü’l-ifādesinde ferş-i seccāde-i ders ü taḥḳīḳ 

itmişler idi. Altmış ṭoḳuz Ẕi’l-ḥicce’sinde Burusevī Maḥmūd-zāde Meḥemmed 

Efendi  yirine Saḳız  ḳażāsı virilüp yetmiş bir Muḥarrem’inde ma‘zūl ve yirleri-

ne Mü’eẕẕin-zāde Aḥmed Efendi  mevṣūl oldı. Yetmiş beş Muḥarrem’inde ‘Ab-

dü’l-hādī Efendi  yirine Belġrad  ḳażāsıyla nā’il-i murād3 olup yetmiş altı Cumā-

de’l-ūlā’sında ‘azl ve yirlerine Başmaḳcı-zāde Meḥemmed Efendi  vaṣl olındı. 

Seksen Ẕi’l-ḳa‘de’sinde Tatar ‘Abdu’llāh Efendi  yirine masḳaṭ-ı re’si olan Ṣofya  

ḳażāsı ḥükūmeti tefvīż olınmış idi. Seksen bir Şa‘bān’ında terk-i manṣıb-ı ḥayāt 

ve ‘azm-i cennāt-ı ‘āliyāt eyledüklerinde ol beldede medfūn ve manṣıb-ı maḥlūl 

ile rābi‘an Ṣaḥḥāf Şeyḫ-zāde ‘Abdü’l-bāḳī Efendi  memnūn ḳılındı. 

Mevlānā-yı merḥūm ‘ilm ü fażlla mevsūm, ṣāfī-nihād u4 pāk-i‘tiḳād idi. 

Āẟārlarından Şükrī  maḫlaṣı ile eş‘ār-ı belāġat-şi‘ārları vardur. Bu ebyāt andan 

nümūnedārdur:

Naẓm

Cānlar çekilüp raḥmet-i Raḥmān’a giderler

Nev-rūzlarıdur semt-i gülistāna giderler

1 S 228b.

2 “Burada ders okutan ilk müderris.”

3 murād H: merām S.

4 u S: -H.

Ve lehu

Ṣanmañ mey-i iḳbālle biz mest-i müdāmuz

Dā’im ṭolusın nūş iderüz ‘ışḳa ġulāmuz

Tā bezm-i ezel nūş ideli cām-ı elesti

Ol sāḳi-i şīrīn-süḫanuñ emrine rāmuz

Ṣāliḥ Paşa İmāmı İsmā‘īl Efendi 

el-Mevlā İsmā‘īl. Belde-i Ḳosṭanṭıniyye ’den ẓuhūr ve ṣadr-ı a‘ẓam-ı sābıḳ 

Ṣāliḥ Paşa’nuñ imāmetleri ḫıdmetiyle müşerref olmaġın “Ṣāliḥ Paşa İmāmı ” 

dimekle meşhūr olmış idi. Ṭarīḳ-ı sa‘ādet-refīḳ-ı ‘ilmīye ‘azīmet ve Şeyḫü’l-İs-

lām ‘Abdü’r-raḥīm Efendi ’den iḥrāz-ı şeref-i mülāzemet eyleyüp devr-i medāris 

iderek ḳırḳ aḳçe medreseden ma‘zūl iken biñ elli yedi Rebī‘ü’l-āḫir’inde Beşerī 

Meḥemmed Efendi  yirine Mollā Kestel Medresesi  ḫāricine mevṣūl olmış iken 

altmış Receb’inde ‘azl olınup medreseleri Neffātī Şeyḫ Meḥemmed Efendi ’ye 

tevcīh olındı. Altmış sekiz Receb’inde Ḳız ‘Alī Efendi  yirine ‘Oẟmān Efendi 

Dārü’l-ḥadīẟi virilüp yetmiş beş Ṣafer’inde Beg-zāde Meḥemmed Efendi 1 yi-

rine Aḫī Çelebi Medresesi’ ne taḥrīk olınup yetmiş ṭoḳuz Rebī‘ü’l-evvel’inde 

Muḥarrem-zāde Meḥemmed Efendi  yirine Maḳtūl Ḥasan Paşa Medresesi  sezā 

görildi. Seksen Receb’inde Anḳaravī Meḥemmed Efendi  arpalıġı olan Anḳara  

ḳażāsı mevleviyyet tevcīh olınup seksen bir Rebī‘ü’l-āḫir’inde Ebū Sa‘īd-zā-

de Feyżu’llāh Efendi  arpalıġı olan Toḳat  ḳażāsına naḳl olınduḳlarında yirleri 

Bālī Efendi’ye arpalıḳ virildi. Sene-i meẕkūre Şa‘bān’ında manṣıb-ı2 ḥayātdan 

ma‘zūl ve yirlerine Ṣadrü’d-dīn-zāde Ni‘metu’llāh Efendi  mevṣūl oldı.

Mevlānā-yı mezbūr ma‘ārif-i cüz’iyye ile meşhūr idi. 

Ṣalāḥī Meḥemmed Efendi 

el-Mevlā Meḥemmed. Vilāyet-i Anaṭolı ’dan [211a] bedīdār ve “Ṣalāḥī 

Meḥemmed Efendi ” ‘unvānıyla şöhret-şi‘ār olup ba‘de taḥṣīli’l-isti‘dād dā-

1 Efendi S: -H.

2 S 229a.

rü’l-mülk-i İstanbul ’a ‘āzim ve ‘ulemānuñ birinden mülāzım olmış idi. Devr-i 

medāris iderek ḳırḳ aḳçe medreseye mevṣūl ve andan daḫı ma‘zūl iken biñ 

yetmiş bir Muḥarrem’inde Ḳadrī-zāde Seyyid ‘Abdü’l-ḳādir Efendi  yirine Çā-

vuşbaşı Medresesi  ḫāricine ‘āric, yetmiş üç Şevvāl’inde Tatar ‘Abdu’r-raḥmān 

Efendi  yirine Sa‘dī Efendi Medresesi ’ne ḥareketle mübtehic olmış idi. Yetmiş 

beş Muḥarrem’inde Ṣaḥḥāf Resūl Efendi  yirine Ḫādım Ḥasan Paşa Medresesi  

virilüp yetmiş ṭoḳuz Rebī‘ü’l-āḫir’inde Zekī Aḥmed Efendi  yirine Şeyḫü’l-İs-

lām Ḥüseyn Efendi Medresesi  in‘ām olınmış idi. Seksen bir Şa‘bān’ında ders 

ü devri tamām ve ‘ālem-i ‘uḳbāya ḫırām eyleyüp medrese-i maḥlūlesi ile 

Şeyḫü’l-İslām ‘Alī Efendi Birāderi Ebū Bekr Efendi  ikrām olındı. 

Mevlānā-yı mezbūr fażīlet-i ‘ilmiyye ile meşhūr idi.

Ṣāḥibü’t-teṣānīfi’l-celīle Ḫayrü’d-dīn Efendi 

el-Mevlā Ḫayrü’d-dīn bin Nūrü’d-dīn ‘Alī bin Zeynü’d-dīn bin ‘Abdü’l-veh-

hāb el-Eyyūbī el-Fārūḳī. Silsile-i nesebi Ḥażret-i ‘Ömer bin el-Ḫaṭṭāb el-Fārūḳ ’a 

peyveste olan veliyy-i mükerrem ‘Alī bin ‘Alīmī  ḥażretlerinüñ ‘ırḳ-ı ‘arīḳına bes-

tedür. Mā-beyne’l-Mıṣr ve’ş-Şām  Remle  nām ḳasabada ṭoḳuz yüz ṭoḳsan üç Ra-

mażān’ında zīver-i ṣaḥīfe-i vücūd ve nişānde-i meclis-i şühūd olup ṭarīḳ-ı ‘ilme 

ber-ḳā‘ide sülūk ve ḳurṣ-ı i‘tibārın sikke-i ma‘hūde ile meskūk itmişler idi. Beyt-i 

‘ilm ü ṣalāḥdan ḥuliy-bend-i ma‘ālī vü mefāḫir olmaġın diyār-ı Mıṣr ’a sefer ve 

altı sene ‘ulemā-yı ‘aṣr ḫıdmetlerinden istīfā-yı ḥaẓẓ-ı evfer ḳılmaġla cāh-ı im-

tiyāzı ḥā’iz ve rütbe-i ‘ālü’l-‘āli fā’iz olduḳdan ṣoñra biñ [on] üç senesi evāḫirinde 

vaṭan-ı aṣlīlerine ‘avdet idüp mevḳıf-ı istifādeden mesned-i ifādeye ric‘at idüp 

veẓā’if-i ders ü ‘ibādet ile ol ḳuṭrda müteḳā‘id ve sülūk-i ṭarīḳ-ı erbāb-ı rüsūm-

dan mütebā‘id olmışlar idi. Niçe şühūr u a‘vām dergāh-ı irşād-penāhları medār-ı 

maḳṣad-ı ḫavāṣṣ u ‘avām iken biñ seksen bir Ramażān’ında:

Beyt

Egerçi ḫāne-i pür-naḳşdur sarāy-ı cihān

Velī kitābeleri küllü men ‘aleyhā fān1 

zemzemesiyle bu ḫāne-i köhne-saḳf-ı cihāndan ravża-i Rıḍvān’a intiḳāl ve dā-

rü’n-na‘īm-i cāvīdānīye irtiḥāl eylemişler idi. 

1 Kur’ân-ı Kerîm, Rahmân Sûresi, 55/26 ﴾ٍאنĘَ אıَĻْĥَĐَ īْĨَ ƫģُכ﴿ “Yeryüzünde bulunan her şey yok olucudur.”

Mevlānā-yı mezbūr feżā’il-i keẟīre ile meşhūr, envā‘-ı ‘ulūmda müsellem, 

ḫuṣūṣā ‘ulūm-ı dīniyye ve ma‘ārif-i yaḳīniyyede engüşt-nümā-yı ‘ālem, bi-

taḫṣīṣ ḥādīẟ ü fıḳh u uṣūli ebvāb u fuṣūliyle ṣafḥa-i ḫāṭırlarında mersūm idüp 

hergiz ḳalem-i mu‘ciz-raḳamlarına taḥrīrden kelāl ve zebān-ı bedī‘ü’l-beyānla-

rına taḳrīrden melāl gelmeyüp hemvāre dīde-i sa‘y ü ictihādları çeşm-i encüm 

gibi bī-ḫˇāb olmaġın ravża-i ‘ilm ü kemāl ve reşeḥāt-ı aḳlām-i ‘anber-fāmlarıyla 

dā’imā münḥaṣır ve şād-āb idi.

Āẟār-ı ‘ilmiyyelerinden fetāvāları ve Tenvīr  şerḥi Minahu’l-Ġaffār ’a ve Kenz  
şerḥi ‘Aynī ’ye ve Eşbāh u Neẓā’ir’e  ḥāşiyeleri ve Cāmi‘ü’l-fuṣūleyn ’e ta‘līḳātı var-

dur. Bunlardan mā‘adā Meslekü’l-inṣāf fī-‘ademi’l-farḳ beyne mes’eletey es-Sübkī 
ve’l-Ḫaṣṣāf  ve el-Fevzü ve’l-ġunm1 fī-mes’eleti’ş-şeref mine’l-üm  nām risāleleri 

vardur. Biri daḫı elfāẓ-ı küfrden bir mes’elede iḫtilāf olınmaġın Şeyḫü’l-İslām 

Minḳārī-zāde Efendi  ṣāḥibü’t-tercemeden istifsār eyledüklerinde ‘ale’t-tafṣīl 

mūcib-i şer‘īsin beyān eyleyüp  irsāl eyledükleri risāledür ve daḫı ḥurūf-ı teheccī 

üzre müretteb ü mükemmel ‘Arabī Dīvān ’ları vardur. 

Āẟār-ı ḫayriyyelerinden eṭrāflarında cevāmi‘-i ‘adīde ta‘mīr eylemişlerdür.

Şekera’llāhu sa‘yehü’l-mevfūr.2 

Ferīdūn Aġa Ḫˇācesi Ḳara ‘Oẟmān Efendi 3

el-Mevlā ‘Oẟmān. Belde-i Sivas  ḳurbinde Zile  nām ḳaṣabadan ẓuhūr ve 

“Ferīdūn Aġa Ḫˇācesi Ḳara ‘Oẟmān Efendi ” dimekle meşhūr olmış idi. Taḥṣīl-i 

ser-māye-i ‘ilm ü ‘irfān ve tekmīl-i pīrāye-i dāniş ü iẕ‘ān eyleyüp Şeyḫü’l-İslām 

Yaḥyā Efendi  āsitānesine intisāb ile şeref-i mülāzemetlerin iktisāb idüp devr-i 

medāris-i mu‘tāde ile ḳırḳ aḳçe medreseden ma‘zūl iken [211b] biñ altmış üç 

Şa‘bān’ında İsḥāḳ-zāde Meḥemmed Ṣāliḥ Efendi  yirine ‘Abdu’llāh Aġa Medre-

sesi  ḫāriciyle kām-revā olup altmış altı Şevvāl’inde yirlerinde ḥareket-i miẟliyye 

i‘tibār olınmış idi. Altmış yedi Muḥarrem’inde ‘Allāme-zāde ‘Abdu’llāh Efendi  

maḥlūlinden Ṭopḳapusı  dāḫilinde Aḥmed Paşa Medresesi  virilüp altmış se-

kiz Receb’inde Eyyūb Şeyḫi-zāde ‘Abdü’l-laṭīf Efendi  yirine Ḫusrev Ketḫudā 

Medresesi Ūlāsı ’na taḥrīk olınup altmış ṭoḳuz Şa‘bān’ında Minḳārī-zāde Efen-

1 S 229b.

2 “Allah onun çok çalışmasının mükâfatını versin.”

3 S nüshasında bu biyografi 233a-233b varakları arasındadır.



1009Vekâyi‘u’l-Fuzalâ

di  Dāmādı Muṣṭafā Efendi  yirine Ḫˇāce Ḫayrü’d-dīn Medresesi ’nde mekīn ol-

dılar. Yetmiş Cumāde’l-ūlā’sında Börekci-zāde Ḥasan Efendi  yirine Şeyḫü’l-İs-

lām Mu‘īd Aḥmed Efendi  Medresesi  ile ikrām, sene-i mezbūre Ẕi’l-ḳa‘de’sinde 

Ders-i ‘Ām Meḥemmed Efendi  yirine Zāl Paşa Medresesi ’ne mevṣūl, yetmiş 

iki Ṣafer’inde Kilisī Muṣṭafā Efendi  yirine Ġażanfer Aġa Medresesi ’ne menḳūl, 

yetmiş üç Receb’inde A‘rec ‘Ömer Efendi  yirine Ṣaḥn-ı ẞemāniyye ’den bi-

riyle nā’ilü’l-me’mūl olmışlar idi1. Yetmiş dört Cumāde’l-āḫire’sinde altmışlı 

i‘tibārıyla Ṣarı ‘Abdu’llāh-zāde ‘Abdu’r-raḥmān Efendi  yirine ẟāniyen Zāl Paşa 

Medresesi sezā görilüp yetmiş altı Şevvāl’inde Ḫānım-zāde Meḥemmed Efendi  

yirine Şāh Sulṭān Medresesi  iḥsān, yetmiş ṭoḳuz Rebī‘ü’l-evvel’inde İmām-zāde 

Meḥemmed Ḳadrī Efendi  yirine Ḳara Muṣṭafā Paşa Medresesi  ile taḥṣīl-i ‘izz 

ü şān itmişler idi. Seksen bir Şa‘bān’ında Ser-bendī-zāde İsḥāḳ Efendi  maḥlū-

linden Baġdād -ı bihişt-ābād ḳażāsıyla nā’il-i murād olup sene-i mezbūre Şev-

vāl’inde bunlar daḫı selefi gibi ravża-i Rıḍvān’a şitāb itdüklerinde manṣıb-ı 

maḥlūl ile Öreke-zāde Aḥmed Efendi  iktisāb-ı şeref-i bī-ḥisāb eyledi.

Mevlānā-yı mezbūr ‘ilm ü ṣalāḥla meşhūr, emẟāli miyānında ḫayr ile 

meẕkūr idi.

Muḥteşem Emīri Seyyid Meḥemmed Efendi 

el-Mevlā2 es-Seyyid Meḥemmed. Ḳonevī’dür. Sulṭān Aḥmed Ḫān ‘aleyhi’r-raḥ-
metü ve’l-ġufrān3 cāmi‘-i şerīfi binā olınurken Dārü’s-salṭana ’ya dāḫil ve ol ma‘bed-i 

laṭīfüñ ḫıdmet-i te’ẕīnine nā’il olup ba‘dehu re’īsü’l-mü’eẕẕinīn olduḳdan ṣoñra 

ṭarīḳ-ı ‘ilme ‘āzim ve Ḫˇāce ‘Ömer Efendi ’den mülāzım olmışlar idi. Devr-i merā-

tib iderek ḳırḳ aḳçe medreseden ma‘zūl iken biñ elli Cumāde’l-ūlā’sında Şāriḥ-i 
Füṣūṣ-zāde Ḥasan Efendi  yirine Ümmü’l-veled Medresesi  ḫāriciyle be-kām olup 

elli üç Cumāde’l-ūlā’sında Muṣṭafā Efendi yirine ḳaṣaba-i İzniḳ’de vāḳı‘a Sulṭān 

Orḫan Medresesi ’ne irsāl olınmışlar idi. Elli altı Ṣafer’inde yirlerinde dāḫil i‘tibār 

olınup elli yedi Rebī‘ü’l-āḫir’inde Nefes-zāde Muṣṭafā Efendi  yirine ‘Alī Paşa-yı 

Cedīd Medresesi  ile tecdīd-i sürūr, elli sekiz Receb’inde Kūsec ‘Alī Efendi  yirine 

Ṣaḥn-ı ẞemāniyye ’den birine mürūr eylediler. Elli ṭoḳuz Şa‘bān’ında Sivasī-zāde 

1 olmışlar idi H: oldılar S.

2 el-Mevlā S: -H.

3 “Allah’ın rahmeti ve bağışlaması üzerine olsun.”

Ḫˇācesi ‘Ömer Efendi  yirine Ḫānḳāh Medresesi ’n tekyegāh eyleyüp altmış bir 

Şa‘bān’ında Āvāre-zāde  Mes‘ūd Efendi yirine Zāl Paşa Sulṭānı Medresesi  erzānī 

görildi.  Sene-i mezbūre Ramażān’ında Ḫaṭīb-zāde Aḥmed Efendi  maḥlūlinden 

maḥrūsa-i Burusa ’da Murādiyye Medresesi  tevcīh olınduḳda ḳabūlden ibā itme-

leriyle altmış iki Muḥarrem’inde medrese-i merḳūme Kūsec Ebū Bekr Efendi ’ye 

sezā görilüp bunlar ṣıfru’l-yed ‘azle mübtelā oldılar. Sene-i meẕkūre Şa‘bān’ında 

Teẕkireci ‘Abdü’r-raḥīm Efendi  yirine Ḳara Muṣṭafā Paşa Medresesi  i‘ṭā olınup 

altmış beş Ramażān’ında Nev‘ī-zāde Meḥemmed Efendi  yirine Medāris-i Sü-

leymāniyye ’nüñ birine1 terfī‘, altmış yedi Şevvāl’inde Ḥālıcı-zāde Aḥmed Efen-

di  yirine Selanik  ḳażāsı ḥükūmetiyle tevḳī‘ olındılar. Altmış sekiz Ramażān’ında 

ma‘zūl ve yirlerine Ḥüsām-zāde Şeyḫ Meḥemmed Efendi  mevṣūl oldı. Yetmiş iki 

Ẕi’l-ḳa‘de’sinde Burusa pāyesi żamīmesiyle Es‘ad-zāde [212a] Seyyid Meḥemmed 

Sa‘dü’d-dīn Efendi  üzerinden Mudanya  ḳażāsı arpalıḳ virilüp yetmiş beş Muḥar-

rem’inde Ḥalebī Muṣṭafā Efendi  maḥlūlinden Ġalaṭa  ḳażāsı rıżā-dādeleri olup 

arpalıḳları Bosnevī ‘Īsā Efendi ’ye virildi. Yetmiş altı Cumāde’l-āḫire’sinde ‘azl 

ve yirlerine Muṣlī Efendi vaṣl olındı. Bunlara Lefke  ma‘a İzniḳ  ḳażāları arpalıḳ 

virildi. Yetmiş ṭoḳuz Muḥarrem’inde Edrine  pāyesi żamīmesiyle arpalıḳları Ḳa-

baḳulaḳ-zāde Meḥemmed Efendi  üzerinden Begbāzārı  ḳażāsına tebdīl, seksen bir 

Cumāde’l-āḫire’sinde Ṭavīl Ḥasan Efendi  yirine Ḳonya  ḳażāsı arpalıġıyla tebcīl 

olınduḳlarında Begbāzārı ḳażāsı Uzun Ḥasan Efendi ’ye tevcīh olındı. Bu ḥāl üzere 

güẕārende-i eyyām u leyāl iken sene-i merḳūme Şevvāl’inde intiḳāl ve dār-ı beḳā-

ya irtiḥāl eyledüklerinde Keskin Dede Mezāristānı ’nda medfūn ve ḳażā-yı mezbūr 

ile İbşīr2 Paşa İmāmı Mūsā Efendi  memnūn ḳılındı. 

Mevlānā-yı merḳūm “Muḥteşem Emīri”  dimekle mevsūm, serv-i ser-sebz-i 

bustān-ı siyādet, pīr-i ṣāḥib-i sa‘ādet, saḫī vü kerīm, mażyāf u ḥalīm idi. 

Fāżıl Uzun Ḥasan Efendi 

el-Mevlā en-niḥrīr Ḥasan bin3 İsmā‘īl. Vilāyet-i Ḳaraman ’da medīne-i 

Ḳonya  ḳurbinde Bayaṭ  nām ḳaryede imām ve ḫaṭīb olan İsmā‘īl Efendi nām 

merd-i lebībüñ ferzend-i ḫıredmendi Fāżıl Uzun Ḥasan Efendi ’dür. Sebzezār-ı 

1 birine H: -S.

2 S 230a.

3 bin H: ibn S.

vücūddan demīde ve çemen-i ṣuffe-i vücūdda āremīde olup nihāl-i istīhāli 

ḫaṭīre-i ‘iffet ü ṣalāḥdan keşīde-bālā ve livā-yı isti‘dādı himmeti gibi vālā ol-

maġla tekmīl-i kemālāt-ı ẓāhire vü bāṭıne ḳaṣdıyla şehr-i Erzincān’a sefer ve 

‘ulemā-yı ‘aṣr dārü’l-ifādelerinde idāre-i kü’ūs-ı fażl u hüner ḳılmış idi. Ba‘dehu 

dārü’l-‘ilm olan medīne-i Diyārbekr ’e ḳudūm idüp Monlā Çelebi  merḥūm-

dan tetmīm-i levāzım-ı ḫafī vü celī itdükden ṣoñra şeyḫü’ş-şüyūḫ-ı ṭarīḳat-ı 

‘aliyye ‘umde-i e‘izze-i meşāyiḫ-ı Naḳş-bendiyye  Rūmiyye şeyḫi Maḥmūd 

Efendi ’den inābet ile meşreb-i fenādan daḫı ḥiṣṣedār olmaġla iktisāb-ı bere-

ket-i ḫıdmet eyleyüp yigirmi seneye ḳarīb ol eṭrāfda ṭaḥallī bi’l-feżā’il ve taḫallī 

‘ani’r-rezā’il itmekle ṣīt-i iştihārları ‘ālem-gīr olmış idi. Biñ otuz bir tārīḫinde 

dārü’l-mülk-i İstanbul ’a sefer ve der-‘aḳab Mu‘īd Aḥmed Efendi  naẓargāhı-

na güẕer itdükde ba‘de isti‘lāmi’ẕ-ẕāt Şeyḫü’l-İslām Yaḥyā Efendi  merḥūma 

terbiye ve envā‘-ı fażl-ı ‘irfānın tenmiye idüp Cenāb-ı Mevlevī  ḫıdmetlerin-

den mülāzım ve ṭarīḳ-ı tedrīse ‘āzim olup mürā‘āt-ı merāsim-i ṭarīḳ ve devr-i 

mecālis-i ders ü taḥḳīḳ iderek ḳırḳ aḳçe medreseye mevṣūl ve andan daḫı 

ma‘zūl iken biñ otuz sekiz Rebī‘ü’l-āḫir’inde Teẕkireci ‘Abdu’llāh Efendi  yi-

rine Ḫurremiyye Medresesi  ḫāriciyle be-kām olup ḳırḳ üç Ṣafer’inde İzniḳ ’de 

Süleymān Paşa Medresesi ’ne gönderilüp ḳırḳ beş Şa‘bān’ında ‘Oẟmān-zāde 

Meḥemmed Efendi  yirine Ḫˇāce Ḫayrü’d-dīn Medresesi  ile ikrām olındılar. 

Elli Receb’inde Ḳāmetī-zāde Meḥemmed Efendi  yirine Pīrī Paşa Medresesi ’ne 

revnaḳ-baḫşā olup elli bir Receb’inde Baḥẟī-zāde ‘Abdü’l-ḳādir Efendi  yirine 

Ṣaḥn-ı ẞemāniyye ’nüñ birine ḫırām eyleyüp elli iki Şa‘bān’ında Ḥasan Paşa-zā-

de ‘Abdü’l-bāḳī Efendi  yirine Siyāvuş Paşa Sulṭānı Medresesi  erzānī görilüp elli 

beş Receb’inde Ṣadrü’d-dīn-zāde Feyżu’llāh Efendi  yirine Ḳara Muṣṭafā Paşa 

Medresesi ’ne zīnet-efzā oldılar. Elli yedi Rebī‘ü’l-evvel’inde İmām-ı Sulṭānī 

Yūsuf Efendi  maḥlūlinden Dārü’l-ḥadīẟ-i Süleymāniyye  ile tekrīm, elli ṭoḳuz 

Şa‘bān’ında Ṣadrü’d-dīn-zāde Rūḥu’llāh Efendi  yirine Ḥalebü’ş-şehbā  ḳażāsı 

ḥükūmetiyle ta‘ẓīm olındılar. Altmış Ramażān’ında ma‘zūl ve yirlerine Ebu’s-

su‘ūd-zāde Meḥemmed Ṣādıḳ Efendi  mevṣūl oldı. Altmış üç Ramażān’ında 

Ḳadrī Efendi  yirine maḥrūsa-i Burusa  ḳażāsı mecrā-yı zülāl-i ḥükm ü imżāları 

ḳılındı. Altmış dört Şevvāl’inde ‘azl ve yirlerine Bosnevī ‘Īsā Efendi  vaṣl olın-

dı. Altmış altı Şa‘bān’ında [212b] Yanbolı  ḳażāsı arpalıḳ virilüp altmış yedi 

Cumāde’l-ūlā’sında selefleri Rūḥu’llāh Efendi  yirine Edrine  ḳażāsında ḥākim 

ve revnaḳ-efrūz-ı maḥāfil ü maḥākim olup arpalıḳları Şa‘rānī-zāde Ebu’s-su‘ūd 

Efendi ’ye virildi. Altmış sekiz Muḥarrem’inde munfaṣıl ve yirlerine ḫalefleri 

‘Īsā Efendi vāṣıl oldı. Bunlara ḫalefleri üzerinden Mudurnı  ḳażāsı arpalıḳ viril-

di. Altmış ṭoḳuz Cumāde’l-āḫire’sinde1 İmām-ı Sulṭānī Şāmī Ḥüseyn Efendi  

maḥlūlinden İstanbul  pāyesi  żamīmesi ve Sulṭān Aḥmed Ḫān Medresesi  ile 

teḳā‘üd iḫtiyār itdüklerinde arpalıḳları ẟāniyen ḫalefleri ‘Īsā Efendi’ye virildi. 

Yetmiş altı ḫilālinde medreseleri Mūṣulī Maḥmūd Efendi ’ye virilüp bunlara 

Ayazmend  ḳażāsı arpalıḳ virildi. Yetmiş yedi Şevvāl’inde Seyyid ‘Abdü’s-selām 

Efendi  maḥlūlinden ‘Ayntāb  ḳażāsına tebdīl olınmış idi. Seksen bir Receb’in-

de Muḥteşem Emīri Seyyid Meḥemmed Efendi  üzerinden Begbāzārı  ḳażāsına 

tebdīl ve ‘Ayntāb  ḳażāsıyla İmām-ı Sulṭānī Ḥāfıẓ Meḥemmed Efendi  tebcīl 

ḳılındı. Sene-i meẕkūre Şevvāl’inüñ yigirmi birinci ẞülāẟā güni ‘ālem-i fānīden 

rū-gerdān ve dārü’s-selāma revān olup Keskin Dede maḳābiri nde miẟāl-i genc-i 

maḥzūn mütevārī-i ḫāk-i ‘anber-nümūn oldı: 

Mıṣrā‘

Pür-nūr ide Ḫudāy te‘ālā mezārını 

Mevlānā-yı merḥūm vāsıṭatü’l-‘aḳd-i ‘ulemā-yı Rūm, ṣīt u ṣadā-yı fażīleti 

‘ālem-gīr ve ta‘ayyün-i ẕātı meşhūd-ı ṣaġīr ü kebīr ve bi’l-cümle ‘ulūm-ı ‘aḳliy-

ye vü naḳliyyede müsellem, diḳḳat-i efkār ve istiḳāmet-i enẓārda reşk-endāz-ı 

‘Arab u ‘Acem, ferīde-i ṣadef-i a‘ṣār, müfred-i cerīde-i rūzgār idi. 

‘Uşşāḳī-zāde İbrāhīm Efendi 

el-Mevlā İbrāhīm bin Ḥamza. İstanbulī’dür. Ma‘cūncı ‘Uşşāḳī-zāde Ḥamza 

Çelebi ’nüñ ferzend-i ercmendi ve maḫdūm-ı ḫıredmendi İbrāhīm Efendi’dür. 

Taḥṣīl-i meleke-i isti‘dād itdükden ṣoñra ṭarīḳ-ı sa‘ādet-refīḳ-ı ‘ilmīye ‘āzim ve 

Şeyḫü’l-İslām Ḥanefī Efendi ’den mülāzım olup ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ altmış ṭoḳuz Muḥarrem’inde Ḥā-

cī-zāde Muṣṭafā Efendi  yirine Buḫāriyye Medresesi  ḫāricine ‘āric, yetmiş 

sekiz Ramażān’ında Yarḥiṣār  Medresesi ’ne ḥareketle mübtehic olmışlar idi. 

Seksen Rebī‘ü’l-āḫir’inde Eyyūbī Şa‘bān Efendi  yirine Siyāvuş Paşa Medre-

sesi  i‘ṭā olındı. Seksen bir Şevvāl’inde ders ü devri tamām ve eczā-yı vücūdı 

1 S 230b.

fersūde-i dıḳāḳe-i eyyām olduḳda medrese-i maḥlūleleri Nā’ib Meḥemmed 

Efendi ’ye in‘ām olındı.

Mevlānā-yı mezbūr meḥāsin-i aḫlāḳla meşhūr, ḫānesi mecma‘-ı yārān, 

dest-i seḫāsı ḫaclet-dih-i ebr-i bārān, ẕī-ẟervet, nīk-ḫaṣlet, mażyāf u ḥalīm, 

müşfiḳ u ḳerīm idi.

Ḳaraḳaş Meḥemmed Efendi 1

el-Mevlā Meḥemmed. Cezīre-i Saḳız ’dan bedīd ve nā’il-i rütbe-i dānīş ü 

dīd olup ba‘de taḥṣīli’l-isti‘dād bu ṭabaḳa evā’ilinde tercemesi sebḳ iden Re’ī-

sü’l-eṭibbā ‘Īsā Efendi ’nüñ aḳribāsından olmaġla anlardan mülāzemetle ber-

murād olduḳdan ṣoñra devr-i medāris-i mu‘tāde ile ḳırḳ aḳçe medreseden 

ma‘zūl iken biñ ḳırḳ sekiz Şevvāl’inde ibtidā ḫāric i‘tibār olınan Ḳāḍī Maḥmūd 

Medresesi’ne  mevṣūl olmış iken elli beş Receb’inde ‘azl olınup medrese-i mez-

būre Uzun ‘Abdu’llāh Efendi ’ye tevcīh olındı. Elli sekiz Cumāde’l-ūlā’sında 

ḫalefleri yirine ẟāniyen medrese-i sābıḳalarına i‘āde olındılar. Altmış bir Re-

ceb’inde ẟāniyen ma‘zūl ve medreselerine Ser-bendī-zāde İsḥāḳ Efendi  mevṣūl 

oldı. Altmış dört Şa‘bān’ında Ṭarḫūncı  Aḥmed Paşa İmāmı Süleymān Efen-

di  yirine Üçbaş Medresesi  virilüp yetmiş iki Şevvāl’inde Emīr-i Buḫārī Şeyḫi 

Dāmādı Seyyid Aḥmed Efendi  yirine Kepenekci Sinān Medresesi  iḥsān olın-

dı. Yetmiş dört Cumāde’l-āḫire’sinde ‘Alī Efendi  yirine Ūlā-yı Mesīḥ2 Paşa 

Medresesi  ile kām-revā olup yetmiş altı Cumāde’l-āḫire’sinde Mūsā-zāde ‘Ab-

dü’l-bāḳī Efendi  yirine Ḥācī Ḥasan-zāde Medresesi ’ne taḥrīk olındı. Sene-i 

meẕkūre Ẕi’l-ḳa‘de’sinde [213a] Ḫˇāce-zāde Seyyid ‘Oẟmān Efendi  yirine Rūm 

Meḥemmed Paşa Medresesi ’ne i‘tilā, yetmiş sekiz Ẕi’l-ḥicce’sinde Tevfīḳī-zā-

de Meḥemmed Efendi  yirine Muṣṭafā Aġa Medresesi ’ne irtiḳā eyleyüp yetmiş 

ṭoḳuz Cumāde’l-ūlā’sında ‘Abdü’l-ber Efendi  yirine Saḳız  ḳażāsı sezā göril-

di. Seksen bir Cumāde’l-ūlā’sında mün‘azil ve yirlerine Uzun Sa‘dī-zāde ‘Ab-

dü’l-ḥalīm Efendi  nā’il oldı. Sene-i mezbūre Ẕi’l-ḳa‘de’sinde manṣıb-ı ḥayātdan 

daḫı munfaṣıl ve ‘ālem-i ervāḥa vāṣıl olup Ebā Eyyūb-i Ensārī müntehāsında 

Vālide Sarāyı  ḥiẕāsında medfūndur. 

1 Evvelu pāye-i ḫāric şüden bi-medreseti Ḳāḍī Maḥmūd. Fī-Şevvāl sene 1048. [H nüshasında bu kayıt 

yoktur.]

2 S 231a.

Mevlānā-yı mezbūr “Ḳaraḳaş Efendi”  dimekle meşhūr olup Ṭabīb ‘Īsā 

Efendi ’nüñ terbiyet-kerdesi olmaḳ da‘vāsıyla ṭıbba intisāb gösterür idi. 

Cüvānḳapucıbaşı Meḥemmed Paşa İmāmı ‘Abdü’r-raḥīm Efendi 

el-Mevlā ‘Abdü’r-raḥīm. Dārü’l-mülk-i Ḳaraman  olan Ḳonya  şehrinden 

ẓuhūr ve āftāb-ı feyż-i ezelīden istifāża-i nūr-ı şu‘ūr eyleyüp Dārü’s-salṭana  İs-

tanbul ’a hicret ve ṣadr-ı a‘ẓam-ı sābıḳ Cüvānḳapucıbaşı Meḥemmed Paşa ’ya 

intisāb ile imāmetleri ḫıdmetiyle kesb-i ‘izz ü rif‘at itmiş idi. Vezīr-i mezbūr 

himmetiyle ‘ulemā-yı kirāmuñ birinden mülāzım ve rāh-ı tedrīse ‘āzim olup 

ḳırḳ aḳçe medreseden ma‘zūl iken biñ elli beş Rebī‘ü’l-evvel’inde Nev‘ī-zāde 

Meḥemmed Efendi  yirine Ṭopḳapusı  dāḫilinde Aḥmed Paşa Medresesi 1 tevcīh 

olınmış idi. Elli yedi Rebī‘ü’l-āḫir’inde ‘azl olınup medresesi Muḥżırbaşı-zāde 

Aḥmed Efendi ’ye virildi. Altmış iki Şa‘bān’ında Seyyid ‘Abdü’s-selām Efendi  

yirine Erzenü’r-rūm  ḳażāsı iḥsān olınup altmış üç Ramażān’ında ma‘zūl ve yir-

lerine Mu‘īd-zāde Maḥmūd Efendi  mevṣūl oldı. Altmış beş Şevvāl’inde selefi 

‘Abdü’s-selām Efendi yirine masḳaṭ-ı re’si olan Ḳonya ḳażāsı ḥükūmeti tefvīż 

olınup altmış altı Cumāde’l-āḫire’sinde ‘azl ve yirlerine Ḳaraḳaş Muṣliḥü’d-dīn 

Efendi  vaṣl olındı. Altmış ṭoḳuz Ẕi’l-ḳa‘de’sinde Ḥüsām-zāde ‘Abdu’r-raḥmān 

Efendi  yirine Ṭrablus-ı Şām  ḳażāsı in‘ām olınup yetmiş bir Ṣafer’inde munfaṣıl 

ve yirlerine Muḫtārī Muṣṭafā Efendi  vāṣıl oldı. Seksen Şevvāl’inde Nāzük ‘Ab-

du’llāh Efendi  yirine Mar‘aş  ḳāḍīsi olup seksen bir Ẕi’l-ḥicce’sinde ḥicce-i ‘ömri 

tamām ve ‘ālem-i ‘uḳbāya ḫırām eyledüklerinde manṣıb-ı maḥlūl İmām-zāde 

Meḥemmed Efendi ’ye in‘ām olındı. 

Merḥūm-ı merḳūm2 “Cüvānḳapucıbaşı İmāmı ” dimekle ma‘lūm, ḥiṣṣe-

mend-i ma‘ārif ü ‘ulūm, dā’ire-nişīn-i erbāb-ı fühūm idi.

A‘rec ‘Ömer Efendi 

el-Mevlā ‘Ömer. Ṭrabzon  sancaġında Giresin  nām ḳaṣabadan neş’et ve 

taḥṣīl-i neşve-i ḳābiliyyet eyleyüp dārü’l-mülk-i İstanbul ’a hicret itdükden ṣoñ-

ra ṭarīḳ-ı ‘ilmīye sülūk ve ḥareket-i leng ü lūk idüp ba‘ż-ı ‘ulemādan mülā-

1 Medresesi S: -H.

2 merḳūm H: mezbūr S.

zemetle be-kām ve yegān yegān merātib-i medāris ile maẓhar-ı ikrām olup 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış iki 

Muḥarrem’inde Ḥüseyn Paşa-zāde İbrāhīm Efendi  yirine Ḳañlıca ’da vāḳı‘a 

İskender Paşa Medresesi  ile vāṣıl-ı kām olup altmış altı Şa‘bān’ında Muḥar-

rem-zāde ‘Abdu’llāh Efendi  yirine Süleymān Ṣubaşı Medresesi ’ne taḥrīk olınup 

altmış yedi Receb’inde1 Kevākibī-zāde Şeyḫ Meḥemmed Efendi  yirine Şāhḳulı 

Medresesi  in‘ām olındı. Altmış sekiz Receb’inde ‘Aṭṭār-zāde Meḥemmed Efen-

di  yirine Etmekcioġlı Medresesi  virilüp altmış ṭoḳuz Şa‘bān’ında Neffātī Şeyḫ 

Meḥemmed Efendi  yirine Ḳoca Muṣṭafā Paşa Medresesi ’ne mevṣūl, yetmiş Re-

ceb’inde Eyyūb Şeyḫi-zāde ‘Abdü’l-laṭīf Efendi  yirine Ḳılıç ‘Alī Paşa Medrese-

si ’ne menḳūl, yetmiş iki Ṣafer’inde Anḳaravī Meḥemmed Efendi  yirine Ṣaḥn-ı 

ẞemāniyye ’nüñ birine nā’ilü’l-me’mūl olmışlar idi. Yetmiş üç Cumāde’l-āḫi-

re’sinde selef-i sālifi Muḥarrem-zāde Efendi yirine ‘Ā’işe Sulṭān Medresesi  iḥsān 

olınup yetmiş beş Muḥarrem’inde Mūsā-zāde ‘Abdü’l-ḥalīm Efendi  yirine 

[213b] Murād Paşa-yı Cedīd Medresesi  ile ḳadr ü menziletleri mezīd olup yet-

miş altı Cumāde’l-āḫire’sinde Ṣamtī Meḥemmed Efendi  yirine Ḳalender-ḫāne 

Medresesi  ‘ināyet olındı. Sene-i mezbūre Ẕi’l-ḳa‘de’sinde medrese-i meẕkūre-

den ma‘zūl ve yirlerine Bustān-zāde Ebū Bekr Efendi  mevṣūl oldı. Yetmiş yedi 

Rebī‘ü’l-evvel’inde Mīrzā Meḥemmed Efendi  yirine İstanbul’da vāḳı‘a Vālide 

Sulṭān Medresesi ’ne şāyān, yetmiş ṭoḳuz Rebī‘ü’l-evvel’inde Ḫaṭṭāṭ ‘Ömer 

Efendi  yirine Medāris-i Süleymāniyye ’den biriyle taḥṣīl-i şevket ü şān itmişler 

idi. Seksen Receb’inde selef-i sālifi Kevākibī-zāde Efendi yirine Ḥalebü’ş-şehbā  

ḳażāsı ḥükūmeti tefvīż olınup seksen bir Ẕi’l-ḥicce’sinde ma‘zūl ve yirlerine Aḳ 

Maḥmūd Efendi  mevṣūl oldı. Bunlar ba‘de’l-‘azl gelürken māh-ı mezbūruñ 

evāḫirinde cihān-ı fānīden ayaḳ çeküp manṣıb-ı ḥayātdan munfaṣıl ve ‘ālem-i 

ervāḥa vāṣıl oldılar.

Mevlānā-yı merḳūm dā’ire-nişīn-i erbāb-ı fühūm, pāy-ı zemīn-pūyın-

da ‘arec ve naḳl ü ḥareketinde ḥarec olmaġın “A‘rec ‘Ömer Efendi ” dimekle 

ma‘lūm idi.2

1 S 231b.

2 S 232a.

Berber-zāde ‘Abdü’r-raḥīm Efendi 

el-Mevlā ‘Abdü’r-raḥīm. “Berber-zāde Efendi” dimekle ma‘rūf ve sābıḳu’ẕ-ẕikr 

Nā’ib Meḥemmed Efendi  muṣāheretiyle mevṣūf idi. Ṭarīḳ-ı ‘ilme sevḳ-ı rāḥile-i 

‘azīmet ve ‘ulemānuñ birinden iḥrāz-ı şeref-i mülāzemet eyleyüp pāye-ber-pāye 

ser-māye-i cāhdan taḥṣīl-i vāye iderek ḳırḳ aḳçe medreseden ma‘zūl iken biñ elli 

yedi Şa‘bān’ında Süleymān Ṣubaşı Medresesi  virilüp elli sekiz Şa‘bān’ında Ebe-zā-

de Meḥemmed Efendi  yirine Bālī Efendi Medresesi ’ne vālī oldılar. Altmış bir 

Şa‘bān’ında Ḫıṣm-zāde ‘Abdü’r-raḥīm Efendi  yirine Ūlā-yı Ḫusrev Ketḫudā Med-

resesi ’ne dāḫil olup  altmış iki Ẕi’l-ḳa‘de’sinde yirlerinde ḥareket-i miẟliyye i‘tibār 

olınup altmış altı Şa‘bān’ında Beşerī Meḥemmed Efendi  yirine Fetḥiyye ’de vāḳı‘a 

Sinān Paşa Medresesi ’ne vāṣıl olmışlar idi. Sene-i meẕkūre Şevvāl’inde selefi Be-

şerī Efendi yirine Sinān Paşa Medresesi ’ne i‘tilā, altmış sekiz Cumāde’l-ūlā’sında 

Memek-zāde Teẕkirecisi Meḥemmed Efendi  yirine medāris-i Ṣaḥn ’uñ birine irtiḳā 

eyleyüp altmış ṭoḳuz Muḥarrem’inde Esīrī Birāderi Muṣṭafā Efendi  yirine Dā-

rü’l-ḥadīẟ-i Sinān Paşa  ‘ināyet olındı. Yetmiş Receb’inde Çıracı-zāde  Meḥemmed 

Efendi yirine Ḫāṣekī Sulṭān Medresesi  iḥsān olınup yetmiş bir Cumāde’l-ūlā’sında 

Börekci-zāde Ḥasan Efendi  maḥlūlinden Ḳalender-ḫāne Medresesi  virilüp sene-i 

meẕkūre Şa‘bān’ında Neffātī Şeyḫ Meḥemmed Efendi  yirine Şeh-zāde Medrese-

si ’nde basṭ-ı seccāde-i ifāde itmişler idi. Yetmiş iki Cumāde’l-ūlā’sında Nā’ib ‘Ömer 

Efendi  maḥlūlinden Ḳuds-i Şerīf  ḳażāsıyla teşrīf olınup yetmiş üç Rebī‘ü’l-evvel’in-

de ma‘zūl ve yirlerine İlāhī-zāde Meḥemmed Efendi  mevṣūl oldılar1. Yetmiş beş 

Receb’inde Ḫayrabolı  ḳażāsı arpalıḳ virilüp yetmiş altı Şevvāl’inde Üsküdarī Şeyḫ 

Maḥmūd Efendi-zāde Seyyid Muṣṭafā Efendi  yirine Filibe  ḳażāsı ḥükūmeti tefvīż 

olındı. Arpalıḳları İmām-zāde Meḥemmed Sa‘dī Efendi ’ye virildi. Yetmiş yedi 

Şa‘bān’ında munfaṣıl ve yirlerine Seyyid Ebu’l-beḳā Eyyūb Efendi  vāṣıl oldı. Yetmiş 

ṭoḳuz senesi ḫilālinde İzniḳ  ve Ḫavāṣṣ-ı Maḥmūd Paşa  ḳażāları arpalıḳ virilmiş 

idi. Seksen bir Ẕi’l-ḥicce’sinde irtiḥāl ve dārü’n-na‘īme isti‘cāl eyledi. Maḥlūl olan 

arpalıḳlarından İzniḳ  ḳażāsı Hābīl-zāde ‘Ömer Efendi ’ye virildi.

Mevlānā-yı mezbūr ḫayr ile meẕkūr idi.

Ḳaramanī Yūsuf Efendi 

el-Mevlā Yūsuf. Vilāyet-i Ḳaraman ’dan ẓuhūr ve “Ḳaramanī Yūsuf Efendi ” 

dimekle meşhūr olup i‘māl-i meleke-i māder-zād ile vāṣıl-ı rütbe-i isti‘dād ol-

1 oldılar H: oldı S.

duḳda tevfīḳ-ı Ḫudā-dād delīl-i rāh-ı reşādı olmaġla Dārü’s-salṭanati’s-seniyye-

ye taḥrīk-i rāḥile-i ‘azīmet ve ṭarīḳ-ı sa‘ādet-refīḳ-ı [214a] ‘ilme ṣarf-ı mehār-ı 

zāmile-i himmet ḳılup ‘alā-ḥasebi’l-‘āde ḥareket ve Şeyḫü’l-İslām ‘Abdü’r-raḥīm 

Efendi  ḫıdmetlerinden iḥrāz-ı şeref-i mülāzemet eyledükden ṣoñra ṣadru’l-ifā-

de Minḳārī-zāde Efendi  merḥūmdan daḫı telemmüẕ ve ḳand-i mu‘ād-ı ifāde-

lerinden teleẕẕüẕ eyleyüp devr-i medāris-i ‘ilmiyye ve aḫẕ-ı merātib-i resmiyye 

iderek ḳırḳ aḳçe medreseden ma‘zūl iken biñ altmış beş Ramażān’ında1 Aḫī-zā-

de ‘Abdü’l-ḥalīm Efendi  yirine Sa‘dī Efendi Medresesi  ḫāriciyle mes‘ūd, altmış 

sekiz Receb’inde Muṣlī Çāvuş-zāde Muṣṭafā Efendi  yirine Ferhād Paşa Medre-

sesi ’ne ḥareketle maḥsūd oldılar. Yetmiş Receb’inde Aḳ Maḥmūd Efendi  yirine 

Bālī Efendi Medresesi ’ne vālī, yetmiş iki Ṣafer’inde Mütevellī ‘Alī Efendi  yirine 

Beşiktaş  Sinān Paşası ile cevher-i ḳadr ü menzileti mütelālī olmış idi. Yetmiş üç 

Receb’inde Şa‘bān-zāde Meḥemmed Efendi  yirine Murād Paşa-yı ‘Atīḳ Med-

resesi ’ne ḥaḳīḳ olup yetmiş dört Cumāde’l-āḫire’sinde Ḳız ‘Alī Efendi  yirine 

medāris-i Ṣaḥn ’uñ birine gelüp yetmiş beş Muḥarrem’inde Kilisī Muṣṭafā Efen-

di  yirine Ḳılıç ‘Alī Paşa Medresesi ’nde ferş-i seccāde-i ders ü taḥḳīḳ eylediler. 

Yetmiş yedi Ramażān’ında Uzun ‘Alī Efendi  yirine Maḥmūd Paşa Medresesi ’ne 

şeref-baḫşā, seksen Rebī‘ü’l-āḫir’inde selefi Uzun ‘Alī Efendi  yirine Ayaṣofıyya 

Medresesi ’ne zīnet-efzā oldılar. Seksen bir Ẕi’l-ḥicce’sinde ‘azm-i ‘ālem-i ‘uḳbā 

eyledüklerinde medrese-i maḥlūleleri Şāriḥü’l-Mülteḳā Seyyid Meḥemmed 

Efendi ’ye sezā görildi. 

Mevlānā-yı merḳūm ‘ilm ü fażlla ma‘lūm, dervīş-nihād, pāk-i‘tiḳād idi.

Arpacı-zāde ‘Alī Efendi 

el-Mevlā ‘Alī bin2 Aḥmed. Ḳasṭamon ī’dür. Biñ ṭoḳuz ḥudūdında maṭla‘-ı 

vücūddan bedīdār olup vālidi tüccārdan olmaġla “Arpacı-zāde” ‘unvānıyla şöh-

ret-şi‘ār olmış idi. Ṣadr-ı ‘ālī-ḳadr Biber Birāderi Ḥasan Efendi ’den iḥrāz-ı şeref-i 

mülāzemet ve ṭarīḳ-ı tedrīse ‘azīmet eyleyüp devr-i medāris-i mu‘tāde ile ḳırḳ 

aḳçe medreseye vāṣıl ve andan daḫı munfaṣıl iken biñ altmış iki Ramażān’ında 

Fikrī Birāderi Ḥüseyn Efendi  yirine Behrāmiyye Medresesi  ḫāriciyle kām-revā, 

altmış altı Şa‘bān’ında ‘Aṭā-zāde Meḥemmed Efendi  yirine Ferhād Paşa Med-

1 S 232b.

2 bin H: ibn S.

resesi  sezā görildi. Altmış yedi Receb’inde yirlerinde dāḫil i‘tibār olınup sene-i 

meẕkūre Ramażān’ında Ṣofyalı İbrāhīm Efendi  yirine Ümmü’l-veled Medresesi  

virilüp altmış sekiz Şa‘bān’ında Hābīl-zāde ‘Ömer Efendi  yirine Şeyḫü’l-İslām 

Zekeriyyā Efendi Medresesi  ẞāniyesi ’ne taḥrīk olındılar. Altmış ṭoḳuz Ẕi’l-ḥic-

ce’sinde selef-i sālifi İbrāhīm Efendi  yirine Ḳara Çelebi-zāde Maḥmūd Efendi 

Medresesi ’ne gelüp yetmiş Receb’inde ‘Abdü’l-celīl Efendi  yirine Şeyḫü’l-İslām 

Zekeriyyā Efendi Medresesi Ūlāsı  ile dil-şād, yetmiş iki Şevvāl’inde Ser-ḥad-

dī Muṣṭafā Efendi  yirine Belġrad  ḳażāsıyla ber-murād olmışlar idi. Yetmiş üç 

Receb’inde ma‘zūl ve yirlerine ‘Abdü’l-hādī Efendi  mevṣūl oldı. Yetmiş beş 

Şa‘bān’ında Bosnevī ‘Abdu’llāh Efendi  def‘a-i ẟāniyesi yirine Ḳayṣeriyye  ḳażāsı 

‘ināyet olınup yetmiş altı Ramażān’ında ‘azl ve yirlerine Ca‘fer-zāde Maḥmūd 

Efendi  vaṣl olındı. Yetmiş yedi Ramażān’ında ḫalefleri yirine ẟāniyen manṣıb-ı 

merḳūma i‘āde olındılar. Yetmiş ṭoḳuz Cumāde’l-āḫire’sinde munfaṣıl ve yirle-

rine Ḥāfıẓ Şa‘bān Efendi  vāṣıl oldı. Seksen bir senesi ḥudūdında dār-ı fenādan 

‘ālem-i bāḳīye irtiḥāl eyledi. 

Mevlānā-yı mezbūr ṣalāḥ-ı ḥālle meşhūr idi.

Küçük Beyāżī Muṣṭafā Efendi 

el-Mevlā Muṣṭafā. Medīne-i Bosna ’dan bedīd ve mümeyyiz-i siyāh u sefīd 

olduḳda ol diyār ‘ulemāsından taḥṣīl-i muḳaddimāt-ı ‘ulūm ve āheng-i dā-

rü’l-mülk-i Rūm idüp ‘ulemā-yı kirāma ḫıdmet ve birinden iḥrāz-ı şeref-i 

mülāzemet eyleyüp devr-i medāris iderek ḳırḳ aḳçe medreseden ma‘zūl1 ve 

muntaẓır-ı neyl-i me’mūl iken biñ elli altı Rebī‘ü’l-āḫir’inde Ḥüsām-zāde Şeyḫ 

Meḥemmed  Efendi yirine Bālī Efendi Medresesi ’ne ḫāric ile ‘āric olmış idi. Elli 

yedi Şa‘bān’ında ‘azl olınup yirlerine Nūḥ Efendi  [214b] vaṣl olındı. Altmış 

bir Şa‘bān’ında Fennī Yūsuf Efendi  yirine Fāṭıma Ḫātūn Medresesi  ile mem-

nūn ḳılınup altmış dört Şa‘bān’ında Ḥāmid Efendi  yirine Ḳāḍī ‘Abdü’l-ḥalīm 

Medresesi  ile tekrīm olındılar. Altmış yedi Receb’inde Ḳadrī Efendi Dāmādı 

‘Abdu’llāh Efendi  yirine Ca‘fer Aġa , altmış sekiz Rebī‘ü’l-evvel’inde Müyes-

ser-zāde Meḥemmed Efendi  yirine Meḥemmed Aġa Medrese leri ile kām-revā, 

yetmiş Ṣafer’inde Seyyid Ḫiṣālī ‘Abdu’r-raḥmān Efendi  yirine Ḳayṣeriyye  ḳażāsı 

sezā görilmiş idi. Yetmiş bir Rebī‘ü’l-āḫir’inde ma‘zūl ve yirlerine Baldır-zāde 

1 S 233a.

Dervīş Meḥemmed Efendi  mevṣūl oldı. Yetmiş dört Şa‘bān’ında Raḥmetu’llāh 

Mülāzımı ‘Ömer Efendi  yirine Ḳonya  ḳażāsı virilüp yetmiş beş Şevvāl’inde ‘azl 

ve yirlerine Saḳız  ḳāḍīsi Tatar ‘Abdu’llāh Efendi  naḳl ve anlaruñ yirine Sey-

yid Ḫiṣālī Efendi  vaṣl olındı. Yetmiş ṭoḳuz Cumāde’l-āḫire’sinde Mütevellī ‘Alī 

Efendi  yirine ẟāniyen ḳażā-yı meẕkūr tevcīh olınup seksen Cumāde’l-āḫire’sin-

de munfaṣıl ve yirlerine Ḥasan Efendi  vāṣıl oldı. Seksen bir senesi ḫilālinde 

dār-ı fenādan güẕer ve ‘ālem-i ‘uḳbāya sefer eyledi.

Mevlānā-yı mezbūr pīr-i mu‘ammer ü ma‘mūr, ṣāliḥ ü dīndār, dīde-dūz-ı 

ṣafaḥāt-ı i‘tibār idi.

Şāmī ‘Abdü’l-laṭīf Efendi 

el-Mevlā ‘Abdü’l-laṭīf bin ‘Abdü’l-bāḳī el-Ba‘lī el-Ḥanefī el-ma‘rūf bi’l-

Bahāyī. Medīne-i Şām-ı cennet-meşāmdan bedīd ve vāṣıl-ı rütbe-i dāniş ü 

dīd olduḳda Ba‘lbek  nām beldeye irtiḥāl ve tekmīl-i ‘ulūm-ı ẓāhireye iştiġāl ve 

fünūn-ı edebiyyeyi iḳmāl eyleyüp mālik-i ser-māye-i isti‘dād ve vāṣıl-ı ṣabīḥa-

tü’l-‘īd murād olduḳdan ṣoñra dārü’l-mülk-i İstanbul ’a hicret ve ṣadru’l-ifāde 

Şeyḫü’l-İslām Minḳārī-zāde Efendi  āsitānesine intisāb ile cenāblarından iḥrāz-ı 

şeref-i mülāzemet eyleyüp devr-i merātib iderek ḳırḳ aḳçe medreseden ma‘zūl 

iken sālik-i ṭarīḳ-ı ḳażā ve nā’il-i mertebe-i ḥükm ü imżā olmış idi. Ḳaṣabāt-ı 

Rūm-ı maḥrūsatü’l-eṭrāfda icrā-yı aḥkām-ı şer‘iyye iderek Tırḫala  ḳażāsına 

vāṣıl ve andan daḫı munfaṣıl olduḳdan ṣoñra biñ yetmiş dört Receb’inde Bābī 

Muṣṭafā Efendi  yirine Ṭrablus-ı Şām  mevleviyyetiyle maẓhar-ı iḳrām-ı kirām 

olup yetmiş beş Muḥarrem’inde ma‘zūl ve yirlerine Ṣadrü’d-dīn-zāde Fetḥu’l-

lāh Efendi  mevṣūl oldı. Yetmiş yedi Ramażān’ında Başmaḳcı-zāde Meḥemmed 

Efendi  yirine Belġrad mevleviyeti ‘ināyet olınup  yetmiş ṭoḳuz Cumāde’l-āḫi-

re’sinde munfaṣıl ve yirlerine Nisbetī ‘Alī Efendi  vāṣıl oldı. Seksen bir Ẕi’l-ḥic-

ce’sinde Hābīl-zāde ‘Ömer Efendi  yirine Filibe  ḳażāsı ḥükūmetiyle ta‘ẓīm olın-

mışlar idi. Seksen iki Muḥarremü’l-ḥarāmı ġurresinde ḳażā-yı meẕkūra dāḫil 

ve on yedinci ẞülāẟā güni dā’in-i ecel teḳażāsıyla dārü’l-emn-i cināna vāṣıl oldı-

lar. Manṣıb-ı maḥlūl Ṭavīl Ḥasan Efendi ’ye maḥal görüldi.

Mevlānā-yı mezbūr fażīlet-i ‘ilmiyye ile meşhūr, ‘ālim ü fāżıl, kāmil ü mü-

kemmil idi. 



1020 METİN - Şeyhî’nin Şakâ’ik Zeyli

Āẟār-ı ‘ilmiyyelerinden İsti‘ārāt  ve Metn-i Menār  naẓmları ve üzerine şerḥi 

vardur ve bundan mā‘adā ḳaṣā’id-i ‘Arabiyye’si bī-nihāyedür.1 

Ece Ya‘ḳūb Efendi 

el-Mevlā Ya‘ḳūb. Vilāyet-i Ḳasṭamonı ’dan ḳarīn-i neşv ü nemā ve ṭarīḳ-ı 

pür-tevfīḳde ḫırāmān u cilve-nümā olup sābıḳu’t-terceme Ḳaba Receb Efen-

di ’nüñ hemşīre-zādesi olmaġla ḫıdmetlerinden mülāzım ve ṭarīḳ-ı tedrīse 

‘āzim olmış idi. Aḫẕ-ı medāris iderek ḳırḳ aḳçe medreseden ma‘zūl iken biñ 

otuz dört Cumāde’l-āḫire’sinde Ḥelvācı-zāde Dāmādı Maḥmūd Efendi  yiri-

ne Şāhḳulı Medresesi  ḫāriciyle be-kām, ḳırḳ Receb’inde Ḫusrev Paşa İmāmı 

Muṣṭafā Efendi  yirine Zāl Paşa Medresesi  ile ikrām olınup ḳırḳ iki Ramażān’ın-

da Ḥekīm İsḥāḳ Dāmādı Aḥmed Efendi  yirine Monlā Gürānī Medresesi  erzānī 

görilmiş idi. Ḳırḳ beş Şa‘bān’ında Beyāżī Ḥasan Efendi  yirine Maḥmūd Paşa 

Medresesi ’ne i‘tilā, ḳırḳ ṭoḳuz Şevvāl’inde Esīrī Meḥemmed Efendi  yirine me-

dāris-i Ṣaḥn ’uñ birine uġrayup [215a] elli Ẕi’l-ḳa‘de’sinde Muẓaffer-zāde Sey-

yid Meḥemmed Ṣāliḥ Efendi  yirine Siyāvuş Paşa Sulṭānı Medresesi’ne irtiḳā 

eylediler. Elli bir Rebī‘ü’l-evvel’inde Ḥamdī Meḥemmed Efendi  yirine Ṣofya  

ḳażāsı tevcīh olınup elli iki Şevvāl’inde ma‘zūl ve yirlerine Sincār Mu‘izzü’d-dīn 

Meḥemmed Efendi  mevṣūl oldı. Elli altı2 Rebī‘ü’l-āḫir’inde Bahāyī Meḥem-

med Efendi  arpalıġı olan Üsküdar  ḳażāsı ber-vech-i mevleviyyet ‘ināyet olınup 

sene-i mezbūre Receb’inde mübtelā-yı ‘azl-i bī-hengām ve yirleriyle ber-vech-i 

arpalıḳ Başmaḳcı-zāde Meḥemmed Efendi  be-kām oldı. Elli yedi Şevvāl’inde 

Bālī-zāde Muṣṭafā Efendi  yirine Ġalaṭa  ḳażāsıyla cebr-i mā-fāt olınup elli sekiz 

Cumāde’l-ūlā’sında munfaṣıl ve yirlerine ‘Abdü’r-raḥīm-zāde Meḥemmed Efen-

di  vāṣıl oldı. Altmış bir Muḥarrem’inde Vize  ma‘a Sarāy  ḳażāsı arpalıḳ virilüp 

altmış iki Şa‘bān’ında Ẕekāyī Aḥmed Efendi  yirine Yeñişehr  ḳażāsı iḥsān olın-

dı. Arpalıḳları Menteş-zāde Aḥmed Efendi ’ye virildi. Altmış üç Ramażān’ında 

ma‘zūl ve yirlerine Ḥamdī-zāde Seyyid Meḥemmed Efendi  mevṣūl oldı. Altmış 

altı Ẕi’l-ḳa‘de’sinde Ṣadrü’d-dīn-zāde Rūḥu’llāh Efendi  yirine maḥrūsa-i Buru-

sa  ḳażāsı ḥükūmeti tefvīż olınup altmış yedi Rebī‘ü’l-āḫir’inde ref‘ ve yirlerine 

Ḳāmetī-zāde Meḥemmed Efendi  terfī‘ olındı. Altmış sekiz Receb’inde selef-i 

1 S 233b.

2 S 234a.

sālifleri Esīrī Meḥemmed Efendi  üzerinden Ḳuşaṭası  ḳażāsı arpalıḳ virilmiş idi. 

Altmış ṭoḳuz Receb’inde Merḥabā-zāde Aḥmed Efendi  yirine Edrine  ḳażāsı 

müyesser olduḳda arpalıḳları ḫalefleri Ḳāmetī-zāde Meḥemmed Efendi ’ye tev-

cīh olındı. Yetmiş Şa‘bān’ında ‘azl olınup yirlerine Bālī Efendi  vālī oldı. Yetmiş 

bir Cumāde’l-ūlā’sında Ṣarı ‘Abdu’llāh Efendi  üzerinden Kite  ma‘a Ḫarmencik  

ḳażāları arpalıḳ virildi. Yetmiş sekiz Ṣafer’inde ḫalef-i sālifleri ‘Abdü’r-raḥīm-zā-

de Efendi üzerinden arpalıḳları Üsküdar ḳażāsına tebdīl olınup yetmiş ṭoḳuz 

Ṣafer’inde ḳażā-yı meẕkūr ‘Uşşāḳī-zāde ‘Abdü’r-raḥīm Efendi ’ye tevcīh olın-

duḳda bunlara ‘İzzetī Şeyḫ Meḥemmed Efendi  üzerinden Bolı  ḳażāsı arpalıḳ 

virildi. Seksen iki Ṣafer’ine gelince bu dünyā-yı bī-beḳāda müddet-i iḳāmetleri 

tamām olup semt-i āḫirete sefer ve dārü’n-na‘īme güẕer ḳıldı. 

Mevlānā-yı merḳūm dāḫil-i ‘idād-ı ‘ulemā-yı rüsūm, ṣāfī-fu’ād, pāk-i‘tiḳād, 

pīr-i mu‘ammer, ṣalāḥ-ı ḥālle muḫammer idi.

Kürd İsḥāḳ Efendi 

el-Mevlā İsḥāḳ bin Yaḥyā. Dārü’l-mülk-i Tebrīz  mużāfātından Urmiyye  

ḳaṣabasında biñ beş tārīḫinde ḫˇāb-ı ‘ademden dīde-güşā ve miẟāl-i murġ-ı 

İsḥāḳ lāne-sāz-ı ṭurre-i ṭāḳ-ı ‘ālem-i fenā olmışlar idi. İ‘dād-ı levāzım-ı isti‘dād 

ve imdād-ı feyż-i ilāhīden istimdād eylemekle diyār-ı ‘ulemāsından kesb-i ‘ilm 

ü ma‘rifet, ba‘dehu taḥṣīl-i ‘ilm içün medīne-i Şehbā’ya ‘azīmet eyleyüp ol şehr 

‘ulemāsından daḫı istifāde-i ‘ulūm ve istifāża-i manṭūḳ u mefhūm itdükden 

ṣoñra maḥmiyye-i Ḳosṭanṭıniyye ’ye hicret ve ṣadr-ı ‘ālī-ḳadr Ḫˇāce-zāde ‘Ab-

du’llāh Efendi ’den iḥrāz-ı şeref-i mülāzemet itmişler idi. Tetmīm-i medāris-i 

‘ilmiyye ve tekmīl-i merātib-i resmiyye iderek ḳırḳ aḳçe medreseye mevṣūl ve 

andan daḫı ma‘zūl iken biñ elli bir Rebī‘ü’l-evvel’inde Kūsec Yaḥyā Efendi  yiri-

ne Raḥīḳī Medresesi  ḫāricine ‘āric, elli üç Cumāde’l-ūlā’sında Ḫaṭīb-zāde Aḥ-

med Efendi  yirine Ūlā-yı Ḫusrev Ketḫudā Medresesi ’ne ḥareketle mübtehic ol-

dılar. Elli altı Şevvāl’inde Ḥüsām-zāde Şeyḫ Meḥemmed  Efendi yirine Sekbān 

‘Alī Medresesi  virilüp elli sekiz Receb’inde Fāżıl Muṣlī Efendi  yirine Rüstem 

Paşa Medresesi ’ne şeref-baḫşā,1 elli ṭoḳuz Rebī‘ü’l-evvel’inde İsmā‘īl Aġa-zāde 

Meḥemmed Efendi  maḥlūlinden Ḳadırġa Limanı ’nda vāḳı‘a Meḥemmed Paşa 

1 S 234b.

Medresesi ’ne zīnet-efzā oldılar. Altmış bir Şa‘bān’ında Kefevī ‘Abdu’r-raḥmān 

Efendi yirine Ṣaḥn-ı ẞemāniyye ’nüñ birine ḫırām idüp altmış iki Muḥarrem’inde 

yirlerinde altmışlı i‘tibār olınup altmış dört Cumāde’l-ūlā’sında Çeşmī-zāde ‘Ab-

dü’r-raḥīm Efendi  yirine Ḳalender-ḫāne dārü’l-ifādesine  ḳıyām eylediler. Sene-i 

meẕkūre Şa‘bān’ında yirlerinde mūṣıla-i Süleymāniyye  i‘tibār olınup altmış altı 

[215b] Şevvāl’inde Ṣaġır Teẕkireci Meḥemmed Efendi  yirine Ayaṣofıyya-i Kebīr 

Medresesi  ile tevḳī‘, altmış yedi Receb’inde Ḳāsım-zāde Meḥemmed Ṣāliḥ Efendi  

yirine Medāris-i Süleymāniyye ’den birine terfī‘ olındılar. Altmış sekiz Receb’inde 

selef-i sālifleri Fāżıl Muṣlī Efendi  yirine Dārü’l-ḥadīẟ-i Süleymān Ḫānī  ile tekrīm, 

altmış ṭoḳuz Şa‘bān’ında selef-i sālifi Ḥüsām-zāde Efendi yirine Selanik  ḳażāsıyla 

ta‘ẓīm olınmışlar idi. Yetmiş Receb’inde ma‘zūl ve yirlerine Sa‘dī-zāde Seyyid 

‘Abdu’llāh Efendi  mevṣūl oldı. Yetmiş dört Ṣafer’inde yine selefleri Ḥüsām-zāde 

Efendi yirine maḥrūsa Burusa  ḥükūmeti tefvīż olınup yetmiş beş Ṣafer’inde ‘azl 

ve yirlerine ḫalefleri Sa‘dī-zāde Efendi vaṣl olındı. Yetmiş altı Cumāde’l-āḫire’sin-

de selef-i sālifleri Fāżıl Muṣlī Efendi üzerinden Ḳarīn-ābād  ḳażāsı arpalıḳ ta‘yīn 

olınup yetmiş sekiz Rebī‘ü’l-evvel’inde Ḫavāṣṣ-ı Aḫī  ḳażālarına tebdīl olındı. 

Sene-i meẕkūre Cumāde’l-āḫire’sinde 1sene-i ātiye Muḥarremü’l-ḥarāmı ġurre-

si tevḳītiyle Fāżıl Süleymān Efendi  yirine Mekke -i Mu‘aẓẓama  ḳażāsıyla ta‘ẓīm 

olınduḳlarında maraż-ı fālice ibtilāsı sebeb-i isti‘fāsı olmaġla ol manṣıb-ı şerīf ile 

ḫalefleri Sa‘dī-zāde Efendi teşrīf olınup bunlar selef-i sālifleri Ḥüsām-zāde Efendi 

üzerinden Menemen  ma‘a Foçalar  ḳażālarına Ḳal‘a-i Sulṭāniyye  ilḥāḳıyla talṭīf 

olındılar. Yetmiş ṭoḳuz Cumāde’l-āḫire’sinde yine selefleri Ḥüsām-zāde Efendi 

yirine Edrine  ḳażāsıyla maẓhar-ı iḳrām-ı kirām olmışlar iken sene-i mezbūre 

Ẕi’l-ḥicce’sinde ‘azlle telḫ-kām ve manṣıb-ı münḥal ile Velī-zāde Aḥmed Efendi  

be-kām oldı. Biñ seksen iki Cumāde’l-āḫire’sinde eyyām-ı ma‘dūde-i ḥayātı āḫir 

ve dem-beste-i menāfiẕ ü menāḫir olup Üsküdar ’da Ḳaraca Aḥmed Tekyesi  civā-

rında defīn-i zīr-i zemīn oldı. 

Mevlānā-yı merḳūm ‘ilm ü fażlla mevsūm, bi-taḫṣīṣ ‘ilm-i tefsīr ü uṣūle şe-

dīdül-intisāb, naḳd-i bī-ḥisāb-ı feżā’ilden fā’iz-i niṣāb, ma‘lūmātı nā-maḥdūd, 

fuḫūl-i ‘ulemādan ma‘dūd idi.

1 Cumāde’l-āḫire’sinde H: Cumāde’l-ūlā’sında S.

Ṣaḥḥāf Şeyḫ-zāde ‘Abdü’l-bāḳī Efendi 

el-Mevlā ‘Abdü’l-bāḳī ibnü’l-mevlā ‘Abdu’r-raḥmān. ‘Ulemā-yı devlet-i 

Sulṭān İbrāhīm Ḫānī ’den tercemesi sebḳ iden Ṣaḥḥāf Şeyḫ-zāde ‘Abdu’r-raḥmān 

Efendi ’nüñ ferzend-i ercmendi ‘Abdü’l-bāḳī Efendi’dür. Biñ otuz tārīḫinde 

şehristān-ı vücūda ḳudūm ve ḥavṣala-i isti‘dādı mertebe-i taḥṣīl-i muḳad-

dimāt-ı ‘ulūm itdükde Şeyḫü’l-İslām Es‘ad Efendi ’den mülāzım ve ṭarīḳ-ı ‘il-

mīye ‘āzim olup ḳırḳ aḳçe medreseden ma‘zūl iken biñ elli beş Şevvāl’inde 

muṣāḥabe-i şehriyārīden birine intisāb ile Şerḥī Meḥemmed Efendi  yirine bā-

ḫaṭṭ-ı hümāyūn-ı sa‘ādet-maḳrūn Ḳayṣeriyye  ḳażāsıyla memnūn ve metā‘ib-i 

tedrīsden me’mūn oldılar. Elli altı Rebī‘ü’l-evvel’inde ‘azl olınup yirleri ẟāniyen 

seleflerine muḳarrer ḳılındı. Sene-i meẕkūre Receb’inde İdrīs Efendi1 yirine 

maḥrūsa-i Burusa  ḳażāsına terfī‘ olınup elli yedi Muḥarrem’inde ref‘ ve yirleri-

ne Ḫusrev Paşa İmāmı Muṣṭafā Efendi  naṣb olındı. Altmış bir Cumāde’l-āḫi-

re’sinde Cerrāḥ Şeyḫi-zāde Meḥemmed Efendi  yirine Ḳonya  ḳażāsı virilüp 

altmış iki Şa‘bān’ında ma‘zūl ve yirlerine Martolos-zāde ‘Abdü’l-kerīm Efen-

di  mevṣūl oldı. Altmış altı Şa‘bān’ında ḳabūlden ibā iden Ḳoçbaş Maḥmūd 

Efendi  yirine Saḳız  ḳażāsına rıżā göstermişler iken sene-i mezbūre Şevvāl’inde 

ḳażā-yı meẕkūra ber-vech-i arpalıḳ meşīḫat-i İslāmiyye’den munfaṣıl Ḳara Çe-

lebi-zāde ‘Abdü’l-‘azīz Efendi ’ye i‘ṭā ve bunlar ṣıfru’l-yed ibḳā olındılar. Altmış 

yedi Rebī‘ü’l-evvel’inde Ḳızıḳlı Meḥemmed Efendi  yirine Ṣofya  ḳażāsı rıżā-dā-

deleri olup sene-i merḳūme Ẕi’l-ḥicce’sinde ‘azl ve yirlerine Ṭaşkendī-zāde Sey-

yid Muṣṭafā Efendi  vaṣl olındı. Yetmiş Ẕi’l-ḳa‘de’sinde Sincār Mu‘izzü’d-dīn 

Meḥemmed Efendi ’nüñ def‘a-i ḫāmisesi yirine ẟāniyen ḳażā-yı meẕkūra i‘āde 

olındılar. Yetmiş iki Ṣafer’inde ma‘zūl ve yirlerine Ṭavīl Ḥasan Efendi  mevṣūl 

oldı. Yetmiş altı Rebī‘ü’l-āḫir’inde [216a] selefleri Mu‘izzü’d-dīn Efendi’nüñ 

def‘a-i sādisesi maḥlūlinden ẟāliẟen manṣıb-ı mezbūr ‘ināyet olınup yetmiş yedi 

Cumāde’l-ūlā’sında munfaṣıl ve yirlerine Beşerī Meḥemmed Efendi  vāṣıl oldı. 

Seksen bir Şa‘bān’ında Ṣofyalı İbrāhīm Efendi  maḥlūlinden rābi‘an ḳażā-yı 

mezbūrda murabba‘-nişīn-i seccāde-i şerī‘at olmışlar idi. Seksen iki Receb’inde 

dünyā-yı denīden güẕer ve cānib-i āḫirete sefer itdüklerinde manṣıb-ı münḥal 

Pārsā Meḥemmed Efendi ’ye maḥal görildi. 

1 S 235a.

Mevlānā-yı merḳūm dāḫil-i erbāb-ı rüsūm, ḥulvü’l-lisān, ṭāhirü’l-cenān idi. 

Tercemesi Ẕeyl-i ‘Aṭāyī ’de meẕkūr Yeñişehr  ḳażāsından ma‘zūl iken biñ ḳırḳ iki 

tārīḫinde cisr-i fenādan ‘ubūr eyleyen ‘Abdu’r-raḥmān Emīri Seyyid Meḥem-

med Efendi  ile ‘aḳd-i peyvend-i muṣāheret itmişler idi.

Ṣaḥḥāf ‘Ömer Efendi 

el-Mevlā ‘Ömer. Vilāyet-i Anaṭolı ’dan ẓuhūr ve taḥṣīl-i ‘ilm-i şerīf yolında 

ḳaṭ‘-ı menāzil-i sinīn ü şühūr idüp ba‘ż-ı ‘ulemādan mülāzım ve ṭarīḳ-ı tedrīse 

‘āzim olup ḳırḳ aḳçe medreseden ma‘zūl ve muntaẓır-ı neyl-i me’mūl iken biñ 

yetmiş altı senesi ḫilālinde Ṣolaḳ-zāde Ḫalīl Efendi  yirine Ḥācī Ḥamza Med-

resesi ’ne teşrīf, yetmiş ṭoḳuz Rebī‘ü’l-evvel’inde Edincikli Meḥemmed Efendi  

yirine Ṭūṭī Laṭīf Medresesi  ile talṭīf olınmışlar idi. Seksen iki Receb’inde ders 

ü devri tamām ve cānib-i ‘uḳbāya ḫırām eyledüklerinde medrese-i maḥlūleleri 

ile Menteş-zāde ‘Abdü’r-raḥīm Efendi  ikrām olındı.

Mevlānā-yı mezbūr ‘ilm ü ṣalāḥla meşhūr, nīk-nefs ü kem-āzār, pīr-i ṣāliḥ-i 

sütūde-kār idi.

Seyyid Aḥmed el-Gīlānī 

el-Mevlā es-Seyyid Aḥmed el-Ḥüseynī el-Gīlānī. Vilāyet-i Gīlān ’dan ẓuhūr 

ve diyārı ‘ulemāsından iktisāb-ı fażl-ı mevfūr itdükden ṣonra seyāḥatle maḥ-

miyye-i Ḳosṭanṭıniyye ’ye hicret ve ‘ulemā-yı kirāmuñ birinden iḥrāz-ı şeref-i 

mülāzemet eyleyüp devr-i medāris-i mu‘tāde ile ḳırḳ aḳçe medreseden ma‘zūl 

ve muntaẓır-ı neyl-i me’mūl iken medīne-i Ḳayṣeriyye ’de ‘ıyāniyye Medresesi  

tevcīh olınmış idi. Biñ altmış üç Ẕi’l-ḳa‘de’sinde Ḳābīl-zāde Seyyid Meḥem-

med Efendi  yirine maḥrūsa-i Burusa ’da Sulṭān Orḫan Medresesi  iḥsān, altmış 

beş Şevvāl’inde Şāmī Ḫalīl Efendi  yirine Ḳayṣeriyye ḳażāsına1 şāyān görilmiş 

iken ḳabūlden ibā itmekle manṣıb-ı meẕkūr Bosnevī ‘Abdu’llāh Efendi ’ye sezā 

ve bunlar ṣıfru’l-yed ibḳā olınmışlar idi. Yetmiş bir Ẕi’l-ḥicce’sinde Ḳızıḳlı-zāde 

Aḥmed Efendi  yirine maḥrūsa-i merḳūmede Monlā Yegān Medresesi  tevcīh 

olınup yetmiş dört Muḥarrem’inde Kāmrān-zāde ‘Alī Efendi  maḥlūlinden Yıl-

dırım Ḫān Medresesi ’ne menḳūl, yetmiş ṭoḳuz Rebī‘ü’l-āḫir’inde Kemān-keş 

1 S 235b.



1025Vekâyi‘u’l-Fuzalâ

Muṣṭafā Efendi  maḥlūlinden Ḥażret-i Emīr Medresesi ’ne mevṣūl olmışlar idi. 

Biñ seksen iki Şa‘bān’ınuñ yigirmi ṭoḳuzıncı Cum‘a güni terk-i medrese-i bī-

esās-ı nā-pāydār-ı cihān ve rūḥ-ı revānı ‘āzim-i cinān oldı. Maḥrūsa-i mez-

būrede Ḥażret-i Emīr ḳuddise sırruhu’l-ḫaṭīr1 türbesi civārında olan maḳābir-i 

müslimīnde medfūn ve medrese-i maḥlūlesiyle Muṣannif Meḥemmed Efendi  

memnūn ḳılındı.

Merḥūm-ı merḳūm fażīlet-i ‘ilmiyye ile ma‘lūm idi.

Bahāyī Birāderi Yaḥyā Efendi 

el-Mevlā Yaḥyā ibnü’l-mevlā ‘Abdü’l-‘azīz. Ḥadīḳa-i fażl u kemālüñ 

naḫl-bendi ve riyāż-ı ‘ilm ü ‘irfānuñ serv-i ser-bülendi, faḫrü’l-e‘ālī, ẕuḫ-

rü’l-ahālī, sābıḳu’t-terceme Şeyḫü’l-İslām Bahāyī Meḥemmed Efendi ’nüñ birā-

der-i kihter-i Yaḥyā Efendi’dür. İ‘māl-i meleke-i māder-zād ile dāḫil-i dā’ire-i 

erbāb-ı isti‘dād olduḳda ‘ulemā-yı kirāmuñ birinden mülāzım ve rāh-ı tedrīse 

‘āzim olup ḳırḳ aḳçe medreseden ma‘zūl iken biñ ḳırḳ altı Şa‘bān’ında İlyās 

Efendi maḥlūlinden Ḥaydar Paşa Medresesi  ile kām-revā olduḳdan ṣoñra ḳırḳ 

ṭoḳuz Receb’inde Mıṣr  ḳaleminde ḳużāt-ı sencīde-ṣıfāṭ silkine insilāke rāżī ve 

menāṣıb-ı ‘adīdede ḳāḍī olaraḳ müntehā-yı merāṭib olan maḥalletü’l-kübrāya 

vālī olmışlar idi. Biñ altmış bir Ṣafer’inde [216b] birāder-i ekremleri Bahāyī 

Efendi şeyḫü’l-İslām bulınmaġla ‘Acem Meḥemmed Efendi  def‘a-i ẟāniyesi yi-

rine Filibe  mevleviyyetiyle tekrīm olınup sene-i meẕkūre Şa‘bān’ında ma‘zūl 

ve yirlerine Seyyid ‘Abdü’s-settār Muṣṭafā Efendi  mevṣūl oldı. Altmış üç Ra-

mażān’ında Şāriḥ-i Füṣūṣ-zāde Ḥasan Efendi  yirine İzmir  ḳażāsı ḥükūmetiyle 

tevḳīr olınup altmış dört Ẕi’l-ḳa‘de’sinde ‘azl ve yirlerine ẟāniyen Hāşimī-zāde 

Seyyid Meḥemmed Efendi  vaṣl olındı. Altmış sekiz Ramażān’ında Ḳāsım-zāde 

Meḥemmed Ṣāliḥ Efendi  yirine Yeñişehr  ḳażāsı ‘ināyet olınup altmış ṭoḳuz 

Şa‘bān’ında munfaṣıl ve yirlerine Monlā-zāde Seyyid Enes Efendi  vāṣıl oldı. 

Yetmiş üç Receb’inde Mekke -i Mükerreme  pāyesi żamīmesiyle ḫalef-i sālifleri 

Hāşimī-zāde Efendi yirine Ġalaṭa  ḳażāsı rıżā-dādeleri olmış idi. Yetmiş dört 

Receb’inde ma‘zūl ve yirlerine Ḥalebī Muṣṭafā Efendi  mevṣūl oldı. Yetmiş beş 

Şa‘bān’ında Mūsā Paşa İmāmı Aḥmed Efendi  maḥlūlinden Varna  ḳażāsı arpa-

lıḳ virildi. Yetmiş sekiz Rebī‘ü’l-evvel’inde Şa‘rānī-zāde Ebu’s-su‘ūd Efendi  üze-

1 “Çok önemli sırrı mukaddes olsun.”

rinden Uzuncaova  ḳażāsı daḫı żamīme-i revātibleri ḳılınmış idi. Yetmiş ṭoḳuz 

Cumāde’l-ūlā’sında Debbāġ-zāde Meḥemmed Efendi  yirine Burusa  pāyesi 

żamīmesiyle Şām-ı cennet-meşām  ḳażāsıyla ikrām olınduḳlarında arpalıḳları 

İlāhī-zāde Meḥemmed Efendi  arpalıḳ virildi. Seksen Ẕi’l-ḳa‘de’sinde munfaṣıl 

ve yirlerine ḫalefleri İlāhī-zāde Efendi vāṣıl olup bunlara Bolı  ḳażāsı arpalıḳ 

virildi. Seksen iki Ramażān’ında ber-resm-i1 mu‘tād-ı ḳadīm Ḳā’im-maḳām 

Paşa ṭarafından da‘vet ile tekrīm olınmışlar idi. Ba‘de’t-tamāmi’l-meclis ḳo-

çılarına süvār olup Otluḳcı Yoḳuşı  nām maḥalle vuṣūl bulduḳlarında füc’e-

ten bu ‘ālem-i muteża‘żı‘ü’l-erkān ve mevhūnü’l-bünyāndan civār-ı raḥmet-i 

Raḥmān’a irtiḥāl ve nüzhetgāh-ı cināna intiḳāl eyledüklerinde Ebā Eyyūb-i 

Enṣārī civārında cedd-i emcedleri Ḫˇāce Sa‘dü’d-dīn Efendi Zāviyesi  sāḥasında 

medfūn ve naḳş-ı seng-i mezārları maḫdūm-ı mihterleri Cezmī Efendi ’nüñ 

didügi tārīḫ-i mevzūndur:

Mıṣrā‘

Fātiḥa Yaḥyā Efendi’nüñ revān-ı pākine2 

Maḥlūl olan arpalıḳları Memek-zāde Ḫıṣmı Meḥemmed Efendi ’ye ‘ināyet 

olındı. 

Mevlānā-yı merḳūm vāṣıl-ı ‘idād-ı erbāb-ı maḫādīm-i Rūm, vaḳūr u edīb, 

maḫdūm-ı ḥasīb idi.

Ebu’s-su‘ūd-zāde Meḥemmed Ṣādıḳ Efendi {Ṣādıḳ}  

el-Mevlā Meḥemmed Ṣādıḳ ibnü’l-mevlā Meḥemmed bin Muṣṭafā. Ṣu-

dūr-ı devlet-i Sulṭān Murād Ḫān-ı Rābi‘ ’den şemme-i menāḳıbı bu mecelleye 

zīver olan ṣadr-ı keẟīrü’n-nevāl ve celīlü’l-efḍāl Ebu’s-su‘ūd-zāde Meḥemmed 

Efendi ’nüñ maḫdūm-ı ferḫunde-aḫteri ve ol deryā-yı mekārim ü ‘irfānuñ gev-

her-i şehvār-ı ṣāfī-cevheri ḥāvī’ş-şerefeyn, kerīmü’ṭ-ṭarafeyn Meḥemmed Ṣādıḳ 

Efendi’dür ki silsile-i nesebi ṭaraf-ı vālidden ‘allāme-i Rūm Ebu’s-su‘ūd Efendi  

merḥūma vābeste, vālideleri daḫı Şeyḫü’l-İslām Es‘ad Efendi  kerīmeleri olmaġ-

la Ḫˇāce Sa‘dü’d-dīn Efendi  cenāblarına peyvestedür. Biñ otuz tārīḫinde şeh-

1 S 236a.

2 įĭŘאŊ כ روانĭŰïĭĘا ůűéŰ įéÜאĘ

ristān-ı kademden ṭayy-ı merāḥil-i ‘adem ve ma‘mūre-i vücūda vaż‘-ı ḳadem 

ḳılmışlar idi. Mu‘allimān-ı ‘ilm ü ‘irfāndan istifāża-i ‘ilm ü dāniş ve iktiḥāl-i 

kuḥlü’l-cevāhir-i fażl u bīniş ḳılup āheng-i mürā‘āt-ı merāsim-i ṭarīḳ ve devr-i 

menāzil-i ders ü taḥḳīḳ eyledükde Şeyḫü’l-İslām Yaḥyā Efendi ’den mülāzemet-

le be-kām olup ḳırḳ aḳçe medreseden ma‘zūl iken biñ elli bir Rebī‘ü’l-evvel’in-

de Ḫˇāce Fesād-zāde Seyyid Aḥmed Efendi  yirine Beşiktaş ’da vāḳı‘a Sinān Paşa 

Medresesi  ile kām-revā, elli dört Ṣafer’inde Şu‘ayb-zāde İbrāhīm Efendi  yirine 

Ḳāsım Paşa Medresesi ’ne revnaḳ-baḫşā olmışlar idi. Elli beş Ẕi’l-ḥicce’sinde 

Ṭaş Meḥemmed Efendi  yirine Ṣaḥn-ı ẞemāniyye ’nüñ birine ḫırām eyleyüp elli 

altı Şevvāl’inde Ṣarı ‘Abdu’llāh Efendi  yirine Şeh-zāde dārü’l-ifādesi yle [217a] 
tevḳī‘, elli sekiz Receb’inde Ṣāliḥ Efendi-zāde Şeyḫ Meḥemmed Efendi  yirine 

Medāris-i Süleymāniyye ’den birine terfī‘ olındılar. Altmış Ramażān’ında Uzun 

Ḥasan Efendi  yirine Ḥalebü’ş-şehbā  ḳażāsı i‘ṭā olındı. Altmış bir Şa‘bān’ında 

ma‘zūl ve yirlerine ‘Acem Meḥemmed Efendi  mevṣūl oldı. Altmış dört Cumā-

de’l-āḫire’sinde Kec-dehān Dāmādı ‘Abdu’llāh Efendi  yirine Mıṣr -ı ẕātü’l-ehrām 

ḳażāsıyla ikrām olınup altmış beş Şa‘bān’ında sene-i ātiye Muḥarremü’l-ḥarā-

mı ġurresi tevḳītiyle Şa‘rānī-zāde Meḥemmed Efendi  yirine Mekke -i Müker-

reme ḳażāsına menḳūl ve yirlerine Şām ḳāḍīsi ‘İzzetī Şeyḫ Meḥemmed Efendi  

mevṣul, anlaruñ yirlerine Fāżıl Monlā Çelebi  vuṣūl bulmış iken sene-i mezbūre 

Ramażān’ında ḳażā-yı Ḥarem-i Şerīf Üsküdarī Muṣṭafā Efendi ’ye sezā ve bular 

‘azle mübtelā oldılar. Altmış yedi Receb’inde Muḫtārī Muṣṭafā Efendi  manṣıbı 

olan Mar‘aş  ḳażāsı arpalıḳ virildi. Altmış sekiz Muḥarrem’inde Edrine  pāyesi 

żamīmesiyle Ḳadrī Efendi yirine Ġalaṭa  ḳażāsı rıżā-dādeleri olduḳda Mar‘aş 

ḳażāsına Kütāhiyye 1 ḳāḍīsi Ḥamīdī Maḥmūd Efendi  menḳūl ve anlaruñ yirine 

Başmaḳcı-zāde Nūḥ Efendi  mevṣūl oldı. Sene-i mezbūre Ẕi’l-ḳa‘de’sinde mun-

faṣıl ve yirlerine Riyāżī-zāde ‘Abdü’l-laṭīf Efendi  vāṣıl oldı. Yetmiş bir Muḥar-

rem’inde Bustān-zāde ‘Abdü’l-kerīm Efendi  maḥlūlinden Bolı  ḳażāsı arpalıḳ 

virilmiş idi. Yetmiş iki Ramażān’ında İstanbul  pāyesi  żamīmesiyle Ḳāmetī-zāde 

Meḥemmed Efendi  yirine Edrine  ḳażāsına ḥākim ve revnaḳ-efrūz-ı maḥāfil 

ü maḥākim olduḳlarında arpalıḳları Bahāyī Birāderi Aḥmed Efendi ’ye tevcīh 

olındı. Yetmiş dört Muḥarrem’inde munfaṣıl ve yirlerine Sivasī-zāde Ḫˇācesi 

‘Ömer Efendi  vāṣıl olup bunlara ḫalefleri üzerinden Vize  ve Ḳırḳkilīsā ḳażāları 

1 S 236b.

arpalıḳ virildi. Yetmiş yedi Muḥarrem’inde Ḍıḥkī Muṣṭafā Efendi  def‘a-i ẟāni-

yesi yirine İstanbul ḳażāsına mevṣūl oldılar. Arpalıḳları seleflerine tevcīh olındı. 

Sene-i mezbūre Cumāde’l-ūlā’sında ref‘ olınup yirlerine ẟāniyen Bālī Efendi 

vālī oldı. Ḫalefleri arpalıḳları Edremid  ve Bayındır  ḳażāları bunlara virildi. 

Seksen iki Şevvāl’i evā’ilinde ‘īdgāh-ı firdevse revān ve vāṣıl-ı nüzhetgāh-ı cinān 

olduḳlarında Ebā Eyyūb-i Enṣārī civārında cedd-i emcedleri Ebu’s-su‘ūd Efen-

di mektebi sāḥasında medfūn ve maḥlūl olan arpalıḳlarıyla Şehlā ‘Abdü’l-bāḳī 

Efendi  memnūn ḳılındı.

Mevlānā-yı merḳūm maḫdūm-ı ma‘ālī-rüsūm, ‘ilm ü ma‘ārif ile meşhūr, 

ḫayr ile meẕkūr, kelām-ı Ḥaḳḳ’da muṭlaḳu’l-lisān, faṣīḥü’l-beyān idi.

Āẟārlarından Ṣādıḳ  maḫlaṣı ile eş‘ār-ı dürer-bārları vardur. Bu beyt andan 

nümūnedārdur:

Beyt

Ṣaḥn-ı kūy-ı dil-rübā kim secdegāhumdur benüm

Ṭāḳ-ı ebrū-yı siyāhı ḳıblegāhumdur benüm 

Ḥasan Efendi-zāde Şeyḫ Meḥemmed Efendi {Şifāyī}  

el-Mevlā eş-Şeyḫ Meḥemmed ibnü’l-mevlā Ḥasan. Ṣudūr-ı devlet-i Sulṭān 

Murād Ḫān-ı Rābi‘ ’den tercemesi bu cerīdede ẕikr olınan Biber Birāderi Ḥa-

san Efendi  merḥūmuñ ferzend-i melek-ḫiṣāli ve nihāl-i devḥa-i fażl u kemāli 

Şeyḫ Meḥemmed Efendi’dür. Biñ on dört tārīḫinde ṭayy-ı merāḥil-i vücūd 

ve ‘arż-ı cemāl-i meclis-i şühūd itmişler idi. İ‘dād-ı muḳaddimāt-ı ‘ulūm ve 

taḥṣīl-i netīce-i manṭūḳ u mefhūm itdükden ṣoñra Şeyḫü’l-İslām Yaḥyā Efendi  

ḫıdmetlerinden mülāzemetle vāṣıl-ı kām ve evvelīn-i ḳademe-i ‘izz ü a‘lā ile 

bülend-maḳām olup ḳırḳ aḳçe medreseden munfaṣıl iken biñ otuz altı Ra-

mażān’ında Memek-zāde Muṣṭafā Efendi  yirine Nişāncı Paşa-yı Cedīd Medre-

sesi  ile sa‘īd oldılar. Otuz sekiz Şevvāl’inde Ḫayrü’d-dīn Efendi  yirine Fāṭıma 

Sulṭān Medresesi iḥsān,  ḳırḳ Receb’inde Ḳaramanī Süleymān Efendi  yirine 

Şāh Sulṭān [217b] Medresesi ’ne şāyān olup sene-i meẕkūre Ẕi’l-ḳa‘de’sinde 

Ḳıyāmī-zāde Meḥemmed Efendi  yirine Ṣaḥn-ı ẞemāniyye ’nün biriyle taḥṣīl-i 

‘izz ü şān itdiler. Ḳırḳ iki Rebī‘ü’l-evvel’inde Seyrek-zāde Seyyid Yūnus Efen-

di  yirine Ḳalender-ḫāne Medresesi virilüp  ḳırḳ dört Receb’inde Ġūl Muṣṭafā 

Efendi  yirine Sulṭān Selīm-i Ḳadīm Medresesi  ile tekrīm, elli Cumāde’l-ūlā’sın-

da Ṣaḥḥāf Şeyḫ-zāde ‘Abdu’r-raḥmān Efendi yirine Medāris-i Süleymāniyye ’den 

biriyle ta‘ẓīm olındılar.1 Elli bir Rebī‘ü’l-evvel’inde Muṣliḥü’d-dīn-zāde Seyyid 

‘Abdu’llāh Efendi  yirine İzmir  ḳażāsıyla tevḳīr olınup elli iki Şa‘bān’ında ma‘zūl 

ve yirlerine Baltacı Muṣṭafā Efendi  mevṣūl oldı. Elli dört Rebī‘ü’l-āḫir’inde 

Edrine  pāyesi żamīmesiyle Cinci Ḥüseyn Efendi  yirine Ġalaṭa  ḳażāsı rıżā-dā-

deleri olmış idi. Elli beş Cumāde’l-āḫire’sinde Anḳaravī Es‘ad Efendi  yirine 

Mıṣr -ı Ḳāhire  ḳażāsına naḳlle esbāb-ı ‘izz ü2 cāhı bāhire olup yirleri Kebīrī 

Meḥemmed Efendi’ye virildi.   Sene-i mezbūre Ẕi’l-ḳa‘de’sinde ‘azl ve yirlerine 

Bustān-zāde Aḥmed Efendi  vaṣl olındı. Elli ṭoḳuz Receb’inde ‘İṣmetī Meḥem-

med Efendi  üzerinden Güzelḥiṣār  ḳażāsı arpalıḳ virilüp altmış Receb’inde 

Mekke -i Mükerreme  pāyesi żamīmesiyle Muḥarrem-zāde Aḥmed Efendi  yiri-

ne Şām-ı cennet-meşām  ḳażāsıyla ikrām olınduḳlarında arpalıḳları Ṣun‘ī-zāde 

Seyyid Meḥemmed3 Efendi’ye in‘ām olındı. Sene-i merḳūme Ramażān’ında 

Esīrī Meḥemmed Efendi  yirine ẟāniyen Mıṣr-ı ẕātü’l-ehrām ḳażāsına menḳūl ve 

yirlerine ḫalefleri Bustān-zāde Efendi mevṣūl oldı. Altmış bir Cumāde’l-ūlā’sın-

da munfaṣıl ve yirlerine Ṣadrü’d-dīn-zāde Rūḥu’llāh Efendi  vāṣıl oldı. Altmış 

iki Ramażān’ında İstanbul  rütbesiyle ikrām olınup altmış üç Şevvāl’inde se-

lef-i sālifi Memek-zāde Efendi üzerinden ‘Ayntāb  ḳażāsı arpalıġıyla be-kām 

olmışlar idi. Altmış altı Şa‘bān’ında Şeyḫī-zāde ‘Abdu’r-raḥmān Efendi  yirine 

ḥākim-i İstanbul ve nā’il-i me’mūl oldılar. Arpalıḳları selefleri Muḥarrem-zā-

de Efendi’ye tevcīh olındı. Sene-i meẕkūre Şevvāl’inde müteḳā‘id ve maḳām-ı 

ḥükūmetlerine selef-i sālifleri Esīrī Meḥemmed Efendi müteṣā‘id olup bunlar 

Şeyḫü’l-İslām Ḳara Çelebi-zāde ‘Abdü’l-‘azīz Efendi  üzerinden Mudanya ve 

Kürd Ḫalīl Efendi maḥlūlinden Bāzārköyi   ḳażāları arpalıġıyla tekrīm, altmış 

sekiz Muḥarrem’inde Anaṭolı  ṣadāreti pāyesiyle ta‘ẓīm olındılar. Ba‘dehu dīde-i 

himmeti nigāh-efken-i taḥṣīl-i rıżā-yı Ḫudā ve gūşe-nişīn-i iḫtiyār-ı ṭarīḳ-ı faḳr 

u fenā olmaġın ḥacc-ı Beytu’llāhi’l-Ḥarām  ve ziyāret-i ravża-i seyyidü’l-enām 

1 olındılar H: -S.

2 S 237a.

3 Seyyid S: -H.

‘aleyhi’ṣ-ṣalātü ve’s-selām1 ḳaṣdıyla medīne-i Ḳonya ’ya vuṣūl ve ḫānḳāḥ-ı Ḥaż-

ret-i Mevlevī’ye duḫūl eyledüklerinde çelebi efendilerden seccāde-nişīn olan 

maḫdūm-ı ‘ālī-miḳdār şeyḫ-i ṣāḥib-iḳtidārdan aḫẕ-ı dest-i inābet ve ba‘de itmā-

mi’l-menāsik zāviye-i Mevleviyye-i Mıṣriyye’de iḫtiyār-ı meşīḫat ḳarār-dādeleri 

olduḳda cümle mā-melekin bāzār-ı cihānda mezād itmekle eẟvāb u emvālini 

tārmār ve «اĳــÜĳĩÜ ان ģــ×Ĝ اĳــÜĳĨ»2 ma‘nāsın āşkār itmiş idi. Ba‘de’l-lütteyyā ve’lletī 

iki def‘a ḳāḍī-‘asker ‘unvānıyla vālī olduġı diyār-ı Mıṣriyye’de ziyy-i ma‘hūd-ı 

Mevlevī ile vāṣıl ve zāviyeye dāḫil olup menāṣıb-ı i‘tibāriyyeden bi’l-külliye  

ḳaṭ‘-ı ümmīd ü recā itmekle der-‘aḳab vaṭan-ı aṣlīleri olan İstanbul ’a ādem 

gönderüp zevcelerin taṭlīḳ ve ḫānelerin bey‘ men yezīd itdürdükden ṣoñra on 

seneden mütecāviz veẓā’if-i ‘ibādete meşġūf ve zāviye-i Mevleviyye ’de erbāb-ı 

isti‘fādeye ifāde-i ders-i Meẟnevī-i Ma‘nevī ’ye me’lūf olup sürūr u ṣafā ile ḫur-

rem ve şeb ü rūz [218a] aṣḥāb-ı fenā fi’llāh ile enīs ü hem-dem, kendü başına 

sulṭān-ı ‘ālem belki künc-i istiġnāda bī-pervā:

Mıṣrā‘

Şāh-ı ‘ālem gelse çekmez pāyını dāmānına

ma‘nāsın rūşen ü hüveydā idüp güzārende-i eyyām ü leyāl iken biñ seksen 

iki Şevvāl’inde rūḥ-ı pür-fütūḥı bu sarāy-ı se-penc ve nüzūl-i ‘anā vü rencden 

ḥadā’iḳ-ı ḳuds-i ṣafā-me’nūsa ṭayerān ve bülbül-i cānı riyāż-ı gülşen-i cinānda 

āşiyān eyledi. 

Mevlānā-yı merḥūm ‘ilm ü fażlla mevsūm, ḥāvī-i ma‘ārif ü kemālāt-ı vehbī, 

cāmi‘-i ‘ulūm-ı fıṭrī vü müktesebī, riyāż-ı ḳalb-i ma‘ārif-āyātı reşeḥāt-ı seḥāb-ı 

kemālāt ile tāze vü ter ve devḥa-i dil ü cānı enḥā-yı eẟmār-ı leṭā’if ile maḥżar, 

ḫoş-ṣoḥbet, tārik-i külfet, saḫī vü kerīm, ḥalīm ü selīm3 idi. 

Āẟārlarından Şifāyī  maḫlaṣı ile eş‘ār-ı bī-şümārları vardur. Bu maṭla‘ güftār-

larındandur:

Beyt

Āh-ı pey-der-peyden oldı dil ser-ā-pā mużṭarib

Bād-ı ṣarṣardan olur bī-şübhe deryā mużṭarib

1 “Salât ve selâm onun üzerine olsun.”

2 Hadîs-i Şerîf: “Ölmeden önce ölünüz.” Aclûnî, Keşfü’l-hafâ, Beyrut, 1418, 2/2269.

3 S 237b.

Şa‘rānī-zāde Ebu’s-su‘ūd Efendi 

el-Mevlā Ebu’s-su‘ūd ibnü’l-mevlā ‘Abdü’r-raḥīm eş-Şa‘rāvī. Ṭabaḳa-i 

Sulṭān Murād Ḫān-ı Rābī‘ ulemāsından ḫilāl-i terācimde raḳam-zede-i kilk-i 

beyān olan Şa‘rāvī ‘Abdü’r-raḥīm Efendi’nüñ maḫdūm-ı mihter-i sa‘dü’s-su‘ūdı 

ve ferzend-i ḫayru’l-ḫalef-i mes‘ūdıdur. Ṭoḳuz yüz ṭoḳsan ṭoḳuz senesi ḥu-

dūdında diyār-ı Mıṣriyye’de ser-ber-āverde-i deryā-yı vücūd ve rū-nihāde-i 

sāḥil-i şühūd olup ol diyār ‘ulemāsından taḥṣīl-i ‘ilm ü kemāl itdükden ṣoñra 

dārü’l-mülk-i İstanbul ’a ḫaṭṭ-ı riḥāl ve fużalā-yı Rūm ḫıdmetlerinde tekmīl-i 

ādāb u rüsūma iştiġāl idüp Şeyḫü’l-İslām Ṣun‘u’llāh Efendi  cenāblarından 

iḥrāz-ı şeref-i mülāzemet ve ṭarīḳ-ı tedrīse ‘azīmet eyleyüp devr-i medāris ve 

‘aḳd-i mecālis iderek ḳırḳ aḳçe medreseden ma‘zūl iken biñ otuz beş Ẕi’l-ḥic-

ce’sinde Malġaralı Muṣṭafā Efendi  yirine ḳaṣaba-i Berġos ’da vāḳı‘a Meḥemmed 

Paşa Medresesi  sezā görilmiş idi. Otuz ṭoḳuz Ẕi’l-ḳa‘de’sinde Ḥanefī Meḥem-

med Efendi  yirine Ḳadırġa Limanı ’nda Meḥemmed Paşa Medresesi ’ne naḳl 

olınup ḳırḳ bir Cumāde’l-āḫire’sinde selefleri Ḥanefī Efendi yirine İsmiḫān 

Sulṭān Medresesi  iḥsān, ḳırḳ dört Receb’inde Ca‘fer-zāde ‘Abdü’l-bāḳī Efendi  

yirine Ṣaḥn-ı ẞemāniyye ’nüñ biriyle taḥṣīl-i ‘izz ü şān eylemişler idi. Ḳırḳ beş 

Şa‘bān’ında Ḳara Süleymān Efendi  maḥlūlinden Zāl Paşa Sulṭānı Medresesi  er-

zānī görilüp elli Cumāde’l-ūlā’sında Çeşmī-zāde Muṣṭafā Efendi  yirine Ḥażret-i 

Ebā Eyyūb-i Enṣārī Medresesi  ile tevḳī‘, elli üç Cumāde’l-ūlā’sında İmām-zāde 

Şeyḫ Meḥemmed Efendi  yirine Medāris-i Süleymāniyye ’den birine terfī‘ olın-

dılar. Elli altı Rebī‘ü’l-āḫir’inde Muṣliḥü’d-dīn-zāde Seyyid ‘Abdu’llāh Efendi  

yirine Şām-ı cennet-meşām  ḳażāsıyla ikrām olınup sene-i meẕkūre Receb’inde 

ḳażā-yı meẕkūr Mülaḳḳāb Muṣliḥü’d-dīn Efendi’ye tevcīh olınduḳda bunlar 

Taḳıyyü’d-dīn Efendi  maḥlūlinden Ḳuds-i Şerīf  ḳażāsına naḳl olındılar. Elli 

yedi Rebī‘ü’l-āḫir’inde ma‘zūl ve yirlerine Ṣadrü’d-dīn-zāde Rūḥu’llāh Efendi  

mevṣūl oldı. Altmış bir Muḥarrem’inde Kūsec Yaḥyā Efendi  yirine maḥrūsa-i 

Burusa  ḳażāsı ‘ināyet olındı. Sene-i mezbūre Şa‘bān’ında Kirli Ḫānım-zā-

de Ḥasan Efendi  üzerinden İzniḳ  ve Çirmen  ḳażāları arpalıġıyla munfaṣıl ve 

yirlerine Ṣarı ‘Abdu’llāh Efendi  vāṣıl oldı. Altmış dört Şevvāl’inde Ḳadrī-zāde 

Seyyid Meḥemmed Efendi  yirine Edrine  ḳażāsıyla ta‘ẓīm olınduḳlarında ar-

palıḳları seleflerine virildi. Altmış beş Şevvāl’inde ‘azl ve yirlerine Altıbarmaḳ 

‘Abdü’l-fettāḥ Efendi  vaṣl olındı. Altmış altı Cumāde’l-āḫire’sinde Şirvānī Aḥ-

med Efendi  yirine buḳ‘alik ile Dārü’l-ḥadīẟ-i Süleymān Ḫānī  erzānī görilüp 

bir seneden mütecāviz  ol buḳ‘a-i baḳī‘ada edā-yı ḫıdmet ve şarṭ-ı vāḳıf üzere 

ifāde-i ḥadīẟe müdāvemet itdiler. Altmış yedi Receb’inde Uzun Ḥasan Efendi  

üzerinden Yanbolı ma‘a’n- [218b]  nevāḥī ḳażāları arpalıḳ virilüp medreseleri 

Fāżıl Muṣlī Efendi ’ye ‘ināyet olındı. Sene-i mezbūre1 Ẕi’l-ḥicce’sinde Muḥar-

rem-zāde Aḥmed Efendi  yirine İstanbul ḳażāsına mevṣūl olduḳlarında arpa-

lıḳları Şeyḫü’l-İslām-ı sābıḳ Bālī-zāde Muṣṭafā Efendi ’ye virildi. Altmış sekiz2 

Ṣafer’inde müteḳā‘id ve maḳām-ı ḥükūmetlerine ḫalef-i sālifleri ‘Abdü’l-fettāḥ 

Efendi müteṣā‘id olup bunlara ḫalefleri arpalıġı Uzuncaova Ḫāṣköyi  ḳażāsı 

tevcīh olındı. Yetmiş Rebī‘ü’l-āḫir’inde Anaṭolı  pāyesi  żamīmesiyle selefleri 

Muḥarrem-zāde Efendi üzerinden Güzelḥiṣār  ḳażāsı żamīme-i revātibleri ḳı-

lındı. Yetmiş sekiz Rebī‘ü’l-evvel’inde Şeyḫī-zāde ‘Abdu’r-raḥmān Efendi  üze-

rinden maḥlūlen3 arpalıḳları Ṭırnova  ma‘a Ṣaḥrā  ḳażālarına tebdīl, Uzuncaova 

ḳażāsıyla Bahāyī Birāderi Yaḥyā Efendi  ve Güzelḥiṣār ḳażāsıyla Ebū Sa‘īd-zāde 

Aḥmed Efendi  tebcīl ḳılındılar4. Seksen iki Ẕi’l-ḥicce’sinde ‘arża-i şühūddan 

nā-bedīd ve müteveccih-i dergāh-ı Rabb-i mecīd olduḳlarında arpalıḳları Ve-

liyyü’d-dīn Efendi’ye virildi. 

Mevlānā-yı sālifü’l-beyān ṣubbet ‘aleyhi sicālü’l-ġufrān,5 feżā’il-i bī-kerān ile 

mevsūm, bi-taḫṣīṣ ‘ilm-i ḥadīẟde yed-i ṭūlāsı ma‘lūm, cāmi‘-i şerī‘at u ṭarīḳat, 

sālik-i rāh-ı erbāb-ı ḥaḳīḳat, ḳażāsında istiḳāmet ü nezāhetle ma‘rūf, tenhāsın-

da meşġale-i ‘ilm ü ‘ibādetle me’lūf, kemāl-i ‘iffet ü diyānetle yegāne, ṣalāḥ-ı 

ḥālde müfred-i zamāne, aḫlāḳ-ı kerīme ile meşhūr ve nām-ı nāmīsi ḫayr ile 

meẕkūr idi.

‘Oẟmān-zāde Kemālü’d-dīn Efendi 6

el-Mevlā Kemālü’d-dīn ibnü’l-mevlā Meḥemmed. Bu ṭabaḳa evā’ilinde ter-

cemesi ẟebt olınan ‘Oẟmān-zāde Meḥemmed Efendi ’nüñ ferzend-i kihteri ve 

maḫdūm-ı sa‘d-aḫteridür. Ba‘de taḥṣīli’l-isti‘dād ṭarīḳ-ı sa‘ādet-refīḳ-ı ‘ilmīye 

1 mezbūre H: meẕkūre S.

2 S 238a.

3 üzerinden maḥlūlen H: maḥlūlinden S.

4 ḳılındılar S: ḳılındı H.

5 “Merhamet kovaları onun üzerine dökülsün.”

6 Evvelu müderrisin bi-medreseti Baba Efendi. Fī 3 Rebī‘ü’l-evvel sene 1065. [H nüshasında bu kayıt 

yoktur.]

‘āzim ve Şeyḫü’l-İslām Ebū Sa‘īd Meḥemmed Efendi  ḫıdmetlerinden mülāzım 

olup ḳırḳ aḳçe medreseden ma‘zūl iken biñ altmış beş Rebī‘ü’l-evvel’inde Baba 

Efendi Medresesi ḫārici ile kām-revā ve1  אıÖ رس درسïĨ اول  olmışlar idi. Yetmiş 

iki Şevvāl’inde Ḳapucı-zāde Aḥmed Efendi  yirine Ferhād Paşa Medresesi ’ne 

ḥareket eyleyüp seksen Rebī‘ü’l-āḫir’inde Mekkī Meḥemmed Efendi  yirine Ḫā-

dım Ḥasan Paşa Medresesi  i‘ṭā, seksen bir Ẕi’l-ḥicce’sinde ‘İmād-zāde Seyyid 

Meḥemmed Efendi  yirine Küçükçekmece ’de vāḳı‘a ‘Abdü’s-selām Medresesi  

sezā görilmiş idi. Seksen üç Muḥarrem’inde ders ü devri tamām ve ravża-i cinā-

na ḫırām itdüklerinde medrese-i maḥlūleleri Ḳara Ebū Bekr Efendi ’ye in‘ām 

olındı.

Maḫdūm-ı merḳūm ṭālib-i intisāb-ı ‘ulūm, nīk-ḫaṣlet, ṣāfī-ṭaviyyet idi.

Bustān-zāde Ebū Bekr Efendi 2

el-Mevlā Ebū Bekr ibnü’l-mevlā Meḥemmed ‘Abdü’l-kerīm ibnü’l-mev-

lā Meḥemmed. Bu ṭabaḳa evā’ilinde tercemesi mürūr iden ṣadr-ı vālā-ḳadr 

Bustān-zāde Meḥemmed ‘Abdü’l-kerīm Efendi ’nüñ nev-bāve-i nihāl-i sā-

ye-güsterī ya‘nī ferzend-i fürūzende aḫteri Ebū Bekr Efendi’dür. Tuḫm-ı is-

ti‘dād-ı māder-zādı bīḫ-āver-i zemīn-i ‘ilm ü ‘irfān olup ba‘ż-ı ‘ulemādan 

mülāzım ve medāris-i ‘ilmiyyede murā‘ī-i merāsim olmış idi. Devr-i medāris-i 

mu‘tāde ile ḳırḳ aḳçe medreseden ma‘zūl iken biñ altmış bir Receb’inde iḥdāẟ 

olınan Kirmastı Medresesi  ibtidā bunlara i‘ṭā olınup altmış dört Şa‘bān’ında 

yirlerinde ḥareket-i miẟliyye i‘tibār olındı. Altmış beş Rebi‘ü’l-evvel’inde Āmidī 

Ḥüseyn Efendi  yirine Merdümiyye Medresesi  virilüp altmış yedi Receb’inde 

Şehlā ‘Abdü’l-bāḳī Efendi  yirine Etmekcioġlı Medresesi ’ne taḥrīk olındı. Alt-

mış sekiz Ṣafer’inde Kemāl Efendi-zāde Aḥmed Efendi  yirine Nişāncı Paşa-yı 

Cedīd Medresesi  ile tecdīd-i sürūr, yetmiş Receb’inde İṣḥāḳ-zāde Meḥemmed 

Ṣāliḥ Efendi  yirine Ṣaḥn-ı ẞemāniyye ’nüñ birine mürūr eyleyüp yetmiş iki 

Şevvāl’inde Anḳaravī Meḥemmed Efendi  yirine Zāl Paşa Sulṭānı3  Medresesi 

erzānī görilmiş idi. Yetmiş dört Cumāde’l-āḫire’sinde Ḳadrī Efendi Dāmādı 

‘Abdu’llāh Efendi  [219a] yirine Ḳara Muṣṭafā Paşa Medresesi  sezā görilüp yet-

1 “Burada ders okutan ilk müderris.”

2 Evvelu müderrisin bi-medreseti Kirmastı. Fī 24 Receb sene 1061. [H nüshasında bu kayıt yoktur.]

3 S 238b.

miş altı Cumāde’l-āḫire’sinde ‘azl olınup ve yirleri Mīrzā Meḥemmed Efendi’ye  

virilmiş iken sene-i meẕkūre Ẕi’l-ḳa‘de’sinde A‘rec ‘Ömer Efendi  yirine Ḳalen-

der-ḫāne Medresesi  iḥsān, yetmiş sekiz Ramażān’ında Fikrī Birāderi Ḥüseyn 

Efendi  maḥlūlinden Üsküdar ’da vāḳı‘a Vālide Sulṭān Medresesi  ile taḥṣīl-i ‘izz 

ü şān itmişler idi. Yetmiş ṭoḳuz Receb’inde Edībī-zāde Seyyid Muṣṭafā Efendi  

yirine Filibe  ḳażāsına mevṣūl, seksen Şa‘bān’ında Ḳuds-i Şerīf  pāyesi żamīme-

siyle İmām-zāde Meḥemmed Sa‘dī Efendi  yirine Ebā Eyyūb-i Enṣārī ḳażāsına  

menḳūl ve yirlerine Hābīl-zāde ‘Ömer Efendi  vuṣūl buldı. Seksen bir Ẕi’l-ḥic-

ce’sinde ‘azl olınup yirleri Ebū Sa‘īd-zāde Feyżu’llāh Efendi ’ye arpalıḳ viril-

di. Bu ḥāl üzere evḳāt-güẕār iken biñ seksen üç Muḥarrem’inüñ on ṭoḳuzıncı 

İẟneyn güni sebzezār-ı āmāli muṣaġġar ve rūy-ı dil-cūy-ı zindegānīsi muġber 

olup gülzār-ı ‘adne güẕār itdiler.

Mevlānā-yı merḳūm dā’ire-nişīn-i erbāb-ı rüsūm, merd-i ṣāfī-fu’ād, 

mü’min-i pāk-i‘tiḳād idi. 

Başmaḳcı-zāde Nūḥ Efendi 

el-Mevlā Nūḥ ibnü’l-mevlā Meḥemmed bin Ḥüseyn. Bu ṭabaḳa evā’ilin-

de tercemesi sebḳ iden Başmaḳcı-zāde Meḥemmed Efendi ’nüñ ferzend-i erc-

mendi ve maḫdūm-ı mihter-i ḫıredmendi Nūḥ Efendi’dür. Taḥṣīl-i ser-māye-i 

isti‘dād ve Ebū Sa‘īd Efendi’den mülāzemetle ber-murād olup ḳırḳ aḳçe med-

reseye vāṣıl ve andan daḫı munfaṣıl olduḳdan ṣoñra sālik-i meslek-i ḳażā ve 

mālik-i ezimme-i ḥükm ü imżā olup Rūmili  ḳalem-revinde Ṭuna Yalısı ’nda 

Ḥarām  ḳāḍīsi iken vālidleri İstanbul  ḳāḍīsi bulınmaġla biñ elli beş Ẕi’l-ḥic-

ce’sinde Ḫusrev Paşa İmāmı Muṣṭafā Efendi  yirine Saḳız  ḳażāsı  ḥükūmetiyle 

be-nām ve rütbe-i mevleviyyet ile nā’ilü’l-merām oldı. Elli yedi Rebī‘ü’l-āḫir’in-

de ma‘zūl ve yirlerine Nefes-zāde Muṣṭafā Efendi mevṣūl oldı. Sene-i meẕkūre 

Ẕi’l-ḥicce’sinde Beyānī Aḥmed Efendi  yirine Yeñişehr  ḳażāsına terfī‘ olındı-

lar. Elli sekiz Rebī‘ü’l-evvel’inde munfaṣıl ve yirlerine Ṣāliḥ Efendi vāṣıl oldı. 

Altmış üç Ramażān’ında Ḳuṭb İbrāhīm Efendi  yirine Mar‘aş  ḳażāsı virilüp 

altmış dört Şevvāl’inde ‘azl ve yirlerine Kürd ‘Abdü’l-ġanī Efendi  vaṣl olındı. 

Altmış sekiz Muḥarrem’inde Ḥamīdī Maḥmūd Efendi  yirine Kütāhiyye  ḳażā-

sı ḥükūmeti tefvīż olınup altmış ṭoḳuz Rebī‘ü’l-evvel’inde ma‘zūl ve yirlerine 

Ramażān Efendi mevṣūl oldı. Yetmiş iki Şevvāl’inde Sinobī ‘Abdu’llāh Efendi  

yirine ẞire  ḳażāsı virilüp yetmiş üç Şevvāl’inde ‘azl olınup yirleri ẟāniyen ‘Ab-

dü’r-raḥīm-zāde Meḥemmed Efendi ’ye arpalıḳ virildi. Yetmiş yedi Rebī‘ü’l-ev-

vel’inde Baldır-zāde Dervīş Meḥemmed Efendi  def‘a-i ẟāniyesi yirine Ṭrablus-ı 

Şām  ḳażāsı in‘ām olındı. Yetmiş sekiz Şevvāl’inde munfaṣıl ve yirlerine Seyyid 

‘Abdü’l-fettāḥ Efendi  vāṣıl oldı. Bu ḥāl üzere güẕārende-i eyyām u leyāl iken 

biñ seksen üç senesi ḫilālinde intiḳāl ve ‘ālem-i ‘uḳbāya irtiḥāl eyledi. 

Mevlānā-yı merḳūm dāḫil-i ‘idād-ı mevālī-i Rūm, merd-i ṣāfī-fu’ād, 

mü’min-i pāk-i‘tiḳād idi. 

İsḥāḳ-zāde Ẓuhūrī Efendi [Meḥemmed Ṣāliḥ] {Ẓuhūrī}  

el-Mevlā Meḥemmed Ṣāliḥ ibnü’l-mevlā İsḥāḳ. ‘Ulemā-yı devlet-i Sulṭān 

İbrāhīm Ḫānī ’den tercemesi sebḳ iden Ḳarabāġī İsḥāḳ Efendi ’nüñ ferzend-i 

nebīl-i ḥasenü’l-aḫlāḳı ve şāḫ-ı devḥa-i ṭayyibü’l-a‘rāḳı Ẓuhūrī Meḥemmed 

Ṣāliḥ1 Efendi ’dür. Cevher-i ḳābiliyyet ü şānı ser-māye-i kesb-i ‘ilm ü ‘irfānı 

olmaġla taḫṣīl-i kemāle verziş eyleyüp ṣadr-ı kerīmü’ş-şān Mollā Aḥmed-zāde 

Nūḥ Efendi  ḫıdmetlerinden iḥrāz-ı şeref-i mülāzemetle be-kām, ba‘dehu ḳırḳ 

aḳçe medrese ile nā’ilü’l-merām olduḳdan ṣoñra biñ ḳırḳ yedi Ẕi’l-ḥicce’sinde 

vālidleri Mekke -i Mükerreme ḳażāsıyla tekrīm olınduḳda müfāraḳat itmeyüp 

ḥacc-ı Beytu’llāhi’l-Ḥarām  ve ziyāret-i ravża-i seyyidü’l-enām itmekle [219b] 
ısḳāṭ-ı farīża-i ḥiccetü’l-İslām itmişler idi. Ba‘de’l-ḳufūl vechetü’l-āmāl-i ḳa-

bā’il-i ḳavābil ve Ka‘betü’l-iḳbāl-i emẟāl ü emāẟil Mollā Çelebi  merḥūmuñ 

ḥalḳa-i ifādelerine cālis ve istifāde-i fünūn-ı ‘āliyeye mümāris olup ḫāric elli 

rütbesine muntaẓır-ı vuṣūl iken biñ altmış Ẕi’l-ḳa‘de’sinde Ebe-zāde Meḥem-

med Efendi  yirine ‘Abdu’llāh Aġa Medresesi  ḫāriciyle kām-revā olup altmış üç 

Ramażān’ında Ḳāsım-zāde ‘Abdu’llāh Efendi 2 yirine Bālī Efendi Medresesi ’ne 

taḥrīk olındılar. Altmış dört Şa‘bān’ında Mü’eẕẕin-zāde Aḥmed Efendi  yirine 

Emre Ḫˇāce Medresesi virilüp  altmış yedi Receb’inde yirlerinde mūṣıla-i Ṣaḥn  

i‘tibār olındı. Sene-i mezbūre Ramażān’ında Beşerī Meḥemmed Efendi  yirine 

Ḳılıç ‘Alī Paşa Medresesi  sezā görilüp altmış ṭoḳuz Muḥarrem’inde Börekci-zā-

de Ḥasan Efendi  yirine Ṣaḥn-ı ẞemāniyye ’nüñ birinde basṭ-ı seccāde-i ifāde 

eyleyüp yetmiş Receb’inde Müyesser-zāde Meḥemmed Efendi  yirine Siyā-

1 S 239a.

2 Efendi  S: -H.

vuş Paşa Sulṭānı Medresesi erzānī görilmiş idi. Yetmiş bir Şa‘bān’ında Ḫaṭṭāṭ 

‘Ömer Efendi  yirine Ḳāṣım Paşa Medresesi ’ne gelüp yetmiş üç Receb’inde 

Ser-bendī-zāde İsmā‘īl Efendi  yirine Ayaṣofıyya-i Kebīr Medresesi  ile tevḳīr 

olındılar. Yetmiş beş Muḥarrem’inde Ḥāmid Efendi  yirine Dārü’l-ḥadīẟ-i Sü-

leymān Ḫānī  erzānī görilüp sene-i mezbūre Şevvāl’inde Menteş-zāde Aḥmed 

Efendi  maḥlūlinden Yeñişehr  ḳażāsı ḥükūmeti tefvīż olınmış idi. Yetmiş altı 

Şevvāl’inde munfaṣıl ve yirlerine Muḥarrem-zāde ‘Abdu’llāh Efendi  vāṣıl oldı. 

Bunlara Ayazmend ḳażāsı  arpalıḳ virildi. Seksen Ramażān’ında selefleri Ḥā-

mid Efendi yirine maḥrūsa-i Burusa  ḳażāsına ḥākim olmışlar idi. Seksen bir 

Rebī‘ü’l-āḫir’inde Memek-zāde Teẕkirecisi Meḥemmed Efendi  yirine Ġalaṭa  

ḳażāsına naḳl ü tebdīl ve yirleriyle Altıbarmaḳ İbrāhīm Efendi  tebcīl ḳılındı. 

Sene-i mezbūre Ẕi’l-ḥicce’sinde ma‘zūl ve yirlerine Uzun ‘Alī Efendi  mevṣūl 

oldı. Seksen iki Receb’inde Ḳabaḳulaḳ-zāde Meḥemmed Efendi  yirine Mıṣr -ı 

ẕātü’l-ehrām ḳażāsıyla ikrām olındılar. Seksen üç Receb’inde fevti ḫaberi vāṣıl 

ve manṣıb-ı maḥlūle Ḫıṣm-zāde ‘Abdü’l-bāḳī Efendi  nā’il oldı. 

Mevlānā-yı merḳūm vāṣıl-ı kemāl-i ma‘ārif-i ‘ulūm, sür‘at-i intiḳāl ile yegā-

ne, vüs‘aten iḥāṭa ve keẟret-i maḥfūẓ ile müfred-i zamāne, ḥilye-i taḳrīrde gül-

gūn-ı zebānı bād-peymā, lākin ‘arṣa-i taḥrīrde kümeyt-i ḫāme-i çāpük-‘inānı 

esb-i cādū gibi ḥayret-efzā, merd-i fāżıl, ferd-i kāmil idi. 

Āẟār-ı ‘ilmiyyelerinden fünūn-ı keẟīrenüñ mevāżi‘-i müşkilesine risāleleri 

ve kütüb-i mütedāvile belki mālik olduḳları esfāruñ kenārında ṭaḥḳīḳāt-ı ren-

gīn-maḳāleleri olduġından mā‘adā Ẓuhūrī  maḫlaṣı ile Dīvān -ı belāġat-‘unvān-

ları vardur. Bu eş‘ār-ı ābdār nuḫbe-i güftār-ı dürer-bārlarıdur:

ez-Ḳaṣā’id

Medḥ itse ḫāk-i pāyını kilk-i güher-feşān

Çeşm-i nigār-ı ma‘niye bir sürmedān olur1

Ve lehu

Seḥer ki çeşm-i dile gelmiş idi ḫˇāb-ı ṣafā

Ḥadīẟ-i ḳıṣṣa-i ġam bulmış idi pāyānı

1 S 239b.

Żamīr-i nūrı olur bir çerāġ-ı bezm-efzūn

‘Arūs-ı ma‘niye lafẓı ider şebistānī

Bahār-ı gülşen-i medḥinde ‘andelīb-i dile

Virildi manṣıb u cāh-ı hezār-destānī

ez-Ġazeliyyāt
Kān-ı ‘īş ü ‘işrete la‘l-i Bedaḫşān’dur ḳadeḥ

Hem yine la‘l-i şarāb-ı nāba bir kāndur ḳadeḥ

Şu‘le-efşāndur dehenden ṣanma kim leb-rīz olur

Āteş-i şevḳ-ı leb-i la‘lüñle sūzāndur ḳadeḥ

Germi-i ḫurşīd-rūy-ı tābnāküñle senüñ

Penbe-sūz-ı ‘aḳl olur billūr-ı raḫşāndur ḳadeḥ

Pest ider ḳadr-i riyā endīşegān-ı ‘ālemi

Dest-i sāḳīde Ẓuhūrī ṣanki mīzāndur ḳadeḥ1 [220a]

Ve lehu
Görseñ ol āfeti maḳṣūduñı ‘arż eyle hemān

Dest-i ḥayret-dehenüñ yoḫsa ider beste meded2

Ve lehu
Ṣafā-yı dil ḫaber-i vaṣl-ı yāra ḳalmışdur

Güşād-ı ġonçe nesīm-i bahāra ḳalmışdur

Benümle gelmedi dil ḳaldı kūy-ı dil-berde

Esīr olup ḫam-ı zülf-i nigāra ḳalmışdur

Ve lehu

O cūşiş kim sirişk-i dīde-i giryāna ḳonmışdur

Ne ṭab‘-ı ḳulzüme ne meşreb-i ‘ummāna ḳonmışdur3

1 S nüshasında bu beyit yoktur.

2 S nüshasında bu beyit yoktur.

3 S nüshasında bu beyit yoktur.

Ve lehu

Pervāz idemez murġ-ı dilüm lāne-i ġamdan

Fikr-i ser-i zülfüñ aña çün rişte-i berdür

Ve lehu

Nūş-ı şarāb-ı nāb it ruḫsāra tāb göster

Evc-i sipihr-i ḥüsne bir āftāb göster

Bir būse-i lebüñle mehcūr-ı vaṣlı şād it

Dil-teşne-i cemāle bir ḳaṭre āb göster

Ve lehu

Meydān-ı nāza raḫş ṣalup türktāz ider

Ġamzeñ şikest-i ṣaf-ı sipāh-ı niyāz ider

Ve lehu

Pür olması mey-i şevḳ ile şīşe-i ḳalbüñ

Zamāneden irişen inkisārına degmez

Ve lehu

Mihmān olınca tekye-i sīnemde ḥasretüñ

Olur ġamuñ fetīle fürūz-ı çerāġ-ı dāġ

Ve lehu

Dimāġ-ı ḫˇāhişüm eyler zükām-ı ġamdan āzürde

Gülinden gülsitān-ı ‘ālemüñ bū-yı meşām alsam

Şikest eyler o sā‘at sīlī-i bād-ı cefāsıyla

Elinden sāḳi-i dehrüñ eger bir laḥẓa cām alsam

Ve lehu

Lāleyi yaḳdı yine āteş-i pinhān-ı nesīm

Gezdi ṭarf-ı çemeni micmere-gerdān-ı nesīm

Kendüyi āba urur sūz-ı dil-i bülbülden

Yandı var ise meger gūşe-i dāmān-ı nesīm

Lü’lü-i şebnem ile çıḳdı ṣadefveş ġonçe

Mevc-ḫīż oldı yine cūşiş-i ‘ummān-ı nesīm

Ve lehu

Muṭribā bezmi pür itsün dür-i şehvār-ı nefes

İsterüz kim açıla ġonçe-i gülzār-ı nefes

Kākül-i naġmeye gel şāne-zen-i rindān ol

Bāde-nūş eyle odur ġāze-i ruḫsār-ı nefes

Nefesüm virse Ẓuhūrī n’ola mażmūnuma söz

Dil-i ma‘nāda da te’ẟīr ider āẟār-ı nefes

Ve lehu

Ey çeşm tā-be-key bu direm-rīzi-i sirişk

Ḥasretde bir ḥisāb mı vardur görilmedük

Dāmān-ı keyfi olmaya ālūde-i ḫumār

Cām-ı şarāb-ı nāb mı vardur görilmedük

Ve lehu

Sāḳī getür o āb-ı revān-ı müselseli

Ṣu ḳoysun āteş-i ġam-ı hicrüñ ocaġına

Gördüm Ẓuhūri mest-i mey-i nāz olup gelür

Bezme gelince düşdüm o dem ben ayaġına

Ve lehu

Olmaz mı bir güşāde Ẓuhūrī ‘aceb dūçār

Naḳş-ı murād gelmeye mi şeş-der-i dile

Ve lehu

Dilde o ḳadar cilveger it ṭāli‘-i yārī

Müjgānuñ ile murġ-ı ḫayāle ḳafes eyle

Ve lehu

Alursam destüme seyr-i ruḫuñla cām-ı ṣahbāyı

Gözüm icrā ider ser-çeşme-i bāġ-ı temennāyı

Ve lehu

‘Adū āyīne-i ḳalbi şikest ü pāymāl itdi

Aña te’ẟīr-i zaḫm-ı inkisārı görmedüm gitdi

Ve lehu

Ṣūret-i nigār şāhid-i naẓmum Ẓuhūriyā

Alduḳca zīr-i destüme kilk-i taḫayyüli

Tatar ‘Abdu’llāh Efendi 

el-Mevlā ‘Abdu’llāh ibn el-Ḥāc Meḥemmed. Vilāyet-i Ḳırım ’dan ẓuhūr ve 

istifāża-i nūr-ı şu‘ūr idüp muḳaddimāt-ı ‘ulūmı diyārı ‘ulemāsından taḥṣīlden 

ṣoñra dārü’l-mülk-i İstanbul ’a dāḫil ve Fetvā-emīni Şeyḫ-zāde Meḥemmed 

Efendi  ḫıdmetlerine vāṣıl olup1 medāris-i ‘adīdelerinde müstefīd ve Şeh-zāde 

Medresesi ’nde mu‘īd olmaġla biñ ḳırḳ ṭoḳuz Şevvāl’inde Süleymāniyye Medre-

sesi ’ne teşrīflerinde mülāzemetleriyle şeref-yāb olduḳlarında tekmīl-i baḳıyye-i 

fünūna ‘āzim ve Uzun ‘Alī Efendi  ve ‘Abdü’r-raḥīm Efendi derslerine mülāzım 

olup devr-i medāris iderek ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ altmış Receb’inde cezīre-i Girid ’de vāḳı‘a Ḥüseyn Paşa Med-

resesi  virilüp altmış beş Receb’inde Cellād-zāde ‘Abdü’l-fettāḥ Efendi  yirine 

ḳaṣaba-i Emürce ’de Emīr Faḳīh Medresesi ’ne naḳl olındılar. Sene-i meẕkūre 

Ramażān’ında Ser-bendī-zāde İsḥāḳ Efendi  yirine [220b] Cānbāziyye Medre-

sesi ’ne gelüp altmış altı Şevvāl’inde yirlerinde dāḫil, altmış yedi Receb’inde yir-

1 S 240a.

lerinde mūṣıla-i Ṣaḥn  i‘tibār olınmış idi. Sene-i meẕkūre Ramażān’ında Ḳonevī 

Meḥemmed Efendi  yirine Ḥāfıẓ Paşa Medresesi ’ne nā’il, altmış sekiz Receb’in-

de Ḫiṣālī Seyyid ‘Abdu’r-raḥmān Efendi  yirine Şeyḫü’l-İslām Aḫī-zāde Ḥüseyn 

Efendi Medresesi ’ne vāṣıl oldılar. Altmış ṭoḳuz Muḥarrem’inde Mektūbī Ḥü-

seyn Efendi  yirine Ḳoca Muṣṭafā Paşa Medresesi  ile kām-revā, sene-i mezbū-

re Rebī‘ü’l-evvel’inde Ḳulaḳ Şeyḫ-zāde Seyyid Muṣṭafā Efendi  yirine Bosna  

ḳażāsı sezā görilüp yetmiş Şa‘bān’ında ma‘zūl ve yirlerine Bālī-zāde ‘Abdu’llāh 

Efendi  mevṣūl oldı. Yetmiş üç Ramażān’ında Gölbāzārī Ḥüseyn Efendi  yirine 

Saḳız  ḳażāsı virilmiş idi. Yetmiş dört Rebī‘ü’l-āḫir’inde ‘azl olınup yirlerine ẟā-

niyen selefleri ḫalef oldı. Sene-i meẕkūre Şevvāl’inde ḳażā-yı meẕkūrda ẟāniyen 

seleflerine ḫalef ve maẓhar-ı iḥsān u luṭf olmışlar idi. Yetmiş beş Şevvāl’inde 

Beyāżī Muṣṭafā Efendi  yirine Ḳonya  ḳażāsına menḳūl ve yirlerine selef-i sā-

lifleri Seyyid Ḫiṣālī Efendi  mevṣūl oldı. Yetmiş altı Cumāde’l-ūlā’sında ‘azl ve 

yirlerine Kirli Maḥmūd Efendi  vaṣl olındı. Yetmiş ṭoḳuz Rebī‘ü’l-evvel’inde 

Beşerī Meḥemmed Efendi  def‘a-i ūlāsı yirine Ṣofya  ḳażāsı ḥükūmeti tefvīż olı-

nup seksen Ẕi’l-ḳa‘de’sinde munfaṣıl ve yirlerine Ṣofyalı İbrāhīm Efendi  vāṣıl 

oldı. Seksen üç Receb’inde bād-ı ṣarṣar-ı ecel milket-i ḥayātını ġāret ve esīr-i 

ḫāk-i meẕellet itmiş idi. Sinīn-i ‘ömrleri ‘ıḳd-ı sādisi mütecāviz idi. 

Mevlānā-yı merḳūm ‘ilm ü fażlla mevsūm, meşāġil-i ‘ilmiyyeye mā’il, pey-

revī-i selefe şīfte-dil, dervīş-nihād, pāk-i‘tiḳād, şedīd ve dīndār, münzevī ve per-

hīzkār idi. 

Ḳabaḳulaḳ-zāde Meḥemmed Efendi [Ḳabaḳulaḳ-zāde Birāder-zādesi] 

el-Mevlā Meḥemmed bin Nūru’llāh. Bu ṭabaḳa evā’ilinde ẕikr-i sebḳ iden 

Ḳabaḳulaḳ-zāde Ebu’l-irşād Meḥemmed Efendi ’nüñ ṣınv-ı kihteri Çāvuşbaşı 

Nūru’llāh Aġa ’nuñ ferzend-i sa‘d-aḫteri olmaġla “Ḳabaḳulaḳ-zāde Birāder-zāde-

si ” dimekle şehīr ve bu ‘unvānla ma‘lūm-ı ṣaġīr ü kebīr olmışlar idi. Biñ otuz 

senesi ḫilālinde dāḫil-i meclis-i şühūd ve secde-güẕār-ı şükr-i ni‘met-i vücūd olup 

taḥṣīl-i fażl u kemāle raġbet ve cānib-i tekmīl-i nefse ṣarf-ı ‘inān-ı ‘ināyet itdükde 

efāżıl-ı ‘aṣrdan ṣadru’l-ifāde Minḳārī-zāde Efendi ’den telemmüẕ ve şekkeristān-ı 

ifādelerinden teleẕẕüẕ idüp ‘amm-ı kerīmleri Ḳabaḳulaḳ-zāde Ebu’l-irşād Efen-

di’ye muṣāheret ile ḳarīn-i izdiyād-ı ḳarābet ve Şerīf Efendi’den nā’il-i şeref-i 

mülāzemet1 olduḳlarından ṣoñra devr-i merātib ve aḫẕ-ı revātib iderek ḳırḳ aḳçe 

medreseye vāṣıl ve andan daḫı munfaṣıl iken biñ elli yedi Şa‘bān’ında Ferhād 

Paşa-zāde Süleymān Efendi  yirine Ferhād Paşa Medresesi ’ne ḫāric ile ‘āric, elli 

ṭoḳuz Şa‘bān’ında Uzun ‘Abdu’llāh Efendi  yirine Şāhḳulı Medresesi ’ne ḥareket-

le mübtehic olmışlar idi. Altmış Ẕi’l-ḳa‘de’sinde Ḥalebī Muṣṭafā Efendi  yirine 

Şāh-ı Ḫūbān Medresesi  ile şādān, altmış iki Ẕi’l-ḳa‘de’sinde yirlerinde ḥareket-i 

miẟliyye i‘tibārına şāyān görildiler. Altmış üç Cumāde’l-ūlā’sında Çuḳacı-zāde 

Seyyid ‘Abdü’r-raḥīm Efendi  yirine Pīrī Paşa Medresesi ’ne vuṣūl bulup altmış altı 

Şa‘bān’ında Ḳoçbaş Maḥmūd Efendi  yirine Ḫānḳāh Medresesi ’n cāygāh eyleyüp 

sene-i merḳūme Şevvāl’inde Ḫˇāce-zāde Muṣṭafā Efendi  yirine Ṣaḥn-ı ẞemāniy-

ye ’nüñ biriyle nā’ilü’l-me’mūl olmışlar idi. Altmış yedi Receb’inde Ḫıṣm-zāde 

‘Abdü’l-bāḳī Efendi  yirine Bayram Paşa Medresesi  ile kām-revā, altmış sekiz Re-

ceb’inde Muṣlī Efendi yirine Ḳāsım Paşa Medresesi ’ne revnaḳ-baḫşā olup altmış 

ṭoḳuz Şa‘bān’ında selef-i sālifleri Ḥalebī Muṣṭafā Efendi yirine Şeh-zāde Medre-

sesi ’ne naḳl olınup yetmiş Ṣafer’inde Kātib-zāde Zeynü’l-‘ābidīn Efendi  yirine 

Ḳara Muṣṭafā Paşa Medresesi ’ne zīnet-efzā oldılar. [221a] Yetmiş bir Muḥar-

rem’inde Ṣarı ‘Abdu’llāh Efendi  yirine Ḫāḳāniyye-i Vefā ’da basṭ-ı seccāde-i ifāde 

eyleyüp yetmiş iki Şevvāl’inde Çeşmī-zāde Meḥemmed Ṣāliḥ Efendi  yirine Me-

dāris-i Süleymāniyye ’den birine terfī‘, yetmiş üç Şevvāl’inde selefleri Çeşmī-zāde 

Efendi yirine Ḥalebü’ş-şehbā  ḳażāsıyla tevḳī‘ olınmışlar idi. Yetmiş beş Muḥar-

rem’inde ma‘zūl olup yirleri Çāvuş-zāde ‘Oẟmān Efendi ’ye virildükde redd it-

megin ‘Oẟmān-zāde Feyżu’llāh Efendi  ḳabūl eyledi. Yetmiş sekiz Receb’inde 

Begbāzārı  ḳażāsı arpalıḳ iḥsān olınup sene-i meẕkūre Ẕi’l-ḥicce’sinde yine selef-

leri Çeşmī-zāde Efendi yirine maḥrūsa-i Burusa  ḳażāsında mesned-nişīn-i şerī‘at 

olmışlar idi. Yetmiş ṭoḳuz Şevvāl’inde Ḳudsī-zāde Teẕkirecisi Meḥemmed Efendi  

yirine İzmir  ḳażāsına naḳl ü tebdīl2 ve yirleriyle Ḥāmid Efendi tebcīl ḳılındı. 

Sene-i meẕkūre Ẕi’l-ḳa‘de’sinde ‘azl ve yirlerine Ḫānım-zāde Meḥemmed Efendi  

vaṣl olındı. Seksen bir Şevvāl’inde ‘Alī Efendi  yirine Mıṣr -ı ẕātü’l-ehrām ḳażāsıyla 

ikrām olınup seksen iki Receb’inde seksen üç Muḥarremü’l-ḥarāmı ġurresi tevḳī-

tiyle Esīrī Birāderi Muṣṭafā Efendi  yirine Mekke -i Mu‘aẓẓama  ḳażāsıyla ta‘ẓīm 

ve yirleriyle İsḥāḳ-zāde Meḥemmed Ṣāliḥ Efendi  tekrīm olındı. Sene-i mezbūre 

Receb’inde şāh-ı evreng-i vücūdı ḫal‘-i ḫil‘at-i müste‘ār ve serīr-i ‘izz ü i‘tibārdan 

1 S 240b.

2 naḳl ü tebdīl S: naḳl itdiler H.

bedel-i taḫta-i ten-i şūy üzre ḳarār eyledi. Ol manṣıb-ı şerīfe Şām ḳāḍīsi ‘Ab-

dü’r-raḥīm-zāde Meḥemmed Efendi  teşrīf eyleyüp anlaruñ yirleriyle Ṣarı ‘Oẟmān 

Efendi  talṭīf olındı.

Mevlānā-yı merḳūm ‘ilm ü fażlla mevsūm, sīret ü serīreti memdūḥ u 

maḥmūd, efrād-ı ‘ulemādan ma‘dūd idi.

Ḳız ‘Alī Efendi 1

el-Mevlā ‘Alī. Vilāyet-i Rūmili ’nde Yeñişehr  eṭrāfında secdegāh-ı vücūda 

rū-nihāde ve miyān-ı nāsda “Ḳız ‘Alī Efendi ” dimekle şöhret-dāde olup kesb-i 

ser-māye-i isti‘dād ve taḥṣīl-i2 ‘ilm ü ‘irfāna beẕl-i ictihād eyleyüp Uzun Ḥasan 

Efendi ’den daḫı telemmüẕ ve ḳand-i mu‘ād-ı ifādeleriyle teleẕẕüẕ itdükden ṣoñra 

Fikrī Aḥmed Efendi ’ye dānişmend olmaġla biñ ḳırḳ ṭoḳuz Şevvāl’inde İstanbul 

Vālidesi Medresesi ’nde mu‘īd ve elli bir Receb’inde neyl-i mülāzemetle müstefīd 

olup ba‘de tekmīli’l-medāris ḳırḳ aḳçe medreseden ma‘zūl iken biñ altmış dört 

Şa‘bān’ında Dārü’l-ḥadīẟ-i ‘Oẟmān Efendi ’ye ibtidā ḫāric i‘tibār olınup ibtidā3 

bunlara tevcīh olındı. Altmış yedi Muḥarrem’inde yirlerinde ḥareket-i miẟliyye 

i‘tibār olınup sene-i mezbūre Receb’inde yirlerinde dāḫil i‘tibārına sezā olmışlar 

idi. Altmış sekiz Receb’inde Kebīrī-zāde Muṣṭafā4 Efendi  yirine Ḫādım Ḥasan 

Paşa Medresesi  i‘ṭā olındı. Yetmiş bir Muḥarrem’inde Öreke-zāde Aḥmed Efendi  

yirine Ḫānḳāh Medresesi ’n tekyegāh eyleyüp yetmiş üç Receb’inde İmām-zāde 

‘Abdü’l-ḳādir Efendi  yirine Ṣaḥn-ı ẞemāniyye ’nüñ biriyle taḥṣīl-i ‘izz ü cāh it-

diler. Yetmiş dört Cumāde’l-āḫire’sinde Ḳaramanī Yūsuf Efendi  yirine Murād 

Paşa-yı ‘Atīḳ Medresesi ’ne ḥaḳīḳ olup yetmiş altı Cumāde’l-āḫire’sinde Edrine-

li Aḥmed Efendi  yirine Zāl Paşa Sulṭānı Medresesi  erzānī görilüp yetmiş sekiz 

Ẕi’l-ḳa‘de’sinde Ṣamtī Meḥemmed Efendi  yirine Şeh-zāde dārü’l-ifādesinde ferş-i 

seccāde-i ders ü taḥḳīḳ itmişler idi. Seksen Rebī‘ü’l-āḫir’inde A‘rec ‘Ömer Efen-

di  yirine Süleymāniyye  medārisinüñ biriyle maẓhar-ı ikrām, seksen bir Ẕi’l-ḥic-

ce’sinde ‘Uşşākī-zāde Seyyid ‘Abdü’l-bākī Efendi  yirine Dārü’l-ḥadīẟ-i Süleymān 

Ḫānī  ile iḥtirām olındılar. Seksen üç Rebī‘ü’l-evvel’inde Aḳ Maḥmūd Efendi  yi-

1 Evvelu müderrisin bi-Dāri’l-ḥadīẟi ‘Oẟmān Efendi. Fī 8 Şa‘bān sene 1064. [H nüshasında bu kayıt 

yoktur.]

2 S 241a.

3 ibtidā S: -H.

4 Muṣṭafā S: Meḥemmed H.

rine Ḥalebü’ş-şehbā  ḳażāsı ‘ināyet olınmış idi. Sene-i meẕkūre Receb’inde terk-i 

ārāyiş-i cihān-ı fānī ve ‘azm-i nüzhetgāh-ı cāvidānī ḳılmaġla manṣıb-ı maḥlū-

le Ġalaṭa  ḳāḍīsi Ṭosyevī Meḥemmed Efendi  menḳūl ve anlaruñ yirine Ḳadrī 

Dāmādı ‘Abdu’llāh Efendi  mevṣūl oldı. 

Mevlānā-yı mezbūr ‘ilm-i fıḳha intisāb ile meşhūr, ekẟer-i fünūn-ı nāfi‘ada 

[221b] müşārik-i emẟāl, keẟret-i niyābet sebebiyle fenn-i ṣukūkda bāliġ-i mebā-

liġ-i ricāl, ma‘ārif-i celīle ile āşinā, ‘ilm-i şerīfe şedīdü’l-i‘tinā idi.

İmām-ı Sulṭānī Ḥāfıẓ Meḥemmed Efendi 

el-Mevlā Meḥemmed. Vilāyet-i Ḳasṭamonı ’dan ẓuhūr ve āftāb-ı feyż-i 

nā-mütenāhīden istifāża-i nūr-ı şu‘ūr idüp muḳaddimāt-ı ‘ulūmdan ḥiṣṣedār 

olduḳdan ṣoñra ecill-i himmetin ḥıfẓ-ı Ḳu’rān-ı Kerīm’e ṣarf ve dürc-i derū-

nın dürer ü cevāhire ẓarf idüp ḥāfıẓ-ı Kelām-ı Ḳadīm olmış idi. Ba‘dehu dā-

rü’l-mülk-i İstanbul ’a ḳudūm ve Şeyḫü’l-ḳurrā Ḥāfıẓ Şa‘bān Efendi  āsitānesin 

veche-i āmāl ü merūm ḳılup fünūn-ı Ḳur’āniyye’den seb‘a ve ‘aşere ta‘allümi-

ne iştiġāl ve ol vādīde kemā-yenbaġī kesb-i kemāl itmekle Şeyḫü’l-İslām Esīrī 

Meḥemmed Efendi ’den mülāzım ve ṭarīḳ-ı tedrīse ‘āzim olup ḳırḳ aḳçe med-

reseden ma‘zūl iken biñ altmış bir Şa‘bān’ında Ḫiṣālī Seyyid ‘Abdu’r-raḥmān 

Efendi  yirine Ḳandıra ’da vāḳı‘a Ḫˇāce Ṭursun Medresesi  ḫāriciyle memnūn 

ḳılınup altmış beş Ramażān’ında ‘Abdü’l-ġaffār Efendi  yirine Yarḥiṣār  Medrese-

si  sezāvār görilüp altmış yedi Ṣafer’inde Mūsā-zāde ‘Abdü’l-ḥalīm Efendi  yirine 

Fāṭıma Sulṭān Medresesi iḥsān olındı.  Altmış sekiz Ṣafer’inde Martolos-zāde 

‘Abdu’r-raḥmān Efendi  yirine İbrāhīm Paşa-yı ‘Atīḳ Medresesi’ne ḥaḳīḳ olup 

sene-i meẕkūre Şa‘bān’ında Ḳonevī Meḥemmed Efendi  yirine Murād Paşa-yı 

‘Atīḳ Medresesi ’nde basṭ-ı seccāde-i ders ü taḥḳīḳ itmişler idi.1 Altmış ṭoḳuz 

Cumāde’l-ūlā’sında imām-ı sulṭānī olan Şāmī Ḥüseyn Efendi  vedā‘-ı ‘ālem-i 

fānī ve ‘azm-i beḳā-yı cāvidānī itdüklerinde ḫıdmet-i imāmet-i sulṭānī bunla-

ra erzānī görilüp sene-i merḳūme Cumāde’l-āḫire’sinde Mekke -i Mükerreme 

pāyesi żamīmesiyle ‘İṣmetī Meḥemmed Efendi  üzerinden Dimetoḳa  ve Ṭaġar-

dı  ḳażāları arpalıġıyla ikrām olınduḳlarında medreseleri Ḥüseyn Paşa-zāde 

İbrāhīm Efendi ’ye in‘ām olındı. Yetmiş Ẕi’l-ḳa‘de’sinde Ḍıḥkī Muṣṭafā Efendi  

üzerinden arpalıḳları Miḫalıc  ve Kirmastı  ḳażālarına tebdīl olınup evvelkiler 

1 S 241b.

ile Minḳārī-zāde Yaḥyā Efendi  tebcīl ḳılınmış idi. Yetmiş iki Muḥarrem’inde 

Anaṭolı  pāyesiyle ta‘ẓīm olınup yetmiş üç Şevvāl’inde ol ḳuvveti fi‘le iḫrāc ve 

Şeyḫī-zāde ‘Abdu’r-raḥmān Efendi  yirine Anaṭolı ṣadrıyla iẓhār-ı ibtihāc idüp 

ḫıdmet-i imāmet-i sulṭānī mutaṣarrıf olduḳları arpalıḳlarıyla Edrineli İbrāhīm 

Efendi ’ye māye-i mezīd-i rif‘at oldı. Yetmiş altı Cumāde’l-ūlā’sında Ḳadrī Efen-

di üzerinden Gelibolı  ḳażāsı arpalıġıyla ‘azl olınduḳlarında yirlerine ẟāniyen se-

lefleri ḫalef oldı. Seksen Receb’inde Seyrek-zāde Seyyid ‘Abdu’r-raḥmān Efendi  

yirine ẟāniyen mesned-nişīn-i ṣadāret-i Anaṭolı olup arpalıḳları seleflerine viril-

di. Seksen bir Receb’inde Uzun Ḥasan Efendi  üzerinden ‘Ayntāb  ḳażāsı arpa-

lıġıyla ‘uzlet-güzīn ve yirlerinde Minḳārī-zāde Efendi  Dāmādı Muṣṭafā Efendi  

ṣadr-nişīn oldı.  Bunlar edā-yı nüsük-i İslām ve ziyāret-i ravża-i seyyidü’l-enām 

‘aleyhi’ṣ-ṣalātü ve’s-selāma1 niyyet idüp ba‘de ḳażā’i’l-vaṭar İstanbul’a duḫūl mü-

yesser olmış idi. Seksen üç Receb’inde rāh-ı nefesi mesdūd ve müteveccih-i 

cenāb-ı ma‘būd olup Zeyrek Cāmi‘-i Şerīfi  ḳurbinde Çivi-zāde Mescidi  ḫaṭī-

resinde medfūn ve maḥlūl olan arpalıḳlarıyla Es‘ad-zāde Seyyid Meḥemmed 

Sa‘īd Efendi  memnūn ḳılındı. 

Mevlānā-yı mezbūr benī nev‘i miyānında memdūḥ u meşkūr, ṣāḥib-i ḫa-

dem ü ḥaşem, mā’il-i īṣāl-i kerem, ḫˇān-ı ni‘meti mebẕūl, her vechle ma‘ḳūl 

idi. Evā’il-i ḥālinde niyābetlerde olduġından mā‘adā meşāyiḫ-ı İslām ḫıdmetle-

rinde perverde olmış idi.

‘Ankebūt Aḥmed Paşa İmāmı Tatar Aḥmed Efendi 

el-Mevlā Aḥmed. Vilāyet-i Ḳırım ’dan ẓuhūr ve ḳaṭ‘-ı menāzil-i sinīn ü şü-

hūr idüp muḳaddimāt-ı ‘ulūmdan ṭaraf-ı ṣāliḥ taḥṣīl itdükden ṣoñra ārzū-yı 

seyr-i diyār-ı Rūm ve dārü’l-mülk-i İstanbul ’a ḳudūm eyleyüp [222a] vüzerā-

dan ‘Ankebūt Aḥmed Paşa ’ya intisāb ve imāmetleri ḫıdmetiyle şeref-yāb olmış 

idi. Ba‘dehu Şeyḫü’l-İslām Yaḥyā Efendi ’den mülāzım ve ṭarīḳ-ı tedrīse ‘āzim 

olup ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış 

sekiz Ramażān’ında Şāriḥ-i Mülteḳā Seyyid Meḥemmed Efendi  yirine Aḥmed 

Aġa Dersiyyesi  ile be-kām, yetmiş bir Şa‘bān’ında Nāzükī-zāde Muṣṭafā Efen-

di  yirine Papasoġlı Medresesi  in‘ām olınup yetmiş dört Cumāde’l-āḫire’sin-

de Müfettiş Kātibī Aḥmed Efendi  yirine Ḫavāṣṣ-ı Maḥmūd Paşa Medresesi  

1 “Salât ve selâm onun üzerine olsun.”

sezā görilmiş idi. Yetmiş yedi Ramażān’ında Muṭahhar Efendi  yirine Nişāncı 

Paşa-yı ‘Atīḳ Medresesi ’ne ḥaḳīḳ olup yetmiş ṭoḳuz Rebī‘ü’l-evvel’inde selefi 

yirine Mollā Gürānī Medresesi  erzānī görilüp seksen Rebī‘ü’l-āḫir’inde Müsev-

vid İbrāhīm Efendi  maḥlūlinden Fetḥiyye ’de vāḳı‘a İsmiḫān Sulṭān Medresesi  

iḥsān olındı. Seksen bir Ṣafer’inde Resūl Efendi yirine Ṣaḥn-ı ẞemāniyye ’nüñ 

birinde ferş-i seccāde-i ifāde eyleyüp sene-i meẕkūre Cumāde’l1-ūlāsı’nda Bos-

nevī ‘Alī Efendi  yirine Edrineḳapusı Mihrümāhı ’na pā-nihāde olmışlar idi. 

Seksen üç Receb’inde civār-ı raḥmet-i Raḥmān’a irtiḥāl eyledüklerinde medre-

se-i maḥlūlelerine Kellā Maḥmūd Efendi  geldi.

Mevlānā-yı mezbūr müşāreket-i emẟālle meşhūr idi.

Gölbāzārī Ḥüseyn Efendi 

el-Mevlā Ḥüseyn bin ‘Abdü’l-ḥalīm. Vilāyet-i Anaṭolı ’da Gölbāzārı  nām 

ḳaṣabadan bedīd olup vāṣıl-ı temyīz-i siyāh u sefīd ve nā’il-i rütbe-i dāniş ü dīd 

olduḳda maḥaṭṭ-ı riḥāl-i ricāl olan Dārü’s-salṭana -i seniyyeye vāṣıl olduḳdan 

ṣoñra ṣudūr-ı kirāmdan Bustān-zāde Yaḥyā Efendi  ḫıdmetlerinden mülāzım ve 

ṭarīḳ-ı ‘ilmīye ‘āzim olup devr-i medāris iderek ḳırḳ aḳçe medreseden ma‘zūl 

iken biñ elli üç Cumāde’l-ūlā’sında Ḳapucı-zāde Aḥmed Efendi  yirine ‘Abdu’l-

lāh Aġa Medresesi  ḫāricine ‘āric, elli yedi Rebī‘ü’l-evvel’inde Kefevī Ḥüseyn 

Efendi  yirine Şāhḳulı Medresesi ’ne ḥareketle mübtehic olmışlar idi. Elli sekiz 

Cumāde’l-ūlā’sında Mūsā Paşa İmāmı Aḥmed Efendi  yirine Fetḥiyye ’de vāḳı‘a 

Sinān Paşa Medresesi  erzānī görilüp elli ṭoḳuz Şevvāl’inde Ḥüsām-zāde Şeyḫ 

Meḥemmed  Efendi yirine Murād Paşa-yı ‘Atīḳ Medresesi ’nde ferş-i seccāde-i 

ders ü taḥḳīḳ itmişler idi. Altmış bir Ẕi’l-ḳa‘de’sinde Baġdādī Aḥmed Efendi  

yirine Ṣofya  ḳażāsı ‘ināyet olınup altmış iki Ẕi’l-ḳa‘de’sinde ma‘zūl ve yirleri-

ne Başmaḳcı-zāde Meḥemmed Efendi  mevṣūl oldı. Altmış dört Ẕi’l-ḳa‘de’sin-

de Menteş-zāde Aḥmed Efendi  yirine Maġnisa  ḳażāsı sezā görildi. Altmış 

beş Şevvāl’inde ‘azl ve yirlerine Dervīş Efendi-zāde Şeyḫ Meḥemmed Efendi  

vaṣl olındı. Altmış sekiz Ramażān’ında Uzun Ḥasan Efendi  üzerinden Ḳonya  

ḳażāsı virilüp altmış ṭoḳuz Cumāde’l-āḫire’sinde munfaṣıl ve yirlerine Ḥāfıẓ 

‘Abdu’r-raḥmān Efendi  vāṣıl oldı. Yetmiş iki Ẕi’l-ḥicce’sinde Ṣāliḥ Efendi-zāde 

Şeyḫ Meḥemmed Efendi  maḥlūlinden Saḳız  ḳażāsı ḥükūmeti tefvīż olınmış 

1 S 242a.

idi. Yetmiş üç Ramażān’ında ma‘zūl ve yirlerine Tatar ‘Abdu’llāh Efendi  mevṣūl 

oldı. Yetmiş dört Rebī‘ü’l-āḫir’inde ḫalefleri yirine ẟāniyen ḳażā-yı meẕkūra 

i‘āde olındılar. Sene-i meẕkūre Şevvāl’inde ‘azl ve yirlerine ẟāniyen ḫalefleri vaṣl  

olındı. Seksen Ẕi’l-ḳa‘de’sinde Pārsā Meḥemmed Efendi  yirine Bosna  ḳażāsı 

rıżā-dādeleri olmış idi. Seksen üç Muḥarrem’inde ma‘zūl ve yirlerine ‘Aṭā’u’l-

lāh Efendi  mevṣūl oldı. Sene-i meẕkūre Şa‘bān’ında manṣıb-ı ḥayātdan daḫı 

munfaṣıl ve rūḥ-ı revānı ‘ālem-i ervāḥa vāṣıl olup Üsküdar  mezāristānında defn 

olındılar. 

Mevlānā-yı mezbūr ṣalāḥ-ı ḥālle meẕkūr, güher-bend-i ḳavā‘id-i ‘Arabiy-

ye, fā’idemend-i fevā’id-i edebiyye, kemāl-i istiḳāmet-i [222b] diyānetle şöh-

re-bend ve hem-rāhī-i hidāyet ve te’yīd-i tevfīḳ ile sa‘ādetmend idi. 

Ḥekīmbaşı-zāde Seyyid Mes‘ūd Efendi {Seyyid} 

el-Mevlā es-Seyyid Mes‘ūd ibnü’s-Seyyid Meḥemmed. Biñ ḳırḳ sekiz tārīḫin-

de eẟnā-yı sefer-i Baġdād ’da ber-ḥaseb-i ḥükm-i hümāyūn on dirhemden ziyā-

de efyūn isti‘māl itmegin te’ẟīr-i hevā-yı fenā ile cism ü cānın mizāc-ı ‘ālem-i 

imkāndan izāle iden Re’īsü’l-eṭibbā Seyyid Meḥemmed Efendi ’nüñ maḫdūm-ı 

mes‘ūdı ve netīce-i muḳaddimāt-ı ẕāt-ı bih-būdıdur. Vālid-i mācidi ta‘līmi ile 

ḳā’ide-i Ḳānūn u Şifā ve tedbīr-i mu‘ālece-i merżāda ṭab‘-ı fehmi kāmil ve kül-

liyāt-ı ‘ilm-i ṭıbba ẕihni ḥāvī vü şāmil olduḳdan ṣoñra Fāżıl Uzun Ḥasan Efen-

di ’den telemmüẕ ve şekkeristān-ı1 ifādelerinden teleẕẕüẕ idüp taḥṣīl-i ‘ulūm ve 

tekmīl-i manṭūḳ u mefhūm itdükde Şeyḫü’l-İslām Ebū Sa‘īd Efendi ’den iḥrāz-ı 

şeref-i mülāzemet ve ṭarīḳ-ı tedrīse ‘azīmet eyleyüp eyleyüp ḳaṭ‘-ı merāḥil-i ṭarīḳ 

ve devr-i menāzil-i ders ü taḥḳīḳ iderek ḳırḳ aḳçe medreseden ma‘zūl iken biñ 

altmış sekiz Receb’inde Çāvuş-zāde Muṣṭafā Efendi  yirine Ḳāḍī Maḥmūd Med-

resesi  ḫāriciyle mes‘ūd, yetmiş iki Ṣafer’inde Ḥālıcı-zāde Çelebi maḥlūlinden 

Merdümiyye Medresesi  ile maḥsūd olmış idi. Yetmiş dört Cumāde’l-āḫire’sinde 

Kellā Maḥmūd Efendi  yirine Ḫāṣoṭabaşı Medresesi  virilüp yetmiş beş Muḥar-

rem’inde Ḳara Mūsā-zāde ‘Abdü’l-bāḳī Efendi  yirine Ḥasan Efendi Medresesi ’ne 

taḥrīk olındı. Yetmiş altı Cumāde’l-āḫire’sinde Mekkī Meḥemmed Efendi  yirine 

Sa‘dī Efendi Medresesi ’ne gelüp yetmiş yedi Ramażān’ında ‘Abdī Efendi yiri-

ne Beşiktaş ’da vāḳı‘a Sinān Paşa Medresesi ’ne mevṣūl, yetmiş ṭoḳuz Rebī‘ü’l-ev-

1 S 242b.



1048 METİN - Şeyhî’nin Şakâ’ik Zeyli

vel’inde Ḳaraḳaş Meḥemmed Efendi  yirine Muṣṭafā Aġa Medresesi ’ne menḳūl, 

seksen Rebī‘ü’l-āḫir’inde Tevfīḳī-zāde Meḥemmed Efendi  yirine Ṣaḥn-ı ẞemāniy-

ye ’nüñ biriyle nā’ilü’l-me’mūl olmışlar idi. Seksen bir Ẕi’l-ḥicce’sinde Anṭāḳıyyeli 

Muṣṭafā Efendi  yirine Ḳadırġa Limanı’nda vāḳı‘a Meḥemmed Paşa Medresesi  ile 

kām-revā olup seksen üç Cumāde’l-āḫire’sinde Sipāhī Muṣṭafā Efendi  yirine ‘Alī 

Paşa-yı ‘Atīḳ Medresesi ’ne ḥaḳīḳ oldılar. Sene-i meẕkūre Şa‘bān’ında dār-ı fenā-

dan civār-ı raḥmet-i Raḥmān’a irtiḥāl eyleyüp medrese-i maḥlūleleri A‘rec-zāde 

‘Abdu’llāh Efendi ’ye intiḳāl eyledi.

Mevlānā-yı mezbūr ‘ilm ü fażlla meşhūr, ḳānūn-ı mu‘ālece-i merżāya vāḳıf 

ve ḳā‘ide-i şifā-yı maḥrūrāta ‘ārif, żābıṭ-ı esbāb-ı ‘alāmāt, cāmi‘-i fünūn-ı mu‘ā-

lecāt, seyyid-i ṣaḥīḥü’n-neseb, ẕāt-ı sütūde-ḥaseb idi.

Āẟārından Seyyid  maḫlaṣı ile eş‘ārı vardur. Bu ebyāt güftārlarındandur: 

Naẓm

Beni ḥayrān iden cānā hep efkār-ı maḥabbetdür

Ne mümkin ẕerresin ifşā ki esrār-ı maḥabbetdür

Bu cism-i zārum üzre lāleveş baḳdum şu deñlü dāġ

Görenler didiler açılmış ezhār-ı maḥabbetdür

Ḫaṭṭāṭ Tatar ‘Abdu’r-raḥmān Efendi 

el-Mevlā ‘Abdu’r-raḥmān bin1 Şa‘bān. Dārü’l-mülk-i Tatar olan vilāyet-i 

Ḳırım ’dan peydā ve ḳabūl-i sevāda isti‘dādı dāġ-ı süveydā gibi hüveydā olup 

diyārı ‘ulemāsından taḥṣīl-i ser-māye-i ‘irfān ve tekmīl-i mebānī-i fażl [u] beyān 

itdükden ṣoñra melce’-i ins ü cān ya‘nī taḥtgāh-ı Āl-i ‘Oẟmān olan belde-i 

Ḳosṭanṭıniyye ’ye ‘azīmet ve kām-yāb-ı ṭarīḳ-ı ‘ulemā olmaġa himmet eyleyüp 

Şeyḫü’l-İslām Ebū Sa‘īd Efendi ’den mülāzım ve rāh-ı tedrīse ‘āzim olup devr-i 

medāris iderek ḳırḳ aḳçe medreseden ma‘zūl iken biñ yetmiş iki Ṣafer’inde 

Mu‘īd Meḥemmed Efendi  yirine Sa‘dī Efendi Medresesi  ḫāriciyle kām-revā, 

yetmiş üç Şevvāl’inde Resūl Efendi  yirine Yūsuf Paşa Medresesi  i‘ṭā olındı. Yet-

miş ṭoḳuz Rebī‘ü’l-evvel’inde ‘Abdü’l-ġaffār Efendi  yirine ẟāniye-i Mesīḥ Paşa 

Medresesi  virilüp seksen bir Cumāde’l-āḫire’sinde Buzaġı Maḥmūd Efendi  

1 bin H: ibn S.

yirine Cezerī Ḳāsım Paşa Medresesi ’ne nā’il, sene-i meẕkūre Ẕi’l-ḥicce’sinde 

Beşiktaşī Meḥemmed Efendi  yirine Etmekcioġlı Medresesi ’ne vāṣıl olmışlar 

idi. Seksen üç [223a] Şa‘bān’ında türktāz-ı rāh-ı ‘ālem-i fenā ve ‘āzim-i ‘ālem-i 

beḳā olduḳlarında medrese-i maḥlūleleri Sivasī-zāde ‘Abdü’l-vehhāb Efendi ’ye 

sezā görildi.

Mevlānā-yı merḳūm ṣalāḥ-ı ḥālle ma‘lūm, sinni seksen sāle bāliġ bir pīr, 

resm-i ta‘līḳde tīz-dest ve ḫaṭṭāṭ-ı bī-naẓīr, kārı taḥrīr-i nüsḫa-i Cāmī  ve ‘İṣām  
ve her cüz’inüñ bahāsı birer eşrefī tamām idi. 

Ṣamtī Birāderi Muṣṭafā Efendi 

el-Mevlā Muṣṭafā ibn el-Ḥāc Yūsuf. Ānifen tercemesi sebḳ iden Ṣamtī 

Meḥemmed Efendi ’nüñ ṣınv-ı kihteri olmaġın “Ṣamtī Birāderi ” dimekle1 şehīr 

ve bu ‘unvānla ma‘lūm-ı ṣaġīr ü kebīr olmış idi. Ba‘de taḥṣīli’l-isti‘dād ‘ulemā-

yı kirāmuñ birinden mülāzemetle ber-murād olup devr-i medāris iderek ḳırḳ 

aḳçe medreseden ma‘zūl iken biñ altmış üç Şa‘bān’ında Ḫaṭīb-zāde Efen-

di  yirine maḥrūsa-i Burusa ’da Leyẟī-zāde Medresesi  ḫāriciyle kām-revā olup 

yetmiş iki Ẕi’l-ḳa‘de’sinde Sebzī2 Seyyid Meḥemmed Efendi  yirine maḥrūsa-i 

merḳūmede Kūsec ‘Alī Paşa Medresesi ’ne taḥrīk olınup seksen bir Şevvāl’inde 

Ḳahveci-zāde Meḥemmed Efendi  yirine Ṣarrāfiyye Medresesi  virilüp seksen 

iki Rebī‘ü’l-evvel’inde selefleri Sebzī3 Meḥemmed Efendi  yirine Bāyezīd Paşa 

Medresesi  sezā görildi. Seksen üç Receb’inde Bıçaḳcı-zāde Muṣṭafā Efendi  yi-

rine Ḥamza Beg Medresesi ’ne naḳl olınup medrese-i mezbūrede erbāb-ı ṭalebe 

ifāde vü ifāżaya meşġūl iken sene-i mezbūre Ramażān’ınuñ altıncı İẟneyn güni 

‘ālem-i fānīden rıḥlet ve ‘īdgāh-ı ervāḥa ‘azīmet eyledi. Bıñarbaşı Mezāristā-

nı ’nda defn olındı. Medrese-i maḥlūlesi Sirke-zāde İbrāhīm Efendi ’ye tevcīh 

olındı.

Merḥūm-ı mezbūr, aḫlāḳ-ı ḥasene ile meşhūr, ḫoş-ṣoḥbet, ḳābil-i üns ü 

ülfet idi.

1 S 243a.

2 Sebzī S: -H.

3 Sebzī S: -H.

İbşīr Paşa İmāmı Mūsā Efendi 

el-Mevlā Mūsā. Taḥṣīl-i ser-māye-i ‘ilm ü ‘irfān1 ve tekmīl-i pīrāye-i taḥḳīḳ u 

īḳān eyleyüp Ṣadr-ı A‘ẓam İbşīr Muṣṭafā Paşa ’ya intisāb ve imāmetleri ḫıdmetiyle 

şeref-yāb olup ba‘ż-ı eşrāfdan mülāzım ve ṭarīḳ-ı tedrīse ‘āzim olmış idi. Devr-i 

medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl iken biñ 

elli yedi Rebī‘ü’l-āḫir’inde Bosnevī Aḥmed Efendi  yirine Ḫayrabolı ’da Rüstem 

Paşa Medresesi  virilmiş idi. Altmış beş Cumāde’l-ūlā’sında Dervīş Efendi-zāde 

Şeyḫ Meḥemmed Efendi  yirine Āmid  ḳażāsıyla ser-āmed olup sene-i meẕkūre 

Ramażān’ında ‘azlle telḫ-kām ve yirleri Teẕkireci ‘Abdu’llāh Efendi ’ye in‘ām olın-

dı. Seksen bir Şevvāl’inde Muḥteşem Emīri Seyyid Meḥemmed Efendi  maḥlū-

linden Ḳonya  ḳażāsı tevcīh olınup seksen üç Ramażān’ında ḫaber-i intiḳāli vāṣıl 

olmaġla yirleri ẟāniyen ẞireli Maḥmūd Efendi ’ye tevcīh olındı.

Mevlānā-yı merḳūm ‘ilm ü ṣalāḥ ile ma‘lūm idi.

Martolos-zāde ‘Abdu’r-raḥmān Efendi 

el-Mevlā ‘Abdu’r-raḥmān ibnü’l-mevlā Maḥmūd. Ṭabaḳa-i Sulṭān İbrāhīm 

Ḫānī ’de tercemesi mürūr iden Martolos-zāde Maḥmūd Efendi ’nüñ ferzend-i 

ma‘ārif-pīşesi ve maḫdūm-ı ḫayr-endīşesi ‘Abdu’r-raḥmān Efendi’dür. Ṭarīḳ-ı 

‘ilme ‘āzim ve Mu‘īd Aḥmed Efendi ’den mülāzım olup devr-i merātib iderek 

ḳırḳ aḳçe medreseden ma‘zūl ve müteraḳḳıb-ı neyl-i me’mūl iken biñ elli yedi 

Rebī‘ü’l-āḫir’inde Mollā-zāde Seyyid Enes Efendi  yirine Defterdār Yaḥyā Med-

resesi  virilmiş idi. Altmış bir Cumāde’l-ūlā’sında ‘Alī Çelebi-zāde Meḥemmed 

Efendi  yirine Nişāncı Paşa-yı ‘Atīḳ Medresesi ’ne ḥaḳīḳ olup altmış iki Muḥar-

rem’inde Beşerī Meḥemmed Efendi  yirine Fāṭıma Sulṭān Medresesi iḥsān olı-

nup  altmış beş Ramażān’ında Ḫıṣm-zāde ‘Abdü’r-raḥīm Efendi  yirine İbrāhīm 

Paşa-yı ‘Atīḳ Medresesi ’nde basṭ-ı seccāde-i ders ü taḥḳīḳ itmişler idi. Altmış 

sekiz Ṣafer’inde Ebu’l-hüdā Efendi  yirine Ṣaḥn-ı ẞemāniyye ’nüñ birine sāye 

ṣalup sene-i mezbūre Ẕi’l-ḳa‘de’sinde Kātib-zāde Zeynü’l-‘ābidīn Efendi  yiri-

ne Çorlı Medresesi ’ne gönderilüp yetmiş Receb’inde ‘Abdü’l-muṭṭalib Efendi  

yirine maḥrūsa-i Edrine ’de Sulṭān Selīm Ḫān-ı ẞānī Medresesi  erzānī göril-

di. Yetmiş üç Ramażān’ında [223b] Şehlā ‘Abdü’l-bāḳī Efendi  yirine Ḫāṣekī 

1 ‘irfān S: kān H.

Sulṭān Medresesi  iḥsān olınup yetmiş dört Cumāde’l-ūlā’sında Edībī-zāde Sey-

yid Muṣṭafā1 Efendi  yirine Baġdād -ı bihişt-ābād ḳażāsıyla ber-murād oldılar. 

Yetmiş beş Receb’inde ma‘zūl ve yirlerine Bosnevī Aḥmed Efendi  mevṣūl oldı. 

Seksen Şevvāl’inde ‘Uşşāḳī-zāde ‘Abdü’r-raḥīm Efendi  yirine Üsküdar  ḳażāsı 

sezā görilmiş idi. Seksen iki Şa‘bān’ında munfaṣıl ve yirlerine Şeyḫ Maḥmūd 

Efendi-zāde Seyyid Muṣṭafā Efendi  vāṣıl oldı. Seksen üç Ramażān’ınuñ leyle-i 

Ḳadr’inde murġ-ı rūḥı bām-ı fenādan ṭayerān ve ḫıyābān-ı cinānda āşiyān ey-

leyüp Ebā Eyyūb-i Enṣārī  ‘aleyhi raḥmetü’l-Bārī2 cāmi‘-i şerīfinüñ Bustān İske-

lesi  cānibinde olan ḳapusı ḫāricinde vāḳi‘ mezāristānda defn olındı. 

Mevlānā-yı mezbūr ḳadr-i müşterek-i ‘ilm ile meşhūr idi. Yoḳdan taḥṣīl-i 

sīm ü zer ḳaydına düşüp kīmyāgerlikde iżā‘at-i māl-i evfer itmiş idi.

Muḫtārī Muṣṭafā Efendi {Muḫtārī}  

el-Mevlā Muṣṭafā. Maḥrūsa-i Burusa ’da Muḫtār Efendi  nām bir ‘azīzüñ 

duḫter-zādesi olmaġın maḫlaṣ-ı mezbūrı iḫtiyār itmişdür. Taḥṣīl-i ‘ilm ü ma‘ri-

fet içün ‘ulemā-yı kirāma ḫıdmet ile Şeyḫü’l-İslām Aḫī-zāde Ḥüseyn Efendi ’den 

iḥrāz-ı şeref-i mülāzemet ve ṭarīḳ-ı tedrīse ‘azīmet eyleyüp ḳırḳ aḳçe medrese-

den ma‘zūl ve muntaẓır-ı neyl-i me’mūl iken biñ ḳırḳ Ẕi’l-ḥicce’sinde masḳaṭ-ı 

re’si olan maḥrūsa-i merḳūmede Çendīk Medresesi  virilüp elli dört Receb’inde 

‘Alī-cān Efendi  yirine ‘Īsā Beg Medresesi ’ne taḥrīk olındılar. Elli altı Şa‘bān’ın-

da Hindī-zāde Ramażān Efendi  yirine Ḥamza Beg Medresesi ’ne gelüp altmış 

bir Cumāde’l-ūlā’sında ‘Aṭṭār-zāde Meḥemmed Efendi  yirine Emīr Sulṭān 

Medresesi  iḥsān, altmış altı Ẕi’l-ḳa‘de’sinde Müvezzi‘ Aḥmed Efendi  yirine 

Mar‘aş  ḳażāsına şāyān olmışlar idi. Altmış yedi Receb’inde Ṭarsusī Meḥem-

med Efendi  yirine Ḳayṣeriyye  ḳażāsına naḳl olınup yirleri Ebu’s-su‘ūd-zāde 

Meḥemmed Ṣādıḳ Efendi ’ye arpalıḳ virildi. Sene-i mezbūre Ẕi’l-ḳa‘de’sinde 

ma‘zūl ve yirlerine Baġdādī Aḥmed Efendi  mevṣūl oldı. Yetmiş bir Ṣafer’inde 

Ḳonevī ‘Abdü’r-raḥīm Efendi  yirine Ṭrablus-ı Şām  ḳażāsı in‘ām olınup yetmiş 

iki Receb’inde ‘azl ve yirlerine Ḥamīdī Maḥmūd Efendi  vaṣl olındı. Yetmiş 

sekiz Ẕi’l-ḳa‘de’sinde Ḥāfıẓ ‘Abdu’r-raḥmān Efendi  yirine Bosna  ḳażāsı ḥükū-

1 S 243b.

2 “Bârî’nin (Allah) rahmeti onun üzerine olsun.”

meti tefvīż olınmış idi. Yetmiş ṭoḳuz Ẕi’l-ḳa‘de’sinde munfaṣıl ve yirlerine Pārsā 

Meḥemmed Efendi  vāṣıl oldı. Bunlar ba‘de’l-‘azl masḳaṭ-ı re’sleri olan maḥrū-

sa-i mezbūreye duḫūl ve ‘uzlet ü inzivā iḫtiyārıyla ‘ilm ü ‘ibādete meşġūl iken 

biñ seksen üç senesi ḫilālinde terk-i cāh-ı refī‘-i bī-me’āl idüp dārü’l-iḳāmet-i 

beḳāya intiḳāl eyledi. Bıñarbaşı maḳābirinde defn olındı.

Mevlānā-yı mezbūr Muḫtārī  maḫlaṣı ile meşhūr, vecīh ü vaḳūr, ṣāḥib-i 

ma‘ārif ü şu‘ūr, ḥüsn-i kitābetde ḳalem gibi ‘alem, ‘ilm ü ma‘rifetde müsellem, 

her fenn-i celīlden behre-yāb, bi-taḫṣīṣ ‘ilm-i ṣakke şedīdü’l-intisāb idi. Bu eş‘ār 

anlaruñ güftārlarındandur:

Naẓm

Kimse gün görmez yaġınca ‘āleme berf-i cedīd

Dehri pervāne ṭutar ammā ki meş‘al nā-bedīd

Dest-res olmaz ise vaṣla iderdük merḥabā

Ol daḫı el virmedi zīrā ki olmaz şimdi ‘īd

Ve lehu

Zühreye nār-ı naẓar ṣal gör o ḳıldan ne çalar

Uydurur mı baḳalum pīş-revi ney-zen ne çalar

Ve lehu

Ḳıṣṣa-i ṭūfānı dünyāda bilür ḳalmazdı hīç

Cūşa gelse dildeki deryā-yı bī-pāyān-ı ‘ışḳ

Olmaḳ isterseñ eger āzāde-ser Muḫtāriyā

Ol giriftār-ı belā-yı derd-i bī-dermān-ı ‘ışḳ 

Velī-zāde Aḥmed Efendi 

el-Mevlā Aḥmed ibnü’l-mevlā ‘Abdu’r-raḥmān. ‘Ulemā-yı devlet-i Sulṭān 

Murād Ḫān-ı Rābi‘ ’den tercemesi bu cerīdede sebḳ iden Velī-zāde ‘Ab-

du’r-raḥmān Efendi ’nüñ ferzend-i fürūzendi Aḥmed Efendi’dür.1 Taḥṣīl-i rüt-

1 S 244a.

be-i [224a] isti‘dād ve Ḳara Çelebi-zāde Meḥemmed Efendi ’den mülāzemetle 

ber-murād olup ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ elli beş Receb’inde Āvāre-zāde Mes‘ūd Efendi yirine Zeynī Çelebi Medresesi 

ile maẓhar-ı ikrām, elli altı Muḥarrem’inde Şeyḫī-zāde ‘Abdu’r-raḥmān Efendi 

yirine1 Şeyḫü’l-İslām Ḥüseyn Efendi Medresesi  ile nā’ilü’l-merām olmışlar idi. 

Elli yedi Şa‘bān’ında İsmā‘īl Aġa-zāde Meḥemmed Efendi  yirine Ḫˇāce Ḫay-

rü’d-dīn Medresesi  virilüp elli sekiz Receb’inde Ḳāsım-zāde Meḥemmed Efendi  

yirine Murād Paşa-yı Cedīd Medresesi  ile tecdīd-i ‘izz ü rif‘at itdiler. Elli ṭoḳuz 

Şa‘bān’ında Şirvānī Aḥmed Efendi  yirine Ġażanfer Aġa pāyesi ne sāye ṣalup 

altmış bir Cumāde’l-ūlā’sında Çuḳacı-zāde Seyyid ‘Abdü’r-raḥīm Efendi  yirine 

Ṣaḥn-ı ẞemāniyye ’nüñ birine ḫırām, altmış iki Muḥarrem’inde Kūsec Ebū Bekr 

Efendi  yirine Ḳāsım Paşa Medresesi  in‘ām olındı. Altmış beş Ramażān’ında Üs-

küdarī Muṣṭafā Efendi  yirine İstanbul ’da vāḳı‘a Vālide Sulṭān Medresesi  iḥsān, 

altmış sekiz Ṣafer’inde Nā’ib ‘Ömer Efendi  yirine Medāris-i Süleymāniyye ’den 

biriyle taḥṣīl-i ‘izz ü şān eylemişler idi. Altmış ṭoḳuz Şa‘bān’ında Muṣlī Efendi  

yirine Ḥalebü’ş-şehbā ḳażāsı i‘ṭā olınup  yetmiş Şa‘bān’ında ma‘zūl ve yirlerine 

Ḥalebī Muṣṭafā Efendi  mevṣūl oldı. Yetmiş dört Muḥarrem’inde Es‘ad-zāde 

Seyyid Meḥemmed Sa‘īd Efendi  yirine Mıṣr -ı Ḳāhire  ḳażāsıyla kevkeb-i iḳbāli 

bāhire olmış idi. Yetmiş beş Muḥarrem’inde munfaṣıl ve yirlerine ẟāniyen Ḫˇā-

ce Fesād-zāde Seyyid Aḥmed Efendi  vāṣıl oldı. Yetmiş ṭoḳuz Ẕi’l-ḥicce’sinde 

Kürd İsḥāḳ Efendi  yirine dārü’n-naṣr-ı Edrine  ḳażāsı ḥükūmeti tefvīż olınup 

seksen bir Rebī‘ü’l-evvel’inde ‘azl ve yirlerine Debbāġ-zāde Meḥemmed Efendi  

vaṣl olındı. Seksen üç Receb’inde Ḫıṣm-zāde ‘Abdü’l-bāḳī Efendi  üzerinden 

Gümülcine  ḳażāsı arpalıḳ virildi. Bu ḥāl üzere sübḥa-şümār-ı eyyām ü leyāl 

iken biñ seksen dört Muḥarrem’inüñ yigirmi yedinci güni enfās-ı ma‘dūde-i 

ḥayātı tamām ve rişte-i āmāli güseste-niẓām olup Üsküdar ’da Şeyḫ Maḥmūd 

Efendi  āsitānesi sāḥasında Muḳ‘ad Aḥmed Efendi  ile hem-civār olmışdur. Ar-

palıḳları Bahāyī Birāderi Aḥmed Efendi ’ye virildi.

Mevlānā-yı mezbūr ḳadr-i müşterek-i ‘ilm ile meşhūr, ḫayr ile meẕkūr idi.

1 Zeynī Çelebi Medresesi ile maẓhar-ı ikrām, elli altı Muḥarrem’inde Şeyḫī-zāde ‘Abdu’r-raḥmān Efendi 

yirine S: -H.

Ḥāfıẓ Efendi Ketḫudāsı Ṣāliḥ Efendi 

el-Mevlā Ṣāliḥ. Terkīb-i muḳaddimāt-ı vücūdı Anaṭolı  diyārından naḳş-ı 

ṣaḥīfe-i şühūd olup İmām-ı Sulṭānī Ḥāfıẓ Meḥemmed Efendi ’den iḥrāz-ı şe-

ref-i mülāzemet ve ketḫudālıḳları ḫıdmetiyle taḥṣīl-i ‘izz ü rif‘at eyleyüp ba‘ż-ı 

medāris-i ‘ilmiyyede iḥyā-yı merāsim iderek ḳırḳ aḳçe medreseye vāṣıl ve an-

dan daḫı munfaṣıl olduḳdan ṣoñra biñ seksen iki Rebī‘ü’l-āḫir’inde Cenābī 

Efendi Medresesi  ḫāricine ‘āric ve beyne’l-aḳrān şeref-i imtiyāz ile mübtehic 

olmışlar idi. Seksen dört Ṣafer’inde intiḳāl eyleyüp medrese-i maḥlūlesi Şa‘bān 

Efendi ’ye ‘ināyet olındı.

Mevlānā-yı mezbūr müşāreket-i emẟālle meẕkūr idi.

‘Arūżī Meḥemmed Efendi 1

el-Mevlā Meḥemmed. Bosneviyyü’l-aṣldur. Taḥṣīl-i ‘ilm ü ‘irfāna kūşiş ve 

ṭarīḳ-ı iktisāb-ı fünūna yolından verziş eyleyüp ‘ulemā-yı kirāmuñ birinden 

mülāzım ve rāh-ı tedrīse ‘āzim olup ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ altmış yedi Receb’inde ibtidā iḥdāẟ olınan Yūsuf Çāvuş 

Medresesi  ḫāriciyle kām-revā, yetmiş üç Receb’inde Bosnevī Aḥmed Efendi  

yirine Temürḳapu ’da vāḳı‘a Aḥmed Paşa Medresesi  sezā görildi. Yetmiş dört 

Cumāde’l-āḫire’sinde Burhān-zāde İbrāhīm Efendi  yirine Bālī2 Efendi Medre-

sesi ’ne vālī olup yetmiş altı Receb’inde selefi Burhān-zāde Efendi yirine Etmek-

cioġlı Medresesi  virilüp seksen Rebī‘ü’l-āḫir’inde Yek-çeşm Aḥmed Efendi  yiri-

ne İbrāhīm Paşa-yı ‘Atīḳ Medresesi ’ne ḥaḳīḳ oldılar. Seksen bir Ẕi’l-ḥicce’sinde 

yirlerinde mūṣıla-i Ṣaḥn  i‘tibār olınup seksen üç Muḥarrem’inde Mūsā-zāde 

Seyyid Muṣṭafā Efendi  yirine medāris-i Ṣaḥn ’uñ birine i‘tilā, sene-i meẕkūre 

Cumāde’l-āḫire’sinde Beşiktaşī Meḥemmed Efendi  yirine Ḫayrü’d-dīn Paşa 

Medresesi ’ne irtiḳā itmişler idi. Seksen dört Rebī‘ü’l-evvel’inüñ [224b] yigirmi 

dördinci Aḥad güni ‘ālem-i ‘uḳbāya irtiḥāl eyleyüp medrese-i maḥlūleleri ẟāni-

yen selefleri Beşiktaşī Meḥemmed Efendi’ye virildi. 

Mevlānā-yı merḥūm feżā’il-i ‘ilmiyye ile ma‘lūm, her fende yed-i ṭūlāsı ẓā-

hir, bi-taḫṣīṣ fenn-i ‘arūżda māḥir olmaġın “ ‘Arūżī Meḥemmed Efendi ” di-

mekle ma‘lūm-ı ekābir ü aṣāġir idi. 

1 Evvelu müderrisin bi-medreseti Yūsuf Çāvuş. Fī-Receb sene 1067. [H nüshasında bu kayıt yoktur.]

2 S 244b.

Āẟār-ı ‘ilmiyyelerinden Telḫīṣ ’i ebyātıyla Türkī’ye terceme itmişlerdür ve 

fenn-i ‘arūżda daḫı müte‘addid risāleleri vardur.

Fevrī Maḥmūd Efendi {Fevrī}  

el-Mevlā Maḥmūd. Maḥrūsa-i Edrine ’den ẓuhūr ve istifāża-i nūr-ı şu‘ūr 

idüp ‘ulemā-yı kirāma ḫıdmet ve birinden iḥrāz-ı şeref-i mülāzemet itdükden 

ṣoñra devr-i medāris-i mu‘tāde ile ḳırḳ aḳçe medreseye mevṣūl ve andan daḫı 

ma‘zūl iken biñ yetmiş dört Cumāde’l-āḫire’sinde1 Ebu’s-su‘ūd-zāde Aḥmed 

Efendi  yirine Ḫalīl Paşa Medresesi  ile be-kām, seksen üç Ṣafer’inde Ders-i ‘Ām 

Ṣāliḥ Efendi  yirine Sa‘dī Efendi Medresesi  ile nā’ilü’l-merām olmışlar idi. Sek-

sen dört Rebī‘ü’l-evvel’inde fevt olup medrese-i maḫlūleleri Uzun Ḥasan Efen-

di-zāde Yaḥyā Efendi ’ye ‘ināyet olındı.

Mevlānā-yı mezbūr ‘ilm ü ma‘rifetden ṣāḥib-i ḥaẓẓ-ı mevfūr, deryā-yı ṭab‘ı 

güher-niẟār-ı manẓūm u menẟūr, leṭā’ifi bī-şümār olduġından mā‘adā Fevrī  

maḫlaṣı ile şöhret-şi‘ār idi. Bu iki beyt güftārındandur:

Naẓm

Gülin ḳomadum ol şūḫuñ cemāli bāġına irdüm

Tenāvül eylesem şeftālusın bārī ne ġam yirdüm

Ne kim itdümse itdüm Fevriyā efsūn-ı ‘ışḳ ile

Hele ol verd-i ḥüsni ḫārlardan kesdüm ayırdum 

Bālī Efendi Maḫdūmı Meḥemmed Efendi 

el-Mevlā Meḥemmed. Ṣudūr-ı kirāmdan ātī’t-terceme Bālī Efendi  merḥū-

muñ maḫdūm-ı mihteri ve ferzend-i ferḫunde-aḫteri Meḥemmed Efendi’dür. 

Ba‘de taḥṣīli’l-isti‘dād kibāruñ birinden mülāzım ve ṭarīḳ-ı tedrīse ‘āzim olup 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ yetmiş ṭoḳuz 

Rebī‘ü’l-evvel’inde Ḥammāmī-zāde Meḥemmed Efendi  yirine Şeyḫü’l-ḥarem 

Medresesi  ḫāriciyle ḫurrem, seksen üç Rebī‘ü’l-evvel’inde ẞāniye-i Nişāncı Pa-

şa-yı Cedīd Medresesi  ile mükerrem olmışlar idi. Seksen dört Rebī‘ü’l-evvel’in-

de dār-ı beḳāya irtiḥāl eyledüklerinde medrese-i maḥlūleleri birāder-i kihterleri 

‘Abdu’llāh Efendi’ye intiḳāl eyledi.

1 Cumāde’l-āḫire’sinde S: Cumāde’l-ūlā’sında H.

Maḫdūm-ı mezbūr ülfet-i yārānla meşhūr idi. 

Menḳabe

Mervīdür ki ḳabīl-i mevtinde vālid-i mācidleri Beşiktaş ’da baġçelerinde 

sākin iken merḥūm-ı cennet-mekān-ı firdevs-āşiyān Sulṭān Meḥemmed Ḫān 

ḥażretleri Beşiktaş Sarāyı ’nda sa‘ādetle ḳarār-dāde idiler. Ṣāḥibü’t-terceme çele-

bi efendi İstanbul ’dan ḳayıġa binüp şürb-i duḫān iderek sarāy-ı şehriyārī öñin-

den güẕer itdükde şevketlü pādişāh-ı ‘ālem-penāh ḥażretlerinüñ naẓarlarına 

dūş olmaġın “Kimdür bu?” diyü su’āl buyurmalarıyla “İstanbul’dan ma‘zūl Bālī 

Efendi’nüñ  maḫdūmıdur.” didüklerinde “Varuñ ḳıyāfetiyle deryāya daldırup 

çıḳaruñ.” diyü fermān-ı vācibü’l-iẕ‘ān ṣudūrıyla ol emre iḳdām olınması bā‘iẟ-i 

ḫacālet-i ‘aẓīme olup ol ḫūn-ı ciger ile āḫirete sefer eyledi.

Dervīş Efendi 

el-Mevlā Dervīş. Vilāyet-i Ḳonya ’dan bedīdār1 ve dest-yārī-i naḳdīne-i is-

ti‘dād ile mülāzemete sezāvār olup ba‘ż-ı ‘ulemādan mülāzım ve ṭarīḳ-ı tedrīse 

‘āzim olmış idi. Ḳaṭ‘-ı menāzil ve ṭayy-ı merāḥil iderek ḳırḳ aḳçe medreseye 

vāṣıl ve andan daḫı munfaṣıl olduḳdan ṣoñra biñ yetmiş ṭoḳuz Cumāde’l-āḫi-

re’sinde Tevfīḳī-zāde Muṣṭafā Efendi  yirine Üçbaş Medresesi  ḫāricine ‘āric ve 

beyne’l-aḳrān şeref-i imtiyāz ile mübtehic oldılar. Seksen dört Rebī‘ü’l-evvel’in-

de eyyām-ı rebī‘-i ḥayātı tamām olup ‘āzim-i cinān olduḳlarında medrese-i 

maḥlūleleri Muḳīm-zāde ‘Abdu’r-raḥmān Efendi ’ye iḥsān olındı.

Mevlānā-yı merḳūm ṭālib-i intisāb-ı ‘ulūm, edīb ü vaḳūr, ḫayr ile meẕkūr idi.

Altıbarmaḳ İbrāhīm Efendi 

el-Mevlā İbrāhīm bin Ḥurrem. Bosna Sarāyı ’ndan tüccār-ı ẕevī’l-iḳtidār-

dan Ḥurrem  nām merdüñ ferzend-i ercmendi Altıbarmaḳ İbrāhīm Efendi ’dür. 

[225a] Dārü’l-mülk-i İstanbul ’a hicret ve ṭarīḳ-ı tevfīḳ-ı ‘ilmīye ‘azīmet ile 

‘ulemā-yı kirāmuñ birinden iḥrāz-ı şeref-i mülāzemet eyleyüp ḳırḳ aḳçe medre-

seden ma‘zūl iken biñ elli altı Rebī‘ü’l-āḫir’inde Bosnevī ‘Abdu’llāh Efendi  yirine 

Ḳañlıca ’da vāḳı‘a İskender Paşa Medresesi ile kām-revā ve elli sekiz Şevvāl’inde 

1 S 245a.

Ḫıṣm-zāde ‘Abdü’l-bāḳī Efendi  yirine Ḥaydar Paşa Medresesi sezā görilüp  elli 

ṭoḳuz Receb’inde Sa‘dī-zāde Seyyid ‘Abdu’llāh Efendi  yirine Ca‘fer Aġa Medresesi  

i‘ṭā olındı. Altmış Ramażān’ında yirlerinde ḥareket-i miẟliyye i‘tibār olınup alt-

mış bir Ṣafer’inde Fāżıl Muṣlī Efendi  yirine Muṣṭafā Aġa Medresesi  in‘ām, altmış 

dört Cumāde’l-ūlā’sında ‘Āşıḳ Paşa Şeyḫī-zāde Seyyid Meḥemmed Efendi  yirine 

Ṣaḥn-ı ẞemāniyye ’nüñ birine ḫırām eyleyüp altmış beş Ramażān’ında yirlerinde 

altmışlı i‘tibārıyla ikrām olındılar. Altmış altı Rebī‘ü’l-āḫir’inde ‘Abdü’l-muṭṭalib 

Efendi  yirine Sinān Paşa Dārü’l-ḥadīẟi  virilüp sene-i meẕkūre Cumāde’l-ūlā’sında 

Hevāyī-zāde Seyyid Meḥemmed Efendi  def‘a-i ẟāniyesi yirine Kütāhiyye ḳażāsın-

da  mesned-nişīn-i ḥükūmet olmışlar idi. Sene-i mezbūre Ẕi’l-ḳa‘de’sinde ma‘zūl 

ve yirlerine Mu‘īd-zāde Maḥmūd Efendi  mevṣūl oldı. Altmış yedi Receb’inde 

Bahā’ü’d-dīn-zāde Seyyid ‘Abdü’l-mecīd Efendi  yirine Maġnisa  ḳażāsı ḥükūme-

ti tefvīż olınup altmış sekiz Muḥarrem’inde Çāker Aġa-zāde Ḫalīl Efendi  yiri-

ne İzmir  ḳażāsına menḳūl ve yirlerine selefleri Ḫalīl Efendi mevṣūl oldı.1 Sene-i 

merḳūme Cumāde’l-āḫire’sinde ‘azl ve yirlerine Ḥüseyn Paşa-zāde Aḥmed Efen-

di  vaṣl olındı. Yetmiş Cumāde’l-āḫire’sinde Çāvuş-zāde Muṣṭafā Efendi  yirine 

Ḳuds-i Şerīf ḳażāsıyla teşrīf olınup  yetmiş bir Şa‘bān’ında munfaṣıl ve yirlerine 

Ḫˇāce-zāde Seyyid Muṣṭafā Efendi  vāṣıl oldı. Yetmiş dört Muḥarrem’inde Mü-

derris-zāde ‘Abdü’l-laṭīf Efendi  yirine Şām-ı cennet-meşām  ḳażāsıyla ikrām olup 

yetmiş beş Muḥarrem’inde ref‘ ve yirlerine Ünsī ‘Abdü’l-laṭīf Efendi  terfī‘ olındı. 

Yetmiş ṭoḳuz senesi ḫilālinde Lefke  ve Mudurnı ḳażāları  arpalıḳ virildi. Seksen 

Şa‘bān’ında arpalıḳları Beyāżī-zāde Aḥmed Efendi ’ye ta‘yīn olınup bunlara seksen 

bir Rebī‘ü’l-āḫir’inde İsḥāḳ-zāde Meḥemmed Ṣāliḥ Efendi  yirine maḥrūsa-i Bu-

rusa  ḳażāsı iḥsān olındı. Seksen iki Receb’inde ma‘zūl ve maḳām-ı ḥükūmetlerine 

ḫalefleri Beyāżī-zāde Efendi vuṣūl buldı. Seksen dört Cumāde’l-āḫire’sinde irtiḥāl 

ve ḳaṭ‘-ı peyvend-i ḳīl ü ḳāl eyleyüp Murād Paşa-yı ‘Atīḳ Cāmi‘-i  Şerīfi sāḥasına 

defn olındılar. Sinīn-i ‘ömrleri ṭoḳsan2 beş ḥudūdına bāliġ olduġı mervīdür. 

Mevlānā-yı merḳūm sālik-i mesālik-i erbāb-ı rüsūm, naẓar-kerde-i erkān u 

eşrāf, maẓhar-ı ‘ināyet ü elṭāf, mecālis-i aṣḥāb-ı ḥall ü ‘aḳde duḫūle muraḫḫaṣ 

olmaġla ḥadden efzūn, müsā‘adeye maḳrūn, ẕikr-i bi’l-ḫayra rāġıb, medḥ ü 

ẟenāya ṭālib idi. 

1 oldı S: oldılar H.

2 S 245b.

Āẟār-ı ḫayriyyelerinden maḥrūsa-i Burusa ’da ḳāḍī iken müte‘addid cevāmi‘ 

ü mesācid ta‘mīr itdürüp iḥyāsına bā‘iẟ olmışdur.

Ṭosyalı Meḥemmed Efendi 1

el-Mevlā Meḥemmed. Vilāyet-i Anaṭolı ’da Ṭosya  nām ḳaṣabadan ẓuhūr ve 

beyne’n-nās “Ṭosyevī Meḥemmed Efendi ” dimekle meşhūr olmış idi. Ser-mā-

ye-i isti‘dāda mālik ve rāh-ı ‘ilme sālik olduḳda Nevālī-zāde Maḥmūd Efendi ’den 

iḥrāz-ı şeref-i mülāzemetle ber-murād ve cenāb-ı mükerremlerine dāmād olup 

aḫẕ-ı merātib iderek ḳırḳ aḳçe medreseye mevṣūl ve andan daḫı ma‘zūl iken biñ 

altmış dört Şa‘bān’ında iḥdāẟ olınan Ḫalīl Paşa Medresesi  ibtidā bunlara tevcīh, 

altmış yedi Receb’inde Malġaravī Meḥemmed Efendi  yirine ḳaṣaba-i Berġos ’da 

Meḥemmed Paşa Medresesi  ile terfīh olındılar. Sene-i meẕbūre Ẕi’l-ḳa‘de’sin-

de yirlerine dāḫil i‘tibār olınup altmış sekiz Receb’inde Ebū Bekr Efendi yirine 

Kürkcibaşı Medresesi ’ne naḳl, yetmiş Ẕi’l-ḳa‘de’sinde Ḳara ‘Oẟmān Efendi  yiri-

ne Şeyḫü’l-İslām Mu‘īd Aḥmed Efendi Medresesi ’ne [225b] vaṣl olındı. Yetmiş 

iki Şevvāl’inde Mütevellī ‘Alī Efendi  yirine Ḳılıç ‘Alī Paşa Medresesi ’ne mevṣūl, 

yetmiş üç Receb’inde Kilisī Muṣṭafā Efendi  yirine Ṣaḥn-ı ẞemāniyye ’den biriyle 

nā’ilü’l-me’mūl olmışlar idi. Yetmiş dört Cumāde’l-āḫire’sinde Fenārī-zāde Seyyid 

Meḥemmed Efendi  yirine Edrineḳapusı Mihrümāhı ’na pāy-ı himmet ḳoyup yet-

miş altı Cumāde’l-āḫire’sinde Aḳ Maḥmūd Efendi  yirine Bayram Paşa Medresesi 

virilüp  yetmiş ṭoḳuz Rebī‘ü’l-evvel’inde A‘rec ‘Ömer Efendi  yirine İstanbul ’da 

vāḳı‘a Vālide Sulṭān Medresesi  iḥsān, seksen Rebī‘ü’l-āḫir’inde yirlerinde ḫāmis-i 

Süleymāniyye i‘tibārına şāyān oldılar. Seksen üç Muḥarrem’inde teḳā‘üd iḫtiyār 

iden Velī Efendi  yirine Süleymāniyye Medreseleri ’nüñ biriyle tekmīl-i devre-i 

merātib eyleyüp sene-i meẕkūre Rebī‘ü’l-evvel’inde Uzun ‘Alī Efendi  yirine Ġa-

laṭa  ḳażāsı ḥükūmeti tefvīż olındı. Sene-i mezbūre Receb’inde Ḳız ‘Alī Efendi  

maḥlūlinden Ḥalebü’ş-şehbā  ḳażāsına tebdīl ve  yirleriyle Ḳadrī Efendi Dāmā-

dı ‘Abdu’llāh Efendi  tebcīl ḳılındı. Seksen dört Cumāde’l-āḫire’sinde manṣıb-ı 

ḥayātdan munfaṣıl ve raḥmet-i Raḥmān’a vāṣıl olduḳlarında manṣıb-ı maḥlūle 

Es‘ad-zāde Seyyid Meḥemmed Ebu’s-su‘ūd Efendi  nā’il oldı. 

Mevlānā-yı mezbūr müşāreket-i emẟāl ile meẕkūr, ḫoş-nüvīs ve ‘avām-ı nās 

ile enīs, ṭarīḳ-ı iḫtişāma sālik ve herkesle ülfete mālik idi. 

1 Evvelu müderrisin bi-medreseti Ḫalīl Paşa. Fī 8 Şa‘bān sene 1064. [H nüshasında bu kayıt yoktur.]

Şāmī ‘İvaż Efendi 

el-Mevlā ‘İvaż bin Yūsuf. Şām-ı dārü’s-selāmda biñ on dört senesi ḥudū-

dında cilvegāh-ı vücūda vürūd eyleyüp ‘ulemā-yı ‘aṣrından kesb-i ‘irfān ve 

taḥṣīl-i şöhret ü şān itdükden ṣoñra dārü’l-mülk-i İstanbul ’a dāḫil ve birin-

den şeref-i mülāzemete vāṣıl olup devr-i merātib iderek ḳırḳ aḳçe medreseden 

ma‘zūl iken biñ ḳırḳ ṭoḳuz Muḥarrem’inde Teẕkireci ‘Abdü’r-raḥīm Efendi  

yirine Ḫıżr Çelebi Medresesi  ḫāricine ‘āric, elli beş Receb’inde ‘Uşşāḳī-zāde 

Faṣīḥī Meḥemmed Efendi  yirine Şeyḫü’l-İslām Zekeriyyā Efendi Medresesi 

ẞāniyesi ’ne ḥareketle mübtehic olmışlar idi. Elli altı Şevvāl’inde Ḥamdī-zāde 

Seyyid Meḥemmed Efendi  yirine Meḥemmed Aġa Medresesi virilüp  elli sekiz 

Cumāde’l-ūlā’sında Kūsec Ebū Bekr Efendi  yirine Dāvūd1 Paşa Medresesi  ile 

taḥṣīl-i merām, altmış Ẕi’l-ḳa‘de’sinde ‘Abdü’r-raḥīm-zāde Meḥemmed Efendi  

yirine Ṣaḥn-ı ẞemāniyye ’nüñ biri in‘ām olınmış idi. Altmış bir Şa‘bān’ında Tā-

cü’d-dīn-zāde ‘Alī Efendi  yirine Edrine Dārü’l-ḥadīẟi ’ne gönderilüp altmış beş 

Şevvāl’inde İlāhī-zāde Meḥemmed Efendi  yirine ‘Alī Paşa-yı Cedīd Medresesi 

ile ḳadri mezīd olup  altmış altı Şevvāl’inde yirlerinde mūṣıla-i Süleymāniyye  

i‘tibār olındı. Altmış yedi Receb’inde Muṣlī Efendi  yirine Sulṭān Selīm-i Ḳadīm 

Medresesi  ile ta‘ẓīm, altmış sekiz Muḥarrem’inde Medīne-i Münevvere pāye-

siyle Seyyid Ebu’l-beḳā Eyyūb Efendi  yirine Baġdād -ı bihişt-ābād ḳażāsı ile 

tekrīm olınmışlar idi. Sene-i meẕkūre Receb’inde ma‘zūl ve yirlerine Diyārbekr  

ḳāḍīsi Şāmī Yaḥyā Efendi  menḳūl, anlaruñ yirine İbrāhīm Efendi mevṣūl oldı. 

Yetmiş iki Ṣafer’inde Bosnevī Aḥmed Efendi  yirine Filibe  ḳażāsı ‘ināyet olınup 

yetmiş üç Ṣafer’inde ‘azl ve yirlerine Naḳīb-zāde Seyyid ‘Abdu’llāh Efendi  vaṣl 

olındı. Yetmiş sekiz Muḥarrem’inde Ḳadrī Efendi Dāmādı ‘Abdu’llāh Efendi  

yirine Medīne-i Münevvere  ḳażāsıyla tebcīl olınup yetmiş ṭoḳuz Muḥarrem’in-

de munfaṣıl ve yirlerine Ḥācī Yaḥyā-zāde Aḥmed Efendi  nā’il oldı. Seksen se-

nesi ḥudūdında Fāżıl Muṣlī Efendi  maḥlūlinden Edincik  ḳażāsı arpalıḳ virildi. 

Biñ seksen dört Cumāde’l-āḫire’sinde dest-i ecelden ḫalāṣa mecāl bulmayup 

civār-ı raḥmet-i Raḥmān’a intiḳāl eyledi. Edrineḳapusı  ḫāricinde medfūndur. 

Maḥlūl olan arpalıḳları Yaḥyā-zāde Muṣṭafā Efendi ’ye virildi.

Mevlānā-yı mezbūr müşāreket-i emẟālle meẕkūr idi. 

1 S 246a.

Ḫere-zāde Ḥüseyn Efendi 

el-Mevlā Ḥüseyn. Maḥrūsa-i Burusa ’dan ẓuhūr ve “Ḫere-zāde Ḥüseyn 

Efendi ” dimekle meşhūr olmış idi. Ba‘de taḥṣīli’l-isti‘dād ‘ulemā-yı [226a] 
kirāmuñ birinden mülāzemetle ber-murād olup devr-i medāris-i mu‘tāde ile 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış se-

kiz Receb’inde Kemān-keş Muṣṭafā Efendi  yirine masḳaṭ-ı re’si olan maḥrūsa-i 

merḳūmede Monlā1 Ḫusrev Medresesi  virilüp sene-i mezbūre Ẕi’l-ḳa‘de’sin-

de Bıçaḳcı-zāde ‘Alī Efendi  yirine Ḳadriyye Medresesi ’ne taḥrīk olınmış idi. 

Yetmiş Cumāde’l-āḫire’sinde selefi Bıçaḳcı-zāde Efendi yirine Sulṭān Orḫan 

Medresesi  iḥsān, yetmiş bir Şa‘bān’ında Gümüşayaḳ-zāde Meḥemmed Efen-

di  yirine Kütāhiyye  ḳażāsına şāyān görilmiş idi. Yetmiş iki Şevvāl’inde ma‘zūl 

ve yirlerine Mütevellī ‘Alī Efendi  mevṣūl oldı. Yetmiş beş Şa‘bān’ında Fındıḳ 

Muṣṭafā Efendi  yirine ẟāniyen manṣıb-ı sābıḳlarına i‘āde olındılar. Yetmiş yedi 

Şevvāl’inde munfaṣıl ve yirlerine Meḥemmed Faḫrī Efendi  vāṣıl oldı. Seksen 

dört Muḥarrem’inde Mu‘abbir-zāde Maḥmūd Efendi  yirine Ṭrablus-ı Şām  

ḳażāsı in‘ām olınup sene-i mezbūre Receb’inde fevti ḫaberi vāṣıl ve manṣıb-ı 

maḥlūle Ḥācī Ḥüseyn Efendi  nā’il oldı.

Merḥūm-ı merḳūm ṣalāḥ-ı ḥālle ma‘lūm idi.

Edrineli Çuḳacı-zāde Meḥemmed Efendi 

el-Mevlā Meḥemmed bin ‘Alī. Maḥrūsa-i Edrine ’den2 ẓuhūr ve “Çuḳacı-zā-

de Efendi” dimekle meşhūr olmış idi. ‘İnān-ı ‘azīmetin vādī-i ṭaḥṣīle ma‘ṭūf 

ve naḳd-i vaḳt-i ‘azīzin cins-i ‘ilm ü ‘irfāna maṣrūf ḳılup Raḥmetu’llāh Efen-

di ’nüñ Edrine Selīmiyyesi  Medreseleri’nden ḫıdmet i‘ādeleriyle mu‘īd ve ders 

ü ṭaḥḳīḳinden müstefīd olmaġla biñ elli Cumāde’l-ūlā’sında ḥareketlerinden 

mülāzım ve rāh-ı tedrīse ‘āzim olup ba‘de tekmīli’l-medāris ḳırḳ aḳçe medrese-

den ma‘zūl iken biñ altmış sekiz Cumāde’l-ūlā’sında Ḥācī Yaḥyā-zāde3 Aḥmed 

Efendi  yirine masḳaṭ-ı re’si olan maḥrūsa-i merḳūmede Yāḳūt Paşa Medresesi  

ḫāriciyle kām-revā olup altmış ṭoḳuz Muḥarrem’inde Arnavud Ḥüseyn Efendi  

yirine Emīniyye Medresesi  ile nā’il-i ümniyye olmışlar idi. Sene-i meẕkūre Re-

1 Monlā S: Mollā H.

2 Edrine’den H: Burusa’dan S.

3 S 246b.

ceb’inde derse ‘adem-i müdāvemet töhmetiyle ‘azl olınup medreseleri Murtażā 

Efendi ’ye tevcīh olındı. Yetmiş Receb’inde Yaḥyā-zāde Muṣṭafā Efendi  yiri-

ne Cāmi‘-i ‘Atīḳ Medresesi ’nde ferş-i seccāde-i ders ü taḥḳīḳ eylediler. Yetmiş 

altı Cumāde’l-ūlā’sında ‘Alā’iyyeli ‘Alī Efendi  yirine  Üçşerefeli Medresesi ’ne 

mevṣūl, yetmiş sekiz Receb’inde selefi ‘Alī Efendi yirine belde-i meẕkūre Dā-

rü’l-ḥadīẟ’ine vuṣūl bulup sene-i meẕkūre Ramażān’ında yine selefi ‘Alī Efendi 

maḥlūlinden Edrine Bāyezīdiyyesi  ile ḳadr ü menziletleri mezīd oldı. Seksen 

bir Cumāde’l-āḫire’sinde selef-i sālifi Muṣṭafā Efendi yirine Sulṭān Selīm-i 

Cedīd Medresesi  ile tecdīd-i neşāṭ eyleyüp seksen üç Ṣafer’inde sene-i ātiye 

Muḥarremü’l-ḥarāmı ġurresi tevḳītiyle Ḥāfıẓ ‘Abdu’r-raḥmān Efendi  yirine 

Medīne-i Münevvere  ḳażāsıyla tekrīm olınup seksen dört Şa‘bān’ında ḫaber-i 

fevti vāṣıl ve manṣıb-ı maḥlūle Vardarī Şeyḫ-zāde ‘Abdü’l-ġanī Efendi  na’il oldı. 

Mevlānā-yı mezbūr ḥüsn-i ḫulḳla meşhūr, ḫoş-nüvīs, erbāb-ı ma‘ārifle celīs idi.

Ḳadrī Efendi  Merḥūm1

el-Mevlā ‘Abdü’l-ḳādir ibnü’l-mevlā Sinānü’d-dīn  Yūsuf ibnü’ş-Şeyḫ Meḥem-

med. ‘Ulemā-yı devlet-i Sulṭān ‘Oẟmān Ḫānī’den tercemesi Ẕeyl-i ‘Aṭāyī ’de sebk 

iden “Baba-zāde Sinānı ” dimekle be-nām monlā-yı meşhūrü’l-enāmuñ maḫ-

dūm-ı vālā-güheri ve ferzend-i feżā’il-perveri, ṣadr-ı ‘ālī-ḳadr ‘Abdü’l-ḳādir Efen-

di’dür. Biñ on tārīḫinde ṭırāzende-i ḫil‘at-i vücūd ve pertev-endāz-ı meclis-i şü-

hūd olmışlar idi. Taḥṣīl-i biżā‘a-i ‘ilmiyye ve tekmīl-i levāzım-ı resmiyye eyleyüp 

Şeyḫü’l-İslām Yaḥyā Efendi  ḫıdmetlerinden mülāzım ve ṭarīḳ-ı tedrīse ‘āzim olup 

devr-i merātib iderek ḳırḳ aḳçe medreseden ma‘zūl iken biñ ḳırḳ dört Ṣafer’in-

de ‘Acem Meḥemmed Efendi  yirine Raḥīḳī Medresesi  ile kām-revā olmışlar idi. 

Ḳırḳ yedi Rebī‘ü’l-evvel’inde Ḥüsām Efendi yirine Nişāncı Paşa-yı Cedīd Med-

resesi  ile ḳadri mezīd olup [226b] ḳırḳ sekiz Şevvāl’inde Şeyḫü’l-İslām Zekeriyyā 

Efendi Medrese-i2 ẞāniyesi  ibtidā bunlara in‘ām olındı. Elli Cumāde’l-ūlā’sında 

Baḥẟī-zāde ‘Abdü’l-ḳādir Efendi  yirine medrese-i mezbūrenüñ ūlāsına vāṣıl, elli bir 

Ẕi’l-ḳa‘de’sinde Ḫandān Efendi  taḥillesi yirine Ṣaḥn-ı ẞemāniyye ’nüñ birine nā’il 

olup elli iki Receb’inde Şāh Sulṭān Medresesi  iḥsān olınup elli altı Rebī‘ü’l-āḫir’in-

1 Evvelu müderrisin bi-medreseti ẞāniye-i Şeyḫü’l-İslām Zekeriyyā Efendi. Fī-Şevvāl sene 1048. [H 

nüshasında bu akyıt yoktur.]

2 Medrese-i H: -S.

de Ṣadrü’d-dīn-zāde Rūḥu’llāh Efendi  yirine Üsküdar Vālidesi Medresesi  sezā gö-

rilüp elli yedi Rebī‘ü’l-āḫir’inde selefleri Ṣadrü’d-dīn-zāde Efendi yirine Medāris-i 

Süleymāniyye ’den biriyle taḥṣīl-i şevket ü şān itmişler idi. Elli sekiz Muḥarrem’in-

de sene-i ātiye Muḥarremü’l-ḥarāmı tevḳītiyle Sa‘dī-zāde Seyfu’llāh Efendi  yirine 

Mekke -i Mu‘aẓẓama  ḳażāsı tevcīh olınduḳda, düyūn-ı keẟīre iḥtimālinsiz ḳażā-yı 

vaṭar ḫilāf-ı muḳteżā-yı ‘aḳl-ı beşer olup bi-ḥükm-i ḳażā vü ḳader ḥuḳūḳ-ı ‘ibād 

ile āḫirete güẕer olınmaḳ ḫavfı māni‘-i ḳabūl olmaġın ol manṣıb-ı celīlden isti‘fā 

itmeleriyle sene-i meẕkūre Cumāde’l-āḫire’sinde manṣıb-ı mezbūr tevḳīt-i meẕkūr 

ile Dāvūd-zāde Muṣṭafā Efendi ’ye1 tevcīh olınup bunlara Begbāzārı  ḳażāsı arpalıḳ 

ta‘yīn olındı. Altmış iki Şa‘bān’ında Altıbarmaḳ ‘Abdü’l-fettāḥ Efendi  yirine maḥrū-

sa-i Burusa  ḳażāsıyla be-kām olduḳlarında arpalıḳları seleflerine in‘ām olındı. Alt-

mış üç Ramażān’ında ma‘zūl ve yirlerine Uzun Ḥasan Efendi  mevṣūl oldı. Altmış 

dört Şevvāl’inde Şa‘rānī-zāde Ebu’s-su‘ūd Efendi  üzerinden İzniḳ  ḳażāsı arpalıḳ 

virilmiş idi. Altmış beş Ẕi’l-ḳa‘de’sinde arpalıḳları selefleri ‘Abdü’l-fettāh Efendi 

üzerinden ẟāniyen Begbāzārı  ḳażāsına tebdīl ve İzniḳ  ḳażāsıyla Emīnī Meḥemmed 

Efendi  tebcīl ḳılındı. Altmış altı Şevvāl’inde Şeyḫ-zāde Meḥemmed Efendi  yirine 

Edrine  ḳażāsı tevcīh olınmış iken sene-i mezbūre Ẕi’l-ḳa‘de’sinde ḳażā-yı meẕkūr 

selef-i sālifleri Ṣadrü’d-dīn-zāde Efendi’ye sezā ve bunlar arpalıḳlarıyla ibḳā olın-

dılar. Altmış yedi Şa‘bān’ında Bālī-zāde Efendi Maḫdūmı Meḥemmed Efendi  

yirine Ġalaṭa  ḳażāsı rıżā-dādeleri olup arpalıḳları Kec-dehān Dāmādı ‘Abdu’llāh 

Efendi ’ye virildi. Altmış sekiz Muḥarrem’inde Ḥanefī Meḥemmed Efendi  üzerin-

den Dimetoḳa  ma‘a Ṭaġardı  ḳażāları arpalıġıyla ‘azl ve yirlerine Ebu’s-su‘ūd-zāde 

Meḥemmed Ṣādıḳ Efendi  vaṣl olındı. Sene-i mezbūre Receb’inde selef-i sālifleri 

‘Abdü’l-fettāḥ Efendi yirine İstanbul  ḳażāsına vuṣūl bulduḳlarında arpalıḳları ‘İṣ-

metī Meḥemmed Efendi ’ye virildi. Altmış ṭoḳuz Receb’inde ‘Abdü’r-raḥīm-zā-

de Meḥemmed Efendi  üzerinden ẞire  ḳażāsı arpalıġıyla ma‘zūl ve yirlerine 

Minḳārī-zāde Yaḥyā Efendi  ḳāḍī-i İstanbul oldı. Yetmiş bir Rebī‘ü’l-āḫir’inde 

Ḍıḥkī Muṣṭafā Efendi  yirine ẟāniyen darü’s-salṭana ḳażāsı ḥükūmeti tefvīż olınup 

arpalıḳları ber-vech-i mevleviyyet Sinobī ‘Abdu’llāh Efendi ’ye ‘ināyet olındı. Se-

ne-i merḳūme Receb’inde selef-i sālifleri ‘Abdü’r-raḥīm-zāde Efendi yirine Anaṭolı  

ṣadāretine menḳūl ve yirlerine ẟāniyen Şeyḫī-zāde ‘Abdu’r-raḥmān Efendi  mevṣūl 

oldı. Yetmiş iki Şevvāl’inde ḫalef-i sālifleri ‘İṣmetī Efendi üzerinden Ṭırnova  ma‘a 

1 S 247a.

Ṣaḥrā  ḳażāları arpalıġıyla ma‘zūl ve yirlerine ḫalefleri İstanbul ḳāḍīsi Şeyḫī-zāde 

Efendi menḳūl, anlarun yirine Kec-dehān Dāmādı ‘Abdu’llāh Efendi  vuṣūl bul-

dı. Yetmiş üç Rebī‘ü’l-āḫir’inde ḫalef-i sālifleri Minḳārī-zāde Efendi  yirine ṣadr-ı 

Rūm  ve nā’il-i ġāyetü’l-ġāyāt-ı merūm olduḳlarında arpalıḳları ẟāniyen Ṣun‘ī-zāde 

Seyyid Meḥemmed Efendi ’ye tevcīh olındı. Yetmiş dört Muḥarrem’inde meşġale-i 

ḥüḳūmetden istirāḥat ve ḫalef-i sālifleri ‘İṣmetī Efendi ẟāniyen teşrīf-i ṣadr-ı sa‘ā-

det idüp bunlara ḫalefleri [227a] arpalıġı Gelibolı  ḳażāsı ‘ināyet olındı. Yetmiş altı 

Cumāde’l-ūlā’sında ḫalefleri Ṣun‘ī-zāde Meḥemmed Efendi maḥlūlinden ẟāniyen 

Ṭırnova ma‘a Ṣaḥrā ḳażālarına tebdīl ve Gelibolı ḳażāsıyla İmām-ı Sulṭānī Ḥāfıẓ 

Meḥemmed Efendi  tebcīl ḳılındı. Yetmiş yedi Şa‘bān’ında ḫalef-i sālifleri Şeyḫī-zā-

de Efendi yirine ẟāniyen mesned-efrūz-ı sadāret ve münevvir-i dīvān-ı ‘izz ü rif‘at 

olduḳlarında arpalıḳları seleflerine virildi. Seksen Rebī‘ü’l-āḫir’inde munfaṣıl ve 

maḳām-ı ḥükūmetlerine Anaṭolı ṣadrından ‘İzzetī Şeyḫ Meḥemmed Efendi  vāṣıl 

ve anlaruñ1 yirine Seyrek-zāde Seyyid ‘Abdu’r-raḥmān Efendi  nā’il olup bunlar 

bu def‘a arpalıḳdan ibā itmeleriyle Sulṭān Meḥemmed  ve Sulṭān Selīm  ve Sulṭān 

Süleymān  Ḫān vaḳflarından yevmī yüzer aḳçeden cem‘an üç yüz aḳçe ta‘yīniy-

le iktifā eylemişler idi. Seksen bir Receb’inde selef-i sālifleri Ḍıḥkī Efendi  yirine 

üçinci def‘a murabba‘-nişīn-i mesned-i ṣadāret olup sene-i meẕkūre Şevvāl’inde 

vaẓīfe-i mezbūre ile müteḳā‘id ve ol maḳām-ı refī‘a ‘Alī Efendi  müteṣā‘id oldı. Bu 

ḥāl üzere sübḥa-şümār-ı eyyām u leyāl iken biñ seksen dört Şevvāl’i evāḫirinde 

intiḳāl ve ḥaṭā’ir-i ḳudse irtiḥāl eyleyüp Edrineḳapusı  ḫāricinde Emīr-i Buḫārī 

Zāviyesi  civārında āsūde-i peyġūle-i laḥd oldılar. 

Mevlānā-yı mezbūr ibtidā-yı ḥālinde ṣalāḥ u diyānetle meşhūr, ‘uluvv-i 

şer‘iyyede nādire-i devrān, vaḳtinde bī-naẓīr-i zamān, mā-lā-ya‘nīden mu‘riż, 

zühd ü ‘ibādete mütemaḥḥıż, ‘iffet-pīşe, ḫayr-endīşe, pīr-i mu‘ammer, ṣalāḥ-ı 

ḥālle muḫammer idi. Şeyḫü’l-İslām Yaḥyā Efendi  ve Ebū Sa‘īd Efendi  ve Mu‘īd 

Aḥmed Efendi  zamānlarında fetvā ḫıdmetinde fıḳh-ı şerīfe etemm-i intisāb 

taḥṣīl eylemişler2 idi. 

Āẟār-ı ‘ilmiyyelerinden Vāḳı‘ātü’l-müftiyyīn  ismiyle meẕkūr mecmū‘a-i meş-

hūreleri vardur. Ancaḳ zamānlarında vāḳi‘ olan mesā’ili kütüb-i mu‘tebereden 

cem‘ ü tedvīn ve fuṣūl ü ebvāba ṭarḥ ile tezyīn itmişlerdür. el-Ān ḳużāt ve ḥük-

kāma merci‘ olur bir eẟer-i laṭīfdür. 

1 S 247b.

2 eylemişler H: itmişler S.

Āẟār-ı ḫayriyyelerinden Bāġçeḳapusı  ḳurbinde bir mescid-i şerīf ve bir mek-

teb binā idüp 1 «ÙĭåĤا ĵĘ اóāĜ ųا ĵĭÖ اïåــùĨ ų ĵĭÖ īĨ» ḫaberine mā-ṣadaḳ olduḳla-

rından mā‘adā Edrineḳapusı  dāḫilinde bir cāmi‘-i şerīf ve ḳadr-i kifāye ḥücerāt 

binā itmişler idi. el-Ān “Ḳadrī Efendi Tekyesi ” dimekle ma‘rūfdur. 

Raḥmetu’llāhi ‘aleyh raḥmeten vāsi‘aten.2

Bahāyī Birāderi Aḥmed Efendi 

el-Mevlā Aḥmed ibnü’l-mevlā ‘Abdü’l-‘azīz. Bu ṭabaḳa evā’ilinde zīver-i 

şükūfezār-ı suṭūr olan Şeyḫü’l-İslām Bahāyī Efendi  merḥūmuñ ṣınv-ı kihte-

ri ve ānifen tercemesi sebḳ iden Yaḥyā Efendi’nüñ birāder-i mihteri Aḥmed 

Efendi’dür. Naḳd-i ‘ömr-i bī-bahāsın kesb-i ‘ulūma maṣrūf ve ‘inān-ı ‘azīme-

tin semt-i ma‘rifete ma‘ṭūf idüp Şeyḫü’l-İslām Ebū Sa‘īd Efendi ’den iḥrāz-ı 

şeref-i mülāzemetle vāṣıl-ı kām olup ḳırḳ aḳçe medreseden ma‘zūl ve müte-

raḳḳıb-ı vuṣūl-i me’mūl3 iken biñ ḳırḳ Ẕi’l-ḳa‘de’sinde Ṣāliḥ Efendi-zāde Şeyḫ 

Meḥemmed Efendi  yirine Meḥemmed Aġa Medresesi  iḥsān olınmış idi. Ḳırḳ 

altı Şevvāl’inde ṭarīḳ-ı ḳażāya sülūk rıżā-dādeleri olmaġın ḳalem-rev-i Rūm-ı 

cennet-rüsūmda Siroz  ḳażāsı şāyān görilmiş idi. Ba‘dehu Üsküb  ve Tırḫala  

ḳażālarında daḫı ṣāḥib-i ḥükm ü imżā olduḳdan ṣoñra biñ altmış Şa‘bān’ın-

da birāderleri Bahāyī Efendi şeyḫü’l-İslām iken Kec-dehān Dāmādı ‘Abdu’llāh 

Efendi  yirine Yeñişehr  ḳażāsı dest-i ḥükūmetlerine tefvīż olınup altmış bir Ṣa-

fer’inde Mekke -i Mu‘aẓẓama  pāyesiyle ta‘ẓīm olındılar. Sene-i meẕkūre Cumā-

de’l-ūlā’sında ma‘zūl ve yirlerine Ẕekāyī Aḥmed Efendi  mevṣūl oldı. Altmış üç 

Ẕi’l-ḳa‘de’sinde ‘Oẟmān-zāde Meḥemmed Efendi  yirine Şām-ı cennet-meşām  

ḳażāsı in‘ām olınup4 altmış dört Cumāde’l-ūlā’sında Edrine  pāyesi żamīmesiyle 

Şa‘rānī-zāde Meḥemmed Efendi  yirine Ḥalebü’ş-şehbā  ḳażāsına naḳl ü teb-

dīl ve yirleriyle5 ‘İzzetī Şeyḫ Meḥemmed Efendi  tebcīl ḳılındı. [227b] Altmış 

beş Cumāde’l-ūlā’sında İstanbul pāyesi  żamīmesiyle Ebū Sa‘īd-zāde Feyżu’llāh6 

1 Hadîs-i Şerîf: “Her kim Allah rızası için bir mescit bina ederse, Allah da o kişi için cennette bir saray 

bina eder.” Bkz. Mehmet Yılmaz, Kültürümüzde Âyet ve Hadisler, Kesit Yayınları, İstanbul 2013, s. 494.

2 “Allah’ın rahmeti en geniş şekilde onun üzerine olsun.” 

3 me’mūl H: -S.

4 olınup H: olındı S.

5 S 248a.

6 Feyżu’llāh S: Feyż H.

Efendi  def‘a-i ẟāniyesi yirine Ġalaṭa  ḳażāsına menḳūl ve yirlerine Ca‘fer-zāde 

‘Abdü’l-bāḳī Efendi  mevṣūl oldı. Sene-i mezbūre Ramażān’ında Başmaḳcı-zāde 

Meḥemmed Efendi  maḥlūlinden Menemen  ma‘a Foçalar  ḳażāları arpalıġıyla 

‘azl olınup ve yirleri Ḫˇāce-zāde Mes‘ūd Efendi ’ye arpalıḳ ta‘yīn olındı. Altmış 

sekiz Şa‘bān’ında ‘Acem Meḥemmed Efendi  maḥlūlinden Mıṣr -ı zātü’l-ehrām 

ḳażāsıyla ikrām olınduḳlarında1 arpalıḳları Ṣadrü’d-dīn-zāde Rūḥu’llāh Efen-

di ’ye in‘ām olındı. Yetmiş Ṣafer’inde munfaṣıl ve yirlerine Ḫˇāce Fesād-zāde 

Seyyid Aḥmed Efendi  vāṣıl oldı. Yetmiş iki Ramażān’ında Ebu’s-su‘ūd-zāde 

Meḥemmed Efendi  üzerinden Bolı  ḳażāsı arpalıḳ ‘ināyet olınmış idi. Yetmiş 

dört Ṣafer’inde selef-i sālifleri ‘İzzetī Şeyḫ Meḥemmed Efendi  yirine Dā-

rü’s-salṭanati’l-‘aliyye  maḥmiyye-i Ḳosṭanṭıniyye  ḳażāsıyla terfīh ve arpalıḳları 

seleflerine tevcīh olındı. Sene-i merḳūme Cumāde’l-āḫire’sinde ref‘ ve yirlerine 

Bosnevī ‘Īsā Efendi  terfī‘ olınup bunlar ḫalefleri arpalıġı ‘Ayntāb  ḳażāsıyla mü-

kerrem oldılar. Yetmiş altı Rebī‘ü’l-āḫir’inde arpalıḳları Hezarġrad  ve ‘Oẟmān-

bāzārı  ḳażālarına tebdīl ve ‘Ayntāb ḳażāsıyla ber-vech-i mevleviyyet Seyyid 

‘Abdü’s-selām Efendi tebcīl ḳılınmış idi. Seksen dört Cumāde’l-āḫire’sinde 

Uzunca[ova] Ḫāṣköyi  ḳażāsı ile Velī-zāde Aḥmed Efendi  maḥlūlinden Gümül-

cine  ḳażāsına taḥvīl olınup2 evvelkiler Esīrī Birāderi Muṣṭafā Efendi ’ye tevcīh 

olındı. Sene-i meẕkūre Ẕi’l-ḥicce’sinde yigirmi beşinci İẟneyn güni ‘ömri āḫir 

ve dem-beste-i menāḫir olup Ḥażret-i Ebā Eyyūb-i Enṣārī civārında  cedd-i em-

cedleri Ḫˇāce Sa‘dü’d-dīn Efendi Zāviyesi  sāḥasında medfūn ve naḳş-ı seng-i 

mezārları birāderleri Yaḥyā Efendi’nüñ maḫdūmı Cezmī Efendi  didügi tārīḫ-i 

mevzūndur:

Mıṣrā‘

Allāh raḥmet eylesün Aḥmed Efendi’ye3 

Maḥlūl olan arpalıḳları ḫalefleri Esīrī Birāderi Muṣṭafā Efendi ’ye virildi.

Mevlānā-yı merḳūm dāḫil-i ‘idād-ı erbāb-ı rüsūm, ḫoş-ṭab‘ u ḫoş-ṣoḥbet, 

mā’il-i vaḳār u ḥaşmet idi.

1 olınduḳlarında S: olınduḳda H.

2 olınup S: olındı H.

3 įĺ ىïĭĘا ïĩèن اĳùĥĺا Ûĩèر ųا

Çāvuş-zāde ‘Oẟmān Efendi 

el-Mevlā ‘Oẟmān. Maḥrūsa-i Burusa ’da sāḥil-i vücūda vürūd ve ‘arż-ı 

cemāl-i şühūd iden Çāvuş-zāde ‘Oẟmān Efendi ’dür. Taḥṣīl-i ẟimār-ı feżā’il 

ü ma‘ārif ve tekmīl-i şi‘ār-ı ẓarā’if ü leṭā’if eyledükde Şeyḫü’l-İslām Aḫī-zāde 

Ḥüseyn Efendi ’den şeref-i mülāzemete nā’il ve ba‘de tekmīli’l-medāris ḳırḳ 

aḳçe medreseye vāṣıl ve andan daḫı munfaṣıl iken biñ elli altı Şevvāl’inde Çeş-

mī-zāde ‘Abdü’r-raḥīm Efendi  yirine Raḥīḳī Medresesi  ḫāriciyle be-kām, elli 

yedi Şa‘bān’ında Velī-zāde Aḥmed Efendi  yirine müşārun ileyh Şeyḫü’l-İslām 

Ḥüseyn Efendi Medresesi  ile ikrām olınmış idi. Elli ṭoḳuz Receb’inde Āvā-

re-zāde Mes‘ūd Efendi  yirine Ḳoca Muṣṭafā Paşa Medresesi ’ne i‘tilā, altmış iki 

Muḥarrem’inde Bosnevī Aḥmed Efendi  yirine Ṣaḥn-ı ẞemāniyye ’nüñ birine 

irtiḳā itdiler. Altmış üç Ramażān’ında selef-i sālifi Çeşmī-zāde Efendi yirine 

Şāh Sulṭān Medresesi  iḥsān, altmış beş Ramażān’ında Muḥteşem Emīri Seyyid 

Meḥemmed Efendi  yirine Ḳara Muṣṭafā Paşa Medresesi  ile taḥṣīl-i ‘izz ü şān 

itmişler idi.1 Altmış sekiz Receb’inde Ḥüsām-zāde Şeyḫ Meḥemmed  Efendi 

yirine Medāris-i Süleymāniyye ’den biriyle ta‘ẓīm, yetmiş Ṣafer’inde Monlā2 

Aḥmed-zāde Seyyid Enes Efendi yirine Yeñişehr  ḳażāsı tevcīhiyle tekrīm olın-

dılar. Sene-i mezbūre Ẕi’l-ḥicce’sinde ma‘zūl ve yirlerine Ṣafvetī Meḥemmed 

Efendi  mevṣūl oldı. Yetmiş beş Muḥarrem’inde Mekke -i Mükerreme  pāyesi 

żamīmesiyle Ḳabaḳulaḳ-zāde Meḥemmed Efendi  yirine Ḥalebü’ş-şehbā  ḳażā-

sı i‘ṭā olınduḳda ḳabūlden ibā ve sū’-i edebin ifşā itmekle bi’ż-żarūre cezīre-i 

Ḳıbrıs ’a nefy ile te’dīb ve iclā-yı vaṭan ile ta‘ẕīb olınmış idi. İki sene mekẟ ü 

ārāmdan ṣoñra [228a] dārü’l-mülk-i İstanbul ’a dāḫil ve yetmiş yedi Şevvāl’in-

de Muṣlī Efendi  yirine Ġalaṭa  ḳażāsına vāsıl oldı. Yetmiş sekiz Cumāde’l-āḫi-

re’sinde Anḳaravī Meḥemmed Efendi  yirine Burusa  ḳażāsına naḳl olınup 

yirleri Çeşmī-zāde Meḥemmed Ṣāliḥ Efendi ’ye tevcīh olındı. Sene-i meẕkū-

re Ramażān’ında Riyāżī-zāde ‘Abdü’l-laṭīf Efendi  maḥlūlinden Cisr-i Ergene  

ḳażāsı arpalıġıyla munfaṣıl ve yirlerine ḫalefleri Çeşmī-zāde Efendi vāṣıl oldı. 

Ba‘dehu Devlet-i ‘Aliyye Edrine ’de olmaḳ taḳrībiyle manṣıb ṭalebiyle maḥrū-

sa-i Edrine ’ye revān ve 3 ﴾تĳــĩُÜَ ٍيَِّ أرَْضÉــÖِ ÷ٌــęْĬَ رِيïْــÜَ ــאĨََو﴿  ma‘nā-yı şerīfi ‘ıyān 

olup seksen dört Ẕi’l-ḥicce’sinde manṣıb-ı ḥayātdan damen-keşān ve maḥall-i 

1 S 248b.

2 Monlā  S: Mollā H.

3 Kur’ân-ı Kerîm, Lokman Sûresi, 31/34, “Yine hiç kimse nerede öleceğini bilemez.”

ḫāmūşāna revān olduḳda maḥrūsa-i merḳūmede Üçşerefeli  miḥrābı muḳābi-

linde defn olındı. Maḥlūl olan arpalıḳları Edībī-zāde Seyyid Muṣṭafā Efendi ’ye 

tevcīh olındı. 

Mevlānā-yı mezbūr müşāreket-i emẟālle meşhūr, emvāl-i keẟīreye mālik, 

kütüb-i nefīse cem‘ine sālik, ḳażālarında ‘afīf, ehl-i keyf olmaġla kefi geçdükde 

mütehevvir ve ḫafīf idi.

Ḥamīdī Ḳoca Maḥmūd Efendi 

el-Mevlā Maḥmūd. Ḥamīdī’dür. Dārü’l-mülk-i Ḳosṭanṭıniyye ’ye ḳudūm 

ve ‘ulemā-yı ‘aṣrdan aḫẕ-ı nevādir-i ‘ulūm itdükden ṣoñra kibār-ı ‘ulemānuñ 

birinden mülāzım ve ṭarīḳ-ı tedrīse ‘āzim olup ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ elli bir Cumāde’l-ūlā’sında Şāmī Yaḥyā 

Efendi  yirine Taḫta Ḳāḍī Medresesi  ḫāricine ‘āric, altmış Ẕi’l-ḳa‘de’sinde yir-

lerinde ḥareket-i miẟliyye i‘tibārıyla mübtehic olmışlar idi. Altmış bir Cumā-

de’l-ūlā’sında Müyesser-zāde Meḥemmed Efendi  yirine Tevḳī‘ī Ca‘fer Çelebi 

Medresesi  virilüp altmış iki Şa‘bān’ında yirlerinde dāḫil i‘tibār olındı. Alt-

mış altı Şa‘bān’ında Berber-zāde ‘Abdü’r-raḥīm Efendi  yirine Ūlā-yı Ḫusrev 

Ketḫudā Medresesi  ile kām-revā, altmış yedi Receb’inde Mu‘īd-zāde Maḥmūd 

Efendi  yirine Kütāhiyye  ḳażāsına sezā görilmiş idi. Altmış sekiz Muḥarrem’in-

de Ebu’s-su‘ūd-zāde Meḥemmed Ṣādıḳ Efendi  arpalıġı olan Mar‘aş  ḳażāsına 

menḳūl ve yirlerine Başmaḳcı-zāde Nūḥ Efendi  mevṣūl oldı. Sene-i meẕkūre 

Receb’inde munfaṣıl ve yirlerine Naṣūḥ Paşa-zāde İmāmı Maḥmūd Efendi  vāṣıl 

oldı. Yetmiş bir Receb’inde Ḥāfıẓ ‘Abdu’r-raḥmān Efendi  yirine Ḳonya  ḳażāsı 

ḥükūmeti tefvīż olınup yetmiş iki Receb’inde Muḫtārī Muṣṭafā Efendi  yirine 

Ṭrablus-ı Şām  ḳażāsına naḳlle ikrām ve yirleri Meḥemmed Faḫrī Efendi ’ye 

in‘ām olındı. Yetmiş üç Receb’inde ‘azl ve yirlerine Bābī Muṣṭafā Efendi 1 vaṣl 

olındı. Yetmiş altı Cumāde’l2-ūlāsı’nda Tatar ‘Abdu’llāh Efendi  yirine ẟāniyen 

Ḳonya  ḳażāsı virilmiş idi. Yetmiş yedi Cumāde’l-ūlā’sında ma‘zūl ve yirlerine 

Mütevellī ‘Alī Efendi  mevṣūl oldı. Seksen üç Ramażān’ında İbşīr Paşa İmāmı 

Mūsā Efendi  maḥlūlinden ẟāliẟen ḳażā-yı mezbūr ḥükūmeti tefvīż olınup sek-

sen dört Ẕi’l-ḥicce’sinde ḳāżī iken dā’in-i ecel müteḳāżī ve ḳażā-yı deyn-i vā-

1 Efendi H: -S.

2 S 249a.

cibü’l-edā-yı cāna rāżī olup manṣıb-ı maḥlūl ẟāniyen Meḥemmed Faḫrī Efen-

di’ye maḥal görildi. 

Mevlānā-yı merḳūm dāḫil-i ‘idād-ı erbāb-ı rüsūm, pīr-i mu‘ammer, ṣalāḥ-ı 

ḥālle muḫammer idi.

Paşa-zāde İbrāhīm Efendi 

el-Mevlā İbrāhīm ibnü’l-mevlā Süleymān. Bosneviyyü’l-aṣldur. Bu ṭabaḳa 

evā’ilinde tercemesi sebḳ iden Ferhād Paşa-zāde Süleymān Efendi ’nüñ fer-

zend-i ercmendi İbrāhīm Efendi’dür. Taḥṣīl-i ser-māye-i isti‘dād ve biñ elli beş 

Muḥarrem’inde ṣadr-ı ‘ālī-ḳadr Ḳara Çelebi-zāde Maḥmūd Efendi ’den şeref-i 

mülāzemetle ber-murād olup devr-i medāris-i mu‘tāde ile ḳırḳ aḳçe medreseye 

vāṣıl ve andan daḫı munfaṣıl olduḳdan ṣoñra biñ altmış yedi Receb’inde Çā-

vuş-zāde Muṣṭafā Efendi  yirine Ma‘lūl-zāde Medresesi  ḫāriciyle be-kām, yetmiş 

dört Cumāde’l-āḫire’sinde Zekī Aḥmed Efendi  yirine Taḫta Ḳāḍī Medresesi  

in‘ām olındı. Yetmiş ṭoḳuz Rebī‘ü’l-evvel’inde Sivasī-zāde [228b] Meḥemmed 

Emīn Efendi  yirine Süleymān Ṣubaşı Medresesi  virilüp seksen Rebī‘ü’l-āḫir’in-

de selefi Sivasī-zāde Efendi yirine Ümmü’l-veled Medresesi ’ne taḥrīk olındı. 

Seksen bir Muḥarrem’inde Mūsā-zāde Seyyid Muṣṭafā Efendi  yirine Ca‘fer 

Aġa Medresesi  i‘ṭā olınup seksen üç Muḥarrem’inde Ḳızıl Mūsā Efendi  yirine 

Fetḥiyye ’de vāḳı‘a Sinān Paşa Medresesi  sezā görildi. Seksen dört Şevvāl’inde 

sene-i ātiye Muḥarremü’l-ḥarāmı ġurresi tevḳītiyle Ser-ḥaddī Muṣṭafā Efendi  

def‘a-i ẟāniyesi yirine Belġrad  ḳażāsıyla nā’il-i murād olmış iken sene-i mezbūre 

Ẕi’l-ḥicce’sinde ḳable’ż-żabṭ ḳażā-yı meẕkūr Ṣolaḳ-zāde Ḫalīl Efendi ’ye tev-

cīh olınup bunlar ṣıfru’l-yed ḳalmaġla elem ü ıżṭırābından esīr-firāş ve sāḳıṭ-ı 

rütbe-i inti‘āş olup seksen beş Muḥarrem’inde terk-i cihān-ı fānī ve ‘azm-i dā-

rü’n-na‘īm-i cāvidānī eyledi.

Merḥūm-ı mezbūr ḥüsn-i ḫulḳla meşhūr, ṣāfī-fu’ād, pāk-i‘tiḳād idi.

Muḥarrem-zāde ‘Abdu’llāh Efendi 

el-Mevlā ‘Abdu’llāh ibnü’l-mevlā Aḥmed. Bu ṭabaḳada ānifen tercemesi 

taḥrīr olınan Muḥarrem-zāde Aḥmed Efendi ’nüñ ferzend-i mihteri ve maḫ-

dūm-ı feżā’il-güsterī ‘Abdu’llāh Efendi’dür. Ṭarīḳ-ı sa‘ādet-refīḳ-ı ‘ilme taḥrīk-i 

esb-i himmet ve hem-rāhī-i tevfīḳ ile ‘azīmet ḳılup fāżıl-ı ḳarār-dāde Şeyḫü’l-İs-

lām Minḳārī-zāde Efendi ’den taḥṣīl-i ‘ulūm ve ṣadr-ı ‘ālī-ḳadr Ḫˇāce-zāde ‘Ab-

du’llāh Efendi ’den iḥrāz-ı şeref-i mülāzemetle vāṣıl-ı maṭlab u merūm olup 

tekmīl-i medāris-i resmiyye ile ḳırḳ aḳçe medreseye mevṣūl ve muntaẓır-ı 

neyl-i me’mūl iken biñ altmış iki Şa‘bān’ında Ḳāsım-zāde ‘Abdu’llāh Efendi  

yirine Süleymān Ṣubaşı Medresesi  ḫāriciyle be-kām olmışlar idi. Altmış dört 

Şa‘bān’ında yirlerinde ḥareket-i miẟliyye i‘tibār olınup altmış altı Şa‘bān’ında 

Ṣadrü’d-dīn-zāde Fetḥu’llāh Efendi  yirine Kürkcibaşı Medresesi  in‘ām olındı. 

Sene-i mezbūre Şevvāl’inde Şehlā ‘Abdü’l-bāḳī Efendi  yirine Nişāncı Paşa-yı 

‘Atīḳ Medresesi ’ne ḥaḳīḳ olup altmış yedi Ramażān’ında Şeyḫ Maḥmūd Efen-

di-zāde Seyyid Maḥmūd Efendi  yirine Rūm Meḥemmed Paşa Medresesi ’nde 

ferş-i seccāde-i ders ü taḥḳīḳ itmişler idi. Altmış ṭoḳuz Muḥarrem’inde selef-i 

sālifi ‘Abdü’l-bāḳī Efendi1 yirine ‘Alī Paşa-yı Cedīd Medresesi  ile tecdīd-i ‘izz 

ü rif‘at eyleyüp yetmiş Ẕi’l-ḳa‘de’sinde Malġaravī Meḥemmed Efendi  yirine 

Ṣaḥn-ı ẞemāniyye ’nüñ birine pāy-ı himmet ḳomışlar idi. Yetmiş iki Ṣafer’inde 

Ḥüseyn Paşa-zāde İbrāhīm Efendi  yirine ‘Ā’işe Sulṭān Medresesi  iḥsān, yet-

miş üç Cumāde’l-āḫire’sinde selef-i sālifi Ḳāsım-zāde Efendi yirine Gevher 

Ḫān Sulṭān Medresesi ’ne şāyān oldılar. Yetmiş dört Cumāde’l-āḫire’sinde 

Mü’eẕẕin-zāde Şeyḫ Meḥemmed Efendi  yirine Sulṭān Selīm-i Ḳadīm Medre-

sesi  ile tekrīm, yetmiş altı Cumāde’l-āḫire’sinde selef-i sālifi Ḥüseyn Paşa-zā-

de Efendi yirine Medāris-i Süleymāniyye ’den biriyle ta‘ẓīm olındılar. Sene-i 

meẕkūre Şevvāl’inde İsḥāḳ-zāde Meḥemmed Ṣāliḥ Efendi  yirine Yeñişehr  ḳażā-

sında murabba‘-nişīn-i mesned-i ḥükm ü imżā olup yetmiş yedi Ẕi’l-ḳa‘de’sin-

de ma‘zūl ve yirlerine ẟāniyen Ḫıṣm-zāde ‘Abdü’l-bāḳī Efendi  mevṣūl oldı. 

Seksen üç Ramażān’ında Beyāżī-zāde Aḥmed Efendi  yirine maḥrūsa-i Buru-

sa  ḳażāsına ḥākim ve revnaḳ-efrūz-ı maḥāfil ü maḥākim olmışlar idi. Seksen 

dört Receb’inde sene-i ātiye Muḥarremü’l-ḥarāmı ġurresi tevḳītiyle selefleri 

Beyāżī-zāde Efendi yirine Mekke -i Mükerrme ḳażāsına menḳūl ve yirlerine 

Minḳārī-zāde ‘Abdu’llāh Efendi  mevṣūl oldı. Bunlar ba‘de ṭayyi’l-merāḥil 

Mekke-i Mükerreme ’ye vāṣıl olduḳlarında sene-i mezbūre Ẕi’l-ḥicce’sinde 

mizācı şikest ve günden güne pest olmaġla taṣḥīḥ-i mizāc niyyetiyle dāḫil-i 

Ḥicāz olduḳlarında biñ seksen beş Muḥarrem’inde murġ-ı rūḥı cānib-i ḳudse 

1 S 249b.

[229a] pervāz eyledi. Manṣıb-ı maḥlūl selef-i sālifleri Ḫıṣm-zāde ‘Abdü’l-bāḳī 

Efendi’ye maḥal görildi.

Mevlānā-yı mezbūr ‘ilm ü fażlla meşhūr, diyāneti ġālib, ḥüsn-i sülūke ẕāhib 

bir vücūd-ı mükerrem idi.

Teẕkireci Muṣṭafā Efendi 

el-Mevlā Muṣṭafā ibn Muṣṭafā. Vilāyet-i Anaṭolı ’da Ġaferyāt  ḳażāsına tābi‘ 

Ḳızılyaḳa  nām ḳaryeden ve āftāb-ı feyż-i nā-mütenāhīden1 istifāża-i nūr-ı şu‘ūr 

idüp taḥṣīl-i ser-māye-i ‘ulūm ve tekmīl-i pīrāye-i manṭūḳ u mefhūm itdükden 

ṣoñra Altıbarmaḳ ‘Abdü’l-fettāḥ Efendi ’den mülāzım ve ṭarīḳ-ı tedrīse ‘āzim 

olup devr-i medāris-i mu‘tāde ile ḳırḳ aḳçe medreseden ma‘zūl iken biñ yetmiş 

dört Receb’inde Ḫaṭṭāṭ ‘Abdu’llāh Efendi  yirine Ḫıżr Beg Medresesi  ḫāricine 

‘āric, yetmiş ṭoḳuz Ramażān’ında Külāhī-zāde Meḥemmed Efendi  maḥlūlin-

den Monlā Kestel Medresesi ’ne ḥareketle mübtehic olmışlar idi. Seksen üç 

Muḥarrem’inde Nefes-zāde Seyyid ‘Abdu’r-raḥmān Efendi  yirine Ümmü’l-ve-

led Medresesi  virilüp seksen dört Receb’inde Seyrek-zāde Seyyid Meḥem-

med ‘Āṣım Efendi  yirine Şeyḫü’l-İslām Aḫī-zāde Ḥüseyn Efendi Medresesi  

in‘ām olınmış idi. Tārīḫ-i mezbūrda mesned-nişīn-i ṣadāret-i Rūm  Anḳaravī 

Meḥemmed Efendi ’nüñ şer‘iyyātcı ve teẕkirecileri bulınmaġın sene-i merḳūme 

Ramażān’ında Devlet-i ‘Aliyye ile Ḥācīoġlıbāzārı  ḳaṣabasına dāḫil, seksen beş 

Muḥarrem’inde rūḥ-ı revānı a‘lā-yı ‘illīyine vāṣıl olup ḳaṣaba-i meẕkūrede defn 

olındı. Medrese-i maḥlūleleri ‘Aṭā’u’llāh Meḥemmed Efendi ’ye virildi.

Mevlānā-yı merḳūm ḥiṣṣedār-ı ma‘ārif ü ‘ulūm, nīk-ḫaṣlet, ḳābil-i üns ü 

ülfet idi.

İmām-zāde Meḥemmed Ḳadrī Efendi 

el-Mevlā Meḥemmed Ḳadrī ibnü’l-mevlā eş-Şeyḫ Meḥemmed. Bu ṭabaḳa 

evā’ilinde tercemeleri silk-i taḥrīre keşīde ḳılınan ṣadr-ı ‘ālī-ḳadr İmām-zāde 

Şeyḫ Meḥemmed Efendi  merḥūmuñ maḫdūm-ı ercmendi Meḥemmed Ḳad-

rī Efendi’dür. İżā‘at-i biżā‘at-i isti‘dād itmemege himmet ve ba‘ż-ı ‘ulemādan 

1 Ġaferyāt  ḳażāsına tābi‘ Ḳızılyaḳa nām ḳaryeden ve āftāb-ı feyż-i nā-mütenāhīden H: -S.

iḥrāz-ı şeref-i mülāzemet eyleyüp ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ altmış üç Ẕi’l-ḥicce’sinde Malġaravī Meḥemmed 

Efendi  yirine Ṭūṭī Laṭīf Medresesi  ile talṭīf, altmış altı1 Şevvāl’inde Fikrī 

Birāderi Ḥüseyn Efendi  yirine Şeyḫü’l-İslām Zekeriyyā Efendi Medresesi ẞā-

niyesi  ile teşrīf olınmışlar idi. Altmış yedi Receb’inde Kemāl Efendi-zāde 

Aḥmed Efendi  yirine Ūlā-yı Mesīḥ Paşa Medresesi  ile kām-revā, altmış sekiz 

Receb’inde Ders-i ‘Ām Meḥemmed Efendi  yirine Emre Ḫˇāce Medresesi ’ne 

revnaḳ-baḫşā oldılar. Altmış ṭoḳuz Muḥarrem’inde selefi yirine Fetḥiyye ’de 

vāḳı‘a İsmiḫān Sulṭān Medresesi  iḥsān, yetmiş iki Şevvāl’inde Ser-bendī-zāde 

İsḥāḳ Efendi  yirine Ṣaḥn-ı ẞemāniyye ’nüñ biriyle taḥṣīl-i ‘izz ü şān eylediler. 

Yetmiş üç Receb’inde Ḳız ‘Alī Efendi  yirine Ḫānḳāh Medresesi ’n tekyegāh 

eyleyüp yetmiş beş Muḥarrem’inde Ḫānım-zāde Muḥarrem Efendi  yirine 

Ḳadırġa Limanı ’nda vāḳı‘a Meḥemmed Paşa Medresesi ’n cāygāh itmişler 

idi. Yetmiş altı Ẕi’l-ḳa‘de’sinde Monlā-zāde Ḥasan Efendi  yirine ‘Alī Paşa-yı 

‘Atīḳ Medresesi ’ne ḥaḳīḳ olup yetmiş yedi Ramażān’ında selef-i sālifleri Ḫā-

nım-zāde Efendi yirine Ḳara Muṣṭafā Paşa Medresesi ’nde ferş-i seccāde-i ders 

ü taḥḳīḳ itdiler. Yetmiş ṭoḳuz Rebī‘ü’l-evvel’inde selefleri Monlā-zāde Efendi 

yirine Ebā Eyyūb-i Enṣārī Medresesi  ile tevḳī‘, sene-i meẕkūre Ẕi’l-ḥicce’sin-

de yine selef-i sālifleri Ḫānım-zāde Efendi yirine Medāris-i Süleymāniy-

ye ’den birine terfī‘ olınup seksen iki Muḥarrem’inde Yeñişehrli Mü’min-zāde 

Meḥemmed Efendi  yirine şehr-i mezbūr ḳażāsı dest-i ḥükūmetlerine tefvīż 

olınmış idi. Seksen üç Rebī‘ü’l-evvel’inde ma‘zūl ve yirlerine Şa‘bān-zāde 

Meḥemmed Efendi  mevṣūl oldı. Seksen beş Rebī‘ü’l-āḫir’inüñ yigirmi dör-

dinci Sebt güni maḥmil-bend-i ‘ālem-i āḫiret ve rū-be-rāh-ı ‘izzet olup Ḥaż-

ret-i Ebā Eyyūb-i Enṣārī civārında  Lāġarī [229b] Tekyesi  ḳurbinde vālidleri 

cenbinde defn olındı.

Mevlānā-yı mezbūr müşāreket-i emẟālle meşhūr, ḫoş-ṣoḥbet, ḳābil-i üns ü 

ülfet, hezār-fenlikde māhir, her lisānı tekellüme ḳādir, nīk-nefs ü kem-āzār bir 

vücūd-ı sütūde-kār idi.

1 S 250a.

Naḳībü’l-eşrāf1 Ḳudsī-zāde eş-Şeyḫ Meḥemmed Efendi 2 {Şeyḫī}

el-Mevlā eş-Şeyḫ Meḥemmed ibnü’l-mevlā Meḥemmed Ḳudsī ibnü’l-mevlā 

Aḥmed. ‘Ulemā-yı devlet-i Sulṭān ‘Oẟmān Ḫānī’den tercemesi Ẕeyl-i ‘Aṭāyī ’de 

masṭūr olup biñ otuz Şevvāl’inde cisr-i fenādan ‘ubūr eyleyen Ḳudsī Meḥem-

med Efendi ’nüñ maḫdūmı feżā’il-perveri ve nev-bāve-i ḥadīḳa-i ḥaḳā’iḳ-güste-

ri Şeyḫ Meḥemmed Efendi ḫıdmetleridür. Biñ ṭoḳuz tārīḫinde ṭayy-ı merāḥil-i 

vücūd iderek vāṣıl-ı ser-menzil-i şühūd olup vālid-i mācidleri terbiyeleriyle 

ṭaḥṣīl-i ma‘ārif ü feżā’ile sā‘ī ve tekmīl-i ādāb u rüsūma murā‘ī olmaġla Ḫˇāce 

‘Ömer Efendi ’den vāṣıl-ı rütbe-i mülāzemet, ba‘dehu ḳırḳ aḳçe ile Behrāmiyye 

Medresesi ’nde seccāde-nişīn-i dirāset olmışlar idi. Biñ otuz Rebī‘ü’l-evvel’inde 

medrese-i mezbūreye bā-teraḳḳī ḫāric elli i‘tibārıyla revnaḳ-baḫşā olup sene-i 

meẕkūre Rebī‘ü’l-āḫir’inde ‘Uşşāḳī-zāde ‘Abdü’l-‘azīz Efendi  yirine Nişāncı Pa-

şa-yı Cedīd Medresesi  ile tecdīd-i sürūr eyleyüp sene-i mezbūre Şa‘bān’ında 

Kemāl Efendi-zāde İbrāhīm Efendi  yirine Ḫādım Ḥasan Paşa Medresesi ’ne 

zīnet-efzā, otuz bir Receb’inde Aḫī-zāde Seyyid Meḥemmed Efendi  yirine 

Ṣaḥn-ı ẞemāniyye ’nüñ birine irtiḳā eylemişler idi. Sene-i merḳūme Şa‘bān’ında 

Vaḳ‘a-i Sulṭān ‘Oẟmān Ḫānī sebebiyle ‘azl olınup medreseleri Naḳş-bend-zāde 

Meḥemmed Efendi ’ye tevcīh olındı. Otuz üç Cumāde’l-āḫire’sinde Sinān-zā-

de ‘Abdü’l-ḥay Efendi  maḥlūlinden Etmekcioġlı Medresesi  virilüp otuz dört 

Cumāde’l-āḫire’sinde  Kürd Burhān Efendi  yirine Ġażanfer Aġa Medresesi ’ne 

mevṣūl, otuz beş Ramażān’ında Aḫī-zāde 3 Seyyid Aḥmed Efendi yirine ẟā-

niyen medāris-i Ṣaḥn ’uñ birine vuṣūl buldılar. Otuz sekiz Şa‘bān’ında Ḳına-

lı-zāde ‘Abdu’r-raḥmān Efendi  maḥlūlinden İsmiḫān Sulṭān Medresesi  iḥsān 

olınup otuz ṭoḳuz Ẕi’l-ḳa‘de’sinde Ḫˇāce-zāde ‘Alī Efendi  yirine Ayaṣofıyya 

Medresesi  ile talṭīf, sene-i mezbūre Ẕi’l-ḥicce’sinde Bāḳī-zāde ‘Abdu’r-raḥmān 

Efendi  yirine Ḳuds-i Şerīf  ḳażāsıyla teşrīf olındılar. Ḳırḳ Ẕi’l-ḥicce’sinde ma‘zūl 

ve yirlerine Ser-maḥfil-zāde Meḥemmed Efendi  mevṣūl oldı. Ḳırḳ üç Ṣafer’in-

de ‘Alī Çelebi-zāde ‘Alī Efendi  yirine Filibe  ḳażāsı rıżā-dādeleri olup ḳırḳ altı 

1 Naḳībü’l-eşrāf S: -H.

2 Evvelu pāye-i ḫāric şüden bi-medreseti Behrāmiyye. Fī-Rebī‘ü’l-evvel sene 1030. [H nüshasında bu 

kayıt yoktur.]

3 S 250b.

Muḥarrem’inde ‘azl ve yirlerine ḫalefleri Ser-maḥfil-zāde Efendi vaṣl olındı. 

Ḳırḳ ṭoḳuz Şevvāl’inde Aḥmed Şihāb Efendi  yirine Selanik  ḳażāsı ḥükūmeti 

tefvīż olınduḳda Kesbī Çelebi  bu gūne tārīḫ dimişdür:

Mıṣrā‘

Şimdi Selanik ḥākimi adıyla Ḳudsī-zāde’dür1 

 Elli bir Receb’inde munfaṣıl ve yirlerine Ṣun‘ī-zāde Seyyid Meḥemmed 

Efendi  vāṣıl oldı. Elli dört Rebī‘ü’l-evvel’inde Bustān-zāde Meḥemmed ‘Ab-

dü’l-kerīm Efendi  yirine maḥrūsa-i Burusa ’da ḥākim ve pirāye-baḫş-ı maḥāfil 

ü maḥākim olmışlar idi. Sene-i meẕkūre Ẕi’l-ḳa‘de’sinde Bahāyī Meḥemmed 

Efendi  yirine maḥmiyye-i Edrine ḳażāsına  naḳl ü tebdīl ve yirleriyle ‘İṣmetī 

Meḥemmed Efendi  tebcīl ḳılınmış iken dördinci güni ḳażā-yı meẕkūr ḥükū-

metiyle Bosnevī Şa‘bān Efendi  kām-yāb ve bunlar üftāde-i gird-āb-ı ıżṭırāb 

oldılar. Elli yedi Rebī‘ül-āḫir’inde Pravadi ma‘a  Güzelḥiṣār  ḳażāları arpalıḳ vi-

rilüp sene-i mezbūre Şevvāl’inde Memek-zāde Muṣṭafā Efendi  yirine İstanbul  

ḳażāsıyla nā’il-i me’mūl ve arpalıḳları olan Pravadi ḳażāsına ḫalefleri Şa‘bān 

Efendi ve Güzelḥiṣār ḳażāsına ḫalef-i sālifleri ‘İṣmetī Efendi mevṣūl oldılar. 

Elli sekiz Muḥarrem’inde müteḳā‘id ve maḳām-ı ‘ālīlerine Mülaḳḳab Muṣṭafā 

Efendi  müteṣā‘id oldı. Altmış Şevvāl’inde Ḥüsām-zāde ‘Abdu’r-raḥmān Efen-

di  yirine Anaṭolı ṣadrı  ile bülend-ḳadr oldılar. Altmış bir Cumāde’l-ūlā’sında 

[230a] Ḳabaḳulaḳ-zāde Ebu’l-irşād Meḥemmed Efendi  yirine ṣadr-ı Rūm ’a 

naḳl ve yirlerine selef-i sālifleri Şa‘bān Efendi  vaṣl olındı. Sene-i meẕkūre Ra-

mażān’ında Boġazḥiṣārı ’na irsāl ile ib‘ād ve maḳām-ı ḥükūmetlerine Ḥanefī 

Meḥemmed Efendi  iṣ‘ād olındılar. Altmış iki Receb’inde ‘avde me’ẕūn, alt-

mış üç Ṣafer’inde Muṣṭaliḥ-zāde Meḥemmed Efendi  üzerinden ẟāniyen Pra-

vadi  ve Yeñibāzār  ḳażāları ile Süleymāniyye  vaḳfından yevmī yüz yigirmi beş 

aḳçe ‘ilāve-i revātibleri ḳılınmaġla cebr-i ḫāṭır-ı maḥzūn ḳılındı. Altmış dört 

Ẕi’l-ḳa‘de’sinde selef-i sālifleri Memek-zāde Efendi def‘a-i ẟāniyesi yirine ẟāni-

yen mesned-nişīn-i ṣadāret-i Rūm  olduḳlarında zamāneleri şu‘arāsından biri 

bu tārīḫi dimişdür:

ïĩüى ĻĬŻøכ èאכĵĩ آدĵøïĜ įĥĺ زاده در 1

Mıṣrā‘

Olsun mübārek Rūmili  Ḳudsī Efendi-zāde’ye1 

Dīger

Vāṣıl oldı ṣadr-ı Rūm ’a Ḳudsi-zāde ‘adl ile2 

Arpalıḳları seleflerine ‘ināyet olındı. Altmış beş Şevvāl’inde mesned-i ṣa-

dāretden dāmen-keşān ve yirlerine selef-i sālifleri Kemāl Efendi-zāde ḫalef ol-

maġla taḥṣīl-i ‘izz ü şān eyledükde bunlara ḫalefleri üzerinden Keşān  ḳażāsı 

arpalıḳ ta‘yīn olındı. Altmış altı Cumāde’l-ūlā’sında yine selefleri Memek-zāde 

Efendi üzerinden ẟāliẟen Pravadi  ḳażāsına tebdīl ve Keşān ḳażāsıyla Kec-dehān 

Dāmādı ‘Abdu’llāh Efendi  tebcīl ḳılındı. Altmış yedi Cumāde’l-āḫire’sinde 

Naḳīb-zāde Seyyid Meḥemmed Efendi  yirine manṣıb-ı celīl-i neḳābet-i sādāt-ı 

kirām ile3 ikrām ve Menteş-zāde Aḥmed Efendi  manṣıbı olan Filibe  ḳażāsı 

ẟāniyen ber-vech-i arpalıḳ in‘ām olınduḳda Pravadi ḳażāsı ile Şeyḫü’l-İslām 

Bālī-zāde Muṣṭafā Efendi  iḥtirām olındılar. Vālid-i cāmi‘ü’l-ḥurūf Şeyḫ Feyżī 

Ḥasan Efendi  ṣadr-ı neḳābetlerine bu gūne tārīḫ dimişdür: 

Naẓm

Feyżi ol pāk-nijāduñ iki tārīḫ gerek

Der-i a‘lā-yı felek pāyesine itḥāfa

Menba‘-ı ḥilm-i zekā rātibe Ḳudsī-zāde

Oldı iḳbāle-i nevālle naḳīb eşrāfa4

Sene-i meẕkūre Şa‘bān’ında Filibe  ḳażāsı ḫalefleri Bālī-zāde Efendi’ye 

virilüp bunlara ḫalefleri üzerinde rābi‘an Pravadi  ḳażāsı tevcīh, altmış sekiz 

senesi ḥudūdında Varna  ve Yeñibāzār  ḳażāları ilḥāḳıyla terfīh olındılar. Bu 

ḥāl üzere on sekiz sene miḳdārı ṣadr-ı neḳābetde ḳarār-dāde olup biñ seksen 

beş Cumāde’l-āḫire’sinde maraż-ı istisḳā sebebiyle şecere-i müẟmirü’l-berere-i 

vücūdı ṣarṣar-ı kūh-endāz-ı fenādan fütāde ve gül-berg-i ḫazān-dīde gibi ḫāk-i 

1 įĺ ى زادهïĭĘا ĵøïĜ ĵĥĺאرك روم ا×Ĩ نĳùĤاو
2 įĥĺل اïĐ زاده ĵøïĜ įĨر روïĀ ىïĤاو ģĀوا
3 S 251a.

اوïĤى اĜ×אĳĬ ĿĤال اÕűĝĬ įĥŰ اĘóüא  4

siyāha rū-nihāde olduḳlarında ḫānelerine muttaṣıl sāḥada defīn-i zīr-i zemīn ve 

naḳş-ı seng-i mezārlarına vālid-i cāmi‘ü’l-ḥurūf didügi tārīḫ-i güzīn oldı. 

Naẓm

Zübde-i āl-i Buḫārī seyyid-i ‘ālī-neseb

Şeyḫ Meḥemmed kim ola ḳabr pür-cinān-ı fā’iḥa

On sekiz yıl olup eşrāf-ı kirām üzre naḳīb

Ḳurb-ı cedd-i pākine ‘azm oldı āḫir lā’iḥa

Rıḥletin gūş idicek Feyżī didüm tārīḫini

Menzili ‘adn ola Ḳudsī-zāde’nüñ el-Fātiḥa1

Sinn-i şerīfleri yetmiş altı sāle bāliġ olmış idi. Maḥlūl olan ṣadr-ı neḳābet 

Es‘ad-zāde Seyyid Meḥemmed Sa‘īd Efendi ’ye ‘ināyet olındı. 

Ol maḫdūm-ı celīlü’ş-şān ṣubbet ‘aleyhi sicālü’l-ġufrān,2 ‘umde-i maḫādīm-i 

‘ulemā-yı Rūm, ḫāne-zād-ı ḫānedān-ı ‘ulūm, ḥasenü’l-aḫlāḳ, ṭayyibü’l-a‘rāḳ, 

‘afīfü’ẕ-ẕāt, laṭīfü’s-simāt, ḥalīm ü selīm, muḥsin ü kerīm, seḫā vü keremde 

yegāne, semāḥatde müfred-i zamāne, erkān-ı Devlet-i ‘Aliyye ḳatında muḥ-

terem, ‘ulemā-yı Rūm miyānında mu‘azzez ü mükerrem olup ṣadr-ı ‘ālī-ḳadr 

Ḫˇāce-zāde ‘Abdu’llāh Efendi  ile ‘aḳd-i peyvend-i muṣāheret itmişler idi.

 Āẟārlarındandan Şeyḫī  maḫlaṣı ile eş‘ār-ı belāġat-şi‘ārları vardur. Bu ebyāt 

güftār-ı dürer-bārlarındandur:

Naẓm

Nihān olsa gözümden ol ḫayāl-i dilsitān gitmez

Verā-yı ebre girse mihr-i raḫşāndan nişān gitmez [230b]

Lebüñ fikriyle dīdem ḳan döküp şol meste döndüm kim

Elinden cām-ı leb-rīz-i şarāb-ı erġavān gitmez

1 įéÜאęĤכ اĬ زاده ůøïĜ źن اوïĐ ůĤõĭĨ
2 “Rahmet kovaları onun üzerine dökülsün.”

Ne ḥālet vardur āyā ol lebi mülde ḳaçan görsem

Zülāl-i vuṣlatuñ ẕevḳi göñülden bir zamān gitmez

Ve lehu

Mestāne süzüp çeşmini oldı nigeh-endāz

Murġ-ı dili ṣayd eyledi ol gözleri şehbāz

Ġam def‘ine yetmez mi mey-i şīve-i dildār

Ey dil hele der-beste degül meykede-i nāz

Gülzār-ı belāġatde sürūr eyledi Şeyḫī

Bir bülbül-i ḫoş-naġme ile oldı hem-āvāz

Ve lehu

Kūyuñ gibi ehl-i dile bāġ-ı İrem olmaz

Bāġ-ı İrem ol cennet-i feyże ḥarem olmaz

Hem-zād gerek himmet-i erbāb-ı mekārim

Yoḫsa kişi taḳlīd ile ṣāḥib-kerem olmaz

Bī-minnet-i sāḳī mey-i gül-fām çekilmez

Gülzār-ı ṣafānuñ güli bī-ḫār-ı ġam olmaz

Ḫıżr āb-ı ḥayātıla da perverde iderse

‘Ālemde yine mīve-i bāġ-ı himem olmaz

Gūş it ne güzel medḥüñ oḳur ey gül-i ra‘nā

Şeyḫī gibi bir bülbül-i nāzük naġam olmaz

Ve lehu

Ellerde gül yirine mey-i erġavān gerek

Meclisde nuḳlimüz leb-i şekker-feşān gerek1

1 S 251b.

Tertīb-i sūr eyledi gül mevsimi yine

Rez duḫterine ḫātem-i la‘lüñ nişān gerek

Ve lehu

Ol ġonçe-femüñ la‘li eger olmasa ma‘dūm

Şekk eyler idüm olduġına noḳṭa-i mevhūm

Pertev ṣala ẕerrāta ger ol şems-i münīrüm

Ḥāşā ki ide bende-i nā-çīzini maḥrūm

Biz pīr-i muġāndan ṭutalum dest-i irādet

Zāhid gibi tek olmayalum fāsıḳ-ı maḥrūm

Ve lehu

Beni gördükce o dildār ḳaçar yanumdan

Hele bu vaż‘ı uṣandırdı beni1 cānumdan 

Ḫıṣm-zāde ‘Abdü’l-bāḳī Efendi 

el-Mevlā ‘Abdü’l-bāḳī ibnü’l-mevlā Yaḥyā. Ṭabaḳa-i Sulṭān Murād Ḫān-ı Rā-

bi‘ ’den tercemesi Ẕeyl-i ‘Aṭāyī ’de merḳūm Ḫıṣm Yaḥyā Efendi  merḥūmuñ maḫ-

dūm-ı mihteri ve bu ṭabaḳada ẕikri sebḳ iden ‘Abdü’r-raḥīm Efendi’nüñ birāde-

ri ‘Abdü’l-bāḳī Efendi’dür. Taḥṣīl-i ‘ulūm u ma‘ārife müdāvim ve Şeyḫü’l-İslām 

Yaḥyā Efendi ’nüñ ḫıdmetlerinden mülāzım olup aḫẕ-ı medāris-i celīle ve devr-i 

mecālis-i cemīle iderek ḳırḳ aḳçe medreseden ma‘zūl ve muntaẓır-ı neyl-i me’mūl 

iken biñ elli altı Muḥarrem’inde Bosnevī Bālī Efendi  yirine Temürḳapu ’da Aḥmed 

Paşa Medresesi  ḫāriciyle be-kām, elli sekiz Cumāde’l-ūlā’sında Rodosī Velī Efen-

di  yirine Ḥaydar Paşa Medresesi  ile nā’ilü’l-merām olmışlar idi. Sene-i meẕkūre 

Şevvāl’inde Behrām Aġa Ḫˇācesi Muṣṭafā Efendi  yirine Nişāncı Paşa-yı Cedīd 

Medresesi  ile tecdīd-i sürūr eyleyüp altmış bir Cumāde’l-ūlā’sında Ḥüsām-zāde 

Meḥemmed Efendi  yirine Sinān Paşa Medresesi  ile ḳadri mezīd oldı. Altmış dört 

1 uṣandırdı beni S: beni uṣandırdı H.

Cumāde’l-ūlā’sında Çeşmī-zāde Meḥemmed Ṣāliḥ Efendi  yirine Ṣaḥn-ı ẞemā-

niyye ’nüñ1 birine ḫırām, altmış beş Ramażān’ında Es‘ad-zāde Seyyid Meḥemmed 

Sa‘īd Efendi  yirine Bayram Paşa Medresesi  ile bülend-maḳām oldılar. Altmış yedi 

Receb’inde selefleri Es‘ad-zāde2 Efendi yirine Ḫāḳāniyye-i Vefā ’da basṭ-ı seccāde-i 

ifāde eyleyüp yetmiş Receb’inde3 Çāvuş-zāde ‘Oẟmān Efendi  yirine Medāris-i 

Süleymāniyye ’den biriyle tekmīl-i devre-i merātib itdiler. Yetmiş iki Ṣafer’in-

de Ṣafvetī Meḥemmed Efendi  yirine Yeñişehr  ḳażāsı ‘ināyet olınup yetmiş üç 

Cumāde’l-āḫire’sinde ma‘zūl ve yirlerine birāder-i kihterleri ‘Abdü’r-raḥīm Efendi 

mevṣūl oldı. Yetmiş yedi Ẕi’l-ḳa‘de’sinde Muḥarrem-zāde ‘Abdu’llāh Efendi  yiri-

ne ẟāniyen belde-i meẕkūra ḥākim olup yetmiş toḳuz Şevvāl’inde ‘azl ve yirlerine 

İzmir  ḳāḍīsi Ḳudsī-zāde Teẕkirecisi Meḥemmed Efendi  naḳl, anlaruñ yirine Bu-

rusa  ḳāḍīsi Ḳabaḳulaḳ-zāde Meḥemmed Efendi  vaṣl olınup ve anlaruñ yiri Ḥā-

mid Efendi ’ye maḥal görildi. Seksen üç Receb’inde İsḥāḳ-zāde Meḥemmed Ṣāliḥ 

Efendi  maḥlūlinden Mıṣr -ı ẕātü’l-ehrām ḳażāsıyla ikrām olınup [231a] seksen 

dört Şevvāl’inde munfaṣıl ve yirlerine Kebīrī-zāde Muṣṭafā Efendi  vāṣıl oldı. Sek-

sen beş4 Cumāde’l-āḫire’sinde üftāde-i pister-i maraż-ı zaḥīr iken selef-i sālifleri 

Muḥarrem-zāde Efendi maḥlūlinden Mekke -i Mu‘aẓẓama  ḳażāsınuñ fermānı 

vuṣūlinden üç gün ṣoñra ‘azm-i Ka‘be-i maḳṣūd ve ḥacc-ı ekber-i dārü’l-ḫulūd 

eyleyüp Edrineḳapusı  ḫāricinde Emīr-i Buḫārī Zāviyesi  civārında defn olındı. 

Manṣıb-ı maḥlūl selef-i sālifleri Çeşmī-zāde Efendi’ye maḥal görildi. 

Mevlānā-yı merḳūm maḫdūm-ı ma‘ālī-rüsūm, ḳadr-i müşterek-i ‘ilmden 

vāyedār, edīb-i ṣāḥib-i vaḳār, ḥalīm ü selīm, nīk-nefs ü kerīm idi. Şeyḫü’l-İslām 

Ṣun‘ī-zāde Seyyid Meḥemmed Efendi  merḥūm ile ‘aḳd-i peyvend-i muṣāheret 

itmişler idi.

Hevāyī-zāde Seyyid Meḥemmed Efendi 5

el-Mevlā es-Seyyid Meḥemmed bin Muṣṭafā. ‘Uẕūbet-i mā ve leṭāfet-i 

hevāda bī-bahā olan maḥrūsa-i Burusa ’da ‘Abdü’l-mü’min Cāmi‘i ’nde ḫaṭīb-i 

1 ẞemāniyye ’nüñ H: ẞemān’uñ S. 

2 Es‘ad-zāde H: Sa‘dī-zāde S.

3 Receb’inde H: Ṣafer’inde S.

4 Seksen beş H: Seksen S.

5 H nüshasında bu biyografi yoktur.

edīb ve feżā’il ü ma‘ārifden fā’iz-i naṣīb olup Teẕkiretü’ş1-şu‘arā ’da2 masṭūr ve biñ 

on yedi tārīḫinde cisr-i fenādan ‘ālem-i bāḳīye ‘ubūr eyleyen Hevāyī muḫal-

leṣ Muṣṭafā Efendi ’nüñ ferzend-i dil-bendi ve maḫdūm-ı ercmendi Seyyid 

Meḥemmed Efendi’dür. Taḥṣīl-i ‘ulūma naḳd-i vaḳtin ṣarf ve sāḥa-i ma‘āri-

fe ‘inān-ı ‘azīmetin ‘aṭf idüp ‘ulemānuñ birinden mülāzım ve ṭarīḳ-ı tedrīse 

‘āzim olup devr-i medāris-i mu‘tāde ile ḳırḳ aḳçe medreseden ma‘zūl iken biñ 

ḳırḳ beş Şa‘bān’ında Īcī-zāde Seyyid Yaḥyā Efendi  yirine Ḳañlıca ’da vāḳı‘a İs-

kender Paşa Medresesi  ile kām-revā, ḳırḳ sekiz Şevvāl’inde Dāye-zāde Muṣṭafā 

Efendi  yirine Ṭopḳapusı  dāḫilinde Aḥmed Paşa Medresesi  i‘ṭā olındı. Elli 

Ẕi’l-ḳa‘de’sinde Ḳāmetī-zāde Meḥemmed Efendi  yirine Ḳılıç ‘Alī Paşa Med-

resesi  virilüp elli üç Muḥarrem’inde Nevālī-zāde Maḥmūd Efendi  yirine Saḳız  

ḳażāsı sezā görildi. Elli dört Ṣafer’inde ma‘zūl ve yirlerine Pirlepeli-zāde Aḥ-

med Efendi  mevṣūl oldı. Elli yedi Ṣafer’inde Şu‘ayb-zāde İbrāhīm Efendi  yirine 

Kütāhiyye  ḳażāsı ‘ināyet olınup elli sekiz Cumāde’l-ūlā’sında ‘azl ve yirlerine 

Bosnevī ‘Abdu’llāh Efendi  vaṣl olındı. Altmış Receb’inde ṣadr-ı a‘ẓam-ı sābıḳ 

Ṣūfī Meḥemmed Paşa İmāmı Meḥemmed Efendi  yirine Mar‘aş  ḳażāsı ḥükūme-

ti tefvīż olınup altmış bir Cumāde’l-āḫire’sinde munfaṣıl ve yirlerine Mu‘īd-zā-

de Maḥmūd Efendi  vāṣıl oldı. Altmış iki Şa‘bān’ında Burusa Yeñişehri  ḳażāsı 

arpalıḳ virilüp altmış dört Ẕi’l-ḳa‘de’sinde ḳażā-yı meẕkūr żamīmesiyle Ḳızıḳlı 

Meḥemmed Efendi  yirine ẟāniyen Kütāhiyye ḳażāsı iḥsān olınmış idi. Altmış 

altı Cumāde’l-ūlā’sında ma‘zūl ve yirlerine Altıbarmaḳ İbrāhīm Efendi  mevṣūl 

olup Burusa Yeñişehri  ḳażāsı daḫı Ḳāmetī-zāde Meḥemmed Efendi ’ye arpalıḳ 

ta‘yīn olındı. Altmış ṭoḳuz Receb’inde Beşerī Meḥemmed Efendi  yirine Belġ-

rad  ḳażāsıyla ber-murād olup yetmiş Ẕi’l-ḳa‘de’sinde ẟāniyen Burusa Yeñişehri 

ḳażāsı arpalıġı ile ‘azl ve yirlerine Ser-ḥaddī Muṣṭafā Efendi  vaṣl olındı. Yetmiş 

bir Ṣafer’inde arpalıḳları Ḥüseyn Paşa-zāde Aḥmed Efendi ’nüñ żamīme-i revā-

tibleri ḳılındı. Yetmiş üç Şevvāl’inde Bālī-zāde Efendi Maḫdūmı Meḥemmed 

Efendi  maḥlūlinden Maġnisa  ḳażāsı ‘ināyet olınup yetmiş beş Muḥarrem’inde 

munfaṣıl ve yirlerine Mūsā-zāde ‘Abdü’l-ḥalīm Efendi  vāṣıl oldı. Yetmiş sekiz 

Ẕi’l-ḳa‘de’sinde Ḥāfıẓ ‘Abdu’r-raḥmān Efendi  yirine Diyārbekr  ḳażāsı tevcīh 

1 S 252a.

2 Burada kastedilen eser ya Riyâzî’nin Riyâzü’ş-şu‘arâ’sı veya Zehrimârzâde Rızâ’nın Tezkiretü’ş-şu‘arâ’sıdır. 

Zira Bursalı Hevâyî’den bahseden en eski iki kaynak yukarıda zikredilenlerdir. Bkz. Açıkgöz, agt, s. 266; 

Zavotcu, age, s. 177.

olınmış idi. Seksen Ramażān’ında ‘azl ve yirlerine Mandāl Aḥmed Efendi  vaṣl 

olındı. Seksen beş Cumāde’l-ūlā’sında Ḥüseyn Paşa-zāde İbrāhīm Efendi  yi-

rine Baġdād -ı bihişt-ābād ḳażāsıyla ber-murād olmışlar idi. Sene-i meẕkūre 

Şa‘bān’ında ḫaber-i vefātı gelüp manṣıb-ı maḥlūl İsmā‘īl Aġa-zāde ‘Alī Efen-

di ’ye maḥal görildi.

Mevlānā-yı merḳūm dāḫil-i erbāb-ı rüsūm, ‘ilmi miyāne, ṭarz u ṭavrı āde-

miyāne, seyyid-i nesīb, pīr-i münevverü’l-meşīb idi.

Şeyḫ-zāde Efendi Maḫdūmı  [Ṣun‘ullāh Meḥemmed]

el-Mevlā Ṣun‘u’llāh Meḥemmed ibnü’l-mevlā Meḥemmed ibnü’ş-Şeyḫ 

Sinān. Bu ṭabaḳa evā’ilinde tercemeleri taḥrīr olınan Fetvā-emīni Şeyḫ-zā-

de Meḥemmed Efendi ’nüñ ferzend-i kihteri ve maḫdūm-ı ferḫunde-aḫteri 

Ṣun‘u’llāh Meḥemmed Efendi’dür. Ḳābiliyyet-i şān-ı maḫdūmī üzere ṭaḥṣīl-i 

ser-māye-i ‘ilm ü ‘irfān ve tekmīl-i pīrāye-i dāniş ü iẕ‘ān itdükden ṣoñra ‘ulemā-

yı kirāmuñ birinden mülāzım ve rāh-ı tedrīse ‘āzim olup ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ1 altmış dört Şa‘bān’ında2 ẞāni-

ye-i Behrām Ketḫudā Medresesi  ḫāricine ‘āric, yetmiş iki Ṣafer’inde Dāmād 

Meḥemmed Efendi  Dārü’l-ḥadīẟi ’ne ḥareketle mübtehic olmış idi. Yetmiş yedi 

Ramażān’ında Ebu’s-su‘ūd-zāde Aḥmed Efendi  yirine Temürḳapu  ḳurbinde 

Aḥmed Paşa Medresesi  virilüp seksen üç Şa‘bān’ında Ca‘fer-zāde Şeyḫ Meḥem-

med Efendi  yirine Papasoġlı Dārü’l-ḥadīẟi ’ne nā’il, seksen dört Şevvāl’inde 

Erdebilī-zāde Dāmādı Ebū Bekr Efendi  yirine Ḥammāmiyye Medresesi ’ne 

vāṣıl olmışlar idi. Seksen beş Şa‘bān’ında ders ü devri tamām ve ‘ālem-i ‘uḳ-

bāya ḫırām eyledüklerinde Keskin Dede maḳābiri nde defn olınup medrese-i 

maḥlūleleri ‘Alī Efendi-zāde Meḥemmed Efendi ’ye in‘ām olındı. 

Maḫdūm-ı merḳūm fażīlet-i ‘ilmiyye ile mevsūm, ‘ālim ü fāżıl, şābb-ı kā-

mil, ma‘ārif-i cüz’iyyeden behre-yāb, ekẟer-i fünūnda ḥā’iz-i niṣāb, elsine-i 

ẟelāẟede şi‘r ü inşāya ḳādir, bi-taḫṣīṣ naẓm-ı Türkī’de māhir, halīm ü selīm, 

maḫdūm-ı vācibü’t-tekrīm idi. 

1 biñ H: -S.

2 S 252b.

Naḳībü’l-eşrāf Seyrek-zāde es-Seyyid ‘Abdu’r-raḥmān Efendi 1

el-Mevlā es-Seyyid ‘Abdu’r-raḥmān ibnü’s-Seyyid Aḥmed ibnü’s-Seyyid 

Emru’llāh Meḥemmed. ‘Ulemā-yı devlet-i Sulṭān Aḥmed Ḫān-ı Evvel ’den ter-

cemesi Ẕeyl-i ‘Aṭāyī ’de merḳūm Seyrek-zāde Seyyid Meḥemmed Efendi ’nüñ 

maḫdūm-ı mihteri Seyyid Aḥmed Efendi’ nüñ naḫl-i ser-sebz-i çemen-i ṣuffe-i 

ercmendi Naḳībü’l-eşrāf Seyrek-zāde Seyyid ‘Abdu’r-raḥmān Efendi ’dür. Pe-

der-i bedriyyü’l-ḥasebleri Seyyid Aḥmed Efendi ḳuṭr-ı Rūm-ı cennet-rüsūmda 

ḳużāt-ı sütūde-ṣıfātdan olup Aḥyolı  ḳażāsından munfaṣıl iken ‘ālem-i āḫire-

te intiḳāl itdükde bunlar ‘amm-i büzürgvārları Seyyid Yūnus Efendi  merḥū-

muñ ḥacr u terbiyelerinden taḥṣīl-i ser-māye-i ‘ulūm ve ḫıdmetleriyle tekmīl-i 

ādāb-ı rüsūm eyleyüp Ḫˇāce ‘Ömer Efendi ’nüñ naẓar-ı ‘ināyetlerine maẓhar 

olmaġla müstaḳillen mülāzım ve ṭarīḳ-ı pür-tevfīḳ-ı ‘ilmīye ‘āzim olmışlar idi. 

Devr-i medāris-i mu‘tāde ile ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ ḳırḳ iki Ẕi’l-ḥicce’sinde Ḥasan Paşa-zāde ‘Abdü’l-bāḳī Efendi  

yirine Ūlā-yı Mesīḥ Paşa Medresesi  ḫāriciyle kām-revā, ḳırḳ sekiz Şevvāl’inde 

Ḥasan Efendi Medresesi virilüp  elli Cumāde’l-ūlā’sında Aḫī-zāde Meḥemmed 

Efendi  yirine Zāl Paşa Medresesi ’ne revnaḳ-baḫşā oldılar. Elli bir Receb’inde 

Ḥüsām Efendi yirine Muṣṭafā Aġa Medresesi ’ne mevṣūl, elli iki Şa‘bān’ında Al-

tıbarmaḳ ‘Abdü’l-fettāḥ Efendi  yirine medāris-i Ṣaḥn ’uñ biriyle nā’ilü’l-me’mūl 

olup elli üç Ṣafer’inde Necātī-zāde Meḥemmed Efendi  yirine Baġdād -ı dā-

rü’s-selām ḳażāsıyla ikrām olındılar. Elli dört Cumāde’l-ūlā’sında ma‘zūl ve 

yirlerine Ḥamdī Meḥemmed [231b] Efendi  mevṣūl oldı. Elli altı Rebī‘ü’l-ev-

vel’inde sene-i ātiye Muḥarremü’l-ḥarāmı ġurresi tevḳītiyle Naḳīb-zāde Seyyid 

Meḥemmed Efendi  yirine Medīne-i Münevvere  dāmet bi’l-envāri müsevvere2 

ḳażāsı sezā görilüp elli sekiz Muḥarrem’inde munfaṣıl ve yirlerine Muṭahhar 

Efendi Dāmādı Aḥmed Efendi  vāṣıl oldı. Sene-i meẕkūre Şa‘bān’ında selefi 

Naḳīb-zāde Efendi yirine ḫil‘at-i neḳābet-ṭırāz rütbe-i ṣadāret-i Anaṭolı  ile 

muṭarraz ḳılınup ol teşrīf-i laṭīf ile mu‘azzez olup arpalıḳ bedeli Ayaṣofıyya  

ve Süleymāniyye  ve Sulṭān Meḥemmed Ḫān  vaḳflarından ellişer aḳçe ta‘yīn 

ile tekrīm, altmış bir senesi ḥudūdında Mü’eẕẕin-zāde ‘Abdü’l-ḳādir Efen-

1 S Der-kenār: Ṣāḥibü’t-terceme ḥażretlerinüñ silsile-i nesebleri Şaḳā’iḳ-ı Nu‘māniyye ’de masṭūr olan 

Seyrek Muḥyī’d-dīn Efendi merḥūma peyveste olup lākin beyne’n-nās Zeyrek-zāde Efendi ‘unvānıyla 

meşhūr olmışlar idi. 

2 “Çepeçevre nurlar içinde olmaya devam etsin.”

di  maḥlūlinden Mudanya  ḳażāsı arpalıġıyla ta‘ẓīm olınmışlar idi. Altmış üç 

tārīḫinde Rūmili  ṣadāreti pāyesin ḥā’iz ve ġāyetü’l-ġāyāt-ı meṭālibe fā’iz oldılar. 

Altmış beş senesi ḫilālinde Kürd Ḫalīl Efendi  maḥlūlinden Bāzārköyi 1 ḳażāsı 

daḫı żamīme-i revātibleri ḳılınmış idi. Altmış altı Cumāde’l-āḫire’sinde ṣadr-ı 

neḳābet ẟāniyen selefleri Naḳīb-zāde Efendi’ye sezā ve bunlar arpalıḳları olan 

Mudanya ḳażāsına iclā olınup sene-i meẕkūre Receb’inde sene-i ātiye Muḥar-

remü’l-ḥarāmı ġurresi tevḳītiyle Ḳuṭb İbrāhīm Efendi  yirine ẟāniyen Medīne-i 

Münevvere ḳażāsı müyesser ve ol sa‘ādetle mübeşşer olduḳlarında arpalıḳları 

Ḳara Çelebi-zāde ‘Abdü’l-‘azīz Efendi ’ye virilmiş iken sene-i merḳūme Ra-

mażān’ında selefleri İbrāhīm Efendi’nüñ fevti ḫaberi vāṣıl olmaġla manṣıb-ı 

maḥlūl bunlara tebḫīr olındı. Altmış yedi Muḥarrem’inde ref‘ ve ol manṣıb-ı 

celīle Müderris-zāde ‘Abdü’l-laṭīf Efendi  terfī‘ olınup sene-i meẕkūre Receb’in-

de Muḥarrem-zāde Aḥmed Efendi  üzerinden ‘Ayntāb  ḳażāsı arpalıġıyla kām-

yāb oldılar. Altmış ṭoḳuz Muḥarrem’inde Bālī-zāde Muṣṭafā Efendi  üzerinden 

Yanbolı  ḳażāsına tebdīl ve ‘Ayntāb  ḳażāsına Mar‘aş  ḳāḍīsi Zilevī Maḥmūd 

Efendi  taḥvīl ve anlaruñ yirleriyle ẞirevī Maḥmūd Efendi  tebcīl ḳılındı. Yetmiş 

iki Receb’inde selefleri Bālī-zāde Efendi üzerinden Gümülcine  ḳażāsı arpalıḳ ve 

virilüp seksen Rebī‘ü’l-āḫir’inde ‘İzzetī Şeyḫ Meḥemmed Efendi  yirine bi’l-fi‘l 

mesned-ārā-yı ṣadāret-i Anaṭolı oldılar. Sene-i meẕkūre Receb’inde Yeñişehrli 

Ṭurḫan Beg-zāde  da‘vāsı sebebiyle merāret-i ‘azlle telḫ-kām ve yirleri ẟāniyen 

İmām-ı Sulṭānī Ḥāfıẓ Meḥemmed Efendi ’ye in‘ām olınup  bunlara Eceovası  

ilḥāḳıyla ḫalefleri arpalıġı Gelibolı  ḳażāsı ta‘yīn olındı. Seksen beş Şa‘bān’ı-

nuñ on beşinci Erba‘ā güni ṭulū‘-ı āftābdan üç sā‘at mürūrında āftāb-ı ‘ömr-i 

‘azīzleri ufūl ve me’men-i ervāḥ-ı mü’minīn-i mūḳınīne ḳufūl eyledi. Ta‘yīn ve 

taḥṣīṣleri üzere sa‘ādet-ḫāneleri ḳurbinde Debbāġ-zāde Mescid-i Şerīfi  sāḥasın-

da mütevārī-i ḫāk-i ‘ıṭrnāk oldı. Ḫāne-zādları ve āsitān-ı efāżıl-penāhlarınuñ 

şeref-yāfte-i intisāb ve istinādı olan Eyyūbī Ḥāfıẓ Efendi  didügi tārīḫ-i laṭīfdür 

ki naḳş-ı mezār-ı fā’iżü’l-envārları ḳılınmışdur:

Mıṣrā‘

Rūḥ-ı Zeyrek-zāde içün ola ihdā Fātiḥa2

1 S 253a.

2 įéÜאĘ اïİا įĤن اوĳœĺك زاده اóĺروح ز
 Zeyrekzâde’nin vefat tarihi ile düşürülen tarihin sayı değeri örtüşmemektedir. Düşürülen tarih ta‘miyeli 

olabilir.

Maḥlūl olan arpalıḳları Ebū Sa‘īd-zāde Feyżu’llāh Efendi ’ye tevcīh olındı.

Mevlānā-yı sālifü’l-beyān ṣubbet ‘aleyhi sicālü’l-ġufrān,1 ḥā’iz-i ḳaṣabü’s-

sebḳ-ı ‘ilm ü ‘irfān, şerīfü’n-nefs-i ‘ālī-himmet, kerīmü’l-ḫiṣāl-i ṣāfī-ṭaviyyet, 

‘ulūm-ı ‘Arabiyye’de māhir, fünūn-ı edebiyyede ḥuliy-bend-i ‘uḳūdü’l-cevāhir, 

saḫī vü kerīm, müşfiḳ u raḥīm, ḥasīb ü nesīb, nebīh ü edīb, re’y ü tedbīrde 

‘alem, istiḳāmetde müsellem-i ‘ālem idi. 

Ḫandān-zāde Meḥemmed Efendi 2

el-Mevlā Meḥemmed ibnü’l-mevlā Ḫandān. Bu ṭabaḳa evā’ilinde tercemesi 

sebḳ iden Ḫandān Efendi  merḥūmuñ maḫdūm-ı ercmendi Meḥemmed Efen-

di’dür. ‘Ulūm-ı mütedāvileyi taḥṣīl ve ādāb-ı nefsi tekmīl itdükden ṣoñra ṣadr-ı 

‘ālī-ḳadr Ḳara Çelebi-zāde Maḥmūd Efendi ’den iḥrāz-ı şeref-i [232a] mülāze-

met ve rāh-ı tedrīse ‘azīmet eyleyüp devr-i merātib iderek ḳırḳ aḳçe medrese-

den ma‘zūl ve muntaẓır-ı neyl-i me’mūl iken biñ altmış yedi Receb’inde ibtidā 

iḥdāẟ olınan Şeyḫ Şemsü’d-dīn Medresesi  ḫāricine ‘āric, altmış sekiz Cumā-

de’l-ūlā’sında Ḳara Ca‘fer Efendi  yirine Fuḍayl Efendi Dārü’l-ḥadīẟi ’ne ḥare-

ketle mübtehic olmışlar idi. Yetmiş altı Cumāde’l-āḫire’sinde Uzun Sa‘dī-zāde 

‘Abdü’l-ḥalīm Efendi 3 yirine Ümmü’l-veled Medresesi  virilüp yetmiş ṭoḳuz Re-

bī‘ü’l-evvel’inde Mūsā-zāde ‘Abdü’l-bāḳī Efendi  yirine Ḥaydar Paşa Medresesi  

i‘ṭā olındı. Seksen bir Ṣafer’inde Burhān-zāde İbrāhīm Efendi  yirine Ḫadīce 

Sulṭān Medresesi  iḥsān, seksen iki Muḥarrem’inde Muṭahhar Efendi  yirine 

medāris-i Ṣaḥn ’uñ biriyle taḥṣīl-i ‘izz ü şān eylediler. Seksen üç Muḥarrem’inde 

Seyyid Meḥemmed Hāşim Efendi  yirine Mu‘īd Aḥmed Efendi  Medresesi ile 

ḳadri mezīd olup seksen dört Receb’inde Ḫān-zāde Ḫˇācesi Muṣlī Efendi  yiri-

ne Üsküdar Mihrümāhı Medresesi  sezāvār görilüp seksen beş Muḥarrem’inde 

Muṣlī Çāvuş-zāde Muṣṭafā Efendi  yirine Ḳandiye  ḳażāsı ‘ināyet olınmış idi. 

Sene-i meẕkūre Şa‘bān’ında fevti ḫaberi gelüp manṣıb-ı maḥlūl Ḳayṣeriyyeli 

Ḥasan Efendi ’ye maḥal görildi.

Mevlānā-yı mezbūr ‘ilm ü ma‘ārifle meşhūr, emẟāli miyānında ḫayr ile 

meẕkūr idi.

1 “Rahmet kovaları onun üzerine dökülsün.”

2 Evvelu müderrisin bi medreseti Şeyḫ Şemsü’d-dīn. Fī 25 Receb sene 1067. [H nüshasında bu kayıt 

yoktur.]

3 S 253b.

Ḫānım-zāde Meḥemmed Efendi 1 {Cemālī}

el-Mevlā Meḥemmed. Silivri  nām ḳasabadan neş’et ve Pīrī Paşa  aḫfādından 

olmaġla “Ḫānım-zāde Meḥemmed Efendi ” dimekle şöhret bulmış idi. Ṭarīḳ-ı 

sa‘ādet-refīḳ-ı ‘ilmīye ‘āzim ve Çeşmī-zāde Muṣṭafā Efendi ’nüñ fevtinden mülā-

zım olup aḫẕ-ı medāris ve devr-i mecālis iderek ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ altmış üç Ramażān’ında ibtidā iḥdāẟ olı-

nan Aşcıbaşı Medresesi  ḫāriciyle kām-revā ve 2 ــאıÖ رس درسïــĨ اول oldı. Altmış 

yedi Receb’inde İmām-zāde Meḥemmed Ḳadrī Efendi  yirine Şeyḫü’l-İslām 

Zekeriyyā Efendi Medrese-i ẞāniyesi  in‘ām, altmış sekiz Ṣafer’inde Aḫī-zāde 

‘Abdü’l-ḥalīm Efendi  yirine Efḍal-zāde Medresesi  ile taḥṣīl-i merām itmişler 

idi. Altmış ṭoḳuz Cumāde’l-ūlā’sında ‘Aṭṭār-zāde Meḥemmed Efendi  yirine 

ceddi Pīrī Paşa Medresesi  virilüp yetmiş bir Şa‘bān’ında İsḥāḳ-zāde Meḥem-

med Ṣāliḥ Efendi  yirine Siyāvuş Paşa Sulṭānı Medresesi  erzānī görilüp yetmiş 

iki Şevvāl’inde Bustān-zāde Ebū Bekr Efendi  yirine Ṣaḥn-ı ẞemāniyye ’nüñ bi-

rine i‘tilā itdiler. Yetmiş üç Şevvāl’inde Ḳadrī Efendi Dāmādı ‘Abdu’llāh Efen-

di  yirine Ḳadırġa Limanı ’nda vāḳı‘a Meḥemmed Paşa Medresesi  sezā görilüp 

 yetmiş beş Muḥarrem’inde Monlā-zāde Ḥasan Efendi  yirine Şāh Sulṭān Med-

resesi iḥsān  olındı. Yetmiş altı Şevvāl’inde Mīrzā Meḥemmed Efendi  yirine 

Ḳara Muṣṭafā Paşa Medresesi ’ne revnaḳ-efzā olup yetmiş yedi Ramażān’ında 

Ḳudsī-zāde Teẕkirecisi Meḥemmed Efendi  yirine Ḫāṣekī Sulṭān Medresesi  ile 

taḥṣīl-i ‘izz ü şān eylediler. Yetmiş ṭoḳuz Rebī‘ü’l-evvel’inde Kevākibī-zāde Şeyḫ 

Meḥemmed Efendi  yirine Medāris-i Süleymāniyye ’den biri ‘ināyet olınup se-

ne-i meẕkūre Ẕi’l-ḥicce’sinde Şām-ı şeref-encām  pāyesi żamīmesiyle Ḳabaḳu-

laḳ-zāde Meḥemmed Efendi  yirine İzmir  ḳażāsıyla tevḳīr olınmışlar idi. Seksen 

bir Şevvāl’inde ma‘zūl ve yirlerine Ḳāsım-zāde ‘Abdu’llāh Efendi  mevṣūl oldı. 

Seksen beş Ramażān’ında Edībī-zāde Seyyid Muṣṭafā Efendi  üzerinden Cisr-i 

Ergene ḳażāsı  arpalıḳ ta‘yīn olınmış iken māh-ı mezbūruñ on beşinci güni 

‘āzim-i dārü’l-ḫulūd ve cilvegāh-ı şühūddan nā-būd olup Silivri  ḳaṣabasında 

vāḳı‘a ceddi Pīrī Paşa Cāmi‘-i Şerīfi  sāḥasında defn olınup maḥlūl olan arpalıḳ-

ları Mīrzā Muṣṭafā Efendi  ḥażretlerine tevcīh olındı. 

Mevlānā-yı mezbūr “Ḫānım-zāde ” dimekle [232b] meşhūr, ‘ilmi miyāne, 

1 Evvelu müderrisin bi-medreseti Aşcıbaşı. Fī 22 Ramażān sene 1063. [H nüshasında bu kayıt yoktur.]

2 “Burada ders okutan ilk müderris.”

ṭarz u ṭavrı vezīrāne, on beş ḳadar gümüş ḳuşaḳlı, beli ḫançerli, sāde-rū ḫıd-

metkār ile mümtāz ve beyne’l-aḳrān ser-efrāz idi. 

Āẟārlarından Cemālī  maḫlaṣı ile eş‘ārı vardur. Bu beyt andan nümūnedār-

dur:1

Naẓm

‘Ālem-ārādur aralarsa cihānı vechi var

Ben hele çıḳdum aradan işte ‘āşıḳ işte yār 

‘Abdü’l-ber el-Mıṣrī 

el-Mevlā ‘Abdü’l-ber. Ḳāhire-i ṭāhirede perde-sarāy-ı ‘ademden ẓuhūr 

ve ebkār-ı efkār-ı ‘ilmiyyeye ṣarf-ı nefā’is-i memhūr idüp nā’il-i2 derece-i 

kemāl ve ‘ulūm-ı ‘āliyede vāṣıl-ı rütbe-i ‘ālü’l-‘āl olmaġla bir müddet Ḳuds-i 

Şerīf  ’de me’ẕūn bi’l-iftā  olduḳdan ṣoñra Dārü’s-salṭanati’l-‘aliyye  maḥmiyye-i 

Ḳosṭanṭıniyye ’ye ‘azīmet ve Şeyḫü’l-İslām Yaḥyā Efendi  āsitānesine intisāb ile 

cenāblarından iḥrāz-ı şeref-i mülāzemet eyleyüp devr-i medāris ve ‘aḳd-i me-

cālis iderek ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ altmış dört Ramażān’ında Ṭavīl Nūḥ Efendi  yirine ibtidā dāḫil i‘tibārıyla 

ẞāniye-i Ḳāsım Paşa Medresesi  sezā görilüp altmış yedi Receb’inde yirlerinde 

ḥareket-i miẟliyye i‘tibār olınup altmış sekiz Muḥarrem’inde mūṣıla-i Ṣaḥn  i‘ti-

bārıyla ‘Alī Beg-zāde Muṣṭafā Efendi  yirine İzniḳ  ḳaṣabasında Süleymān Paşa 

Medresesi  i‘ṭā olındı. Yetmiş Cumāde’l-ūlā’sında Yaḥyā-zāde Muṣṭafā Efendi  

yirine maḥrūsa-i Edrine ’de Sirāciyye Medresesi  virilüp yetmiş beş Şa‘bān’ında 

Mu‘īd Meḥemmed Efendi  yirine Meḥemmed Aġa Medresesi ’ne naḳl olınmış 

idi. Yetmiş yedi Şevvāl’inde Ḫiṣālī Seyyid ‘Abdu’r-raḥmān Efendi  yirine Saḳız  

ḳażāsı ḥükūmeti tefvīż olınup yetmiş ṭoḳuz Cumāde’l-ūlā’sında ma‘zūl ve yirle-

rine Ḳaraḳaş Meḥemmed Efendi  mevṣūl oldı. Bu ḥāl üzere meşġūl-i meşāġil-i 

‘ilm ü ‘ibādet iken biñ seksen beş senesi ḥudūdında dār-ı fenādan rıḥlet ve 

‘ālem-i ‘uḳbāya ‘azīmet eyledi.

1 S 254a.

2 perde-sarāy-ı ‘ademden ẓuhūr ve ebkār-ı efkār-ı ‘ilmiyyeye ṣarf-ı nefā’is-i memhūr idüp nā’il-i H: 

perverde-i S.

Mevlānā-yı mezbūr mecmū‘a-i fażl-ı mevfūr, fenninde ferīd, ‘aṣrında vaḥīd, 

merd-i ẕü-fünūn, maṣdar-ı āẟār-ı gūn-ā-gūn, ‘ulūm-ı ‘Arabiyye’de müfred-i 

rūzgār ve nādire-i edvār idi.

Mektūbī Ḥüseyn Efendi 

el-Mevlā Ḥüseyn. “Mektūbī Ḥüseyn Efendi ” dimekle şehīr ve bu ‘un-

vānla ma‘lūm-ı ṣaġīr ü kebīr olmış idi. Ba‘de taḥṣīli’l-isti‘dād ‘ulemāyı kirā-

muñ birinden mülāzemetle ber-murād olup bi-ḥasebi’l-‘āde devr-i medāris-i 

mu‘tāde ile ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ elli beş Muḥarrem’inde medīne-i Ḳayṣeriyye ’de Şifā’iyye Medresesi  viri-

lüp elli yedi Şevvāl’inde Şām-ı cennet-meşāmda Bedre’iyye Medresesi ’ne naḳl 

olınmışlar idi. Elli ṭoḳuz Receb’inde Ferhād Paşa-zāde Süleymān Efendi  yirine 

Ḥammāmiyye Medresesi ’ne gelüp altmış bir Şa‘bān’ında ‘azl olınup medre-

sesi Fennī Yūsuf Efendi ’ye tevcīh olındı. Altmış dört Şevvāl’inde ḫalefi yirine 

ẟāniyen medrese-i mezbūreye i‘āde olınup altmış altı Şevvāl’inde Berber-zāde 

‘Abdü’r-raḥīm Efendi  yirine Fetḥiyye ’de vāḳı‘a Sinān Paşa Medresesi  i‘ṭā, sene-i 

mezbūre Ẕi’l-ḳa‘de’sinde yirlerinde mūṣıla-i Ṣaḥn  i‘tibārı sezā görilüp altmış 

sekiz Ẕi’l-ḳa‘de’sinde Fikrī Birāderi Ḥüseyn Efendi  yirine Ḳoca Muṣṭafā Paşa 

Medresesi ’ne i‘tilā eyledi. Altmış ṭoḳuz Muḥarrem’inde ‘Alī Dede-zāde Aḥ-

med Efendi  yirine Toḳat  ḳażāsı ḥükūmeti tefvīż olınup yetmiş Muḥarrem’inde 

ma‘zūl ve yirlerine Ṣalbaş-zāde ‘Abdü’l-ḳādir Efendi  mevṣūl oldı. Yetmiş üç 

Ramażān’ında Mütevellī ‘Alī Efendi  yirine Kütāhiyye  ḳāḍīsi olup yetmiş beş 

Muḥarrem’inde ‘azl ve yirlerine Fındıḳ Muṣṭafā Efendi  vaṣl olındı. Yetmiş sekiz 

Ramażān’ında ṣadr-ı a‘ẓam-ı sābıḳ Köprili Meḥemmed Paşa  İmāmı Maḥmūd 

Efendi  yirine Erzenü’r-rūm  ḳażāsı iḥsān olınup seksen bir Cumāde’l-āḫire’sin-

de munfaṣıl ve yirlerine ‘Aṭṭār-zāde Meḥemmed Efendi  vāṣıl oldı. Biñ seksen 

[233a] beş senesi ḫilālinde dār-ı1 fenādan rıḥlet ve ‘ālem-i ‘uḳbāya ‘azīmet eyle-

yüp Edrineḳapusı  ḫāricinde defn olındı. 

Merḥūm-ı merḳūm dāḫil-i ‘idād-ı erbāb-ı rüsūm, pīr-i ṣāliḥ, sa‘ādetmend-i 

müfliḥ idi.

1 S 254b.

Yeñişehrli Mü’min-zāde Meḥemmed Efendi 

el-Mevlā Meḥemmed. Vilāyet-i Rūmili ’nde medīne-i Yeñişehr ’den ẓuhūr ve 

“Mü’min-zāde Efendi” dimekle meşhūr olup ba‘de taḥṣīli’l-isti‘dād ‘ulemā-yı 

kirāmuñ birinden mülāzemetle ber-murād olup devr-i merātib ve aḫẕ-ı revā-

tib iderek ḳırḳ aḳçe medreseye mevṣūl ve andan daḫı ma‘zūl olduḳdan ṣoñra 

sālik-i semt-i ḳażā ve mālik-i ezimme-i ḥükm ü imżā olmaḳ ārzūsıyla Rūmi-

li ḳalem-revinde zümre-i ḳużāt-ı sütūde-ṣıfāt silkine dāḫil ve pāye-ber-pāye 

ba‘ż-ı menāṣıba vāṣıl olarak Üsküb  ḳażāsından munfaṣıl iken biñ yetmiş ṭoḳuz 

Cumāde’l-ūlā’sında merḥūm-ı cennet-mekān-ı firdevs-āşiyān Sulṭān Meḥem-

med Ḫān ibn Sulṭān İbrāhīm  Ḫān ḥażretleri medīne-i merḳūmeye sa‘ādetle 

teşrīf buyurduḳlarında ṣāḥibü’t-tercemenüñ menziline nüzūl itmeleriyle maẓ-

har-ı iḥsānları olup seksen Receb’inde Selanik  meştāsına ‘azīmet-i hümāyūn 

buyurduḳlarında sene-i mezbūre Şevvāl’i ġurresi tevḳītiyle Ḳudsī-zāde Teẕki-

recisi Meḥemmed Efendi  yirine bā-ḫaṭṭ-ı hümāyūn-ı şevket-maḳrūn masḳaṭ-ı 

re’si olan Yeñişehr ḳażāsı ḥükūmetiyle memnūn buyurmışlar idi. Seksen iki 

Rebī‘ü’l-evvel’inde ma‘zūl ve yirlerine İmām-zāde Meḥemmed Ḳadrī Efendi  

mevṣūl oldı. Bu ḥāl üzere sübḥa-şümār-ı eyyām u leyāl iken biñ seksen beş 

senesi ḥudūdında dār-ı beḳāya irtiḥāl eyledi.

Merḥūm-ı merḳūm dāḫil-i ‘idād-ı erbāb-ı rüsūm, ma‘ārifden ḥiṣṣemend, 

aḳrānı miyānında ser-bülend, ẕī-ẟervet, ḳābil-i ṣoḥbet idi.

Ḳāsım Çāvuş-zāde Seyyid Meḥemmed Efendi 

el-Mevlā es-Seyyid Meḥemmed. Maḥrūsa-i Edrine ’den ẓuhūr ve “Ḳāsım 

Çāvuş-zāde Efendi” dimekle meşhūr olup ba‘de taḥṣīli’l-isti‘dād ‘ulemā-yı 

kirāmuñ birinden mülāzemetle ber-murād olduḳdan ṣoñra devr-i merātib ve 

aḫẕ-ı revātib iderek ḳırḳ aḳçe medreseye mevṣūl ve andan daḫı ma‘zūl iken 

biñ altmış Rebī‘ü’l-āḫir’inde masḳaṭ-ı re’si olan maḥrūsa-i merḳūmede Mü-

tereddidīn Medresesi  ḫāricine ‘āric, altmış beş Şevvāl’inde Çuḳacı Ḥācī Med-

resesi ’ne ḥareketle mübtehic olmış idi. Altmış sekiz Ẕi’l-ḳa‘de’sinde Bālī-zāde 

‘Abdu’llāh Efendi  yirine Ṭaşlıḳ Medresesi  virilüp altmış ṭoḳuz Receb’inde Ḥācī 

Yaḥyā-zāde Aḥmed Efendi  yirine Ḥalebiyye Medresesi ’ne menḳūl, yetmiş üç 

Ramażān’ında Yaḥyā-zāde Muṣṭafā Efendi  yirine Üçşerefeli Medresesi Ūlāsı ’na 

mevṣūl1 oldılar. Yetmiş sekiz Ramażān’ında Çuḳacı-zāde Meḥemmed Efendi  

yirine Edrine Dārü’l-ḥadīẟi  tevcīh olınup seksen bir Cumāde’l-āḫire’sinde se-

lefleri Çuḳacı-zāde Efendi yirine Edrine Bāyezidiyyesi ile ḳadr ü menziletleri 

mezīd oldı. Seksen altı Muḥarrem’inde ders ü devri tamām ve ‘ālem-i ‘uḳbāya 

ḫırām eyleyüp medrese-i maḥlūleleri Edrineli Murtażā Efendi ’ye in‘ām olındı.

Merḥūm-ı merḳūm zühd ü ṣalāḥla ma‘lūm, nīk-ḫaṣlet, ṣāfī-ṭaviyyet idi.

Edrineli Yaḥyā-zāde Muṣṭafā Efendi 

el-Mevlā Muṣṭafā ibnü’l-mevlā Yaḥyā. Maḥrūsa-i Edrine ’de Sulṭān Selīm-i 

Cedīd Medresesi  müderrisi iken cisr-i fenādan ‘ālem-i bāḳīye ‘ubūr ve bu ṭabaḳa 

evā’ilinde ẕikri mürūr eyleyen Ḥalebī Yaḥyā Efendi  merḥūmuñ ferzend-i dil-ben-

di “Yaḥyā-zāde Efendi” dimekle şehīr Muṣṭafā Efendi’dür. Ṭarīḳ-ı ‘ilme ‘āzim ve 

‘ulemānuñ birinden mülāzım olup devr-i medāris iderek2 ḳırḳ aḳçe medreseye 

vāṣıl ve andan daḫı munfaṣıl iken biñ altmış beş Şevvāl’inde Ḥācī Yaḥyā-zāde 

Aḥmed Efendi  yirine masḳaṭ-ı re’si olan maḥrūsa-i merḳūmede Beglerbegi ḫā-

riciyle be-kām olup altmış yedi Rebī‘ü’l-evvel’inde yirlerinde ḥareket-i miẟliyye 

i‘tibār olınup altmış ṭoḳuz Ẕi’l-ḳa‘de’sinde Şemsī Ḥüseyn Efendi  yirine Sirāciyye 

Medresesi  in‘ām olındı. Yetmiş Cumāde’l-ūlā’sında Bālī-zāde [233b] ‘Abdu’llāh 

Efendi 3 yirine Cāmi‘-i ‘Atīḳ Medresesi ’ne ḥaḳīḳ olup sene-i meẕkūre Receb’in-

de selef-i sālifleri Ḥācī Yaḥyā-zāde Efendi yirine Üçşerefeli Medresesi ’nde basṭ-ı 

seccāde-i ders ü taḥḳīḳ itmişler idi. Yetmiş üç Ramażān’ında belde-i merḳūme 

Dārü’l-ḥadīẟi ile ser-efrāz, yetmiş altı Cumāde’l-ūlā’sında Sulṭān Bāyezīd Medre-

sesi ’ne sāye-endāz olup yetmiş sekiz Receb’inde Sulṭān Selīm-i Cedīd Medresesi  

ile ḳadr ü menziletleri mezīd oldı. Bu üç medresede ‘ale’t-tertīb seleflerini ta‘ḳīb 

itmişler idi. Seksen bir Cumāde’l-āḫire’sinde sene-i ātiye Muḥarremü’l-ḥarāmı 

ġurresi tevḳītiyle Burusī Maḥmūd-zāde Meḥemmed Efendi  yirine Medīne-i 

Münevvere  dāmet bi’l-envāri müsevvere4 ḳażāsıyla ta‘ẓīm olınmış iken Şām-ı 

şeref-encāma vuṣūllerinden ṣoñra sene-i merḳūme Ramażān-ı şerīfi ġurresinde 

Monlā-zāde Ḥasan Efendi  yirine Ḳuds-i Şerīf  ḳażāsına naḳl olınup Medīne-i 

Münevvere ḳażāsı tevḳīt-i mezbūr ile ẟāniyen Nālī Meḥemmed Efendi ’ye tevcīh 

1 mevṣūl S: vāṣıl H.

2 S 255a.

3 Efendi H: -S.

4 “Çepeçevre nurlar içinde olmaya devam etsin.”

olındı. Seksen üç Rebī‘ü’l-evvel’inde ma‘zūl ve yirlerine Vardarī Şeyḫ-zāde ‘Ab-

dü’l-ġanī Efendi  mevṣūl oldı.1 Sene-i mezbūre evāḫirinde Gelibolı  ḳurbinde Çār-

dāḳ ḳażāsı arpalıḳ ta‘yīn olınup seksen dört Cumāde’l-āḫire’sinde Çārdāḳ  ḳażāsı 

Edrineli Aḥmed Efendi ’ye virilüp bunlara Āvāre-zāde Mes‘ūd Efendi  üzerinden 

Çirmen  ḳażāsı2 ve Şāmī ‘İvaż Efendi  maḥlūlinden Edincik  ḳażāları bedel virildi. 

Seksen beş Ramażān’ında Nālī Meḥemmed Efendi üzerinden İbṣala  ḳażāsı daḫı 

żamīme-i revātibleri ḳılınup Edincik  ḳażāsı Muṣlī Çāvuş-zāde Muṣṭafā Efendi ’ye 

virildi. Bu ḥāl üzere güẕārende-i eyyām u leyāl iken biñ seksen altı Rebī‘ü’l-ev-

vel’inde intiḳāl ve ‘ālem-i ervāḥa irtiḥāl eyleyüp maḥrūsa-i merḳūmede İstanbul-

yolı  ta‘bīr olınan maḥal mezāristānında defn olındı. Maḥlūl olan arpalıḳlarından 

Çirmen  ḳażāsı Çuḳacı-zāde Seyyid ‘Abdü’r-raḥīm Efendi ’ye ve İbṣala  ḳażāsı ḫalef-

leri Muṣlī Çāvuş-zāde Efendi ’ye tevcīh olındı.3

Mevlānā-yı merḳūm ḥiṣṣe-dār-ı ni‘met-ḫāne-i ‘ulūm, nīk-ḫaṣlet, ṣāfī-ṭaviy-

yet idi. 

Nālī Meḥemmed Efendi {Nālī}  

el-Mevlā Meḥemmed bin ‘Oẟmān. Burc-ı neyyir-i velāyet ve dürc-i le’ālī-i 

kerāmet olan Ḳonya  şehrinden bedīdār ve Nālī maḫlaṣıyla şöhret-şi‘ār olan 

Meḥemmed Efendi’dür. Sālik-i ṭarīḳ-ı ‘ilm ü efḍāl ve ol rāh-ı bī-pāyānda vü-

cūdını nāl idüp Ḳarabāġī İsḥāḳ Efendi ’den mülāzım ve ṭarīḳ-ı tedrīse ‘āzim 

olup devr-i merātib ve aḫẕ-ı revātib iderek ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ altmış ṭoḳuz Rebī‘ü’l-evvel’inde Ḥācī-zāde 

Muṣṭafā Efendi  yirine Seyyid ‘Abdü’l-ḳādir Efendi Medresesi  ile şeref-yāb, yet-

miş bir Şa‘bān’ında Mandāl Aḥmed Efendi  yirine ẞāniye-i Mesīḥ Paşa Med-

resesi  ile kām-yāb olmışlar idi. Yetmiş iki Şevvāl’inde La‘lī-zāde ‘Abdü’l-‘azīz 

Efendi  yirine Cezerī Ḳāsım Paşa Medresesi ’ne nā’il, yetmiş üç Receb’inde Uzun 

‘Alī Efendi4  yirine Şeyḫü’l-İslām Zekeriyyā Efendi Medresesi ẞāniyesi ’ne vāṣıl 

olup yetmiş beş Muḥarrem’inde ‘İṣmetī Tābi‘i Ḥasan Efendi  yirine Nişāncı 

Paşa-yı Cedīd Medresesi  ile tecdīd-i sürūr eylediler. Yetmiş altı Cumāde’l-āḫi-

re’sinde selefi Ḥasan Efendi yirine Ṣaḥn-ı ẞemāniyye ’nüñ birine ḫırām eyle-

1 mevṣūl oldı H: -S.

2 ḳażāsı S: -H.

3 Bu cümle H nüshasında sehven en sona yazılmıştır.

4 S 255b.

yüp yetmiş sekiz Ramażān’ında ‘Uşşāḳī-zāde Seyyid ‘Abdü’l-bāḳī Efendi  yirine 

Murād Paşa-yı ‘Atīḳ Medresesi ’nde ferş-i seccāde-i ders ü taḥḳīḳ itdiler. Yetmiş 

ṭoḳuz Ẕi’l-ḥicce’sinde Hābīl-zāde ‘Ömer Efendi  yirine İsmiḫān Sulṭān Med-

resesi  iḥsān olındı.1 Seksen Muḥarrem’inde Ḥācī Yaḥyā-zāde Aḥmed Efendi  

yirine Medīne-i Münevvere  ḳażāsıyla taḥṣīl-i ‘izz ü şān eylediler. Seksen bir 

Cumāde’l-ūlā’sında manṣıbları Burusevī [234a] Maḥmūd-zāde Meḥemmed 

Efendi ’ye ‘ināyet olınup ma‘zūlen cānib-i salṭanaya rıḥlet itmişler idi. Sene-i 

meẕkūre Ramażān’ında sene-i ātiye Muḥarremü’l-ḥarāmı ġurresi tevḳītiyle 

ḫalefleri Maḥmūd-zāde Meḥemmed Efendi  yirine Burusa  pāyesi żamīmesiyle 

ẟāniyen manṣıb-ı evvellerine i‘āde olınup emri eẟnā-yı ṭarīḳde vuṣūl bulduġı 

menzilden ric‘at ve ol belde-i mükerremede tekrār basṭ-ı bisāṭ-ı şerī‘at eyleyüp 

seksen iki Ramażān’ında munfaṣıl ve yirlerine Ḥāfıẓ ‘Abdu’r-raḥmān Efendi  

vāṣıl oldı. Sene-i meẕkūre Receb’inde Beyāżī-zāde Aḥmed Efendi  üzerinden 

Lefke  ḳażāsına Yanbolı  ve İbṣala  ve Ḫavāṣṣ-ı Aḫī  ḳażāları żamm olınup bun-

lara arpalıḳ ta‘yīn olındı.2 Seksen beş Ramażān’ında Edrine  pāyesi żamīmesiy-

le Müfettiş İbrāhīm Efendi  yirine Selanik  ḳażāsı ḥükūmeti tefvīż olınmış idi. 

Arpalıḳlarından Lefke ḳażāsı Mütevellī ‘Alī Efendi ’ye ve Yanbolı ve Nevāḥī-i 

Yanbolı 3 ḳażāları Minḳārī-zāde Efendi Dāmādı Muṣṭafā Efendi ’ye tevcīh olın-

dı. Seksen altı Cumāde’l-ūlā’sında intiḳāl ve ḳable’l-‘azl dārü’n-na‘īme irtiḥāl 

eyledüklerinde Maḥkeme  civārında Seyfu’llāh Efendi Cāmi‘-i  Şerīfi mezāristā-

nında medfūn ve manṣıb-ı maḥlūl ile Bosnevī ‘Alī Efendi memnūn ḳılındı.  

Mevlānā-yı mezbūr ma‘ārif ile meşhūr, emẟāli miyānında imtiyāzı meşhūd, 

ḳavābil-i ‘aṣrdan ma‘dūd, şā‘ir-i māhir, Türkī ve Fārsī iḫtirā‘-ı ma‘nāya ḳādir, 

dervīş-nihād, pāk-i‘tiḳād idi. 

Āẟārlarından āyāt-ı Ḳur’āniyye’den heft āyet-i kerīmeyi Türkī naẓmla tef-

sīr ve ma‘nā-yı şerīfine münāsib birer ḥikāye ve ‘aḳabinde birer münācāt ile 

tamām eyleyüp Miftāḥ-ı Heftgāne  nām virmişlerdür. Biri daḫı Tuḥfetü’l-emẟāl  
ismiyle mevsūm naẓm-ı Türkī ile ḥikāyāt-ı laṭīfeyi müştemil eẟer-i dil-firībdür. 

Bu eş‘ār-ı ābdār nümūne-i güftār-ı dürer-bārlarındandur:

1 olındı H: -S.

2 olındı H: -S.

3 Nevāḥī-i Yanbolı  S: Nevāḥī H.

Naẓm

Reng alursa vechi var ruḫsār-ı sāḳīden şarāb

Sürḫ ider levnin eger mīnāya düşse āftāb

Küşte-i şemşīr-i bī-dād-ı nigāhuñ bī-‘aded

Ḫāṭıra gelmez mi ey ḫūnī ‘aceb rūz-ı ḥisāb

Müşkil olur ḥāl-i dil Nālī ne tedbīr eylesün

Baḫt-ı bed dil nā-şekībā dil-ber-i ‘ālī-cenāb

Ve lehu

Dil-i zāruñ nigeh-i ḥasreti bir berberedür

O da aġyār ile gör ṭāli‘ümi ber-beredür

Bār virmez dime her tāze nihāli seyr it

Bāġ-ı vaṣluñda o [şaḫ-ı]1 keremüñ ber beredür

Vardı Çīn [ü] Ḫoten’e bulmadı bū-yı zülfün

‘Azmi Nālī dil-i sevdā-zedenüñ Berber’edür

Ve lehu

Faṣl-ı bahār irdi yine ‘arż eyledi ruḫsār gül

Gel bāġa sen de gül gibi ey serv-i ḫoş-reftār

Ḳaddi hevāsı dil-berüñ bükdi belini ‘ar‘aruñ

Yolda gözi nergislerüñ şeb-tā-seḥer bīdār gül

Fikr-i lebüñle ey ṣanem gülşende ġonçe beste-fem

Yād-ı ruḫuñla dem-be-dem şermende mül bīmār gül2

Ḫaṭṭ-ı ‘iẕār-ı dil-rübā virmez3 dil-i ‘uşşāḳa da

Bāġ-ı cihānda Nāliyā açılmadı bī-ḫār gül

1 Metinde “şūḫ-ı”

2 S 256a.

3 Metinde “virdi” şeklinde olan bu kelimenin, anlam gereği yukarıdaki şekli tercih edilmiştir.

Ve lehu

Dāġlarla ṣaḥn-ı sīnem gülsitānumdur benüm

Şerḥalarla ḳad nihāl-i erġavānumdur benüm

Gerçi dūrum iltifāt-ı çeşm-i luṭfuñdan şehā

Tīr-i müjgānuñ velī ḫāṭır-nişānumdur benüm

Seglerine şimdi kūy-ı dil-rübānuñ Nāliyā

Ba‘iẟ-i āşūb u ġavġā üstüḫānumdur benüm

Ve lehu

Mesken itdi dil-i sevdā-zedemüz ṭaġları

Ṭaġa düşmezdi eger olsa idi bāġları

Zāhid ü vā‘iẓ ü rind ol ṣanemüñ ḫastasıdur

İçlerinde yoġ imiş ḥāṣılı bir ṣaġları

Alma ey ġonçe-i nev-reste hezāruñ āhın

Hem-nişīn itme ruḫuñ gülşenine zāġları

Geçdi çaġı gül-i ḥüsnüñ diyü her dem Nālī

Çekme ġam dā’im olur gözlerinüñ çaġları 

Mūsā-zāde Seyyid Muṣṭafā Efendi 1

el-Mevlā es-Seyyid Muṣṭafā ibnü’s-Seyyid Mūsā. Civār-ı salṭanat-ı ‘aliyye-

de Fındıḳlı  nām ḳarye sükkānından [234b] zümre-i küttāb-ı ẕevī’l-elbābdan 

olup biñ seksen iki Rebī‘ü’l-evvel’inde ‘azm-i dārü’l-ḳarār iden Seyyid Mūsā 

Efendi’nüñ necl-i necībi ve ferzend-i ḥasībi Seyyid Muṣṭafā Efendi ’dür. Taḥṣīl-i 

sevād ve i‘dād-ı levāzım-ı isti‘dād eyledükde fużalā-yı ‘aṣrdan Monlā Çelebi ve 

Kürd İsḥāḳ Efendi  ḫıdmetlerinden iştiġāl ve her birinden e‘izze-i āmāle ittiṣāl 

eyleyüp ṣadr-ı ‘ālī-ḳadr Ḳara Çelebi-zāde Maḥmūd Efendi  āsitānesine intisāb 

1 Evvelu müderrisin bi-medreseti Ebu’l-fażl  Maḥmūd Efendi der-Ṭop-ḫāne. Fī-Cumāde’l-āḫire sene 

1067. [H nüshasında bu kayıt yoktur.]

ile müstaḳillen mülāzemetle kām-yāb olup devr-i medāris iderek ḳırḳ aḳçe 

medreseden ma‘zūl ve muntaẓır-ı neyl-i me’mūl iken biñ altmış yedi Cumā-

de’l-āḫire’sinde civār-ı salṭanat-ı ‘aliyyede Ṭop-ḫāne  ḳaṣabasında ibtidā iḥdāẟ 

olınan Ebu’l-fażl Maḥmūd Efendi Medresesi  ḫāricine ‘āric, yetmiş iki Şev-

vāl’inde Manṭıḳī Meḥemmed Efendi  yirine Ḳañlıca ’da vāḳı‘a İskender Paşa 

Medresesi ’ne ḥareketle mübtehic olmış idi. Yetmiş altı Cumāde’l-āḫire’sin-

de Nāzükī-zāde Muṣṭafā Efendi  yirine Ḥammāmiyye Medresesi  virilüp yet-

miş ṭoḳuz Rebī‘ü’l-evvel’inde Burhān-zāde İbrāhīm Efendi  yirine Ca‘fer Aġa 

Medresesi ’ne taḥrīk olındılar. Seksen bir Muḥarrem’inde Emīr-i Buḫārī Şeyḫi 

Dāmādı Seyyid Aḥmed Efendi  yirine Rüstem Paşa Medresesi ’ne mevṣūl, sene-i 

mezbūre Ẕi’l-ḥicce’sinde Seyyid Ca‘fer Efendi  yirine medāris-i Ṣaḥn ’uñ biriyle 

nā’ilü’l-me’mūl oldılar. Seksen üç Muḥarrem’inde İmām-ı Sulṭānī Meḥemmed 

Efendi  ḥażretleri yirlerine Ḳara Çelebi-zāde Maḥmūd Efendi Medresesi ’ne ge-

lüp seksen dört Ẕi’l-ḥicce’sinde Ḫandān-zāde Meḥemmed Efendi  yirine Üs-

küdar ’da vāḳı‘a Mihrümāh Sulṭān Medresesi  iḥsān olındı. Seksen altı Cumā-

de’l-ūlā’sında ‘āzim-i dergāh-ı Rabb-i Vedūd ve murabba‘-nişīn-i mesned-i 

dārü’l-ḫulūd olduḳlarında medrese-i maḥlūleleri ‘Abdu’llāh-zāde Şeyḫ Muṣṭafā 

Efendi ’ye maḥal görildi.

Mevlānā-yı mezbūr fażīlet-i ‘ilmiyye ile meşhūr, bülend-himmet, mā’il-i 

‘izz ü ḥaşmet, seyyid-i ‘ālī-neseb idi.

Burusalı İlāhī-zāde Efendi  [Meḥemmed]

el-Mevlā es-Seyyid Meḥemmed ibnü’s-Seyyid Yūsuf ibnü’ş-Şeyḫ Ya‘ḳūb. 

Sulṭān Murād Ḫān-ı ẞāliẟ  meşāyiḫı ‘idādında tercemesi Ẕeyl-i ‘Aṭāyī ’de beyān olı-

nan İlāhī-zāde Şeyḫ Ya‘ḳūb Efendi  merḥūmuñ ḥafīd-i sa‘īdi Meḥemmed Efen-

di’dür. Maḥrūsa-i Burusa ’dan ḳarīn-i ẓuhūr ve “İlāhī-zāde Efendi” dimekle meş-

hūr olmış idi. Vālidleri intiḳālinde nā-bāliġ ḳalup tevfīḳ-ı Ḫudā delīl-i rāh-ı reşā-

dı olmaġla sinn-i temyīze vāṣıl olduḳlarında maḥrūsa-i mezbūrede “Mu‘īd-zāde 

Efendi” dimekle şöhret-dāde üstād-ı emāẟil-i zamān dārü’l-ifādesinde1 muḳad-

dimāt-ı ‘ulūmı temhīd ve mebānī-i fünūnı teşyīd itdükden ṣoñra taḥṣīl-i baḳıy-

ye-i fünūn içün Dārü’s-salṭana’ya ḳudūm ve nā’il-i merātib-i merūm olmış idi. 

‘Ulemānuñ birinden mülāzım ve tarīḳ-ı ‘ilmīye ‘āzim olup devr-i medāris iderek 

1 S 256b.

ḳırḳ aḳçe medreseden ma‘zūl iken biñ altmış sekiz Cumāde’l-ūlā’sında Murād 

Efendi  yirine masḳaṭ-ı re’si olan maḥrūsa-i merḳūmede Monlā Fenārī Medresesi  

ile be-kām, sene-i mezbūre Ẕi’l-ḳa‘de’sinde Menteş-zāde Dāmādı İbrāhīm Efen-

di  yirine ‘İvaż Paşa Medresesi  ile nā’ilü’l-merām olmışlar idi. Yetmiş Rebī‘ü’l-ev-

vel’inde Kemān-keş Muṣṭafā Efendi  yirine ‘Īsā Beg Medresesi  virilüp yetmiş bir 

Ẕi’l-ḥicce’sinde Ḫusrev Efendi maḥlūlinden Sulṭān Orḫan Medresesi  iḥsān olı-

nup yetmiş iki Cumāde’l-ūlā’sında Ṭavīl Nūḥ Efendi  yirine Ġāzī Ḫudāvendigār 

Medresesi  sezāvār görildi. Yetmiş ṭoḳuz Cumāde’l-ūlā’sında Gīlānī Seyyid Aḥ-

med Efendi  yirine Yıldırım Ḫān Medresesi  ile taḥṣīl-i nām ü şān idüp ol buḳ‘a-i 

baḳī‘ada neşr-i le’ālī-i ‘ilm ü kemāl itdükden ṣoñra ṭaraf-ı Devlet-i ‘Aliyye’ye 

rūy-māl sebeb-i vuṣūl-i āmāl olmaḳ mülāḥaẓasıyla dārü’n-naṣr ve’l-meymene 

maḥmiyye-i Edrine’ye ‘azīmet ve Şeyḫü’l-İslām Minḳārī-zāde Efendi  āsitānesine 

duḫūle ruḫṣat bulup ‘arż-ı kālā-yı [235a] ma‘ārif itdükde fī’l-ḥaḳīḳa be-her-ci-

het sezāvār-ı ‘ātıfet olmaġın ders-i pādişāhīye idḫāl ve ḥużūr-ı şehriyārīde ‘aḳd 

olınan meclis ricālinden olduḳda biñ seksen üç Ṣafer’inde Çuḳacı-zāde Meḥem-

med Efendi  yirine medreseleri Edrine Selīmiyyesi ’ne tebdīl ve re’īsü’l-müderrisīn 

‘unvānıyla tebcīl ḳılınmışlar idi. Seksen altı Cumāde’l-ūlā’sında sene-i meẕkū-

re Şa‘bān’ı ġurresi tevḳītiyle Fenārī-zāde Seyyid Meḥemmed Efendi  yirine İz-

mir  ḳażāsıyla tevḳīr olınduḳlarında mizāclarında nev‘en1 iḫtilāl olmaġla māh-ı 

merḳūmda ḳable ḥulūli’t-tevḳīt vaṭanlarına gitmege istīẕān idüp Edrine’den 

ikinci merḥale olan Bābā-yı ‘Atīḳ  ḳaṣabasına duḫūllerinde merāḥil-i zindegānīsi 

tamām ve semt-i ‘uḳbāya imāle-i licām eyledüklerinde manṣıb-ı maḥlūl yine se-

leflerine ibḳā olındı.

Mevlānā-yı merḳūm fażīlet-i ‘ilmiyye ile mevsūm, zekī vü faṭīn, ḥayẟiyyet-i2 

ẕātiyye ile müte‘ayyin idi.

Edrineli Çelebi 3 [Aḥmed]

el-Mevlā Aḥmed bin Meḥemmed. Dārü’n-naṣr ve’l-meymene maḥmiy-

ye-i Edrine ’den ẓuhūr ve “Edrineli Çelebi”  dimekle meşhūr olup ṭarīḳ-ı ‘ilme 

1 mizāclarında nev‘en S: nev‘en mizāclarında H.

2 ḥayẟiyyet-i S: -H.

3  Evvel-i pāye-i ḫāric şüden bi-medrese’i ‘İvaż Efendi. Fī  Rebī‘ü’l-evvel sene 1065.

Evvelu müderrisin bi-Dārü’l-ḥadīẟi İbrāhīm Aġa. Fī 6 Muḥarrem sene 1067. [H nüshasında bu kayıtlar 

yoktur.]

güẕer ve ol rāh-ı bī-pāyāna sefer ḳılup dāḫil-i zümre-i erbāb-ı istiḥḳāḳ olduḳda 

Şeyḫü’l-İslām Ebū Sa‘īd Efendi ’den mülāzım ve medāris-i ‘ilmiyyede iştiġā-

le müdāvim olaraḳ biñ elli beş Ramażān’ında ḳırḳ aḳçe ile İstanbul ’da ‘İvaż 

Efendi Medresesi ’ne mevṣūl ve andan daḫı ma‘zūl iken altmış beş Rebī‘ü’l-ev-

vel’inde on aḳçe teraḳḳī ile yirlerinde ḫāric elli i‘tibār olınmış idi. Altmış yedi 

Muḥarrem’inde iḥdāẟ olınan İbrāhīm Aġa Dārü’l-ḥadīẟi ’ne taḥrīk olınup 

yetmiş Muḥarrem’inde Ḥāfıẓ Muṣṭafā Efendi  yirine Pervīz Efendi Medresesi 

virilüp  yetmiş bir Şa‘bān’ında Ḫazīnedār-zāde Aḥmed Efendi  yirine Etmek-

cioġlı Medresesi ’ne gelmişler idi.  Yetmiş iki Şevvāl’inde Vardarī Şeyḫ-zāde ‘Ab-

dü’l-ġanī Efendi  yirine Fetḥiyye ’de vāḳı‘a Sinān Paşa Medresesi  ile kām-revā, 

yetmiş üç Receb’inde ‘Uşşāḳī-zāde Seyyid1 ‘Abdü’l-bāḳī Efendi  yirine Bayram 

Paşa Medresesi ’ne revnaḳ-efzā olup yetmiş dört Ẕi’l-ḥicce’sinde Aḳ Maḥmūd 

Efendi  yirine Ṣaḥn-ı ẞemāniyye ’nüñ birine i‘tilā itmişler idi. Yetmiş beş Muḥar-

rem’i2nde Beyāżī-zāde Aḥmed Efendi  yirine Zāl Paşa Sulṭānı Medresesi  erzānī 

görilüp yetmiş altı Cumāde’l-āḫire’sinde Muḥarrem-zāde ‘Abdu’llāh Efendi  

yirine Sulṭān Selīm-i Ḳadīm Medresesi  ile tekrīm, yetmiş sekiz Ẕi’l-ḳa‘de’sin-

de Kebīrī-zāde Muṣṭafā Efendi  yirine Dārü’l-ḥadīẟ-i Süleymāniyye  ile ta‘ẓīm 

olındılar. Seksen Cumāde’l-ūlā’sında Ṣamtī Meḥemmed Efendi  maḥlūlinden 

Selanik ḳażāsı  ‘ināyet olınup seksen iki Rebī‘ü’l-āḫir’inde ‘azl olınduḳlarında 

yirlerine selef-i sālifleri ‘Uşşāḳī-zāde Efendi ḫalef oldı. Seksen üç Ṣafer’inde 

Debbāġ-zāde3 Meḥemmed Efendi  yirine masḳaṭ-ı re’sleri olan Edrine ḳażāsı 

ḥükūmeti tefvīż olınup seksen dört Cumāde’l-āḫire’sinde ma‘zūl ve yirlerine 

Āvāre-zāde Mes‘ūd Efendi  mevṣūl oldı. Ḫalefleri üzerinden bunlara Ḳaraṣu 

Yeñicesi  ve Ḫavāṣṣ-ı Aḫī  ve Yaḥyā-zāde Muṣṭafā Efendi  üzerinden Çārdāḳ  

ḳażāları ḳużāt-ı ḳaṣabāta tevcīh olındı. Seksen altı Rebī‘ü’l-evvel’inde Mekke -i 

Mükerreme  ḳażāsı mev‘ūd iken ḫilāf-ı me’mūl Şehlā ‘Abdü’l-bāḳī Efendi  yirine 

Şām-ı şeref-encām  ḳażāsı virilüp arpalıḳları ẟāniyen ḫalefleri Āvāre-zāde Mes‘ūd 

Efendi’ye tevcīh olındı. Lākin bunlaruñ mir’āt-ı dilinde ġubār-ı küdūret nişes-

te ve ol ḫavāṭır ile mizācı şikeste olup sene-i meẕkūre Cumāde’l-āḫire’sinde 

ḳafes-i teninden murġ-ı rūḥı ṭayerān ve firdevs-i berīni āşiyān eyledüklerinde 

manṣıb-ı maḥlūl Mīrzā Meḥemmed Efendi ’ye şāyān görildi. 

1 Seyyid S: -H.

2 S 257a.

3 Efendi ḫalef oldı. Seksen üç Ṣafer’inde Debbāġ-zāde S: -H.

Mevlānā-yı mezbūr ‘ilm ü fażlla meşhūr, bi-taḫṣīṣ fenn-i celīl-i fıḳhda mü-

sellem ve umūr-ı fetāvāda ‘alem idi. 

Āẟārlarından1 [235b] Anḳaravī Meḥemmed Efendi  merḥūm yirine fet-

vā-emīni olmaġla mesā’il-i müftābih2 cem‘ ü tertīb ve tedvīn ü tebvīb eyle-

mişler idi.

Ser-ḥaddī Muṣṭafā Efendi 

el-Mevlā Muṣṭafā. Ser-ḥadd-i İslāmiyye’den olan Bosna Sarāyı ’ndan ẓuhūr 

ve “Ser-ḥaddī Muṣṭafā Efendi ” dimekle meşhūr olmış idi. Ṭarīḳ-ı pür-tevfīḳ-ı 

‘ilmīye ‘azīmet ve Beyāżī Ḥasan Efendi ’den iḥrāz-ı şeref-i mülāzemet eyleyüp 

devr-i medāris-i resmiyyede edā-yı ḫıdmet itdükden ṣoñra ḳırḳ aḳçe medre-

seden ma‘zūl ve muntaẓır-ı neyl-i me’mūl iken biñ altmış yedi Cumāde’l-āḫi-

re’sinde Beyāżī-zāde Aḥmed Efendi  yirine Yūsuf Paşa Medresesi ile be-kām 

olup  altmış sekiz Ṣafer’inde Minḳārī-zāde Efendi Dāmādı Muṣṭafā Efendi  yi-

rine İbrāhīm Paşa-yı Cedīd Medresesi  ile tecdīd-i sürūr eyleyüp altmış ṭoḳuz 

Şa‘bān’ında Kevākibī-zāde Şeyḫ Meḥemmed Efendi  yirine Şeyḫü’l-İslām Yaḥyā 

Efendi Medresesi  in‘ām olınmış idi. Yetmiş Ẕi’l-ḳa‘de’sinde Ḳuds-i Şerīf  pāye-

si żamīmesiyle Hevāyī-zāde Seyyid Meḥemmed Efendi  yirine Belġrad  ḳażā-

sıyla ber-murād olup yetmiş iki Şevvāl’inde ma‘zūl ve yirlerine Arpacı-zāde 

‘Alī Efendi  mevṣūl oldı. Yetmiş üç Ramażān’ında Bosnevī Süleymān Efendi  

def‘a-i ẟāniyesi yirine Bosna ḳażāsı tevcīh olınup yetmiş dört Muḥarrem’inde 

Naḳīb-zāde Seyyid ‘Abdu’llāh Efendi  yirine Filibe ḳażāsına  naḳl ve yirlerine 

Ḥāfıẓ ‘Abdu’r-raḥmān Efendi  vaṣl olındı. Yetmiş beş Şa‘bān’ında munfaṣıl ve 

yirlerine Şeyḫ Maḥmūd Efendi-zāde Seyyid Muṣṭafā Efendi  vāṣıl oldı. Yetmiş 

yedi3 Ramażān’ında Ḥüseyn Paşa-zāde İbrāhīm Efendi  yirine İzmir  ḳażāsıyla 

tevḳīr olınup yetmiş sekiz Şevvāl’inde ref‘ ve yirlerine Ḳudsī-zāde Teẕkirecisi 

Meḥemmed Efendi  terfī‘ olındı.  Seksen bir Muḥarrem’inde Nisbetī ‘Alī Efendi  

yirine ẟāniyen Belġrad ḳażāsı rıżā-dādeleri olup seksen beş Muḥarrem’inde ‘azl 

olınduḳlarında yirleri Ṣolaḳ-zāde Ḫalīl Efendi ’ye sezā görildi.  Biñ seksen altı 

1 Āẟārlarından S: Āẟārından H.

2 mesā’il-i müftābih S: mesā’il-i mużırraya H.

3 S 257b.

senesi ḫilālinde kārbān-ı ecel ile ser-ḥadd-i ‘uḳbāya vāṣıl olup Monlā Gürānī 

Cāmi‘-i Şerīfi  sāḥasında defn olındı. 

Mevlānā-yı mezbūr ‘ilm ü ṣalāḥla meşhūr idi. Evā’il-i ḥālinde Köprili-zā-

deler ṣadr-ı a‘ẓam-ı sābıḳ Aḥmed Paşa  ve Muṣṭafā Paşa ’ya teḳarrüb ve intisāb 

sebebiyle kām-yāb olmış idi.

Şeyḫü’l-İslām Bolevī Muṣṭafā Efendi 

el-Mevlā Muṣṭafā ibn el-Ḥāc Aḥmed bin Muṣṭafā. Medīne-i Bolı ’da tüc-

cār-ı ẕevī’l-iḳtidārdan el-Ḥāc Aḥmed nām merdüñ ferzend-i feżā’il-güsteri ve 

maḫdūm-ı mihter-i sa‘d-aḫteri Şeyḫü’l-İslām Bolevī Muṣṭafā Efendi  ḫıdmet-

leridür. İktisāb-ı re’sü’l-māl-i fażl u kemāl ve ṭarīḳ-ı pür-tevfīḳ-ı ‘ilme sevḳ-ı 

cemāl itdükde ‘ulemā-yı ‘aṣrdan evvelā ol belde müftīsi Yūsuf Efendi  ḫıdme-

tinde iştiġāl, ba‘dehu āheng-i semt-i Rūm idüp üstādü’l-efāżıl Uzun Ḥasan 

Efendi ’ye ittiṣāl ve niçe müddet cüz’iyyāt u külliyātdan idāre-i kü’ūs-ı ḳīl ü 

ḳāl itdükden ṣoñra Şeyḫü’l-İslām Yaḥyā Efendi  āsitānesine intisāb ve şeref-i 

mülāzemetlerin iktisāb eyleyüp fetvā ḫıdmetiyle daḫı şeref-yāb olmışlar idi. 

Devr-i medāris-i mu‘tāde iderek ḳırḳ aḳçe medreseden ma‘zūl iken Anaṭolı  

ḳuṭrında ḳużāt-ı sencīde-ṣıfāt silkine münselik olup muvaḳḳaten Aḳçaşehr-i 

Aydın  ḳażāsı tevcīh olınmış idi. Şeyḫü’l-İslām-ı merḳūmuñ ḫıdmet-i tesvīdi ile 

Baġdād -ı dārü’s-selām Seferi’ne revān olup ba‘de’l-fetḥ ve’ẓ-ẓafer taḥṣīl-i ḳadr-i 

‘ālī ve tekmīl-i esbāb-ı mefāḫir ü ma‘ālī içün cādde-i müstaḳīm-i tedrīse sālik 

olmaġla biñ ḳırḳ sekiz Ẕi’l-ḥicce’sinde Ṣarı ‘Alī Efendi-zāde Meḥemmed Efendi  

yirine Dāvūd Paşa Medresesi  i‘ṭā, ḳırḳ ṭoḳuz Rebī‘ü’l-evvel’inde Sekbān ‘Alī 

Medresesi ’ne revnaḳ-efzā oldılar. Elli iki Şa‘bān’ında Mūsā Efendi  yirine ‘Alī 

Paşa-yı ‘Atīḳ Medresesi’ nde ifāde-i ders ü taḥḳīḳ [236a] ve gevher-niẟār-ı me-

bāḥiẟ-i tedḳīḳ itdiler. Elli beş Muḥarrem’inde Cerrāḥ Şeyḫi-zāde Meḥemmed 

Efendi  yirine teftīş-i evḳāf-ı Ḥaremeynü’ş-Şerīfeyn  manṣıbıyla tekrīm, sene-i 

meẕkūre Rebī‘ü’l-evvel’inde ‘İṣmetī Meḥemmed Efendi  yirine yeden-bi-yed 

maḥrūsa-i Burusa  ḳażāsı ḥükūmetiyle ta‘ẓīm olındılar. Elli altı Rebī‘ü’l-ev-

vel’inde İmām-zāde Şeyḫ Meḥemmed Efendi  yirine Edrine  ḳażāsına naḳl ü 

tebdīl ve yirleriyle İdrīs Efendi  tebcīl ḳılındı. Sene-i mezbūre Receb’inde Baş-

maḳcı-zāde Meḥemmed Efendi  yirine İstanbul  ḳażāsına menḳūl ve yirlerine 

Ḥanefī Meḥemmed Efendi  mevṣūl oldı. Elli yedi Rebī‘ü’l-evvel’inde ma‘zūl 

ve yirlerine Memek-zāde Muṣṭafā Efendi  vuṣūl bulup bunlara sene-i merḳū-

me Şevvāl’inde Balıkesir  ma‘a Balya  ḳażāları arpalıḳ ta‘yīn olındı. Altmış üç 

Şevvāl’inde Anaṭolı  pāyesi żamīmesiyle Şeyḫ-zāde Meḥemmed Efendi  yirine 

ẟāniyen Dārü’s-salṭana  ḳażāsı dest-i taṣarruflarına tefvīż olınduḳda arpalıḳları 

Sa‘dī-zāde Seyfu’llāh Efendi ’ye virildi. Altmış beş Cumāde’l-ūlā’sında ‘azl ve 

yirlerine Ġalaṭa  ḳāḍīsi Ebū Sa‘īd-zāde Feyżu’llāh1 Efendi  naḳl olınup anlaruñ 

yirleri Ḥaleb  ḳāḍīsi Bahāyī Birāderi Aḥmed Efendi ’ye virilüp ve anlaruñ yir-

leri Ca‘fer-zāde ‘Abdü’l-bāḳī Efendi ’ye tevcīh olınmış idi. Sene-i meẕkūre Şev-

vāl’inde Bālī-zāde Muṣṭafā Efendi  üzerinden Dimetoḳa  ve Ṭaġardı  ḳażāları 

żamīme-i revātibleri ḳılınup altmış altı Ramażān’ında Anḳaravī Es‘ad Efendi  

yirine mesned-ārā-yı ṣadāret-i Anaṭolı olduḳlarında arpalıḳları seleflerine viril-

di. Altmış yedi Cumāde’l-ūlā’sında rütbe-i ṣadāret-i Rūm  iḥsān olınup sene-i 

meẕkūre Şa‘bān’ınuñ üçinci güni Bosnevī Şa‘bān Efendi  yirine bi’l-fi‘l ṣad-

ru’l-‘ulemā-yı Rūm ve nā’il-i ġāyetü’l-ġāyāt-ı merūm olup yirlerine selef-i sālifle-

ri ‘İṣmetī Efendi ḫalef oldı. Māh-ı mezbūruñ ṭoḳuzıncı güni selefleri Bālī-zāde 

Efendi yirine meşīḫat-i İslāmiyye ile kām-revā ve ol maḳām-ı lāzımü’l-iḫtirāma  

sezā görildüklerinde yirleri Ṣun‘ī-zāde Seyyid Meḥemmed Emīn Efendi ’ye i‘ṭā 

olındı. Altmış ṭoḳuz Cumāde’l-ūlā’sında İmām-ı Sulṭānī Şāmī Ḥüseyn Efen-

di  maḥlūlinden Miḫalıc  ma‘a Kirmastı  ḳażāları arpalıġı ‘ilāve-i esbāb-ı ri‘āyet 

oldı. Sene-i mezbūre Cumāde’l-āḫire’sinde munfaṣıl ve manṣıb-ı fetvāya ṣadr-ı 

Anaṭolı ’dan Esīrī Meḥemmed Efendi  vāṣıl, anlaruñ yirine ‘Abdü’r-raḥīm-zāde 

Meḥemmed Efendi  nā’il oldı. Bunlar arpalıḳları olan Miḫalıc ḳażāsına nefy 

ile mehcūr oldılar.2 Üç dört ay mürūrında masḳaṭ-ı re’sleri olan Bolı  ḳażāsına 

iclā olınup ol ṭaḳrīble ḥaḳḳ-ı ṣıla’ü’r-raḥmi īfā eyledüklerinden ṣoñra edā-yı 

nüsük-i İslām ḳaṣdıyla ḥacc-ı Beytu’llāhi’l-Ḥarām  ve ziyāret-i ravża-i seyyi-

dü’l-enāma iştiyāḳ itmeleriyle mes’ūllerine müsā‘ade olınup ba‘de ḳażā’i’l-vaṭar 

Mıṣr -ı Ḳāhire ’de ḳarār-dāde olmaḳ fermān olınmış idi. Yetmiş Şevvāl’inde ar-

palıḳları Feyyūm  ḳażāsına tebdīl ve Miḫalıc ma‘a Kirmastı ḳażālarıyla Ḍıḥkī 

Muṣṭafā Efendi  tebcīl ḳılındı. Seksen bir Cumāde’l-ūlā’sında Ḥüsām-zāde 

‘Abdu’r-raḥmān Efendi  maḥlūlinden civār-ı Mıṣr’da vāḳi‘ Cize  ḳażāsına taḥvīl 

olındı. Biñ seksen altı Cumāde’l-āḫire’sinde bu kārgāh-ı kevn ü fesāddan ḳaṭ‘-ı 

1 S 258a.

2 oldılar S: olındılar H.

rişte-i ta‘allüḳ idüp dārü’l-emn-i cināna revān oldılar. Sinīn-i ‘ömrleri ‘ıḳd-ı 

ẟāmine müntehī olmış idi. 

Mevlānā-yı mezbūr feżā’il-i ‘ilmiyye ile meşhūr, envā‘-ı fünūnda müsellem, 

ḫuṣūṣā ‘ulūm-ı ‘aḳliyyede engüşt-nümā-yı ‘ālem, ḫāne-i dili maḫzenü’l-esrār-ı 

feżā’il ü ma‘ārif olup naḫl-bend-i envā‘-ı leṭā’if ü ẓarā’if, her fende senedi ‘ālī, 

ḥā’iz-i mefāḫir ü ma‘ālī idi. 

Āẟār-ı ‘ilmiyyelerinden muḥtācün ileyh olan maḥalle ta‘līḳalarından mā‘a-

dā Kenz ’e müdevven şerḥleri ve Eşkāl-i Te’sīs ’e ḥāşiyeleri vardur.

Raḥmetu’llāhi ‘aleyh. 1 [236b]

Dendānī İbrāhīm Efendi 

el-Mevlā İbrāhīm. “Dendānī İbrāhīm Efendi”  dimekle meşhūr ve bu ta‘rīf 

ile zebān-zed-i cumhūr olup fetīle-i isti‘dād-ı Ḫudā-dādī, şem‘-i bezm-ārā-yı 

fażl u kemāl olan ṣadru’l-ifāde Minḳārī-zāde Efendi ’den iş‘āl itmekle ṭullāb-ı 

encüm-ḥisābları ḳaṭārında şümār olınup müddet-i medīd mişkātü’l-envār-ı 

ifādelerinden iḳtibās-ı ‘ilm ü ‘irfān eyleyüp fünūn-ı āliye vü ‘āliyede Mūsāvār 

iẓhār-ı yed-i beyżā ile mümtāz ve enḥā-yı ‘ulūm-ı sāmiyetü’r-rüsūmda ser-efrāz 

olduḳdan ṣoñra ḫıdmetlerinden mülāzım ve ṭarīḳ-ı tedrīse ‘āzim olup ḳırḳ 

aḳçe medreseden ma‘zūl2 iken biñ seksen iki Rebī‘ü’l-evvel’inde Nevreḳobī 

Meḥemmed Efendi  yirine Eyyühüm Medresesi  ḫāriciyle kām-revā olup seksen 

üç Muḥarrem’inde Şāmī ‘Abdü’l-bāḳī Efendi  yirine Fāṭıma Sulṭān Medresesi  

iḥsān olındı. Seksen dört Receb’inde Manṭıḳī Meḥemmed Efendi  yirine Mon-

lā Gürānī Medresesi  erzānī görilüp seksen beş Ṣafer’inde İmām-zāde Süleymān 

Efendi  yirine Muṣṭafā Aġa Medresesi  ile mümtāz, sene-i meẕkūre Ramażān’ın-

da Şeyḫü’l-İslām ‘Alī Efendi Birāderi Ebū Bekr Efendi  yirine Ṣaḥn-ı ẞemāniy-

ye ’nüñ biriyle i‘zāz olındılar. Seksen altı Receb’inde ‘ālem-i ‘uḳbāya irtiḥāl ve 

gülzār-ı cināna isti‘cāl eyleyüp medrese-i maḥlūleleri ‘Abdü’r-raḥīm-zāde Yaḥyā 

Efendi ’ye intiḳāl eyledi. 

Mevlānā-yı mezbūr ‘ilm ü fażlla meşhūr, kāmil ü şāmil, dāḫil-i ‘idād-ı efāżıl idi. 

1 “Allah’ın rahmeti onun üzerine olsun.”

2 S 258b.

Edrineli ‘Abdu’llāh-zāde ‘Abdü’r-raḥīm Efendi 

el-Mevlā ‘Abdü’r-raḥīm bin ‘Abdu’llāh. Maḥmiyye-i Edrine ’den ẓuhūr ve 

“ ‘Abdu’llāh-zāde Efendi” dimekle meşhūr olup ṭarīḳ-ı pür-tevfīḳ-ı ‘ilmīye 

‘āzim ve ‘ulemā-yı kirāmuñ birinden mülāzım olduḳdan ṣoñra devr-i medāris-i 

mu‘tāde ile ḳırḳ aḳçe medreseden ma‘zūl iken biñ altmış bir Ṣafer’inde Ebe-zāde 

Meḥemmed Efendi  yirine Ḫıżr Çelebi Medresesi  virilüp altmış dört Şa‘bān’ın-

da Baba Ḥüseyn Efendi  yirine masḳaṭ-ı re’si olan maḥmiyye-i merḳūmede Ḥa-

lebiyye Medresesi ’ne naḳl olınmış idi. Altmış yedi Ẕi’l-ḳa‘de’sinde ‘Abdü’l-celīl 

Efendi yirine Küçükçekmece ’de vāḳı‘a ‘Abdü’s-selām Medresesi  in‘ām olınup 

yetmiş Receb’inde Bosnevī Maḥmūd Efendi  yirine Mar‘aş  ḳażāsı ḥükūmeti 

tefvīż olındı. Yetmiş bir Şevvāl’inde ma‘zūl ve yirlerine ‘Alī Dede-zāde Aḥmed 

Efendi  mevṣūl oldı. Yetmiş altı Cumāde’l-ūlā’sında selef-i sālifi Ḥüseyn Efendi 

yirine ẟāniyen manṣıb-ı merḳūma i‘āde olınmışlar idi. Yetmiş yedi Şevvāl’inde 

‘azl ve yirlerine Eyyūb Şeyḫi-zāde ‘Abdü’l-laṭīf Efendi  vaṣl olındı. Seksen iki 

Rebī‘ü’l-evvel’inde Gümüşayaḳ-zāde Meḥemmed Efendi  def‘a-i ẟāliẟesi yirine 

Kütāhiyye  ḳāḍīsi olup seksen beş Muḥarrem’inde munfaṣıl ve yirlerine ḫalefleri 

‘Abdü’l-laṭīf Efendi vāṣıl oldı. Bu ḥāl üzere sübḥa-şümār-ı eyyām u leyāl iken 

biñ seksen altı senesi ḫilālinde irtiḥāl ve ‘ālem-i ‘uḳbāya intiḳāl eyledi. 

Mevlānā-yı merḳūm ḥiṣṣemend-i ma‘ārif ü ‘ulūm, nīk-ḫaṣlet, ḳābil-i üns ü 

ülfet idi.

Seyrek-zāde Seyyid Meḥemmed ‘Āṣım Efendi {‘Āṣım}  

el-Mevlā es-Seyyid Meḥemmed ibnü’l-mevlā es-Seyyid ‘Abdu’r-raḥmān. 

Ānifen tercemeleri taḥrīr olınan Naḳībü’l-eşrāf Seyrek-zāde es-Seyyid ‘Ab-

du’r-raḥmān Efendi  merḥūmuñ necl-i necībi ve maḫdūm-ı ḥasībi Seyyid 

Meḥemmed ‘Āṣım Efendi’dür. Taḥṣīl-i ‘ilm ü ‘irfān ve tekmīl-i dāniş ü iẕ‘ān 

itdükden ṣoñra Şeyḫü’l-İslām Esīrī Meḥemmed Efendi ’nüñ Medrese-i Bā-

yezīdiyye ’sinde mu‘īd ve ḫıdmet i‘ādelerinden mülāzemetle müstefīd olup 

devr-i medāris-i mu‘tāde ile ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ yetmiş altı Ẕi’l-ḳa‘de’sinde Buḫāriyye Medresesi  sezā, seksen 

Rebī‘ü’l-āḫir’inde ‘Oẟmān-zāde Kemālü’d-dīn Çelebi  yirine Ferhād Paşa Med-

resesi ’ne zīnet-efzā olmışlar idi. Sene-i mezbūre Şa‘bān’ında Kemāl Efendi-zā-

de Yaḥyā Efendi  maḥlūlinden Kürkcibaşı Medresesi  virilüp seksen üç Muḥar-

rem’inde ‘Alī Efendi Birāderi Ebū Bekr Efendi  yirine Şeyḫü’l-İslām Ḥüseyn 

Efendi Medresesi ’ne ḫırām, seksen [237a] dört Receb’inde1 İmām-ı Sulṭānī 

Meḥemmed Efendi  ḥażretleri yirlerine medāris-i Ṣaḥn ’uñ biriyle maḳżiy-

yü’l-merām olup seksen beş Ramażān’ında Ḳapucı-zāde Aḥmed Efendi  yirine 

Siyāvuş Paşa Sulṭānı Medresesi  erzānī görilmiş idi. Seksen altı2 Şa‘bān’ınuñ on 

beşinci güni -ki vālidleri intiḳālinden sene-i kāmiledür- ṭa‘ne-i ṭā‘ūndan seb-

zezār-ı ḥayātı semūm-zede ve ‘işret-sarāy-ı ḫānesi mātemkede oldı. Edrineḳa-

pusı  ḫāricinde Emīr-i Buḫārī Zāviyesi  muḳābilinde Seyrek-zāde Seyyid Yūnus 

Efendi  cenbinde medfūn ve medrese-i maḥlūleleriyle Ebu’s-su‘ūd-zāde Aḥmed 

Efendi  memnūn ḳılındı. 

Ol maḫdūm-ı ẕevī’ş-şeref şeref  3﴾ėĥَــøَ ــא  ƪĩĐَ  ُųّا  ęَĐَ﴿ ma‘ārif-i ‘ilmiyye ileــא 

meşhūr, seḫāvet-i müfriṭe ile mezkūr idi. 

Āẟār-ı ‘ilmiyyelerinden Ḳāf-zāde Fā’iżī Efendi  merḥūmuñ Zübdetü’l-eş‘ār  
nām Teẕkiretü’ş-şu‘arā’larını teẕyīl eyleyüp Ẕeylü’z-zübde  ismiyle mevsūm ḳıl-

mışdur. Bundan mā‘adā ‘Āṣım  maḫlaṣı ile Türkī müretteb Dīvān -ı belāġat-‘un-

vānları vardur. Bu eş‘ār netīce-i ṭab‘-ı süḫan-güẕārlarıdur:

Naẓm

Gel olma meclis-i aġyārda sebū ülfet

Ayaġı çek beni öldürdi āh bu ülfet

Ḫaṭ-ı siyāhı mıdur yoḫsa yüz bulup çıḳdı

O şāh ‘azline bir leşker-i ġulüvv ülfet

Ve lehu

Eşk-i çeşmüm ki ser-i kūçe-i cānāne aḳar

Cūy-ı dil-cūdur o kim ṭarf-ı gülistāne aḳar

Ḫār u ḫāşāk şekībümde ḳarār olsun mı

Bu göñül ṣu gibi her serv-i ḫırāmāne aḳar

1 S 259a.

2 Seksen altı H: Seksen S.

3 Kur’ân-ı Kerîm, Mâide Sûresi 5/95, “Allah geçmişi affetmiştir.”

Eşk-i ter evvel-i hicrüñde aḳardı ammā

Şimdi görseñ gözimüzden hele cānā ne aḳar 

Ser-niyām içre siyāh ebruyı taḥrīk itme

Tīġ-ı ġamzeñ ṣaḳın ey şūḫ dil ü cāne aḳar

‘Āṣım ol ḫoy ki1 düşer zülfine ruḫsārından

Jāle gülden süzilüp sünbül ü reyḫāne aḳar

Ve lehu

Göñül sırr-ı miyānın eşk-i āteş-tābdan söyler

Yine ol ġaybdān-ı ‘ışḳı gör kim ābdan söyler

Ve lehu

Benüm ey ‘Āṣım āteş-pāre naẓm-ı dil-nişīnümle

Bu gūne dāġ-sāz-ı ṭab‘-ı ḥussād olduġum yoḳdur

Ve lehu

Ḳażā te’ẟīri vardur tīġ-ı ‘ālem-gīr-i āhumdan

Nigāhuñ cevher itmişler gibi şemşīr-i āhumdan 

Nesrī Meḥemmed Efendi 

el-Mevlā Meḥemmed. Bolevī’dür. Himmet-i ṭab‘-ı çāpük-‘inānı ile yek-sü-

vār-ı meydān-ı ‘ilm ü ‘irfān olup ‘ulemā-yı ‘aṣrından taḥṣīl-i kemāl ile vāṣıl-ı 

rütbe-i ‘ālü’l-‘āl olduḳda mevālīden birinüñ āsitānesine intisāb ve şeref-i mülā-

zemetlerinden iḥrāz-ı niṣāb idüp devr-i medāris-i mu‘tāde ile ḳırḳ aḳçe med-

reseden ma‘zūl iken biñ yetmiş beş Rebī‘ü’l-āḫir’inde Kürd İsmā‘īl Efendi  yiri-

ne Aḥmed Çāvuş Medresesi  ḫāricine ‘āric, yetmiş sekiz Receb’inde Erżurūmī 

Meḥemmed Efendi  yirine Ḫāṣoṭabaşı Medresesi ’ne ḥareketle mübtehic olup 

seksen Rebī‘ü’l-āḫir’inde Ṣaḥḥāf Meḥemmed Efendi  yirine Fāṭıma Sulṭān 

Medresesi  iḥsān olındı. Seksen bir Muḥarrem’inde Mekkī Meḥemmed Efendi  

1 ki S: -H.

yirine Efḍal-zāde Medresesi’nde basṭ-ı seccāde-i ifāde eyleyüp sene-i meẕkūre 

Ẕi’l-ḥicce’sinde Zekī Aḥmed Efendi  yirine Nişāncı Paşa-yı Cedīd Medresesi  

ile tecdīd-i sürūr, seksen üç Muḥarrem’inde Evliyā Meḥemmed Efendi  yiri-

ne Ṣaḥn-ı ẞemāniyye ’nüñ birine mürūr eylemişler idi. Seksen dört Receb’in-

de ‘Abdī Efendi  yirine Ḳılıç ‘Alī Paşa Medresesi  sezā görilüp seksen beş Ra-

mażān’ında Siyāhī Muṣṭafā Efendi  yirine Ḫāṣekī Sulṭān Medresesi  ile taḥṣīl-i 

‘izz ü şān itmişler idi. Seksen altı Şevvāl’inde milket-i fenādan rıḥlet ve ‘īdgāh-ı 

ervāḥa ‘azīmet itdüklerinde medrese-i maḥlūlelerinde1 Grebneşī Muṣṭafā Efen-

di  ferş-i seccāde-i dirāset eyledi. 

Mevlānā-yı mezbūr “Nesrī Meḥemmed Efendi ” dimekle meşhūr, fā’iz-i 

gencīne-i ‘ulūm, ḥā’iz-i mezāyā-yı manṭūḳ u mefhūm, feżā’il-i ‘ilmiyye ile ser-

efrāz, aḳrānından mümtāz ve vāṣıl-ı taḥḳīḳ, mā’il-i tedḳīḳ, nīk-nefs [237b] ü 

ḫoş-ḫaṣlet, pāk-nijād u ṣāfī-ṭaviyyet idi. Meşāyiḫ-ı İslām ḥażarâtından ba‘żısına 

vekīl-i ders olmaġla manẓūr-ı naẓar-ı kimyā eẟerleri olmış idi. 

Çizmeci-zāde İsmā‘īl Efendi 

el-Mevlā İsmā‘īl. Maḥrūsa-i Burusa ’dan ẓuhūr ve “Çizmeci-zāde Efendi” 

dimekle meşhūr olmış idi. İ‘māl-i meleke-i māder-zād ile vāṣıl-ı derece-i is-

ti‘dād olduḳda ṭarīḳ-ı pür-tevfīḳ-ı ‘ilmīye ‘azīmet ve Aḫī-zāde Seyyid Meḥem-

med Efendi ’den iḥrāz-ı şeref-i mülāzemet eyleyüp ‘alā-ḥasebi’l-‘āde devr-i me-

dāris-i mu‘tāde ile ḳırḳ aḳçe medreseden ma‘zūl iken biñ altmış altı Şa‘bān’ında 

‘Alā’iyyeli ‘Alī Efendi  yirine masḳaṭ-ı re’si olan maḥrūsa-i merḳūmede Müftī 

Aḥmed Paşa Medresesi  i‘ṭā, sene-i mezbūre Ẕi’l-ḳa‘de’sinde Manav-zāde ‘Ab-

du’r-raḥmān Efendi  yirine Bāyezīd Paşa Medresesi  sezā görildi. Yetmiş Re-

ceb’inde Menteş-zāde Dāmādı İbrāhīm Efendi  yirine İnegöl ’de vāḳı‘a İsḥāḳ 

Paşa Medresesi ’ne naḳl olınup yetmiş beş Rebī‘ü’l-evvel’inde ‘İvaż Paşa Med-

resesi ’ne i‘tilā, yetmiş sekiz Şevvāl’inde ‘Abdü’l-ḳādir-zāde Receb Efendi  yirine 

Ḥamza Beg Medresesi ’ne irtiḳā itmişler idi. Yetmiş ṭoḳuz Cumāde’l-ūlā’sında2 

Sirke-zāde İbrāhīm Efendi  yirine Ḳadrī Efendi Medresesi ’ne gelüp seksen iki 

Ramażān’ında Muṣannif Meḥemmed Efendi  yirine Ḫançeriyye Medresesi ’ne 

vuṣūl bulmışlar idi. Biñ seksen altı Ẕi’l-ḳa‘de’sinüñ yigirmi altıncı ẞülāẟā gicesi 

1 S 259b.

2 Cumāde’l-ūlā’sında H: Cumāde’l-āḫire’sinde S.

dār-ı fenādan rıḥlet ve ‘ālem-i bāḳīye hicret eyleyüp maḥrūsa-i merḳūmede 

Bıñarbaşı’nda defn olındı. Medrese-i maḥlūlesi Bıçaḳcı-zāde Muṣṭafā Efen-

di ’ye virildi.

Merḥūm-ı merḳūm ma‘ārif ile ma‘lūm, ḫāliṣü’l-cenān, ṭāhirü’l-lisān idi. 

Ḳadrī Efendi Dāmādı ‘Abdu’llāh Efendi 

el-Mevlā ‘Abdu’llāh. Kilīd-i baḥr-i Rūm olan Gelibolı  ḳaṣabasından ẓuhūr 

ve āftāb-ı feyż-i ezelīden iktisāb-ı nūr-ı şu‘ūr idüp Şeyḫü’l-İslām Mu‘īd Aḥ-

med Efendi  merḥūma imām ve ḫıdmetlerinden mülāzemetle be-kām olmış 

idi. Devr-i medāris-i mu‘tāde ile ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ elli yedi Şa‘bān’ında Çāvuş-zāde ‘Oẟmān Efendi  yirine 

Raḥīḳī Medresesi  ḫāricine ‘āric, altmış iki Muḥarrem’inde Ebe-zāde Meḥem-

med Efendi  yirine Siyāvuş Paşa Medresesi ’ne ḥareketle mübtehic olmışlar idi. 

Altmış üç Ramażān’ında Nūḥ Efendi  yirine Ca‘fer Aġa Medresesi  virilüp altmış 

yedi Cumāde’l-ūlā’sında Bükāyī Muṣṭafā Efendi  yirine Ḫadīce Sulṭān1 Medre-

sesi  iḥsān olındı. Altmış sekiz Cumāde’l-ūlā’sında Fāżıl Süleymān Efendi  yi-

rine şeyḫü’l-İslām-ı müşārun ileyh Mu‘īd Aḥmed Efendi Medresesi’ne nā’il,   

altmış ṭoḳuz Cumāde’l-ūlā’sında Ḥüseyn Paşa-zāde İbrāhīm Efendi  yirine 

Ṣaḥn-ı ẞemāniyye ’nüñ birine vāṣıl oldılar. Yetmiş Receb’inde Martolos-zāde 

‘Abdu’r-raḥmān Efendi  yirine Çorlı Medresesi ’ne gönderilüp yetmiş iki Şev-

vāl’inde Ders-i ‘Ām Meḥemmed Efendi  maḥlūlinden Ḳadırġa Limanı ’nda 

vāḳı‘a Meḥemmed Paşa Medresesi  i‘ṭā, yetmiş üç Şevvāl’inde Kemāl Efendi-zā-

de Aḥmed Efendi  yirine Ḳara Muṣṭafā Paşa Medresesi  sezā görildi. Yetmiş dört 

Cumāde’l-āḫire’sinde Ḳāsım-zāde ‘Abdu’llāh Efendi  yirine Ebā Eyyūb-i Enṣārī 

Medresesi  ile tekrīm,  yetmiş beş Receb’inde sene-i ātiye Muḥarremü’l2-ḥarāmı 

ġurresi tevḳītiyle ‘Abdü’l-celīl Efendi  maḥlūlinden Medīne-i Münevvere  ḳażā-

sıyla ta‘ẓīm olındılar. Yetmiş sekiz Muḥarrem’inde munfaṣıl ve yirlerine Şāmī 

‘İvaż Efendi  vāṣıl oldı. Sene-i mezbūre Ramażān’ında3 Ca‘fer-zāde ‘Abdü’l-bāḳī 

Efendi  üzerinden İbṣala  ḳażāsı arpalıḳ virildi. Seksen üç Receb’inde Ṭosyevī 

Meḥemmed Efendi  yirine Ġalaṭa  ḳażāsı ‘ināyet olınup arpalıḳları ‘İzzetī Şeyḫ 

1 Bu kelime H nüshasında sehven iki kez yazılmıştır.

2 S 260a.

3 Ramażān’ında S: -H.

Meḥemmed Efendi ’ye tevcīh olındı. Seksen dört Ẕi’l-ḳa‘de’sinde ‘azl [238a] ve 

yirlerine Ḳara Ca‘fer Efendi  vaṣl olındı. Seksen altı Ẕi’l-ḥicce’sinde intiḳāl ve 

dārü’n-na‘īme irtiḥāl eyleyüp Edrineḳapusı  ḫāricinde Ḳadrī Efendi merḥūm 

civārında defn olındı.

Mevlānā-yı mezbūr ḥüsn-i ḫulḳla meşhūr, nīk-nefs ü ṣāfī-fu’ād, mü’min-i 

pāk-i‘tiḳād idi. Ṣābıḳu’t-terceme Ḳāḍī-‘asker Ḳadrī Efendi  merḥūma ‘aḳd-i 

peyvend-i muṣāheret ile şöhret bulmış idi. 

Seyyid Ḫiṣālī Efendi {Ḫiṣālī}  

el-Mevlā es-Seyyid ‘Abdu’r-raḥmān. Ḫiṣālī maḫlaṣı ile şehīr ve bu mer-

tebe ile ma‘lūm-ı ṣaġīr ü kebīrdür. Ḫˇān-ı ‘ilm ü ma‘rifetden ḥiṣṣemend ve 

Şeyḫü’l-İslām Yaḥyā Efendi ’den mülāzemetle behremend olup devr-i merātib 

iderek ḳırḳ aḳçe medreseden ma‘zūl ve müteraḳḳıb-ı neyl-i me’mūl iken biñ 

elli dört Receb’inde Ḫˇāce Ṭursun Medresesi  ḫāriciyle memnūn ḳılınup altmış 

bir Şa‘bān’ında ‘Işḳī Ḥasan Efendi  yirine Silivri ’de vāḳı‘a Pīrī Paşa Medrese-

si sezā görildi. Altmış üç Ramażān’ında yirlerinde dāḫil i‘tibār olınup altmış 

yedi Receb’inde Mü’eẕẕin-zāde Aḥmed Efendi  yirine Şeyḫü’l-İslām Ḥüseyn 

Efendi Medresesi  in‘ām,  altmış sekiz Receb’inde selef-i sālifi Ḥasan Efendi yiri-

ne Edrineḳapusı Mihrümāhı Medresesi  ile ikrām olınmışlar idi. Altmış ṭoḳuz 

Muḥarrem’inde Seyyid ‘Abdü’s-selām Efendi  yirine Ḳayṣeriyye  ḳażāsı ‘ināyet 

olınup yetmiş Ṣafer’inde ma‘zūl ve yirlerine Beyāżī Muṣṭafā Efendi  mevṣūl 

oldı. Yetmiş beş Ramażān’ında Tatar ‘Abdu’llāh Efendi  def‘a-i ẟāniyesi yirine 

Saḳız ḳażāsı ḥükūmeti tefvīż olınup yetmiş yedi Şevvāl’inde ‘azl ve yirlerine 

‘Abdü’l-ber Efendi  vaṣl olındı. Bunlara Ṣabanca ḳażāsı ma‘īşet ta‘yīn olındı. 

Seksen beş Şa‘bān’ında Fenārī-zāde Seyyid Meḥemmed Efendi  üzerinden 

Ḫayrabolı  ḳażāsına tebdīl olınup Ṣabanca  ḳażāsı ber-vech-i te’bīd ‘İvaż Efen-

di Medresesi  müderrisi Maḥmūd-zāde Aḥmed Efendi’ye tevcīh olındı.  Seksen 

altı Ẕi’l-ḳa‘de’sinde Şikārī Yūsuf Efendi  yirine Ebā Eyyūb-i Enṣārī ḳażāsı na  

manṣūb ḳılınmışlar idi. Arpalıḳları Rodosī Aḥmed Efendi ’ye virildi. Seksen 

yedi1 Cumāde’l-ūlā’sında teslīm-i vedī‘a-i cān ve ‘azm-i dārü’l-ḳarār-ı cinān 

eyledüklerinde manṣıb-ı maḥlūl Seyrek-zāde Ḥāfıẓı Muṣṭafā Efendi ’ye iḥsān 

olındı. 

1 Seksen yedi H: Seksen S.

Mevlānā-yı mezbūr ‘ilm ü fażlla meşhūr, nīk-nefs ü ṣāfī-fu’ād, seyyid-i pāk-

i‘tiḳād idi. 

Āẟār-ı cemīlesinden Mülteḳā  üzerine şerḥi ve Türkī Dīvān -ı eş‘ārı vardur. Bu 

şi‘r güftār-ı dürer-bārındandur:

Şi‘r

Varur illerle ol şūḫ-āfetüm ‘īş-i müdām eyler

Gider naḳd-i ḥayātum yiyüp içdügüm ḥarām eyler

Büküp ser-pençe-i hicrānla bāzū-yı ümmīdüm

Maḥabbet ḥamli altında elif ḳaddümi lām eyler

Ṭutulmaz ehl-i ‘ışḳuñ murġ-ı ṭab‘ı degme pā-bende

Hemān yoḳ yire zāhid elde tesbīḥini dām eyler

Düşer bir gün ol āhū dām-ı āġūş-ı Ḫiṣālī’ye

Ne deñlü vaḥşi ise nüsḫa-i Cem anı rām eyler1

Ṣalbaş-zāde ‘Abdü’l-ḳādir Efendi {Ḥibrī}  

el-Mevlā ‘Abdü’l-ḳādir ibnü’l-mevlā Ḥasan. Ṭabaḳa-i Sulṭān Murād Ḫān-ı 

Rābi‘  ‘ulemāsından tercemesi Ẕeyl-i ‘Aṭāyī ’de sebḳ iden Ṣalbaş Ḥasan Efen-

di ’nüñ ferzend-i ercmendi ‘Abdü’l-ḳādir Efendi’dür. Maḥrūsa-i Edrine ’den 

‘azm-i şehristān-ı vücūd ve cilve-i ṣaḥīfe-i şühūd idüp ‘ulemā-yı ‘aṣra ḫıdmet ve 

birinden iktisāb-ı şeref-i mülāzemet eyleyüp devr-i medāris-i mu‘tāde ile ḳırḳ 

aḳçe medreseden ma‘zūl iken biñ ḳırḳ ṭoḳuz Cumāde’l-ūlā’sında Baba Ḫalīl-

zāde Meḥemmed Efendi  yirine maḥrūsa-i merḳūmede İbrāhīm Paşa Medre-

sesi  ḫāriciyle be-kām, elli iki Ẕi’l-ḳa‘de’sinde Ḥüseyn Efendi yirine Sirāciyye 

Medresesi ’ne ḥareketle nā’ilü’l-merām oldı. Elli üç Cumāde’l-ūlā’sında selefi 

Baba Ḫalīl-zāde Efendi yirine Emīniyye Medresesi  virilüp elli dört Ṣafer’inde 

Tācü’d-dīn- [238b] zāde ‘Alī Efendi  yirine Ṭaşlıḳ Medresesi ’ne taḥrīk olındı. 

Elli yedi Şa‘bān’ında Cāmi‘-i ‘Atīḳ Medresesi ’ne ḥaḳīk olup altmış beş Şev-

vāl’inde Üçşerefeli Medresesi ’ne mevṣūl, altmış sekiz Cumāde’l-āḫire’sinde 

1 S 260b.

Edrine Dārü’l-ḥadīẟi ’ne vuṣūl bulup bu üç medresede selef-i sālifleri Baba 

Ḫalīl-zāde Efendi’yi ta‘ḳīb itdiler. Yetmiş Muḥarrem’inde Mektūbī Ḥüseyn 

Efendi  yirine Toḳat  ḳażāsı virilüp yetmiş bir Şevvāl’inde ‘azl olındılar. Sek-

sen Receb’inde Ebū Sa‘īd-zāde Feyżu’llāh Efendi  arpalıġı olan ẞire  ḳażāsı ber-

vech-i mevleviyyet tevcīh olınup seksen bir Rebī‘ü’l-āḫir’inde ‘azl olınduḳların-

da yirleri ẟāniyen Feyżu’llāh Efendi’ye arpalıḳ virildi. Ba‘dehu bunlara Belġrad  

pāyesi żamīmesiyle Ḳarīn-ābād  ḳażāsı ber-vech-i te’bīd ta‘yīn olındı. Seksen 

yedi Cumāde’l-ūlā’sında intiḳāl ve ‘ālem-i ‘uḳbāya irtiḥāl eyleyüp maḥlūl olan 

ma‘īşet Ḳaṣīr Ḥasan Efendi ’ye ‘ināyet olındı.

Mevlānā-yı merḳūm “Ṣalbaş-zāde Efendi” dimekle ma‘lūm idi. 

Āẟārından Ḥibrī  maḫlaṣı ile eş‘ārı olup bu beyt andan nümūnedārdur:

Beyt

Biz ‘ālem-i ābı ġam-ı dünyāyıla geçdük

Deryā-yı ġamı zevraḳ-ı ṣahbāyıla geçdük 

Zeynü’d-dīn Ḫıṣmı Seyyid Meḥemmed Efendi 

el-Mevlā es-Seyyid Meḥemmed. Baġdād -ı bihişt-ābāddan bedīd ve nā’il-i 

rütbe-i dāniş ü dīd olup Dārü’s-salṭanati’l-‘aliyye  belde-i Ḳosṭanṭıniyye ’ye 

hicret ve ‘ulemā-yı kirāmuñ birinden iḥrāz-ı şeref-i mülāzemet eyleyüp devr-i 

medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl iken 

biñ seksen bir Şevvāl’inde Ṣamtī Birāderi Muṣṭafā Efendi  yirine maḥrūsa-i 

Burusa ’da Kūsec ‘Alī Paşa Medresesi  ḫāricine ‘āric, seksen iki Ramażān’ında 

Ḳavanos İbrāhīm Efendi  yirine Müftī Aḥmed Paşa Medresesi ’ne ḥareketle 

mübtehic olmış idi. Seksen yedi Cumāde’l-āḫire’sinüñ ikinci Erba‘ā güni fevt 

olup maḥrūsa-i merḳūmede Bıñarbaşı Mezāristānı ’nda defn olındı. Medrese-i 

maḥlūlesi Menteşeli Ḳāḍī-zāde Meḥemmed Efendi ’ye virildi.

Merḥūm-ı mezbūr “Zeynü’d-dīn Ḫıṣmı Seyyid Meḥemmed Efendi ” di-

mekle meşhūr, ḥiṣṣemend-i ma‘ārif ü ‘ulūm, dā’ire-nişīn-i erbāb-ı fühūm idi. 

‘Uşşāḳī-zāde ‘Abdü’r-raḥīm Efendi 

el-Mevlā ‘Abdü’r-raḥīm ibnü’ş-Şeyḫ Ḥüsāmü’d-dīn el-‘Uşşāḳī . Ṭabaḳa-i 

Sulṭān Murād Ḫān-ı Rābi‘  ‘ulemāsından olup bālāda tercemeleri taḥrīr olı-

nan ‘Uşşāḳī-zāde ‘Abdü’l-‘azīz Efendi ’nüñ birāder-i kihter-i sa‘d-aḫteri ‘Ab-

dü’r-raḥīm Efendi’dür. Āb-yārī-i feyż-i Ḫudā-dād ile taḥṣīl-i meleke-i isti‘dād 

eyledüklerinde Şeyḫü’l-İslām ibn Şeyḫü’l-İslām Ḫˇāce-zāde Meḥemmed1 

Efendi ’den mülāzemetle be-kām olduḳdan ṣoñra devr-i medāris-i mu‘tāde 

ile ḳırḳ aḳçe medreseden ma‘zūl iken biñ ḳırḳ Receb’inde Ḳaba Receb-zāde 

Muṣṭafā Efendi  yirine Ümmü’l-veled Medresesi  ile nā’ilü’l-merām oldılar. Ḳırḳ 

dört Cumāde’l-āḫire’sinde Esīrī Meḥemmed Efendi  yirine Beşiktaş ’da vāḳı‘a 

Sinān Paşa Medresesi  ile kām-revā, ḳırḳ ṭoḳuz Şevvāl’inde Dervīş Efendi-zā-

de Şeyḫ Meḥemmed Efendi  yirine Ḳoca Muṣṭafā Paşa Medresesi  sezā göril-

miş idi. Elli bir Receb’inde Ḥasan Paşa-zāde ‘Abdü’l-bāḳī Efendi  yirine Ṣaḥn-ı 

ẞemāniyye ’nüñ birine irtiḳā eyleyüp elli dört Ṣafer’inde Kirli Ḫānım-zāde Ḥa-

san Efendi  yirine Ḫadīce Sulṭān Medresesi  iḥsān, elli beş Receb’inde Öreke 

Muṣṭafā Efendi  yirine Diyārbekr  ḳażāsına şāyān oldılar. Elli altı Receb’inde 

ma‘zūl ve yirlerine ẟāniyen Ḥaleb  ḳāḍīsi Kürd Monlā Çelebi  menḳūl, anlaruñ 

yirine Ṣun‘ī-zāde Seyyid Meḥemmed Efendi  mevṣūl oldı. Elli yedi Ẕi’l-ḥic-

ce’sinde Bustān-zāde Aḥmed Efendi  yirine Ḥalebü’ş-şehbā  ḳażāsı i‘ṭā olınup 

elli sekiz Receb’inde munfaṣıl ve yirlerine Ṣadrü’d-dīn-zāde Rūḥu’llāh Efendi  

vāṣıl oldı. Altmış Receb’inde Vānī Meḥemmed Efendi  def‘a-i ẟāniyesi yirine 

ẟāniyen Diyārbekr  ḳażāsı virilüp altmış bir [239a] Receb’inde ‘azl ve yirlerine 

Şāmī Yaḥyā Efendi  vaṣl olındı. Altmış beş Cumāde’l-ūlā’sında birāder-zādeleri 

‘Uşşāḳī-zāde Faṣīḥī Meḥemmed Efendi  yirine  Ḳuds-i Şerīf  ḳażāsıyla teşrīf olın-

dılar. Altmış altı Cumāde’l-ūlā’sında ‘azl olınup yirleri meşīḫat-i İslāmiyye’den 

munfaṣıl Ḥüsām-zāde ‘Abdu’r-raḥmān Efendi ’ye virildi.  Yetmiş Receb’inde Bu-

rusa  pāyesi żamīmesiyle Aḥmed Ramażān Efendi  yirine Ġalaṭa  ḳażāsı ‘ināyet 

olınmış idi. Ol eẟnāda Üsküdarī Ḳāḍī İbrāhīm Efendi  ber-vech-i ta‘miye bu 

gūne tārīḫ dimişdür:

Naẓm

Ṭarḥ idince Ramażān Aḥmed’i kilk-i tārīḫ

‘Adl ile açdı gözin cāh-ı ḳażā-yı Ġalaṭa2

Yetmiş iki Ṣafer’inde munfaṣıl ve yirlerine Riyāżī-zāde ‘Abdü’l-laṭīf Efendi  

1 S Der-kenār: Ramażān Aḥmed ‘adedi mıṣrā‘-ı tārīḫ ‘adedinden iḫrāc olınup bāḳīsi tamām tārīḫdür.

2 įĈŻĔ אیąĜ אهä زنĳŘ یïŒآ įĥĺل اïĐ

vāṣıl olup bunlara ḫalefleri arpalıḳları Bıñarhiṣār  ma‘a Keşān  ve Uzunköpri  

ḳażāları iḥsān olındı. Yetmiş üç Şevvāl’inde İslimiyye  ma‘a Hotalıc  ḳażālarına 

tebdīl, Bıñarḥiṣār  ma‘a Keşān ḳażāları ile Fāżıl Süleymān Efendi  ve Uzunköpri1 

ḳażāsıyla ḫalefleri Riyāżī-zāde Efendi tebcīl ḳılındılar. Yetmiş ṭoḳuz Ṣafer’in-

de Edrine  pāyesi żamīmesiyle Ya‘ḳūb Efendi  yirine Üsküdar  ḳażāsı rıżā-dāde-

leri olmış idi. Seksen Şevvāl’inde müteḳā‘id ve yirlerine Martolos-zāde ‘Ab-

du’r-raḥmān Efendi  müteṣā‘id oldı. Gemlik  ma‘a Ḫarmencik 2 ḳażāları bunlara 

arpalıḳ virildi. Bu ḥāl üzere güẕārende-i eyyām u leyāl iken biñ seksen yedi 

senesi ḫilālinde intiḳāl ve dārü’l-ḫulūda irtiḥāl eyleyüp Edrineḳapusı  ḫāricinde 

defn olındı. Maḥlūl olan arpalıḳları Ṣarı ‘Oẟmān Efendi ’ye tevcīh olındı.

Mevlānā-yı merḥūm ṣalāḥ-ı ḥālle mevsūm, ‘ulūm-ı nāfi‘aya şedīdü’l-intisāb, 

umūr-ı dīniyyede ḳābil-i niṣāb, ṣāliḥ ü ‘ābid, mecma‘-ı maḥāmid, īṣāl-i ḫayra 

sā‘ī, muḳteżayāt-ı ḥuḳūḳa murā‘ī, nefsine ġālib, meṭālib-i uḫreviyyeye ṭālib idi. 

Sivasī-zāde ‘Abdü’l-vehhāb Efendi 

el-Mevlā ‘Abdü’l-vehhāb. Devlet-i Sulṭān Murād Ḫān-ı Rābi‘ ’de tercemeleri 

bu cerīdede beyān olınan ‘umdetü’l-meşāyiḫı’l-kirām ‘ārif-i bi’llāh, vāṣıl-ı ila’l-

lāh eş-Şeyḫ ‘Abdü’l-mecīd-i Sivasī  ḥażretlerinüñ kerīme-zādesi ‘Abdü’l-vehhāb 

Efendi’dür. Mebānī-i ‘ulūmı taḥṣīl ve merāsim-i3 erbāb-ı rüsūmı tekmīl itmekle 

ṭarīḳ-ı tedrīse ‘azīmet ve kibāruñ birinden iḥrāz-ı şeref-i mülāzemet eyleyüp 

devr-i medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl 

iken biñ yetmiş üç Ẕi’l-ḳa‘de’sinde Ṣalāḥī Meḥemmed Efendi  yirine Çāvuşbaşı 

Medresesi  ḫāricine ‘āric, yetmiş beş Muḥarrem’inde Ḳırımī Sefer Efendi  yiri-

ne Seyyid ‘Abdü’l-ḳādir Efendi Medresesi ’ne ḥareketle mübtehic olup yetmiş 

ṭoḳuz Rebī‘ü’l-āḫir’inde selefi yirine Süheyl Beg Medresesi ’ne taḥrīk olınmış-

lar idi. Seksen bir Ẕi’l-ḥicce’sinde Ḳırımī ‘Abdu’r-raḥmān Efendi  yirine Cezerī 

Ḳāsım Paşa Medresesi  ile kām-revā, seksen üç Muḥarrem’inde Mīrzā Muṣṭafā 

Efendi  ḥażretleri yirlerine ẟāniye-i Ḳāsım Paşa Medresesi  sezā görildi. Sene-i 

meẕkūre Şa‘bān’ında selef-i sālifi ‘Abdu’r-raḥmān Efendi maḥlūlinden Etmek-

cioġlı Medresesi  virilüp seksen dört Cumāde’l-āḫire’sinde ḫāla-zādesi Meḥem-

1 Uzunköpri  H: üzerinden Köpri S.

2 Ḫarmencik S: Çirmencik H.

3 S 261b.

med Emīn Efendi  yirine İbrāhīm Paşa-yı ‘Atīḳ Medresesi ’ne ḥaḳīḳ olup seksen 

altı Şevvāl’inde Ṭrabzonī İbrāhīm Efendi  yirine Rüstem Paşa Medresesi  i‘ṭā 

olınmış idi. Seksen yedi Şa‘bān’ında ders ü devri tamām ve ‘ālem-i ‘uḳbāya 

ḫırām eyledüklerinde medrese-i maḥlūleleri Ders-i ‘Ām Ṣāliḥ Efendi ’ye in‘ām 

olındı.

Mevlānā-yı mezbūr “Sivasī-zāde Efendi” dimekle meşhūr, nīk-ḫaṣlet, ṣāfī-ṭa-

viyyet idi.

Kefevī Ḥüseyn Efendi [Kedi Ḥüseyn]  

el-Mevlā Ḥüseyn. Diyār-ı Kefe ’den bedīdār ve “Kedi Ḥüseyn Efendi”  dimekle

 şöhret-şi‘ār olmış idi. [239b] Zamān u evḳātın taḥṣīl-i ‘ilme maṣrūf ve aḳrānı 

miyānında ḳābiliyyetle ma‘rūf olduḳdan ṣoñra ‘ulemānuñ birinden mülāzım 

ve ṭarīḳ-ı tedrīse ‘āzim olup ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ elli Receb’inde Nefes-zāde Muṣṭafā Efendi  yirine Kepenekci 

Sinān Medresesi  iḥsān olınmış idi. Elli altı Receb’inde Şirvānī Aḥmed Efen-

di  yirine Şāhḳulı Medresesi ’ne taḥrīk olınup elli yedi Rebī‘ü’l-evvel’inde Ḳara 

Ramażān Efendi  yirine Küçükçekmece ’de vāḳı‘a ‘Abdü’s-selām Medresesi  ile 

ikrām olındılar. Sene-i meẕkūre Şa‘bān’ında ‘Ayntāb  Müftīsi-zāde ‘Abdu’llāh 

Efendi  yirine Sinob  ḳażāsına manṣūb ḳılınmış iken ḳabūlden ibā itmeleriyle 

manṣıb-ı meẕkūr Ḳulaḳsız Seyyid ‘Abdu’llāh Efendi ’ye sezā görilüp bunlar sı-

frü’l-yed ‘azle mübtelā oldılar. Elli sekiz Receb’inde Teẕkireci ‘Abdu’llāh Efen-

di  yirine Silivri  ḳaṣabasında vāḳı‘a Pīrī Paşa Medresesi ’ne gönderilüp altmış 

Ẕi’l-ḳa‘de’sinde Kāmrān-zāde ‘Alī Efendi  yirine Berġos ’da Meḥemmed Paşa 

Medresesi ’ne irsāl olındı. Altmış üç Ẕi’l-ḥicce’sinde Memek-zāde Teẕkirecisi 

Meḥemmed Efendi  yirine Etmekcioġlı Medresesi ’ne gelüp altmış altı Cumā-

de’l-ūlā’sında Müderris-zāde ‘Abdü’l-laṭīf Efendi  yirine Ḥaremeynü’ş-şerīfeyn 

müfettişi oldılar. Sene-i mezbūre Şa‘bān’ında Bosnevī Aḥmed Efendi  yirine 

Edrineḳapusı Mihrümāhı ’na pāy-ı himmet ḳoyup altmış yedi Receb’inüñ on 

ṭoḳuzıncı güni Çömez Aḥmed Efendi  yirine medāris-i Ṣaḥn ’uñ birine uġra-

yup māh-ı mezbūruñ yigirmi ikinci güni Ḥāmid Efendi  def‘a-i ẟāniyesi yiri-

ne Ḥasan Efendi Medresesi ’ne naḳl olındılar. Altmış sekiz Receb’inde Ḫusrev 

Efendi  yirine maḥrūsa-i Burusa ’da Sulṭān Orḫan Medresesi  iḥsān olınup sene-i 

mezbūre Ẕi’l-ḥicce’sinde Medīne-i Münevvere  pāyesiyle teḳā‘üd iḫtiyār1 eyle-

yüp medreseleri Bıçaḳcı-zāde ‘Alī Efendi ’ye virildi. Yetmiş üç Receb’inde Ḳadrī 

Efendi Dāmādı ‘Abdu’llāh Efendi  yirine Çorlı ’da Sulṭān Süleymān Ḫān Med-

resesi ’ne şāyān görilüp yetmiş ṭoḳuz Rebī‘ü’l-evvel’inde Ḫˇāce Meḥemmed 

Efendi  yirine Maġnisa ’da Sulṭān Murād Ḫān Medresesi  ile tekmīl-i ‘izz ü şān 

itmişler idi. Biñ seksen yedi Şa‘bān’ında ‘ālem-i eşbāḥdan cānib-i ervāḥa irtiḥāl 

itdüklerinde2 medrese-i maḥlūleleri Ḳırımī Sefer Efendi ’ye intiḳāl eyledi. 

Mevlānā-yı mezbūr ‘ilm ü fażlla meşhūr, ṣāliḥ ü ‘ābid, mecma‘-ı maḥāmid, 

pīr-i münevver, zühd ü ṣalāḥla muḫammer idi.

İlāhī-zāde Meḥemmed Efendi el-İstanbulī 3

el-Mevlā Meḥemmed ibnü’ş-Şeyḫ ‘Alī. Büldān-ı cihānuñ mihr-i enveri ve 

‘ālem-i ḥüsnüñ şems-i ḫāveri olan şehr-i İstanbul ’da sāḥa-i vücūda ḳadem-nihā-

de ve “İlāhī-zāde Efendi” dimekle şöhret-dāde olmış idi. Esātiẕe-i ‘aṣrdan Kiçi 

Meḥemmed Efendi  ve Fāżıl Muṣlī Efendi ’den taḥṣīl-i ‘ilm ü kemāle müdāvim ve 

Şeyḫü’l-İslām Aḫī-zāde Ḥüseyn Efendi ’den mülāzım olup ṭayy-ı merāḥil-i ṭarīḳ 

ve devr-i menāzil-i ders ü taḥḳīḳ iderek ḳırḳ aḳçe medreseden ma‘zūl iken biñ 

elli altı Receb’inde vālid-i mācidinüñ dersiyyesi olan Ḫusrev Ketḫudā Medre-

se-i ẞāniyesi  ḫāric i‘tibār olınup ibtidā bunlara tevcīh olındı. Elli sekiz Ẕi’l-ḥic-

ce’sinde Ḳaṣīr Ḥasan Efendi  yirine Fāṭıma Sulṭān Medresesi iḥsān,  elli ṭoḳuz 

Şa‘bān’ında Es‘ad-zāde Seyyid Meḥemmed Sa‘īd4 Efendi  yirine Fetḥiyye ’de 

vāḳı‘a İsmiḫān Sulṭān Medresesi ’ne şāyān görildiler.5 Altmış iki Muḥarrem’in-

de yirlerinde mūṣıla-i Ṣaḥn  rütbesi ‘ināyet olınup sene-i meẕkūre Şa‘bān’ında 

Vānī ‘Alī Efendi  yirine ‘Alī Paşa-yı Cedīd Medresesi  ile tecdīd-i neşāṭ, altmış 

beş Şevvāl’inde selef-i sālifi Ḥasan Efendi yirine medāris-i Ṣaḥn ’uñ birinde 

basṭ-ı bisāṭ-ı inbisāṭ itmişler idi. Altmış altı Şevvāl’inde yirlerinde altmışlı i‘ti-

bār olınup altmış yedi Receb’inde [240a] Ḍıḥkī Muṣṭafā Efendi  yirine Zāl Paşa 

Sulṭānı Medresesi  erzānī görilmiş idi. Altmış sekiz Ṣafer’inde Tācü’d-dīn-zāde 

‘Alī Efendi  yirine Edrine’de Sulṭān Selīm-i Cedīd Medresesi  ile ḳadri mezīd 

1 S 262a.

2 itdüklerinde S: eyledüklerinde H.

3 Evvel-i pāye-i ḫāric şüden bi-Medrese-i ẞāniye-i Ḫusrev Ketḫudā. Fī-Receb sene 1056. [H nüshasında 

bu kayı yoktur.]

4 Sa‘īd S: Sa‘dī H.

5 görildiler S: görildi H.

olup sene-i mezbūre Receb’inde ‘Abdü’l-muṭṭalib1 Efendi  yirine ẟāniyen Zāl 

Paşa Sulṭānı Medresesi ’ne i‘āde olındılar. Altmış ṭoḳuz Şa‘bān’ında Çeşmī-zā-

de Meḥemmed Ṣāliḥ Efendi  yirine Üsküdar Vālidesi Medresesi  i‘ṭā, yetmiş 

Ẕi’l-ḥicce’sinde Kātib-zāde Zeynü’l-‘ābidīn Efendi  maḥlūlinden Ebā Eyyūb-i  

Enṣārī ḳażāsı ḥükūmeti sezā görildükde ḳabūlden ibā itmeleriyle selef-i sālifleri 

Vānī ‘Alī Efendi’ye virilüp bunlar ṣıfru’l-yed ‘azle mübtelā oldılar. Yetmiş üç 

Rebī‘ü’l-evvel’inde Berber-zāde ‘Abdü’r-raḥīm Efendi  yirine Ḳuds-i Şerīf  ḳażā-

sıyla teşrīf olınup sene-i meẕkūre Receb’inde sene-i ātiye Muḥarremü’l-ḥarā-

mı ġurresi tevḳītiyle selef-i sālifleri Ḥasan Efendi yirine Medīne-i Münevvere  

ḳażāsına menḳūl ve yirlerine Neffātī Şeyḫ Meḥemmed Efendi  mevṣūl oldı. 

Lākin ba‘de edā’i’l-ḥac ḥuccāc-ı ẕevī’l-ibtihāc ile İstanbul’a ‘avdet idüp yirleri-

ne nā’ib naṣb itmek sebebiyle İstanköy  cezīresine nefy ü iclā olınup manṣıb-ı 

meẕkūr Malġaravī Meḥemmed Efendi’ye tevcīh  olındı. Yetmiş altı senesi ḫilā-

linde2 Ḳara Ḥüsām-zāde Şeyḫ Meḥemmed  Efendi üzerinden Edincik  ḳażāsı 

arpalıḳ virildi. Yetmiş yedi Şevvāl’inde arpalıḳları ḫalefleri Neffātī Efendi ’ye 

virilüp yetmiş ṭoḳuz Cumāde’l-ūlā’sında Bahāyī Birāderi Yaḥyā Efendi  üzerin-

den Uzuncaova Ḫāṣköyi  ḳażāsı arpalıġı ile ikrām, seksen Ẕi’l-ḳa‘de’sinde Bu-

rusa  pāyesi żamīmesiyle selefleri Yaḥyā Efendi yirine Şām-ı şeref-encām  ḳażāsı 

in‘ām olınmış idi. Seksen iki Muḥarrem’inde Uzun Ḥasan Efendi  maḥlūlinden 

Begbāzārı  ḳażāsı arpalıġıyla ma‘zūl ve yirlerine ‘Abdü’r-raḥīm-zāde Meḥemmed 

Efendi  mevṣūl oldı.3 Seksen beş Şevvāl’inde Āvāre-zāde Mes‘ūd Efendi  yirine 

Edrine  ḳażāsıyla tekrīm olınup arpalıḳları Minḳārī-zāde ‘Abdu’llāh Efendi ’ye 

virildi. Sūr-ı hümāyūn ḫıdmetinde bulınmaġla seksen altı Cumāde’l-ūlā’sında 

İstanbul pāyesiyle ta‘ẓīm olındılar. Sene-i mezbūre Ẕi’l-ḥicce’sinde munfaṣıl 

ve yirlerine Müfettiş İbrāhīm Efendi  vāṣıl oldı. Bunlara Ebū Sa‘īd-zāde Aḥ-

med Efendi  üzerinden Güzelḥiṣār  ḳażāsı arpalıḳ ta‘yīn olındı. Seksen yedi Ra-

mażān’ında rūh-ı pür-fütūḥı ḳafes-i bedenden pervāz ve ‘andelībān-ı cinān ile 

dem-sāz olup Ḳoġacı Dede Mescidi  miḥrābı ḥiẕāsında lāne-sāz oldı. Maḥlūl 

olan arpalıḳları Beyāżī-zāde Aḥmed Efendi ’ye virildi. 

Mevlānā-yı mezbūr ‘ilm ü fażlla meşḫūr, ḫoş-ṭab‘ u ḫoş-ṣoḥbet, ḳābil-i üns 

ü ülfet, mażyāf u kerīm, saḫī vü ḥalīm idi. 

1 ‘Abdü’l-muṭṭalib H: ‘Abdü’l-laṭīf S.

2 S 262b.

3 oldı H: -S.

Mütevellī ‘Alī Efendi 

el-Mevlā ‘Alī. Ḳılıç ‘Alī Paşa  ‘uteḳāsı evlādındandur. Ba‘de taḥṣīli’l-is-

ti‘dād ve ṭarīḳ-ı sa‘ādet-refīḳ-ı ‘ilmīye vaż‘-ı ḳadem ve meẕkūr ‘Alī Paşa tev-

liyeti meşrūṭası olmaġla “Mütevellī ‘Alī Efendi” dimekle meşhūr-ı ‘ālem ol-

mış idi. Şeyḫü’l-İslām Ṣun‘u’llāh Efendi ’den iḥrāz-ı şeref-i mülāzemetle ser-

efrāz ve rāh-ı tedrīsde seyr-i nişīb ü firāz iderek ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ elli Rebī‘ü’l-āḫir’inde Ẕekāyī Aḥmed 

Efendi  yirine Tevḳī‘ī Ca‘fer Çelebi Medresesi  ile be-kām, elli sekiz Receb’in-

de Muḥżırbaşı-zāde Aḥmed Efendi  yirine Ṭopḳapusı  dāḫilinde Aḥmed Paşa 

Medresesi  ile nā’ilü’l-merām olmış idi. Altmış Şa‘bān’ında ‘azl olınup yirleri Şā-

riḥü’l-Menār-zāde Aḥmed Efendi ’ye tevcīh olındı.  Yetmiş Ṣafer’inde Kebīrī-zā-

de Muṣṭafā Efendi  yirine Beşiktaş ’da vāḳı‘a Sinān Paşa Medresesi  i‘ṭā, yetmiş 

iki Rebī‘ü’l-evvel’inde A‘rec ‘Ömer Efendi  yirine meşrūṭası1 olan Ḳılıç ‘Alī Paşa 

[240b] Medresesi  sezā görildi. Sene-i meẕkūre Şevvāl’inde Burusevī Ḫere-zāde 

Ḥüseyn Efendi  yirine Kütāhiyye  ḳażāsı virilüp yetmiş üç Ramażān’ında ma‘zūl 

ve yirlerine Mektūbī Ḥüseyn Efendi  mevṣūl oldı. Yetmiş yedi Rebī‘ü’l-evvel’in-

de Ḥamīdī Maḥmūd Efendi  def‘a-i ẟāniyesi yirine Ḳonya  ḳażāsı ‘ināyet olınmış 

idi. Yetmiş ṭoḳuz Cumāde’l-āḫire’sinde ‘azl ve yirlerine ẟāniyen Beyāżī Muṣṭafā 

Efendi  vaṣl olındı. Seksen beş Ramażān’ında Nālī Meḥemmed Efendi  üzerin-

den Lefke  ḳażāsı ma‘īşet ta‘yīn olınup bu ḥāl üzere güẕārende-i eyyām u leyāl 

iken biñ seksen yedi senesi ḫilālinde ‘ālem-i ‘uḳbāya intiḳāl eyledi. Ḳaṣaba-i 

Ḳāsım Paşa ’da Üçḳozlar  nām mezāristānda defn olındı. Mahlūl olan arpalıḳları 

Çömez Aḥmed Efendi ’ye virildi.

Mevlānā-yı mezbūr ṣalāḥ-ı ḥālle meşḫūr, ḫayrı şerrine ġālib, dāḫil-i erbāb-ı 

meṭālib idi.

Alahoz Ḫˇācesi Muṣṭafā Efendi 2

el-Mevlā Muṣṭafā. Vilāyet-i Anaṭolı ’dan ẓuhūr ve sābıḳā defter-emīni olup 

biñ altmış yedi tārīḫinde Bosna  defterdārı iken ḳatl olınan Alahoz Meḥemmed 

1 meşrūṭası H: meşrūṭa S.

2 Evvelu müderrisin bi-Dārü’l-ḥadīẟi Çivi-zāde Efendi. Fī 13 Muḥarrem sene 1075. [H nüshasında bu 

kayıt yoktur.]

Efendi ’nüñ 1 imāmeti ḫıdmetinde olmaġın “Alahoz Ḫˇācesi ” dimekle meşhūr 

olmış idi. ‘Ulemā-yı2 kirāmuñ birinden mülāzım ve ṭarīḳ-ı tedrīse ‘āzim olup 

devr-i merāṭib ve aḫẕ-ı revātib iderek ḳırḳ aḳçe medreseye vāṣıl ve andan daḫı 

munfaṣıl olduḳdan ṣoñra biñ yetmiş beş Muḥarrem’inde ibtidā ḫāric i‘tibārıyla 

Çivi-zāde Efendi Dārü’l-ḥadīẟi  sezā, seksen Rebī‘ü’l-āḫir’inde Kūsec Feyżu’llāh 

Efendi  yirine Edrineḳapusı ’nda Meḥemmed Paşa Medresesi  i‘ṭā olındı. Sek-

sen dört Receb’inde Meḥemmed Efendi yirine Pervīz Efendi Medresesi  viri-

lüp seksen altı Şevvāl’inde ‘İmād-zāde Seyyid Meḥemmed Efendi  yirine Rūm 

Meḥemmed Paşa Medresesi ’ne irtiḳā itmişler idi. Seksen yedi Ramażān’ında 

ders ü devri tamām ve ‘ālem-i ‘uḳbāya ḫırām itdüklerinde medrese-i maḥlūle-

leri Baġdādī-zāde ‘Abdu’llāh Efendi ’ye in‘ām olındı.

Mevlānā-yı merḳūm dāḫil-i dā’ire-i erbāb-ı rüsūm, nīk-ḫaṣlet, ṣāfī-ṭaviyyet idi.

Edībī-zāde Seyyid Muṣṭafā Efendi 

el-Mevlā es-Seyyid Muṣṭafā ibnü’l-mevlā ‘Alī. ‘Ulemā-yı devlet-i Sulṭān 

‘Oẟmān Ḫānī’den tercemesi Ẕeyl-i ‘Aṭāyī ’de merḳūm Edībī ‘Alī Efendi  merḥū-

muñ ferzend-i dil-dādesi ve Bustān-zāde Muṣṭafā Efendi ’nüñ kerīme-zādesi 

Seyyid Muṣṭafā Efendi’dür. İktisāb-ı fażl u edeb ve cem‘-i ma‘ārif-i mevrūẟ 

u mükteseb ḳılduḳdan ṣoñra Şeyḫü’l-İslām ibn Şeyḫü’l-İslām Yaḥyā Efendi  

āsitānesine intisāb ve ḫıdmetlerinden mülāzemetle şeref-yāb olup devr-i me-

dāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl iken biñ 

elli yedi Şa‘bān’ında Ḥüsām-zāde Maḫdūmı Meḥemmed Efendi  yirine Ḫıżr 

Çelebi Medresesi  ḫāricine ‘āric, altmış Ẕi’l-ḳa‘de’sinde Ebu’l-hüdā Efendi  yi-

rine Ümmü’l-veled Medresesi ’ne ḥareketle mübtehic olmışlar idi. Altmış bir 

Şa‘bān’ında Müderris-zāde ‘Abdü’l-laṭīf Efendi  yirine Beşiktaş ’da Sinān Paşa 

Medresesi  virilüp altmış dört Şa‘bān’ında Vānī ‘Alī Efendi  yirine Murād Paşa-yı 

Cedīd Medresesi  ile tecdīd-i sürūr, altmış yedi Receb’inde İmām-zāde Meḥem-

med Sa‘dī Efendi  yirine Ṣaḥn-ı ẞemāniyye ’nüñ birine mürūr itmişler idi. Alt-

mış sekiz Ṣafer’inde ‘Oẟmān-zāde Feyżu’llāh Efendi  yirine Ḫayrü’d-dīn Paşa 

Medresesi  i‘ṭā olınup yetmiş Cumāde’l-ūlā’sında Ḫˇāce-zāde Seyyid Muṣṭafā 

1 sābıḳā defter-emīni olup biñ altmış yedi tārīḫinde Bosna  defterdārı iken ḳatl olınan Alahoz Meḥemmed 

H: ve ocaḳ aġalarından Alaḫoz Aḥmed Aġa’nuñ S.  

2 S 263a.



1115Vekâyi‘u’l-Fuzalâ

Efendi  yirine İsmiḫān Sulṭān Medresesi  iḥsān, sene-i meẕkūre Ẕi’l-ḳa‘de’sinde 

İlāhī-zāde Meḥemmed Efendi  yirine Üsküdar ’da vāḳı‘a Vālide Sulṭān Medre-

sesi  ile taḥṣīl-i ‘izz ü şān eylediler. Yetmiş üç Cumāde’l-āḫire’sinde Ebu’l-beḳā 

Eyyūb Efendi def‘a-i ẟāniyesi yirine Baġdād -ı bihişt-ābād [241a] ḳażāsıyla ber-

murād olup yetmiş dört Cumāde’l-āḫire’sinde ma‘zūl ve yirlerine Martolos-zāde 

‘Abdu’r-raḥmān Efendi  mevṣūl oldı. Yetmiş sekiz Muḥarrem’inde selefi Ebu’l-

beḳā Efendi  yirine Filibe  ḳażāsı ‘ināyet olınup yetmiş ṭoḳuz Receb’inde ‘azl ve 

yirlerine Bustān-zāde Ebū Bekr Efendi  vaṣl olındı. Seksen dört Ẕi’l-ḥicce’sinde 

Çāvuş-zāde ‘Oẟmān Efendi  maḥlūlinden Cisr-i Ergene  ḳażāsı arpalıḳ ta‘yīn 

olınup seksen beş Ramażān’ında Çāvuş-zāde Muṣṭafā Efendi  yirine Üsküdar 

ḳażāsı sezāvār görilüp arpalıḳları Ḫānım-zāde Meḥemmed Efendi ’ye tevcīh 

olındı. Seksen altı Şevvāl’inde munfaṣıl ve yirlerine Mandāl Aḥmed Efendi  

vāṣıl oldı. Seksen yedi Şevvāl’inde manṣıb-ı ḥayāṭdan daḫı dāmen-keşān ve 

‘ālem-i ‘uḳbāya revān olduḳda Edrineḳapusı  ḫāricinde Emīr-i Buḫārī Zāviyesi  

civārında cedd-i emcedi Bustān-zāde1 Efendi mezāristānında defn olındı.

Mevlānā-yı mezbūr ‘ilm ü ṣalāḥla meşhūr, dervīş-nihād, müslim-i pāk-

i‘tiḳād idi.

Mollā-zāde Ḥasan Efendi 2

el-Mevlā Ḥasan. ‘Ulemā-yı3 devlet-i Sulṭān Murād Ḫān-ı Rābi‘ ’den terceme-

si Ẕeyl-i ‘Aṭāyī ’de beyān ve biñ otuz altı Muḥarrem’inde ‘āzim-i cinān olan Kürd 

Burhān Efendi ’nüñ birāder-zādesidür. Feyż-i Ḫudā-dād ile ḳābil-i isti‘dād ve 

Şeyḫü’l-İslām ibn Şeyḫü’l-İslām Ebū Sa‘īd Efendi ’den mülāzemetle ber-murād 

olup ḳırḳ aḳçe medreseden munfaṣıl iken biñ altmış Ẕi’l-ḳa‘de’sinde iḥdāẟ 

olınan Ḳāḍī Ḫayrü’d-dīn Medresesi  ibtidā bunlara tevcīh olınup altmış dört 

Şa‘bān’ında Fīrūz Aġa Medresesi ’ne daḫı אıÖ رس درسïĨ 4 اول  oldılar. Altmış beş 

Rebī‘ü’l-evvel’inde ‘Allāme-zāde ‘Abdu’llāh Efendi  yirine Ḫıżr Çelebi Medrese-

si  virilüp altmış altı Şa‘bān’ında Ḥamīdī Maḥmūd Efendi  yirine Tevḳī‘ī Ca‘fer 

Çelebi Medresesi ’ne dāḫil, sene-i meẕkūre Şevvāl’inde Mektūbī Ḥüseyn Efen-

1 S 263b.

2 Evvelu müderrisin bi-medreseti Ḳāḍī Ḫayrü’d-dīn. Fī 3 Ẕi’l-ḳa‘de sene 1060.

 Evvelu müderrisin bi-medreseti Fīrūz Aġa. Fī-Şa‘bān sene 1064. [H nüshasında bu kayıtlar yoktur.]

3 ‘Ulemā-yı H: -S.

4 “Burada ders okutan ilk müderris.”

di  yirine Ḥammāmiyye Medresesi ’ne nā’il olup altmış sekiz Cumāde’l-ūlā’sın-

da ‘Abdü’l-celīl Efendi  yirine Beşiktaş ’da vāḳı‘a Sinān Paşa Medresesi ’ne vāṣıl 

olmışlar iken sene-i mezbūre Receb’inde bir da‘vā-yı şer‘iyyesi ẓuhūr itmekle 

murāfa‘a içün ḳā’im-maḳām-ı ‘aṣr Ḥasan Paşa ve ḳāḍī-i belde1 Altıbarmaḳ ‘Ab-

dü’l-fettāḥ Efendi  meclislerinde ḥāżır olup bi-ḥasebi’l-beşeriyye mā-lā-ya‘nī 

birḳaç raṭb ü yābis kelām ṣudūrına bādī olmaġla derḥāl Şeyḫü’l-İslām Bolevī 

Muṣṭafā Efendi ’ye inhā ve tertīb-i cezā olınmasın recā itmeleriyle der-‘aḳab me-

dreseden ‘azl ve yirine Kebīrī-zāde Muṣṭafā Efendi  vaṣl olındı. Sene-i merḳūme 

Ramażān’ında Ṣamtī Meḥemmed Efendi  yirine ẟāniyen Ḥammāmiyye

Medresesi  tevcīh olınup altmış ṭoḳuz Muḥarrem’inde Tatar ‘Abdu’llāh Efen-

di  yirine Şeyḫü’l-İslām Ḥüseyn Efendi Medresesi ’ne mevṣūl, yetmiş iki Re-

bī‘ü’l-evvel’inde Şemsü’d-dīn Efendi  yirine Meḥemmed Aġa Medresesi ’ne 

menḳūl, sene-i meẕkūre Şevvāl’inde Hābīl-zāde ‘Ömer Efendi  yirine Ṣaḥn-ı 

ẞemāniyye ’nüñ biriyle nā’ilü’l-me’mūl olmışlar idi. Yetmiş üç Receb’inde 

Kevākibī-zāde Şeyḫ Meḥemmed Efendi  yirine Şāh Sulṭān Medresesi  iḥsān 

olınup yetmiş beş Muḥarrem’inde Ḳudsī-zāde Teẕkirecisi Meḥemmed Efendi  

yirine ‘Alī Paşa-yı ‘Atīḳ Medresesi ’ne ḥaḳīḳ olup yetmiş altı Ẕi’l-ḳa‘de’sinde Aḫī-

zāde ‘Abdü’l-ḥalīm Efendi  yirine İsmiḫān Sulṭān Medresesi ’ne şāyān görilüp2 

yetmiş yedi Ramażān’ında Ebā Eyyūb-i Enṣārī Medresesi  ile taḥṣīl-i ‘izz ü şān 

eylediler. Yetmiş ṭoḳuz Rebī‘ü’l-evvel’inde Medāris-i Süleymāniyye ’den biriyle 

talṭīf, seksen Ramażān’ında Ḳuds-i Şerīf  ḳażāsıyla teşrīf olınup bu üç rütbe-

de seleflerini ta‘ḳīb itmişler idi. Seksen bir Ramażān’ında ‘azl olınup yirleri 

Medīne-i Münevvere  ḳażāsı tevcīh olınan Yaḥyā-zāde Muṣṭafā Efendi ’ye sezā, 

anlaruñ yirleri ẟāniyen Nālī Meḥemmed Efendi ’ye [241b] i‘ṭā olındı. Seksen 

altı Şevvāl’inde Mu‘īd Meḥemmed Efendi  yirine Ḥalebü’ş-şehbā  ḳażāsına 

şehbāl-i himmet açdılar. Seksen yedi Ẕi’l-ḳa‘de’sinde intiḳāl ve riyāż-ı Rıḍvān’a 

isti‘cāl eyleyüp Maḳām-ı Ṣāliḥīn  nām maḥalde medfūn ve manṣıb-ı maḥlūl ile 

Ḫˇāce-zāde Seyyid ‘Oẟmān Efendi  memnūn3 ḳılındı.

Mevlānā-yı mezbūr “Mollā-zāde Efendi ” dimekle meşhūr, ‘ilmi miyāne, 

ṭarz u ṭavrı ‘acībāne, ẕī-ẟervet, ṣāḥib-i şiddet idi.

1 belde H: beled S.

2 görilüp S: olup H.

3 memnūn S: tebcīl H.

Naṣru’llāh Efendi 

el-Mevlā Naṣru’llāh.1 Vilāyet-i Rūmili ’nde medīne-i Yeñişehr ’den ẓuhūr 

ve muḫadderāt-ı efkār-ı ‘ilmiyyeye ṣarf-ı nefā’is-i memhūr idüp ṭarīḳ-ı ‘ilme2 

‘āzim ve ‘ulemā-yı kirāmuñ birinden mülāzım olup ḳaṭ‘-ı merātib ve aḫẕ-ı revā-

tib iderek ḳırḳ aḳçe medreseye vāṣıl ve andan daḫı munfaṣıl iken biñ yetmiş 

üç Receb’inde Şeyḫ Muḥyī’d-dīn el-Ḳocevī Medresesi ’ne ḫāric ile ‘āric, yetmiş 

altı Receb’inde Kec-dehān Dāmādı-zāde Şeyḫ Muṣṭafā Efendi  yirine Cānbā-

ziyye Medresesi ’ne ḥareketle mübtehic olmışlar idi. Seksen üç Muḥarrem’inde 

yirinde dāḫil i‘tibār olınup seksen beş Ṣafer’inde Dāvūd-zāde Muṣṭafā Efendi  

yirine Süleymān Ṣubaşı Medresesi ’ne taḥrīk olınmış idi. Sene-i meẕkūre Ra-

mażān’ında Ṣarı Meḥemmed Efendi  yirine Lefḳoşa  ḳāḍīsi olup seksen yedi Ra-

mażān’ında ma‘zūl ve yirlerine ‘Arab Süleymān Efendi  mevṣūl oldı. Sene-i mez-

būre Ẕi’l-ḳa‘de’sinde terk-i cihān-ı fānī ve ‘azm-i nüzhetgāh-ı cāvidānī eyledi.

Merḥūm-ı mezbūr ṣalāḥ u taḳvā ile meşhūr, nīk-ḫaṣlet, ṣāfī-ṭaviyyet idi.

Ḥācī ‘Ömer-zāde İbrāhīm Efendi 

el-Mevlā İbrāhīm ibn el-Ḥāc ‘Ömer. Maḥrūsa-i Burusa ’dan neş’et ve “Ḥācī 

‘Ömer-zāde Efendi” dimekle şöhret bulup taḥṣīl-i ‘ilme beẕl-i ictihād ve levā-

zım-ı ṭarīḳı i‘dād eyleyüp ‘ulemā-yı kirāma ḫıdmet ile kibāruñ birinden iḥrāz-ı 

şeref-i mülāzemet itdükden ṣoñra devr-i mecālis ve aḫẕ-ı medāris iderek ḳırḳ 

aḳçe medreseden ma‘zūl ve muntaẓır-ı neyl-i me’mūl iken biñ altmış üç Şev-

vāl’inde Gökdereli-zāde Meḥemmed Efendi  yirine masḳaṭ-ı re’si olan maḥrū-

sa-i merḳūmede Gökdere Medresesi  virilüp altmış sekiz Cumāde’l-āḫire’sinde 

Muṣannif Meḥemmed Efendi  yirine Monlā-yı Cedīd Medresesi ’ne taḥrīk olın-

mışlar idi. Yetmiş beş Cumāde’l-āḫire’sinde ‘Abdü’l-ḳādir-zāde Receb Efendi  

yirine Lālā Şāhīn Medresesi  sezā görilüp yetmiş ṭoḳuz Muḥarrem’inde Seyyid 

Aḥmed el-Gīlānī  yirine Mollā Yegān Medresesi  iḥsān olınup seksen üç Ṣafer’in-

de selef-i sālifi Muṣannif Meḥemmed Efendi yirine Ḥażret-i Emīr Medresesi  

ile tevḳīr olınmışlar idi. Ol buḳ‘a-i laṭīfede neşr-i ma‘ārif üzere iken biñ seksen 

sekiz Muḥarrem’inde intiḳāl ve riyāż-ı Rıḍvān’a isti‘cāl eyledi. Bıñarbaşı ’nda 

1 S 264a.

2 ‘ilme S: ‘ilm H.

Mevlevī-ḫāne muḳābelesinde medfūndur. Medrese-i maḥlūleleri Sebzī Seyyid 

Meḥemmed Efendi ’ye tevcīh olındı.

Merḥūm-ı merḳūm ḥiṣṣedār-ı ma‘ārif ü ‘ulūm, ṣāliḥ ü müteşerri‘, ‘ābid ü 

müteverri‘ idi.

Ḳara Ca‘fer Efendi 1

el-Mevlā Ca‘fer. “Ḳara Ca‘fer Efendi”  dimekle meşhūr ve eczā-yı ta‘rīfi bu 

mertebeye maḳṣūrdur. Ḥavṣala-i isti‘dādı miḳdārı kesb-i dāniş ü dīd itdükde 

‘Abdü’r-raḥīm Efendi ’den şeref-i mülāzemete nā’il ve biñ elli senesi ḥudūdında 

ḳırḳ aḳçe ile Aḫī Çelebi Medresesi ’ne vāṣıl ve andan daḫı munfaṣıl iken biñ 

altmış dört Şa‘bān’ında Fuḍayl Efendi Dārü’l-ḥadīẟi  ḫāric i‘tibār olınup ibti-

dā bunlara tevcīh olındı. Altmış sekiz Ṣafer’inde ‘Abdü’l-ġaffār Efendi  yirine 

ẞāniye-i Mesīḥ Paşa Medresesi ’ne taḥrīk olınup sene-i meẕkūre Şa‘bān’ında 

Arpacı-zāde ‘Alī Efendi  yirine Ümmü’l-veled Medresesi ’ne gelüp altmış ṭoḳuz 

Ẕi’l-ḥicce’sinde selefi ‘Alī Efendi yirine Şeyḫü’l-İslām Zekeriyyā Efendi Med-

rese-i ẞāniyesi  [242a] in‘ām olınmış idi. Yetmiş bir Şa‘bān’ında Gümülcine-

li ‘Abdu’llāh Efendi2  yirine Şāh-ı Ḫūbān Medresesi  iḥsān olınup yetmiş iki 

Şevvāl’inde İmām-zāde Meḥemmed Ḳadrī Efendi  yirine Sinān Paşa Sulṭānı 

Medresesi  erzānī görilmiş idi. Yetmiş dört Cumāde’l-āḫire’sinde Şa‘bān-zāde 

Meḥemmed Efendi  yirine medāris-i Ṣaḥn ’uñ biriyle taḥṣīl-i merām, yetmiş beş 

Muḥarrem’inde Uzun ‘Alī Efendi  yirine Pīrī Paşa Medresesi ’ne ḫırām eylemişler 

idi. Yetmiş yedi Ramażān’ında Ser-bendī-zāde İsḥāḳ Efendi  yirine Üsküdar ’da 

vāḳı‘a Mihrümāh Sulṭān Medresesi  ile i‘zāz, seksen Ṣafer’inde Nālī Meḥemmed 

Efendi  yirine İsmiḫān Sulṭān Medresesi  ile mümtāz olup seksen bir Ẕi’l-ḥic-

ce’sinde Veliyyü’d-dīn Efendi  yirine Ḫāṣekī Sulṭān Medresesi  ile ser-efrāz ḳılın-

dılar. Seksen üç Cumāde’l-āḫire’sinde ḫāmis-i Süleymāniyye  i‘tibārıyla ‘İṣmetī 

Ḫıṣmı Meḥemmed Efendi  yirine İstanbul’da vāḳı‘a Vālide Sulṭān Medresesi  

ile ikrām, seksen dört Ẕi’l-ḳa‘de’sinde Ḳadrī Efendi Dāmādı ‘Abdu’llāh Efendi  

yirine Ġalaṭa  ḳażāsıyla iḥtirām olındılar3. Seksen beş Ẕi’l-ḳa‘de’sinde ‘azl olı-

nup yirlerine selef-i sālifleri ‘İṣmetī Ḫıṣmı Meḥemmed Efendi  ḫalef oldı. Ol 

1 Evvelu müderrisin bi-Dārü’l-ḥadīẟi Fuḍayl Efendi. Fī 8 Şa‘bān sene 1064. [H nüshasında bu kayıt 

yoktur.]

2 S 264b.

3 olındılar H: itdiler S.

ḥāl üzere sübḥa-gerdān-ı evḳāt ve şümārende-i enfās-ı ma‘dūde-i ḥayāt iken 

seksen sekiz Rebī‘ü’l-evvel’inde dest-i ecel dāmen-i ḥayātın çāk ve mütevārī-i 

zīr-i ḫāk eyledi. 

Mevlānā-yı merḳūm dāḫil-i dā’ire-i erbāb-ı rüsūm, ṭab‘ı güşāde, ḥiddet ü 

şiddeti1 kemālde idi. 

Çuḳacı-zāde es-Seyyid ‘Abdü’r-raḥīm Efendi 

el-Mevlā es-Seyyid ‘Abdü’r-raḥīm ibnü’l-mevlā Meḥemmed. Vefeyāt-ı dev-

let-i Sulṭān ‘Oẟmān Ḫānī’den tercemesi Ẕeyl-i ‘Aṭāyī ’de beyān ve Diyārbekr  

ḳāḍīsi iken biñ otuz bir Cumāde’l-āḫire’sinde ‘āzim-i cinān olan Çuḳacı-zāde 

Meḥemmed Efendi ’nüñ ferzend-i dil-bendi Seyyid ‘Abdü’r-raḥīm Efendi’dür. 

Ba‘de taḥṣīli’l-isti‘dād Şeyḫü’l-İslām Aḫī-zāde Ḥüseyn Efendi ’den mülāzemet-

le be-kām ve aḫẕ-ı medāris-i ‘ilmiyye ile nā’ilü’l-merām olup devr-i medā-

ris iderek ḳırḳ aḳçe medreseden ma‘zūl iken biñ ḳırḳ sekiz Muḥarrem’inde 

Arnavud Ḥüseyn Efendi  yirine Berġos  ḳaṣabasında vāḳı‘a Meḥemmed Paşa 

Medresesi  sezā, elli beş Receb’inde Erżurūmī İbrāhīm Efendi  yirine Ḳılıç ‘Alī 

Paşa Medresesi  i‘ṭā olındı.2 Elli altı Receb’inde Şāmī Nu‘mān Efendi  yirine 

Fāṭıma Sulṭān Medresesi  iḥsān olınup elli yedi Ẕi’l-ḥicce’sinde Ḥüsām-zā-

de Şeyḫ Meḥemmed  Efendi yirine Etmekcioġlı Medresesi  virilüp elli sekiz 

Cumāde’l-ūlā’sında Teẕkireci ‘Abdü’r-raḥīm Efendi  yirine Muṣṭafā Aġa Med-

resesi ’ne mevṣūl, sene-i meẕkūre Receb’inde Ḫaṭīb-zāde Aḥmed Efendi  yirine 

Çorlı Medresesi ’ne menḳūl, altmış Ẕi’l-ḳa‘de’sinde Sivasī-zāde Ḫˇācesi ‘Ömer 

Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl oldılar. Altmış bir 

Cumāde’l-ūlā’sında Kāmrān-zāde ‘Alī Efendi  yirine ẟāniyen Çorlı Medresesi ’ne 

gönderilüp altmış iki Şa‘bān’ında Kātib-zāde Zeynü’l-‘ābidīn Efendi  yirine Pīrī 

Paşa Medresesi ’ne gelüp altmış üç Cumāde’l-ūlā’sında Çıracı-zāde Meḥemmed 

Efendi  yirine Ġażanfer Aġa Medresesi  ile ikrām, altmış dört Cumāde’l-ūlā’sın-

da Fāżıl Muṣlī Efendi  yirine Üsküdar Mihrümāhı Medresesi  in‘ām olınup 

sene-i meẕkūre Ẕi’l-ḳa‘de’sinde Ḥalebī Meḥemmed Efendi  yirine İstanbul 

Vālidesi Medresesi  ile tevḳīr ü iḥtirām olınmışlar idi. Altmış beş Rebī‘ü’l-ev-

1 şiddeti H: şiddet S.

2 olındı S: olınmış idi H.

vel’inde Riyāżī-zāde ‘Abdü’l-laṭīf Efendi  def‘a-i ẟāniyesi yirine1 Filibe  ḳażāsı 

‘ināyet olınup altmış altı Cumāde’l-āḫire’sinde ma‘zūl ve yirlerine Menteş-zā-

de Aḥmed Efendi  mevṣūl oldı. Altmış sekiz Ẕi’l-ḳa‘de’sinde selefi Riyāżī-zāde 

Efendi üzerinden [242b] Ḫavāṣṣ-ı Maḥmūd Paşa  ḳażāları arpalıġıyla teḳā‘üd 

ve ṭarīḳden tebā‘üd iḫtiyār eyleyüp seksen altı Rebī‘ü’l-evvel’inde Yaḥyā-zāde 

Muṣṭafā Efendi  maḥlūlinden Çirmen  ḳażāsı daḫı żamīme-i revātibleri ḳılınup2 

yigirmi sene fāriġ u āzāde dergāh-ı Rabbü’l-‘ibāda mütemaḥḥıż u āmāde olmış-

lar idi. Seksen sekiz Cumāde’l-ūlā’sında ‘azm-i gülzār-ı cinān ve seyr-i riyāż-ı 

‘ālem-i cān eyleyüp Edrineḳapusı  ḫāricinde Emīr-i Buḫārī Zāviyesi  civārında 

defn olındılar. Maḥlūl olan arpalıḳları ‘İṣmetī Ḫıṣmı Şeyḫi-zāde Meḥemmed 

Efendi ’ye maḥal görildi.

Mevlānā-yı mezbūr “Çuḳacı-zāde Efendi” dimekle meşhūr, pīr-i ṣāliḥ, ṣa‘ā-

detmend ü müfliḥ idi.

Muṣannif Meḥemmed Efendi 

el-Mevlā Meḥemmed. Şehr-i cennetāsā maḥrūsa-i Burusa ’dan hüveydā ve 

aḫter-i vücūdı ol burc-ı evliyādan peydā olmış idi. Taḥṣīl-i feżā’il-i ‘ilmiyye-

ye bezl-i ictihād ve i‘dād-ı meleke-i isti‘dād eyleyüp ‘ulemā-yı kirāma ḫıdmet 

ve Hindī-zāde Ramażān Efendi ’den iḥrāz-ı şeref-i mülāzemet itdükden ṣoñra 

devr-i mecālis-i ifāde ve mürā‘āt-ı taḥḳīḳ u icāde iderek ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ altmış üç Şevvāl’inde ‘Oẟmān 

Efendi  yirine masḳaṭ-ı re’si olan maḥrūsa-i merḳūmede Monlā-yı Cedīd Med-

resesi  tevcīh olınup altmış sekiz Cumāde’l-āḫire’sinde Menteş-zāde Dāmādı 

İbrāhīm Efendi  yirine Veliyyü’d-dīn-zāde Aḥmed Paşa Medresesi  sezā görildi. 

Altmış ṭoḳuz Muḥarrem’inde Kemān-keş Muṣṭafā Efendi  yirine Monlā Yegān 

Medresesi  iḥsān, yetmiş bir Ẕi’l-ḥicce’sinde Sirke-zāde İbrāhīm Efendi  yiri-

ne Ḥamza Beg Medresesi ’ne şāyān olmışlar idi. Yetmiş beş Şa‘bān’ında selefi 

Sirke-zāde Efendi yirine ‘Īsā Beg Medresesi  virilüp yetmiş sekiz Şevvāl’inde 

Nāzük ‘Abdu’llāh Efendi  yirine Ḫançeriyye Medresesi ’ne gelüp seksen iki Ra-

mażān’ında Seyyid Aḥmed el-Gīlānī  maḥlūlinden Ḥażret-i Emīr Medresesi  ile 

tevḳīr olınup seksen üç Ṣafer’inde selefi Sirke-zāde Efendi yirine Ṣulṭān Orḫan 

1 S 265a.

2 ḳılınup H: ḳılındı S.

Medresesi  ile taḥṣīl-i ‘izz ü şān itmişler idi. Biñ seksen sekiz Cumāde’l-āḫi-

re’sinüñ on yedinci ẞülāẟā güni dār-ı fenādan rıḥlet ve ‘ālem-i bāḳīye ‘azīmet 

itdükde maḥrūsa-i merḳūmede Bıñarbaşı Mezāristānı ’nda defn olınup medre-

se-i maḥlūlelerinde Bıçaḳcı-zāde Muṣṭafā Efendi  ferş-i seccāde-i dirāset eyledi.

Mevlānā-yı mezbūr “Muṣannif Meḥemmed Efendi ” dimekle meşhūr, 

feżā’il-i keẟīre ile şöhrebend, ḫaṣā’il-i celīleden behremend idi.

‘Abdü’l-ḥalīm Efendi 

el-Mevlā ‘Abdü’l-ḥalīm ibn Pīr-i Ḳadem ibnü’ş-Şeyḫ Naṣūḥ. Biñ üç senesi 

ḫilālinde vilāyet-i Anaṭolı ’da Ṣandıḳlı  ḳażāsından neş’et ve taḥṣīl-i ‘ilm ü ‘irfā-

na himmet ile tekmīl-i ser-māye-i dāniş ü iẕ‘ān içün üstādān-ı ‘aṣra ḫıdmet 

idüp Şeyḫü’l-İslām Es‘ad Efendi  merḥūmuñ ṭalebesi zümresine dāḫil ve şeref-i 

mülāzemetlerine nā’il olup devr-i medāris iderek ḳırḳ aḳçe medreseden ma‘zūl 

ve muntaẓır-ı neyl-i me’mūl iken ibtidā ḫāric ile Ūlā-yı Mesīḥ Paşa  müderrisi 

olan Seyrek-zāde es-Seyyid ‘Abdu’r-raḥmān Efendi  ḥareket itdükde yirleri bun-

lara ‘ināyet olınmaḳ üzere biñ ḳırḳ altı Cumāde’l-āḫire’sinde rü’ūs-ı muvaḳḳat 

virilüp1 ḳırḳ sekiz Şevvāl’inde tevḳīti tamām ve medrese-i mezbūre ile be-kām 

oldılar. Elli bir Rebī‘ü’l-evvel’inde Bāyezīd Efendi  yirine Nişāncı Paşa-yı Cedīd 

Medresesi  ile ḳadri mezīd olup elli iki Şa‘bān’ında Şāmī Ḫalīl Efendi  yirine 

Mollā Gürānī Medresesi  erzānī görilmiş idi. Elli altı Rebī‘ü’l-āḫir’inde Zekāyī 

Aḥmed Efendi yirine Muṣṭafā Medresesi’ne mevṣūl, elli yedi Rebī‘ü’l-āḫir’in-

de2 Ḳara Çelebi-zāde ‘Oẟmān Efendi  yirine Ṣaḥn-ı ẞemāniyye ’nüñ biriyle nā’i-

lü’l-me’mūl olmışlar idi. Sene-i meẕkūre Ẕi’l-ḥicce’sinde [243a] Ümmī İbrāhīm 

Efendi  yirine Sinān Paşa Dārü’l-ḥadīẟi  virilüp elli ṭoḳuz Şa‘bān’ında selef-i sā-

lifi Ẕekāyī Efendi yirine Ayaṣofıyya Medresesi ’ne terfī‘, altmış iki Şa‘bān’ında 

‘Alī Bār Efendi  maḥlūlinden Medāris-i Süleymāniyye ’den biriyle tevḳī‘ olın-

dılar. Altmış dört Cumāde’l-ūlā’sında Ṣarı ‘Alī-zāde Meḥemmed Efendi  yiri-

ne Yeñişehr  ḳażāsı ‘ināyet olınup altmış beş Ramażān’ında ma‘zūl ve yirleri-

ne Nev‘ī-zāde Meḥemmed Efendi  mevṣūl oldı. Altmış ṭoḳuz Muḥarrem’inde 

Bustān-zāde Aḥmed Efendi  yirine Şām -ı şeref-encām  ḳażāsıyla ikrām olınup 

sene-i meẕkūre Ẕi’l-ḥicce’sinde munfaṣıl ve yirlerine Ebū Sa‘īd-zāde Aḥmed 

1 S 265b.

2 Zekāyī Aḥmed Efendi yirine Muṣṭafā Medresesi’ne mevṣūl, elli yedi Rebī‘ü’l-āḫir’inde S: -H.

Efendi  vāṣıl oldı. Yetmiş dört Cumāde’l-ūlā’sında Yanbolı  ma‘a’n-nevāḥī ḳażā-

ları arpalıḳ virilüp yetmiş altı Ramażān’ında Edrine  pāyesi żamīmesiyle Kemāl 

Efendi-zāde Aḥmed Efendi  maḥlūlinden Ḥalebü’ş-şehbā  ḳażāsı i‘ṭā olınmış idi. 

Yetmiş yedi Şevvāl’inde ‘azl ve yirlerine Beyāżī-zāde Aḥmed Efendi  vaṣl olındı. 

Bunlar edā-yı ḥiccetü’l-İslām ve ziyāret-i ravża-i seyyidü’l-enām ‘aleyhi’ṣ-ṣalātü 
ve’s-selām1 ḳaṣdıyla rū-be-rāh-ı cānib-i Ḥicāz  ve ba‘de edā’i’n-nüsük sa‘ādet-i 

dāreyn ile mümtāz olduḳlarından ṣoñra yetmiş ṭoḳuz Ṣafer’inde Hotalıc  ḳażā-

sı żamīmesiyle ‘Uşşāḳī-zāde ‘Abdü’r-raḥīm Efendi  üzerinden İslimiyye  ḳażāsı 

arpalıḳ virilüp gūşe-gīr-i inzivā olduġı ḥālde müṭāla‘a-i ‘ilmiyye ile güẕāren-

de-i eyyām ve sübḥa-şümār-ı şühūr u a‘vām iken biñ seksen sekiz Şa‘bān’ında 

vefāt ve ‘azm-i cennāt-ı ‘āliyāt eyledi. Edrineḳapusı  ḫāricinde medfūn ve tārīḫ-i 

seng-i mezārı vālid-i cāmi‘ü’l-ḥurūf Şeyḫ Feyżī Ḥasan Efendi  didügi tārīḫ-i 

mevzūndur:

Mıṣrā‘

‘Abdü’l-ḥalīm’e cennet-i me’vā ola maḳar2 

Maḥlūl olan arpalıḳları İmām-ı Sulṭānī Meḥemmed Efendi  ḥażretlerine 

virildi.

Mevlānā-yı mezbūr ‘ilm ü fażlla meşhūr, mā-lā-ya‘nīden mu‘riż, ṭā‘at ü ‘ibā-

dete mütemaḥḥıż, pīr-i ṣāliḥ, sa‘ādetmend-i müfliḥ idi. 

Āẟār-ı ‘ilmiyyelerinden tefsīrden Zehrāveyn ’e ve yine Sūre-i Nisā’dan Sū-
re-i Ḥicr’e gelince ḥāşiyeleri ve me‘ānīden Miftāḥ  üzerine müte‘alliḳāt-ı fi‘le3 

ve Muṭavvel  üzerine ḳaṣra gelince ḥāşiyeleri ve fıḳhdan Tenvīr  üzerine Düre-
rü’l-ḥüḳkām  ismiyle müsemmā ḥāşiyeleri ve uṣūlden Menār-ı İbn Melekī  üze-

rine ẟümmeye gelince ḥāşiye ve naḫvden Mollā Cāmī  üzerine enne ḫaberine 

gelince şerḥleri vardur. Cümlesi nef‘den ḫālī degildür. 

La‘lī-zāde ‘Abdü’l-‘azīz Efendi 

el-Mevlā ‘Abdü’l-‘azīz ibn ‘Alī. Devlet-i Sulṭān Aḥmed Ḫān-ı Evvel ’de re’ī-

sü’l-küttāb-ı dīvānī ve menşūr-nüvīsān-ı ḫāḳānī olan La‘lī ‘Alī Efendi ’nüñ 

1 “Salât ve selâm onun üzerine olsun.”

2 óĝĨ źوى اوÉĨ Ûĭä įĩĻĥéĤا ï×Đ
3 fi‘le S: ḥaḳla H.

ferzend-i ma‘ārif-pīşe ve ḫalef-i ḫayr-endīşesi ‘Abdü’l-‘azīz Efendi’dür. İ‘māl-i 

ser-māye-i isti‘dād ve cins-i fāḫir-i ‘ilm ü kemāli i‘dād iderek Şeyḫü’l-İslām 

Yaḥyā Efendi  ḫıdmetlerine vāṣıl ve şeref-i mülāzemetlerine nā’il olmış idi. 

Devr-i merātib ve aḫẕ-ı revātib iderek ḳırḳ aḳçe medreseden ma‘zūl iken biñ 

altmış altı Rebī‘ü’l-āḫir’inde Ṣofyalı İbrāhīm Efendi  yirine İbrāhīm Ketḫudā 

Medresesi  ile kām-revā, yetmiş Cumāde’l-ūlā’sında Seyrek-zāde Efendi Ḥāfıẓı 

Muṣṭafā1 Efendi  yirine Cezerī Ḳāsım Paşa Medresesi ’ne revnaḳ-baḫşā olup yet-

miş iki Şevvāl’inde Baġdādī-zāde ‘Abdu’llāh Efendi  yirine Ūlā-yı Mesīḥ Paşa 

Medresesi ’ne zīnet-efzā oldılar. Yetmiş üç Receb’inde Bābī Muṣṭafā Efendi  yi-

rine İbrāhīm Paşa-yı Cedīd Medresesi  ile tecdīd-i sürūr eyleyüp yetmiş beş 

Muḥarrem’inde Nisbetī ‘Alī Efendi  yirine Fetḥiyye Sinānı Medresesi  erzānī 

görilmiş idi. Yetmiş altı Cumāde’l-āḫire’sinde ‘Alī Efendi  yirine Ġażanfer Aġa 

Medresesi ’ne mevṣūl, yetmiş yedi Ramażān’ında Bolevī Birāderi ‘Alī Efendi  

yirine Ṣaḥn-ı ẞemāniyye ’nüñ biriyle nā’ilü’l- [243b] me’mūl oldılar. Yetmiş 

ṭoḳuz Rebī‘ü’l-evvel’inde Vardarī Şeyḫ-zāde ‘Abdü’l-ġanī Efendi  yirine Dāvūd 

Paşa Medresesi  sezā görilüp seksen üç Muḥarrem’inde Siyāhī Muṣṭafā Efendi  

yirine Şāh Sulṭān Medresesi  iḥsān olındı. Seksen beş Ramażān’ında İmām-ı 

Sulṭānī Meḥemmed Efendi  ḥażretleri yirlerine Ebā Eyyūb-i Enṣārī Medresesi  

ile talṭīf, seksen sekiz Muḥarrem’inde ‘Abdī Efendi  yirine Ḳuds-i Şerīf  ḳażāsıyla 

teşrīf olınmışlar idi. Sene-i meẕkūre Ramażān’ında ḫarīṭa-i şühūddan nā-būd 

ve ‘azm-i nüzhetgāh-ı dārü’l-ḫulūd itdüklerinde manṣıb-ı maḥlūl Çāvuş-zāde 

Muṣṭafā Efendi ’ye maḥal görildi. 

Mevlānā-yı mezbūr ḥayẟiyyet-i ẕātiyye ile meşhūr, ḫoş-ṣoḥbet, maḫdūm-ı 

ṣāfī-ṭaviyyet idi. Semt-i taṣavvufa mā’il olmaġın meşāyiḫ-ı Ḫalvetiyye ’den ‘um-

detü’l-meşāyiḫı’l-kirām eş-Şeyḫ ‘Abdü’l-aḥad Nūrī2 Efendi  ḥażretlerinden iḳ-

tibās-ı envār-ı ilāhī ve kesb-i füyūżāt-ı nā-mütenāhī ḳaṣdıyla bī‘at ve ḫıdmet-i 

şerīfelerinden taḥṣīl-i bereket itmiş idi.

Ḳudsī-zāde Emīri Hāşim Efendi {Hāşim} 

el-Mevlā es-Seyyid Meḥemmed Hāşim ibnü’s-Seyyid Yūsuf. Maḥrūsa-i 

Burusa’dan ẓuhūr ve istifāża-i nūr-ı şu‘ūr idüp ḥā’iz-i ser-māye-i isti‘dād  ve 

1 S 266a.

2 Nūrī S: -H.

bāliġ-i rütbe-i ‘aḳl-ı müstefād iken ṣadr-ı ‘ālī-ḳadr Naḳībü’l-eşrāf Ḳudsī-zāde 

Şeyḫ Meḥemmed Efendi  maḥrūsa-i merḳume ḳāḍīsi olduḳlarında reh-ber-i 

tevfīḳ-ı Ḫudā-dād delīl-i rāh-ı reşādı olup āsitānelerine intisāb ile şeref-yāb ve 

ol ẕāt-ı kerem-pīşeden maẓhar-ı luṭf-ı bī-ḥisāb olaraḳ ḫıdmetlerinden mülāzım 

ve ṭarīḳ-ı tedrīse ‘āzim olmışlar idi. Devr-i medāris-i mu‘tāde ile ḳırḳ aḳçe 

medreseden ma‘zūl ve ḫāric elli rütbesine muntaẓır-ı vuṣūl iken biñ altmış 

yedi Muḥarrem’inde Edrineli Aḥmed Efendi  yirine ‘İvaż Efendi Medresesi  

ile kām-revā, yetmiş iki Şevvāl’inde Nālī Meḥemmed Efendi  yirine ẞāniye-i 

Mesīḥ Paşa Medresesi ’ne zīnet-efzā oldılar. Yetmiş beş Muḥarrem’inde yirle-

rinde dāḫil i‘tibār olınup yetmiş altı Cumāde’l-āḫire’sinde Ṣaḥḥāf Resūl Efendi  

yirine Ṭopḳapusı  dāḫilinde Aḥmed Paşa Medresesi’ne taḥrīk olındılar.  Yetmiş 

ṭoḳuz Rebī‘ü’l-evvel’inde Ṣalāḥī Ḥasan Efendi  yirine Ḫayrü’d-dīn Paşa Med-

resesi'ne irtiḳā, seksen Rebī‘ü’l-āḫir’inde selefi Ḥasan Efendi yirine Ṣaḥn-ı 

ẞemāniyye ’nüñ birine i‘tilā itmişler idi. Seksen bir Muḥarrem’inde Ḫˇāce-zāde 

Seyyid ‘Oẟmān Efendi  yirine Mu‘īd Aḥmed Efendi Medresesi ’ne gelüp seksen 

üç Muḥarrem’inde Bezirci-zāde Maḥmūd Efendi  yirine Bayram Paşa Medrese-

si ’ne şāyān, seksen beş Ramażān’ında Bolevī Birāderi ‘Alī Efendi  yirine İsmiḫān 

Sulṭān dārü’l-ifādesi nde  miḥrāb-nişīn-i taḥḳīḳ u īḳān1 oldılar. Biñ seksen sekiz 

Ramażān’ınuñ yigirmi yedinci leyle-i Ḳadr’de baġteten ‘īdgāh-ı cināna irtiḥāl 

itdüklerinde Edrineḳapusı  ḫāricinde Kemāl Paşa-zāde merḥūm2 muḳābilinde 

medfūn ve naḳş-ı seng-i mezārı vālid-i cāmi‘ü’l-ḥurūf Şeyḫ Feyżī Ḥasan Efendi  

didügi tārīḫ-i mevzūndur:

Naẓm

Seyyid-i ‘ālī-neseb Hāşim Meḥemmed kān-ı fażl

Ḳadr’e irüp ‘azm-i firdevs oldı aña lā’iḥa

Rūḥ-ı Ḳudsī’yle o şeb pervāz-ı ‘illiyyīn idüp

Ḫāṭıruma iki tārīḫ oldı Feyżī sāniḥa

Göçdi çün Hāşim Efendi anı Rabbü’l-‘ālemīn

Hem-civār ide ḥabīb-i ekreme el-Fātiḥa3 

1 īḳān S: itḳān H.

2 S 266b.

3 įéÜאęĤا įĨóاכ ÕĻ×è هïĺار اĳä ħİ

Medrese-i maḥlūleleri Muḥarrem-zāde Meḥemmed Efendi ’ye tevcīh olındı.1

Mevlānā-yı mezbūr ma‘ārif-i ‘ilmiyye ile meşhūr, seyyid-i ser-sebz-i çemen-

zār-ı ‘ulūm, vāḳıf-ı deḳā’iḳ-ı erbāb-ı rüsūm idi. 

Hāşim  maḫlaṣı ile eş‘ārları olup bu ebyāt güftār-ı dürer-bārlarındandur:

Naẓm

Ḳanlar dökilür ḫançer-i ser-tīzüñ ucından

‘Āşıḳlar ölür ġamze-i ḫūn-rīzüñ ucından [244a]

Raġbet mi olur gevher ile ḳand-i nebāta

Cānā o leb-i la‘l-i şeker-rīzüñ ucından

Nār-ı ḥasede yanmadadur ‘anber-i sārā

Zülfüñdeki ol bū-yı dil-āvīzüñ ucından

Bārī ser-i kūyuñda senüñ niteki Manṣūr

Berdār olayın kākül-i nebtīzüñ ucından 

Ḳan yutmada gülzār-ı reh-i ‘ışḳda Hāşim

Bülbül-ṣıfat ol ġonçe-i nev-ḫīzüñ ucından

Ve lehu

Ṭarāvet-baḫşi-i gülzār-ı ḥüsnüñ cāvidān ṣanma

Ser-i kūyuñda dā’im cūyveş diller revān ṣanma

Ayaġıyla baṣar biñ zūr-ı bāzū ser-nigūn eyler

Dilā pīr-i muġānı cünbişinden nā-tüvān ṣanma

Aḳan ḫūn-ı cigerdür k’āteş-i ‘ışḳıyla cūş eyler

Gözümden ḳaṭre ḳaṭre dökilen eşk-i revān ṣanma

Ṣafā vü ẕevḳ-ı derd-i ‘ışḳdan dā’im sürūd eyler

Çemende bülbülüñ āvāzesin zār u fiġān ṣanma

1 S nüshasında bu cümle yoktur.

O fettānuñ hemān taḥrīk-i çeşm-i mestidür Hāşim

Ġam u āşūba bā‘iẟ ġamze-i nā-mihribān ṣanma

Ḳapucı-zāde Aḥmed Efendi 1

el-Mevlā Aḥmed. Vālid-i vālā-güheri bevvāb-ı sulṭānī zümresinden olmaġ-

la “Ḳapucı-zāde Efendi” dimekle meşhūr ve bu ‘unvānla zebān-zed-i cumhūr 

olmışlar idi. Ṣadr-ı ‘ālī-ḳadr Ḫˇāce-zāde ‘Abdu’llāh Efendi  āsitānesine intisāb 

ve şeref-i mülāzemetleriyle kām-yāb olup biñ elli iki Cumāde’l-āḫire’sinde 

ḳırḳ aḳçe ile maḥrūsa-i Burusa ’da Aḥmed Paşa-yı ‘Atīḳ Medresesi ’ne mevṣūl 

ve andan daḫı ma‘zūl olduḳda ṭarīḳ-ı ḳażāya sülūk itmiş idi. Altmış beş Re-

bī‘ü’l-evvel’inde Şeyḫü’l-İslām Ebū Sa‘īd Efendi ’nüñ maḫdūm-ı mihteri Aḥ-

med Efendi’nüñ Selanik  ḳażāsında niyābetleri ḫıdmetinde olmaġın maḫdūm-ı 

merḳūm recāsıyla ibtidā iḥdāẟ olınan Şeyḫ Muḥyī’d-dīn el-Ḳocevī Medresesi  

tevcīh olındı. Altmış yedi Muḥarrem’inde yirlerinde ḥareket-i miẟliyye i‘tibār 

olınup yetmiş Receb’inde Ḳaramanī Yūsuf Efendi  yirine Ferhād Paşa Med-

resesi  virilmiş idi. Yetmiş iki Şevvāl’inde Seyrek-zāde Ḥāfıẓı Muṣṭafā Efendi  

yirine Efḍal-zāde Medresesi ’nde miḥrāb-nişīn-i ders ü ifāde olup yetmiş dört 

Muḥarrem’inde Bosnevī ‘Alī Efendi  yirine Mollā Gürānī Medresesi  erzānī gö-

rilmiş idi. Yetmiş altı Receb’inde yirlerinde mūṣıla-i Ṣaḥn  i‘tibār olınup yetmiş 

yedi Ramażān’ında ‘Abdü’l-ber Efendi  yirine Meḥemmed Aġa Medresesi ’ne 

naḳl olınup yetmiş ṭoḳuz Rebī‘ü’l-evvel’inde Nedīm Meḥemmed Efendi  yirine 

Ṣaḥn-ı ẞemāniyye ’nüñ biriyle tahṣīl-i merām itdiler. Seksen Rebī‘ü’l-āḫir’inde 

Mandāl Aḥmed Efendi  yirine2 Ḫānḳāh Medresesi ’n tekyegāh eyleyüp seksen 

üç Muḥarrem’inde Tevfīḳī-zāde Meḥemmed Efendi  yirine Siyāvuş Paşa Sulṭānı 

Medresesi  ‘ināyet olınmış idi. Seksen beş Ramażān’ında İsmā‘īl Aġa-zāde ‘Alī 

Efendi  yirine Üsküdar Vālidesi Medresesi  iḥsān, seksen sekiz Şa‘bān’ında ḫā-

mise-i Süleymāniyye i‘tibāriyle Siyāhī Muṣṭafā Efendi  yirine İstanbul ’da vāḳı‘a 

Vālide Sulṭān Medresesi 3 ile tekmīl-i ‘izz ü şān itmişler idi. Sene-i meẕkūre Şev-

vāl’inde ‘īdgāh-ı firdevse revān ve derbān-ı cinān olup medrese-i maḫlūleleri 

1 Evvelu müderrisin bi-medreseti Şeyḫ Muḥyīd’-dīn el-Ḳocevī. Fī 3 Rebī‘ü’l-evvel sene 1065. [H 

nüshasında bu kayıt yoktur.]

2 yirine H: -S.

3 S 267a.

Mūsā-zāde ‘Abdü’l-bāḳī Efendi ’ye iḥsān olındı.

Mevlānā-yı merḳūm dāḫil-i ‘idād-ı erbāb-ı rüsūm, ḫoş-ṣoḥbet, ḳābil-i ülfet, 

maḥrem-i esrār, maṣlaḥat-güẕār idi.

Şāmī ‘Abdü’l-bāḳī Efendi [İbn Semān]  

el-Mevlā ‘Abdü’l-bāḳī ibn Aḥmed bin Muḥammed el-ma‘rūf bi-İbni’s-

Semān. Şām-ı cennet-meşāmdan bedīdār ve ol eṭrāfda “İbn Semān” künyetiyle 

şöhret-şi‘ār olup masḳaṭ-ı re’si ‘ulemāsından muḳaddimāt-ı ‘ulūmı temhīd ve 

mebānī-i fünūn-ı mefrūż u mesnūnı teşyīd itdükden ṣoñra Ḳāhire -i ṭāhireye 

revān, anda daḫı İbn Ġānim-i Maḳdisī  ve Seyyid Aḥmed-i Ḥamevī ’den tek-

mīl-i baḳıyye-i fażl u ‘irfān idüp [244b] ba‘dehu āheng-i dārü’l-mülk-i Rūm ve 

ṣadr-ı a‘ẓam-ı sābıḳ Köprili-zāde Fāżıl Aḥmed Paşa’nuñ  āsitānesin veche-i āmāl 

ü merūm eyleyüp ba‘ż-ı ḳaṣā’id-i belīġa ile ol vezīr-i müşterī-tedbīrüñ manẓūrı 

olup biñ yetmiş yedi tārīḫinde Fenārī-zāde Seyyid Meḥemmed Efendi ’nüñ Ḳu-

ds-i Şerīf  ḳażāsı teşrīfinden iḥrāz-ı şeref-i mülāzemet itmiş idi. Seksen tārīḫinde 

Devlet-i ‘Aliyye ile Yeñişehr  ve Selanik  seferlerinde bile bulınup vezīr-i müşā-

rün ileyh himmetiyle ḥużūr-ı hümāyūnda derse dāḫil olmaġın ḳırḳ aḳçe med-

reseden ma‘zūl iken biñ seksen bir Muḥarrem’inde Nesrī Meḥemmed Efendi  

yirine Fāṭıma Sulṭān Medresesi  iḥsān, seksen üç Muḥarrem’inde Sivasī-zāde 

Meḥemmed Emīn Efendi  yirine Emre Ḫˇāce Medresesi ’ne şāyān oldılar.  Sek-

sen dört Şevvāl’inde Ferhād Paşa-zāde İbrāhīm Efendi  yirine Fetḥiyye Sinān 

Paşası ’na gelüp seksen yedi Ramażān’ında ‘Abdü’r-raḥīm-zāde Yaḥyā Efendi  

yirine Ṣaḥn-ı ẞemāniyye ’nüñ birine ḫırām, seksen sekiz1 Şevvāl’inde Muḥar-

rem-zāde Meḥemmed Efendi  yirine Zāl Paşa Medresesi  in‘ām olınmış idi.

Mıṣrā‘

 دوõĻÜ ÛĤرا ĝÖא ĳ×Ĭد 2

vefḳınca sene-i meẕkūre Şevvāl’inde ṭa‘ne-i ṭā‘ūndan ‘āzim-i dārü’l-ḫulūd ve 

ẓıll-ı zā’il gibi ‘arṣa-i şühūddan nā-būd olup Edrineḳapusı  ḫāricinde medfūn ve 

medrese-i maḥlūleleriyle Nefes-zāde Seyyid ‘Abdu’r-raḥmān Efendi  memnūn 

ḳılındı. 

1 seksen sekiz H: seksen S.

2 “Hızla (gelen) devlet (ikbal) kalıcı olmaz.”

Mevlānā-yı mezbūr feżā’il-i ‘ilmiyye ile meşhūr, cevelān-ı ẕihn ve ṭalāḳat-ı 

lisān ṣāḥibi, ẕikr-i bi’l-ḫayr ve ẟenā-yı cemīl ṭālibi, nefesi ‘azīz, ṣoḥbeti leẕīẕ idi. 

Āẟār-ı ‘ilmiyyesinden teṣānīf-i keẟīresi vardur. İtmāmına muvaffaḳ olduġı 

bunlardur: Esmā-yı Ḥüsnā Şerḥi  ve Şerḥ-i Şevāhid-i Monlā Cāmī  ve Şerḥu Muḫ-
taṣari’t-tehẕīb fi’l-manṭıḳ . Nāḳıs ḳalanlardan ‘ilm-i edebde Mirḳātü’ş-şu‘arā  
nām eẟer-i dil-firīb ile ḥadīẟ-i şerīfde Ṣaḥīḥeyn ’i cem‘ ü tertīb ḳaṣdıyla şürū‘ 

itdükleri te’līf-i laṭīf ‘acībdür.

Şeyḫü’l-İslām Minḳārī-zāde Yaḥyā Efendi 

el-Mevlā el-fāżıl ve’l-baḥrü’l-kāmil eş-şāmil1 Yaḥyā ibnü’l-mevlā ‘Ömer 

eş-şehīr bi-Minḳārī. ‘Ulemā-yı devlet-i Sulṭān Murād Ḫān-ı Rābi‘ ’den terce-

meleri Ẕeyl-i ‘Aṭāyī ’de merḳūm Minḳārī ‘Ömer Efendi  merḥūmuñ maḫdūm-ı 

feżā’il-mevsūmı ‘Anḳā-yı kūh-ı ḥaḳā’iḳ-ı taḥḳīḳ u īḳān, şehbāz-ı hevā-yı feżā’il 

ü ‘irfān, ḫurşīd-i āsmān-ı fażl u kemāl, kevkeb-i raḫşān-ı mecd ü ma‘āl, cā-

mi‘-i feżā’il-i ünsiyye, ḥāvī-i ḫaṣā’il-i ḳudsiyye, ‘aẓīmü’l-ḫulḳ ve kerīmü’l-ḥayā 

Şeyḫü’l-İslām Minḳārī-zāde Yaḥyā Efendi  ḫıdmetleridür:

Naẓm

ĘאõŘ ůĥĄ اóà آûÜ او روĳü īüد
آıä ěĥì óÖ įřĬאن óÖز ĝèאĳÝùĨ ěÐر

óřĘ óřÖش ąĜ óø ěÝÜאرا óéĨم
دل Ŋאïì ėĉĤ óčĬ ûŘارا ĳčĭĨر 2

Biñ on sekiz tārīḫinde vālid-i mācidleri İbrāhīm Paşa-yı ‘Atīḳ Medresesi  

müderrisi3 iken bunlar ṭayy-ı merāḥil-i vücūd ve ser-menzil-i şühūda vürūd 

idüp ba‘de’l-vuṣūl ilā-sinni’t-temyīz Üsküdarī Şeyḫ Maḥmūd Efendi  ḥażret-

lerinden ḳırā’at-ı Ḳur’ān’-ı ‘aẓīmü’ş-şāna ibtidā müyesser olmış idi. Biñ otuz 

dört senesi ḫilālinde vālidleri Mekke -i Mükerreme  ḳāḍīsi iken merāḳī-i dā-

1 eş-şāmil H: -S.

2 “O öyle bir fâzıldır ki dünya halkına gizli olan hakikatler, onun ateşinin eseriyle aydınlandı. Onun 

el değmemiş düşüncesi, kaza sırrının perdesine mahrem, tertemiz gönlü de Allah’ın lütuf nazarına 

manzurdur.”  

3 S 267b.

rü’l-ḫulūda müteṣā‘id olınca ḥücre-i ḥacrinde ḳarīn-i neşv ü nemā ve neşve-i 

isti‘dād-ı Ḫudā-dād ile ḥadīḳa-i ‘ilm ü dānişde cilve-nümā olduḳdan ṣoñra 

‘ulemā-yı ‘aṣrdan Kiçi Meḥemmed Efendi  ve enişteleri Velī Efendi ’den ve 

Fāżıl ‘Abdü’r-raḥīm Efendi ’den iktisāb-ı fażl u edeb ve cem‘-i feżā’il-i mevrūẟ u 

mükteseb ḳılup Şeyḫü’l-İslām ibn Şeyḫü’l-İslām Es‘ad Efendi  ḫıdmetlerinden 

mülāzemetle be-kām olmışlar idi. Ḳırḳ aḳçe medreseden ma‘zūl iken biñ ḳırḳ 

altı Şevvāl’inde Ḥācī [245a] Yūsuf-zāde Aḥmed Efendi  yirine Kürkcibaşı Med-

resesi ḫārici ne ‘āric ve ṣarf-ı vücūd-ı ma‘nādārları zībende-i maḫāric olmış idi. 

Ḳırḳ ṭoḳuz Şevvāl’inde Ḥalebī Meḥemmed Efendi  yirine Emre Ḫˇāce Medre-

sesi ’ne revnaḳ-baḫşā, elli Ẕi’l-ḳa‘de’sinde Īcī-zāde Seyyid Yaḥyā Efendi  yirine 

Ḫādım Ḥasan Paşa Medresesi ’ne zīnet-efzā olmışlar idi. Elli bir Rebī‘ü’l-ev-

vel’inde Ḳadrī Efendi  yirine Şeyḫü’l-İslām Zekeriyyā Efendi Medresesi Ūlā-

sı ’na müderris ve bünyān-ı feżā’ili mü’essis olup elli üç Ẕi’l-ḳa‘de’sinde Ḥüsām 

Efendi  yirine Ṣaḥn-ı ẞemāniyye ’nüñ birine sāye ṣalup elli dört Ṣafer’inde Bā-

yezīd Efendi  yirine Pīrī Paşa , elli beş Receb’inde Uzun Ḥasan Efendi  yirine 

Siyāvuş Paşa Sulṭānı  Medreseleri’nde gevher-niẟār-ı fażl u efḍāl oldılar. Elli 

altı Receb’inde Altıbarmaḳ ‘Abdü’l-fettāḥ Efendi  yirine Sulṭān Selīm-i Ḳadīm 

Medresesi  ile tekrīm, elli sekiz Muḥarrem’inde selef-i sālifleri Ḳadrī Efendi yiri-

ne Medāris-i Süleymāniyye ’den birinde murabba‘-nişīn-i mesned-i ta‘ẓīm olup 

sene-i mezbūre Ẕi’l-ḥicce’sinde sene-i ātiye Muḥarremü’l-ḥarāmı ġurresi tevḳī-

tiyle Dāvūd-zāde Muṣṭafā Efendi  maḥlūlinden Mekke-i Mu‘aẓẓama  ḳażāsıyla 

teşrīf olınmışlar idi. Altmış iki Muḥarrem’inde munfaṣıl ve ol manṣıb-ı celīle 

Ümmī İbrāhīm Efendi  nā’il oldı. Sene-i mezbūre Şa‘bān’ında Ṣadrü’d-dīn-zāde 

Rūḥu’llāh Efendi  yirine Mıṣr -ı Ḳāhire  ḳażāsıyla şevket-i ‘izz ü iḳbālleri bāhire 

olup altmış üç Ramażān’ında ma‘zūl ve yirlerine Kec-dehān Dāmādı ‘Abdu’llāh 

Efendi  mevṣūl oldı. Altmış altı Ṣafer’inde ‘İzzetī Şeyḫ Meḥemmed Efendi  yi-

rine ẟāniyen Mıṣr-ı ẕātü’l-ehrām ḳażāsıyla ikrām ve Edrine  pāyesi żamīmesiyle 

iḥtirām olındılar. Sene-i mezbūre Ẕi’l-ḥicce’sinde ‘azl ve yirlerine ‘Oẟmān-zāde 

Meḥemmed Efendi  vaṣl olınmış idi. Bunlar ba‘de’l-‘azl ümerā-yı Mıṣriyye’den 

Rıḍvān Beg ’üñ menzilinde ḳarār üzere iken altmış yedi Cumāde’l-āḫire’sinde 

ḫalefleri maḥlūlinden ẟāliẟen Ḳāhire -i bāhire ḥükūmeti menşūrı ṭaraf-ı şerīfle-

rine irsāl olındı. Altmış sekiz Muḥarrem’inde munfaṣıl ve mesned-i ḥükūmet-

lerine ‘Acem Meḥemmed Efendi  vāṣıl oldı. Altmış ṭoḳuz Rebī‘ü’l-evvel’inde 

ḫaṭṭ-ı hümāyūn-ı şevket-maḳrūn ile mümeyyiz-i ‘ulemā ta‘yīn olınup sene-i 

meẕkūre Receb’inde selef-i sālifleri Ḳadrī Efendi  yirine İstanbul  ḳażāsına vuṣūl 

bulmışlar idi. Sene-i mezbūre Ẕi’l-ḥicce’sinde müteḳā‘id ve te‘āṭī-i umūr-ı 

‘āmmeden mütebā‘id olmalarıyla yirlerine selef-i sālifleri Rūḥu’llāh Efendi 

ḫalef olup bunlara ḫalefleri arpalıḳları Menemen  ma‘a Foçalar  ḳażāları ‘inā-

yet olındı. Yetmiş Ẕi’l-ḳa‘de’sinde İmām-ı Sulṭānī1 Ḥāfıẓ Meḥemmed Efendi  

üzerinden Dimetoḳa  ma‘a Ṭaġardı  ḳażāsına tebdīl ve evvelkiler ile Bosnevī 

‘Īsā Efendi  tebcīl ḳılındı. Yetmiş iki Cumāde’l-āḫire’sinde Ṣun‘ī-zāde Seyyid 

Meḥemmed Emīn Efendi  def‘a-i ẟāniyesi yirine münevvir-i eyvān-ı ṣadāret-i 

Rūm  ve ḥā’iz-i gāyetü’l-ġāyāt-ı merūm olduḳlarında arpalıḳları Bosnevī Şa‘bān 

Efendi ’ye virildi. Yetmiş üç Rebī‘ü’l-āḫir’inde selefleri Ṣun‘ī-zāde Efendi yirine 

Şeyḫü’l-İslām ve müftī-i müşkil-güşā-yı enām ve yirleri ile selef-i sālifleri Ḳadrī 

Efendi be-kām oldı. On bir sene miḳdārı i‘māl-i ḫāme-i gevher-nigār ile iẓhār-ı 

ḳuvvet-i bāzū-yı fikret ve iẟbāt-ı yed-i ṭūlā-yı fażīlet itmişler idi. Seksen dört 

Rebī‘ü’l-āḫir’inde yed-i kerīme-i yümnīlerinde başdan nāzil mādde sebebiyle 

bir veca‘ peydā ve veḳāyi‘-i Zeyd ü ‘Amr’da ecvībe-i fażlu’l-ḫiṭāb taḥrīrinden 

fütūr ve ‘aczleri ẓāhir ü hüveydā olduġından mā‘adā pādişāh-ı kişver-güşā ḥaż-

retlerinüñ [245b] Leh Seferi ’ne ḥareket-i hümāyūnları müte‘ayyin ve bunlaruñ 

mizāc-ı şerīfleri içün metā‘ib-i sefer irtikābından tezāḥüm-i emrāż ve tezāyüd-i 

a‘rāż ḫavfı ẓāhir ü mütebeyyin olmaġın ol vaḳt mesned-ārā-yı ṣadāret-i Rūm 

olan Anḳaravī Meḥemmed Efendi  ḫilāfete iftā ile me’mūr olup cenāb-ı ‘ālī-şān-

ları maḥmiyye-i Edrine ’de ḳarār itmişler idi. Sene-i mezbūre Ramażān’ında 

pādişāh-ı İslām ḥażretleri Ḥācīoġlıbāzārı  meştāsına vuṣūl bulduḳlarında ṣadā-

ret-i Rūm’dan munfaṣıl bunlaruñ tilmīẕ-i ḫāṣ ve şāgird-i pür-iḫtiṣāṣları olup 

ibtidā-yı ḥālinden beri terbiyet-kerdeleri olan ‘Alī Efendi da‘vet olınup sene-i 

merḳūme Ẕi’l-ḳa‘de’sinüñ on dördinci Erba‘ā güni rikāb-ı hümāyūna vāṣıl ve 

Ḳā’im-maḳām Muṣāḥib Muṣṭafā Paşa  vesāṭetiyle şeref-i dāmen-būs-i şehrīyārī-

ye nā’il olduḳda mezīd-i ‘avāṭıf-ı ḫusrevānīden meşīḫat-i İslāmiyye ile ikrām ve 

ṣāḥibü’t-terceme cenābları daḫı kemā fi’l-evvel taṭyīb-i ḫāṭır buyurulup beş yüz 

aḳçe evḳāf-ı selātīnden beş yüz aḳçe daḫı cizye mālından be-her yevm biñ aḳçe 

vaẓīfe-i teḳā‘üd ta‘yīninden başḳa sā’ir ẕeḫā’ir-i yevmiyye vü şehriyye iḥsānıyla 

tevfīr-i2 tevḳīr-i ikrāmlarında ihtimām-ı tām buyurulup bā-hezār sa‘ādet ü iḳ-

1 S 268a.

2 tevfīr-i S: -H.

bāl ile Ḫalīc-i Ḳosṭanṭıniyye ’ye nāẓır Beşiktaş  ḳurbinde yalılarına nüzūl eyle-

mişler idi. Biñ seksen sekiz Ẕi’l-ḳa‘de’sine gelince şikestī-i mizāc ile evḳāt-güẕār 

iken ol ẕāt-ı pākīze-ṣıfātuñ sem‘-i gūş-ı hūşına 1﴾َِمŻــ ƪùĤدَارِ ا ĵــĤَِإ ĳــĐُïْĺَ ُ ّƩųوَا﴿  āyeti 

ḳar‘ idüp ol da‘vet-i vācibü’l-icābete “sem‘an ve ṭā‘aten” gūyān ber-feḥvā-yı: 

Naẓm

آن üאİ×אز اĳŒ ůùĬن óÜك آĻüאن כóد
ÖאĈאóÐان óŊ ĵøïĜواز řĨźאن óŘد 2

‘Āzim-i ḫuld-i berīn ve ber- vefḳı 3﴾ٍرïِــÝَĝْ ƫĨ ٍــכĻĥِĨَ ïَــĭĐِ ٍقïْــĀِ ïِــđَĝْĨَ ĹــĘِ﴿ vāṣıl-ı a‘lā-

yı ‘illiyyīn oldılar. Üsküdar  ḳażāsında i‘dād olınan türbe-i laṭīfede medfūn ve 

vefātlarına Rüşdī Aḥmed Efendi  didügi tārīḫ-i mevzūndur:

Mıṣrā‘

Mesned-i ‘adni ide Minḳārī-zāde āşiyān4 

Ol ẕāt-ı ‘aliyyü’ş-şān aḫleda’llāhu bi-ḥuleli’l-cinān,5 bedr-i āsmān-ı ‘ilm 

ü kemāl, zīnet-efzā-yı sarāy-ı ma‘ārif ü efḍāl, muvaşşiḥ-i ḳalā’id-i kemālāt, 

muṣaḥḥiḥ-i maḳālāt-ı fażl-ı bī-ġāyāt, vechetü’l-āmāl-i ḳabā’il-i ḳavābil, Ka‘be-

tü’l-iḳbāl-i emẟāl ü emāẟil olup mine’l-mebde’ ile’l-müntehā ‘ādet-i marżiyye 

ve sünnet-i seniyyeleri iḥyā-yı ‘ulūm ve tervīc-i leṭā’if-i manṭūḳ u mefhūm 

idi. Ḥaḳḳā zamānlarında erbāb-ı fażl u dāniş mükerrem ü mübeccel, ṭā’ife-i 

cühelā muḥaḳḳar u müẕellel idi.6 Ḥattā miftāḥ-ı ḫızāne-i feżā’il olan ẕāt-ı 

mecma‘u’l-celā’il-i ḫaṣā’illeri güşāde-sāz-ı ebvāb-ı cevāb-ı bā-ṣavāb-ı iftā ve 

düstūr-efken-i ḥall-i müşkil-i müsteftīyān-ı dünyā olmaġla zīver-efzā-yı mes-

ned-i fetvā olduḳlarında aṣḥāb-ı ṭarīḳı bi-ṭarīḳı’l-imtiḥān istinṭāḳ ve sezāvār-ı 

ikrām olındılar. İnāle-i merāmlarıyla terfī‘-sāz-ı pāye-i bülend-vāye-i ḳaṣr-ı 

i‘zāz-ı ‘ālī-ṭāḳ buyurmışlar idi. 

Naẓm

Olaldan çeşm-i mihr ü mehde peydā nūr-ı bīnāyī

Ne gördi ne görür bir böyle fażl-ı ḥayret-efzāyı

1 Kur’ân-ı Kerîm, Yûnus Sûresi, 10/25, “ Allah kullarını esenlik yurduna çağırıyor. “

2 “O dostluk doğanı yuvasını terk edince kutsal meleklerle birlikte mekansızlığa uçtu.”

3 Kur’ân-ı Kerîm, Kamer Suresi, 54/55, “Güçlü ve yüce (Allah’ın) huzurunda hak meclisindedirler.”

ůĬïĐ ïĭùĨ اïŰه ĝĭĨאری زاده آűüאن 4
5 “Allah onu cennet hulleleri içerisinde ebedî kılsın.”

6 S 268b.

naẓmına mā-ṣadaḳ olup fażīletlerinden mā‘adā fetvā vü taḳvāda müsellem, 

istiḳāmet ü nezāhetde ‘alem, kelām-ı Ḥaḳḳ’da muṭlaḳu’l-lisān, ḳāṭı‘u’l-‘ırḳ-ı 

meẓālim ü ‘udvān, vecīh ü vaḳūr, maṣdar-ı ḫayr-ı mevfūr idi. 

Naẓm

Ḳalem ḳādir midür vaṣfın beyāna

Ṣıġar mı baḥr-i ḳulzüm nāvdāna

Āẟār-ı ‘ilmiyyelerinden Ādāb-ı Mīrī  üzerine mu‘allaḳa Ḥāşiye-i Şerīfe ’leri 

vardur. Ṣavāb-dīd-i fuḫūl ve vāṣıl-ı derece-i ḳabūl olmaġın ‘inde’l-küll mu‘te-

ber ve maḥbūb bir eẟer-i merġūbdur. Bundan mā‘adā ba‘ż-ı mevāżi‘-i müşkile 

ve mebāḥiẟ-i mu‘żileye risāle ve ta‘līḳātları vardur. 

Āẟār-ı ḫayriyyelerinden medfen-i mu‘ayyen ve türbe-i rūşenleri civārında 

medrese-i şerīfeleri ve buḳ‘a-i laṭīfeleri [246a] vardur. 

Raḥmetu’llāhi ‘aleyh raḥmeten vāsi‘aten.1 

Beşiktaşī Meḥemmed Faḫrī Efendi 

el-Mevlā Meḥemmed. Ḫalīc-i Ḳosṭanṭıniyye ’ye nāẓır Beşiktaş  ḳaṣabasından 

ẓuhūr ve “Meḥemmed Faḫrī Efendi ” dimekle meşhūr olmış idi. Ba‘de taḥṣī-

li’l-isti‘dād ‘ulemā-yı kirāmuñ birinden mülāzemetle ber-murād olup devr-i 

medāris ve ‘aḳd-i mecālis iderek ḳırḳ aḳçe medreseye mevṣūl ve andan daḫı 

ma‘zūl olduḳdan ṣoñra sālik-i meslek-i ḳażā ve mālik-i ezimme-i ḥükm ü imżā 

olup biñ elli altı Cumāde’l-āḫire’sinde Ḥanya  ḳażāsı tevcīh olındı. Altmış üç 

Rebī‘ü’l-āḫir’inde ma‘zūl ve yirlerine Ebe-zāde Meḥemmed Efendi  mevṣūl oldı. 

Altmış yedi Ẕi’l-ḥicce’sinde Baba Ḥüseyn Efendi  ḳabūl itmedügi Erzenü’r-rūm  

ḳażāsı virilüp altmış sekiz Rebī‘ü’l-āḫir’inde ‘azl ve yirlerine ẟāniyen Ḥāfıẓ ‘Ab-

du’r-raḥmān Efendi  vaṣl olındı. Yetmiş iki Receb’inde Ḥamīdī Maḥmūd Efen-

di  yirine Ḳonya  ḳażāsı ḥükūmeti tefvīż olınup yetmiş üç Rebī‘ü’l-evvel’inde 

munfaṣıl ve yirlerine Raḥmetu’llāh Efendi Mülāzımı ‘Ömer Efendi  vāṣıl oldı. 

Yetmiş yedi Şevvāl’inde Ḫere-zāde Ḥüseyn Efendi  yirine Kütāhiyye  ḳāḍīsi olup 

yetmiş ṭoḳuz Receb’inde ma‘zūl ve yirlerine ẟāniyen Gümüşayaḳ-zāde Meḥem-

med Efendi  mevṣūl oldı. Bunlara İnegöl -i Burusa  ḳażāsı ma‘īşet virildi. Seksen 

1 “Allah’ın rahmeti en geniş şekilde onun üzerine olsun.” 

beş Muḥarrem’inde selefi Maḥmūd Efendi def‘a-i ẟāliẟesi yirine ẟāniyen Ḳonya 

ḳażāsı tevcīh olınup1 ma‘īşetleri Sirke-zāde İbrāhīm Efendi ’ye tevcīh olındı. 

Seksen altı Receb’inde mün‘azil ve yirlerine Edrineli İbrāhīm Efendi  vāṣıl oldı. 

Bu ḥāl üzere güẕārende-i evḳāt iken biñ seksen sekiz senesi ḥudūdında ‘azm-i 

cennāt-ı ‘āliyāt eyledi. 

Merḥūm-ı merḳūm ma‘ārif-i cüz’iyye ile ma‘lūm, ḫoş-ṣoḥbet, ḳābil-i ülfet 

idi.

Fāżıl Uzun ‘Alī Efendi 

el-Mevlā el-fāżıl ‘Alī bin Resūl. Biñ on yedi senesi ḫilālinde münbit-i kerīm-i 

kirām ve ma‘den-i cevāhir-i ‘ulemā-yı ‘iẓām olan belde-i Ḳonya ’da pertev-en-

dāz-ı ṣaḥīfe-i vücūd ve ḥadīḳa-ṭırāz-ı ‘ālem-i şühūd olup2 ṣabāvetleri hengā-

mında vālid-i mācidleriyle hicret ve Şām-ı dārü’s-selāmda ḫaṭṭ-ı raḥl-i iḳāmet 

eyleyüp ibtidā e’imme-i ḳurrādan vücūhāt-ı ḳırā’at ile ḥāfıẓ, ẟāniyen muḳad-

dimāt-ı ‘ulūm-ı mefrūz u mesnūnı muḥāfıẓ olduḳdan ṣoñra Sulṭān Murād 

Ḫān-ı Rābi‘  ‘aṣrında Dārü’s-salṭana ’ya rū-māl ve müddet-i medīd Muḥaşşī 

Şihāb Efendi  ve Kiçi Meḥemmed Efendi  ve Uzun Ḥasan Efendi  ve Monlā 

Çelebi  dārü’l-ifādelerinde iştiġāl idüp serv-i bālā-yı istīhāli ṭırāzende-i ḫil‘at-i 

sa‘ādet ü iḳbāl ve firāzende-i rāyet-i fażl u kemāl olmış idi. Ṣadr-ı ‘ālī-ḳadr 

Ḳudsī-zāde Şeyḫ Meḥemmed Efendi  merḥūmdan mülāzım ve ṭarīḳ-ı tedrīse 

‘āzim olup ḳaṭ‘-ı merātib-i mu‘tāde iderek ḳırḳ aḳçe medreseden ma‘zūl iken 

biñ altmış üç Ramażān’ında Aḥmed Aġa Dersiyyesi’ne  ḫāric ile ‘āric, altmış 

beş Rebī‘ü’l-evvel’inde Yūsuf Paşa Ḫˇācesi Ebū Bekr Efendi  yirine Dizdāriy-

ye Medresesi ’ne ḥareketle mübtehic olmışlar idi. Altmış sekiz Receb’inde ‘Ab-

dü’l-hādī Efendi  yirine Ḫusrev Ketḫudā Medresesi ẞāniyesi ’ne pāy-ı himmet 

ḳoyup altmış ṭoḳuz Ẕi’l-ḥicce’sinde Çāvuş-zāde Muṣṭafā Efendi  [yirine] Ḳañ-

lıca ’da vāḳı‘a İskender Paşa Medresesi ’ne naḳl olındılar. Yetmiş bir Şa‘bān’ında 

Ḳara Ca‘fer Efendi  yirine Şeyḫü’l-İslām Zekeriyyā Efendi Medrese-i ẞāniyesi  

ile ikrām olınup yetmiş iki Şevvāl’inde yirlerinde mūṣıla-i Ṣaḥn  i‘tibār olınmış 

idi. Yetmiş üç Receb’inde Küçük Bolevī Muṣṭafā Efendi  yirine Pīrī Paşa Medre-

sesi’ne zīnet-baḫşā,  yetmiş beş Muḥarrem’inde selef-i sālifleri Ca‘fer Efendi yi-

1 olınup H: olındı S.

2 S 269a.

rine Ṣaḥn-ı ẞemāniyye ’nüñ birine i‘tilā eyleyüp yetmiş altı Cumāde’l-āḫire’sin-

de Mīrzā Meḥemmed Efendi  yirine Maḥmūd Paşa dārü’l-ifādesi ne revnaḳ-efzā 

oldılar. Yetmiş yedi Ramażān’ında Kebīrī-zāde Muṣṭafā [246b] Efendi yirine 

Ayaṣofıyya Medresesi ’nde neşr-i feżā’il idüp seksen Rebī‘ü’l-āḫir’inde Ṣamtī 

Meḥemmed Efendi  yirine Medāris-i Süleymāniyye ’den birine vāṣıl olmışlar idi. 

Seksen bir Ẕi’l-ḥicce’sinde Şām-ı şeref-encām pāyesi żamīmesiyle İsḥāḳ-zāde 

Ḫıṣmı Meḥemmed Ṣāliḥ Efendi  yirine Ġalaṭa  ḳażāsı rıżā-dādeleri olup seksen 

üç Rebī‘ü’l-evvel’inde ma‘zūl ve yirlerine Ṭosyevī Meḥemmed Efendi  mevṣūl 

oldı. Seksen sekiz Receb’inde Aḳ Maḥmūd Efendi  yirine maḥrūsa-i Burusa  

ḳażāsında mesned-nişīn-i şerī‘at oldılar. Seksen ṭoḳuz Muḥarrem’inde maraż-ı 

istisḳādan ‘ālem-i ḳudse revān ve cāh-ı fenādan dāmen-keşān olduḳlarında yir-

leri Şa‘bān-zāde Meḥemmed Efendi ’ye iḥsān olınup bunlar Maḥkeme  ḳurbin-

de vāḳi‘ mezāristānda defn olındılar. 

Merḥūm-ı merḳūm deryā-yı güher-rīz-i ‘ulūm, vāṣıṭatu’l-‘ıḳd-ı ‘ulemā-yı 

fuḫūl, mecma‘u’l-baḥreyn-i cevāhir-i ma‘ḳūl u menḳūl, mū-şikāf-ı deḳā’iḳ-ı 

ḥadīẟ ü tefsīr, ḥarīr-bāf-ı ḥaḳā’iḳ-ı va‘ẓ-ı teẕkīr, ḥıfẓ-ı ḳavā’idde ḳuvvet-i ḥāfıẓa 

gibi ‘alem, keẟret-i iḥāṭa-i ma‘āḳıdda mānend-i baḥr-i ‘aylem, uṣūl ü fürū‘da 

yegāne, mecmū‘-ı fünūnda müfred-i zamāne, ṣalāḥ u taḳvāda ḍarbü’l-meẟel, 

ẓāhir ü bāṭında ḳıdve-i meşāyiḫ-ı kümmel, baḥrü’l-‘ulūm, kenzü’l-fühūm idi.

Ṣaḥḥāf Meḥemmed Efendi [Ḳabaṣaḳal Meḥemmed] 

el-Mevlā Meḥemmed. ‘Alā’iyye  diyārından bedīdār ve “Ḳabaṣaḳal Meḥem-

med Efendi ” dimekle şöhret-şi‘ār olup fāżıl-ı ḳarār-dāde Minḳārī-zāde Efendi  

merḥūm āsitānesine intisāb ile ketḫudālıḳları ḫıdmetiyle kām-yāb ve şeref-i 

mülāzemetlerin iktisāb eylemiş idi. Devr-i medāris-i mu‘tāde ile ḳırḳ aḳçe 

medreseye vāṣıl ve andan daḫı munfaṣıl olduḳdan ṣoñra biñ yetmiş iki Şev-

vāl’inde Mūsā-zāde Seyyid Muṣṭafā1 Efendi  yirine Ebu’l-fażl Maḥmūd Efendi 

Medresesi  ile kām-revā, yetmiş dört Cumāde’l-āḫire’sinde Fīrūz Aġa Medrese-

si  sezā görilüp yetmiş altı Cumāde’l-āḫire’sinde selefi yirine Ḳañlıca ’da vāḳı‘a 

İskender Paşa Medresesi  i‘ṭā olındı. Yetmiş ṭoḳuz Rebī‘ü’l-evvel’inde ‘Abdu’l-

lāh-zāde Şeyḫ Muṣṭafā Efendi  yirine Fāṭıma Sulṭān Medresesi  iḥsān, seksen 

Rebī‘ü’l-āḫir’inde Zekī Aḥmed Efendi  yirine Rūm Meḥemmed Paşa Medre-

1 S 269b.

sesi ’ne şāyān olmışlar idi. Seksen üç Muḥarrem’inde Nesrī Meḥemmed Efen-

di  yirine Nişāncı Paşa-yı Cedīd Medresesi  ile tecdīd-i sürūr ve seksen dört 

Rebī‘ü’l-evvel’inde Beşiktaşī Meḥemmed Efendi  yirine Ṣaḥn-ı ẞemāniyye ’den 

birine mürūr eyleyüp seksen beş Ramażān’ında Kellā Maḥmūd Efendi  yirine 

Edrineḳapusı Mihrümāhı Medresesi ’ne ḥaḳīḳ olup seksen altı Şevvāl’inde Sey-

yid Ca‘fer Efendi  yirine Murād Paşa-yı ‘Atīḳ Medresesi ’nde ferş-i seccāde-i ders 

ü taḥḳīḳ itmişler idi. Seksen sekiz1 senesi ḫilālinde ḥacc-ı Beytu’llāhi’l-Ḥarām ’a 

‘azīmet eyleyüp ba‘de edā’i’n-nüsük-i İslām ve ziyāret-i ravża-i Resūlu’llāh ‘aley-
hi’ṣ-ṣalāti ve’s-selām,2 biñ seksen ṭoḳuz Muḥarrem’inde Medīne-i Münevvere ’de 

‘ālem-i ervāḥa ḫırām itdüklerinde medrese-i maḥlūleleriyle Fenārī-zāde Seyyid 

Aḥmed Efendi  ikrām olındı.

Mevlānā-yı merḳūm dāḫil-i ‘idād-ı erbāb-ı rüsūm, ṣāfī-fu’ād ve pāk-i‘tiḳād idi.

Deli Birāder Ḫˇācesi Bosnevī Aḥmed Efendi 

el-Mevlā Aḥmed. Bosna Sarāyı ’ndan ẓuhūr ve istifāża-i nūr-ı şu‘ūr idüp 

‘ulemā-yı Rūm ḫıdmetlerine vāṣıl ve birinden şeref-i mülāzemete nā’il olup 

devr-i medāris iderek ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ elli beş Rebī‘ü’l-evvel’inde ‘Abdü’r-raḥīm Efendi yirine Ḫay-

rabolı ’da Rüstem Paşa Medresesi  ḫāriciyle be-kām, elli yedi Rebī‘ü’l-āḫir’inde 

Bosnevī ‘Abdu’llāh Efendi  yirine İstanbul ’da Yeñi İbrāhīm Paşa Medresesi  ile 

nā’ilü’l-merām olup elli ṭoḳuz Receb’inde Çāvuş-zāde ‘Oẟmān Efendi  yiri-

ne Şeyḫü’l-İslām Ḥüseyn Efendi Medresesi  in‘ām, altmış bir [247a] Cumā-

de’l-ūlā’sında Çeşmī-zāde ‘Abdü’r-raḥīm Efendi  yirine medāris-i Ṣaḥn ’uñ biriy-

le ikrām olınmışlar idi. Altmış iki Muḥarrem’inde Kefevī ‘Abdü’r-raḥīm Efendi  

maḥlūlinden Ḫānḳāh Medresesi ’n cāygāh eyleyüp altmış beş Ramażān’ında 

Teẕkireci ‘Abdu’llāh Efendi  yirine Edrineḳapusı Mihrümāhı Medresesi  ile 

taḥṣīl-i ‘izz ü cāh eylemişler idi. Altmış altı Şa‘bān’ında Cellād-zāde ‘Abdü’l-

fettāḥ Efendi  yirine masḳaṭ-ı re’si olan Bosna ḳażāsı ḥükūmeti tefvīż olınup 

altmış yedi Şevvāl’inde ma‘zūl ve yirlerine Ḳoçbaş Maḥmūd Efendi  mevṣūl 

oldı. Yetmiş bir Ṣafer’inde selef-i sālifi Bosnevī ‘Abdu’llāh Efendi yirine Fi-

libe  ḳażāsı ‘ināyet olınup yetmiş iki Ṣafer’inde ‘azl olınup ve yirlerine Şāmī 

1 Seksen sekiz H: Seksen S.

2 “Salât ve selâm onun üzerine olsun.”

‘İvaż Efendi  vaṣl olındı. Yetmiş beş Receb’inde Martolos-zāde ‘Abdu’r-raḥmān 

Efendi  yirine Baġdād -ı bihişt-ābād1 ḳażāsıyla nā’il-i murād olmışlar idi. Yetmiş 

altı Ẕi’l-ḳa‘de’sinde munfaṣıl ve yirlerine Burusevī Maḥmūd-zāde Meḥemmed 

Efendi  vāṣıl oldı. Seksen dört Cumāde’l-ūlā’sında Ṭavīl Ḥasan Efendi  yirine ẟā-

niyen Filibe ḳażāsı virilüp seksen beş Cumāde’l-ūlā’sında müteḳā‘id ve yirlerine 

Gümülcineli ‘Abdu’llāh Efendi  müteṣā‘id oldı. Bu ḥāl üzere güẕārende-i eyyām 

ü leyāl iken biñ seksen ṭoḳuz Muḥarrem’inde ‘ālem-i ‘uḳbāya intiḳāl eyledi.

Mevlānā-yı mezbūr ocaḳaġalarından Deli Birāder Aḥmed Aġa ’nuñ imāmeti 

ḫıdmetiyle meşġūl olmaġın “Deli Birāder Ḫˇācesi” dimekle meşhūr olmış idi.

Müvezzi‘ Aḥmed Efendi 2

el-Mevlā Aḥmed bin ‘Abdü’l-cebbār. Vilāyet-i Anaṭolı’dan ẓuhūr ve “Müvez-

zi‘ Aḥmed Efendi ” dimekle meşhūr olup  taḥṣīl-i ‘ilm ü ma‘rifet ve Şeyḫü’l-İs-

lām Bahāyī3 Meḥemmed Efendi ’den iḥrāz-ı şeref-i mülāzemet eyleyüp devr-i 

merātib-i mu‘tāde ile ḳırḳ aḳçe medreseden ma‘zūl iken biñ altmış Ra-

mażān’ında Yarḥiṣār  Medresesi  ḫāric i‘tibār olınup ibtidā bunlara tevcīh olındı. 

Altmış bir Cumāde’l-ūlā’sında Bahāyī Efendi ile ma‘an Midilli  cezīresine nefy 

olınmaġla medreseleri ‘Abdü’l-ġaffār Efendi’ye virildi. Altmış iki Ramażān’ın-

da Bahāyī Efendi ẟāniyen ṣadr-ı fetvāya teşrīf eyleyüp bunlara sene-i meẕkūre 

Ẕi’l-ḳa‘de’sinde Öreke-zāde Aḥmed Efendi  yirine ẞāniye-i Ḫusrev Ketḫudā 

Medresesi ’ni i‘ṭā itmişler idi. Altmış üç Rebī‘ü’l-āḫir’inde yirlerinde dāḫil i‘ti-

bār olınup4 sene-i mezbūre Ramażān’ında Ḥüseyn Efendi-zāde maḫdūmı yiri-

ne Efḍal-zāde Medresesi ’nde basṭ-ı seccāde-i ifāde itdiler. Altmış altı Şa‘bān’ın-

da Ḳoca ‘Ömer Efendi  yirine Sinob  ḳażāsına manṣūb ḳılınduḳda ḳabūlden ibā 

ve inẓivā iḫtiyār itmekle manṣıb-ı meẕkūr Ḫāliṣī-zāde Efendi’ye sezā görildi. 

Sene-i meẕkūre Şevvāl’inde ḳabūl itmeyen Ḥāmid Efendi yirine Mar‘aş  ḳażāsı 

kendüye ‘arż olınduḳda andan daḫı isti‘fā itmekle Muḫtārī Muṣṭafā Efendi ’ye 

tevcīh olınup bunlar ṣıfru’l-yed ibḳā olındı. Altmış yedi Rebī‘ü’l-āḫir’inde Ünsī 

‘Abdü’l-laṭīf Efendi  def‘a-i ẟāniyesi yirine Ṭrablus-ı Şām 5 ḳażāsı in‘ām olınup 

1 bihişt-ābād H: bihişt S.

2 Evvelu müderrisin bi-medreseti Yarḥiṣār . Fī 22 Ramażān sene 1060. [H nüshasında bu kayıt yoktur.]

3 S 270a.

4 olınup S: olındı H.

5 Ṭrablus-ı Şām  S: Ṭrablusü’ş-Şām H.

altmış sekiz Rebī‘ü’l-āḫir’inde ma‘zūl ve yirlerine Baldır-zāde Dervīş Meḥem-

med Efendi  mevṣūl oldı. Yetmiş bir Şa‘bān’ında Mu‘īd-zāde Maḥmūd Efendi  

yirine Anḳara  ḳażāsı ḥükūmeti tefvīż olındı. Yetmiş iki Receb’inde ‘azl olınup 

yirleri Ebū Sa‘īd Efendi ’ye arpalıḳ ta‘yīn olındı. Yetmiş altı Muḥarrem’inde 

Ṣadrü’d-dīn-zāde Fetḥu’llāh Efendi  yirine ẟāniyen Ṭrablus-ı Şām ḳażāsı viril-

miş iken sene-i mezbūre Cumāde’l-āḫire’sinde Fındıḳ Muṣṭafā Efendi  yirine 

ẞire  ḳażāsına menḳūl ve yirlerine ḫalefleri Baldır-zāde Efendi mevṣūl oldı. Yet-

miş sekiz Ṣafer’inde ref‘ olınup yirleri ‘Abdü’r-raḥīm-zāde [247b] Meḥemmed 

Efendi ’ye arpalıḳ virildi. Seksen iki Rebī‘ü’l-evvel’inde Ḳayṣeriyyeli İsmā‘īl 

Efendi  yirine Ḳayṣeriyye  ḳażāsıyla ikrām olınup seksen üç Cumāde’l-āḫire’sin-

de munfaṣıl ve yirlerine Şa‘rānī-zāde ‘Abdü’l-vehhāb Efendi  vāṣıl oldı. Seksen 

sekiz Cumāde’l-ūlā’sında ẞirevī Maḥmūd Efendi  def‘a-i ẟāniyesi yirine Diyār-

bekr  ḳażāsı iḥsān olınmış idi. Seksen ṭoḳuz Ṣafer’inde ṣarṣar-ı ecel gül-berg-i 

ḥayātın bād-ı hevāya tevzī‘ ve bülbül-i rūḥı gülistān-ı Ḳadīr’e tevdī‘ eyledükde 

manṣıb-ı münḥal ḫalefleri Şa‘rānī-zāde Efendi’ye maḥal görildi.

Mevlānā-yı mezbūr ḳadr-i müşterek-i ‘ilm ile meşhūr, bi-taḫṣīṣ Bahāyī 

Efendi merḥūm zamānında fetvā ḫıdmeti taḳrībiyle fıḳha etemm-i intisābı ve 

ol fenn-i celīlden vāye-i niṣābı var idi.

Çāker Aġa-zāde Ḫalīl Efendi 

el-Mevlā Ḫalīl. Ṭā’ife-i sipāhiyye aġası olan bir ‘abd-i ḫāliṣü’l-‘ubūdiyye-

nüñ ferzend-i fürūzendi Çāker Aġa-zāde Ḫalīl Efendi’dür. Taḥṣīl-i ser-māye-i 

‘ulūm ve devr-i mecālis-i erbāb-ı rüsūm idüp ‘ulemānuñ birinden mülāzım ve 

‘azm-i tarīḳ-ı tedrīse ‘āzim olup devr-i medāris iderek ḳırḳ aḳçe medreseden 

munfaṣıl iken bin elli bir Şa‘bān’ında Ḫabbāziyye Medresesi ḫāricine ‘āric, elli 

altı Receb’inde ‘Abdü’r-raḥīm Efendi-zāde ‘Abdu’llāh Efendi yirine Merdümiy-

ye Medresesi ’ne ḥareketle mübtehic olmışlar idi. Elli yedi Rebī‘ü’l-āḫir’inde 

‘Uşşāḳī-zāde Faṣīḥī Meḥemmed Efendi  yirine Rūm Meḥemmed1 Paşa Medre-

sesi  ile ikrām, elli sekiz Ẕi’l-ḥicce’sinde selefi ‘Abdü’r-raḥīm-zāde Meḥemmed 

Efendi  yirine Şeyḫü’l-İslām Yaḥyā Efendi  Medresesi  in‘ām olındı. Altmış bir 

Şa‘bān’ında Teẕkireci ‘Abdu’llāh Efendi  yirine Ṣaḥn-ı ẞemāniyye ’nüñ biriyle 

vāṣıl-ı kām, altmış iki Muḥarrem’inde yirlerinde altmışlı i‘tibārıyla maẓhar-ı ik-

1 S 270b.

rām-ı kirām olmışlar idi. Sene-i meẕkūre Şa‘bān’ında Şirvānī Aḥmed Efendi  yi-

rine Maḥmūd Paşa Medresesi ’ne i‘tilā eyleyüp altmış dört Şa‘bān’ında yirlerin-

de mūṣıla-i Süleymāniyye , altmış yedi Ṣafer’inde yirlerinde ḫāmis-i Süleymā-

niyye i‘tibārlarıyla1 sezā görildiler. Sene-i meẕkūre Receb’inde Şeyḫü’l-İslām-ı 

sābıḳ Ḥüsām-zāde ‘Abdu’r-raḥmān Efendi  yirine Ḳuds-i Şerīf  ḳażāsı telḫīṣ 

olınduḳda pādişāh-ı ‘ālem-penāh ṭarafından temkīn olınmayup sene-i mez-

būre Şevvāl’inde Burusa  pāyesi żamīmesiyle Ṣafvetī Meḥemmed Efendi  yirine 

İzmir  ḳażāsıyla tevḳīr olınmışlar idi. Altmış sekiz Muḥarrem’inde Altıbarmaḳ 

İbrāhīm Efendi  yirine Maġnisa  ḳażāsına menḳūl ve yirlerine selefleri İbrāhīm 

Efendi mevṣūl oldı. Sene-i meẕkūre Cumāde’l-āḫire’sinde ‘azl ve yirlerine Ḳaṣīr 

Ḥasan Efendi  vaṣl olındı. Yetmiş iki Ṣafer’inde Medīne-i Münevvere  pāyesi 

żamīmesiyle Çıracı-zāde Meḥemmed Efendi  yirine Üsküdar  ḳażāsına ḥākim 

olup yetmiş üç Muḥarrem’inde munfaṣıl ve yirlerine Emīnī Meḥemmed Efen-

di  vāṣıl oldı. Yetmiş altı Cumāde’l-āḫire’sinde Ṣarı Mu‘īd Muṣṭafā Efendi  yirine 

ẟāniyen Üsküdar ḳażāsı sezāvār görilüp yetmiş yedi Ṣafer’inde ma‘zūl olup yir-

leri ‘Abdü’r-raḥīm-zāde Meḥemmed Efendi ’ye arpalıḳ ta‘yīn olındı. Seksen beş 

Şa‘bān’ında Fenārī-zāde Seyyid Meḥemmed Efendi  üzerinden Razlıḳ  ḳażāsı2 

arpalıḳ virilüp seksen ṭoḳuz Rebī‘ü’l-evvel’inde ‘işretgāh-ı ‘ālem-i ünse sefer ve 

maḥmil-i tābūt ile cisr-i fenādan güẕer eyledüklerinde maḥlūl olan arpalıḳları 

ḳużāta iḥsān olındı.

Mevlānā-yı merḳūm ‘ilm ü fażlla mevsūm, bi-taḫṣīṣ ‘ilm-i fıḳhda fā’iḳu’l-

aḳrān, nīk-nefs ü ṣāḥib-i iẕ‘ān, pīr-i mu‘ammer, ṣalāḥ-ı ḥālle muḫammer idi. 

Āẟārından fıḳhda müretteb mecmū‘aları vardur.

Baġdādī-zāde ‘Abdu’llāh Efendi 

el-Mevlā ‘Abdu’llāh ibnü’l-mevlā Aḥmed. Bu ṭabaḳa vefeyāṭında ẕikri 

mürūr iden Baġdādī Aḥmed Efendi ’nüñ ferzend-i ercmendi ‘Abdu’llāh Efen-

di’dür. Taḥṣīl-i ser-māye-i ṭarīḳ ve kesb-i meleke-i [248a] ders ü taḥḳīḳ eyleyüp 

Monlā Çelebi ’den mülāzım ve rāh-ı tedrīse ‘āzim olup devr-i medāris iderek 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ yetmiş altı 

Muḥarrem’inde ‘Abdü’l-ġaffār Efendi  yirine Çobān Çāvuş Medresesi  ḫāricine 

1 i‘tibārlarıyla S: i‘tibārlarına H.

2 Razlıḳ ḳażāsı H: -S.

‘āric olup yetmiş ṭoḳuz Cumāde’l-āḫire’sinde Mü’eẕẕin-zāde Meḥemmed Efen-

di  yirine Mi‘mār Sinān Medresesi  iḥsān olındı. Seksen beş Ramażān’ında Üs-

küdarī İbrāhīm Efendi  yirine Ḫādım Ḥasan Paşa Medresesi  sezā görilüp seksen 

altı Ramażān’ında Ṣaḥḥāf Şeyḫ-zāde Enes Efendi  yirine Şeyḫü’l-İslām Aḫī-zāde 

Ḥüseyn Efendi Medresesi  in‘ām olınup seksen yedi Ramażān’ında Alahoz Ḫˇā-

cesi Muṣṭafā Efendi  yirine Rūm Meḥemmed Paşa , seksen sekiz Şa‘bān’ında 

Başmaḳcı-zāde Seyyid ‘Alī Efendi  yirlerine Ḥaydar Paşa Medrese leri ile ikrām 

olındılar. Seksen ṭoḳuz Ṣafer’inde sinīn-i ‘ömrleri ḳarīn-i ḫitām olup ‘ālem-i 

‘uḳbāya ḫırām eyledüklerinde medrese-i maḥlūleleri ile Ḫˇāce-zāde Luṭfu’llāh 

Efendi  be-kām oldı.

Merḥūm-ı mezbūr “Baġdādī-zāde Efendi” dimekle1 meşhūr, ḥasenü’l-aḫlāḳ, 

ṭayyibü’l-a‘rāḳ idi.

Ḳāmetī-zāde Efendi [Meḥemmed] 

el-Mevlā Meḥemmed ibnü’l-mevlā Ḳāmetī ‘Abdu’r-raḥmān. ‘Ulemā-yı 

devlet-i Sulṭān Murād Ḫān-ı Rābi‘ ’den tercemesi Ẕeyl-i ‘Aṭāyī ’de masṭūr biñ 

otuz altı senesi ḫilālinde cisr-i fenādan menzil-i beḳāya ‘ubūr eyleyen Ḳāmetī 

‘Abdu’r-raḥmān Efendi ’nüñ maḫdūm-ı melek-nihādı ve ferzend-i pāk-nijādı 

Meḥemmed Efendi’dür. Ṭarīḳ-ı sa‘ādet-refīḳ-ı ‘ilme ‘azīmet ve ‘ulemānuñ bi-

rinden iḥrāz-ı şeref-i mülāzemet eyleyüp bi-ḥasebi’l-‘āde ḳaṭ‘-ı merātib-i mu‘tā-

de ile ḳırḳ aḳçe medreseden ma‘zūl iken biñ ḳırḳ bir Cumāde’l-āḫire’sinde 

Seyyid Aḥmed Efendi  yirine Pervīz Efendi Medresesi  ile kām-revā, ḳırḳ ṭoḳuz 

Şevvāl’inde Şeyḫī-zāde Şerīf Meḥemmed Efendi  yirine Pīrī Paşa Medresesi ’ne 

revnaḳ-baḫşā olmışlar idi. Elli Receb’inde Semīn Velī Efendi  yirine Ḳılıç ‘Alī 

Paşa Medresesi ’ne mevṣūl, elli bir Ramażān’ında Kec-dehān Dāmādı ‘Abdu’llāh 

Efendi  yirine medāris-i Ṣaḥn ’uñ biriyle nā’ilü’l-me’mūl oldılar. Elli iki Ẕi’l-ḥic-

ce’sinde selefleri Velī Efendi yirine Ḳadırġa Limanı ’nda Meḥemmed Paşa Med-

resesi ’ne i‘tilā eyleyüp elli üç Ṣafer’inde Ḫandān Efendi  yirine Bosna  ḳażāsı sezā 

görilmiş idi. Elli beş Receb’inde ma‘zūl ve yirlerine ‘Abdü’l-vehhāb-zāde Aḥmed 

Efendi  mevṣūl oldı. Elli sekiz Receb’inde Maḳtūl Aḥmed Paşa İmāmı İbrāhīm 

Efendi  yirine Belġrad  ḳażāsıyla ber-murād olup elli ṭoḳuz Şa‘bān’ında ‘azl ve 

yirlerine ‘Acem Meḥemmed Efendi  vaṣl olındı. Altmış iki Muḥarrem’inde Bālī 

1 S 271a.

Efendi  yirine Medīne-i Münevvere  ḳażāsıyla ikrām olınup altmış üç Muḥar-

rem’inde ‘azl ve yirlerine Teẕkireci ‘Abdü’r-raḥīm Efendi  vaṣl olındı. Altmış altı 

Cumāde’l-āḫire’sinde Hevāyī-zāde Seyyid Meḥemmed Efendi  üzerinden Buru-

sa Yeñişehri  ḳażāsı arpalıḳ virilüp altmış yedi Rebī‘ü’l-āḫir’inde Edrine  pāyesi 

żamīmesiyle Ya‘ḳūb Efendi  yirine maḥrūsa-i Burusa ḳażāsı ‘in‘ām olınmış idi. 

Sene-i mezbūre Şevvāl’inde munfaṣıl ve yirlerine selef-i sālifleri Bālī Efendi  

vāṣıl oldı. Altmış ṭoḳuz Ṣafer’inde selefleri Ya‘ḳūb Efendi üzerinden Ḳuşaṭası  

ḳażāsı arpalıḳ iḥsān olındı. Yetmiş bir Şevvāl’inde ḫalefleri Bālī Efendi yiri-

ne Edrine ḳażāsında basṭ-ı seccāde-i şerī‘at idüp arpalıḳları Es‘ad-zāde Seyyid 

Meḥemmed Sa‘īd Efendi ’ye ‘ināyet olındı. Yetmiş iki Şevvāl’inde ref‘ ve yirleri-

ne Ebu’s-su‘ūd-zāde Meḥemmed Ṣādıḳ Efendi  terfī‘ olındı. Bunlara ḫalef-i sālif-

leri Es‘ad-zāde Efendi üzerinden ẟāniyen Ḳuşaṭası ḳażāsı arpalıḳ virildi. Yetmiş 

üç senesi ḥudūdında [248b] Ḫaṭīb-zāde Aḥmed Efendi  maḥlūlinden Aṭranos  

ḳażāsı daḫı żamīme-i revātibleri ḳılınmış idi. Yetmiş altı Receb’inde sene-i ātiye 

Muḥarremü’l-ḥarāmı ġurresi tevḳītiyle Malġaravī Meḥemmed Efendi  yirine 

Mekke -i Mu‘aẓẓama  ḳażāsıyla ta‘ẓīm olınduḳlarında arpalıḳları ẟāniyen selef-

leri Es‘ad-zāde Efendi’ye tevcīh olındı. Yetmiş sekiz Muḥarrem’inde ma‘zūl ve 

yirlerine Fāżıl Süleymān Efendi  mevṣūl oldı. Sene-i mezbūre Cumāde’l-ūlā’sın-

da selef-i sālifleri Bālī Efendi def‘a-i ẟāniyesi yirine Dārü’s-salṭana  ḳażāsıyla 

taḥṣīl-i şeref idüp yetmiş ṭoḳuz Ṣafer’inde munfaṣıl ve yirlerine ḫalef-i sālifleri 

Es‘ad-zāde Efendi nā’il olup bunlara Yalaḳ-ābād  ḳażāsı żamīmesiyle ḫalefleri 

arpalıġı Ḳuşaṭası ḳażāsı ẟāliẟen i‘ṭā olındı. Seksen üç Receb’inde Ḥāmid Efen-

di  yirine ẟāniyen İstanbul  ḳażāsına1 vuṣūl bulup Ḳuşaṭası ḳażāsı ‘İzzetī Şeyḫ 

Meḥemmed Efendi ’ye virildi. Sene-i meẕkūre Ẕi’l-ḥicce’sinde müteḳā‘id ve 

maḥall-i ḥükūmetlerine Esīrī Birāderi Muṣṭafā Efendi  müteṣā‘id oldı. Bunlara 

Yalaḳ-ābād ḳażāsı arpalıḳ ta‘yīn olındı. Seksen beş Ramażān’ında selef-i sālifleri 

‘İzzetī Efendi üzerinden Ḳuşaṭası ḳażāsı daḫı rābi‘an żamīme-i revātibleri ḳılı-

nup seksen sekiz Şa‘bān’ında Anaṭolı  pāyesi żamīmesiyle arpalıḳları Seyrek-zā-

de Ḥāfıẓı Muṣṭafā Efendi  manṣıbı olan Ebā Eyyūb -i Enṣārī ḳażāsına  tebdīl, 

Ḳuşaṭası ve Yalaḳ-ābād ḳażāları ile Ḳudsī-zāde Teẕkirecisi Meḥemmed Efendi  

tebcīl ḳılınmış idi. Seksen ṭoḳuz Rebī‘ü’l-āḫir’inde milket-i ṣūretden intiḳāl 

ve ‘ālem-i bālāya irtiḥāl eyledüklerinde Edrineḳapusı  ḫāricinde Emīr-i Buḫārī 

1 S 271b.

Zāviyesi  civārında medfūn ve naḳş-ı seng-i mezārları kendü kerīmeleri Ṣıdḳī  

muḫalleṣ Emetu’llāh Ḫātūn’uñ didügi tārīḫ-i mevzūndur:

Naẓm

Ḳāmetī-zāde Efendi idicek ‘azm-i cinān

Aġladı anuñ içün mātem idüp ins ile cān

Didi tārīḫ-i vefātını ḳızı Ṣıdḳi anuñ

Ḳāmetī-zāde’ye a‘lā-yı İrem ola mekān1

Maḥlūl olan arpalıḳları Müfettiş İbrāhīm Efendi ’ye tevcīh olındı.

Mevlānā-yı merḳūm maḫdūm-ı ma‘ālī-rüsūm, maḳām-ı ‘iffetde ẟābit-ḳa-

dem, nīk-ḫaṣlet, pāk-nihād ādem idi. 

Āẟār-ı ḫayriyyelerinden Odunḳapusı  dāḫilinde Ṣarı Temürci Mescidi ’ni 

veẓā’if ta‘yīniyle cāmi‘ eylemişdür.

Şekera’llāhu sa‘yehü’l-mevfūr.2 

Çeşmī-zāde Meḥemmed Ṣāliḥ Efendi 

el-Mevlā Meḥemmed Ṣāliḥ ibnü’l-mevlā Meḥemmed Çeşmī. Ṣudūr-ı dev-

let-i Sulṭān Murād Ḫān-ı Rābi‘ ’den tercemesi bu cerīdede ẕikr olınan Çeşmī 

Meḥemmed Efendi ’nüñ maḫdūm-ı kihter-i nāzenīni ve nūr-ı çeşm-i cihān-bī-

ni Meḥemmed Ṣāliḥ Efendi’dür. Şeyḫü’l-İslām Yaḥyā Efendi ’den mülāzım ve 

ṭarīḳ-ı tedrīse ‘āzim olup ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ elli yedi Rebī‘ü’l-āḫir’inde Ḥüseyn Paşa-zāde Aḥmed Efendi  

yirine Ḥācī Ḥasan-zāde Medresesi ’nde basṭ-ı seccāde-i ifāde eyleyüp elli sekiz 

Cumāde’l-ūlā’sında yirlerinde dāḫil, altmış Ramażān’ında yirlerinde mūṣıla-i 

Ṣaḥn  i‘tibārları olındı. Altmış bir Şa‘bān’ında Çāker Aġa-zāde Ḫalīl Efendi  yi-

rine Şeyḫü’l-İslām Yaḥyā Efendi Medresesi ’ne vāṣıl, altmış üç Ramażān’ında 

Çāvuş-zāde ‘Oẟmān Efendi  yirine Ṣaḥn-ı ẞemāniyye ’nüñ birine nā’il olmışlar 

idi. Altmış dört Cumāde’l-ūlā’sında Çāvuş-zāde Muṣṭafā Efendi  yirine Murād 

Paşa-yı ‘Atīḳ Medresesi ’ne ḥaḳīḳ olup altmış altı Şevvāl’inde Ḥüsām-zāde Şeyḫ 

ĜאĵÝĨ زاده įĺ اŻĐى ارم اوĨ įĤכאن 1
2 “Allah onun çok çalışmasının mükâfatını versin.”

Meḥemmed  Efendi  yirine Üsküdar Vālidesi1 [249a] Medresesi ’nde ferş-i sec-

cāde-i ders ü taḥḳīḳ itmişler idi. Altmış ṭoḳuz Şa‘bān’ında Velī-zāde Aḥmed 

Efendi  yirine Süleymāniyye medārisinüñ birine terfī‘, yetmiş iki Şevvāl’inde 

Uzun ‘Abdu’llāh Efendi  yirine Ḥalebü’ş-şehbā  ḳażāsı ḥükūmetiyle tevḳī‘ olın-

dılar. Yetmiş üç Şevvāl’inde ma‘zūl ve yirlerine Ḳabaḳulaḳ-zāde Meḥemmed 

Efendi  mevṣūl oldı. Yetmiş sekiz Cumāde’l-āḫire’sinde selef-i sālifleri ‘Oẟmān 

Efendi yirine Ġalaṭa  ḳażāsı virilüp sene-i meẕkūre Ramażān’ında selefleri ‘Oẟmān 

Efendi yirine maḥrūsa-i Burusa  ḳażāsına menḳūl ve yirlerine Ca‘fer-zāde ‘Ab-

dü’l-bāḳī Efendi  mevṣūl oldı. Sene-i merḳūme Ẕi’l-ḥicce’sinde ‘azl ve yirlerine 

ḫalef-i sālifleri Ḳabaḳulaḳ-zāde Efendi vaṣl olındı. Yetmiş ṭoḳuz Rebī‘ü’l-āḫir’inde 

Bıñarḥiṣār  ve Keşān  ḳażāları arpalıḳ virilmiş idi. Seksen beş Receb’inde Ḫıṣm-zā-

de ‘Abdü’l-bāḳī Efendi  maḥlūlinden Mekke -i Mükerreme  ḳażāsıyla tekrīm olı-

nup arpalıḳlarından Keşān ḳażāsı ‘Abdü’r-raḥīm-zāde2 Meḥemmed Efendi ’ye 

Bıñarḥiṣār  ḳażāsı, Edrineli Aḥmed Efendi ’ye virildi. Ba‘de edā’i’n-nüsük ḥuccāc-ı 

ẕevī’l-ibtihāc ile ‘avdet tenbīh ve yirleri seksen altı Muḥarrem’i ġurresinde Ke-

bīrī-zāde Muṣṭafā Efendi ’ye tevcīh olınmış idi. Sene-i meẕkūre Şa‘bān’ında Me-

mek-zāde Teẕkirecisi Meḥemmed Efendi  üzerinden Bolı  ma‘a Ḳoñurapa  ḳażā-

ları bunlara arpalıḳ iḥsān olındı. Seksen yedi Şevvāl’inde Beyāżī-zāde Aḥmed 

Efendi  yirine Ḳosṭanṭıniyye  ḳażāsı ḥükūmeti tefvīż olınup arpalıḳları ḫalefleri 

Kebīrī-zāde Efendi’ye virildi. Seksen sekiz Ṣafer’inde ma‘zūl ve yirlerinde ḫalef-

leri Kebīrī-zāde Efendi ḳāḍī-i İstanbul  oldı. Sene-i meẕkūre Rebī‘ü’l-āḫir’inde 

Āvāre-zāde Mes‘ūd Efendi  üzerinden Bıñarḥiṣār  ve Yeñice-i Ḳaraṣu  ḳażāları ar-

palıḳ ta‘yīn olınup sene-i merḳūme Şa‘bān’ında ḫalef-i sālifleri ‘Abdü’r-raḥīm-zā-

de Efendi üzerinden Ḳal‘a-i Sulṭāniyye  ḳażāsı daḫı żamīme-i revātibleri ḳılındı. 

Seksen ṭoḳuz Cumāde’l-ūlā’sında ‘azm-i firdevs-i berīn eyleyüp maḥrūsa-i Üskü-

dar ’da Ḥamza Faḳīh Maḥallesi ’nde vāḳi‘ ḫāneleri ḫaṭīresinde defīn-i zīr-i zemīn 

ve naḳş-ı seng-i mezārları bu beyt-i güzīn vāḳi‘ olmışdur:

Beyt

Lafẓen ü ma‘nen bir ehl-i ṭab‘a tārīḫ it didüm

Didi biñ seksen ṭoḳuzda eyledi ḥayf intiḳāl3

1 Üsküdar Vālidesi H: Üsküdar’da vāḳı‘a Vālide S.

2 S 272a.

دïĺى ĻÖכ øכùאن ĳĝĈزده اïĥĺى ėĻè اĝÝĬאل 3

Maḥlūl olan arpalıḳları Mīrzā Meḥemmed Efendi ’ye virildi.

Mevlānā-yı merḳūm maḫdūm-ı ma‘ālī-rüsūm, memdūḥü’l-fi‘āl, maḥmū-

dü’l-ḫiṣāl, ‘afīf ü nezīh, merd-i nebīh idi. İstanbul  ḳāḍīsi iken is‘āre1 taḳayyüd 

ile ḫaylī şöhret ü şān virmiş iken ehl-i ṭama‘ ḫilāf-gīrligiyle dördinci ayda ‘azl 

itdirilmiş idi.

Beşerī Meḥemmed Efendi 

el-Mevlā Meḥemmed. Vücūd-ı nezāhet-ālūdı ḫāk-i pāk-i İstanbul ’dan ḳarīn-i 

ẓuhūr ve “Beşerī Meḥemmed Efendi”  dimekle zebān-zed-i cumhūr olup fāżıl-ı 

ḳarār-dāde Nādirī muḫalleṣ Ġanī-zāde Efendi’nüñ  fevtinden mülāzemetle be-

kām ve ba‘ż-ı medāris-i ‘ilmiyye ile maḳżiyyü’l-merām olduḳdan ṣoñra ḳırḳ aḳçe 

medreseden munfaṣıl iken biñ elli Rebī‘ü’l-āḫir’inde Monlā2 Kestel Medresesi 

 ḫāriciyle kām-revā olup elli yedi Rebī‘ü’l-āḫir’inde Çāker Aġa-zāde Ḫalīl Efen-

di  yirine Merdümiyye Medresesi ’ne ḥareketle nā’il-i ümniyye olmış idi. Sene-i 

meẕkūre Şa‘bān’ında Kefevī Ḥüseyn Efendi  yirine Küçükçekmece ’de vāḳı‘a ‘Ab-

dü’s-selām Medresesi  in‘ām olınup altmış Ẕi’l-ḳa‘de’sinde Muṣlī Efendi yirine 

Fāṭıma Sulṭān Medresesi  iḥsān olındı. Altmış iki Muḥarrem’inde Ḳaṣīr Ḥasan 

Efendi  yirine Fetḥiyye Sinānı Medresesi  erzānī görilüp altmış üç Ramażān’ında 

[249b] yirlerinde mūṣıla-i Ṣaḥn  i‘tibārıyla tekrīm olınup altmış altı Şa‘bān’ın-

da ‘Āşıḳ Paşa Şeyḫi-zāde Seyyid Meḥemmed Efendi  yirine Sinān Paşa Medrese-

si ’ne irtiḳā, sene-i meẕkūre Şevvāl’inde Ḫıṣm-zāde ‘Abdü’r-raḥīm Efendi  yirine 

medāris-i Ṣaḥn ’uñ birine i‘tilā itmişler idi. Altmış yedi Receb’inde ‘Işḳī Ḥasan 

Efendi  yirine Ḳılıç ‘Alī Paşa Medresesi  virilüp sene-i meẕkūre Ramażān’ında Bos-

nevī Aḥmed Efendi  yirine Bosna  ḳażāsı sezā görildükde ḳabūlden ibā itmek-

le manṣıb-ı meẕkūr Ḳoçbaş Maḥmūd Efendi ’ye i‘ṭā3 ve bunlar ṣıfru’l-yed ‘azle 

mübtelā oldılar. Altmış sekiz Ramażān’ında Ḳuds-i Şerīf  pāyesi żamīmesiyle ḫa-

lefleri Ḳoçbaş Maḥmūd Efendi  yirine Belġrad  ḳażāsı tevcīh olındı. Altmış ṭoḳuz 

Receb’inde ma‘zūl ve yirlerine Hevāyī-zāde Seyyid Meḥemmed Efendi  mevṣūl 

oldı. Yetmiş iki Şa‘bān’ında Baldır-zāde Dervīş Meḥemmed Efendi  yirine Ḳayṣe-

riyye  ḳażāsı ‘ināyet olınup yetmiş üç Receb’inde4 ‘azl ve yirlerine Şāmī Şemsü’d-dīn 

Efendi  vaṣl olındı. Yetmiş yedi Cumāde’l-ūlā’sında Ṣaḥḥāf Şeyḫ-zāde ‘Abdü’l-bāḳī 

1 is‘āre H: -S.

2 Monlā S: Mollā H.

3 i‘ṭā H: ‘ināyet S.

4 S 272b.

Efendi 1 def‘a-i ẟāliẟesi yirine Ṣofya  ḳażāsı ḥükūmeti tefvīż olınup yetmiş ṭoḳuz 

Rebī‘ü’l-evvel’inde munfaṣıl ve yirlerine Tatar ‘Abdu’llāh Efendi  vāṣıl oldı. Seksen 

dört Şevvāl’inde Pārsā Meḥemmed Efendi  yirine ẟāniyen ḳażā-yı mezbūre i‘āde 

olındılar. Seksen beş Ramażān’ında müteḳā‘id ve yirlerine Sivasī-zāde Meḥem-

med Emīn Efendi  müteṣā‘id oldı. Bu ḥāl üzere sübḥa-şümār-ı eyyām u leyāl iken 

biñ seksen ṭoḳuz senesi ḫilālinde intiḳāl ve ‘ālem-i ervāḥa irtiḥāl eyledi. 

Mevlānā-yı mezbūr ḳadr-i müşterek-i ‘ilm ile meşhūr idi.

Muṣlī Çāvuş-zāde Efendi 2 [Muṣṭafā]

el-Mevlā Muṣṭafā ibn Muṣlī. Maḥmiyye-i İstanbul ’da “Muṣlī Çāvuş”  nām 

merdüñ ferzend-i ercmendi Muṣṭafā Efendi’dür. Taḥṣīl-i ‘ilme ‘āzim ve ‘ulemā-

nuñ birinden mülāzım olup devr-i medāris iderek ḳırḳ aḳçe medreseden ma‘zūl 

iken biñ altmış üç Ramażān’ında Ma‘lūl-zāde Dārü’l-ḥadīẟi ’ne ḫāric i‘tibār olı-

nup ibtidā bunlara tevcīh olındı. Altmış yedi Receb’inde Ḳocevī3 ‘Abdü’l-ġaffār 

Efendi  yirine ẞāniye-i Mesīḥ Paşa Medresesi ’ne naḳl olındılar. Sene-i mezbūre 

Ramażān’ında Arpacı-zāde ‘Alī Efendi  yirine4 Ferhād Paşa Medresesi ’ne taḥrīk olı-

nup altmış sekiz Receb’inde İmām-zāde Meḥemmed Ḳadrī Efendi  yirine Ūlā-yı 

Mesīḥ Paşa Medresesi  virilüp altmış ṭoḳuz Muḥarrem’inde Ḳudsī-zāde Teẕkire-

cisi Meḥemmed Efendi  yirine Ḥācī Ḥasan-zāde Medresesi  mesnedgāh-ı ifādeleri 

olmış idi. Yetmiş Ṣafer’inde Hābīl-zāde ‘Ömer Efendi  yirine Sekbān ‘Alī Med-

resesi’ne  şāyeste ḳılınup yetmiş bir Şa‘bān’ında ‘Uşşāḳī-zāde Seyyid ‘Abdü’l-bāḳī 

Efendi  yirine Ḳoca Muṣṭafā Paşa Medresesi  sezā görilmiş idi. Yetmiş iki Şevvāl’inde 

selef-i sālifi ‘Alī Efendi yirine Şeyḫü’l-İslām Zekeriyyā Efendi Medrese-i Ūlāsı  ile 

ikrām, yetmiş dört Cumāde’l-āḫire’sinde Beyāżī-zāde Aḥmed Efendi  yirine Ṣaḥn-ı 

ẞemāniyye ’nüñ birine ḫırām eyleyüp yetmiş beş Muḥarrem’inde Es‘ad-zāde Sey-

yid Meḥemmed Ebu’s-su‘ūd Efendi  yirine Şeyḫü’l-İslām Yaḥyā Efendi Medresesi  

in‘ām olınup5 yetmiş altı Receb’inde Teẕkireci ‘Abdu’llāh Efendi  def‘a-i ẟāliẟesi yiri-

ne Diyārbekr  ḳażāsı ḥükūmeti tefvīż olınup yetmiş yedi Receb’inde ma‘zūl ve yir-

lerine Seyrek-zāde Ḥāfıẓı Muṣṭafā Efendi   mevṣūl oldı. Seksen bir Muḥarrem’in-

1 Efendi  H: -S.

2 Evvelu müderrisin bi-medreseti Ma‘lūl-zāde. Fī 4 Ramażān sene 1063.

 Evvelu ḳāḍī bi-ḳażā’i Ḳandiye . Fī-ġurre-i Muḥarrem sene 1081. [H nüshasında bu kayıtlar yoktur.]

3 Ḳocevī H: Ḳonevī S.

4 yirine S: -H.

5 olındı S: olınup H.



1145Vekâyi‘u’l-Fuzalâ

de Ḳuds-i Şerīf  pāyesi żamīmesiyle Ḳandiye  ḳażāsı mevleviyyeti ibtidā bunlara 

‘ināyet olınmış idi. Seksen beş Muḥarrem’inde munfaṣıl ve yirlerine Ḫandān-zāde 

Meḥemmed Efendi  vāṣıl oldı. Sene-i mezbūre Ramażān’ında Yaḥyā-zāde Muṣṭafā 

Efendi  üzerinden Edincik  ḳażāsı arpalıḳ virilüp seksen altı Rebī‘ü’l-evvel’inde 

[250a] selefleri Yaḥyā-zāde Efendi maḥlūlinden İbṣala  ḳażāsı daḫı żamm olındı. 

Biñ1 seksen ṭoḳuz senesi ḥudūdında maraż-ı fālice ibtilāsı sebebiyle intiḳāl eyleyüp 

Edrineḳapusı  ḫāricinde Emīr-i Buḫārī Zāviyesi  civārında defn olındılar. Maḥlūl 

olan arpalıḳları İmām-zāde Meḥemmed Sa‘dī Efendi ’ye virildi. 

Mevlānā-yı mezbūr ‘ilm-i fıḳhda mahāretle meşhūr, fenn-i ṣakke şedī-

dü’l-intisāb, Memek-zāde Muṣṭafā Efendi  merḥūm ṣadrāretinde teẕkirecilik 

ḫıdmetiyle şeref-yāb olmışlar idi. 

Şeyḫü’l-İslām ‘Alī Efendi Birāderi Ebū Bekr Efendi  {Nümāyī} 

el-Mevlā Ebū Bekr ibnü’ş-Şeyḫ Meḥemmed ibnü’l-Ḳāḍī Ḥasan. Vilāyet-i 

Rūmili ’nde Yeñişehr  ḳurbinde Çatalca  ḳażāsından nümāyān ve ātī’t-terceme 

Şeyḫü’l-İslām ‘Alī2 Efendi merḥūmuñ birāder-i kihteri olmaġla taḥṣīl-i şöhret ü 

şān itmişler idi. Fāżıl-ı ḳarār-dāde Minḳārī-zāde Efendi  merḥūmuñ āsitānesine 

intisāb ile şeref-i mülāzemetlerin iktisāb eyleyüp devr-i medāris-i mu‘tāde ile 

ḳırḳ aḳçe medreseden ma‘zūl iken biñ seksen bir Şa‘bān’ında Ṣalāḥī Meḥem-

med Efendi  maḥlūlinden Şeyḫü’l-İslām Aḫī-zāde Ḥüseyn Efendi Medresesi  ile 

ikrām olınup seksen üç Muḥarrem’inde Kec-dehān Dāmādı-zāde Şeyḫ Muṣṭafā 

Efendi  yirine Ḳoca Muṣṭafā Paşa Medresesi  sezā, seksen dört Ẕi’l-ḥicce’sinde 

Mekkī Meḥemmed Efendi  yirine Ṣaḥn-ı ẞemāniyye ’nüñ birine i‘tilā itdükle-

rinde vālid-i cāmi‘ü’l-ḥurūf Şeyḫ Feyżī Ḥasan Efendi  bu tārīḫi dimişdür:

Mıṣrā‘

Bū Bekr Efendi ṣaḥn-ı ‘ilme luṭf ile baṣdı ḳadem3

Seksen beş Ramażān’ında Anṭāḳıyyeli Muṣṭafā Efendi  yirine Zāl Paşa Sulṭā-

nı Medresesi  erzānī görilüp seksen altı Şevvāl’inde ‘Abdī Efendi yirine Şeh-zāde 

dārü’l-ifādesine pā-nihāde olmışlar idi. Seksen yedi Ramażān’ında Bezirci-zāde 

1 Biñ H: -S.

2 S 273a.

Ö ĳÖכó اïĭĘى ėĉĤ įĩĥĐ īéĀ اÖ įĥĺאïĀى ïĜم 3
Tarihin ebced hesabına göre sayı değeri 1083’tür.

Maḥmūd Efendi  yirine Medāris-i Süleymāniyye ’den birine terfī‘, seksen sekiz 

Ramażān’ında Ebū Sa‘īd-zāde Feyżu’llāh Efendi  yirine Selanik  ḳażāsı ḥükūme-

tiyle tevḳī‘ olındılar. Seksen ṭoḳuz Receb’inde ‘azm-i gülzār-ı cinān ve seyr-i 

riyāż-ı ‘ālem-i cān itdüklerinde manṣıb-ı maḥlūl Grebneşī Muṣṭafā Efendi ’ye 

iḥsān olındı. 

Mevlānā-yı mezbūr ‘ilm ü ma‘ārif ile meşhūr, esīr-i ṣoḥbet-i yārān, nīk-nefs 

ve ṣāḥib-i ‘irfān idi.

 Nümāyī  maḫlaṣı ile eş‘ārı olup bu beyt güftārındandur:

Naẓm

Ṣalınur yanuñca bī-pervā diyü şemşīrler

Aġız açup her ṭarafdan atılurlar tīrler

Sarāy Ḫˇācesi Celeb İbrāhīm Efendi 

el-Mevlā İbrāhīm. Belde-i Üsküdar ’dan ẓuhūr ve ufḳ-ı vücūddan fā’iżü’n-

nūr olup ḥarem-i ḫāṣṣ-ı sulṭānīde perverde ve āb-yārī-i luṭf-ı pādişāhī ile ter-

biyet-kerde olmış idi. Emẟāli miyānında şuḳḳa-firāz-ı imtiyāz ve ‘ilm ü dā-

niş ile bī-enbāz olmaġın ṭarīḳ-ı sa‘ādet-refīḳ-ı ‘ilmīye ‘āzim ve Şeyḫü’l-İslām 

Minḳārī-zāde Efendi ’den mülāzım olduḳdan ṣoñra ḳaṭ‘-ı menāzil ve ṭayy-ı 

merāḥil iderek ḳırḳ aḳçe medreseye vāṣıl ve andan daḫı munfaṣıl iken biñ 

yetmiş yedi Ramażān’ında Zekī Aḥmed Efendi  yirine Na‘llı Mescid  ḳurbinde 

Ṣūfī Meḥemmed Aġa Dārü’l-ḥadīẟi  i‘ṭā, seksen üç Muḥarrem’inde ‘İmād-zāde 

Seyyid Meḥemmed Efendi  yirine Ḫādım Ḥasan Paşa Medresesi  sezā görilmiş 

idi. Seksen beş Ramażān’ında Ḥācib-zāde Meḥemmed Efendi  yirine Nişān-

cı Paşa-yı ‘Atīḳ Medresesi ’ne ḥaḳīḳ olup seksen yedi Ramażān’ında Nefes-zā-

de Seyyid ‘Abdu’r-raḥmān Efendi  yirine Şeyḫü’l-İslām Mu‘īd Aḥmed Efendi 

Medresesi ’nde basṭ-ı seccāde-i ders ü taḥḳīḳ itmişler idi. Seksen ṭoḳuz Re-

ceb’inde ders ü devri tamām ve ‘ālem-i ‘uḳbāya [250b] ḫırām eyleyüp medrese-i 

maḥlūleleri ile Etmekci-zāde Seyyid ‘Alī Efendi  ikrām olındı.

Mevlānā-yı merḳūm ġılmānān-ı şehinşāhīye ta‘yīn olınmaġla “Sarāy Ḫˇā-

cesi İbrāhīm Efendi ” dimekle ma‘lūm idi. 

Ḳızıḳlı-zāde Aḥmed Efendi 

el-Mevlā Aḥmed ibnü’l-mevlā Meḥemmed. Bu ṭabaḳa evā’ilinde tercemesi 

sebḳ iden Ḳızıḳlı Meḥemmed Efendi ’nüñ ferzend-i ercmendi ve maḫdūm-ı 

ḫıredmendi Aḥmed Efendi’dür. Maḥrūsa-i Burusa ’dan ẓuhūr ve āb-yārī-i feyż-i 

Ḫudā-dād ile istifāża-i nūr-ı şu‘ūr eyleyüp Ḳudsī-zāde Şeyḫ Meḥemmed Efen-

di ’den mülāzım ve ṭarīḳ-ı tedrīse ‘āzim olup devr-i merātib iderek ḳırḳ aḳçe 

medreseye mevṣūl ve andan daḫı ma‘zūl iken biñ altmış altı Ramażān’ında 

Nāzük ‘Abdu’llāh Efendi  yirine maḥrūsa-i1 merḳūmede Çendīk Medresesi  tev-

cīh olınup yetmiş beş Rebī‘ü’l-evvel’inde Çizmeci-zāde İsmā‘īl Efendi  yirine 

İnegöl ’de İsḥāḳ Paşa Medresesi  i‘ṭā olındı. Yetmiş altı Ẕi’l-ḳa‘de’sinde Monlā 

Yegān Medresesi  iḥsān olınup yetmiş sekiz Şevvāl’inde selefleri Çizmeci-zāde 

Efendi yirine ‘İvaż Paşa Medresesi  sezā görilmiş idi. Seksen iki Ramażān’ında 

‘Abdü’l-ḳādir-zāde Receb Efendi  yirine ‘Īsā Beg Medresesi  virilüp seksen üç 

Receb’inde selefi Receb Efendi yirine Ḳadriyye Medresesi ’ne gelmişler idi. Sek-

sen altı Ẕi’l-ḳa‘de’sinde Aḥmed Efendi yirine Toḳat  ḳażāsı ḥükūmeti tefvīż olı-

nup seksen sekiz Muḥarrem’inde ‘azl olınduḳlarında manṣıb-ı meẕkūr Bosnevī 

‘Īsā Efendi ’ye arpalıḳ ta‘yīn olındı. Biñ2 seksen ṭoḳuz Receb’inüñ on sekizinci 

İẟneyn güni intiḳāl ve ‘ālem-i ‘uḳbāya irtiḥāl eyleyüp maḥrūsa-i merḳūmede 

çiftlikleri olan Fidyeḳızıġı nām ḳaryede defn olındılar. 

Mevlānā-yı mezbūr ṣalāḥ-ı ḥālle meşhūr, ḥiṣṣemend-i ma‘ārif ü ‘ulūm, 

dāḫil-i ‘idād-ı erbāb-ı rüsūm idi.

Āvāre-zāde Mes‘ūd Efendi 

el-Mevlā Mes‘ūd ibnü’l-mevlā Muṣṭafā. ‘Ulemā-yı devlet-i Sulṭān İbrāhīm 

Ḫānī ’den tercemesi sebḳ iden Āvāre-zāde Muṣṭafā Efendi ’nüñ şāḫ-ı devḥa-i 

vücūdı ve maḫdūm-ı mes‘ūdü’l-vürūdūdıdur. Biñ on altı senesi ḫilālinde 

maḥmiyye-i Edrine ’de serā-perde-i ‘ademden meclis-i şühūda vaż‘-ı ḳadem ḳı-

lup ṭarīḳ-ı ‘ilme sülūk ve ḳurṣ-ı i‘tibārın sikke-i isti‘dād ile meskūk itdükde 

Şeyḫü’l-İslām Yaḥyā Efendi ’den ḫil‘at-ı mülāzemetle be-kām olup ‘alā-ḥase-

bi’l-‘āde ḳaṭ‘-ı merātib-i mu‘tāde iderek ḳırḳ aḳçe medreseden ma‘zūl ve ḫāric 

elli rütbesine muntaẓır-ı vuṣūl iken biñ elli bir Rebī‘ü’l-evvel’inde ‘Alī Bār Efen-

di  yirine Zeynī Çelebi  Medresesi ḫāricine ‘āric, elli beş Receb’inde Nā’ib ‘Ömer 

1 S 273b.

2 Biñ H: -S.

Efendi  yirine Ūlā-yı Mesīḥ Paşa Medresesi ’ne ḥareketle mübtehic olmışlar idi. 

Elli altı Rebī‘ü’l-āḫir’inde ‘Abdü’r-raḥīm-zāde Meḥemmed Efendi  yirine Ḥāfıẓ 

Paşa Medresesi ’ne revnaḳ-baḫşā, elli yedi Şa‘bān’ında ‘Abdü’r-raḥīm-zāde ‘Ab-

du’llāh Efendi yirine Ḳoca Muṣṭafā Paşa Medresesi ’ne zīnet-efzā oldılar. Elli 

ṭoḳuz Receb’inde ‘Uşşāḳī-zāde Faṣīḥī Meḥemmed Efendi  yirine Ṣaḥn-ı ẞemā-

niyye ’nüñ birine i‘tilā eyleyüp altmış Ramażān’ında Erżurūmī İbrāhīm Efendi  

yirine Zāl Paşa Sulṭānı Medresesi  erzānī görilmiş idi. Altmış bir Şa‘bān’ında 

Ḥamdī-zāde Seyyid Meḥemmed Efendi  yirine Sulṭān Selīm-i Ḳadīm Medresesi  

ile tekrīm, altmış dört Cumāde’l-ūlā’sında ‘Abdü’l-ḥalīm Efendi  yirine Medāris-i 

Süleymāniyye ’den biriyle ta‘ẓīm olındılar. Altmış beş Ramażān’ında Hāşimī-zā-

de Seyyid Meḥemmed Efendi  yirine İzmir  ḳażāsı ‘ināyet olınduḳda [251a] 
ḳabūlden ibā itmekle ẟāniyen Merḥabā-zāde Aḥmed Efendi ’ye sezā ve bunlar 

ṣıfru’l-yed ibḳā olınmışlar idi. Altmış altı Cumāde’l-āḫire’sinde Bāḳī-zāde Es‘ad 

Efendi  yirine ẟāniyen Süleymāniyye Medreseleri ’nüñ birine i‘āde olındılar. Sene-i 

meẕkūre Şevvāl’inde Nev‘ī-zāde Meḥemmed Efendi  yirine Yeñişehr  ḳażāsıyla 

maḳżiyyü’l-merām olup altmış yedi Şevvāl’inde ma‘zūl ve yirlerine Ḳāsım-zāde 

Meḥemmed Ṣāliḥ Efendi  mevṣūl oldı. Yetmiş Ẕi’l-ḳa‘de’sinde Sa‘dī-zāde Sey-

yid ‘Abdu’llāh Efendi  yirine Selanik  ḳażāsı ḥükūmeti tefvīż olınmış idi. Yetmiş 

bir Şevvāl’inde ‘azl ve yirlerine İmām-zāde ‘Abdu’llāh Efendi  vaṣl olındı. Yet-

miş beş Cumāde’l-ūlā’sında Burusa  pāyesi żamīmesiyle Ünsī ‘Abdü’l-laṭīf Efen-

di 1 maḥlūlinden Şām-ı  dārü’s-selām ḳażāsıyla ikrām olınup yetmiş altı Cumā-

de’l-āḫire’sinde ma‘zūl ve yirlerine enişteleri Uzun ‘Abdu’llāh Efendi  mevṣūl oldı. 

Yetmiş yedi Receb’inde Sivasī-zāde Ḫˇācesi ‘Ömer Efendi  maḥlūlinden Ḳaraṣu 

Yeñicesi  ḳażāsına Çirmen  ve Ḫavāṣṣ-ı Aḫī  ḳażāları daḫı żamm olınup bunlara 

arpalıḳ virildi. Seksen dört Cumāde’l-āḫire’sinde Edrineli Aḥmed Efendi  yirine 

maḥmiyye-i Edrine  ḳażāsına ḥākim ve revnaḳ-efrūz-ı mecālis ü maḥākim olup 

arpalıḳlarından Ḳaraṣu Yeñicesi  ve Ḫavāṣṣ-ı Aḫī ḳażāları seleflerine ve Çirmen 

ḳażāsı Yaḥyā-zāde Muṣṭafā Efendi ’ye virildi. Seksen beş Şevvāl’inde munfaṣıl ve 

maḳām-ı ḥükūmetlerine İlāhī-zāde Meḥemmed Efendi  vāṣıl olup bunlara sek-

sen altı Rebī‘ü’l-evvel’inde selefleri Edrineli Aḥmed Efendi  üzerinden Ḳaraṣu 

Yeñicesi ile Bıñarḥiṣār  ḳażāları iḥsān olındı. Seksen sekiz Rebī‘ü’l-āḫir’inde İs-

tanbul  pāyesi żamīmesiyle Ḥekīmbaşı-zāde Yaḥyā Efendi  yirine Ġalaṭa  ḳażāsına 

rıżā göstermişler idi. Arpalıḳları Çeşmī-zāde Meḥemmed Ṣāliḥ Efendi ’ye virildi. 

1 S 274a.

Seksen ṭoḳuz Şa‘bān’ında murġ-ı rūḥı ḳafes-i tenden ṭayerān ve firdevs-i berīni 

āşiyān eyleyüp Edrineḳapusı  ḫāricinde Emīr-i Buḫārī Zāviyesi civārında medfūn 

ve naḳş-ı seng-i mezārı ber-vech-i ta‘miye bu tārīḫ-i mevzūndur:

Naẓm

Bir du‘ā-gū geldi didi fevtinüñ tārīḫini

İde Ḥaḳ menzilgehüñ Mes‘ūd Efendi cenneti1

Manṣıb-ı maḥlūl Öreke-zāde Aḥmed Efendi ’ye maḥal görildi.

Mevlānā-yı merḳūm dāḫil-i ‘idād-ı maḫādīm-i rüsūm, ḫoş-ṣoḥbet, ḳābil-i 

üns ü ülfet, taḳlīde mā’il ve ṣoḥbet-i ‘avāma şīfte-dil idi. 

‘Abdü’r-raḥīm-zāde Dāvūd Efendi 2

el-Mevlā Dāvūd ibnü’l-mevlā Meḥemmed ibnü’l-mevlā ‘Abdü’r-raḥīm. 

Ānifen tercemesi bu ṭabaḳada masṭūr olan ṣudūr-ı kirāmdan ‘Abdü’r-raḥīm-zā-

de Meḥemmed Efendi ’nüñ maḫdūm-ı mihteri ve ferzend-i ferḫunde-aḫteri 

Dāvūd Efendi’dür. Ba‘de taḥṣīli’l-isti‘dād biñ seksen Ẕi’l-ḥicce’sinde vālid-i 

mācidleri fevtinden mülāzım ve ṭarīḳ-ı tedrīse ‘āzim olup ḳırḳ aḳçe medrese-

den ma‘zūl ve muntaẓır-ı neyl-i me’mūl iken seksen dört Ẕi’l-ḥicce’sinde ‘am-

mu-zādeleri Yaḥyā Efendi yirine Bāzirgānbaşı Medresesi  ile kām-revā, seksen 

yedi Receb’inde Şa‘rānī-zāde Meḥemmed Ramażān Efendi  yirine Ḥāfıẓ Paşa 

Medresesi  i‘ṭā olındı. Seksen ṭoḳuz Şa‘bān’ında maṭ‘ūnen üftāde-i zīr-i ḫāk ve 

ġunūde-i pister-i helāk olduḳlarında medrese-i maḥlūleleri Ḥāmid-zāde ‘Ab-

du’llāh Efendi ’ye maḥal görildi.

Maḫdūm-ı merḳūm ṭālib-i meṭālib-i ‘ulūm idi.

Ḳāsım Paşalı Çāvuş-zāde Muṣṭafā Efendi 3

el-Mevlā Muṣṭafā. Fużalā-yı devlet-i Sulṭān İbrāhīm Ḫānī ’den tercemesi 

ẕikr olınan Çāvuş-zāde İbrāhīm Efendi ’nüñ birāder-zādesi Muṣṭafā Efendi’dür. 

Ḥavṣala-i isti‘dādı mertebesi ḥiṣṣemend ve ‘ulemānuñ [251b] birinden mülā-

1 ĵÝĭä ىïĭĘد اĳđùĨ כıřĤõĭĨ ěè هïŰا
2 S nüshasında bu biyografi Kabasakal Aḥmed Efendi’nin biyografisinden sonra gelmektedir. 

3 Evvelu müderrisin bi-medreseti Anbār Ġāzī. Fī 8 Şa‘bān sene 1064. [H nüshasında bu kayıt yoktur.]

zemetle behremend olup devr-i merātib iderek ḳırḳ aḳçe medreseden ma‘zūl 

iken biñ altmış dört Şa‘bān’ında müceddeden iḥdāẟ olınan Anbār Ġāzī Med-

resesi  ibtidā bunlara tevcīh olınup altmış yedi Receb’inde ‘Uşşāḳī-zāde Seyyid 

‘Abdü’l-bāḳī Efendi  yirine Ḳāḍī Maḥmūd Medresesi’ne taḥrīk olındılar.  Altmış 

sekiz Receb’inde ‘Alā’iyyeli ‘Alī Efendi  yirine Ḳañlıca ’da vāḳı‘a İskender Paşa 

Medresesi virilüp  yetmiş Ẕi’l-ḥicce’sinde Anḳaravī Meḥemmed Efendi  yirine 

Ḥaydar Paşa Medresesi  ile kām-revā, yetmiş bir Ṣafer’inde Aḳ Maḥmūd Efen-

di  yirine Ḳara Çelebi-zāde Maḥmūd Efendi , yetmiş iki Şevvāl’inde Ṭosyalı1 

Meḥemmed Efendi  yirine Şeyḫü’l-İslām Mu‘īd Aḥmed Efendi  Medreseleri’ne 

i‘tilā eyleyüp yetmiş beş Muḥarrem’inde Seyrek-zāde Ḥāfıẓı Muṣṭafā Efendi  

yirine Sinān Paşa Medresesi’ne irtiḳā itmişler idi. Yetmiş ṭoḳuz Rebī‘ü’l-ev-

vel’inde Mu‘īd Meḥemmed Efendi  yirine Ṣaḥn taḥillesiyle Sinān Paşa Dā-

rü’l-ḥadīẟi ’ne pā-nihāde olup seksen Rebī‘ü’l-āḫir’inde Şeh-zāde Ḫˇācesi Sey-

yid Meḥemmed Efendi  yirine Üsküdar Mihrümāhı Medresesi  ile taḥṣīl-i ‘izz ü 

cāh eylediler. Seksen bir Şa‘bān’ında Ṭavīl ‘Oẟmān Efendi  yirine Ḳara Muṣṭafā 

Paşa Medresesi  i‘ṭā olınup seksen dört Receb’inde Şeyḫ Maḥmūd Efendi-zā-

de Seyyid Muṣṭafā Efendi  yirine Üsküdar ḳażāsı sezā görilmiş idi. Seksen beş 

Ramażān’ında ma‘zūl ve yirlerine Edībī-zāde2 Seyyid Muṣṭafā Efendi  mevṣūl 

oldı. Seksen sekiz Ẕi’l-ḥicce’sinde La‘lī-zāde ‘Abdü’l-‘azīz Efendi  maḥlūlinden 

Ḳuds-i Şerīf  ḳażāsıyla teşrīf olınup seksen ṭoḳuz Şevvāl’inde mesmūmen in-

tiḳāl ve maḳarr-ı ervāḥa irtiḥāl eyledüklerinde manṣıb-ı maḥlūle Ḫān-zāde 

Ḫˇācesi Muṣlī Efendi ittiṣāl eyledi.

Mevlānā-yı merḳūm dāḫil-i ‘idād-ı erbāb-ı rüsūm, ḫoş-ṣoḥbet, mā’il-i üns 

ü ülfet idi. 

Menḳabe3

Mervīdür ki tesmīm ḳaṣdıyla żiyāfete da‘vet olınup ba‘de tetmīmi’l-merā-

sim maḥkemeye ‘avdet eyledükde te’ẟīr-i zehr ile helāk ve üftāde-i pister-i ḫāk-i 

pāk olduġı günüñ irtesi etbā‘ından ba‘żılar ziyāretine varduḳlarında cesedi nebş 

olınup irbā irbā maḳṭu‘ bulınıcaḳ nā-çār laḥm ü ‘aẓmın cem‘ idüp tekrār mezā-

ra ilḳā iderler. 

1 Ṭosyalı H: Ṭosyevī S.

2 S 274b.

3 Menḳabe S: -H.

Ne‘ūẕü bi’llāhi min-şürūri enfusinā ve min-seyyi’āti a‘mālinā.1

Ḳabaṣaḳal Aḥmed Efendi 2

el-Mevlā Aḥmed ibn3 Reġā’ib ibn el-Ḥāc İlyās. Ḳaṣaba-i Bolı ’dan ẓuhūr 

ve “Ḳabaṣaḳal Aḥmed Efendi”  dimekle meşhūr olmış idi. Bilād-ı şarḳıyyeye 

sefer ve tekmīl-i zevāde-i ‘ilm ü hüner itdükde Şeyḫü’l-İslām Ḥanefī Meḥem-

med Efendi  ḫıdmetlerinden mülāzım ve ṭarīḳ-ı sa‘ādet-refīḳ-ı ‘ilme ‘āzim olup 

ḳırḳ aḳçe medreseden ma‘zūl iken Atmeydānı ’na nāẓır İbrāhīm Paşa Sarāyı ’nda 

ḫuddām-ı şehriyārī ḫˇācelıġına sezā, ba‘dehu biñ altmış altı Ẕi’l-ḳa‘de’sinde 

ibtidā iḥdāẟ olınan Ḥelvācıbaşı Medresesi  ile kām-revā olmışlar idi. Yetmiş üç 

Receb’inde Siyāhī Muṣṭafā Efendi  yirine Monlā Ḳırımī Medresesi ’ne taḥrīk 

olınup yetmiş altı Cumāde’l-āḫire’sinde Şa‘rānī-zāde ‘Abdü’l-vehhāb Efendi  

yirine Şāh-ı Ḫūbān Medresesi  iḥsān olındı. Sene-i meẕkūre Ẕi’l-ḳa‘de’sinde 

Tevfīḳī-zāde Meḥemmed Efendi  yirine İbrāhīm Paşa-yı ‘Atīḳ Medresesi ’ne 

ḥaḳīḳ olup yetmiş yedi Ramażān’ında Es‘ad-zāde Seyyid Meḥemmed Ebu’s-

su‘ūd Efendi  yirine Siyāvuş Paşa Sulṭānı Medresesi  erzānī görilmiş idi. Yetmiş 

ṭoḳuz Rebī‘ü’l-evvel’inde Anṭāḳıyyeli Muṣṭafā Efendi  yirine Ṣaḥn-ı ẞemāniy-

ye ’nüñ birine ḫırām idüp seksen Rebī‘ü’l-āḫir’inde Ṣarı ‘Abdu’llāh-zāde ‘Ab-

du’r-raḥmān Efendi  yirine ‘Ā’işe Sulṭān Medresesi  ile [252a] şādān oldılar. Sek-

sen bir Ẕi’l-ḥicce’sinde Gümülcineli ‘Abdu’llāh Efendi  yirine Ḳalender-ḫāne 

Medresesi ’nde basṭ-ı bisāṭ, seksen dört Receb’inde ḫˇāce-i şeh-zāde-i ‘ālī-cāh 

es-Seyyid Feyżu’llāh Efendi yirine   Ayaṣofıyya Medresesi  ile taḥṣīl-i neşāṭ it-

mişler idi. Seksen altı Şevvāl’inde Fenārī-zāde Seyyid Meḥemmed Efendi  yirine 

İzmir  ḳażāsı ile tevḳīr olınup seksen yedi Ẕi’l-ḳa‘de’sinde ma‘zūl ve yirlerine 

Burusevī Maḥmūd-zāde Meḥemmed Efendi  mevṣūl oldı. Bu ḥāl üzere güẕā-

rende-i eyyām u leyāl iken biñ seksen ṭoḳuz Şa‘bān’ında intiḳāl ve dārü’l-üns-i 

ḳudse irtiḥāl eyledi. 

Mevlānā-yı mezbūr cihet-i ẕātı ma‘mūr, ‘ālim ü fāżıl, merd-i kāmil idi.4

1 “Kötü amellerimizden ve nefsimizin şerlerinden Allah’a sığınırız.”

2 Evvelu müderrisin bi-medreseti Ḥelvācıbaşı. Fī 17 Ẕi’l-ḳa‘de sene 1066. [H nüshasında bu kayıt 

yoktur.]

3 ibn S: bin H.

4 S nüshasında bundan sonra Abdü’r-raḥīm-zāde Dāvūd Efendi’nin biyografisi gelmektedir. S 275a.

Ṣarı ‘Oẟmān Efendi 1

el-Mevlā ‘Oẟmān bin Meḥemmed. Vilāyet-i Anaṭolı ’da Amāsiyye  müftīsi 

Meḥemmed Efendi’nüñ ferzend-i feżā’ilmendi Ṣarı ‘Oẟmān Efendi ’dür. Ḥā’iz-i 

ser-māye-i isti‘dād ve bāliġ-i mebāliġ-i ‘aḳl-ı müstefād olduḳda āheng-i dā-

rü’l-mülk-i İstanbul  ve Ġalaṭa ’da vāḳi‘ sarāy-ı sulṭānīye duḫūl itmiş idi. Anda 

daḫı ḳarār itmeyüp māh-ı cihān-tāb gibi taḥṣīl-i kemāle ‘āzim ve pīr-i cihān-dī-

de-i āftāb gibi müṭāla‘a-i ṣafaḥāt-ı celīleye müdāvim olup dest-yārī-i feyż-i Ḫu-

dā-dād ile ser-bülend-i erbāb-ı isti‘dād olduḳda tekmīl-i ‘ilm ü ‘irfān ḳaṣdıyla 

diyār-ı Kürdistān’a sefer ve yegān yegān fużalā-yı şarḳ dārü’l-ifādelerine güẕer it-

miş idi. Mollā Gürānī  ve Mardin müftīsi ‘Alī  ve Aḥmed Ḥayderānī  ve Maḥmūd-ı 

Mūṣulī  ve Merre Ḳāsım  ve Mollā Nūru’llāh  mecālis-i ifādelerinde tenvīr-i ḳīl ü 

ḳāl ve niçe zamān āsitān-ı feyż-resānlarında iştiġāl ile vāṣıl-ı mertebe-i kemāl ve 

resīde-i rütbe-i ‘ālü’l-‘āl olduḳdan ṣoñra tekrār semt-i Dārü’s-salṭana ’ya rūy-māl 

eyleyüp vezīr-i ‘ālem-ārā Köprili-zāde Aḥmed Paşa ’ya mu‘allim ta‘yīn olınmaġ-

la şeref-yāb ve ṣadr-ı ‘ālī-ḳadr Ḳara Çelebi-zāde Maḥmūd Efendi ’nüñ mülāze-

metlerin iktisāb idüp devr-i medāris-i ‘ilmiyye ve irtiḳā-yı merātib-i resmiyye 

iderek ḳırḳ aḳçe medreseden ma‘zūl ve müteraḳḳıb-ı neyl-i me’mūl iken biñ 

yetmiş üç Muḥarrem’inde Bosnevī ‘Īsā Efendi  binā itdügi Dārü’l-ḥadīẟ  ḫāric 

i‘tibār olınup ibtidā bunlara tevcīh olındı. Sene-i meẕkūre Rebī‘ü’l-evvel’inde 

‘Abdü’l-ġaffār Efendi yirine Ca‘fer Aġa Medresesi  virilüp Dārü’l-ḥadīẟ daḫı üzer-

lerinde ḳarār-dāde ḳılınmış idi. Sene-i mezbūre Receb’inde Es‘ad-zāde Seyyid 

Meḥemmed Ebu’s-su‘ūd Efendi  yirine Ḥāfıẓ Paşa Medresesi ’ne nā’il, yetmiş dört 

Cumāde’l-āḫire’sinde Debbāġ-zāde Meḥemmed Efendi  yirine Ġażanfer Aġa 

Medresesi ’ne vāṣıl olmışlar idi. Yetmiş beş Muḥarrem’inde Ṣarı ‘Abdu’llāh-zāde 

‘Abdu’r-raḥmān Efendi  yirine Ṣaḥn-ı ẞemāniyye ’nüñ biriyle maẓhar-ı i‘zāz ol-

duḳlarında Dārü’l-ḥadīẟ-i mezbūr ‘Arab-zāde eş-Şeyḫ ‘Abdü’l-vehhāb Efendi ’ye 

tevcīh olındı. Yetmiş altı Ẕi’l-ḳa‘de’sinde Ṭavīl ‘Oẟmān Efendi  def‘a-i ẟāniyesi 

yirine Zāl Paşa Medresesi ’ne revnaḳ-baḫşā, yetmiş ṭoḳuz Rebī‘ü’l-evvel’inde 

Ṭosyalı Meḥemmed Efendi  yirine Bayram Paşa Medresesi ’ne zīnet-efzā oldılar. 

Seksen Rebī‘ü’l-āḫir’inde Ḳız ‘Alī Efendi  yirine Medrese-i Şeh-zāde  mesnedgāh-ı 

ifādeleri olup seksen bir Ẕi’l-ḥicce’sinde İmām-zāde Meḥemmed Ḳadrī Efendi  

1 Evvelu müderrisin bi-medreseti Dārü’l-ḥadīẟ-i ‘Īsā Efendi. Fī-Muḥarrem sene 1073. [H nüshasında bu 

kayıt yoktur.]

yirine Medāris-i Süleymāniyye ’den biriyle ta‘ẓīm, seksen üç Muḥarrem’inde se-

lef-i sālifi ‘Alī Efendi yirine Dārü’l-ḥadīẟ-i Süleymāniyye  ile tekrīm olınup sene-i 

meẕkūre Receb’inde ‘Abdü’r-raḥīm-zāde Meḥemmed Efendi  yirine Şām-ı cen-

net-meşām  ḳażāsında murabba‘-nişīn-i mesned-i aḥkām olmışlar [252b] idi. Sek-

sen beş Cumāde’l-ūlā’sında ma‘zūl1 ve yirlerine Şehlā ‘Abdü’l-bāḳī Efendi  mevṣūl 

oldı. Seksen yedi Şevvāl’inde Ḥāfıẓ ‘Abdu’r-raḥmān Efendi  üzerinden Menemen  

ma‘a Foçalar  ve ‘Uşşāḳī-zāde ‘Abdü’r-raḥīm Efendi  maḥlūlinden Gemlik  ve 

Ḫarmencik  ḳażāları żamīme-i revātibleri ḳılındı. Seksen sekiz Rebī‘ü’l-āḫir’inde 

Müfettiş İbrāhīm Efendi  yirine Edrine  ḳażāsı iḥsān olınduḳda Gemlik ḳażāsı 

Esīrī Meḥemmed Efendi ’ye ve Ḫarmencik ve Menemen ma‘a Foçalar  ḳażāları 

Ḥekīmbaşı-zāde Yaḥyā Efendi ’ye arpalıḳ ta‘yīn olındı. Seksen ṭoḳuz Rebī‘ü’l-ev-

vel’inde ‘uzlet-güzīn ve ḫalefleri ‘Abdü’l-bāḳī Efendi mesned-i ḥükūmetde sec-

cāde-nişīn oldı. Sene-i meẕkūre Ẕi’l-ḳa‘de’sinde enfās-ı ma‘dūde-i zindegānīsi 

tamām ve maraż-ı istisḳāya ibtilā sebebiyle cur‘a-keş-i cām-ı ḥimām olup birḳaç 

gün muḳaddem ẟülüẟ-i mālını vücūh-ı birre vaṣiyyet eyledükde mekteb-i şerīf 

bināsı içün Zencīrliḳuyı  ḳurbinde Nişāncı Paşa-yı Cedīd Cāmi‘i Şerīfi  civārında 

iştirā olınan maḥallüñ reh-güẕāra nāẓır gūşesinde defn olındı.

Mevlānā-yı mezbūr fażīlet-i bāhire ile meşhūr, envā‘-ı ‘ulūma ‘ārif ve en-

hā-yı fünūna vāḳıf, naḫl-bend-i eyvān-ı fünūn, cins-i şāmil-i mecmū‘-ı mefrūż 

u mesnūn, raḫş-ı ṭab‘-ı tāzī-neseb ile meydān-ı fürsüñ fārisi, bi-taḫṣīṣ memā-

lik-i fünūn-ı ‘āliyyetü’ş-şü’ūnuñ ḥārisi idi.

Āẟār-ı ‘ilmiyyelerinden eyyām-ı ṭaleblerinde yazduḳları kütüb-i mevād 

ḥavāşında māl-ā-māl ta‘līḳat-ı laṭīfeleri vardur. Her birinden cem‘ ü tertīb olın-

sa müstaḳil eẟer-i müntefa‘un bih olurdı.

Āẟār-ı ḫayriyyelerinden ber-mūcib-i vaṣiyyet medfenleri olan maḥalde 

ṣıbyān-ı müslimīn içün mektebleri vardur ve mālik olduḳları kütübi vaḳf idüp 

Sulṭān Selīm Cāmi‘-i Şerīfi ’nde intifā‘ olınup iḫrāc olınmamaḳ şarṭ itmişdür.

Ṣofya Müftīsi Ebu’s-su‘ūd Efendi 

el-Mevlā Ebu’s-su‘ūd. Vilāyet-i Anaṭolı ’dan ẓuhūr ve cebīn-i ḥāli cilvegāh-ı 

nūr-ı ş‘uūr olduḳda ṭarīḳ-ı sa‘ādet-refīḳ-ı ‘ilme sevḳ-ı rāḥile-i ‘azīmet ve ‘alā-ḥa-

sebi’l-‘āde ḥareket idüp ‘ulemānuñ birinden iḥrāz-ı şeref-i mülāzemet itmiş idi. 

1 S 275b.

Devr-i medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl 

olduḳdan ṣoñra Ṣofya  fetvāsı iḥsān olınmış idi. Biñ seksen bir Şevvāl’inde Ruhā  

Müftīsi-zāde Muṣṭafā Efendi yirine Lefḳoşa  ḳażāsı ḥükūmeti tefvīż olınup sek-

sen beş Muḥarrem’inde ‘azl ve yirlerine Ṣarı Meḥemmed Efendi  vaṣl olındı. 

Seksen sekiz Şevvāl’inde Gümüşayaḳ-zāde Meḥemmed Efendi  yirine Ṭrablus-ı 

Şām  ḳażāsı in‘ām olınup seksen ṭoḳuz Ẕi’l-ḳa‘de’sinde ḳāżī iken dā’in-i ecel 

müteḳāżī olup ḳażāya rāżī olduḳlarında manṣıb-ı maḥlūle Eyyūb Şeyḫi-zāde 

‘Abdü’l-laṭīf Efendi  ḳāḍī oldı.

Mevlānā-yı mezbūr fażīlet-i ‘ilmiyye ile meşhūr idi

Kürd ‘Abdü’l-ġanī Efendi 

el-Mevlā ‘Abdü’l-ġanī. Belde-i ‘Ayntāb ’dan ẓuhūr ve “Kürd ‘Abdü’l-ġanī 

Efendi ” dimekle meşhūr olmış idi. Ṭarīḳ-ı ‘ilme güẕer ve taḥṣīl-i ‘ilm içün 

Daġıstān  semtine sefer eyleyüp ba‘de’t-taḥṣīl dārü’l-mülk-i İstanbul ’a ‘azīmet 

ve Şeyḫü’l-İslām Yaḥyā Efendi  ḫıdmetlerinden iḥrāz-ı şeref-i mülāzemet itdük-

den ṣoñra devr-i medāris iderek ḳırḳ aḳçe medreseden ma‘zūl iken biñ elli 

altı Muḥarrem’inde maḥrūsa-i Burusa ’da Fażlī Paşa Medresesi  sezā görilmiş idi. 

Elli ṭoḳuz Cumāde’l-āḫire’sinde Ḳulaḳsız Seyyid1 ‘Abdu’llāh Efendi  yirine Si-

nob  ḳażāsına manṣūb ḳılınup altmış Cumāde’l-āḫire’sinde ma‘zūl ve yirlerine 

Naṣūḥ Paşa-zāde İmāmı Zilevī Maḥmūd Efendi  mevṣūl oldı. [253a] Altmış 

dört Şevvāl’inde Başmaḳcı-zāde Nūḥ Efendi  yirine Mar‘aş  ḳażāsı ḥükūmeti 

tefvīż olınup altmış beş Şevvāl’inde ‘azl ve yirlerine ‘Abdu’llāh Efendi vaṣl olın-

dı. Altmış sekiz Rebī‘ü’l-evvel’inde Medīne-i Münevvere  pāyesi żamīmesiyle 

Ṭaşkendi-zāde Seyyid Muṣṭafā Efendi  yirine Ṣofya  ḳażāsı ‘ināyet olınup altmış 

ṭoḳuz Rebī‘ü’l-evvel’inde munfaṣıl ve yirlerine ḫāmisen Sincār Mu‘izzü’d-dīn 

Meḥemmed Efendi  vāṣıl oldı. Yetmiş iki Ṣafer’inde Ḳaraḳaş Muṣliḥü’d-dīn 

Efendi  yirine Erzenü’r-rūm  ḳażāsına ḳudūm eyleyüp yetmiş üç Ṣafer’in-

de ma‘zūl ve yirlerine Seyyid ‘Abdü’l-fettāḥ Efendi  mevṣūl oldı. Yetmiş yedi 

Muḥarrem’inde Bosnevī Şa‘bān Efendi  arpalıġı olan Anḳara  ḳażāsı ‘ināyet olın-

mış idi. Yetmiş sekiz Cumāde’l-ūlā’sında ‘azldan mā‘adā maḥmiyye-i Edrine ’ye 

iḥżār olınup ba‘dehu cezīre-i Ḳıbrıs’a nefy ü iclā ve yirleri Bosnevī ‘Abdu’llāh 

Efendi ’ye i‘ṭā olındı. Seksen beş Ẕi’l-ḥicce’sinde Ca‘fer-zāde Ramażān Efendi  

1 S 276a.

yirine Bosna  ḳażāsı rıżā-dādeleri olup seksen altı Ẕi’l-ḳa‘de’sinde Sivasī-zāde 

Meḥemmed Emīn Efendi  yirine Ṣofya ḳażāsına menḳūl ve yirlerine selefleri 

Sivasī-zāde Efendi mevṣūl oldı.1 Seksen yedi Ẕi’l-ḳa‘de’sinde müteḳā‘id ve yir-

lerine ‘Aṭā’u’llāh Efendi müteṣā‘id oldı. Seksen ṭoḳuz senesi ḫilālinde irtiḥāl 

ve ‘ālem-i ervāḥa intiḳāl eyleyüp Üsküdar ’da Ṭoġancılar Meydānı’ nda Ḥasan 

Paşa Cāmi‘-i Şerīfi  miḥrābı ḥiẕāsında medfūn ve naḳş-ı seng-i mezārı Üsküdarī 

Na‘īm Efendi  didügi tārīḫ-i mevzūndur:

Naẓm

Na‘īmā didiler tārīḫ-i fevtin

Be-her dem eyleye Ḥaḳḳ aña raḥmet2

Mevlānā-yı mütercem ‘ilm ü ma‘ārifle ‘alem, evā’il-i ḥālinden ‘ilmle meş-

hūr, emẟāli miyānında ḫayr ile meẕkūr, pīr-i mu‘ammer, ṣalāḥ-ı ḥālle muḫam-

mer idi.

Manav-zāde ‘Abdu’r-raḥmān Efendi 

el-Mevlā ‘Abdu’r-raḥmān ibnü’l-mevlā Aḥmed. Bu ṭabaḳa evā’ilinde terce-

mesi sebḳ iden Manav Aḥmed Efendi ’nüñ ferzend-i ercmendi ve maḫdūm-ı 

ḫıredmendi ‘Abdu’r-raḥmān Efendi’dür. Ser-māye-i isti‘dāda mālik ve ṭarīḳ-ı 

‘ilme sālik olduḳda ‘ulemā-yı kirāmuñ birinden mülāzım ve rāh-ı tedrīse 

‘āzim olup ‘alā-ḥasebi’l-‘āde devr-i merātib-i mu‘tāde ile ḳırḳ aḳçe medrese-

den ma‘zūl ve muntaẓır-ı neyl-i me’mūl iken biñ elli sekiz Cumāde’l-ūlā’sında 

maḥrūsa-i Burusa ’da Perī-peyker Medresesi ’ne ḫāric ile ‘āric, altmış bir Şev-

vāl’inde Maḥmūd-zāde Meḥemmed Efendi  yirine Ḥasan Paşa Medresesi’ne 

ḥareketle mübtehic olmış idi. Altmış dört Şa‘bān’ında Muṣṭafā Efendi  yirine 

Bāyezīd Paşa Medresesi  sezā, altmış altı Ẕi’l-ḳa‘de’sinde Ṭavīl Nūḥ Efendi  yi-

rine Ḫançeriyye Medresesi  i‘ṭā olındı. Altmış sekiz Cumāde’l-ūlā’sında Monlā 

Yegān Medresesi  şāyān görilüp sene-i mezbūre Ẕi’l-ḳa‘de’sinde İzniḳ ’de Süley-

mān Paşa Medresesi ’ne naḳl olınup yetmiş iki Cumāde’l-ūlā’sında İlāhī-zāde 

Seyyid Meḥemmed Efendi  yirine Sulṭān Orḫan Medresesi  iḥsān, yetmiş beş 

1 oldı H: -S.

2 Ûĩèاכא ر ěè įĻĥĺدم ا óıÖ
 Mısraın ebced hesabına göre sayı değeri ile Abdülganî Efendi’nin vefat tarihi örtüşmemektedir. Tarih 

ta‘miyeli olabilir.

Receb’inde Hābīl-zāde ‘Ömer Efendi  yirine Murādiyye Medresesi  ile taḥṣīl-i 

‘izz ü şān itmişler idi. Biñ seksen ṭoḳuz Ẕi’l-ḥicce’sinde vedā‘-ı ‘ālem-i fānī 

ve ‘azm-i beḳā-yı cāvidānī eyleyüp1 maḥrūsa-i merḳūmede vālidleri cenbinde 

defn olındılar.

Merḥūm-ı mezbūr ‘ilm-i ma‘ārif ile meşhūr, müdeḳḳiḳ-ı dānişmend, her 

fenden behremend, evżā‘ u eṭvārı müsellem, pāk-nihād ādem idi.

Seyyid Ḳāsım Efendi 

el-Mevlā es-Seyyid Ḳāsım ibnü’s-Seyyid ‘Alī. Bünyān-ı vücūdı ḫāk-i pāk-i 

Burusa ’da iltiyām ve devr-i şühūr u eyyām ile revnaḳ-ı niẓām bulup tekmīl-i 

meleke-i isti‘dād ve ‘ulemā-yı kirāmuñ birinden mülāzemetle ber-murād [253b] 
olup devr-i medāris ve ‘aḳd-i mecālis iderek ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ altmış sekiz Cumāde’l-āḫire’sinde Ḥācī 

‘Ömer-zāde İbrāhīm Efendi  yirine masḳaṭ-ı re’si olan maḥrūsa-i Burusa’da 

Gökdere Medresesi  ḫāricine ‘āric, yetmiş beş Şa‘bān’ında selefleri yirine Mon-

lā-yı2 Cedīd Medresesi ’ne ḥareketle mübtehic olup seksen altı Ẕi’l-ḥicce’sinde 

Bādincānī Meḥemmed Efendi  yirine Bāyezīd Paşa Medresesi  i‘ṭā olınmış idi. 

Seksen ṭoḳuz Ẕi’l-ḥicce’sinüñ yigirmi dördinci güni ḥicce-i ‘ömri tamām ve 

‘ālem-i ervāḥa ḫırām eyleyüp maḥrūsa-i merḳūmede “Yeñiyir ” dimekle ma‘rūf 

mezāristānında defn olınup medrese-i maḥlūlesi Ḫalīl-zāde Ḥasan Efendi ’ye 

tevcīh olındı.

Mevlānā-yı merḳūm āşinā-yı deryā-yı ‘ulūm, nīk-nefs ü pāk-i‘tiḳād, ḥase-

nü’l-aḫlāḳ ve ṣāfī-fu’ād idi.

Mu‘īd-zāde Meḥemmed Efendi 

el-Mevlā Meḥemmed ibnü’l-mevlā Meḥemmed ibnü’l-mevlā Meḥemmed 

ibn3 Ḫayrü’d-dīn. Ṭabaḳa-i Sulṭān İbrāhīm Ḫānī  vefeyātında tercemeleri 

taḥrīr olınan Mu‘īd-zāde Meḥemmed Efendi ’nüñ maḫdūm-ı mihteri ve fer-

zend-i sa‘d-aḫteri Meḥemmed Efendi’dür. Maḥrūsa-i Burusa ’dan dīde-güşā ve 

ṣaḥn-ı vücūda revnaḳ-baḫşā olup ba‘de i‘dādi’l-levāzım ṭarīḳ-ı ‘ilmīye ‘āzim 

ve ‘ulemānuñ birinden mülāzım olmış idi. ‘Alā-ḥasebi’l-‘āde ṭayy-ı merāḥil-i 

1 S 276b.

2 Monlā-yı S: Mollā-yı H.

3 ibn S: bin H.

ifāde iderek ḳırḳ aḳçe medreseden ma‘zūl iken biñ ḳırḳ dört Rebī‘ü’l-āḫir’in-

de masḳaṭ-ı re’si olan maḥrūsa-i merḳūmede Perī-peyker Medresesi  ḫāricine 

‘āric, elli bir Rebī‘ü’l-āḫir’inde Lālā Şāhīn Medresesi ’ne ḥareketle mübtehic ol-

dılar. Elli üç Cumāde’l-ūlā’sında Bustān-zāde Ṣun‘u’llāh Efendi  yirine Monlā 

Yegān Medresesi ’ne nā’il, altmış bir Cumāde’l-āḫire’sinde Hevāyī-zāde Seyyid 

Meḥemmed Efendi  yirine Mar‘aş  ḳażāsına vāṣıl olup altmış iki Şa‘bān’ında 

ma‘zūl ve yirlerine ẟāniyen Ḳuṭb İbrāhīm Efendi  mevṣūl oldı. Altmış üç Ra-

mażān’ında Cüvānḳapucıbaşı Meḥemmed Paşa İmāmı ‘Abdü’r-raḥīm Efendi  

yirine Erzenü’r-rūm  ḳażāsı ‘ināyet olınup altmış dört Şevvāl’inde ‘azl ve yir-

lerine Naṣūḥ Paşa-zāde İmāmı Zilevī Maḥmūd Efendi  vaṣl olındı. Altmış altı 

Ẕi’l-ḳa‘de’sinde Altıbarmaḳ İbrāhīm Efendi  yirine Kütāhiyye ḳażāsı iḥsān olın-

mış idi. Altmış yedi Receb’inde munfaṣıl ve yirlerine Ḥamīdī Maḥmūd Efendi  

vāṣıl oldı. Yetmiş Cumāde’l-āḫire’sinde Cellād-zāde ‘Abdü’l-fettāḥ Efendi  yi-

rine Anḳara  ḳażāsı ḥükūmeti tefvīż olınup yetmiş bir Şa‘bān’ında ma‘zūl ve 

yirlerine Müvezzi‘ Aḥmed Efendi  mevṣūl oldı. Seksen iki Cumāde’l-āḫire’sinde 

Fındıḳ Muṣṭafā Efendi  yirine Ṭrablus-ı Şām  ḳażāsı in‘ām olınup seksen dört 

Muḥarrem’inde ‘azl ve yirlerine Ḫere-zāde Ḥüseyn Efendi  vaṣl olındı. Seksen 

sekiz Rebī‘ü’l-āḫir’inde Ṣadrü’d-dīn-zāde Ni‘metu’llāh Efendi  yirine Saḳız  ḳażā-

sı tevcīh olınup seksen ṭoḳuz Rebī‘ü’l-āḫir’inde1 ma‘zūl ve yirlerine İmām-zā-

de Meḥemmed Efendi  mevṣūl olmış idi. Bunlar ba‘de’l-‘azl masḳaṭ-ı re’si olan 

medīne-i Burusa’ya nüzūl idüp sene-i mezbūre Ẕi’l-ḥicce’sinüñ yigirmi altıncı 

güni Çekirge ’de vāḳi‘ mülkleri olan2 germ-ābe ḥavżına ġarīḳ olup ġavṭa-ḫor-ı 

lücce-i yem-i raḥmet olmaġın Bıñarbaşı ’nda defīn-i zīr-i zemīn ve vālid-i mā-

cidlerine ḳarīn oldı.

Mevlānā-yı merḳūm ḳābil-i naḳş-ı rüsūm-ı ‘ulūm, pīr-i ṣāliḥ, sa‘detmend-i 

müfliḥ idi.

Bezirci-zāde Maḥmūd Efendi 

el-Mevlā Maḥmūd. Ḳonya  şehrinde sāḥa-i vücūda ḳadem-nihāde ve miyān-ı 

nāsda “Bezirci Maḥmūd Efendi”  dimekle şöhret-dāde olmış idi. Taḥṣīl-i ‘ilm ü 

kemāle kemā-yenbaġī kūşiş ve tekmīl-i ādāb-ı ṭarīḳa fevḳa’l-ḥad verziş itmegin 

1 S 277a.

2 olan H: -S.

Şeyḫü’l-İslām ‘Abdü’r-raḥīm Efendi  ṭalebesi silkine dāḫil ve şeref-i mülāzemet-

lerine nā’il olup ba‘de tekmīli’l-merātib ḳırḳ [254a] aḳçe medreseden ma‘zūl 

iken biñ altmış altı1 Şa‘bān’ında Kilisī Muṣṭafā Efendi  yirine Raḥīḳī Medresesi  

virilüp altmış sekiz Rebī‘ü’l-āḫir’inde Şeyḫ-zāde Maḫdūmı Meḥemmed Ṣādıḳ 

Efendi  maḥlūlinden Ḫabbāziyye Medresesi  ile be-kām, yetmiş dört Receb’in-

de Emīne Ḳadın-zāde Ḥasan Efendi  yirine Tevḳī‘ī Ca‘fer Çelebi Medresesi  

ile nā’ilü’l-merām oldılar. Yetmiş altı Cumāde’l-āḫire’sinde Ḫalīl Efendi yiri-

ne Şāhḳulı Medresesi  virilüp  yetmiş ṭoḳuz Rebī‘ü’l-evvel’inde Emīr-i Buḫārī 

Şeyḫi Dāmādı Seyyid Aḥmed Efendi  yirine Efḍaliyye Medresesi ’ne taḥrīk 

olmışlar idi. Seksen Rebī‘ü’l-āḫir’inde Siyāhī Muṣṭafā Efendi  yirine Nişān-

cı Paşa -yı Cedīd Medresesi ’ne mevṣūl, seksen bir Muḥarrem’inde A‘rec-zāde 

‘Abdu’llāh Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl oldılar. 

Sene-i meẕkūre Ẕi’l-ḥicce’sinde Muṣlī Efendi  yirine Bayram Paşa Medresesi  

ile taḥṣīl-i nām ü şān eyleyüp seksen üç Muḥarrem’inde Bolevī Birāderi ‘Alī 

Efendi  yirine Gevher Ḫān Sulṭān Medresesi  iḥsān olındı. Seksen beş Ṣafer’in-

de Gümülcineli ‘Abdu’llāh Efendi  yirine Ḫāḳāniyye-i Vefā  dārü’l-ifādesine 

pā-nihāde olup seksen altı Şa‘bān’ında Ḥekīmbaşı-zāde Yaḥyā Efendi  yirine 

Medāris-i Süleymāniyye ’nüñ birinde ferş-i seccāde-i ders ü ifāde itdiler. Seksen 

yedi Ramażān’ında Ḫˇāce-zāde Seyyid ‘Oẟmān Efendi  yirine Dārü’l-ḥadīẟ-i 

Süleymāniyye  ile iḥtirām, seksen ṭoḳuz Rebī‘ü’l-āḫir’inde selefleri Ḫˇāce-zāde 

Efendi yirine Ḥalebü’ş-şehbā  ḳażāsı in‘ām olındı. Ṭoḳsan Rebī‘ü’l-evvel’inde 

ma‘zūl ve yirlerine Tevfīḳī-zāde Meḥemmed Efendi  mevṣūl oldı. Bunlar ṭayy-ı 

merāḥil ve ḳaṭ‘-ı menāzil iderek Ḳonya ’ya vāṣıl ve masḳaṭ-ı re’sleri olan şehr-i 

dil-güşāya dāḫil olduḳlarında merāḥil-i ‘ömri tamām ve şarāb-ı bezm-i zinde-

gānīsi miskiyyü’l-ḫitām oldı. 

Mevlānā-yı merḥūm ‘ilm ü fażlla mevsūm, efkār-ı ‘ilmiyye ṣāḥibi, dil-i il-

hām-peẕīri feyż-i ḳudsīnüñ muṣāḥibi idi.

Bosnevī ‘Alī Efendi 

el-Mevlā ‘Alī bin2 Sinān. Ḳuṭr-ı Rūm-ı cennet-rüsūmda vilāyet-i Bosna ’dan 

bedīd ve neşvedār-ı dāniş ü dīd olup Beyāżī Ḥasan Efendi ’den iḥrāz-ı şeref-i 

1 altmış altı S: altmış H.

2 bin H: ibn S.

mülāzemet ve ṭarīḳ-ı sa‘ādet-refīḳ-ı ‘ilmīye ‘azīmet idüp ḳaṭ‘-ı merātib ve aḫẕ-ı 

revātib iderek ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ altmış dört Rebī‘ü’l-evvel’inde Fāżıl Uzun ‘Alī Efendi  yirine Aḥmed Aġa 

Medresesi ’ne ḫāric ile ‘āric, altmış yedi Receb’inde Şāriḥ-i Mülteḳā Seyyid 

Meḥemmed Efendi  yirine Kirmastı Medresesi ’ne ḥareketle mübtehic olmış 

idi. Altmış sekiz Ṣafer’inde Ser-ḥaddī Muṣṭafā Efendi  yirine Yūsuf Paşa Med-

resesi  virilüp sene-i meẕkūre Şa‘bān’ında Nāzükī-zāde Muṣṭafā Efendi  yirine 

Ḫavāṣṣ-ı Maḥmūd Paşa 1 Medresesi’ne taḥrīk olındılar. Altmış ṭoḳuz Muḥar-

rem’inde Ḫazīnedār-zāde Aḥmed Efendi  yirine Papasoġlı Medresesi ’ne vāṣıl, 

yetmiş Ṣafer’inde Şa‘bān-zāde Meḥemmed Efendi  yirine Ḥāfıẓ Paşa Medrese-

si ’ne nā’il oldılar. Yetmiş iki Şevvāl’inde Ḳara Ca‘fer Efendi  yirine Şāh-ı Ḫūbān 

Medresesi  iḥsān olınup yetmiş üç Receb’inde Bolevī Birāderi ‘Alī Efendi  yiri-

ne Monlā Gürānī Medresesi  erzānī görildi. Yetmiş dört Cumāde’l-āḫire’sinde 

Muṣlī Çāvuş-zāde Muṣṭafā Efendi  yirine Şeyḫü’l-İslām Zekeriyyā Efendi Med-

resesi Ūlāsı ’na şāyān, yetmiş altı Cumāde’l-āḫire’sinde Veliyyü’d-dīn Efendi  yi-

rine Ṣaḥn-ı ẞemāniyye ’nüñ biriyle taḥṣīl-i ‘izz ü şān itmişler idi. Yetmiş ṭoḳuz 

Muḥarrem’inde ‘İṣmetī Tābi‘i Ḥasan Efendi  yirine Edrineḳapusı Mihrümāhı 

Medresesi ’ne i‘tilā, seksen bir Cumāde’l-ūlā’sında Ṣarı ‘Abdu’llāh-zāde ‘Ab-

du’r-raḥmān Efendi  maḥlūlinden Maḥmūd Paşa Medresesi ’ne irtiḳā eylediler. 

Seksen üç Muḥarrem’inde Sulṭān [254b] Selīm-i Ḳadīm Medresesi  ile tekrīm, 

seksen dört Receb’inde Medāris-i Süleymāniyye ’den biriyle ta‘ẓīm olınup bu 

iki medresede selef-i sālifleri Ḥasan Efendi’yi ta‘ḳīb itmişler idi. Seksen altı 

Cumāde’l-āḫire’sinde Nālī Meḥemmed Efendi  maḥlūlinden Selanik  ḳażāsı 

ḥükūmetiyle tebcīl ḳılınup2 seksen yedi Receb’inde ma‘zūl ve yirlerine Ebū 

Sa‘īd-zāde Feyżu’llāh Efendi  mevṣūl oldı. Ṭoḳsan Rebī‘ü’l-āḫir’inde intiḳāl ve 

‘ālem-i bāḳīye irtiḥāl eyleyüp Edrineḳapusı ḫāricinde Emīr-i Buḫārī Zāviyesi  

civārında defn olındı. 

Mevlānā-yı mezbūr ‘ilm ü fażlla meşhūr, istiḳāmetde ‘alem, ‘iffet ü nezāhet-

de müsellem idi. Evā’il-i ḥāllerinde niyābetlerde ba‘dehu ‘İṣmetī Efendi ṣadā-

retinde teẕkirecilik ḫıdmetinde olup Esīrī Birāderi Ḳāḍī-‘asker Muṣṭafā Efendi  

ile ‘aḳd-i peyvend-i muṣāheret eylemişler idi.

1 S 277b.

2 ḳılınup H: olınup S.

Nisbetī ‘Alī Efendi 1

el-Mevlā ‘Alī. Medīne-i Diyārbekr ’de perverde ve deryā-yı ‘ademden 

ser-ber-āverde olup temhīd-i muḳaddimāt-ı ‘ulūm ve teşyīd-i mebānī-i manṭūḳ 

u mefhūm eyledükde “Nisbetī ‘Alī Efendi ” dimekle meşhūr ve bu ta‘rīfle ze-

bān-zed-i cumhūr olmış idi. Āheng-i ṭarīḳ-ı sa‘ādet-refīḳ ve devr-i mecālis-i 

ders ü taḥḳīḳ eyleyüp Şeyḫü’l-İslām Ebū Sa‘īd Efendi  ḫıdmetlerine intisāb ve 

şeref-i mülāzemetlerin iktisāb itdükden ṣoñra bi-ḥasebi’l-‘āde ḳaṭ‘-ı merātib-i 

mu‘tāde iderek ḳırḳ aḳçe medreseden ma‘zūl ve müteraḳḳıb-ı neyl-i me’mūl 

iken biñ altmış dört Şa‘bān’ında ibtidā iḥdāẟ olınan Ḥācce Ḫātūn Medresesi  

bunlara tevcīh olınup altmış sekiz Şa‘bān’ında Ṣaydī Yūsuf Efendi  yirine ‘Ab-

du’r-raḥmān Paşa Medresesi ’ne taḥrīk olınmışlar idi. Yetmiş Cumāde’l-ūlā’sın-

da ‘İṣmetī Tābi‘i Ḥasan Efendi  yirine Cānbāziyye Medresesi  virilüp yetmiş bir 

Şa‘bān’ında Debbāġ-zāde Meḥemmed Efendi  yirine Ḫusrev Ketḫudā Medre-

sesi Ūlāsı ’na gelmişler idi. Yetmiş üç Receb’inde Edrineli Aḥmed Efendi  yirine 

Fetḥiyye Sinānı Medresesi  erzānī görilüp yetmiş beş Muḥarrem’inde Şāriḥ-i 

Mülteḳā Seyyid Meḥemmed Efendi  yirine Ḳoca Muṣṭafā Paşa Medresesi ’ne 

ḳıyām, yetmiş altı Cumāde’l-āḫire’sinde ‘İṣmetī Ḫıṣmı Meḥemmed Efendi  yi-

rine Ṣaḥn-ı ẞemāniyye ’nüñ birine ḫırām eyleyüp yetmiş ṭoḳuz Cumāde’l-āḫi-

re’sinde Şāmī ‘Abdü’l-laṭīf Efendi  yirine Belġrad  ḳażāsı in‘ām olındı. Seksen 

bir2 Muḥarrem’inde ma‘zūl ve yirlerine Ser-ḥaddī Muṣṭafā Efendi  mevṣūl oldı. 

Seksen beş Ṣafer’inde Yek-çeşm Aḥmed Efendi  yirine Maġnisa  ḳażāsı tevcīh 

olınmış idi. Seksen altı Receb’inde ‘azl ve yirlerine Edrineli Ebū Bekr Efendi 3 

vaṣl olındı. Ṭoḳsan Rebī‘ü’l-āḫir’inde selefi Başmaḳcı-zāde Meḥemmed Efendi  

yirine Üsküdar  ḳażāsına sezā görilmiş iken4 sene-i mezbūre Cumāde’l-ūlā’sında 

manṣıb-ı ḥayātdan munfaṣıl ve ‘ālem-i ervāḥa vāṣıl olup manṣıb-ı maḥlūle İs-

mā‘īl-zāde Muṣṭafā Efendi  nā’il oldı. 

Mevlānā-yı mezbūr ḳadr-i müşterek-i ‘ilm ile meşhūr, cihet-i şi‘riyyeden 

vāyedār, lāzıme-i ṭarīḳden behredār idi.

1 Evvelu müderrisin bi-medreseti Ḥācce Ḫātūn. Fī 8 Şa‘bān sene 1064. [H nüshasında bu kayıt yoktur.]

2 Seksen bir H: Seksen S.

3 S 278a.

4 iken H: idi S.

Ṭavīl Ḥasan Efendi 

el-Mevlā Ḥasan. Terkīb-i muḳaddimāt-ı vücūdı vilāyet-i Anaṭolı ’da Ayaş  

nām ḳaṣabadan naḳş-ı ṣaḥīfe-i şühūd olup sābıḳā naḳībü’l-eşrāf olan Anḳa-

ravī Seyyid Meḥemmed Efendi ’den iḥrāz-ı şeref-i mülāzemet ve ṭarīḳ-ı ‘ilmī-

ye ‘azīmet eyleyüp devr-i medāris-i mu‘tāde ile ḳırḳ aḳçe medreseye vāṣıl ve 

andan daḫı munfaṣıl olduḳdan ṣoñra sālik-i semt-i ḳażā ve mālik-i ezimme-i 

ḥükm [ü] imżā olmaġla ba‘ż-ı bilād-ı celīlede müteṣaddī-i icrā-yı aḥkām olmış 

iken biñ elli beş Şa‘bān’ında ‘Abdü’n-nebī Efendi  maḥlūlinden Lefḳoşa  ḳażā-

sı in‘ām olınup elli yedi Ẕi’l-ḳa‘de’sinde Hindī-zāde Ramażān Efendi  yirine 

Ṭrablus-ı Şām  ḳażāsına menḳūl ve yirlerine Cānīkī İsmā‘īl Efendi  mevṣūl oldı. 

Elli sekiz [255a] Receb’inde ‘azl olınup yirlerine ẟāniyen selefleri ḫalef oldı. 

Altmış Şevvāl’inde Şāmī Yaḥyā Efendi  yirine ẞire  ḳażāsı ‘ināyet olınup altmış 

bir Şa‘bān’ında ‘uzlet-nişīn ve yirleri Ḳabaḳulaḳ-zāde Meḥemmed Efendi ’ye 

arpalıḳ ta‘yīn olındı. Altmış dört Cumāde’l-āḫire’sinde Ṭarsusī Meḥemmed 

Efendi  yirine ẟāniyen Ṭrablus-ı Şām  ḳażāsında mesned-nişīn-i aḥkām olup 

altmış beş Ramażān’ında ma‘zūl ve yirlerine Cerrāḥ Şeyḫi-zāde Meḥemmed 

Efendi  mevṣūl oldı. Altmış sekiz Muḥarrem’inde Baldır-zāde Dervīş Meḥem-

med Efendi  yirine Ḳonya  ḳażāsı ḥükūmeti tefvīż olınup sene-i meẕkūre Ra-

mażān’ında Ḳātil İbrāhīm Efendi  yirine Diyārbekr  ḳażāsına menḳūl ve yirle-

rine Gölbāzārī Ḥüseyn Efendi  mevṣūl oldı. Altmış ṭoḳuz Muḥarrem’inde ‘azl 

ve yirlerine Ebu’l-hüdā Efendi  vaṣl olındı. Yetmiş Ṣafer’inde Ṣaḥḥāf Şeyḫ-zāde 

‘Abdü’l-bāḳī Efendi  yirine Ṣofya  ḳażāsı tevcīh olınup yetmiş üç Receb’inde 

munfaṣıl ve yirlerine Receb-zāde Şeyḫ Meḥemmed Efendi  vāṣıl oldı. Yetmiş altı 

Ramażān’ında Seyrek-zāde Ḥāfıẓı Muṣṭafā Efendi  yirine Maġnisa  ḳażāsı iḥsān 

olınup yetmiş yedi Ramażān’ında ‘azl ve yirlerine Bābī Muṣṭafā Efendi  vaṣl 

olındı. Seksen iki Muḥarrem’inde Şāmī ‘Abdü’l-laṭīf Efendi  maḥlūlinden Filibe  

ḳażāsı ḥükūmetiyle maḳżiyyü’l-merām oldılar1. Seksen dört Cumāde’l-ūlā’sın-

da ref‘ ve yirlerine Deli Birāder Ḫˇācesi Aḥmed Efendi  naṣb olındı. Seksen 

ṭoḳuz Şa‘bān’ında Ḳuds-i Şerīf  pāyesi żamīmesiyle Ḥüseyn Paşa-zāde İbrāhīm 

Efendi  def‘a-i ẟāniyesi yirine Baġdād -ı bihişt-ābād ḳażāsıyla ber-murād olup 

ṭoḳsan Cumāde’l-āḫire’sinde raḥmet-i Raḥmān’a vāṣıl ve manṣıb-ı maḥlūle 

Erżurūmī Meḥemmed Efendi  nā’il oldı. 

1 oldılar H: oldı S.

Mevlānā-yı merḳūm “Ṭavīl Ḥasan Efendi ” dimekle ma‘lūm, vecīh ü vaḳūr, 

şedīd ü cesūr idi.

Mu‘īd Meḥemmed Efendi 

el-Mevlā Meḥemmed. İstanbulī’dür. Bu ṭabaḳa evā’ilinde ẕikri sebḳ iden 

Şāriḥ-i Füṣūṣ-zāde Ḥasan Efendi ’nüñ medārisinde mu‘īd-i müstefīdi olmaġla 

“Mu‘īd” ṣıfatıyla ser-bülend-i emāẟil ve şeref-i mülāzemete vāṣıl olup devr-i 

medāris iderek ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ yetmiş Ṣafer’inde Nedīm Meḥemmed Efendi  yirine Sa‘dī Efendi Medre-

sesi ḫārici yle be-kām, yetmiş iki Rebī‘ü’l-evvel’inde ‘Īsā Aġa Dāmādı Ḥasan 

Efendi  yirine Ḳāḍī ‘Abdü’l-ḥalīm1 Medresesi  ile nā’ilü’l-merām oldılar. Sene-i 

meẕkūre Şevvāl’inde Es‘ad-zāde Seyyid Meḥemmed Ebu’s-su‘ūd Efendi  yiri-

ne Emre Ḫˇāce Medresesi  virilüp yetmiş üç Receb’inde Seyrek-zāde Ḥāfıẓı 

Muṣṭafā Efendi  yirine Sekbān ‘Alī Medresesi ’ne taḥrīk olındılar. Yetmiş dört 

Cumāde’l-āḫire’sinde Vardarī Şeyḫ-zāde ‘Abdü’l-ġanī Efendi  yirine Meḥem-

med Aġa Medresesi’ne mevṣūl,  yetmiş beş Şa‘bān’ında selef-i sālifi Es‘ad-zāde 

Efendi yirine Ṣaḥn-ı ẞemāniyye ’nüñ biriyle nā’ilü’l-me’mūl olmışlar idi. Yetmiş 

altı Muḥarrem’inde İmām-zāde İbrāhīm Efendi  yirine Sinān Paşa Dārü’l-ḥa-

dīẟi  tevcīh olınup yetmiş ṭoḳuz Rebī‘ü’l-evvel’inde Ser-bendī-zāde İsḥāḳ Efen-

di  yirine ‘Alī Paşa-yı ‘Atīḳ Medresesi ’ne ḥaḳīḳ, seksen bir Ẕi’l-ḥicce’sinde Ṣarı 

‘Oẟmān Efendi  yirine Şeh-zāde Medresesi ’nde mesned-nişīn-i ders [ü] taḥḳīḳ 

olup seksen üç Muḥarrem’inde selefi ‘Oẟmān Efendi yirine Medāris-i Süleymā-

niyye ’den biri in‘ām, seksen beş Ramażān’ında selef-i sālifi Es‘ad-zāde Efendi 

yirine Ḥalebü’ş-şehbā  ḳażāsıyla ikrām olındılar. Seksen altı Şevvāl’inde ma‘zūl 

ve yirlerine Mollā-zāde Ḥasan Efendi  mevṣūl oldı. Ṭoḳsan Receb’inde milket-i 

eşbāḥdan ‘ālem-i ervāḥa intiḳāl itdiler. 

Mevlānā-yı mezbūr ma‘ārif ü ‘ulūm ile meşhūr, müdeḳḳiḳ-ı dānişmend, 

fażīletle şöhre-bend, sīret ü serīreti [255b] memdūḥ, sebük-rūḥ idi.

Siyāhī Muṣṭafā Efendi 

el-Mevlā Muṣṭafā. Ḫavāṣṣ-ı ‘aliyye a‘mālinden ẓuhūr ve “Siyāhī Muṣṭafā 

Efendi”  dimekle zebān-zed-i cumhūr olmış idi. ‘Azm-i ṭarīḳ-ı sa‘ādet-refīḳ 

1 S 278b.

idüp Şeyḫü’l-İslām Yaḥyā Efendi ’den iḥrāz-ı şeref-i mülāzemet itdükden ṣoñra 

ba‘ż-ı medārisde müteṣaddī-i emr-i dirāset olup ḳırḳ aḳçe medreseden ma‘zūl 

iken biñ altmış sekiz Receb’inde ‘İṣmetī Tābi‘i Ḥasan Efendi  yirine Aḫī Çelebi 

Medresesi ’ne ḫāric ile ‘āric, yetmiş Receb’inde Dervīş Meḥemmed Paşa İmāmı 

Şa‘bān Efendi  maḥlūlinden Mollā Ḳırımī Medresesi ’ne ḥareketle mübtehic ol-

mış idi. Yetmiş üç Receb’inde Himmet Efendi  yirine Süheyl Beg Medresesi ’ne 

gelüp yetmiş beş Muḥarrem’inde Ḳabaṣaḳal Aḥmed Efendi  yirine ẟāniyen Mon-

lā Ḳırımī Medresesi  virilüp yetmiş yedi Ramażān’ında Ṣalāḥī Ḥasan Efendi  yi-

rine Sekbān ‘Alī Medresesi  sezā görildi. Yetmiş ṭoḳuz Rebī‘ü’l-evvel’inde Muṣlī 

Efendi  yirine Nişāncı Paşa-yı Cedīd Medresesi  ile ḳadri mezīd olup seksen Re-

bī‘ü’l-āḫir’inde selefi Muṣlī Efendi yirine Ṣaḥn-ı ẞemāniyye ’nüñ biriyle tecdīd-i 

neşāṭ, seksen bir Muḥarrem’inde Küçük Bolevī Muṣṭafā Efendi  maḥlūlinden 

Şāh Sulṭān Medresesi ’nde basṭ-ı bisāṭ-ı inbisāṭ itmişler idi. Seksen üç Muḥar-

rem’inde Müfettiş İbrāhīm Efendi  yirine ‘Alī Paşa-yı ‘Atīḳ Medresesi ’ne ḥaḳīḳ 

olup sene-i mezbūre Cumāde’l-āḫire’sinde Ḳara Ca‘fer Efendi  yirine Ḫāṣekī 

Sulṭān Medresesi iḥsān,  seksen beş Ramażān’ında ḫāmis-i Süleymāniyye i‘tibā-

rıyla Yūsuf Paşa İmāmı Ebū Bekr Efendi  yirine İstanbul’da vāḳı‘a  Vālide Sulṭān 

Medresesi  ile tekmīl-i ‘izz ü şān itdiler. Seksen sekiz Ẕi’l-ḳa‘de’sinde Medīne-i 

Münevvere  pāyesi żamīmesiyle Burusevī Maḥmūd-zāde Meḥemmed Efendi  

yirine İzmir  ḳażāsıyla tevḳīr olınup ṭoḳsan Muḥarrem’inde ma‘zūl ve yirlerine 

Gümülcineli ‘Abdu’llāh Efendi  mevṣūl oldı. Ba‘de’l-‘azl sene-i mezbūre ḥudū-

dında manṣıb-ı ḥayātdan daḫı munfaṣıl ve ‘ālem-i ervāḥa vāṣıl olduḳlarında 

Keskin Dede Mezāristānı ’nda defn olındı. 

Mevlānā-yı merḳūm ṭālib-i iḳtinā-yı ẟemerāt-ı ‘ulūm, faḳāhetde ser-efrāz, 

aḳrānından mümtāz idi.

Ḥāfıẓ Şa‘bān Efendi 

el-Mevlā Şa‘bān. Vilāyet-i Anaṭolı ’da1 belde-i Ḳasṭamonı ’dan ẓuhūr ve 

āftāb-ı feyż-i ezelīden istifāża-i nūr-ı şu‘ūr eyledükde ṭaleb-i ‘ilm ü ‘irfāna 

meşġūl olup bi-taḫṣīṣ ‘ilm-i tecvīd ü ḳırā’atde māhir ve fenn-i celīl-i ḳırā’ati 

ḥıfẓ ile imtiyāzı ẓāhir olmaġla “Ḥāfıẓ Şa‘bān Efendi”  dimekle şöhret-yāb ve 

‘ulemānuñ birinden mülāzemetle kām-yāb olmış idi. Devr-i medāris-i mu‘tā-

1 S 279a.

de ile ḳırḳ1 aḳçe medreseden ma‘zūl iken biñ altmış dört Şa‘bān’ında Ṣad-

rü’d-dīn-zāde Maḫdūmı Meḥemmed Emīn Efendi  yirine Seyyid ‘Abdü’l-ḳādir 

Efendi Medresesi  ḫāricine mevṣūl, altmış sekiz Ramażān’ında ma‘zūl olup yir-

leri Şāriḥ-i Mülteḳā Seyyid Meḥemmed Efendi’ye tevcīh olındı.  Altmış ṭoḳuz 

Muḥarrem’inde Şeyḫ Maḥmūd Efendi kerīme-zādesi Seyyid Maḥmūd Efendi  

yirine Tevḳī‘ī Ca‘fer Çelebi Medresesi  ‘ināyet olınup yetmiş bir Şa‘bān’ında 

Ṣaydī Yūsuf Efendi  yirine Ḥācī Ḥasan-zāde  dārü’l-ifādesine pā-nihāde olup 

yetmiş üç Receb’inde ḫalef-i sālifi Şāriḥ-i Mülteḳā Efendi  yirine Etmekcioġlı 

Medresesi  virilmiş idi. Yetmiş dört Cumāde’l-āḫire’sinde Mu‘īd Meḥemmed 

Efendi  yirine Sekbān ‘Alī Medresesi  ile ikrām, yetmiş altı Cumāde’l-āḫire’sinde 

Nedīm Meḥemmed Efendi  yirine Rüstem Paşa Medresesi ile taḥṣīl-i merām ey-

leyüp  yetmiş ṭoḳuz Cumāde’l-āḫire’sinde Arpacı-zāde ‘Alī Efendi  def‘a-i ẟāniye-

si yirine Ḳayṣeriyye  ḳażāsı in‘ām olınmış idi. Seksen Ẕi’l-ḥicce’sinde ‘azl olınup 

yirlerine Ḥanya  ḳāḍīsi İsmā‘īl Efendi  naḳl olındı. Seksen beş Muḥarrem’inde 

Fındıḳ Muṣṭafā Efendi  yirine ẟāniyen manṣıb-ı [256a] meẕkūra i‘āde olındılar. 

Seksen altı Rebī‘ü’l-āḫir’inde ma‘zūl olup yirleri Bosnevī ‘Īsā Efendi ’ye arpalıḳ 

ta‘yīn olındı. Ṭoḳsan senesi ḫilālinde ‘ālem-i ‘uḳbāya sefer ve maḳṣad-ı aṣlīye 

güẕer eyledi. 

Mevlānā-yı mezbūr ṣalāḥ-ı ḥālle meşhūr, ḥāfıẓ-ı Kelām-ı Ḳadīm, nīk-nefs 

ü ḥalīm idi.

Uzun Sa‘dī-zāde ‘Abdü’l-ḥalīm Efendi 

el-Mevlā ‘Abdü’l-ḥalīm ibnü’l-mevlā Sa‘dī. Bu ṭabaḳa evā’ilinde terceme-

si taḥrīr olınan Uzun Sa‘dī Efendi ’nüñ ferzend-i ercmendi ve maḫdūm-ı ḫı-

redmendi ‘Abdü’l-ḥalīm Efendi’dür. Taḥṣīl-i ‘ilm ü kemāle beẕl-i mechūd ve 

tekmīl-i ādāb-ı nefse sa‘y-i nā-maḥdūd itmekle niṣāb-ı feżā’ile mālik ve ṭarīḳ-ı 

‘ilme sālik olduḳda ‘ulemānuñ birinden mülāzım ve devr-i mecālis-i derse mü-

dāvim olup ḳırḳ aḳçe medreseden ma‘zūl ve muntaẓır-ı neyl-i me’mūl iken biñ 

altmış sekiz Şa‘bān’ında Vardarī Şeyḫ-zāde ‘Abdü’l-ġanī Efendi  yirine Pirinçci 

Sinān Medresesi  iḥsān olınup altmış ṭoḳuz Şa‘bān’ında ‘Uşşāḳī-zāde Seyyid 

‘Abdü’l-bāḳī Efendi  yirine Maḳtūl Ḥasan Paşa Medresesi ’ne taḥrīk olındılar. 

Yetmiş dört Cumāde’l-āḫire’sinde Mūsā-zāde ‘Abdü’l-bāḳī Efendi  yirine Üm-

1 ḳırḳ H: -S.

mü’l-veled Medresesi  virilüp yetmiş altı Cumāde’l-āḫire’sinde Tevfīḳī-zāde 

Meḥemmed Efendi  yirine Emre Ḫˇāce Medresesi  in‘ām, yetmiş ṭoḳuz Re-

bī‘ü’l-evvel’inde Kellā Maḥmūd Efendi  yirine Şeyḫü’l-İslām Zekeriyyā Efendi 

Medrese-i ẞāniyesi  ile ikrām olındılar. Seksen bir Cumāde’l-ūlā’sında Seyyid 

Ca‘fer Efendi  yirine Ḳoca Muṣṭafā Paşa Medresesi ’ne vāṣıl, sene-i meẕkūre 

Cumāde’l-āḫire’sinde Ḳaraḳaş Meḥemmed Efendi  yirine Saḳız  ḳażāsına nā’il 

olmışlar idi. Seksen üç Muḥarrem’inde ma‘zūl ve yirlerine Beg-zāde Meḥem-

med Efendi  mevṣūl oldı. Seksen yedi Ẕi’l-ḳa‘de’sinde Burusevī Maḥmūd-zāde 

Meḥemmed Efendi  üzerinden Bilecik  ḳażāsı te’bīd virildi. Seksen ṭoḳuz Re-

bī‘ü’l-evvel’inde Cezmī Meḥemmed ‘Abdü’l-kerīm Efendi  yirine Bosna 1 ḳażā-

sı tevcīh olınup arpalıġı sābıḳā İmām-ı Sulṭānī Meḥemmed Efendi ’ye virildi. 

Ṭoḳsan Cumāde’l-ūlā’sında ‘azl ve yirlerine Ṣalbaş Aḥmed Efendi  vaṣl olındı. 

Bunlar ṭayy-ı merāḥil ve ḳaṭ‘-ı menāzil iderek medīne-i Ṣofya ’ya dāḫil olduḳla-

rında sene-i mezbūre Receb’inde ‘ālem-i ‘uḳbāya vāṣıl oldılar. 

Mevlānā-yı merḳūm dāḫil-i ‘idād-ı erbāb-ı fühūm idi. 

‘Aṭṭār-zāde Meḥemmed Efendi 

el-Mevlā Meḥemmed. Ḫamīr-i māye-i vücūdı reşk-endāz-ı müşg ü ‘anber 

olan ḫāk-i ‘ıṭrsā-yı İstanbul ’dan ẓuhūr ve “ ‘Aṭṭār-zāde Meḥemmed Efendi ” di-

mekle meşhūr olmış idi. Muḳaddimāt-ı ‘ulūmdan ṭaraf-ı ṣāliḥ taḥṣīl itdükden 

ṣoñra Şeyḫü’l-İslām Yaḥyā Efendi  ḫıdmetlerinden mülāzemetle be-kām olup 

devr-i medāris ve ‘aḳd-i mecālis iderek ḳırḳ aḳçe medreseden ma‘zūl iken biñ 

elli ṭoḳuz Cumāde’l-āḫire’sinde Mu‘īd Aḥmed Efendi Birāder-zādesi ‘Ārif Aḥ-

med Efendi  yirine ibtidā dāḫil i‘tibārıyla Gelibolı ’da Daġī Meḥemmed2 Efendi 

Medresesi  virilüp altmış ṭoḳuz Şa‘bān’ında Ruhā Müftīsi-zāde Muṣṭafā Efendi  

yirine Sinob  ḳażāsına manṣūb ḳılındılar. Yetmiş Ramażān’ında ‘azl olınup yir-

leri Eyyūb Şeyḫi-zāde ‘Abdü’l-laṭīf Efendi ’ye tevcīh olındı. Seksen bir Cumā-

de’l-āḫire’sinde Mektūbī Ḥüseyn Efendi  yirine Erzenü’r-rūm  ḳażāsı ‘ināyet olı-

nup seksen dört Rebī‘ü’l-āḫir’inde ma‘zūl ve yirlerine Nāzük ‘Abdu’llāh Efendi  

mevṣūl oldı. Bu ḥāl üzere güẕārende-i eyyām u leyāl iken biñ ṭoḳsan senesi 

ḫilālinde civār-ı raḥmet-i Raḥmān’a irtiḥāl eyledi.

1 S 279b.

2 Meḥemmed H: Maḥmūd S.

Mevlānā-yı merḳūm dāḫil-i ‘idād-ı erbāb-ı rüsūm, pīr-i mu‘ammer, ṣalāḥ-ı 

ḥālle muḫammer idi.

‘Uşşāḳī-zāde Seyyid ‘Abdü’l-bāḳī Efendi {Bāḳī} 

el-Mevlā es-Seyyid ‘Abdü’l-bāḳī ibnü’l-mevlā ‘Abdü’r-raḥīm. Ānifen ter-

cemeleri silk-i taḥrīre keşīde ḳılınan ‘Uşşāḳī-zāde ‘Abdü’r-raḥīm Efendi ’nüñ 

dürr-i ṣadef-i vücūdı ve gevher-i kān-ı nesl-i mes‘ūdı Seyyid ‘Abdü’l-bāḳī 

Efendi’dür. Biñ otuz ṭoḳuz senesi ḫilālinde ḫil‘at-i ḫilḳat-i [256b] vücūd ile 

şeref-yāfte ve levḥ-i ẓuhūr u şühūdına şu‘ā‘-ı sa‘ādet-bāfte olmış idi. Sinn-i 

temyīze dāḫil ve derece-i ‘aḳl-ı müstefāda vāṣıl olduḳlarında a‘yān-ı ‘ulemā-yı 

Rūm, fermān-fermā-yı kişver-i ‘ulūm olan ḫˇācegiyān-ı şehristān-ı taḥḳīḳ ü 

īḳān, ṣadr-nişīnān-ı feżā’il ü ‘irfāndan ibtidā Uzun ‘Alī Efendi ’nüñ zānū-zede-i 

pīşgāh-ı feżā’ili, ba‘dehu Fāżıl Monlā Çelebi  ve Uzun Ḥasan Efendi  cenāb-

larınuñ şem‘-i encümen-i ma‘ārif-i celā’ili olmışlar idi. Niçe zamān ḫıdmet-i 

pür-meymenetlerinde dāmen-der-miyān olup taḥṣīl-i envā‘-ı feżā’il ü ‘irfān ve 

bereket-i ta‘līm ü irşādlarıyla ‘ulūm-ı ‘aḳliyye vü naḳliyyede fā’iḳu’l-aḳrān ve 

ḳuvvet-i mübāḥeẟe vü münāẓarada müşārun ileyh bi’l-benān oldılar. Ṣadr-ı 

kām-kār Ḳara Çelebi-zāde Maḥmūd Efendi’nüñ  şeref-i mülāzemetleriyle 

pür-i‘tibār olduḳlarından ṣoñra devr-i medāris ve ‘aḳd-i mecālis iderek ḳırḳ 

aḳçe medreseye mevṣūl ve andan daḫı ma‘zūl iken biñ altmış dört Şa‘bān’ında 

Ser-bendī-zāde İsḥāḳ Efendi  yirine Ḳāḍī Maḥmūd Medresesi  ḫāriciyle mes‘ūd 

olup altmış beş Rebī‘ü’l-āḫir’inde yirlerinde ḥareket-i miẟliyye i‘tibār olınmış 

idi. Altmış yedi Receb’inde Aḫī-zāde ‘Abdü’l-ḥalīm Efendi  yirine Maḳtūl Ḥa-

san Paşa Medresesi  virilüp altmış ṭoḳuz Şa‘bān’ında Ḳara ‘Oẟmān Efendi  yirine 

Ḫusrev Ketḫudā Medresesi Ūlāsı ’na taḥrīk olındılar. Yetmiş Receb’inde A‘rec 

‘Ömer Efendi  yirine Ḳoca Muṣṭafā Paşa Medresesi ’ne şeref-baḫşā, yetmiş bir 

Şa‘bān’ında selef-i sālifleri İsḥāḳ Efendi yirine Bayram Paşa Medresesi ’ne rev-

naḳ-efzā oldılar. Yetmiş üç Ramażān’ında1 İmām-zāde İbrāhīm Efendi  yirine 

Ṣaḥn-ı ẞemāniyye ’nüñ birine sāye ṣalup yetmiş dört Cumāde’l-āḫire’sinde yine 

selefleri İsḥāḳ Efendi yirine ‘Alī Paşa-yı Cedīd Medresesi  ile ḳadr ü menziletleri 

mezīd olmış idi. Yetmiş altı Cumāde’l-āḫire’sinde Ḳız2 ‘Alī Efendi  yirine Murād 

1 S 280a.

2 Ḳız S: Ḳara H.

Paşa-yı ‘Atīḳ Medresesi ’ne ḥaḳīḳ olup yetmiş sekiz Ramażān’ında Bustān-zāde 

Ebū Bekr Efendi  yirine Ḳalender-ḫāne dārü’l-ifādesi nde gevher-niẟār-ı ders ü 

taḥḳīḳ oldılar. Sene-i meẕkūre Ẕi’l-ḳa‘de’sinde Edrineli Aḥmed Efendi  yirine 

Sulṭān Selīm-i Ḳadīm Medresesi  ile tekrīm, seksen Rebī‘ü’l-āḫir’inde Dārü’l-ḥa-

dīẟ-i Süleymāniyye  ile ta‘ẓīm olınup seksen iki Rebī‘ü’l-āḫir’inde Selanik  ḳażāsı 

ḥükūmetiyle ser-efrāz ve ferş-i seccāde-i şerī‘at ile ol diyāra sāye-endāz olduḳla-

rında “ḳāḍī-i Selanik”1 lafżı Şeyḫ Müstaḳīm Efendi’nün didügi tārīḫdür. Bu iki 

rütbede selefleri Aḥmed Efendi’yi ta‘ḳīb itmişler idi. Seksen üç Rebī‘ü’l-āḫir’in-

de ma‘zūl ve yirlerine Minḳārī-zāde ‘Abdu’llāh Efendi  mevṣūl oldı. Seksen altı 

Ramażān’ında Ḳudsī-zāde Teẕkirecisi Meḥemmed Efendi  yirine Mıṣr -ı Ḳā-

hire  ḳażāsı ile kevkeb-i iḳbālleri bāhire olmış idi. Seksen yedi Ẕi’l-ḥicce’sin-

de munfaṣıl ve maḳām-ı ḥükūmetlerine Ḥāfıẓ ‘Abdu’r-raḥmān Efendi vāṣıl 

oldı.  Ṭoḳsan Cumāde’l-āḫire’sinde sene-i ātiye Muḥarremü’l-ḥarāmı ġurresi 

tevḳītiyle ḫalefleri Ḥāfıẓ ‘Abdu’r-raḥmān Efendi yirine Mekke -i Mu‘aẓẓama 

ḳażāsıyla ta‘ẓīm olınup ḥuccāc-ı bā-ibtihāc ile Eskişehr ’e vuṣūllerinde mizā-

clarında nev‘en futūr ẓuhūr idüp ıġmāż-ı ‘ayn ile merḥale-be-merḥale mürūr u 

‘ubūr iderek Ḳonya ’ya vuṣūl ve şehr-i Mevlevī-i Ma‘nevī’ye duḫūl güni a‘yān-ı 

vilāyetden cemm-i ġafīr-i müstaḳbelīn ile ta‘yīn olınan menzile nüzūl idüp 

cebren li’l-ḫāṭır nīm sā‘at miḳdārı anlar ile muṣāḥib ü mu‘āşir olup ba‘de’l-vedā‘ 

‘araż-ı maraż-ı ḥummā-yı muḥriḳaya münḳalib ve kemāl-i ıżṭırāb ile mużṭarib 

olmaġla üçinci güni dünyā-yı denā’et-medārdan gürīzān ve iḥrām-ı ekfān ile 

lebbeyk-gūyān-ı ‘azm-i Ka‘be-i cinān eyledüklerinde ekẟer-i ḥuccāc-ı Müslimīn 

iẓhār-ı ḥüzn-i ‘aẓīm ile cenāzeleri namāzın edā [257a] eyleyüp Ḥażret-i Mevlevī 

āsitānesi ḥadīḳa-i enīḳasında defīn ve civārlarında ḫāk-nişīn oldılar. Manṣıb-ı 

maḥlūl Şehlā ‘Abdü’l-bāḳī [Efendi]’ye maḥal görildi.

Mevlānā-yı mezbūr2 ‘ilm ü ma‘ārif ile meşhūr, ‘ulūm-ı ‘aḳliyye vü 

naḳliyyede māhir, bi-taḫṣīṣ fenn-i riyāżiyyātda aḳrānı nādir, ḥalīm ü selīm, müşfiḳ 

u kerīm, müteşerri‘ ü munṣif, ṣāliḥ ü müte‘affif, elsine-i ẟelāẟenüñ veḳāyi‘ine ‘ārif 

ve bi’l-cümle ḳavā‘idine vāḳıf olmaġla aḥyānen def‘-i melālet-i ḫāṭır içün ed-

hem-i ḫāme-i ‘anberīn-cāmelerin meydān-ı şi‘r ü inşāda cevlānger idüp mıżmār-ı 

belāġat u feṣāḥat-güsterīde3 ḥā’iz-i ḳuṭbü’s-sebḳ-ı me‘ānī-perver olurlardı.

ĜאĻĬŻø ÏĄכ 1
2 mezbūr H: merḳūm S.

3 feṣāḥat-güsterīde H: feṣāḥat u feżā’ile S.

Āẟār-ı ‘ilmiyyelerinden evā’il-i Beyżāvī’ ye ḥāşiyeleri ve fī-eyy-i fenn-i kān 

tedrīs ṭarīḳıyla müṭāla‘a itdükleri kütüb ü resā’il eṭrāfında tertīb ü tedvīn olı-

nup müstaḳil eẟer olmaġa mütemaḥḥil ta‘liḳāları olduġından mā‘adā Bāḳī  

maḫlaṣı ile Dīvān -ı belāġat-şi‘ārları vardur. Bu şi‘r andan nümūnedārdur: 

Naẓm

Geçeli gerdenüme silsile-i zülf-i dü-tā

Dil-i şeydāyı ḫayālāta düşürdi sevdā

Ḫāmdur vādi-i ‘ışḳ içre o ‘āşıḳ mādām

İtmeye puḫte anı āteş-i derd-i ṣahbā

Açmasun sīnesini ṣaḫn-ı çemende ‘uşşāḳ

Görmedük uġraduġın dūzaḫa hīç bād-ı ṣabā1

Luṭf idüp cilvegehe nāza çıḳ ey kebk-i ḫırām

Munṭaẓır şīve-i reftāruña yārān-ı ṣafā

Bāḳiyā gevher-i naẓmuñ ḳomadı la‘le revāc

Yiridür olsa ger āvīze-i gūş-ı şu‘arā 

Naḳībü’l-eşrāf Seyrek-zād es-Seyyid ‘Abdu’r-raḥmān Efendi  ile ‘aḳd-i pey-

vend-i muṣāheret itmişler idi.

Bosnevī Süleymān Efendi 

el-Mevlā Süleymān. Bosneviyyü’l-aṣldur. Dārü’s-salṭanati’l-‘aliyye  maḥ-

miyye-i Ḳosṭanṭıniyye ’ye ‘azīmet ve ‘ulemā-yı kirāmuñ birinden iḥrāz-ı şeref-i 

mülāzemet eyleyüp devr-i medāris-i mu‘tāde ile ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ yetmiş beş Şa‘bān’ında Sivasī-zāde Meḥem-

med Emīn Efendi  yirine Ḫıżr Çāvuş Medresesi  ḫāriciyle kām-revā, seksen bir 

Muḥarrem’inde Ebe-zāde Meḥemmed Efendi  yirine Receb Paşa Medresesi  i‘ṭā 

olınup seksen beş Ramażān’ında Cezmī Meḥemmed ‘Abdü’l-kerīm Efendi  yiri-

1 S 280b.

ne ẞāniye-i Ḳāsım Paşa Medresesi  sezā görilmiş idi. Ṭoḳsan Ramażān’ında fevt 

olup medrese-i maḥlūlesi Ṭrabzonī Seyyid Maḥmūd Efendi ’ye tevcīh olındı.

Merḥūm-ı merḳūm ṣalāḥ-ı ḥālle ma‘lūm, ‘ilm ü ma‘rifetden ḥiṣṣemend, 

aḳrānı miyānında ser-bülend idi.

Ḍıḥkī Muṣṭafā Efendi 

el-Mevlā Muṣṭafā bin Mīrzā bin Meḥemmed bin Yārūm bin Serḫān. Biñ 

on bir Receb’inde ḳuṭr-ı Rūm-ı cennet-rüsūmda ḳaṣaba-i Siroz ’dan burūz u 

ẓuhūr ve ol belde-i dil-firūza māye-i ibtisām ü sürūr olup Ḍıḥkī  nisbetiyle şehīr 

ve bu ‘unvān ile zebān-zed-i ṣaġīr ü kebīr olmış idi. Diyārında muḳaddimāt-ı 

‘ulūmı temhīd ve mebānī-i fünūn-ı āliyeyi teşyīd eyleyüp Dārü’s-salṭana ’ya 

vuṣūl ve belde-i ṭayyibe-i Ḳosṭanṭıniyye ’ye duḫūl müyesser olduḳda ṣadr-ı 

‘ālī-ḳadr Bustān-zāde Meḥemmed Efendi  āsitānesine istinād ve şeref-i mülā-

zemetleriyle ber-murād olduḳdan ṣoñra ‘ulūm-ı ḥadīẟ-i şerīfe aḫẕında ‘azīz-i 

Mıṣr -ı fażl u ‘irfān ṣāḥib-i tefsīrü’l-Ḳur’ān Şihāb Efendi ’nüñ manẓūr-ı luṭfları 

olup iktisāb-ı envā‘-ı fünūn ve kevkeb-i baḥt-ı sāz-kārın semt-i maḳṣūda reh-

nümūn itmegin aḳrānlarından ser-efrāz olmışlar idi. Aḫẕ-ı medāris ve devr-i 

mecālis1 iderek ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ elli altı Şevvāl’inde Seyyid Muṣṭafā Efendi  yirine Kürkcibaşı Medresesi  

ḫāricine  ‘āric, altmış Ramażān’ında yirlerinde ḥareket ile mübtehic oldılar. 

Altmış bir Cumāde’l-āḫire’sinde Çıracı-zāde Meḥemmed Efendi  yirine Rüs-

tem Paşa [257b] Medresesi ’ne mevṣūl, altmış dört Cumāde’l-ūlā’sında Ḥalebī 

Muṣṭafā Efendi  yirine medāris-i Ṣaḥn ’uñ biriyle nā’ilü’l-me’mūl olup altmış 

beş Ramażān’ında Sa‘dī-zāde Seyyid ‘Abdu’llāh Efendi  yirine Zāl Paşa Sulṭā-

nı Medresesi  erzānī görilmiş idi. Altmış altı Şa‘bān’ında Ḥāmid Efendi  yirine 

Ḥaremeynü’ş-Şerīfeyn  müftīsi2 olup altmış yedi Rebī‘ü’l-evvel’inde yirlerinde 

mūṣıla-i Süleymāniyye  i‘tibār olınup sene-i meẕkūre Receb’inde Ḥüseyn Pa-

şa-zāde Aḥmed Efendi  yirine Medrese-i Şeh-zāde  mesnedgāh-ı ifādeleri olmış 

idi. Ṣadr-ı A‘ẓam Köprili Meḥemmed Paşa ’ya intisābları sebebiyle sene-i mez-

būre Şa‘bān’ında Boġazḥiṣārı ’na sefer itdüklerinde ordu-yı hümāyūn ḳażāsıyla 

kām-yāb olup Siroz ḳażāsı arpalıḳ virildi. Altmış sekiz Ṣafer’inde Bosnevī ‘Īsā 

1 mecālis S: medāris H.

2 müftīsi H: müfettişi S.

Efendi  yirine Edrine  ḳażāsı mecrā-yı zülāl-i ḥükūmetleri ḳılınup sene-i merḳū-

me Şevvāl’inde Müderris-zāde Meḥemmed Efendi  üzerinden Ḳaraṣu Yeñicesi  

ḳażāsı arpalıġıyla ref‘1 olınup yirlerine ẟāniyen selefleri ‘Īsā Efendi ḫalef oldı. 

Yetmiş Şevvāl’inde Bolevī Muṣṭafā Efendi  üzerinden arpalıḳları Miḫalıc  ve Kir-

mastı  ḳażālarına tebdīl ve Yeñice  ḳażāsıyla Merḥabā-zāde Aḥmed Efendi  teb-

cīl ḳılındı. Sene-i meẕkūre Ẕi’l-ḳa‘de’sinde Ṣadrü’d-dīn-zāde Rūḥu’llāh Efendi  

yirine İstanbul  ḳażāsına pirāye-baḫş ve kevkeb-i iḳbālleri āftāb-ı dıraḫş olup 

arpalıḳları İmām-ı Sulṭānī Ḥāfıẓ Meḥemmed Efendi ’ye virildi. Yetmiş bir Re-

bī‘ü’l-āḫir’inde ‘azl ü infiṣāl ve yirlerine ẟāniyen Ḳadrī Efendi vāṣıl-ı e‘azz-i āmāl 

olmış idi. Bunlara sene-i mezbūre Ramażān’ında Altıbarmaḳ ‘Abdü’l-fettāḥ 

Efendi  maḥlūlinden Edremid  ve Bayındır  ḳażāları arpalıḳ ta‘yīn olındı. Yet-

miş altı Receb’inde Bālī Efendi  yirine ẟāniyen İstanbul ḳażāsı ḥükūmeti tefvīż 

olınduḳda arpalıḳları seleflerine virildi. Yetmiş yedi Muḥarrem’inde ma‘zūl ve 

yirlerine Ebu’s-su‘ūd-zāde Meḥemmed Efendi  ḳāḍī-i İstanbul olup bunlara ḫa-

lefleri arpalıḳları Vize  ve Ḳırḳkilīsā  ḳażāları ‘ināyet olındı. Seksen Şevvāl’inde 

Es‘ad-zāde Seyyid Meḥemmed Sa‘īd Efendi  yirine ẟāliẟen İstanbul ḳażāsına 

mevṣūl olup arpalıḳları seleflerine tevcīh olındı. Sene-i mezbūre Ẕi’l-ḥicce’sin-

de ‘Abdü’r-raḥīm-zāde Meḥemmed Efendi  maḥlūlinden baġteten ṣadr-ı Rūm  

ve nā’il-i müntehiyyü’l-merūm olduḳlarında maḳarr-ı ḥükūmetlerine ẟāliẟen 

selef-i sālifleri Bālī Efendi vālī oldı. Seksen bir Receb’inde teḳā‘üd idüp yirleri-

ne ẟāliẟen ḫalef-i sālifleri Ḳadrī Efendi ṣadr-ı ‘ālī-ḳadr oldı. Bunlara Muḥteşem 

Emīri Seyyid Meḥemmed Efendi  üzerinden Begbāzārı  ve Ayazmend  ḳażāları 

arpalıḳ ta‘yīn olınmış iken ḳabūl itmedüklerinde Uzun Ḥasan Efendi ’ye viri-

lüp sene-i mezbūre Ẕi’l-ḥicce’sinde Ebū Sa‘īd-zāde Feyżu’llāh Efendi  üzerinden 

ẞire  ḳażāsı arpalıġıyla ta‘ẓīm olındılar. Ṭoḳsan Ẕi’l-ḥicce’sinde ḥicce-i ‘ömri 

tamām ve ‘ālem-i ervāḥa ḫırām eyledüklerinde Şeyḫ Vefā  ḳurbinde vāḳi‘ Mon-

lā Gürānī Cāmi‘-i Şerīfi Mezāristānı ’nda medfūn ve naḳş-ı seng-i mezārları 

Ḫaylī Efendi didügi tārīḫ-i mevzūndur:

Beyt

Didiler tārīḫini Ḫaylī ḳamu

‘Adni me’vā ide Ḍıḥkī’ye İlāh2

1 S 281a.

2 ve naḳş-ı seng-i mezārları Ḫaylī Efendi didügi tārīḫ-i mevzūndur:

Maḥlūl olan arpalıḳları Ḳudsī-zāde Teẕkirecisi Meḥemmed Efendi ’ye ta‘yīn 

ḳılındı. 

Mevlānā-yı merḳūm ser-efrāz-ı ‘ulemā-yı Rūm, envā‘-ı ma‘ārif ü ‘ulūma 

ṣāḥib-i mesās, ehl-i fażl ve ḳānūn-şinās, żabṭ-ı ḳavānīn ü rüsūma ḥarīṣ ü hā’im, 

i‘tibārāt-ı ‘örfiyye icrāsına müdāvim, ‘iffet ü istiḳāmet ile ma‘rūf, kemāl-i faḳā-

hetle mevṣūf, miyān-ı ‘avāmda ṣāḥib-i nām u nişān, medḥ-i ‘ulemā ve ḳaṭ‘-ı 

‘ırḳ-ı cühelā ile raṭbü’l-lisān, ḥāfıẓ-ı Ḳur’ān-ı Kerīm, hem ṭabīb ü hem ḥekīm, 

vüzerā mecālisinde muḳteżā-yı resm üzre ḳadri refī‘, veḳāyi‘-i mu‘aẓẓamada 

müsteşār ve erbāb-ı cerā’ime şefī‘, ervāḥ-ı mücerrede gibi ālāyiş-i [258a] ta‘al-

luḳdan pāk, fażl-ı ḳażāda seyf-i ṣārim ü ṭīġ-ı Ḍaḫḫāk, vaḳūr u edīb, erīb ü 

lebīb, ḳuvvet-i ḥāfıẓada ‘alem, mesā’il-i fıḳhiyyede baḥr-i ‘aylem idi. 

Mervīdür ki ṭarīḳa kemāl-i i‘tibārları olduġından icrā-yı merāsim itmege 

cān u dilden mā’il olup ṭarīḳa duḫūl ve ‘idād-ı kibāra vuṣūl bulaldan istiḳbāl 

ve teşyī‘i endāze vü mi‘yār ile ma‘lūm idinüp her bir ḫaṭveyi ḳīrāṭ ile ṣatar ve 

yine ḳīrāṭ ile alurdı. Meẟelā bulınduḳları rütbenüñ1 muḳteżā-yı teşyī‘i ḳapu 

ḫāricinde olmış olsa, nīm ḫaṭve ziyāde vü noḳsāna rāżī olmayup noḳṣānı tek-

mīl ile cebr idüp ziyāde olduḳda maḥall-i lāzımında tevaḳḳuf idüp müşeyyi‘ 

ol maḥalle rücū‘ itmedükce vedā‘ itmezler idi. Bir yire varduḳda çizmelerini 

çıḳarmayup bisāṭ maḥalline geldüklerinde çuḳadārları ṭabanını bir destmāl ile 

ġubārından pāk itmekle iktifā idüp meşāyiḫ-ı İslām ve vüzerā-yı ‘iẓām mecāli-

sinde daḫı çizme ile otururlar idi. Bunuñ emẟāli rüsūma müte‘alliḳ ṭurfe-kār-

lıḳları cümlenüñ ma‘lūmı olup düşdükce naḳl-i meclis-i müsāmere ve feẕlek-i 

defter-i muḥāvere olurlar idi. Ve’l-ḥāṣıl ḳaṭ‘ā i‘tibārāt-ı resmiyyeye dā’ir umūr-ı 

cüz’iyye naḳżına ruḫṣat virmez ve ḳavānīn ü merāsimden ṭaş ḳoparmaz belki 

benī nev‘inden tehāvün idenleri ‘alā-ḥaseb-i merātibihim te’dīb idüp ḫˇāh u 

nā-ḫˇāh icrāsın iltizām itdürürler, vüzerā vü vükelāya bile ṭa‘n u teşnī‘ ismā‘ıyla 

ḳayd-ı tekellüf ü taṣallufa düşürürler idi. 

Āẟār-ı ‘ilmiyyelerinden mesā’il-i ‘uyūb cem‘ ü tertīb ve tafṣīl ü tebvīb idüp 

müntefa‘un bih eẟer-i celīle ḳılmaġla nā’il-i ecr-i cezīl olmışlardur.

                    Beyt
  Didiler tārīḫini Ḫaylī ḳamu

  ‘Adni me’vā ide Ḍıḥkī’ye İlāh S: -H.

  įĤا įŰ ůřéĄ هïŰوا اÉĨ ůĬïĐ 
1 S 281b.

Ebu’s-su‘ūd-zāde Aḥmed Efendi 

el-Mevlā Aḥmed ibnü’l-mevlā Meḥemmed Ṣādıḳ. Ānifen tercemeleri taḥrīr 

olınan Ebu’s-su‘ūd-zāde Meḥemmed Ṣādıḳ Efendi  merḥūmuñ maḫdūm-ı 

mihter-i ercmendi ve ferzend-i ḫıredmendi Aḥmed Efendi’dür. Biñ ḳırḳ ṭoḳuz 

tārīḫinde ser-ber-āverde-i girībān-ı vücūd ve rū-nihāde-i sāḥil-i şühūd olup 

temhīd-i muḳaddimāt-ı ‘ulūm ve teşyīd-i mebānī-i manṭūḳ u mefhūm itdükde 

ṭarīḳ-ı tedrīse ‘āzim ve ‘ulemānuñ birinden mülāzım olup devr-i medāris iderek 

ḳırḳ aḳçe medreseye vāṣıl ve andan daḫı munfaṣıl iken biñ altmış yedi Receb’in-

de Ṭosyalı Meḥemmed Efendi  yirine Ḫalīl Paşa Medresesi  ile be-kām, yetmiş 

dört Cumāde’l-āḫire’sinde ‘Arūżī Meḥemmed Efendi  yirine Temürḳapu ’da 

Aḥmed Paşa Medresesi  ile nā’ilü’l-merām oldılar. Yetmiş yedi Ramażān’ında 

Muṭahhar Efendi  yirine Cezerī Ḳāsım Paşa Medresesi  i‘ṭā, yetmiş ṭoḳuz Re-

bī‘ü’l-evvel’inde Seyyid Meḥemmed1 Hāşim Efendi  yirine Ṭopḳapusı  dāḫilinde 

Aḥmed Paşa Medresesi  sezā görildi. Seksen bir Ẕi’l-ḥicce’sinde Bosnevī Ḳassām 

Meḥemmed Efendi  yirine Muṣṭafā Aġa Medresesi ’ne revnaḳ-baḫşā, seksen üç 

Cumāde’l-āḫire’sinde Ḳızıl Mūsā Efendi  yirine Ṣaḥn-ı ẞemāniyye ’nüñ birine 

zīnet-efzā olmışlar idi. Seksen dört Receb’inde selef-i sālifi Ḳassām Meḥem-

med Efendi  yirine Fetḥiyye ’de vāḳı‘a İsmiḫān Sulṭān Medresesi  iḥsān olınup 

seksen altı Şa‘bān’ında Seyrek-zāde Seyyid Meḥemmed ‘Āṣım Efendi  maḥlū-

linden Siyāvuş Paşa Sulṭānı Medresesi  erzānī görilüp seksen ṭoḳuz Şevvāl’inde 

Ṣadrü’d-dīn-zāde Meḥemmed Ṣādıḳ Efendi  yirine Ḫāḳāniyye-i Vefā ’da ferş-i 

seccāde-i ifāde itmişler idi. Ṭoḳsan bir Muḥarrem’inde maraż-ı ṣill iṣābetiyle 

sebzezār-ı ḥayātı semūm-zede ve ‘işret-sarāy-ı ḫānesi mātemkede olup Ḥażret-i 

Ebā Eyyūb-i Enṣārī civārında  cedd-i emcedleri mektebi sāḥasında medfūn ve 

medrese-i maḥlūleleriyle Zekī Aḥmed Efendi  memnūn ḳılındı.

Merḥūm-ı merḳūm maḫdūm-ı zībende-rüsūm, mā’il-i ṣoḥbet-i yārān, süf-

re-güşā-yı ni‘met ü nān idi. 

Ebu’s-su‘ūd-zāde Mes‘ūd Efendi 

el-Mevlā Mes‘ūd [258b] ibnü’l-mevlā Meḥemmed Ṣādıḳ. Ānifen tercemesi 

sebḳ iden Aḥmed Efendi’nüñ birāder-i kihteri ve Ebu’s-su‘ūd-zāde Meḥemmed 

1 Meḥemmed H: -S.

Ṣādıḳ Efendi  merḥūmuñ maḫdūm-ı ẟānī-i ferḫunde-aḫteri Mes‘ūd Efendi’dür. 

Biñ elli sekiz senesi ḫilālinde zīver-i çemen-i ṣuffe-i vücūd ve sāye-endāz-ı 

ṣaḥīfe-i şühūd olmış idi. Ba‘de i‘dādi’l-levāzım rāh-ı tedrīse ‘āzim olup ṣadr-

ı1 ‘ālī-ḳadr Ḳadrī Efendi’den mülāzım olduḳdan ṣoñra ḳaṭ‘-ı merātib iderek 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ seksen dört 

Ṣafer’inde Ḳaṣīr Aḥmed Efendi  yirine Kirmastı Medresesi ’ne mevṣūl, seksen 

sekiz Şevvāl’inde Bālī-zāde ‘Abdu’llāh Efendi  yirine ẞāniye-i Nişāncı Paşa-yı 

Cedīd Medresesi ’ne vuṣūl bulmışlar idi. Ṭoḳsan bir Muḥarrem’inde ders [ü] 

devri tamām ve maṭ‘ūnen ravża-i Rıḍvān’a ḫırām eyledüklerinde birāderleri 

cenbinde defn olınup medrese-i maḥlūleleriyle Mekkī-zāde Es‘ad Efendi  ikrām 

olındı. 

Maḫdūm-ı mezbūr aḫlāḳ-ı kerīme ile meşhūr, ḫāliṣü’l-cenān, ṭāhirü’l-lisān idi.

Burusevī Maḥmūd-zāde Meḥemmed Efendi 

el-Mevlā Meḥemmed bin Maḥmūd. ‘Ulemā-yı devlet-i Sulṭān Selīm Ḫān-ı 

ẞānī’den tercemesi Ẕeyl-i ‘Aṭāyī ’de masṭūr olan Kemālü’d-dīn Ḳara Dede Efen-

di ’nüñ aḫfādından olup maḥrūsa-i Burusa ’dan ḳarīn-i ẓuhūr ve “Maḥmūd-zā-

de Efendi ” dimekle meşhūr olmış idi. ‘Ulemā-yı ‘aṣra ḫıdmet ve ṣadr-ı ‘ālī-ḳadr 

Ḳara Çelebi-zāde Meḥemmed Efendi ’den iḥrāz-ı şeref-i mülāzemet eyleyüp 

devr-i medāris-i mu‘tāde ile ḳırḳ aḳçe medreseye vāṣıl ve andan daḫı munfaṣıl 

olduḳdan ṣoñra biñ elli üç Cumāde’l-ūlā’sında masḳaṭ-ı re’si olan maḥrūsa-i 

merḳūmede Mu‘īd-zāde Meḥemmed Efendi  yirine Lālā Şāhīn Paşa Medresesi  

virilmiş idi. Altmış Receb’inde Muṣṭafā Efendi  yirine ‘Īsā Beg Medresesi ’ne 

taḥrīk olınup altmış bir Cumāde’l-ūlā’sında Baldır-zāde Dervīş Meḥemmed 

Efendi  yirine Ḳadrī Efendi Medresesi  iḥsān, altmış beş Şevvāl’inde Monlā Ye-

gān Medresesi ’ne şāyān oldılar. Altmış yedi Ramażān’ında Ġāzī Ḫudāvendigār 

Medresesi  sezā görilüp bu iki rütbede selefleri Baldır-zāde Efendi’yi ta‘ḳīb it-

mişler idi. Altmış sekiz Receb’inde Başmaḳcı-zāde Meḥemmed Efendi  yiri-

ne Saḳız  ḳażāsı tevcīh olınup altmış ṭoḳuz Ẕi’l-ḥicce’sinde ma‘zūl ve yirlerine 

Ṣofyalı İbrāhīm Efendi  mevṣūl oldı. Yetmiş iki Receb’inde Seyyid ‘Abdü’l-me-

cīd Efendi  yirine Diyārbekr  ḳażāsı ‘ināyet olınup yetmiş üç Şevvāl’inde ‘azl 

ve yirlerine ẟāniyen Ebu’l-hüdā Efendi  vaṣl olındı. Yetmiş altı Ẕi’l-ḳa‘de’sin-

1 S 282a.

de Bosnevī Aḥmed Efendi  yirine Baġdād -ı bihişt-ābād ḳażāsıyla ber-murād 

olup yetmiş sekiz Şevvāl’inde ma‘zūl ve yirlerine Diyārbekr ḳāḍīsi Ḥāfıẓ ‘Ab-

du’r-raḥmān Efendi  menḳūl, anlaruñ yirine Hevāyī-zāde Seyyid Meḥemmed 

Efendi  mevṣūl oldı. Seksen bir Cumāde’l-ūlā’sında Nālī Meḥemmed Efendi  

yirine Medīne-i Münevvere  dāmet bi’l-envāri müsevvere1 ḳażāsıyla tekrīm olı-

nup sene-i mezbūre Ramażān’ında munfaṣıl ve ol manṣıb-ı celīle ẟāniyen Nālī 

Meḥemmed Efendi  nā’il oldı. Seksen iki Receb’inde Beyāżī-zāde Aḥmed Efen-

di  üzerinden Mudurnı  ḳażāsı arpalıḳ virilüp seksen üç Receb’inde Ḳadrī Efendi 

Dāmādı ‘Abdu’llāh Efendi  üzerinden Bilecik  ḳażāsı daḫı żamīme-i revātibleri 

ḳılındı. Seksen yedi Ẕi’l-ḳa‘de’sinde Burusa pāyesi żamīmesiyle Ḳabaṣaḳal Aḥ-

med Efendi  yirine İzmir  ḳażāsıyla tevḳīr olınup arpalıḳlarından Bilecik ḳażāsı 

Uzun Sa‘dī-zāde ‘Abdü’l-ḥalīm Efendi ’ye ve Mudurnı  ḳażāsı ẟāniyen Beyāżī-zā-

de Aḥmed Efendi ’ye virildi. Seksen sekiz Ẕi’l-ḳa‘de’sinde [259a] munfaṣıl ve 

yirlerine Siyāhī Muṣṭafā Efendi  vāṣıl oldı. Bunlar ba‘de’l-‘azl masḳaṭ-ı re’sleri 

olan maḥrūsa-i merḳūmeye dāḫil olduḳlarından ṣoñra2 maraż-ı felc iṣābetiyle 

ṭoḳsan bir Rebī‘ü’l-āḫir’inüñ yigirmi yedinci güni raḥmet-i Raḥmān’a ittiṣāl 

eyledi. Maḥrūsa-i mezbūrede Ḫˇāce Meḥemmed-i Ḳaramanī Mescidi  ḫaṭīre-

sinde defn olındı. Ṭablī-zāde ‘Aḳlī Efendi  didügi tārīḫdür:

Mıṣrā‘

Sākin-i cennet-i firdevs ola Maḥmūd-zāde3

Mevlānā-yı merḳūm hem-reng-i erbāb-ı rüsūm, ṣāfī-derūn u pāk-nihād, 

müslim-i ḳavī-i‘tiḳād idi.

Pārsā Meḥemmed Efendi {Ṣābir} 

el-Mevlā Meḥemmed bin Muṣṭafā. Kilīd-i baḥr-i Rūm olan Gelibolı  sāḥi-

linde rū-nümā-yı mir’āt-ı şühūd ve dest-i sūr-ı sāḥil-i vücūd olmışlar idi. Vā-

lidleri ‘askerī ṭā’ifesinden müteferriḳa iken tevfīḳ-ı Ḫudā-dād bunlaruñ delīl-i 

rāh-ı reşādı olmaġın ṭarīḳ-ı sa‘ādet-refīḳ-ı ‘ilmīye sülūk ve sebīke-i i‘tibārın 

sikke-i erbāb-ı isti‘dād ile meskūk itdükde ol belde-i meẕkūrede seccāde-nişīn 

ve mürşid-i fuḳarā-yı ṣābirīn olan “Aġa-zāde” dimekle şöhret-dāde Mevlevī 

1 “Çepeçevre nurlar içinde olmaya devam etsin.”

2 S 282b.

øאכóĘ Ûĭä īدوس اوĳĩéĨ įĤد زاده 3

şeyḫi Meḥemmed Efendi ’den inābet ve ḫadeng-i ‘azīmeti ġaraż-ı aṣlīye iṣābet 

idüp niçe zamān dārü’l-ifādesinde müstefīd olup şehīr-i dānişmend ve fażl u 

kemālde bī-mānend iken biñ altmış üç senesi ḫilālinde şeyḫ-i celīl ḫāk-i fenāya 

rū-nihāde olduḳda yirlerine sāye-i iclāl ve seccāde-i feyż ü efḍāl ṣalmışlar idi. 

Yetmiş altı tārīḫinde Ḫānḳāh-ı Mevleviyye ’de icrā-yı āyīn-i ṭarīḳat nehy olın-

duḳda Şeyḫü’l-İslām Minḳārī-zāde Efendi  āsitānesine istinādı olmaġın bun-

ları ṭarīḳ-ı tedrīse duḫūl murād buyurup maṣḳaṭ-ı re’si olan belde-i meẕkūre-

de Daġī Meḥemmed Efendi Medresesi ’n iḥsān itmişler idi. Sene-i merḳūme 

Cumāde’l-ūlā’sında Murtażā Efendi  yirine maḥmiyye-i Edrine ’de Emīniyye , 

yetmiş sekiz Receb’inde Tācī İbrāhīm Efendi  yirine Cāmi‘-i ‘Atīḳ  Medreseleri 

ile tekrīm, yetmiş ṭoḳuz Ẕi’l-ḳa‘de’sinde Muḫtārī Muṣṭafā Efendi  yirine Bosna  

ḳażāsı ḥükūmetiyle ta‘ẓīm olındılar. Seksen Ẕi’l-ḳa‘de’sinde ma‘zūl ve yirlerine 

Gölbāzārī Ḥüseyn Efendi  mevṣūl oldı. Seksen iki Cumāde’l-āḫire’sinde Ṣaḥḥāf 

Şeyḫ-zāde ‘Abdü’l-bāḳī Efendi 1 maḥlūlinden Ṣofya  ḳażāsı tevcīhiyle terfīh 

olınup seksen dört Şevvāl’inde ‘azl ve yirlerine ẟāniyen Beşerī Meḥemmed 

Efendi  vaṣl olındı. Seksen yedi Ramażān’ında Ḳuds-i Şerīf  pāyesi żamīmesiyle 

İmām-zāde Meḥemmed Sa‘dī Efendi  yirine Filibe  ḳażāsıyla talṭīf olınmışlar 

idi. Ṭoḳsan Rebī‘ü’l-evvel’inde munfaṣıl ve yirlerine selef-i sālifleri Murtażā 

Efendi  vāṣıl oldı. Bunlar ṣıla-i raḥm içün ba‘de’l-‘azl Gelibolı’ya ‘azīmet eyle-

yüp2 vuṣūl bulduḳlarından ṣoñra ṭoḳsan bir senesi ḫilālinde ‘ālem-i eşbāḥdan 

sefer ve ḫıṭṭa-i ervāḥa güẕer itdüklerinde Yazıcı-zāde merḥūm civārında defn 

olındılar. 

Mevlānā-yı merḳūm “Pārsā Efendi ” dimekle mevsūm, ḫoş-fehm ü ḫoş-ṣoḥ-

bet, güher-niẟār-ı nevādir-i fażīlet ü ma‘rifet, elsine-i ẟelāẟe tekellümine ḳādir, 

bi-taḫṣīṣ şi‘r ü inşāda māhir idi. 

Āẟār-ı ‘ilmiyyelerinden fenn-i manṭıḳda Īsāġocī ’nüñ Taṣvirāt ’ını şerḥ eyle-

yüp ve Monlā Celāl ’üñ Gül ü Nev-rūz  nām manẓūmesin lisān-ı Fārsī’den Türkī 

naẓmla terceme idüp lākin itmāmına eyyām müsā‘ade olmamışdur. Bunlardan 

mā‘adā Ṣābir  maḫlaṣı ile müretteb Dīvān -ı eş‘ār-ı belāġat-şi‘ārları vardur. Bu 

ebyāt nümūne-i güftār-ı ābdārlarıdur:

1 Efendi S: -H.

2 eyleyüp S: -H.

ez-Ḳaṣā’id-i Na‘t-ı Şerīf

Ḫurşīd-i ‘aṭā-pertev-i nüh ḳubbe-i eflāk

Şem‘-i kerem-efrūz-ı nihān-ḫāne-i esrār

Ebr-i keremi āb-dih-i gülşen-i īmān

Tīġ-ı dü demi māḥi-i tārīki-i eẕkār1 [259b]

Bir ẕerre cemālinden eger görmese pertev

İtmezdi gül-i mihri felek zīnet-i destār

el-Ḥāṣıl o baḥr-i keremüñ vaṣf-ı kemālin

İcrā idemez lūle-i ser-çeşme-i güftār

Ve lehu
Düşsem ser-i semendine yāruñ ġubārvār

İtmez dil-i şikesteme bir ẕerre i‘tibār

ez-Ġazeliyyāt

Sükūn üzre tenüm gerçi zemīn-i ḫākdānāsā

Göñül gerdişdedür ammā ki dā’im āsmānāsā

Ḥadengāsā der-i devlet-me’āba doġrılup geldüm

Ḳad-i ḫam-geştemi2 dūr itme yanuñdan kemānāsā

Ve lehu

O ḫāl-i ‘anberīn kim zīnet-i ruḫsār-ı dilberdür

Ruḫ-ı ḫurşīdde gūyā ki sūzān olmış aḫterdür

Gerek faṣl-ı ḫazān olsun gerekse nev-bahār olsun

Şeb ü rūzī esīr-i bend-i hicrānuñ berāberdür

Dem-ā-dem zīb-i gülzār dilümdür nūr-ı dīdemdür

O naḫl-i dil-rübā kim serve hem-ḳad şem‘a hem-serdür

1 S 283a.

2 ḫam-geştemi S: ḫam-geşte H.

Süveydā-yı dil-i pür-nūr-ı ‘āşıḳ bend-i zülfüñde

Ṭutulmış ‘uḳde-i re’s üzre gūyā şems-i ḫāverdür

Ve lehu

Ẕevḳ u ṣafāyı şu‘bede-bāzān-ı rūzgār

Bilmem ne siḥr eyleyüp iḫfāya çekdiler

Ḥayfā ki şimdi nev‘-i beşerden ḥaḳīḳati

İdrīs gibi ‘ālem-i bālāya çekdiler

Ser-māyem aldı göñli siyeh-kāse eyledi

Ol sürmeler ki nergis-i şehlāya çekdiler

Ṣābir görinmez oldı bize yār ḳorḳarum

Aġyār ol perī-ruḫı esmāya çekdiler

Ve lehu

Yetiş tā sāḥil-i maḳṣūda ārām itme bir yirde

Saña ey āşinā-yı baḥr-i vaḥdet āşinā birdür

Görinmez çehre-i ümmīd her āyīneden zīrā

Sikender bir olur āyīne-i ‘ālem-nümā birdür

Bu bezmüñ bādesi bulmaz taġayyür sāḳi-i nevden

Meṭāli‘ bī-şümār ammā ki mihr-i pür-żiyā birdür

Ve lehu

Çekdük el mīve-ḫor-ı bāġ-ı viṣāl olmaḳdan

Ḥiṣṣe ancaḳ bize gülzār-ı temāşādandur

Açılur bād-ı nigāh ile perīşān olmaz

Şekve-i ġonçe hemān dest-i temennādandur

Her zamān böyle şikest olduġı mir’āt-ı niyāz

Seng-i ḫāṭır-şiken-i va‘de-i ferdādandur

Ve lehu

Dil-ḫaste-i ḫumāra cām-ı şarāb göster

Elmās içinde sāḳī la‘l-i müẕāb göster

Ser-rişte-i maḥabbet tā olmaya güsiste

Gāh iltifāt eyle gāh ictināb göster

Dök eşk-i çeşmi ey dil çek āh-ı sūznāki

Var āsitān-ı yāra bir āb u tāb göster

Ve lehu

Dest-i şevḳ ol dem ki feryāduñ girībānın ṭutar

Pençe-i ḥayret gelür fī’l-ḥāl dāmānın ṭutar

Ġamze irḫā-yı ‘inān itse semend-i ‘işveye

Dest-i istiġnā licām-ı çeşm-i fettānın ṭutar

Diñlemez feryādumı ammā ‘adūnuñ āh kim

Ḫˇān-ı vaṣlıyla dehān-ı āh u efġānın ṭutar

Çarḫ-ı bed-kirdāruñ ey Ṣābir cibillī ḫūyıdur

Seng-i buḫl elbette rāh-ı seyl-i iḥsānın ṭutar

Ve lehu

Çeküp cām-ı ġamı pinhān yine mesrūrlük göster

Hemīşe mest ol ammā ‘āleme maḫmūrlük göster

Süvār ol esb-i ṭab‘a ‘arṣa-i güftārdan ṣoñra

Yine merdān-ı naẓma Rüstem-i pür-zūrlük göster

Ve lehu

O çeşm-i mest ü ebrū ki ġayra rāḥat-ı cāndur

Benüm naṣībüme düşdükce ṣanki tīr ü kemāndur

Ve lehu

O rāh-ı ġam ki ṭutmış Vāmıḳ u Ferhād ayaḳ baṣmış

Neler çekmiş geçince bu dil-i nā-şād ayaḳ baṣmış

Neler eyler görüñ naḫcīrgāh-ı zühd ü taḳvāya

Rikāb-ı esb-i nāza ġamze-i ṣayyād ayaḳ baṣmış

Gelüp pīr-i muġān bir cām ṣunmış bezm-i rindāna

O ‘işretgāha ṣāḥib-mesned-i irşād ayaḳ baṣmış

Çekince tā der-āġūşa ‘arūs-ı bikr-i ma‘nānuñ

Ṭutup muḥkem elin dāmād-ı isti‘dād ayaḳ baṣmış

Ve lehu

Ruḫuñdan reng alup gül verd-i ḫandānını devşürmiş

Utanmış ḳāmetüñden serv dāmānını devşürmiş1

Murādınca temāşā itmek isterken göñül ammā

Gelüp ser-pençe-i ḥayret girībānını devşürmiş 

Bu bāġ-ı ‘ālemüñ biñ cüst ü cū itseñ yine Ṣābir

Bulınmaz mīve-i şīrīn-i iḥsānını devşürmiş [260a]

Ve lehu

Zemīn-i sīneyi hem-reng-i çarḫ-ı nīl-gūn itsek

Yine ol lālezāruñ dāġın encümden füzūn itsek

Fürūzān eylesek şem‘-i niyāzı bezm-i vuṣlatda

Fetīlin rişte-i cān şu‘lesin sūz-ı derūn itsek

Ve lehu

Hevā-yı ġamda göñül rūzgāruñ üstine çıḳduñ

Süm-i semendine düşdükçe yoḫsa ḫāk mi olduñ

1 S 283b.

Nedür bu cūş u ḫurūş ey şehīd-i tīġ-ı maḥabbet

Sifāl-i meykede yāḫūd zemīn-i tāk mi olduñ

Ve lehu

Gūyā ki hemān āteş idem bīm-i cefādan

Bir pāre ıṣınmış hele dil-ber ḫaber aldum

Ve lehu

Görüp müjgānlarun meftūn çeşm-i dil-firīb oldum

Çemenzār-ı leb-i deryā-yı nāza ‘andelīb oldum

Ve lehu

Rişte-i taḥḳīḳden her ‘uḳdeyi ḥal eylemek

Köhnekār-ı nāḫun-ı fikr-i daḳīḳümdür benüm

Ve lehu

Metā‘-ı ‘ışḳuña naḳd-i dil-i şeydāyı ben virdüm

Ġurūr-ı ḥüsni saña āh ey hercāyi ben virdüm

Dehānuñ yād olındı eyledüm tavṣīf-i dendānuñ

Bilinmezken o beyt-i muġlaḳa ma‘nāyı ben virdüm

Maḥaldür çāk çāk itsek dil-i maḥzūnımuz zīrā

Eñ evvel destüñe şemşīr-i istiġnāyı ben virdüm

Esīr oldum kemend-i zülf-i yāra iḫtiyārumla

Dil-i dīvāneye ser-māye-i sevdāyı ben virdüm

Ve lehu

Ḫırmen-i ṣabr-ı ‘ışḳa āteş-i nāz degmesün

Āteş-i nāz-ı dil-bere āb-ı niyāz degmesün

Ḳalmadı cāy-ı zaḫm-ı nev sīnede hīç yoḳ yire

Ḫātıruma o ġamze-i deşne-firāz degmesün

Āyine-i ḥaḳīḳate ṭa‘n ile virmesün keder

Rūy-ı kelāmuma dem-i ehl-i mecāz degmesün

Ve lehu

Dellāl-ı çarḫ Ṣābir iderse sözüm mezād

Bir cevher-i laṭīfdür ammā nedür disün

Ve lehu

Ben ẕerre-i nā-çīzde cān ḳalmadı aṣla

‘Arż eyle meded mihr-i ruḫuñ bir ramaḳ olsun

Ve lehu

Biz kendi kendimüz ururuz āteş-i ġama

Ol şem‘-i meclis-i kerem olduḳca n’eylesün1

Ve lehu

Deryā-yı ‘ışḳ çünki geçilmez şināh ile

Gel keşti-i dili sürelüm bād-ı āh ile

Dil ser-nigūn-ı tīr-i ‘itābuñ olur hemān

Ḳaṣr-ı cemāle çıḳsa kemend-i nigāh ile

Ve lehu

Göñül kim bāġbān-ı gülşenüñdür tīşe-i ġamla

Nihāl-i ārzū-yı ḫāṭır-ı nā-şādını kesme

Ve lehu

Bize hergiz güẕār-ı bezm-i hūş el virmez ey sāḳī

Olursa bāri gāhī olmasa luṭfuñ müdām olsa

1 Bu beyitten sonra Revan 1446 vr. 274b, Hamidiye 939 vr. 198a’da şu beyitler yer almaktadır:

  Ve lehu
Şikāyet ḳılma ẓulminden naẓar ḳıl ol ḫaṭ u ḫāle

Ki bitmez bu çemende ḫārsız gül dāġsız lāle

  Ve lehu
Sāde-rūlar ‘ışḳını dilden çıḳardılar baña

Dil ise āyīne-i ‘ālem-nümādur n’eylesün

‘Aceb nā-puḫtedür bāġ-ı ḫayālüñ mīvesi Ṣābir

Görinse tāb-ı ḫurşīd-i cemāl-i yār o ḫām olsa

Ve lehu

İtmez oldı yār eşk ü āhuma hergiz nigāh

Çıḳmasun ey dil ṣaḳın gözden göñülden eşk ü āh

Ve lehu

Göñül rāḥat-nişīn-i sāye-i devlet olur Ṣābir

O naḫl-i nāz-perver meyl iderse ṭarf-ı iḥsāna1

Ve lehu

‘Uḳde-i baḫt-ı siyāhum ḥall olurdı şübhesüz

Yanına düşsem eger zülf-i siyehkārī gibi

Yār ile dād u sited sevdāsına düşmiş raḳīb

‘Aḳlı ol bī-çārenüñ bir pāre bāzārī gibi

Gül ü Nev-rūz’ındandur

 Yine cūş eyledi deryā-yı āteş

Göñülden ḳopdı bir feryād-ı dil-keş

Ḫurūş itdi ḫum-ı bezm-i maḥabbet

Nice dil olmasun ser-mest-i ḥayret

Çü mihr-i ‘ışḳ pertev ṣaldı cāna

Żiyā-baḫş oldı gülzār-ı cihāna

Bu ser-cümle sipihr-i ‘ışḳdandur

Bu hep te’ẟīr-i mihr-i ‘ışḳdandur

1 Bu beyitten sonra Revan 1446 vr. 274b, Hamidiye 939 vr. 198a’da şu beyit yer almaktadır:

Māt itdi ehl-i himmeti menṣūbe-i felek

Naṭ‘-ı cihānda cünbiş-i ferzāne ḳalmadı

Şehlā ‘Abdü’l-bāḳī Efendi 

el-Mevlā ‘Abdü’l-bāḳī. Nergis-i şehlā-yı vücūdı ḫāk-i pāk-i Ḳasṭamonı ’dan 

nümāyān ve “Şehlā ‘Abdü’l-bāḳī Efendi ” dimekle ma‘lūm-ı ‘ālemiyān olup 

‘ulemā-yı ‘aṣrdan mertebe-i1 isti‘dādı miḳdārı taḥṣīl ve esbāb-ı liyāḳat u istīhāli 

tekmīl itdükden ṣoñra ba‘ż-ı ṣudūrdan mülāzım ve ṭarīḳ-ı tedrīse ‘āzim olup 

ḳırḳ aḳçe medreseden ma‘zūl iken biñ elli sekiz Ẕi’l-ḥicce’sinde Müderris-zāde 

‘Abdü’l-laṭīf Efendi  yirine ẞāniye-i Mesīḥ Paşa Medresesi  ḫāriciyle kām-revā, 

altmış iki Şa‘bān’ında Ṣarı ‘Abdu’llāh Efendi  yirine Cezerī Ḳāsım Paşa Medre-

sesi  i‘ṭā olındı. [260b] Altmış üç Ramażān’ında yirlerinde dāḫil i‘tibār olınup 

altmış altı Şa‘bān’ında Ser-bendī-zāde İsmā‘īl Efendi  yirine Nişāncı Paşa-yı 

‘Atīḳ Medresesi ’ne ḥaḳīḳ olup sene-i meẕkūre Şevvāl’inde ‘Alī Dede-zāde Aḥ-

med Efendi  yirine Etmekcioġlı dārü’l-ifādesi nde ferş-i seccāde-i ders ü taḥḳīḳ 

itmişler idi. Altmış yedi Receb’inde Şāmī ‘İvaż Efendi  yirine ‘Alī Paşa-yı Cedīd 

Medresesi  ile ḳadri mezīd olup altmış ṭoḳuz Muḥarrem’inde Öreke-zāde Aḥ-

med Efendi  yirine Ṣaḥn-ı ẞemāniyye ’nüñ birine i‘tilā eyleyüp sene-i meẕkūre 

Şa‘bān’ında İlāhī-zāde Meḥemmed Efendi  def‘a-i ẟāniyesi yirine Zāl Paşa Sulṭā-

nı Medresesi  erzānī görilmiş idi. Yetmiş iki Ṣafer’inde Memek-zāde Teẕkirecisi 

Meḥemmed Efendi  yirine Üsküdar Mihrümāhı Medresesi  virilüp yetmiş üç 

Receb’inde Ḥāmid Efendi yirine Ḫāṣekī Sulṭān Medresesi  iḥsān, sene-i mezbū-

re Ramażān’ında Müyesser-zāde Meḥemmed Efendi  maḥlūlinden İstanbul ’da 

vāḳı‘a Vālide Sulṭān Medresesi  ile taḥṣīl-i ‘izz ü şān eyleyüp  yetmiş altı Ra-

mażān’ında Ḳāsım-zāde ‘Abdu’llāh Efendi  yirine Ḳuds-i Şerīf  ḳażāsıyla teşrīf 

olınmışlar idi. Yetmiş sekiz Muḥarrem’inde ma‘zūl ve yirlerine Fenārī-zāde Sey-

yid Meḥemmed Efendi  mevṣūl oldı. Seksen iki Şevvāl’inde Ebu’s-su‘ūd-zāde 

Meḥemmed Ṣādıḳ Efendi  maḥlūlinden Bayındır  ma‘a Edremid  ḳażāları arpa-

lıḳ virildi. Seksen beş Rebī‘ü’l-āḫir’inde Ṣarı ‘Oẟmān Efendi  yirine Şām-ı cen-

net-meşām  ḳażāsıyla ikrām olınup arpalıḳları ‘Abdü’r-raḥīm-zāde Meḥemmed 

Efendi ’ye virildi. Seksen altı Cumāde’l-ūlā’sında ‘azl ve yirlerine Edrineli Aḥ-

med Efendi  vaṣl olındı. Seksen ṭoḳuz Rebī‘ü’l-evvel’inde selefi ‘Oẟmān Efendi 

yirine Edrine  ḳażāsı ‘ināyet olınup ṭoḳsan Cumāde’l-ūlā’sında ref‘ ve yirleri-

ne selef-i sālifleri Teẕkireci Meḥemmed Efendi  terfī‘ olındı. Sene-i mezbūre 

Şa‘bān’ında sene-i ātiye Muḥarremü’l-ḥarāmı ġurresi tevḳītiyle ‘Uşşāḳī-zāde 

1 S 284a.

‘Abdü’l-bāḳī Efendi  maḥlūlinden Mekke -i Mu‘aẓẓama  ḳażāsıyla ta‘ẓīm olın-

dılar. Ṭoḳsan bir Cumāde’l-ūlā’sında ṭarīḳ-ı āḫirete sālik olup ‘ālem-i ervāḥa 

vāṣıl ve maḥlūl olan manṣıb-ı celīle Şa‘bān-zāde Meḥemmed Efendi  nā’il oldı. 

Mevlānā-yı merḳūm dāḫil-i ‘idād-ı mevālī-i Rūm, evā’il-i ḥālinde niyābetler-

de olmaġın fıḳh-ı şerīfe şedīdü’l-i‘tinā ve mesā’il-i şer‘iyyeye sedīdü’l-intimā idi. 

Ḳavanos İbrāhīm Efendi 

el-Mevlā İbrāhīm. Maḥrūsa-i Burusa ’dan ẓuhūr ve “Ḳavanos İbrāhīm Efen-

di ” dimekle meşhūr olup ba‘de taḥṣīli’l-isti‘dād ‘ulemā-yı kirāmuñ birinden 

mülāzemetle ber-murād olduḳdan ṣoñra devr-i medāris iderek ḳırḳ aḳçe med-

reseden ma‘zūl ve muntaẓır-ı neyl-i me’mūl iken biñ altmış iki Ẕi’l-ḳa‘de’sinde 

Ṣamtī Birāderi Muṣṭafā Efendi  yirine masḳaṭ-ı re’si olan maḥrūsa-i mezbūre-

de Beşer-zāde Medresesi ’ne pā-nihāde olmış idi. Seksen bir Şevvāl’inde Sebzī 

Meḥemmed Efendi  yirine Müftī Aḥmed Paşa Medresesi  i‘ṭā olınup seksen iki 

Ramażān’ında Çāvuş-zāde Muṣṭafā Efendi  yirine Vā‘iẓiyye1 Medresesi  virilüp 

seksen üç Receb’inde selefi Muṣṭafā Efendi yirine Bāyezīd Paşa Medresesi  sezā 

görilüp sene-i mezbūre Receb’inde Ṣamtī Birāderi Muṣṭafā Efendi maḥlūlinden 

Ḥamza Beg Medresesi ’ne gelmişler idi. Biñ ṭoḳsan bir senesi Ẕi’l-ḥicce’sinde 

fevt olup maḥrūsa-i merḳūmede Bıñarbaşı ’nda Ḳalender-ḫāne üzerinde olan 

sāḥada defn olındı. Medrese-i maḥlūlesi Menteş-zāde ‘Abdü’r-raḥīm Efendi ’ye 

virildi.

Merḥūm-ı mezbūr ‘ilm-i ma‘ārif ile meşhūr, bi-taḫṣīṣ ‘ilm-i ṣakde māḥir ve 

ḥüsn-i kitābete ḳādir idi.

Sebzī Seyyid Meḥemmed Efendi {Sebzī} 

el-Mevlā es-Seyyid Meḥemmed ibnü’s-Seyyid ‘Abdu’llāh. Ṭūṭiyān-ı 

ḫoş-lehçe-i belāġatuñ dil-bendi ve çemenistān-ı şi‘r ü inşānuñ ser-bülendi Seb-

zī Meḥemmed Efendi ’dür. Maḥrūsa-i Burusa ’dan bedīd ve mümeyyiz-i siyāh 

u sefīd olup kesb-i ser-māye-i isti‘dād ve [261a] ve Ṣafvetī Meḥemmed Efen-

di ’den mülāzemetle ber-murād olduḳdan ṣoñra medāris-i mu‘tāde ile ḳırḳ aḳçe 

medreseye mevṣūl ve andan daḫı ma‘zūl iken biñ altmış üç Receb’inde Bı-

1 S 284b.

çaḳcı-zāde ‘Alī Efendi  yirine masḳaṭ-ı re’si olan maḥrūsa-i merḳūmede Kūsec 

‘Alī Paşa Medresesi  virilmiş idi. Yetmiş iki Ẕi’l-ḳa‘de’sinde Müftī Aḥmed Paşa 

Medresesi ’ne taḥrīk olınup seksen bir Şevvāl’inde Bıçaḳcı-zāde Muṣṭafā Efendi  

yirine Bāyezīd Paşa , seksen iki Rebī‘ü’l-evvel’inde İnegöl ’de İsḥāḳ Paşa  Medre-

seleri sezā görilüp seksen üç Ṣafer’inde Çāvuş-zāde Muṣṭafā Efendi  yirine ‘İvaż 

Paşa Medresesi  i‘ṭā olınduḳdan ṣoñra seksen altı Ẕi’l-ḳa‘de’sinde Ḳızıḳlı-zāde 

Aḥmed Efendi  yirine Ḳādiriyye  Medresesi  iḥsān olınup seksen sekiz Muḥar-

rem’inde Ḥācī ‘Ömer-zāde İbrāhīm Efendi  maḥlūlinden Ḥażret-i Emīr  ḳuddise 
sırruhu’l-ḫaṭīr1 medresesiyle tevḳīr olınmış idi. Medrese-i mezbūrede ‘ilm ü 

‘ibādete iştiġāl üzere iken biñ ṭoḳsan bir Cumāde’l-ūlā’sınuñ ikinci Aḥad güni 

sebze-i ḥayātı pejmürde-i tündbād-ı memāt olup maḥrūsa-i mezbūrede Bāzār-ı 

Milḥ Mu‘allim-ḫānesi ’nde vālidi cenbinde defn olındı. Ḥattā rivāyet olınur 

ki sebeb-i mevti bir şeftālū çekirdegi olmışdur. Zamāneleri şu‘arāsından Āẕerī 

Efendi  didügi tārīḫdür:

Naẓm

Fikr iderken Āẕerī tārīḫ-i fevtin gör ḳażā

Mevt-i Sebzī-i bülend-pervāza tārīḫ oldı ġam2

Medrese-i maḥlūleleri İbrāhīm Efendi’ye virildi. 

Merḥūm-ı mezbūr ‘ilm ü ma‘ārifle meşhūr, ḫoş-ṣoḥbet, ḳābil-i üns ü ülfet, 

şecer-i ser-sebz-i bāġ-ı siyādet olmaġın Sebzī  maḫlaṣın iḫtiyār itmişler idi. 

Āẟārlarından Dīvān -ı belāġat-‘unvānları vardur. Bu ebyāt andan nümūne-

dārdur:

Naẓm

Ḥaḳīḳat revzeninden kesb-i nūr-ı rūy-ı tevḥīd it

Meşāmm-ı cānuñı feyż-āşinā-yı bū-yı tevḥīd it

Ve lehu

Gösterüp ṭūṭi-i ehl-i dile dildār ḳadeḥ

Gūş iderdi nic’olur leẕẕet-i güftār ḳadeḥ

1 “Çok önemli sırrı mukaddes olsun.”

2 ħĔ یïĤاو ëŰאرÜ وازóŊ ïĭĥÖ ئõ×ø تĳĨ

Var ise virdi şehā çāh-ı ẕenāḫdānuña dil

Saña dökülmede ṣaçılmada her bār ḳadeḥ

Biri birine girüp meclis-i meyde Sebzī

‘Āḳıbet itdi ṣurāḫīyi nigūnsār ḳadeḥ

Ve lehu

Ḳaçan ol serv-i sehī seyr-i gülistāna çıḳar

Ṣaḥn-ı gülzār-ı ṣafā bülbül-i nālāna çıḳar

Devr-i çarḫ-ı felegi gör ki o şīrīn-revişüñ

Ḫˇān-ı vaṣlı ser-i kūyındaki nā-dāna çıḳar

Sebziyā esb-i ṣabā sür‘at-i kilk-i süḫanı

‘Arṣa-i naẓma sürüp şevḳla çevgāna çıḳar

Ve lehu

Ḳan aḳıtsa çeşm-i ḫūnīnüm naġam vādīsidür

‘Andelīb-i gülşen-i ḥüsnüñ naġam vādīsidür1

Sāḳiyā devr eylesün cām-ı şarāb-ı ḫūşkvār

Bāde-nūşān-ı ġamuñ vādīsi Cem vādīsidür

Ḳaṭre ḳaṭre ḫūn-ı dil rīzān olur andan müdām

Çāk çāk sīnemüz seyl-i sitem vādīsidür

Ṭab‘-ı Sebzī bülbül-i gülzār-ı kūyuñdur senüñ

Nāle-senc olsa n’ola ey ġonçe-fem vādīsidür

Ve lehu

Bir ḳadeḥ saña da elbette deger ey dil-i zār

Meclis-i ehl-i dile mey gibi hem-dem olıgör

1 S 285a.

Eyle teslīm-i süḫan nükteverān-ı selefe

Sebziyā şā‘ir-i ḫoş-gū-yı müsellem olıgör

Ve lehu

Ḫāk-i rehüñ ṣabā dile kim armaġan virür

Kuḥl-i cilā-yı merdümüñ çeşm-i cān virür1

Ṣayd-ı dil-i şikeste içün çeşm-i şūḫına

Müjgān ḫadeng-i ġamze vü ebrū kemān virür

Mir’āt-ı naẓma ṣafvet-i pākīze cevheri

Ṭūṭī-i ṭab‘-ı Sebzi-i mu‘ciz-beyān virür

Ve lehu

Bāġbāna servden ḳaṭ‘-ı ta‘alluḳ itdürür

Şīve-i reftār kim ol ḳāmet-i dil-cūdadur

Sende fem olmaduġın erbāb-ı diḳḳat itdi fehm

Nāzenīnüm sūz hemān ol la‘l-i şīrīn-gūdadur

Ve lehu

Bezm-i ṣafāda naġmesi sāz-ı maḥabbetüñ

Muṭrib-i dest-i şevḳla nāz u niyāz olur 

Bezm-i cihānda Sebzi-i şeydāya hem-nefes

Āġāze-i ney-i ḳalem-i naġme-sāz olur [261b]

Ve lehu

Zülf-i ḫoş-būyuñ ḳaçan seyr eylesek Sebzī gibi

‘Ālemi dil-beste-i sevdā idendür bu dirüz2 

1 Bu mısrada vezin aksamaktadır.

2 Bu beyitten sonra Revan 1446 vr. 276a, Hamidiye 939 vr. 199a’da şu beyit yer almaktadır:

Bu deñlü āyine-i mihr ü māhına baḳduḳ

Felek didükleri vīrānenüñ nesin gördük

Ve lehu

Kuḥl-i çeşm-i cān idüp ḫāk-i reh-i mey-ḫāneyi

Jeng-i ġamdan ḳalbüñi ṣāf eyleyüp cām-ı Cem ol

Olmaḳ isterseñ eger hem-meşreb-i Mecnūn-ı ‘ışḳ

Sebziyā dil-beste-i zencīr-i zülf-i pür-ḫam ol

Ve lehu

Ben ol kem-ḳaṭre-i deryā-yı ‘ışḳam bād-ı himmetle

Reh-i cūş u ḫurūşı baḥr-i bī-pāyāna gösterdüm

İdüp ṣad pāre mir’āt-ı dil-i ‘uşşāḳ-ı nālānı

Ne yüzden ‘arż-ı dīdār itdi gör ol nāz-perverdüm

Ve lehu

Cām-ı meydür dilden ancaḳ def‘-i jeng-i ġam ḳılan

Böyle görmiş naẓra-i mir’āt-ı cām-ı Cem ḳılan1

Mekkī Meḥemmed Efendi  {Emīnī}

el-Mevlā Meḥemmed Emīn ibnü’ş-Şeyḫ Meḥemmed . Belde-i Üsküb -i bi-

hişt-üslūbda “Alaybeg-zāde”  dimekle şehīr olan Şeyḫ Meḥemmed Efendi ’nüñ 

ferzend-i fürūzendi Mekkī Meḥemmed Efendi’dür.  Biñ yigirmi tārīḫinde mü-

cāvir-i ‘ālem-i vücūd olup ol şehr ‘ulemāsından muḳaddimāt-ı ‘ulūm taḥṣīline 

iştiġāl ba‘dehu berāy-ı vuṣūl-i āmāl Dārü’s-salṭana ’ya irtiḥāl eyleyüp Şeyḫü’l-İs-

lām Bahāyī Efendi’den  iḥrāz-ı şeref-i mülāzemet ve ṭarīḳ-ı ‘ilmīye ‘azīmet it-

mekle devr-i merātib ve aḫẕ-ı revātib iderek ḳırḳ aḳçe medreseye vāṣıl ve andan 

daḫı munfaṣıl olduḳdan ṣoñra Naḳḳāş Muṣṭafā Paşa ’nuñ ḫıdmet-i imāmetiyle 

cezīre-i Girid Seferi ’ne ‘āzim ve iḥrāz-ı meẟūbāt-ı cemīle ḳaṣdıyla gāh u bī-gāh 

ġuzāt-ı müslimīn ile küffār-ı ḫāksāre sell-i seyf ḫurūc idüp ceng ü cidāl ve 

perḫāş u ḳıtāle mülāzım olmalarıyla mirāren ḥīn-i muḥārebede fenā-yı ‘āle-

1 Bu beyitten sonra Revan 1446 vr. 276a, Hamidiye 939 vr. 199a’da şu beyit yer almaktadır:

Ḥalḳa-i ẕikre müyesser olsa girmek yār ile

Gösterürdüm zāhid-i sālūsa devrān itmegi

mi yaḳīnen müşāhede, bir kāmile irādātla ṭarīḳ-ı Ḥaḳ’da mücāhedelerine bā‘iẟ 

olup ba‘de’l-ḳufūl İstanbul ’a duḫūl müyesser olduḳda kāşif-i esrār-ı ma‘nevī vü 

ṣūrī Şeyḫ ‘Abdü’l-aḥad en-Nūrī  ḫıdmetlerine intisāb ve eṭvār-ı ṭarīḳat-ı Ḫalve-

tiyye ’yi iktisāb içün ṭavḳ-ı bī‘atı raḳabe-i irādetine bend ve ḥabl-i sülūk u mü-

cāhede niyyetin peyvend itmişler idi. Biñ altmış bir Ṣafer’inde ‘azīz-i mezbūr 

dār-ı beḳāya rıḥlet itdükden ṣoñra bunlar ṭarīḳ-ı tedrīse ‘azīmet itmekle altmış 

beş Ramażān’ında Hābīl-zāde ‘Ömer Efendi  yirine Çatalca ’da vāḳı‘a ‘Alī Paşa  

Medresesi ḫāriciyle kām-revā olup yetmiş bir Şa‘bān’ında Mekke -i Mükerre-

me ’de Süleymāniyye Medresesi ’n iḫtiyār eyleyüp mānend-i murġān-i ḥarem 

mücāveret-i beyt-i şerīf ile mu‘azzez ü mükerrem olmaġla1 Mekkīlik ile taḥṣīl-i 

şöhret ü şān ve ol nisbetle kesb-i ‘unvān itdiler. Ba‘dehu Dārü’s-salṭana’ya ‘av-

det idüp yetmiş beş Muḥarrem’inde Tatar ‘Abdu’r-raḥmān Efendi  yirine Sa‘dī 

Çelebi Medresesi  virilüp yetmiş altı Cumāde’l-āḫire’sinde Ṣaḥḥāf Meḥemmed 

Efendi  yirine Fīrūz Aġa Medresesi ’ne taḥrīk olınup yetmiş yedi Ramażān’ın-

da Yek-çeşm Aḥmed Efendi  yirine Ḳāḍī ‘Abdü’l-ḥalīm Medresesi  ile tekrīm, 

yetmiş ṭoḳuz Rebī‘ü’l-āḫir’inde2 Ṣalāḥī Meḥemmed Efendi  yirine Ḫādım Ḥa-

san Paşa Medresesi  ile ta‘ẓīm olındılar. Seksen Rebī‘ü’l-āḫir’inde Bezirci-zāde 

Maḥmūd Efendi  yirine Efḍal-zāde Medresesi ’nde ferş-i seccāde-i ifāde eyleyüp 

seksen bir Muḥarrem’inde selef-i sālifi Aḥmed Efendi yirine Meḥemmed Aġa 

Medresesi ’ne mevṣūl, seksen üç Muḥarrem’inde Ḫandān-zāde Meḥemmed 

Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl oldılar. Seksen dört 

Ẕi’l-ḥicce’sinde Mūsā-zāde Seyyid Muṣṭafā Efendi  yirine Ḳara Çelebi-zāde 

Maḥmūd Efendi  dārü’l-ifādesine pā-nihāde olup seksen altı Şevvāl’inde Rıfḳī 

Meḥemmed Efendi  yirine Maḥmūd Paşa Medresesi ’ne revnaḳ-baḫşā, seksen 

ṭoḳuz Ṣafer’inde Bosnevī Ḳassām Meḥemmed Efendi  yirine Ayaṣofıyya Med-

resesi ’ne zīnet-efzā oldılar. Ṭoḳsan bir Cumāde’l-āḫire’sinde maraż-ı istisḳādan 

‘ālem-i ‘uḳbāya rıḥlet itmeleriyle medīne-i Üsküdar ’da medfūn ve medrese-i 

maḥlūleleriyle Ṭavuḳcı İmāmı ‘Alī Efendi  memnūn ḳılındı. 

Mevlānā-yı mezbūr ma‘ārif-i [262a] ‘ilmiyye ile meşhūr, fāżıl u ‘āmil, ādāb-ı 

ṭarīḳatde kāmil, ṣāliḥ ü müteşerri‘, ehl-i taḳvā vü müteverri‘, ḥalīm ü selīm, 

nīk-nefs ü kerīm, murtāż u mücāhid, ‘ābid ü zāhid idi. 

1 S 285b.

2 Rebī‘ü’l-āḫir’inde H: Rebī‘ü’l-evvel’inde S.

Āẟār-ı ‘ilmiyyelerinden hicret-i Nebeviyye ‘aleyhi efḍalü’ṣ-ṣalavāt ve’t-taḥiyye-
1den kendü zamānlarına gelince tevārīḫ-i rūzgār cem‘ ü tedvīn ve tertīb ü tezyīn 

itdüklerinden mā‘adā Emīnī  maḥlaṣı ile eş‘ār-ı dürer-bārları daḫı mesmū‘dur. 

Raḥmetu’llāhi ‘aleyh. 2

‘İṣmetī Ḫıṣmı Meḥemmed Efendi 3

el-Mevlā Meḥemmed bin Şeyḫī. Şeyḫī Efendi  nām bir4 merdüñ nev-bāve-i 

naḫl-i endāzesi ve ṣadr-ı ‘ālī-ḳadr ‘İṣmetī Efendi merḥūmuñ ḫˇāher-zādesidür. 

Taḥṣīl-i ‘ilm ü kemāle beẕl-i mechūd ve tekmīl-i ādāb-ı nefse sa‘y-i nā-maḥdūd 

idüp ṭarīḳ-ı ‘ilme sālik ve ‘ulemādan birinüñ ṭalebesi silkine münselik olmaġla 

ḫıdmetlerinden mülāzım ve medāris-i resmiyyeye ‘āzim olup ḳırḳ aḳçe medre-

seye vāṣıl ve andan daḫı munfaṣıl iken biñ altmış dört Rebī‘ü’l-evvel’inde iḥdāẟ 

olınan ‘Īsā Beg Medresesi  ḫāric i‘tibār olınup ibtidā bunlara tevcīh olındı. Alt-

mış ṭoḳuz Cumāde’l-āḫire’sinde Debbāġ-zāde Meḥemmed Efendi  yirine Na‘llı 

Mescid  ḳurbinde Meḥemmed Aġa Dārü’l-ḥadīẟi ’ne taḥrīk olınmışlar idi. Yetmiş 

Receb’inde Ṣamtī Meḥemmed Efendi  yirine Şāhḳulı Medresesi  virilüp yetmiş iki 

Şevvāl’inde ‘Īsā Aġa-zāde Ḥasan Efendi  maḥlūlinden Ḥasan Efendi Medresesi ’ne 

naḳl olınup yetmiş üç Receb’inde Bābī Muṣṭafā Efendi  yirine Muṣṭafā Aġa Med-

resesi ’ne vāṣıl, yetmiş beş Muḥarrem’inde Ḳaramanī Yūsuf Efendi  yirine Ṣaḥn-ı 

ẞemāniyye ’nüñ biriyle nā’ilü’l-merām oldılar. Yetmiş altı Cumāde’l-āḫire’sinde 

Muṣlī Çāvuş-zāde Muṣṭafā Efendi  yirine Şeyḫü’l-İslām Yaḥyā Efendi Medresesi  

ile ikrām, yetmiş ṭoḳuz Rebī‘ü’l-evvel’inde Veliyyü’d-dīn Efendi yirine Murād 

Paşa-yı Cedīd Medresesi  ile tevḳīr ü iḥtirām olındılar. Seksen Rebī‘ü’l-āḫir’inde 

Es‘ad-zāde Seyyid Meḥemmed5 Ebu’s-su‘ūd Efendi  yirine Gevher Ḫān Sulṭān 

Medresesi  iḥsān, seksen bir Ṣafer’inde Ser-bendī-zāde İsḥāḳ Efendi  yirine Üskü-

dar ’da vāḳı‘a Vālide Sulṭān Medresesi ’ne şāyān oldılar. Seksen üç Muḥarrem’inde 

Minḳārī-zāde ‘Abdu’llāh Efendi  yirine ḫāmis-i Süleymāniyye  i‘tibārıyla İstan-

bul’da vāḳı‘a  Vālide Sulṭān Medresesi ’nde basṭ-ı seccāde-i ifāde eyleyüp sene-i 

1 “Salât ve selâmların en üstünü ona olsun.”

2 “Allah’ın rahmeti onun üzerine olsun.”

3 Evvelu müderrisin bi-medreseti ‘Īsā Beg. Fī 7 Rebī‘ü’l-evvel sene 1063. [H nüshasında bu kayıt yoktur.]

4 bir H: -S.

5 S 286a.

meẕkūre Cumāde’l-āḫire’sinde selef-i sālifleri1 Es‘ad-zāde Efendi yirine Medā-

ris-i Süleymāniyye ’den biriyle tekmīl-i devre-i merātib itmişler idi. Seksen beş 

Ẕi’l-ḳa‘de’sinde Ḳara Ca‘fer Efendi  yirine Ġalaṭa  ḳażāsı ḥükūmeti tefvīż olınup 

seksen altı Ẕi’l-ḳa‘de’sinde ma‘zūl olup yirlerine Ḥekīmbaşı-zāde Yaḥyā Efendi  

mevṣūl oldı. Seksen sekiz Cumāde’l-ūlā’sında Çuḳacı-zāde Seyyid2 ‘Abdü’r-raḥīm 

Efendi  maḥlūlinden Ḫavāṣṣ-ı Maḥmūd Paşa  ve Çirmen  ḳażāları arpalıḳ virildi. 

Ṭoḳsan bir Rebī‘ü’l-evvel’inde Gümülcineli ‘Abdu’llāh Efendi  yirine İzmir  ḳażā-

sı ‘ināyet olınduḳda arpalıḳları Ebū Sa‘īd-zāde Feyżu’llāh Efendi ’nüñ żamīme-i 

revātibleri ḳılındı. Sene-i meẕkūre Şa‘bān’ında infiṣāl ṣūrī ve ‘azl żarūrī görinüp 

cisr-i fenādan menzil-i ‘uḳbāya ‘ubūr eyledüklerinde manṣıb-ı maḥlūl ile Fındıḳ-

lılı ‘Abdu’llāh Efendi  mesrūr oldı. 

Mevlānā-yı mezbūr “ ‘İṣmetī Efendi Ḫıṣmı ” dimekle meşhūr, ḫāliṣü’l-cenān, 

ṭāhirü’l-lisān, ṣalāḥ u ‘iffetde müsellem, ehl-i keyf ādem idi. 

Hābīl-zāde ‘Ömer Efendi {‘Avnī} 

el-Mevlā ‘Ömer ibn Meḥemmed. ‘Ulemā-yı devlet-i Sulṭān Murād Ḫān-ı 

Rābi‘ ’den tercemesi bu cerīdede masṭūr olan Hābīl-zāde Meḥemmed Efen-

di ’nüñ ferzend-i mes‘ūdı ve dürr-i girān-māye-i ṣadef-i vücūdı ‘Ömer Efen-

di’dür. Esātīẕe-i ‘aṣr dārü’l-ifādelerine ḫıdmet ve tekmīl-i mertebe-i isti‘dāda 

himmet itdükde efāżıl-ı ‘aṣrdan Uzun ‘Alī Efendi  ḫıdmetlerinden iştiġāl ba‘de-

hu [262b] ‘ulemānuñ birinden iḥrāz-ı şeref-i mülāzemetle nā’il-i evvelīn-i āmāl 

olmışlar idi. Bi-ḥasebi’l-‘āde ḳaṭ‘-ı merātib-i ifāde iderek ḳırḳ aḳçe medreseden 

ma‘zūl ve müteraḳḳıb-ı neyl-i me’mūl iken biñ altmış bir Cumāde’l-āḫire’sinde 

Ḫuṣūṣī Maḥmūd Efendi  yirine Çatalca ’da vāḳı‘a ‘Alī Paşa Medresesi  ḫāriciyle 

be-kām, altmış beş Ramażān’ında ‘azlle telḫ-kām olduḳlarında yirleri Mekkī 

Meḥemmed Efendi’ye in‘ām olındı.  Altmış altı Cumāde’l-ūlā’sında Nūḥ Efen-

di yirine Ḫusrev Ketḫudā Medrese-i ẞāniyesi  virilüp  altmış yedi Receb’in-

de yirlerinde dāḫil i‘tibār olınmış idi. Altmış sekiz Ṣafer’inde Ḫānım-zāde 

Meḥemmed Efendi  yirine Şeyḫü’l-İslām Zekeriyyā Efendi Medrese-i ẞāniye-

si  ile ikrām olınup sene-i meẕkūre Şa‘bān’ında Anḳaravī Meḥemmed Efendi  

1 sālifleri S: sālifi H.

2 Seyyid H: -S.

yirine Sekbān ‘Alī Medresesi’ne mevṣūl,  yetmiş Ṣafer’inde ‘Aṭā-zāde Aḥmed 

Efendi  yirine Dāvūd Paşa Medresesi ’ne menḳūl, yetmiş iki Muḥarrem’inde 

‘Abdü’l-celīl Efendi yirine medāris-i Ṣaḥn ’uñ biriyle nā’ilü’l-me’mūl oldılar. 

Sene-i mezbūre Şevvāl’inde Ḳābīl Vücūd-zāde Aḥmed Efendi  maḥlūlinden 

Ḥāmid Efendi ḳabūl itmedügi maḥrūsa-i Burusa ’da Murādiyye Medresesi ’ne 

gönderilüp yetmiş beş Receb’inde Fenārī-zāde Seyyid Meḥemmed Efendi  yiri-

ne Gevher Ḫān Sulṭān Medresesi  iḥsān, yetmiş yedi Ramażān’ında Mollā-zāde 

Ḥasan Efendi  yirine İsmiḫān Sulṭān dārü’l-ifādesinde  miḥrāb-nişīn-i taḥḳīḳ 

u īḳān olmışlar idi. Yetmiş ṭoḳuz Ẕi’l-ḥicce’sinde İmām-zāde Meḥemmed 

Ḳadrī Efendi  yirine Ebā Eyyūb-i Enṣārī Medresesi  virilüp seksen Şa‘bān’ın-

da Bustān-zāde Ebū Bekr Efendi  yirine1 Filibe  ḳażāsı ḥükūmeti tefvīż2 olındı. 

Seksen bir Ẕi’l-ḥicce’sinde ma‘zūl ve yirlerine Şāmī ‘Abdü’l-laṭīf Efendi  mevṣūl 

oldı. Bunlara Ḳuds-i Şerīf  pāyesi żamīmesiyle İzniḳ  ḳażāsı arpalıḳ  ta‘yīn olındı. 

Seksen sekiz Rebī‘ü’l-evvel’inde Şām pāyesi żamīmesiyle Bābī Muṣṭafā Efendi  

yirine Baġdād -ı bihişt-ābād ḳażāsıyla ikrām, arpalıḳları Bosnevī Bālī Efendi ’ye 

in‘ām olınmış iken ḳażā-yı mezbūrı ḳabūlden ibā itmekle ẟāniyen Ḥüseyn Pa-

şa-zāde İbrāhīm Efendi ’ye tevcīh olınup bunlar sene-i ātiye Muḥarremü’l-ḥarā-

mı ġurresi tevḳītiyle Şeyḫ Maḥmūd Efendi-zāde Seyyid Muṣṭafā Efendi  yirine 

Medīne-i Münevvere  ḳażāsıyla teşrīf olınmışlar idi. Ṭoḳsan Muḥarrem’inde 

munfaṣıl ve ol manṣıb-ı celīle Ḳızıl Mūsā Efendi vāṣıl oldı. Bunlara sene-i 

merḳūme Cumāde’l-āḫire’sinde Aḳ Maḥmūd Efendi  üzerinden Ayazmend  

ḳażāsı arpalıḳ virildi. Bu ḥāl üzere güẕārende-i eyyām u leyāl iken biñ ṭoḳsan 

bir Cumāde’l-āḫire’sinde ‘ālem-i ervāḥa ḫırām itdüklerinde maḥlūl olan arpa-

lıḳları ḫalefleri Mūsā Efendi’ye maḥal görildi.

Mevlānā-yı mezbūr ‘ilm ü fażlla meşhūr, ‘aṣrında mümtāz ve müte‘ayyin, 

fażl-ı ‘irfānı mütebeyyin idi. 

‘Avnī  maḫlaṣı ile eş‘ārı olup bu beyt nümūne-i güftār-ı ābdārıdur:

Beyt

Ne deñlü olsa da nevmīd ehl-i ‘ışḳ yine

Nigāh-ı ḥasret ile intiẓārı bāḳīdür 

1 Ebā Eyyūb-i Enṣārī Medresesi  virilüp seksen Şa‘bān’ında Bustān-zāde Ebū Bekr Efendi  yirine S: -H.

2 S 286b.

Ḳāsım-zāde ‘Abdu’llāh Efendi 

el-Mevlā ‘Abdu’llāh ibnü’l-mevlā Meḥemmed. ‘Ulemā-yı devlet-i Sulṭān 

İbrāhīm Ḫānī ’den tercemesi taḥrīr olınan A‘mā Ḳāsım-zāde Ḥalebī Meḥem-

med Efendi ’nüñ ferzend-i ercmendi ve maḫdūm-ı ḫıredmendi ‘Abdu’llāh 

Efendi’dür. Ba‘de taḥṣīli’l-isti‘dād esātiẕe-i ‘aṣrınuñ dārü’l-ifādelerinde ḳā’im 

ve cem‘-i feżā’il ü ma‘ārife müdāvim olup ‘ulemānuñ birinden mülāzım ve 

ṭarīḳ-ı tedrīse ‘āzim olmış idi. Devr-i mecālis ve aḫẕ-ı medāris iderek ḳırḳ aḳçe 

medreseden ma‘zūl iken biñ elli sekiz Şa‘bān’ında Berber-zāde ‘Abdü’r-raḥīm 

Efendi  yirine Süleymān Ṣubaşı Medresesi  ḫāricine ‘āric, altmış iki Şa‘bān’ında 

‘Oẟmān-zāde Feyżu’llāh Efendi  yirine Bālī [263a] Efendi Medresesi ’ne ḥareket-

le mübtehic olmışlar idi. Altmış üç Ramażān’ında ‘Alī Çelebi-zāde Meḥemmed 

Efendi  yirine Rūm Meḥemmed Paşa Medresesi  virilüp altmış yedi Receb’inde 

Edībī-zāde Seyyid Muṣṭafā Efendi  yirine Murād Paşa-yı Cedīd Medresesi  ile 

tecdīd-i sürūr eyleyüp altmış ṭoḳuz Muḥarrem’inde selef-i sālifleri ‘Oẟmān-zā-

de Efendi yirine Ṣaḥn-ı ẞemāniyye ’nüñ birine i‘tilā itmişler idi. Sene-i meẕkū-

re Cumāde’l-ūlā’sında Börekci-zāde Ḥasan Efendi  yirine maḥrūsa-i Burusa ’da 

Ġāzī Ḫudāvendigār Medresesi ’ne gönderilüp yetmiş Muḥarrem’inde Fikrī 

Birāderi Ḥüseyn Efendi  yirine Ḳadırġa Limanı ’nda Meḥemmed Paşa Medre-

sesi  i‘ṭā olındı. Yetmiş iki Ṣafer’inde Kemāl Efendi-zāde Aḥmed Efendi  yirine 

Gevher Ḫān Sulṭān Medresesi’ne  şāyān, yetmiş üç Cumāde’l-āḫire’sinde Me-

mek-zāde Teẕkirecisi Meḥemmed Efendi  yirine Ebā Eyyūb-i Enṣārī Medresesi  

ile taḥṣīl-i ‘izz ü şān eylediler. Yetmiş dört Cumāde’l-āḫire’sinde Öreke-zāde 

Aḥmed Efendi  yirine Medāris-i Süleymāniyye ’den biriyle talṭīf, yetmiş beş 

Rebī‘ü’l-evvel’inde Ser-bendī-zāde İsmā‘īl Efendi  maḥlūlinden Ḳuds-i Şerīf  

ḳażāsıyla teşrīf olındılar1. Yetmiş altı Ramażān’ında ma‘zūl ve yirlerine Şehlā 

‘Abdü’l-bāḳī Efendi  mevṣūl oldı. Seksen bir Ramażān’ında Şām pāyesi żamī-

mesiyle Ḫānım-zāde Meḥemmed Efendi  yirine İzmir  ḳażāsıyla tevḳīr olınup 

seksen iki Rebī‘ü’l-āḫir’inde ‘azl ve yirlerine Ebū Sa‘īd-zāde Feyżu’llāh Efendi  

vaṣl olındı. Seksen dört Ẕi’l-ḥicce’sinde Esīrī Birāderi2 Muṣṭafā Efendi  üze-

rinden Alakenīse  ve Hezarġrad  ḳażāları arpalıḳ virilüp seksen yedi Şevvāl’in-

de Burusa pāyesi żamīmesiyle Mīrzā Meḥemmed Efendi  yirine bi’l-fi‘l Şām-ı 

1 olındılar H: olındı S.

2 S 287a.

şeref-encām  ḳażāsıyla ikrām olınup seksen sekiz Ẕi’l-ḳa‘de’sinde munfaṣıl ve 

yirlerine Anṭāḳī Muṣṭafā Efendi  vāṣıl oldı. Ṭoḳsan Cumāde’l-ūlā’sında Vardarī 

Şeyḫ-zāde ‘Abdü’l-ġanī Efendi  üzerinden Burusa Yeñişehri  ve Bāzārköyi  ḳażāla-

rı arpalıḳ virildi. Bu ḥāl üzere sübḥa-şümār-ı eyyām u leyāl iken biñ ṭoḳsan bir 

Ramażān’ında terk-i cihān-ı bī-bünyād ve ‘azm-i cennet-ābād-ı me‘ād eyleyüp 

Merdümiyye Medresesi  civārında medfūn ve vefātı bu mıṣrā‘-ı mevzūndur:

Mıṣrā‘

Ḥalīm ide maḳām-ı Rūḥ-ı Ḳāsım-zāde’yi firdevs1

Maḥlūl olan arpalıḳları Grebneşī Muṣṭafā Efendi ’ye maḥal görildi.

Mevlānā-yı mezbūr fażīlet-i ‘ilmiyye ile meşhūr, maḥmūdü’l-ḫiṣāl, mem-

dūḥü’l-fi‘āl, ḥalīm ü selīm, müşfiḳ u kerīm idi. Ancaḳ berş ü efyūnuñ mübtelā-

sı olmaġla ehl-i keyfüñ maḥrāsı olmış idi.

Kātib Maḥmūd Efendi 

el-Mevlā Maḥmūd. Maḥmiyye-i İstanbul ’dan bedīd ve nā’il-i rütbe-i 

temyīz-i siyāh u sefīd olup ba‘ż-ı ‘ulemādan mülāzemetle be-kām ve bi-ḥase-

bi’l-merātib menāṣıb-ı tedrīsle vāṣıl-ı merām olduḳdan ṣoñra ḳırḳ aḳçe med-

reseye mevṣūl ve andan daḫı ma‘zūl iken biñ yetmiş ṭoḳuz Rebī‘ü’l-evvel’inde 

Ṭavuḳcı Paşa İmāmı ‘Alī Efendi  yirine Pirinçci Sinān Medresesi  iḥsān, seksen 

sekiz Şa‘bān’ında Uzun Ḥasan Efendi-zāde Yaḥyā Efendi  yirine Sa‘dī Efendi 

Medresesi ’ne şāyān olup ṭoḳsan bir Cumāde’l-ūlā’sında Semerci-zāde Meḥem-

med Efendi  yirine Siyāvuş Paşa Medresesi  sezā görilmiş idi. Sene-i mezbūre 

Ẕi’l-ḥicce’sinde dār-ı fenādan rıḥlet ve ‘ālem-i ervāḥa müsāra‘at itdüklerinde 

medrese-i maḥlūlerinde Debbāġ-zāde Ṣun‘u’llāh Efendi  ferş-i seccāde-i dirāset 

eyledi. 

Mevlānā-yı merḳūm müddet-i medīd Ġalaṭa Maḥkemesi ’nde başkātib ol-

maġın “Kātib Maḥmūd Efendi ” dimekle ma‘lūm, ‘ilm-i ṣakde māhir, uṣūl-i 

maḥkemede aḳrānı nādir, cesīm ü semīn, dervīş-nihād u miskīn, pīr-i mu‘am-

mer, ṣalāḥ-ı [263b] ḥālle muḫammer idi.

ħĻĥè اïĺه ĝĨאم روح Ĝאħø زاده óĘ ĵĺدوس 1

Eyyūb Şeyḫi-zāde ‘Abdü’l-laṭīf Efendi 

el-Mevlā ‘Abdü’l-laṭīf ibnü’ş-Şeyḫ Naṣru’llāh. Bu ṭabaḳa meşāyiḫı ‘idā-

dında ātī’t-terceme Ebā Eyyūb-i Enṣārī Cāmi‘-i Şerīfi  vā‘iẓi Şeyḫ Naṣru’llāh 

Efendi ’nüñ maḫdūm-ı dil-bendi ve ferzend-i ercmendi ‘Abdü’l-laṭīf Efen-

di’dür. Taḥṣīl-i ‘ilme ṭālib ve duḫūl-i ṭarīḳ-ı erbāb-ı isti‘dāda rāġıb olmaġın 

naẓar-ı ḫurşīd-eẟer-i ‘ulemāya sezā ve birinden şeref-i mülāzemetle kām-revā 

olup ba‘de tekmīli’l-medāris ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ altmış bir Şa‘bān’ında ‘Oẟmān-zāde Feyżu’llāh Efendi  yiri-

ne Şeyḫü’l-ḥarem Medresesi  ḫāriciyle ḥurrem olup altmış dört Şa‘bān’ında 

Bālī-zāde Meḥemmed Efendi  yirine Çāvuşbaşı Medresesi ’ne taḥrīk olındılar. 

Altmış altı Şa‘bān’ında Şehlā ‘Abdü’l-bāḳī Efendi  yirine Cezerī Ḳāsım Paşa 

Medresesi ’ne gelüp altmış yedi Receb’inde Ḥamīdī Maḥmūd Efendi  yiri-

ne Ḫusrev Ketḫudā Medresesi Ūlāsı  virilüp altmış sekiz Receb’inde Aḫī-zā-

de ‘Abdü’l-ḥalīm Efendi  yirine Monlā Gürānī Medresesi  erzānī görilmiş idi. 

Altmış ṭoḳuz Muḥarrem’inde İsḥāḳ-zāde Meḥemmed Ṣāliḥ Efendi  yirine Ḳı-

lıç ‘Alī Paşa Medresesi  i‘ṭā olınup yetmiş Receb’inde ‘Aṭṭār-zāde Meḥemmed 

Efendi  yirine Sinob  ḳażāsına manṣūb ḳılındılar. Yetmiş bir Rebī‘ü’l-āḫir’inde 

şikāyet sebebiyle ‘azlden mā‘adā belde-i meẕkūrede ḳal‘a-bend olup yirleriyle 

Sa‘dī-1zāde Seyyid Hibetu’llāh Efendi  behremend oldı. Ba‘de’l-‘afv yetmiş yedi 

Muḥarrem’inde Ṣadrü’d-dīn-zāde Ni‘metu’llāh Efendi  yirine Erzenü’r-rūm  

ḳażāsı ḥükūmeti tefvīż olınup sene-i meẕkūre Şevvāl’inde ‘Abdu’llāh-zāde ‘Ab-

dü’r-raḥīm Efendi  def‘a-i ẟāniyesi yirine Mar‘aş  ḳażāsına naḳl ü taḥvīl ḳılınduḳ-

larında yirleri ṣadr-ı a‘ẓam-ı sābıḳ Köprili Meḥemmed Paşa İmāmı Maḥmūd 

Efendi ’ye tevcīh olındı. Yetmiş sekiz Ẕi’l-ḥicce’sinde munfaṣıl ve yirlerine 

Nāzük ‘Abdu’llāh Efendi  vāṣıl oldı. Seksen dört Ẕi’l-ḥicce’sinde selefleri ‘Ab-

dü’r-raḥīm Efendi yirine Kütāhiyye  ḳażāsı ‘ināyet olınup seksen yedi Ṣafer’in-

de ma‘zūl ve yirlerine Ḫaṭīb-zāde Aḥmed Efendi  mevṣūl oldı. Seksen ṭoḳuz 

Ẕi’l-ḳa‘de’sinde Ṣaydā ḳażāsı ilḥāḳıyla Ebu’s-su‘ūd Efendi maḥlūlinden Ṭrab-

lus-ı Şām  ḳażāsıyla be-kām olup ṭoḳsan bir Ẕi’l-ḥicce’sinde ‘āzim-i dārü’s-selām 

olduḳlarında manṣıb-ı maḥlūle Kütāhiyye ḳāḍīsi Ruhā Müftīsi-zāde Muṣṭafā 

Efendi  menḳūl, anlaruñ yirine Lüḥūmī ‘Alī Efendi  mevṣūl oldı. 

Mevlānā-yı merḳūm “Eyyūb Şeyḫi Naṣru’llāh Efendi -zāde ” dimekle 

ma‘lūm, ḫoş-ṣoḥbet, ḳābil-i üns ü ülfet idi.

1 S 287b.

Bābī Muṣṭafā Efendi 

el-Mevlā Muṣṭafā ibn ‘Oẟmān. Şehr-i dil-güşā-yı Ḥalebü’ş-şehbā  nevāḥīsin-

den Bāb  nām ḳaṣabada pertev-endāz-ı ḫāne-i vücūd ve cilvesāz-ı meclis-i şü-

hūd olduḳda muḳteżā-yı fıṭrat-ı selīme ve cibillet-i müstaḳīme üzere ḳıblegāh-ı 

taḥṣīle teveccüh ve iḳbāl idüp evvelā diyārı ‘ulemāsından Şeyḫ Ebu’l-cūd-ı 

Betrūnī  ve Şeyḫ Ebu’l-vefā-yı ‘Arżī  ve Monlā İbrāhīm-i Kürdī  ve Şeyḫ Cemā-

lü’d-dīn-i Bābūlī  dārü’l-ifādelerinde taḥṣīl, ba‘dehu biñ elli bir tārīḫinde Şām -ı 

cennet-meşāma naḳl ü taḥvīl idüp baḳıyye-i ‘ulūmı Şeyḫ ‘Abdu’r-raḥmān-ı 

‘İmādī  ve Şeyḫ Necmü’d-dīn-i Ġazzī ’den tekmīl eyleyüp ẟimār-ı feżā’il ü ma‘ārif 

ile ārāste ve şi‘ār-ı ẓarā’if ü leṭā’if ile pīrāste olmaġla ṣīt ü ṣadā-yı fażīleti ‘ālem-

gīr ve Bābī Efendi ‘unvānıyla şehīr olduḳdan ṣoñra dārü’l-mülk-i İstanbul ’ı 

veche-i āmāl ve ba‘ż-ı bıḳā‘-ı ‘ilmiyye ṭalebine tār-ı niyāzı iş‘āl ḳılup biñ elli 

dört tārīḫinde İstanbul ḳāḍīsi Ḥüsām-zāde ‘Abdu’r-raḥmān Efendi ’den1 [264a] 
mülāzım ve ḳaṭ‘-ı menāzil-i ṭarīḳa ‘āzim olup devr-i medāris-i mu‘tāde ile ḳırḳ 

aḳçe medreseden ma‘zūl iken biñ altmış beş Ramażān’ında Cānīkī Sinān Efen-

di  yirine Taḫta Ḳāḍī Medresesi  ḫāricine ‘āric, yetmiş bir Şa‘bān’ında Nedīm 

Meḥemmed Efendi  yirine Süleymān Ṣubaşı Medresesi ’ne ḥareketle mübtehic 

olmışlar idi. Yetmiş iki Rebī‘ü’l-āḫir’inde İsmā‘īl-zāde Muṣṭafā Efendi  yirine 

Ḥammāmiyye Medresesi virilüp  sene-i meẕkūre Şevvāl’inde Beyāżī-zāde Aḥ-

med Efendi  yirine İbrāhīm Paşa-yı Cedīd Medresesi  ile ḳadr ü menziletleri 

mezīd olup yetmiş üç Cumāde’l-āḫire’sinde2 İmām-zāde İbrāhīm Efendi  yirine 

Muṣṭafā Aġa Medresesi  sezā görilmiş idi. Sene-i meẕkūre Receb’inde Ḥamīdī 

Maḥmūd Efendi  yirine Ṭrablus-ı Şām  ḳażāsı in‘ām olınup yetmiş dört Re-

ceb’inde ma‘zūl ve yirlerine Şāmī ‘Abdü’l-laṭīf Efendi  mevṣūl oldı. Yetmiş yedi 

Ramażān’ında Ṭavīl Ḥasan Efendi  yirine Maġnisa  ḳażāsı ḥükūmeti tefvīż olı-

nup yetmiş ṭoḳuz Receb’inde ‘azl ve yirlerine selef-i sālifleri İsmā‘īl-zāde Efendi 

vaṣl olındı. Bunlar taḥṣīl-i meẟūbāt ve ziyāret-i aḳribā-yı ta‘alluḳāt ḳaṣdıyla 

nīme-i rāhdan rū-gerdān ve semt-i Şehbā’ya germ-‘inān olup ḳarye-i Bāb ’a 

dāḫil ve yedi sene ‘ale’t-tevālī eḥibbā vü aḳribāya nevāzīş ile ücūr-ı cezīleye nā’il 

olduḳdan ṣoñra tekrār İstanbul ’a vāṣıl olup seksen altı Ẕi’l-3ḳa‘desi’nde Şām-ı 

1 Efendi’den S: mīrī çāyır teşrīfinden H.

2 Cumāde’l-āḫire’sinde H: Ṣafer’inde S.

3 S 288a.

şeref-encām  pāyesi żamīmesiyle İsmā‘īl Aġa-zāde ‘Alī Efendi  yirine Baġdād -ı 

dārü’s-selām ḳażāsıyla ikrām olınup seksen sekiz Cumāde’l-ūlā’sında ‘azl olın-

duḳlarında yirleri Hābīl-zāde ‘Ömer Efendi ’ye tevcīh olınmaġın ḳabūlden ibā 

itmekle ẟāniyen Ḥüseyn Paşa-zāde İbrāhīm Efendi ’ye sezā görildi. Ṭoḳsan bir 

Cumāde’l-āḫire’sinde sene-i ātiye Muḥarremü’l-ḥarāmı ġurresi tevḳītiyle Aḳ 

Maḥmūd Efendi  yirine Medīne-i Münevvere  ḳażāsıyla tekrīm olınup sene-i 

meẕkūre Ẕi’l-ḥicce’sinde menāsik-i ḥiccetü’l-İslām’ı edā itdükden ṣoñra ṭavāf-ı 

beyt-i Ḫudā iderken def‘ī-i ‘araż-ı maraż ḥasebiyle mizācları şikest olmaġın 

menzillerine ‘avdet itdüklerinde ḫil‘at-i girān-bahā-yı ḥayāt rübūde-i dest-i hā-

dimü’l-leẕẕāt olup Mu‘allā ’da A‘rābī ḥażretlerinüñ ayaġı ucında defn olındılar. 

Manṣıb-ı maḥlūl ẟāniyen selefleri Maḥmūd Efendi’ye tevcīh olındı. 

Mevlānā-yı mezbūr feżā’il-i ‘ulūm ile meşhūr, fā’iz-i ser-çeşme-i nikāt-ı ‘Ara-

biyye, rā’iż-i ciyād-ı mezāyā-yı edebiyye, lebīb ü erīb, merd-i edīb idi. 

Āẟār-ı ‘ilmiyyelerinden ma‘ḳūl u merġūb ‘Arabī eş‘ār-ı pür-‘unvānı ve pe-

sendīde müretteb Dīvān’ı vardur.

Şeyḫü’l-İslām Ebū Sa‘īd Efendi-zāde Aḥmed Efendi 

el-Mevlā Aḥmed ibnü’l-mevlā Şeyḫü’l-İslām Ebū Sa‘īd Meḥemmed. Sülā-

le-i āl-i Ḥasan Cān ’dan eben ‘an ceddin Şeyḫü’l-İslām ve kābiren ‘an kābir 

‘ulemā-yı ‘iẓām olup tercemeleri bu ṭabaḳada silk-i taḥrīre keşīde ḳılınan Ebū 

Sa‘īd Efendi  ḫıdmetlerinüñ maḫdūm-ı mihteri ve ferzend-i fürūzende-aḫteri 

Aḥmed Efendi’dür. Evā’il-i emrinde menşūr-ı i‘tibārı ‘unvān-ı isti‘dād-ı mā-

der-zād ile ḳarīn-i iştiḥār olup vālid-i mācidlerinden mülāzım ve tesviye-i 

umūrı ẕimmet-i himmet-i Mevlevī’ye lāzım olmaġın ber-resm-i ḳadīm biñ elli 

dört Ẕi’lḥicce’sinde Ṣāliḥ Efendi-zāde Şeyḫ Meḥemmed Efendi  yirine ibtidā 

mūṣıla-i Ṣaḥn  i‘tibārıyla Gevher Ḫān Sulṭān Medresesi  ile ta‘ẓīm olındılar. 

Elli altı Rebī‘ü’l-evvel’inde Ḥalebī Meḥemmed Efendi  yirine Ṣaḥn-ı ẞemāniy-

ye ’nüñ biriyle kām-revā, elli yedi Rebī‘ü’l-āḫir’inde ‘Abdü’l-ḳādir Efendi yirine 

Üsküdar Vālidesi Medresesi ’ne revnaḳ-baḫşā olmışlar idi. Elli sekiz Ẕi’l-ḥic-

ce’sinde Minḳārī-zāde Yaḥyā Efendi  yirine medāris-i Süleymāniyye’den birine 

irtiḳā eyleyüp elli ṭoḳuz Şa‘bān’ında Uzun Ḥasan Efendi  yirine Dārü’l-ḥadīẟ-i 

Süleymān Ḫānī ’de miḥrāb-nişīn-i ders ü taḥdīẟ oldılar. Altmış Ramażān’ında 

Ḳara Çelebi-zāde ‘Oẟmān Efendi  yirine Selanik  [264b] ḳażāsına sāye-i iclāl 

ṣalup altmış bir Receb’inde ma‘zūl ve yirlerine Bosnevī ‘Īsā Efendi  mevṣūl oldı. 

Altmış üç Ẕi’l-ḳa‘de’sinde ‘İṣmetī Meḥemmed Efendi  yirine ẟāniyen ḳażā-yı 

mezbūra ḥākim ve revnaḳ-efrūz-ı maḥāfil ü maḥākim olup altmış dört Ṣafer’in-

de İstanbul  pāyesi irsāliyle tevḳīr olınmışlar idi. Altmış beş Receb’inde ‘arż-ı 

istīfā idüp mesned-i vālālarına ‘Acem Meḥemmed Efendi  i‘tilā eyledi. Altmış 

altı Cumāde’l-āḫire’sinde vālid-i mācidleri meşīḫat-i İslāmiyye’den ma‘zūlen 

Mekke -i Mükerreme  ḳażāsıyla tekrīm olınduḳda bunlar daḫı ma‘an revān olup 

ḳaṭ‘-ı menāzil iderek Ḳonya  şehrine vāṣıl olduḳlarında ol vaḳt çelebi efendi-

lerden āsitāne-i ḥażret-i Mevlevī’de seccāde-nişīn-i irşād ve delīl-i rāh-ı rūşen-i 

sedād olan Şeyḫ Ḥüseyn Efendi ’den aḫẕ-ı dest-i inābet idüp bir müddet ol 

beldede iḳāmet ve āyīn-i Mevlānā’ya müdāvemet itmişler idi. Ba‘de’l-lütteyyā 

ve’lletī vālid-i vālā-güherleri Dārü’s-salṭana ’ya duḫūle muraḫḫaṣ olduḳlarında 

ṭaraflarından1 bunlar daḫı ‘avde mecbūr olup2 ve ba‘de’l-mülāḳāt mesrūr ol-

mışlar idi. Altmış ṭoḳuz Ẕi’l-ḥicce’sinde ‘Abdü’l-ḥalīm Efendi yirine Şām-ı dā-

rü’s-selām  ḳażāsıyla ikrām olındılar. Yetmiş bir Ṣafer’inde munfaṣıl ve yirlerine 

Üsküdarī Muṣṭafā Efendi  vāṣıl oldı. Yetmiş beş Cumāde’l-ūlā’sında Sa‘dī-zāde 

Seyyid ‘Abdu’llāh Efendi  yirine Burusa  ḳażāsı ḥükūmeti tefvīż olınup yetmiş 

altı Rebī‘ü’l-āḫir’inde müteḳā‘id ve maḳām-ı ḥükūmetlerine Minḳārī-zāde 

Efendi  Dāmādı Muṣṭafā Efendi  müteṣā‘id oldı. Yetmiş sekiz Rebī‘ü’l-evvel’in-

de Şa‘rānī-zāde Ebu’s-su‘ūd Efendi  üzerinden Güzelḥiṣār  ḳażāsı arpalıḳ ta‘yīn 

olınmış idi. Ba‘dehu daġdaġa-i āmāl-i dünyeviyyeden ferāġat ve menāṣıb-ı ‘il-

miyyeden diyār-ı Mıṣriyye’de vāḳi‘ Feyyūm  ḳażāsı arpalıġıyla ḳanā‘at idüp sek-

sen altı Ẕi’l-ḥicce’sinde Ḳāhire -i ṭāhireye rıḥlet itdüklerinde Güzelḥiṣār  ḳażāsı 

İlāhī-zāde Meḥemmed Efendi ’ye virildi. Ṭoḳsan bir senesi ḫilālinde manṣıb-ı 

ḥayātdan daḫı ma‘zūl ve ṭaḥt-ı ẓılāl-i ebr-i raḥmet-i Raḥmān’a mevṣūl oldı. 

Mevlānā-yı merḳūm maḫdūm-ı maḫādīm-i Rūm, ḳalīlü’l-kelām, keẟī-

rü’l-in‘ām, dervīş-nihād, ṣāfī-fu’ād idi. 

Mıṣr ’dan iki kerre ḥacc-ı beyt-i mükerrem ve ziyāret-i ravża-i Resūl-i muḥte-

rem itmişler idi.

1 ṭaraflarından H: -S.

2 S 288b.

Çömez Aḥmed Efendi 

el-Mevlā Aḥmed bin Ca‘fer bin ‘Abdü’l-fettāḥ. Vilāyet-i Anaṭolı ’da Silifke  

ḳaṣabası sükkānından zümre-i tüccārdan Ca‘fer nām merdüñ ferzend-i ḫıred-

mendi Çömez Aḥmed Efendi ’dür. Biñ otuz tārīḫinde cānib-i İstanbul ’a rū-

be-rāh ve çehre-sāy-ı efāżıl-ı destgāh olup ibtidā Kiçi Meḥemmed Efendi ’den 

mebānī-i ‘ulūmı taḥṣīl, ba‘dehu Fāżıl Monlā Çelebi  ve Uzun Ḥasan Efendi ’den 

baḳıyye-i levāzımı tekmīl eyleyüp Ġalaṭa Sarāy  hümāyūnına mu‘allim ta‘yīn 

olmış idi. Yigirmi sene miḳdārı ḳavābil-i ḫuddām-ı şehriyārī olduḳdan ṣoñra 

Şeyḫü’l-İslām Yaḥyā Efendi ’den iḥrāz-ı şeref-i mülāzemet ve medāris-i ‘adīdede 

müdāreseye müdāvemet iderek ḳırḳ aḳçe medreseden ma‘zūl iken biñ elli üç 

Ẕi’l-ḳa‘de’sinde Ḫaṭṭāṭ ‘Ömer Efendi  yirine Maḳtūl Ḥasan Paşa  Medresesi  ile 

kām-revā olmış idi. Elli yedi Şa‘bān’ında Teẕkireci Meḥemmed Efendi  yiri-

ne Nişāncı Paşa-yı ‘Atīḳ Medresesi ’ne ḥaḳīḳ olup elli sekiz Cumāde’l-ūlā’sın-

da Bosnevī ‘Abdu’llāh Efendi  yirine Efḍal-zāde Medresesi ’nde basṭ-ı seccāde-i 

ifāde itdiler. Altmış Ramażān’ında Teẕkireci ‘Abdu’llāh Efendi  yirine Ḫˇāce 

Ḫayrü’d-dīn Medresesi ’ne mevṣūl, altmış üç Ramażān’ında Sa‘dī-zāde Seyyid 

‘Abdu’llāh Efendi  yirine Ṣaḥn-ı ẞemāniyye ’nüñ [265a] biriyle nā’ilü’l-me’mūl  

oldılar. Altmış dört Cumāde’l-ūlā’sında yirlerinde altmışlı i‘tibārı, altmış altı 

Şevvāl’inde yirlerinde mūṣıla-i Süleymāniyye  i‘tibār olınmış idi. Altmış yedi 

Receb’inde Nā’ib ‘Ömer Efendi  yirine İsmiḫān Sulṭān Medresesi  iḥsān, alt-

mış sekiz Ṣafer’inde Ḥalebī Muṣṭafā Efendi  yirine Ḫāṣekī Sulṭān Medresesi  

ile taḥṣīl-i ‘izz ü şān itmişler idi. Sene-i mezbūre Cumāde’l-āḫire’sinde Ḫˇā-

ce-zāde Seyyid Muṣṭafā Efendi  yirine maḥrūsa-i Burusa ’da Sulṭāniyye Medre-

sesi’ne  ‘alā-ṭarīḳı’t-teḳā‘üd ṭālib ve ṭarīḳden tebā‘üde rāġıb olmaġın tevcīh olın-

duġından mā‘adā Edrine  pāyesiyle tekrīm ve medrese-i mezbūreye Kite  ḳażāsı 

żamīmesiyle ta‘ẓīm olındılar. Seksen yedi1 Ramażān’ında Mütevellī ‘Alī Efendi  

maḥlūlinden Lefke  ḳażāsı daḫı żamm olınup seksen ṭoḳuz Rebī‘ü’l-āḫir’inde 

Kite  ḳażāsı Aḳ Maḥmūd Efendi ’ye virildi. Ba‘dehu Mekke -i Mükerreme  pāye-

siyle mümtāz olup evāḫir-i ‘ömrlerinde İstanbul  pāyesiyle daḫı i‘zāz2 olınmışlar 

idi. Ṭoḳsan bir Ẕi’l-ḥicce’sinüñ sekizinci güni vaḥşetgāh-ı dünyādan irtiḥāl 

ve ‘işretgāh-ı cināna intiḳāl eyledüklerinde maḥrūsa-i merḳūmede Ḳayġan 

1 Seksen yedi H: Seksen S.

2 S 289a.

Cāmi‘-i Şerīfi  miḥrābı ḥiẕāsında defn olınup medrese-i maḥlūleleri ile Lefke  

ḳażāsı Sirke-zāde İbrāhīm Efendi ’ye tevcīh olındı. 

Mevlānā-yı mezbūr feżā’il-i ‘ilmiyye ile meşhūr, riyāż-ı keẟīrü’l-ḥıyāż-ı 

‘ulūmdan gül-deste-bend, fażīletmend ve ṣalāḥ-ı peyvend, ekẟer-i eyyām ṣā’im 

ve riyāżet-i nefse müdāvim, pīr-i ṣāliḥ, sa‘ādetmend-i müfliḥ idi. Sinīn-i ‘ömr-

leri ‘ıḳd-ı tāṣi‘i mütecāviz belki ‘āşire mütenāhiz idügi mervīdür. 

Āẟār-ı ‘ilmiyyelerinden Binā Şerḥi  ve Sūre-i Kerīme-i Furḳān’a tefsīri mes-

mū‘dur.

Yūsuf Paşa İmāmı Ebū Bekr Efendi 1 [Aynagöz Ebū Bekr]

el-Mevlā Ebū Bekr. Belde-i Amāsiyye ’den bedīdār ve “Aynagöz Ebū Bekr 

Efendi ” dimekle şöhret-şi‘ār olmışlar idi. Dārü’l-mülk-i İstanbul ’a hicret ve 

Bahāyī Efendi’den iḥrāz-ı şeref-i mülāzemet eyleyüp ḳırḳ aḳçe medreseden 

ma‘zūl iken biñ altmış iki Ẕi’l-ḳa‘de’sinde ibtidā iḥdāẟ olınan Dizdāriyye Med-

resesi  bunlara tevcīh olındı. Altmış beş Rebī‘ü’l-evvel’inde Fikrī Birāderi Ḥü-

seyn Efendi  yirine Pervīz Efendi Medresesi ’ne taḥrīk olınup altmış altı Şev-

vāl’inde Muḥarrem-zāde ‘Abdu’llāh Efendi  yirine Kürkcibaşı Medresesi  virilüp 

altmış yedi Receb’inde yirlerinde mūṣıla-i Ṣaḥn  i‘tibār olındı. Altmış sekiz Re-

ceb’inde Kefevī Ḥüseyn Efendi  yirine Ḥasan Efendi Medresesi ’ne gelüp yetmiş 

iki Rebī‘ü’l-evvel’inde ‘azl olınmaġla medresesi ‘Īsā Aġa-zāde Ḥasan Efendi ’ye 

tevcīh olındı. Yetmiş üç Receb’inde ‘İṣmetī Ḫıṣmı Meḥemmed Efendi  yirine 

ẟāniyen medrese-i meẕkūreye i‘āde olınup yetmiş dört Cumāde’l-āḫire’sinde 

Aḫī-zāde ‘Abdü’l-ḥalīm Efendi  yirine Ḫayrü’d-dīn Paşa Medresesi ’ne irtiḳā, 

yetmiş altı Muḥarrem’inde Mu‘īd Meḥemmed Efendi  yirine Ṣaḥn-ı ẞemāniy-

ye ’nüñ birine i‘tilā itmişler idi. Yetmiş sekiz Ẕi’l-ḳa‘de’sinde Şāriḥ-i Mülteḳā 

Seyyid Meḥemmed Efendi  yirine Mu‘īd Aḥmed Efendi  Medresesi’ne mürūr, 

seksen Rebī‘ü’l-āḫir’inde Vardarī Şeyḫ-zāde ‘Abdü’l-ġanī Efendi  yirine ‘Alī 

Paşa-yı Cedīd Medresesi  ile tecdīd-i sürūr eyleyüp seksen bir Ẕi’l-ḥicce’sin-

de Ḳara Ca‘fer Efendi  yirine İsmiḫān Sulṭān Medresesi  iḥsān olındı. Seksen 

üç Muḥarrem’inde Gümülcineli ‘Abdu’llāh Efendi  yirine Ebā Eyyūb-i Enṣārī 

Medresesi  ile tevḳīr olınup seksen dört Receb’inde ḫāmis-i Süleymāniyye i‘ti-

bārıyla selefi Ca‘fer Efendi yirine İstanbul Vālidesi Medresesi  ile talṭīf, seksen 

1 Evvelu müderrisin bi-medreseti Dizdāriyye. Fī 14 Ẕi’l-ḳa‘de sene 1062. [H nüshasında bu kayıt yoktur.]

beş Ramażān’ında Esīrī Meḥemmed Efendi  yirine Ḳuds-i Şerīf  ḳażāsıyla teşrīf 

olınmışlar idi. Seksen altı Ẕi’l-ḥicce’sinde ma‘zūl ve yirlerine Ṭop-ḫāneli ‘Abdī 

Efendi  mevṣūl oldı. Ṭoḳsan bir tārīḫinde [265b] manṣıb-ı ḥayātdan daḫı mun-

faṣıl ve ‘ālem-i ervāḥa vāṣıl olup Edrineḳapusı  ḫāricinde defn olındı. 

Mevlānā-yı merḳūm ḳapudan-ı sābıḳ Yūsuf Paşa’nuñ imāmetleri ḫıdmetiy-

le müşerref olmaġın “Yūsuf Paşa İmāmı” dimekle ma‘lūm, ḥiṣṣemend-i ma‘ārif 

ü ‘ulūm idi.

Şeyḫü’l-İslām Debbāġ-zāde Efendi Birāderi Aḥmed Efendi 

el-Mevlā Aḥmed ibnü’ş-Şeyḫ Maḥmūd. “Debbāġ-zāde Efendi” dimekle 

şöhret-dāde olup ātī’t-terceme Şeyḫü’l-İslām Meḥemmed Efendi merḥūmuñ 

ṣınv-ı kihteri olmaġla ma‘lūm-ı bende vü āzādedür. Ba‘de taḥṣīli’l-isti‘dād 

ṭarīḳ-ı ‘ilmīye ‘āzim ve Naḳībü’l-eşrāf Ḳudsī-zāde Şeyḫ Meḥemmed Efendi ’den 

mülāzım olup devr-i medāris-i mu‘tāde ile ḳırḳ aḳçe medreseye vāṣıl ve andan 

daḫı munfaṣıl olduḳdan ṣoñra1 biñ seksen yedi Ṣafer’inde Ḥasan Efendi yi-

rine Cānbāziyye Medresesi  ḫāriciyle ikrām, ṭoḳsan iki Muḥarrem’inde Uzun 

Ḥasan Efendi-zāde Yaḥyā Efendi  yirine Sittī Ḫātūn Medresesi  in‘ām olınmış 

iken māh-ı meẕkūruñ yigirmi yedinci güni maraż-ı istisḳā sebebiyle intiḳāl 

ve ‘ālem-i ervāḥa isti‘cāl eyleyüp Edrineḳapusı  ḫāricinde medfūn ve medrese-i 

maḥlūleriyle Begbāzārī Ḥüseyn Efendi  memnūn ḳılındı. 

Merḥūm-ı merḳūm dāḫil-i dā’ire-i erbāb-ı rüsūm, ḥalīm ü selīm, ḥāfıẓ-ı 

Ḳur’ān-ı Kerīm, ḫużū‘ u ḫuşū‘ üzere ‘ibādetde ḳā’im ve ekẟer-i evḳāt ṣavma 

müdāvim idi.

Şeyḫü’l-İslām Esīrī Meḥemmed Efendi [Burusalı Efendi] 

el-Mevlā Meḥemmed bin ‘Abdü’l-ḥalīm. Muḳaddemā İbradı  ḳażāsında 

imām ve muḳtedā-yı enām olan ‘Abdü’l-ḥalīm nām merd-i ṣāliḥüñ maḫdūm-ı 

mihteri ve ferzend-i sa‘d-aḫteri Esīrī Meḥemmed Efendi ’dür. Vālid-i mācidle-

riyle maḥrūsa-i Burusa ’da tavaṭṭun itmegin “Burusalı Efendi”  dimekle şehīr 

ve zebān-zed-i ṣaġīr ü kebīr olmışlar idi. Ol şehrde üstād-ı ḳavābil-i ‘aṣr olan 

Mu‘īd-zāde  ve Şeyḫ Ḥāfıẓ-zāde  Efendiler’den i‘dād-ı levāzım-ı ‘ulūm ve şehr-i 

1 S 289b.

İstanbul ’a ḳudūm eyledükde Ayaṣofıyya  ḳurbinde Şeyḫ Erdebīlī-zāde Zāviye-

si ’ne nüzūl ve aḫẕ-ı dest-i irādet ile ṭarīḳlerine duḫūl eyleyüp bir müddet mürū-

rından ṣoñra Şeyḫü’l-İslām Yaḥyā Efendi  āsitānesine istinād ile Medrese-i Bā-

yezīdiyye  i‘ādesinden mülāzemetle ber-murād olup ḳırḳ aḳçe medreseye vāṣıl ve 

andan daḫı munfaṣıl iken biñ otuz yedi Muḥarrem’inde Belġradī Meḥemmed 

Efendi  yirine Maḳtūl Ḥasan Paşa Medresesi  virilüp ḳırḳ Ramażān’ında diyār-ı 

Mıṣr’a ‘azīmet itmekle ref‘ olınup medreseleri Ḥāfıẓ Meḥemmed Efendi ’ye tev-

cīh olındı. Ḳırḳ üç Ramażān’ında Ṣadrü’d-dīn-zāde Rūḥu’llāh Efendi  yirine 

Beşiktaş ’da vāḳı‘a Sinān Paşa Medresesi  ile kām-revā, ḳırḳ dört Cumāde’l-āḫi-

re’sinde Ḳara Süleymān Efendi  yirine Şeyḫü’l-İslām Zekeriyyā Efendi Medre-

sesi Ūlāsı  sezā görildi. Ḳırḳ beş Şa‘bān’ında Taḳıyyü’d-dīn Efendi  yirine Pīrī 

Paşa Medresesi ’ne gelüp ḳırḳ sekiz Muḥarrem’inde ‘Oẟmān-zāde Meḥemmed 

Efendi  yirine Muṣṭafā Aġa Medresesi ’ne i‘tilā, sene-i meẕkūre Ẕi’l-ḥicce’sinde 

Ezhārī Monlā Çelebi  yirine Ṣaḥn-ı ẞemāniyye ’nüñ birine irtiḳā itdiler. Ḳırḳ 

ṭoḳuz Şevvāl’inde Ḥamdī Meḥemmed Efendi  yirine Çorlı Medresesi ’ne gön-

derilüp elli Cumāde’l-ūlā’sında ‘Acem Meḥemmed Efendi  yirine Gevher Ḫān 

Sulṭān Medresesi  iḥsān, elli bir Receb’inde Memek-zāde Muṣṭafā Efendi  yirine 

Ḳalender-ḫāne Medresesi ’ne şāyān olup elli üç Cumāde’l-ūlā’sında Beyāżī Ḥa-

san Efendi  yirine İstanbul’da vāḳı‘a Vālide Sulṭān Medresesi  ile taḥṣīl-i ‘izz ü 

şān itmişler idi. Elli dört Cumāde’l-ūlā’sında sene-i ātiye Muḥarremü’l-ḥarāmı 

ġurresi tevḳītiyle selefleri Ḥasan Efendi yirine Mekke -i Mükerreme  ḳażāsıyla 

tekrīm olınup ol eẟnāda dārü’s-sa‘āde ḫıdmetinden [266a] ma‘zūl olan Sünbül 

Aġa  ile alay gemilerinden pes-mānde İbrāhīm Çelebi ḳalyonı ile ‘azm-i cānib-i 

Mıṣr -ı ẕātü’l-ehrām idüp Rodos ’dan yüz altmış mil ba‘īd yirde Malṭa  gemilerine 

dū-çār ve niçe yüz müselmān ile ḳayd-ı esre giriftār olmışlar idi. Ba‘de’l-ḫalāṣ 

elli ṭoḳuz Receb’inde Raḥmetu’llāh Efendi  def‘a-i ẟāniyesi yirine Mıṣr-ı Ḳāhire  

ḳażāsıyla ikrām olınup altmış Ramażān’ında ma‘zūl ve yirlerine ẟāniyen Şām 

ḳāḍīsi Ḥasan Efendi-zāde Şeyḫ Meḥemmed Efendi  menḳūl, anlaruñ yirine 

Bustān-zāde Aḥmed Efendi  mevṣūl oldı. Altmış iki1 Şevvāl’inde Şāmī Nu‘mān 

Efendi  yirine Edrine  ḳażāsı iḥsān olınup altmış üç Şevvāl’inde ‘azl ve yirlerine 

Ḳadrī-zāde Seyyid Meḥemmed Efendi  vaṣl olındı. Altmış dört Ẕi’l-ḥicce’sinde 

-tafṣīli Memek-zāde Muṣṭafā Efendi tercemesinde masṭūr- rikāb-ı hümāyūna 

1 S 290a.

Şeyḫü’l-İslām Ebū Sa‘īd Efendi ’den şikāyeti mutażammın ‘arż-ı ḥāl sebebiyle 

Bozcaaṭa ’ya nefy ü iclā olınup altmış beş Receb’inde ‘avde me’ẕūn ve sene-i 

meẕkūre Şevvāl’inde Kemāl Efendi-zāde İbrāhīm Efendi  üzerinden Uzuncaova 

Ḫāṣköyi  ḳażāsı arpalıġıyla memnūn ḳılındılar1. Altmış altı Şevvāl’inde ḫalef-i 

sālifleri Ḥasan Efendi-zāde yirine Dārü’s-salṭana  ḳażāsı ‘ināyet olınduḳda ar-

palıḳları Altıbarmaḳ ‘Abdü’l-fettāḥ Efendi ’ye virildi. Altmış yedi Receb’inde 

ma‘zūl ve yirlerine ‘Abdü’r-raḥīm Efendi-zāde Meḥemmed Efendi  ḳāḍī-i İs-

tanbul oldı. Bunlara ḫalefleri üzerinden Ḳuşaṭası  ma‘a Bayındır  ḳażāları ar-

palıḳ ta‘yīn olındı. Altmış sekiz Şa‘bān’ında ‘İṣmetī Meḥemmed Efendi  yirine 

Anaṭolı  ṣadāretiyle be-kām olduḳlarında Ḳuşaṭası ḳażāsı Ya‘ḳūb Efendi ’ye, Ba-

yındır ḳażāsı ḫalef-i sālifleri ‘Abdü’l-fettāḥ Efendi’ye in‘ām olındı. Altmış ṭoḳuz 

Cumāde’l-āḫire’sinde Bolevī Muṣṭafā Efendi  yirine meşīḫat-i İslāmiyye’ye 

naḳlle nā’ilü’l-merām ve yirlerine ḫalefleri ‘Abdü’r-raḥīm-zāde Efendi ḳıyām 

eyledi. Yetmiş iki Ṣafer’inde Ṣarı ‘Abdu’llāh Efendi  maḥlūlinden Gelibolı  ḳażā-

sın arpalıḳ iḫtiyār itmişler idi. Sene-i meẕkūre Cumāde’l-ūlā’sında ma‘zūl ve ol 

maḳām-ı vālāya Rūmili  ṣadrı Ṣun‘ī-zāde Seyyid Meḥemmed Efendi  menḳūl, 

anlaruñ yirine Minḳārī-zāde Yaḥyā Efendi  mevṣūl olduḳda bunlar arpalıḳları 

olan Gelibolı  ḳażāsına vuṣūl ile me’mūr oldılar. Sene-i mezbūre Şevvāl’inde 

arpalıḳları Rodos  ḳażāsına tebdīl ve Gelibolı ḳażāsıyla selef-i sālifleri ‘İṣmetī 

Efendi tebcīl ḳılınmış idi. Seksen iki senesi ḫilālinde edā-yı nüsük-i İslām ve 

ziyāret-i ravża-i seyyidü’l-enām ‘aleyhi efḍalü’ṣ-ṣalātü ve’s-selām2 ile me’mūr olup 

ba‘de ḳażā’i’l-vaṭar seksen üç Şa‘bān’ında Vardarī Şeyḫ-zāde ‘Abdü’l-ġanī Efen-

di  yirine Ḳuds -i dārü’l-üns ḳażāsı tevcīh olınup seksen beş Ramażān’ında ‘azl 

ve yirlerine Yūsuf Paşa İmāmı Ebū Bekr Efendi  vaṣl olındı. Bunlar vaṭan-ı aṣlī-

leri olan maḥrūsa-i Burusa’da ḫaṭṭ-i raḥl-i ḳarār itmege ruḫṣat-yāb, seksen altı 

Cumāde’l-ūlā’sında Bosnevī ‘Īsā Efendi  üzerinden Birgi  ve Mudanya  ḳażāları 

arpalıġıyla kām-yāb olmışlar idi. Seksen sekiz Rebī‘ü’l-āḫir’inde Ṣarı ‘Oẟmān 

Efendi  üzerinden Gemlik  ḳażāsı daḫı żamīme-i revātibleri ḳılındı. Biñ ṭoḳsan 

iki Ṣafer’inüñ yigirmi ikinci Erba‘ā gicesi cisr-i fenādan ‘ubūr ve ser-menzil-i 

beḳāda ḥużūr eyleyüp maḥlūl olan arpalıḳlarından Birgi  ve Mudanya  ḳażāları 

ile Menteş İbrāhīm Efendi  ve Gemlik  ḳażāsı ile Ḥüseyn Paşa-zāde İbrāhīm 

Efendi  mesrūr ḳılındılar. 

1 ḳılındılar H: ḳılındı S.

2 “Salât ve selâmların en üstünü onun üzerine olsun.”

Mevlānā-yı merḳūm āşinā-yı deryā-yı ‘ulūm, [266b] fünūn-ı mütedāvilede 

müşārik-i emẟāl, şedīdü’l-münāẓara, ḥadīdü’l-muḥāvere, levme-i lā’imden bī-bāk, 

re’yinde muṣır ve ġażabnāk idi. Velī-ni‘meti Yaḥyā Efendi merḥūm devletinde 

fetvā-emīni olmaġla fıḳha etemm-i intisābları ve mesā’il-i fürū‘dan vāye-i niṣābları 

var idi. Ol ‘aṣrda ‘āmme-i ‘ulemā belki ümerā vü vüzerāya merci‘ olmışlar idi.

Es‘ad-zāde Seyyid Mes‘ūd Efendi 

el-Mevlā es-Seyyid Mes‘ūd ibnü’l-mevlā es-Seyyid Meḥemmed Sa‘īd ib-

nü’l1-mevlā Meḥemmed Es‘ad el-Anḳaravī. Bu ṭabaḳa evā’ilinde tercemesi 

sebḳ iden Anḳaravī Meḥemmed Es‘ad Efendi ’nüñ nebīre-i ma‘ārif-güsteri ve 

ātī’t-terceme Naḳībü’l-eşrāf Es‘ad-zāde Seyyid Meḥemmed Es‘ad Efendi ’nüñ 

maḫdūm-ı mihteri Seyyid Mes‘ūd Efendi’dür. Ḳābiliyyet-i Ḫudā-dād ile Ne-

fes-zāde Seyyid ‘Abdu’r-raḥmān Efendi ’den tekmīl-i meleke-i isti‘dād eyledük-

den ṣoñra ṣadr-ı ‘ālī-ḳadr Ḳadrī Efendi ’den  iḥrāz-ı şeref-i mülāzemet ve duḫūl-i 

ṭarīḳ-ı tedrīse ‘azīmet eyleyüp ḳırḳ aḳçe medreseden ma‘zūl iken biñ seksen 

beş Ṣafer’inde Ṭrabzonī İbrāhīm Efendi  yirine Yeñi İbrāhīm Paşa Medresesi  ile 

kām-revā, seksen yedi Ramażān’ında Lüḥūmī ‘Alī Efendi  yirine Eski İbrāhīm 

Paşa Medresesi ’ne revnaḳ-baḫşā olup ṭoḳsan bir Muḥarrem’inde Ḳarabacaḳ 

Meḥemmed Efendi  yirine Ḳara Çelebi-zāde Maḥmūd Efendi  Medresesi  ile 

maḥsūd olmışlar idi. 

Vaḳ‘a-i Şem‘

Sene-i meẕkūre Cumāde’l-ūlā’sında ol ḫānedānda etbā‘ ḫˇācesi olan Kürd 

Meḥemmed Efendi  bir ḫuṣūṣda etbā‘ıyla mużād olmaġla bir gice birḳaç ne-

mek-ḥarām-ı ‘atīd ü ‘anīd mezbūruñ dübürine ilḳā-yı şem‘ iderler. Ḫˇāce-i 

derdmend ḫuddāmıyla ol ḳażā-yı mu‘allaḳ iṣābetinden bī-aḳl u bī-cān güçle 

Ṣaḥn Medresesi ’nde ḥücresine cān atup kendüden me’yūs olduḳda āşinā vü 

aḳribāsından birḳaç müselmāna bu gūne vaṣiyyet ider ki “Eger ben bi-em-

ri’llāhi te‘ālā bu varṭadan helāk olursam benüm dem-i diyetüm Naḳīb Efendi 

Maḫdūmı Mes‘ūd Efendi ’den da‘vā idüñ.” dir. Fī’l-ḥaḳīḳa ṣabāḥa çıḳmayup ol 

ẓaḫmdan fevt olduḳda vāriẟ-i müteveffā ibtidā vālidleri Naḳīb Efendi’ye varup 

1 S 290b.

yüz bulmaduḳda bir ‘arż-ı ḥāl ile dīvān-ı hümāyūna maḫdūmı iḥżār itdüklerin-

de der-ceng-i evvel ṭarīḳden ḥacr fermān olınup medreseleri Seyfī-zāde es-Sey-

yid İbrāhīm Efendi ’ye  tevcīh olınduḳdan ṣoñra ol fażīḥa vālid-i mācidlerine 

daḫı sirāyet idüp neḳābetden ‘azl ve maḥrūsa-i Burusa ’ya nefy olındı. Ba‘dehu 

ol ḥüzn ü melāl maḫdūmuñ revnaḳ-ı zindegānīsine kelāl getürüp biñ ṭoḳsan 

iki Rebī‘ü’l-āḫir’inde1 ṭa‘ne-i ṭā‘ūndan helāk ve mütevārī-i ḫāk-i pāk olup Ed-

rineḳapusı  ḫāricinde Emīr-i Buḫārī Zāviyesi  civārında medfūn ve naḳş-ı seng-i 

mezārı ‘Ārif ‘Abdü’l-bāḳī Efendi  didügi tārīḫ-i mevzūndur:

Beyt

Zamān-ı fevtini ta‘yīn içün ‘Ārif didi tārīḫ

Ola ‘adn-i berīn Mes‘ūd Efendi’ye mekān yā Rab2

Maḫdūm-ı mezbūr ma‘ārif-i ‘ilmiyye ile meşhūr, ṭab‘ı selīm, ẕihni müs-

taḳīm, ma‘ārif-i cüz’iyyede māhir, şi‘r ü inşāya ḳādir idi.

İsmā‘īl Aġa-zāde ‘Alī Efendi 3

el-Mevlā ‘Alī ibnü’l-mevlā Meḥemmed bin İsmā‘īl. Bu ṭabaḳa evā’ilinde 

tercemesi sebḳ iden İsmā‘īl Aġa-zāde Meḥemmed Efendi ’nüñ ferzend-i naẓī-

fi ve maḫdūm-ı ḫayrü’l-ḫalefidür. Zamān-ı nükte-sencīden ‘aḳd-i ṭufūliyyet 

güşāde ve āyīne-i ṭab‘-ı ṣafā-ṣıfātı miṣḳale-i terbiyet ile cilā-dāde olduḳda 

muḳaddimāt-ı ‘ulūmı ḳırā’at itdükden ṣoñra ‘alā-ḥasebi’r-resm ḥareket ve biñ 

elli dört senesi ḫilālinde4 ṣadr-ı ‘ālī-ḳadr Ḳara Çelebi-zāde Maḥmūd Efendi ’den 

iḥrāz-ı şeref-i mülāzemet eyleyüp elli altı Ẕi’l-ḳa‘de’sinde ḳırḳ aḳçe ile Baḳḳāl 

Pīrī Medresesi  virilüp ba‘de’l-infiṣāl altmış dört Şa‘bān’ında ibtidā bunlarda 

[267a] iḥdāẟ olınan Revānī Beg Medresesi ’nde ḫāric elli rütbesin iḥrāz idüp 

altmış yedi Receb’inde yirlerinde ḥareket-i ḫāric i‘tibār olınmış idi. Yetmiş 

Ẕi’l-ḳa‘de’sinde Köprili Meḥemmed Paşa  İmāmı Maḥmūd Efendi5  yirine Ḫus-

rev Ketḫudā Medresesi’ne vāṣıl,  yetmiş iki Ṣafer’inde Ḥācī-zāde Muṣṭafā Efen-

di  yirine Kürkcibaşı Medresesi ’ne nā’il oldılar. Yetmiş üç Cumāde’l-āḫire’sinde 

‘İṣmetī Tābi‘i Ḥasan Efendi  yirine İbrāhīm Paşa-yı ‘Atīḳ Medresesi ’ne ḥaḳīḳ 

1 Rebī‘ü’l-āḫir’inde H: Rebī‘ü’l-evel’inde S.

اوïĐ įĤن ĳđùĨ īŰóÖد اïĭĘی řĨ įŰאن Űא رب 2
3 Evvelu müderrisin bi-medreseti Revānī Beg. Fī 8 Şa‘bān sene 1064. [H nüshasında bu kayıt yoktur.]

4 ḫilālinde S: -H.

5 S 291a.

olup yetmiş beş Muḥarrem’inde Bolevī Birāderi ‘Alī Efendi  yirine Ḳara Çele-

bi-zāde Maḥmūd Efendi dārü’l-ifādesine pā-nihāde, yetmiş altı Ẕi’l-ḳa‘de’sinde 

Ṣarı ‘Oẟmān Efendi  yirine Ṣaḥn-ı ẞemāniyye ’nüñ birinde ferş-i seccāde-i ifāde 

itmişler idi. Yetmiş ṭoḳuz Rebī‘ü’l-evvel’inde Çāvuş-zāde Muṣṭafā Efendi  yirine 

Sinān Paşa Medresesi ’ne şeref-baḫşā olup seksen bir Ẕi’l-ḥicce’sinde Ḳabaṣaḳal 

Aḥmed Efendi  yirine ‘Ā’işe Sulṭān Medresesi  iḥsān olınup seksen üç Muḥar-

rem’inde ‘İṣmetī Ḫıṣmı1 Meḥemmed Efendi  yirine Üsküdar  Vālidesi Medresesi  

sezā görilüp  seksen beş Şa‘bān’ında Hevāyī-zāde Seyyid Meḥemmed Efendi  

maḥlūlinden Baġdād -ı bihişt-ābād ḳażāsıyla ber-murād oldılar. Seksen altı 

Ẕi’l-ḳa‘de’sinde ma‘zūl ve yirlerine Bābī Muṣṭafā Efendi mevṣūl oldı.  Ṭoḳsan 

bir Muḥarrem’inde Ḫān-zāde Ḫˇācesi Muṣlī Efendi  yirine Ḳuds-i Şerīf  ḳażā-

sıyla teşrīf olınup ṭoḳsan iki Rebī‘ü’l-āḫir’inde munfaṣıl ve yirlerine Burhān-zā-

de İbrāhīm Efendi  vāṣıl oldı. Bunlar ḳaṭ‘-ı merāḥil iderek Ḳonya  şehrine dāḫil 

olduḳlarında  merāḥil-i ‘ömri tamām ve ‘ālem-i ervāḥa ḫırām eyledi. 

Mevlānā-yı mezbūr ṣalāḥ-ı ḥālle meşhūr, mā-lā-ya‘nīden mu‘riż, meşāġil-i 

nāfi‘aya mütemaḥḥıż idi. 

Ṭavīl Aḥmed Efendi 

el-Mevlā Aḥmed. Vilāyet-i Anaṭolı ’dan bedīdār ve “Ṭavīl Aḥmed Efendi ” 

dimekle şöhret-şi‘ār olup dārü’l-mülk-i İstanbul ’a vāṣıl ve ṣadr-ı a‘ẓam-ı sā-

bıḳ Ḳara İbrāhīm Paşa  mīr-āḫūr iken imāmetleri ḫıdmetine nā’il olmış idi. Ol 

taḳrīble Minḳārī-zāde Efendi ’den iḥrāz-ı şeref-i mülāzemet ve ṭarīḳ-ı tedrīse 

‘azīmet eyleyüp devr-i merātib iderek ḳırḳ aḳçe medreseden ma‘zūl ve mun-

taẓır-ı neyl-i me’mūl iken biñ yetmiş ṭoḳuz Cumāde’l-āḫire’sinde Tevfīḳī-zāde 

Muṣṭafā Efendi  maḥlūlinden Zeynī Çelebi Medresesi  ḫāricine ‘āric, seksen Re-

bī‘ü’l-āḫir’inde ‘Adilcevāzī ‘Ömer Efendi yirine Taḫta Ḳāḍī Medresesi ’ne ḥa-

reketle mübtehic olmışlar idi. Seksen bir Ẕi’l-ḥicce’sinde Fenārī-zāde Seyyid 

Aḥmed Efendi  yirine Balaban Aġa Medresesi  virilüp seksen üç Muḥarrem’inde 

selefi Fenārī-zāde Efendi yirine Ca‘fer Paşa Medresesi ’ne taḥrīk olındılar. Sek-

sen dört Receb’inde yine selefi yirine Ca‘fer Aġa Medresesi ’ne mevṣūl, seksen 

altı Cumāde’l-āḫire’sinde ‘Abdu’llāh-zāde Şeyḫ Muṣṭafā Efendi  yirine Ḫadīce 

Sulṭān Medresesi ’ne menḳūl, seksen ṭoḳuz Rebī‘ü’l-evvel’inde Çāvuş-zāde Aḥ-

1 Ḫıṣmı H: -S:

med Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl olup ṭoḳsan 

bir Muḥarrem’inde Eyyūbī Şa‘bān Efendi  yirine Sinān Paşa Dārü’l-ḥadīẟi ’ne 

vuṣūl bulmışlar idi. Ṭoḳsan iki Rebī‘ü’l-āḫir’inüñ on sekizinci Erba‘ā güni re-

bī‘-i ḥayātı āḫir olmaġla ders [ü] devri tamām ve rūḥ-ı revānı ‘ālem-i bālāya 

ḫırām eyleyüp medrese-i maḥlūlesi Ḳara Ebū Bekr Efendi ’ye in‘ām olındı.

Mevlānā-yı mezbūr ṣalāḥ-ı ḥālle meşhūr, nīk-nefs ü ṣāfī-fu’ād, müslim-i 

pāk-i‘tiḳād idi.

Ḳaṣīr Aḥmed Efendi 

el-Mevlā Aḥmed. Vilāyet-i Anaṭolı ’dan ẓuhūr ve “Ḳaṣīr Aḥmed Efendi ” 

dimekle meşhūr olup dārü’l-mülk-i İstanbul ’a ‘azīmet ve ‘ulemā-yı kirāmuñ bi-

rinden iḥrāz-ı şeref-i mülāzemet1 eyleyüp devr-i medāris-i mu‘tāde ile ḳırḳ aḳçe 

[267b] medreseden ma‘zūl ve muntaẓır-ı neyl-i me’mūl iken biñ yetmiş ṭoḳuz 

Rebī‘ü’l-evvel’inde Ṣalbaş Aḥmed Efendi  yirine Kirmastı Medresesi  ḫāricine 

‘āric, seksen dört Ṣafer’inde Fetḥu’llāh Efendi yirine Ṭūṭī Laṭīf Medresesi ’ne 

ḥareketle mübtehic olup seksen ṭoḳuz Şa‘bān’ında ‘Uşşāḳī Muṣṭafā Efendi  yi-

rine ẞāniye-i Mesīḥ Paşa Medresesi  virilmiş idi. Ṭoḳsan iki Cumāde’l-ūlā’sında 

fevt olup medrese-i maḥlūlesi Sirkeci-zāde ‘Abdu’llāh Efendi ’ye tevcīh olındı.

Merḥūm-ı merḳūm ṭālib-i intisāb-ı ‘ulūm, ṣāliḥ ü ṣāfī-fu’ād, mü’min-i ḳavī-

i‘tiḳād idi.

Beşiktaşī Meḥemmed Efendi 

el-Mevlā Meḥemmed. ‘Alā’iyye  diyārından neş’et ve taḥṣīl-i neşve-i ḳābi-

liyyet eyleyüp dārü’l-mülk-i İstanbul ’a hicret ve ‘ulemā-yı ‘iẓāma ḫıdmet ile 

Āvāre-zāde Mes‘ūd Efendi ’den mülāzım ve ṭarīḳ-ı pür-tevfīḳ-ı ‘ilmīye ‘āzim 

olup Ḫalīc-i Ḳosṭanṭıniyye ’de vāḳi‘ Beşiktaş  nām ḳaṣabada tavaṭṭun itmekle 

Beşiktaşī Meḥemmed Efendi  ‘unvānıyla ma‘rūf olmışlar idi. Aḫẕ-ı medāris-i 

‘ilmiyye iderek ḳırḳ aḳçe medresede çille-keş-i erba‘īn ve dīde-dūz-ı rütbe-i 

ḫamsīn iken biñ altmış ṭoḳuz Şa‘bān’ında Ḳızıl Mūsā Efendi  yirine ẞāniye-i 

İbrāhīm Paşa-yı ‘Atīḳ Medresesi ’ne ḥaḳīḳ olup yetmiş dört Cumāde’l-āḫi-

1 S 291b.

re’sinde Ḳaraḳaş1 Meḥemmed Efendi yirine Kepenekci Sinān Medresesi  iḥsān, 

yetmiş altı Ẕi’l-ḳa‘de’sinde İbrāhīm Efendi  yirine Tevḳī‘ī Ca‘fer Çelebi Med-

resesi  ile ṣāḥib-i nām u nişān oldılar. Seksen Rebī‘ü’l-āḫir’inde ‘Arūżī Meḥem-

med Efendi  yirine Etmekcioġlı Medresesi  virilüp seksen bir Ẕi’l-ḥicce’sinde 

Ṣādıḳ Meḥemmed Efendi  yirine Ḫayrü’d-dīn Paşa Medresesi  sezā, seksen üç 

Cumāde’l-āḫire’sinde selefi ‘Arūżī Meḥemmed Efendi yirine Ṣaḥn-ı ẞemāniy-

ye ’nüñ birine i‘tilā itmişler idi. Seksen dört Rebī‘ü’l-evvel’inde selefleri ‘Arūżī 

Efendi maḥlūlinden ẞāniye-i Ḫayrü’d-dīn Paşa Medresesi ’ne şāyān, seksen beş 

Ramażān’ında La‘lī-zāde ‘Abdü’l-‘azīz Efendi  yirine Şāh Sulṭān Medresesi  ile 

taḥṣīl-i ‘izz ü şān eyleyüp seksen ṭoḳuz Receb’inde Erzincānī Seyyid ‘Alī Efen-

di  yirine Medrese-i Şeh-zāde  mesnedgāh-ı ifādeleri olmış idi. Ṭoḳsan iki Re-

ceb’inde ‘Ārif ‘Abdü’l-bāḳī Efendi  yirine Medāris-i Süleymāniyye ’den biriyle 

tekrīm olınmış iken ol hafta içinde irtiḥāl ve dārü’n-na‘īme isti‘cāl eyledükle-

rinde medrese-i maḥlūleleri ‘Adilcevāzī ‘Ömer Efendi ’ye intiḳāl eyledi.

Mevlānā-yı merḳūm dāḫil-i ‘idād-ı erbāb-ı rüsūm, ṣāfī-fu’ād, pāk-i‘tiḳād idi.

Ders-i ‘Ām Ṣāliḥ Efendi {Ẕihnī} 

el-Mevlā Ṣāliḥ bin Muṣṭafā. Maḥmiyye-i Ḳosṭanṭıniyye ’de ṭā’ife-i tüccārdan 

bir merd-i ṣāliḥüñ şāḫ-ı şecere-i vücūdı ve netīce-i muḳaddime-i ẕāt-ı mes‘ūdı-

dur. Māh-ı cihān-tāb gibi taḥṣīl-i sevād ve miẟāl-i mihr-i tābdār ‘urūc-ı bürūc-ı 

isti‘dād eyleyüp fużalā-yı ‘aṣrdan A‘rec Muṣṭafā Efendi  dārü’l-ifādesine vāṣıl ve 

‘ilm ü ma‘ārifden mertebe-i kemāle nā’il olup ḫıdmetlerinden mülāzım ve tek-

mīl-i medārise ‘āzim olduḳdan ṣoñra Fāżıl Mollā Çelebi  ḫıdmetlerinden daḫı 

vāṣıl-ı derece-i ‘ālü’l-‘āl ve nā’il-i rütbe-i ‘aḳl-ı fa‘āl olduḳda mevḳıf-ı istifāde-

den mesned-i ifādeye pā-nihāde ve “Ders-i ‘Ām Ṣāliḥ Efendi ” ‘unvānıyla şöh-

ret-dāde olmışlar idi. Niçe zamān Sulṭān Meḥemmed Ḫān Cāmi‘-i Şerīfi ’nde 

ve Dāvūd Paşa Cāmi‘i’nde  ve Ḳırḳ Çeşme  ḳurbinde Yūsuf Paşa Mescidi ’nde 

‘aḳd-i meclis-i ders-i ‘ām ve ifāde-i ‘ulūma meşġūl ve ḳırḳ aḳçe medreseden 

ma‘zūl iken biñ seksen iki Muḥarrem’inde Sa‘dī Efendi Medresesi  ḫāriciyle 

tekrīm, seksen üç Muḥarrem’inde Erzincānī Seyyid ‘Alī Efendi  yirine Ḳāḍī 

1 Ḳaraḳaş S: Ḳarabaş H.



1209Vekâyi‘u’l-Fuzalâ

‘Abdü’l-ḥalīm1 Medresesi  ile ta‘ẓīm olındılar. Seksen beş Ramażān’ında Ḳırımī 

[268a] Sefer Efendi  yirine Şeyḫü’l-İslām Zekeriyyā Efendi Medrese-i ẞāniyesi  

ile ikrām, seksen yedi Şa‘bān’ında Sivasī-zāde ‘Abdü’l-vehhāb Efendi  maḥlū-

linden Rüstem Paşa Medresesi in‘ām olınmış idi.  Seksen ṭoḳuz Şa‘bān’ında 

Erżurūmī ‘Abdü’l-laṭīf Efendi  yirine Ṣaḥn-ı ẞemāniyye ’den birine irtiḳā eyleyüp 

ṭoḳsan bir Muḥarrem’inde Ṭavuḳcı Paşa İmāmı ‘Alī Efendi  yirine ‘Ā’işe Sulṭān 

Medresesi ’ne şāyān olmışlar idi. Ba‘dehu maraż-ı istisḳāya mübtelā ve üftāde-i 

pister-i fenā iken ṭoḳsan iki Receb’inüñ üçinci güni tārīḫiyle müverraḫ selefleri 

‘Abdü’l-laṭīf Efendi yirine ‘Alī Paşa-yı ‘Atīḳ Medresesi  rü’ūsı irsāl olınup māh-ı 

mezbūruñ on dördinci yevm-i Erbā‘a’da intiḳāl itdüklerinde Edrineḳapusı  ḫā-

ricinde Emīr-i Buḫārī Zāviyesi  civārında defn olındılar. Telāmiẕelerinden Şeyḫ 

Himmet Efendi-zāde ‘Abdu’llāh  Efendi  bu gūne tārīḫ dimişdür:

Tārīḫ

2ģřĤאد اÝøאت اĨ ïĜ 

Ve Nāẓım Meḥemmed Efendi  daḫı bu tārīḫi dimişdür:

Mıṣrā‘

Ṣāliḥ’i Rabbim ide medrese-ārā-yı na‘īm3

Medrese-i maḥlūleleri La‘lī-zāde Şeyḫ Meḥemmed Efendi ’ye sezā görildi. 

Mevlānā-yı mezbūr deryā-yı fażl-ı mevfūr, ‘ulemā miyānında imtiyāzı meş-

hūd, āḥād-ı fużalādan ma‘dūd, vāṣıl-ı ḥaḳā’iḳ u deḳā’iḳ, zamānında hem-‘aṣ-

rına fā’iḳ, ḥadīdü’l-lisān, şedīdü’l-beyān idi. Eẟnā-yı dersde su’āl īrād idenlere 

 şütūm u āzār muḳarrer ve muḳaddimāt-ı ‘ulūm tedrīsinde daḫı כאĭÐــא Ĩــī כאن 4 

kitāb ṭutarlar idi. Ebnā-yı zamāneden ekẟerüñ üstādı ve delīl-i rāh-ı irşādı ol-

mışlar idi.

Āẟārlarından tedrīs itdükleri kütüb ḥavāşinde olan taḳrīrātlarından mā‘adā 

Ẕihnī  maḫlaṣı ile eş‘ār-ı dil-güşāları vardur. Bu şi‘r güftārlarındandur:

1 S 292a.

2  “Herkesin üstadı olan zat öldü.” (Ebced: 1092)

3 ħĻđĬ آراى įøرïĨ هïĺا ħÖر ĵéĤאĀ
4 “Bir varmış bir yokmuş.”



1210 METİN - Şeyhî’nin Şakâ’ik Zeyli

Şi‘r

Cāy-ı rāḥat gūşe-i ebrū-yı yār olmış baña

Ol sebebden sīne-i ġam dāġdār olmış baña

Maḥż-ı nūr iken cemāl-i āftāb-ı ṭal‘ati

Ḥayretüm oldur ki ol āẟār-ı nār olmış baña

Raḫnedārum keşmekeşhā-yı felekden Ẕihniyā

Ḥayret-efzā-yı ġam-ı dil-ber medār olmış baña

Ebe-zāde Meḥemmed Efendi 

el-Mevlā Meḥemmed. Bu ṭabaḳada ānifen tercemesi sebḳ iden Ebe-zāde 

Meḥemmed Efendi ’nüñ birāder-i kihteridür. Ba‘de taḥṣīli’l-isti‘dād ‘ulemā-

yı kirāmuñ birinden mülāzemetle ber-murād olup ḳırḳ aḳçe medreseden 

ma‘zūl iken biñ elli yedi Şa‘bān’ında bā-ḫaṭṭ-ı hümāyūn-ı şevket-maḳrūn Nūḥ 

Efendi yirine Bālī Efendi Medresesi ’ne vālī olmış idi. Elli sekiz Şa‘bān’ında 

Gölbāzārī Ḥüseyn Efendi  yirine ‘Abdu’llāh Aġa Medresesi ’ne taḥrīk olınup 

altmış Ẕi’l-ḳa‘de’sinde Edībī-zāde Seyyid Muṣṭafā Efendi  yirine Ḫıżr Çelebi 

Medresesi  tevcīh olınmış idi. Lākin ḳabūlden ibā itmekle altmış bir Ṣafer’in-

de medrese-i merḳūme Sinobī ‘Abdu’llāh Efendi ’ye sezā ve bunlar ṣıfru’l-yed 

ibḳā olındılar. Yetmiş beş Rebī‘ü’l-āḫir’inde Süleymān Efendi yirine Receb Paşa 

Medresesi  i‘ṭā, seksen bir Muḥarrem’inde Müftī-zāde Muṣṭafā Efendi  yirine 

Ferhād Paşa Medresesi ’ne i‘tilā itmiş idi. Seksen beş Ramażān’ında Nāzük ‘Ab-

du’llāh Efendi  yirine Erzenü’r-rūm  ḳażāsı ḥükūmeti tefvīż olınup seksen yedi 

Receb’inde ma‘zūl ve yirlerine Ḳara Himmet Efendi  mevṣul oldı. Bu ḥāl üzere 

sübḥa-şümār-ı eyyām u leyāl iken biñ ṭoḳsan iki senesi ḫilālinde intiḳāl ve 

‘ālem-i ervāḥa irtiḥāl eyledi.

Merhūm-ı mezbūr “Ebe-zāde Efendi” dimekle meşhūr, ḫoş-ṣoḥbet, ḳābil-i 

üns ü ülfet idi.1

1 S 292b.



1211Vekâyi‘u’l-Fuzalâ

Vişne-zāde ‘İzzetī Şeyḫ Meḥemmed Efendi {‘İzzetī}  

el-Mevlā eş-Şeyḫ Meḥemmed ibnü’l-mevlā Luṭfu’llāh  ibnü’l-mevlā 

Şeyḫü’l-İslām Zekeriyyā. ‘Ulemā-yı devlet-i Sulṭān Murād [268b] Ḫān-ı Rābi‘ 

silkinde muntaẓam kirām-ı maḫādim-i sütūde-ṣıfātdan evā’il-i ḥālinde sālik-i 

meslek-i1 ḳażā ve ṭālib-i rāḥat u ṣafā olup evāḫir-i Ẕeyl ’de raḳam-zede-i kilk-i 

‘Aṭāyī olduġı vech üzere yedi def‘a Filibe  ḳażāsında ṣāḥib-i ḥükm ü imżā olan 

“Çelebi Ḳāḍī”  dimekle şehīr, maḫdūm-ı ma‘ālī-semīr Şeyḫī muḫalleṣ Luṭfu’l-

lāh Efendi ’nüñ nihāl-i āzādesi ve Şeyḫü’l-İslām ibn Şeyḫü’l-İslām Yaḥyā Efendi  

merḥūmuñ birāder-zādesi bākūr-ı ḥadīḳa-i mecd ü sa‘ādet ve nev-bāve-i naḫ-

listān-ı fażīlet ü ma‘rifet, ṣadr-ı ‘ālī-ḳadr ‘İzzetī Şeyḫ Meḥemmed Efendi  ḫıd-

metleridür. Biñ otuz ṭoḳuz senesi ḥudūdında medīne-i Filibe  ḳurbinde Çāşni-

gīr  nām żay‘ada żiyā-güster-i meclis-i şühūd ve revnaḳ-baḫşā-yı ṣaḥn-ı vücūd 

olup vālid-i mācidleri ḳırḳ bir Ẕi’l-ḥicce’sinde terk-i daġdaġa-i dünyā eyledük-

de henüz se sāle bāliġ ṭıfl olmaġın ‘amm-i büzürgvārları Şeyḫü’l-İslām Yaḥyā 

Efendi  ḥacr u terbiyelerinde serv-i āzādeleri ḫırāmān-ı çemen-i ṣuffe-i isti‘dād 

olup ibtidā Ḥāmid Efendi ’den ba‘dehu Fāżıl Mollā Çelebi ’den istifāża-i pertev-i 

‘ilm ü ‘irfānla fā’iḳu’l-aḳrān ve müşārün ileyh bi’l-benān olduḳda şehriyār-ı 

Cem-nişān Sulṭān Murād Ḫān  cenāblarından Rūmili  ṣadrı olan Mu‘īd Aḥmed 

Efendi ’ye ḫiṭāben ḫaṭṭ-ı hümāyūn ile şeref-i mülāzemete maḳrūn oldılar. Biñ 

elli üç Ẕi’l-ḥicce’sinde ‘amm-i büzürgvārları intiḳāl-i dārü’l-cinān eyledükde 

Şeyḫü’l-İslām Ebū Sa‘īd Efendi  kerīmelerin ‘aḳd ile dāmād ve cenāb-ı ‘ālīleri 

muṣāheretiyle ber-murād olduḳdan ṣoñra biñ elli beş Receb’inde Oḳcı-zāde 

Aḥmed Efendi  yirine ‘amm-i kerīmi Yaḥyā Efendi medrese-i celīlesiyle tekrīm, 

elli yedi Şa‘bān’ında Ṣafvetī Meḥemmed Efendi  yirine Ṣaḥn-ı ẞemāniyye ’nüñ 

biriyle ta‘ẓīm olındılar. Elli sekiz Cumāde’l-ūlā’sında Ḳara Çelebi-zāde ‘Oẟmān 

Efendi  yirine İsmiḫān Sulṭān Medresesi ’ne sāye ṣalup altmış Ramażān’ında 

Ḫˇāce Fesād-zāde Seyyid Aḥmed Efendi  yirine Şeh-zāde dārü’l-ifādesine pāy-ı 

himmet ḳoyup altmış iki Şa‘bān’ında Şa‘rānī-zāde Meḥemmed Efendi  yirine 

Medāris-i Süleymāniyye ’den birinde  murabba‘-nişīn-i mesned-i iclāl, altmış üç 

Ramażān’ında selefi Şa‘rānī-zāde Efendi yirine Dārü’l-ḥadīẟ-i Süleymāniyye  ile 

vāṣıl-ı rütbe-i ‘ālü’l-‘āl-i merātib-i iḳbāl olup altmış dört Cumāde’l-ūlā’sında 

Bahāyī Birāderi Aḥmed Efendi  yirine Dımışḳu’ş-Şām  ḥükūmeti ile maḳżiy-

1 meslek-i H: -S.

yü’l-merām oldılar. Altmış beş Ramażān’ında Ebu’s-su‘ūd-zāde Meḥemmed 

Ṣādıḳ Efendi  yirine Mıṣr -ı ẕātü’l-ehrām ḳażāsına naḳlle ikrām olınduḳlarında 

yirleri Fāżıl Mollā Çelebi’ye in‘ām olınduḳlarında yirleri Fāżıl Monlā Çelebi ’ye 

in‘ām olındı. Altmış altı Ṣafer’inde ma‘zūl ve yirlerine ẟāniyen Minḳārī-zāde 

Yaḥyā Efendi  mevṣūl oldı. Altmış sekiz Cumāde’l-āḫire’sinde Ṣarı ‘Abdu’llāh 

Efendi  def‘a-i ẟāniyesi yirine maḥrūsa-i Burusa ’ya ḥākim ve revnaḳ-efrūz-ı 

maḥāfil ü maḥākim olmışlar idi. Ḥasan Paşa fitnesine müṣādif olmaġın al-

tıncı ayda ‘azle ṭālib olmalarıyla sene-i mezbūre Ẕi’l-ḳa‘de’sinde maḥall-i 

ḥükūmetlerine Hāşimī-zāde Seyyid Meḥemmed Efendi  naṣb olındı. Yetmiş 

Ẕi’l-ḳa‘de’sinde Bosnevī ‘Īsā Efendi  üzerinden Mudurnı  ḳażāsı arpalıḳ ta‘yīn 

olınmış idi. Yetmiş üç Muḥarrem’inde Kec-dehān Dāmādı ‘Abdu’llāh Efen-

di  yirine İstanbul  ḳażāsı müyesser olup yetmiş dört Ṣafer’inde munfaṣıl ve 

maḳām-ı ḥükūmetlerine selef-i sālifleri Bahāyī Birāderi Aḥmed Efendi  vāṣıl 

oldı. Bunlara ḫalefleri arpalıḳları Bolı  ma‘a Ḳoñurapa  ḳażāları [269a] iḥsān 

olındı. Yetmiş1 ṭoḳuz Muḥarrem’inde Ebū Sa‘īd-zāde Feyżu’llāh Efendi  yiri-

ne Anaṭolı  ṣadāretiyle mümtāz olınup arpalıḳları Ece Ya‘ḳūb Efendi ’ye virildi. 

Seksen Rebī‘ü’l-āḫir’inde Ḳadrī Efendi  def‘a-i ẟāniyesi yirine mesned-i Rūm’a 

naḳlle ser-efrāz olduḳlarında yirleriyle Seyrek-zāde Seyyid ‘Abdu’r-raḥmān 

Efendi  i‘zāz olındı. Sene-i mezbūre Receb’inde mürrü’l-‘iẓām-ı ‘azlle meẕāḳ-ı 

‘īşi telḫ olup ‘Abdü’r-raḥīm-zāde Meḥemmed Efendi  ẟāniyen şīrīn-kām-ı devlet 

ü iḳbāl olduḳda bunlara Balıkesir  ma‘a Balya  ḳażāları arpalıḳ virildi. Seksen 

üç Receb’inde Ḳāmetī-zāde Meḥemmed Efendi  üzerinden Ḳuşaṭası  ḳażāsına 

tebdīl Balıkesir ma‘a Balya  ḳażālarıyla Ḥāmid Efendi  tebcīl ḳılındı. Seksen beş 

Ramażān’ında Ḳuşaṭası ḳażāsı selefleri Ḳāmetī-zāde Efendi’ye virilüp2 bunlara 

māl-i cizyeden vaẓīfe ta‘yīn olındı. Seksen yedi Cumāde’l-ūlā’sında Anḳaravī 

Meḥemmed Efendi  yirine ẟāniyen ṣadr-ı ‘ālī-ḳadr-i Rūm ve tekrāren vāṣıl-ı 

müntehiyyü’l-merūm oldılar. Seksen sekiz Şa‘bān’ında ma‘zūl ve mesned-i ‘ālī-

lerine ṣadr-ı Anaṭolı ’dan ḫālefleri Ḥāmid Efendi  menḳūl, anlaruñ yirine ‘Ab-

dü’r-raḥīm-zāde Meḥemmed Efendi  mevṣūl oldı. Bunlara ‘Abdü’r-raḥīm-zāde 

Efendi üzerinden Gümülcine  ve Uzuncaova Ḫāṣköyi  ve Keşān  ḳażāları ar-

palıḳ ta‘yīn olındı. Ṭoḳsan iki Şa‘bān’ında baġteten nüzhetgāh-ı cināna cān 

atup ṭā’ir-i ḳudsī-i rūḥı ‘azm-i āşiyān-ı ḳadīm ve seyr-i riyāż-ı dārü’n-na‘īm 

1 S 293a.

2 virilüp S: virildi H.

eyledi. Cedd-i büzürgvārları türbesinde ‘amm-i kerīmi Yaḥyā Efendi cenbinde 

medfūndur. Zamāneleri şu‘arāsından Seyyid ‘İzzī Çelebi  bu tārīḫi dimişdür:

Mıṣrā‘

‘Āli-i firdevs ola cāy-ı Meḥemmed ‘İzzetī1 

Mevlānā-yı merḳūm ‘aynü’l-a‘yān-ı maḫādim-i Rūm, farṭ-ı ẕekā ile ma‘rūf, 

diḳḳat-i enẓār ve selāmet-i efkār ile mevṣūf, çāpük-süvār-ı meyādīn-i ma‘ā-

rif, gevher-niẟār-ı efānīn-i ‘avārif, ḥasenü’l-aḫlāḳ, kerīmü’ṭ-ṭarafeyn ve ṭayyi-

bü’l-a‘rāḳ, ṣoḥbet-i erbāb-ı ma‘ārife şīfte, nevādir-i muṭāyebāta firīfte, ḥalīm ü 

selīm, saḫī vü kerīm, ‘ulūm-ı mütedāvilede müşārik-i emẟāl, maḫdūm-ı ḳaviy-

yü’s-semāḥa ve pesendīde-ḫiṣāl idi. 

Āẟār-ı ‘ilmiyyelerinden Kātib Çelebi  merḥūmuñ Esāmī-i Kütüb ’ine ilḥāḳātı 

vardur ve bir miḳdār Teẕkiretü’ş-şu‘arā  cem‘ ü terkīb ve Ḳāf-zāde Zübde’si ne 

ẕeyl olmaḳ üzere şu‘arā-yı Rūm eş‘ārını intiḫāb ve tertīb itmişdür. Lākin it-

māmına2 eyyām müsā‘ade olmayup itmāmına ‘avā’iḳ u bevā’iḳ, māni‘ ü ‘ā’iḳ 

olmaġla müsveddede ḳalmış idi. Faḳīr kendü ḫaṭlarıyla müsveddelerini görmiş 

idüm. Bunlardan mā‘adā ‘İzzetī  maḫlaṣı ile müretteb Dīvān -ı belāġat-‘unvān-

ları vardur. Bu eş‘ār andan nümūnedārdur:

 ez-Ḳaṣā’id

Ṣıfat-ı Ṣubḥ

Sepīde-dem şeh-i ḫāversitān olup Manṣūr

Bozuldı ceyş-i siyeh-ḫayme-i şeb-i deycūr

Buḫār ṣanma seḥer gerd ile cihān pür olup

Nişāne-i siyeh-i cünd-i ṣubḥ itdi ẓuhūr 

Diyār-ı maġribe dek gitdi leşker-i ẓulmet

Şeh-i ẓalāmı şebīḫūn idince leşker-i nūr

1 ĵÜõĐ ïĩéĨ אىä źدوس اوóĘ ÏĤאĐ
2 itmāmına H: -S.

Ṣıfat-ı Bahār

Neşve-i feyż-i bahārı ‘ālemi şād eyledi

Köhne dünyāyı Ḫudā tekrār ābād eyledi1

Lāciverdī sünbülī elvānla zīnet virüp

Sünbülistān nāmına bir ḳaṣr bünyād eyledi [269b]

Rūz u şeb āġūş āġūşa gülüp açılmada

Nev ‘arūs-ı bāġa bād-ı ṣubḥı dāmād eyledi

Bāġa ‘azm itdi ‘arūsān-ı çemen diyü yine

Müjdegānı ‘andelīb-i zārı āzād eyledi

ez-Ġazeliyyāt

Ġarīḳ-ı lücce-i gird-āb-ı miḥnetem feryād

Yazıḳ bulınmadı ‘ālemde dest-yār baña

Ya gerd-i ġamla ya ḫūn-āb-ı eşk-i ḥasretle

Göz açdırur mı görüñ hīç rūzgār baña

Ve lehu

Gice teşrīfüñi va‘d eylemişdüñ ṣoḥbet-i ġayra

Yüri var ey cüvān mest ü bezim-ārā vü ser-keş var

Bahār olmış nevāya başlamış murġ-ı çemen şimdi

Bün-i her naḫl-i gülde bir maḳām-ı ḫūb u dil-keş var

Ve lehu

Deryā-yı ‘ışḳa ḳıble-i ebrū hevāsına

Ṣal keşti-i vücūduñı kim rūzgār yider

1 S 293b.

Ve lehu

Gird-āb-ı lücce-i varṭa ki bī-necātdur

Yārāna vaż‘-ı çarḫ-ı felek ḳat ḳatdur

Āyīne-i mu‘allaḳ-ı gerdūnda gelse de

Naḳş-ı murād n’eyleyeyüm bī-ẟebātdur

Ve lehu 

Ne ḫoşdur ḥalḳa ḥalḳa tār tār olsa o kāküller

Ḳatı zībā düşer bāġ-ı ruḫuñda ṣaçlı sünbüller

Ve lehu 

Yā Rab bu ne cemāl-i Ḫudāyī ne ān olur

Kāfir görürse ol ṣanemi Müslimān olur

Ḳārbāniyān-ı ‘ışḳ ḳurulmaḳda üstine

Şemşīrüñ üstine göresin niçe ḳan olur

Hicrānda ḳanlar aġlaruz ümmīd-i vaṣl ile

Yād eylerüz bu demleri de bir zamān olur

Ve lehu 

Miyān-ı lu‘betiyāna çıḳup görinmez o māh

Benüm bu bāzi-i devletde ṭāli‘üm yoḳdur

Ve lehu 

Olmış o ca‘d-ı ḫam-be-ḫam [u] zülf-i müşk-bār

Ṣūret-nümā-yı sünbüle naḳş-ı benefşe-zār

Biñ dürlü gösterür felegi çeşm-i ‘ibrete

Āyīne-i göñüldeki ṣad gūne inkisār

‘Işḳ ehl-i derdi sāḥil-i maḳṣūda irgürür

Alur kenāra mürdelerin baḥr-i bī-ḳarār

Serv-i çemende ḳaddüñe öykünmege senüñ

Ey nev-nihāl-i bāġ-ı leṭāfet ne cānı var1

Ve lehu 

Doyar mı seyl-i ṭūfān-cūş-ı eşk-i berḳ-reftāre

Ṭutalum ‘İzzetī a‘dā yoluñda ḫāk-i rāh olmış

Ve lehu 

Dāġlarla nev-be-nev bu cism-i zārı seyr idüñ

Deşt-i miḥnetde açılmış lālezārı seyr idüñ

Kākül-i pür-ḫam yaraşmış ḳāmet-i mevzūnına

Naḫl-i gülde açılan zülf-i nigārı seyr idüñ

Bād-ı ġamla dilden eksik olmaz aṣlā ıżṭırāb

Cūş-ı deryā-yı belā-yı bī-kenārı seyr idüñ

Ve lehu 

Iżṭırāba düşmegil el virmediyse rūzgār

Ādemüñ göñli muḥaṣṣal ‘İzzetī deryā gerek

Ve lehu 

Kenār-ı cūda düşmiş āba ‘aks-i ḳaddi cānānuñ

Çıḳarmış naḳşını ol serv-i gül-endām Ṭūbā’nuñ

1 Bu beyitten sonra Revan 1446 vr. 284b, Hamidiye 939 vr. 204b’de şu beyit yer almaktadır:

  Ve lehu
Zebān-ı ḫˇāhişüme ḥarf-i müdde‘ā düşmez

Esīr-i derde ṭalebkāri-i devā düşmez

Güşād-ı nüsḫa-i ṭāli‘de ḥasb-i ḥāl-i dile

Murādına göre bir ḥarf-i āşnā düşmez

Görinmese ne ‘aceb naḳş-ı kār-ı a‘mālüm

Dükān-ı baḫt-ı siyeh-kāruma żiyā düşmez

Ve lehu 

Ḳola alındı hele ṣad hezār nāz iderek

O bāz-ı ser-keşi rām eyledüm niyāz iderek

Çekilse ḳāfilemüz ḳıblegāh-ı ‘uşşāḳa

Derāy-ı nāleleri naġme-i Ḥicāz  iderek

Güşād itdi murād üzre rūzgār hele

Der-i ümmīdi gehī bend ü gāhī bāz iderek

Ve lehu 

Maḥrūm-ı luṭfuñ eyleme ben ḫāksārı da

Kemter ġubār-ı dest-i bed-emānuñum senüñ

Ve lehu 

Ḫoşuña gelüp hevāsı bu şeb ey hezār-ı gülşen

Dolaşup benefşezārı ne güzel nevālar itdüñ

Ve lehu 

Rindān-ı cevr-i dehr ile āzürdeyem meger

Dest-i zamānede ser-i engüşt-i ḥayretüm

Ve lehu 

Muġber göñül cihānda ṣafā-ülfet olmasun

Tek rūzgāra ẕerre ḳadar minnet olmasun

Hergiz yapılmasun dil-i vīrān-ı ehl-i derd

Yā Rabb eski şehre yeñi ‘ādet olmasun

Ve lehu 

Ġam-ı hicrüñle seyl-āb-ı sirişküm pür-şitāb olsun

Yıḳıldı ḫāṭırum şimden girü ‘ālem ḫarāb olsun1

1 S 294a.

Ve lehu 

Almaġa murġ-ı dil-i ‘uşşāḳı çoḳ nāz eyleme

Şāhbāzum evc-i istiġnāda pervāz eyleme

Ve lehu 

Dolaşup rişte-i cān kākül-i ‘anber-bāra

Döndi ol zülf-i siyeh sünbül-i gīsūdāra

Ve lehu 

Ne minnetler çeker sāḳī-i dehr-i sifle-perverden

Bu bezmüñ ehl-i dil bir iki cām-ı ‘işretin görse [270a]

Muḥaṣṣıl dāġıdur n’eylerse eyler çoḳ görür anı

Felek bir iki erbāb-ı dilüñ cem‘iyyetin görse

Ve lehu 

İder ‘āşıḳ seni āvāre deşt-i ġam[da] aldanma

Görinür gerçi kim ol çeşm-i cādū şekl-i āhūda

‘Aceb mi dā’imā pür-pīç ü  tāb olsa o gīsūlar

Niçe biñ sūz-ı dil vardur o zülf-i ‘anberīn būda

Ve lehu 

Kim yumardı çeşmini fikr-i viṣālüñ olmasa

Kim baḳardı ‘āleme seyr-i cemālüñ olmasa

Hīç ‘ālemde naẓīr olmazdı saña sevdügüm

Ḫāṭır-ı aġyārda naḳş-ı ḫayālüñ olmasa

Ve lehu 

Der-āġūş itdügüñ pehlūyı yār-ı mihribān ṣanma

Ḫayāl-i ‘āşıḳ-ı şūrīdedür mūy-i miyān ṣanma

Añılmışdur nişān-ı tīrüñ olmaḳda dil-i şeydā

Bizi ey bī-vefā ‘ālemde bī-nām u nişān ṣanma

Ruḫı vaṣfında olan şi‘r-i pāk ü ābdārumdur

Ḥarīm-i gülsitānda ‘İzzetī āb-ı revān ṣanma

Ve lehu 

Ṣaḳınur ‘uşşāḳ dest-i bāzu-yı dildārına

Yoḫsa kim ḳurbān olmaz ḫançer-i zerkārına

Cūş-ı envār-ı cemālinden baḳılmaz rūyına

Ṣan şu‘ā‘-ı mihr atılmış cāme-i zer-tārına

Bū-yı zülf ü revnaḳ-ı rūyın eger añdurmasa

Bāġ-ı dehrüñ kim baḳar gülzār u1 sünbülzārına

Ve lehu 

Kim başa çıḳdı ṭurre-i ebrū-kemān ile

Kim söyleşür o ḫançer-i Hindū-zebān ile

Bir cūybārdur ki ide servi der-kenār

Ḳaddüñ ḫayāli dīde-i eşk-i revān ile

Ve lehu 

Ḫaṭ-ı ruḫ u zeḳanın cān-ı zāra gösterme

O bedr-i ḥüsni felek māhpāre gösterme

Bu ‘ışḳ şeş-deridür bunda zār olan dile baḳ

Güşād-ı vuṣlatı her ḥīlekāra gösterme

Ve lehu 

Ḥamāme ile gelür yārdan ḫaber ḫaber üzre

Düşerse ‘āşıḳ-ı zāre n’ola sefer sefer üzre

1 u S: -H.

Cebīn-i mehveş-i pür-çīni resm idüp yed-i ḳudret

Binā-yı ḥüsnüni ṭarḥ eylemiş kemer kemer üzre

Ve lehu 

Göñülde ister ise[ñ] niçe yirde dāġ olsa

Elümde lāle gibi bāri bir ayaġ olsa

Fetīl-i dāġ-ı derūn şu‘lelense şevḳuñ ile

Zamān-ı devlet-i ‘ışḳuñda bir çerāġ olsa

Ve lehu 

Gelür şāyed diyü şāh-ı ḫayālüñ çeşm-i giryāna

Çıḳar seyr itmege ṭıfl-ı sirişküm dūş-ı müjgāna

Görenler gül ḳonılmış şīşe-i pür-āb ẓann eyler

Gehī düşdükce ‘aks-i rūy-ı ālüñ çeşm-i giryāna

Ve lehu 

Hemīşe girye-i ye’s-i pey-ā-pey-i dil ile

Dirīġ nüsḫa-i āmālüm oldı āb-zede

Siyeh siyeh görinen ḫāller degüldür hep

O rūy-ı nāzüke virmiş gibi niḳāb-zede

Ve lehu 

Beni dīvāne itdi başdan merġūle-i zülfüñ

Yine bir naḳş-ı tāze baġladum zencīr uṣūlinde 

Ve lehu 
Dil-i ġam-dīdeye fikr-i ruḫ-ı dilber düşdi

Āba ṣan pertev-i ḫurşīd-i münevver düşdi

Daḫı pā-beste-i zencīr-i ḫam-ender-ḫam iken

Başuma ḳayd-ı ḫam-ı zülf-i mu‘anber düşdi

Ve lehu 

İden Leylā’yı gülzār-ı cemālüñ naḫl-i mevzūnı

Feżā-yı ‘ışḳuñ itmiş Ḳays’ı da bir bend-i Mecnūn’ı

Yıḳıldı kār-zār-ı firḳatüñde zaḫm-ı ġamdan dil

Yetişdür sāḳiyā luṭf it kümeyt-i cām-ı gül-gūnı

Ve lehu 

Rūyuñ üzre dökilen zülf-i siyeh-mūy gibi

Bāġ-ı ḥüsnüñde biten sünbül-i ḫoş-būy gibi

Bir ḫırām eylese biñ mürdeyi iḥyā eyler

Görmedüm öyle ḳıyāmet ḳad-i dil-cūy gibi

Sükker-i la‘l-i lebüñ āyine-i ruḫsāruñ

Söyledür ‘āşıḳı ṭūṭī-i süḫan-gūy gibi

Aġladur ‘āşıḳı sevdā-yı ḫayāl-i ḳaddüñ

Çeşm-i pür-ḫūn u elemnāke düşen mūy gibi1

Ve lehu 

Āşūb-ı türktāz-ı nigāh-ı teġāfüli

İtdi ḫarāb kişver-i ṣabr u taḥammüli2

Ḫākister-i fenā-yı kühen dūdmān-ı ‘ışḳ

Gül gül şüküfte itdi nihāl-i tevekküli3

1 S 294b. 

2 Bu beyitten sonra Revan 1446 vr. 285b, Hamidiye 939 vr. 205b’de şu beyit yer almaktadır:

Allāh bilür ki kākül-i müşgīn ṣanmışam

Ṭaḳmış meger ki başına bir dāne sünbüli

3 Bu beyitten sonra Revan 1446 vr. 285b, Hamidiye 939 vr. 206a’da şu beyit yer almaktadır:

İtdüñ hele ṣafāyıla pā-būs-ı dil-rübā

Sürdüñ egerçi yirlere rūy-ı tenezzüli

Ve lehu 

Āheste ṣabā zülf-i siyehtār bozuldı

Ṣan leşker-i pür-fitne-i Tatar bozuldı

Her ḥalḳa-i çīnin ki ṣabā açdı o zülfüñ

Bir ḳāfile-i müşk-i Ḫoten-bār bozuldı

Gitdi o ṭabīb-i dil ü cān ṣormadı ḥālin

Gitdükce mizāc-ı dil-i bīmār bozuldı [270b]

Aġyār ile tenhāda reh-i luṭfa düzülmiş

Gördi beni ol ġamzesi mekkār bozuldı

Ve lehu 

Dünyā ile merdānelik it eyleme dūnı

Bu pīre-zenüñ olmayasın ta ki zebūnı

Hīç bāde-i ‘işret umılur mı bu cihānda

Görmez misüñ ey dil bu tehī ḫum-ı nigūnı

Dil mescidini itme ṣanem-ḫāne-i āmāl

Ma‘mūr idegör ‘İzzetiyā beyt-i derūnı 

Elmās Aġa Ḫˇācesi ‘Alī Efendi 

el-Mevlā ‘Alī. Vilāyet-i ‘Anaṭolı’dan bedīdār ve “Elmās Aġa Ḫˇācesi ‘Alī 

Efendi ” dimekle şöhret-şi‘ār olup ṭarīḳ-ı sa‘ādet-refīḳ-ı ‘ilmīye ‘azīmet ve 

Minḳārī-zāde Efendi ’den iḥrāz-ı şeref-i mülāzemet eyleyüp devr-i medāris-i 

mu‘ṭāde ile ḳırḳ aḳçe medreseden ma‘zūl iken biñ yetmiş iki Şevvāl’inde Seyyid 

Meḥemmed Hāşim Efendi  yirine ‘İvaż Efendi Medresesi  ile be-kām olmış idi. 

Yetmiş ṭoḳuz Rebī‘ü’l-evvel’inde Atbāzārī Aḥmed Efendi  yirine ẞāniye-i İbrāhīm 

Paşa-yı ‘Atīḳ Medresesi ’ne ḥaḳīḳ olup seksen üç Şa‘bān’ında Ṭavuḳcı Paşa İmāmı 

‘Alī Efendi  yirine Ḫāṣoṭabaşı Medresesi ’nde basṭ-ı seccāde-i ders ü taḥḳīḳ itmişler 

idi. Seksen dört Receb’inde Erżurūmī ‘Abdü’l-laṭīf Efendi  yirine Ḥācī Ḥasan-zā-

de Medresesi ’ne ḳadem-nihāde olup seksen altı Cumāde’l-ūlā’sında Ca‘fer-zāde 

Şeyḫ Meḥemmed Efendi  yirine Ḫayrü’d-dīn Paşa Medresesi ’ne mevṣūl, seksen 

sekiz Şa‘bān’ında Ṭrabzonī İbrāhīm Efendi  yirine Ṣaḥn-ı ẞemāniyye ’nüñ biriyle 

nā’ilü’l-me’mūl olmışlar idi. Seksen ṭoḳuz Şevvāl’inde selef-i sālifi Aḥmed Efen-

di yirine Ḫānḳāh Medresesi ’n cāygāh eyleyüp ṭoḳsan bir Ṣafer’inde Kūsec Ebū 

Bekr Efendi  yirine Siyāvuş Paşa Sulṭānı Medresesi  erzānī görilmiş idi. Ṭoḳsan 

iki Şa‘bān’ında ders ü devri tamām ve ‘ālem-i ‘uḳbāya ḫırām eyledüklerinde 

Edrineḳapusı  ḫāricinde Emīr-i Buḫārī Zāviyesi  civārında medfūn ve medrese-i 

maḥlūleleriyle Ḥıfẓī Muṣṭafā Efendi  memnūn ḳılındı.

Mevlānā-yı merḳūm müşāreket-i emẟālle ma‘lūm, selīmü’ṭ-ṭab‘-ı ṣāfī-

nihād, ḥalīmü’n-nefs-i pāk-i‘tiḳād idi.

Resūl Efendi Birāder-zādesi Seyyid Meḥemmed Reşīd Efendi {Reşīd} 

el-Mevlā es-Seyyid Meḥemmed Reşīd. Belde-i Ḳasṭamonı ’dan ẓuhūr ve 

ātī’t-terceme Ṣaḥḥāf Resūl Efendi ’nüñ birāder-zādesi olmaġla meşhūr olup 

ba‘de taḥṣīli’l-isti‘dād ṭarīḳ-ı sa‘ādet-refīḳ-ı ‘ilmīye ‘azīmet ve Şeyḫü’l-İslām 

Minḳārī-zāde Efendi ’den iḥrāz-ı şeref-i mülāzemet eyleyüp devr-i medāris ve 

‘aḳd-i mecālis iderek ḳırḳ aḳçe medreseden ma‘zūl ve muntaẓır-ı neyl-i me’mūl 

iken biñ ṭoḳsan bir Ṣafer’inde Tefsīrī-zāde ‘Aṭā’u’llāh Meḥemmed Efendi  yirine 

Muḥarrem Aġa Medresesi  ḫāricine ‘āric ve beyne’l-aḳrān şeref-i imtiyāzla müb-

tehic olmış idi. Ṭoḳsan iki Ramażān’ında ders-i devri tamām ve ‘ālem-i ‘uḳbāya 

ḫırām eyleyüp Edrineḳapusı  ḫāricinde Otaḳcılar  nām maḥalde Meḥemmed 

Beg Mescidi  ḳurbinde defn olınup medrese-i maḥlūlesi Uzun Süleymān Efen-

di ’ye tevcīh olındı.

Mevlānā-yı merḳūm ‘ilm ü ma‘ārif ile ma‘lūm şi‘r ile şi‘ārı ve Reşīd  maḫlaṣı 

ile eş‘ārı olup bu beyt güftārındandur:

Beyt

Begendüm çeşm ü ebrūsı güzel bir sīm-ber gördüm

Ruḫı āyīnesinde gör ki ol māhuñ neler gördüm1 

1 S 295a.



1224 METİN - Şeyhî’nin Şakâ’ik Zeyli

Sa‘dī-zāde Seyyid Hibetu’llāh Efendi 1

el-Mevlā es-Seyyid Hibetu’llāh ibnü’l-mevlā es-Seyyid Seyfu’llāh. Bu ṭa-

baḳa evā’ilinde tercemeleri taḥrīr olınan Sa‘dī-zāde Seyyid Seyfu’llāh Efen-

di ’nüñ maḫdūm-ı kihteri ve Seyyid ‘Abdu’llāh Efendi’nüñ birāder-i aṣġarı 

Seyyid Hibetu’llāh Efendi’dür. Temhīd-i muḳaddimāt-ı ‘ulūma kūşiş ve teş-

yīd-i mebānī-i manṭūḳ u mefhūma verziş eẟnāsında ‘ulemā-yı ‘aṣruñ birinden 

mülāzım ve ṭarīḳ-ı pür-tevfīḳe ‘āzim olup devr-i medāris-i mu‘tāde ile ḳırḳ 

aḳçe medreseden ma‘zūl ve muntaẓır-ı [271a] neyl-i me’mūl iken biñ altmış 

Şa‘bān’ında ibtidā bunlarda iḥdāẟ olınan Ḳırımī Medresesi  ile be-kām olup 

altmış dört Receb’inde Baġdādī Aḥmed Efendi  yirine Sinob  ḳażāsına manṣūb 

ḳılındılar. Altmış beş Ramażān’ında ma‘zūl ve yirlerine Raḥmetu’llāh Mülāzı-

mı ‘Ömer Efendi  mevṣūl oldı. Altmış yedi Rebī‘ü’l-āḫir’inde Ḳara Çelebi-zāde 

‘Abdü’l-‘azīz Efendi  arpalıġı olan Saḳız  ḳażāsıyla ikrām olınup sene-i mezbūre 

Şa‘bān’ında Ṣun‘ī-zāde Seyyid Meḥemmed Efendi  arpalıġı olan ẞire  ḳażāsına 

menḳūl ve yirlerine Başmaḳcı-zāde Meḥemmed Efendi mevṣūl oldı. Sene-i 

merḳūme Ramażān’ında ‘azl olınup yirleri ‘Abdü’r-raḥīm Efendi-zāde Meḥem-

med Efendi’ye  arpalıḳ virildi. Altmış sekiz Muḥarrem’inde Bustān-zāde Aḥ-

med Efendi  arpalıġı olan Vize  ḳażāsı ber-vech-i mevleviyyet ‘ināyet olınmış idi. 

Altmış ṭoḳuz Muḥarrem’inde ref‘ olınup yirleri Bālī-zāde Muṣṭafā Efendi ’nüñ 

żamīme-i revātibleri ḳılındı. Yetmiş bir Rebī‘ü’l-evvel’inde Eyyūb Şeyḫi-zāde 

‘Abdü’l-laṭīf Efendi  yirine ẟāniyen Sinob ḳażāsı ḥüḳūmeti tefvīż olınup yetmiş 

iki Şevvāl’inde ‘azl ve yirlerine Ḳara Himmet Efendi  vaṣl olınduḳdan ṣoñra 

bunlar belde-i meẕkūrede ḳarār-dāde olup tavaṭṭun itmişler idi. Seksen dört 

Muḥarrem’inde ‘Abdü’l-ḳādir-zāde Receb Efendi  yirine Toḳat  ḳāḍīsi olup sek-

sen beş Rebī‘ü’l-āḫir’inde ma‘zūl ve yirlerine Ḳaraḥiṣār  ḳażāsından munfaṣıl 

Aḥmed Efendi  mevṣūl oldı. Ṭoḳsan bir Rebī‘ü’l-evvel’inde Ṣaydī Yūsuf Efendi  

arpalıġı olan Sinob ḳażāsı ẟāliẟen tevcīh olındı. Ṭoḳsan iki Şevvāl’inde maṭ‘ū-

nen ‘ālem-i ervāḥa2 irtiḥāl eyledüklerinde manṣıb-ı maḥlūl Ṣaḥḥāf Şeyḫ-zāde 

Enes Efendi ’ye intiḳāl eyledi. 

Mevlānā-yı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet idi.

1 Evvelu müderrisin bi-medreseti Ḳırımī. Fī 21 Şa‘āān sene 1061. [H nüshasında bu kayıt yoktur.]

2 ‘ālem-i ervāḥa H: ‘ālem-i ‘uḳbāya S.

Emīr-i Buḫārī Şeyḫi Dāmādı Seyyid Aḥmed Efendi 

el-Mevlā es-Seyyid Aḥmed ibnü’s-Seyyid Yaḥyā. Ṭrabzon  sancaġında Gire-

sin  nām ḳaṣabadandur. Peder-i ferḫunde-aḫteri ḳalem-rev-i Anaṭolı ’da ḳużāt-ı 

sütūde-ṣıfāt zümresinden olup bunlar belde-i meẕkūreden bedīd ve vāṣıl-ı rüt-

be-i dāniş ü dīd olduḳda Şeyḫü’l-İslām ‘Abdü’r-raḥīm Efendi  āsitānesine istinād 

ile mesrūrü’l-fu’ād ve ḫıdmetlerinden mülāzemetle ber-murād olup biñ altmış 

bir Şevvāl’inde Cenāb-ı Mevlevī  Belġrad ’a menfī olduḳda ḫıdmet-i imāmetle-

riyle revān olmışlar idi. Altmış altı Şa‘bān’ında efendisi ‘ālem-i ervāḥa intiḳā-

linden ṣoñra dārü’l-mülk-i İstanbul ’a mevṣūl ve ḳırḳ aḳçe medreseden ma‘zūl 

iken altmış yedi Cumāde’l-āḫire’sinde Cānīkī Sinān Efendi  yirine Ḳandıra ’da 

Ḫˇāce Ṭursun Medresesi ile memnūn ḳılınup altmış ṭoḳuz   Ẕi’l-ḳa‘de’sinde 

Ḳara Ca‘fer Efendi  yirine Ümmü’l-veled Medresesi ’ne taḥrīk olınup yetmiş 

bir Muḥarrem’inde Mūsā-zāde ‘Abdü’l-bāḳī Efendi  yirine Kepenekci Sinān1 

Medresesi  iḥsān olındı. Yetmiş iki Şevvāl’inde Mu‘īd Meḥemmed Efendi  yirine 

Ḳāḍī ‘Abdü’l-ḥalīm Medresesi  ile tekrīm olınup yetmiş üç Receb’inde Ṭop-ḫā-

neli ‘Abdu’llāh Efendi  yirine Fāṭıma Sulṭān Medresesi ’ne şāyān olmışlar idi. 

Yetmiş dört Şa‘bān’ında Ḳara Himmet Efendi  maḥlūlinden Ḫādım Ca‘fer Aġa 

Dārü’l-ḥadīẟi  virilüp yetmiş altı Cumāde’l-āḫire’sinde Ṣalāḥī Ḥasan Efendi  yi-

rine Efḍal-zāde Medresesi ’ne pā-nihāde olup yetmiş ṭoḳuz Rebī‘ü’l-evvel’inde 

Ḫˇāce-zāde Seyyid ‘Oẟmān Efendi  yirine Ḳara Çelebi-zāde Maḥmūd Efen-

di  Medresesi  ile maḥsūdü’l-aḳrān oldılar. Seksen Rebī‘ü’l-āḫir’inde Müfettiş 

İbrāhīm Efendi  [271b] yirine Rüstem Paşa Medresesi ’ne mevṣūl, seksen bir 

Muḥarrem’inde Siyāhī Muṣṭafā Efendi  yirine Ṣaḥn-ı ẞemāniyye ’nüñ biriyle 

nā’ilü’l-me’mūl olup sene-i meẕkūre Ẕi’l-ḥicce’sinde Ḥekīmbaşı-zāde Yaḥyā 

Efendi  yirine Murād Paşa-yı Cedīd Medresesi  ile tecdīd-i sürūr itmişler idi. Sek-

sen üç Cumāde’l-āḫire’sinde Seyyid Mes‘ūd Efendi yirine Ḳadırġa Limanı ’nda 

vāḳı‘a Meḥemmed Paşa Medresesi  sezā görilüp  seksen altı Cumāde’l-ūlā’sında 

Anṭāḳıyyeli Muṣṭafā Efendi  yirine Sulṭān Selīm-i Ḳadīm Medresesi  ile ta‘ẓīm, 

seksen ṭoḳuz Şa‘bān’ında Grebneşī Muṣṭafā Efendi  yirine Medāris-i Süley-

māniyye ’den biriyle tekrīm olındılar. Ṭoḳsan bir Rebī‘ü’l-āḫir’inde Ṭrabzonī 

İbrāhīm Efendi  yirine Yeñişehr  ḳażāsı ḥükūmeti tefvīż olınmış idi. Ṭoḳsan iki 

Cumāde’l-ūlā’sında ‘azl olınup yirlerine Kellā Maḥmūd Efendi  geldi. Sene-i 

1 S 295b.

merḳūme Ẕi’l-ḳa‘de’sinde manṣıb-ı ḥayātdan daḫı munfaṣıl ve ‘ālem-i ervāḥa 

vāṣıl olup Ebā Eyyūb-i Enṣārī ḳażāsı nda Baba Ḥaydar-ı Naḳş-bendī Zāviyesi  

sāḥasında medfūn ve tārīḫ-i vefātı bu mıṣrā‘-ı mevzūndur:

Mıṣrā‘

Maḳām-ı rūḥ-ı Seyyid Aḥmed’i cennāt ide Mevlā1

Mevlānā-yı merḳūm dā’ire-nişīn-i erbāb-ı rüsūm, ḥalīm ü selīm, müşfiḳ 

u kerīm, ziyāde iḥtişāma mā’il ve muḳteżayāt-ı ‘unvān icrāsına şīfte-dil idi. 

E’izze-i Naḳş-bendiyye ’den Ḥażret-i Emīrü’l-Buḫārī  ḳuddise sırruhu’l-Bārī2 zā-

viyesinde seccāde-nişīn-i irşād olan Şeyḫ Seyyid Fażlu’llāh-ı Naḳş-bendī  cenāb-

larıyla ‘aḳd-i peyvend-i muṣāheret itmişler idi. 

Sirke-zāde İbrāhīm Efendi 

el-Mevlā İbrāhīm bin ‘Abdu’r-raḥmān bin Aḥmed bin Ḥüsām. Maḥrūsa-i 

Burusa ’dan ẓuhūr ve “Sirke-zāde İbrāhīm Efendi ” dimekle meşhūr olmış idi. 

Āb-ı engūr-ı aṣliyyeleri cūş u ḫurūş-ı ḫum-ı vücūd idüp dāne-çīn-i ḫūşenāk-i 

ma‘ārif olaraḳ aṣrında ḥall ü ‘aḳde ḳādir keskin ṭālib olup ‘ulemā-yı kirā-

muñ birinden mülāzım ve rāh-ı tedrīse ‘āzim olduḳdan ṣoñra bi-ḥasebi’l-‘āde 

ḳaṭ‘-ı medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl 

iken biñ altmış ṭoḳuz Cumāde’l-ūlā’sında Kemān-keş Muṣṭafā Efendi  yirine 

masḳaṭ-ı re’si olan maḥrūsa-i merḳūmede Ḥamza Beg Medresesi  ḫāricine ‘āric, 

yetmiş bir Ẕi’l-ḥicce’sinde İlāhī-zāde Seyyid Meḥemmed Efendi  yirine ‘Īsā 

Beg Medresesi ’ne ḥareketle mübtehic olup yetmiş beş Şa‘bān’ınında Ḳādiriy-

ye  Medresesi  virilüp yetmiş ṭoḳuz Cumāde’l-ūlā’sında Menteş-zāde Dāmādı 

İbrāhīm Efendi  yirine Sulṭān Orḫan Medresesi  iḥsān, seksen üç Ṣafer’inde 

selef-i sālifī İlāhī-zāde Efendi yirine Yıldırım Ḫān Medresesi  ile taḥṣīl-i ‘izz 

ü şān itmişler idi. Seksen beş Receb’inde Ḫandān-zāde Meḥemmed3 Efendi  

yirine Ḳandiye  ḳażāsı mevleviyyeti teklīf olınduḳda ża‘f-ı pīrīden nāşī isti‘fā ve 

ḳabūlden ibā itmekle Ḳayṣeriyyeli İsmā‘īl Efendi ’ye virilüp bunlar yine med-

reselerinde4 ibḳā olınmışlar idi. Seksen altı Receb’inde Beşiktaşī Meḥemmed 

1 ĵĤĳĨ هïĺאت اĭä ىïĩèا ïĻø אم روحĝĨ
2 “Allah sırrını mukaddes kılsın.”

3 S 296a.

4 yine medreselerinde H: ṣıfru’l-yed S.

Faḫrī Efendi  üzerinden Ḳuds-i Şerīf  pāyesi żamīmesiyle İnegöl  ḳażāsı arpalıġı 

daḫı żamm olınup1 ṭoḳsan bir Ẕi’l-ḥicce’sinde Çömez Aḥmed Efendi  maḥlū-

linden Lefke  ḳażāsı arpalıġıyla maḥrūsa-i mezbūrede “Yeşil ‘İmaret ” dimekle 

şöhret-dāde olan Sulṭāniyye Medresesi  daḫı ‘alā-ṭarīḳı’t-teḳā‘üd ‘ināyet olınmış 

idi. Bu ḥāl üzere güẕarende-i eyyām iken biñ ṭoḳsan iki Ẕi’l-ḳa‘de’sinüñ altıncı 

İẟneyn güni ma‘dūde-i ḥayātı tamām ve ‘ālem-i ervāḥa [272a] ḫırām eyledükde 

maḥrūsa-i merḳūmede derūn-ı ḥiṣārda Manastır Mu‘allim-ḫānesi ’nde defn olı-

nup medrese-i maḥlūlesi Şeyḫ Vānī Efendi Dāmādı Muṣṭafā Efendi ’ye in‘ām 

olınup arpalıḳları Debbāġ-zāde Meḥemmed Efendi ’ye tevcīh olındı.

Merḥūm-ı mezbūr fażīlet-i bāhire ile meşhūr, müverriḫ-i nādirü’l-emẟāl, 

edīb-i ṣāḥibü’l-fażl ve’l-kemāl idi.

Āẟār-ı ‘ilmiyyesinden Mefātīḥü’l-fütūḥ fī-aḥvāli’-r-rūḥ  nām te’līf-i laṭīfleri 

vardur.

İmām-zāde Meḥemmed Sa‘dī Efendi 

el-Mevlā Meḥemmed Sa‘dī ibnü’l-mevlā Yūsuf. Ṭabaḳa-i Sulṭān İbrāhīm 

Ḫānī  vefeyātında tercemesi sebḳ iden imām-ı sulṭānī ve muḳtedā-yı ḫāḳānī 

Şāmī Yūsuf Efendi ’nüñ maḫdūm-ı vālā-nijādı ve netīce-i muḳaddimāt-ı ẕāt-ı 

feżā’il-nihādı Meḥemmed Sa‘dī Efendi’dür. Vālid-i keẟīrü’l-maḥāmidlerinden 

aḫẕ-ı ‘ulūm ve tevaġġul-i fenn-i ādāb u rüsūm itdükde ‘ulemānuñ birinden 

mülāzım ve tarīḳ-ı tedrīse ‘āzim olup devr-i medāris iderek ḳırḳ aḳçe medre-

seden ma‘zūl iken biñ elli yedi Rebī‘ü’l-evvel’inde Cānīkī İsmā‘īl Efendi  yiri-

ne Ḫādım Ḥasan Paşa Medresesi  ile kām-revā olmışlar idi. Altmış bir Cumā-

de’l-ūlā’sında Sinobī Ḫalīl Efendi  yirine Monlā Gürānī Medresesi  erzānī gö-

rilüp altmış üç Ramażān’ında yirlerinde mūṣıla-i Ṣaḥn  i‘tibārına sezā oldılar. 

Altmış altı Şa‘bān’ında Ḳabaḳulaḳ-zāde Meḥemmed Efendi  yirine Pīrī Paşa 

Medresesi ’ne mevṣūl, sene-i meẕkūre Şevvāl’inde ‘Abdü’l-muṭṭalib Efendi yi-

rine Ṣaḥn-ı ẞemāniyye ’nüñ biriyle nā’ilü’l-me’mūl olup altmış yedi Receb’inde 

Çāvuş-zāde Muṣṭafā Efendi  yirine Şāh Sulṭān Medresesi  iḥsān olındı. Altmış 

sekiz Ṣafer’inde Pīrī Meḥemmed Efendi  yirine Maġnisa Murādiyyesi Medresesi  

maḥlūle olmaḳ zu‘mıyla ‘alā-ṭarīḳı’n-nefy medrese-i mezbūreye irsāl olınduḳda 

1 arpalıġı daḫı żamm olınup H: arpalıḳ virilüp S.

ḥallüñ aṣlı olmamaġla ṣāḥib-i evveline ibḳā olınup bunlar ‘avde me’ẕūn ol-

mışlar idi. Altmış ṭoḳuz Muḥarrem’inde Ḫiṣālī Seyyid ‘Abdu’r-raḥmān Efendi  

yirine Edrineḳapusı Mihrümāhı Medresesi  virilüp yetmiş Ṣafer’inde Naḳīb-zā-

de Seyyid ‘Abdu’llāh Efendi  yirine Baġdād -ı bihişt-ābād ḳażāsıyla ber-murād 

olmışlar idi. Yetmiş bir Cumāde’l-ūlā’sında ma‘zūl ve yirlerine Şeyḫ Maḥmūd 

Efendi-zāde Seyyid Muṣṭafā Efendi  mevṣūl oldı. Yetmiş dört Rebī‘ü’l-evvel’in-

de Emīnī Meḥemmed Efendi  yirine Üsküdar  ḳażāsı sezā görilüp yetmiş beş 

Cumāde’l-ūlā’sında ‘azl ve yirlerine Ṣarı Mu‘īd Muṣṭafā Efendi  vaṣl olındı. 

 Yetmiş altı Şevvāl’inde Medīne-i Münevvere  pāyesi żamīmesiyle Berber-zāde 

‘Abdü’r-raḥīm Efendi  üzerinden Ḫayrabolı  ma‘a Ḫavāṣṣ-ı Aḫī  ḳażāları arpa-

lıḳ virildi. Yetmiş sekiz Rebī‘ü’l-evvel’inde Ḳoçbaş Maḥmūd Efendi  yirine 

Ebā Eyyūb-i Enṣārī ḳażāsına  manṣūb ḳılınup  seksen Şa‘bān’ında Ḳuds-i Şerīf  

pāyesi żamīmesi Bāzārköyi  ḳażāsı1 arpalıġıyla ma‘zūl ve yirlerine Filibe ḳāḍī-

si Bustān-zāde Ebū Bekr Efendi menḳūl, anlaruñ yirine Hābīl-zāde ‘Ömer 

Efendi  mevṣūl oldı. Seksen altı Şa‘bān’ında Burusa  pāyesi żamīmesiyle Gü-

mülcineli ‘Abdu’llāh Efendi  yirine Filibe  ḳażāsı ‘ināyet olınup arpalıḳları Var-

darī Şeyḫ-zāde ‘Abdü’l-ġanī Efendi ’ye tevcīh olındı. Seksen yedi Ramażān’ında 

munfaṣıl ve yirlerine Pārsā Meḥemmed Efendi  vāṣıl olup bunlara sene-i mez-

būre Şevvāl’inde Çāvuş-zāde Muṣṭafā Efendi  üzerinden Edincik  ve ‘İzzetī Şeyḫ 

Meḥemmed Efendi  üzerinden İbṣala  ḳażāları arpalıḳ ta‘yīn olındı. Ṭoḳsan bir 

Muḥarrem’inde Mekke -i Mükerreme  pāyesiyle ta‘ẓīm ve Es‘ad-zāde Seyyid 

Meḥemmed Sa‘īd Efendi  üzerinden Varna  ḳażāsı [272b] arpalıġı żamīmesiyle 

tekrīm olındılar. Ṭoḳsan üç Muḥarrem’inde irtiḥāl ve ‘ālem-i ervāḥa isti‘cāl 

itdüklerinde2 maḥlūl olan arpalıḳları Aḳ Maḥmūd Efendi ’ye intiḳāl eyledi. 

Mevlānā-yı mezbūr “İmām-zāde Efendi” dimekle meşhūr, müşārik-i aḳrān, 

edīb-i ṣāḥib-‘irfān, Türkī ve ‘Arabī naẓmına ḳādir, fenn-i edebde māhir idi.

Kevākibī-zāde Şeyḫ Meḥemmed Efendi 

el-Mevlā Şeyḫ Meḥemmed ibnü’l-mevlā İbrāhīm bin Aḥmed ibnü’ş-Şeyḫ 

Meḥemmed el-Kevākibī eṣ-Ṣafevī el-Erdebīlī. ‘Ulemā-yı devlet-i Sulṭān Murād 

Ḫān-ı Rābi‘ ’den tercemesi Ẕeyl-i ‘Aṭāyī ’de merḳūm Kevākibī-zāde İbrāhīm 

1 S 296b.

2 itdüklerinde H: eyledüklerinde S.

Efendi merḥūmuñ maḫdūm-ı ercmendi Şeyḫ Meḥemmed Efendi’dür.  Biñ 

otuz senesi ḥudūdında kevkeb-i sa‘d-iḳtirān-ı ẕātı ufḳ-ı şühūddan ṭāli‘ ü lāmi‘ 

olup vāṣıl-ı rütbe-i isti‘dād olduḳlarında Şeyḫü’l-İslām Ebū Sa‘īd Efendi ’den 

mülāzemetle ber-murād1 olduḳdan ṣoñra ḳırḳ aḳçe medreseden ma‘zūl iken 

biñ elli ṭoḳuz Şa‘bān’ında Şer‘iyyātī Muṣlī Efendi  yirine Ḫabbāziyye Medresesi  

ile kām-revā olmışlar idi. Altmış iki Ẕi’l-ḳa‘de’sinde yirlerinde ḥareket-i ḫāric 

i‘tibār olınup altmış üç Ramażān’ında Ḳadrī Efendi Dāmādı ‘Abdu’llāh Efendi  

yirine Siyāvuş Paşa Medresesi ’ne revnaḳ-baḫşā oldılar. Altmış altı Şa‘bān’ında 

‘Alī Dede-zāde Aḥmed Efendi  yirine Şāhḳulı Medresesi  müderrisi olup alt-

mış yedi Receb’inde Fennī Yūsuf Efendi  yirine Şeyḫü’l-İslām Yaḥyā Efendi 

Medresesi  in‘ām, altmış ṭoḳuz Şa‘bān’ında Esīrī Birāderi Muṣṭafā Efendi  yiri-

ne Ṣaḥn-ı ẞemāniyye ’nüñ biriyle ikrām olınmışlar idi. Yetmiş bir Şa‘bān’ında 

‘Oẟmān-zāde Feyżu’llāh Efendi  yirine Şāh Sulṭān Medresesi  iḥsān olınup yet-

miş üç Receb’inde Şehlā ‘Abdü’l-bāḳī Efendi  yirine Üsküdar Mihrümāhı Med-

resesi ’ne pāy-ı himmet ḳoyup yetmiş dört Cumāde’l-āḫire’sinde Martolos-zāde 

‘Abdu’r-raḥmān Efendi  yirine Ḫāṣekī Sulṭān Medresesi ’ne şāyān olmışlar idi. 

Yetmiş beş Muḥarrem’inde Ḫaṭṭāṭ ‘Ömer Efendi  yirine Üsküdar Vālidesi Med-

resesi  virilüp yetmiş altı Cumāde’l-ūlā’sında selef-i sālifleri ‘Abdü’l-bāḳī Efen-

di yirine İstanbul Vālidesi Medresesi ’ne terfī‘, sene-i meẕkūre Ẕi’l-ḳa‘de’sinde 

Debbāġ-zāde Meḥemmed Efendi  yirine Medāris-i Süleymāniyye ’den biriyle 

tevḳī‘ olınup yetmiş ṭoḳuz Rebī‘ü’l-āḫir’inde Beyāżī-zāde Aḥmed Efendi  yirine 

Ḥalebü’ş-şehbā  ḳażāsı i‘ṭā olındı. Seksen Receb’inde ma‘zūl ve yirlerine A‘rec 

‘Ömer Efendi  mevṣūl oldı. Seksen beş Ramażān’ında Minḳārī-zāde ‘Abdu’l-

lāh Efendi  yirine maḥrūsa-i Burusa  ḳażāsı ḥüḳūmeti tefvīż olınup seksen altı 

Şa‘bān’ında ‘azl ve yirlerine Memek-zāde Efendi Teẕkirecisi Meḥemmed Efen-

di  vaṣl olındı. Seksen yedi Cumāde’l-āḫire’sinde Minḳārī-zāde Efendi  Dāmādı 

Muṣṭafā Efendi  üzerinden Ayazmend  ma‘a2 Būy-ābād  ḳażāları arpalıḳ ta‘yīn 

olınmış idi. Seksen sekiz Receb’inde sene-i ātiye Muḥarremü’l-ḥarāmı ġurre-

si tevḳītiyle Mīrzā Meḥemmed Efendi  yirine Mekke -i Mu‘aẓẓama  ḳażāsıyla 

ta‘ẓīm olınup arpalıḳları Müfettiş İbrāhīm Efendi ’ye virildi. Ṭoḳsan Muḥar-

rem’inde munfaṣıl ve yirlerine Ḥāfıẓ ‘Abdu’r-raḥmān Efendi  vāṣıl oldı. Ṭoḳ-

san bir Rebī‘ü’l-āḫir’inde Ḥekīmbaşı-zāde Yaḥyā Efendi  üzerinden Menemen  

1 ber-murād S: -H.

2 S 297a.

ma‘a Foçalar  ve Ḫarmencik  ḳażāları arpalıḳ virilüp sene-i mezbūre Şevvāl’inde 

ḫalefleri Müfettiş İbrāhīm Efendi  def‘a-i ūlāsı yirine maḥmiyye-i Ḳosṭanṭıniy-

ye  ḳażāsı ‘ināyet olınduḳda arpalıḳları seleflerine virildi. Ṭoḳsan iki Muḥar-

rem’inde müteḳā‘id ve maḳām-ı ḥükūmetlerine selef-i sālifleri Mīrzā Meḥem-

med [273a] Efendi müteṣā‘id oldı. Bunlara ḫalefleri arpalıḳları Bıñarḥiṣār  ve 

Ḳaraṣu Yeñicesi  ve Ḳal‘a-i Sulṭāniyye ḳażāları [arpalıḳ]  ta‘yīn olındı. Ṭoḳsan 

üç Ṣafer’inde maraż-ı şīr-pençeden āḫirete sefer ve dünyā-yı bī-beḳādan güẕer 

eyleyüp Üsküdar’da Ḫırmenlik  nām mezāristānda defn olındılar. Maḥlūl olan 

arpalıḳlarından Yeñice-i Ḳaraṣu  ve Bıñarḥiṣār ḳażāları ḫalef-i sālifleri Teẕki-

reci Meḥemmed Efendi ’ye ve Ḳal‘a-i Sulṭāniyye ḳażāsı selef-i sālifleri Dāmād 

Muṣṭafā Efendi’ye maḥal görildi.

Mevlānā-yı merḳūm ‘ilm ü ṣalāḥla ma‘lūm, pākīze-nihād u ferruḫ-nijād, 

müslim-i selīmü’l-i‘tiḳād, zühd ü ṣalāḥla me’lūf, evḳātı müṭāla‘a vü ‘ibādete 

maṣrūf, nīk-ḫaṣlet, ṣāfī-ṭaviyyet idi.

Mīrzā Meḥemmed Efendi 

el-Mevlā Meḥemmed bin Ḥabīb. Ba‘ż-ı eḳāṣī-i1 bilād-ı şarḳıyyede Ḥabīb 

Beg  nām kimesnenüñ ẟemere-i devḥa-i vücūdı olup evāḫir-i devr-i Sulṭān 

Murād Ḫān-ı Rābi‘ ’de murāfaḳat-ı rāḥile-i tevfīḳ ile Dārü’s-salṭanati’l-‘a-

liyye  maḥmiyye-i Ḳosṭanṭıniyye ’ye vāṣıl olduḳlarında ‘aṣr-ı mezbūrda mes-

ned-nişīn-i ṣadāret-i ‘uẓmā olan Bayram Paşa  merḥūmuñ dāḫil-i ḥarem-sarāy-ı 

terbiyeleri olup derḥāl re’sü’l-māl-i ṭullāb-i kemāl olan naḳdīne-i isti‘dādla-

rın dürüst-i sa‘y ü ictihād idüp i‘māl-i dest-māye-i dāniş ü ‘irfān üzere iken 

eẟnā-yı merḳūmda şehriyār-ı şīr-nijād Sulṭān Murād Ḫān ḥażretleri sefer-i 

Baġdād ’a tevcīh-i ‘inān-ı ‘azīmet buyurmalarıyla ḳāfile-i teveccühleri resīde-i 

ser-menzil-i Toḳat  olduḳda paşa-yı merḳūm, mevlānā-yı mezbūruñ henüz 

ḥadāẟet-i sinnī olup ve taḥṣīl-i ma‘ārifine ufaḳ olmaġla bir iki hem-sālleriyle 

ta‘yīn-i mu‘allimīn ve Toḳat’da ibḳālarını münāsib-i ḥāl görüp kendüleri se-

fer-i merḳūma ‘aṭf-ı licām teveccüh buyurmışlar idi. Eẟnā-yı ṭarīḳde paşa-yı 

merḳūmuñ defter-i ‘ömrleri ṭayy olınup seferleri ser-menzil-i ‘uḳbāya taḥvīl 

olınmaġla şehriyār-ı ẓafer-penāh ḥażretleri fetḥ-i Baġdād ile kām-revā olup ‘av-

detlerinde paşa-yı merḥūmuñ müte‘alliḳātından istifsār itmegin Toḳat’da mev-

1 eḳāṣī-i S: aḳāṣıre H.

lānā-yı merḳūm ile ibḳā olan hem-sālleri i‘lām olınmaġla fermān-ı hümāyūn-

ları mūcibince dāḫil-i sarāy-ı hümāyūn olmaġın baḳıyye-i devr-i Sulṭān Murād 

Ḫānī ve bi’l-cümle zamān-ı salṭanat-ı Sulṭān İbrāhīm Ḫānī  ve bir müddet 

evā’il-i devr-i Sulṭān Meḥemmed Ḫānī’de sarāy-ı hümāyūnda mekẟ itmekle 

nīm laḥẓa iżā‘a-i biżā‘a-i vaḳt itmeyüp iḥrāz-ı merātib-i fażl u kemāl ve sābıḳ-ı 

aḳrān u emāẟil olmalarıyla her ḥālde maẓhar-ı nüvāziş ü tekrīm olup şāyes-

te-i eṣnāf-ı ikrām olduḳları ma‘lūm-ı hümāyūn-ı pādişāhī olmış idi. Bir müd-

detden ṣoñra Büyükoṭa Ḫˇācesi ‘Oẟmān Efendi  vefāt itmegin ḫıdmetleriyle 

ṣāḥibü’t-terceme ḥażretleri çerāġ buyurulup ṭaşra çıḳduḳlarında Şeyḫü’l-İslām 

Ḥüsām-zāde ‘Abdu’r-raḥmān1 Efendi ’ye  vārid olan ḫaṭṭ-ı hümāyūn mūcibince 

bilā-mülāzemet biñ altmış altı Rebī‘ü’l-āḫir’inde İmām-zāde İbrāhīm Efendi  

yirine ibtidā ḫāric ile Ṭop-ḫāne ḳaṣabasın da vāḳı‘a Süheyl Beg Medresesi  viri-

lüp altmış yedi Receb’inde yirlerinde ḥareket-i ḥāric i‘tibār olındı. Altmış sekiz 

Şa‘bān’ında Bolevī Muṣṭafā Efendi  yirine Siyāvuş Paşa Medresesi i‘ṭā,   yetmiş 

bir Muḥarrem’inde Ḳız ‘Alī Efendi  yirine Ḫādım Ḥasan Paşa Medresesi  sezā 

görildi. Sene-i meẕkūre Şa‘bān’ında Ḳāsım Paşalı Çāvuş-zāde Muṣṭafā Efendi  

yirine Ḥaydar Paşa Medresesi  ile kām-revā, yetmiş iki Şevvāl’inde selefleri Çā-

vuş-zāde Efendi yirine Ḳara Çelebi-zāde Maḥmūd Efendi  dārü’l-ifādesine rev-

naḳ-baḫşā oldılar. Yetmiş üç Receb’inde Receb-zāde Şeyḫ Meḥemmed Efendi  

yirine Murād Paşa-yı Cedīd Medresesi  ile tecdīd-i sürūr, yetmiş dört [273b] 
Receb’inde Debbāġ-zāde Meḥemmed Efendi  yirine Ṣaḥn-ı ẞemāniyye ’nüñ 

birine mürūr eyleyüp yetmiş beş Muḥarrem’inde Kebīrī-zāde Muṣṭafā Efen-

di  yirine Maḥmūd Paşa Medresesi ’ne i‘tilā, yetmiş altı Cumāde’l-āḫire’sinde 

Bustān-zāde Ebū Bekr Efendi  yirine Ḳara Muṣṭafā Paşa Medresesi ’ne irtiḳā 

itmişler idi. Sene-i mezbūre Ẕi’l-ḳa‘de’sinde Kevākibī-zāde Şeyḫ Meḥemmed 

Efendi  yirine ḫāmis-i Süleymāniyye  i‘tibārıyla İstanbul’da vāḳı‘a Vālide Sulṭān 

Medresesi  iḥsān, yetmiş yedi Muḥarrem’inde Şām-ı şeref-encām  pāyesi żamī-

mesiyle Mūṣulī Maḥmūd Efendi  maḥlūlinden ber-vech-i teḳā‘üd Sulṭān Aḥ-

med Ḫān Medresesi ’ne şāyān oldılar. Yetmiş ṭoḳuz Rebī‘ü’l-evvel’inde yirle-

rinde Edrine  pāyesi ve Midilli  ḳażāsı arpalıġı żamīmesiyle tekrīm, seksen beş 

Muḥarrem’inde yirlerinde İstanbul  rütbesiyle ta‘ẓīm olındılar. On seneye ḳarīb 

ol buḳ‘a-i laṭīfede ifāde-i ders ü taḥḳīḳ buyurduḳlarından mā‘adā bi’d-defa‘āt 

1 S 297b.

ḥużūr-ı pādişāhīde tedrīs içün maḥmiyye-i Edrine ’ye daḫı da‘vet olınmışlar idi. 

Seksen altı Cumāde’l-āḫire’sinde Edrineli Aḥmed Efendi  maḥlūlinden bi’l-fi‘l 

Şām-ı cennet-meşām  ḳażāsıyla ikrām olınduḳlarında arpalıḳları Debbāġ-zāde 

Meḥemmed Efendi’ye virildi. Seksen yedi Şevvāl’inde sene-i ātiye Muḥarre-

mü’l-ḥarāmı ġurresi tevḳītiyle Ḳudsī-zāde Teẕkirecisi Meḥemmed Efendi  yi-

rine Mekke -i Mükerreme  ḳażāsı ‘ināyet olınup yirleri Ḳāsım-zāde ‘Abdu’llāh 

Efendi’ye  tevcīh olındı. Seksen ṭoḳuz Muḥarrem’inde munfaṣıl ve ol maḳām-ı 

celīle selef-i sālifleri Kevākibī-zāde Efendi nā’il oldı. Sene-i meẕkūre Cumā-

de’l-ūlā’sında Çeşmī-zāde Meḥemmed Ṣāliḥ Efendi  maḥlūlinden Ḳal‘a-i Sulṭā-

niyye ve Yeñice-i Ḳaraṣu  ve Bıñarḥiṣār  ḳażāları arpalıḳ ta‘yīn olındı. Ṭoḳsan 

iki Muḥarrem’inde Anaṭolı  ṣadāreti pāyesi żamīmesiyle ḫalefleri Kevākibī-zā-

de Efendi yirine İstanbul  ḳażāsına mevṣūl olduḳlarında arpalıḳları seleflerine 

virildi. Sene-i merḳūme Ẕi’l-ḥicce’sinde ma‘zūl ve [yirlerine] İmām-ı Sulṭānī 

Meḥemmed Efendi  ḥażretleri ḳāḍī-i İstanbul oldılar. Bunlara ḫalefleri arpa-

lıḳları olan İslimiyye  ma‘a Hotalıc  ve Bilecik  ḳażāları ve A‘rec-zāde ‘Abdu’llāh 

Efendi  üzerinden Kite  ḳażāsı ta‘yīn olındı. Evāḫir-i ḥükūmetlerinde mizāc-

larında i‘tilāl vāḳi‘ biñ ṭoḳsan üç Rebī‘ü’l-evvel’inüñ yigirminci İẟneyn güni 

ba‘de’l-‘aṣr dār-ı fenādan rıḥlet ve ‘ālem-i ‘uḳbāya ‘azīmet itdüklerinde maḥrū-

sa-i Üsküdar ’da Ṭoġancılar Meydānı’nda   ḥayātlarında i‘dād itdükleri maḥal-

le defn olındı. Maḥlūl olan arpalıḳlarından İslimiyye  ve Hotalıc  ve Bilecik  

ḳażāları Bosnevī Ḳassām Maḥmūd Efendi’ye ve Kite  ḳażāsı Es‘ad-zāde Seyyid 

Meḥemmed Sa‘īd Efendi ’ye virildi. 

Mevlānā-yı mūmā ileyh efāża’llāhu sicālü’r-raḥmeti ‘aleyh,1 feżā’il-i ‘ilmiyye ile 

ma‘lūm, ḥuliy-bend-i2 ma‘ārif ü ‘ulūm, ḥasenü’l-aḫlāḳ, keẟīrü’l-istiḥḳāḳ, ṣalāḥ 

u taḳvāda bī-bedel, nezāhet ü istiḳāmetde ḍarbü’l-meẟel, ṣadāḳat u diyānet ile 

mevṣūf ve emr-i ḳażāda vera‘ u ‘iffetleri ma‘rūf, dervīş-nihād, pāk-i‘tiḳād idi. 

Menḳabe3

Ḥattā mervīdür ki merḥūm-ı müşārun ileyh evvel-i eyyām-ı şebābdan 

āḫir-i hengām-ı ḥayāt-ı taḳvā-me’āblarına degin libās-ı vera‘ u zühd ile ārāste 

1 “Rahmet kovaları onun üzerine dökülsün.”

2 S 298a.

3 Menḳabe S: -H.

ve ḳabā-yı ‘iffet ile pīrāste olup aḥvaṭ ile ‘amel her ḥālde ‘ādet-i seniyyeleri ol-

maġın yevmen mine’l-eyyām aḥbāblarından birinüñ ziyāretine ‘azīmet buyur-

duḳlarında ol ‘aṣrda nev‘en süḫan-fehmligi cihetinden mültefit-i ba‘ż-ı ekābir 

olan Ḫākī  nām Yehūdī’yi ṣāḥib-i meclis ile zānū-be-zānū-yı muṣaḥabet göricek 

āteş-i germ-iltihāb-ı ġayret-i dīniyyeleri kānūn-ı derūn-ı diyānet-meşḥūnların-

dan şerāre-rīz-i ġażab olup ṭā’ife-i mezbūre bilā-īcāb mūcib-i istiṣḥāb-ı ṣoḥbete 

nā-sezā [274a] ve ḫā’in-i dīn-i mübīn olmalarıyla ikrāmları ḫilāf-ı şer‘-i ḳavīm 

idügi bī-merā olmaġın mezbūrı meclisden redde müstebid olduḳlarında mes-

fūr süḫan-şinās olmaġla mevlānā-yı merḳūm ile mübāḫeẟeye ser-āġāz ve benī 

nev‘leri beyninde ‘alā-zu‘mihi erbāb-ı ma‘ārifden idüginden nāşī mümtāz idü-

gin ibrāz itdükde müşārun ileyh ḥażretleri muḳteżā-yı ḳānūn-ı şerī‘at üzere 

cevāba āmāde ve cülūd-ı ḫabīẟe dibāġat ile ṭahāret-peẕīr olmaduġı gibi reşḥa-i 

‘irfān isḳā-yı cūybār-ı taṣdīḳ u iḳrārsız ġubār-ı küfri zā’il itmemekle tanẓīf-i 

sāḥa-i ẕimmete mecāl muḥāl idügin ifāde buyurduḳdan ṣoñra ṭā’ife-i Yehūd’uñ 

emāne-i ilāhiyye ile mevtā ve ba‘dehu bi-irādeti’l-mevlā iḥyā olınduḳları vü-

cūd-ı ḫabāẟet-ālūdlarında resīde-i şāmme-i mü’minīn olan rā’iḥa-i kerīḥadan 

nümāyān idügin beyān ile dāmen-i meclise iẟār-ı murdār-ı bed pend ü nuṣḥ 

buyurmışlar idi. Ḥattā mezbūr Ḫākī mevlānā-yı merḳūmuñ şermnāki olduḳ-

dan ṣoñra ta‘alluḳ-ı meşiyyet-i ilāhiyye ile miḥrāb-nişīn-i medrese-i fażl-ı cāvi-

dānī Seyyid Nūrü’d-dīn eş-Şirvānī  ḥażretlerinüñ meclis-i feżā’il-i ünsiyyelerine 

dāḫil ve def‘-i şübühāt ile ẓalām-ı küfr ü tuġyānı zā’il olmaġın nūr-ı İslām ile 

tenvīr-i derūn itmişdür.

Ṣāḥibü’t-teṣānīf ‘Abdü’l-ḳādir el-Baġdādī 

el-Mevlā ‘Abdü’l-ḳādir bin ‘Ömer. Biñ otuz tārīḫinde aḥṣan-ı ḳılā‘ ve aḥ-

sen-i bilād olan Baġdād -ı bihişt-ābāddan bedīdār ve isti‘dād-ı māder-zādı maẓ-

har-ı ḳabūl-i erbāb-ı i‘tibār olup i‘māl-i meleke-i Ḫudā-dād ḳaṣdıyla Şām -ı dā-

rü’s-selāma ‘azīmet ve ol belde-i meẕkūrede bir mescidde sükūn ve iḳāmet idüp 

muḳaddimāt-ı ‘ulūmı belde-i merḳūme ‘ulemāsından telemmüẕ ve ḳand-i 

mu‘ād-ı ifādelerinden teleẕẕüẕ idüp bir seneden mütecāviz anda ḳarār itdük-

den ṣoñra biñ elli senesi ḫilālinde Mıṣr -ı Ḳāhire ’ye revān ve emāẟil-i ‘ulemā-yı 

Ezher ’den taḥṣīl-i ‘ilm ü ‘irfān eyleyüp Muḥaşşī Şihāb Efendi  ve Şeyḫ Sırrī’d-dīn  

ve Şeyḫ Burhān el-Me’mūnī  ve en-Nūr eş-Şebrāmellisī  ve bunlar emẟāli fużalā-

dan aḫẕ-ı ‘ulūm ve vāṣıl-ı müntehiyyü’l-merūm olmışlar idi. Biñ seksen dört 

Ṣafer’inde Mıṣr vālīsi İbrāhīm Paşa  ma‘zūl olduḳda anlar murāfaḳatıyla ṭaraf-ı 

salṭanata rūy-māl idüp Ṣadr-ı A‘ẓam Köprili-zāde Fāżıl Aḥmed Paşa  āsitānesine 

intisāb ile muntaẓır-ı neyl-i āmāl iken bi-emri’llāhi’l-Meliki’l-Müte‘āl bā‘iẟ-i 

ḫavf-ı helāk u zevāl olur bir maraż-ı hā’ile mübtelā olmaġın yine Ḳāhire-i ṭā-

hireye1 ‘azīmet ve vaṭan-ı iḳāmetlerine nehżat idüp bir müddet daḫı ṣabr u 

ḳanā‘atden ṣoñra ẟāniyen semt-i Rūm’a niyyet ve ṭaraf-ı devlete rıḥlet itmişler 

idi. Bu def‘a daḫı ‘adem-i müsā‘ade-i baḫt perde-keş-i mümāne‘et olup ‘amā 

mertebesine ḳarīb remed ‘illeti2 ‘ārıżasıyla mekẟ ü ārāma imkān olmamaġın 

baḥren yine Mıṣr’a ‘avdet itdiler. Çoḳ geçmedin sefer-i āḫirete isti‘cāl ve ‘ālem-i 

ḳudse intiḳāl eyledi.3 ėــĤو ا īĻđــùÜ ث وŻــà Ùĭــø īــĨ īــĻđĻÖاóĤى اïــèا ĵــĘ ــכĤو כאن ذ  

Mevlānā-yı mezbūr ‘ilm ü fażlla meşhūr, mecmū‘a-i fażl-ı nā-maḥdūd, 

a‘yān-ı ‘ulemādan ma‘dūd, fenn-i edebde nādire-i edvār ve nevādir-i muḥāḍarāt-

da ferīde-i ṣadef-i rūzgār, selīmü’ṣ-ṣoḥbet, ḥasenü’l-ülfet idi. 

Āẟār-ı ‘ilmiyyelerinden Kāfiye  ve Şāfiye Rażīsi  Şevāhid i üzerine birer müs-

taḳil şerḥleri ve İbn Hişām ’uñ Bānet Su‘ād  ḳaṣīdesi şerḥine hāşiyeleri şāyi‘ ü 

meşhūr ve imżā-yāfte-i ḳabūl-i cumhūrdur.

Es‘ad-zāde Seyyid Meḥemmed Ebu’s-su‘ūd Efendi 

el-Mevlā es-Seyyid Meḥemmed Ebu’s-su‘ūd ibnü’l-mevlā Es‘ad . Bu ṭabaḳa 

evā’ilinde tercemesi masṭūr olan ṣudūr-ı kirāmdan Anḳaravī Es‘ad Efendi ’nüñ 

maḫdūm-ı kihter-i mes‘ūdı Seyyid Meḥemmed Ebu’s-[274b]su‘ūd Efendi ’dür. 

Biñ ḳırḳ iki Ramażān’ında ṣaḥn-ı vücūda vürūd idüp taḥṣīl-i ‘ilm ü kemāle 

‘āzim ve ṣadr-ı ‘ālī-ḳadr Ḳara Çelebi-zāde Maḥmūd Efendi’den  mülāzım olup 

biñ elli beş Ramażān’ında ḳırḳ aḳçe ile İstanbul ’da Ferhād Paşa Medresesi ’ne 

mevṣūl ve andan daḫı ma‘zūl iken altmış beş Rebī‘ü’l-evvel’inde Monlā-zā-

de Ḥasan Efendi  yirine ibtidā ḫāric ile Fīrūz Aġa Medresesi ’ne ‘āric, altmış 

yedi Muḥarrem’inde yirlerinde ḥareket-i miẟliyye i‘tibārıyla mübtehic olmış-

lar idi. Altmış ṭoḳuz Şa‘bān’ında Vardarī Şeyḫ-zāde ‘Abdü’l-ġanī Efendi  yirine 

1 Ḳāhire-i ṭāhireye H: Ḳāhire’ye S.

2 S 298b.

3 “Bu olay 1093 senesinde oldu.”

Merdümiyye Medresesi  virilüp yetmiş Receb’inde Ṣarı ‘Abdu’llāh-zāde ‘Ab-

du’r-raḥmān Efendi  yirine Emre Ḫˇāce Medresesi ’ne gelüp yetmiş iki Şev-

vāl’inde Bosnevī ‘Alī Efendi  yirine Ḥāfıẓ Paşa Medresesi  ile kām-revā, yetmiş 

üç Receb’inde Aḳ Maḥmūd Efendi  yirlerine Yaḥyā Efendi Medresesi ’ne şe-

ref-baḫşā olup yetmiş beş Muḥarrem’inde Muṣlī Çāvuş-zāde Muṣṭafā Efendi  

yirine Ṣaḥn-ı ẞemāniyye ’nüñ birine i‘tilā itmişler idi. Sene-i meẕkūre Receb’in-

de Ṣamtī Meḥemmed Efendi  yirine Siyāvuş Paşa Sulṭānı Medresesi  erzānī gö-

rilüp yetmiş yedi Ramażān’ında Hābīl-zāde ‘Ömer Efendi  yirine Gevher Ḫān 

Sulṭān Medresesi iḥsān olındı.  Seksen Rebī‘ü’l-āḫir’inde ‘Uşşāḳī-zāde es-Seyyid 

‘Abdü’l-bāḳī Efendi  yirine Sulṭān Selīm-i Ḳadīm Medresesi  ile tekrīm, sek-

sen bir Ẕi’l-ḥicce’sinde Ḳız1 ‘Alī Efendi  yirine Süleymāniyye Medreseleri ’nüñ 

biriyle ta‘ẓīm olındılar. Seksen üç Cumāde’l-āḫire’sinde Ṣarı ‘Oẟmān Efendi  

yirine Dārü’l-ḥadīẟ-i Süleymāniyye  ile ikrām, seksen dört Receb’inde Ṭosyevī 

Meḥemmed Efendi  maḥlūlinden Ḥalebü’ş-şehbā  ḳażāsı in‘ām olındı. Seksen 

beş Ramażān’ında ma‘zūl ve yirlerine Mu‘īd Meḥemmed Efendi  mevṣūl oldı. 

Ṭoḳsan Rebī‘ü’l-āḫir’inde Şa‘bān-zāde Meḥemmed Efendi  yirine maḥrūsa-i 

Burusa  ḳażāsı ‘ināyet olınduḳda ḳabūlden ibā ve manṣıb-ı mezbūrdan bedel 

ḳażā-yı Mıṣr ’ı ṭaleb ü recā itdükde sene-i meẕkūre Cumāde’l-ūlā’sında yirleriyle 

selef-i sālifleri Vardarī Şeyḫ-zāde Efendi  talṭīf ve bunlar Memek-zāde Teẕkireci-

si Meḥemmed Efendi  üzerinden Bolı  ma‘a Ḳoñurapa  ḳażāları arpalıġıyla tevḳīf 

olındılar. Ṭoḳsan bir Şa‘bān’ında Ḳızıl Mūsā Efendi  üzerinden Ayazmend  

ḳażāsı daḫı żamīme-i revātibleri ḳılınmış idi. Bu ḥāl üzere sübḥa-şümār-ı ey-

yām u leyāl iken biñ ṭoḳsan üç Rebī‘ü’l-āḫir’inüñ dördinci Aḥad gicesi intiḳāl 

ve civār-ı ḳudse irtiḥāl eyleyüp Edrineḳapusı  ḫāricinde Emīr-i Buḫārī Zāviye-

si  civārında defn olındılar. Maḥlūl olan arpalıḳlarından Bolı  ma‘a Ḳoñurapa  

ḳażāları Ḫˇāce-zāde Seyyid ‘Oẟmān2 Efendi ’ye ve Ayazmend  ḳażāsı Ṭrabzonī 

İbrāhīm Efendi ’ye virildi.

Mevlānā-yı merḳūm āşinā-yı ma‘ārif ü ‘ulūm, ḥulvü’l-lisān, ṭāhirü’l-cenān, 

ḫalūḳ u besīm, maḫdūm-ı ḥalīm, ḥasenü’l-aḫlāḳ, ṭayyibü’l-a‘rāḳ idi. 

1 Ḳız S: Ḳara H.

2 S 299a.

Çeşmī-zāde Meḥemmed Efendi 

el-Mevlā Meḥemmed ibnü’l-mevlā ‘Abdü’r-raḥīm. Bu ṭabaḳa evā’ilinde 

ẕikri sebḳ iden Çeşmī-zāde ‘Abdü’r-raḥīm Efendi  merḥūmuñ maḫdūm-ı erc-

mendi ve ferzend-i ḫıredmendi Meḥemmed Efendi’dür. Taḥṣīl-i ‘ilm ü ‘irfāna 

ihtimām ve i‘māl-i ser-māye-i isti‘dāda sa‘y ü iḳdām idüp devr-i mecālis-i ifāde 

vü ḫıdmet ve Şeyḫü’l-İslām Minḳārī-zāde Efendi ’den iḥrāz-ı şeref-i mülāzemet 

eyleyüp ba‘de tekmīli’l-medāris ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ seksen dört Şevvāl’inde Mecdī Meḥemmed Efendi  yi-

rine Fāṭıma Ḫānım1 Medresesi ’ne ḥareketle [275a] mübtehic olup ṭoḳsan iki 

Cumāde’l-ūlā’sında Ḳāmetī-zāde Ḫıṣmı Şeyḫ Meḥemmed Efendi  yirine Ḥasan 

Efendi Medresesi  virilmiş idi. Biñ ṭoḳsan üç Rebī‘ü’l-āḫir’inde ‘arṣa-i vücūdı 

inhidām ve medrese-i maḥlūleleriyle Alaşehrli ‘Abdu’llāh Efendi  be-kām oldı.

Maḫdūm-ı mezbūr ma‘ārif-i ‘ilmiyye ile meşhūr, pāk-nihād u nīk-ḫaṣlet, 

güşāde-ṭab‘ u ṣāfī-ṭaviyyet idi.

Erżurūmī İsmā‘īl Efendi 

el-Mevlā İsmā‘īl ibnü’l-mevlā Murtażā. Ātī’t-terceme Şeyḫü’l-İslām es-Sey-

yid Feyżu’llāh Efendi  merḥūmuñ ḫāl-i ḫuceste-ḫiṣāli olup neseb-i bedriy-

yü’l-leme‘āti ṭabaḳa-i rābi‘a-i Şaḳā’iḳ ’da tercemeleri masṭūr olan ṣāḥibü’t-teṣānīf 

Ḳarabāġī Meḥemmed Ḥanefī  ḥażretlerine beste olmaġla Ḳarabāġ-ı Gence ’den 

bedīdār ve ibrīz-i ḫāliṣü’l-‘ayār-ı isti‘dādı maẓhar-ı ḳabūl-ı erbāb-ı i‘tibār ol-

duḳda vālid-i mācidleri Murtażā Efendi’den aḫẕ-ı ser-māye-i ‘ulūm ba‘dehu 

āheng-i belde-i Erzenü’r-rūm  itmişler idi. Ol diyār-ı celīlü’l-i‘tibārda müte‘ay-

yinān-ı rūzgārdan eş-Şeyḫ es-Seyyid Meḥemmed Vānī Efendi  ḫıdmetlerinde 

iştiġāl ile cemī‘-i fünūnda fā’iḳ ve yenbū‘-ı feżā’il ü ḥaḳā’iḳ olup lisān-ı ḥālleri:

Naẓm

‘İlm ü kemāl ü fażlladur iftiḫārımuz

‘Ālemde manṣıb ile degül i‘tibārımuz

naẓmını ḳā’il olmaġın ol beldede ḳarār-dāde ve feyż-baḫş-ı erbāb-ı istifāde ol-

maları muḳadder ve belde-i meẕkūrede Aḥmediyye Medresesi  müyesser olmış 

idi. Niçe zamān neşr-i ‘ilm ü ‘irfān üzere güẕārende-i eyyām ve sübḥa-şümār-ı 

1 Ḫānım S: Sulṭān H.

şühūr u a‘vām iken biñ ṭoḳsan üç senesi ḫilālinde intiḳāl ve ‘ālem-i ervāḥa 

isti‘cāl eyledi. 

Mevlānā-yı merḳūm feżā’il-i ‘ilmiyye ile ma‘lūm, ẓāhir ü bāṭını ṣalāḥ u 

taḳvā ile muṭarrā ve meḥāsin-i aḫlāḳ-ı ḥamīde ile müzeyyen ü muḥallā idi. 

Birḳaç def‘a İstanbul ’a gelüp vüzerā-yı erkān-ı salṭanatuñ maḳbūl ü manẓūrları 

ve dāḫil-i mecālis-i pür-ḥübūrları olmışlar idi. 

Müttecir ‘Abdu’llāh Efendi 

el-Mevlā ‘Abdu’llāh bin Meḥemmed. Maḥrūsa-i Burusa ’dan ẓuhūr ve evā’il-i 

ḥālinde ticāret semtine sālik olmaġla “Müttecir ‘Abdu’llāh Efendi ” dimekle 

meşhūr olmış idi. Taḥṣīl-i ‘ilm ü kemāl ve ‘ulemā-yı ‘aṣr ḫıdmetinde iştiġāl ey-

ledükden ṣoñra āheng-i ṭarīḳ-ı sa‘ādet-refīḳa ‘āzim ve kibāruñ birinden mülā-

zım olup devr-i medāris1 ve ‘aḳd-i mecālis2 iderek ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ altmış dört Şa‘bān’ında Manav-zāde ‘Ab-

du’r-raḥmān Efendi  yirine masḳaṭ-ı re’si olan maḥrūsa-i merḳūmede Ḥasan 

Paşa Medresesi  ḫāriciyle kām-revā, yetmiş Receb’inde Bıçaḳcı-zāde Muṣṭafā 

Efendi  yirine ‘Arabiyye Medresesi  sezā görilmiş idi. Seksen Receb’inde İbrāhīm 

Efendi yirine Seyyid Ḥüseyn-i Erzincānī Medresesi  erzānī görilüp3 seksen beş 

Cumāde’l-āḫire’sinde Ẕübāb Seyyid Aḥmed Efendi  yirine Lālā Şāhīn Paşa 

Medresesi  virilmiş idi. Seksen altı Ẕi’l-ḳa‘de’sinde Sebzī Seyyid Meḥemmed 

Efendi  yirine ‘İvaż Paşa Medresesi ’ne irtiḳā, seksen sekiz Muḥarrem’inde se-

lefi Sebzī Efendi yirine Ḳādiriyye  Medresesi ’ne i‘tilā itmişler idi. Ṭoḳsan üç 

Receb’inde dār-ı fenādan rıḥlet ve ‘ālem-i ‘uḳbāya ‘azīmet eyleyüp “Yeñiyir” 

dimekle ma‘rūf maḳābir-i müslimīnde defn olındı.

Mevlānā-yı mezbūr fażīlet-i ‘ilmiyye ile meşhūr, ekẟer-i fünūndan ḫaberdār, 

bi-taḫṣīṣ faḳāhetle şöhret-şi‘ār, müstaḳīm ü ṣāliḥ, sa‘ādetmend-i müfliḥ idi.

Ḳaplan Paşa İmāmı ‘Ömer Efendi 

el-Mevlā ‘Ömer. Taḥṣīl-i meleke-i isti‘dād ve Muẓaffer-zāde Seyyid Meḥem-

med Ṣāliḥ Efendi ’den mülāzemetle ber-murād olup devr-i medāris iderek ḳırḳ 

aḳçe medreseden ma‘zūl iken biñ yetmiş üç Receb’inde Sarāy Ḫˇācesi Aḥmed 

1 medāris S: mecālis H.

2 mecālis S: medāris H.

3 S 299b.

Efendi  yirine Ḥelvācıbaşı Medresesi ’ne ḫāric ile [275b] ‘āric, yetmiş ṭoḳuz Ra-

mażān’ında Teẕkireci Muṣṭafā Efendi  yirine Ḫıżr Çelebi Medresesi ’ne ḥareketle 

mübtehic olmış idi.   Seksen bir Ẕi’l-ḥicce’sinde Edincikli Meḥemmed Efendi  

yirine Bālī Efendi Medresesi ’ne vālī olup seksen dört Receb’inde Ṭavīl Aḥmed 

Efendi  yirine Ca‘fer Paşa Medresesi  virilmiş idi. Seksen altı Receb’inde Kūsec 

Ebū Bekr Efendi  yirine Şāhḳulı1 Medresesi ’ne gelüp seksen ṭoḳuz Şevvāl’in-

de Coġrāfī Ebū Bekr Efendi  yirine Sinān Paşa Sulṭānı Medresesi  erzānī göri-

lüp ṭoḳsan iki Şevvāl’inde Ṣadrü’d-dīn-zāde Ni‘metu’llāh Efendi  yirine Bosna  

ḳażāsı tevcīh olınmış idi. Ṭoḳsan üç Receb’inde re‘āyādan kefīlleme nāmına 

olan teklīfden ziyāde aḳçe almaġın birḳaç şükāt ṭaraf-ı devlete ref‘-i ruḳ‘a-i 

iştikā itmeleriyle mu‘āf olmaları içün fermān-ı vācibü’l-iẕ‘ān ṣudūr itmiş iken 

ḳaṭ‘ā iṭā‘at göstermemekle ahālī-i vilāyet maḥkemeyi baṣup kendüyi ve nā’ibi 

Aḥmed Efendi ’yi ve ketḫudā ve çuḳadārını ve bunlardan mā‘adā sekiz nefer 

ḫuddāmını ḳatl itdükleri ḫaber-i vaḥşet-eẟeri vāṣıl olduḳda manṣıb-ı maḥlūle 

İmām-zāde Meḥemmed Efendi  nā’il oldı. 

Mevlānā-yı mezbūr evā’il-i ḥālinde ḳapudan-ı sābıḳ Ḳaplan Muṣṭafā Pa-

şa ’nuñ imāmetleri ḫıdmetiyle meşġūl olmaġın “Ḳaplan Paşa İmāmı ‘Ömer 

Efendi ” dimekle meşhūr ve eczā-yı ta‘rīfi bu mertebeye maḳṣūrdur.

Burhān-zāde İbrāhīm Efendi 

el-Mevlā İbrāhīm ibnü’l-mevlā Burhān. Ṭabaḳa-i Sulṭān Murād Ḫān-ı 

Rābi‘  ‘ulemāsından tercemesi Ẕeyl-i ‘Aṭāyī ’de masṭūr olup belde-i Maġnisa ’da 

Murādiyye Medresesi  müderrisi iken biñ otuz altı Muḥarrem’inde cisr-i fenā-

dan ‘ālem-i bāḳīye ‘ubūr eyleyen Kürd Burhān Efendi ’nüñ ferzend-i ercmendi 

ve maḫdūm-ı ḫıredmendi İbrāhīm Efendi’dür. Taḥṣīl-i biżā‘a-i ‘ilmiyye ve tek-

mīl-i ādāb-ı resmiyye idüp Şeyḫü’l-İslām Ebū Sa‘īd Efendi ’nüñ naẓar-ı ‘inā-

yetleriyle ber-murād ve iḥrāz-ı şeref-i mülāzemetleriyle mesrūrü’l-fu’ād olup 

biñ elli üç Receb’inde ḳırḳ aḳçe ile maḥrūsa-i Burusa ’da Aḫī-zāde Medrese-

si ’ne mevṣūl ve andan daḫı ma‘zūl iken biñ altmış altı Şa‘bān’ında Ḫalīfe-zāde 

Muṣṭafā Efendi  yirine Mi‘mār Sinān Medresesi iḥsān,  yetmiş iki Ṣafer’inde Ḳa-

ramanī Yūsuf Efendi  yirine Bālī Efendi Medresesi ’ne şāyān olmışlar idi. Yetmiş 

dört Cumāde’l-ūlā’sında Şikārī Yūsuf Efendi  yirine Ḫˇāce Ḫayrü’d-dīn Med-

1 Şāhḳulı H: Şāh S.

resesi ’ne gelüp yetmiş altı Cumāde’l-āḫire’sinüñ dördinci güni Kellā Maḥmūd 

Efendi  yirine Etmekcioġlı Medresesi ’ne taḥrīk olındı. Māh-ı mezbūruñ seki-

zinci güni Anṭāḳıyyeli Muṣṭafā Efendi  yirine Ca‘fer Aġa1 Medresesi ’ne mevṣūl, 

yetmiş ṭoḳuz Rebī‘ü’l-evvel’inde Tevfīḳī-zāde Meḥemmed Efendi  yirine Ḫadī-

ce Sulṭān Medresesi  menḳūl, seksen bir Muḥarrem’inde Seyyid Meḥemmed 

Hāşim Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl oldılar. Se-

ne-i meẕkūre Ẕi’l-ḥicce’sinde İsmā‘īl Aġa-zāde ‘Alī Efendi  yirine Sinān Paşa 

Medresesi ile kām-revā, seksen dört Receb’inde Evliyā Meḥemmed Efendi yi-

rine2 Sinān Paşa Dārü’l-ḥadīẟi  sezā görilüp seksen altı Cumāde’l-āḫire’sinde 

Emīr-i Buḫārī Şeyḫi Dāmādı Seyyid Aḥmed Efendi  yirine Ḳadırġa Limanı ’nda 

vāḳı‘a Meḥemmed Paşa Medresesi ’ne zīnet-efzā olup seksen sekiz Şa‘bān’ın-

da Grebneşī Muṣṭafā Efendi  yirine Ḫāṣekī Sulṭān Medresesi  iḥsān, ṭoḳsan bir 

Muḥarrem’inde Mūsā-zāde ‘Abdü’l-bāḳī Efendi  yirine ḫāmis-i Süleymāniyye  

i‘tibārıyla İstanbul ’da vāḳı‘a Vālide Sulṭān Medresesi  ile taḥṣīl-i ‘izz ü şān itmiş-

ler idi. Ṭoḳsan iki Rebī‘ü’l-evvel’inde selef-i sālifi İsmā‘īl Aġa-zāde Efendi  yi-

rine Ḳuds-i Şerīf  ḳażāsıyla teşrīf olınup ṭoḳsan üç Receb’inde munfaṣıl [276a] 
ve yirlerine Zekī Aḥmed Efendi  vāṣıl oldı. Ba‘de’l-ḳufūl bunlar ṭayy-ı merāḥil 

iderek Uluḳışla  nām menzile vuṣūl bulduḳlarında ecel-i ‘ācil ḳaṭ‘-ı ṭarīḳ-ı ḥayāt 

itmekle teslīm-i naḳdīne-i cān ve ‘azm-i dārü’l-ḳarār-ı cinān eyledi. 

Mevlānā-yı mezbūr miyāne-i ‘ilmle meşhūr, ḥadīdü’l-lisān, şedīdü’l-beyān idi.

Grebneşī Muṣṭafā Efendi 

el-Mevlā Muṣṭafā bin Aḥmed. Vilāyet-i Rūm-ı cennet-rüsūmda Grebneş  

nām ḳaṣabadan ẓuhūr ve kevkeb-i ẕāt-ı ferḫunde-feri mānend-i baḫter ol ser-i 

zemīne feyż-i nūr idüp cebīn-i ḥālī cilvegāh-ı pertev-i şu‘ūr ve maṭraḥ-ı şu‘ā‘-ı 

feyż-i mevfūr olduḳda fürūg-ı meş‘ale-i hidāyet ile ṭarīḳ-ı ‘ilme ‘azīmet ve 

ḳıble-i iḳbāl-i erbāb-ı kemāle sevḳ-ı rāḥile-i himmet içün dārü’l-mülk-i İstan-

bul ’a revān ve ḳā’id-i tevfīḳ-ı Ḫudā ile hem-‘inān olup ‘ulemā-yı ‘aṣrdan evvelā 

Ders-i ‘Ām Ṣāliḥ Efendi  merḥūmdan taḥṣīl-i muḳaddimāt-ı ‘ulūm idüp ba‘de-

hu Şeyḫü’l-İslām, üstādü’l-‘ulemā’i’l-a‘lām, fāżıl-ı ḳarār-dāde Minḳārī-zāde 

1 S 300a.

2 Sinān Paşa Medresesi ile kām-revā, seksen dört Receb’inde Evliyā Meḥemmed Efendi yirine S: -H.

Efendi  āsitānesine intisāb ve baḳıyye-i levāzım-ı ‘ulūmı anlardan iktisāb eyle-

yüp ḫıdmetlerinden iḥrāz-ı şeref-i mülāzemet ve niçe zamān taḥṣīl-i kemālāt-ı 

insāniyyeye raġbet itmişler idi. Devr-i merātib ve aḫẕ-ı revātib iderek ḳırḳ aḳçe 

medreseden ma‘zūl iken biñ seksen Rebī‘ü’l-āḫir’inde Ḳızıl Yūsuf Efendi  yiri-

ne Bāzirgānbaşı Medresesi  virilüp sene-i mezbūre Cumāde’l-āḫire’sinde He-

zarġrad  fetvāsı iḥsān olındı. Seksen bir Muḥarrem’inde Erżurūmī Meḥemmed 

Efendi  yirine Sekbān ‘Alī Medresesi  ile kām-revā ve Küçük Bolevī Muṣṭafā 

Efendi  yirine ḫıdmet-i emānet-i fetvā sezā görilüp seksen üç Muḥarrem’inde 

Mekkī Meḥemmed Efendi  yirine Meḥemmed Aġa Medresesi  i‘ṭā olınup sek-

sen dört Receb’inde Ebu’s-su‘ūd-zāde Aḥmed Efendi  yirine Ṣaḥn-ı ẞemāniy-

ye ’nüñ birine irtiḳā, seksen beş Ramażān’ında Nesrī Meḥemmed Efendi  yirine 

Ḳılıç ‘Alī Paşa Medresesi ’ne i‘tilā itmişler idi. Seksen altı Şevvāl’inde selefi Nesrī 

Meḥemmed Efendi maḥlūlinden Ḫāṣekī Sulṭān Medresesi  iḥsān, seksen sekiz 

Şa‘bān’ınında Şeyḫü’l-İslām ‘Alī Efendi Birāderi Ebū Bekr Efendi  yirine Medā-

ris-i Süleymāniyye ’den birine şāyān oldılar. Seksen ṭoḳuz Şa‘bān’ında selefi Ebū 

Bekr Efendi maḥlūlinden Selanik  ḳażāsı ‘ināyet olınup ḫıdmet-i emānet-i fetvā 

‘Aṭā’u’llāh Meḥemmed1 Efendi ’ye ta‘yīn olındı. Ṭoḳsan bir Ṣafer’inde ma‘zūl 

ve yirlerine Erzincānī Seyyid ‘Alī Efendi  mevṣūl oldı. Bunlara sene-i meẕkūre 

Ramażān’ında Ḳāsım-zāde ‘Abdu’llāh Efendi  maḥlūlinden Burusa Yeñişehri  

ve Bāzārköyi  ḳażāları arpalıḳ ta‘yīn olındı. Ṭoḳsan üç Rebī‘ü’l-āḫir’inde sene-i 

meẕkūre Şa‘bān’ı ġurresinde żabṭ itmek üzere Mīrzā Muṣṭafā Efendi  ḥażretleri 

yirlerine Mıṣr -ı ẕātü’l-ehrām ḳażāsıyla ikrām olınduḳlarında arpalıḳları Ṭrab-

zonī İbrāhīm Efendi ’ye in‘ām olındı. Bunlar sene-i merḳūme Receb’inde ḳaṭ‘-ı 

merāḥil-i ṭarīḳ iderek Belen nām merḥalede intiḳāl ve raḥmet-i Raḥmān’a 

isti‘cāl itdükde merḥale-i mezbūre ḳarībi Anṭāḳıyye  ḳażāsında defn olınduġı 

ḫaberi vāṣıl ve manṣıb-ı maḥlūle Tevfīḳī-zāde Meḥemmed Efendi  nā’il oldı.

Merḥūm-ı mezbūr feżā’il-i ‘ilmiyye ile meşhūr, bi-taḫṣīṣ fenn-i celīle-i fıḳha 

kemāl-i intisāb ile ma‘rūf, ḫıdemātında ‘iffetle mevṣūf, ẕikr-i bi’l-ḫayra ṣāliḥ, 

sa‘ādetmend-i müfliḥ idi. Şeyḫü’l-İslām Minḳārī-zāde Efendi  evāḫirinde ba‘de-

hu ‘Alī Efendi evā’ilinde fetvā emāneti ḫıdmetiyle şeref-yāb olmışlar idi. 

1 S 300b.

Āẟār-ı ‘ilmiyyelerinden cem‘ ü te’līf itdügi Mecmū‘a-i Fıḳhiyye ’leri vardur. 

el-Ān erbābı [276b] beyninde maḥbūb eẟer-i merġūbdur. 

Bosnevī ‘Īsā Efendi 

el-Mevlā ‘Īsā bin Mūsā. Bosna  eyāletinde Mostar  nām ḳaṣabadan ẓuhūr 

ve “Bosnevī ‘Īsā Efendi ” dimekle meşhūr olmış idi. Ba‘de taḥṣīli’l-meleke ger-

den-efrūz-ı mezra‘a-i merūm olup maḥmiyye-i İstanbul ’a ḳudūm itmiş idi. 

Tetmīm-i baḳıyye-i isti‘dād ve tekmīl-i biżā‘a-i ‘ilmiyyeye beẕl-i sa‘y ü ictihād 

itdükden ṣoñra ‘ulemānuñ birinden mülāzım ve ṭarīḳ-ı tedrīse ‘āzim olup 

devr-i merātib iderek ḳırḳ aḳçe medreseden ma‘zūl iken biñ ḳırḳ altı Şev-

vāl’inde Necātī-zāde Meḥemmed Efendi  yirine Merdümiyye Medresesi  virilüp 

elli Rebī‘ü’l-āḫir’inde Bozüyük  ḳaṣabasında ẞāniye-i Ḳāsım Paşa Medresesi ’ne 

taḥrīk olınup elli bir Receb’inde Minḳārī-zāde Yaḥyā Efendi  yirine Ḫādım 

Ḥasan Paşa Medresesi  i‘ṭā olındı. Elli beş Receb’inde İmām-zāde ‘Abdu’llāh 

Efendi  yirine ‘Alī Paşa-yı Cedīd Medresesi  ile tecdīd-i sürūr, elli altı Receb’inde 

Oḳcı-zāde Aḥmed Efendi  yirine Ṣaḥn-ı ẞemāniyye ’nüñ birine mürūr eyleyüp 

elli yedi Rebī‘ü’l-āḫir’inde Ṣarı ‘Alī-zāde Meḥemmed Efendi  yirine Maḥmūd 

Paşa Medresesi  sezā görilmiş idi. Elli sekiz Ẕi’l-ḥicce’sinde Ebū Sa‘īd-zāde 

Aḥmed Efendi  yirine Üsküdar Vālidesi Medresesi  ile tekrīm, altmış bir Ṣa-

fer’inde ‘Abdü’r-raḥīm-zāde ‘Abdu’llāh Efendi  maḥlūlinden Medāris-i Süley-

māniyye ’den biriyle ta‘ẓīm olınmışlar idi. Sene-i mezbūre Şa‘bān’ında selefleri 

Ebū Sa‘īd-zāde Efendi1 yirine Selanik  ḳażāsı ḥükūmeti tefvīż olınup altmış iki 

Muḥarrem’inde ma‘zūl ve yirlerine İsmā‘īl-zāde Meḥemmed Efendi  mevṣūl 

oldı. Altmış dört Şevvāl’inde Uzun Ḥasan Efendi  yirine maḥrūsa-i Burusa  

ḳażāsı in‘ām olınup ba‘de eyyām İstanbul pāyesi  żamīmesiyle ikrām olındılar. 

Altmış beş Ẕi’l-ḳa‘de’sinde ‘azl ve yirlerine ‘Acem Meḥemmed Efendi  vaṣl olın-

dı. Altmış yedi Rebī‘ü’l-evvel’inde Ṣadrü’d-dīn-zāde Feyżu’llāh Efendi  maḥlū-

linden Mudurnı  ḳażāsı arpalıḳ virilüp altmış sekiz Muḥarrem’inde selefleri Ḥa-

san Efendi yirine Edrine  ḳażāsı tevcīhiyle terfīh ve arpalıḳları seleflerine tevcīh 

olınmış iken sene-i meẕkūre Ṣafer’inde ḳażā-yı meẕkūra ordu-yı hümāyūn 

ḳāḍīsi Ḍıḥkī Muṣṭafā Efendi  mevṣūl ve bunlar ṣıfru’l-yed ma‘zūl ḳalmışlar idi. 

1 Sa‘īd-zāde Efendi H: Sa‘īd Efendi-zāde S.

Sene-i mezbūre Şevvāl’inde ḫalefleri yirine ẟāniyen1 belde-i merḳūme ḳażāsı 

arpalıḳ iḥsān olınup altmış ṭoḳuz Muḥarrem’inde munfaṣıl ve yirlerine Merḥa-

bā-zāde Aḥmed Efendi  vāṣıl oldı. Sene-i merḳūme Ṣafer’inde Anaṭolı ṣadāreti  

pāyesi żamīmesiyle taḥṣīl-i ‘izz ü şān itdiler. Sene-i meẕkūre Cumāde’l-āḫi-

re’sinde selef-i sālifleri Ḥasan Efendi üzerinden ẟāniyen Mudurnı  ḳażāsı arpalıḳ 

ta‘yīn olındı2. Yetmiş Ẕi’l-ḳa‘de’sinde Minḳārī-zāde Yaḥyā Efendi  üzerlerinden 

Menemen  ma‘a Foçalar  ḳażālarına tebdīl ve Mudurnı ḳażāsıyla ‘İzzetī Şeyḫ 

Meḥemmed Efendi  tebcīl ḳılındılar.3 Yetmiş üç Cumāde’l-ūlā’sında Bālī-zāde 

Muṣṭafā Efendi  maḥlūlinden ‘Ayntāb  ḳażāsı arpalıġı in‘ām olınup yetmiş dört 

Cumāde’l-āḫire’sinde Bahāyī Birāderi Aḥmed Efendi  yirine İstanbul  ḳażāsına 

mevṣūl olduḳlarında arpalıḳları seleflerine virildi. Yetmiş beş Receb’inde Ki-

lis  ḳażāsı żamīmesiyle Muḥteşem Emīri Seyyid Meḥemmed Efendi  üzerinden 

Mudanya ḳażāsı arpalıġıyla ma‘zūl ve yirlerine ḫalefleri Merḥabā-zāde Merḥa-

bā-zāde Aḥmed4 Efendi ḳāḍī-i İstanbul oldı. Yetmiş ṭoḳuz senesi ḥudūdında 

Ḥālıcı-zāde Aḥmed Efendi  maḥlūlinden   Birgi  ḳażāsı daḫı żamīme-i revātib-

leri ḳılınmış idi. Seksen altı Rebī‘ü’l-āḫir’inde arpalıḳları Ḥāfıẓ [277a] Şa‘bān 

Efendi  manṣıbı olan Ḳayṣeriyye ḳażāsına tebdīl ve Mudanya  ve Birgi  ḳażāları 

Esīrī Meḥemmed Efendi [’ye] tebcīl ḳılınup Kilis ḳażāsı ḳużāt-ı ḳaṣābata viril-

di.  Seksen yedi Receb’inde Rūmili  pāyesi żamīmesiyle tekrīm olınmışlar idi. 

Seksen sekiz Muḥarrem’inde Ḳızıḳlı-zāde Aḥmed Efendi  manṣıbı olan Toḳat  

ḳażāsı arpalıḳ ta‘yīn olınup Ḳayṣeriyye ḳażāsı ber-vech-i mevleviyyet Ḥācī Ḥü-

seyn Efendi ’ye ‘ināyet olındı. Bu ḥāl üzere sübḥa-şümār-ı eyyām u leyāl iken 

biñ ṭoḳsan üç Ramażān-ı şerīfinüñ yigirmi beşinci güni ‘īdgāh-ı cināna intiḳāl 

ve ravżatü’l-üns-i ḳudse isti‘cāl eyleyüp Ebā Eyyūb-i Enṣārī civārında Ḫˇāce 

Sa‘dü’d-dīn Efendi  Zāviyesi  sāḥasında medfūn ve maḥlūl olan arpalıḳlarıyla 

Ḥāfıẓ ‘Abdu’r-raḥmān Efendi  memnūn ḳılındı. 

Mevlānā-yı merḳūm miyāne-i ẕātla ma‘lūm, pīr-i ṣāliḥ-i müteşerri‘, müte-

deyyin ü müteverri‘, saḫī vü kerīm, müşfiḳ u ḥalīm idi. Ḳara Çelebi-zāde ‘Ab-

dü’l-‘azīz Efendi  merḥūmla ‘aḳd-i peyvend-i muṣāheret itmegin evā’il-i ḥālinde 

anlara daḫı istinād ile mükerrem olmışlar idi. 

1 S 301a.

2 olındı S: -H.

3 ḳılındılar H: ḳılındı S.

4 Aḥmed S: -H.

Tācī İbrāhīm Efendi  [‘Ulemā Ḳavuġı]

el-Mevlā İbrāhīm. Maḥrūsa-i Edrine ’den ẓuhūr ve istifāża-i nūr-ı şu‘ūr 

eyleyüp ba‘de taḥṣīli’l-isti‘dād ‘ulemānuñ birinden mülāzemetle ber-murād 

olup devr-i medāris-i mu‘tāde ile ḳırḳ aḳçe medreseye mevṣūl ve andan daḫı 

ma‘zūl iken biñ altmış iki Ẕi’l-ḥicce’sinde masḳaṭ-ı re’si olan maḥmiyye-i 

Edrine’de Ḳāḍī ‘Abdī Medresesi  ḫāricine ‘āric, altmış yedi Rebī‘ü’l-evvel’inde 

Çömlekci-zāde Muṣṭafā Efendi  yirine maḥmiyye-i merḳūmede İbrāhīm Paşa 

Medresesi ’ne ḥareketle mübtehic olmışlar idi. Altmış ṭoḳuz Muḥarrem’inde 

Çuḳacı-zāde Meḥemmed Efendi  yirine Yāḳūt Paşa Medresesi  virilüp yetmiş üç 

Ramażān’ında Edrineli Ebū Bekr Efendi  yirine Ṭaşlıḳ Medresesi  tevcīh olınup 

yetmiş altı Cumāde’l-ūlā’sında Cāmi‘-i ‘Atīḳ Medresesi ’ne ḥaḳīḳ oldılar. Yetmiş 

sekiz Receb’inde ẞāniye-i Üçşerefeli Medresesi ’ne mevṣūl olup bu iki rütbede 

selefleri Çuḳacı-zāde Efendi’yi ta‘ḳīb itdiler. Seksen bir Cumāde’l-āḫire’sinde 

Ūlā-yı Üçşerefeli Medresesi ’ne menḳūl, seksen altı Cumāde’l-ūlā’sında Edrine 

Dārü’l-ḥadīẟi  ile nā’ilü’l-me’mūl olup bu iki rütbede daḫı selefleri Ebū Bekr 

Efendi’yi ta‘ḳīb itmişler idi.1 Sene-i meẕkūre Şa‘bān’ında Murtażā Efendi  yi-

rine Edrine Bāyezīdiyyesi Medresesi  ile ḳadr ü menzileti mezīd olup ṭoḳsan 

Ṣafer’inde selefi Murtażā Efendi yirine Edrine Selīmiyyesi  Medresesi ile taḥṣīl-i 

‘izz ü şān itmişler idi. Bu ḥāl üzere güẕārende-i eyyām iken biñ ṭoḳsan üç 

Şevvāl’inde ‘āzim-i dārü’s-selām ve rūḥ-ı revānı a‘lā-yı ‘illiyyīni maḳām eyleyüp 

medrese-i maḥlūlesi Luṭfī-zāde Aḥmed Efendi ’ye in‘ām olındı.

Merḥūm-ı merḳūm evā’il-i ḥālinde “‘Ulemā Ḳavuġı ” dimekle, “Tācī 

İbrāhīm Efendi ” dimekle ma‘lūm, ḫoş-ṣoḥbet, ḳābil-i üns ü ülfet idi.

Şāriḥ-i Mülteḳā Celeb2 Efendi 

el-Mevlā Muṣṭafā bin ‘Ömer ibnü’ş-Şeyḫ Meḥemmed. Civār-ı salṭanat-ı 

‘aliyyeden belde-i Üsküdar ’da neşv ü nemā bulup sarāy-ı ‘āmire-i sulṭānī ḫıd-

metiyle şeref-yāb olmaḳlıġa erzānī görilmiş idi. Ol vaḳt sarāy-ı ḫāṣṣa ḫalīfesi 

olan Ders-i ‘Ām Kiçi Meḥemmed Efendi ’den dāne-çīn-i istifāde olup meclis-i 

‘ālīlerine mülāzemet ve naẓar-ı ‘ināyetleriyle taḥṣīl-i ‘ilm ü ma‘rifet eyleyüp 

ba‘dehu sipāhīlik iḥsānıyla ṭaşra çıḳduḳda bir müddet tażyī‘-i biżā‘a-i ‘irfān it-

1 S 301b.

2 Celeb H: Ḥaleb  S.

meyüp tevfīḳ-ı Ḥaḳ ve feyż-i Feyyāż-ı muṭlaḳ ẓuhūrıyla meşāġil-i dünyeviyye-

den mu‘riż ve efḍal-i ‘ibādāt olan meş‘ale-i ‘ilmiyyeye mütemaḥḥıż olup Süley-

māniyye Cāmi‘-i Şerīfi ’nde ‘aḳd-i meclis-i ‘ulūm ve ifāde-i manṭūḳ u mefhūm 

idüp bu sīret-i marżiyye [277b] üzere sübḥa-şümār-ı leyl ü nehār ve dīde-dūz-ı 

raḥmet-i Pervedigār iken biñ ṭoḳsan üç senesi ḫilālinde ‘ālem-i āḫirete rıḥlet ve 

dārü’n-na‘īm-i cināna ‘azīmet eyledi. 

Mevlānā-yı mezbūr ‘ilm ü ma‘ārif ile meşhūr, īṣāl-i ḫayra mā’il, meşāġil-i 

‘ilmiyye ile müştaġil idi. 

Āẟār-ı ‘ilmiyyelerinden Mülteḳā  üzerine şerḥleri vardur. el-Ān mütedāvil ü 

meşhūr ve mü’ellefi şöhretiyle zebān-zed-i cumhūrdur. Bundan mā‘adā Mollā 
Cāmī  üzerine ta‘līḳaları vardur. Cümlesi ḥayyiz-i ḳabūlde vāḳi‘ eẟerdür. 

ẞireli Maḥmūd Efendi 

el-Mevlā Maḥmūd. ẞire  nām şehr-i dil-ārāmda neşv ü nemā ve āb-yārī-i 

terbiyet-i ‘ulemā ile ṣafā bulup ‘āzim-i ṭarīḳ-ı pür-tevfīḳ ve dāḫil-i dā’ire-i er-

bāb-ı ders ü taḥḳīḳ olmaġın ‘ulemānuñ birinden mülāzım ve ṭarīḳ-ı tedrīse 

‘āzim olup ba‘de tekmīli’l-medāris ḳırḳ aḳçe medreseye mevṣūl ve andan daḫı 

ma‘zūl olduḳdan ṣoñra ḫāric i‘tibārıyla masḳaṭ-ı re’si olan belde-i merḳūmede 

Ḳara Ḳāḍī Medresesi  tevcīh olınmış idi. Ba‘dehu dārü’l-mülk-i İstanbul ’a vāṣıl 

ve biñ altmış dört Cumāde’l-ūlā’sında Seyyid Ebu’l-beḳā Eyyūb Efendi  yirine 

Birgi  ḳażāsı mevleviyyetine nā’il oldı. Altmış beş Ẕi’l-ḳa‘de’sinde ‘azl olınup yir-

leri Beyānī Aḥmed Efendi ’ye arpalıḳ virildi. Altmış sekiz Ramażān’ında Zilevī 

Maḥmūd Efendi  yirine Mar‘aş  ḳażāsı tevcīh olınup altmış ṭoḳuz Şa‘bān’ında 

ma‘zūl ve yirlerine Bosnevī Maḥmūd Efendi  mevṣūl oldı. Seksen bir Muḥar-

rem’inde Mandāl Aḥmed Efendi  yirine Diyārbekr  ḳażāsı ‘ināyet olınmış idi. 

Seksen iki Ramażān’ında munfaṣıl ve yirlerine Ḥicāzī-zāde Seyyid ‘Abdu’llāh 

Efendi  vāṣıl oldı. Seksen yedi Muḥarrem’inde İsmā‘īl-zāde Muṣṭafā Efen-

di  yirine ẟāniyen ḳażā-yı meẕkūra i‘āde olınmışlar idi.1 Seksen sekiz Cumā-

de’l-ūlā’sında ref‘ ve yirlerine Müvezzi‘ Aḥmed Efendi  naṣb olındı. Ṭoḳsan 

üç Rebī‘ü’l-evvel’inde Sivasī-zāde Meḥemmed Emīn Efendi  yirine Baġdād -ı 

bihişt-ābād ḳażāsıyla nā’il-i murād olmış idi. Sene-i meẕkūre Şevvāl’inde ḳāżī 

1 idi S: -H.

iken dā’in-i ecel müteḳāżī ve ḳażā-yı deyn-i vācibü’l-edā-yı cāna rāżī olduḳla-

rında yirlerine Şa‘rānī-zāde ‘Abdü’l-vehhāb Efendi  ḳāḍī oldı. 

Mevlānā-yı mezbūr muḥteşem ü vaḳūr, iḥtişāma mā’il, ‘ilm ü ma‘ārifde 

müşārik-i1 emāẟil idi. 

Celeb2 Mūsā-zāde ‘Abdü’l-kerīm Efendi 

el-Mevlā ‘Abdü’l-kerīm ibnü’l-mevlā Mūsā. Bu ṭabaḳa evā’ilinde ẕikri sebḳ 

iden Celeb Mūsā Efendi ’nüñ ferzend-i sa‘d-aḫteri ve ānifen tercemesi meẕkūr 

olan ‘Abdü’l-ḥalīm Efendi ’nüñ birāder-i kihteri ‘Abdü’l-kerīm Efendi’dür. Vālid-i 

mācidi İzmir  ḳāḍīsi iken biñ ḳırḳ yedi tārīḫinde cilveger-i minaṣṣa-i vücūd ve 

ser-zede-i girībān-ı şühūd olmışlar idi. Taḥṣīl-i isti‘dād-ı ‘ilmī ve tekmīl-i ādāb-ı 

resmī itdükde Şeyḫü’l-İslām Ebū Sa‘īd Efendi ’den iḥrāz-ı şeref-i mülāzemet ve 

ṭarīḳ-ı tedrīse ‘azīmet eyleyüp ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ yetmiş ṭoḳuz Rebī‘ü’l-evvel’inde Ẕekāyī Dāmādı Ḳabaṣaḳal Aḥ-

med Efendi  yirine İbrāhīm Ketḫudā Medresesi  ḫāriciyle kām-revā oldılar. Seksen 

altı Şevvāl’inde Seyyid Ḫalīl Efendi  yirine Başcı İbrāhīm Medresesi  ile tekrīm 

olınup seksen ṭoḳuz Muḥarrem’inde Meḥemmed Efendi yirine Şeyḫü’l-İslām 

Ḥüseyn Efendi Medresesi  in‘ām olınmış idi. Ṭoḳsan bir Muḥarrem’inde Ḥācī 

Yūsuf-zāde ‘Abdu’llāh Efendi  yirine Monlā Gürānī Medresesi  erzānī görilüp 

ṭoḳsan iki Receb’inde İsmā‘īl Efendi  ḥażretleri yirlerine Beşiktaş ’da vāḳı‘a Sinān 

Paşa Medresesi  virilmiş idi.  Ṭoḳsan üç Ẕi’l-ḥicce’sinüñ on altıncı güni intiḳāl ve 

‘ālem-i āḫirete [278a] irtiḥāl eyleyüp Üsküdar ’da vālidleri cenbinde medfūn ve 

medrese-i maḥlūleleriyle Nīfī İbrāhīm Efendi  memnūn ḳılındı. 

Mevlānā-yı mezbūr “Mūsā-zāde Efendi ” dimekle meşhūr, ẕikr-i bi’l-ḫayra 

ṣāliḥ, sa‘ādetmend-i müfliḥ idi.

Başmaḳcı-zāde Meḥemmed Efendi 

el-Mevlā Meḥemmed ibnü’l-mevlā Meḥemmed bin Ḥüseyn. Bu Dev-

let-i ‘Aliyye evā’ilinde tercemeleri silk-i taḥrīre keşīde ḳılınan Başmaḳcı-zāde 

Meḥemmed Efendi ’nüñ maḫdūm-ı kihter-i ḫıredmendi Meḥemmed Efen-

1 S 302a.

2 Celeb H: Ḥaleb  S.

di’dür. Muḳaddime-i lāzıme-i ‘ulūmı temhīd ve mebānī-i fünūn-ı ṣıḥḥat-rüsū-

mı iḥkām u teşyīd itdükde Şeyḫü’l-İslām Ebū Sa‘īd Efendi’den  mülāzemete 

nā’il ve devr-i merātib ile ḳırḳ aḳçe medreseye vāṣıl ve andan daḫı munfaṣıl 

olduḳdan ṣoñra sālik-i ṭarīḳ-ı ḳażā ve mālik-i ezimme-i ḥükm ü imżā olup 

ḳuṭr-ı Rūm-ı cennet-rüsūmda Peçuy  nām ḳaṣabaya ḳāḍī olmışlar idi. Henüz 

ḳaydı üzerlerinde iken biñ elli altı Ṣafer’inde Merḥabā-zāde Aḥmed Efendi  yi-

rine yeden-be-yed Filibe ḳażāsı ‘ināyet olınmış idi.  Elli yedi Rebī‘ü’l-āḫir’inde 

ma‘zūl ve yirlerine Arnavud Ḥüseyn Efendi  mevṣūl oldı. Sene-i mezbūre Ẕi’l-

ḥicce’sinde Kūsec Yaḥyā Efendi  yirine Selanik  ḳażāsıyla ikrām olınmışlar iken 

elli sekiz Muḥarrem’inde mübtelā-yı ‘azl-i nā-be-hengām ve yirleriyle Ṣıyāmī 

Efendi  şīrīn-kām oldı. Altmış iki Ẕi’l-ḳa‘de’sinde Gölbāzārī Ḥüseyn Efendi  yir-

ine Ṣofya  ḳażāsı virilüp altmış üç Ẕi’l-ḳa‘de’sinde ‘azl ve yirlerine ẟāliẟen Sincār 

Mu‘izzü’d-dīn Meḥemmed Efendi  vaṣl olındı. Altmış yedi Şa‘bān’ında Sa‘dī-

zāde Seyyid Hibetu’llāh Efendi  yirine Saḳız  ḳażāsı ḥükūmeti tefvīż olınup alt-

mış sekiz Receb’inde munfaṣıl ve yirlerine Burusevī Maḥmūd-zāde Meḥemmed 

Efendi  vāṣıl oldı. Yetmiş bir Şa‘bān’ında Bālī-zāde ‘Abdu’llāh Efendi  yirine Bos-

na  ḳażāsı tevcīh olınup yetmiş iki Şevvāl’inde ‘azl ve yirlerine ẟāniyen Bosnevī 

Süleymān Efendi  vaṣl olındı. Yetmiş altı Cumāde’l-ūlā’sında Ṣofyalı İbrāhīm 

Efendi  yirine Belġrad  ḳażāsı rıżā-dādeleri olmış idi. Yetmiş yedi Ramażān’ında 

ma‘zūl ve yirlerine Şāmī ‘Abdü’l-laṭīf Efendi  mevṣūl oldı. Seksen iki Cumāde’l-

āḫire’sinde Mandāl Aḥmed Efendi  yirine Maġnisa  ḳażāsıyla kām-revā olup 

seksen dört Ramażān’ında1 ref‘ ve yirlerine Yek-çeşm Aḥmed Efendi  naṣb 

olındı. Seksen sekiz Rebī‘ü’l-evvel’inde selefi Mandāl Aḥmed Efendi  yirine 

Üsküdar  ḳażāsı sezā görilüp ṭoḳsan Rebī‘ü’l-āḫir’inde müteḳā‘id ve maḳām-ı 

ḥükūmetlerine Nisbetī ‘Alī Efendi  müteṣā‘id oldı. Bu ḥāl üzere güẕārende-i ey-

yām u leyāl iken biñ ṭoḳsan üç senesi ḫilālinde intiḳāl ve ‘ālem-i ervāḥa irtiḥāl 

eyleyüp Edrineḳapusı  ḫāricinde defn olındılar. 

Mevlānā-yı mezbūr ‘ilm ü ṣalāhla meşhūr, nīk-nefs ü kem-āzār, pey-rev-i 

eslāf-ı sütūde-kār idi. 

Ḫilāl-i terācim-i Sulṭān Murād Ḫān-ı Rābi‘ ’de bu cerīdede masṭūr olan 

Seyyid ‘Alī-zāde Seyyid Meḥemmed Efendi  ile ‘aḳd-i peyvend-i muṣāheret it-

mişler idi.

1 S 302b.

‘Adilcevāzī ‘Ömer Efendi 1

el-Mevlā ‘Ömer. Dārü’l-‘ilm ve’l-‘irfān medīne-i Vān  eyāletinden ‘Adilcevāz  

nām ḳaryeden ẓuhūr ve iktisāb-ı ser-māye-i ‘ilm ü ‘irfāna ṣarf-ı nuḳūd-ı sinīn 

ü şühūr idüp taḥṣīl-i ‘ulūma ‘azīmet ve dest-yārī-i sa‘y ü mücāhede ile üstā-

dān-ı zamāna ḫıdmet itmegin fā’iz-i āmāl ve ḥā’iz-i rütbe-i ‘ālü’l-āl olduḳdan 

ṣoñra Tekeli Muṣṭafā Paşa’ya  imām olup ṣadr-ı ‘ālī-himmet Ḳara Çelebi-zāde 

Ebu’l-fażl Maḥmūd Efendi ’den nā’il-i şeref-i mülāzemet olmışlar idi. ‘Alā-ḥase-

bi’l-‘āde devr-i medāris-i [278b] mu‘tāde iderek ḳırḳ aḳçe medreseden ma‘zūl 

iken biñ yetmiş üç Receb’inde Kellā Maḥmūd Efendi  yirine Maġnisalı Çelebi 

Medresesi  ḫāricine ‘āric, yetmiş ṭoḳuz Rebī‘ü’l-evvel’inde Paşa-zāde İbrāhīm 

Efendi  yirine Taḫta Ḳāḍī Medresesi ’ne ḥareketle mübtehic oldılar. Seksen Re-

bī‘ü’l-āḫir’inde Nesrī Meḥemmed Efendi  yirine Ḫāṣoṭabaşı Medresesi  virilüp 

seksen bir Ẕi’l-ḥicce’sinde Atbāzārī Aḥmed Efendi  yirine Şāh-ı Ḫūbān Medre-

sesi  iḥsān, seksen dört Receb’inde Ḫaṭṭāṭ ‘Abdu’llāh Efendi  yirine Ḥasan Efen-

di Medresesi ’ne şāyān olup seksen beş Ramażān’ında Grebneşī Muṣṭafā Efendi  

yirine Ṣaḥn-ı ẞemāniyye ’nüñ biriyle taḥṣīl-i ‘izz ü şān itmişler idi. Seksen altı 

Şevvāl’inde Atmeydānı ’na nāẓır İbrāhīm Paşa Sarāyı ’nda iḥdāẟ u īcād olınan 

medreseynüñ ẟāniyesiyle kām-revā ve ol buḳ‘a-i cedīdedeــאıÖ رس درسïــĨ 2 اول  

oldılar. Ṭoḳsan bir Muḥarrem’inde ‘Abdü’r-raḥīm-zāde Yaḥyā Efendi  yirine 

Ḳalender-ḫāne dārü’l-ifādesi ne  pā-nihāde olup ṭoḳsan iki Receb’inde Beşiktaşī 

Meḥemmed Efendi  maḥlūlinden Medāris-i Süleymāniyye ’den birisi mesned-

gāh-ı ifādeleri olmış idi. Ṭoḳsan dört Muḥarrem’inde bunlaruñ daḫı selefleri 

gibi ṣarṣar-ı fenā şem‘-i ḥayātın nā-peydā ḳılup medrese-i maḥlūleleri selefleri 

Yaḥyā Efendi’ye sezā görildi. 

Mevlānā-yı mezbūr ‘ilm ü fażlla meşhūr, memdūḥü’l-fi‘āl, maḥmūdü’l-ḫiṣāl, 

germ-ülfet ve ḫoş-ṣoḥbet idi.

‘İṣmetī Tābi‘i Ḥasan Efendi [‘İṣmetī Efendi Ḥasanı] 

el-Mevlā Ḥasan bin Ḥüseyn ibnü’ş-Şeyḫ Ḥasan. Mar‘aş  sancaġında Ḳarṣ  

nām ḳaṣabadan ẓuhūr ve pertev-i feyż-i nā-mütenāhīden istifāża-i nūr-ı şu‘ūr 

1 Evvelu müderrisin bi-medreseti ẞāniye-i Sarāy-ı İbrāhīm Paşa. Fī 13 Şevvāl sene 1086. [H nüshasında 

bu kayıt yoktur.]

2 “Burada ders okutan ilk müderris.”

itdükde taḥṣīl-i ‘ilme sā‘ī ve ādāb-ı rüsūma murā‘ī olmaġla Anḳara Müftīsi 

Ḳırşehrī Maḥmūd Efendi ’den telemmüẕ ve manṭūḳ u mefhūm ile teleẕẕüẕ 

itdükden ṣoñra Dārü’s-salṭana ’ya ḳudūm ve devr-i mecālis-i ‘ulemā-yı Rūm 

iderek Çeşmī-zāde Efendi  āsitānesine duḫūl ve mülāzemet ṭalebiyle ‘arż-ı 

merūm u me’mūl eyledükde ba‘de istiş‘āri’ẕ-ẕāt ṣāḥibü’t-tercemeyi ḳābil-i 

ḳabūl ve mülāzemete lāyıḳ-ı vuṣūl gördükde ol vaḳt mesned-ārā-yı ṣadāret-i 

Rūm  olan Bahāyī Efendi’ye  götürüp ba‘de beyāni’l-isti‘dād şeref-i mülāzemet-

leriyle dil-şād itdürilmiş idi. Biñ elli yedi Rebī‘ü’l-evvel’inde ḳırḳ aḳçe ile Bu-

rusa ’da Ḫalīliyye Medresesi ’ne vāṣıl ve andan daḫı munfaṣıl olduḳdan ṣoñra1 

altmış dört Şa‘bān’ında Vānī Meḥemmed Efendi  yirine Aḫī Çelebi Medresesi  

ḫāriciyle kām-revā olup altmış beş Ramażān’ında yirlerinde ḥareket-i miẟliy-

ye i‘tibār olınmış idi. Altmış sekiz Receb’inde Receb-zāde Şeyḫ Meḥemmed 

Efendi  yirine Cānbāziyye Medresesi  virilüp yetmiş Cumāde’l-ūlā’sında Vardarī 

Şeyḫ-zāde ‘Abdü’l-ġanī Efendi  yirine Nişāncı Paşa-yı ‘Atīḳ  Medresesi’ne ḥaḳīḳ 

olup yetmiş bir Şa‘bān’ında Şa‘bān-zāde Meḥemmed Efendi  yirine İbrāhīm Pa-

şa-yı ‘Atīḳ Medresesi ’nde basṭ-ı seccāde-i ders ü taḥḳīḳ itmişler idi. Yetmiş üç 

Cumāde’l-āḫire’sinde Beyāżī-zāde Aḥmed Efendi  yirine Nişāncı Paşa-yı Cedīd 

Medresesi  ile tecdīd-i sürūr eyleyüp yetmiş beş Muḥarrem’inde Mīrzā Meḥem-

med Efendi  yirine Ṣaḥn-ı ẞemāniyye ’nüñ birine sāye-endāz oldılar. Yetmiş 

altı Cumāde’l-āḫire’sinde Ṭosyalı Meḥemmed Efendi  yirine Edrineḳapusı 

Mihrümāhı Medresesi ’ne pāy-ı himmet ḳoyup yetmiş sekiz Ẕi’l-ḳa‘de’sinde 

Aḳ Maḥmūd Efendi  yirine Ḳāsım Paşa Medresesi ’ne revnaḳ-efzā olmışlar idi. 

Seksen bir Ẕi’l-ḥicce’sinde Es‘ad-zāde Seyyid Meḥemmed Ebu’s-su‘ūd Efendi  

yirine Sulṭān Selīm-i Ḳadīm Medresesi  ile tekrīm, seksen üç Muḥarrem’inde 

selef-i sālifleri ‘Abdü’l-ġanī Efendi [279a]  yirine Medāris-i Süleymāniyye ’den 

biriyle ta‘ẓīm olındılar. Seksen dört Receb’inde selef-i sālifleri2 Şa‘bān-zāde 

Efendi yirine Yeñişehr  ḳażāsı tevcīh olınup seksen beş Ramażān’ında ma‘zūl ve 

yirlerine Şāriḥ-i Mülteḳā Seyyid Meḥemmed Efendi  mevṣūl oldı. Seksen ṭoḳuz 

Şevvāl’inde Ḥāfıẓ ‘Abdu’r-raḥmān Efendi  yirine Mıṣr -ı ẕātü’l-ehrām ḳażāsıyla 

ikrām olınmışlar idi. Ṭoḳsan bir Ṣafer’inde ‘azl ve yirlerine ḫalefleri Seyyid 

Meḥemmed Efendi vaṣl olındı. Ṭoḳsan üç Muḥarrem’inde yine selef-i sālifleri 

Şa‘bān-zāde Efendi yirine Mekke -i Mu‘aẓẓama  ḳażāsı iḥsān olınup ṭoḳsan dört 

1 S 303a.

2 sālifleri S: sālifi H.

Muḥarrem’inde munfaṣıl ve ol manṣıb-ı celīle Öreke-zāde Aḥmed Efendi nā’il 

oldı.  Bunlar ḳaṭ‘-ı merāḥil-i ṭarīḳ iderek Medīne-i Münevvere  dāmet bi’l-envā-
ri müsevvere1ye vāṣıl, andan daḫı birḳaç merḥale munfaṣıl olduḳda menāzil-i 

‘ömri tamām ve enfās-ı ma‘dūde-i zindegānīsi ḳarīn-i ḫitām oldı. 

Mevlānā-yı mezbūr ma‘ārif-i ‘ilmiyye ile meşhūr, cerī vü cesūr, ‘afīf ü ġayūr 

idi. Evā’il-i ḥāllerinde ‘İṣmetī Efendi merḥūm maḫdūmına mu‘allim olmaġın 

“ ‘İṣmetī Efendi Ḥasanı”  dimekle şöhret-şi‘ār olup ibtidā ṣadāretlerinde Ġalaṭa  

ḳassāmı ve mektūbcıları olmış idi. 

Ḥācī-zāde Mülāzımı Ḥasan Efendi 

el-Mevlā Ḥasan. Vilāyet-i Ḳaraman ’dan neş’et ve “Ḥācī-zāde Mülāzımı” 

dimekle şöhret bulmış idi. Devr-i merātib ve aḫẕ-ı revātib iderek ḳırḳ aḳçe 

medreseden ma‘zūl ve muntaẓır-ı neyl-i me’mūl iken biñ seksen altı Cumā-

de’l-ūlā’sında ‘Ömer Efendi  yirine Aḥmed Çāvuş Medresesi  virilüp ṭoḳsan 

iki Cumāde’l-ūlā’sında Çeşmī-zāde Meḥemmed Efendi  yirine Ḥammāmiyye 

Medresesi ’ne taḥrīk olınmışlar idi. Ṭoḳsan dört Rebī‘ü’l-āḫir’inde fevt olup 

medrese-i maḥlūlelerine Şerīf Efendi teşrīf eyledi.

Mevlānā-yı merḳūm ḥiṣṣedār-ı ma‘ārif ü ‘ulūm, ṣalāḥ u sedād ile ma‘lūm idi.

Ṣarı Yūsuf Efendi 2

el-Mevlā Yūsuf. Ba‘de taḥṣīli’l-isti‘dād ‘ulemā-yı kirāmuñ birinden mülā-

zemetle ber-murād olup bi-ḥasebi’l-‘āde ḳaṭ‘-ı medāris-i mu‘tāde ile ḳırḳ 

aḳçe medreseye mevṣūl ve andan daḫı ma‘zūl iken biñ yetmiş sekiz Cumā-

de’l-ūlā’sında ibtidā iḥdāẟ olınan Defterdār İbrāhīm Medresesi  ḫāriciyle tekrīm 

olınup seksen dört Şevvāl’inde yirlerinde ḥareket-i ḫāric i‘tibār olındı. Seksen 

altı Şevvāl’inde Alahoz Ḫˇācesi Muṣṭafā Efendi 3 yirine Pervīz Efendi Medre-

sesi  virilüp seksen sekiz Şa‘bān’ında Mecdī Meḥemmed Efendi  yirine Ca‘fer 

Paşa Medresesi ’ne gelüp ṭoḳsan Şa‘bān’ında Ya‘ḳūb Efendi yirine Ca‘fer Aġa 

Medresesi  sezā görilmiş idi. Ṭoḳsan bir Cumāde’l-ūlā’sında Ḳaramanī Aḥmed 

1 “Çepeçevre nurlar içinde olmaya devam etsin.”

2 Evvelu müderrisin bi-medreseti Defterdār İbrāhīm. Fī-Cumāde’l-ūlā sene 1078. [H nüshasında bu 

kayıt yoktur.]

3  S 303b.

Efendi  yirine Sinān Paşa Medresesi ’ne irtiḳā, ṭoḳsan üç Rebī‘ü’l-āḫir’inde ‘Ab-

dü’l-ḥalīm-zāde Meḥemmed Ṣāliḥ Efendi  yirine Ṣaḥn-ı ẞemāniyye ’nüñ birine 

i‘tilā eyleyüp ṭoḳsan dört Ṣafer’inde Muṣṭafā Efendi  yirine Ḳayṣeriyye  ḳażāsı 

ḥükūmeti tefvīż olınmış iken sene-i mezbūre Rebī‘ü’l-āḫir’inde rebī‘-i ḥayātı 

āḫir ve dem-beste-i menāfiẕ ü menāḫir olduġı ḫaber vāṣıl olmaġla manṣıb-ı 

maḥlūle Diyārbekr  ḳāḍīsi ‘Aṭā’u’llāh Efendi  menḳūl, anlaruñ yirine ‘Abdu’llāh 

Efendi  mevṣūl oldı.

Merḥūm-ı merḳūm dāḫil-i ‘idād-ı erbāb-ı fühūm, şedīd ü ġayūr, ṣāḥib-i 

şu‘ūr idi.

Ṣadrü’d-dīn-zāde Ni‘metu’llāh Efendi 

el-Mevlā Ni‘metu’llāh bin el-mevlā Meḥemmedü’l-emīn ibnü’ṣ-Ṣadrü’d-dīn 

eş-Şirvānī. ‘Ulemā-yı devlet-i Sulṭān Murād Ḫān-ı Rābi‘ ’den tercemeleri zī-

ver-i Ẕeyl-i ‘Aṭāyī  olan Ṣadrü’d-dīn-zāde Meḥemmed Emīn Efendi ’nüñ maḫ-

dūm-ı rābi‘i Ni‘metu’llāh Efendi’dür. Vālid-i mācidleri Dārü’s-salṭana ’da teserrī 

itdükleri cāriyeden ḥāṣıl ve çend-māh mürūrında vālidleri dārü’n-na‘īme vāṣıl 

olmaġla bir müddetden ṣoñra vālidelerin bir kimse tezevvüc idüp anuñla Ḥa-

lebü’ş-şehbā ya revān ve belde-i meẕkūrede taḥṣīl-i şu‘ūr u iẕ‘ān eyleyüp ‘ulemā-

nuñ birinden mülāzım ve ṭarīḳ-ı ırẟīye ‘āzim olmışlar idi. Ba‘de tekmīli’l-me-

dāris ḳırḳ aḳçe medreseden ma‘zūl iken ol şehr medārisinden Ḥalāvī Medresesi  

iḥsān ve ba‘de zamān [279b] Süleymāniyye  i‘tibārıyla tekmīl-i şān itmişler idi. 

Biñ altmış ṭoḳuz Cumāde’l-ūlā’sında Zilevī Maḥmūd Efendi  yirine ‘Ayntāb  

ḳażāsı ḥükūmetiyle kām-yāb olup yetmiş Cumāde’l-ūlā’sında ma‘zūl ve yir-

lerine Ebe-zāde1 Meḥemmed Efendi  mevṣūl oldı. Yetmiş beş Muḥarrem’in-

de Ruhā Müftīsi-zāde Muṣṭafā Efendi  yirine Erzenü’r-rūm  ḳażāsıyla nā’il-i 

merūm olup yetmiş yedi Muḥarrem’inde ‘azl ve yirlerine Eyyūb Şeyḫi-zāde 

‘Abdü’l-laṭīf Efendi  vaṣl olındı. Seksen bir Şa‘bān’ında Ṣāliḥ Paşa İmāmı İs-

mā‘īl Efendi  maḥlūlinden Toḳat  ḳażāsı tevcīh olınmış idi. Seksen iki Şevvāl’in-

de ref‘ ve yirlerine ‘Abdü’l-ḳādir-zāde Receb Efendi  naṣb olındı. Seksen yedi 

Muḥarrem’inde Ṣalbaş Aḥmed Efendi  yirine Saḳız  ḳażāsı virilüp seksen sekiz 

Rebī‘ü’l-evvel’inde munfaṣıl ve yirlerine Mu‘īd-zāde Meḥemmed Efendi  vāṣıl 

oldı. Ṭoḳsan bir Şevvāl’inde selefi Aḥmed Efendi yirine Bosna  ḳażāsı ḥükū-

meti tefvīż olınup ṭoḳsan iki Şevvāl’inde müteḳā‘id ve yirlerine Ḳaplan Paşa 

1 Ebe-zāde H: Arpa-zāde S.



1251Vekâyi‘u’l-Fuzalâ

İmāmı ‘Ömer Efendi  müteṣā‘id oldı. Bu ḥāl üzere güẕārende-i eyyām u leyāl 

iken biñ ṭoḳsan dört Cumāde’l-ūlā’sında intiḳāl ve ‘ālem-i ervāḥa ittiṣāl eyledi. 

Mevlānā-yı mezbūr ḳadr-i müşterek-i ‘ilm ile meşhūr, maḥbūbü’l-ḳulūb, 

maḳbūlü’l-üslūb, ẕāt-ı nebīh ve merd-i nezīh, sinni yetmişe ḳarīb, pīr-i mü-

nevverü’l-meşīb idi. 

‘Abdü’l-ḳādir-zāde Receb Efendi {Ḳadrī}  

el-Mevlā Receb ibn el-Ḥāc ‘Abdü’l-ḳādir. Maḥrūsa-i Burusa ’da tüccār-ı 

ẕevī’l-iḥtirāmdan el-Ḥāc ‘Abdü’l-ḳādir nām merd-i ṣāliḥ-i ẕī-ẟervetüñ maḫ-

dūm-ı ercmendi Receb Efendi’dür. Ṭarīḳ-ı pür-tevfīḳ-ı ‘ilmīye ‘azīmet ve 

Şeyḫü’l-İslām Ebū Sa‘īd Efendi ’den iḥrāz-ı şeref-i mülāzemet eyleyüp devr-i 

merātib ve aḫẕ-ı revātib iderek ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ altmış iki tārīḫinde Gelibolı ’da vāḳı‘a Ṣarıca Paşa 

Medresesi  tevcīh olınup altmış ṭoḳuz Muḥarrem’inde Muṣannif Meḥemmed 

Efendi  yirine masḳaṭ-ı re’si olan maḥrūsa-i merḳūmede1 Veliyyü’d-dīn-zāde 

Aḥmed Paşa Medresesi  sezā görilmiş idi. Yetmiş dört Muḥarrem’inde Ḥāfıẓ 

Meḥemmed Efendi  yirine Lālā Şāhīn Paşa Medresesi ’ne naḳl olınup yetmiş 

beş Şa‘bān’ında Ḥamza Beg Medresesi ’ne gelüp yetmiş sekiz Şevvāl’inde ‘Īsā 

Beg Medresesi  i‘ṭā olınup bu iki rütbede selefleri Muṣannif Meḥemmed Efen-

di’yi ta‘ḳīb itmişler idi. Seksen iki Ramażān’ında Çizmeci-zāde İsmā‘īl Efendi  

yirine Ḳādiriyye  Medresesi ’ne i‘tilā eyleyüp sene-i mezbūre Şevvāl’inde Ṣad-

rü’d-dīn-zāde Ni‘metu’llāh Efendi  yirine Toḳat  ḳażāsı ḥükūmeti tefvīż olınup 

seksen dört Muḥarrem’inde ma‘zūl ve yirlerine Sa‘dī-zāde Seyyid Hibetu’llāh 

Efendi  mevṣūl oldı. Seksen sekiz Receb’inde Lüḥūmī ‘Alī Efendi  yirine Mar‘aş  

ḳażāsı virilüp toḳsan Cumāde’l-ūlā’sında ‘azl ve yirlerine Edrinevī İbrāhīm 

Efendi  vaṣl olındı. Ṭoḳsan dört Rebī‘ü’l-āḫir’inde ‘Arab Süleymān Efendi  yi-

rine Anḳara  ḳażāsına ḥākim olmış idi. Sene-i mezbūre Şa‘bān’ında ḳāżī iken 

dā’in-i ecel müteḳāżī ve ḳażā-yı deyn-i vācibü’l-edā-yı cāna rāżī olup medīne-i 

merḳūmede Şeyḫ Ḥācī Bayram-ı Velī  ḥażretlerinüñ civārlarında defn olındılar. 

Manṣıb-ı maḥlūl ḫalefleri İbrāhīm Efendi’ye maḥal görildi. 

1 S 304a.

Merḥūm-ı mezbūr ma‘ārif-i ‘ilmiyye ile meşhūr, saḫī vü kerīm, müşfiḳ u 

ḥalīm, süfre-i ni‘meti güşāde, luṭf-ı ṭab‘ı ḥadden ziyāde idi. 

Ḳadrī  maḫlaṣı ile sādece eş‘ārı olup bu ebyāt güftārındandur:

Naẓm

Çeşm-i āhū nigārı kim sevmez

Ṣayda ḳābil şikārı kim sevmez

Būse-i la‘l-i yāra cān virürüm

Mīve-i ābdārı kim sevmez 

Edincikli Meḥemmed Efendi1 {Şūḫī} 

el-Mevlā Meḥemmed. “Edincikli Meḥemmed Efendi ” dimekle şehīr ve bu 

ta‘rīf ile zebān-zed-i ṣaġīr ü kebīr olmış idi. Taḥṣīl-i ‘ilme sā‘ī ve ādāb-ı ṭarīḳ-ı 

pür-tevfīḳe murā‘ī olup Necātī-zāde Meḥemmed Efendi ’den mülāzemetle 

[280a] be-kām ve devr-i medāris iderek ḳırḳ aḳçe medrese ile nā’ilü’l-merām 

olduḳdan ṣoñra biñ altmış yedi Receb’inde ibtidā iḥdāẟ olınan ‘Aṭṭār-zāde 

Medresesi  bunlara tevcīh olınmış idi. Yetmiş üç Receb’inde Rıfḳī Meḥemmed 

Efendi  yirine Mi‘mār Sinān Medresesi  iḥsān olınup yetmiş altı Cumāde’l-āḫi-

re’sinde Eyyūbī Şa‘bān Efendi  yirine Ṭūṭī Laṭīf Medresesi  ile talṭīf olındılar. 

Yetmiş ṭoḳuz Rebī‘ü’l-evvel’inde Ṣolaḳ-zāde2 Ḫalīl Efendi  yirine Bālī Efendi 

Medresesi ’ne vālī, seksen Ẕi’l-ḥicce’sinde Ebu’s-su‘ūd-zāde Aḥmed Efendi  yiri-

ne Ṭopḳapusı dāḫilinde  Aḥmed Paşa Medresesi  ile ḳadr ü menziletleri mütelālī 

oldı. Seksen üç Şa‘bān’ında A‘rec-zāde ‘Abdu’llāh Efendi  yirine Şeyḫü’l-İslām 

Yaḥyā Efendi Medresesi  in‘ām, seksen beş Ramażān’ında Seyrek-zāde Seyyid 

Meḥemmed ‘Āṣım Efendi  yirine medāris-i Ṣaḥn ’uñ biriyle ikrām olındılar. 

Seksen altı Şevvāl’inde Ġalaṭa Sarāyı ’nda müceddeden iḥdāẟ olınan medre-

seteynüñ ẟāniyesi ibtidā bunlara tevcīh olınup ṭoḳsan bir Muḥarrem’inde yir-

lerinde mūṣıla-i Süleymāniyye  i‘tibārıyla ta‘ẓīm,  toḳsan iki Receb’inde Buzaġı 

Maḥmūd Efendi  yirine ḫāmis-i Süleymāniyye  i‘tibārıyla ūlā-yı sarāy-ı mezbūr 

medresesiyle tekrīm olınmışlar idi. Ṭoḳsan dört Şa‘bān’ında ‘ālem-i ervāḥa 

1 Evvelu müderrisin bi-medreseti ‘Aṭṭār-zāde. Fī-Receb sene 1067.

Evvelu müderrisin bi-medreseti ẞāniye-i Ġalaṭa . Fī 13 Şevvāl sene 1086. [H nüshasında bu kayıtlar yoktur.]

2 Ṣolaḳ-zāde H: Cavlaḳ-zāde S.

müsā‘aret idüp medrese-i maḥlūlelerinde Ebe-zāde ‘Abdu’llāh Efendi  ferş-i sec-

cāde-i dirāset eyledi.

Mevlānā-yı merḳūm müşārik-i emẟālle ma‘lūm, ṣāliḥ ü ‘ābid, ḥamāme-i 

mesācid idi. 

Āẟārlarından Şūḫī  maḫlaṣı ile eş‘ārları vardur. Bu beyt güftārlarındandur:

Beyt1

Bedenden cān-ı Şūḫī çıḳmaḳ ister bir ramaḳ ḳaldı

Ḫayāl-i yārı gözler ol gözi bīmārdan geçmez 

Ḳara İbrāhīm Paşa İmāmı Ḥāfıẓ Muṣṭafā Efendi 

el-Mevlā Ḥāfıẓ Muṣṭafā. Gürciyyü’l-aṣldur. Bir ṭarīḳla diyārından hicret ve 

Dārü’s-salṭana ’ya ‘azīmet eyleyüp ol ‘aṣrda rikāb-ı hümāyūn ḳā’im-maḳāmı olan 

Ḳara İbrāhīm Paşa āsitānesine intisāb ve imāmetleri ḫıdmetiyle kām-yāb olmış 

idi. Vezīr-i mezbūr himmetiyle fāżıl-ı ḳarār-dāde Şeyḫü’l-İslām Minḳārī-zāde 

Efendi ’den mülāzım ve rāh-ı tedrīse ‘āzim olup devr-i medāris iderek ḳırḳ aḳçe 

medreseye vāṣıl ve andan daḫı munfaṣıl olduḳdan ṣoñra biñ seksen ṭoḳuz Re-

ceb’inde İmām-ı Sulṭānī Ḫalīl Efendi  yirine Merdümiyye Medresesi  ḫāricine  

‘āric, ṭoḳsan iki Receb’inde ‘Abdü’l-ḳādir Efendi yirine Yarḥiṣār  Medresesi ’ne 

ḥareketle mübtehic olmışlar idi. Ṭoḳsan dört Şa‘bān’ında ‘ālem-i ervāḥa ḫırām 

eyleyüp medrese-i maḥlūleleri yine vezīr-i mezbūr etbā‘ından Dürrī Meḥem-

med Efendi ’ye in‘ām olındı.

Mevlānā-yı mezbūr “Ḥāfıẓ Muṣṭafā Efendi ” dimekle meşhūr, ṣāfī-fu’ād, 

pāk-i‘tiḳād idi.

Muẓaffer-zāde Dāmādı Feyżu’llāh Efendi 2

el-Mevlā Feyżu’llāh bin Ṣalāḥü’d-dīn. Mengenli’dür. Dārü’l-mülk-i İstan-

bul ’a vuṣūl ve ṭarīḳ-ı resmīye duḫūl ārzūsıyla Şeyḫü’l-İslām Aḫī-zāde Ḥüseyn 

Efendi  āsitānesine intisāb ve şeref-i mülāzemetlerin iktisāb eyleyüp devr-i medā-

ris-i mu‘tāde ile ḳırḳ aḳçe medreseden ma‘zūl iken biñ altmış altı Ẕi’l-ḳa‘de’sin-

1 S 304b.

2 Evvelu müderrisin bi-medreseti Meḥemmed Paşa der-Bāb-ı Edrine . Fī 18 Ẕi’l-ḳa‘de sene 1066.

de Edrineḳapusı ’nda Meḥemmed Paşa Medresesi  ḫāricine 1 ــאıÖ رس درسïــĨ اول 
oldılar. Yetmiş altı Ramażān’ında yirlerinde ḥareket-i miẟliyye i‘tibār olınup 

seksen Rebī‘ü’l-āḫir’inde ‘Uşşāḳī-zāde İbrāhīm Efendi  yirine Yarḥiṣār  Medrese-

si  sezā görilüp seksen dört Receb’inde yirlerinde dāḫil i‘tibār olındı. Seksen altı 

Şevvāl’inde ‘Abdü’l-ḥalīm Efendi yirine Tevḳī‘ī2 Ca‘fer Çelebi Medresesi  virilüp 

seksen sekiz Ramażān’ında Ḫaṭīb-zāde Aḥmed Efendi  yirine Kütāhiyye  ḳażāsı 

ḥükūmeti tefvīż olınmış idi. Ṭoḳsan Ramażān’ında ma‘zūl ve yirlerine Ruhā 

Müftīsi-zāde Muṣṭafā Efendi  mevṣūl oldı.3 [280b] Ṭoḳsan dört Muḥarrem’in-

de ẞirevī Aḥmed Efendi  yirine Ḳonya  ḳażāsı tevcīh olınup sene-i meẕkūre Ra-

mażān’ında manṣıb-ı ḥayāṭdan munfaṣıl ve ‘ālem-i envāra vāṣıl olduḳlarında 

manṣıb-ı maḥlūle Edrineli ‘Abdu’llāh Efendi  nā’il oldı. 

Mevlānā-yı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet idi.

Nā’ib Meḥemmed Efendi 

el-Mevlā Meḥemmed. Vilāyet-i Rūm-ı cennet-rüsūmda ḳaṣaba-i Nev-

reḳob’dan ẓuhūr ve “Nā’ib Meḥemmed Efendi ” dimekle meşhūr olmış idi. 

‘Ulemā-yı Rūm ḫıdmetlerinden taḥṣīl-i ma‘ārif [ü] ‘ulūm iderek ṣadr-ı vālā-

ḳadr Ḫˇāce-zāde ‘Abdu’llāh Efendi ’ye intisāb ve şeref-i mülāzemetlerin iktisāb 

eyleyüp devr-i medāris ve ‘aḳd-i mecālis iderek ḳırḳ aḳçe medreseden ma‘zūl 

iken biñ yetmiş sekiz Ramażān’ında Ḫaṭṭāṭ ‘Abdu’llāh Efendi  yirine ḳaṣaba-i 

Ḳāsım Paşa ’da vāḳı‘a Eyyühüm Medresesi  ḫāricine ‘āric, seksen bir Şevvāl’inde 

‘Uşşāḳī-zāde İbrāhīm Efendi  maḥlūlinden Siyāvuş Paşa Medresesi ’ne ḥareketle 

mübtehic olup seksen beş Ramażān’ında ‘Adilcevāzī ‘Ömer Efendi  yirine Ḥa-

san Efendi Medresesi  virilmiş idi. Seksen altı Şevvāl’inde Erżurūmī ‘Abdü’l-laṭīf 

Efendi  yirine Kürkcibaşı Medresesi ’ne gelüp seksen sekiz Ẕi’l-ḳa‘de’sinde 

Şa‘rānī-zāde Meḥemmed Ramażān Efendi  yirine Meḥemmed Aġa Medrese-

si ’ne mevṣūl, ṭoḳsan bir Muḥarrem’inde ‘İmād-zāde Seyyid Meḥemmed Efen-

di  yirine medāris-i Ṣaḥn ’dan biriyle nā’ilü’l-me’mūl olmışlar idi. Ṭoḳsan iki 

Cumāde’l-ūlā’sında Ḳadrī Efendi-zāde Aḥmed4 Efendi  yirine Edrineḳapusı 

1 “Burada ders okutan ilk müderris.”

2 Tevḳī‘ī S: Tevfīḳī H.

3 oldı H: -S.

4 S 305a.

Mihrümāhı Medresesi ’ne pāy-ı himmet ḳoyup ṭoḳsan üç Ẕi’l-ḥicce’sinde Ḳara 

Ebū Bekr Efendi  yirine Sinān Paşa Dārü’l-ḥadīẟi  sezā görilmiş idi. Ṭoḳsan 

dört Receb’inde ḥacc-ı Beytü’l-Ḥarām ve ziyāret-i ravża-i seyyidü’l-enām ‘aley-
hi’ṣ-ṣalātü ve’s-selāma1 niyyet ve ḥuccāc-ı müslimīn ile Ḥicāz’a ‘azīmet itmişler 

idi. Sene-i merḳūme Ramażān’ında Başmaḳcı-zāde Seyyid ‘Alī Efendi  yirlerine 

Maḥmūd Paşa Medresesi  tevcīh olınmış iken2 sene-i meẕkūre Şevvāl’inde fev-

ti ḫaberi vāṣıl ve medrese-i maḥlūlelerine Ḳuyumcı-zāde Meḥemmed Efendi  

nā’il oldı. 

Mevlānā-yı merḳūm dāḫil-i ‘idād-ı erbāb-ı ‘ulūm, semt-i imlāda ḳalem gibi 

‘alem ve üslūb-ı ḥücec ü mürāselātda müsellem-i ‘ālem, pīr-i ṣāliḥ, sa‘ādet-

mend-i müfliḥ idi. Ba‘ż-ı kibāra ḫıdmet ile ‘izzet ve kemāl-i baṣīret ü intibāh 

ile şöhret bulmış idi.

Gedāyī ‘Alī Efendi {Gedāyī} 

el-Mevlā ‘Alī. Bosna Sarāyı ’ndan ẓuhūr ve istifāża-i nūr-ı şu‘ūr idüp ṭarīḳ-ı 

pür-tevfīḳ-ı ‘ilmīye ‘āzim ve ‘ulemānuñ birinden mülāzım olup devr-i medāris-i 

mu‘tāde ile ḳırḳ aḳçe medreseye mevṣūl ve andan daḫı ma‘zūl olduḳdan ṣoñra 

biñ altmış Rebī‘ü’l-evvel’inde ḳaṣaba-i İzniḳ ’de vāḳı‘a Sulṭān Orḫan Medrese-

si  iḥsān, altmış bir Cumāde’l-āḫire’sinde Kirli Maḥmūd-zāde Aḥmed Efendi  

yirine İstanbul ’da Zeynī Çelebi Medresesi ’ne şāyān olmışlar idi. Altmış iki Ṣa-

fer’inde ‘Aṭā-zāde Aḥmed Efendi  yirine İznikmid  ḳaṣabasında Süleymān Paşa 

Medresesi  virilüp altmış yedi Receb’inde Seyyid Ḫiṣālī ‘Abdu’r-raḥmān Efendi  

yirine Silivri ’de vāḳı‘a Pīrī Paşa Medresesi  sezā görilüp yetmiş Ẕi’l-ḳa‘de’sinde 

Himmet Efendi yirine Gekibuze ’de Muṣṭafā Paşa Medresesi  i‘ṭā olınmış idi. 

Seksen sekiz Şevvāl’inde yirlerinde mūṣıla-i Ṣaḥn  i‘tibār olınup ol buḳ‘a-i celī-

lede meşġale-i ‘ilm ü ‘irfān ile sübḥa-şümār-ı evḳāt iken biñ [281a] ṭoḳsan dört 

Şevvāl’inde vefāt eyledüklerinde3 Ṭopḳapusı  ḫāricinde medfūn ve medrese-i 

maḥlūleleriyle Üsküdarī ‘Abdu’r-raḥmān Efendi  memnūn ḳılındı.

Mevlānā-yı merḳūm ‘ilm ü ṣalāḥla ma‘lūm, dervīş-nihād, pīr-i ḳavī-i‘tiḳād idi.

1 “Salât ve selâm onun üzerine olsun.”

2 iken S: idi H.

3 eyledüklerinde H: itdüklerinde S.

Āẟārından Gedāyī  maḫlaṣı ile ilāhiyyātı vardur. Bu beyt güftārındandur:

Beyt

Tecellī nūrına irmek dilerseñ

Hemān Hū di hemān Hū di hemān Hū 

Kec-dehān Dāmādı-zāde1 Şeyḫ Muṣṭafā Efendi 2

el-Mevlā Şeyḫ Muṣṭafā ibnü’l-mevlā ‘Abdu’llāh. Bu ṭabaḳada tercemesi sebḳ 

iden Kec-dehān Dāmādı ‘Abdu’llāh Efendi ’nüñ maḫdūm-ı ma‘ārif-perveri ve 

ferzend-i sa‘d-aḫteri Şeyḫ Muṣṭafā Efendi’dür. Gevher-i meknūn-ı isti‘dādı ter-

biyet-i üstād ile şu‘ledār u tābnāk olduḳda Şeyḫü’l-İslām Bahāyī Efendi ’den 

mülāzım ve ṭarīḳ-ı tedrīse ‘āzim olup biñ elli beş Ramażān’ında evlād-ı mevālī-

den olmaġla re’sen ḳırḳ aḳçe ile Burusa ’da Faḫrü’d-dīn Paşa Medresesi  virildi. 

Ba‘de’l-infiṣāl altmış yedi Receb’inde ibtidā iḥdāẟ olınan ‘Alī Ketḫudā Med-

resesi  ḫārici yle kām-revā, yetmiş iki Receb’inde el-Ḥāc Muṣṭafā Efendi yirine 

Cānbāziyye Medresesi  sezā görilüp yetmiş üç Şevvāl’inde Selanik Uġrusı ‘Ab-

du’r-raḥmān Efendi  yirine ‘Abdu’llāh Aġa3 Medresesi ’ne revnaḳ-efzā4 oldılar. 

Yetmiş dört Şa‘bān’ında Ḳāḍī ‘Abdü’l-ḥalīm Medresesi  ile tekrīm olınup yetmiş 

beş Cumāde’l-āḫire’sinde Fāṭıma Sulṭān Medresesi  iḥsān olındı. Bu iki rütbede 

selefleri ‘Abdu’r-raḥmān Efendi’yi ta‘ḳīb itmişler idi. Yetmiş ṭoḳuz Rebī‘ü’l-ev-

vel’inde Tatar Aḥmed Efendi  yirine Nişāncı Paşa-yı ‘Atīḳ Medresesi ’ne ḥaḳīḳ 

olup seksen bir Cumāde’l-āḫire’sinde Uzun Sa‘dī5-zāde ‘Abdü’l-ḥalīm Efendi  

yirine Ḳoca Muṣṭafā Paşa Medresesi ’nde ferş-i seccāde-i ders ü taḥḳīḳ itmişler 

idi. Seksen üç Muḥarrem’inde Ḳassām Meḥemmed Efendi  yirine Ṣaḥn-ı ẞemā-

niyye ’nüñ birine sāye ṣalup seksen dört Receb’inde Muṭahhar Efendi  yirine 

Ḫadīce Sulṭān Medresesi ’ne şāyān, seksen altı Cumāde’l-āḫire’sinde Mūsā-zā-

de Seyyid Muṣṭafā Efendi  maḥlūlinden Üsküdar’da vāḳı‘a  Mihrümāh Sulṭān 

Medresesi  ile taḥṣīl-i ‘izz ü şān eyleyüp seksen ṭoḳuz Şa‘bān’ında Emīr-i Buḫārī 

Şeyḫi Dāmādı Seyyid Aḥmed Efendi  yirine Sulṭān Selīm-i Ḳadīm Medresesi  

1 Dāmādı-zāde S: Dāmādı H.

2 Evvelu müderrisin bi-medreseti ‘Alī Ketḫudā. Fī 27 Receb sene 1067. [H nüshasında bu kayıt yoktur.]

3 Aġa S: -H.

4 revnaḳ-efzā H: revnaḳ-baḫşā S.

5 S 305b.

ile ta‘ẓīm olınmışlar idi. Ṭoḳsan iki Receb’inde ‘Ārif ‘Abdü’l-bāḳī Efendi  yirine 

iḥdā-yı Medāris-i Süleymāniyye  ile tekmīl-i devre-i merātib eyleyüp ṭoḳsan 

dört Rebī‘ü’l-evvel’inde selefleri ‘Ārif Efendi yirine Selanik  ḳażāsı ḥükūmeti 

müyesser olmış iken sene-i meẕkūre Şevvāl’inde dārü’n-na‘īme irtiḥāl eyledük-

lerinde manṣıb-ı maḥlūl Ca‘fer-zāde Şeyḫ Meḥemmed Efendi ’ye intiḳāl eyledi. 

Mevlānā-yı merḳūm ‘ilm ü ma‘ārif  ile ma‘lūm, ṣāḥib-i iḥtişām u nezāhet, 

nīk-ṭavr u nīk-ḫaṣlet idi.

Ḥācī Ḥüseyn Efendi Tābi‘-i Muṣāḥib Paşa 

el-Mevlā el-Ḥāc Ḥüseyn. Ḳaṣaba-i Bolı ’dan ẓuhūr ve istifāża-i nūr-ı şu‘ūr 

idüp resm-i erbāb-ı isti‘dād üzere i‘dād-ı levāzım-ı ṭarīḳa müdāvim ve ‘ulemā-

nuñ birinden mülāzım olup devr-i merātib ve aḫẕ-ı revātib iderek ḳırḳ aḳçe 

medreseden ma‘zūl olduḳdan ṣoñra sālik-i semt-i ḳażā ve mālik-i ezimme-i 

ḥükm ü imżā olmışlar idi. Anaṭolı  ḳalem-revinde Ṣaydā Beyrūt  ḳāḍīsi iken 

Muṣāḥib Muṣṭafā Paşa ’ya intisābları sebebiyle biñ seksen dört Şevvāl’inde Bu-

rusevī Ḫere-zāde1 Ḥüseyn Efendi maḥlūlinden Ṭrablus-ı Şām  ḳażāsına naḳlle 

kām-yāb oldılar. Seksen altı Şa‘bān’ında ma‘zūl ve yirlerine Gümüşayaḳ-zā-

de Meḥemmed Efendi  mevṣūl oldı. Seksen sekiz Muḥarrem’inde Bosnevī ‘Īsā 

Efendi  arpalıġı olan Ḳayṣeriyye  ḳażāsı ber-vech-i mevleviyyet tefvīż olınup 

[281b] seksen ṭoḳuz Şevvāl’inde ‘azl ve yirlerine Aḫī Baba-zāde Seyyid Muṣṭafā 

Efendi  vaṣl olındı. Ṭoḳsan iki Cumāde’l-āḫire’sinde ‘Ömer Efendi  yirine ẟā-

niyen ḳażā-yı meẕkūra i‘āde olınup sene-i mezbūre Ẕi’l-ḳa‘de’sinde munfaṣıl 

ve yirlerine el-Ḥāc Muṣṭafā Efendi  nā’il olmış idi. Ṭoḳsan dört Şevvāl’inde 

manṣıb-ı ḥayātdan daḫı mün‘azil ve ‘īdgāh-ı ervāḥa vāṣıl oldı.

Mevlānā-yı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet idi.

Zekī Aḥmed Efendi {Zekī} 

el-Mevlā Aḥmed bin ‘Abdü’l-ġanī. Ḳalem-rev-i Anaṭolı ’da ḳużāt-ı sencī-

de-ṣıfatdan Bolevī ‘Abdü’l-ġanī Efendi nām merd-i sa‘ādetmendüñ ferzend-i 

ercmendi Zekī Aḥmed Efendi ’dür. Ser-māye-i ‘ilm ü ‘irfāna mālik ve ṭarīḳ-ı 

sa‘ādet-refīḳ-ı ‘ilme sālik olup ṣadr-ı ‘ālī-ḳadr ‘İzzetī Şeyḫ Meḥemmed Efen-

1 Burusevī Ḫere-zāde S: Burusevī-zāde H.

di  āsitānesi ne ittiṣāl ve mūṣıla-i Ṣaḥn  medreseleri i‘ādelerinden iḥrāz-ı şeref-i 

mülāzemetle nā’il-i evvelīn-i āmāl olmışlar idi. Devr-i medāris ve ‘aḳd-i me-

cālis iderek ḳırḳ aḳçe medreseden ma‘zūl iken biñ yetmiş iki Şevvāl’inde Bābī 

Muṣṭafā Efendi  yirine Taḫta Ḳāḍī Medresesi  ḫāricine ‘āric, yetmiş beş Ra-

mażān’ında Kürd Yūsuf Efendi  yirine Na‘llı Mescid ḳurbinde Meḥemmed Aġa 

Dārü’l-ḥadīẟi ’ ne ḥareketle mübtehic olmışlar idi. Yetmiş yedi Ramażān’ında 

Ḥekīmbaşı-zāde Yaḥyā Efendi  yirine Ḥasan Efendi Medresesi virilüp  yetmiş 

ṭoḳuz Rebī‘ü’l-evvel’inde Ṣadrü’d-dīn-zāde Ṣādıḳ Meḥemmed Efendi  yirine 

Şeyḫü’l-İslām Aḫī-zāde Ḥüseyn Efendi Medresesi ’ne taḥrīk olındılar. Sene-i 

mezbūre Rebī‘ü’l-āḫir’inde Ḫalīl Efendi  maḥlūlinden Rūm Meḥemmed Paşa 

Medresesi  ile kām-revā olup seksen Rebī‘ü’l-āḫir’inde Mūsā-zāde1 ‘Abdü’l-bāḳī 

Efendi  yirine Şeyḫü’l-İslām Yaḥyā Efendi Medresesi  ile ikrām olındılar. Sek-

sen bir Muḥarrem’inde Bezirci-zāde Maḥmūd Efendi  yirine Nişāncı Paşa-yı 

Cedīd Medresesi  ile tecdīd-i sürūr eyleyüp sene-i meẕkūre Ẕi’l-ḥicce’sinde 

Emīr-i Buḫārī Şeyḫi Dāmādı Seyyid Aḥmed Efendi  yirine Ṣaḥn-ı ẞemāniy-

ye ’nüñ biriyle ḳadr [ü] menziletleri mezīd oldı. Seksen üç Muḥarrem’inde Ḳa-

pucı-zāde Aḥmed Efendi  yirine Ḫānḳāh Medresesi ’n cāygāh eyleyüp seksen 

beş Ṣafer’inde Tevfīḳī-zāde Meḥemmed Efendi  yirine ‘Ā’işe Sulṭān Medresesi 

iḥsān olınup  seksen sekiz Şa‘bān’ında selefleri Tevfīḳī-zāde Meḥemmed Efendi  

yirine Ḳara Muṣṭafā Paşa Medresesi ’ne irtiḳā itmişler idi. Ṭoḳsan bir Ṣafer’in-

de Ebu’s-su‘ūd-zāde Aḥmed Efendi  maḥlūlinden ḫāmis-i Süleymāniyye  i‘tibā-

rıyla Ḫāḳāniyye-i Vefā ’da ferş-i seccāde-i ifāde eyleyüp ṭoḳsan üç Receb’inde 

Burhān-zāde İbrāhīm Efendi  yirine Ḳuds-i Şerīf  ḳażāsıyla teşrīf olınmışlar idi. 

Ṭoḳsan dört Ẕi’l-ḥicce’sinde ma‘zūl ve yirlerine Rodosī-zāde Ḫaṭṭāṭ ‘Abdu’llāh 

Efendi  mevṣūl oldı. Bunlar ḳaṭ‘-ı merāḥil-i ḳufūl iderek Ḳaraman  Ereglisi  nām 

menzile vuṣūl bulduḳlarında intiḳāl ve seyr-i riyāż-ı ünse isti‘cāl itdiler. Sinīn-i 

‘ömrleri altmış sāle yetmiş idi. 

Mevlānā-yı mezbūr ‘ilm ü fażlla meşhūr, ḫoş-ṣoḥbet, ṣāḥib-i ma‘rifet, Fār-

sī-dān, merd-i ṣāḥib-i ‘irfān idi. ‘İzzetī Efendi  merḥūmuñ ṣadāretleri ḥālinde 

mektūbcıları ve şer‘iyyātcileri olmış idi. 

Āẟārlarından Zekī  maḫlaṣı ile eş‘ār-ı dürer-bārları vardur. Bu beyt güftārla-

rındandur:

1 S 306a.

Beyt

Sirişke ġarḳ idüp nār-ı ġama yaḳma dil ü cānum

İgende āb u tāb-ı ḥüsne maġrūr olma sulṭānum

el-Ḥāc Muṣṭafā Efendi 

el-Mevlā el-Ḥāc Muṣṭafā. Taḥṣīl-i ‘ilm ü ma‘ārife himmet ve ‘ulemā-yı kirā-

muñ birinden iḥrāz-ı şeref-i mülāzemet eyleyüp devr-i merātib ve aḫẕ-ı revā-

tib iderek ḳırḳ aḳçe medreseden ma‘zūl ve muntaẓır-ı neyl-i me’mūl iken biñ 

yetmiş bir Şa‘bān’ında Nisbetī ‘Alī Efendi  yirine [282a] Cānbāziyye Medrese-

si ’ne vuṣūl bulmış idi. Yetmiş iki Receb’inde Filibe  fetvāsına gönderilüp on beş 

sene miḳdārı belde-i merḳūmede me’ẕūn bi’l-iftā  olduḳdan ṣoñra seksen yedi 

Ẕi’l-ḳa‘de’sinde Edrineli İbrāhīm Efendi  yirine Ḳonya  ḳażāsı ḥükūmeti sezā 

görilmiş idi. Seksen ṭoḳuz Rebī‘ü’l-evvel’inde ‘azl olınup yirleri Ebū Sa‘īd-zā-

de Feyżu’llāh Efendi ’ye arpalıḳ ta‘yīn olındı. Ṭoḳsan iki Ẕi’l-ḳa‘de’sinde Ḥācī 

Ḥüseyn Efendi  def‘a-i ẟāniyesi yirine Ḳayṣeriyye  ḳażāsı i‘ṭā olınup ṭoḳsan dört 

Ṣafer’inde ma‘zūl ve yirlerine Ḳabaṣaḳal Yūsuf Efendi  mevṣūl oldı. Sene-i mez-

būre evāḫirinde manṣıb-ı ḥayātdan daḫı mün‘azil ve ‘ālem-i ‘uḳbāya vāṣıl oldı.

Merḥūm-ı merḳūm fażīlet-i ‘ilmiyye ile mevsūm idi.

Ṭrabzonī İbrāhīm Efendi 

el-Mevlā İbrāhīm ibnü’ş-Şeyḫ Receb. Vilāyet-i Ṭrabzon ’da Receb Efendi  

nām şeyḫüñ maḫdūm-ı dil-bendi ve ferzend-i ercmendi İbrāhīm Efendi’dür. 

Biñ elli tārīḫinde sāye-endāz-ı sinīn ü şühūr ve cilvesāz-ı ‘arṣagāh-ı burūz u 

ẓuhūr olup naḳd-i vaḳt-i ‘ömr-i ‘azīzlerin1 ṣarf-ı nefā’is-i kālā-yı ‘ilm ü edeb 

ve edhem-i isti‘dād-ı māder-zād ile ḳaṭ‘-ı rāh-ı ṭaleb ḳılup Ḥüsām-zāde Şeyḫ 

Meḥemmed  Efendi ve Ḳuds Müftīsi Seyyid ‘Abdü’r-raḥīm Efendi  ḫıdmetle-

rinde iştiġāl, ba‘dehu fāżıl-ı ḳarār-dāde Minḳārī-zāde2 Efendi  dārü’l-ifādesinde 

idāre-i kü’ūs-ı ḳīl ü ḳāl eyledükden ṣoñra Şeyḫü’l-İslām Bolevī Muṣṭafā Efen-

di ’den mülāzemetle be-kām ve ḳırḳ aḳçe medrese ile nā’ilü’l-merām olmışlar 

idi. Ba‘de’l-‘azl ve’l-infiṣāl3 biñ seksen Rebī‘ü’l-āḫir’inde Üsküdarī Meḥem-

med Efendi  yirine Defterdār Yaḥyā Medresesi  ile nā’il-i evvelīn-i āmāl olup 

1 ‘azīzlerin H: ‘azīzin S.

2 Minḳārī-zāde H: -S.

3 S 306b.

seksen iki Ṣafer’inde ‘Acem Yūsuf Efendi  maḥlūlinden Berġos ’da Meḥemmed 

Paşa Medresesi ’ne gönderilmiş idi. Seksen üç Muḥarrem’inde Atbāzārī Aḥ-

med Efendi  yirine İbrāhīm Paşa-yı Cedīd Medresesi  ile tecdīd-i sürūr eyleyüp 

seksen beş Ṣafer’inde Rodosī Aḥmed Efendi  yirine Ḥaydar Paşa Medresesi ’ne 

şeref-baḫşā olup sene-i mezbūre Ramażān’ında yirlerinde mūṣıla-i Ṣaḥn  i‘ti-

bār olınup seksen altı Şa‘bān’ında Muḥarrem-zāde Meḥemmed Efendi  yiri-

ne Rüstem Paşa Medresesi ’ne i‘tilā itmişler idi. Sene-i meẕkūre Şevvāl’inde 

‘Adilcevāzī ‘Ömer Efendi  yirine Ṣaḥn-ı ẞemāniyye ’nüñ birine uġrayup seksen 

sekiz Şa‘bān’ında Burhān-zāde İbrāhīm Efendi  yirine Ḳadırġa Limanı ’nda 

Meḥemmed Paşa Medresesi  i‘ṭā olındı. Seksen ṭoḳuz Rebī‘ü’l-evvel’inde ṣadr-ı 

a‘ẓam-ı sābıḳ Merzifonī Muṣṭafā Paşa  Çehrin Seferi ’ne ‘azīmet buyurduḳların-

da ḳażā-yı mu‘asker-i sulṭānī erzānī görilüp ba‘de’l-fetḥ ve’ẓ-ẓafer sene-i mez-

būre Ẕi’l-ḳa‘de’sinde Bolevī Birāderi ‘Alī Efendi  yirine Yeñişehr  ḳażāsıyla ikrām 

olındılar. Ṭoḳsan bir Rebī‘ü’l-āḫir’inde ma‘zūl ve yirlerine Emīr-i Buḫārī Şeyḫi 

Dāmādı Seyyid Aḥmed Efendi  mevṣūl oldı. Ṭoḳsan iki Cumāde’l-āḫire’sin-

de Fenārī-zāde Seyyid Meḥemmed Efendi  yirine maḥmiyye-i Edrine  ḳażāsıyla 

mükerrem olmışlar idi. Ṭoḳsan üç Cumāde’l-ūlā’sında munfaṣıl ve yirlerine 

Anṭāḳıyyeli Muṣṭafā Efendi  vāṣıl oldı. Bunlara Grebneşī Muṣṭafā Efendi  üze-

rinden Bāzārköyi  ve Burusa Yeñişehri  ḳażāları ve Es‘ad-zāde Seyyid Meḥemmed 

Ebu’s-su‘ūd Efendi  maḥlūlinden Ayazmend  ḳażāsı arpalıḳ ta‘yīn olındı. Ṭoḳ-

san dört Muḥarrem’inde vezīr-i mezbūr Nemçe Seferi ’ne revān olduḳlarında 

ẟāniyen ordu-yı hümāyūn ḳażāsı iḥsān olınup Siroz  ḳażāsı arpalıġı żamīmesiyle 

mükerrem oldılar. Sene-i mezbūre Rebī‘ü’l-evvel’inde Şa‘bān-zāde Meḥemmed 

Efendi  üzerinden Yanbolı  [282b] ma‘a’n-nevāḥī ḳażāları daḫı ‘ilāve-i esbāb-ı 

ri‘āyetleri ḳılındı. Sene-i meẕkūre Cumāde’l-ūlā’sında İstanbul  pāyesi  daḫı ‘ilā-

ve-i revātibleri ḳılınmış idi. Ṭoḳsan beş Muḥarrem’inde seferden ‘avdet olınup 

Belġrad ’a vāṣıl olduḳlarında daġdaġa-i āmāl-i dünyeviyyeden āsūde ve taḫt-ı 

ẓılāl-i ebr-i raḥmetde ġunūde oldılar. Maḥlūl olan arpalıḳlarından Bāzārköyi  

ve Burusa Yeñişehri  ḳażāları Bolevī Birāderi ‘Alī Efendi ’ye ve Yanbolı ma‘a’n-

nevāḥī ḳażāsı Aḳ Maḥmūd Efendi ’ye ve Ayazmend  ḳażāsı Erżurūmī Meḥem-

med Efendi ’ye ve Siroz  ḳażāsı fuḳarā-yı ḳużāta iḥsān olındı. 

Mevlānā-yı mezbūr fażīlet-i ‘ilmiyye ile meşhūr, fünūn-ı mütedāvilede niṣā-

ba vāṣıl, mümtāz-ı emẟāl ve ser-efrāz-ı emāẟil idi.

Ders-i ‘Ām Bıçaḳcı Meḥemmed Efendi 

el-Mevlā Meḥemmed. Uzunçarşu ’da bıçaḳcı iken tevfīḳ-ı Ḫudā-dād delīl-i 

rāh-ı reşādı olup sābıḳu’ẕ-ẕikr A‘rec Muṣṭafā Efendi  ḫıdmetlerinde i‘māl-i 

re’sü’l-māl-i isti‘dād ile mālik-i ecnās-ı fażl u kemāl ve naḳd-i rā’ic-i ‘ilm ü 

‘irfān ile ḫızāne-i muḥāfaẓası māl-ā-māl olduḳdan ṣoñra ṭarīḳ-ı erbāb-ı rüsū-

ma duḫūlden ibā ve Süleymāniyye Cāmi‘-i Şerīfi ’nde dersiyye vaẓīfesiyle iḳtifā 

itmeleriyle “Ders-i ‘Ām Bıçaḳcı Efendi”  dimekle nāmdār olmışlar idi. Ba‘ż-ı 

cihāt ile ‘alāḳa ve mekteb ḫˇāceliġın daḫı ‘ilāve itmekle ‘işret ü ṣafāda ḳarār-dā-

de olup iḳrā-yı ders ile evḳāt-güẕār iken biñ ṭoḳsan beş Muḥarrem’inde ‘azm-i 

dārü’s-selām ve cennāt-ı firdevsi maḳām eyledi. 

Mevlānā-yı merḥūm ‘ilm ü fażlla mevsūm, ‘ālim ü kāmil, üstād-ı ḳavābil idi.

Seyyid Ebu’l-beḳā Efendi 

el-Mevlā es-Seyyid Ebu’l-beḳā Eyyūb  ibnü’s-Seyyid1 Mūsā. Ṭabaḳa-i Sulṭān 

İbrāhīm Ḫānī ’de şu‘arā faṣlında tercemesi taḥrīr olınan Kefe Müftīsi Kelīmī 

muḫalleṣ Seyyid Mūsā Efendi ’nüñ ẟemere-i şecere-i vücūdı ve ferzend-i erc-

mend ü mes‘ūdıdur. Biñ yigirmi sekiz tārīḫinde ol belde-i meẕkūrede bedīdār 

olup ḳadem-nihāde-i ḳademe-i şühūd ve pertev-endāz-ı ‘ālem-i vücūd olduḳ-

larında vālidleri didügi tārīḫdür:

Naẓm

آűĬïÖ ïĨא óĘزïĬم اĳŰب
ïĭìóĘه ĈאħÝýŘ ďĤ و ĳđùĨد

ůıĤد اĳì ه ازïűøر ûýíÖ
ïì ėĉĤا Ü ïüאرëŰ او ĳÖد 2

Taḥṣīl-i me’ārib ü kemāl ve iḳtibās-ı envār-ı envā‘-ı efḍāl itdükde ‘ulemā-

nuñ birinden mülāzım ve duḫūl-i ṭarīḳ-ı ‘ilmīye ‘āzim olup ḳırḳ aḳçe med-

1 S 307a. 

2 Oğlum Eyyub dünyaya geldi, kutlu talihli ve mesut oldum.

 Ya Rabbi, kendiliğinden bana bir ikram geldi. 

 “Allah’ın lütfu oldu.” onun [doğum] tarihi oldu. (Ebced: 1028 )

reseden ma‘zūl olduḳdan ṣoñra biñ elli üç Ramażān’ında masḳaṭ-ı re’si olan 

belde-i Kefe’de Cezerī Ḳāsım Paşa Medresesi  ḫāriciyle kām-revā, ba‘de zamān 

yirlerinde dāḫil i‘tibārı sezā görildi. Altmış üç Ramażān’ında Medīne-i Münev-

vere  pāyesi żamīmesiyle Ḳaraḳaş Muṣliḥü’d-dīn Efendi  yirine Birgi  mevleviy-

yetiyle ikrām olınmışlar idi. Altmış dört Cumāde’l-ūlā’sında ma‘zūl ve yirlerine 

ẞirevī Maḥmūd Efendi  mevṣūl oldı. Altmış yedi Cumāde’l-āḫire’sinde Vānī 

‘Alī Efendi  yirine Baġdād-ı bihişt-ābād  ḳażāsıyla ber-murād olup altmış se-

kiz Muḥarrem’inde ‘azl ve yirlerine Şāmī ‘İvaż Efendi  vaṣl olındı. Yetmiş iki 

Şa‘bān’ında Şeyḫ Maḥmūd Efendi-zāde Seyyid Muṣṭafā Efendi  yirine ẟāniyen 

ḳażā-yı meẕkūr tevcīh olınup yetmiş üç Cumāde’l-āḫire’sinde munfaṣıl ve yir-

lerine Edībī-zāde Seyyid Muṣṭafā Efendi  vāṣıl oldı. Yetmiş yedi Şa‘bān’ında 

Berber-zāde ‘Abdü’r-raḥīm Efendi  yirine Filibe  ḳażāsı ‘ināyet olınmış iken yet-

miş sekiz Muḥarrem’inde şükāt-ı ‘aẓīme ref‘-i ruḳ‘a-i meẓālim-i zemīme itme-

leriyle maẓhar-ı ḳahr-ı sulṭān-ı dehr olup ‘azlinden mā‘adā [283a] masḳaṭ-ı 

re’si olan belde-i Kefe ’ye nefy ü iclā vü irsāl ve mülāzemetine varınca ṭarīḳı 

ibṭāl olınup yirleri ḫalefleri Edībī-zāde Efendi’ye intiḳāl eyledi. Seksen dört 

senesi ḫilālinde ba‘ż-ı şüfe‘ā sebebiyle ‘avde me’ẕūn olup Rūmiliḥiṣārı  ḳurbinde 

İstinye  nām ḳaryede temellük itdügi yalıda sükūn itmiş idi. Bu ḥāl üzere güẕā-

rende-i eyyām u leyāl iken biñ ṭoḳsan beş Ṣafer’inde intiḳāl ve ‘ālem-i ervāḥa 

ittiṣāl eyledi. Nāẓım Meḥemmed Efendi  didügi tārīḫdür:

Mıṣrā‘

Fenādan eyledi Seyyid Ebu’l-beḳā rıḥlet1

Mevlānā-yı mezbūr ‘ilm ü fażlla meşhūr, ḫoş-ṭab‘ u ḫoş-ṣoḥbet, mā’il-i 

üns-i erbāb-ı ma‘rifet idi. 

Ṣaḥḥāf Resūl Efendi 2

el-Mevlā Resūl bin Mūsā ibnü’ş-Şeyḫ ‘Abdü’r-raḥīm. Vilāyet-i Ḳasṭamo-

nı ’dan bedīdār ve sikke-i erbāb-ı isti‘dād ile ḳarīn-i i‘tibār olup Necātī-zāde 

Meḥemmed Efendi ’nüñ Mekke -i Mükerreme teşrīfinden mülāzım ve ṭarīḳ-ı 

tedrīse ‘āzim olmışlar idi. Biñ elli altı Ẕi’l-ḥicce’sinde ḳırḳ aḳçe ile İstanbul ’da 

1 Ûĥèא رĝ×Ĥا ĳÖا ïűø یïĥŰאدن اĭĘ
2 Evvelu müderrisin bi-medreseti Ḫˇāce Kemālü’d-dīn. Fī 27 Receb sene 1067. [H nüshasında bu kayıt 

yoktur.]

Muḥyī’d-dīn Efendi Medresesi ’ne vāṣıl ve andan daḫı munfaṣıl iken altmış 

yedi Receb’inde ibtidā iḥdāẟ olınan Ḫˇāce Kemālü’d-dīn Medresesi  ḫāricine 

‘āric, yetmiş iki Ṣafer’inde Ḳadrī-zāde Seyyid ‘Abdü’l-ḳādir Efendi  yirine Yūsuf 

Paşa Medresesi ’ne ḥareketle mübtehic olup yetmiş üç Şevvāl’inde Ṣalāḥī Ḥasan 

Efendi  yirine Ḫādım Ḥasan Paşa Medresesi  virilüp yetmiş beş Muḥarrem’inde 

selefi Ḳadrī-zāde Efendi yirine Ṭopḳapusı  dāḫilinde Aḥmed Paşa Medresesi ’ne 

gelmişler idi. Yetmiş altı Cumāde’l-āḫire’sinde La‘lī-zāde ‘Abdü’l-‘azīz Efendi  

yirine1 Fetḥiyye ’de vāḳı‘a Sinān Paşa Medresesi ’ne mevṣūl, yetmiş ṭoḳuz Re-

bī‘ü’l-evvel’inde yine selefleri Ḳadrī-zāde Efendi yirine Şeyḫü’l-İslām Zekeriyyā 

Efendi Medresesi Ūlāsı ’na menḳūl, seksen bir Muḥarrem’inde2 Ḥekīmbaşı-zā-

de Yaḥyā Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl oldılar. 

Sene-i mezbūre Ṣafer’inde Tatar Aḥmed Efendi  yirine Sinān Paşa Sulṭānı 

Medresesi  erzānī görildi. Seksen üç Muḥarrem’inde Bosnevī ‘Alī Efendi  yiri-

ne Maḥmūd Paşa Medresesi ’ne irtiḳā, seksen dört Receb’inde Ḳāsım Paşalı 

Çāvuş-zāde Muṣṭafā Efendi  yirine Ḳara Muṣṭafā Paşa Medresesi ’ne i‘tilā it-

mişler idi. Seksen beş Receb’inde Vardarī Şeyḫ-zāde ‘Abdü’l-ġanī Efendi  yi-

rine Medīne-i Münevvere  dāmet bi’l-envāri müsevvere3 ḳażāsıyla teşrīf olınup 

seksen yedi Muḥarrem’inde munfaṣıl ve yirlerine A‘rec-zāde ‘Abdu’llāh Efendi  

nā’il oldı. Sene-i mezbūre Cumāde’l-āḫire’sinde Minḳārī-zāde Efendi Dāmā-

dı Muṣṭafā Efendi  üzerlerinden Yanbolı  ma‘a’n-nevāḥī ḳażāları arpalıḳ viril-

di. Ṭoḳsan üç Şevvāl’inde sene-i ātiye Rebī‘ü’l-āḫir’i ġurresi tevḳītiyle Şikārī 

Yūsuf Efendi  yirine Şām-ı cennet-meşām  ḳażāsıyla ikrām olındılar. Arpalıḳ-

ları Şa‘bān-zāde Meḥemmed Efendi ’ye virildi. Ṭoḳsan beş Ṣafer’inde bāzār-i 

‘īşi tamām ve müddet-i ḥayātı ḳarīn-i ḫitām olup Bilāl-i Ḥabeşī  civārında 

medfūn ve manṣıb-ı maḥlūl ile Şeyḫ Maḥmūd Efendi-zāde Seyyid Muṣṭafā 

Efendi  memnūn ḳılındı. 

Mevlānā-yı merḳūm dāḫil-i ‘idād-ı mevālī-i Rūm, ibtidā-yı ḥālinde ṣaḥḥāf-

lıḳ ile şöhret-şi‘ār ve ol vesīleyle müntesib-i kibār olup ḫuṣūṣā vezīr-i kiş-

ver-güşā Köprili-zāde Fāżıl Aḥmed Paşa ’ya kitāb taḳrībiyle istinād ve ol sebeble 

taḥṣīl-i [283b] murād itmişler idi.

1 yirine S: -H.

2 S 307b.

3 “Çepeçevre nurlar içinde olmaya devam etsin.”

Bosnevī Ḥasan Efendi 

el-Mevlā Ḥasan. Bosna Sarāyı ’ndan ẓuhūr idüp cebīn-i ḥāli cilvegāh-ı nūr-ı 

şu‘ūr olduḳda ṣadr-ı ‘ālī-ḳadr Bosnevī Şa‘bān Efendi ’nüñ imāmetleri ḫıdmetiy-

le kām-yāb ve şeref-i mülāzemetlerin iktisāb eyleyüp devr-i medāris [ve] ‘aḳd-i 

mecālis iderek ḳırḳ aḳçe medreseye vāṣıl ve andan daḫı munfaṣıl olduḳdan 

ṣoñra biñ seksen ṭoḳuz Şevvāl’inde Efṭas Şeyḫī Seyyid Meḥemmed Efendi  yi-

rine İnceḳara Medresesi  ḫāricine ‘āric, ṭoḳsan dört Ramażān’ında Ṣarı Muṣṭafā 

Efendi  yirine Emīnü’l-ġanem Medresesi  żamīmesiyle yirlerinde ḥareket-i miẟ-

liyye i‘tibārıyla mübtehic olmışlar idi. Ṭoḳsan beş Ṣafer’inüñ ikinci güni rūḥ-ı 

revānı dārü’l-ḳarāra firār ve medrese-i maḥlūleleriyle Tatar ‘Abdu’llāh Efendi  

taḥṣīl-i ‘izz ü vaḳār eyledi.

Mevlānā-yı mezbūr fażīlet-i ‘ilmiyye ile meşhūr idi.

Ẕübāb Seyyid Aḥmed Efendi {Seyyidī} 

el-Mevlā es-Seyyid Aḥmed ibnü’l-mevlā es-Seyyid ‘Alī. Maḥrūsa-i Bu-

rusa ’dan ẓuhūr ve Ẕübāb laḳabıyla meşhūr olmış idi. Ba‘de taḥṣīli’l-isti‘dād 

‘ulemā-yı kirāma ḫıdmet ile İmām-ı Sulṭānī Yūsuf Efendi ’den mülāzemetle 

ber-murād olup devr-i medāris-i mu‘tāde ile ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ yetmiş beş Rebī‘ü’l-evvel’inde Ḳızıḳlı-zāde 

Aḥmed Efendi  yirine masḳaṭ-ı re’si olan maḥrūsa-i merḳūmede Çendīk Med-

resesi  ḫāricine ‘āric, yetmiş ṭoḳuz Muḥarrem’inde Ḥācī ‘Ömer-zāde İbrāhīm 

Efendi  yirine Lālā Şāhīn Paşa Medresesi ’ne ḥareketle mübtehic olmışlar idi. 

Seksen beş Ẕi’l-ḳa‘de’sinde İzniḳ ’de Süleymān Paşa Medresesi  virilüp ṭoḳsan iki 

Ẕi’l-ḳa‘de’sinde Bıçaḳcı-zāde Muṣṭafā Efendi  yirine Sulṭān Orḫan Medresesi  

iḥsān olındı. Ṭoḳsan beş Rebī‘ü’l-evvel’inde ‘ankebūt-ı ecel meges-i vücūdını 

şikār ve maḥrūsa-i mezbūrede Deveciler  maḳbere sinde ḳarār eyledi. Medrese-i 

maḥlūlesi Ḥāfıẓ Meḥemmed Efendi ’ye tevcīh olındı. 

Merḥūm-ı merḳūm ṣalāḥ-ı ḥālle ma‘lūm, ṣāf-dil ü sāde-derūn, mir’āt-ı ḳal-

bi tābiş-i mihr-i maḥabbetle cilā-nümūn idi. 

Seyyidī  maḫlaṣı ile eş‘ārı ve ṣanāyi‘-i şā‘irāneden ‘ārī güftārı1 olup aḥvāline bu 

beyti delīl ve ‘ankebūt-ı müşkīn-lu‘āb-ı ḳaleme bundan ziyāde taṭvīl virilmedi:

1 S 308a.

Beyt

Ṭurre-i ṭarrāruña yaḳın iletme şāneyi

Başları çoḳdur o şāyed aḫẕ ider aġzıyla tel

Bosnevī Bālī Efendi 

el-Mevlā Bālī. Vilāyet-i Bosna  ḳaṣabātınuñ birinden ẓuhūr ve taḥṣīl-i nūr-ı 

şu‘ūr idüp eyyām-ı şebābında dārü’l-mülk-i İstanbul ’a vāṣıl ve bustāniyān 

ocaġına dāḫil olduḳdan ṣoñra ol ‘aṣrda bustāncıbaşı olan Naḳḳāş Muṣṭafā 

Aġa’ya imām olmışlar idi. Bir müddetden ṣoñra Şeyḫü’l-İslām Yaḥyā Efen-

di ’nüñ [şeref-i] mülāzemetlerine ẓafer bulup menāzil-i tedrīsde ḳaṭ‘-ı merāḥil1 

iderek ḳırḳ aḳçe medreseye vāṣıl ve andan daḫı munfaṣıl iken biñ ḳırḳ ṭoḳuz 

Ẕi’l-ḳa‘de’sinde Temürḳapu ’da Aḥmed Paşa Medresesi  ile kām-revā oldılar. 

Elli beş Rebī‘ü’l-evvel’inde Bolevī Muṣṭafā Efendi  yirine Ḥaremeynü’ş-Şerī-

feyn  müfettişi olup sene-i meẕkūre Şevvāl’inde İmām-zāde Şeyḫ Meḥemmed 

Efendi  def‘a-i ẟāniyesi yirine Selanik  ḳażāsıyla ikrām olındılar. Elli altı Cumā-

de’l-ūlā’sında ma‘zūl ve yirlerine Ḫusrev Paşa İmāmı Muṣṭafā Efendi  mevṣūl 

oldı. Altmış bir Muḥarrem’inde Şeyḫü’l-İslām Mu‘īd Aḥmed Efendi  Birā-

der-zādesi [284a] ‘Ārif Aḥmed Efendi yirine Medīne-i Münevvere  ḳażāsı in‘ām 

olınup altmış iki Muḥarrem’inde ma‘zūl ve yirlerine Ḳāmetī-zāde Meḥemmed 

Efendi  mevṣūl oldı. Altmış üç Şevvāl’inde Ḳadrī-zāde Seyyid Meḥemmed Efen-

di  üzerinden Gemlik  ḳażāsı arpalıḳ virilmiş idi. Altmış yedi Şevvāl’inde ḫalefle-

ri Ḳāmetī-zāde Efendi yirine maḥrūsa-i Burusa  ḳażāsı ‘ināyet olınup arpalıḳları 

Naḳīb-zāde Seyyid Meḥemmed Efendi ’ye virildi. Altmış sekiz Ṣafer’inde ‘azl ve 

yirlerine ẟāniyen Ṣarı ‘Abdu’llāh Efendi  vaṣl olındı. Yetmiş Şa‘bān’ında Ya‘ḳūb 

Efendi  yirine dārü’n-naṣr ve’l-meymene maḥmiyye-i Edrine  ḳażāsı ḥükūmeti 

müyesser olmış idi. Yetmiş bir Şevvāl’inde munfaṣıl ve yirlerine selef-i sālifleri 

Ḳāmetī-zāde Efendi vāṣıl oldı. Yetmiş beş Cumāde’l-ūlā’sında Merḥabā-zāde 

Aḥmed Efendi  yirine İstanbul  ḳażāsına vuṣūl buldılar. Yetmiş altı Receb’inde 

ma‘zūl ve yirlerine ẟāniyen Ḍıḥkī Muṣṭafā Efendi  ḳāḍī-i İstanbul oldı. Bunla-

ra ḫalefleri arpalıḳları Edremid  ve Bayındır  ḳażāları ta‘yīn olındı. Yetmiş yedi 

Cumāde’l-ūlā’sında Ebu’s-su‘ūd-zāde Meḥemmed Ṣādıḳ Efendi  yirine ẟāniyen 

1 merāḥil S: menāzil H.

Dārü’s-salṭana  ḥükūmeti tefvīż olınduḳda arpalıḳları seleflerine virildi. Yetmiş 

sekiz Cumāde’l-ūlā’sında munfaṣıl ve yirlerine ḫalef-i sālifleri Ḳāmetī-zāde 

Efendi vāṣıl oldı. Seksen Ẕi’l-ḥicce’sinde ḫalef-i sālifleri Ḍıḥkī Muṣṭafā1 Efen-

di  def‘a-i ẟāliẟesi yirine ẟālīẟen İstanbul ḳażāsını iḫtiyār ve 2 الشــئ لايثــنى الاوقــد يثلــث  
mażmūnı āşkār oldı. Seksen bir Rebī‘ü’l-āḫir’inde Ṣāliḥ Paşa İmāmı İsmā‘īl 

Efendi  manṣıbı olan Anḳara  ḳażāsı arpalıġıyla teḳā‘üdleri i‘āde ve maḳām-ı 

ḥükūmet-i Ḳosṭanṭıniyye ’de Minḳārī-zāde Efendi Dāmādı Muṣṭafā Efendi  

ḳarār-dāde ḳılındı. Seksen beş Muḥarrem’inde şeyḫü’l-İslām-ı vaḳt ‘Alī Efendi  

ḥażretleri kendülerinüñ arpalıḳları olan ‘Ayntāb  ḳażāsını bunlara ercā ve Ta-

bşār  ḳażāları żamīmesiyle iḥsān ve Anḳara  ḳażāsı ber-vech-i mevleviyyet Anḳa-

ravī-zāde Ḥasan Efendi ’ye şāyān görilmiş idi. Seksen yedi Cumāde’l-ūlā’sında 

Esīrī Birāderi Muṣṭafā Efendi  yirine Anaṭolı  ṣadrı ile bülend-ḳadr olduḳla-

rında arpalıḳları seleflerine virildi. Seksen sekiz Rebī‘ü’l-āḫir’inde müteḳā‘id 

ve yirlerine Ḥāmid Efendi  müteṣā‘id oldı. Bunlara ḫalefleri arpalıḳları Balıke-

sir  ma‘a Balya  ḳażāları ile Aydın  içinde Sulṭānḥiṣārı  ḳażāsı Hābīl-zāde ‘Ömer 

Efendi 3 üzerinden İzniḳ  ḳażāsı ta‘yīn olındı. Ṭoḳsan bir Cumāde’l-ūlā’sın-

da Sulṭānḥiṣārı ḳażāsı ibḳāsıyla Es‘ad-zāde Seyyid Meḥemmed Sa‘īd Efendi  

üzerinden Pravadi  ve Yeñibāzār  ḳażālarına tebdīl olınup Balıkesir ma‘a Balya  

ve İzniḳ  ḳażāları selefleri Es‘ad-zāde Efendi’ye tevcīh olındı. Ṭoḳsan beş Re-

bī‘ü’l-evvel’inde dest-i ḳuvvā-yı nefsāniyyesi taṣarruf-ı ḫıṭṭa-i bedenden kūtāh 

ve menzil-i ḫāmūşāna rū-be-rāh olup Üsküdar ’da defīn-i ḫāk-i siyāh olduḳla-

rında maḥlūl olan arpalıḳlarından Pravadi  ḳażāsı İmām-ı Sulṭānī Meḥemmed 

Efendi  ḥażretlerine tevcīh olınup4 Sulṭānḥiṣārı ve Yeñibāzār ḳażāları ḳużāt-ı 

ḳaṣabāta tevcīh olındı. 

Mevlānā-yı mezbūr ṣalāḥ-ı ḥālle meşhūr, ḫayr-ḫˇāh-ı cümle-i ‘ālem, pīr-i 

mübārek-dem idi.

Ṣolaḳ-zāde Ḫalīl Efendi 

el-Mevlā Ḫalīl. Ehl-i ḥırfetden İstanbulī Tāḳıyyeci Ṣolaḳ  nām bir merdüñ 

ferzend-i dil-bendi Ḫalīl Efendi’dür. Ba‘de taḥṣīli’l-isti‘dād esātīẕe-i ‘aṣr ḫıd-

1 Muṣṭafā S: -H.

2 “O şey ikilenmez ancak bazen üçlenir.”

3 S 308b.

4 olınup H: olındı S.

metlerinde iştiġāl ve ‘ulemānuñ birinden mülāzemetle nā’il-i evvelīn-i āmāl 

[284b] olup devr-i medāris iderek ḳırḳ aḳçe medreseden ma‘zūl iken biñ yet-

miş Ṣafer’inde Ḳaṣīr Ḥasan Efendi  yirine Ḥācī Ḥamza Medresesi  ḫāric elli 

ile tevcīh olınup yetmiş altı Receb’inde ‘Arūżī Meḥemmed Efendi  yirine Bālī 

Efendi Medresesi ’ne vālī, yetmiş ṭoḳuz Rebī‘ü’l-evvel’inde Ḥekīmbaşı-zāde 

Yaḥyā Efendi  yirine İbrāhīm Paşa-yı Cedīd Medresesi  ile cevher-i ḳadr ü men-

zileti mütelālī oldı. Seksen bir Ṣafer’inde Muḥarrem-zāde Meḥemmed Efendi  

yirine Ḥāfıẓ Paşa Medresesi  in‘ām, seksen üç Muḥarrem’inde selefi Muḥar-

rem-zāde Efendi yirine Şeyḫü’l-İslām Zekeriyyā Efendi Medresesi Ūlāsı  ile 

ikrām olınup seksen dört Receb’inde Kec-dehān Dāmādı-zāde Şeyḫ Muṣṭafā 

Efendi  yirine Ṣaḥn-ı ẞemāniyye ’den biriyle nā’ilü’l-merām olmışlar idi. Sene-i 

mezbūre Ẕi’l-ḥicce’sinde Ser-ḥaddī Muṣṭafā Efendi  yirine Belġrad  ḳażāsı mev-

leviyyetiyle ber-murād olup seksen beş Ẕi’l-ḥicce’sinde ma‘zūl ve yirlerine Si-

rozī es-Seyyid ‘Abdü’l-bāḳī Efendi  mevṣūl oldı. Seksen ṭoḳuz Cumāde’l-ūlā’sın-

da ‘Aṭā’u’llāh Efendi  yirine Ṣofya  ḳażāsı virilüp ṭoḳsan Ramażān’ında ‘azl ve 

yirlerine Ḳabaṣaḳal Aḥmed Efendi  vaṣl olındı. Ṭoḳsan dört Ẕi’l-ḥicce’sinde 

Ḳarabacaḳ Meḥemmed Efendi  yirine Maġnisa  ḳażāsıyla kām-revā olup ṭoḳsan 

beş Rebī‘ü’l-āḫir’inüñ üçinci güni eyyām-ı ‘ömri tamām ve enfās-ı ma‘dūde-i 

zindegānīsi ḳarīn-i ḫitām olduḳda manṣıb-ı maḥlūle Aḫī Baba-zāde Seyyid 

Muṣṭafā Efendi  ḳıyām eyledi. 

Mevlānā-yı mezbūr ma‘ārif-i ‘ilmiyye ile meşhūr, “Ṣolaḳ-zāde Ḫalīl Efendi ” 

dimekle şehīr ve ‘iffet ü istiḳāmetle zebān-zed-i ṣaġīr ü kebīr idi.

Şeyḫü’l-İslām Minḳārī-zāde Efendi Dāmādı Muṣṭafā Efendi 1

el-Mevlā Muṣṭafā. Vilāyet-i Kanḳırı ’da ‘azm-i şehristān-ı vücūd ve cilve-i 

ṣaḥīfe-i şühūd idüp taḥṣīl-i ‘ilm ü ‘irfāna himmet ve üstādān-ı ‘aṣra ḫıdmet 

eyleyüp ser-māye-i fażla mālik ve ṭarīḳ-ı ‘ulemāya sālik olduḳda Re’īsü’l-küt-

tāb Şāmī-zāde Meḥemmed2 Efendi ’ye intisāb ve mu‘allim[lik]leriyle şöhret-yāb 

olduḳdan ṣoñra ṣadr-ı kerīmü’l-ḫiṣāl Ḳara Çelebi-zāde Maḥmūd Efendi  ḫıd-

metlerinden mülāzemetle nā’il-i evvelīn-i āmāl olup devr-i merātib ve aḫẕ-ı 

1 Evvelu pāye-i ḫāric şüden bi-medrese-i ‘Abdu’r-raḥmān Paşa der-Ṭosya. Fī-Ẕi’l-ḳa‘de sene 1059. [H 

nüshasında bu kayıt yoktur.]

2 Meḥemmed H: Maḥmūd S.

revātib iderek ḳırḳ aḳçe medreseden ma‘zūl iken biñ elli ṭoḳuz Ẕi’l-ḳa‘de’sinde 

Ṭosya ’da ‘Abdu’r-raḥmān Paşa Medresesi  ḫāriciyle kām-revā ve 1 رس درسïĨ اول 
 ıÖ olup altmış üç Ramażān’ında Kevākibī-zāde Şeyḫ Meḥemmed Efendi  yirineא

Cānbāziyye Medresesi ’ne revnaḳ-baḫşā olmışlar idi. Altmış dört Şa‘bān’ında 

Ebu’l-hüdā Efendi  yirine İbrāhīm Paşa-yı Cedīd Medresesi  ile tecdīd-i sürūr 

eyleyüp altmış yedi2 Receb’inde yirlerinde mūṣıla-i Ṣaḥn  i‘tibār olındı. Altmış 

sekiz Ṣafer’inde Öreke-zāde Aḥmed Efendi  yirine Ḫˇāce Ḫayrü’d-dīn Medre-

sesi ’ne mevṣūl, altmış ṭoḳuz Şa‘bān’ında Ḫaṭṭāṭ ‘Ömer Efendi  yirine Ṣaḥn-ı 

ẞemāniyye ’nüñ biriyle nā’ilü’l-me’mūl oldılar. Yetmiş Ẕi’l-ḳa‘de’sinde Ser-ben-

dī-zāde İsmā‘īl Efendi  yirine ‘Alī Paşa-yı ‘Atīḳ Medresesi ’ne ḥaḳīḳ olup yet-

miş iki Ṣafer’inde Fāżıl Süleymān Efendi  yirine Ayaṣofıyya dārü’l-ifādesinde 

miḥrāb-nişīn-i ders ü taḥḳīḳ oldılar. Sene-i meẕkūre Şevvāl’inde selefleri Sü-

leymān Efendi yirine Medāris-i Süleymāniyye ’den birine terfī‘, yetmiş üç Şev-

vāl’inde selefi yirine Selanik  ḳażāsıyla tevḳī‘ olındılar.3 Yetmiş beş Muḥarrem’in-

de ma‘zūl ve yirlerine Ḥāmid Efendi  mevṣūl oldı. Yetmiş altı Rebī‘ü’l-āḫir’inde 

Ebū Sa‘īd-zāde Aḥmed Efendi  yirine maḥrūsa-i Burusa  ḳażāsı [285a] ḥükū-

meti tefvīż olınup yetmiş yedi Şevvāl’inde ‘azl ve yirlerine Anḳaravī Meḥem-

med Efendi  vaṣl olındı. Bunlara ḫalefleri arpalıḳları Bıñarḥiṣār  ma‘a Keşān  

ḳażāları ta‘yīn olındı. Yetmiş sekiz Şevvāl’inde Esīrī Birāderi Muṣṭafā Efendi  

yirine Mıṣr -ı Ḳāhire  ḳażāsıyla kevkeb-i iḳbāli zāhire olup seksen Şevvāl’inde 

Ḥüsām-zāde Şeyḫ Meḥemmed  Efendi maḥlūlinden Mekke -i Mükerreme  ḳażā-

sına naḳlle ta‘ẓīm ve yirleriyle ḫalefleri Anḳaravī Meḥemmed Efendi  tekrīm 

olındı. Seksen bir Muḥarrem’inde ma‘zūl ve yirlerine ḫalef-i sālifleri Ḥāmid 

Efendi  mevṣūl oldı. Sene-i meẕkūre Rebī‘ü’l-āḫir’inde Bālī Efendi’nün def‘a-i 

ẟāliẟesi yirine İstanbul  ḳażāsına vuṣūl bulmışlar idi. Sene-i mezbūre Receb’inde 

İmām-ı Sulṭānī Ḥāfıẓ Meḥemmed Efendi  def‘a-i ẟāniyesi yirine Anaṭolı  ṣad-

rına menḳūl ve yirlerine ẟāniyen Es‘ad-zāde Seyyid Meḥemmed Sa‘īd Efendi  

ḳāḍī-i İstanbul oldı.  Seksen üç Muḥarrem’inde ‘azl ve yirlerine İstanbul ḳāḍīsi 

ḫalef-i sālifleri Anḳaravī Efendi naḳl, anlaruñ yirine Ḥāmid Efendi vaṣl olındı. 

Sene-i merḳūme Rebī‘ü’l-āḫir’inde Rūmili  pāyesi żamīmesiyle Ebū Sa‘īd-zāde 

Feyżu’llāh Efendi  üzerinden Ebā Eyyūb-i Enṣārī ḳażāsı  arpalıḳ ta‘yīn olınup 

1 “Burada ders okutan ilk müderris.”

2 S 309a.

3 olındılar H: oldılar S.

seksen beş Ramażān’ında Ḳudsī-zāde Teẕkirecisi Meḥemmed Efendi  üzerin-

den Ayazmend  ve Būy-ābād  ve Nālī Meḥemmed Efendi  üzerinden Yanbolı  

ma‘a’n-nevāḥī ḳażālarına tebdīl ve Eyyūb  ḳażāsı ile Şikārī Yūsuf Efendi  tebcīl 

ḳılınmış idi. Seksen yedi Cumāde’l-āḫire’sinde Ayazmend  ve Būy-ābād  ḳażāları 

selef-i sālifleri Kevākibī-zāde Şeyḫ Meḥemmed Efendi ’ye ve Yanbolı  ma‘a’n-

nevāḥī ḳażāları Ṣaḥḥāf Resūl Efendi ’ye virilüp bunlara selefleri Ebū Sa‘īd-zāde 

Feyżu’llāh Efendi  üzerinden Gelibolı  ḳażāsı bedel virildi. Ṭoḳsan üç Ṣafer’inde 

Kevākibī-zāde Şeyḫ Meḥemmed Efendi maḥlūlinden Ḳal‘a-i Sulṭāniyye  ḳażā-

sı daḫı żamīme-i revātibleri ḳılınmış idi. Bu ḥāl üzere güẕārende-i eyyām u 

leyāl iken biñ ṭoḳsan beş Rebī‘ü’l-āḫir’inde eyyām-ı zindegānīleri tamām ve 

enfās-ı ma‘dūde-i ḥayāṭı ḳarīn-i ḫitām olup Ḥażret-i Ebā Eyyūb-i Enṣārī civā-

rında  Eski Nişāncı  nām maḥalde i‘dād itdükleri türbe-i maḫṣūṣada defn olınup 

maḥlūl olan arpalıḳları Debbāġ-zāde Meḥemmed Efendi ’ye tevcīh olındı. 

Merḥūm-ı mezbūr ‘ilm ü fażīlet ile meşhūr, nīk-ḫaṣlet, maẓhar-ı şu‘ā‘-ı 

baḫt u devlet, ma‘ārif-i ‘ilmiyye ile şöhre-bend, ḫaṣā’il-i celīleden behremend, 

mā-lā-ya‘nīden mu‘riż, meşāġil-i nāfi‘aya mütemaḥḥıż, ṣāliḥ ü müteverri‘, 

ḥākim-i müteşerri‘, selīmü’ṭ-ṭab‘-ı ṣāfī-nihād, ḥalīmü’n-nefs-i pāk-i‘tiḳād 

idi. Şeyḫü’l-İslām, fāżıl-ı meşhūrü’l-enām, ṣadru’l-ifāde Minḳārī-zāde Efendi  

merḥūm ile ‘aḳd-i peyvend-i muṣāheret sebebiyle vāṣıl-ı ser-menzil-i ‘izz ü rif‘at 

olup1 “Dāmād Efendi” ‘unvānıyla şöhret bulmışlar idi. 

Āẟār-ı ḫayriyyelerinden türbeleri civārında buḳ‘a-i laṭīfe ve ḥücerāt-ı naẓīfe-

yi müştemil medrese-i celīleleri vardur.

Şekera’llāhu sa‘yehü’l-cemīl.2 

Rodosī Aḥmed Efendi 3

el-Mevlā Aḥmed. Cezīre-i Rodos ’da vāṣıl-ı sāḥil-i vücūd ve ṭarīḳ-ı ṭalebde 

gevher-yāb-ı maḳṣūd olup Şeyḫü’l-İslām Ṣun‘ī-zāde Seyyid Meḥemmed Efen-

di  mensūbātından olmaġla ḫıdmetlerinden mülāzemetle be-kām olmış idi. 

Devr-i medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl 

1 S 309b.

2 “Allah onun güzel çalışmasının mükâfatını versin.”

3 Evvelu müderrisin bi-medreseti Ḥācī İlyās. Fī-Cumāde’l-āḫire sene 1067. [H nüshasında bu kayıt 

yoktur.]

iken biñ altmış yedi Cumāde’l-āḫire’sinde ibtidā iḥdāẟ olınan Ḥācī [285b] İl-
yās Medresesi  ḫāricine ‘āric, yetmiş üç Ṣafer’inde Ḳaraḳaş Meḥemmed Efen-

di  yirine Üçbaş Medresesi ’ne ḥareketle mübtehic oldılar. Yetmiş altı Cumā-

de’l-āḫire’sinde İbrāhīm Efendi  yirine Fāṭıma Ḫānım Medresesi  virilüp seksen 

Rebī‘ü’l-āḫir’inde Beg-zāde Meḥemmed Efendi yirine Ḥasan Efendi Medrese-

si ’ne taḥrīk olınmış idi. Seksen üç Cumāde’l-āḫire’sinde İmām-zāde Süleymān 

Efendi  yirine Ḥaydar Paşa Medresesi ’ne gelüp seksen dört Receb’inde yirlerin-

de mūṣıla-i Ṣaḥn  i‘tibārı in‘ām olındı. Seksen beş Ṣafer’inde Ṣadrü’d-dīn-zāde 

Ṣādıḳ Meḥemmed Efendi  yirine Beşiktaş ’da vāḳı‘a Sinān Paşa Medresesi ’ne 

vāṣıl, sene-i meẕkūre Ramażān’ında Sivasī-zāde Meḥemmed Emīn Efendi  

yirine Ṣaḥn-ı ẞemāniyye ’nüñ birine nā’il olmışlar idi. Seksen altı Şevvāl’in-

de bi-emri’llāhi te‘ālā a‘māya mübtelā olup nūr-ı dīdesi ẓalāma mübeddel ve 

ḥāsse-i bāṣırası muḫtel olmaġın Ḫayrabolı  ḳażāsı ma‘īşetiyle peyġūle-nişīn-i 

ferāġat olup medrese-i maḥlūleleri Cevherī-zāde Meḥemmed Efendi ’ye pāye-i 

‘izz ü rif‘at oldı. Bu ḥāl üzere güẕārende-i eyyām u leyāl iken biñ ṭoḳsan beş 

Cumāde’l-ūlā’sında şehbāz-ı rūḥı dīde-dūz-ı ni‘met ü nāz ve evc-i ‘illiyyīne 

ruḫṣat-yafte-i pervāz olduḳda maḥlūl olan arpalıḳlarıyla ḳużātdan Vefāyī Aḥ-

med Efendi  i‘zāz olındı. 

Mevlānā-yı mezbūr fażīlet-i ‘ilmiyye ile meşhūr, selīmü’ṣ-ṣadr u ḳāni‘, der-

vīş-nihād u mütevāżi‘ idi. 

İbrāhīm Efendi Tābi‘-i Esīrī Meḥemmed Efendi 

el-Mevlā İbrāhīm. Ṭarīḳ-ı tevfīḳ-ı ‘ilmīye ‘azīmet ve Şeyḫü’l-İslām Esīrī 

Meḥemmed Efendi ’den iḥrāz-ı şeref-i mülāzemet eyleyüp devr-i medāris ide-

rek ḳırḳ aḳçe medreseden ma‘zūl ve muntaẓır-ı neyl-i me’mūl iken biñ yetmiş 

beş Şa‘bān’ında maḥrūsa-i Burusa ’da Seyyid Ḥüseyn-i Erzincānī Medresesi  er-

zānī görilüp seksen Receb’inde Veliyyü’d-dīn-zāde Aḥmed Paşa Medresesi ’ne 

naḳl olınup ṭoḳsan bir1 Cumāde’l-ūlā’sında Sebzī Seyyid Meḥemmed Efendi  

maḥlūlinden Ḥażret-i Emīr Medresesi  ile tevḳīr olınmışlar idi. Biñ ṭoḳsan beş 

Cumāde’l-āḫire’sinüñ yigirmi altıncı Sebt güni intiḳāl ve ‘ālem-i ervāḥa isti‘cāl 

eyleyüp maḥrūsa-i merḳūmede Bıñarbaşı ’nda defn olındı.

Merḥūm-ı mezbūr ṣalāḥ-ı ḥālle meşhūr, ma‘ārifden ḥiṣṣemend, aḳrānı 

miyānında ser-bülend idi.

1 ṭoḳsan bir S: ṭoḳsan H.

Fettāḥ-zāde ‘Abdü’l-‘azīz Efendi 

el-Mevlā ‘Abdü’l-‘azīz ibnü’l-mevlā ‘Abdü’l-fettāḥ. Bu ṭabaḳa evā’ilinde 

tercemesi sebḳ iden Altıbarmaḳ ‘Abdü’l-fettāḥ Efendi  merḥūmuñ maḫdūm-ı 

kihteri ve ferzend-i ferḫunde-aḫteri ‘Abdü’l-‘azīz Efendi’dür. Taḥṣīl-i ‘ilme mu-

vaffaḳ ve erbāb-ı1 isti‘dāda mülḥaḳ olup ba‘ż-ı ‘ulemādan mülāzım ve ḳaṭ‘-ı 

menāzil-i ṭarīḳa ‘āzim olup devr-i medāris iderek ḳırḳ aḳçe medreseye vāṣıl ve 

andan daḫı munfaṣıl olduḳdan ṣoñra biñ ṭoḳsan üç Rebī‘ü’l-āḫir’inde İsḥāḳ-zā-

de ‘Ārif Meḥemmed Efendi  yirine Ṭūṭī Laṭīf Medresesi ’ne teşrīf ve ol buḳ‘a-i 

celīle ile talṭīf olınmışlar idi. Ṭoḳsan beş Ramażān’ında eyyām-ı ma‘dūde-i 

ḥayāṭı tamām ve sübḥa-i enfās-ı ḳarīn-i ḫitām olup medrese-i maḥlūleleri 

Gümrük-emīni Ḫˇācesi Meḥemmed Efendi ’ye in‘ām olındı.

Maḫdūm-ı merḳūm ‘ilm ü ma‘ārif ile ma‘lūm, emẟāli2 miyānında isti‘dād 

ile ‘alem, ṣāliḥ ü nīk-nefs ādem idi.

Vizeli İbrāhīm Efendi 

el-Mevlā İbrāhīm. Hilāl-i vücūdı Vize  ḳaṣabası maṭla‘ından ẓuhūr ve āftāb-ı 

feyż-i [286a] ezelīden istifāża-i nūr-ı şu‘ūr idüp ṭarīḳ-ı tevfīḳ-ı ‘ilmīye ‘azīmet 

ve Ḳāmetī-zāde Meḥemmed Efendi ’den iḥrāz-ı şeref-i mülāzemet eyleyüp 

devr-i medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl 

iken biñ ṭoḳsan bir Ṣafer’inde Ṭavīl ‘Īsā Efendi  yirine Anbār Ġāzī Medresesi  

ile kām-revā, ṭoḳsan bir3 beş Rebī‘ü’l-āḫir’inde Bekrī-zāde ‘Alī Efendi  yirine 

Fīrūz Aġa Medresesi  i‘ṭā olınmış idi. Sene-i meẕkūre Ramażān’ında ‘īdgāh-ı er-

vāḥa müsāra‘at itmekle medrese-i maḥlūlelerinde ẞirevī Maḥmūd Efendi-zāde 

Meḥemmed Efendi  ferş-i seccāde-i dirāset eyledi. 

Mevlānā-yı merḳūm dāḫil-i ‘idād-ı erbāb-ı rüsūm, ḫoş-ṣoḥbet, ṣāḥib-i 

ma‘rifet idi.

Edrineli ‘Abdü’l-bāḳī Efendi 

el-Mevlā ‘Abdü’l-bāḳī. Maḥrūsa-i Edrine ’den ẓuhūr ve istifāża-i nūr-ı şu‘ūr 

idüp ‘ulemā-yı kirāmuñ birinden mülāzım ve rāh-ı tedrīse ‘āzim olup devr-i 

merātib ve aḫẕ-ı revātib iderek ḳırḳ aḳçe medreseden ma‘zūl ve muntaẓır-ı 

1 erbāb-ı H: ādāb-ı S.

2 S 310a.

3 ṭoḳsan bir S: ṭoḳsan H.

neyl-i me’mūl iken biñ yetmiş ṭoḳuz Şevvāl’inde Ḥasan Efendi  yirine masḳaṭ-ı 

re’si olan maḥrūsa-i merḳūmede Şāh Melek Medresesi  ḫāriciyle be-kām, seksen 

bir Cumāde’l-āḫire’sinde Ḥācī Ṭoġan Medresesi ’ne ḥareketle nā’ilü’l-merām 

olmış idi. Seksen dört Ṣafer’inde Luṭfī-zāde Meḥemmed Efendi  yirine bel-

de-i meẕkūrede İbrāhīm Paşa Medresesi  virilüp seksen altı Cumāde’l-ūlā’sında 

Mīr-i Mīrān Medresesi  iḥsān olındı. Seksen ṭoḳuz Receb’inde Sirāciyye Med-

resesi ’ne taḥrīk olınup bu iki rütbede selefleri Luṭfī-zāde Efendi’yi ta‘ḳīb itdi-

ler. Ṭoḳsan Ṣafer’inde Şeyḫ-zāde İbrāhīm Efendi  yirine Emīniyye Medresesi ’ne 

gelüp ṭoḳsan üç Ẕi’l-ḳa‘de’sinde Ṭaşlıḳ Medresesi  tevcīh olınup ṭoḳsan beş 

Rebī‘ü’l-āḫir’inde Cāmi‘-i ‘Atīḳ Medresesi ’ne ḥaḳīḳ olup bu iki rütbede daḫı 

selefleri İbrāhīm Efendi’yi ta‘ḳīb itmişler idi. Sene-i mezbūre Şevvāl’i evāḫirin-

de ders ü devri tamām ve ‘īdgāh-ı ervāḥa ḫırām eyleyüp medrese-i maḥlūlesi 

Yaḥyā-zāde Aḥmed Efendi  ḥażretlerine maḥal görildi.

Merḥūm-ı merḳūm ṭālib-i intisāb-ı ‘ulūm, nīk-ḫaṣlet, ṣāfī-ṭabī‘at1 idi.

Semerci-zāde Meḥemmed Efendi 

el-Mevlā Meḥemmed bin Muṣṭafā. Vilāyet-i Ḳasṭamonı ’dan ẓuhūr ve “Se-

merci-zāde Efendi” dimekle meşhūr olmış idi. Ba‘de ẓuhūri’l-isti‘dād taḥṣīl-i 

‘ilme ṭālib ve tekmīl-i ma‘ārife rāġıb olmaġla Dārü’s-salṭanati’l-‘aliyye  belde-i 

Ḳosṭanṭıniyye ’ye ḳudūm ve devr-i mecālis-i ‘ulemā-yı Rūm itdükde Neffātī Şeyḫ 

Meḥemmed Efendi ’den Ḳuds-i Şerīf  ḳażāsı teşrīflerinden mülāzım ve ṭarīḳ-ı ted-

rīse ‘āzim olup ba‘de tekmīli’l-medāris ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ seksen üç Şa‘bān’ında Şeyḫ-zāde Ṣun‘u’llāh Meḥemmed 

Efendi  yirine Temürḳapu ’da vāḳı‘a Aḥmed Paşa Medresesi  ḫāriciyle kām-revā, 

seksen ṭoḳuz senesi Receb’inde Seyfī-zāde Seyyid İbrāhīm Efendi  yirine Siyāvuş 

Paşa Medresesi  sezā görildi. Ṭoḳsan bir Cumāde’l-ūlā’sında İzmir Müftīsi-zāde 

Seyyid Meḥemmed Efendi  yirine Şāh-ı Ḫūbān Medresesi  iḥsān olınup ṭoḳsan 

üç Rebī‘ü’l-āḫir’inde Seyyid Ya‘ḳūb Efendi  yirine Ḥācī Ḥasan-zāde dārü’l-ifā-

desine  ḳadem-nihāde olup ṭoḳsan beş Rebī‘ü’l-āḫir’inde selefi yirine Şeyḫü’l-İs-

lām Zekeriyyā Efendi Medresesi Ūlāsı ile  ikrām olınmışlar idi. Sene-i mezbūre 

Ẕi’l-ḳa‘de’sinüñ on ikinci güni meslūlen terk-i2 cihān-ı bī-ẟebāt ve ‘azm-i cennāt-ı 

1 ṣāfī-ṭabī‘at H: ṣāḥib-i ṭabī‘at S.

2 S 310b.

‘āliyāt eyleyüp Edrineḳapusı  ḫāricinde defn olındı. Medrese-i [286b] maḥlūlesi 

Ṣaḥḥāf Şeyḫ-zāde Seyyid Meḥemmed Efendi ’ye maḥal görildi.

Mevlānā-yı mezbūr ‘ilm ü fażlla meşhūr, diḳḳat-i efkār-ı ‘ilmiyyede kāmil, 

‘ālim ü fāżıl, ekẟer-i ‘ulūma intisābı, ḥikemiyyāt u riyāżiyyātdan daḫı vāye-i 

niṣābı olduġından mā‘adā umūr-ı ḫāriciyyede müdebbir ü müsteşār, ḫıdemā-

tında istiḳāmetle şöhret-şi‘ār, me’mūnü’l-ülfet, leẕīẕü’ṣ-ṣoḥbet, ḥasenü’l-liḳā, 

şedīdü’ẕ-ẕekā, ḫayr-ḫˇāh-ı ‘ālem, nīk-nefs ādem idi. 

Bālī-zāde ‘Abdu’llāh Efendi {Rif‘atī} 

el-Mevlā ‘Abdu’llāh ibnü’l-mevlā Bālī. Bu ṭabaḳada ānifen tercemeleri silk-i 

taḥrīre keşīde ḳılınan ṣudūr-ı kirāmdan Bālī Efendi merḥūmuñ maḫdūm-ı 

kihter-i ḫıredmendi ‘Abdu’llāh Efendi’dür. Ba‘de taḥṣīli’l-isti‘dād ṭarīḳ-ı ‘ilmī-

ye ‘āzim ve ‘ulemānuñ birinden mülāzım olup ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ seksen dört Rebī‘ü’l-evvel’inde birāder-i 

mihterleri Meḥemmed Efendi  maḥlūlinden ẞāniye-i Nişāncı Paşa-yı Cedīd 

Medresesi  sezā görilüp seksen sekiz Şevvāl’inde Fındıḳ Muṣṭafā Efendi  yirine 

Fāṭıma Sulṭān Medresesi  iḥsān olınmış idi. Ṭoḳsan bir Muḥarrem’inde selefi 

yirine Efḍal-zāde Medresesi ’ne pā-nihāde olup ṭoḳsan iki Cumāde’l-ūlā’sında 

Begler Ḫˇācesi Aḥmed Efendi  yirine Şeyḫü’l-İslām Yaḥyā Efendi Medresesi  ile 

ikrām, ṭoḳsan dört Ramażān’ında Beyāżī-zāde Maḥmūd Efendi  yirine medā-

ris-i Ṣaḥn ’dan biriyle taḥṣīl-i merām itmişler idi. Ṭoḳsan beş Ẕi’l-ḳa‘de’sinüñ 

on sekizinci güni irtiḥāl ve ‘ālem-i ervāḥa isti‘cāl itdüklerinde medrese-i maḥlū-

leleri Ḳāmetī-zāde Şeyḫī Meḥemmed Efendi ’ye intiḳāl eyledi.

Maḫdūm-ı merḳūm ma‘ārif ile mevsūm idi. Naḳībü’l-eşrāf Es‘ad-zāde 

Efendi  merḥūm ile ‘aḳd-i peyvend-i muṣâheret itmişler idi. 

Āẟārlarından Rif‘atī  maḫlaṣı ile eş‘ar-ı dürer-bārları vardur. Bu beyt andan 

nümūnedārdur:

Naẓm

Göñül geçdi bu bāġuñ sünbülinden yāsemenīnden

Velī geçmez o zülf-i müşg-bū-yı ‘anberīninden 



1274 METİN - Şeyhî’nin Şakâ’ik Zeyli

Ḳuyumcı-zāde Meḥemmed Efendi 1

el-Mevlā Meḥemmed. Bir zergerüñ ferzendi olmaġın “Ḳuyumcı-zāde Efen-

di” dimekle şehīr ve bu ta‘rīfle ma‘lūm-ı ṣaġīr ü kebīr olmış idi. Taḥṣīl-i ‘ilme  

kūşiş ve tekmīl-i ma‘ārife verziş idüp ‘ulemānuñ birinden iḥrāz-ı şeref-i mülāze-

met ve rāh-ı tedrīse ‘azīmet eyleyüp ḳırḳ aḳçe medreseden ma‘zūl iken biñ yet-

miş ṭoḳuz Cumāde’l-ūlā’sında Cezmī Meḥemmed ‘Abdü’l-kerīm Efendi  yirine 

Anbār Ġāzī Medresesi  virilüp seksen beş Ramażān’ında Ebe-zāde Meḥemmed 

Efendi  yirine Ferhād Paşa Medresesi ’ne ḥareketle kām-revā olmışlar idi. Seksen 

yedi Şa‘bān’ında Coġrāfī Ebū Bekr Efendi  yirine Ümmü’l-veled Medresesi ’ne 

gelüp seksen sekiz Rebī‘ü’l-evvel’inde Esīrī Birāderi Ḳāḍī-‘asker Burusī Muṣṭafā 

Efendi ’nüñ müceddeden binā itdükleri medreseleri ibtidā bunlara tevcīh olın-

dı. Ṭoḳsan bir Muḥarrem’inde Dāvūd-zāde İbrāhīm Efendi  yirine Fetḥiyye ’de 

vāḳı‘a Sinān Paşa Medresesi ’ne irtiḳā, ṭoḳsan iki Receb’inde Ḥıfẓī Muṣṭafā 

Efendi  yirine Medāris-i Süleymāniyye ’den2 birine i‘tilā eyleyüp ṭoḳsan üç Re-

bī‘ü’l-āḫir’inde Çivi-zāde ‘Aṭā’u’llāh Efendi  ḥażretleri yirlerine Rüstem Paşa 

Medresesi ’ne zīnet-baḫşā, ṭoḳsan dört Ramażān’ında Nā’ib Maḥmūd Efendi  

yirine Sinān Paşa Dārü’l-ḥadīẟi  i‘ṭā olınup sene-i mezbūre Şevvāl’inde selefi 

maḥlūlinden Maḥmūd Paşa Medresesi ’ne revnaḳ-efzā olmışlar idi. Ṭoḳsan beş 

Ẕi’l-ḳa‘de’sinde enfās-ı ma‘dūde-i ḥayāṭı tamām ve medrese-i maḥlūleleriyle 

Ḳaramanī Aḥmed Efendi  be-kām oldı. 

Mevlānā-yı mezbūr [287a] ma‘ārif ile3 meşhūr, tārikü’l-külfet, leẕīẕü’ṣ-ṣoḥ-

bet idi. 

Vālide Ketḫudāsı İmāmı Süleymān Efendi 

el-Mevlā Süleymān. Vilāyet-i Bosna ’dan ẓuhūr ve ḳaṭ‘-ı menāzil-i sinīn ü 

şühūr idüp ārzū-yı diyār-ı Rūm ve dārü’l-mülk-i İstanbul ’a ḳudūm itdükde 

Vālide Sulṭān Ketḫudāsı Muṣṭafā Efendi ’ye intisāb ile imāmetleri ḫıdmetin 

iktisāb ve anlaruñ himmetiyle Şeyḫü’l-İslām Minḳārī-zāde Efendi ’nüñ mülā-

zemetleriyle kām-yāb olmış idi. Ba‘de tekmīli’l-medāris ḳırḳ aḳçe medreseden 

1 Evvelu müderrisin bi-medreseti Ḳāḍī-‘asker Muṣṭafā Efendi. Fī 27 Rebī‘ü’l-evvel sene 1088 [H 

nüshasında bu kayıt yoktur.]

2 Süleymāniyye’den H: ẞemāniyye’den S.

3 S 311a.

ma‘zūl ve muntaẓır-ı neyl-i me’mūl iken biñ yetmiş beş Şa‘bān’ında Sivasī-zā-

de Meḥemmed Efendi  yirine Ḫıżr Çāvuş Medresesi  ḫāricine ‘āric, seksen bir 

Muḥarrem’inde Ebe-zāde Meḥemmed Efendi  yirine Receb Paşa Medresesi ’ne 

ḥareketle mübtehic olmışlar idi. Seksen beş Cumāde’l-ūlā’sında Ṣafāyī Muṣṭafā 

Efendi  yirine yine1 ibtidā ḫāric ile Zeynī Çelebi Medresesi ’ne tenzīl olınup 

seksen yedi Ramażān’ında Yek-çeşm Süleymān Efendi  yirine Kepenekci Sinān 

Medresesi  iḥsān olındı. Ṭoḳsan iki Receb’inde Ṣarı Aḥmed Efendi  yirine ẞā-

niye-i Ḳāsım Paşa Medresesi ’ne gelüp ṭoḳsan dört Ramażān’ında Ṭrabzonī 

Meḥemmed Efendi yirine İbrāhīm Paşa-yı Cedīd Medresesi ile ḳadr ü menzi-

letleri mezīd oldı. Ṭoḳsan beş Ẕi’l-ḥicce’sinüñ onıncı güni ḥicce-i ‘ömri tamām 

ve ‘ālem-i ervāḥa ḫırām eyleyüp medrese-i maḥlūleleri Bosnevī ‘Abdü’l-bāḳī 

Efendi ’ye in‘ām olındı. 

Mevlānā-yı merḳūm dāḫil-i ‘idād-ı ‘ulemā-yı rüsūm, nīk-ḫaṣlet, ṣāfī-ṭaviy-

yet idi.

Mūsā-zāde ‘Abdü’l-bāḳī Efendi 

el-Mevlā ‘Abdü’l-bāḳī ibnü’l-mevlā Mūsā. ‘Ulemā-yı devlet-i Sulṭān Murād 

Ḫān-ı Rābi‘ ’den tercemesi bu cerīdede meẕkūr olan Ḳara Mūsā Efendi ’nüñ 

ferzend-i ercmendi Mūsā-zāde ‘Abdü’l-bāḳī Efendi ’dür. Noḳta-i vücūdı zīver-i 

ṣaḥīfe-i şühūd2 olup taḥṣīl-i sevāda beẕl-i mechūd iderek ‘alā-ḥasebi’l-‘āde ḥa-

reket ve duḫūl-i ṭarīḳa himmet eyleyüp Şeyḫü’l-İslām Yaḥyā Efendi’den  mülā-

zemetle be-kām olduḳdan ṣoñra devr-i medāris-i mu‘tāde ile ḳırḳ aḳçe med-

reseden ma‘zūl ve muntaẓır-ı neyl-i me’mūl iken biñ altmış yedi Receb’inde 

Monlā-zāde Ḥasan Efendi  yirine Ḳāḍī Ḫayrü’d-dīn Medresesi  ḫāricine ‘āric, 

yetmiş Ṣafer’inde Beyāżī-zāde Aḥmed Efendi  yirine Kepenekci Sinān Medre-

sesi ’ne ḥareketle mübtehic olmış idi. Yetmiş bir Muḥarrem’inde Emīr-i Buḫārī 

Şeyḫi Dāmādı Seyyid Aḥmed Efendi  yirine Ümmü’l-veled Medresesi  virilüp 

yetmiş dört Cumāde’l-āḫire’sinde Yūsuf Paşa İmāmı Ebū Bekr Efendi  yirine 

Ḥasan Efendi Medresesi ’ne gelmişler idi. Yetmiş beş Muḥarrem’inde Ḫān-zāde 

Ḫˇācesi Muṣlī Efendi  yirine Ḥācī Ḥasan-zāde Medresesi ’ne pā-nihāde olup 

yetmiş altı Cumāde’l-āḫire’sinde İsmā‘īl-zāde Muṣṭafā Efendi  yirine Ḥaydar 

1 yine H: -S.

2 şühūd S: vücūd H.

Paşa Medresesi  ile kām-revā olmışlar idi. Yetmiş ṭoḳuz Rebī‘ü’l-evvel’inde ‘İṣ-

metī Ḫıṣmı Meḥemmed Efendi  yirine Şeyḫü’l-İslām Yaḥyā Efendi Medresesi  

in‘ām, seksen Rebī‘ü’l-āḫir’inde Ḳadrī-zāde Seyyid ‘Abdü’l-ḳādir Efendi  yiri-

ne medāris-i ẞemāniyye ’den biriyle ikrām olındılar. Seksen bir Muḥarrem’in-

de Nedīm Meḥemmed Efendi  maḥlūlinden Zāl Paşa Medresesi sezā görilüp 

 sene-i mezbūre Ẕi’l-ḥicce’sinde selef-i sālifi Ebū Bekr Efendi yirine ‘Alī Pa-

şa-yı Cedīd Medresesi  ile tecdīd-i sürūr itmişler idi. Seksen yedi Ramażān’ın-

da La‘lī-zāde ‘Abdü’l-‘azīz Efendi  yirine Ebā Eyyūb-i Enṣārī Medresesi  iḥsān, 

seksen sekiz Şevvāl’inde ḫāmis-i Süleymāniyye i‘tibārıyla Ḳapucı-zāde Aḥmed 

Efendi  maḥlūlinden İstanbul ’da vāḳı‘a Vālide Sulṭān Medresesi  ile taḥṣīl-i ‘izz 

ü şān itdiler. Ṭoḳsan bir Muḥarrem’inde Şām-ı şeref-encām  pāyesi żamīmesiyle 

Öreke [287b]-zāde Aḥmed Efendi  yirine Ġalaṭa  ḳażāsında1 murabba‘-nişīn-i 

mesned-i aḥkām olmışlar idi. Ṭoḳsan iki Muḥarrem’inde ‘azl olınup yirleri 

Anḳaravī Meḥemmed Efendi’ye  arpalıḳ ta‘yīn olındı. Ṭoḳsan altı Rebī‘ü’l-ev-

vel’inde bir kölesini ḍarb u tehdīd murād itmek ile ol yezīd mübāşir-i emr-i 

‘aẓīm olup ṣāḥibü’t-tercemeyi şehīd itmiş idi.

Mevlānā-yı mezbūr ‘ilm-i kāffe sa‘y ile meşhūr, gūşe-gīr-i inzivā, merd-i 

bī-pervā idi. 

Ḳara Himmet Efendi 

el-Mevlā Himmet. Vilāyet-i Anaṭolı ’dan bedīd ve nā’il-i rütbe-i dāniş ü dīd 

olup dārü’l-mülk-i İstanbul ’a hicret ve ṣadr-ı a‘ẓam-ı sābıḳ Köprili Meḥemmed 

Paşa ’ya intisāb ile ‘ulemā-yı kirāmuñ birinden iḥrāz-ı şeref-i mülāzemet eyle-

yüp ba‘de tekmīli’l-medāris ḳırḳ aḳçe medreseye mevṣūl ve andan daḫı ma‘zūl 

iken biñ altmış ṭoḳuz Muḥarrem’inde Gelibolı ’da Muṣṭafā Paşa Medresesi  i‘ṭā 

olınup yetmiş Ẕi’l-ḳa‘de’sinde Veliyyü’d-dīn Efendi  yirine Marzubān Ḫātūn 

Medresesi ’ne naḳl olınmış idi. Yetmiş iki Şevvāl’inde Sa‘dī-zāde Seyyid Hibe-

tu’llāh Efendi  yirine ber-vech-i mevleviyyet Sinob  ḳażāsına manṣūb ḳılınup 

yetmiş beş Muḥarrem’inde ma‘zūl ve yirlerine Emīne Ḳadın-zāde Ḥasan Efen-

di  mevṣūl oldı. Seksen yedi Receb’inde Ebe-zāde Meḥemmed Efendi  yirine 

Erzenü’r-rūm  ḳażāsı iḥsān olınup ṭoḳsan Cumāde’l-ūlā’sında ‘azl ve yirlerine 

Edrinevī ‘Abdu’llāh Efendi  vaṣl olındı. Ṭoḳsan bir Ẕi’l-ḳa‘de’sinde ḫalefi yirine 

1 S 311b.

ẟāniyen manṣıb-ı meẕkūra i‘āde olınup ṭoḳsan dört Ẕi’l-ḥicce’sinde munfaṣıl 

ve yirlerine Ṣarı Muṣṭafā Efendi  vāṣıl oldı. Biñ ṭoḳsan altı senesi ḥudūdında 

intiḳāl ve ‘ālem-i ervāḥa irtiḥāl eyledi.

Merḥūm-ı mezbūr “Ḳara Himmet Efendi ” dimekle meşhūr, pīr-i mu‘am-

mer, ṣalāḥ-ı ḥālle muḫammer idi.

Üsküdarī Şeyḫ Maḥmūd Efendi-zāde Seyyid Muṣṭafā Efendi 

el-Mevlā es-Seyyid Muṣṭafā bin Meḥemmed. Bu ṭabaḳada tercemesi 

sebḳ iden Üsküdarī Şeyḫ Maḥmūd Efendi  merḥūmuñ kerīme-zādesi Seyyid 

Maḥmūd Efendi’nüñ birāder-i mihteri ve ‘azīz-i müşārun ileyhüñ ḥafīd-i 

sa‘d-aḫteri Seyyid Muṣṭafā Efendi ’dür. Ṣiġar-ı sinninde Şeyḫü’l-İslām ‘Ab-

dü’r-raḥīm Efendi  ḫıdmetlerinden mülāzemetle be-kām olup çoḳ geçmedin biñ 

elli sekiz Muḥarrem’inde Ṣarı ‘Abdu’llāh Efendi  yirine yeden-be-yed İzmir  ḳażā-

sıyla tevḳīr olınup bilā-meşaḳḳati’t-tedrīs mevleviyyetde ḳarār itdüklerinde:

Mıṣrā‘

 دوõĻÜ ÛĤرا ĝÖא ĳ×Ĭد 1

mażmūnı āşkār olup sene-i mezbūre Receb’inde ‘azlle telḫ-kām ve yirleriy-

le Baltacı Muṣṭafā Efendi  ẟāniyen be-kām oldı. Mervīdür ki ṣāḥibü’t-terce-

me on sekiz yaşında mülāzım olup ber-resm-i me’nūs ḳaṣd-ı dāmen-būs ile 

Şeyḫü’l-İslām ‘Abdü’r-raḥīm Efendi  ḥużūrına varduḳlarında ba‘de’t-tebrīk 

“Ḳarīben mevleviyyetle mesrūr olasuz.” diyü du‘ā iderler. Birḳaç gün mürū-

rında Şeker-pāre Ḳadın  recāsıyla manṣıb-ı mezbūra nā’il olup ‘örf ve üst ile 

ḥużūrlarına vāṣıl olduḳda “Çelebi ḫayrın görmeyesin.” diyü ḫiṭāb idicek bun-

lar daḫı “Yā Sulṭānum! Mülāzım olduġımuzda ḳarīben mevleviyyete himmet 

buyurmışdıñuz. Fe-li’llāhi’l-ḥamd żāyi‘ olmadı.” didükde “Bizüm murādımuz 

yolıyla dimekdür.” cevābıyla ilzām itmişler idi. Fi’l-ḥaḳīḳa ol rütbenüñ ḫayrı 

görilmeyüp biñ altmış üç Şevvāl’inde Seyyid ‘Abdü’l-mecīd Efendi  def‘a-i ẟāni-

yesi yirine Ḳayṣeriyye  ḳażāsı tevcīh olınmış idi. Altmış dört Şevvāl’inde ma‘zūl 

ve yirlerine Şāmī Ḫalīl Efendi  mevṣūl oldı. Altmış altı Şevvāl’inde Teẕkireci 

‘Abdu’llāh Efendi  yirine Diyārbekr  ḳażāsı virilüp altmış yedi Ramażān’ında ‘azl 

1 “Hızla (gelen) devlet (ikbal) kalıcı olmaz.”

ve yirlerine ẟāliẟen Şāmī Yaḥyā Efendi  vaṣl [288a] olındı. Yetmiş bir Cumā-

de’l-ūlā’sında İmām-zāde Meḥemmed Sa‘dī Efendi  yirine Baġdād -ı bihişt-ābād 

ḳażāsıyla1 ber-murād olup yetmiş iki Şa‘bān’ında munfaṣıl ve yirlerine ẟāniyen 

Ebu’l-beḳā Eyyūb Efendi  vāṣıl oldı. Yetmiş beş Şa‘bān’ında Ser-ḥaddī Muṣṭafā 

Efendi  yirine Filibe  ḳażāsı ‘ināyet olınup yetmiş altı Şevvāl’inde ma‘zūl ve yir-

lerine Berber-zāde ‘Abdü’r-raḥīm Efendi  mevṣūl oldı. Seksen iki Şa‘bān’ında 

Martolos-zāde ‘Abdu’r-raḥmān Efendi  yirine Üsküdar  ḳażāsı sezāvār görilmiş 

idi. Seksen dört Receb’inde ‘azl ve yirlerine Ḳāsım Paşalı Çāvuş-zāde Muṣṭafā 

Efendi  vaṣl olındı. Seksen sekiz Muḥarrem’inde A‘rec-zāde ‘Abdu’llāh Efen-

di  yirine Medīne-i Münevvere  ḳażāsıyla ta‘ẓīm olınmışlar idi. Seksen ṭoḳuz 

Muḥarrem’inde munfaṣıl ve yirlerine Hābīl-zāde ‘Ömer Efendi  vāṣıl oldı. Bun-

lara ṭoḳsan Cumāde’l-āḫire’sinde Aḳ Maḥmūd Efendi  üzerinden Būy-ābād  

ḳażāsı arpalıḳ virildi. Ṭoḳsan beş Rebī‘ü’l-āḫir’inde Burusa  pāyesi żamīmesiyle 

Ṣaḥḥāf Resūl Efendi  maḥlūlinden Şām-ı dārü’s-selām  ḳażāsıyla ikrām olındılar. 

Arpalıḳları ber-vech-i mevleviyyet Alaşehrli ‘Abdu’llāh Efendi ’ye tevcīh olındı. 

Ṭoḳsan altı Rebī‘ü’l-āḫir’inde ḳāżī iken dā’in-i ecel müteḳāżī ve ḳażā’-yı deyn-i 

vācibü’l-edā-yı cāna rāżī olup yirlerine Kellā Maḥmūd Efendi  ḳāḍī oldı.

Mevlānā-yı mezbūr ḥüsn-i ḥālle meşhūr, nīk-nefs ü ferruḫ-nijād, dervīş-nihād, 

pāk-i‘tiḳād, ẕī-ẟervet, mā’il-i ṣoḥbet, ḥalīm ü selīm, mażyāf u2 kerīm idi. 

Erżurūmī Velī Efendi 

el-Mevlā Velīyyü’d-dīn. Belde-i Erzenü’r-rūm ’dan ẓuhūr ve āftāb-ı luṭf-ı 

nā-mütenāhī-i ilāhīden istifāża-i nūr-ı şu‘ūr idüp cins-i nefīs-i fażl u kemāl 

kesbine ṭālib ve ‘arā’is-i nefā’is-i ‘ulūma velī ve ebkār-ı efkār-ı fünūna müstev-

lī olmaġa rāġıb olduḳda terk-i rāḥat u ḥużūr ve Daġıstān  ve ‘Acem  ‘ulemāsı 

ve Āmidī ‘Abdu’r-raḥmān Efendi  ve Şeyh Seyyid Meḥemmed el-Vānī Efendi  

ḫıdmetlerinde cem‘-i nefā’is-i nā-maḥṣūr idüp miyān-ı erbāb-ı ‘ilm ü ‘irfānda 

kemāl-i istīhāl ile mümtāz ve serv-i ser-sebz gibi ḫil‘at-i fażl-ı bī-kerān ile ser-

efrāz olduḳda ṣīt u ṣadā-yı iştihārı āfāk-gīr ve ṭanīn-endāz-ı mesāmi‘-i ṣaġīr 

ü kebīr olup masḳaṭ-ı re’si olan belde-i meẕkūrede Ḫātūniyye Medresesi  ile 

ḳanā‘at ve niçe müddet irşād-ı ṭalebe-i ‘ulūma beẕl-i himmet ve efḍal-i ‘ibādāt 

1 S 312a.

2 ü H: -S.

olan ta‘līm-i ‘ilm ü ḥikmete ṣarf-ı miknet ü ḳudret idüp bu ḥāl-i ḫuceste-me’āl 

ile güẕārende-i eyyām ü leyāl iken biñ ṭoḳsan altı senesi ḫilālinde pertev-i nūr-ı 

vücūdı mużmaḥil ve ‘ālem-i ḳudse müsta‘cil olmış idi. Sinn-i şerīfleri yetmiş 

beş sāle yetmiş idi. 

Mevlānā-yı müşārun ileyh ṣubbet sicālü’r-raḥmeti ‘aleyh,1 muḳtedā-yı aḫlāf, 

ḫayrü’l-ḫalef-i eslāf, fāżıl-ı müşārün ileyh bi’l-benān, üstād-ı ṭalebe-i zamān, 

ṣadr-nişīn-i fażl u hüdā, reh-ber-i erbāb-ı ‘ilm ü taḳvā, pey-rev-i ‘ulemā-yı 

‘āmilīn ve sālik-i meslek-i ṣuleḥā-yı müteverri‘īn, ferd-i şāmil, merd-i kāmil 

idi. Merḥūm-ı cennet-mekān-ı firdevs-āşiyān Sulṭān Meḥemmed Ḫān-ı Rābi‘  

zamānında birḳaç def‘a İstanbul ’a gelüp ḥużūr-ı hümāyūnda derse ḥāżır olup 

rütbe-i fażlı meşhūd-ı erbāb-ı fażl u kemāl olmış idi.

Bosnevī ‘Abdü’l-bāḳī Efendi 

el-Mevlā ‘Abdü’l-bāḳī. Bosna Sarāyı ’ndan ẓuhūr ve istifāża-i nūr-ı şu‘ūr 

idüp ‘ulemā-yı Rūm mecālis-i ifādelerinde taḥṣīl-i ma‘ārif ü ‘ulūm iderek 

Şāriḥ-i Füṣūṣ-zāde Ḥasan Efendi  ḫıdmetlerinden mülāzım ve ṭarīḳ-ı tedrīse 

‘āzim olup devr-i medāris-i mu‘tāde ile ḳırḳ [288b] aḳçe medreseden ma‘zūl 

ve muntaẓır-ı neyl-i me’mūl iken biñ seksen beş Ramażān’ında Ḫˇāce-zāde 

Luṭfu’llāh Efendi 2 yirine Muḥyī’d-dīn el-Ḳocevī Medresesi  ḫāricine ‘āric, ṭoḳ-

san bir Muḥarrem’inde Dāvūd-zāde Meḥemmed Efendi  yirine Başcı İbrāhīm 

Medresesi ’ne ḥareketle mübtehic olmış idi. Ṭoḳsan dört Ramażān’ında Vālide 

Ketḫudāsı İmāmı Süleymān Efendi  yirine ẞāniye-i Ḳāsım Paşa Medresesi  ile 

kām-revā olup ṭoḳsan altı Rebī‘ü’l-evvel’inde selefi Süleymān Efendi maḥlūlin-

den İbrāhīm Paşa-yı Cedīd Medresesi  ile ḳadr ü menziletleri mezīd olmış iken 

sene-i mezbūre Rebī‘ü’l-āḫir’inüñ altıncı güni rebī‘-i ḥayātı mübtelā-yı ḫazān 

ve ṭarab-ḫāne-i ṣafāsı beytü’l-aḥzān olup ‘ālem-i ervāḥa irtiḥāl ve seleflerine it-

tiṣāl itdüklerinde medrese-i maḥlūleleri Teẕkireci ‘Alī Efendi-zāde Meḥemmed 

Efendi ’ye intiḳāl eyledi.

Merḥum-ı merḳūm fażīlet-i ‘ilmiyye ile ma‘lūm idi.

1 “Rahmet kovaları onun üzerine dökülsün.”

2 S 312b.

Hanlı-zāde Meḥemmed Efendi 

el-Mevlā Meḥemmed. Medīne-i Āmid  ḳurbinde Hān  nām ḳasaba sükkā-

nından bir merd-i sa‘ādetmendüñ ferzend-i ḫıredmendi olmaġla “Hanlı-zāde 

Efendi” dimekle şehīr ve bu ta‘rīfle ma‘lūm-ı ṣaġīr ü kebīr olmışlardur. İbtidā 

Velī Efendi ’den telemmüẕ ba‘dehu Kürd ‘Abdu’r-raḥmān Efendi  dārü’l-ifāde-

sinde teleẕẕüẕ idüp kesb-i kemāl ve taḥṣīl-i rütbe-i fażīlet ü istīhāl eyledükde 

medīne-i mezbūrede vāḳi‘ ‘Alī Paşa Medresesi  iḥsān olınup Mes‘ūdiyye Med-

resesi  daḫı ilḥāḳ olınmış idi. Ṣīt u ṣadā-yı iştihārı ‘ālem-gīr olduḳda vezīr-i 

müşterī-tedbīr Köprili-zāde Fāżıl Aḥmed Paşa  ṭaraf-ı devlete da‘vet idüp birā-

der-i kihterleri Muṣṭafā Beg  ve ‘ammu-zādeleri Ḥüseyn Çelebi ’ye mu‘allim 

ta‘yīn itmişler idi. Ba‘de zamān vilāyetlerine revān olup ṭalebe ve muḥaṣṣılīne 

ifāde-i ‘ilm ü ‘irfān üzere güẕārende-i evḳāt iken ṣadr-ı a‘ẓam-ı sābıḳ Mer-

zifonī Ḳara Muṣṭafā Paşa  zamānında ẟāniyen dārü’l-mülk-i İstanbul ’a da‘vet 

olınduḳlarında iltifāt-ı bī-kerānına maẓhar olduġından mā‘adā biñ ṭoḳsan 

bir Cumāde’l-ūlā’sında Seyyid Ca‘fer Efendi  yirine buḳ‘alik ile Dārü’l-ḥadīẟ-i 

Süleymān Ḫānī  erzānī görilmekle tekrīm olınup müştaġil-i vaẓīfe-i ta‘līm ü 

tefhīm oldılar. Ṭoḳsan dört tārīḫinde paşa-yı merḳūm ile Peç Seferi’ ne gidüp 

‘avdetde vezīr-i mezbūr ‘arṣa-i şühūddan nā-būd ḳılınmaġla bunlar bilā-sened 

ḳalmışlar idi. Ṭoḳsan altı Cumāde’l-ūlā’sında medreseleri Bāḳī-zāde İsmā‘īl 

Efendi ’ye tevcīh olınup bunlar ṣıfru’l-yed ḳalduḳda vaṭanlarına ‘azīmet idüp 

eẟnā-yı ṭarīḳde intiḳāl ve ‘ālem-i ervāḥa isti‘cāl eyledi. 

Mevlānā-yı mezbūr fażīlet ü kemāl ile meşhūr, aḳrānından mümtāz, ‘ulemā-

yı şarḳ beyninde ser-efrāz idi. 

Āẟārlarından uṣūl-i ḥadīẟde Nuḥbe Şerḥi  üzerine ta‘līḳātı meşhūrdur.

Ḥaleb Müftīsi Kevākibī-zāde Meḥemmed Efendi 

el-Mevlā Meḥemmed bin Ḥasan bin Aḥmed bin Ebū Yaḥyā Şeyḫ Meḥem-

med el-Kevākibī eṣ-Ṣafevī el-Erdebīlī. Ānifen tercemesi sebḳ iden Kevāki-

bī-zāde Şeyḫ Meḥemmed Efendi  merḥūmuñ ‘ammīleri Ḥasan Efendi’nüñ 

maḫdūm-ı ḫıredmendi Meḥemmed Efendi’dür. Ḥalebü’ş-şehbādan bedīd ve 

nā’il-i rütbe-i dāniş ü dīd olup vālid-i mācidleri Ḥasan Efendi ḳuṭr-ı Anaṭolı ’da 

ḳużāt-ı sütūde-ṣıfātdan olmaġla bunlar daḫı taḥṣīl-i ‘ilme himmet ve esātiẕe-i 

‘aṣr dārü’l-ifādelerine ‘azīmet ile kesb-i kemāl ve nā’il-i derece-i ‘ālü’l-‘āl olmış-

lar idi. Şeyḫü’l-İslām Yaḥyā Efendi ’den mülāzım ve ṭarīḳ-ı tedrīse ‘āzim olup 

devr-i medāris ve ‘aḳd-i mecālis iderek ḳırḳ aḳçe medreseye mevṣūl ve andan 

daḫı ma‘zūl olduḳdan1 ṣoñra bir2 ṭarīḳı iḫtiyār [289a] itmeyüp masḳaṭ-ı re’sleri 

olan Ḥaleb ü’ş-şehbāda me’ẕūn bi’l-iftā  oldılar. Bir müddetden ṣoñra Mekke -i3 

Mükerreme pāyesiyle ta‘ẓīm ve Sermīn ḳażāsı arpalıġıyla tekrīm olındılar. Bu 

ḥāl üzere sübḥa-şümār-ı eyyām u leyāl iken biñ ṭoḳsan altı senesi ḥudūdında 

intiḳāl ve ‘ālem-i ‘uḳbāya irtiḥāl eyledi.

Mevlānā-yı müşārun ileyh ṣubbet sicālü’r-raḥmeti ‘aleyh,4 envā‘-ı feżā’il ile ārās-

te ve ḫaṣā’il-i celīle ile pīrāste, her fende māhir, mecmū‘a-i cevāhir-i nevādir, baḥ-

rü’l-‘ulūm, kenzü’l-fühūm, pīr-i mu‘ammer, ṣalāḥ-ı ḥālle muḥammer idi.

Ḥicāzī-zāde Seyyid ‘Abdu’llāh Efendi 

el-Mevlā es-Seyyid ‘Abdu’llāh bin Meḥemmed el-Ḥicāzī. Medīne-i Ḥa-

lebü’ş-şehbā dan ẓuhūr ve isti‘dād-ı māder-zād ile istifāża-i nūr-ı şu‘ūr itdük-

de ‘ulemā-yı ‘aṣrından müftī-i beled Kevākibī-zāde Meḥemmed Efendi ’den 

ve Meḥemmed Emīn Lārī ’den ve bunlar emẟāli fużalādan taḥṣīl-i ‘ulūm ve 

tekmīl-i manṭūḳ u mefhūm ile emāẟil-i emẟālden mümtāz ve serv-i ser-sebz 

gibi ser-efrāz olduḳda ol şehrde Medrese-i Ḥalāviyye  tevcīhiyle şīrīn-kām ve 

neḳābet-i eşrāf ile maẓhar-ı ikrām olup Diyārbekr  pāyesiyle ta‘ẓīm ve mevle-

viyyet rütbesiyle tekrīm olınduḳdan ṣoñra ṣīt-i iştihārı vezīr ibnü’l-vezīr Köp-

rili-zāde Fāżıl Aḥmed Paşa  sem‘ine ḳar‘ itmekle āsitāneye da‘vet ve meclis-i 

‘ālīlerine duḫūle ruḫṣat virilmekle taḥṣīl-i ülfet idüp nedīm-i ḫāṣ mertebesinde 

iḫtiṣāṣ bulduḳda ba‘ż-ı ḥavāşī ṣūret-i ḫayır-ḫˇāh u ṣadāḳatkārīde ṣāḥibü’t-ter-

cemeye naṣīḥat idüp “Devletüñ ‘adem-i beḳāsı beyyin ve fırṣat fevti kemāl-i 

ḥamāḳatdan idügi müte‘ayyindür. İmdi siz bu intisāb ile vezīrden bir manṣıb 

ṭaleb itseñüz ol ān ḥāṣıl ve maṭlabıñuza nā’il olur idiñüz.” diyü ıṭmā‘ itmek-

le bunlar daḫı ol ārzūda olduḳların ‘arż u inhā ve birḳaç def‘a dil-ḫˇāhların 

niyāz u recā itmeleri bā‘iẟ-i i‘rāż ve iltifāt-ı sābıḳadan iġmaż olup biñ seksen 

iki Ramażān’ında ẞireli Maḥmūd Efendi  yirine muḳaddemā mutaṣarrıf olduġı 

1 olduḳdan H: olduḳlarından S.

2 bir S: -H.

3 S 313a.

4 “Rahmet kovaları onun üzerine dökülsün.”



1282 METİN - Şeyhî’nin Şakâ’ik Zeyli

pāyeden bi’l-fi‘l Diyārbekr  ḳażāsı tevcīh olındı. Seksen üç Cumāde’l-ūlā’sında 

şükāt sebebiyle ma‘zūl ve yirlerine ẟāniyen Seyrek-zāde Ḥāfıẓı Muṣṭafā Efendi  

mevṣūl oldı. Bunlar dūr-ā-dūr maṭrūḥ u mehcūr kalduḳda bi’l-āḫire vaṭan-ı 

aṣlīlerine vuṣūle sebeb olmaḳ mülāḥaẓasıyla seksen ṭoḳuz tārīḫinde Devlet-i 

‘Aliyye ile Edrine ’ye gelüp yigirmi gün miḳdārı ḳarārdan ṣoñra yine ‘avdet 

ve kendüye Ḳuds-i Şerīf  ḳażāsı ve sādāt teftīşi tevcīh olınmaḳ işā‘at idüp bu 

vechle diyārına revāna bahāne itmekle Ḥaleb ’e dāḫil, ba‘dehu menzil-be-men-

zil teftīş-i sādāt iderek Mıṣr ’a vāṣıl olmış idi. Anda daḫı teftīşe taṣaddī eyledük-

de ahālī-i Ḳāhire  müsā‘ade itmeyüp belki bir fesāda mü’eddī olmaḳ iḥtimāliyle 

rū-be-rāh-ı cānib-i Ḥicāz ve ba‘de ḳażā’i’l-vaṭar belde-i Şehbā’ya sāye-endāz 

olmışlar idi. Ṭoḳsan altı Cumāde’l-ūlā’sında ehl-i beled ictimā‘ıyla ḳatl olındı. 

Mevlānā-yı mezbūr ‘ulūm-ı ‘Arabiyye ve fünūn-ı edebiyyede kemāl ile meş-

hūr, envā‘-ı ma‘ārif ile ārāste ve enḥā-yı feżā’il ile pīrāste, elsine-i ẟelāẟe tekel-

lümine ḳādir, envā‘-ı ḫaṭla enḥā-yı inşā taḥrīrinde māhir, ḫoş-ṣoḥbet ü nedīm, 

ẓarīf ü fehīm idi. 

Ekẟer-i evḳāt īḳā‘-ı mekr ü fesādāt iderdi. Meẟelā tevḳī‘āt-ı sulṭāniyyeye 

taḳlīd idüp dīvānī ḫaṭla menāṣıb fermānı taḥrīr ve zamānında olan ḥükkām 

imżāsına teşbīh iderek istedügi māddeye [289b] ḥüccet imlā vü tasṭīr idüp 

muḥayyer-i ‘uḳūl, efā‘īl-i nā-ma‘ḳūl iderdi.

‘Aṭā’u’llāh Efendi [Bālī-zāde Efendi ‘Aṭāsı] 

el-Mevlā ‘Aṭā’u’llāh. Vilāyet-i Ḳasṭamonı ’dan bedīd ve nā’il-i rütbe-i dāniş ü 

dīd olduḳda ṭaḥṣīl-i biżā‘a-i ‘ilmiyye ve tekmīl-i ādāb-ı resmiyye eyleyüp ṣadr-ı 

‘ālī-ḳadr Ḫˇāce-zāde ‘Abdu’llāh1 Efendi ’den mülāzım ve ṭarīḳ-ı tedrīse ‘āzim olup 

devr-i medāris-i mu‘tāde ile ḳırḳ aḳçe medreseden ma‘zūl iken biñ altmış yedi 

Rebī‘ü’l-āḫir’inde Bālī-zāde Meḥemmed Efendi  yirine Papasoġlı Medresesi  viri-

lüp sene-i meẕkūre Şa‘bān’ında Neffātī Şeyḫ Meḥemmed Efendi  yirine Ḥāmid 

Efendi Medresesi ’ne gelmişler idi. Yetmiş Ṣafer’inde yirlerinde ḥareket-i miẟliy-

ye i‘tibār olınup yetmiş iki Ṣafer’inde Anṭāḳıyyeli Muṣṭafā Efendi  yirine Başcı 

İbrāhīm Medresesi  ile tekrīm, yetmiş altı Cumāde’l-āḫire’sinde Muḥarrem-zāde 

Meḥemmed Efendi  yirine Pervīz Efendi Medresesi  ile ta‘ẓīm olınmışlar idi. Yet-

1 S 313b.

miş ṭoḳuz Rebī‘ü’l-evvel’inde Bezirci-zāde Maḥmūd Efendi  yirine Şāhḳulı Med-

resesi ’ne gelüp seksen bir Cumāde’l-āḫire’sinde Kec-dehān Dāmādı-zāde Şeyḫ 

Muṣṭafā Efendi  yirine Nişāncı Paşa-yı ‘Atīḳ Medresesi ’nde ferş-i seccāde-i ders ü 

taḥḳīḳ itmişler idi. Seksen üç Muḥarrem’inde Gölbāzārī Ḥüseyn Efendi  yirine 

Bosna  ḳażāsı ḥükūmeti tefvīż olınup seksen dört Receb’inde ma‘zūl ve yirleri-

ne Ca‘fer-zāde Ramażān Efendi  mevṣūl oldı. Seksen yedi Ẕi’l-ḳa‘de’sinde Kürd 

‘Abdü’l-ġanī Efendi  yirine Ṣofya  ḳażāsı virilüp seksen ṭoḳuz Cumāde’l-ūlā’sın-

da ‘azl ve yirlerine Ṣolaḳ-zāde Ḫalīl Efendi  vaṣl olındı. Ṭoḳsan üç Receb’inde 

Anḳaravī-zāde Ḥasan Efendi  yirine Diyārbekr  ḳażāsı ‘ināyet olınup ṭoḳsan dört 

Rebī‘ü’l-āḫir’inde Ṣarı Yūsuf Efendi  maḥlūlinden Ḳayṣeriyye  ḳażasına naḳl ü teb-

dīl ve yirleriyle ‘Abdu’llāh Efendi tebcīl ḳılındı. Ṭoḳsan beş Cumāde’l-āḫire’sin-

de munfaṣıl ve yirlerine ḫalef-i sālifleri Ramażān Efendi vāṣıl oldı. Ṭoḳsan altı 

Cumāde’l-ūlā’sında maraż-ı ẕātü’l-cenbden intiḳāl eyleyüp Edrineḳapusı  ḫāricin-

de Emīr-i Buḫārī Zāviyesi  civārında defn olındılar.

Mevlānā-yı mezbūr kemāl-i nezāhet ile meşhūr, vaḳūr u muḥteşem, 

ferḫunde-dem ādem idi. Şeyḫü’l-İslām Bālī-zāde Efendi  āsitānesine intisābları 

olmaġın “Bālī-zāde Efendi ‘Aṭāsı ” dirlerdi.

Çatalcalı Ḥasan Efendi 

el-Mevlā Ḥasan ibnü’l-mevlā ‘Alī. Bu ṭabaḳada ẕikri sebḳ iden Kūsec ‘Alī 

Efendi ’nüñ ferzend-i ercmendi Ḥasan Efendi’dür. Vilāyet-i Rūmili ’nde Çatalca  

ḳaṣabasından bedīdār ve dest-yārī-i naḳdīne-i isti‘dād ile mülāzemete sezāvār 

olup ba‘ż-ı ‘ulemādan mülāzım ve ṭarīḳ-ı tedrīse ‘āzim olmış idi. Ḳaṭ‘-ı menā-

zil ve ṭayy-ı merāḥil iderek ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ ṭoḳsan Şevvāl’inde Aḥmed Efendi yirine Ḳāḍī Maḥmūd 

Medresesi  ḫāricine ‘āric, ṭoḳsan bir Muḥarrem’inde Malāṭıyyeli Muṣṭafā Efen-

di  yirine ‘Abdu’r-raḥmān Paşa Medresesi ’ne ḥareketle mübtehic olup ṭoḳsan 

dört Ramażān’ında Efṭas Şeyḫī Seyyid Meḥemmed Efendi  yirine Şeyḫü’l-İslām 

Ḥüseyn Efendi Medresesi  ile ikrām olındılar. Ṭoḳsan beş Receb’inde Ṣaḥḥāf 

Şeyḫ-zāde Enes Efendi  yirine Sinob  ḳażāsına manṣūb ḳılınmış idi. Ṭoḳsan 

altı Receb’inde [290a] fevti ḫaberi vāṣıl ve manṣıb-ı maḥlūle Kerpiçci-zāde 

Meḥemmed Efendi  nā’il oldı.

Merḥūm-ı merḳūm dāḫil-i ‘idād-ı erbāb-ı rüsūm, ṣāfī-fu’ād, ḳavī-i‘tiḳād idi.

Ḳudsī-zāde Seyyid Meḥemmed Efendi 

el-Mevlā es-Seyyid Meḥemmed ibnü’l-mevlā Naḳībü’l-eşrāf Şeyḫ Meḥem-

med ibnü’l-mevlā es-Seyyid Meḥemmed Ḳudsī. Bu ṭabaḳaya zīver olan ecil-

leden Naḳībü’l-eşrāf Ḳudsī-zāde Şeyḫ Meḥemmed Efendi  merḥūmuñ necl-i1 

necībi ve maḫdūm-ı ḥasībi maḫādīm-i kirāmuñ ercmendi Seyyid Meḥemmed 

Efendi’dür. İ‘māl-i ser-māye-i isti‘dād ve cins-i fāḫir-i ‘ilm ü kemāli i‘dād itdük-

de bā-ḫaṭṭ-ı hümāyūn-ı sa‘ādet-maḳrūn ṣudūr-ı kirāmdan ‘Abdü’r-raḥīm-zā-

de mihteri Meḥemmed Efendi ’nüñ mülāzemetleriyle ikrām olınduḳlarından2 

ṣoñra esātiẕe-i ‘aṣrdan Ders-i ‘Ām Ṣāliḥ Efendi  ve Ḳara Ḫalīl Efendi  ve Cev-

herī-zāde Meḥemmed Efendi  mecālis-i ifādelerinden taḥṣīl-i ma‘ārif ü ‘ulūm ve 

i‘dād-ı levāzım-ı ādāb u rüsūm eyleyüp devr-i merātib ve aḫẕ-ı revātib iderek 

ḳırḳ aḳçe medreseden ma‘zūl iken biñ seksen altı Ramażān’ında Ḳadrī Efen-

di-zāde ‘Abdu’llāh Efendi  yirine Ḫādım Ḥasan Paşa Medresesi  ile kām-revā, 

seksen ṭoḳuz Şa‘bān’ında Ḳaramanī Aḥmed Efendi  yirine Kürkcibaşı Medre-

sesi ’ne revnaḳ-baḫşā olup ṭoḳsan iki Receb’inde Ḳaplan Paşa İmāmı ‘Ömer 

Efendi  yirine Sinān Paşa Sulṭānı Medresesi  erzānī görilüp ṭoḳsan beş Cumā-

de’l-āḫire’sinde Ḥāmid Efendi-zāde ‘Abdu’llāh Efendi  yirine medāris-i Ṣaḥn ’uñ 

birine i‘tilā itmişler idi. 

Beyt

Egerçi ḫāne-i pür-naḳşdur sarāy-ı cihān

Velī kitābeleri küllü men ‘aleyhā fān3 

mıṣdāḳınca ṭoḳsan altı Şevvāl’inüñ yigirmi dördinci İẟneyn güni ṭa‘ne-i ṭā‘ūn-

dan helāk ve vālid-i mācidleri cenbinde üftāde-i ḫāk-i pāk olup naḳş-ı seng-i 

mezārları ḫāl-i fāḳīr-i cāmi‘ü’l-ḥurūf Mecdī Meḥemmed Efendi  didügi tārīḫ-i 

mevzūndur: 

Mıṣrā‘

Mekānın cennet-i ‘adn ide Ḳudsī-zāde’nüñ Mevlā4 

1 necl-i H: naḫl-i S.

2 S 314a.

3 Kur’ân-ı Kerîm, Rahmân Sûresi, 55/26 ﴾ٍאنĘَ אıَĻْĥَĐَ īْĨَ ƫģُכ﴿ “Yeryüzünde bulunan her şey yok olucudur.”

4 źĳĨ כĬ زاده ĵøïĜ هïĺن اïĐ Ûĭä īĬכאĨ

Medrese-i maḥlūleleri Dāvūd-zāde Meḥemmed Efendi ’ye maḥal görildi. 

Maḫdūm-ı merḳūm ṭālib-i ma‘ārif ü ‘ulūm, evżā‘ u eṭvārı maḳbūl, kesb-i 

kemāle meşġūl, semīn ü ten-āver, maḫdūm-ı vecāhet-güster idi. 

İmām-zāde Süleymān Efendi 

el-Mevlā Süleymān ibnü’l-mevlā Ḥüseyn eş-Şāmī el-İmām. Bu ṭabaḳa 

evā’ilinde tercemesi sebḳ iden imām-ı sulṭānī ve muḳtedā-yı ḫāḳānī Şāmī Ḥü-

seyn Efendi  merḥūmuñ maḫdūm-ı kihteri ve İbrāhīm Efendi’nüñ birāder-i 

sa‘d-aḫteri Süleymān Efendi ’dür. Vālid-i mācidlerinden mülāzım ve Ṭrabzonī 

İbrāhīm Efendi ’den taḥṣīl-i ma‘ārife ‘āzim olup devr-i medāris iderek ḳırḳ aḳçe 

medreseden ma‘zūl iken biñ altmış yedi Receb’inde Tevfīḳī-zāde Meḥemmed 

Efendi  yirine Bāzirgānbaşı Medresesi  ḫāriciyle ‘āric, sene-i meẕkūre Ẕi’l-ḥic-

ce’sinde yirlerinde ḥareket i‘tibārıyla mübtehic olmışlar idi. Yetmiş dört Cumā-

de’l-āḫire’sinde Paşa-zāde İbrāhīm Efendi  yirine Ma‘lūl-zāde Medresesi ’nde 

basṭ-ı seccāde-i ifāde eyleyüp yetmiş ṭoḳuz Rebī‘ü’l-evvel’inde Mūsā-zāde Sey-

yid Muṣṭafā Efendi  yirine Ḥammāmiyye Medresesi ’ne taḥrīk olınmışlar idi. 

Seksen bir Şa‘bān’ında Ḫˇāce es-Seyyid Feyżu’llāh Efendi  yirine Ḥaydar Paşa 

Medresesi ’ne mevṣūl, seksen üç Cumāde’l-āḫire’sinde Ebu’s-su‘ūd-zāde Aḥ-

med Efendi  yirine Muṣṭafā Aġa Medresesi ’ne menḳūl, seksen beş Ṣafer’inde 

Mü’min-zāde Meḥemmed Efendi  yirine Ṣaḥn-ı ẞemāniyye ’nüñ biriyle nā’i-

lü’l-me’mūl [290b] oldılar. Seksen altı Cumāde’l-ūlā’sında Manṭıḳī Meḥemmed 

Efendi  yirine Murād Paşa-yı Cedīd Medresesi  ile tecdīd-i sürūr eyleyüp seksen 

yedi Ramażān’ında Erzincānī Seyyid ‘Alī Efendi  yirine ‘Alī Paşa-yı ‘Atīḳ Med-

resesi ’ne ḥaḳīḳ olup ṭoḳsan bir Muḥarrem’inde Burhān-zāde1 İbrāhīm Efendi  

yirine Ḫāṣekī Sulṭān Medresesi  iḥsān olındı. Ṭoḳsan beş Rebī‘ü’l-āḫir’inde ḫā-

mis-i Süleymāniyye i‘tibārıyla Cevherī-zāde Meḥemmed Efendi  yirine İstan-

bul ’da vāḳı‘a Vālide Sulṭān Medresesi  ile talṭīf, ṭoḳsan altı Cumāde’l-āḫire’sin-

de Ḫaṭṭāt ‘Abdu’llāh Efendi  yirine Ḳuds-i Şerīf  ḳażāsıyla teşrīf olınmışlar idi. 

Ṭoḳsan yedi Muḥarrem’inde vefātı ḫaberi gelüp manṣıb-ı maḥlūl Erdebīlī-zāde 

[Dāmādı] Kūsec Ebū Bekr Efendi ’ye maḥal görildi. 

1 Burhān-zāde H: Burhān Efendi-zāde S.

Mevlānā-yı merḳūm dāḫil-i ‘ulemā-yı rüsūm,1 naẓīf ü nezīh, ẓarīf ü nebīh idi.

Teẕkireci ‘Alī Efendi-zāde Meḥemmed Efendi 2

el-Mevlā Meḥemmed bin ‘Alī. Vālid-i mācidi ‘Alī Efendi ṣadr-ı ‘ālī-ḳadr 

Ḳara Çelebi-zāde Meḥemmed Efendi ’nüñ muṣāheretleriyle şeref-yāb ve teẕki-

recilikleri ḫıdmetiyle kām-yāb olup cenāblarından mülāzım ve ṭarīḳ-ı ḳażāya 

‘āzim olmaġla Rūmili  ḳalem-revinüñ eşrāfından olmış idi. Ṣāḥibü’t-terceme 

daḫı ḫāl-i mükerremleri Ḳara Çelebi-zāde Maḥmūd Efendi ’den nā’il-i şeref-i 

mülāzemet ve rāh-ı tedrīse ‘azīmet eyleyüp devr-i medāris-i mu‘tāde ile ḳırḳ 

aḳçe medreseye mevṣūl ve andan daḫı ma‘zūl iken biñ seksen dört Receb’inde 

ibtidā iḥdāẟ olınan ẞāniye-i Rūm Meḥemmed Paşa Medresesi  ile kām-revā, 

ṭoḳsan bir Muḥarrem’inde Fettāḥ-zāde ‘Abdü’l-bāḳī Efendi  yirine Dizdāriy-

ye Medresesi ’ne zīnet-efzā oldılar. Ṭoḳsan beş Ṣafer’inde Beñli Şa‘bān Efen-

di  yirine Tevḳī‘ī Ca‘fer Çelebi Medresesi  virilüp ṭoḳsan altı Rebī‘ü’l-āḫir’inde 

Bosnevī ‘Abdü’l-bāḳī Efendi  maḥlūlinden İbrāhīm Paşa-yı Cedīd Medresesi  ile 

tecdīd-i sürūr itmişler idi. Ṭoḳsan yedi Rebī‘ü’l-āḫir’inüñ yigirmi ikinci güni 

bunlar daḫı selefi gibi dār-ı fenādan rıḥlet ve ‘ālem-i ervāḥa ‘azīmet eyleyüp 

medrese-i maḥlūlelerinde Bekrī-zāde ‘Alī Efendi  ferş-i seccāde-i dirāset eyledi.

Mevlānā-yı mezbūr ma‘ārif-i ‘ilmiyye ile meşhūr, ḫoş-ṣoḥbet ü nīk-ḫaṣlet, 

ḳābil-i üns ü ülfet idi.

Aḫī Baba-zāde Seyyid Muṣṭafā Efendi  [Sekbān Emīr Efendi]

el-Mevlā es-Seyyid Muṣṭafā. Medīne-i Anḳara ’dan ẓuhūr ve “Aḫī Baba-zā-

de Sekbān Emīr Efendi ” dimekle meşhūr olup dārü’l-mülk-i İstanbul ’a hic-

ret ve Naḳībü’l-eşrāf Anḳaravī Seyyid Meḥemmed Efendi ’den iḥrāz-ı şeref-i 

mülāzemet eyleyüp devr-i medāris-i mu‘tāde ile ḳırḳ aḳçe medreseye mevṣūl ve 

andan daḫı ma‘zūl olduḳdan ṣoñra sālik-i meslek-i ḳażā ve Anaṭolı  ḳalem-re-

vinde birḳaç manṣıba mālik-i ezimme-i ḥükm ü imżā olmışlar idi. Biñ yetmiş 

bir Şa‘bān’ında Ebe-zāde Meḥemmed Efendi  yirine ber-vech-i mevleviyyet 

1 S 314b.

2 Evvelu müderrisin bi-medreseti ẞāniye-i Rūm Meḥemmed Paşa. Fī 15 Şa‘bān sene 1084. [H nüshasında 

bu kayıt yoktur.]

‘Ayntāb  ḳażāsıyla kām-yāb olup yetmiş iki Cumāde’l-āḫire’sinde ‘azl olınup 

yirleri Bālī-zāde Muṣṭafā Efendi ’ye arpalıḳ virildi. Seksen dört Ramażān’ında 

Beg-zāde Meḥemmed Efendi  yirine Saḳız  ḳażāsı ḥükūmeti tefvīż olınup sek-

sen beş Ramażān’ında ma‘zūl ve yirlerine Ṣalbaş Aḥmed1 Efendi  mevṣūl oldı. 

Seksen ṭoḳuz Şevvāl’inde Ḥācī Ḥüseyn Efendi  yirine Ḳayṣeriyye  ḳażāsı iḥsān 

olınup ṭoḳsan bir Rebī‘ü’l-evvel’inde ‘azl ve yirlerine ‘Ömer Efendi vaṣl olındı. 

Ṭoḳsan beş Cumāde’l-ūlā’sında Ṣolaḳ-zāde Ḫalīl Efendi  maḥlūlinden Maġnisa  

ḳażāsı sezā görilüp ṭoḳsan altı [291a] Cumāde’l-ūlā’sında munfaṣıl ve yirlerine 

ḫalefleri ‘Ömer Efendi vāṣıl oldı. Bu ḥāl üzere güẕārende-i eyyām u leyāl iken 

biñ ṭoḳsan yedi Rebī‘ü’l-āḫir’inde rebī‘-i ḥayātı āḫir ve dem-beste-i menāfiẕ ü 

menāḫir oldı.

Merḥūm-ı merḳūm dāḫil-i ‘idād-ı erbāb-ı rüsūm, ṣāfī-fu’ād, pāk-i‘tiḳād idi.

Emīne Ḳadın-zāde Ḥasan Efendi 2

el-Mevlā Ḥasan. Belde-i Ḳasṭamonı ’dan ẓuhūr ve “Emīne Ḳadın-zāde Ḥa-

san Efendi” dimekle meşhūr olup ‘ulemā-yı kirāma ḫıdmet ile birinden iḥrāz-ı 

şeref-i mülāzemet eyleyüp devr-i merātib ve aḫẕ-ı revātib iderek ḳırḳ aḳçe 

medreseye mevṣūl ve andan daḫı ma‘zūl iken biñ altmış beş Rebī‘ü’l-evvel’inde 

ibtidā iḥdāẟ olınan Ḥācī Ḥamza Medresesi  ḫāricine ‘āric, yetmiş Ṣafer’inde 

Yek-çeşm Aḥmed Efendi  yirine Ḳoġacı Dede Medresesi ’ne ḥareketle mübte-

hic olmış idi. Yetmiş bir Şa‘bān’ında Ḥāfıẓ Şa‘bān Efendi  yirine Tevḳī‘ī Ca‘fer 

Çelebi Medresesi  virilüp yetmiş beş3 Muḥarrem’inde Himmet4 Efendi yirine 

Sinob  ḳażāsına manṣūb ḳılınmış idi. Yetmiş ṭoḳuz Cumāde’l-ūlā’sında ma‘zūl 

ve yirlerine ‘Arab Süleymān Efendi  mevṣūl oldı. Seksen dört Muḥarrem’inde 

İmām-zāde Meḥemmed Efendi  yirine Mar‘aş  ḳażāsı ḥükūmeti tefvīż olınup 

seksen beş Şa‘bān’ında ‘azl ve yirlerine Ruhā Müftīsi-zāde Muṣṭafā Efendi  vaṣl 

olındı. Seksen yedi Receb’inde Ṣalbaş-zāde ‘Abdü’l-ḳādir Efendi  maḥlūlinden 

1 Aḥmed H: -S.

2 Evvelu müderrisin bi-medreseti Ḥācī Ḥamza. Fī 8 Rebī‘ü’l-evvel sene 1065. [H nüshasında bu kayıt 

yoktur.]

 Bu biyografi Nuruosmaniye 3453’te “Dıhkî Efendi”den sonra gelir ve Hasan Efendi’nin “1090’da” vefat 

ettiği kayıtlıdır.

3 yetmiş beş H: yetmiş S.

4 S 315a.

ber-vech-i te’bīd Ḳarīn-ābād  ḳażāsı ta‘yīn olınup bu ḥāl üzere şümārende-i ey-

yām u leyāl iken biñ ṭoḳsan yedi Cumāde’l-ūlā’sında dār-ı fenādan rıḥlet ve 

‘ālem-i bāḳīye ‘azīmet eyledi. Maḥlūl olan arpalıḳları Bosnevī Ḳassām Meḥem-

med Efendi ’ye virildi. 

Merḥūm-ı merḳūm ma‘ārif-i cüz’iyye ile ma‘lūm, ḫoş-ṣoḥbet, ṣāfī-ṭaviyyet idi.

Muṭṭalib-zāde Meḥemmed Ṣāliḥ Efendi 1

el-Mevlā Meḥemmed Ṣāliḥ ibnü’l-mevlā ‘Abdü’l-muṭṭalib. Bu ṭabaḳada 

tercemesi taḥrīr olınan Ḳaramanī ‘Abdü’l-muṭṭalib Efendi ’nüñ maḫdūm-ı erc-

mendi ve ferzend-i ḫıredmendi ṣāḥibü’l-ifāde ‘Abdü’l-muṭṭalib-zāde Meḥem-

med Efendi ’dür. ‘Unfuvān-ı şebābında muḳaddimāt-ı ‘ulūmı temhīd ve me-

bānī-i mütūnı teşyīd itdükden ṣoñra ‘ulemānuñ birinden şeref-i mülāzemete 

nā’il ve ḳırḳ aḳçe medreseye vāṣıl ve andan daḫı munfaṣıl iken biñ seksen dört 

Rebī‘ü’l-evvel’inde ibtidā iḥdāẟ olınan Ḳāḍī-zāde Meḥemmed Efendi Medre-

sesi  in‘ām, seksen ṭoḳuz Rebī‘ü’l-evvel’inde Ebe-zāde ‘Abdu’llāh Efendi  yiri-

ne Taḫta Ḳāḍī Medresesi  ile be-kām olup ṭoḳsan iki Receb’inde Celeb Ḥasan 

Efendi  yirine Fāṭıma Sulṭān Medresesi  iḥsān olındı. Ṭoḳsan üç Ẕi’l-ḥicce’sinde 

Nīfī İbrāhīm Efendi  yirine Şeyḫü’l-İslām Zekeriyyā Efendi Medrese-i ẞāniyesi  

ile ikrām olınup ṭoḳsan altı Rebī‘ü’l-evvel’inde Ḳāmetī-zāde Şeyḫī Meḥemmed 

Efendi  yirine Ḳara Çelebi-zāde Maḥmūd Efendi  Medresesi  tevcīh olınmış idi. 

Ṭoḳsan yedi Receb’inde rūz-ı firūz-ı ḥayātı şāma ve müddet-i zindegānīsi en-

cāma irişüp Edrineḳapusı  ḫāricinde Emīr-i Buḫārī Tekyesi  ḳurbinde vālidleri 

civārında medfūn ve medrese-i maḥlūleleriyle Çeşmī-zāde Tābi‘i Ḥasan Efendi  

memnūn ḳılındı.

Mevlānā-yı merḳūm maḫdūm-ı fütüvvet-rüsūm, ‘ālim ü fāżıl, şābb-ı kāmil, 

kerīmü’l-aḫlāḳ, ṭayyibü’l-a‘rāḳ, saḫī vü kerīm, müşfiḳ u ḥalīm, her fende ser-

efrāz, tefevvuḳ-ı aḳrān ile mümtāz, ṣalāḥ u taḳvāya mütemaḥḥıż, muḳteżayāt-ı 

nefsāniyyeden mu‘riż, ferişte-nihād, mü’min-i pāk-i‘tiḳād idi. ‘Uşşāḳī-zāde 

es-Seyyid ‘Abdü’l-bāḳī Efendi  ile ‘aḳd-i peyvend-i muṣāheret itmişler idi.

1 Evvelu müderrisin bi-medreseti Ḳāḍī-zāde Meḥemmed. Fī 8 Rebī‘ü’l-evvel sene 1084. [H nüshasında 

bu kayıt yoktur.]

İsmā‘īl-zāde Muṣṭafā Efendi 

el-Mevlā Muṣṭafā ibnü’l-mevlā Meḥemmed ibnü’l-mevlā İsmā‘īl. Bu ṭa-

baḳa evā’ilinde ẕikri sebḳ iden İsmā‘īl-zāde Meḥemmed Efendi ’nüñ maḫdūm-ı 

ḫıredmendi Muṣṭafā Efendi’dür. ‘Alā-ḥasebi’l-isti‘dād kesb-i ma‘ārife [291b] 
beẕl-i ictihād iderek ṭarīḳ-ı sa‘ādet-refīḳ-ı ‘ilmīye  ‘āzim1 ve Şeyḫü’l-İslām Yaḥyā 

Efendi ’den ṣiġar-ı sinlerinde mülāzım olup devr-i medāris-i mu‘tāde ile ḳırḳ 

aḳçe medreseden ma‘zūl iken biñ altmış dört Şa‘bān’ında Eyyūb Şeyḫi-zāde 

‘Abdü’l-laṭīf Efendi  yirine Şeyḫü’l-ḥarem Medresesi  ile ḫurrem olup altmış yedi 

Receb’inde yirlerinde ḥareket-i miẟliyye i‘tibār olınup altmış sekiz Şa‘bān’ında 

Mīrzā Meḥemmed Efendi  yirine Süheyl Beg Medresesi ’ne taḥrīk olınmışlar 

idi. Yetmiş Cumāde’l-ūlā’sında Gümülcineli ‘Abdu’llāh Efendi  yirine Ḥammā-

miyye Medresesi  virilüp yetmiş iki Ṣafer’inde Monlā-zāde Ḥasan Efendi  yirine 

Şeyḫü’l-İslām Ḥüseyn Efendi Medresesi  ile ikrām olındılar. Yetmiş dört Cumā-

de’l-āḫire’sinde Ṣalāḥī Ḥasan Efendi  yirine Ḥaydar Paşa Medresesi 2 sezā görilüp 

yetmiş altı Cumāde’l-āḫire’sinde Şāriḥ-i Mülteḳā Seyyid Meḥemmed Efendi  

yirine Ṣaḥn-ı ẞemāniyye ’nüñ birini cilvegāh eyleyüp yetmiş yedi Ramażān’ında 

selef-i sālifleri ‘Abdu’llāh Efendi yirine Ḫānḳāh Medresesi ’n cāygāh itmişler 

idi. Yetmiş ṭoḳuz Receb’inde Bābī Muṣṭafā Efendi  yirine Maġnisa  ḳażāsı sezā 

görilüp seksen bir Muḥarrem’inde ma‘zūl ve yirlerine Diyārbekr  ḳāḍīsi Mandāl 

Aḥmed Efendi  menḳūl, anlaruñ yirine ẞirevī Maḥmūd Efendi  mevṣūl oldı. 

Seksen beş Ẕi’l-ḥicce’sinde Muṭahhar Efendi  yirine Diyārbekr  ḳażāsı ‘ināyet 

olınup seksen yedi Muḥarrem’inde ‘azl ve yirlerine ẟāniyen ẞirevī Maḥmūd 

Efendi  vaṣl olındı. Ṭoḳsan Cumāde’l-ūlā’sında Nisbetī ‘Alī Efendi  maḥlūlin-

den Üsküdar  ḳażāsı ḥükūmeti tefvīż olınmış idi. Ṭoḳsan bir Ramażān’ında 

munfaṣıl ve yirlerine Eyyūbī Şa‘bān Efendi  vāṣıl oldı. Ṭoḳsan beş Receb’inde 

Şa‘rānī-zāde ‘Abdü’l-vehhāb Efendi  yirine Baġdād -ı bihişt-ābād ḳażāsıyla ber-

murād olup ṭoḳsan yedi Cumāde’l-ūlā’sında ma‘zūl ve yirlerine ḫalefleri Şa‘bān 

Efendi  mevṣūl oldı. Bunlar ṭayy-ı merāḥil iderek Diyārbekr’e vāṣıl olduḳla-

rında sene-i meẕkūre Receb’inde dār-ı fenādan güẕer ve ‘ālem-i ‘uḳbāya sefer 

eyleyüp belde-i meẕkūrede defn olındılar.

Merḥūm-ı merḳūm ma‘ārif-i ‘ilmiyye ile ma‘lūm, maḥmūdü’l-ḫiṣāl, mem-

dūḥü’l-fi‘āl, ḳażāsında müte‘affif ü müstaḳīm, maḫdūm-ı müşfiḳ u kerīm idi.

1 ‘āzim S: ‘azīmet H.

2 S 315b.

Ḳudsī-zāde Teẕkirecisi Meḥemmed Efendi 

el-Mevlā Meḥemmed bin Ferruḫ. Ḳul ṭā’ifesinden Ferruḫ  nām mu‘taḳuñ 

ferzendi iken tevfīḳ-ı Ḫudā reh-nümā-yı ṭarīḳ-ı hüdā olup şemme-i isti‘dād 

ve ‘alā’im-i rüşd ü sedād ẓuhūrıyla ṣadr-ı ‘ālī-ḳadr Ḳudsī-zāde Efendi  āsitā-

nesine intisāb ve teẕkirecilikleri ḫıdmetiyle şeref-yāb olup cenāb-ı müker-

remlerinden mülāzım ve ṭarīḳ-ı sa‘ādet-refīḳe ‘āzim olduḳdan ṣoñra devr-i 

medāris-i mu‘tāde ile ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ altmış dört Şa‘bān’ında Küçük Bolevī Muṣṭafā Efendi  yi-

rine Ḫāṣköy ’de vāḳı‘a Maḥmūd Paşa Medresesi  ḫāriciyle kām-revā olmışlar 

idi. Altmış beş Rebī‘ü’l-evvel’inde yirlerinde ḥareket-i miẟliyye i‘tibār olınup 

altmış yedi Receb’inde Fenārī-zāde Seyyid Meḥemmed Efendi  yirine Maġni-

salı Çelebi Medresesi  virilüp altmış sekiz Ṣafer’inde Ḫazīnedār-zāde Aḥmed 

Efendi  yirine Ḥācī Ḥasan-zāde dārü’l-ifādesi ne  pā-nihāde olup altmış ṭoḳuz 

Muḥarrem’inde İmām-zāde İbrāhīm Efendi  yirine Şāh-ı Ḫūbān Medresesi 

iḥsān olındı.  Yetmiş Cumāde’l-ūlā’sında Edībī-zāde Seyyid Muṣṭafā Efendi  

yirine Ḫayrü’d-dīn Paşa Medresesi ’ne revnaḳ-baḫşā, yetmiş iki Şevvāl’inde 

Aḫī-zāde ‘Abdü’l-ḥalīm Efendi  yirine Ṣaḥn-ı ẞemāniyye ’nüñ birine irtiḳā 

itmişler idi. Yetmiş üç Receb’inde Mü’eẕẕin-zāde Şeyḫ [292a] Meḥemmed 

Efendi  yirine ‘Alī Paşa-yı ‘Atīḳ Medresesi ’ne ḥaḳīḳ olup yetmiş beş Muḥar-

rem’inde ‘Abdü’l-celīl1 Efendi  yirine İsmiḫān Sulṭān Medresesi  ile taḥṣīl-i 

rif‘at ü şān, yetmiş altı Cumāde’l-āḫire’sinde Kebīrī-zāde Muṣṭafā Efendi  

yirine Ḫāṣekī Sulṭān Medresesi ’ne şāyān oldılar. Yetmiş yedi Ramażān’ında 

selef-i sālifleri Fenārī-zāde Efendi yirine Ḫāḳāniyye-i Vefā ’da ferş-i seccāde-i 

ifāde eyleyüp yetmiş sekiz Şevvāl’inde Ser-ḥaddī Muṣṭafā Efendi  yirine İz-

mir  ḳażāsıyla tevḳīr olınmışlar idi. Yetmiş ṭoḳuz Şevvāl’inde Burusa  pāyesi 

żamīmesiyle Ḫıṣm-zāde ‘Abdü’l-bāḳī Efendi  yirine Yeñişehr  ḳażāsına menḳūl 

ve yirlerine Burusa ḳāḍīsi Ḳabaḳulaḳ-zāde Meḥemmed Efendi  mevṣūl, anla-

ruñ yirlerine Ḥāmid Efendi  vuṣūl buldı. Seksen Receb’inde ‘azl ve yirlerine 

Yeñişehrli Mü’min-zāde Meḥemmed Efendi 2 vaṣl olındı. Bunlara Ayazmend  

ve Būy-ābād  ḳażāları arpalıḳ virildi. Seksen beş Ramażān’ında selef-i sālifle-

ri Kebīrī-zāde Efendi  yirine Mıṣr -ı ẕātü’l-ehrām ḳażāsıyla ikrām olınduḳ-

1 ‘Abdü’l-celīl H: ‘Abdü’l-ḥalīm S.

2 S 316a.

larında arpalıḳları Minḳārī-zāde Efendi Dāmādı Muṣṭafā Efendi ’ye in‘ām 

olındı. Seksen altı Ramażān’ında sene-i ātiye Muḥarremü’l-ḥarāmı ġurresi 

tevḳītiyle selefleri Kebīrī-zāde Efendi yirine Mekke -i Mükerreme ḳażāsına 

naḳlle tekrīm ve  yirleriyle ‘Uşşāḳī-zāde es-Seyyid ‘Abdü’l-bāḳī Efendi  ta‘ẓīm 

olındı. Seksen sekiz Muḥarrem’inde munfaṣıl ve ol manṣıb-ı celīle Mīrzā 

Meḥemmed Efendi  vāṣıl oldı. Bunlara sene-i meẕkūre Şa‘bān’ında Aṭranos  

ḳażāsı żamīmesiyle Ḳāmetī-zāde Meḥemmed Efendi  üzerinden Ḳuşaṭası  ve 

Yalaḳ-ābād  ḳażāları arpalıḳ ta‘yīn olındı. Seksen ṭoḳuz Rebī‘ü’l-evvel’inde 

yine selefleri Kebīrī-zāde Efendi yirine Dārü’s-salṭana  ḳażāsı ḥükūmeti tefvīż 

olınup arpalıḳları seleflerine virildi. Ṭoḳsan Rebī‘ü’l-āḫir’inde Ebū Sa‘īd-zā-

de Feyżu’llāh Efendi  üzerinden Ḳonya  ḳażāsı arpalıġıyla ma‘zūl ve yirlerine 

Müfettiş İbrāhīm Efendi  ḳāḍī-i İstanbul  oldı. Sene-i mezbūre Ẕi’l-ḥicce’sin-

de Ḍıḥkī Muṣṭafā Efendi  maḥlūlinden ẞire  ḳażāsına tebdīl ve Ḳonya  ḳażā-

sıyla ber-vech-i mevleviyyet Ḳaṣīr Ḥasan Efendi  tebcīl ḳılındı. Ṭoḳsan dört 

Rebī‘ü’l-evvel’inde yine selefleri Kebīrī-zāde Efendi yirine Anaṭolı  ṣadrıyla 

bülend-ḳadr olduḳlarında arpalıḳları Beyāżī-zāde Aḥmed Efendi ’ye tevcīh 

olındı. Lākin ol eẟnāda dimāġında ẓāhir olan iḥtilāl ve şu‘ūrına ‘ārıż olan 

i‘tilāl yevmen-fe-yevmen mütezā’id olmaġla sene-i meẕkūre Ramażān’ında 

bi’l-iḳtiżā müteḳā‘id ve yirlerine Minḳārī-zāde ‘Abdu’llāh Efendi  müteṣā‘id 

olup bunlara ḫalefleri üzerinden Edremid  ve Begbāzārı  ve Bayındır  ḳażāları 

arpalıḳ virildi. Lākin yine bī-hengām ma‘zūl olmaḳ kederiyle daḫı bi’l-kül-

liyye şu‘ūrı zā’il ve nūr-ı ‘aḳlı ‘āṭıl olup bī-bāk ü bī-pervā üç sene miḳdārı 

güẕārende-i ṣubḥ u mesā iken ṭoḳsan yedi Ramażān’ında ṭayy-ı ‘ömr-i bī-ẟe-

bāt ve dest-i āḫir-i merḥabā-yı ‘īdgāh-ı ḥayāt eyledi. Edrineḳapusı  ḫāricinde 

Emīr-i Buḫārī Zāviyesi  civārında medfūn ve naḳş-ı seng-i mezārı ḫāl-i cā-

mi‘ü’l-ḥurūf Mecdī Meḥemmed Efendi  didügi tārīḫ-i mevzūndur: 

Mıṣrā‘

Maḳāmuñ cennet-i ‘adn ide Raḥmān1

Maḥlūl olan arpalıḳları Ḥāfıẓ ‘Abdu’r-raḥmān Efendi ’ye ta‘yīn olındı.

Mevlānā-yı merḳūm dāḫil-i ‘idād-ı kibār-ı Rūm, muḥteşem ü vaḳūr, ṭarz u 

ṭavrı müsellem-i cumhūr, ḫalūḳ u nezīh, merd-i nebīh idi.

ĝĨאĨכ ïĐ Ûĭäن اïĺه رĩèאن 1

Mü’min-zāde İbrāhīm Efendi 

el-Mevlā İbrāhīm bin ‘Abdü’l-mü’min. Eşrāf-ı [292b] ḳużāt-ı Mıṣriy-

ye’den dāḫil-i mecālis-i a‘yān, belki ḫoş-ṣoḥbetlikle nāzende-i cihān olan ‘Ab-

dü’l-mü’min Efendi ’nüñ maḫdūm-ı dil-bendi İbrāhīm Efendi’dür. Biñ altmış 

dört tārīḫinde ‘ālem-i ervāḥdan sefer ve milket-i eşbāḥa güẕer ḳılup ba‘de taḥṣī-

li’l-isti‘dād vālid-i mācidleri iḳdāmıyla muḳaddimāt-ı ‘ulūmı Ders-i ‘Ām Beñli 

Muṣṭafā Efendi ’den telemmüẕ, ba‘dehu Nefes-zāde es-Seyyid ‘Abdu’r-raḥmān 

Efendi ’den daḫı levāzım-ı ‘ulūmı teleẕẕüẕ idüp şeyḫü’l-İslām fāżıl-ı meşhū-

dü’l-enām Minḳārī-zāde Efendi ’den iḥrāz-ı şeref-i mülāzemet ve ṭarīḳ-ı tedrī-

se ‘azīmet eyleyüp ḳırḳ aḳçe medreseden ma‘zūl ve muntaẓır-ı neyl-i me’mūl 

iken biñ ṭoḳsan Şevvāl’inde Ṭrabzonī Seyyid Maḥmūd Efendi  yirine Ūlā-yı 

Mesīḥ Paşa Medresesi  ḫāricine ‘āric, ṭoḳsan beş Rebī‘ü’l-āḫir’inde Es‘ad-zāde 

İmāmı Meḥemmed Efendi  yirine Fuḍayliyye Medresesi ’ne ḥareketle mübtehic 

olmışlar idi. Ṭoḳsan yedi Şevvāl’inde mātem-serā-yı fānīden ‘īdgāh-ı bāḳīye 

‘azīmet itmeleriyle medrese-i maḥlūlelerinde Güzelḥiṣārī Aḥmed Efendi  ferş-i 

seccāde-i dirāset eyledi.1 

Maḫdūm-ı mezbūr “Mü’min-zāde Efendi” dimekle meşhūr, ṭālib-i ma‘ārif 

ü ‘ulūm, nev-heves maḫdūm idi.

Muṭahhar-zāde Muṭahhar Efendi 2

el-Mevlā Muṭahhar ibnü’l-mevlā Aḥmed. ‘Ulemā-yı devlet-i Sulṭān Murād 

Ḫān-ı Rābi‘ ’den tercemesi Ẕeyl-i ‘Aṭāyī ’de taḥrīr olınan Muṭahhar Efendi ’nüñ 

ḥafīd-i reşīdi ve bu ṭabaḳa evā’ilinde ẕikri sebḳ iden “Muṭahhar Efendi Dāmādı ” 

dimekle şehīr Aḥmed Efendi’nüñ maḫdūm-ı sa‘īdi Muṭahhar Efendi ’dür. Sinn-i 

temyīze resīde olduḳda ṭarīḳ-ı pür-tevfīḳ-ı ‘ilmīye ‘azīmet ve ṣadr-ı ‘ālī-ḳadr Ḳara 

Çelebi-zāde Maḥmūd Efendi ’den iḥrāz-ı şeref-i mülāzemet eyleyüp devr-i me-

dāris-i mu‘ṭāde ile ḳırḳ aḳçe medreseden ma‘zūl ve muntaẓır-ı neyl-i me’mūl 

iken biñ altmış altı Ẕi’l-ḳa‘de’sinde ibtidā iḥdāẟ olınan ẞāliẟe-i Yaḥyā Medresesi  

ḫāriciyle kām-revā olmışlar idi. Yetmiş bir Şa‘bān’ında Raḥmetu’llāh Mülāzımı 

‘Ömer Efendi  yirine Fāṭıma Ḫātūn Medresesi  ile memnūn ḳılınup yetmiş üç 

1 S 316b.

2 Evvelu müderrisin bi-medreseti ẞāliẟe-i Yaḥyā. Fī 23 Ẕi’l-ḳa‘de sene 1066. [H nüshasında bu kayıt 

yoktur.]

Receb’inde Nālī Meḥemmed Efendi  yirine Cezerī Ḳāsım Paşa Medresesi  sezā 

görildi. Yetmiş beş Muḥarrem’inde Ṭop-ḫāneli ‘Abdu’llāh Efendi  yirine Nişāncı 

Paşa-yı ‘Atīḳ Medresesi  ḥaḳīḳ olup yetmiş yedi Ramażān’ında Ḳapucı-zāde Aḥ-

med Efendi  yirine Monlā Gürānī Medresesi  erzānī görilmiş idi. Yetmiş ṭoḳuz 

Rebī‘ü’l-evvel’inde Seyyid Mes‘ūd Efendi yirine Beşiktaş’ da vāḳı‘a Sinān Paşa 

Medresesi ’ne mevṣūl, seksen bir Ẕi’l-ḥicce’sinde Kellā Maḥmūd Efendi  yirine 

Ṣaḥn-ı ẞemāniyye ’den biriyle nā’ilü’l-me’mūl oldılar. Seksen iki Muḥarrem’inde 

Ḫandān-zāde Meḥemmed Efendi  yirine Ḫadīce Sulṭān Medresesi  iḥsān, seksen 

dört Ẕi’l-ḳa‘de’sinde Seyrek-zāde Ḥāfıẓı Muṣṭafā Efendi  yirine1 Diyārbekr  ḳażā-

sına şāyān olmışlar idi. Seksen beş Ẕi’l-ḥicce’sinde ma‘zūl ve yirlerine İsmā‘īl-zāde 

Muṣṭafā Efendi  mevṣūl oldı. Seksen yedi tārīḫinde ba‘ż-ı şükāt riḳāb-ı hümāyūna 

ref‘-i ruḳ‘a-i iştikā itmeleriyle bā-ḫaṭṭ-ı hümāyūn-ı sa‘ādet-maḳrūn ṭarīḳden ḥacr 

olınmış idi. On sene miḳdārı ma‘zūl ḳalmış iken ṭoḳsan yedi Receb’inde cerā’i-

mi ‘afv olınup ‘Abdü’l-ḳādir Efendi yirine Ḳandiye  ḳażāsı ber-vech-i mevleviy-

yet ‘ināyet olındı. Sene-i meẕkūre Şevvāl’inde dār-ı fenādan rıḥlet ve ‘ālem-i er-

vāḥa ‘azīmet itmekle ṭoḳsan sekiz Muḥarrem’inde ḫaber-i fevti vāṣıl ve manṣıb-ı 

maḥlūle Şāmī Ṣāliḥ Efendi nā’il oldı.

Mevlānā-yı mezbūr mekārim-i aḫlāḳ ile meşhūr, nīk-nefs ü ṣāfī fu’ād, müs-

lim-i pāk-i‘tiḳād idi. [293a]

Ḳayṣeriyyeli İsmā‘īl Efendi 

el-Mevlā İsmā‘īl. Belde-i Ḳayṣeriyye ’den ẓuhūr ve istifāża-i nūr-ı şu‘ūr idüp 

Dārü’s-salṭanati’l-‘aliyye  maḥmiyye-i Ḳosṭanṭıniyye ’ye ‘azīmet ve Şeyḫü’l-İslām 

Ebū Sa‘īd Efendi ’den iḥrāz-ı şeref-i mülāzemet itmişler idi. Devr-i medāris ide-

rek ḳırḳ aḳçe medreseden ma‘zūl olduḳdan ṣoñra sālik-i meslek-i ḳażā ve mālik-i 

ezimme-i ḥükm ü imżā olmışlar idi. Rūmili  ḳalem-revinde birḳaç menāṣıbda 

icrā-yı aḥkām-ı şer‘iyye eyleyüp biñ seksen tārīḫinde Cezīre-i Girid ’de Ḥanya  

ḳażāsı mevleviyyetine mevṣūl, seksen bir Muḥarrem’inde Ḥāfıẓ Şa‘bān Efendi  

yirine masḳaṭ-ı re’si olan Ḳayṣeriyye ḳażāsına menḳūl oldılar. Seksen iki Re-

bī‘ü’l-evvel’inde ‘azl ve yirlerine Müvezzi‘ Aḥmed Efendi  vaṣl olındı. Ṭoḳsan 

Ẕi’l-ḳa‘de’sinde Ḥācib-zāde Meḥemmed Efendi  yirine Maġnisa  ḳażāsı virilüp 

ṭoḳsan iki Rebī‘ü’l-evvel’inde ma‘zūl ve yirlerine Beg-zāde Meḥemmed Efendi  

1 yirine S: -H.

mevṣūl oldı. Ṭoḳsan altı Ṣafer’inde selefi Ḥācib-zāde Efendi yirine Diyārbekr  

ḳażāsı ‘ināyet olınmış idi. Ṭoḳsan yedi Rebī‘ü’l-āḫir’inde1 munfaṣıl ve yirleri-

ne Ḳabaṣaḳal Aḥmed Efendi  vāṣıl oldı. Sene-i meẕkūre evāḫirinde intiḳāl ve 

‘ālem-i ervāḥa irtiḥāl itmişler idi.

Merḥūm-ı mezbūr feżā’il-i ‘ilmiyye ile meşhūr, muḥteşem ü vaḳūr, ṣāḥib-i 

baṣīret ü şu‘ūr idi.

Kebīrī-zāde Muṣṭafā Efendi 2

el-Mevlā Muṣṭafā ibnü’l-mevlā Meḥemmed el-Kebīrī. Bu ṭabaḳa evā’ilinde 

tercemeleri merḳūm Kebīrī Meḥemmed Efendi  merḥūmuñ netīce-i muḳad-

dimāt-ı vücūdı ve ferzend-i ḫayru’l-ḫalef-i mes‘ūdı Muṣṭafā Efendi’dür. ‘Ulemā-

yı ‘aṣrından kesb-i ser-māye-i istiḥḳāḳ ve ṭā’ife-i ‘ilmiyye-i erbāb-ı rüsūma il-

tiḥāḳ idüp Şeyḫü’l-İslām Yaḥyā Efendi  merḥūmdan nā’il-i şeref-i mülāzemet 

ve sezāvār-ı irtifā‘-ı ḳadr ü menzilet olduḳda ḳırḳ aḳçe medreseden ma‘zūl ve 

ḫāric elli rütbesine muntaẓır-ı vuṣūl iken biñ altmış üç Ramażān’ında Süd-

lice ’de müceddeden iḥdāẟ olınan Cemālü’d-dīn Medresesi ’ne ḫāric i‘tibārıyla 

‘āric, altmış altı Şevvāl’inde İmām-zāde İbrāhīm Efendi  yirine Fāṭıma Ḫānım 

Medresesi ’ne ḥareket ile mübtehic olmışlar idi. Altmış yedi Receb’inde yirlerin-

de dāḫil i‘tibār olınup sene-i mezbūre Ramażān’ında Ders-i ‘Ām Meḥemmed 

Efendi  yirine Ḫādım Ḥasan Paşa Medresesi  ile kām-revā, altmış sekiz Receb’in-

de Monlā-zāde Ḥasan Efendi  yirine Beşiktaş ’da vāḳı‘a Sinān Paşa Medresesi ’ne 

revnaḳ-baḫşā oldılar. Yetmiş Ṣafer’inde Mūsā-zāde ‘Abdü’l-ḥalīm Efendi  yirine 

İstanbul ’da Sinān Paşa Medresesi ’ne gelüp yetmiş iki Ṣafer’inde Fenārī-zāde 

Seyyid Meḥemmed Efendi  yirine Ṣaḥn-ı ẞemāniyye ’nüñ birine ḫırām eyle-

yüp yetmiş üç Receb’inde Malġaravī Meḥemmed Efendi  yirine Maḥmūd Paşa 

Medresesi ’ne irtiḳā itmişler idi. Yetmiş beş Muḥarrem’inde Kevākibī-zāde Şeyḫ 

Meḥemmed Efendi  yirine Ḫāṣekī Sulṭān Medresesi  iḥsān olınup yetmiş altı 

Cumāde’l-ūlā’sında Beyāżī-zāde Aḥmed Efendi  yirine Ayaṣofıyya-i Kebīr Med-

resesi  ile tevḳīr olındılar. Yetmiş yedi Ramażān’ında Debbāġ-zāde Meḥemmed 

Efendi  yirine Dārü’l-ḥadīẟ-i Süleymāniyye ile nā’il-i ümniyye olmışlar idi. Yet-

1 S 317a.

2 Evvelu müderrisin bi-medreseti Cemālü’d-dīn der-Südlice. Fī 4 Ramażān sene 1063. [H nüshasında bu 

kayıt yoktur.]

miş sekiz Ẕi’l-ḥicce’sinde ‘Alī Efendi yirine Selanik  ḳażāsı tevcīh olınup seksen 

Rebī‘ü’l-āḫir’inde ma‘zūl ve yirlerine Ṣamtī Meḥemmed Efendi  mevṣūl oldı. 

Seksen dört Şevvāl’inde Ḫıṣm-zāde ‘Abdü’l-bāḳī Efendi  yirine Mıṣr -ı Ḳāhi-

re  ḳażāsıyla kevkeb-i iḳbāli bāhire olup seksen beş Ramażān’ında sene-i ātiye 

Muḥarremü’l-ḥarāmı ġurresi tevḳītiyle Çeşmī-zāde Meḥemmed Ṣāliḥ Efendi  

yirine Mekke -i Mu‘aẓẓama  ḳażāsına naḳlle ta‘ẓīm ve yirleriyle [293b] Ḳudsī-zā-

de Teẕkirecisi Meḥemmed Efendi  tekrīm olındı. Seksen yedi Muḥarrem’inde 

munfaṣıl ve yirlerine ḫalefleri Teẕkireci Efendi nā’il oldı. Sene-i mezbūre Şev-

vāl’inde Çeşmī-zāde Efendi üzerinden Bolı  ma‘a Ḳoñurapa  ḳażāları1 arpalıḳ 

ta‘yīn olındı. Seksen sekiz Ṣafer’inde İstanbul ḳażāsı ḥükūmetinde yine selefle-

rine ḫalef ve maẓhar-ı iḥsān u luṭf olduḳlarında arpalıḳları Memek-zāde Teẕki-

recisi Meḥemmed Efendi ’ye virildi. Seksen ṭoḳuz Rebī‘ü’l-evvel’inde ma‘zūl ve 

yirlerine ḫalefleri Ḳudsī-zāde Teẕkirecisi Efendi  mevṣūl oldı. Bunlara ḫalefleri 

arpalıḳları Ḳuşaṭası  ve Aṭranos  ve Yalaḳ-ābād  ḳażāları ta‘yīn olındı. Ṭoḳsan iki 

Cumāde’l-āḫire’sinde selef-i sālifleri Debbāġ-zāde Efendi yirine mesned-nişīn-i 

ṣadr-ı Anaṭolı  olduḳlarında arpalıḳları seleflerine tevcīh olındı. Ṭoḳsan dört 

Rebī‘ü’l-evvel’inde Esīrī Birāderi Muṣṭafā Efendi  üzerinden ‘Ayntāb  ma‘a 

Tabşārvarı  ḳażāları arpalıġıyla müteḳā‘id ve yirlerine ḫalefleri Teẕkireci Meḥem-

med Efendi  müteṣā‘id oldı.2 Bu ḥāl üzere sübḥa-şümār-ı eyyām iken biñ ṭoḳ-

san yedi Ẕi’l-ḥicce’sinüñ ‘arefe güni ḥicce-i ‘ömri tamām ve ravża-i Rıḍvān’a 

ḫırām eyleyüp ḥaṭā’ir-i dārü’s-selāma imāle-i licām itdüklerinde zamāneleri 

şu‘arāsından Tecellī Efendi  bu tārīḫi dimişdür:

Mıṣrā‘

Dāḫil-i bezm-i beḳā oldı Kebīrī-zāde3

Ebā Eyyūb-i Enṣārī  ḳurbinde  Eski Nişāncı  nām maḥalde kā’in ‘umde-

tü’l-meşāyiḫi’l-kirām Şeyḫ Sivasī Efendi  merḥūm türbeleri civārında medfūn 

ve maḥlūl olan arpalıḳlarıyla ḫalef-i sālifleri Memek-zāde Teẕkirecisi Meḥem-

med Efendi  memnūn ḳılındı. 

Mevlānā-yı merḳūm kenāre-nişīn-i deryā-yı ‘ulūm, ma‘ārif ü kemālde ser-bü-

lend-i emẟāl, ṭālib-i rütbe-i ‘ālü’l-‘āl, ‘izzet-i nefse mā’il, teḳaddüm-i aḳrān itmege 

1 ḳażāları S: ḳażāsı H.

2 S 317b.

داõÖ ģìم ĝÖא اوïĤى כ×óĻى زاده 3

şīfte-dil idi. Pāyında ‘arec ve meşyinde ‘avec ẓāhir ü hüveydā iken ṭarīḳında ḳaṭ‘-ı 

nişīb ü firāz iderek merātib-i ‘aliyyeye irtiḳā ile ser-efrāz olmış idi.

Ḥüseyn Paşa-zāde İbrāhīm Efendi [Paşa-zāde Efendi] 

el-Mevlā İbrāhīm ibn Ḥüseyn Paşa. Bu ṭabaḳa ricālinden tercemesi 

raḳam-zede-i kilk-i cāmi‘ü’l-ḥurūf olan Ḍarb-ḫāneci Ḥüseyn Paşa-zāde Aḥ-

med Efendi ’nüñ birāder-i kihteri İbrāhīm Efendi’dür. Ṣadr-ı mekārim-i dest-

gāh Ḫˇāce-zāde ‘Abdu’llāh Efendi’den  şeref-i mülāzemete nā’il ve ba‘de tekmī-

li’l-medāris ḳırḳ aḳçe medreseye vāṣıl ve andan daḫı munfaṣıl olduḳdan ṣoñra 

biñ elli sekiz Şevvāl’inde Altıbarmaḳ İbrāhīm Efendi  yirine Ḳañlıca ’da vāḳı‘a 

İskender Paşa Medresesi  ḫāriciyle kām-revā, altmış iki Muḥarrem’inde ‘Alī De-

de-zāde Aḥmed Efendi  yirine Maḳtūl Ḥasan Paşa Medresesi ’ne revnaḳ-baḫşā 

oldılar. Altmış üç Cumāde’l-ūlā’sında Ḳabaḳulaḳ-zāde Meḥemmed Efendi  yiri-

ne Şāh-ı Ḫūbān Medresesi iḥsān,  altmış altı Şa‘bān’ında Şer‘iyyātī Muṣlī Efen-

di  yirine Zāl Paşa Medresesi ’ne şāyān olmışlar idi. Sene-i meẕkūre Şa‘bān’ında 

yirlerinde mūṣıla-i Ṣaḥn  i‘tibār olınup altmış ṭoḳuz Muḥarrem’inde Berber-zā-

de ‘Abdü’r-raḥīm Efendi  yirine Ṣaḥn-ı ẞemāniyye ’den birine sezāvār oldılar. 

Sene-i meẕkūre Cumāde’l-ūlā’sında İmām-ı Sulṭānī Ḥāfıẓ Meḥemmed Efendi  

yirine Murād Paşa-yı ‘Atīḳ Medresesi ’ne ḥaḳīḳ olup yetmiş bir Şa‘bān’ında ‘Işḳī 

Ḥasan Efendi  yirine ‘Ā’işe Sulṭān dārü’l-ifādesi nde miḥrāb-nişīn-i taḥḳīḳ u 

īḳān olup yetmiş iki Ṣafer’inde selefi Ḥasan Efendi  yirine Ḫāṣekī Sulṭān Med-

resesi  ile taḥṣīl-i ‘izz ü şān itmişler idi. Sene-i mezbūre Cumāde’l-āḫire’sinde 

[294a] selef-i sālifi Berber-zāde Efendi yirine Medrese-i Şeh-zāde  mesnedgāh-ı 

ifādeleri olup yetmiş üç Cumāde’l-āḫire’sinde Ḫıṣm-zāde ‘Abdü’r-raḥīm Efendi  

yirine Medāris-i Süleymāniyye ’den birine pā-nihāde olmışlar idi. Yetmiş altı 

Cumāde’l-āḫire’sinde Sa‘dī-zāde Seyyid ‘Abdu’llāh Efendi  yirine İzmir  ḳażāsıyla 

tevḳīr olınup yetmiş yedi Ramażān’ında ma‘zūl ve yirlerine Ser-ḥaddī Muṣṭafā 

Efendi  mevṣūl oldı. Seksen üç Receb’inde Öreke-zāde Aḥmed Efendi  yirine 

Baġdād -ı dārü’s-selām ḳażāsı in‘ām olınup seksen beş Cumāde’l-ūlā’sında ‘azl 

ve yirlerine Hevāyī-zāde Seyyid Meḥemmed Efendi  vaṣl olındı. Seksen sekiz 

Cumāde’l-ūlā’sında ḳabūl itmeyen Hābīl-zāde ‘Ömer Efendi  yirine Burusa  

pāyesi żamīmesiyle ẟāniyen ḳażā-yı meẕkūr tevcīh olınmış idi. Seksen ṭoḳuz 

Şa‘bān’ında munfaṣıl ve yirlerine Ṭavīl Ḥasan Efendi  vāṣıl oldı. Ṭoḳsan iki 

Ṣafer’inde Esīrī Meḥemmed Efendi  maḥlūlinden Gemlik  ḳażāsı arpalıḳ virildi. 

Ṭoḳsan dört Ẕi’l-ḥicce’sinde Edrine  pāyesi żamīmesiyle A‘rec-zāde ‘Abdu’llāh 

Efendi  yirine ẟāniyen İzmir ḳażāsı ḥüḳūmeti müyesser olduḳda arpalıḳları 

Ḫān-zāde Ḫˇācesi Muṣlī Efendi ’ye virildi1. Ṭoḳsan altı Cumāde’l-ūlā’sında 

müteḳā‘id ve yirlerine Ḳızıl Mūsā Efendi  müteṣā‘id2 oldı. Ṭoḳsan yedi Ẕi’l-ḥic-

ce’sinde intiḳāl ve dār-ı āḫirete irtiḥāl eyleyüp Ḳoca Muṣṭafā Paşa Cāmi‘-i Şerīfi  

bāġçesi mezāristānında birāderleri cenbinde defn olındılar. 

Mevlānā-yı mezbūr “Paşa-zāde Efendi” dimekle meşhūr, ḳażāsında müs-

taḳīm, ẕāt-ı selīm idi.

‘Aṭā Efendi Birāderi ‘Abdu’r-raḥmān Efendi 

el-Mevlā ‘Abdu’r-raḥmān. Ātī’t-terceme Şeyḫü’l-İslām ‘Aṭā’u’llāh Meḥem-

med Efendi ’nüñ birāder-i kihteri ‘Abdu’r-raḥmān Efendi’dür. Kūze-i vücūdı 

ḫāk-i pāk-i Ebā Eyyūb-i Enṣārī’den bedīdār ve “ ‘Aṭā Efendi Birāderi ” dimekle 

şöhret-şi‘ār olmış idi. Kesb-i ser-māye-i isti‘dād içün i‘māl-i meleke-i māder-zād 

idüp Şeyḫü’l-İslām Minḳārī-zāde Efendi ’den mülāzemetle be-kām olup devr-i 

merāṭib ve aḫẕ-ı revātib iderek ḳırḳ aḳçe medreseden ma‘zūl ve muntaẓır-ı 

neyl-i me’mūl iken biñ seksen yedi Ramażān’ında Ḳāmetī-zāde Şeyḫī Meḥem-

med Efendi  yirine Ḫalīl Paşa Medresesi  ḫāriciyle kām-revā, ṭoḳsan iki Re-

ceb’inde Ṣaḥḥāf Şeyḫ-zāde Seyyid Meḥemmed Efendi  yirine Aḫī Çelebi Med-

resesi  sezā görilmiş idi. Ṭoḳsan beş Cumāde’l-āḫire’sinde Muṣāḥib Paşa İmāmı 

İbrāhīm Efendi  yirine Ḳāḍī ‘Abdü’l-ḥalīm Medresesi  ile tekrīm, ṭoḳsan yedi 

Ẕi’l-ḳa‘de’sinde Ḳara Ḫalīl Efendi  yirine Şeyḫü’l-İslām Debbāġ-zāde Meḥem-

med Efendi Medresesi  ile ta‘ẓīm olındılar. Ṭoḳsan sekiz Muḥarrem’inüñ üçin-

ci güni ders ü devri tamām ve ‘ālem-i ‘uḳbāya ḫırām itdüklerinde medrese-i 

maḥlūleleriyle Anḳaravī Efendi etbā‘ından Şeyḫī Meḥemmed Efendi  ikrām 

olındı.

Mevlānā-yı mezbūr aḫlāḳ-ı kerīme ile meşhūr, ḫāliṣü’l-cenān, ṭāhirü’l-lisān idi.

1 virildi H: virilüp S.

2 S 318a.

Gümülcineli ‘Abdu’llāh Efendi 1

el-Mevlā ‘Abdu’llāh. Ḳuṭr-ı Rūm-ı cennet-rüsūmda Gümülcine  ḳaṣaba-

sından ẓuhūr ve “Gümülcineli ‘Abdu’llāh Efendi”  dimekle meşhūr olmış idi. 

Ṭarīḳ-ı ‘ilme sülūk ve sebīke-i ẕātın sikke-i erbāb-ı rüsūm ile meskūk itdükde 

Şeyḫü’l-İslām Yaḥyā Efendi’den  mülāzemetle be-kām ve biñ elli tārīḫinde ḳırḳ 

aḳçe ile İstanbul ’da Dervīş Çelebi Medresesi  ile nā’ilü’l-merām olup andan daḫı 

ma‘zūl ve ḫāric elli rütbesine muntaẓır-ı vuṣūl iken biñ altmış dört Şa‘bān’ında 

ibtidā iḥdāẟ olınan Aḥmed Çāvuş Medrese-i Cedīdesi’ne  ḫāric ile ‘āric, altmış 

yedi Ramażān’ında Ṣarı ‘Abdu’llāh-zāde ‘Abdu’r-raḥmān Efendi  yirine ‘Abdu’l-

lāh Aġa Medresesi ’ne ḥareketle mübtehic [294b] olmışlar idi.2 Altmış ṭoḳuz 

Şa‘bān’ında Ṣamtī Meḥemmed Efendi  def‘a-i ẟāniyesi yirine Ḥammāmiyye 

Medresesi virilüp  yetmiş Cumāde’l-ūlā’sında Ḳudsī-zāde Teẕkirecisi Meḥem-

med Efendi  yirine Şāh-ı Ḫūbān Medresesi  iḥsān olınup yetmiş bir Şa‘bān’ında 

Ḫānım-zāde Meḥemmed Efendi  yirine Pīrī Paşa Medresesi ’ne gelüp yetmiş 

iki Şevvāl’inde selefi Ḫānım-zāde Efendi yirine Siyāvuş Paşa Sulṭānı Medre-

sesi  erzānī görilmiş idi. Yetmiş dört Cumāde’l-āḫire’sinde selef-i sālifi Ṣamtī 

Meḥemmed Efendi  yirine Ṣaḥn-ı ẞemāniyye ’nüñ birine ḫırām eyleyüp yet-

miş beş Muḥarrem’inde İmām-zāde Meḥemmed Ḳadrī Efendi  yirine Ḫānḳāh 

Medresesi’n tekyegāh itmişler idi.  Yetmiş yedi Ramażān’ında Ḳaramanī Yūsuf 

Efendi  yirine Ḳılıç ‘Alī Paşa Medresesi  ile kām-revā, seksen Rebī‘ü’l-āḫir’in-

de Veliyyü’d-dīn Efendi  yirine Ḳalender-ḫāne Medresesi  i‘ṭā olındı. Seksen 

bir Ẕi’l-ḥicce’sinde Vardarī Şeyḫ-zāde ‘Abdü’l-ġanī Efendi  yirine Ebā Ey-

yūb-i Enṣārī Medresesi ’ne naḳl olınup seksen üç Muḥarrem’inde Şa‘bān-zā-

de Meḥemmed Efendi  yirine ḫāmis-i Süleymāniyye  i‘tibārıyla Ḫāḳāniyye-i 

Vefā ’da ferş-i seccāde-i ifāde eyleyüp seksen beş Cumāde’l-ūlā’sında Bosnevī 

Aḥmed Efendi  yirine Filibe  ḳażāsı sezā görildi. Seksen altı Şa‘bān’ında ma‘zūl 

ve yirlerine İmām-zāde Meḥemmed Sa‘dī Efendi 3 mevṣūl oldı. Ṭoḳsan Muḥar-

rem’inde Şām-ı şeref-encām  pāyesi żamīmesiyle Siyāhī Muṣṭafā Efendi  yirine 

İzmir  ḳażāsıyla tevḳīr olınup ṭoḳsan bir Rebī‘ü’l-evvel’inde ‘azl ve yirlerine ‘İṣ-

metī Ḫıṣmı Meḥemmed Efendi  vaṣl olındı. Ṭoḳsan dört Ẕi’l-ḥicce’sinde Bo-

levī Birāderi ‘Alī Efendi  yirine maḥrūsa-i Burusa  ḳażāsı ḥükūmeti tefvīż olınup 

1 Evvelu müderrisin bi-medreseti Aḥmed Çāvuş. Fī 8 Şa‘bān sene 1064. [H nüshasında bu kayıt yoktur.]

2 idi H: -S.

3 S 318b.

ṭoḳsan beş Ẕi’l-ḳa‘de’sinde munfaṣıl ve yirlerine Ṭop-ḫāneli ‘Abdu’llāh1 Efendi  

vāṣıl oldı. Ṭoḳsan sekiz Muḥarrem’inde Mekke -i Mükerreme  pāyesi żamīme-

siyle Atbāzārī Aḥmed Efendi  yirine Medīne-i Münevvere  ḳażāsı ‘ināyet olınmış 

idi. Sene-i meẕkūre Rebī‘ü’l-evvel’inde ḫaber-i fevti vāṣıl ve manṣıb-ı maḥlūle 

Dāvūd-zāde  Muṣṭafā Efendi nā’il oldı. 

Mevlānā-yı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet 

idi. 

Nāzük ‘Abdu’llāh Efendi {Nāzük}  

el-Mevlā ‘Abdu’llāh ibn Meḥemmed. Vücūd-ı nāzenīn-i melek-simātı 

maḥrūsa-i Burusa ’dan ḳarīn-i ẓuhūr ve “Nāzük ‘Abdu’llāh Efendi ” dimekle 

meşhūr olmış idi. Vālidleri Meḥemmed Çelebi  tüccārdan olmaġla evā’il-i ḥālin-

de pīşe-i vālide duḫūl eyleyüp bir müddetden ṣoñra resm-i erbāb-ı isti‘dād üzre 

devr-i mecālis-i ‘ilm ü hüner ve ḫıdmet-i efāżıl-ı ferḫunde-siyer ḳılup ṣadr-ı 

vālā-ḳadr Ḳara Çelebi-zāde Ebu’l-fażl Maḥmūd Efendi  ḫıdmetlerinden mülā-

zım ve ṭarīḳ-ı tedrīse ‘āzim olup ḳırḳ aḳçe medreseden ma‘zūl iken biñ altmış 

bir Şevvāl’inde Manav-zāde ‘Abdu’r-raḥmān Efendi  yirine masḳaṭ-ı re’si olan 

maḥrūsa-i merḳūmede Perī-peyker Medresesi  ḫāricine ‘āric ve beyne’l-aḳrān 

şeref-i imtiyāz ile mübtehic olmış idi. Altmış dört Şa‘bān’ında Çendīk Medre-

sesi  virilüp altmış altı Ramażān’ında Vā‘iẓiyye Medresesi ’ne gelüp yetmiş beş 

Receb’inde Kemān-keş Muṣṭafā Efendi  yirine Ḫançeriyye Medresesi  ile nā’il-i 

ümniyye olup yetmiş sekiz Şevvāl’inde Eyyūb Şeyḫi-zāde ‘Abdü’l-laṭīf Efen-

di  yirine Mar‘aş  ḳażāsına şāyān oldılar. Seksen Şevvāl’inde ma‘zūl ve yirlerine 

Cüvānḳapucıbaşı İmāmı ‘Abdü’r-raḥīm Efendi  mevṣūl oldı. Seksen dört Re-

bī‘ü’l-āḫir’inde ‘Aṭṭār-zāde Meḥemmed Efendi  yirine Erzenü’r-rūm  ḳażāsıyla 

vāṣıl-ı merūm [295a] olup seksen beş Ramażān’ında ‘azl ve yirlerine Ebe-zā-

de Meḥemmed Efendi  vaṣl olındı. Ṭoḳsan bir Şevvāl’inde Edrinevī İbrāhīm 

Efendi  yirine ẟāniyen Mar‘aş ḳażāsı virilüp ṭoḳsan üç Receb’inde munfaṣıl ve 

yirlerine Ḥüseyn Efendi-zāde Yaḥyā Efendi  vāṣıl oldı. Ṭoḳsan altı Şevvāl’inde 

Edrineli ‘Abdu’llāh Efendi  yirine Ḳonya  ḳażāsı ḥükūmeti tefvīż olınmış idi. 

1 ‘Abdu’llāh S: ‘Abdī H. 



1300 METİN - Şeyhî’nin Şakâ’ik Zeyli

Ṭoḳsan sekiz Rebī‘ü’l-evvel’inde fevti ḫaberi gelüp manṣıb-ı maḥlūl ẟāniyen 

Ḳara Ḥasan Efendi ’ye maḥal görildi. Ṣadrü’d-dīn-i Ḳonevī  ḥażretleri civārında 

defn olındı. 

Merḥūm-ı merḳūm teşne-leb-i mā’ü’l-ḥayāt-ı ‘ulūm, her fenden beh-

remend, ezhār-ı gūn-ā-gūn-ı ma‘ārifden gül-deste-bend, ‘ilmi niṣāba vāṣıl, 

ser-māyedār-ı ma‘ārif-i fezā’il, nihāl-i nāzük-i gülzār-ı nezāket ve gencīne-i 

cevāhir-i feṣaḥat, şā‘ir-i siḥr-sāz, kāmil-i nükte-perdāz, mevālī-i ‘iẓām beyninde 

mu‘azzez ü mükerrem ve taṣavvuf-şināsīde müsellem-i ‘ālem1 idi.

Āẟār-ı celīlelerinden fenn-i taṣavvufda İnsān-ı Kāmil  nām te’līf-i dil-peẕīri 

olduġından mā‘adā Nāzük  maḫlaṣı ile Dīvān -ı eş‘ār-ı belāġat-şi‘ārı vardur. Bu 

bir iki beyt andan nümūnedārdur:

Naẓm

Bu baḥrüñ lüccesinden çıḳmışuz dür-dāneyüz cānā

Bu deñlü āşinālıḳ var niçün bīgāneyüz cānā

Dirīġ eyler mi bizden bir şerer bu meclisüñ şem‘i

Bu bezmüñ tā seḥer devr eyleyen pervāneyüz cānā2

Ve lehu

Şimdi ḳo baḥr-i ḥayretdür mekānum Nāzükā

Kimse bilmez ḳıymetin bir ṣāf lü’lüdür sebeb3

Ve lehu

Ḳaddüñe her kim elif didiyse mevzūn söylemiş

Naẓm iden güftār-ı pāküñ dürr-i meknūn söylemiş4

Ve lehu

Ḫadengi cānuma te’ẟīr ider geçüp tenden

Muḥaṣṣıl ey dil-i şeydā ne ṣaḳlayın senden

1 ‘ālem H: ‘ābid S.

2 Bu şiir S nüshasında yoktur.

3 Bu beyt S nüshasında yoktur.

4 Bu beyt S nüshasında yoktur.

Ve lehu

Saña dil-beste niçe gül-deste

Sen velī nev-şüküfte nev-reste

Nuṭḳuñ iḥyā-yı mürdegān ider

Söyle ‘uşşāḳa ḳalmasun ḫaste1

Tīr-i müjgānuñ olalı dil-dūz

Çoḳ şikār oldı zülfüñe beste

Cāndan ümmīd riştesin keserüz

Ḳaşlaruñ yayı olsa peyveste

Nice dil-beste olmasun saña

Nāzük-i dil-şikeste vāreste 

Ve lehu

Terk itme seyr-i reng-i gül-i verd-i sādeyi

Elden düşürme ‘ārif iseñ cām-ı bādeyi2

Ve lehu

Gelür fenāya virür bezm-i ḳahve-nūşānı

Meded yirine ṣoyına efendi mestānı3 

Bekrī-zāde ‘Alī Efendi 

el-Mevlā ‘Alī ibnü’ş-Şeyḫ Kemālü’d-dīn ibnü’ş-Şeyḫ Bedrü’d-dīn. Silsile-i 

nesebleri Ḥażret-i Ebā Bekri’ṣ-Ṣıddīḳ  cenāblarına peyveste olup Bekrī-zāde-

likle şöhret-dāde olan ātī’t-terceme Aḥmed Efendi’nüñ birāder-i kihter-i ḫı-

redmendi ‘Alī Efendi’dür. Biñ ḳırḳ altı tārīḫinde Şām-ı cennet-meşāmda vāṣıl-ı 

ser-ḥadd-i vücūd ve dāḫil-i şehristān-ı şühūd olup diyārı ‘ulemāsından aḫẕ-ı 

1 S 319a.

2 Bu beyit H nüshasında “söylemiş” redifli matladan sonra gelmektedir.

3 H nüshasında bu beyit yoktur.



1302 METİN - Şeyhî’nin Şakâ’ik Zeyli

pīrāye-i muḳaddimāt-ı ‘ulūm ve kesb-i ser-māye-i manṭūḳ u mefhūm itdükden 

ṣoñra Şeyḫü’l-İslām Minḳārī-zāde Efendi ’den iḥrāz-ı şeref-i mülāzemet ve rāh-ı 

tedrīse ‘azīmet eyleyüp devr-i medāris-i mu‘tāde ile ḳırḳ aḳçe medreseye mevṣūl 

ve andan daḫı ma‘zūl iken masḳaṭ-ı re’si olan belde-i meẕkūrede Cüvāniyye 

Medresesi  ‘ināyet olınmış idi. Ba‘dehu dārü’l-mülk-i İstanbul ’a duḫūl ve biñ 

ṭoḳsan iki Rebī‘ü’l-evvel’inde Begbāzārī Ḥüseyn Efendi  yirine ḳaṣaba-i Ḳāsım 

Paşa ’da Eyyühüm Medresesi ’ne vuṣūl bulmışlar idi. Ṭoḳsan üç Ẕi’l-ḥicce’sinde 

Fetḥiyyeli Emīn Meḥemmed Efendi  yirine Fīrūz Aġa Medresesi  virilüp ṭoḳsan 

beş Rebī‘ü’l-āḫir’inde Çeşmī-zāde Tābi‘i Ḥasan Efendi  yirine Ümmü’l-veled 

Medresesi ’ne gelüp ṭoḳsan yedi Cumāde’l-ūlā’sında Teẕkireci ‘Alī Efendi-zāde 

Meḥemmed Efendi  maḥlūlinden İbrāhīm Paşa-yı Cedīd Medresesi  ile ḳadr [ü] 

menziletleri mezīd olmış idi. Ṭoḳsan sekiz [295b] Rebī‘ü’l-evvel’inüñ on içinci 

Ḫamīs güni rebī‘-i ḥayātı mübtelā-yı ḫazān ve ṭarab-ḫāne-i ṣafāsı beytü’l-aḥzān 

olup ‘ālem-i ‘uḳbāya irtiḥāl ve seleflerine ittiṣāl itdüklerinde medrese-i maḥlū-

leleri Sirkeci-zāde ‘Abdu’llāh Efendi ’ye intiḳāl eyledi. Sinleri elli iki sāle bāliġ 

olmış idi.

Mevlānā-yı mezbūr “Bekrī-zāde Efendi ” ‘unvānıyla meşhūr, nīk-nefs ü 

ḫalūḳ, ṣaḍīḳ u ṣadūḳ idi.

Dürrī Meḥemmed Efendi {Dürrī} 

el-Mevlā Meḥemmed bin ‘Alī bin Ġıyāẟü’d-dīn. Vilāyet-i Anaṭolı ’da Bolı  

ḳaṣabasından bedīd ve nā’il-i rütbe-i dāniş ü dīd olup Muṣāḥib Muṣṭafā Pa-

şa ’ya ḳarābetleri olmaġla āsitānelerine intisāb ile ġılmānān-ı şehriyārī züm-

resine duḫūle ruḫṣat-yāb olmış idi. Taḥṣīl-i ‘ilme himmet ve Şeyḫü’l-İslām 

Minḳārī-zāde Efendi ’den iḥrāz-ı şeref-i mülāzemet eyleyüp ṭaşra çıḳduḳda 

vezīr-i meẕkūruñ enişteleri Yeşilli Meḥemmed Efendi ’nüñ menziline nüzūl 

ve ḳırḳ aḳçe medreseden ma‘zūl iken biñ ṭoḳsan iki Receb’inde Çeşmī-zāde 

Meḥemmed Emīn Efendi  yirine Zeynī Çelebi Medresesi  ḫāriciyle be-kām, 

ṭoḳsan üç Ẕi’l-ḥicce’sinde Uzun Ḥasan Efendi-zāde Yaḥyā Efendi  yirine Ḫus-

rev Ketḫudā Medrese-i ẞāniyesi  ile nā’ilü’l-merām olup ṭoḳsan dört Şevvāl’in-

de Ṣarı Aḥmed Efendi  yirine Ḥāfıẓ Paşa Medresesi ’ne revnaḳ-baḫşā, ṭoḳsan 

altı Rebī‘ü’l-evvel’inde Nīfī İbrāhīm Efendi  yirine Beşiktaş ’da vāḳı‘a Sinān Paşa 

Medresesi ’ne zīnet-efzā olup ṭoḳsan yedi Şa‘bān’ında Yek-çeşm Süleymān Efen-

di  yirine Medāris-i Süleymāniyye ’den birine i‘tilā itmişler idi.1 Ṭoḳṣan sekiz 

Rebī‘ü’l-evvel’inüñ on dördinci güni eyyām-ı rebī‘-i ḥayātı āḫir ve dem-beste-i 

menāfiẕ ü menāḫir2 olduḳlarında Ebā Eyyūb-i Enṣārī civārında defn olınup 

medrese-i maḥlūleleri Begler Ḫˇācesi Aḥmed Efendi ’ye tevcīh olındı.

Mevlānā-yı mezbūr ‘ilm ü ma‘ārif ile meşhūr, şi‘r ü inşāya ḳādir, mecmū‘a-i 

leṭā’if ü nevādir, ẕāt-ı mükerrem, melek-ḫiṣāl ādem idi. 

Āẟārlarından Dürrī  maḫlaṣı ile eş‘ār-ı dürer-bārları olup bu şi‘r güftār-ı āb-

dārlarındandur:

Naẓm

Raḳīb el uzadırmış o şūḫ-ı ṭannāza

Niçün cesāret idersüñ şikār-ı şehbāza

Felek varaḳları berbād olurdı āhumdan

Eger ki rişte-i mihr olmasaydı şīrāze

İderdi sīm-i sirişkümle naḳd-i ṣabruma meyl

Eger o şāh-ı kerem ḳalmasa çoġa aza

Ḥicāb idüp ḳızarur dem-be-dem ruḫ-ı āli

Meger ki milket-i gülzāra geldi gül-i tāze

Sezā görilse ne var baña cāme-i devlet

Metā‘-ı himmete Dürrī olur mı endāze 

Beg-zāde Meḥemmed Efendi 

el-Mevlā Meḥemmed. Vilāyet-i Rūmili ’nde Prizren  nām ḳaṣabadan ẓuhūr 

ve “Beg-zāde Meḥemmed Efendi ” dimekle meşhūr olup dārü’l-mülk-i İstan-

bul ’a hicret ve ‘ulemā-yı kirāma ḫıdmet ile hem-şehrīsi Arnavud Ḥüseyn Efen-

di ’den iḥrāz-ı şeref-i mülāzemet eyleyüp devr-i merātib ve aḫẕ-ı revātib iderek 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ yetmiş iki 

Muḥarrem’inde ẞirevī Aḥmed Efendi  yirine Aḫī Çelebi Medresesi  ḫāricine ‘āric, 

1 S 319b.

2 menāfiẕ ü menāḫir S: menāḫir ü menāfiẕ H.

yetmiş beş Cumāde’l-āḫire’sinde Ṣadrü’d-dīn-zāde Ṣādıḳ Meḥemmed Efendi  

yirine Papasoġlı Medresesi ’ne ḥareketle mübtehic olmış idi. Yetmiş ṭoḳuz Re-

bī‘ü’l-evvel’inde Zekī Aḥmed Efendi  yirine Ḥasan Efendi Medresesi  virilüp 

seksen Rebī‘ü’l-āḫir’inde Tatar Aḥmed Efendi  yirine Monlā Gürānī Medresesi  

erzānī görilmiş idi. Sene-i meẕkūre Ẕi’l-ḥicce’sinde yirlerinde mūṣıla-i Ṣaḥn  

i‘tibār olınup seksen üç Muḥarrem’inde Uzun Sa‘dī-zāde [296a] ‘Abdü’l-ḥalīm 

Efendi  yirine Saḳız  ḳażāsı ḥükūmeti tefvīż olınmış idi. Seksen dört Receb’inde 

ma‘zūl ve yirlerine Aḫī Baba-zāde Seyyid Muṣṭafā Efendi  mevṣūl oldı. Seksen 

yedi Ẕi’l-ḳa‘de’sinde Sirozī Seyyid ‘Abdü’l-bāḳī Efendi  yirine Belġrad  ḳażā-

sıyla ber-murād olup seksen ṭoḳuz Rebī‘ü’l-evvel’inde ‘azl ve yirlerine Ṭavīl 

Muṣṭafā Efendi  vaṣl olındı. Ṭoḳsan iki Rebī‘ü’l-evvel’inde Ḳayṣeriyyeli İsmā‘īl 

Efendi  yirine Maġnisa  ḳażāsıyla kām-revā olup ṭoḳsan üç Cumāde’l-ūlā’sında 

munfaṣıl ve yirlerine Üsküdarī Meḥemmed Efendi  vāṣıl oldı. Ṭoḳsan sekiz Re-

bī‘ü’l-āḫir’inde sene-i meẕkūre Receb’i ġurresi tevḳītiyle Eyyūbī Şa‘bān Efendi  

yirine Baġdād -ı dārü’s-selām ḳażāsıyla ikrām olınmış iken mizācınuñ inḥirāfı 

sebebiyle gidemeyüp sene-i merḳūme Cumāde’l-ūlā’sınuñ onıncı İẟneyn güni 

dār-ı fenādan güẕer ve ‘ālem-i ‘uḳbāya sefer eyleyüp Edrineḳapusı  ḫāricinde 

Emīr-i Buḫārī Zāviyesi  civārında medfūn ve manṣıb-ı maḥlūl ile Mandāl Aḥ-

med Efendi  memnūn ḳılındı.

Mevlānā-yı mezbūr ṣalāḥ u sedād ile meşhūr, ḫoş-ṣoḥbet, şūḫ-ṭabī‘at idi.

Aḥmed Efendi 

el-Mevlā Aḥmed ibnü’l-mevlā Meḥemmed1. Ṭarīḳ-ı sa‘ādet-refīḳ-ı ‘ilmīye 

‘azīmet ve ‘ulemā-yı kirāmuñ birinden iḥrāz-ı şeref-i mülāzemet eyleyüp devr-i 

mecālis ve aḫẕ-ı medāris 2iderek ḳırḳ aḳçe medreseye mevṣūl ve andan daḫı 

ma‘zūl iken biñ ṭoḳsan Rebī‘ü’l-evvel’inde Malāṭī Ḥasan Efendi  yirine Ḳāḍī 

Maḥmūd Medresesi 3 ḫāricine ‘āric ve beyne’l-aḳrān şeref-i imtiyāz ile mübte-

hic olmış idi. Ṭoḳsan sekiz Cumāde’l-ūlā’sında fevt olup medrese-i maḥlūlesi 

‘Abdü’l-vehhāb Efendi’ye tevcīh olındı.

Merḥūm-ı merḳūmuñ aḥvāli ancaḳ bu mertebe ma‘lūm oldı.

1 ibnü’l-mevlā Meḥemmed H: -S.

2 devr-i mecālis ve aḫẕ-ı medāris S: devr-i medāris H.

3 S 320a.

Ṣafāyī Muṣṭafā Efendi 1

el-Mevlā2 Ṣafāyī Muṣṭafā3. Kütāhiyye  sancaġında Gedüs  ḳażāsındandur4. 

Ba‘de taḥṣīli’l-isti‘dād ṭarīḳ-ı sa‘ādet-refīḳ-ı ‘ilme güẕer ve ol rāh-ı bī-pāyā-

na sefer ḳılup ‘ulemā-yı kirāma ḫıdmet ve Şeyḫü’l-İslām Ḥüsām-zāde ‘Ab-

du’r-raḥmān Efendi ’den iḥrāz-ı şeref-i mülāzemet eyleyüp devr-i medāris iderek 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış yedi 

Receb’inde ibtidā iḥdāẟ olınan Faḫrī Ḫātūn Medresesi  ile memnūn ḳılınmış 

idi. Yetmiş iki Ṣafer’inde Seyyid Mes‘ūd Efendi  yirine Ḳāḍī Maḥmūd Medrese-

si ’ne taḥrīk olınup seksen iki Muḥarrem’inde Cevherī-zāde Meḥemmed Efendi  

yirine Zeynī Çelebi Medresesi  virilmiş idi. Seksen beş Cumāde’l-ūlā’sında Bos-

nevī Muṣṭafā Efendi  yirine Silivri ’de Pīrī Paşa Medresesi ’ne gönderilüp ṭoḳsan 

iki Cumāde’l-ūlā’sında Ḳarabāġī Yūsuf Efendi  yirine Küçükçekmece ’de vāḳı‘a 

‘Abdü’s-selām Medresesi  in‘ām olınmış idi. Ṭoḳsan sekiz Cumāde’l-ūlā’sınuñ 

on dördinci Cum‘a güni ders ü devri tamām ve ‘ālem-i ervāḥa ḫırām itdükle-

rinde medrese-i maḥlūleleriyle Malāṭī Ḥasan Efendi  ikrām olındı.

Mevlānā-yı merḳūm dāḫil-i ‘idād-ı erbāb-ı fühūm, ḫoş-ṣoḥbet, ḳābil-i ül-

fet, güşāde-rū, laṭīfe-gū idi. Sinni ‘ıḳd-ı ẟāmine ḳarīb, pīr-i münevverü’l-meşīb 

iken telvīn-i meḥāsin ile şāb-ı mehīb görinür idi.

Beyāżī-zāde Aḥmed Efendi 

el-Mevlā Aḥmed ibnü’l-mevlā Ḥasan. Bu ṭabaḳa evā’ilinde tercemeleri 

taḥrīr olınan Beyāżī Ḥasan Efendi merḥūmuñ  maḫdūm-ı ṣāfī-güheri ve fer-

zend-i feżā’il-güsteri ṣudūr-ı [296b] kirāmuñ ercmendi Beyāżī-zāde Aḥmed 

Efendi ’dür. Biñ ḳırḳ dört tārīḫinde ḳadem-nihāde-i ḳademe-i vücūd ve sā-

ye-endāz-ı şāh-rāh-ı şühūd olup muḳaddimāt-ı ‘ulūmı mertebe-i lā’iḳasında 

i‘dād ve taḥṣīl-i ser-māye-i isti‘dād eyleyüp Fāżıl Monlā Çelebi  merḥūmdan 

istifāża-i envār-ı ‘ulūm ve Uzun Ḥasan Efendi ’den istifāde-i envā‘-ı manṭūḳ 

u mefhūm itdükden ṣoñra Şeyḫü’l-İslām Ebū Sa‘īd Efendi ’den mülāzemetle 

1 Evvelu müderrisin bi-medreseti Faḫrī Ḫātūn. Fī 27 Receb sene 1067. [H nüshasında bu kayıt yoktur.]

2 el-Mevlā S: -H.

3 Muṣṭafā H: Muṣṭafā Efendi S. [Metin boyunca dikkat edildiğinde nisbe, ya da künye biyografi başında 

verilirken “efendi” ibaresi kullanılmadığı için H nüshası tercih edilmiştir.] 

4 ḳażāsındandur S: sancaġındandur H.

be-kām olmışlar idi. Biñ elli altı Ramażān’ında ḳırḳ aḳçe ile Edrine ’de Ḳāḍī Sü-

leymān Medresesi ’ne mevṣūl ve andan daḫı ma‘zūl iken altmış beş Ramażān’ın-

da Kirli Maḥmūd-zāde Aḥmed Efendi  yirine Yūsuf Paşa Medresesi  ḫāriciyle 

kām-revā olup altmış yedi Cumāde’l-āḫire’sinde Ṣofyalı İbrāhīm Efendi  yirine 

Kepenekci Sinān Medresesi  iḥsān olınmış idi. Yetmiş Ṣafer’inde Receb-zāde 

Şeyḫ Meḥemmed Efendi  yirine İbrāhīm Paşa-yı Cedīd Medresesi  ile tecdīd-i 

sürūr eyleyüp yetmiş iki Ṣafer’inde yirlerinde dāḫil i‘tibār olınup sene-i meẕkū-

re Şevvāl’inüñ altıncı güni Ṣamtī Meḥemmed Efendi  yirine Nişāncı Paşa-yı 

Cedīd Medresesi  ile ḳadr ü menziletleri mezīd oldı. Māh-ı mezbūruñ yigirmi 

sekizinci güni yirlerinde mūṣıla-i Ṣaḥn  i‘tibār olınup yetmiş üç Receb’inde Ḳu-

dsī-zāde Teẕkirecisi Meḥemmed Efendi  yirine Ṣaḥn-ı ẞemāniyye ’nüñ birine sā-

ye-endāz olup yetmiş dört Cumāde’l-āḫire’sinde Bustān-zāde Ebū Bekr Efendi  

yirine Zāl Paşa Sulṭānı Medresesi  erzānī görilmiş idi. Yetmiş beş Muḥarrem’in-

de İsḥāḳ-zāde Meḥemmed Ṣāliḥ Efendi  yirine Ayaṣofıyya Medresesi ’ne terfī‘, 

yetmiş altı Cumāde’l-āḫire’sinde1 Medāris-i Süleymāniyye ’den biriyle tevḳī‘ 

olındılar. Yetmiş yedi Şevvāl’inde ‘Abdü’l-ḥalīm Efendi  yirine Ḥalebü’ş-şehbā  

ḳażāsı sezā görilüp yetmiş ṭoḳuz Rebī‘ü’l-āḫir’inde ma‘zūl ve yirlerine Kevāki-

bī-zāde Şeyḫ Meḥemmed Efendi  mevṣūl oldı. Seksen Şa‘bān’ında Altıbarmaḳ 

İbrāhīm Efendi  üzerinden Burusa  pāyesi żamīmesiyle Lefke  ve Mudurnı  ḳażā-

ları arpalıḳ ta‘yīn olınup seksen iki Receb’inde selefleri Altıbarmaḳ İbrāhīm 

Efendi  yirine bi’l-fi‘l maḥrūsa-i Burusa ḳażāsı mecrā-yı zülāl-i ḥükm ü imżāları 

olmış idi. Arpalıḳlarından Lefke ḳażāsı Nālī Meḥemmed Efendi ’ye Mudurnı 

ḳażāsı Maḥmūd-zāde Meḥemmed Efendi ’ye virildi. Seksen üç Ramażān’ın-

da sene-i ātiye Muḥarremü’l-ḥarāmı ġurresi tevḳītiyle ‘Abdü’r-raḥīm-zāde 

Meḥemmed Efendi  yirine Mekke -i Mu‘aẓẓama ḳażāsına naḳlle ta‘ẓīm ve yir-

leriyle Muḥarrem-zāde ‘Abdu’llāh Efendi  tekrīm olındı. Seksen beş Muḥar-

rem’inde munfaṣıl ve yirlerine ḫalefleri Muḥarrem-zāde Efendi vāṣıl oldı. Sek-

sen altı Cumāde’l-ūlā’sında Debbāġ-zāde Meḥemmed Efendi  yirine İstanbul  

ḳażāsına ḥākim ve revnaḳ-efrūz-ı maḥāfil ü maḥākim oldılar. Seksen yedi Şev-

vāl’inde ma‘zūl ve yirlerine Çeşmī-zāde Meḥemmed Ṣāliḥ Efendi  ḳāḍī-i İs-

tanbul oldı. Bunlara İlāhī-zāde Meḥemmed Efendi  maḥlūlinden Güzelḥiṣār  

ve Burusevī Maḥmūd-zāde Meḥemmed Efendi  üzerinden Mudurnı ḳażāları 

1 S 320b.

arpalıḳ virildi. Ṭoḳsan bir Muḥarrem’inde Ḥāmid Efendi  yirine yeden-bi-yed 

vāṣıl-ı ṣadāret-i Rūm  ve nā’il-i ġāyetü’l-ġāyāt-ı merūm olduḳlarında arpalıḳla-

rı seleflerine virildi. Ṭoḳsan dört Rebī‘ü’l-evvel’inde selef-i sālifleri Teẕkireci 

Meḥemmed Efendi  üzerinden ẞire  ḳażāsı arpalıġıyla müteḳā‘id ve maḳām-ı 

ḥükūmetlerine Esīrī Birāderi Muṣṭafā Efendi  müteṣā‘id [297a] oldı. Ṭoḳsan 

yedi Ẕi’l-ḥicce’sinde Memek-zāde Teẕkirecisi Meḥemmed Efendi  üzerinden 

Bıñarḥiṣār  ve Ḳaraṣu Yeñicesi  ḳażāları daḫı żamīme-i revātibleri ḳılınup Anaṭo-

lıḥiṣārı  verāsında Ḳañlıca  ḳaṣabasında vāḳi‘ yalılarında güẕārende-i eyyām iken 

eyyām-ı zindegānīleri ḳarīn-i ḫitām olmaġla biñ ṭoḳsan sekiz Cumāde’l-ūlā’sı-

nuñ on dördinci Cum‘a güni ravża-i Rıḍvān’a ḫırām itdüklerinde Üsküdar ’da 

Dīvītci-zāde Efendi  merḥūm zāviyesi sāḥasında defn olınup maḥlūl olan arpa-

lıḳları Minḳārī-zāde ‘Abdu’llāh Efendi ’ye tevcīh olındı. 

Merḥūm-ı mezbūr mecmū‘a-i fażl-ı mevfūr, gencīne-i ḳavā‘id-i ‘Arabiyye’ye 

dest-yāz, daḫme-i ḥāfıẓası maḫzenü’l-ḥaḳā’iḳ-ı rāz, bi-taḫṣīṣ fenn-i kelāmuñ ze-

bāndārı ve ol ‘ilm-i lāzımu’l-intisābuñ maḫzen-i esrārı, vādīsinde ferīd, ‘aṣrında 

vaḥīd, cesīm ü besīm, vecīh-i ‘aẓīm idi. 

Āẟār-ı ‘ilmiyyelerinden İşārātü’l-merām min-‘ibārāti’l-imām  ismiyle mev-

sūm İmām-ı A‘ẓam  ḥażretlerinüñ Fıḳh-ı Ekber ’i üzerine şerḥleri olduġından 

mā‘adā Sevāniḥü’l-‘ulūm  ismiyle mevsūm fünūn-ı sādiseyi cāmi‘ te’līf-i celīleleri 

ve Fıḳh-ı Ebsaṭ  ve Kitābü’l-‘ālem  ve Kitābü’l-vaṣiyye  nām risāleleri meşhūr ve 

ba‘ż-ı resā’il ü ta‘līḳātları meẕkūrdur.

Ḥāmid Efendi 

el-Mevlā Ḥāmid bin Muṣṭafā. Vilāyet-i Anaṭolı ’da Aḳsarāy  nām beldede 

ḥāṣıl ve terbiyet-i üstādān-ı ‘aṣr ile mertebe-i ḳabūle vāṣıl olduḳda biñ ḳırḳ yedi 

senesi evāḫirinde āheng-i dārü’l-mülk-i Rūm ve Şeyḫü’l-İslām Yaḥyā Efendi  

āsitānesin veche-i āmāl ü merūm ḳılup şeref-i mülāzemetle kām-revā olmaġı 

niyāz u recā eyledükde fużalā-yı müderrisīnden Ḥācī Yūsuf-zāde Aḥmed Efen-

di ’ye1 isti‘lām-ı isti‘dād içün irsāl eyleyüp bunlar daḫı bir ders taḳrīriyle ‘arż-ı 

biżā‘a-i ‘ilmiyye eyledükde sefer-i ẓafer-i reh-ber-i Baġdād ’dan ḳufūl idince-

ye dek Ṣaḥn müderrislerinden ‘Acem Meḥemmed Efendi ’ye dānişmend ta‘yīn 

1 S 321a.

olınmışlar idi. Ba‘de’l-fetḥ ve’ẓ -ẓafer vāṣıl-ı sa‘ādet-maḳar olduḳlarında Sulṭān 

Bāyezīd Medrese-i Celīlesi ’ne duḫūl ve biñ elli Ṣafer’inde i‘ādelerinden şeref-i 

mülāzemete vuṣūl bulduḳlarından ṣoñra ol āsitāneye istinād taḳrībiyle birā-

der-zādeleri ‘İzzetī Şeyḫ Meḥemmed Efendi ’ye üstād ta‘yīn olındılar. Elli bir Re-

bī‘ü’l-āḫir’inde ḳırḳ aḳçe ile Fenārī Aḥmed Paşa Medresesi ’ne mevṣūl ve andan 

daḫı ma‘zūl iken elli ṭoḳuz Ramażān’ında Yūsuf Paşa Ḫˇācesi Nūḥ Efendi  yirine 

Ḳāḍī ‘Abdü’l-ḥalīm Medresesi  ḫāriciyle tekrīm, sene-i meẕkūre Ẕi’l-ḳa‘de’sin-

de Ḥaremeynü’ş-Şerīfeyn  evḳāfı  teftīşi manṣıbıyla ta‘ẓīm olınup altmış iki 

Ẕi’l-ḳa‘de’sinde yirlerinde ḥareket-i miẟliyye, altmış üç Ramażān’ında yirlerinde 

dāḫil i‘tibār olınmış idi. Altmış dört Şa‘bān’ında Fennī Yūsuf Efendi  yirine Ḥa-

san Efendi Medresesi  virilüp altmış beş Ramażān’ında yirlerinde mūṣıla-i Ṣaḥn  

i‘tibār olındı. Altmış altı Şa‘bān’ında ‘Abdu’llāh Efendi yirine Mar‘aş  ḳażāsı tevcīh 

olınduḳda ḳabūlden ibā ve ‘azl ü inzivā iḫtiyār itmişler idi. Sene-i meẕkūre Şev-

vāl’inde Fikrī Birāderi Ḥüseyn Efendi  yirine ẟāniyen medrese-i mezbūreye naḳl 

olınduḳlarında manṣıb-ı meẕkūr Müvezzi‘ Aḥmed Efendi ’ye tefvīż olınup ol 

daḫı redd itdükde Muḫtārī Muṣṭafā Efendi  ḳabūl eyledi. Altmış yedi Receb’inde 

Kefevī Ḥüseyn Efendi  yirine Ṣaḥn-ı ẞemāniyye ’nüñ birine ḫırām eyleyüp altmış 

sekiz Cumāde’l-āḫire’sinde Uzun ‘Abdu’llāh Efendi  yirine Üsküdar Mihrümāhı 

Medresesi  sezā görilmiş idi. [297b] Yetmiş bir Muḥarrem’inde Ḳabaḳulaḳ-zāde 

Meḥemmed Efendi  yirine Ḳara Muṣṭafā Paşa Medresesi  ile kām-revā olup yetmiş 

iki Ṣafer’inde Ḳābīl Vücūd-zāde Aḥmed Efendi  maḥlūlinden maḥrūsa-i Burusa ’da 

Murādiyye Medresesi  tevcīh olınduḳda anı daḫı ḳabūl itmeyüp ṣıfru’l-yed ma‘zūl 

ḳalmışlar idi. Sene-i meẕkūre Cumāde’l-āḫire’sinde Ḥüseyn Paşa-zāde İbrāhīm 

Efendi  yirine Ḫāṣekī Sulṭān Medresesi  iḥsān, yetmiş üç Receb’inde Neffātī Şeyḫ 

Meḥemmed Efendi  yirine Dārü’l-ḥadīẟ-i Süleymān Ḫānī  ile taḥṣīl-i ‘izz ü şān 

itmişler idi. Yetmiş beş Muḥarrem’inde Minḳārī-zāde Dāmādı Muṣṭafā Efendi  

yirine Selanik  ḳażāsı ‘ināyet olınup yetmiş altı Ramażān’ında ma‘zūl ve yirlerine 

‘Alī Efendi mevṣūl oldı. Yetmiş ṭoḳuz Şevvāl’inde selef-i sālifleri Ḳabaḳulaḳ-zāde 

Efendi yirine maḥrūsa-i Burusa ḳażāsı virilmiş idi.1 Seksen Ramażān’ında sene-i 

ātiye Muḥarremü’l-ḥarāmı ġurresi tevḳītiyle selef-i sālifleri Dāmād Efendi yiri-

ne Mekke -i Mükerreme  ḳażāsına naḳl ve yirlerine İsḥāḳ-zāde Meḥemmed Ṣāliḥ 

Efendi  vaṣl olındı. Seksen iki Muḥarrem’inde munfaṣıl ve ol manṣıb-ı celīle Esīrī 

1 ḳażāsı virilmiş idi H: ḳāḍīsi olmış idi S.

Birāderi Muṣṭafā Efendi  nā’il oldı. Seksen üç Muḥarrem’inde Anḳaravī Meḥem-

med Efendi  yirine İstanbul  ḳażāsı ḥükūmeti tefvīż olınmış idi. Sene-i meẕkū-

re Receb’inde ‘İzzetī Şeyḫ Meḥemmed Efendi  üzerinden Balıkesir  ma‘a Balya  

ḳażāları arpalıġıyla mün‘azil ve maḳām-ı ḥükūmetlerine ẟāniyen Ḳāmetī-zāde 

Meḥemmed Efendi  nā’il oldı. Seksen sekiz Rebī‘ü’l-āḫir’inde Bālī Efendi yiri-

ne Anaṭolı ṣadāretiyle be-kām olduḳlarında arpalıḳları seleflerine virildi. Sene-i 

mezbūre Şa‘bān’ında selefleri ‘İzzetī Efendi def‘a-i ẟāniyesi yirine ṣadr-ı Rūm ’a 

naḳlle nā’ilü’l-merām olduḳlarında yirleriyle ‘Abdü’r-raḥīm-zāde Meḥemmed 

Efendi  ikrām1 olındı. Ṭoḳsan bir Ṣafer’inde2 müteḳā‘id ve maḳām-ı ḥükūmet-

lerine Beyāżī-zāde Aḥmed Efendi  müteṣā‘id olup bunlara masḳaṭ-ı re’sleri olan 

Aḳsarāy ḳażāsı żamīmesiyle ḫalefleri arpalıḳları Mudurnı  ve Güzelḥiṣār  ḳażāları 

ta‘yīn olındı. Ṭoḳsan sekiz Ṣafer’inde ḫazīne-i hümāyūnda müżāyaḳa olmaġla 

mühimmāt-ı seferiyye içün ẕī-ḳıymet-i ḳudret3 olan kimselerden müṣādere tertī-

bine Ḳā’im-maḳām Receb Paşa Sarāyı ’nda ‘aḳd-i meclis-i meşveret olınup ‘ulemā 

vü meşāyiḫ da‘vet ve ṣādır olan fermān ḳırā’at olınduḳda cemī‘-i ‘ulemā ‘adem-i 

cevāza ittifāḳ eyleyüp ṣāḥibü’t-tercemeyi cevāba a‘zā itdüklerinden ṣoñra meclis-i 

ma‘ḳūdda cümle sükūt idüp bunlar cevāba taṣaddī itmekle def‘-i meclis olınup 

ol gice cezīre-i Rodos ’a nefy ü iclā olındı. Sene-i meẕkūre Cumāde’l-ūlā’sında 

cezīre-i Ḳıbrıs ’a irsāl olınmışlar4 idi. Sene-i mezbūre Şa‘bān’ınuñ on beşinci Ley-

le-i Berāt’da ḥummā-yı muḥriḳa sebebiyle şu‘le-i şem‘-i ḥayātı ḫāmid ve rūd-ı 

dā’imü’l-vürūd-ı zindegānīsi cāmid olup cezīre-i meẕkūrede vāḳi‘ Ayaṣofıyya Cā-

mi‘-i Şerīfi  miḥrābı ḥiẕāsında defīn ve mütevārī-i ḫāk-i ‘anberīn oldı. Maḥlūl 

olan arpalıḳlarından Güzelḥiṣār ḳażāsı Mīrzā Muṣṭafā Efendi  ḥażretlerine ve 

Mudurnı  ve Aḳsarāy  ḳażāları Ṭop-ḫāneli ‘Abdu’llāh Efendi ’ye maḥal görildi.

Mevlānā-yı mezbūr ‘ilm ü fażlla meşhūr, a‘yān-ı ‘ulemādan ma‘dūd ve 

ḥaṣā’il-i maḥṣūsası nā-maḥdūd, ḥiddet-i lisān ile mu‘allem, keẟret-i iḥāṭa ile 

‘alem, sinīn-i ‘ömri seksen sāle ḳarīb, pīr-i münevverü’l-meşīb idi. 

Āẟār-ı ‘ilmiyyelerinden uṣūl-i fıḳh-ı şerīfde Mollā Ḫusrev ’ün Mir’āt  ve 
Mirḳāt  üzerine ḥāşiyeleri meşhūrdur.

1 ikrām H: kirām S.

2 S 321b.

3 ẕī-ḳıymet-i ḳudret H: ẕī-ḳudret S.

4 olınmışlar H: olınmış S.



1310 METİN - Şeyhî’nin Şakâ’ik Zeyli

Seyrek-zāde Ḥāfıẓı Muṣṭafā Efendi 

el-Mevlā Muṣṭafā. Medīne-i Ḳasṭamonı ’dan bedīd ve nā’il-i rütbe-i dāniş 

ü dīd olup Naḳībü’l-eşrāf Seyrek-zāde es-Seyyid ‘Abdu’r-raḥmān [298a] Efen-

di  merḥūmuñ ḫāne-zādı ve āsitān-ı efāżıl-penāhlarınuñ şeref-yāfte-i intisāb 

u istinādı olmaġın “Seyrek-zāde Efendi Ḥāfıẓı”  dimekle şehīr ve bu ‘unvānla 

ma‘lūm-ı ṣaġīr ü kebīr olmış idi. İbtidā medreselerinde mu‘īd ve derslerinden 

müstefīd olup ḫıdmet i‘ādelerinden mülāzım u müderris, ba‘dehu imāmetle-

riyle müteşerrif olmaġın meclislerinde muṣāḥib ü mücālis olup ol ẕāt-ı mekā-

rim-simātuñ yār-ı ġārı ve eyyām-ı felāket ve zamān-ı miḥnetde ġam-güsārı 

olmışlar idi. Biñ elli üç Rebī‘ü’l-evvel’inde ḳırḳ aḳçe ile ẞāliẟe-i Yaḥyā Med-

resesi ’ne mevṣūl ve andan daḫı ma‘zūl iken altmış iki Ṣafer’inde Dīvītci-zāde 

Şeyḫ Muṣṭafā Efendi  yirine Monlā Kestel Medresesi  ḫāricine ‘āric,  altmış se-

kiz Cumāde’l-āḫire’sinde Aḳ Maḥmūd Efendi  yirine Şemsī Paşa Medresesi ’ne 

ḥareketle mübtehic oldılar. Altmış ṭoḳuz Muḥarrem’inde selefleri Maḥmūd 

Efendi  yirine Pervīz Efendi Medresesi virilüp  yetmiş Ṣafer’inde Şikārī Yūsuf 

Efendi  yirine Cezerī Ḳāsım Paşa Medresesi  i‘ṭā olındı. Sene-i mezbūre Cumā-

de’l-ūlā’sında Şemsü’d-dīn Efendi  yirine Efḍal-zāde Medresesi’ne pā-nihāde 

olup  yetmiş iki Şevvāl’inde Debbāġ-zāde Meḥemmed Efendi  yirine Sekbān ‘Alī 

Medresesi ’ne mevṣūl, yetmiş üç Receb’inde ‘Abdü’l-hādī Efendi  yirine Sinān 

Paşa Medresesi’ne menḳūl,  yetmiş beş Muḥarrem’inde Çāvuş-zāde  Muṣṭafā 

Efendi yirine Mu‘īd Aḥmed Efendi  Medresesi’ne vuṣūl bulup yetmiş altı 

Cumāde’l-āḫire’sinde Mūsā-zāde ‘Abdü’l-ḥalīm Efendi  maḥlūlinden Maġnisa  

ḳażāsı ḥükūmetiyle nā’ilü’l-me’mūl olmışlar idi. Sene-i meẕkūre Ramażān’ında 

ma‘zūl ve yirlerine Ṭavīl Ḥasan Efendi  oldı. Yetmiş1 yedi Receb’inde Muṣlī 

Çāvuş-zāde Muṣṭafā Efendi  yirine Diyārbekr  ḳażāsı ‘ināyet olınup yetmiş sekiz 

Cumāde’l2-ūlāsı’nda mün‘azil ve yirlerine Ḥāfıẓ ‘Abdu’r-raḥmān Efendi  nā’il 

oldı. Seksen üç Cumāde’l-ūlā’sında Ḥicāzī-zāde Seyyid ‘Abdu’llāh Efendi  yirine 

ẟāniyen ḳażā-yı meẕkūra i‘āde olındılar. Seksen dört Ẕi’l-ḳa‘de’sinde ‘azl ve yir-

lerine Muṭahhar Efendi  vaṣl olındı. Seksen yedi Receb’inde Ḫiṣālī Seyyid ‘Ab-

du’r-raḥmān Efendi  maḥlūlinden Ebā Eyyūb-i Enṣārī ḳażāsına  manṣūb ḳılınup 

seksen sekiz Şa‘bān’ında ‘azl olınup yirleri Ḳāmetī-zāde Meḥemmed Efendi ’ye 

1 oldı S: -H.

2 S 322a.

arpalıḳ ta‘yīn olındı. Ṭoḳsan iki Cumāde’l-āḫire’sinde Eyyūbī Şa‘bān Efendi  

yirine Üsküdar  ḳażāsı iḥsān olınmış idi. Ṭoḳsan dört Muḥarrem’inde munfaṣıl 

ve yirlerine Fındıḳ Muṣṭafā Efendi  vāṣıl oldı. Biñ ṭoḳsan sekiz senesi ḫilālinde 

nuḳūd-ı ‘ömri tamām ve müddet-i zindegānīsi ḳarīn-i ḫitām olup Ḥażret-i Ebā 

Eyyūb-i Enṣārī  civārında  Defterdār Cāmi‘-i Şerīfi  ḫaṭīresinde defn olındılar. 

Mevlānā-yı mezbūr ma‘ārif-i ‘ilmiyye ile meşhūr, ẕātı nāmına ġālib, ẕikr-i 

bi’l-ḫayra ṭālib,1 şi‘r ü inşāya ḳādir, bi-taḫṣīṣ tārīḫ-gūyluḳda māhir, ḥalīm ü 

selīm, saḫī vü kerīm idi.

Kellā Maḥmūd Efendi 

el-Mevlā Maḥmūd. Vilāyet-i Ḥāmid’den ẓuhūr ve “Kellā Maḥmūd Efen-

di ” dimekle meşhūr olup ṭarīḳ-ı sa‘ādet-refīḳ-ı ‘ilmīye ‘āzim ve Şeyḫü’l-İslām 

‘Abdü’r-raḥīm Efendi ’den mülāzım olmış idi. Devr-i merātib ve aḫẕ-ı revātib 

iderek ḳırḳ aḳçe medreseden ma‘zūl ve muntaẓır-ı neyl-i me’mūl iken biñ 

altmış Ramażān’ında Ṭaşkendī Şeyḫ Ḥabīb Medresesi  ḫāricine ‘āric, altmış 

dört Şa‘bān’ında Begşehri ’nde İsmā‘īl Beg Medresesi ’ne ḥareketle mübtehic 

olmış idi. Altmış beş Rebī‘ü’l-evvel’inde yirlerinde ḥareket-i miẟliyye i‘tibār 

olınup [298b] altmış yedi Muḥarrem’inde medrese-i merḳūme ilḥāḳıyla İstan-

bul ’da Cenābī-zāde Ḥasan Efendi Medresesi ’ne naḳl olındılar. Altmış ṭoḳuz 

Cumāde’l-āḫire’sinde Ḥüseyn Efendi  yirine Ḫıżr Çelebi Medresesi ’ne gelüp 

yetmiş iki Şevvāl’inde Mü’min-zāde Meḥemmed Efendi  yirine Maġnisalı Çe-

lebi Medresesi  virilüp yetmiş üç Receb’inde Tevfīḳī-zāde Meḥemmed Efendi  

yirine Ḫāṣoṭabaşı Medresesi ’ne taḥrīk olındılar. Yetmiş dört Cumāde’l-āḫi-

re’sinde Ḥāfıẓ Şa‘bān Efendi  yirine Etmekcioġlı Medresesi ’ne gelüp yetmiş 

altı Cumāde’l-āḫire’sinde Nālī Meḥemmed Efendi  yirine Şeyḫü’l-İslām Ze-

keriyyā Efendi Medrese-i ẞāniyesi  ile ikrām, yetmiş ṭoḳuz Rebī‘ü’l-evvel’in-

de Ṣaḥḥāf Resūl Efendi  yirine Fetḥiyye ’de vāḳı‘a Sinān Paşa Medresesi  in‘ām 

olındı. Seksen Ramażān’ında Şeh-zāde Ḫˇācesi Seyyid Meḥemmed Efendi  

maḥlūlinden Ṣaḥn-ı ẞemāniyye ’nüñ birine irtiḳā, seksen bir Ẕi’l-ḥicce’sinde 

Evliyā Meḥemmed Efendi  yirine Ġażanfer Aġa Medresesi ’ne i‘tilā itmişler idi. 

Seksen üç Receb’inde Tatar Aḥmed Efendi  maḥlūlinden Edrineḳapusı Mih-

rümāhı Medresesi ’ne pāy-ı himmet ḳoyup seksen beş Ramażān’ında Seyyid 

1 ṭālib S: -H.

Meḥemmed Hāşim Efendi  yirine Bayram Paşa Medresesi  sezā görilüp seksen 

altı Cumāde’l-āḫire’sında Ṭop-ḫāneli ‘Abdu’llāh Efendi  yirine Ḳalender-ḫāne 

dārü’l-ifādesi ne  pā-nihāde olmışlar idi. Seksen ṭoḳuz Şevvāl’inde selef-i sālifleri 

Tevfīḳī-zāde Efendi yirine Medāris-i Süleymāniyye ’den birine terfī‘, ṭoḳsan iki 

Cumāde’l-ūlā’sında Emīr-i Buḫārī Şeyḫi Dāmādı Seyyid Aḥmed Efendi  yirine 

Yeñişehr  ḳażāsı ḥükūmetiyle tevḳī‘ olındılar. Ṭoḳsan üç Receb’inde ma‘zūl ve 

yirlerine selef-i sālifleri Mü’min-zāde Efendi mevṣūl, ṭoḳsan altı Receb’inde 

Şeyḫ Maḥmūd Efendi1-zāde Seyyid Muṣṭafā Efendi  maḥlūlinden Şām-ı dā-

rü’s-selām  ḳażāsıyla maḳżiyyü’l-merām olup ṭoḳsan yedi Şa‘bān’ında ‘azl ve 

yirlerine Bāḳī-zāde İsmā‘īl Efendi  vaṣl olındı. Ṭoḳsan sekiz Muḥarrem’inde Aḳ 

Maḥmūd Efendi  üzerinden Nevāḥī-i Yanbolı  ḳażāsı arpalıḳ virilmiş idi. Bu ḥāl 

üzere güẕārende-i eyyām iken sene-i meẕkūre Cumāde’l-āḫire’sinde intiḳāl ve 

‘ālem-i ‘uḳbāya irtiḥāl itdüklerinde maḥlūl olan arpalıḳları Vardarī Şeyḫ-zāde 

‘Abdü’l-ġanī Efendi ’ye tevcīh olındı.

Merḥūm-ı merḳūm dāḫil-i ‘idād-ı ‘ulemā-yı rüsūm, nīk-ḫaṣlet, merd-i 

ṣāfī-ṭaviyyet idi.

‘Arab Ṣāliḥ Efendi 

el-Mevlā Ṣāliḥ. Şām-ı cennet-meşāmdan ẓuhūr ve “ ‘Arab Ṣāliḥ Efendi ” 

dimekle meşhūr olmış idi. Taḥṣīl-i ‘ilm-i ehemm-i meṣāliḥ ve ekẟer-i fünūn-

dan iḥrāz-ı ṭaraf-ı ṣāliḥ ḳılmaġla ‘ulemānuñ birinden mülāzım ve rāh-ı tedrīse 

‘āzim olup devr-i medāris-i mu‘tāde ile ḳırḳ aḳçe medreseye mevṣūl ve andan 

daḫı ma‘zūl olduḳdan ṣoñra masḳaṭ-ı re’si olan belde-i meẕkūre medārisin-

den ba‘ż-ı bıḳā‘-ı ‘ilmiyyede ifāde-i fünūn-ı ‘ilmiyyeye müdāvemet ve ba‘de-

hu dārü’l-mülk-i İstanbul ’a ‘azīmet eyleyüp biñ seksen altı Cumāde’l-ūlā’sında 

Nā’ib-zāde Seyyid Meḥemmed Efendi  yirine Sinob  ḳażāsına manṣūb ḳılınmış 

idi. Seksen yedi Ẕi’l-ḥicce’sinde ma‘zūl ve yirlerine ber-vech-i arpalıḳ Ṣaydī 

Yūsuf Efendi  mevṣūl oldı. Ṭoḳsan üç Rebī‘ü’l-evvel’inde Ruhā Müftīsi-zāde 

Muṣṭafā Efendi  yirine Ṭrablus-ı Şām  ḳażāsı in‘ām olınup ṭoḳsan beş Receb’in-

de ‘azl olınduḳlarında [299a] yirlerine selefleri2 Nā’ib-zāde Efendi ḫalef oldı. 

Ṭoḳsan sekiz Muḥarrem’inde Muṭahhar Efendi  maḥlūlinden Ḳandiye  ḳażāsı 

1 S 322b.

2 selefleri H: selef-i sālifleri S.

virilüp sene-i meẕkūre Ramażān-ı şerīfinüñ1 on altıncı güni bunlaruñ daḫı se-

lefleri gibi enfās-ı ma‘dūde-i ḥayātı tamām ve ‘īdgāh-ı ervāḥa ḫırām eyleyüp 

manṣıb-ı maḥlūl ḳużāt-ı ḳaṣabāta in‘ām olındı. 

Merḥūm-ı merḳūm ṭālib-i intisāb-ı ‘ulūm, vecīh ü vaḳūr, şedīd ü ġayūr idi.

Nāṣır-zāde Meḥemmed Efendi 

el-Mevlā Meḥemmed ibnü’ş-Şeyḫ Nāṣır. Medīne-i Diyārbekr ’de me’ẕūn 

bi’l-iftā  olan Şeyḫ Nāṣır Efendi ’nüñ ferzend-i ercmendi ve maḫdūm-ı ḫıred-

mendi Nāṣır-zāde Meḥemmed Efendi ’dür. ‘Alā-ḥasebi’l-‘āde devr-i mecālis-i 

ifāde iderek fāżıl-ı ḳarār-dāde Şeyḫü’l-İslām Minḳārī-zāde  Efendi āsitānesine  

intisāb ile şeref-i mülāzemetlerin iktisāb eyleyüp devr-i merātib ve aḫẕ-ı revā-

tib iderek ḳırḳ aḳçe medreseden ma‘zūl ve muntaẓır-ı neyl-i me’mūl iken biñ 

seksen beş Şevvāl’inde ‘Uşşāḳī Muṣṭafā Efendi  yirine Dārü’l-ḥadīẟ-i Çivi-zāde  

ḫāricine ‘āric, ṭoḳsan bir Muḥarrem’inde Kürd ‘Alī Efendi  yirine Ḳoġacı Dede 

Medresesi ’ne ḥareketle mübtehic olmış idi. Ṭoḳsan üç Ẕi’l-ḥicce’sinde Tatar 

‘Abdu’llāh-zāde Yaḥyā Efendi  yirine Ṭop-ḫāne’de vāḳı‘a Ḳarabaş Muṣṭafā Aġa 

Medresesi  ile kām-revā, ṭoḳsan altı Cumāde’l-ūlā’sında Ṣarı Muṣṭafā Efendi  

yirine Erzenü’r-rūm  ḳażāsı sezā görilmiş idi. Ṭoḳsan sekiz Receb’inde munfaṣıl 

ve yirlerine Ḥüseyn Efendi-zāde Yaḥyā Efendi  vāṣıl oldı. Bunlar ba‘de’l-‘azl 

sene-i merḳūme Şevvāl’inde rıḥlet ve ‘īdgāh-ı ervāḥa müsāra‘at eyledi.

Merḥūm-ı merḳūm fażīlet-i ‘ilmiyye ile ma‘lūm, ḥuliy-bend-i cevāhir-i 

manṭūḳ u mefhūm, dā’ire-nişīn-i erbāb-ı fühūm idi.

Vānī Dāmādı Muṣṭafā Efendi 

el-Mevlā Muṣṭafā. Erzenü’r-rūmī’dür. Bu ṭabaḳa meşāyiḫı ‘idādında ātī’t-ter-

ceme Şeyḫ Meḥemmed el-Vānī2 Efendi ’nüñ dāmādı olmaġın biñ yetmiş iki 

tārīḫinde şeyḫ-i mezbūr ile ma‘an maḥmiyye-i Edrine ’ye dāḫil ve Şeyḫü’l-İslām 

Minḳārī-zāde Efendi ’den şeref-i mülāzemete nā’il olmışlar idi. Devr-i merātib 

iderek ḳırḳ aḳçe medreseden ma‘zūl iken biñ seksen bir Ṣafer’inde Menteş-zā-

de Dāmādı İbrāhīm Efendi  maḥlūlinden maḥrūsa-i Burusa ’da Ġāzī Ḫudāven-

1 Ramażān-ı şerīfinüñ S: Ramażān’ında H.

2 S 323a.

digār Medresesi  sezāvār görilüp ṭoḳsan iki Ẕi’l-ḳa‘de’sinde Sirke-zāde İbrāhīm 

Efendi  maḥlūlinden “Yeşil ‘İmāret ” dimekle şehīr Sulṭāniyye Medresesi  iḥsān 

olınmış idi. Ol buḳ‘a-i laṭīfede seccāde-nişīn-i dirāset iken biñ ṭoḳsan sekiz se-

nesi evāḫirinde ‘ālem-i ‘uḳbāya rıhlet itdüklerinde maḥrūsa-i merḳūmede Zin-

dānḳapusı  ḳurbindeki maḳābirde defn olındı. Medrese-i maḥlūleleri ‘Üryānī 

‘Alī Efendi ’ye maḥal görildi.

Mevlānā-yı mezbūr ‘ilm ü ma‘ārif ile meşhūr, ḥiṣsemend-i ekẟer-i ‘ulūm, 

“Vānī Efendi Dāmādı ” dimekle ma‘lūm idi.

Esīrī Birāderi Muṣṭafā Efendi 

el-Mevlā Muṣṭafā bin ‘Abdü’l-ḥalīm. Bu ṭabaḳada ānifen tercemesi sebḳ iden 

Şeyḫü’l-İslām Esīrī Meḥemmed Efendi ’nüñ birāder-i kihteri ve ṣınv-ı ‘azīz-i 

feżā’il-güsteri Muṣṭafā Efendi’dür. Taḥṣīl-i ‘ilm ü ‘irfān ve i‘māl-i meleke-i iẕ‘ān 

itdükde maḥrūsa-i Burusa ’da Mu‘īd-zāde Meḥemmed Efendi ’den telemmüẕ ve 

ḫˇān-ı ifādelerinden teleẕẕüẕ idüp ba‘dehu mürebbī-i ḳavābil ve üstād-ı emāẟil 

olan Şeyḫü’l-İslām ‘Abdü’r-raḥīm Efendi  ve ṣadru’l-ifāde Minḳārī-zāde Efendi  

pīşgāh-ı ifādelerinde müstefīd olmaġla bilā-irtiyāb her fenden fā’iz-i niṣāb ve lā-

yıḳ-ı ḳabūl-i ūlī’l-elbāb olup Şeyḫü’l-İslām ibn Şeyḫü’l-İslām Yaḥyā Efendi ’den 

şeref-i [299b] mülāzemete nā’il-i ser-efrāz1 ve ḳırḳ aḳçe medrese ile mümtāz ol-

duḳdan ṣoñra medrese-i mezbūreden ma‘zūl ve muntaẓır-ı neyl-i me’mūl iken 

biñ altmış iki Şa‘bān’ında Şehlā ‘Abdü’l-bāḳī Efendi  yirine ẞāniye-i Mesīḥ Paşa 

Medresesi  ḫāriciyle  kām-revā olup altmış dört Şa‘bān’ında yirlerinde ḥareket-i 

miẟliyye i‘tibār olınup altmış beş Ramażān’ında Fāżıl Süleymān Efendi  yirine 

Ḥaydar Paşa Medresesi ’ne zīnet-baḫşā oldılar. Altmış yedi Receb’inde yirlerinde 

mūṣıla-i Ṣaḥn  i‘tibār olınup sene-i meẕkūre Ramażān’ında Uzun ‘Abdu’llāh Efen-

di  yirine Sinān Paşa Dārü’l-ḥadīẟi ’ne gelmişler idi. Altmış ṭoḳuz Muḥarrem’inde 

Ser-bendī-zāde İsmā‘īl Efendi  yirine Ṣaḥn-ı ẞemāniyye ’nüñ birine sāye-endāz 

olup sene-i mezbūre Şa‘bān’ında ‘Alī Çelebi-zāde Meḥemmed Efendi  yirine Gev-

her Ḫān Sulṭān Medresesi ’ne basṭ-ı bisāṭ-ı ‘irfān itmişler idi. Yetmiş Receb’in-

de Ḫıṣm-zāde ‘Abdü’r-raḥīm Efendi  yirine Sulṭān Selīm-i Ḳadīm Medresesi  ile 

tekrīm, yetmiş bir Şa‘bān’ında ‘Āşıḳ Paşa Şeyḫi-zāde Seyyid Meḥemmed Efendi  

yirine Medāris-i Süleymāniyye ’den biriyle ta‘ẓīm olındılar. Yetmiş iki Ṣafer’inde 

1 mülāzemete nā’il-i ser-efrāz H: mülāzemetlerine ser-efrāz S.

Üsküdarī Muṣṭafā Efendi  yirine Şām-ı dārü’s-selām  ḳażāsında murabba‘-nişīn-i 

mesned-i aḥkām olup yetmiş üç Muḥarrem’inde ma‘zūl ve yirlerine Müder-

ris-zāde ‘Abdü’l-laṭīf Efendi  mevṣūl oldı. Yetmiş yedi Receb’inde selef-i sālifleri 

Fāżıl Süleymān Efendi  yirine Mıṣr -ı ẕātü’l-ehrām ḳażāsı ḥükūmeti tefvīżiyle ik-

rām olınmışlar idi. Yetmiş sekiz Şevvāl’inde munfaṣıl ve yirlerine Minḳārī-zāde 

Efendi Dāmādı Muṣṭafā Efendi  vāṣıl oldı. Seksen iki Muḥarrem’inde Ḥāmid 

Efendi  yirine Mekke -i Mu‘aẓẓama  ḳażāsıyla ta‘ẓīm olındılar. Seksen üç Muḥar-

rem’inde munfaṣıl ve yirlerine Ḳabaḳulaḳ-zāde Meḥemmed Efendi  vāṣıl oldı. 

Sene-i meẕkūre1 Ẕi’l-ḥicce’sinde Ḳāmetī-zāde Meḥemmed Efendi  def‘a-i ẟāniyesi 

yirine Ḳosṭanṭıniyye  ḳażāsıyla nā’il-i ümniyye olmışlar idi. Seksen dört Cumā-

de’l-āḫire’sinde ma‘zūl ve yirlerine ‘Abdü’r-raḥīm-zāde Meḥemmed Efendi  ḳāḍī-i 

İstanbul  oldı. Bunlara Bahāyī Birāderi Aḥmed Efendi  üzerinden Hezarġrad  ma‘a 

Alakenīse  ḳażāları arpalıḳ ta‘yīn olındı. Sene-i mezbūre Ẕi’l-ḥicce’sinde ḫalef-

leri Bahāyī Birāderi Aḥmed Efendi maḥlūlinden Gümülcine  ma‘a Uzuncaova 

Ḫāṣköyi  ḳażālarına tebdīl ve evvelkiler ile Ḳāsım-zāde ‘Abdu’llāh Efendi  tebcīl 

ḳılındı. Seksen beş Receb’inde Es‘ad-zāde Seyyid Meḥemmed Sa‘īd Efendi  yi-

rine revnaḳ-efrūz-ı ṣadāret-i Anaṭolı  olup arpalıḳları ḫalefleri ‘Abdü’r-raḥīm-zā-

de Efendi’ye virildi. Seksen yedi Cumāde’l-ūlā’sında munfaṣıl ve yirlerine Bālī 

Efendi  nā’il oldı. Bunlara ḫalefleri arpalıḳları ‘Ayntāb  ma‘a Tabşārvarı  ḳażāları 

tevcīh olındı. Ṭoḳsan dört Rebī‘ü’l-evvel’inde Beyāżī-zāde Aḥmed Efendi  yirine 

mesned-nişīn-i ṣadāret-i Rūm  ve vāṣıl-ı maṭlab u merūm olduḳlarında arpalıḳları 

Kebīrī-zāde Muṣṭafā Efendi ’ye virildi. Ṭoḳsan altı Cumāde’l-ūlā’sında Ṭavuḳcı 

Paşa İmāmı ‘Alī Efendi  manṣıbı olan Üsküdar  ḳażāsı arpalıġıyla müteḳā‘id ve 

maḳām-ı ḥükūmetlerine ẟāniyen Anḳaravī Meḥemmed Efendi  müteṣā‘id oldı. 

Ṭoḳsan sekiz Ẕi’l-ḥicce’si ġurresinde ḥicce-i ‘ömri tamām ve maḥmūmen ‘īd-

gāh-ı cināna ḫırām eyledüklerinde Ḳoġacı Dede Cāmi‘i  civārında ta‘yīn itdükleri 

ṭarīḳ-ı ‘āmme nāẓır gūşede medfūn ve naḳş-ı seng-i mezārları Şeyḫ Müstaḳīm 

Efendi  didügi tārīḫ-i mevzūndur:

Naẓm [300a]

Müstaḳīmā ḳıl du‘ā ile anuñ tārīḫini

İde Allāh Muṣṭafā’ya cennet-i ‘adni maḳām2

1 S 323b.

اïĺه اĝĨ ĵĬïĐ Ûĭä įĺ ĵęĉāĨ ųאم 2

Maḥlūl olan arpalıḳları ber-vech-i mevleviyyet ‘İmād-zāde Seyyid Meḥem-

med Efendi ’ye tevcīh olındı.

Mevlānā-yı merḳūm ṣadr-ı ‘ulemā-yı Rūm, ekẟer-i ‘ulūmdan ḥiṣṣemend, 

aḳrānı miyānında ser-bülend, ḳażāsında sālik-i rāh-ı eslem, evżā‘ u eṭvārı mü-

sellem, mażbūṭü’l-eṭrāf, muḳallid-i vaḳār-ı eslāf, ẟervet-i vāfire ve şevket-i bā-

hire ṣāḥibi idi. 

Ḳaṣīr Ḥasan Efendi 

el-Mevlā Ḥasan. Belde-i Ḳayṣeriyye ’den nümāyān ve “Ḳaṣīr Ḥasan Efen-

di ” dimekle ma‘lūm-ı ‘ālemiyān olmış idi. Ba‘de taḥṣīli’l-isti‘dād levāzım-ı 

ṭarīḳı i‘dād ve Fikrī Aḥmed Efendi ’den mülāzemetle ber-murād olduḳdan 

ṣoñra devr-i medāris iderek ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ ḳırḳ yedi tārīḫinde medīne-i İzmir ’de vāḳı‘a Fā’iḳ Paşa  Med-

resesi tevcīh olınmış idi. Elli iki Ẕi’l-ḥicce’sinde Ḥamīdī ‘Abdü’r-raḥīm Efendi  

yirine Ṭūṭī Laṭīf Medresesi  ile talṭīf olınup elli dört Ṣafer’inde Bāḳī-zāde Es‘ad 

Efendi  yirine Ḥācī Ḥasan-zāde dārü’l-ifādesi ne  ḳadem-nihāde olmış iken elli 

beş Receb’inde ‘azl olınup yirleri Ḥüseyn Paşa-zāde Aḥmed Efendi ’ye viril-

di. Elli sekiz Rebī‘ü’l-āḫir’inde ‘Aṭā-zāde Aḥmed Efendi  yirine Fāṭıma Sulṭān 

Medresesi  iḥsān, sene-i meẕkūre Ẕi’l-ḥicce’sinde Çāker Aġa-zāde Ḫalīl Efendi  

yirine Rūm Meḥemmed Paşa Medresesi ’ne şāyān oldılar. Altmış bir Cumā-

de’l-ūlā’sında ma‘zūl ve yirlerine ‘Alī Çelebi-zāde Meḥemmed Efendi  mevṣūl 

oldı. Sene-i meẕkūre Şa‘bān’ında Ḫˇāce-zāde Seyyid Muṣṭafā Efendi  yirine 

Fetḥiyye ’de vāḳı‘a Sinān Paşa Medresesi  i‘ṭā, altmış iki Muḥarrem’inde Çā-

vuş-zāde ‘Oẟmān Efendi  yirine Ḳoca Muṣṭafā Paşa Medresesi  sezā görilüp alt-

mış beş Ramażān’ında Çāvuş-zāde Muṣṭafā Efendi  yirine medāris-i Ṣaḥn’uñ 

birine i‘tilā1 itmişler idi. Sene-i meẕkūre Şevvāl’inde Tācü’d-dīn-zāde ‘Alī 

Efendi  yirine Edrine Bāyezīdiyyesi ’ne gönderilüp altmış altı Ẕi’l-ḳa‘de’sinde 

Ḳaba Ḥalīl Efendi yirine Pīrī Paşa Medresesi ’ne gelüp altmış yedi Şevvāl’inde 

Receb-zāde Efendi  yirine Siyāvuş Paşa Sulṭānı Medresesi  erzānī görilmiş idi. 

Altmış sekiz Ṣafer’inde Çömez Aḥmed Efendi  yirine İsmiḫān Sulṭān Medre-

sesi  iḥsān olınup sene-i meẕkūre Cumāde’l-āḫire’sinde selef-i sālifleri Çāker 

Aġa-zāde Efendi yirine Maġnisa  ḳażāsı ḥükūmeti tefvīż olındı. Altmış ṭoḳuz 

1 S 324a.

Receb’inde ma‘zūl ve yirlerine ẟāniyen Dervīş Efendi-zāde Meḥemmed Efendi  

mevṣūl oldı. Yetmiş üç Muḥarrem’inde Fennī Yūsuf Efendi  yirine Medīne-i 

Münevvere  dāmet bi’l-envāri müsevvere1 ḳażāsı ile tekrīm olınmışlar idi. Yetmiş 

dört Muḥarrem’inde munfaṣıl ve yirlerine İlāhī-zāde Meḥemmed Efendi  nā’il 

oldı. Seksen Cumāde’l-āḫire’sinde Küçük Beyāżī Muṣṭafā Efendi  def‘a-i ẟāniyesi 

yirine Ḳonya  ḳāḍīsi olup seksen bir Cumāde’l-āḫire’sinde ‘azl ve yirlerine Muḥ-

teşem Emīri Seyyid Meḥemmed Efendi  vaṣl olındı. Ṭoḳsan sekiz Rebī‘ü’l-ev-

vel’inde Diyārbekr  pāyesi żamīmesiyle Nāzük ‘Abdu’llāh Efendi  maḥlūlinden 

ẟāniyen ḳażā-yı meẕkūr ‘ināyet olınmış idi. Sene-i mezbūre Ẕi’l-ḥicce’si ġur-

resinde terk-i ḳuyūd-ı bī-sūd-ı cihān ve Ka‘betü’l-‘uşşāḳ-ı mecma‘-ı liḳā’u’llā-

ha kefen-ber-dūş idüp revān olduḳlarında manṣıb-ı maḥlūle Kütāhiyye  ḳāḍīsi 

‘Arab Süleymān Efendi  menḳūl, anlaruñ yirine Ḳamaniçe  ḳāḍīsi Keşf Kātibi 

‘Ömer Efendi  mevṣūl olup anlaruñ yiri ḳużāt-ı ḳaṣabāta tevcīh olındı. 

Mevlānā-yı merḳūm ma‘ārif-i ‘ilmiyye ile ma‘lūm, pīr-i ṣāliḥ, sa‘ādetmend-i 

[300b] müfliḥ idi.

Naḳībü’l-eşrāf Es‘ad-zāde Seyyid Meḥemmed Sa‘īd Efendi 2 {Sa‘īd}

el-Mevlā es-Seyyid Meḥemmed Sa‘īd ibnü’l-mevlā Meḥemmed Es‘ad. 

Bu ṭabaḳa evā’ilinde tercemeleri silk-i taḥrīre keşīde ḳılınan Anḳaravī Es‘ad 

Meḥemmed Sa‘īd3 Efendi  merḥūmuñ maḫdūm-ı sa‘d-aḫteri ve ānifen terce-

mesi sebḳ iden Es‘ad-zāde Seyyid Meḥemmed Ebu’s-su‘ūd Efendi ’nüñ ṣınv-ı 

mihteri Naḳībü’l-eşrāf Es‘ad-zāde Seyyid Meḥemmed Sa‘īd Efendi  ḫıdmet-

leridür. Ṭaraf-ı māderden nesebleri belde-i Anḳara ’da sākin ‘umdetü’l-meşā-

yiḫı’l-kirām es-Seyyid Zeynü’l-‘ābidīn Efendi ’ye peyveste olup biñ yigirmi se-

kiz Muḥarremü’l-ḥarāmında ser-ḥadd-i ‘ademden ḳufūl ve şehristān-ı vücūda 

nüzūl eyleyüp i‘māl-i meleke-i Ḫudā-dād ile taḥṣīl-i ‘ulūma beẕl-i ictihād iderek 

üstād-ı ḳavābil-i enām ‘Abdü’r-raḥīm Efendi  ḫıdmetlerinde iştiġāl ile iktisāb-ı 

‘ilm ü edeb ve cem‘-i ser-māye-i mevrūẟ u mükteseb ḳılup Şeyḫü’l-İslām ibn 

Şeyḫü’l-İslām Yaḥyā Efendi  merḥūmdan nā’il-i şeref-i mülāzemet ve medāris-i 

1 “Çepeçevre nurlar içinde olmaya devam etsin.”

2 Evvelu müderrisin bi-medreseti Ḳara Çelebi-zāde Ebu’l-fażl Maḥmūd Efendi . Fī 16 Şevvāl sene 1056. 

[H nüshasında bu kayıt yoktur.]

3 Sa‘īd H: Es‘ad S.

‘ilmiyyede müteṣaddī-i ḫıdmet-i dirāset olaraḳ ḳırḳ aḳçe medreseden ma‘zūl 

iken biñ elli altı Şevvāl’inde Ḳara Çelebi-zāde Ebu’l-fażl Maḥmūd Efendi  Med-

resesi  ile kām-revā  ــאıÖ درس  Ĩــïرس  اول   1  olmışlar idi. Elli sekiz Muḥarrem’in-

de Kātib-zāde Zeynü’l-‘ābidīn Efendi  yirine Fetḥiyye ’de vāḳı‘a İsmiḫān Sulṭān 

Medresesi  iḥsān, elli ṭoḳuz Receb’inde yirlerinde mūṣıla-i Ṣaḥn  i‘tibārına şāyān 

oldılar. Sene-i meẕkūre Şa‘bān’ında Nā’ib ‘Ömer Efendi  yirine Siyāvuş Paşa 

Sulṭānı Medresesi  erzānī görilüp altmış iki Muḥarrem’inde Kūsec ‘Alī Efendi  

yirine Ṣaḥn-ı ẞemāniyye ’nüñ birine i‘tilā, altmış üç Ramażān’ında2 Ḥüsām-zāde 

Şeyḫ Meḥemmed  Efendi yirine Bayram Paşa Medresesi ’ne irtiḳā itmişler idi. 

Altmış beş Ramażān’ında Ḳāsım-zāde Meḥemmed Ṣāliḥ Efendi  yirine Ḫāḳāniy-

ye-i Vefā ’da basṭ-ı seccāde-i3 ifāde4 eyleyüp altmış yedi Receb’inde altmış ṭoḳuz 

Muharremü’l-ḥarāmı ġurresi tevḳītiyle Şirvānī Aḥmed Efendi  yirine Mekke -i 

Mu‘aẓẓama  ḳażāsıyla ta‘ẓīm olındılar. Yetmiş Muḥarrem’inde munfaṣıl ve ol 

manṣıb-ı celīle Sivasī-zāde Ḫˇācesi ‘Ömer Efendi  nā’il oldı. Yetmiş bir Şevvāl’in-

de Ḳāmetī-zāde Meḥemmed Efendi  üzerinden Ḳuşaṭası  ḳażāsı arpalıḳ virilüp 

yetmiş iki Şevvāl’inde ‘Abdü’r-raḥīm-zāde Meḥemmed Efendi  yirine Mıṣr -ı 

ẕātü’l-ehrām ḳażāsı in‘ām olınup arpalıḳları ile ẟāniyen selefleri Ḳāmetī-zāde 

Efendi ikrām olındı. Yetmiş dört Muḥarrem’inde ma‘zūl ve yirlerine Velī-zāde 

Aḥmed Efendi  mevṣūl oldı. Yetmiş altı Receb’inde Edrine  pāyesi żamīmesiyle 

ḫalefleri Ḳāmetī-zāde Efendi üzerinden ẟāniyen Ḳuşaṭası ḳażāsı  arpalıḳ ta‘yīn 

olınmış idi. Yetmiş ṭoḳuz Ṣafer’inde selefleri Ḳāmetī-zāde Efendi  yirine İstanbul  

ḳażāsına vuṣūl bulduḳlarında arpalıḳları ẟāliẟen seleflerine tevcīh olındı. Seksen 

Şevvāl’inde munfaṣıl ve yirlerine ẟāliẟen Ḍıḥkī Muṣṭafā Efendi  vāṣıl oldı. Bun-

lara ḫalefleri arpalıḳları Vize  ve Ḳırḳkilīsā  ḳażāları ta‘yīn olındı. Seksen bir Re-

ceb’inde Minḳārī-zāde Efendi Dāmādı Muṣṭafā Efendi  yirine ẟāniyen İstanbul 

ḳażāsı ḥükūmeti tefvīż olınup arpalıḳları Fenārī-zāde Seyyid Meḥemmed Efen-

di ’ye virildi. Seksen iki Ṣafer’inde müteḳā‘id ve maḳām-ı ḥükūmetlerine Anḳa-

ravī Meḥemmed Efendi müteṣā‘id oldı. Seksen üç Receb’inde İmām-ı Sulṭānī 

Ḥāfıẓ Meḥemmed Efendi  maḥlūlinden ‘Ayntāb  ḳażāsı arpalıġıyla kām-yāb olup 

1 “Burada ders okutan ilk müderris.”

2 Ramażān’ında H: Muḥarrem’inde S.

3 S 324b.

4 ifāde H: -S.

seksen dört Rebī‘ü’l-evvel’inde ḫalefleri Anḳaravī Meḥemmed Efendi  yirine 

mesned-nişīn-i ṣadāret-i Anaṭolı  olduḳlarında arpalıḳları ‘Alī Efendi’ye virildi. 

Seksen beş Receb’inde Ḳudsī-zāde [301a] Şeyḫ Meḥemmed Efendi  maḥlūlin-

den riyāset-i sādāt-ı kirām manṣıb-ı celīliyle ikrām olınduḳlarında yirleriyle 

Esīrī Birāderi Muṣṭafā Efendi  nā’il-i merām olup bunlara selefleri Ḳudsī-zāde 

Efendi merḥūm arpalıḳları Varna  ve Pravadi  ve Yeñibāzār  ḳażāları ta‘yīn olın-

dı. Ṭoḳsan bir Cumāde’l-ūlā’sında maḫdūm-ı mes‘ūdları tercemesinde vāḳı‘a 

vaḳ‘a sirāyetiyle ma‘zūl ve ‘alā-ṭarīḳı’n-nefy maḥrūsa-i Burusa ’ya mevṣūl olduḳ-

larında manṣıb-ı celīl-i neḳābet Seyyid Ca‘fer Efendi ’ye ‘ināyet olınduġından 

mā‘adā arpalıḳları olan Pravadi ve Yeñibāzār ḳażāları Bālī Efendi’ye ve Varna 

ḳażāsı İmām-zāde Meḥemmed Sa‘dī Efendi ’ye tevcīh olınup bunlara ḫalefleri 

Bālī Efendi üzerinden Balıkesir ma‘a Balya  ve İzniḳ  ḳażāları virildi. Ṭoḳsan üç 

Ṣafer’inde İstanbul’da menzillerine duḫūle me’ẕūn oldılar. Sene-i mezbūre Re-

bī‘ü’l-evvel’inde Mīrzā Meḥemmed Efendi  maḥlūlinden Kite  ḳażāsı daḫı żamī-

me-i revātibleri ḳılınmış idi. Ṭoḳsan beş Ẕi’l-ḥicce’sinde Rūmili  pāyesi żamī-

mesiyle Ebū Sa‘īd-zāde Feyżu’llāh Efendi  üzerinden Saḳız  ḳażāsı arpalıġı daḫı 

‘ilāve-i esbāb-ı ri‘āyetleri olup ṭoḳsan yedi Cumāde’l-ūlā’sında ḫalefleri Seyyid 

Ca‘fer Efendi yirine ẟāniyen ṣadr-nişīn-i neḳābet ve taḥṣīl-i ‘izz ü rif‘at itdükle-

rinde Saḳız ḳażāsı ber-vech-i mevleviyyet Lüḥūmī ‘Alī Efendi ’ye ve İzniḳ ḳażāsı 

ber-vech-i arpalıḳ Bosnevī Ḳassām Meḥemmed Efendi ’ye ‘ināyet olınmış idi. 

Ṭoḳsan sekiz Ẕi’l-ḥicce’sinüñ on ikinci güni ‘Abdü’r-raḥīm-zāde Meḥemmed 

Efendi  üzerinden Toḳat  ḳażāsı daḫı żamīme-i revātibleri ḳılınmış idi1. Māh-ı 

mezbūruñ on ṭoḳuzıncı Aḥad güni2 ‘ādet-i me’lūfeleri üzere ṣalāt-ı ṣubḥı Sulṭān 

Meḥemmed Ḫān Cāmi‘-i Şerīfi ’nde edā eyleyüp ḫānelerinde ta‘mīr eyledükleri 

ḥammām müheyyā olmaġın doġrı ḥammāma duḫūl itmişler idi. İbtidā ḥarāret-

den ḥāṣıl olan ebḫire-i reddiyye dimāġlarına ṣu‘ūd itdükde infi‘āl-i mā iḥsāsıyla 

cāmekāna ḫurūc ve bir sā‘at zamāniyye mürūr itmedin rūḥ-ı revānı a‘lā-yı ‘il-

liyyīne ‘urūc eyleyüp Ebā Eyyūb-i Enṣārī  ḥażretleri civārlarında defn olındılar. 

Maḫdūm-ı feżā’il-perverleri Kāşif Seyyid Meḥemmed Sa‘dü’d-dīn Efendi  bu 

gūne tārīḫ-i merẟiye-āmīz dimişler idi:

1 żamīme-i revātibleri ḳılınmış idi S: żamīme ḳılındı H.

2 S 325a.

Naẓm

‘Āzim-i bezm-i Resūl oldı naḳīb-i sādāt

Kerbelā nālesini ḫalḳ getürdi yāde

Kāşifā fażlına mı aġlayalum ḫulḳına mı

Gelmeye miẟli anuñ dehr-i ḫazān-ābāde

Rıḥlet itdükde beḳā mülkine dindi tārīḫ

Ḳā’id-i raḥmet ola Es‘ad Efendi-zāde1

Manṣıb-ı maḥlūl-i neḳābet Ḫˇāce es-Seyyid Feyżu’llāh Efendi ’ye maḥal gö-

rilüp arpalıḳlarından Toḳat  ḳażāsı ber-vech-i mevleviyyet Gümrükci Maḥmūd 

Aġa Ḫˇācesi Meḥemmed Efendi ’ye ve Balıkesir ma‘a Balya  ve İzniḳ  ḳażāları 

ber-vech-i arpalıḳ Fenārī-zāde Seyyid Meḥemmed Efendi ’ye ve Kite  ḳażāsı ẟā-

niyen selefleri A‘rec-zāde Efendi’ye ‘ināyet olındı.

Mevlānā-yı mezbūr ‘ilm ü ma‘ārif ile meşhūr, pür-şevḳ ü pür-gū, dā’imā 

ḫande-rū, ṣadīḳ u ṣadūḳ, murā‘ī-i ḥuḳūḳ idi. 

Āẟārlarından Sa‘īd  maḫlaṣı ile eş‘ārları vardur. Bu şi‘r zāde-i ṭab‘-ı gü-

her-bārlarıdur:

Naẓm

Semtimüzde yine bir dil-ber-i ra‘nā gördüm

Gūyiyā mürde-dile Ḥażret-i ‘Īsā gördüm

Açılup tāze nihāl üzre gül-i ra‘nālar

Dil-i şeydāyı aña bülbül-i ra‘nā gördüm

Şeb-i zülfinde o ferḫunde ruḫ u ḫāllerin

Ġayret-i bedr-i ḳamer reşk-i ẞüreyyā gördüm

Pençe-i zülfine dil-murġı urulmazsa Sa‘īd

Evc-i rif‘atde Hümā’yı aña hem-pā gördüm [301b]

Ĝאïĺ رÛĩè اوź اïđø اïĭĘى زاده 1

Şeyḫü’l-İslām Anḳaravī Meḥemmed Efendi 1

el-Mevlā Meḥemmed bin Ḥüseyn. Ẕāt-ı melekiyyü’s-simātı vilāyet-i 

Anḳara ’da tüccār-ı ẕevī’l-iḳtidārdan Ḥüseyn nām bir merdüñ maḫdūm-ı kerī-

mü’l-aḫlāḳı ve gevher-i silkü’l-le’āl-i ṭayyibü’l-a‘rāḳı şeyḫü’l-İslām ḳıdvetü’l-‘u-

lemā’i’l-a‘lām Anḳaravī Meḥemmed Efendi  ḫıdmetleridür. Dest-yārī-i tevfīḳ-ı 

Ḫudā-dād ile sülūk-i rāh-ı reşād idüp müftī-i beled ve üstād-ı emced Ḳırşehrli 

Maḥmūd Efendi  ḫıdmetlerinden istifāża-i ‘ilm ü ma‘ārife beẕl-i mechūd ve 

istifāde-i zevārif ü ‘avārife sa‘y-i nā-maḥdūd eyleyüp vāṣıl-ı ser-ḥadd-i kemāl 

ve ḥā’iz-i mertebe-i ‘ālü’l-‘āl olduḳdan ṣoñra Şeyḫü’l-İslām ibn Şeyḫü’l-İslām 

Yaḥyā Efendi  naẓar-ı ‘ināyetleriyle behremend ve iḥrāz-ı şeref-i mülāzemet-

leriyle sūdmend olmışlar idi. Ba‘ż-ı medārise müderris ve bünyān-ı ifādeyi 

mü’essis olup ḳırḳ aḳçe medreseden ma‘zūl ve ḫāric elli rütbesine muntaẓır-ı 

vuṣūl iken biñ altmış2 Şevvāl’inde Na‘llı Mescid  ḳurbinde Meḥemmed Aġa 

Dārü’l-ḥadīẟi  ibtidā ḫāric i‘tibār olınup bunlara i‘ṭā olındı. Altmış altı Şev-

vāl’inde Yūsuf Paşa İmāmı Ebū Bekr Efendi  yirine Pervīz Efendi Medresesi ’ne 

taḥrīk olınup altmış yedi Receb’inde Eyyūb Şeyḫi-zāde ‘Abdü’l-laṭīf Efendi  yiri-

ne Cezerī Ḳāsım Paşa Medresesi ’ne revnaḳ-baḫşā ve fetvā emāneti ḫıdmeti sezā 

görildi. Altmış sekiz Ṣafer’inde Malġaravī Meḥemmed Efendi  yirine Sekbān 

‘Alī Medresesi virilüp  sene-i mezbūre Şa‘bān’ında Ḫalīfe-zāde Muṣṭafā Efendi  

yirine Ḥaydar Paşa Medresesi ’ne zīnet-efzā oldılar. Altmış ṭoḳuz Muḥarrem’in-

de Naḳīb-zāde Seyyid ‘Abdu’llāh3 Efendi  yirine ‘Ā’işe Sulṭān Medresesi  iḥsān, 

yetmiş Receb’inde Mü’eẕẕin-zāde Şeyḫ Meḥemmed Efendi  yirine Ṣaḥn-ı 

ẞemāniyye ’nüñ birinde miḥrāb-nişīn-i taḥḳīḳ u īḳān olmışlar idi. Yetmiş iki 

Ṣafer’inde Şehlā ‘Abdü’l-bāḳī Efendi  yirine Zāl Paşa Sulṭānı Medresesi  erzānī 

görilüp sene-i meẕkūre Şevvāl’inde Ser-bendī-zāde İsmā‘īl Efendi  yirine İs-

miḫān Sulṭān Medresesi ’ne şāyān, yetmiş üç Receb’inde Minḳārī-zāde Efendi 

Dāmādı Muṣṭafā Efendi  yirine Medāris-i Süleymāniyye ’den biriyle taḥṣīl-i ‘izz 

ü şān eyleyüp yetmiş dört Rebī‘ü’l-evvel’inde Ḫıṣm-zāde ‘Abdü’r-raḥīm Efendi  

maḥlūlinden Yeñişehr  ḳażāsı mecrā-yı zülāl-i ḥükm ü imżāları ḳılındı. Yetmiş 

beş Receb’inde ma‘zūl ve yirlerine Menteş-zāde Aḥmed Efendi  mevṣūl oldı. 

1 Evvelu müderrisin bi-medreseti Dārü’l-ḥadīẟ-i Meḥemmed Aġa der-ḳurb-ı Na‘llı Mescid . Fī 7 Şevvāl 

sene 1060. [H nüshasında bu kayıt yoktur.]

2 altmış H: altı S.

3 S 325b.

İstanbul ’a ‘avdetlerinde ẟāniyen ḫıdmet-i emānet-i fetvā ile şeref-yāb, yetmiş 

altı Cumāde’l-āḫire’sinde Fāżıl Süleymān Efendi  üzerinden Bıñarḥiṣār  ve Keşān  

ḳażāları arpalıḳlarıyla kām-yāb oldılar. Yetmiş yedi Şevvāl’inde selef-i sālifleri 

Dāmād Efendi yirine maḥrūsa-i Burusa  ḳażāsıyla tekrīm olınduḳlarında ken-

düler emānetde ḳarār-dāde olmalarıyla ṭaraflarından nā’ib irsāl olınmaḳ üzere 

ta‘ẓīm olındılar. Arpalıḳları seleflerine ta‘yīn olındı. Yetmiş sekiz Cumāde’l-āḫi-

re’sinde ma‘zūl ve yirlerine Ġalaṭa ḳāḍīsi Çāvuş-zāde ‘Oẟmān Efendi  menḳūl, 

anlaruñ yirine Çeşmī-zāde Meḥemmed Ṣāliḥ Efendi  mevṣūl oldı. Yetmiş ṭoḳuz 

Rebī‘ü’l-āḫir’inde Bosnevī ‘Abdu’llāh Efendi  yirine masḳaṭ-ı re’sleri olan Anḳa-

ra  ḳażāsı arpalıḳ ta‘yīn olındı. Seksen Receb’inde sene-i meẕkūre Şevvāl’i tevḳī-

tiyle yine selef-i sālifleri Dāmād Efendi yirine Mıṣr -ı ẕātü’l-ehrām ḳażāsıyla ik-

rām olınduḳlarında arpalıḳları ber-vech-i mevleviyyet Ṣāliḥ Paşa İmāmı İsmā‘īl 

Efendi ’ye in‘ām olındı. Seksen bir Receb’inde sene-i ātiye Muḥarremü’l-ḥarāmı 

ġurresi tevḳītiyle Ḥāmid Efendi yirine Mekke -i Mükerreme ḳażāsı menşūr-ı 

ṭaraf-ı şerīflerine irsāl olınup yirleri ‘Alī Efendi’ye tevcīh olınmış iken ḳab-

le’ż-żabṭ İstanbul’a da‘vet olınduḳlarında ol manṣıb-ı celīl ile Esīrī Birāderi 

Muṣṭafā Efendi  tebcīl [302a] ḳılındı.  Seksen iki Ṣafer’inde Es‘ad-zāde Seyyid 

Meḥemmed Sa‘īd Efendi  def‘a-i ẟāniyesi yirine İstanbul  ḳażāsı ‘ināyet olınmış 

idi. Seksen üç Muḥarrem’inde yine selef-i sālifleri Dāmād Efendi yirine Anaṭolı  

ṣadrına menḳūl ve yirlerine selefleri Ḥāmid Efendi  ḳāḍī-i İstanbul oldı. Sek-

sen dört Rebī‘ü’l-evvel’inde ḫālef-i sālifleri ‘Alī Efendi  yirine āftāb-ı cihān-tāb 

gibi bir burcdan bir burca taḥvīl ve bilā-‘azl ve’l-infiṣāl ġāyetü’l-ġāyāt-ı merūm 

olan ṣadr-ı Rūm ’a tebdīl olınup yirlerine selef-i sālifleri Es‘ad-zāde Efendi  ḫa-

lef oldı. Seksen yedi Cumāde’l-āḫire’sinde Murtażā-ābād  ve Yörükan-ı Anḳara  

ve Çuḳurcuḳ  ḳażāları ilḥāḳıyla maḫdūmları Ḥasan Efendi manṣıbı olan ẟā-

niyen Anḳara  ḳażāsı arpalıġıyla müteḳā‘id ve maḳām-ı vālālarına ẟāniyen ‘İz-

zetī Şeyḫ Meḥemmed Efendi  müteṣā‘id oldılar.1 Ṭoḳsan iki Muḥarrem’inde 

Mūsā-zāde ‘Abdü’l-bāḳī Efendi  yirine Ġalaṭa ḳażāsı arpalıḳ virilüp Anḳara 

ḳażāsı ber-vech-i mevleviyyet Ḫaṭīb-zāde Aḥmed Efendi ’ye tevcīh olındı. Ṭoḳ-

san altı Cumāde’l-ūlā’sında Esīrī Birāderi Muṣṭafā Efendi  yirine ẟāniyen mes-

ned-nişīn-i ṣadāret-i Rūm  olduḳlarında Ġalaṭa  ḳażāsı ber-vech-i mevleviyyet 

Vardarī Şeyḫ-zāde ‘Abdü’l-ġanī2 Efendi ’ye virildi. Ṭoḳsan yedi Ẕi’l-ḳa‘de’sinde 

1 oldılar H: oldı S.

2 S 326a.

selef-i sālifleri ‘Alī Efendi  yirine mesned-ārā-yı maḳām-ı vālā ya‘nī Şeyḫü’l-İs-

lām-ı müşkil-güşā olduḳlarında Rüşdī Aḥmed Efendi  didügi tārīḫdür:

Mıṣrā‘

ĐאħĤ اïĩéĨ įĝęĤ و įĻĥĐ اĳÝęĤى 1

Tārīḫ-i Dīger

Müfti-i rūy-ı zemīn oldı Meḥemmed Emīn2 

Rūmili  ṣadāretin Ebū Sa‘īd-zāde Feyżu’llāh Efendi ’ye sezā gördiler. Biñ ṭoḳ-

san sekiz Ẕi’l-ḥicce’sinüñ yigirmi altıncı yevm-i Aḥad’de intiḳāl ve ‘īdgāh-ı er-

vāḥa irtiḥāl itdüklerinde Ḳoġacı Dede Cāmi‘i  mezāristānında güẕergāha nāẓır 

maḥalde medfūn ve naḳş-ı seng-i mezārları Naẓīm Çelebi  didügi tārīḫ-i mev-

zūndur:

Mıṣrā‘

Müfti-i dehr idi ḥayf göçdi Meḥemmed Emīn3

Sinn-i şerīfleri ‘ıḳd-ı tāsi‘a ḳarīb olmış idi. Maḳām-ı refī‘-i fetvāya bi’l-fi‘l 

revnaḳ-efrūz-ı ṣadr-ı Rūm  olan Debbāġ-zāde Meḥemmed Efendi  naḳl olınup 

yirlerine ẟāniyen Ebū Sa‘īd-zāde Feyżu’llāh Efendi  vaṣl olındılar. 

Mevlānā-yı mūmā ileyh efāża’llāhu şe’ābībü ġufrānehu ‘aleyh,4 cāmi‘i ‘ulūm-ı 

ma‘ḳūl u menḳūl, ser-defter-i ‘ulemā-yı fuḫūl, cemī‘-i fünūna muḫtaṣ ve 

künūz-ı rumūz-ı ḥaḳā’iḳa muraḫḫaṣ, bi-taḫṣīṣ fürū‘ u uṣūlde māhir, bī-tekellüf 

iftāya ḳādir, nuḳūd-ı feżā’il-i nā-maḥdūd, efrād-ı fużalādan ma‘dūd, ḥarīr-bāf-ı 

taḥḳīḳ, mū-şikāf-ı tedḳīḳ, vaḳūr u vecīh, edīb ü nebīh, fenn-i tefsīrde mücā-

hid, mesā’il-i fıḳhiyyede müctehid, baḥr-i rā’iḳ-ı ‘ilm ü ‘irfān, kenzü’d-deḳā’iḳ-ı 

taḥḳīḳ u īḳān, vādīsinde ferīd, menāṣıblarında ‘iffet ü istiḳāmetle vaḥīd, ṣalābet 

ü vaḳār ile meşhūr, ḫayr-ḫˇāh-ı cumhūr, ḥalīm ü selīm, müşfiḳ u kerīm idi. 

Āẟār-ı ‘ilmiyyelerinden mesā’il-i fıḳhiyyede mecmū‘aları vardur. İbtidā-yı 

ḥālinden intihā-yı ḫuceste-me’āllerine gelince cem‘ ü tertīb ve tehẕīb ü tebvīb 

1 “Fıkıh âlimi Mehemmed’tir. Fetva da böyledir.”

2 īĻĨا ïĩéĨ ىïĤاو īĻĨروى ز ÏÝęĨ
3 īűĨا ïĩéĨ یïŒĳŘ ėĻè ىïĺا óİد ÏÝęĨ
4 “Allah en duru mağfiret tanelerini ona lutfetsin.”

itdükleri mecmū‘adur ki ekẟeriyyā mesā’il-i müftābihe īrād eylemişlerdür. el-

Ān cumhūr beyninde mütedāvil ü maḳbūl ve imżā-yāfte-i ḳabūl-i ‘ulemā-yı 

fuḫūldur. 

Āẟār-ı ḫayriyyelerinden masḳaṭ-ı re’sleri olan Anḳara  şehrinde bir cāmi‘-i 

şerīf ve ḥücerātı müştemil bir ders-ḫāne-i laṭīf binā eyleyüp ve yigirmi dört 

ḳadar çeşme icrā ve bir ḥammām-ı dil-güşā ve āyende vü revende içün bir kār-

bān-sarāy ve bir mekteb-i bī-hemtā bināsıyla ol diyārı iḥyā itdüklerinden mā‘a-

dā izdiyād-ı vaḳflarından vaṣiyyetleri mūcibince şehr-i İstanbul ’da bir medre-

se-i laṭīfe binā olınup dāḫil ḥareketi rütbesinde evvel ü ẟānī vü ẟāliẟ i‘tibārıyla 

üç ‘aded müderris vaż‘ olınmaġla veẓā’if-i mertebe ta‘yīn olındı. 

Şekera’llāhu sa‘yehü’l-cemīl.1 [302b]

1 “Allah onun güzel emeklerinin karşılığını versin.”

Ṣınfu’l-meşāyiḫı’l-‘iẓām ve’ṣ-ṣuleḥā’i’l-kirām elleẕīne inteḳalū fī-hāẕi-
hi’d-Devleti’l-‘Aliyye ḳaddesa’llāhu te‘alā esrārehümü’l-ḫafiyye1

Minhüm

eş-Şeyḫ Meḥemmed en-Naḳş-bendī [‘Azīz-zāde Şeyḫ Meḥemmed] 

eş-Şeyḫ Meḥemmed. Maḥrūsa-i Burusa ’dan ẓuhūr ve “ ‘Azīz-zāde Şeyḫ 

Meḥemmed Efendi ” dimekle meşhūr olup vālid-i mācidleri ḥacr u terbiyele-

rinde neşv ü nemā ve ḥücre-i ṣalāḥ u taḳvāda perveriş-yāb u cilve-nümā olduḳ-

dan ṣoñra ser-māye-i kemāl-i ma‘rifete ṭālib ve ṭarīḳ-ı ṣūfiyyeye rāġıb olmaġla 

maḥrūsa-i merḳūmede meşāyiḫ-ı Naḳş-bendiyye ’den Ḥażret-i Emīr  ḳuddise 
sırruhu’l-ḫaṭīr2 zāviyesinde seccāde-nişīn-i meşīḫat olan Şeyḫ ‘Alī Efendi ’den 

inābet, ba‘dehu cenāblarıyla ‘aḳd-i peyvend-i muṣāheret itmişler idi. Biñ yigir-

mi tārīḫinde şeyḫ-i müşārun ileyh tekyegāh-ı beḳāya rū-be-rāh olduḳlarında 

bunlar yirlerinde seccāde-nişīn olup irşād-ı ṭālibīn üzere iken3 biñ elli ṭoḳuz 

Şa‘bān’ında çiftliklerinden ‘avd maḥallinde süvār olduḳları esb-i tünd-ḫırām 

ser-keşlik itmekle üftāde-i ḫāk-i helāk olduḳlarında Ḥażret-i Emīr Türbesi  

sāḥasında defīn ve ḫulefā-yı sālifīne ḳarīn oldı. Maḥlūl olan zāviyelerinde maḫ-

dūmları Şeyḫ Muṣṭafā Efendi  cā-nişīn oldı. 

Şeyḫ-i mezbūr aḫlāḳ-ı kerīme ile meşhūr, cerā’im-i ṣaġā’ir ü kebā’irde dāme-

ni pāk ve derūnı envār-ı tevḥīd ile tābnāk idi. 

Şeyḫ Muṣṭafā en-Naḳş-bendī 

eş-Şeyḫ Muṣṭafā ibnü’ş-Şeyḫ Meḥemmed. Tercemesi sebḳ iden Şeyḫ 

Meḥemmed Efendi’nüñ ferzend-i ercmendi ve maḫdūm-ı ḫıredmendi Şeyḫ 

Muṣṭafā Efendi’dür. Ba‘de taḥṣīli’l-isti‘dād vālid-i mācidlerinden inābet ve tek-

mīl-i ṭarīḳat eyleyüp biñ elli ṭoḳuz Şa‘bān’ında vālidleri maḥlūlinden maḥrūsa-i 

Burusa ’da Zāviye-i Ḥażret-i Emīr ’de seccāde-nişīn olmış idi. Vālidlerinden ṣoñra 

1 “Devlet-i Aliyye’de (yüce devlette) sonsuzluk yurduna geçenler –Allah Te‘âlâ gizli sırlarını mukaddes 

eylesin-”

2 “Çok önemli sırrı mukaddes olsun.”

3 S 326b.

ancaḳ seksen gün miḳdārı mu‘ammer olup1 sene-i mezbūre Ẕi’l-ḳa‘de’sinüñ on 

üçinci Cum‘a güni ‘ālem-i beḳāya rıḥlet eyleyüp vālidleri cenbinde defn olındılar. 

Yirlerine maḫdūmları Şeyḫ İbrāhīm Efendi  seccāde-nişīn-i meşīḫat oldı.

Maḫdūm-ı mezbūr ṣalāḥ-ı ḥālle meẕkūr idi. 

eş-Şeyḫ İbrāhīm en-Naḳş-bendī 

eş-Şeyḫ İbrāhīm en-Naḳş-bendī . Ṭabaḳa-i Sulṭān Murād Ḫān-ı Rābi‘  

meşāyiḫı ‘idādında tercemesi bu cerīdede sebḳ iden Rūmiyye Şeyḫi Sey-

yid2 [Maḥmūd]3 Efendi ’nüñ ḫulefāsından Şeyḫ İbrāhīm Efendi’dür. Fātiḥ-i 

Baġdād -ı bihişt-ābād merḥūm u maġfūrun leh Sulṭān Murād Ḫān  ḥażret-

leri Diyārbekr ’de birḳaç eyyām iḳāmeti eẟnāsında müşārun ileyh Rūmiyye 

Şeyḫi’nüñ keẟret-i aḥbābından nāşī ḫurūc iḥtimāliyle tīġ-ı dirīġ ile vücūdını 

‘arṣa-i şühūddan nā-būd itdükde ṣāḥibü’t-terceme bu vaḳ‘adan ṣoñra ol diyār-ı 

nezāhet-fezādan hicret ve maḥrūsa-i Burusa ’da vaż‘-ı raḫt-ı iḳāmet itmiş idi. 

Niçe rūzgār meşġūl-i evrād u eẕkār iken biñ altmış senesi ḫilālinde intiḳāl ve 

‘ālem-i ‘uḳbāya irtiḥāl eyleyüp maḥrūsa-i merḳūmede Bıñarbaşı maḳābiri nde 

defn olındı.

Merḥūm-ı merḳūm keẟret-i mücāhede vü riyāżetle ma‘lūm, pīr-i ṣāliḥ, sa‘ā-

detmend-i müfliḥ idi.

Şeyḫ Meḥemmed Eşrefī 

eş-Şeyḫ Meḥemmed. Maḥrūsa-i Burusa ’dan bedīd ve nā’il-i rütbe-i dāniş ü 

dīd olup kesb-i feyż-i nūr-ı şu‘ūr ile ser-efrāz ve aḳrān-ı emẟālinden mümtāz 

olduḳdan ṣoñra bir taḳrīble ḳaṣaba-i İzniḳ ’e revān ve anda Eşref-zāde fuḳarā-

sıyla iḫtilāṭ ve taḥṣīl-i nām u şān iderek Şeyḫ Sırrī ‘Alī Efendi ’nüñ kerīmele-

rini tezevvüc idüp ol bahāne ile ṭarīḳa-i Eşrefiyye’ye irtibāṭ itmişler idi. Bir 

müddetden ṣoñra masḳaṭ-ı re’si olan maḥrūsa-i merḳūmede vāḳı‘a Zāviye-i 

Eşrefiyye ’ye teşrīf idüp müddet-i medīd dervīşān ile müdāvemet-i ẕikr ü tevḥīd 

üzere iken biñ altmış senesi ḥudūdında eşref-i maḳām-ı bihişte [303a] ḫırām ve 

zāviyeleri ḳurbindeki türbe-i şerīfede ārām itmişlerdür.

1 olup H: oldı S.

2 Seyyid S: Şeyḫ H.

3 Metinde sehven “Meḥemmed” yazılmıştır.

‘Azīz-i mezbūr kemāl-i ẓāhir ü bāṭınla meşhūr, ‘ālim ü ‘ābid, muttaḳī vü 

zāhid idi.

Ḳarabaş Şeyḫ Meḥemmed el-Ḫalvetī 

eş-Şeyḫ Meḥemmed. Ermenak iyyü’l-aṣl olup resm-i ‘abāsı üzere serine 

destār-ı siyeh ‘alāmet itmegin “Ḳarabaş Şeyḫ Meḥemmed Efendi ” dimekle 

şöhret-nümā olmış idi. ‘Aṣrı ‘ulemāsından telemmüẕ ile temyīz-i siyāh u sefīd 

itdükden ṣoñra ba‘ż-ı meşāyiḫ-ı Ḫalvetiyye ’ye ḫıdmet ile aḫẕ-ı iẕn ü icāzet 

idüp maḥrūsa-i Burusa ’da Veled-i Enbiyā Maḥallesi  mescidinde muḳtedā-yı 

nās ve merḥūm Sulṭān Meḥemmed Ḫān Cāmi‘-i Şerīfi ’nde kürsī-nişīn-i va‘ẓ u 

naṣīḥat olmaġın ḫalḳla ülfet ü istīnās üzere iken biñ altmış Rebī‘ü’l-evvel’inde 

āzāde-ser-i ‘alā’iḳ-ı dārü’l-fenā olup Ḥażret-i Emīr ḳuddise sırruhu’l-ḫaṭīr1 ḫaṭī-

resinde mestūr-ı2 ḫāk-i siyāhdur.

Şeyḫ-i mezbūr cihād-ı nefsde muẓaffer ü manṣūr, vā‘iẓ ü müẕekkir, muḥad-

diẟ ü müfessir, ‘ālim ü ‘āmil, mürşid-i kāmil idi.

‘Ārif-i Bi’llāh eş-Şeyḫ ‘Abdü’l-aḥad en-Nūrī Efendi {Nūrī} 

eş-Şeyḫ Evḥadü’d-dīn Ebu’l-mekārim ‘Abdü’l-aḥad en-Nūrī ibn Muṣ-

liḥü’d-dīn Muṣṭafā Ṣafāyī ibn İsmā‘īl3 ibn Ebī’l-berekāt. 

Naẓm

Ey ḫāme-i ‘anberīn cāme

Feyyāż-ı muḳaddesī ‘imāme

Ol şāhid-i naẓma zīnet-efzā

Ol ġāliye-sāz-ı rūy-ı ma‘nā

Ḳıl āb-ı ḥayāt-ı naẓmı cārī

Ẓulmāt-ı ‘ademden eyle sārī

1 “Çok önemli sırrı mukaddes olsun.”

2 mestūr-ı H: mütevārī-i S.

3 S 327a.

Vir ḳālib-i ḥarfe rūḥ-ı ma‘nā

Göster yine mu‘cizāt-ı ‘Īsā

Evṣāf-ı ‘azīzi ḫoş-nigār it

Levḥ-i hüneri benefşezār it

Gel eyleyelüm senüñle tavṣīf

Ya‘nī ki cenāb-ı pīri ta‘rīf

‘Abdü’l-aḥad ism ü Nūri maḫlaṣ

Ol pīr idi feyż-i külle muḫtaṣ

Ḳuṭb olduġına delīl ismi

Kim ḳuṭbuñ olur bu ism resmi

Nūrī idi maḫlaṣ aña zīrā

Nūr olmış idi begüm ser-ā-pā

Neşr eyleyüp ‘āleme velāyet

Gösterdi cihān cihān kerāmet

 Peder-i bedriyyü’l-ḥasebleri Ṣafāyī Muṣṭafā Efendi  eşrāf-ı ḳużāt-ı sütū-

de-ṣıfātdan ‘ālim ü ‘āmil bir merd-i kāmildür ki ṭabaḳa-i Sulṭān Murād Ḫān-ı 

Rābi‘ ’de tercemeleri taḥrīr olınan ‘umdetü’l-meşāyiḫı’l-kirām Sivasī Efendi 

ḥażretlerinüñ ‘ammīleri ve Şāriḥü’l-Mülteḳā Sivas Müftīsi İsmā‘īl Efendi ’nüñ 

ferzend-i ḥasenü’s-serīreleridür ve vālide-i müşfiḳaları daḫı müşārün ileyh 

Sivasī Efendi merḥūmuñ hemşīre-i muḥteremeleridür. Ṣāḥibü’t-terceme ḥaż-

retleri biñ üç tārīḫinde ‘ālem-i ġaybdan ḥażīż-i şühūda nüzūl eyleyüp ḫāl-i 

büzürgvārları Sivasī Efendi ṭaraf-ı salṭanatdan da‘vet olınduḳlarında ma‘an 

İstanbul ’a ‘azīmet idüp ‘ulemā-yı ‘aṣr ve fużalā-yı dehrden taḥṣīl-i ‘ulūm-ı ẓā-

hire ve ḫāl-i mükerremlerinden tekmīl-i ādāb-ı ṭarīḳat itmekle irtiḳā-yı merā-

tib-i bāṭıne eyledükden ṣoñra Midilli  cezīresine ḫalīfe naṣb u ta‘yīn itmişler 

idi. Cezīre-i mezbūreye vuṣūl ve irşād-ı ṭālibīn ile meşġūl iken biñ otuz iki 

tārīḫinde Şeyḫ Sinān Efendi  maḥlūlinden İstanbul’da Meḥemmed Aġa Zāvi-

yesi  meşīḫati iḥsān ve ḫāl-i mükerremleri şeref-i muṣaheretleriyle taḥṣīl-i ‘izz ü 

şān itmişler idi. Ḳırḳ bir Cumāde’l-āḫire’sinde Bosnevī ‘Oẟmān Efendi  yirine 

Sulṭān Meḥemmed Ḫān Cāmi‘-i Şerīfi  va‘ẓiyyesine şāyān, elli iki senesi ḫilā-

linde selefleri yirine Sulṭān Bāyezīd Cāmi‘-i Şerīfi ’nde kürsī-nişīn ve müfessir-i 

kelām-ı Rabbü’l-‘ālemīn olup elli yedi senesi ḥudūdında Evliyā-zāde Muṣṭafā 

Efendi  maḥlūlinden Ayaṣofıyya-i Kebīr  kürsīsinde gevher-niẟār-ı va‘ẓ u teẕkīr 

olmışlar idi. Biñ altmış bir Ṣafer’inüñ ibtidā Cum‘a’sında ‘āzim-i ḥarem-sarāy-ı 

ḳurb-ı ilāhī ve vāṣıl-ı füyūżāt-ı nā-mütenāhī olduḳlarında:

Beyt

‘Ālimüñ mevti imiş ḥaḳ bu ki mevt-i ‘ālem

Fevtine itdi feleklerde melekler mātem

feḥvāsınca ekẟer-i ahālī-i İstanbul  maḥzūn u melūl edā-yı ṣalāt-ı cenāzeler 

içün Cāmi‘-i Sulṭān Meḥemmed  [303b] Ḫānī’ye ḥāżır olup pīr-zādeleri Si-

vasī-zāde Şeyḫ ‘Abdü’l-bāḳī Efendi  ḥażretleri imāmetleriyle ṣalātlarına ḳıyām 

ve ba‘de’l-itmām birḳaç biñ ādem ile parmaḳ üzerinde teşyī‘ iderek Edrineḳa-

pusı  ḫāricinde Nişāncı Cāmi‘’i  ḳurbinde şeyḫü’l-meşāyiḫ Sivasī ‘Abdü’l-mecīd 

Efendi  merḥūm türbe-i şerīfeleri civārlarında ta‘yīn itdükleri maḥalde defīn ve 

miẟāl-i genc-i maḥzūn medfūn-ı zīr ü zemīn olduḳlarında aġniyā-yı eḥibbā-

larından Yūsuf Aġa-zāde Muṣṭafā Aġa  bir türbe-i laṭīfe binā itmişlerdür. Ḫu-

lefālarından vālid-i cāmi‘ü’l-ḥurūf Şeyḫ Feyżī Ḥasan Efendi  didügi tārīḫdür ki 

ketb ü ẟebt olınmışdur:

Beyt

Terk-i dünyā itdi ḳuṭbü’l-vāṣılīn

Ya‘ni şeyḫüm Ḥażret-i ‘Abdü’l-aḥad

Nūr idi ṭoġdı vü ṭolundı yine

Ṭutdı kevni ẓulmet-i firḳat meded

Bezm-i fānīden çeküp bir dem ayaḳ

Oldı mest-i meclis-i ‘ışḳ-ı Ṣamed

‘Īş-i ‘ālemden ferāġat eyledi

İtdi ḳurb-ı üns-i Mevlā’ya sened1 

Feyżiyā didüm o dem tārīḫini

Gitdi bezm-i cennete ‘Abdü’l-aḥad2 

Dīger ḫalīfeleri Şeyḫ Naẓmī Meḥemmed Efendi  daḫı bu tārīḫi dimişdür ki 

taḥrīr olındı:

Naẓm

Pīrüm ki ġavẟ-i a‘ẓam ḳuṭb-ı vaḥīd-i ‘ālem

Şeyḫü’ş-şüyūḫ-ı a‘lem Ḫıżr-ı reh-i hidāyet

Ẓāhirde ‘ilm-i fetvā bāṭında ‘ilm-i taḳvā

Baḥr-i muḥīṭ-i tefsīr fülk-i ḥadīẟ ü ḥikmet

‘Allāme-i şerī‘at fehhāme-i ṭarīḳat

Feyyāż-ı nūr-ı ‘irfān vehhāb-ı remz-i vaḥdet

Müşkil-güşā-yı rü’yā ḥallāl-i fenn-i esmā

Ol maẓhar-ı müsemmā ol ādem-i ḥaḳīḳat

İdüp revān-ı pāki pervāz bu cihāndan

İḳlīm-i ḳurbı itdi ḫāṭır-güzīn-i rıḥlet

Ḥasretle Naẓmi didüm tārīḫ-i fevtin anuñ

‘Abdü’l-aḥad Efendi olsun muḳīm-i cennet3

Ḥażret-i ‘azīz-i muḥarrerü’l-evṣāf, cur‘a-nūş-ı selef-i eslāf, kemālāt-ı ẓāhire 

vü bāṭıne ile meşhūr, miyān-ı meşāyiḫda nebāhat ü ‘izz ü şān ile meẕkūr, ‘ālim 

ü fāżıl u ‘ābid, murtāż u muttaḳī vü mücāhid, maṭla‘-ı envār-ı sırr-ı mektūm, 

1 S 327b.

2  ïèźا ï×Đ įÝĭä مõÖ ىïÝĻכ
3 Ûĭä ħĻĝĨ نĳùĤى اوïĭĘا ïèźا ï×Đ

‘alā’iḳ-ı dünyeviyyeden ma‘ṣūm, enfās-ı müteberrikesi ḳulūb-ı nāsa mü’eẟẟir, 

meclīs-i şerīfi ‘ālem-i uḫrāyı müẕekkir, te’vīl-i rü’yāda mülhem, mu‘teḳad-i 

cümle-i ‘ālem, ser-ḥadd-i ‘ulūm-ı nefīseyi ḥā’iz, tecelliyāt-ı ḳudsiyyeye fā’iz, 

‘ārif-i vāṣıl, mürşid-i kāmil, şems-i felek-i hidāyet ve şemse-i eyvān-ı kerā-

met, Nūrī  maḫlaṣı ile güher-bend-i eş‘ār ve cevāhir-i meknūn-ı esrār ile mu-

faṣṣal-sāz-ı silkü’l-le’āl-i āẟār idi. Bu ebyāt o cümleden nümūnedār[dur]:

Naẓm

Yā Ḥabība’llāh ḳaçan ḳalḳar cemālüñden niḳāb

Maḥv olur Nūrī żiyā ṣalmaz cihāna āftāb

Ṣanki fānūs-ı ḫayālīdür ḫıyām-ı āsmān

Dā’imā şem‘-i cemālüñle döner ey māh-tāb

Sırr-ı ‘ışḳı feyż idelden Nūri’ye Feyyāż-ı ġayb

Cūşa geldi şevḳ-ı ‘ışḳuñla döner san āsyāb

Ve lehu

Virdi yaġmaya yine hūş-ı dili ġayret-i ‘ışḳ

Ne ‘aceb ḥāle düşürdi bizi bu ḥālet-i ‘ışḳ

Ṣunalı aġzuma sükker lebini şāhid-i ẕevḳ

Ṭatlu cānumdan uṣandırdı beni leẕẕet-i ‘ışḳ

Ehl-i derdüñ dökilür sīneleri ṭablāsā

Ṭutdı āfāḳı yine ṭanṭana-i şevket-i ‘ışḳ

‘Işḳ vaṣfında zebān-ı ‘urefā lāl oldı

Gitdi eglenmedi ta‘rīf ile māhiyyet-i ‘ışḳ

Cins ü faṣlı bilüp cāmi‘ ü māni‘ olamaz

Vaṣfa gelmez hele keyfiyyet-i kümeyt-i ‘ışḳ

Gerçi meydān-ı ḥaḳīḳatde niçe er geldi

Ḳaldı ammā ki bekāretle yine bint-i ‘ışḳ

Cur‘a-nūşān-ı ḥaḳīḳatle varup bir sā‘at

İdelüm ‘ālem-i vaḥdetde bu gün ‘işret-i ‘ışḳ

Bezm-i Sivasī’de ḥayrān olalum ey abdāl

Gerçek erdür bize esrārı virür ḥayret-i ‘ışḳ [304a]

‘Aḳla tīmār idelüm gelmedin eyyām-ı cünūn

Gele dīvāne senüñle içelüm şerbet-i ‘ışḳ

Yaḳdı erbāb-ı dilüñ cānını sūz-ı süḫanuñ

Nūriyā sende ne bu mertebe germiyyet-i ‘ışḳ

Ve lehu

Eser ‘ışḳuñ yeli esḥāra ḳarşu

Öter bülbülleri gülzāra ḳarşu

Cemālüñ şu‘lesinden tābdārum

Yanar pervāneyüm ol nāra ḳarşu

Yapar mi‘mārı ‘ışḳuñ dār-ı ‘ışḳı

Yıḳar dil dārını dildāra ḳarşu

Kerāmet

Ḥażret-i ‘azīzüñ kerāmāt-ı ‘ıyāniyyeleri meşhūr ve ḥālāt-ı seniyyeleri ze-

bān-zed-i cumhūr olup Şeyḫ Naẓmī Efendi  merḥūm Hediyyetü’l-iḫvān  nām 

te’līflerinde naḳl iderler ki yevmen mine’l-eyyām cümleden biri ‘azīz ḥażretleri 

Rūmiliḥiṣārı  semtinde bir mesīrede iḫvān ile ḳarār buyurmışlar idi. Nā-gāh bir 

sā’il dervīş ẓāhir olup “Şey’en li’llāh!” didi. Ḥażret-i1 ‘azīzüñ yanlarında aḳçeye 

müte‘alliḳ bir şey’i mevcūd olmamaġla iḫvāna ḫiṭāb idüp “Dervīşüñ mes’ūline 

müsā‘ade idüñ.” buyurduḳlarında ol dervīş “ ‘Azīzüm! Evliyā’u’llāh türābı altun 

iderler, ben sizden isterüm.” diyicek:

1 S 328a.

Beyt

از כóاĨאت ïĭĥÖ اوĻĤא
اوÛøóđü ź و آóì כĻĩĻא 1

manṭūḳınca ‘azīz ḥażretleri “bi’smi’llāhi’r-Raḥmāni’r-Raḥīm” diyüp yirden bir 

ḳabża ḫāk alup dervīşün avcına dökdükde birḳaç dāne meskūk zer-i ḫāliṣ olmış 

idi, diyü rivāyet itmişdür. 

Kerāmet

Biri daḫı yine Naẓmī Efendi merḥūm Hediyyetü’l-iḫvān ’da naḳl buyurmış-

lardur ki ḥażret-i ‘azīzüñ ḫulefāsından Anḳaravī Ḳarabaş Maḥmūd Efendi  ehl 

ü ‘ıyālini Anḳara ’dan İstanbul ’a naḳl murād itdükde ‘azīz ḥażretleri ḫarc-ı rāh 

içün bir avuç aḳçe iḥsān idüp “Ta‘dād itmeñ, āḫir-i ‘ömrüñüze dek size kā-

fidür.” buyurdılar. Mezbūr Maḥmūd Efendi naḳl ider ki “Ol aḳçe ile ehl ü 

‘ıyālümi İstanbul’a naḳl idüp ve yedi sene miḳdārı ol aḳçeden meṣārifüm ṣarf 

itdüm. Aṣlā noḳṣan gelmedi. Ammā her bār ḳalbümde ta‘dād itmek ḫˇāhişin 

def‘ iderdüm. ‘Āḳıbet bu ḫāṭıra baña ġālib olup ta‘dād itdükde beş yüz aḳçe 

imiş. Birḳaç güne varmadan noḳṣān ve tefāvüt geldi.” diyü rivāyet itmişdür.

Kerāmet

Kerāmāt-ı bāhirelerinden biri daḫı bu faḳīr-i cāmi‘ü’l-ḥurūfuñ vālidi 

merḥūm Şeyḫ Feyżī Ḥasan Efendi ’den mesmū‘-ı faḳīrdür ki bu vechle naḳl 

buyururlar idi. Ṣiġar-ı sinnümde Nūrī Efendi ḥażretlerinüñ evṣāf-ı şerīfeleri 

gūş-zedüm olmaġla ḳalbümden ‘aẓīm maḥabbet itmiş idüm. Sinnüm on sekiz 

sāle bāliġ olduḳda ḥummā-yı muḥriḳa ḫastalıġına mübtelā olup ḥayātumdan 

me’yūs olmaḳ mertebeleri ẓuhūr itmiş idi. Bir gün eẟnā-yı ḥarāretümde bey-

ne’n-nevm ve’l-yaḳaża bir pīr-i nūrānī ẓuhūr eyleyüp ve gelüp ṣadruma cülūs 

ve yed-i mübārekleriyle sīnemi ṣıġayup “Elem çekme oġul. Marażuñ def‘ oldı.” 

diyü tebşīr eyledi. Fī’l-ḥaḳīḳa yevmen fe-yevmen saḳāmetüm ṣıḥḥate tebdīl 

olup biz tām ḥāṣıl olduḳdan ṣoñra ol müşāhedem olan şaḫṣ ziyy-i meşāyiḫdan 

1 “Velilerin büyük kerametlerinden ilki şiirdir, ikincisi kimyadır. (maddeleri altına çevirmedir)”

olmaġın vech-i mübārekin der-ḫāṭır itmiş idüm. Şehr-i İstanbul ’uñ cevāmi‘i-

ni geşt iderek ‘āḳıbet bir Cum‘a güni Sulṭān Bāyezīd Ḫān Cāmi‘-i Şerīfi ’nde 

ba‘de’l-Cum‘a ‘azīz-i müşārun ileyh ḥażretleri kürsī-i va‘ẓa ṣu‘ūd buyurduḳ-

larında gördüm ki ḫastelikde ẓāhir olan pīrdür. İsm-i şerīfini ve zāviyelerini 

ḫaber alduḳda maḥabbetüm daḫı mütezā’id olup ṣabra mecālüm ḳalmayup 

hemān ol gün āsitāne-i ‘azīze dāḫil ve meclis-i şerīflerine vāṣıl olup aḫẕ-ı dest-i 

inābetleriyle müşerref oldum. Ḥażret-i ‘azīz dār-ı beḳāya irtiḥāl idinceye dek 

ḫıdmet-i şerīflerinden münfek olmayup vālideynümüñ menziline varmaḳ mü-

yesser [304b] olmadı.” diyü rivāyet buyururlar idi. Ḥażret-i ‘azīzüñ kerāmāt-ı 

celīleleri taḥdīd ü tavṣīfden bīrūndur ancaḳ bu muḫtaṣarda bu miḳdār ile iktifā 

olındı.

Ravvaḥa’llāhu ervāḥahüm ve ḳaddesa’llāhu esrārahüm.1

Şeh-zāde Cāmi‘i Şeyḫi Velī Efendi 

eş-Şeyḫ Veliyyü’d-dīn bin Yūsuf. Şebinḳaraḥiṣārı  ḳaṣabasından ẓuhūr ve 

taḥṣīl-i ‘ilm ü ‘irfāna ṣarf-ı nuḳūd-ı sinīn ü şühūr eyleyüp dārü’l-mülk-i İstan-

bul ’a hicret ve ḳuṭb-ı felek-i velāyet Üsküdarī Hüdāyī Seyyid2 Maḥmūd Efendi  

cenāblarından inābet istedükden ṣoñra İstanbul’da Aḳsarāy  ḳurbinde Ḫadī-

ce Sulṭān Cāmi‘-i Şerīfi  civārında Seyyid Yūsuf Efendi Mektebi ’nde ḫıdmet-i 

ḫilāfet, ba‘de zamān Aḥmed Aġa3 Mescidi ’nde imāmet ve her Cum‘a güninde 

Çobān Çāvuş Cāmi‘i ’nde va‘ẓ u naṣīḥat ile evḳāt-güẕār olup ba‘dehu Ḫalīl 

Paşa Cāmi‘-i Şerīfi  va‘ẓiyyesine naḳl olınmışlar idi. Biñ otuz iki senesi ḫilā-

linde Ḳāḍī-zāde Meḥemmed Efendi  yirine Sulṭān Selīm-i Ḳadīm  va‘ẓiyyesiyle 

tekrīm, ḳırḳ bir senesi ḥudūdında Şeh-zāde Cāmi‘-i Şerīfi  va‘ẓiyyesine naḳl 

ile ta‘ẓīm olındılar. Biñ altmış bir senesinde intiḳāl ve ravża-i cināna isti‘cāl it-

düklerinde medīne-i Üsküdar ’da Ḳaraca Aḥmed Tekyesi ’nde medfūn ve tārīḫ-i 

vefātları şu‘arā-yı zamānelerinden Nehcī Çelebi  didügi mıṣrā‘-ı mevzūndur:

Mıṣrā‘

Vaṣl-ı Raḥmān’a sefer ḳıldı Veliyy-i kāmil4

1 “Allah, onların ruhlarını yüceltsin ve sırlarını mukaddes kılsın.”

2 Seyyid S: -H.

3 S 328b.

4 ģĨכא ĵĤى وïĥĻĜ óęø įĬאĩèر ģĀو

Maḥlūl olan va‘ẓiyyesi Şeyḫ İsmā‘īl Efendi -zāde Şeyḫ Aḥmed Efendi ’ye tev-

cīh olındı.

‘Azīz-i merḳūm kemāl-i ‘ilm ü fażlla mevsūm, zāhid ü ‘ābid, keẟīrü’l-maḥā-

mid idi.

Mevlevī Şeyḫi Ādem Efendi {Ādem} 

eş-Şeyḫ Ādem. Belde-i Anṭāliyye ’den ẓuhūr ve ġurre-i cebīn-i isti‘dādı 

āftāb-ı ‘ināyet-i ezeliyyeden istifaża-i nūr-ı şu‘ūr idüp elf-i kāmil ḥudūdında 

ṭal‘at-efrūz-ı vücūd ve pertev-endāz-ı maṭla‘-ı şühūd olup vāṣıl-ı rütbe-i isti‘dād 

ve nā’il-i derece-i ‘aḳl-ı müstefād olduḳda ibtidā zu‘emā zümresine dāḫil ve biñ 

otuz senesinde Ḫotin Seferi ’ne ‘asākir-i İslām ile vāṣıl olmışlar idi. Ba‘de’l-ḳufūl 

ol ṭarīḳden ‘udūl eyleyüp:

Beyt

Gel ḳulaḳ ṭut nāya gör feyż-i dem-ā-dem n’idügin

Añla āheng-i uṣūl-i devr-i Ādem n’idügin

mefhūmınca ṭarīḳa-i Mevleviyye ’ye sālik olup biñ ḳırḳ tārīḫinde Ġalaṭa ’da vāḳi‘ 

Mevlevī-ḫāne’ye vuṣūl ve seccāde-nişīn olan Şeyḫ İsmā‘īl Efendi  mihmān-ḫā-

nesine duḫūl idüp bir müddet ḳarār üzre iken ḳırḳ bir Cumāde’l-āḫire’sinde 

şeyḫ-i merḳūm İsmā‘īl Efendi merḥūm olduḳda tekye-i maḥlūle ṣāḥibü’t-ter-

cemeye maḥal görilüp yigirmi seneden mütecāviz ‘ibādāt ü ṭā‘āt ile güẕārende-i 

evḳāt oldılar. Altmış üç Cumāde’l-ūlā’sında ṭaraf-ı baḥrden edā-yı farīża-i ḥacca 

niyyet idüp Mıṣr -ı Ḳāhire ’ye vuṣūllerinden ṣoñra sene-i meẕkūre Ramażān-ı 

şerīfinde intiḳāl-i dārü’l-cinān ve irtiḥāl-i ravża-i Rıḍvān itdüklerinde belde-i 

meẕkūrede vāḳı‘a āsitāne-i Mevlānā  saḥāsında defn olındılar. Vefātlarına Niẟārī 

Ḥüseyn Efendi  didügi tārīḫdür:

Mıṣrā‘

Ola me’vā cennet-i firdevs-i a‘lā Ādem’e1

Maḥlūl olan zāviyelerinde ‘Arżī Meḥemmed Efendi  seccāde-nişīn-i meşīḫat 

oldı.

1 įĨآد ŻĐدوس اóĘ Ûĭä وىÉĨ įĤاو

‘Azīz-i merḳūm murā‘ī-i ḳavā‘id-i rüsūm, muḥteşem ü vaḳūr, seḫāvet ü 

keremle maṣdar-ı ḫayr-ı mevfūr idi. 

Āẟārlarından Ādem  maḫlaṣı ile eş‘ārları vardur. Bu şi‘r andan nümūnedār-

dur:

Naẓm

Sükūt itsem ṣafālanmaz açılsam baña rām olmaz

Ḳıyāmet ḳopmayınca ḳıṣṣa-i ‘ışḳum tamām olmaz

Ele al ḫāṭır-ı yārānı elden düşmesün sāġar

Maḥabbet cāmı sāḳī elde dā’im ber-devām olmaz

Görince bildüm Ādem ben anuñ keyfiyyet-i ḥālin

Olur gāhī ṣafā-yı cām-ı mey ammā müdām olmaz [305a]

Mevlevī Şeyḫi Aġa-zāde Efendi  [Meḥemmed]

eş-Şeyḫ Meḥemmed. Neyyir-i ḫayyir-i vücūdı vilāyet-i Anaṭolı ’dan ẓuhūr 

ve encümen-i vücūda feyż-i nūr idüp evā’il-i ḥālde iştiġāl ve tenvīr-i mebāḥiẟ ile 

bedr-i tamām gibi taḥṣīl-i kemāl eyleyüp ‘ulūm-ı1 ‘Arabiyye’de māhir ve fünūn-ı 

‘aḳliyye vü naḳliyyede mecmū‘a-i nevādir olduḳdan ṣoñra sālik-i silk-i erbāb-ı 

ṭarīḳat ve mālik-i ezimme-i şerī‘at ü ḥaḳīḳat olmaġla ba‘ż-ı küberā-yı meşāyiḫ-ı 

Mevleviyye  ḫıdmetlerine vāṣıl ve dest-yārī-i sa‘y ü mücāhede ile şeyḫ-i kāmil 

ve baḥr-i şāmil2 olup medīne-i Ḳonya ’da seccāde-nişīn-i meşīḫat olan Sinān 

Efendi ’den ḫilāfete me’zūn olmaġla ṭarīḳa-i Mevleviyye’de vāṣıl-ı ser-menzil-i 

murād ve nā’il-i rütbe-i irşād olduḳdan ṣoñra Gelibolı ’da vāḳı‘a Mevlevī-ḫāne 

kendüler içün binā olınup seccāde-nişīn ve delīl-i rāh-ı dīn ve mürebbī-i mü-

cāhidīn olmışlar idi. Biñ otuz senesinde ṣadr-ı a‘ẓam-ı sābıḳ Arnavud Ḥüseyn 

Paşa  Beşiktaş ’da Mevlevī-ḫāne bināsına şürū‘ eyleyüp ṣāḥibü’t-terceme ḥażret-

lerini meşīḫat içün da‘vet itdüklerinde anlar daḫı imtiẟāl idüp gelmişler idi. 

Otuz bir Receb’inde yine Gelibolı ’ya hicret ve zāviyelerinde iḳāmet eyleyüp 

temşiyyet-i mehām-ı ricāl ve terbiyet-i erbāb-ı ḥāl üzre iken biñ altmış üç se-

1 ‘ulūm-ı S: ‘amm-ı H.

2 S 329a.

nesi ḫilālinde intiḳāl ve ‘ālem-i ervāḥa irtiḥāl eyleyüp zāviyeleri sāḥasında defn 

olınduḳlarında yirlerine kendü terbiyet-kerdeleri Pārsā Meḥemmed Efendi  cā-

lis-i seccāde-i meşīḫat oldı. 

‘Azīz-i merḳūm “Aġa-zāde Efendi ” dimekle ma‘lūm, şem‘-i miḥrāb-ı mücā-

hede, ġarḳ-ı deryā-yı müşāhede, maẓhar-ı kerem ü kerāmet, pīr-i ṣāḥib-him-

met idi.

Āẟār-ı ‘ilmiyyelerinden muḥaḳḳiḳāne eş‘ār ve ilāhiyyāt-ı bedāyi‘-şi‘ārları 

vardur. Bu şi‘r güftār-ı belāġat-‘unvānlarındandur:

Naẓm

Vāriẟ-i ‘ilm-i ledünnī ādem-i ma‘nā bizüz

Vāḳıf-ı sırr-ı rumūz-ı ‘alleme’l-esmā1 bizüz

Faḳr ile faḫr eyledük mülk-i ferāġat şāhıyuz

Lā’ubālīyüz egerçi ‘ārif ü dānā bizüz

Maẓhar-ı Monlā-yı2 Rūm’uz Meẟnevī burhānımuz

Sālik-i rāh-ı ḥaḳīḳat vāṣıl-ı Mevlā bizüz

Bizdedür sırr-ı Muḥammed nuṭḳ-ı pāk-i Mevlevī

Maḥzen-i genc-i ilāhī ṣāḥib-i esmā bizüz

Bende-i evlād-ı Aḥmed ḫāk-i rāh-ı Muṣṭafā

Murtażā’nuñ ‘āşıḳıyuz çāker-i Zehrā bizüz

Münkir-i āl-i ‘abāya tīġdur her nuṭḳımuz

Ḳāhir-i a‘dā-yı tīz-seyf-i Mevlānā bizüz

Ḥażret-i sulṭān-ı ‘ışḳa ḳul idelden kendimüz

Fırḳa-i nācīden olduḳ urvetü’l-vüẟḳā bizüz

1 Kur’ân-ı Kerîm, Bakara Sûresi 2/31,  ﴾אıَƪĥُאء כĩَøَْŶآدَمَ ا ħَƪĥĐََو﴿ “Allah, Âdem’e bütün isimleri öğretti.”

2 Monlā-yı H: Mollā-yı S.

Kerāmet

Müşārun ileyh ḥażretlerinüñ kerāmāt-ı bāhirelerindendür ki bunlar içün 

Beşiktaş ’da ṣadr-ı a‘ẓam-ı sābıḳ Arnavud Ḥüseyn Paşa  binā eyledügi zāviye-i 

Mevleviyye ’de ḳarāra rıżā virmişler iken nā-gāh biñ otuz bir Receb’inüñ yedinci 

güni vaḳt-i seḥerde fuḳarāsına Gelibolı  sefīnelerinden birini iḥżār ve hemān ol 

ānda fuḳarāsıyla süvār olup Ḳumḳapu  ḥiẕāsına varduḳlarında fuḳarāsına ḫiṭāb 

idüp “Bizüm içün Beşiktaş’da zāviye binā eyleyen Ḥüseyn Paşa bu sā‘atde şehī-

den ‘azm-i ‘uḳbā eyledi. Raḥmetu’llāhi ‘aleyh.” diyüp ḫayr du‘ā idüp Gelibolı 

cānibine ‘āzim oldılar. Fī’l-ḥaḳīḳa ol ḥīnde Vaḳ‘a-i Sulṭān ‘Oẟmān Ḫānī  ẓuhūr 

eyleyüp mezbūr Ḥüseyn Paşa eşḳıyā tasalluṭıyla şehīd olmış idi. 

eş-Şeyḫ Maḥmūd el-Ḥulvī el-Gülşenī {Ḥulvī} 

eş-Şeyḫ Maḥmūd el-Ḥulvī ibn Aḥmed . Vālidleri sarāy-ı ‘āmire ḥelvācıbaşısı 

iken ṣāḥibü’t-terceme ṭoḳuz yüz seksen iki tārīḫinde İstanbul ’da Şehr-emīni  

ḳurbinde tevellüd idüp ba‘de taḥṣīli’ş-şu‘ūr bunları daḫı ḥelvācıyān-ı ḫāṣṣa def-

terine ḳayd itdükden ṣoñra vālidleri sa‘yıyla taḥṣīl-i ser-māye-i ‘ulūm ve tek-

mīl-i levāzım-ı manṭūḳ u mefhūm eyleyüp ṭoḳuz yüz ṭoḳsan altı tārīḫindeki 

sinn-i şerīfleri on altı ‘adede bāliġ olduḳda vālidleri ile ḥacc-ı şerīfe ‘azīmet ve 

ṭarīḳ-ı ḥacda [305b] Ḳoca Muṣṭafā Paşa Zāviyesi  şeyḫi Necmü’d-dīn Ḥasan 

Efendi  ile refāḳat idüp Şām-ı şerīfden İstanbul’a ma‘an gelmişler idi.1 Vālidleri 

himmetiyle dīvān-ı hümāyūn çāvuşları zümresine vāṣıl olup ba‘dehu altmış biñ 

aḳçe ze‘āmet iḥsān olındı. Biñ yedi Rebī‘ü’l-evvel’inde Uyvar Seferi ’nde ḥāżır 

olmamaḳ cihetiyle ze‘āmeti āḫara tevcīh olınup biñ on tārīḫinde vālid-i mā-

cidleri intiḳāl-i dār-ı āḫiret itdükde bunlar Ḳoca Muṣṭafā Paşa Zāviyesi  şeyḫi 

sālifü’ẕ-ẕikr Ḥasan Efendi ’den inābet ve zāviye-i merḳūmede bir ḥücrede iḳā-

met itmişler idi. Ba‘dehu ārzū-yı seyāḥat ile Mıṣr -ı Ḳāhire ’ye hicret ve zāviye-i 

Gülşenī ’de seccāde-nişīn-i meşīḫat olan Necībü’d-dīn Seyyid Ḥasan Efendi  ile 

ṣoḥbet eyleyüp yine İstanbul’a vuṣūllerinde Muṣṭafā Paşa Zāviyesi ’ne dāḫil ol-

dılar. Biñ on dört senesi ḫilālinde zāviye-i mezbūr şeyḫi Necmü’d-dīn Şeyḫ Ḥa-

san Efendi  inhāsıyla Dāvūd Paşa Cāmi‘-i Şerīfi  va‘ẓiyyesi iḥsān olındı. Yigirmi 

sekiz senesinde tekrār ḥacc-ı şerīfe ‘azīmet eyleyüp ba‘de edā’i’n-nüsük ẟāniyen 

1 S 329b.

Mıṣr-ı Kāhire’ye ‘aṭf-ı ‘inān ve zāviye-i Gülşenī’ye revān olup tārīḫ-i merḳūm-

da seccāde-nişīn olan Ḥüseyn Efendi-zāde İbrāhīm Efendi ’den aḫẕ-ı dest-i 

inābet itmekle şeyḫ-i müşārun ileyh İstanbul’da olan Gülşenī fuḳarāsını terbi-

ye içün yedlerine ḫilāfet-nāme ‘ināyet buyurmışlar idi. Ṣāḥibü’t-terceme Dā-

rü’s-salṭana ’ya dāḫil olduḳlarında vālidleri ḫānesin on ‘aded ḥücreyi müştemil 

bir zāviye ve semā‘-ḫāne binā ve eṭrāfından1 daḫı birḳaç müte’ehhilīn oṭaları 

iḥdāẟ eyleyüp ṭarīḳa-i Gülşeniyye’ye şarṭ itmişler idi. Bu ḥāl üzere Cum‘a güni 

Dāvūd Paşa Cāmi‘i ’nde ve hafta günlerinde Sulṭān Aḥmed Ḫān ve Şeh-zāde 

ve Sulṭān Meḥemmed Ḫān Cāmi‘i   leri’nde daḫı va‘ẓ u naṣīḥat ile evḳāt-güẕār 

iken biñ altmış dört senesi ḫilālinde dār-ı fenādan rıḥlet ve ‘ālem-i ‘uḳbāya 

‘azīmet eyleyüp zāviyeleri dāḫilinde defn olındılar. Niẟārī Ḥüseyn Efendi  bu 

gūne tārīḫ dimişdür:

Mıṣrā‘

Cān-ı Ḥulvī eyledi iḳbāl şehd-i cennete2

Şeyḫ-i merḳūm ma‘ārif-i ‘ilmiyye ile mevsūm, ‘ālim ü ‘āmil, vā‘iẓ ü kāmil, 

riyādan mu‘riż, meşāġil-i ‘ibādete mütemaḥḥıż idi. 

Her yevm-i Erba‘ā’da zāviyelerinde Meẟnevī  tedrīs idüp yigirmi otuz ẕākir 

ile āyīn-i Gülşenī üzere ‘aḳd-i cem‘iyyet iderler idi. 

Āẟār-ı ‘ilmiyyelerinden silsile-nāme-i meşāyiḫ beyānında Lemeẓāt  ismiy-

le mevsūm te’līfleri ve Ḫamse-i Yaḥyā ’ya naẓīreleri olduġından mā‘adā Ḥulvī  

maḫlaṣı ile ilāhiyyāt u eş‘ārları vardur. Bu ebyāt güftārlarındandur:

Naẓm

Cām-ı Cem’in nūş itmege cān u göñül eyler ṭaleb

Ehl-i ḥaḳīḳat nūş idüp mestānelerdür cümle heb

Bir cur‘asın nūş eyleyen dehri ferāmūş eyleyen

Ma‘nā sözin gūş eyleyen merdüm dise olmaz ‘aceb

Ger cinn ü ger ins ü melek seyrāngehi olsa felek

Çalışmasañ geçmez dilek mürşid olur Ḥulvī sebeb

1 eṭrāfından H: eṭrāfınuñ S.

2 įÝĭä ïıü אل×Ĝى اïĥĺى اĳĥè אنä

eş-Şeyḫ es-Seyyid Süleymān el-Ḫalvetī  {Süleymān}

eş-Şeyḫ es-Seyyid Süleymān. ‘Alā’iyye  diyārından ẓuhūr ve müsta‘id-i feyż-i 

şu‘ūr olduḳdan ṣonra maḥrūsa-i Burusa ’ya hicret eyleyüp ṭarīḳa-i Ḫalvetiyye  

meşāyiḫından maḥrūsa-i merḳūmede Aḥmed Paşa-yı Fenārī Zāviyesi ’nde sec-

cāde-nişīn olup Toḳatī Şeyḫ Ḫayrü’d-dīn Efendi ’nüñ dāmādı olan Şeyḫ ‘Alī 

Efendi ’den inābet itdüklerinden ṣoñra işāretleriyle belde-i Ḳosṭanṭıniyye  civā-

rında Ḳāsım Paşa  ḳaṣabasına gelüp bir müddet anda iḳāmet itdiler. Biñ yigirmi 

beş tārīḫinde mezbūr Şeyḫ ‘Alī Efendi:

Beyt

Cismüm egerçi ‘ālem-i nāsūtda velī

Ṭāvus-ı rūḥa bāġ-ı Ḳuds cilvegāhdur

mażmūnı üzere ṭā’ir-i per-ġazār-ı [306a] bihişt olmaları ḳarīb olduḳda işāret-i1 

‘aliyyeleriyle Süleymān Efendi merḳūmı medīne-i Burusa ’ya da‘vet idüp serīr-i 

‘izzet-maṣīr-i meşīḫate erzānī buyurmışlar idi. Bunlar daḫı ol cāy-ı vālāda ṣubḥ 

u şām merhem-sāz-ı zaḫm-ı nāsūr-ı derūn ve zencīr-i āhen-i mücāhede ile 

‘ifrīt-i nefs-i ser-geşti zebūn itmek üzere iken:

Beyt

İdüp berbād taḫtın taḫta-i tābūd ider devrān

Bu mülk-i bī-beḳānuñ ādem olursa Süleymān’ı

mıṣdāḳınca biñ altmış dört Cumāde’l-ūlā’sınuñ yigirmi yedinci Erba‘ā güni 

ḳabīl-i ‘aṣrda fāriġ-i iḳbāl-i erīke-i fenā olup nigīn-i ḥayātı düẕdīde-i ‘ifrīt-i tīz-

dest-i ecel itdükde Cāmi‘-i Kebīr ’de cemā‘at-i keẟīr ile ṣalātı edāsından ṣoñra 

zāviye-i merḳūmede ‘azīzi civārında defn olındı.

Şeyḫ-i sālifü’l-beyān zühd ü taḳvā ile müşārun ileyh bi’l-benān, memdūḥ-ı 

ehl-i intibāh, güzīde-i ‘ārif-i bi’llāh idi.

Āẟārlarından sādece ilāhiyyātı vardur. Bu bir2 iki beyt andan nümūnedār-

dur:

1 S 330a.

2 bir H: -S.

Naẓm

Evliyānuñ1 ṣırrın ṭuyan ḥayrān olur gezer yürür

Dost yolına cāna ḳıyan kendüzinden bezer yürür

Göñlini Ḥaḳḳ’a baġlayup yāruñ viṣālin añlayup

Āh idüben aġlayu[ben] kendüzinden bezer yürür 

Süleymān ṭurma sen aġla vaḳt ile işüñi ṣaġla

Göñlüñi bir yire baġla niçün ṭurmaz gezer yürür

Oġlan Şeyḫi İbrāhīm Efendi 

eş-Şeyḫ İbrāhīm. Vālid-i vālā-güherleri Egri Dere  nām ḳaṣabada tüccār-ı 

ẕevī’l-iḳtidārdan ẕī-ẟervet ve ṣāḥib-i şevket iken tevfīḳ-ı Ḫudā rāh-ı reşāda 

reh-nümā olup kendüler sinn-i temyīze vāṣıl olduḳlarında cānib-i İstanbul ’a 

‘azīmet ve Egriḳapu  Zāviyesi ’nde seccāde-nişīn-i irşād olan meşāyiḫ-ı Ḫalve-

tiyye ’den Şeyḫ ‘Oẟmān Efendi ’den bī‘at idüp bir müddet ḫıdmetlerinde olduḳ-

dan ṣoñra Dāḫil-i Sūr ’da Aḳsarāy Tekyesi ’ne ḫalīfe naṣb olınmışlar idi. Zāviye-i 

mezbūrede seccāde-nişīn-i ḫilāfet olup icrā-yı āyīn-i ṭarīḳata āġāz idüp yevmen 

fe-yevmen ṣīt-i iştihārı ‘ālem-gīr ve “Oġlan Şeyḫi ” dimekle zebān-zed-i ṣaġīr 

ü kebīr olmışlar idi. Tekyesi maḥall-i ziḥām, mecma‘-ı eṣnāf-ı enām olmaġın 

‘ulemā vü vüzerā ḥāżır olup fuḳarā vü żu‘afā duḫūle mecāl bulmazlar idi. Elli 

sene miḳdārı bu minvāl üzere güẕārende-i eyyām ü leyāl iken biñ altmış beş 

Rebī‘ü’l-evvel’inde dārü’l-ḳarār-ı raḥmet-medāra rıḥlet eyledüklerinde aḥbāb-

larından Ṭal‘atī Ḥüseyn Efendi didügi tārīḫdür:

Mıṣrā‘

Cennet olsun maḳāmuñ İbrāhīm2

Yirleri Cism-i Laṭīf Şeyḫ İsmā‘īl Efendi ’ye ‘ināyet olındı.

Şeyḫ-i merḳūm dāḫil-i ‘idād-ı meşāyiḫ-ı Rūm, selīmü’ṣ-ṣadr-ı dervīş-nihād, 

mü’min-i pāk-i‘tiḳād, pīr-i mu‘ammer, ṣalāḥ-ı ḥālle muḫammer idi. 

1 Evliyānuñ S: Evliyā H.

2 ħĻİاóÖכ اĨאĝĨ نĳùĤاو Ûĭä
Mısraın sayı değeri 1066’dır. Tarih ta‘miyeli olabilir.

Āẟārlarından muḥaḳḳiḳāne eş‘ār-ı dil-güşāları vardur. Bu birḳaç beyt andan 

nümūnedārdur:

Naẓm

Cihānı cümle ẕātında görür ẓāhir dil-i dānā

Dil-i dānāda ẓāhirdür eger dünyā eger ‘uḳbā

Dil-i dānādan iste her ne isterseñ maḥabbetle

Dil-i dānādurur fehm eyler iseñ cennetü’l-me’vā

Sözi farḳ eyleyen sözden ḥaḳīḳat kār-ı dānādur

Sözi farḳ itmeyen sözden olupdur aḥmaḳ-ı ḥamḳā

Anadan ṭoġma gözsüzseñ ḳaradan ġayrı görmezsüñ

Görür mi rūy-ı elvānı ḳarañuluḳda nā-bīnā

Anadan ṭoġma gözsüz gibidür nāḳıṣ olan idrāk

Ne fehm eyler o sözlerde rumūz-ı nükte-i ġarrā

Öz ‘aḳlı ile billūrı mümāẟildür dir elmāsa

Berāberdür dise elmās billūra dinür ḥāşā

Dürüst mi‘yār olan ṣarrāfa ṣorarsañ cevāhirden

Ḳaṭırcı boncuġın cevher ṣanandan olmayasun tā

Baṣīretle baṣar cem‘ine mevḳūf ‘ālemi görmek

Naẓardārı1 görür iki cihānı dīde-i bīnā2

Baṣīretsüz baṣar gördüginüñ hīç ḥükmi yoḳ aṣla

Baṣar [çeşm]-i3 baṣīret cān gibidür fī’l-meẟel maḥżā [306b]

Baṣīret ṣāḥibi insān-ı dānā ‘ayn-ı ‘ālemdür

Görür gördügini söyler dimez bir söz ‘ale’l-‘amyā

1 Naẓardārı H: Nümūdārı S.

2 S 330b.

3 Metinde “cism-i”

Ki zīrā sırr-ı Ḥaḳḳ’a maẓhar olmaz degme bir ādem

Ṣıġar mı ḳaṭreye bī-ḥadd ü bī-pāyān olan deryā

Yılan aġzına düşse ḳaṭre-i Nīsān döner zehre

Ṣadef aġzına düşse dürr olur mevzūn-ı müsteẟnā

Kelām-ı ehl-i Ḥaḳ ol ḳaṭre-i Nīsān’a beñzer kim

İşitse ḳalb-i ḳābil ḥāṣıl eyler kenz-i lā-yefnā

Velī nā-ḳābilüñ aġzına düşse zehr olur fī’l-ḥāl

Döker zehrini ol sā‘at derūnından ider iġvā

Naẓar ḳıl cānuña cānuñda ġālib ḳanġı cānibdür

Ne cānib ġālib ise cāna cānuñ menzili cānā

Leṭāfetden keẟāfetden ne kesb itdüñse dünyāda

O menzildür ḳarārgāhuñ biri esfel biri a‘lā

Bunı bil kim kaçan bir destiyi ṣu ile ṭoldursañ

Ḳırılsa desti ṭopraġa ṣu ṣuya olınur ilḳā

Leṭāfet kesb iderseñ menzilüñ a‘lādan a‘lādur

Keẟāfet kesb iderseñ ger olursuñ cümleden eşḳā

Leṭāfet kesb idersen ṭāli‘üñ burc-ı sa‘ādetdür

Şu‘ā‘-ı şems-i vaḥdetde olursuñ ekrem ü etḳā

Sa‘ādet ehlisüñ devlet senüñdür iki ‘ālemde

Bu sözlerden uyanmaḳlıḳ gelürse cānuña cānā

Dir en-nāsü niyāmün1 bir ḥadīẟinde Resūla’llāh

Ölicek ḫalḳ uyanurlar fe sübḥāne’lleẕī2 iḥyā

1 “en-Nâsü niyâmun fe-izâ mâtû intebehû” “İnsanlar uykudadır, ölünce uyanırlar.” Hz. Ali’ye atfedilen 

bir söz. Bkz. Mehmet Yılmaz, Kültürümüzde Âyet ve Hadisler, Kesit Yayınları, İstanbul 2013, s. 564.

2 Kur’ân-ı Kerîm, Yâ-Sîn Sûresi, 36/83, ﴾َنĳــ đُäَóُْÜ įِــ ĻْĤَِءٍ وَإĹْــ üَ ِģُّتُ כĳــ ــïِهِ ĥَĨَכُ ĻَÖِ يñِــ ƪĤאنَ اéَ×ْــ ùُĘَ﴿ “Her şeyin mülkü 

Uyanduñ1 kendüñe geldüñse a‘lemsin vü ekremsin

Yüzüñden āşkār olur cihāna ḳudret-i Mevlā

Bu neş’etden ölümden öñ ölenlerdür uyanıḳlar

Ölüp dirildiler Ḥaḳ varlıġıyla oldılar iḥyā

O ḥāl üzre naẓar ḳıldı bu ekvāna uyanıḳlar

Bulardur baġrı yanıḳlar miẟāl-i lāle-i ḥamrā 

Şeyḫ Velī Efendi 

eş-Şeyḫ Veliyyü’d-dīn. Menteşe aḳṭārından ẓuhūr ve sevḳ-ı mehār-ı tevfīḳ 

ile cānib-i taḥṣīle taḥrīk-i ḳaṭār-ı sinīn ü şühūr idüp rāh-ı ṭalebde taḥammül-i 

meşāḳḳ-ı bī-ḥisāb ve te’dīb-i edīb ile ‘ilm ü edebi iktisāb itdükde Ḳāḍī-zāde 

Şeyḫ Meḥemmed Efendi ’den daḫı taḥṣīl-i kemāl ve tekmīl-i esbāb-ı cemāl eyle-

dükden ṣoñra biñ otuz iki senesi ḫilālinde Ḳāḍī-zāde Meḥemmed Efendi  yirine 

Sulṭān Selīm Ḫān Cāmi‘-i Şerīfi  va‘ẓiyyesiyle tekrīm olınup elli iki tārīḫinde 

Şeyḫ ‘Abdü’l-aḥad Efendi  yirine Sulṭān Meḥemmed Ḫān Cāmi‘-i Şerīfi  va‘ẓiy-

yesi tevcīh olınmış idi. Altmış beş Şa‘bān’ında intiḳāl ve firdevs-i berīne irtiḥāl 

eyleyüp Ṭopḳapusı  ḫāricinde üstādı Ḳāḍī-zāde Efendi civārlarında defīn-i zīr-i 

zemīn ve yirlerine Üsṭüvānī Şeyḫ Meḥemmed Efendi  vā‘iẓ-i güzīn oldı.

Şeyḫ-i merḳūm fażīlet-i ‘ilmiyye ile mevsūm, cerī vü cesūr, merd-i 

vaḳūr idi.

Şeyḫ Mu‘īd Efendi 

eş-Şeyḫ Mu‘īd. Belde-i İzmir ’den nümāyān ve “Mu‘īd Efendi” ‘unvānıy-

la meşhūr-ı ‘ālemiyān olmış idi. ‘Ulemā-yı ‘aṣrından mebānī-i ‘ulūmı taḥṣīl, 

ba‘dehu maḥrūsa-i Burusa ’da Ḳābīl Vücūd-zāde Seyyid Meḥemmed Efendi  ve 

Manav Aḥmed Efendi  dārü’l-ifādelerine dāḫil olmaġla baḳıyye-i fünūnı tekmīl 

itdükden ṣoñra Mu‘īd-zāde Meḥemmed2 Efendi ’den mülāzım ve rāh-ı tedrīse 

kendi elinde olan Allah’ın şanı ne kadar yücedir! Siz de O’na döneceksiniz.”

1 Uyanduñ S: Uyayduñ H.

2 Meḥemmed H: -S.

‘āzim olup devr-i medāris iderek ḳırḳ aḳçe medreseden ma‘zūl iken cānib-i 

meşīḫate meyl idüp maḥrūsa-i merḳūmede Kūsec ‘Ömer-zāde Ḥasan Efendi 

Cāmi‘i ’nde Şeyḫ ‘Aliyy-i Semerḳandī  ṭarīḳı üzere seccāde-nişīn ve merḥūm u 

maġfūrun leh Çelebi Sulṭān Meḥemmed Ḫān Cāmi‘-i Şerīfi ’nde vā‘iẓ- i güzīn 

olup Yıldırım Bāyezīd Ḫān Cāmi‘-i Şerīfi ’nde daḫı ders-ḫˇān-ı ‘āmme-i ṭāli-

bīn iken biñ altmış altı Receb’inüñ sekizinci Erba‘ā güni ‘āzim-i dārü’l-beḳā 

olduḳda reh-güẕār-ı cāmi‘-i Ḥażret-i Emīr’de vāḳi‘ serv sāyesinde mütevārī-i 

ḫāk-i ‘ıṭrnāk oldı.

Merḥūm-ı mezbūr1 fażīlet-i ‘ilmiyye ile meşhūr, vā‘iẓ ü müẕekkir, muḥad-

diẟ ü müfessir idi.

Nācī Şeyḫ Ḥüseyn Efendi {Nācī} 

eş-Şeyḫ Ḥüseyn ibn ‘Ömer. Diyār-ı Kürdistān’dan ẓuhūr ve ḳaṭ‘-ı menāzil-i 

sinīn ü şühūr idüp muḳaddimāt-ı ‘ulūmdan ṭaraf-ı ṣāliḥ taḥṣīl itdükden ṣoñra 

ārzū-yı seyr-i diyār-ı Rūm ve biñ ḳırḳ [307a] dört tārīḫinde dārü’l-mülk-i İs-

tanbul ’a ḳudūm eyleyüp manẓūr-ı kibār-ı ‘ulemā-yı Rūm olmışlar idi. Ḳırḳ beş 

senesi ḫilālinde maḥrūsa-i Burusa ’da Cāmi‘-i Kebīr ’de yevmü’ẟ-ẞülāẟā va‘ẓiyye-

si ve Sulṭān Orḫan Cāmi‘-i Şerīfi  imāmeti tevcīh olınmaġla maḥrūsa-i merḳū-

meye ‘azīmet eyleyüp ḥalḳa-beste-i cem‘iyyet ve maḥfil-nişīn-i va‘ẓ u naṣīḥat 

iken biñ altmış yedi Cumāde’l-āḫire’sinde ‘ālem-i ‘uḳbāya rıḥlet ve ṣaḥn-ı fenā-

dan menzil-i beḳāya hicret itdüklerinde Bıñarbaşı maḳābiri nde defn olındılar.

Şeyḫ-i mezbūr fażīlet-i ‘ilmiyye ile meşhūr, ‘ābid-i müteverri‘, zāhid-i müte-

şerri‘, ḥāfıẓ-ı Kelām-ı Ḳadīm, ḥāmil-i nikāt-ı Furḳān-ı ‘Aẓīm idi. 

Āẟār-ı ‘ilmiyyelerinden Nācī  maḫlaṣı ile sādece eş‘ārı vardur. Bu beyt andan 

nümūnedārdur:

Naẓm

Ola gelmişdür aḥbāb birbirine tuḥfe göndermek

ẞenādur armaġānı maḫlaṣuñ Nācī-i ḫoş-gūyuñ 

1 S 331a.

eş-Şeyḫ es-Seyyid Kemālü’d-dīn Efendi 

eş-Şeyḫ es-Seyyid Kemālü’d-dīn. Ḳaṣaba-i Lārende ’de taḥṣīl-i ‘ilm ü kemāl 

idüp ba‘dehu seyāḥatle maḥmiyye İstanbul ’a vāṣıl ve belde-i Üsküdar ’da Şeyḫ 

Maḥmūd Efendi  āsitānelerine dāḫil olmış idi. Biñ otuz sekiz senesinde ḥaż-

ret-i şeyḫ ‘azm-i ‘illiyyīn eyledükde maḳāmlarına maḥrūsa-i Burusa ’da Eyyūb 

Efendi Zāviyesi ’nde seccāde-nişīn olan Şeyḫ Aḥmed Efendi  mekīn olduḳdan 

ṣoñra yirlerine ḫulefā-yı ‘azīzden Şeyḫ ‘Abdü’r-raḥīm Efendi ’yi istiḫlāf itmişler 

idi. Bir müddet mürūrında merḳūmı ‘azl idüp yirine ṣāḥibü’t-tercemeyi irsāl 

eylediler. Ba‘dehu aṣḥāb-ı aġrāż inhāsıyla bunları daḫı ‘azl idüp yirlerine ḫu-

lefā-yı ‘azīzden Şeyḫ Yaḥyā Efendi ’yi gönderdiler. Bunlar ba‘de’l-‘azl maḥrūsa-i 

merḳūmede Temürtaş Maḥallesi ’ne hicret eyleyüp bir müddetden ṣoñra Çelebi 

Sulṭān Meḥemmed Ḫān Cāmi‘-i Şerīfi  imāmı olan Şerbetci-zāde şarāb-ı mevti 

nūş itmekle yirine imām ve muḳtedā-yı enām oldılar. Ba‘dehu cāmi‘-i mezbūr-

da seccāde-güster-i meşīḫat ve kürsī-nişīn-i va‘ẓ u naṣīḥat olan Ḳarabaş Efendi  

meydān-ı ecelde terk-i ser itmekle bunlar ol serīre daḫı ṣu‘ūd eyledüklerinden 

ṣoñra kemāl-i ‘ömr-i ‘azīzleri maḥall-i zevāle ḳarīn olup biñ altmış yedi tārīḫin-

de hevdec-süvār-ı ḳāfile-i rāh-ı beḳā olduḳda merḥale-i āḫirin ḳurb-i Ḥażret-i 

Emīr’de defīndür.

Şeyḫ-i mezbūr ṣalāḥ u taḳvā ile meẕkūr idi.

Eyyūb Şeyḫi Naṣru’llāh Efendi 

eş-Şeyḫ Naṣru’llāh ibnü’ş-Şeyḫ ‘Ömer Bākī. Dīde-i ‘ibret-bīni ebr-i bahārāsā 

gevher-efşān ve Bākī  maḫlaṣı ile şöhret-dāde-i ‘ālemiyān olup Sulṭān Aḥmed 

Ḫān-ı Evvel  meşāyiḫı silkinde tercemeleri Ẕeyl-i ‘Aṭāyī ’de beyān olınan Ḥaż-

ret-i Ebā Eyyūb-i Enṣārī Cāmi‘-i Şerīfi  şeyḫi ẞireli ‘Ömer Efendi ’nüñ maḫ-

dūm-ı sa‘d-aḫteri Şeyḫ Naṣru’llāh Efendi  ḫıdmetleridür. Taḥṣīl-i ‘ilm-i şerīf ve 

keẟāfet-i nefsī talṭīf eyledükden ṣoñra biñ yigirmi tārīḫinde vālid-i mācidleri 

‘āzim-i firdevs-i a‘lā olduḳlarında ol maḳāma bunlar irtiḳā eyleyüp ḳırḳ yedi 

sene ol ma‘bed-i şerīfde vā‘iẓ ü müẕekkir ve muḥaddiẟ ü müfessir olmışlar 

idi. Altmış yedi senesi ḫilālinde ālāyiş-i dünyādan pāk ve cāmi‘-i şerīf miḥrābı 

ḥiẕāsında zāviye-nişīn-i ḫāk olup maḥlūl olan va‘ẓiyyeleri Miftāḥī-zāde Aḥmed 

Efendi ’ye maḥal görildi. 

Şeyḫ-i merḳūm ma‘ārif-i ‘ilmiyye ile mevsūm, ‘ābid ü zāhid, murtāż u mü-

cāhid idi. 

Üsküdarī Şeyḫ Maḥmūd Efendi-zāde Şeyḫ Seyyid Mes‘ūd Efendi 

eş-Şeyḫ es-Seyyid Mes‘ūd. Ṭabaḳa-i Sulṭān Murād Ḫān-ı1 Rābi‘ meşāyiḫı 

silkinde tercemeleri masṭūr olan ḳuṭb-ı felek-i velāyet, maẓhar-ı kerem ü kerā-

met Üsküdarī Şeyḫ Seyyid Maḥmūd Efendi  merḥūmuñ ḥafīdi Şeyḫ Seyyid 

Mes‘ūd Efendi’dür. Taḥṣīl-i ‘ilm ü kemāle beẕl-i ictihād ve tekmīl-i meleke-i 

isti‘dād itdükden ṣoñra cedd-i emcedi ṭarīḳına sülūk ve teber-i ḫuceste-tebār-ı 

isti‘dādın āteş-i mücāhedede mesbūk idüp medīne-i Üsküdar ’da [307b] āsitā-

ne-i ‘azīzde seccāde-nişīn olan Muḳ‘ad Aḥmed Efendi ’den inābet ve tekmīl-i 

ādāb-ı ṭarīḳat eylemiş idi. Biñ ḳırḳ ṭoḳuz Ẕi’l-ḥicce’sinde meẕkūr Aḥmed 

Efendi dār-ı beḳāya rıḥlet eyledükde yirlerinde seccāde-nişīn-i meşīḫat oldılar. 

Kemāl-i nezāhet ü taḳvā ile sübḥa-şümār-ı eyyām ve mu‘teḳad-i ḫavāṣṣ u ‘avām 

iken biñ altmış yedi tārīḫinde ‘ālem-i ervāḥa ḫırām ve firdevs-i a‘lāyı maḳām 

eyledüklerinde yirlerinde Şeyḫ Cennet Meḥemmed Efendi  ḳıyām eyledi. 

‘Azīz-i merḳūm maḫdūm-ı ma‘ālī-rüsūm, kemāl-i zühd ü ṣalāḥla ma‘rūf, 

meḥāsin-i aḫlāḳ-ı kerīme ile mevṣūf, ma‘den-i ṣadāḳat, maẓanne-i kerāmet, 

maṭla‘-ı envār-ı siyādet, maẓhar-ı āẟār-ı sa‘ādet idi.

Ẕākir-zāde Şeyḫ ‘Abdu’llāh Efendi {Ẕākirī} 

eş-Şeyḫ ‘Abdu’llāh bin Şa‘bān. Vālid-i mācidleri Üsküdarī Hüdāyī Efendi  

merḥūmuñ ẕākirbaşısı olmaġın “Ẕākir-zāde Efendi ” dimekle meşhūr olmışlar 

idi. Ol ‘azīz-i ṣāḥib-ḥimmetden aḫẕ-ı dest-i irādāt u inābet itdükden ṣoñra 

çoḳ geçmedin ḥażret-i pīr-i ‘ālī-şān intiḳāl-i ravża-i cinān itmeleriyle ḫalīfele-

ri Muḳ‘ad Aḥmed Efendi  ḫıdmetlerinden tekmīl-i esmā ile mücāz ve ādāb-ı 

ṭarīḳat ile ser-efrāz olup ḫilāfetle belde-i Maġnisa ’ya irsāl buyurmışlar idi. Bir 

müddet ṣoñra Şeyḫ İsmā‘īl Efendi  işāretleriyle maḥmiyye-i Ḳosṭanṭıniyye ’ye 

gelüp ba‘de eyyām Zeyrek Zāviyesi  tevcīh olınup ba‘dehu ‘Alī Paşa-yı ‘Atīḳ 

Cāmi‘-i Şerīfi ḥareminde Ḳāsım Çelebi Zāviyesi’ne naḳl olındılar. Ba‘dehu 

ḳaṣaba-i Ṭop-ḫāne’de Ḳılıç ‘Alī Paşa Cāmi‘-i Şerīfi va‘ẓiyyesine nā’il ve biñ 

altmış altı Ẕi’l-ḥicce’sinde Üsṭüvānī Meḥemmed Efendi  yirine Ebu’l-fetḥ 

1 S 331b.

Sulṭān Meḥemmed Ḫān Cāmi‘-i Şerīfi  kürsīsine vāṣıl olmışlar idi. Altmış sekiz 

Muḥarrem’inde ‘ālem-i fānīden rıḥlet ve menzil-i bāḳīye ‘azīmet itdüklerinde:

Mıṣrā‘

Ḳıl cinān-ı ḳudsüñi yā Rabbenā aña maḳar1

mıṣrā‘ı tārīḫ-i intiḳālleri vāḳi‘ olmış idi. Üsküdar ’da Miskīnler  ḳurbinde defīn 

ve yirlerine Erdebīlī-zāde Şeyḫ Aḥmed Efendi  kürsī-nişīn oldı. Sinīn-i ‘ömrleri 

‘ıḳd-ı sādise mütenāhiz idi.

‘Azīz-i mezbūr ‘aẓm-i şān ile meşhūr, meclis-i va‘ẓı mü’eẟẟir, terḳīḳ-ı ḳulūb 

itmekde māhir idi.

Āẟārlarından Ẕākirī  maḫlaṣı ile ilāhiyyāt u eş‘ārları olup bu ilāhī güftārla-

rındandur:

Naẓm

Ey ḳamu mücrimleri şād eyleyen ġufrān ile

Ṭoplayup cümle ‘ibādın ‘afv ile iḥsān ile

‘Āmil olanlardan eyle cümlemüz Ḳur’ān ile

Yā ilāhe’l-‘ālemīn ü yā mücībe’s-sā’ilīn

Ey ḳamu dertlülere dermān iden Pervedigār

Ay u güni yüridüp ḫalḳ eyleyen Perverdigār

Cümlemüze raḥmet eyle yā ilāhī Kirdigār

Yā ilāhe’l-‘ālemīn ü yā mücībe’s-sā’ilīn

Yā ilāhī bu faḳīri ḳıl belānuñ ṣābiri

Virdügüñ ni‘metlerüñe eyle dilin şākiri

Eylesün bülbül-ṣıfaṭ ẕikr-i cemīlüñ Ẕākirī

Yā ilāhe’l-‘ālemīn ü yā mücībe’s-sā’ilīn 

Mıṣrī ‘Ömer Efendi 

eş-Şeyḫ ‘Ömer ibn Pīr Meḥemmed ibn Şemsü’d-dīn es-Sivasī. Ḳuṭb-ı dā’ire-i 

kerāmet, āftāb-ı āsmān-ı velāyet, Şemsü’l-mille ve’d-dīn Aḥmed Efendi cenābla-

rınuñ ferzend-i es‘adı, Pīr Meḥemmed Efendi ’nüñ maḫdūm-ı ḫıredmendi Mıṣrī 

1 óĝĨ įא اכĭÖא رĺ ĵכøïĜ אنĭä ģĻĜ

‘Ömer Efendi ’dür. Ḳaṣaba-i Zile ’den ẓuhūr ve pertev-i mihr-i ilāhīden istifāża-i 

nūr-ı şu‘ūr itdükde ‘ammu-zādeleri ‘umdetü’l-meşāyiḫı’l-kirām Sivasī Şeyḫ 

‘Abdü’l-mecīd1 Efendi  ḫıdmetlerinden ta‘allüm ü tefehhüm ile ‘ulūm-ı ẓāhire-

de ḥā’iz-i kemālāt-ı vehbī vü müktesebī olduḳda dīde-i himmeti nigāh-efken-i 

merātib-i ḥaḳīḳat ya‘nī vāḳıf-ı esrār-ı erbāb-ı ṭarīḳat olmaġın ḥażret-i pīrden bī‘at 

idüp meşġūl-i müşāhede vü riyāżet olmışlar idi. Ḥażret-i şeyḫ ṭaraf-ı salṭanata 

da‘vet olınduḳda bunlar daḫı murāfaḳat eyleyüp İstanbul’a vuṣūllerinden ṣoñ-

ra Beşiktaş ’da vāḳı‘a Sinān Paşa  Ḫānḳāhı’na ḫalīfe naṣb olınmışlar2 idi. Ba‘dehu 

ḳaṣaba-i Ṭop-ḫāne ’de vāḳı‘a [308a] Ḳarabaş Zāviyesi ’ne naḳl olınup bir müddet-

den ṣoñra İstanbul ’da “Ṣūfīler Tekyesi”  dimekle ma‘rūf zāviyede seccāde-nişīn-i 

meşīḫat, ba‘de zamān Ḳılıç ‘Alī Paşa Cāmi‘-i Şerīfi  va‘ẓiyyesi daḫı ‘ināyet olınmış 

idi. Biñ otuz ṭoḳuz senesi ḫilālinde Mıṣr -ı Ḳāhire ’ de vāḳı‘a Zāviye-i Niẓāmiyye  

maḥlūle olmaġın Mıṣr vālīsi olan Ṭabanıyaṣṣı Meḥemmed Paşa  Ḥażret-i Şeyḫ 

‘Abdü’l-mecīd-i Sivasī Efendi ’ye ‘ubūdiyyet-nāme irsāl idüp “Ḫulefāñuzdan biri-

ni naṣb buyurasuz.” diyü recā itmeleriyle ‘azīz ḥażretleri daḫı ṣāḥibü’t-tercemeyi 

irsāl buyurmışlar idi. On beş sene miḳdārı ol beldede ṭālibīni irşād ve tenvīr-i 

ḳulūb-ı ‘ibād üzere iken biñ elli üç senesi evāḫirinde ṣadr-ı a‘ẓam olan Cüvānḳa-

pucıbaşı Meḥemmed Paşa  ile beynehümāda ‘alāḳa-i maḥabbet olmaġın ṭaraf-ı 

devlete da‘vet ve der-‘aḳab ẟāniyen Ṣūfīler Zāviyesi ’n kendülerine ‘ināyet idüp 

birḳaç günden ṣoñra Sulṭān Selīm-i Ḳadīm  va‘ẓiyyesiyle daḫı tekrīm olınup alt-

mış bir Ṣafer’inde Bosnevī ‘Oẟmān Efendi  yirine Süleymāniyye  kürsīsinde gev-

her-niẟār-ı esrār-ı Ḳur’ān-ı Kerīm oldılar. Altmış ṭoḳuz Ẕi’l-ḥicce’si evāḫirinde 

intiḳāl ve ‘ālem-i ervāḥa irtiḥāl eyleyüp zāviyelerinde defn olındılar. Maḥlūl olan 

va‘ẓiyyeleri Erdebīlī-zāde Aḥmed Efendi ’ye tevcīh olındı. 

Şeyḫ-i merḳūm rişte-keş-i cevāhir-i ‘ulūm, mecālis-i va‘ẓı mü’eẟẟir, keẟret-i 

cevāhir-i nevādir ile mānend-i baḥr-i zāḫir, ṭalāḳat-i lisān, ‘uẕūbet-i beyān ile 

meşhūr, maḥbūb-ı ḳulūb-ı cumhūr idi. Müddet-i medīd Mıṣr -ı Ḳāhire ’de iḳā-

met itmeleriyle “Mıṣrī ‘Ömer Efendi ” dimekle şöhret bulmışlar idi.

eş-Şeyḫ Seyyid Muṣlī Efendi 

eş-Şeyḫ es-Seyyid Muṣlī ibnü’ş-Şeyḫ es-Seyyid Süleymān. Maḥrūsa-i Bu-

rusa ’da Aḥmed Paşa-yı Fenārī Zāviyesi ’nde seccāde-nişīn olup ānifen terceme-

1 S 332a.

2 olınmışlar H: olmışlar S.

si sebḳ iden ṭarīḳa-i meşāyiḫ-i Ḫalvetiyye ’den Şeyḫ Seyyid Süleymān Efendi 

merḥūmuñ maḫdūmı Şeyḫ Seyyid Muṣlī Çelebi’dür. Vālid-i mācidlerinden 

inābet eyleyüp biñ altmış dört Cumāde’l-ūlā’sında vālidleri1 intiḳāl-i dār-ı 

āḫiret eyledükde yirlerine seccāde-güster-i meşīḫat olmışlar idi. Altmış ṭoḳuz 

tārīḫinde Celālī Ḥasan Paşa  maḥrūsa-i merḳūmeye istīlā itmekle def‘ine is-

timdād içün cānib-i İstanbul ’a revān olmışlar idi. Celālī-i meẕkūr ḫaberdār 

olmaġın ādem irsāl eyleyüp Emīr ‘Alī Cezīresi  ḳurbinde irişüp şeyḫ-i mezbūrı 

dāḫil-i meclis-i neşāṭ-engīz-i şehīdān ve hem-zānū-yı ḥavrā-yı bihişt-i cāvidān 

itdüklerinde na‘şları cezīre-i merḳūmeye götürilüp defn olındı.2 Mesnedlerine 

Ḳālıbī Şeyḫ Aḥmed Efendi  cā-nişīn oldı.

Şeyḫ-i mezbūr keẟret-i mücāhede ile meşhūr idi.

İştibī-zāde Şeyḫ Seyyid Aḥmed Efendi 

eş-Şeyḫ es-Seyyid Aḥmed ibnü’ş-Şeyḫ es-Seyyid Muṣṭafā ibnü’ş-Şeyḫ es-Sey-

yid ‘Abdü’l-kerīm. Ṭabaḳa-i Sulṭān Aḥmed Ḫān-ı Evvel  meşāyiḫından tercemesi 

Ẕeyl-i ‘Aṭāyī ’de meẕkūr olan ṭarīḳa-i meşāyiḫ-ı Ḫalvetiyye ’den “İştibī Emīr Efen-

di ” dimekle şehīr Seyyid ‘Abdü’l-kerīm Efendi’nüñ ḥafīdi Şeyḫ Seyyid Aḥmed 

Efendi ’dür. Vilāyet-i Rūmili ’nde İştib  ḳaṣabasında ṣāḥa-i3 ẓuhūra vaż‘-ı ḳadem 

idüp vālid-i mācidi Şeyḫ Muṣṭafā Efendi  ḥacr u terbiyesinde perveriş-yāb ve 

tekmīl-i netā’ic-i ādāb idüp vālidi maḥrūsa-i Burusa ’da seccāde-nişīn iken fevt 

olduḳda yirine cā-nişīn oldı. Niçe zamān meşġūl-i irşād-ı ṭālibīn ve mürebbī-i 

sālikīn iken biñ yetmiş Rebī‘ü’l-evvel’inüñ ṭoḳuzıncı gicesi ẕātü’l-cenb marażın-

dan sā‘at-i ‘ömri tamām olup zāviyesi ḫaṭīresinde defn olındı.

Merḥūm-ı mezbūr kerāmāt-ı celīle ile meşhūr idi.

Ṣaçlı İbrāhīm Efendi {Ṣıdḳī} 

eş-Şeyḫ İbrāhīm bin Muṣṭafā. Vālid-i mācidleri ḫünkār ṣolaḳlarından İznik-

midli Muṣṭafā Çelebi ’dür ki evāḫir-i ḥālinde ṭarīḳat-ı Naḳş-bendiyye ’ye sülūk 

itmişdür. Bunlar biñ [308b] tārīḫinde İstanbul ’da Ṣırṭ Ḥammāmı  ḳurbinde 

vāṣıl-ı ser-ḥadd-i vücūd ve ser-nihāde-i pīşgāh-ı ‘ālem-i şühūd olmışlar idi. Biñ 

1 vālidleri H: -S.

2 olındı H: olınup S.

3 S 332b.

beş tārīḫinde vālidleri intiḳālinden ṣoñra mu‘allim-i Sulṭān Aḥmed Ḫān-ı Evvel  

Ḫūrpeşteli Muṣṭafā Efendi ’nüñ terbiyelerine duḫūl ve muḳaddimāt-ı ‘ulūmı an-

lardan iẕ‘ān ü ḳabūl idüp biñ on iki Receb’inde Sulṭān Aḥmed Ḫān ḥażretleri 

revnaḳ-efrūz-ı tāc u taḫt olduḳlarında üstādları maḫdūmın ḫazīneoṭasına idḫāl 

itmeleriyle bunlar daḫı ol şerefe īṣāl olınmışlar idi. Bir müddetden ṣoñra ḫāṣoṭa-

ya ta‘yīn olındılar. On sene miḳdārı ḥarem-i pādişāhīde taḥṣīl-i ma‘ārif ü ‘ulūm 

eyleyüp yevmen mine’l-eyyām pādişāh-ı ẕī-şān Sulṭān Aḥmed Ḫān ḥażretleri Üs-

küdarī Şeyḫ Maḥmūd Efendi  ḥażretlerini sarāy-ı hümāyūna da‘vet eyleyüp1 maẓ-

har-ı ikrām-ı tāmları olduġın ṣāḥibü’t-terceme müşāhede itmekle ol sā‘at ḳalbin-

den ḥażret-i ‘azīze maḥabbet ḥāṣıl olup pādişāh-ı merḳūmdan me’ẕūnen şeyḫ-i 

müşārun ileyh ḥażretleriyle ma‘an āsitāne-i ‘azīze dāḫil olduḳlarından ṣoñra bī‘at 

ü inābetleriyle müşerref olmışlar idi. Biñ otuz beş tārīḫinde Silistre  ḳaṣabası-

na ḫalīfe ta‘yīn olınup ḳırḳ sekiz Şevvāl’inde seccāde-nişīn-i ‘azīz olup Muḳ‘ad 

Aḥmed Efendi  ta‘yīni ile maḥmiyye-i Edrine ’de Şeyḫ Ḫalīl Efendi  maḥlūlinden 

Diẕdār-zāde Zāviyesi ’ne naḳl buyurmışlar idi. Biñ yetmiş Receb’inüñ yigirminci 

ẞülāẟā güni mu‘tād-ı ḳadīmleri üzere ṣalāt-ı ṣubḥı edā murād itdüklerinde farżuñ 

ikinci rek‘atında ‘andelīb-i nāṭıḳası beste-dem ve per-zenān-ı ‘ālem-i ‘adem oldı-

lar. Eḥibbālarından Nā’ilī Çelebi  bu gūne tārīḫ dimişdür:

Mıṣrā‘

Yöneldi Ṣaçlı İbrāhīm Efendi  ḳurb-ı Mevlā’ya2

Şeyḫ-i mezbūr muḳaddimāt-ı ‘ilmiyye ile meşhūr, ‘ulūm-ı ẓāhire vü fünūn-ı 

bāṭıneye şāmil, mürşid-i kāmil ü mükemmil, envār-ı ilāhiyyeye müstaġraḳ, 

maẓhar-ı tecelliyāt-ı Ḥaḳ idi. 

Āẟārlarından Ṣıdḳī  maḫlaṣı ile eş‘ārları ve ‘āşıḳāne ilāhīleri vardur. Bu beyt 

güftārlarındandur:

Beyt

Bülbül niyāz içün güle faṣl-ı bahār arar

‘Āşıḳ maḥabbet itmegiçün gül-‘iẕār arar 

1 eyleyüp H: idüp S.

2 įŰźĳĨ بóĜ یïĭĘا ħűİاóÖا ůĥœĀ یïĥĬĳŰ
Mısraın ebced hesabına göre sayı değeri ile İbrahim Efendi’nin vefat tarihi örtüşmemektedir. Düşürülen 

tarih ta‘miyeli olabilir.

eş-Şeyḫ İbrāhīm-i Basrıḳī Efendi 

eş-Şeyḫ İbrāhīm. Bosna Sarāyı ’nda Basrıḳ  nām maḥalleden bedīdār ve 

“Basrıḳī İbrāhīm Efendi” dimekle şöhret-şi‘ār olmışlar idi. Taḥṣīl-i ‘ilm ü ‘irfān 

ve ‘ulūm-ı ẓāhireden mertebe-i niṣābı taḥḳīḳ u īḳān itdükden ṣoñra ṭarīḳa-i 

Ḫalvetiyye  meşāyiḫından Öziçeli Muṣliḥü’d-dīn Efendi ’den inābet ve ḫıdmet-

lerinden tekmīl-i ṭarīḳat eyleyüp ba‘dehu belde-i meẕkūrede bir zāviye binā 

idüp anda ḳarār ve ‘ibādāt u ṭā‘āt ile evḳāt-güẕār iken biñ yetmiş senesi ḫilālin-

de vefāt ve ‘azm-i cennāt-ı ‘āliyāt itdüklerinde fātiḥ-i belde-i meẕkūre Sulṭān 

Meḥemmed Ḫān Cāmi‘-i Şerīfi  ḫaṭīresinde defn olındı. 

‘Azīz-i mezbūr şem‘-i şeb-efrūz-ı fażl-ı mevfūr, ḳuvvet-i ẓāhire vü bāṭınede 

müsellem, kerāmāt-ı celīle ile mu‘allem, yüz yigirmi yaşında bir ādem idi.

Mevlānā-zāde Şeyḫ Ḥüseyn Efendi 

eş-Şeyḫ Ḥüseyn. Silsile-i nesebleri Mevlānā Celālü’d-dīn-i1 Rūmī  ḥażretle-

rine peyveste olup medīne-i Ḳonya ’da vāḳı‘a āsitāne-i Mevlānā ’da ‘Ārif Efendi  

yirine seccāde-nişīn-i meşīḫat ve delīl-i rāh-ı ḥaḳīḳat olmışlar idi. Ol buḳ‘a-i 

mübārekede neşr-i ma‘ārif ve niẟār-ı leṭā’if üzere iken biñ yetmiş bir senesi 

ḫilālinde menzil-i fānīden güẕer ve ‘ālem-i āḫirete sefer itdüklerinde yirlerine 

‘Abdü’l-ḥalīm Efendi  ḫalef oldı. 

‘Azīz-i merḳūm ḥiṣṣedār-ı ma‘ārif ü ‘ulūm, dervīş-ṭab‘ u seḫā-güster, ni‘met-

güẕār u fuḳarā-perver, pīr-i mu‘ammer, ṣalāḥ-ı ḥālle muḫammer, mu‘azzez ü 

mükerrem, nīk-ḫaṣlet ādem idi.

Üsṭüvānī Şeyḫ Meḥemmed Efendi 

eş-Şeyḫ Meḥemmed bin Aḥmed bin Meḥemmed. Hilāl-i vücūdı biñ on 

[309a] yedi Muḥarrem’inde Şām-ı cennet-meşām  ufḳından ẓuhūr ve feyż-i 

nā-mütenāhī-i ilāhīden istifāża-i meleke-i şu‘ūr itdükde ‘ulemā-yı ‘aṣrın-

dan taḥṣīl-i ‘ulūm ve tekmīl-i ādāb-ı manṭūḳ u mefhūm eyledükden ṣoñra 

Mıṣr -ı Ḳāhire ’ye rıḥlet ve baḳıyye-i fünūn taḥṣīline himmet itmiş idi. Biñ otuz 

tārīḫinde diyārına ‘avdet ve bir müddet iḳāmet eyleyüp ba‘dehu dārü’l-mülk-i 

1 S 333a.

Rūm’a sefer ve cānib-i baḥrden güẕer iderken sefā’in-i küffāra rāst gelmegin 

ḳayd-ı esre giriftār olmış idi. Ba‘de’l-ḫalāṣ dārü’l-mülk-i İstanbul ’a ḳudūm ve 

Ayaṣofıyya Cāmi‘-i Şerīfi ’nde direk dibinde ‘aḳd-i mecālis-i ‘ulūm itmekle 

taḥṣīl-i şöhret ve bā‘iẟ-i cem‘iyyet olup dā’imā ol sütūn-ı summāḳīye istinād 

itdükleri ecilden “Üsṭüvānī Efendi ” dimekle meşhūr olmış idi. Biñ altmış beş 

Şa‘bān’ında Velī Efendi  maḥlūlinden Ebu’l-fetḥ Sulṭān Meḥemmed Ḫān Cā-

mi‘-i Şerīfi ’nde kürsī-nişīn-i va‘ẓ u teẕkīr ve gevher-niẟār-ı taḥdīẟ ü tefsīr oldı-

lar. Altmış altı Ẕi’l-ḥicce’sinde bā‘iẟ-i ḳīl ü ḳāl ve sebeb-i iḫtilāl olacak kelimāta 

cesāret itmeleriyle cezīre-i Ḳıbrıs ’a nefy ü iclā ve yirleri Ẕākir-zāde ‘Abdu’llāh 

Efendi ’ye sezā görildi. Ba‘de zamān cezīre-i meẕkūreden masḳaṭ-ı re’sleri olan 

Dımışḳ-ı Şām ’a rıḥlet ile me’mūr ve belde-i meẕkūrede medrese-i Selīmiyye 

tevcīhiyle mesrūr olmışlar idi. Biñ yetmiş iki Muḥarrem’inüñ on altıncı Erba‘ā 

güni ‘azm-i dārü’s-selām ve cennāt-ı firdevsi maḳām eyledi. 

Şeyḫ-i merḳūm1 ‘ilm ü fażlla mevsūm,2 ‘ālī-himmet, ṣāḥib-i ‘azīmet, lev-

me-i lā’imeden bī-bāk ve nehy-i münker itmede çāpük ü çālāk idi. 

Āẟārından ṣalāt ḥaḳḳında Türkī risālesi vardur. el-Ān “Üsṭüvānī Risālesi ” 

dimekle şöhret bulmışdur.

Miftāḥī-zāde Şeyḫ Aḥmed Efendi 

eş-Şeyḫ Aḥmed bin3 İbrāhīm bin ‘Abdu’llāh. Vālid-i mācidleri Ḳosṭanṭıniy-

ye  ḥıṣnı ebvābından Narlıḳapu ’nuñ miftāḥdārı olmaġın “Miftāḥī-zāde Efen-

di”   dimekle şehīr ve bu ta‘rīfle ma‘lūm-ı ṣaġīr ü kebīr olmışlar idi. Ṣiġar-ı 

sinlerinde Ḳoca Muṣṭafā Paşa Zāviyesi ’nde seccāde-nişīn-i irşād olan Nec-

mü’d-dīn Ḥasan Efendi ’den inābet, ba‘dehu ‘Adlī Efendi ’ye ḫıdmet eyleyüp 

‘āḳıbet cā-nişīnleri Seyyid Meḥemmed Efendi ’den tekmīl-i ṭarīḳat itmişler idi. 

Biñ ḳırḳ tārīḫinde Bustān Efendi  yirine Şāh Sulṭān Cāmi‘i ’nde kürsī-nişīn, 

altmış yedi senesi ḫilālinde Naṣru’llāh Efendi  maḥlūlinden Ebā Eyyūb-i Enṣārī 

Cāmi‘-i Şerīfi ’nde müfessir-i Kitāb-ı Mübīn olmışlar idi. Yetmiş iki senesi ḥu-

dūdında edā-yı farīża-i İslām’a niyyet ve ḥacc-ı Beytu’llāhi’l-Ḥarām ’a ‘azīmet 

idüp Şām -ı cennet-meşāma dāḫil olduḳlarında merāḥil-i ‘ömri tamām ve en-

1 merḳūm H: mezbūr S.

2 mevsūm H: meşhūr S.

3 bin H: ibn S.

fās-ı ma‘dūde-i ḥayātı ḳarīn-i ḫitām olup Bilāl-i Ḥabeşī  ḥażretleri civārlarında 

defn olındılar. İntiḳālleri ḫaberi vāṣıl-ı rütbe-i taḥḳīḳ olduḳda yirlerine İspirī 

‘Alī Efendi  ḥaḳīḳ oldı. 

‘Azīz-i mezbūr ‘ilm ü fażlla meşhūr, meḥāsin-i aḫlāḳ ile mevṣūf, kerāmāt-ı 

celīle ile ma‘rūf1 idi. 

Mevlevī Şeyḫi Ẕihnī Dervīş Ṣāliḥ Efendi 

eş-Şeyḫ Ṣāliḥ. Maḥrūsa-i Burusa ’dan ẓuhūr ve āftāb-ı feyż-i2 ilāhīden is-

tifāża-i nūr-ı şu‘ūr idüp ṭarīḳ-ı resmīden keşīde-‘inān-ı himmet ve cānib-i tek-

mīl-i nefse girān-ı rikāb-ı ‘azīmet olmaġla hevā-yı şevḳ-ı ‘ālem-i ḥaḳīḳat ile 

berbād-dāde-i ‘ālem-i mecāz ve Ḳonya ’da āsitāne-i Mevlānā ’da seccāde-nişīn-i 

irşād olan Ebū Bekr Efendi ’den duḫūl-i gencīne-i rāza mücāz olup gūşe-nişīn-i 

ḫumūl ve mücāhedeye meşġūl iken biñ otuz tārīḫinde Cünūnī Aḥmed Efen-

di  maḥlūlinden maḥrūsa-i merḳūmede vāḳı‘a Mevlevī-ḫāne ’de seccāde-nişīn-i 

meşīḫat olmışlar idi. Yetmiş üç Şevvāl’inüñ on dördinci Ḫamīs gicesi irtiḥāl ve 

‘ālem-i envāra ittiṣāl eyledi. Fevtine bu gūne tārīḫ dinilmişdür:

Mıṣrā‘

Rūḥ-ı Ṣāliḥ Dede’ye [309b] oḳıyalum Fātiḥa3

Cünūnī Dede cenbinde defn olınup yirlerine maḫdūmları Şeyḫ Meḥem-

med Dede  cā-nişīn oldı.

Şeyḫ-i mezbūr ma‘ārif-i ‘ilmiyye ile meşhūr, ḫoş-ṣoḥbet, nīk-ḫaṣlet ādem idi4.

Cihān-gīr Şeyḫi Ḥasan Efendi 

eş-Şeyḫ Ḥasan. Vilāyet-i Anaṭolı ’da Ḫarpūt  ḳaṣabasından neş’et ve sinn-i 

temyīze vāṣıl olduḳdan ṣoñra maḥrūsa-i Burusa ’ya hicret eyleyüp tevfīḳ-ı 

Ḫudā delīl-i rāh-ı reşādı olmaġla meşāyiḫ-ı Ḫalvetiyye ’den ṭabaḳa-i Sulṭān 

1 ma‘rūf S: -H.

2 S 333b.

3 įéÜאĘ ħĤאĻĻĜاو įĺ دده çĤאĀ روح
 Mısra‘ın ebced hesabına göre sayı değeri ile Salih Dede’nin vefat tarihi örtüşmemektedir. Düşürülen 

tarih ta‘miyeli olabilir.

4 ādem S: -H.

İbrāhīm Ḫānī ’de tercemesi sebḳ iden Ya‘ḳūb Efendi  ḫıdmetlerinden tekmīl-i 

ādāb-ı ṭarīḳ ve ẕevḳ-ı çāşnī-i taḥḳīḳ itmişler idi. Biñ altmış sekiz Şevvāl’inde 

maḥrūsa-i merḳūmeye Celālī Ḥasan Paşa  müstevlī olmaġın ‘azīzleri ile hicret 

ve Dārü’s-salṭana ’ya rıḥlet eyleyüp Ḥażret-i Ebā Eyyūb-i Enṣārī civārında  Baba 

Ḥaydar-ı Naḳş-bendī Zāviyesi ’ne duḫūl ve dört sene ḳadar daḫı ol maḥalde 

‘ibādet ü ṭā‘ate meşġūl olduḳlarından ṣoñra ‘azīzleri işāretiyle ḳaṣaba-i Ṭop-ḫā-

ne’de vāḳi‘ “Cihān-gīr Cāmi‘-i Şerīfi”  dimekle zebān-zed-i ṣaġīr ü kebīr olan 

ma‘bed-i dil-güşāya ḫalīfe naṣb olınup irşād-ı ‘ibāda me’ẕūn ve sālikān-ı rāh-ı 

ḥaḳīḳate reh-nümūn oldılar. Bir zamān cāmi‘-i şerīfde ‘ibādet eyleyüp ba‘dehu 

civārında bir zāviye bināsına muvaffaḳ olmaġla iḫtiyār-ı gūşe-i ‘uzlet itmişler 

idi. Biñ yetmiş dört Rebī‘ü’l-āḫir’inde seyr-i ila’llāh ve ‘azīmet-i civār-ı raḥmet-i 

İlāh itdüklerinde zāviye-i meẕkūrede ta‘yīn buyurduḳları maḥalde defn olınup 

Rüşdī Efendi  bu tārīḫi dimişdür:

Tārīḫ

Olmasa bir eksigi tārīḫ-i kāmil fevtine

Rüşdiyā olurdı ḳād māte mevālī’ü’l1-‘ārifīn2 

Yirleri vaṣiyyetleri mūcibince ḫalīfeleri Fetḥu’llāh Efendi ’ye tevcīh olındı. 

‘Azīz-i mezbūr kerāmāt-ı celīle ile meşhūr, āteş-i ‘ışḳ-ı ilāhīnüñ ibrīz-i 

ṣāfī-güheri, deryā-yı sırr-ı ḥaḳīḳatüñ dürr-i girān-māye-i dürrī-peykeri,, 

sübḥa-senc-i evrād u eẕkār, nezāhet-şi‘ār u taḳvā-diẟār, ‘ārif ü mükemmel, ḳıd-

ve-i meşāyiḫ-ı kümmel, mu‘teḳad-i ‘ālem, ta‘bīr-i rü’yāda müsellem, müte‘af-

fif ü ḳāni‘, kerīmü’ṭ-ṭab‘ u mütevāżi‘, erbāb-ı ṭarīḳata emīn, pey-rev-i ‘ibād-ı 

ṣāliḥīn, pīr-i nūrānī-i mu‘ammer, maḥabbet-i ilāhiyye ile muḫammer, sinn-i 

şerīfleri ṭoḳsan sāle ḳarīb, pīr-i münevverü’l-meşīb idi. 

Menḳabe3

‘Azīzlerine sebeb-i irtibāṭları bu gūne mervīdür ki bunlar maḥrūsa-i Buru-

sa ’ya ‘azīmet itdüklerinde şeyḫleri henüz tekye bināsına şürū‘ itmişler. Kesb-i 

1 mevālī’ü’l S: mevlā’ü’l H.

2 ‘ārifīn H: ‘ālemīn S.

 īĻĘאرđĤا ĵĤاĳĨ אتĨ ïĜ “Âriflerin efendisi öldü.” “ebced: 1074”

3 Menḳabe S: -H.

ma‘īşet içün renc-berlik ḫıdmetiyle muḳayyed olduḳlarında beynehümāda 

‘alaḳa vü maḥabbet ḥāṣıl olmaġla kendülerden bī‘at ve boġazına bir ḳoyun pos-

tı geçürüp yedi sene ol hey’etle ḫıdmet itmiş idi. Binā’en ‘alā-ẕālik pūte-i sa‘y ü 

ṭalebde ḳāl ve ümmī iken vāṣıl-ı merātib-i ‘ālü’l-‘āl olup yetmiş seksen miḳdārı 

ḫalīfesi ẓuhūr eylemiş idi. 

Raḥmetu’llāhi ‘aleyh raḥmeten vāsi‘aten.1 

Bosnevī Şeyḫ ‘Oẟmān Efendi 

eş-Şeyḫ ‘Oẟmān. Bosna Sarāyı ’ndan ẓuhūr ve istifāża-i nūr-ı şu‘ūr idüp dā-

rü’l-mülk-i İstanbul ’a vuṣūl ve Ḥekīm Çelebi Tekyesi ’ne nüzūl itdükde zāviye-i 

meẕkūrede2 ṭarīḳa-i Naḳş-bendiyye ’den seccāde-nişīn ve şeyḫ-i ṣāḥib-temkīn 

olan ẞireli Aḥmed Efendi ’den bī‘at ve tekmīl-i ṭarīḳa-i ḫˇācegāna himmet it-

mişler idi. Biñ otuz bir tārīḫinde Şeh-zāde İmāmı Şeyḫ Muṣṭafā Efendi  yirine 

Sulṭān Meḥemmed Ḫān Cāmi‘-i Şerīfi  va‘ẓiyyesiyle mürşid-i ‘ibād ve delīl-i 

rāh-ı reşād olup otuz dört senesi ḫilālinde şeyḫleri Aḥmed Efendi  intiḳāl-i dār-ı 

āḫiret itdüklerinde zāviye-i mezbūrede yirlerine seccāde-nişīn-i meşīḫat oldı-

lar. Ḳırḳ beş senesi ḫilālinde Şeyḫ İsmā‘īl Efendi  yirine Sulṭān Bāyezīd Ḫān 

Cāmi‘-i Şerīfi  va‘ẓiyyesine naḳlle ḳadr ü menziletleri mezīd olmış idi. Elli iki 

senesi ḥudūdında Evliyā-zāde Şeyḫ Muṣṭafā Efendi  yirine Cāmi‘-i Süleymān 

Ḫānī ’de vā‘iẓ ü müẕekkir ve muḥaddiẟ ü müfessir olup altmış bir Ṣafer’inde 

Şeyḫ ‘Abdü’l-aḥad Efendi  maḥlūlinden Ayaṣofıyya-i Kebīr  kürsīsinde gevher- 

[310a] niẟār-ı va‘ẓ u tefsīr oldılar. Yetmiş dört Şevvāl’inde ‘ālem-i āḫirete sefer 

ve ‘īdgāh-ı cināna güẕer eyleyüp Silivriḳapusı  ḫāricinde medfūn ve tārīḫ-i in-

tiḳālleri Şeyḫ Naẓmī Efendi  didügi mıṣrā‘-ı mevzūndur:

Mıṣrā‘

‘Oẟmān Efendi ide me’vāyı mesken ü cā3

Maḥlūl olan va‘ẓiyyeleri Erdebīlī-zāde Şeyḫ Aḥmed Efendi ’ye tevcīh olındı. 

‘Azīz-i mezbūr ‘ilm ü fażlla meşhūr, ẕī-ẟervet, murā‘ī-i merāsim-i ṭarīḳat idi.

1 “Allah’ın rahmeti en geniş şekilde onun üzerine olsun.” 

2 S 334a.

ĩáĐאن اïĭĘى اïĺه ÉĨواùĨ ĵĺכī و äא 3

Şeyḫ Cennet Efendi [Meḥemmed] {Fenāyī} 

eş-Şeyḫ Meḥemmed ibn İsḥāḳ. Ḫalīc-i Ḳosṭanṭıniyye ’ye nāẓır ḳaṣaba-i 

Ṭop-ḫāne’de mütevaṭṭın erbāb-ı aḳlāmdan İsḥāḳ Efendi  nām merdüñ ferzend-i 

kihteri şeyḫ-i celīl Cennet Efendi  ḫıdmetleridür. Birāder-i mihterleri Aḥmed 

Çelebi  Üsküdarī Şeyḫ Maḥmūd Efendi  ḥażretlerinden bī‘at ve bunlar vālidleri 

ṭarīḳında vāṣıl-ı ḫıdmet-i kitābet olmışlar idi. Yevmen mine’l-eyyām birāderleri 

delāletiyle ḥażret-i ‘azīzüñ ziyāretine ‘azīmet ve ḥużūr-ı şerīflerine varduḳları anda 

inābe vü bī‘at itmişler idi. Bir müddet ḫıdmetlerinde olduḳdan ṣoñra ‘aṣādārları 

olup on yedi sene tamāmında Simāv  ḳażāsına istiḫlāf buyurdılar. Ḥażret-i ‘azīz 

intiḳāl-i dārü’l-cinān idinceye dek ol ḳaṣabada mekẟ ü ārām, ba‘dehu cānib-i 

İstanbul ’a imāle-i licām idüp masḳaṭ-ı re’sleri olan ḳaṣaba-i Ṭop-ḫāne ’de gū-

şe-nişīn-i inzivā ve mütevekkil-i Ḫudā-yı bī-hemtā iken biñ altmış yedi tārīḫin-

de ‘azīz-zādeleri Seyyid Mes‘ūd Efendi  maḥlūlinden Üsküdar ’da vāḳı‘a āsitāne-i 

‘azīzde seccāde-nişīn-i ṭarīḳat olmışlar idi. Yetmiş beş Cumāde’l-āḫire’sinüñ yi-

girmi üçinci güni rıḥlet ve cennet-i ‘adne ‘azīmet itdüklerinde türbe-i maḫṣūṣada 

miẟāl-i genc-i maḥzūn medfūn ve ziyāretgāh-ı aṣḥāb-ı derūndur. İntiḳāllerine 

Şeyḫ Naẓmī Meḥemmed Efendi  didügi tārīḫdür:

Mıṣrā‘

Cennet Efendi’ye ola dār-ı cinān mekān1

ve Üsküdarī Nālī Meḥemmed Efendi  daḫı bu tārīḫi dimişdür:

Mıṣrā‘

Ehl-i cennet aldı būyın Cennet’üñ2

maḥlūl olan maḳāmları Ġafūrī Şeyḫ Maḥmūd Efendi ’ye naṣīb oldı.

‘Azīz-i merḳūm ‘umde-i meşāyiḫ-ı Rūm, kerāmāt-ı celīle ile ma‘rūf, mü-

cāhedāt u riyāżāt ile mevṣūf, nesīm-i ‘anber-şemīm-i fenā-fi’llāh, ṭal‘at-efrūz-ı 

beḳā-bi’llāh, dīde-dūz-ı ṣafaḥāt-ı ‘ālem, pīr-i ṣāḥib-ḳadem, mübārek ādem, 

sinīn-i ‘ömrleri ‘ıḳd-ı ẟāmini mütecāviz belki tāsi‘a mütenāhiz idi. 

Āẟārlarından Fenāyī  maḫlaṣı ile ilāhiyyāt-ı bedāyi‘-şi‘ārları vardur. Bu ebyāt 

güftār-ı dürer-bārlarındandur:

Ûĭä اïĭĘى įĺ اوįĤ دار ĭäאن Ĩכאن 1
اÛĭä ģİ آïĤى Ýĭä īĺĳÖכ 2

Naẓm

Yā ilāhī āsitānuñ ḫasteye dārü’ş-şifā

Şerbet-i vaṣluñ içenler buldı her derde devā

Baḥr-i raḥmet ḳaṭresi yanında cümle yoġ olur

Her ne deñlü çoġ olursa bizde cürm ile ḫaṭā

Ger żiyā-yı şems-i ẕātuñ irmez ise sālike

Nice ḳaṭ‘ ider menāzil ḳandan irişür ‘aṭā1

Maḥż-ı fażluñdan ilāhī vāḳıf it esrāruña

İdelüm her ḥāl ile sırr-ı Resūl’e iḳtidā

Ẕerre görinmez Fenāyī işbu ‘ālem ‘ārife

Bir demine vuṣlatuñ iki cihān olmaz bahā

Ve lehu

‘Işḳ atınuñ süvārı irişdi menziline

Lāġar ḫar ile zāhid bekler ḳapuda nevbet2

Ve lehu

Cān u dil şehrin ezelden eyledi yaġmā-yı ‘ışḳ

Ol cihetden düşdi bu ‘ālemlere ġavġā-yı ‘ışḳ

Derde düşendür bilenler ehl-i derdüñ ḥāleti

Gör niçe ‘āḳilleri Mecnūn ider Leylā-yı ‘ışḳ

Gel gülistān seyrin eyle çıḳ ḳafesden ey hezār

Cennet-i ḳudse ‘urūc it bulasın me’vā-yı ‘ışḳ

Ẓāhir olup sırrımuz ‘ālemlere fāş eyledi

Hem-dem olaldan bu sırra noḳṭa-i sevdā-yı ‘ışḳ

Çünki mevcūd nuṭk imiş ‘ālemde ‘ışḳa ey maḳām

Bize bildürdi Fenāyī reh-ber-i Mevlā-yı ‘ışḳ [310b]

1 S 334b.

2 Bu beytin mısraları farklı vezinlerle kaleme alınmıştır.

eş-Şeyḫ ‘Arżī Meḥemmed Efendi {‘Arżī} 

eş-Şeyḫ Meḥemmed. Vilāyet-i ‘Ayntāb ’dan ẓuhūr ve āftāb-ı feyż-i Ḥaḳ’dan 

iḳtibās-ı nūr-ı şu‘ūr idüp diyārı ‘ulemāsından taḥṣīl-i ‘ulūm ve tekmīl-i manṭūḳ 

u mefhūm eyleyüp vechetü’l-āmāl ü merūm olan dārü’l-mülk-i İstanbul ’a ḳu-

dūm itdükde fużalā-yı müderrisīnden Ḳara Mūsā Efendi  ḫıdmetlerine vāṣıl ve 

dānişmendānī zümresine dāḫil olmış idi. Ba‘dehu rāh-ı ḥaḳīḳate ‘aṭf-ı ‘inān-ı 

‘azīmet ve tekmīl-i ādāb-ı nefse himmet ile ḳıdve-i erbābü’z-zühhād Şeyḫ ‘Ab-

dü’l-mecīd-i Sivasī  Efendi ḥażretlerinden inābet itdüklerinden ṣoñra:

Beyt

Nevā-yı neyde rūḥ-efzā olur ‘uşşāḳa bir dem var

Dilā ney gibi nālān olmada bir özge ‘ālem var

mıṣdāḳınca derūnlarında ṭarīḳa-i Mevleviyye ’ye bir inciẕāb ḥāṣıl olmaġın ‘azīz-i 

merḳūmuñ işāretleriyle Ġalaṭa Mevlevī-ḫānesi  şeyḫi Ādem Efendi  āsitāneleri-

ne varup ilbās-ı ḫırḳa vü külāh ile şeref-yāb ve ḳırā’atcilik ḫıdmeti ta‘yīniyle 

manẓūr-ı naẓar-ı bī-ḥisābları olmaġla biñ altmış üç tārīḫinde Ādem Efendi 

ḥacc-ı Beytu’llāhi’l-Ḥarām ’a niyyet ve ziyāret-i ravża-i seyyidü’l-enām ‘aley-
hi’ṣ-ṣalātü ve’s-selāma1 ‘azīmet itdüklerinde bunlar yirlerine vekīl naṣb olınmış-

lar idi. Sene-i meẕkūre evāḫirinde Ādem Efendi’nüñ ‘ālem-i ‘uḳbāya rıḥletleri 

ḫaberi vāṣıl ve meşīḫat-i mezbūreye ṣāḥibü’t-terceme ḥażretleri nā’il olduḳla-

rında Niẟārī Ḥüseyn Çelebi  bu ebyāt-ı laṭīfe ile gevher-niẟār tārīḫ olmışdur:

Naẓm

Uṣūl-i devri çün Ādem Efendi’nüñ tamām oldı

Didüm āyā bu kār-ı dil-nüvāza kim muḳayyeddür

Bu efkār ile ḫˇāb-ālūde iken dīde-i ṭab‘um

Görindi nūr-ı Mevlānā ki ol nūr-ı ser-āmeddür

Didi kim ey Niẟārī böyle taḥrīr eyle tārīḫin

Degildür devr-i Ādem geçdi o devr-i Muḥammed’dür2

Bu ḥāl üzre āsitān-ı feyż-āşināları maşrıḳ-ı envār-ı fażl u ‘irfān ve menba‘-ı 

zülāl-i luṭf u iḥsān iken biñ yetmiş beş Ẕi’l-ḳa‘de’sinde ‘araż-ı maraż sebebiyle 

1 “Salât ve selâm onun üzerine olsun.”

دכïĥر دور آدم ïœŘی او دور ïĩéĨدر 2

‘ālem-i ervāḥa sefer eyleyüp zāviye-i merḳūme civārında defn olındılar. Eḥib-

bālarından ḥurūf-ı menḳūṭa ile Ẕekī ‘Alī Efendi  didügi tārīḫdür:

Naẓm

Ṣarf-ı dür1 medārı ile didi Ẕekī tāriḫin

‘Arżi Dede cāyını Ḥaḳ ide firdevs ebed2 

Yirleri Dervīş Çelebi ’ye tevcīh olındı. 

Şeyḫ-i mezbūr fażīlet-i ‘ilmiyye ile meşhūr, ḫoş-ṣoḥbet ü germ-ülfet, 

nīk-ḫaṣlet ü ṣāfī-ṭaviyyet, Meẟnevī-i Mevlevī  taḳrīrinde māhir, elsine-i ẟelāẟe 

tekellümine ḳādir, nezīh ü ẓarīf, vücūd-ı şerīf idi. 

Āẟārlarından ‘Arżī  maḫlaṣı ile Türkī Dīvān -ı belāġat-‘unvānları vardur. Bu 

ebyāt andan nümūnedārdur:

Naẓm

Dīdār-ı yārı görmez isem ḥasret öldürür

Görsem belāyı gör ki beni ḥayret öldürür3

Miḥnetle ölmek ehl-i belāya girān gelür

Şād ol göñül ki ġam seni bī-minnet öldürür

Pinhān olup helāküm içün n’eyler ol perī

Ġāfil görinse ḫod beni ol ḥālet öldürür

Ve lehu

Esīr iden beni ol dil-firībāne nigāhuñdur

Alan ṣabr u ḳarārum gūşe-i çeşm-i siyāhuñdur

Büküp ḳaddüm belā gerdān-ı rāh-ı ‘ışḳ iden dā’im

Siyeh ebrūlaruñla dāmen-i ṭarf-ı külāhuñdur

Gice tā ṣubḥa dek bīdār iden ‘Arżī-i nā-kāmı

Ṣabāḥu’l-ḫayr ile cānā selām-ı ṣubhgāhuñdur

1 dür S: dili H.

2 ïÖدوس اóĘ هïŰا ěè ůĭŰאä دده ůĄóĐ
3 S 335a.

Ve lehu

Niçün sūz-ı derūnın ‘āşıḳ-ı bī-dil nihān eyler

Anı bir gün nesīm-i ṣubḥ-ı vuṣlat ḫod ‘ıyān eyler

Ṣaḳın vaż‘-ı teġāfül-gūne-i dildāra aldanma

Seni şāyed o naḫl-i nāz-perver imtiḥān eyler

Ne deñlü ser-keş olsa yār dermānı teġāfüldür

Mizāc-ı ‘ışḳa ammā ol revā ‘Arżī ziyān eyler

Ve lehu

Her nigāh-ı nāz kim ol çeşm-i şūr-engīz ider

Dāmen-i müjgānını ‘āşıḳlaruñ gül-rīz ider [311a]

Uġraduḳca dem-be-dem nūk-i ḫayāl-i ġamzesi

Lālezār-ı sīne-i ‘uşşāḳı neşter-ḫīz ider

‘Āşıḳa raḥminden aġlar ṣanmañuz ol mest-i nāz

Ṣan‘atıyla ṣu virüp tīġ-ı nigāhın tīz ider

Göñline girse ‘aceb mi ġonçenüñ bād-ı nesīm

Bū-yı zülfin gülşene geldükce dest-āvīz ider

Ve lehu

Bir nihāl-i nāzdur ḳaddüñ senüñ ey naḫl-i ter

Her budāġında anuñ bir tāze şeftālū çıḳar

Ve lehu

Ḫaṭ ṣanma çeşm-i kec-nigeh-i nā-sezā içün

Bāb-ı ḥarīm-i ‘ārıż-ı dildāra perdedür

Ve lehu

‘Āşıḳam cevr eyleme āh-ı ḥazīnümden ṣaḳın

İnkisār-ālūde āh-ı āteşīnümden ṣaḳın

İrmesün gül-berg-i bāġ-ı ḥüsnüñe gerd-i ḫazān

Gird-i bād-ı nāle-i ḥasret-i zemīnden ṣaḳın

Ve lehu

İder zülf-i perīşānın mu‘anber şāneden ṣoñra

Alur ‘āşıḳlaruñ göñlin ele ammā neden ṣoñra

Ve lehu

Bir ġonçe-dehen ṭıflıla ülfet yeñilendi

Dāġ-ı kühen-i mihr ü maḥabbet yeñilendi

Ḥükm eyledi mülk-i dile bir ṭıfl-ı cüvān-baḫt

Ṭuġrā-yı kühen-sāl-i ‘adālet yeñilendi

Şimden girü yā Hū seni ey ṣabr u taḥammül

Germiyyet-i hengāme-i furṣat yeñilendi

‘Arż it güher-i1 naẓmuñı erbābına ‘Arżī

Ser-māye-i dükkān-ı belāġat yeñilendi 

Zeyniyye Şeyḫi Kemālü’d-dīn Efendi 

eş-Şeyḫ Kemālü’d-dīn eş-Şeyḫ Meḥemmed. Sulṭān Murād Ḫān-ı Rābi‘  

meşāyiḫı ‘idādından tercemesi bu cerīdede masṭūr olan ṭarīḳa-i Zeyniyye 

meşāyiḫından Şeyḫ Meḥemmed Efendi ’nüñ ferzend-i ercmendi Şeyḫ Kemā-

lü’d-dīn Efendi’dür. Maḥrūsa-i Burusa ’da serā-perde-i ‘ademden ṣaḥn-ı vücūda 

vāż‘-ı ḳadem ḳılup ba‘de taḥṣīli’l-isti‘dād ‘ulemā-yı kirāmuñ birinden mülā-

zemetle ber-murād olup devr-i merātib ve aḫẕ-ı revātib iderek pāye-i infiṣāl-i 

erba‘īne mālik ve semt-i ḳażā-yı pür-mehālike sālik iken ol rāh-ı zemīme-i 

ḫaṭarnāküñ encāmına ‘ārif olduḳda āmāl-i manṣıb-ı ḳażādan ibā eyleyüp biñ 

ḳırḳ Cumāde’l-ūlā’sında vālid-i mācidi ‘āzim-i ‘ālem-i ‘uḳbā olduḳda yirleri-

ne seccāde-nişīn oldı. Bu ḥāl üzere güẕārende-i eyyām iken biñ yetmiş altı 

1 güher-i S: gehī H.

Şa‘bān’ınuñ yigirmi ṭoḳuzıncı güni sinn-i şerīfleri kemālin bulup maraż-ı is-

tisḳādan dārü’s-selāma revān olduḳda zāviye-i mezbūrede defn olındı. Yirlerin-

de maḫdūmları Şeyḫ Meḥemmed Efendi  seccāde-nişīn oldı. 

Şeyḫ-i mezbūr ḥüsn-i sülūkle meşhūr, kemāl-i zühd ü ṣalāḥla ārāste ve ḥil-

ye-i taḳvā vü diyānetle pīrāste, ṭā‘āt u ‘ibādete müdāvim ve icrā-yı merāsim-i 

ṭarīḳata mülāzım idi.

Açıḳbaş Şeyḫ Maḥmūd en-Naḳş-bendī {Resmī} 

eş-Şeyḫ es-Seyyid Maḥmūd ibn es-Seyyid Aḫī Maḥmūd ibn es-Seyyid 

Meḥemmed ibn es-Seyyid Meḥemmed el-Mülaḳḳab bi-Baba muḫalleṣ ‘Ācizī. 

Ṭabaḳa-i Sulṭān Murād Ḫān-ı Rābi‘  meşāyiḫı ‘idādında tercemesi bu cerīde-

de masṭūr olan1 ṭarīḳa-i Naḳş-bendiyye  meşāyiḫından Rūmiyye Şeyḫi Seyyid 

Maḥmūd Efendi ’nüñ birāder-zādesi deşt-i pehnā-yı velāyetüñ ser-i bürehne 

dil-dādesi Açıḳbaş Seyyid Maḥmūd Efendi ’dür. Belde-i Āmid ’de ‘ālem-i ġayb-

dan ḳadem-nihāde-i minaṣṣa-i vücūd ve rū-be-rāh-ı ‘ālem-i şühūd olup sinn-i 

temyīze resīde olduḳlarında ṭarīḳ-ı ṣūfiyyeye ‘azīmet ve ‘amm-ı kerīmlerinden 

tevbe vü inābet ve aḫẕ-ı dest-i irādet itmiş idi. Bir müddetden ṣoñra belde-i 

Ḳosṭanṭıniyye ’ye vāṣıl, ba‘de zamān maḥrūsa-i Burusa ’ya dāḫil olup maḥrūsa-i 

merḳūmede Dāye Ḫātūn Cāmi‘i ’nde ve Cāmi‘-i Kebīr ’de ḥalḳa-bend-i cem‘iy-

yet iken biñ yetmiş yedi Rebī‘ü’l-āḫir’inüñ on beşinci Cum‘a güni vaḳt-i ‘aṣrda 

temāşā-yı nüḳūş-ı ḫāṭır ḳarīb-i gülzār-ı beḳānuñ baş açıḳ dīvānesi olmaġın 

‘azm-i dārü’l-mülk-i melekūt eyleyüp Dāye Ḫātūn Cāmi‘i ḫaṭīresinüñ cānib-i 

ġarbīsinde mütevārī-i ḫāk-i mezār-ı maġfiret-medārdur.

Mıṣrā‘

Raḥmetin ḳıla ziyāde ol Mu‘īn2

tārīḫ-i vefātlarıdur.

‘Azīz-i mezbūr ceẕbe vü istiġrāḳ ile meşhūr, kāşif-i esrār-ı ilāhī, maẓhar-ı 

envār-ı [311b] tecelliyāt-ı nā-mütenāhī, ṣāḥib-i vech ü ḥāl, żamīr-i münīri ‘ışḳ 

u maḥabbetle māl-ā-māl idi.

Resmī  maḫlaṣıyla bu le’ālī-i girān-ḳadr-i ḳudsiyye, gencīne-i güher-rīz-i 

belāġat olan ṭab‘-ı mū-şikāflarından ṣādır olmışdur: 

1 S 335b.

2 īĻđĨ אده اولĺز įĥĻĜ īÝĩèر



1364 METİN - Şeyhî’nin Şakâ’ik Zeyli

Naẓm

Ey şems-i ṣabā āh-ı seḥerden ḥaẕer eyle

Luṭf eyle bize feyż-i naẓardan ḫaber eyle

Güm-geşte-i nā-yābuña ey dil irişürsen

Feryād-ı şebāngāh u fiġān-ı seḥer eyle

Ẕevḳ-ı ebedī ister iseñ bezm-i fenāda

Ervāḥ ṣıfat-ı ḳayd-ı ṣuverden güẕer eyle

Fevrī varayum dirseñ eger ‘arş-ı ḳabūle

Resmī gibi sen daḫı vaṭandan sefer eyle 

Şeyḫ Ya‘ḳūb Efendi-zāde 

eş-Şeyḫ Meḥemmed ibnü’ş-Şeyḫ Ya‘ḳūb. Ṭabaḳa-i Sulṭān İbrāhīm Ḫānī  

meşāyiḫı ‘idādında tercemeleri bu cerīdede masṭūr, maḥrūsa-i Burusa ’da Ḳara-

aġac Maḥallesi ’nde vāḳı‘a zāviyede seccāde-nişīn-i meşīḫat iken cisr-i fenādan 

‘ubūr eyleyen ṭarīḳa-i Ḫalvetiyye  meşāyiḫından Şeyḫ Ya‘ḳūb Efendi ’nüñ dürr-i 

ṣadef-i vücūdı ve gevher-i kān-ı nesl-i1 mes‘ūdıdur. Vālid-i mācidlerinüñ naẓar-ı 

‘ināyetleriyle tekmīl-i ādāb-ı ṭarīḳat eyleyüp biñ elli iki tārīḫinde vālidleri maḥlū-

linden zāviye-i merḳūmede seccāde-nişīn ve şem‘-i miḥrāb-ı ‘izz ü temkīn olmış-

lar idi. Bu ḥāl üzere sübḥa-şümār-ı eyyām u leyāl iken biñ yetmiş yedi Cumā-

de’l-ūlā’sınuñ on yedinci İẟneyn güni intiḳāl ve ‘ālem-i ervāḥa irtiḥāl eyledükle-

rinde vālidleri cenbinde medfūn ve tārīḫ-i vefātları bu mıṣrā‘-ı mevzūndur: 

Mıṣrā‘

Hū idüp Ya‘ḳūb Efendi-zāde rıḥlet eyledi2 

Maḥlūl olan zāviyelerinde maḫdūmları Şeyḫ İbrāhīm Efendi cā-nişīn oldı.

‘Azīz-i mezbūr kemāl-i mücāhede ile meşhūr, ṣāliḥ ü müteşerri‘, ‘ābid ü 

müteverri‘ idi.

Ḳālıbī eş-Şeyḫ Aḥmed Efendi 

eş-Şeyḫ Aḥmed. Cezāyir  ve Ṭūnus  semtlerini seyāḥat ile taḥṣīl-i ‘ilm ü 

1 nesl-i S: -H.

ĳİ اïĺوب ĳĝđĺب اïĭĘى زاده رÛĥè اïĥĺى 2

‘irfān ve fażīlet-i bāhire ile fā’iḳu’l-aḳrān olup  1  ųا  Õــű×è  ÕــøאřĤا   feḥvāsınca 

pīşeleri çūb-i tirāşīdeden sāḫte ḳālıb-fürūş olmaġın beyne’l-enām ol şöhretle 

be-nām olmışlar idi. Biñ altmış ṭoḳuz tārīḫinde maḥrūsa-i Burusa ’da meşā-

yiḫ-ı Ḫalvetiyye ’den Seyyid Süleymān-zāde Seyyid Muṣlī Efendi  yirine Aḥmed 

Paşa-yı Fenārī Zāviyesi ’nde mesned-nişīn olup zāviye-i mezbūrede mürşid-i 

ṭālibīn ve mürebbī-i sālikīn iken biñ yetmiş yedi tārīḫinde vücūd-ı sīm-tāb-ı 

sencīde-‘ayārın ḳālıb-ı ḳabre rīḫte idüp eşbāḥ-ı cismi zāviye-i mezbūre sāḥasın-

da medfūndur. Maḥlūl olan zāviyeleri Debbāġ-zāde Muṣṭafā Efendi ’ye tevcīh 

olındı.

‘Azīz-i mezbūr ‘ilm ü2 ‘irfānla meşhūr idi.

eş-Şeyḫ Yaḥyā Efendi 

eş-Şeyḫ Yaḥyā. ‘Umdetü’l-müfessirīn Şeyḫ Yaḥyā Efendi’dür ki Mıṣr -ı Ḳā-

hire ’den ẓuhūr u burūz idüp ‘aṣrı ‘ulemāsından fażīlet-i bāhire ile müşārun 

ileyh bi’l-benān olan Altıbarmaḳ Meḥemmed Efendi ’den telemmüẕ ile aḫẕ-ı 

‘ulūm u fünūn itdükden ṣoñra nā’il-i rütbe-i mülāzemet ve semt-i ḳażāya raġ-

bet idüp Mıṣr ḳaleminde ba‘ż-ı menāṣıb żabṭ itmiş iken:

Beyt

Gül-i ḥadīḳa-i kām olsa ser-be-ser ‘ālem

Bu ḫārzār-ı ta‘alluḳda bir giyāha degiş3 

mefhūmınca sālik-i ṭarīḳa-i ṣūfiyye olup medīne-i Üsküdar ’da ḳıdvetü’l-meşā-

yiḫı’l-kirām Şeyḫ Maḥmūd Efendi ḥażretlerinden aḫẕ-ı dest-i inābet idüp niçe 

müddet ḫıdmet-i imāmetlerinde evḳāt-güẕār olmış idi. Müşārun ileyh Şeyḫ 

Maḥmūd Efendi  ḥażretleri bu ‘ālem-i nāsūtdan maḳām-ı lāhūta ‘urūc itdüklerin-

de yirlerine Şeyḫ Muḳ‘ad Aḥmed Efendi  seccāde-nişīn olduḳdan ṣoñra maḥrū-

sa-i Burusa ’da kendülerine meşrūṭa olan Eyyūb Efendi Zāviyesi ’ne Şeyḫ Seyyid 

Kemālü’d-dīn Efendi  yirine ṣāḥibü’t-tercemeyi ḳā’im-maḳām naṣb itmişler idi. 

Ol mesned-i vālāda tevḥīd ü eẕkār-ı [312a] Mevlā ile meşġūl olup Cāmi‘-i Ke-

bīr ’de daḫı haftada iki gün kürsī-nişīn-i va‘ẓ u naṣīḥat ve rūz u şeb ṭaleb-i rıżā-yı 

1 “Çalışıp kazanan Allah’ın sevgili kuludur.”

2 S 336a.

3 degiş S: degişür H.

Ḫudā’ya müdāvemet üzere iken biñ yetmiş yedi Cumāde’l-āḫire’sinüñ on dör-

dinci güni rū-be-rāh-ı dār-ı beḳā olup zāviye-i mezbūrede medfūndur.

Merḥūm-ı mezbūr ḥüsn-i ḫulḳ ile meşhūr, beşūşü’l-vech ve tārikü’l-külfet, 

ehl-i fażīlet, ṣāḥib-i ‘ilm ü edeb, ṭab‘ı müheẕẕeb ‘azīz idi.

eş-Şeyḫ Meḥemmed Özbek 

eş-Şeyḫ Pīr Meḥemmed. Diyār-ı Buḫara’dan ẓuhūr ve “Özbek  Şeyḫ ” di-

mekle meşhūr olmış idi. Ba‘de taḥṣīli’l-isti‘dād ṭarīḳ-ı Naḳş-bendiyye ’de vāṣıl-ı 

ser-menzil-i murād ve nā’il-i rütbe-i irşād olduḳdan ṣoñra:

Beyt

‘Ālemi gözden geçür hem-dīde ol ḫurşīd ile

Olma dil-beste yine ammā cihānuñ naḳşına

vefḳınca ki seyāḥat-i der-miyān niçe sevād-ı a‘ẓam ve büldān-ı mu‘aẓẓamı 

çeşm-i güẕār seyrān olaraḳ maḥrūsa-i Burusa ’da Ḳavaḳlı Mescidi  ḳurbinde 

Mu‘allim-ḫāne ’de post-güster-i genc-i iḳāmet ve ser-māye-i evḳātı ṣarf-ı reh-i 

ṭā‘at u ‘ibādet iderek biñ yetmiş yedi tārīḫinde tāb-ḫāne-i ḫarābe-i cihāndan 

āheng-i temāşā-yı ḳuṣūr-ı bī-ḳuṣūr-ı bihişt idüp Mu‘allim-ḫāne-i meẕkūre 

ḫaṭīresinde medfūndur.

‘Azīz-i merḳūm ṣalāḥ u taḳvā ile ma‘lūm, pīr-i kühen-sāl, maẓanne-i ḥāl 

olup naḫīf ü bī-mecāl iken ṣabāḥ u leyāl evrād u eẕkāra iştiġāl üzere idi.

eş-Şeyḫ Ẕākir Ebū Bekr Efendi 

eş-Şeyḫ Ebū Bekr. Maḥrūsa-i Burusa ’dan ẓuhūr ve “Ẕākir Ebū Bekr Efendi” 

dimekle meşhūr olup maḥrūsa-i merḳūmede ṭarīḳa-i meşāyiḫ-ı Ḫalvetiyye ’den 

Ḳaraaġac Zāviyesi  şeyḫi Ya‘ḳūb Efendi  āsitānesine intisāb ve cenāblarından 

inābet ile maẓhar-ı feyż-i bī-ḥisāb olmışlar idi. Maḥrūsa-i mezbūrede Za‘ferān-

lıḳ Mescidi ’nde ḥalḳa-bend-i ẕikr ü ṭā‘at ve ḫıdmet-i imāmet ile meşġūl iken 

biñ yetmiş yedi senesi evāḫirinde ārzūmend-i rü’yet-i gülzār-ı cinān ve nüz-

hetgāh-ı firdevse revān olup zāviyede medfūn ve tārīḫ-i vefātı Ṭablī-zāde ‘Aḳlī 

Efendi  didügi mıṣrā‘-ı mevzūndur:

Mıṣrā‘

Ḳıldı tevḥīd ile dünyādan sefer1

‘Azīz-i mezbūr ḥüsn-i ḥālle meẕkūr, ber-güzīde-fi‘āl, şeyḫ-i celīlü’l-ḫiṣāl idi.

Beyt

Āḫiret ister iseñ dünyede giryān ol kim

Ḫˇābda aġlayan ey dil uyanup gülse gerek

mażmūnı üzere dem-ā-dem eşk-rīz-i çeşmesār-ı riḳḳat ve fuḳarā-yı ṣābirīnden 

mālik-i genc-i şāyegān-ı ḳanā‘at olmaġın:

Mıṣrā‘

2 ÛùűĬ ÛĐאĭĜ از įÖ ůŰאűĩűŘ 

me’mūliyle cenāb-ı ḳāsımü’l-erẕāḳ-ı ‘ale’l-ıṭlāḳden mā‘adā hīç kesden ümmīd-

vār-ı kerem-i nān ve ġayrıdan ḫˇāhende-i3 dāne-i ḫardal-i iḥsān degül idi.

Āẟār-ı ḫayriyyelerinden mescid-i meẕkūrda vaż‘-ı minber-i vālā ve mücedde-

den bir mināre-i bülend binā itmişler idi. Eẕkār u eṣvātda üstād-ı nādirü’l-miẟāl 

olup ba‘ż-ı maḳāmātda muṣanna‘ ṣavtları vāṣıl-ı sem‘-i mūsiḳī-şināsān-ı ahālī-

dür.

Mevlevī Şeyḫi el-Ḥāc Aḥmed Dede Efendi 

eş-Şeyḫ Aḥmed. Dārü’s-salṭanati’l-‘aliyye  maḥmiyye-i Ḳosṭanṭıniyye ’den 

Yediḳulle  semtinden ser-efrāz ve taḥṣīl-i ma‘ārif-i ‘ilmiyye ile emẟāli beyninde 

mümtāz olduḳda Yeñiḳapu Mevlevī-ḫānesi ’nde seccāde-nişīn-i irşād olan Ṣa-

būḥī Şeyḫ Aḥmed Efendi ’den cur‘a-keş-i raḥīḳ-ı ḥaḳīḳat ve ḫıdmetlerinden aḫẕ-ı 

dest-i inābet idüp ḳırā’atcileri daḫı olmışlar idi. Biñ elli yedi tārīḫinde şeyḫleri 

‘azm-i a‘lā-yı ‘illiyyīn eyledükde yirlerine seccāde-nişīn olup niçe zamān icrā-yı 

āyīn-i ḥażret-i Mevlevī ve taḥḳīḳ-ı esrār-ı kitāb-ı Meẟnevī  itdükden ṣoñra yet-

miş yedi senesi ḫilālinde ḥacc-ı beyt-i Ḫudā ve ziyāret-i ravża-i seyyidü’l-enbiyā 

1 óęø אدنűĬد įĥŰا ïűèĳÜ یïĥĜ
2 “Kanaatten iyi kimya yoktur.”

3 S 336b.

‘aleyhi’ṣ-ṣalātü ve’s-selāma1 ‘azīmet itmişler idi. Ba‘de edā’i’n-nüsük Medīne-i Mü-

nevvere  dāmet bi’l-envāri müsevvere2ye vuṣūl bulduḳlarında yetmiş sekiz Muḥar-

rem’inde merāḥil-i ‘ömri tamām ve enfās-ı ma‘dūde-i zindegānīleri ḳarīn-i ḫitām 

olup İbn ‘Abbās  raḍiya’llāhu te‘ālā ‘anhümā3 civārlarında defn olındılar. [312b] 
Maḥlūl olan zāviyeleri Ḳārī Aḥmed Dede Efendi ’ye tevcīh olındı. 

Şeyḫ-i mezbūr kemāl-i ṣalāḥ ile meşhūr, muttaḳī vü ‘ābid, müteşerri‘ ü zā-

hid, mā-lā-ya‘nīden mu‘riż, meşāġil-i ‘ibādāta mütemaḥḥıż idi. 

Ġafūrī Şeyḫ Maḥmūd Efendi {Ġafūrī} 

eş-Şeyḫ Maḥmūd. Kilīd-i baḥr-i Rūm olan Gelibolı sāḥilinden  bedīd ve 

fā’iz-i rütbe-i dāniş ü dīd olduḳda diyārı ‘ulemāsından mebānī-i ‘ulūmı taḥṣīl 

ve merāsim-i erbāb-ı rüsūmı tekmīl eyledükden ṣoñra dārü’l-mülk-i İstanbul ’a 

vuṣūl ve ‘ulemānuñ birinden dānişmendānī silkine duḫūl idüp şeref-i mülā-

zemetle be-kām ve ḳırḳ aḳçe medrese ile nā’ilü’l-merām olmış idi. Yevmen 

mine’l-eyyām medīne-i Üsküdar ’a güẕār ve Şeyḫ Maḥmūd Efendi  merḥūm 

āsitānelerinde seccāde-nişīn olan Muḳ‘ad Aḥmed Efendi  ziyāretleriyle ḥużūrla-

rında ḳarār ve cevāhir-i va‘ẓ u teẕkīrlerinden aḫẕ-ı envār itdüklerinde:

Naẓm

Cān rāh-ı maḥabbetden bir bū-yı vefā aldı 

Ol rā’iḥadan buldum ben ḫāne-i ḫummārı

mażmūnı üzere istişmām-ı ḥaḳīḳat itmegin āteş-i ‘ışḳ-ı ilāhīden ḳālib-i ḳalb-

lerinde bir şerāre ẓāhir olup ba‘de’t-tevdī‘ sefīne ile Ḳız Ḳullesi  muḳabelesine 

geldüklerinde ḥālet-i uḫrā hüveydā ve maḥabbet-i Ḫudā-yı bī-hemtā peydā 

olmaġın ol ān mülāzemet teẕkirelerin deryāya ilḳā ve derūnlarından iḫrāc-ı 

ḥubb-ı mā-sivā eyleyüp der-‘aḳab ‘avdet ve ḥażret-i şeyḫ-i müşārun ileyhden 

bī‘at itmişler idi. Bir müddet merāsim-i ṭarīḳati edā ve ādāb-ı ehl-i ḥaḳīḳati 

icrā itdüklerinden ṣoñra masḳaṭ-ı re’sleri olan Gelibolı ḳaṣabasına  ḫalīfe ta‘yīn 

olındılar. Ba‘dehu İstanbul ’a ‘avdet ve Monlā Zeyrek Cāmi‘-i Şerīfi ’nde kür-

sī-nişīn-i va‘ẓ u naṣīḥat olup Üsküdar’da vāḳı‘a  Vālide Sulṭān Cāmi‘-i Şerīfi  

va‘ẓiyyesi daḫı iḥsān olınmış idi. Biñ yetmiş Ṣafer’inde Erdebīlī-zāde  Aḥmed 

Efendi yirine Sulṭān Meḥemmed Ḫān Cāmi‘-i Şerīfi  kürsīsine naḳl olınup yet-

1 “Salât ve selâm onun üzerine olsun.”

2 “Çepeçevre nurlar içinde olmaya devam etsin.”

3 “Allah ondan razı olsun.”

miş beş Cumāde’l-āḫire’sinde Cennet Efendi  ‘ālem-i ‘uḳbāya sefer ve bunlar 

maḳāmlarına cilveger olduḳda:

Mıṣrā‘

Maḳām-ı pīre irdi şimdi Maḥmūd1 

mıṣrā‘ın tārīḫ dimişler idi. Bu ḥāl üzere evḳāt-güẕār iken yetmiş sekiz Cumā-

de’l-ūlā’sında intiḳāl-i dārü’l-ḳarār ve ‘azm-i mezār-ı fā’izü’l-envār eyleyüp pīr-i 

ṭarīḳat ve delīl-i rāh-ı ḥaḳīḳatleri olan Muḳ‘ad Aḥmed Efendi merḥūm civār-

larında medfūn ve nişāngāh-ı tīr-i du‘ā-yı ehl-i derūn olduḳlarında Üsküdarī 

Nālī Meḥemmed Efendi  didügi tārīḫdür:

Mıṣrā‘

Açıñuz Maḥmūd Efendi rūḥına el Fātiḥa2

Seccāde-i meşīḫat3 Dīvītci-zāde Şeyḫ Meḥemmed Efendi ’ye ‘ināyet olındı. 

‘Azīz-i merḳūm feżā’il ü ma‘ārif ile mevsūm, ẓāhire vü bāṭına şāmil, zamā-

nında ser-efrāz-ı emāẟil, dā’ire-i meclisi ḫırmen-i ferā’id, idāre-i kü’ūs-ı kelāmı 

neşve-rīz-i fevā’id, vāżıḥü’t-ta‘bīr, vāsi‘ü’t-taḳrīr, ehl-i ḥāl, ṣāḥib-i kemāl idi. 

Āẟārlarından Ġafūrī  maḫlaṣı ile ilāhiyyāt-ı şerīfe ve ġazeliyyāt-ı laṭīfeleri 

vardur. Bu ebyāt-ı zībā ol ẕāt-ı bī-hemtānuñdur:

ez-Ġazeliyyāt

O ḫaṭ kim ṣafḥa-i pāk-i ruḫ-ı canāna yazmışlar

Duḫān āyetleridür kim gümüş fincāna yazmışlar

Degül ebrū o bir ṭuġrā-yı ġarrādur ki çekmişler

Cemāli emridür kim ‘āşıḳ-ı nālāna yazmışlar

Ve lehu

Feyż-i nigehle bu dil-i nā-şādı mest ider

Bir neşvedür ki ġamze-i cellādı mest ider

ĝĨאم óűŊه اóŰدی ïĩüی ĳĩéĨد 1
2 įéÜאĘ ال įĭèی روïĭĘد اĳĩéĨ õřűŒآ
3 S 337a.

Luṭf-ı nigāh-ı ṭurfe ḫırām-ı ṣanavberi

Bezm-i çemende nergis ü şimşādı mest ider

Ḳābil midür ki ol gözi āhū şikār ola

Her bir nigehde biñ dil-i ṣayyādı mest ider

Dil şem‘asını māye-i şevḳ eylemek degül

Dāvūd-ı nāz istese pūlādı mest ider

Kilk-i Ġafūri girye-i gevher-niẟār ile

Gāhī düşer ki ḫāme-i üstādı mest ider 

Ve lehu

Ṭatlu sözlerle beni aġlamasun dir ammā

Sükker-i la‘li o şūḫuñ daḫı çoḳ ṣu götürür [313a]

Ve lehu

Taḫayyül deyrine kim ḫāme-i üstād ayaḳ baṣmış

Ne Mānī varmış ol semte ne ḫod Bihzād ayaḳ baṣmış

Cemāli ‘aksini āġūşına almaḳ ümīdiyle

Cefā vü cevrine āhengerüñ fūlād ayaḳ baṣmış

Ruḫ-ı gül-gūnuña şebnem gibi göñlüm düşüp sāḳī

O bezm-i ḥüsne bir cām-ı felek-bünyād ayaḳ baṣmış

Gelüp ḫaṭṭ-ı siyāhı leşker-i fitne yüze çıḳmış

Sarāy-ı ḥüsn-i şāhenşāh-ı dehre yād ayaḳ baṣmış

Teẕerv-i luṭf-ı şi‘ri yoḳ bu gūne bir şikār itmiş

Ġafūrī gerçi bu vādīde çoḳ ṣayyād ayaḳ baṣmış

ez-İlāhiyyāt

Dil zevraḳını cürm ü ḫaṭā baḥrine ṣalduḳ

Gird-āb-ı hevā vü heves-i ġaflete ṭalduḳ

Çün ḳa‘r-ı yem-i maġfiretüñden ḫaber alduḳ

Yā Rabb senüñ luṭfuña iḥsānuña ḳalduḳ

Yoḳ bizde ‘amel kim ola şāyeste-i dergāh

Hep sehv-i zeleldür işimüz her dem ü her gāh

Feyż-i keremüñ ile bu yolda bize hem-rāh

Yā Rabb senüñ luṭfuña iḥsānuña ḳalduḳ

Olmazsa cenābuñdan eger luṭf ile iḥsān

Maṭlūba ẓafer bulmaġa ḳādir midür insān

Sen eyle Ġafūrī ḳulınuñ derdine dermān

Yā Rabb senüñ luṭfuña iḥsānuña ḳalduḳ

Ve lehu

Micmer-i ḳalbüñ pür idüp aḫger-i tevḥīd ile

Cānuñı eyle mu‘aṭṭar ‘anber-i tevḥīd ile

Sidre vü Ṭūbā degül ‘arş-ı mu‘allādan geçer

Ḥaḳḳa kim pervāz iderse şeh-per-i tevḥīd ile

Maẓhar-ı envār-ı Ḥaḳ itmek dilerseñ ḳalbüñi

Çāk çāk it sīneñi gel ḫançer-i tevḥīd ile

‘Azm-i rāh-ı Ka‘be-i maḳṣūd iden erbāb-ı ‘ışḳ

Hem-rikāb olmaḳ gerekdür reh-ber-i tevḥīd ile

Ey Ġafūrī anda cā’iz ki gele sulṭān-ı ‘ışḳ

Dil sarāyın ḳıl müzeyyen zīver-i tevḥīd ile 

eş-Şeyḫ İbrāhīm en-Naḳş-bendī 

eş-Şeyḫ İbrāhīm ibnü’ş-Şeyḫ Muṣṭafā. Maḥrūsa-i Burusa ’da Ḥażret-i Emīr 

Zāviyesi ’nde meşāyiḫ-ı Naḳş-bendiyye ’den eş-Şeyḫ Muṣṭafā Efendi ’nüñ maḫ-

dūm-ı ḫıredmendi Şeyḫ İbrāhīm Efendi’dür. Maḥrūsa-i merḳūmede ṣaḥn-ı vü-

cūda cilveger olup biñ elli ṭoḳuz Ẕi’l-ḳa‘de’sinde vālid-i mācidleri maḥlūlinden 

zāviye-i meẕkūrede seccāde-güster-i meşīḫat olmışlar idi. Fuḳarā-yı ṭālibīni ir-

şād üzere iken biñ yetmiş sekiz tārīḫinde bunlar daḫı vālidleri gibi atdan düşüp 

mecrūḥ olmaġla eyyām-ı1 ṣāḥib-firāş olduḳdan ṣoñra terk-i tāb-ḫāne-i cihān ve 

‘āzim-i dārü’ş-şifā-yı raḥmet-i Raḥmān olduḳlarında zāviye-i mezbūre sāḥasın-

da defn olındılar. Maḫdūmları Şeyḫ Ṣāliḥ Efendi  cā-nişīnleri oldı.

Şeyḫ-i merḳūm ṣalāḥ u taḳvā ile mevsūm idi.

eş-Şeyḫ ‘İbādiyyü’l-Ḫalvetī 

eş-Şeyḫ ‘İbādiyyü’l-Ḫalvetī . Tekfūrṭaġı  ḳaṣabasından ẓuhūr ve dil-i il-

hām-peẕīri mücellā-yı nūr-ı şu‘ūr olduḳda taḥṣīl-i mühimmāt-ı ‘ulūm ve dā-

rü’l-mülk-i İstanbul ’a ḳudūm idüp ṭarīḳa-i Ḫalvetiyye  meşāyiḫından İstanbulī 

Şeyḫ Ḥabīb Efendi ’den aḫẕ-ı dest-i inābet ve tekmīl-i ādāb-ı ṭarīḳat ve icā-

zet ile masḳaṭ-ı re’sleri olan Tekfūrṭaġı ḳaṣabasına irsāl itmişler idi. Ḳaṣaba-i 

merḳūmede2 seccāde-nişīn ve gūşe-güzīn-i ‘izz ü temkīn olup iḥyā-yı merā-

sim-i ṭarīḳat ve irvā-yı leb-teşne-i kān-ı maḥabbet üzere iken biñ yetmiş sekiz 

Ramażān’ında civār-ı raḥmete rıḥlet eyleyüp ḳaṣaba-i mezbūrede defīn-i zīr-i 

zemīn ve zāviyelerinde Şeyḫ Muṣlī Efendi  cā-nişīn oldı.

‘Azīz-i mezbūr mihr-i fā’iżü’n-nūr gibi beẕl-i nevāl ile meşhūr, āyende vü re-

vendeyi ḳurṣ-ı nān u ni‘met ile żiyāfet mu‘tādı ve du‘āsından istimdād idenlere 

dest-gīrī-i himmet resm ü nihādı, luṭfı şāmil, şeyḫ-i kāmil idi.

eş-Şeyḫ es-Seyyid Ya‘ḳūb Efendi 

eş-Şeyḫ es-Seyyid Ya‘ḳūb Efendi . Belde-i Ḳayṣeriyye ’den āheng-i dārü’l-mülk-i 

Rūm ve ṭarīḳat-ı Naḳş-bendiyye  meşāyiḫından Ḥekīm Çelebi Zāviyesi ’nde sec-

cāde-nişīn-i irşād olan Müftī Aḥmed Efendi  āsitānesine ḳudūm [313b] idüp 

cenāblarından bī‘at ve taḥṣīl-i ‘ulūm-ı ẓāhire vü bāṭıneye himmet itdükden ‘azīz-

leri ta‘yīniyle Egriḳapu  ḫāricindeki zāviyeye ḫalīfe naṣb olınup ba‘dehu Ḫalīl 

Paşa Cāmi‘-i Şerīfi  va‘ẓiyyesi virilmiş idi. Biñ altmış beş Şa‘bān’ında Üsṭüvānī 

Meḥemmed Efendi yirine Sulṭān Selīm-i Ḳadīm kürsīsiyle tekrīm olınup yetmiş 

dört Şevvāl’inde A‘mā Meḥemmed Efendi  yirine Sulṭān Bāyezīd Ḫān meşīḫati 

iḥsān olınmış idi. Yetmiş ṭoḳuz Ṣafer’inde ebkem ü lāl ve dārü’n-na‘īme irtiḥāl 

itdüklerinde maḥlūl olan va‘ẓiyyeleri İspirī ‘Alī Efendi ’ye intiḳāl eyledi.

1 S 337b.

2 merḳūmede H: mezbūrede S.



1373Vekâyi‘u’l-Fuzalâ

Şeyḫ-i mezbūr ‘ilm ü fażlla meşhūr, benī nev‘i miyānında muvaḳḳar, pīr-i 

münevver idi.

Āẟārlarından Mecālis-i Va‘ẓiyye ’leri vardur.

Mecẕūb-ı İlāhī Köstekci Ḥüseyn Dede 

eş-Şeyḫ Ḥüseyn. Vilāyet-i Anaṭolı ’da Ḳazdaġı ’ndan ẓuhūr ve “Köstekci Ḥü-

seyn Dede” dimekle meşhūr olup ceẕbe-i ilāhiyyeye maẓhar ve āteş-i ‘ışḳ-ı cān-

sūz ile ḫākister olmaġın dārü’l-mülk-i İstanbul ’a vuṣūl ve Ṭopḳapusı  dāḫilinde 

Aḥmed Paşa Medresesi ’nde bir ḥücreye duḫūl itmiş idi. Dā’imā köstek işleyüp 

aḥyānen kibāra getürdükde teberrüken alup bir miḳdār aḳçe ile taṭyīb ider-

lerdi. Biñ yetmiş ṭoḳuz tārīḫinde fevt olup Ṭopḳapusı ḫāricinde defn olındı. 

‘Azīz-i merḳūm mu‘teḳād-i kibār u ṣiġār-ı ḫalḳ-ı Rūm, ‘ulemā vü vüzerā ya-

nında mu‘azzez ü mükerrem, miyān-ı nāsda ‘azīz ü muḥterem, mecẕūb-ı ilāhī, 

maẓhar-ı feyż-i nā-mütenāhī, sözleri ser-ā-ser rumūz, sīnesi maḥzen-i künūz idi.

eş-Şeyḫ Erdebīlī-zāde Aḥmed Efendi 

eş-Şeyḫ Aḥmed ibnü’ş-Şeyḫ Meḥemmed ibn el-Ḥāc Pīrī. Ṭarīḳat-ı Ḫal-

vetiyye ’den olup Sulṭān Süleymān Ḫān-ı Evvel  meşāyiḫı ‘idādında terceme-

si Ẕeyl-i ‘Aṭāyī ’de meẕkūr olan Erdebīlī-zāde Şeyḫ Meḥemmed Efendi ’nüñ 

aḥfādından Ayaṣofıyya-i Kebīr Cāmi‘-i Şerīfi  ḳurbinde zāviyeleri olan Şeyḫ 

Meḥemmed Efendi’nüñ ferzend-i ercmendi Şeyḫ Aḥmed Efendi’dür. Biñ on 

yedi tārīḫinde ‘ālem-i hestīden ser-ber-āverde-i mertebe-i isti‘dāda pā-nihāde 

olduḳda i‘māl-i1 mıṣḳale-i sa‘y ü himmet ve tīġ-ı ṭab‘-ı pür-āb u tābın cevher-

dār-ı ‘ilm ü ma‘rifet ḳılup maḥabbet-i ilāhiyyeyi ḳālib-i ḳalbe ifrāġ itmekle 

ḳaṭ‘-ı merātib ü menāṣıbdan ferāġat ve Ṭop-ḫāne ḳaṣabasında  vāḳı‘a Ḳara-

baş Zāviyesi  şeyḫi Mükāşif Meḥemmed Efendi ’den aḫẕ-ı dest-i inābet itmişler 

idi. Biñ otuz altı ḫilālinde Gül Cāmi‘i ’nde cum‘a va‘ẓiyyesi iḥsān olınup elli 

yedi senesi ḥudūdında vālid-i mācidleri maḥlūlinden zāviye-i meẕkūrelerinde 

seccāde-nişīn ve ba‘ż-ı va‘ẓiyyeleri tevcīhiyle nāṣiḥ-i güzīn olmışlar idi. Altmış 

sekiz Muḥarrem’inde Ẕākir-zāde Şeyḫ ‘Abdu’llāh Efendi  maḥlūlinden Ebu’l-

fetḥ Sulṭān Meḥemmed Ḫān Cāmi‘-i Şerīfi ’nde va‘ẓ u teẕkīr ve naḳl-i ḥadīẟ 

1 S 338a.

ü tefsīr itmekle ṣīt-i iştihārları ‘ālem-gīr olup yetmiş Ṣafer’inde Mıṣrī ‘Ömer 

Efendi  maḥlūlinden Süleymāniyye  kürsīsine terfī‘ ile tevḳīr olınup yetmiş dört 

Şevvāl’inde Bosnevī ‘Oẟmān Efendi  maḥlūlinden Ayaṣofıyya-i Kebīr  kürsīsine 

naḳlle ikrām olınmışlar idi. Seksen Şa‘bān’ında terk-i tekyegāh-ı fānī ve ‘azm-i 

dārü’n-na‘īm-i cāvidānī eyledüklerinde va‘ẓiyyeleri A‘mā Meḥemmed Efen-

di ’ye erzānī görilüp zāviyeleri ile maḫdūm-ı mihterleri Meḥemmed Efendi’ye 

tevcīh olındı. 

‘Azīz-i mezbūr ‘ilm ü fażlla meşhūr, a‘yün-i nāsda ‘aẓīm, şeyḫ-i vāci-

bü’t-ta‘ẓīm idi.

Emīr-i Buḫārī Şeyḫi Seyyid ‘Abdu’llāh Efendi 

eş-Şeyḫ es-Seyyid ‘Abdu’llāh ibnü’s-Seyyid Ḫˇāce Fażlu’llāh en-Naḳş-bendī . 

Ṭabaḳa-i Sulṭān Murād Ḫān-ı Rābi‘  meşāyiḫı ‘idādında tercemeleri bu cerīde-

de masṭūr olup maḥmiyye-i Ḳosṭanṭıniyye ’de Ebu’l-fetḥ Sulṭān Meḥemmed 

Ḫān Cāmi‘-i Şerīfi  ḳurbinde vāḳı‘a Emīr-i Buḫārī Zāviyesi ’nde seccāde-nişīn-i 

meşīḫat olan es-Seyyid Ḫˇāce Fażlu’llāh en-Naḳş-bendī  ḥażretlerinüñ maḫ-

dūm-ı ercmendi es-Seyyid ‘Abdu’llāh Efendi’dür. Ba‘de taḥṣīli’l-isti‘dād [314a] 
vālid-i mācidleri ḫıdmetlerinde vāṣıl-ı ṣabīḥatü’l-‘īd-i murād ve nā’il-i mertebe-i 

irşād olup ṭarīḳ-ı Naḳş-bendiyye ’de rükn-i rekīn ve biñ ḳırḳ altı Ẕi’l-ḳa‘de’sinde 

vālid-i mācidleri maḥlūlinden zāviye-i merḳūmede cā-nişīn olmışlar idi. Bu ḥāl 

üzere ‘ibādet ü ṭā‘at ile sübḥa-gerdān-ı eyyām u leyāl iken biñ seksen Şevvāl’in-

de irtiḥāl ve ‘ālem-i ‘uḳbāya intiḳāl eyleyüp Ebā Eyyūb-i Enṣārī civārında Baba 

Ḥaydar-ı Naḳş-bendī Zāviyesi  sāḥasında medfūn ve vālid-i keẟīrü’l-maḥāmid-

lerine maḳrūndur. Maḥlūl olan zāviyeleri maḫdūm-ı mükerremleri es-Seyyid 

Fażlu’llāh Efendi  ḥażretlerine tevcīh olındı.

Şeyḫ-i mezbūr ceẕbe-i ilāhiyye ile meşhūr, şeref-i neseb ü celālet-i ḥaseble 

ma‘rūf, eṭvār-ı erbāb-ı ḥāl ile mūnis ü me’lūf, ṣāḥib-i ceẕbe vü āgāh, reste-i 

silk-i ricālu’llāh idi.

Mevlevī Şeyḫi Yūsuf Dede Efendi 

eş-Şeyḫ Yūsuf. Ḳonevī’dür. Biñ on dört tārīḫinde vāṣıl-ı ser-menzil-i vü-

cūd ve dāḫil-i şehristān-ı şühūd olup ser-māye-i ṭab‘-ı māder-zād ile vāṣıl-ı 

niṣāb-ı isti‘dād olduḳdan ṣoñra belde-i merḳūmede vāḳı‘a āsitāne-i Mevlānā ’da 

seccāde-nişīn olan Bustān Efendi ’den külāh-ı peşmīn giyüp rū-be-rāh-ı ṭarīḳ-ı 

Mevlevī olmışlar idi. Ba‘dehu Dārü’s-salṭanati’l-‘aliyye  maḥmiyye-i Ḳosṭanṭı-

niyye ’ye hicret ve Ġalaṭa Mevlevī-ḫānesi ’nde iḳāmet eyleyüp ney-zenlige heves 

itmekle:

Beyt

Naġamāt eylemege başladı ṣanma anı sen

Ehl-i derdüñ ṣanemā āteşin üfler ney-zen

mıṣdāḳınca zāviye-i mezbūre şeyḫi ta‘yīni ile ney-zenbaşılıḳ ḫıdmetine vāṣıl ol-

dılar. Ney-zenlikde aḳrānı nādir ve çeng çalmada daḫı māhir olmaġla pādişāh-ı 

gītī-penāh ya‘nī Sulṭān Murād Ḫān-ı ‘ālī-cāh ḥażretlerinüñ sem‘-i hümāyūn-

larına resīde olduḳda fermān-ı şerīfleri1 mūcibince meclis-i şerīflerine vāṣıl ve 

ġılmānān-ı ḫāṣṣa zümresine dāḫil olup elṭāf-ı bī-nihāyelerine nā’il olmışlar idi. 

Cülūs-ı hümāyūn-ı Sulṭān İbrāhīm Ḫānī ’de ṭaşra çıḳup Beşiktaş  ḳaṣabasında2 

vāḳı‘a Mevlevī-ḫāne’ de ‘uzlet ü inzivā iḫtiyār ve zāviye-i mezbūre şeyḫi Ḥasan 

Dede ’nüñ kerīmesin tezevvüc itmekle ḳarār eylediler. Biñ yetmiş Rebī‘ü’l-ev-

vel’inde Nācī Aḥmed Efendi  yirine zāviye-i merḳūme meşīḫati tevcīh olınmış 

idi. Seksen Ẕi’l-ḳa‘de’sinde intiḳāl ve ‘azm-i dergāh-ı Ẕü’l-celāl eyledüklerinde 

zāviye-i meẕkūre sāḥasında medfūn oldılar. Sinn-i şerīfleri altmış altı sāle bāliġ 

olmış idi. Vefātlarına Fennī Meḥemmed Efendi bu gūne tārīḫ dimişdür:

Tārīḫ

Vāṣıl-ı sırr-ı Ḫudā ḥażret-i Dervīş Yūsuf

Bū-yı pīrāhen-i vaṣl ile olup şevḳ-engīz

İrdi Ya‘ḳūb-ṣıfat aṣl-ı merām-ı ḳurbe

Gūş-ı cānına o dem irdi ṣadā-yı ber-ḫīz

Fenniyā gūş idicek fevtini didüm tārīḫ

Oldı Yūsuf Dedemüz Mıṣr -ı na‘īm içre ‘azīz3

1 S 338b.

2 ḳaṣabasında H: -S.

3 õŰõĐ هóœŰا ħĻđĬ óāĨ õĨ دده ėøĳĺ ىïĤاو 

Maḥlūl olan zāviyeleri kendü terbiyet-kerdeleri Şeyḫ Meḥemmed Efendi 

ḥażretlerine sezā görildi. 

Şeyḫ-i merḳūm meḥāsin-i1 aḫlāḳla mevsūm, ‘ilm ü ma‘ārifden ḥiṣṣedār, 

elsine-i ẟelāẟede şi‘r ile şöhret-şi‘ār, ḥalīm ü selīm, ḥāfıẓ-ı Ḳur’ān-ı Kerīm, 

ḫoş-ṣoḥbet, nīk-ḫaṣlet idi.

Āẟār-ı ‘ilmiyyelerinden enbiyā ‘aleyhimü’ṣ-ṣalātü ve’s-selām2 ḥażarātınuñ 

mu‘cizāt-ı şerīfelerin Fārsī lisān üzre on biñ beyt miḳdārı naẓm idüp Ravża-
tü’n-nūr  tesmiye itdüklerinden mā‘adā Türkī eş‘ār-ı belāġat-şi‘ārları vardur. Bu 

ebyāt güftār-ı ābdārlarındandur:

Naẓm

Taṣavvurumda olan naḳş-ı ḫāl-i ‘anber-bū

Derūn-ı dilde olan dāġ-ı māh-tāb gibi

Ġarīḳ-ı lücce-i baḥr-i ḥayātıyam yāruñ

Libās-ı ten arada vāḳı‘a niḳāb gibi [314b]

Ve lehu3

Dil-i hezāra gül-i bāġ u rāġ yetmez mi

Belī belā-keşe künc-i ferāġ yetmez mi

Şikeste ḫāṭır olan ‘āşıḳ-ı sitem-zedeye

Derūn-ı sīnedeki sūz-ı dāġ yetmez mi

O sūz-ı ‘ışḳla şevḳ-ı fenā-yı Ferḥād’a

Ṣadā-yı tīşe ile ‘aks-i ṭaġ yetmez mi

Ḫazān irişdi güle gitdi ‘andelīb-i çemen

O gūne bezmgehe ṣavt-ı zāġ yetmez mi

Didüm bu gūne süḫan ḥālüñe münāsibdür

Ney ü ḳudūm u semā‘ate yasaġ yetmez mi

1 meḥāsin-i H: mecālis-i S.

2 “Salât ve selâm onların üzerine olsun.”

3 Ve lehu H: -S.

Rubā‘iyyāt

Ḳurbānuñ olam nedür bu düzdīde nigāh

Dünyāyı helāk eyledi ol çeşm-i siyāh

Ol ḫavf ile ervāḥ-ı mücerred dirler

Lā-ḥavle ve lā-ḳuvvete illā bi’llāh1

 eş-Şeyḫ A‘mā Kūsec Meḥemmed Efendi 

eş-Şeyḫ Meḥemmed. Semend-i himmeti vādī-i ṭalebde cilve-sāz ve germ-

‘inān-ı ḥalbe-i ḥaḳā’iḳ-ı rāz olup Ḳāḍī-zāde Şeyḫ Meḥemmed Efendi ’den 

ser-māye-i fażl u kemāli iḥrāz itdükden ṣoñra taḥṣīl-i ‘ilm ü ‘irfān ile vāṣıl-ı 

dil-ḫˇāh ve semt-i meşīḫate rū-be-rāh olmışlar idi. Biñ elli yedi senesi ḫilālinde 

Şeyḫ ‘Abdü’l-aḥad Efendi  yirine Sulṭān Bāyezīd Ḫān va‘ẓiyyesi iḥsān olınup 

yetmiş dört Şevvāl’inde Erdebīlī-zāde Şeyḫ Aḥmed Efendi  yirine Süleymāniy-

ye kürsīsine naḳl olındılar.2 Seksen Şa‘bān’ında selefleri Erdebīlī-zāde Efendi 

maḥlūlinden Ayaṣofıyya-i Kebīr  va‘ẓiyyesiyle tevḳīr olınmışlar idi. Seksen iki 

Ẕi’l-ḳa‘de’sinde ‘azm-i gülzār-ı cinān ve seyr-i riyāż-ı ‘ālem-i cān itdüklerinde 

va‘ẓiyyeleri İspirī ‘Alī Efendi ’ye şāyān görildi. 

Şeyḫ-i merḳūm ḥiṣṣedār-ı ekẟer-i ‘ulūm, müteverri‘ ü müteşerri‘, edīb ü 

mütevāżi‘ idi. Evāḫir-i ‘ömrlerinde3 ‘amā ‘ārıżasına mübtelā olmaġla “A‘mā 

Meḥemmed Efendi ” dimekle şehīr ve bu nām ile zebān-zed-i ṣaġīr ü kebīr 

olmışlar idi.

eş-Şeyḫ Şa‘bān Efendi 

eş-Şeyḫ Şa‘bān. Vilāyet-i Ḳasṭamonı ’dan ẓuhūr ve āftāb-ı feyż-i ilāhīden 

istifāża-i nūr-ı şu‘ūr idüp ba‘de taḥṣīli’l-isti‘dād ṭarīḳ-ı ṣūfiyyeye ‘azīmet ve bel-

de-i merḳūmede Ḳasṭamonī Şa‘bān Efendi Zāviyesi ’nde seccāde-nişīn-i irşād 

olan Ḫalvetiyye  meşāyiḫından Çorumlı Şeyḫ İsmā‘īl Efendi ’den aḫẕ-ı dest-i 

1 Hadîs-i Şerîf: “(Her türlü) kuvvet ve kudret  ancak Allah’tadır.” Bkz. Mehmet Yılmaz, 
Kültürümüzde Âyet ve Hadisler, Kesit Yayınları, İstanbul 2013, s. 406.

2 olındılar S: -H.

3 S 339a.

inābet ve tekmīl-i ādāb-ı ṭarīḳat eyleyüp belde-i Ḳosṭanṭıniyye ’ye vāṣıl olduḳ-

dan ṣoñra Ḥażret-i Ebā Eyyūb-i Enṣārī civārında  Ḫˇāce Sa‘dü’d-dīn Efendi Zā-

viyesi  tevcīh olınmış idi. Zāviye-i merḳūmede1 seccāde-nişīn-i irşād ve delīl-i 

rāh-ı reşād iken biñ seksen iki tārīḫinde intiḳāl ve ‘ālem-i ‘uḳbāya irtiḥāl ey-

ledi. Zāviye-i mezbūre sāḥasında defn olınup maḫdūmları Şeyḫ Yaḥyā Efendi  

cā-nişīnleri oldı. 

Şeyḫ-i mezbūr ṣalāḥ u taḳvā ile meşhūr, ‘ābid ü zāhid, muttaḳī vü mücāhid idi.

Mevlevī Şeyḫi Neşāṭī Efendi {Neşāṭī} 

eş-Şeyḫ Aḥmed. Gülbün-i vücūdı ḫāk-i pāk-i Edrine ’den ẓāhir ve Neşāṭī  

maḫlaṣı ile mecma‘-ı maẓāhir olup taḥṣīl-i ma‘ārif-i ‘ilmiyye ve tekmīl-i ādāb-ı 

resmiyye eyledükde küberā-yı Mevleviyye ’den Gelibolı  Mevlevī-ḫānesi ’nde 

seccāde-nişīn-i irşād olan Aġa-zāde Şeyḫ Meḥemmed Efendi  ḫıdmetlerine vāṣıl 

ve şeref-i bī‘atlerine nā’il olup bir müddet ḫıdmetlerinde ḳıyāma āġāz itdük-

den ṣoñra irşād-ı erbāb-ı isti‘dāda mücāz olmışlar idi. Biñ seksen bir tārīḫin-

de Şeyḫ ‘Oẟmān Dede  maḥlūlinden masḳaṭ-ı re’sleri olan maḥrūsa-i Edrine 

Mevlevī-ḫānesi’nde seccāde-nişīn ve şeyḫ-i güzīn olduḳlarında eḥibbālarından 

Rüşdī Aḥmed Efendi  didügi tārīḫdür:

Mıṣrā‘

Oldı yümn ile Neşāṭī Mevlevī’ye rāh-ber2 

Seksen beş Şevvāl’inde ‘āzim-i ‘ālem-i ervāḥ ve tārik-i milket-i eşbāḥ olup 

zāviyeleri ḳurbinde Murādiyye Cāmi‘-i Şerīfi  mezāristānında medfūn ve naḳş-ı 

seng-i mezārları Rüşdī Efendi  ve Vehbī Çelebi  didükleri tārīḫ-i mevzūndur:

li-Rüşdī Efendi:3

Mıṣrā‘ [315a]

Bezm-i gülzār-ı na‘īm ola Neşāṭī’ye maḳām4

1 merḳūmede H: mezbūrede S.

2 ó×İر įĺ ىĳĤĳĨ ĵĈאýĬ įĥĺا īĩĺ ىïĤاو
3 li-Rüşdī Efendi S: -H.

 S nüshasında Rüşdī Efendi’nin tarihi ile Vehbī Çelebi’nin tarihinin yerleri değişmiştir.

õÖم כõĥار ħĻđĬ اوýĬ įĤאĝĨ įĺ ĵĈאم 4

li-Vehbī Çelebi:

Mıṣrā‘  

Ola Aḥmed Neşāṭī merḳadüñ nūr1

Şeyḫ-i mezbūr Neşāṭī maḫlaṣıyla meşhūr, Fārsī-dān, ṣāhib-i ma‘ārif ü ‘irfān 

idi. 

Āẟār-ı ‘ilmiyyelerinden Kavā‘id-i Dürriyye  nām lüġatleri ve manẓūm Ḥil-
ye-i Enbiyā ’ları olduġından mā‘adā Türkī ve Fārsī eş‘ār-ı ābdārları ve müdevven 

Dīvān -ı belāġat-şi‘ārları vardur. Bu ebyāt andan nümūnedārdur:

ez-Ḳaṣā’id

Mihr ü meh kim iki sevdāger seyāḥat-pīşedür

‘Arż iderler ‘āleme kāfūr u ‘anber rūz u şeb

Mühre-i mihr ü mehüñ gerdūn derūn-ı ḥoḳḳadan

Birini iẓhār idüp birini gizler rūz u şeb

Mihr ü mehden ḫavf ile iki kedū bend eyleyüp

Baḥr-i ḥayretde felek olmış şināver rūz u şeb

Ve lehu

Nedür bu feyż-i nesīm-i ṣafā ki şimdi olur

Olursa ehl-i dilüñ ġonçe-i derūnı güşād

Ḳuruldı meclis-i şādī sürüldi cām-ı ümīd

Ṣunuldı nuḳl-ı emel aldı dil felekden dād

Felek müsā‘ade-i ḫāṭır eyleyüp āḫir

Açıldı revzen-i ṭāli‘ görindi rūy-ı murād

Zihī muvāfaḳat-ı baḫt kim dil-i zāre

Olursa ancaḳ olur şeş-der-i emel de güşād

اوįĤ اýĬ ïĩèאïĜóĨ ĵĈك ĳĬر 1

Ve lehu

Muṭrib-i ḫāme alup sāz-ı ḫayāli deste

Yine ṣad şevḳle mıżrāb-zen-i ma‘nādur

‘Aḳlı zencīr-i be-pā cū gibi ṣaḥrāya ṣalan

Serv-ḳāmet yine bir şūḫ-ı perī-sīmādur

Dīde-i terde ḫayāl-i ruḫı zībā yaraşur

Gūyiyā şīşe ile iki gül-i ra‘nādur1

Gösterür şem‘ gibi şevḳ ile kendin ‘āşıḳ

Kārı giryeyle yine sūz-ı dilin ifşādur

Benüm ol nāẓım-ı pür-zūr-ı niẓām-endīşe

Ki leṭāfetle sözüm reşk-i dür-i yek-tādur

Āb-ı fikrümle çemenzār-ı süḫan tāze vü ter

Nāvdān-ı ḳalemüm aña ‘aceb mecrādur

Ve lehu

Eyyām-ı ḫazān irdi çemen zerd-nümādur

Bülbülleri bāġuñ yine bī-berg ü nevādur

Her zīr-i dıraḫtı çemenüñ olmada pür-zer

Üstād-ı ḫazān var ise gencīne-güşādur

Dārā-yı kerem-pīşe ki meşşāṭa-i luṭfı

Pirāye-dih-i rūy-ı ‘arūsān-ı recādur

Ey Ḫusrev ü Cem-mertebe mecmū‘a-i ẕātuñ

Bu nükte ‘aceb nüsḫa-i esrār-ı Ḫudā’dur

1 S 239b.

Gitdükce güzellense n’ola şāhid-i naẓmum

Bu ḥüsni viren dā’im aña luṭf-ı edādur

Ṭab‘um ṣadef-i dānişe bir gevher-i yek-tā

Naẓmum çemen-i ma‘rifete cūy-ı ṣafādur

Her bir süḫanum tāze gül-i bāġ-ı taḫayyül

Ḫāmem aña bir bülbül-i pākīze-nevādur

Ve lehu

Ḳalem ki vesme-keş-i nev-‘arūs-ı ma‘nādur

Hemīşe-zīb-dih-i ḫaclegāh-ı inşādur

Ḳalem ki siḥr ile ḳaṭ‘-ı reh-i ḫayāl eyler

Egerçi silsile-i ḫaṭ hemīşe ber-pādur

Ḳalem ki şifte-i şāhid-i taḫayyüldür1

Cünūn-ı ‘ışḳ ile ser-der-hevā-yı sevdādur

Ne ḫāme gülşen-i ḥālet-fezā-yı i‘cāza

Siyeh bahār-ı leṭāfetle serv-i ra‘nādur

Ne ḫāme şāhid-i müşkīn-ḳabā-yı ma‘nāya

Midād-ı sürḫ-i ḫayāl ol benān-ı zībādur

Zihī mütercim-i esrār-ı ġayb kim kārı

Edā-yı nāzük ile her zebānı icrādur

Ġubār-ı dergehi kim tūtiyā-yı bīnişdür

Hemīşe zīb-dih-i dīde-i temennādur

Bu feyż-i şevḳ ile bir genc girdi destüme kim

Zebān-ı ḫāme cevāhir-niẟār-ı ma‘nādur

1 Bu mısrada vezin aksamaktadır.

Nigīn-i la‘line virmiş sevād ile zīnet

Lebinde ṣanma ḫaṭ-ı nev-demīde peydādur

Ḫayāl olınsa çıḳar geh hilāl ü geh ḫançer

Ol iki mıṣra‘-ı ebrū ‘aceb mu‘ammādur

Şafaḳla tābiş-i ḫurşīdi dir gören sāḳī

Fürūġ-ı ‘aḳs-i ‘iẕāruñla reng-i ṣahbādur

Bu şi‘r-i dil-keş ile bu ḳaṣīde-i ġarrā

Ṣadefçe-i yem-i ma‘nāda dürr-i yek-tādur [315b]

‘Aceb mi dāmen-i emvācı olsa pür-gevher

Degül ḳaṣīde bu bir ḳulzüm-i güher-zādur

Hemīşe tā ki ḳalem āb-ı feyż idüp cārī

Riyāż-ı ma‘rifete nāvdān-ı zībādur

Ve lehu

Ṣandum ḫam-ı zülfinde görüp ḫālini yāruñ

İtdi ġażabuñ fitneyi der-çenber-i ‘ālem

Ḳaldum ġam ile zār güşād olmadı hergiz

Bir kerre murādumca der-i şeş-der-i ‘ālem

Mir’āt-ı cihānda görine rāz-ı me‘ānī

‘Adlüñ ola bir mertebe rūşenger-i ‘ālem

Ve lehu

Yine zevāli muḳarrer degül mi fikr eyle

Cihānı mihr gibi eylesen de zīr-i nigīn

Bürehne-ser mi degülsin ṣabāḥ-ı maḥşerde

Serüñde şem‘ gibi olsa efser-i zerrīn



1383Vekâyi‘u’l-Fuzalâ

Firāz-ı evce de çıḳsañ miẟāl-i tīr eger

İder seni yine bir gün zamāne ḫak-nişīn

Ve lehu

Olsa dillerden ‘aceb mi ẓulmet-i ġam ber-ṭaraf

Ẕerre-perver āftāb-ı ‘ālem-ārādur gelen

Sāyesinde baḫt-yāb olsun yine erbāb-ı dil

Bir Hümā-fer dāver-i Sī-murġ-sīmādur gelen

Ḫār u ḫaṣ gibi idüp a‘dā-yı dīni pāy-māl

Eylemiş emvācını der-pīş deryādur gelen

el-Ḥaẕer ey ḫar-ı dāmen-gīr-i şeh-rāh-ı sitem

Berḳ-ı ḫırmen-sūz-ı baḫt-ı cān-ı a‘dādur gelen

Bīm-i tīġı itdürüp a‘dā-yı dīne ser-fürū

Her ṭarafdan geh ḫarāc u geh hedāyādur gelen1

Ḫāmesinden dir gören cārī midād-ı pākini

Nāvdān-ı feyżden āb-ı muṣaffādur gelen

Pāyine ḳābil mi diller aḳmamaḳ cūlar gibi

Cilve-rīz-i ‘işve ol naḫl-i dil-ārādur gelen

Ve lehu

Vücūd-ı kāmili bir nüsḫa-i ṣun‘-ı ilāhīdür

Ki pür-ma‘nā-yı ḥikmetdür ser-ā-ser çār bāb üzre

Olurdı ẓulmet-i şeb ber-ṭaraf bir daḫı ‘ālemden

Düşeydi sāye-i temkīni cirm-i āftāb üzre

1 S 340a.

Olurdı cevher-i nā-yābla pür bir baḥr-i bī-sāḥil

Düşeydi ebr-i cūdından eger ḳaṭre serāb üzre1

Ve lehu

Encüm gibi sipāh-ı ‘adū nā-bedīd olur

Ẓāhir olınca zer-‘alem-i mihr-peykeri

Ṣāḥib-ḳırān-ı ‘arṣa-i naẓmum ki naẓmumuñ

Olmış tamām kişver-i ma‘nā musaḫḫarı

Ḫāmem ki çeşmesār-ı süḫandur ṣafā ile

Mīzāb-ı feyżden aḳıdur mā’-yı Kevẟeri

Rengīni-i edāyile her beyt-i nāzüküm

Vālā ḥadīḳa-i süḫanuñ verd-i aḥmeri

ez-Ġazeliyyāt

‘Āşıḳ olurdı fikr-i leb-i yārdan cüdā

Olsaydı āb gevher-i şehvārdan cüdā

Dil tār-tār-ı ġuṣṣa vü cān çāk-çāk-i ġam

Mānend-i şāne zülf-i siyehkārdan cüdā

İtmiş sevād-ı ḫaṭṭ-ı ruḫın dilde cilveger

Dā’im duḫānı eylemeyen nārdan cüdā

1  Bu beyitten sonra Revan 1446 vr. 329b, Hamidiye 939 vr. 256a’da şu beyit ler yer almaktadır:

  Ve lehu
O yekke-tāz-ı cihān kim sezādur eylerse

Semend-i devleti ṣaḥn-ı felekde cevlānı

Şemīm-i ḫulḳı mu‘aṭṭar-kün-i dimāġ-ı cihān

Ġubār-ı reh-güẕeri sürme-i Ṣıfāhānī

Fürūġ-ı ṭal‘atı pertev-fürūz-ı mihr-i felek

Raḥīḳ-ı ṭab‘ı ṣafā-baḫş-ı keyf-i rūḥānī

Cihān-ı mekrümetüñ Ḥātem-i kerem-baḫşı

Sipihr-i ma‘deletüñ āftāb-ı raḫşānı

Olmaz Neşāṭiyā keder-i jeng-i hicr ile

Mir’āt-ı sīne ‘aks-i ruḫ-ı yārdan cüdā

Ve lehu

Gülistān-ı dilüñ kim gülleri dāġ-ı belādur hep

Nesīmi āh-ı ḥasret cūyı eşk-i ġam-fezādur hep

Perīşān olmamaḳ mümkin midür ‘ışḳuñda diller kim

O müşkīn ṭurra-i pür-ḫam gibi ser-der-hevādur hep

N’ola ḫūn-ı ciger rīzān olursa şīşe-i dilden

Gelen dest-i sitemle dem-be-dem seng-i cefādur hep

Ve lehu

Gerd-i ṣad ġamla ki ālūde aḳar cūy-ı ṭaleb

Ola mı ‘aks-i temāşā-yı meh-i rūyı ṭaleb

Pāy-ı dil ile dirāz olmaz idi olmasa ger

Rīze-seng-i elem-i ye’s ile pür kūy-ı ṭaleb

Şāḫ-ı ümmīd-i Neşāṭī nice olsun sīr-āb

Bāġ-ı dilde ḳatı āheste aḳar cūy-ı ṭaleb1

Ve lehu

Cilvegāh-ı nāza kim ol āfet-i meh-rū çıḳar

Her ṭarafdan evc-i çarḫa şevḳ ile biñ hū çıḳar

Cān atar bī-çāreler gāhī niyām-ı nāzdan

Ḳaṣd-ı zaḫm-ı cān ile ol ḫançer-i ebrū çıḳar

1 Bu beyitten sonra Revan 1446 vr. 330a, Hamidiye 939 vr. 256b’de şu beyitler yer almaktadır:

  Ve lehu
Ḫaṭ ṣanma o bir nüsḫa-i i‘cāz-nümādur

Ẓāhir dile anda niçe ma‘nā-yı maḥabbet

Zeyn itmede güllerle ruḫ-ı yārı Neşāṭī

Germiyyet-i ṣahbāda olan feyż-i ṭarāvet

Remzden ḫālī degül naḳş-ı cemāl-i dil-rübā

Ḫaṭṭ-ı la‘li bir mu‘ammādur ki şeftālū çıḳar

Yāsemenden ser-zede sünbül ṣanur seyr eyleyen

Gūşe-i destārdan kim zülf-i ‘anber-bū çıḳar

Demdür ey kilk-i Neşāṭī şevḳ ile ġavvāṣ olup

Zīb-baḫş ol baḥr-i ma‘nādan yine lü’lü çıḳar1 [316a]

Ve lehu

Çeşm-i mihre tūtiyā eyler felek her ẕerresin

Ārzū-yı sāye-i ḳaddüñle ol kim ḫāk olur

Ve lehu

Mūydan ince miyān-ı çeşm-i fettānum mıdur

Rişte-i bārīk-i dil mi yā reg-i cānum mıdur

Ve lehu

Şevḳuz ki dem-i bülbül-i şeydāda nihānuz

Ḫūnuz ki dil-i ġonçe-i ḥamrāda nihānuz

Biz cism-i nizār üzre döküp dāne-i eşki

Çün rişte-i cān gevher-i ma‘nāda nihānuz

Hem gül gibi rengīni-i ma‘nā ile ẓāhir

Hem neş’e gibi ḥālet-i ṣahbāda nihānuz

1 Bu beyitten sonra Revan 1446 vr. 330a, Hamidiye 939 vr. 256b’de şu beyitler yer almaktadır:

  Ve lehu
Her ḥūn-ı dīde penbe-i dāġ üzre kim düşer

Ḥasret-zemīn-i sīnede güller güşād olur

Levḥ-i ḫayāle naḳş-ı ḫaṭuñ kim çeker göñül

Aña sevād-ı merdüm-i dīde midād olur

Ve lehu

Dil pāre pāre zaḫm ile pürdür derūnımuz

Şāhid degül mi gözden aḳan cūy-ı ḫūnımuz

Biz kim miẟāl-i şīşe-i mey pāk-meşrebüz

Birdür bizüm hemīşe derūn u bīrunımuz1

Ve lehu

Görüp dür-dāne-i eşk-i dü çeşmüm pençe-i mercān

Ḳızarmış şermsār-ı reşk olup deryādan el çekmiş

Ve lehu

Ey bezm-i şevḳe muṭrib-i ferruḫ-dem-i neşāṭ

Ṣal gūş u hūşa naġme-i zīr ü bem-i neşāṭ

Baḳduḳca ḫaṭṭ-ı yāra göñül şevḳ-yāb olur

Ḥālet-fezā zihī çemen-i ḫurrem-i neşāṭ2

Olmaz mı mülk-i dilde Süleymānlıḳ eylemek

Girmez ḳalur mı destimüze ḫātem-i neşāṭ

Ve lehu

Çāk oldı ḫār-ı ye’s ile dāmān-ı ārzū

Ḥayfā açılmadı gül-i bustān-ı ārzū

Dest-i ümīd beste vü bāzū-yı dil şikest

Ḳaldı derūnda ‘uḳde-i pinhān-ı ārzū

1 Bu beyitten sonra Revan 1446 vr. 330a, Hamidiye 939 vr. 257a’da şu beyitler yer almaktadır:

  Ve lehu
O rind-i pāk-dil kim dāmen-i dünyādan el çekmiş

Fenā-yı dehri ṭuymış ḫˇāhiş-i bī-cādan el çekmiş

Ṣabā geşt eylemiş gülzārı bū-yı zülf-i dil-berle

Çenār-ı bāġı gördüm sünbül-i ra‘nādan el çekmiş

2 S 340b.

Tāb-ı temūz-ı ye’s ile maḥv oldı ‘āḳıbet

Mānend-i ḳaṭre baḥr-i firāvān-ı ārzū

Ve lehu

Zāhid ayaġı yir mi baṣar şimdi Neşāṭī

Mey rīḫte biñ pāre yatur cām şikeste

Ve lehu

Sebū-yı ġonçe ber-dūş-ı nihāl-i tāzedür şimdi

Ṣurāḫī der-baġal sāḳī de reftāre ayaḳ baṣsun1

Ve lehu

Olursa şāne ile keşmekeş ziyāde daḫı

Ne fitneler ḳopa gör zülf-i dil-rübāda daḫı

Çeker mi çarḫ-ı sitemger cefādan el hergiz

Tamām-ı kişt-i dili virmeyince bāda daḫı

Bisāṭ-ı2 meclisi ṭayy itdi sāḳī-i devrān

İrişmedin elimüz sāġar-ı murāda daḫı

Ve lehu

Girye kim mestī-dih-i endīşedür her ḳaṭresi

Meyle pür reşk-āver-i ṣad şīşedür her ḳaṭresi

Ḫāmem ol mīzāb-ı gülzār-ı süḫandur kim benüm

Āb-yār-ı naḫl-i ḥikmet-rīşedür her ḳaṭresi

Vaṣf-ı ḫālüñ kim yazar levḥ-i beyāna kilk-i ter

Dāġ-ı ṣad üstād-ı sāḥir-pīşedür her ḳaṭresi

1 S nüshasında bu beyitle bir önceki beytin yirleri değişmiştir.

2 Bisāṭ-ı H: Neşātī S.

Bāde-i naẓm-ı Neşāṭī kim şarāb-ı feyżdür

Āb-ı rūy-ı şāhid-i endīşedür her ḳaṭresi 

Ḥācīoġlıbāzārı Şeyḫi Maḥmūd Efendi 

eş-Şeyḫ Maḥmūd. Vücūd-ı pür-cūdı elf-i kāmil ḥudūdında Ḳaradeñiz  

yalısında Balçıḳ  ḳaṣabasından vürūd idüp ba‘de’l-bülūġ ilā-sinni’t-temyīz 

muḳaddimāt-ı ‘ulūma nā’il ve derece-i isti‘dād-ı tāma vāṣıl olduḳda ‘inān-ı 

himmeti cānib-i İstanbul’a ṣarf idüp Ḥekīm Çelebi Tekyesi ’nde ṭarīḳa-i ‘aliy-

ye-i ḫˇācegāndan seccāde-nişīn-i irşād olan ẞireli Şeyḫ Aḥmed Efendi ḫıd-

metleriyle şeref-yāb olduḳlarından tervīc-i ba‘ż-ı aḥbāb ile şāhid-i mülāze-

mete dil-beste olmaġla müderrisīn-i kirāmdan Receb Efendi’nüñ dānişmen-

dānī silkine münselik ve ba‘de’l-mülāzemet ṭarīḳ-ı ḳażāya sālik olup Rūm-ı 

cennet-rüsūm ḳalem-revinde ḳużāt-ı sütūde-ṣıfāt zümresine duḫūl ve ba‘ż-ı 

menāṣıba vuṣūl müyesser olmış iken ber-muḳteżā-yı ẓuhūr-ı ḥikmet Ḥācīoġ-

lıbāzārı  ḳaṣabası şeyḫi Meḥemmed Efendi  ‘āzim-i dār-ı āḫiret olduḳda rāh-ı 

ḳażādan sūy-ı meşīḫate ‘udūl rıżā-dādeleri olmaġın zāviye-i maḥlūle bunlara 

tevcīh olındı. Bir müddetden ṣoñra telaḳḳī-i ‘ulūm-ı āliye vü ‘āliye itdükleri 

esātīẕelerinden Bolevī Muṣṭafā Efendi  mesned-i fetvāya irtiḳā itdüklerinde 

ṣāḥibü’t-tercemeye ḳaṣaba-i mezbūrede vāḳi‘ Cāmi‘-i ‘Atīḳ Medresesi ’n ḫāric 

i‘tibārıyla iḥsān itmişler idi. Niçe zamān ‘ulūm-ı şettā ifādesiyle şümārende-i 

eyyām ü leyāl iken biñ seksen beş senesi ḫilālinde intiḳāl ve ravża-i Raḥmān’a 

irtiḥāl [316b] eyledi. 

Şeyḫ-i mezbūr kemālāt-ı ‘ilmiyye ile meşhūr, ḥalīm ü selīm, müşfiḳ u 

kerīm, nūr-ı mücessem, pīr-i mükerrem idi.

Debbāġ Yūnus-zāde Şeyḫ Muṣṭafā Efendi 

eş-Şeyḫ Muṣṭafā bin Yūnus. Maḥrūsa-i Burusa  maḥallātından merḥūm 

Sulṭān Murād Ḫān-ı ẞānī Maḥallesi ’nde Post-pīrā Yūnus  nām bir mü’eẕẕin-i 

dil-keş-ṣadānuñ ferzend-i ḫıredmendi Şeyḫ Muṣṭafā Efendi’dür. ‘Ulemā-yı ‘aṣ-

rından istifāde-i ‘ulūm u fünūn idüp edīm-i sīnesi cild-i kitāb-ı feżā’il ve ḫırḳa-i 

peşmīnesi maḥfaẓa-i eczā-yı ḫaṣā’il olduḳdan ṣoñra belde-i Ḳosṭanṭıniyye ’ye 

hicret ve ‘umdetü’l-meşāyiḫı’l-kirām Ümmī Sinān-zāde Ḥasan Efendi ’den 

aḫẕ-ı dest-i inābet eyleyüp niçe zamān ḫıdmet-i ‘aliyyelerinde pūyān olduḳdan 

ṣoñra biñ yetmiş yedi senesinde masḳaṭ-ı re’si olan maḥrūsa-i merḳūmeye irsāl 

idüp Zāviye-i Aḥmed Paşa-yı1 Fenārī ’de Ḳālıbī Şeyḫ Aḥmed Efendi  maḥlūlin-

den iẕn-i şeyḫ ile post-nişīn oldı. Meşġūl-i tevḥīd ü eẕkār ve evḳātını maṣrūf-ı 

ṭā‘at-i Perverdigār iderken biñ seksen beş tārīḫinde terk-i āsāyiş-i gülzār-ı fenā 

eyledükde “Ṣārvān-ı Mükaḥḥal Şeyḫ Meḥemmed Maḳberesi ” dimekle meşhūr 

gūristānda medfūndur. Ṭablī-zāde ‘Aḳlī Efendi  didügi tārīḫdür:

Mıṣrā‘

Ola firdevs-i a‘lā aña meẟvā2

Zāviye-i maḥlūlelerinde Ḳāsım Paşalı Şeyḫ Muṣṭafā Efendi  ḳarār idüp ba‘de 

müddet İstanbul ’a naḳl itmekle Ḳonevī Seyyid Meḥemmed Efendi  post-nişīn 

oldı.

Merḥūm-ı mezbūr aḫlāḳ-ı ḥasene ile meşhūr, ‘ālim ü ‘ārif, kemālāta vāḳıf idi.

Āẟārlarından debbāġ ḥirfetine müte‘alliḳ fütüvvet-nāme ṭarzında risāle-i 

laṭīfeleri vardur.

eş-Şeyḫ Aḥmed el-Ḳādirī el-Ma‘rūf bi-Gīsūdār {Ḳādirī} 

eş-Şeyḫ Aḥmed. Gencīne-i esrār-ı Ḳādiriyye’nüñ ḥiṣṣemendi Gīsūdār 

Şeyḫ Aḥmed Efendi ’dür. Maḥmiyye-i Edrine  ḳurbinde Vüdine  nām ḳaṣaba-

dan ẓuhūr ve āftāb-ı feyż-i ezelīden istifāża-i nūr-ı şu‘ūr itdükden ṣoñra dā-

rü’l-mülk-i İstanbul ’a hicret ve Bāḳī-zāde ‘Abdu’r-raḥmān Efendi ’den iḥrāz-ı 

şeref-i mülāzemet eyleyüp ba‘de tekmīli’l-medāris ḳırḳ aḳçe medreseden 

ma‘zūl iken sālik-i meslek-i ḳażā ve mālik-i ezimme-i ḥükm ü imżā olmış idi. 

Birḳaç ḳaṣabaya ḳāḍī olduḳdan ṣoñra ṭarīḳa-i meşāyiḫa meyl ü raġbet ve vāṣıl-ı 

ser-menzil-i ḥaḳīḳat olmaġa ‘azīmet idüp ḳaṣaba-i Ṭop-ḫāne’de āsitāne-i ās-

mānsāları olan ‘umdetü’l-meşāyiḫı’l-Ḳādiriyye  Şerīf Ḫalīl Efendi ’den aḫẕ-ı 

1 S 341a.

اوóĘ įĤدوس اŻĐ اכĳáĨ įى 2
Mısraın ebced hesabına göre sayı değeri ile Mustafa Efendi’nin vefat tarihi örtüşmemektedir. Düşürülen 

tarih ta‘miyeli olabilir.



dest-i inābet ve müddet-i medīd edā-yı ḫıdmetden ṣoñra seyāḥat ile Baġdād -ı 

bihişt-ābāda dāḫil ve ḳuṭbü’ṣ-Ṣamedānī Mevlānā Şeyḫ ‘Abdü’l-ḳādir-i Gīlānī  

ḥażretlerinüñ ḫāk-i iksīr-iştimāllerine çehre-māl olmaġa vāṣıl oldı. Ba‘dehu 

maḥrūsa-i Burusa ’ya naḳl idüp Ḳaṣṣāblar Tekyesi ’nde niçe zamān basṭ-ı post-ı 

iḳāmet ve pīrāye-baḫş-ı seccāde-i meşīḫat iken biñ seksen altı Cumāde’l-ūlā’sı-

nuñ yigirminci güni sāṭūr-ı mergle ḳaṣṣāb-ı ecel gūsfend-i ḥayātını çāk itmekle 

Ḳaragülleli  nām mevżi‘de reme-i mevtāya mülḥaḳ oldı. 

Merḥūm-ı mezbūr mükāşefe1 ile meşhūr, mürşid-i ‘adīmü’n-naẓīr, maḥ-

būb-ı ḳulūb-ı ṣaġīr ü kebīr, ḥalīm ü selīm, ṣāḥib-i ṭab‘-ı müstaḳīm idi. 

Āẟārlarından Ḳādirī  maḫlaṣı ile ba‘ż-ı vāridāt-ı ilāhiyyeleri vardur. Bu birḳaç 

beyt andan nümūnedārdur:

Naẓm

Dil odur kim ola dā’im maḥrem-i rāz-ı şühūd

Ṭayy ide kevneyni ‘arşa eyleye her dem ṣu‘ūd

‘Āḳıl iseñ gel tefekkür eyle kendi ẕātuñı

Men ‘aref sırrına vāḳıf olana olur dürūd

Virmedüñse Ḥaḳ’dan özgeye göñül ey2 Ḳādirī

‘Arṣa-i ‘ışḳ içre sensin maẓhar-ı ism-i Vedūd

Ve lehu

Mest-i ‘ışḳuz bilmezüz dünyā vü māfihā nedür

Zāhidüñ imrūzı vā‘iẓ didügi ferdā nedür

Lā-mekānuz rūḥ-ı ḳudsīlerledür pervāzımuz

Ṭā’irān-ı evc-i lāhūtuz bize me’vā nedür

‘Ālem-i ma‘nā deminden nūş idenler bildiler

Bezm-i ‘ālemde dem-ā-dem devr iden ṣahbā nedür

1 mükāşefe S: mükāşif H.

2 ey S: -H.

Terk-i tecrīdüz fenā fi’llāh yegāne vādiyüz

Bilmişüz baḥr-i ḳademde ol dür-i yek-tā nedür [317a]

Vāḳıf-ı esrār-ı ma‘nāyum dime ey Ḳādirī

Ġarḳ-ı baḥr-i vaḥdet olan bildiler ma‘nā nedür 

Ümmī Sinān-zāde Şeyḫ Ḥasan Efendi 

eş-Şeyḫ Ḥasan bin Meḥemmed. Dārü’s-salṭanati’l-‘aliyye  maḥmiyye-i 

Ḳosṭanṭıniyye ’den neş’et ve idüp “Ümmī Sinān-zāde” dimekle şöhret bulmış-

lar idi. Ser-māye-i ṭab‘-ı māder-zād ile vāṣıl-ı niṣāb-ı isti‘dād olduḳlarından 

ṣoñra Keçeciler İmāmı Meḥemmed Efendi ’den taḥṣīl-i ‘ilm ü ‘irfān ile vāṣıl-ı 

dil-ḫˇāh ve ṭarīḳ-ı sa‘ādet-refīḳ-ı ṣūfiyyeye rū-be-rāh olmaġın Ümmī Sinān 

Efendi1 cenāblarınuñ kerīme-i mükerremeleri ya‘nī ṣāḥibü’t-terceme ḥaż-

retlerinüñ cedde-i muḥteremeleri olan Bānū-yı Āḫiret  ḫıdmetlerinden bī‘at, 

ba‘dehu Egriḳapulı Çuḳadār Şeyḫ Meḥemmed Efendi ’den inābet eyleyüp ve 

Mu‘īd-zāde Efendi ’den daḫı tekmīl-i ṭarīḳat itdükden ṣoñra Şeyḫ ‘Abdü’l-aḥad 

Efendi  ḥażretlerinüñ terbiyeleriyle vāṣıl-ı esrār-ı ḥaḳīḳat olup Ḳazzāz Şeyḫ 

Meḥemmed Efendi  maḥlūlinden Kürkcibaşı Cāmi‘-i Şerīfi  ḳurbinde vāḳı‘a 

zāviye meşīḫatiyle fā’iz-i şeref-i ḫilāfet olmışlar idi. Biñ seksen sekiz Cumā-

de’l-ūlā’sında Boġuḳ ‘Abdu’llāh Efendi  yirine Sulṭān Meḥemmed Ḫān Cāmi‘-i 

Şerīfi  kürsīsinde müfessir-i Ḳur’ān-ı ‘aẓīmü’ş-şān oldılar. Sene-i mezbūre Şev-

vāl’inde intiḳāl ve ‘īdgāh-ı ervāḥa isti‘cāl eyledüklerinde Şehr-emīni ḳurbinde 

olan zāviyede vālidleri cenbinde defn olındılar. Himmet-zāde Şeyḫ ‘Abdu’llāh 

Efendi  didügi tārīḫdür:

Mıṣrā‘

2 ïűđĩĤار اĳä ÕĉĝĤا ģĝÝĬا

ve Rüşdī Aḥmed Efendi  daḫı bu tārīḫi dimişdür:

1 S 341b.

2 “Kutub, yaratanın civarına gitti.” (ebced: 1088)

Beyt

Geldi biri didi kim fevtine tārīḫdür

Ümmi Sinān-zāde’nüñ rūḥı içün Fātiḥa1 

Maḥlūl olan va‘ẓiyyeleri Bolbolcı-zāde ‘Abdü’l-kerīm Efendi ’ye ta‘yīn olı-

nup zāviyelerinde2 maḫdūm-ı mükerremleri Şeyḫ Ḥüseyn Efendi seccāde-nişīn 

oldılar. 

‘Azīz-i merḳūm vāṣıl-ı sırr-ı mektūm, ‘ābid ü zāhid, murtāż u mücāhid, pīr-i 

nūrānī, ṭabīb-i rūhānī, maẓanne-i kerāmet, ‘azīz-i ṣāḥib-himmet, dīde-dūz-ı 

‘ālem-i ıṭlāḳ, ġavṭa-ḫor-ı baḥr-i istiġrāḳ, kürsī-nişīn-i naḳl-i tefsīr, ser-ḥalḳa-i 

tevḥīd ü teẕkīr, ‘ālim ü ‘āmil, kāmil ü şāmil, kerāmet-i ẓāhire, maḳāmāt-ı fāḫire 

ṣāḥibi ‘azīz idi. 

Mevlevī Şeyḫi ‘Abdī Dede-zāde Seyyid Ḫalīl Efendi 

eş-Şeyḫ es-Seyyid Ḫalīl ibnü’ş-Şeyḫ ‘Abdī. Ṭabaḳa-i Sulṭān Murād Ḫān-ı 

Rābi‘  meşāyiḫından tercemeleri evāḫir-i Ẕeyl-i ‘Aṭāyī ’de sebḳ iden ḳaṣaba-i Ḳā-

sım Paşa ’da vāḳı‘a Mevlevī-ḫāne’nüñ bānīsi ‘Abdī Dede ’nüñ nihāl-i ḥadīḳa-i 

vücūdı ve netīce-i muḳaddimāt-ı şühūdı Seyyid Ḫalīl Efendi’dür. Biñ yigirmi 

dört tārīḫinde ḳadem-nihāde-i ‘ālem-i eşbāḥ olup tekmīl-i meleke-i isti‘dād 

eyledükde esātiẕe-i zamāndan Kürd ‘Abdu’llāh Efendi  ve Monlā Çelebi  ve ‘Ab-

dü’r-raḥīm Efendi’den taḥṣīl-i ser-māye-i ‘ulūm ve itḳān-ı manṭūḳ u mefhūm 

itmişler idi. Ḳırḳ bir senesi ḫilālinde vālid-i mācidleri intiḳālinden ṣoñra zā-

viyelerinde seccāde-nişīn ve şeyḫ-i ṭarīḳat-ı Mevlānā Celālü’d-dīn olup neşr-i 

le’ālī-i ‘irfān üzere güẕārende-i eyyām iken seksen sekiz Ẕi’l-ḥicce’sinüñ yigirmi 

birinci güni ḥicce-i ‘ömri tamām ve ‘ālem-i ‘uḳbāya ḫırām eyledüklerinde zā-

viye-i merḳūmemede defn olındılar. Ẕekī ‘Alī Efendi  bu gūne tārīḫ3 dimişdür:

Mıṣrā‘

Vasaṭ-ı ‘adn ola maḳām-ı Ḫalīl4 

Yirlerine maḫdūmları Seyyid Meḥemmed Efendi  seccāde-nişīn oldı. 

1 įéÜאĘ نĳœĺا ĵèכ روĬ אن زادهĭø ĵĨا 
2 zāviyelerinde H: zāviyeleri civārında S.

3 gūne tārīḫ S: tārīḫi H.

4 ģűĥì אمĝĨ źن اوïĐ ćøو

Şeyḫ-i merḳūm fażīlet-i ‘ilmiyye ile mevsūm, sīne-i bī-kīnesi menba‘-ı der-

yā-yı ‘ulūm, żamīr-i münīri maṭla‘u’l-envār-ı sırr-ı mektūm, ‘ābid ü zāhid, keẟī-

rü’l-maḥāmid idi.

Ṭaraf-ı māderlerinden nesebleri Medīne-i Münevvere ’de medfūn Seyyid 

Müberred-i Şirāzī ’ye beste olmaġın ‘ırḳ-ı ‘arīḳı nesl-i ṭāhire peyveste idi.

Şekūrī Şeyḫ Mūsā Efendi {Şekūrī} 

eş-Şeyḫ Mūsā. Dārü’s-salṭanati’l-‘aliyye  maḥmiyye-i Ḳosṭanṭıniyye ’den 

ẓuhūr ve āftāb-ı feyż-i ezelīden istifāża-i nūr-ı şu‘ūr idüp intisāb-ı muḳad-

dimāt-ı ‘ulūm u fünūn ve iktisāb-ı [317b] levāzım-ı mefrūż u mesnūn itdükden 

ṣoñra ṭarīḳa-i [Celvetiyye’den]1 Üsküdarī Maḥmūd Efendi  merḥūm āsitānesin-

de seccāde-nişīn-i irşād olan Ġafūrī Şeyḫ Maḥmūd2 Efendi ’den inābet ve tek-

mīl-i ādāb-ı ṭarīḳat eyleyüp Ḳoca Muṣṭafā Paşa Cāmi‘-i Şerīfi 3 ḳurbinde Şeyḫ 

Ḥüseyn Fennī maḥlūlinden “Bāzirgān Tekyesi ” dimekle meşhūr-ı ‘ālemiyān 

olan zāviyede seccāde-nişīn-i meşīḫat olmış idi. Germ-sāz-ı meclis-i irşād u 

naṣīḥat iken biñ seksen ṭoḳuz Muḥarrem’inde dār-ı fenādan rıḥlet ve ‘ālem-i 

‘uḳbāya ‘azīmet eyleyüp Edrineḳapusı  ḫāricinde Emīr-i Buḫārī Zāviyesi  civā-

rında defn olındı. 

Şeyḫ-i merḳūm ḥiṣṣemend-i4 ma‘ārif ü ‘ulūm, kürsī-nişīn-i va‘ẓ u teẕkīr, 

nāḳil-i ḥadīẟ ü tefsīr idi. Şekūrī maḫlaṣı ile eş‘ārı olup bu beyt güftārındandur:

Beyt

Bāġ-ı ḳalbüñ āb-ı istiġfār ile ḳıl sebz ü ter

Gülşen-i feyż-i ilāhīden açılsun verd-i ter 

Şemleli-zāde Şeyḫ Aḥmed Efendi {Rindī} 

eş-Şeyḫ Aḥmed el-Gülşenī. Beyne’n-nās “Şemleli-zāde Şeyḫ Aḥmed Efen-

di ” dimekle ma‘rūf bir kāmil-i ma‘rifet-şināsdur. Ḥadāẟet-i sinninde taḥṣīl-i 

1 Metinde  “Ḫalvetiyye’den”.

2 Şeyḫ Maḥmūd

3 S 342a.

4 ḥiṣṣemend-i H: ḥiṣṣedār-ı S.

‘ilm ü ‘irfān ile fā’iḳu’l-aḳrān ve zübde-i ehl-i Ḳur’ān bir nükte-senc-i Fārsī-dān 

olmaġla maḥmil-bend-i maṭiyye-i seyāḥat olup Mıṣr -ı Ḳāhire ’de pāy-ı semend-i 

müsāferete ‘aḳd-i ‘iḳāl-i mücāveret eyleyüp āsitāne-i Gülşenī’de seccāde-nişīn 

olan Muḥyī-zāde Şeyḫ Ḥasan Efendi ’den inābet ve niçe zamān ḫıdmet itmekle 

ġonçe-i ümmīdi şüküfte ve ġubār-ı ‘alā’iḳ-ı fāniyeden sāḥa-i żamīri refte itmiş 

idi. Şeyḫ-i mezbūruñ işāret-i ‘aliyyeleriyle maḥrūsa-i Burusa ’ya visāde-güster-i 

nüzūl olup ‘Alī Mest Zāviyesi ’nde ḫıdmet-i imāmet ve Cāmi‘-i Kebīr  ḳurbinde 

merḥūm Şeyḫü’l-İslām Ḳara Çelebi-zāde ‘Abdü’l-‘azīz Efendi Mu‘allim-ḫāne-

si ’nde ta‘līm-i ṣıbyāna müdāvemet üzre iken biñ seksen ṭoḳuz Cumāde’l-ūlā’sı-

nuñ yigirmi yedinci Aḥad güni ‘andelīb-i naġme-pervāz-ı rūḥ-ı laṭīfleri gül-

şen-i cinānda āşiyān idüp zāviye-i mezbūrede defīn-i zīr-i zemīn oldı.

‘Azīz-i mezbūr ma‘ārif ile meşhūr, ḫoş-nüvīṣ, erbāb-ı ma‘ārifle celīs olup 

Rindī  maḫlaṣı ile bu birḳaç beyt gülzār-ı ṭab‘-ı laṭīflerinden çepīde-i dest-i in-

tiḫābdur:

Naẓm

Ḫāmūşluġum zīb-dih-i ḫāne-i ḥayret

Pür-gūyluġum zīnet-i kāşāne-i ḥayret

Ġam-ḫāne-i dil miḥnet-i derd ile hemānā

Gencūr-ı zer-i zīver-i vīrāne-i ḥayret

Meşşāṭa-i ġam alsa eline ‘aceb olmaz

Zülf-i dil-i ṣad pārem içün şāne-i ḥayret

Her encümene şem‘-i maḥabbet ṣala pertev

Eṭrāfın alur leşker-i pervāne-i ḥayret

Üftāde-zāde eş-Şeyḫ İbrāhīm Efendi 

eş-Şeyḫ İbrāhīm1 ibnü’ş-Şeyḫ Muṣṭafā ibnü’ş-Şeyḫ Meḥemmed Üftāde. 

Maḥrūsa-i Burusa ’dan bedīdār ve eben ‘an ceddin “Üftāde-zāde Efendi ” di-

1 eş-Şeyḫ İbrāhīm S: -H.

mekle şöhret-şi‘ār olmışlar idi. Vālid-i mācidleri Üftāde Şeyḫ Meḥemmed 

Efendi ’nüñ maḫdūm-ı mihterleri Şeyḫ Muṣṭafā Efendi ’dür ki maḥrūsa-i 

merḳūmede vālidleri zāviyelerine seccāde-nişīn-i meşīḫat iken biñ on yedi 

senesinde dār-ı beḳāya rıḥlet itmişler idi. Bunlar vālid-i mācidleri intiḳālin-

den ṣoñra Üsküdarī Hüdāyī Maḥmūd1 Efendi  āsitānesine gelüp ḫıdmetlerin-

den tekmīl-i sülūk-i ṭarīḳat ve taḥṣīl-i leẕā’iẕ-i esrār-ı şerī‘at u ḥaḳīḳat itmekle 

ḫıdmet-i ‘azīzde bi’l-külliyye mā-sivādan ferāġat ve ḳālib-i ḳalbe ifrāġ-ı ibrīz-i 

maḥabbet idüp biñ otuz sekiz tārīḫinde maḥrūsa-i merḳūmede vālidleri maḳā-

mında seccāde-nişīn olmaġa me’mūr oldılar. Elli seneden mütecāviz ol buḳ‘a-i 

celīlede irşād-ı erbāb-ı zühd ü ṣalāḥ üzere iken biñ seksen ṭoḳuz Ramażān-ı 

şerīfinüñ on dördinci Sebt gicesi ṣabāḥ-ı ‘ömri vāṣıl-ı ervāḥ olup müceddeden 

ta‘mīr itdükleri Türbe Cāmi‘i’ nde medfūn [318a] ve eb ü cedlerine maḳrūn 

olduḳlarında tārīḫ-i intiḳālleri2 bu mıṣrā‘-ı mevzūn vāḳi‘ oldı:

Mıṣrā‘

Geçdi biñ seksen ṭoḳuzda cennete ḳutb-ı zamān3

Maḫdūm-ı mükerremleri Şeyḫ Meḥemmed Efendi cā-nişīnleri oldı.

‘Azīz-i mezbūr maṭla‘ü’l-esrārdan fā’iżü’n-nūr, āsitān-ı irşād-penāhı ḳıble-

gāh-ı erbāb-ı ‘irfān, ṣīt-i iştihārı ṭanīn-endāz-ı mesāmi‘-i ekvān, ‘aẓīmü’r-riyāżet, 

keẟīrü’l-‘ibādet, mine’l-mebde’ ile’l-müntehā devr-i ebvāb n’idügin bilmez ve 

serv-i ser-efrāz-ı ṣaḥn-ı istiġnā olup bir ferde ser-fürū ḳılmaz, ḫalḳdan mütecā-

nib, erbāb-ı ẓāhirden hārib, pīr-i nūrānī-i mu‘ammer, ṣalāḥ-ı ḥālle muḫammer 

idi. Sinn-i şerīfleri ‘ıḳd-ı tāsi‘i mütecāviz belki ‘āşire mütenāhiz olmaḳ üzere 

mervīdür.

Menḳabe4

Naḳl olınur ki Üsküdarī Maḥmūd Efendi ḥażretleri cedd-i ṣāḥibü’t-terceme 

Üftāde Efendi  cenāblarınuñ ḫalīfeleri olmaḳ taḳrībiyle ḥayātlarında5 bir gün 

Maḥmūd Efendi ḥażretlerine ḫiṭāb idüp “Bizüm evlādımuzdan biri, sizden 

1 Maḥmūd H: -S.

2 intiḳālleri H: vefātları S.

3 S 342b.

ïœŘی űÖכ øכùאن ĳĝĈزده ÕĉĜ įÝĭä زĨאن
4 Menḳabe S: -H.

5 ḥayātlarında H: cenāblarında S.

aḫẕ-ı inābet idüp terbiyeñüz ile vāṣıl-ı sırr-ı ḥaḳīḳat olacaḳdur.” diyü nebī-

relerinüñ bu ṭarīḳle tekmīl-i sülūklerin keşf buyurmışlar imiş. Ba‘de’t-tekmīl 

bunlar maḥrūsa-i Burusa’ya ḫilāfetle me’mūr olduḳlarında ḥażret-i pīrden 

müfāraḳat mūcib-i ḥüzn ü kürbet olmaġla “Sulṭānum, ḫāk-i pāye ziyāret ḳaç 

günde bir ruḫṣat-yāfte-i cenāb-ı ‘ālī-menḳabet olur?” diyü su’āl buyurduḳların-

da Maḥmūd Efendi ḥażretleri daḫı “Biz sizüñ ḫıdmetiñüz içün bu vaḳte de-

gin tevaḳḳuf eyledük.” diyü cevāb buyurmışlar idi. Fi’l-vāḳi‘ bunlar Burusa ’ya 

vuṣūl bulduḳlarında der-‘aḳab ḥażret-i pīrüñ intiḳāli ḫaberi vāṣıl olmış idi. 

Raḥmetu’llāhi ‘aleyh raḥmeten vāsi‘aten.1 

Şeyḫ Seyyid Maḥmūd en-Naḳş-bendī 

eş-Şeyḫ es-Seyyid Aḫī Maḥmūd ibnü’s-Seyyid Ḳāsım. Bu ṭabaḳa meşāyiḫı 

‘idādında ānifen tercemeleri taḥrīr olınan meşāyiḫ-ı Naḳş-bendiyye ’den Açıḳ-

baş Şeyḫ Seyyid Maḥmūd Efendi ’nüñ birāder-zādesi Şeyḫ Seyyid Aḫī Maḥmūd 

Efendi ’dür. Masḳaṭ-ı re’sleri belde-i Vān olup behre-yāb-ı feyż-i ḫāne-i şu‘ūr u 

‘irfān ve ‘andelīb-i gülşen-i taḥḳīḳ u īḳān olduḳdan ṣoñra maḥrūsa-i Burusa ’ya 

hicret ve ‘amm-ı mükerremlerinden inābet ile tekmīl-i ādāb-ı ṭarīḳat eyleyüp 

biñ yetmiş yedi Rebī‘ü’l-āḫir’inde ‘amm-i kerīmleri tekyegāh-ı bihişte rıḥlet 

buyurduḳlarında yirlerine seccāde-güster-i meşīḫat olmışlar idi. Bu ḥāl üze-

re sübḥa-şümār-ı eyyām u leyāl iken biñ ṭoḳsan Rebī‘ü’l-āḫir’inüñ on beşinci 

Cum‘a gicesi 2 تĳــĩĤم اخ اĳــĭĤا feḥvāsınca firāşende-i ḫˇāb-nūşīn-i ‘ademe āġāz ve 

ḥamāme-i rūḥ-ı laṭīfleri ‘ālem-i lā-mekāna pervāz itmekle Dāye Ḫātūn Cāmi‘i  

ḫaṭīresinde medfūn ve hem-civār-ı ḳabr-i ‘amm-i mükerrem-i ẕü-fünūndur. 

‘Aḳlī Şeyḫ ‘Alī Efendi  bu gūne tārīḫ dimişdür:

Beyt

İşidüp ‘Aḳli-i dil-ḫaste didi fevtine tārīḫ

Cinān ola Aḫī Maḥmūd’a dā’im menzil-i me’vā3

Yirlerine veled-i necībleri Seyyid Muṣṭafā Efendi  seccāde-güster-i meşīḫat 

oldı.

1 “Allah’ın rahmeti en geniş şekilde onun üzerine olsun.” 

2 “Uyku ölümün kardeşidir.”

ĭäאن اوįĤ آĳĩéĨ ĵìده داõĭĨ ħĺل ÉĨوى 3

‘Azīz-i mezbūr mekārim-i aḫlāḳ ile meşhūr, şūḫ-ṭab‘ u sebük-rūḥ, evżā‘ u 

eṭvārı memdūḥ idi.

Mevlevī Şeyḫi Ḳārī Aḥmed Efendi  

eş-Şeyḫ Aḥmed. Vilāyet-i Rūmili ’nde Ergiri  nām ḳaṣabadan ẓuhūr ve 

taḥṣīl-i biżā‘a-i ‘aḳl u şu‘ūr itdükde ṭarīḳ-ı sipāhiyāna sülūk itmiş idi. Ba‘dehu 

tevfīḳ-ı Ḫudā ‘inān-ı ‘ināyetin ma‘ṭūf-ı semti fenā ve ḳıble-nümā-yı himmetin 

delīl-i āsitān-ı Mevlānā  ḳılmaġla medīne-i Ḳonya ’ya revān ve çelebi efendi-

lerden ‘Ārif Meḥemmed Efendi  cenābların cūyān olup yedlerinden ḫırḳa vü 

kisve ilbāsıyla bir müddet ḫıdmetlerinde ḳā’im ve murā‘ī-i1 āyīn-i merāsim ol-

duḳdan ṣoñra maḥmiyye-i İstanbul ’a ‘azīmet ve Yeñiḳapu ḫāricindeki zāviye de 

şeyḫ olan Ṣabūḥī Aḥmed Efendi ’ye ḫıdmet ve anlardan tekmīl-i ṭarīḳat idüp 

dār-ı beḳāya rıḥletlerinden ṣoñra ḫalefleri el-Ḥāc [318b] Aḥmed Dede ’nün 

daḫı2 ḳārī’ü’d-dersi olmaġın “Ḳārī Aḥmed Dede”  dimekle şöhret bulmışlar idi. 

Biñ yetmiş sekiz senesi ḫilālinde sālifü’ẕ-ẕikr Aḥmed Dede Medīne-i Münevve-

re ’de fevt olmaġla yirlerine bunlar seccāde-nişīn-i ṭarīḳat oldılar. Ṭoḳsan senesi 

ḥudūdında bunlar daḫı intiḳāl ve civār-ı raḥmet-i Raḥmān’a irtiḥāl eyledükle-

rinde zāviye-i meẕkūre civārında defīn-i zīr-i zemīn ve yirlerine Nācī Aḥmed 

Efendi post-nişīn oldı. Zekī Aḥmed Efendi  didügi tārīḫdür: 

Mıṣrā‘

Ḳuṭb-i pāk Aḥmed Dede rūḥına oḳı Fātiḥa3

Şeyḫ-i mezbūr kemāl-i ṣalāḥla meşhūr, müteheccid ü ‘ābid, pīr-i keẟī-

rü’l-maḥāmid idi. Otuz seneden mütecāviz şehre ayaḳ baṣmayup iḫtiyār-ı vaḥ-

det ve ḫalḳla iḫtilāṭdan ‘uzlet itmişler idi.

‘Acībe4

İttifāḳāt-ı ‘acībedendür ki tekye-i mezbūrede ḳarār-dāde olan meşāyiḫuñ 

ekẟerī Aḥmed ismiyle müsemmādur. Ḥattā şöyle rivāyet olınur ki bir iki def‘a 

1 cūyān olup yedlerinden ḫırḳa vü kisve ilbāsıyla bir müddet ḫıdmetlerinde ḳā’im ve murā‘ī-i H: -S.

2 S 343a.

3 įéÜאĘ ĵĜاو įĭĻèدده رو ïĩèאك اŊ ÕĉĜ
4 ‘Acībe S: -H.

sā’ir ism ile müsemmā olanlara tevcīh olınup bir sebeb ile birḳaç gün içinde 

ref‘ olınmışdur.

İzmirī Seyyid Aḥmed Efendi 

eş-Şeyḫ es-Seyyid Aḥmed. Ḫāk-i pāk-i İzmir ’den ẓuhūr ve iktisāb-ı ser-mā-

ye-i ‘ilm ü ‘irfāna ṣarf-ı nükūd-ı sinīn ü şühūr idüp ol diyāra nisbetle meşhūr ve 

ḥuliy-bend-i cevherdār-ı ‘aḳl u şu‘ūr olduḳdan ṣoñra dārü’l-mülk-i İstanbul ’a 

ḳudūm ve mertebe-i fażīleti ma‘lūm-ı ‘ālem-i Rūm olduḳda veẓā’if-i kürsī-i 

va‘ẓ u teẕkīr ta‘yīni ile tevḳīr olınup Ḳalender-ḫāne Cāmi‘-i Şerīfi  va‘ẓiyyesi 

virilmiş idi. Biñ yetmiş beş Cumāde’l-āḫire’sinde ‘Arab-zāde ‘Abdü’l-vehhāb 

Efendi  yirine Sulṭān Selīm-i Ḳadīm Cāmi‘-i Şerīfi  va‘ẓiyyesiyle ta‘ẓīm, sek-

sen Şa‘bān’ında selefleri yirine Ebu’l-fetḥ Sulṭān Meḥemmed Ḫān Cāmi‘-i 

Şerīfi  kürsīsine naḳlle tekrīm olınup seksen iki Ẕi’l-ḳa‘de’sinde yine selefle-

ri yirine Sulṭān Bāyezīd Ḫān1 Cāmi‘-i Şerīfi  va‘ẓiyyesiyle ḳadr ü menziletleri 

mezīd olmış idi. Seksen ṭoḳuz Receb’inde ḥacc-ı Beytu’llāhi’l-Ḥarām ’a niyyet 

ve ziyāret-i ravża-i seyyidü’l-enām ‘aleyhi’ṣ-ṣalātü ve’s-selāma2 ‘azīmet eyleyüp 

ba‘de edā’i’n-nüsük ṭoḳsan Rebī‘ü’l-evvel’inde ḫaber-i fevti vāṣıl ve maḥlūl olan 

va‘ẓiyyelerine Bolbolcı-zāde ‘Abdü’l-kerīm Efendi  nā’il oldı.

Şeyḫ-i merḳūm ‘umde-i meşāyiḫ-ı Rūm, ḥadīẟ ü tefsīrde yegāne, laṭīf3 

taḳrīrde müfred-i zamāne, vecīh ü vaḳūr, ẓāhir ü bāṭını ma‘mūr, ṣāliḥ ü müte-

şerri‘, ‘ābid ü müteverri‘ idi.

Dīvītci-zāde Şeyḫ Meḥemmed Efendi  {Ṭālib} 

eş-Şeyḫ Meḥemmed ibnü’ş-Şeyḫ Muṣṭafā. Vālid-i mācidleri Dīvītci Muṣṭafā 

Efendi ’dür ki evā’il-i ḥāllerinde devvāt ṣan‘atiyle evḳāt-güẕār iken tevfīḳ-ı 

Ḫudā delīl ü reh-nümā olup Üsküdarī Hüdāyī Maḥmūd Efendi  merḥūm ḫu-

lefāsından Muḳ‘ad Aḥmed Efendi ’den bī‘at ve ba‘de taḥṣīli’l-kemāl Ḳasṭamonı 

ḳaṣabasına  ḫalīfe-i ṭarīḳat naṣb itmişler idi. Bir müddetden ṣoñra dārü’l-mülk-i 

İstanbul ’a ‘avdet ve ‘ulemānuñ birinden iḥrāz-ı şeref-i mülāzemet eyleyüp ba‘de 

1 Ḫān H: -S.

2 “Salât ve selâm onun üzerine olsun.”

3 laṭīf S: luṭf-ı H.

tekmīli’l-medāris ḳırḳ aḳçe medreseden ma‘zūl iken biñ altmış bir Cumā-

de’l-āḫire’sinde1 Neffātī Şeyḫ Meḥemmed Efendi  yirine Monlā Kestel Medre-

sesi  ḫāricine ‘āric, altmış iki Ṣafer’inde Vānī ‘Alī Efendi  yirine maḥrūsa-i Üskü-

dar ’da Vālide Sulṭān Dārü’l-ḥadīẟi ’ne ḥareketle mübtehic olmışlar idi. Altmış 

yedi Şevvāl’inde terk idüp maḥrūsa-i merḳūmede Bülbülderesi  nām maḥallede 

bir zāviye binā eyleyüp irşād-ı ‘ibād üzere iken dārü’n-na‘īme irtiḥāl eyledük-

lerinde yirlerine maḫdūmları ṣāḥibü’t-terceme ḥażretleri cā-nişīn olmışlar idi. 

Lākin2 tekmīl-i ṭarīḳat-ı lāzıme-i meşīḫat olmaġın vālid-i keẟīrü’l-maḥāmid-

leri ḫulefāsından Fidāncı Şeyḫ Meḥemmed Efendi ’den aḫẕ-ı dest-i inābet ile 

tekmīl-i sülūk itdiler. Yetmiş sekiz Cumāde’l-ūlā’sında Ġafūrī Şeyḫ [319a] 
Maḥmūd Efendi  maḥlūlinden āsitāneye şeyḫ ta‘yīn olınup ebnā-yı ṭarīḳı ter-

biyet üzere iken biñ ṭoḳsan Receb’inde dār-ı fenādan rıḥlet ve ‘ālem-i bāḳīye 

‘azīmet itdüklerinde vālidleri civārında defn olındılar. Vefātlarına ber-vech-i 

ta‘miye bu gūne tārīḫ dinilmişdür: 

Naẓm

Düşdi bir tārīḫ-i zībā lafẓen ü ma‘nā aña

‘Āzim-i Ḥaḳḳ oldı biñ ṭoḳsanda ḳuṭbü’l-‘ārifīn3

Yirleri Şeyḫ Selāmī Efendi’ye tevcīh olındı. 

Şeyḫ-i mezbūr “Dīvītci-zāde Efendi”  dimekle mevsūm, fażīlet-i ‘ilmiyye ile 

mu‘allem, ẓāhir ü bāṭını müsellem, mu‘teḳad-i cumhūr, lāyıḳ-ı ẟenā-yı mevfūr 

idi.

Āẟārlarından Ṭālib  maḫlaṣı ile ilāhiyyātı u eş‘ārları vardur. Bu ilāhī güftā-

rındandur:

Naẓm

Yandum kül oldum ‘ışḳ meydānında

Ḳoḳar gül oldum ‘ışḳ meydānında

Gül idüm ṣoldum nūrıyla ṭoldum

Bilmezem n’oldum ‘ışḳ meydānında

1 Cumāde’l-āḫire’sinde S: Cumād H.

2 S 343b.

3 īĻĘאرđĤا ÕĉĜ هïĬאùĝĈ כĻÖ ىïĤاو ěè אزمĐ

‘Işḳ-ı Ḥaḳ geldi benligüm aldı

Bir adum ḳaldı ‘ışḳ meydānında

Bī-hūş olmışam ser-ḫoş olmışam

Medhūş olmışam ‘ışḳ meydānında

Aġlarum gülmem gözlerüm silmem

N’olduġum bilmem ‘ışḳ meydānında

Ṭālib de ḥayrān ‘ışḳ ile sūzān

Olmışdur giryān ‘ışḳ meydānında 

Ḳoca Muṣṭafā Paşa Şeyḫi es-Seyyid ‘Alā’ü’d-dīn Efendi 

eş-Şeyḫ es-Seyyid ‘Alā’ü’d-dīn ibnü’ş-Şeyḫ Ḥasan Necmü’d-dīn. Ṭabaḳa-i 

Sulṭān İbrāhīm Ḫānī  meşāyiḫında tercemeleri bu cerīdede merḳūm eş-Şeyḫ 

es-Seyyid Kirāmü’d-dīn Efendi  merḥūmuñ ṣınv-ı kihteri eş-Şeyḫ es-Seyyid 

‘Alā’ü’d-dīn Efendi 1 ḫıdmetleridür. Biñ on altı tārīḫinde ‘ālem-i şühūda vürūd 

idüp taḥṣīl-i ‘ulūm ve tekmīl-i levāzım-ı manṭūḳ u mefhūm itdükden ṣoñra 

Ḳoca Muṣṭafā Paşa Zāviyesi ’nde seccāde-nişīn-i meşīḫat olan ḫāl-i mükerrem-

leri Seyyid Meḥemmed Efendi ’den bī‘at ve tekmīl-i ṭarīḳat eyleyüp biñ elli bir 

senesi ḫilālinde birāder-i mihterleri sālifü’ẕ-ẕikr Kirāmü’d-dīn Efendi  maḥlū-

linden zāviye-i merḳūmede mekīn ve şeyḫ-i ṣāḥib-temkīn olmaġla ṭālibīni2 ir-

şād ve ‘ibād-ı sālikīne delīl-i rāh-ı reşād olmışlar idi. Altmış iki tārīḫinde ḥacc-ı 

Beytu’llāhi’l-Ḥarām  ve ziyāret-i ravża-i seyyidü’l-enām ‘aleyhi’ṣ-ṣalātü ve’s-selā-
ma3 ‘azīmet eyleyüp ba‘de’l-ḳufūl zāviyelerine vuṣūl ile ḳarār ve ārāyīş-i kürsī-i 

bülend-i‘tibār iken biñ ṭoḳsan bir Receb’inde vaḥşetgāh-ı fānīden sefer ve nüz-

hetgāh-ı cināna güẕer eyledüklerinde Ẕekī ‘Alī Efendi  bu gūne tārīḫ dimişdür:

Mıṣrā‘

Geçdi ḳuṭb-ı Ḥaḳ ‘Alā’ü’d-dīn Efendi Fātiḥa4

1 Efendi S: -H.

2 ṭālibīni S: ṭālibīn H. 

3 “Salât ve selâm onun üzerine olsun.”

4 įéÜאĘ یïĭĘا īŰïĤءاŻĐ ěè ÕĉĜ یïœŘ

Cāmi‘-i Şerīf sāḥasında vāḳı‘a türbe-i maḫṣūṣada defīn-i zīr-i zemīr ve yir-

lerine maḫdūm-ı mükerremleri es-Seyyid Nūrü’d-dīn Efendi  ḥażretleri seccā-

de-nişīn ve şeyḫ-i güzīn oldılar.

‘Azīz-i merḳūm kemāl-i ṣalāḥla mevsūm, pīr-i ‘ābid, merd-i mücāhid idi.

Zeyniyye Şeyḫi Meḥemmed Efendi 

eş-Şeyḫ Meḥemmed ibnü’ş-Şeyḫ Kemālü’d-dīn. Bu ṭabaḳa meşāyiḫı ‘idā-

dında ānifen tercemesi sebḳ iden maḥrūsa-i Burusa ’da meşāyiḫ-ı Zeyniyye’den 

Şeyḫ Kemāl Efendi ’nüñ dürr-i ṣadef-i vücūdı ve gevher-i kān-ı nesl-i mes‘ūdı 

Şeyḫ Meḥemmed Efendi’dür. Maḥrūsa-i merḳūmede ‘arṣa-i vücūda vuṣūl ve 

‘ālem-i şühūda duḫūl idüp sinn-i temyīze resīde olduḳda taḥṣīl-i ‘ilme him-

met ve vālid-i mācidlerinden inābet itmişler idi. Biñ yetmiş altı Şa‘bān’ında 

vālidleri maḥlūlinden maḥrūsa-i mezbūrede vāḳı‘a zāviye-i1 Zeyniyye’de bunlar 

cā-nişīnleri olup ‘ibādet ü ṭā‘ata müdāvim iken biñ ṭoḳsan bir Ẕi’l-ḳa‘de’sinüñ 

on yedinci güni ‘azm-i dārü’n-na‘īm eyleyüp zāviye-i merḳūme sāḥasında defn 

olındılar. Yirlerinde maḫdūmları Şeyḫ Meḥemmed Efendi  post-nişīn oldı.

Şeyḫ-i merḳūm ḥiṣṣemend-i ma‘ārif ü ‘ulūm, dervīş-nihād, nīk-nefs ü pāk-

i‘tiḳād idi.

Ḳā’imī Şeyḫ Ḥasan Efendi {Ḳā’imī} 

eş-Şeyḫ Ḥasan. Bosna Sarāyı ’ndan ẓuhūr ve āftāb-ı feyż-i ezelīden istifāża-i 

nūr-ı şu‘ūr idüp taḥṣīl-i ‘ilm [319b] ü ‘irfān ile vāṣıl-ı dil-ḫˇāh ve ṭarīḳ-ı sa‘ā-

det-refīḳ-ı ṣūfiyyeye rū-be-rāh olup meşāyiḫ-ı Ḫalvetiyye ’den Öziçeli Şeyḫ 

Muṣliḥü’d-dīn Efendi ’den inābet ve masḳaṭ-ı re’si olan belde-i meẕkūrede vāḳı‘a 

Silaḥdār Paşa Zāviyesi ’nde seccāde-nişīn-i ṭarīḳat olmış idi. Ba‘dehu ḳaṣaba-i 

İzvorniḳ’e seyāḥat ve anda iḳāmet eyleyüp bu ḥāl üzre sübḥa-şümār-ı eyyām u 

leyāl iken biñ ṭoḳsan bir senesi ḫilālinde intiḳāl ve ‘ālem-i ervāḥa isti‘cāl eyledi. 

‘Azīz-i mezbūr kerāmāt-ı ‘aliyye ile meşhūr, ‘ilm-i cifrde mahāreti ẓāhir ve 

ilāhiyyāt u eş‘ārda bī-naẓīr şā‘ir, te’ẟīr-i enfāsı nebtīz, ceẕbesi ġālib ‘azīz idi.

Āẟārlarından Ḳā’imī  maḫlaṣı ile ‘ilm-i cifrde Dīvān -ı belāġat-‘unvānları var-

dur. Bu birḳaç beyt andan nümūnedārdur:

1 S 344a.

Naẓm

Bi-ḥamdi’llāh bu demlerde bize tevfīḳ idüp Bārī

Ṣataşduñ ḫˇāceye ḥaḳḳā idelüm ḳutlu bāzārı

Ḥaḳa dā’im uyan cānlar sivā rengin yuyan cānlar

Anı bunda duyan cānlar ḳomadı vech-i astārı

Baṣar ḫalḳı görür dā’im baṣīret Ḥaḳ ile ḳā’im

Baṣar her dem olur nā’im baṣīret görmede yārı

İçerü gel gözüñ açup ṣuverden ẕātuña uçup

Bu ince köprüden geçüp seyir ḳıl vech-i Settār’ı 

Şeyḫ Muḥyī’d-dīn el-Burusevī 

eş-Şeyḫ Muḥyī’d-dīn. Maḥrūsa-i Burusa ’da ṣaḥn-ı vücūda vaż‘-ı ḳadem it-

megin “Burusevī Şeyḫ Muḥyī’d-dīn Efendi ” dimekle şöhret-şi‘ār ve bu maḫ-

laṣ-ı laṭīfi taḫallüṣ itmekle iftiḫār itmişlerdür. Diyār-ı Rūm-ı cennet-rüsūmdan 

Megri  nām ḳaṣabada meşāyiḫ-ı Ḫalvetiyye ’den mürşid-i kāmil ve muḥaḳḳiḳ-ı 

fāżıl Cāhidī Efendi ḫulefāsından Şeyḫ ‘Alī Efendi ’den taḳbīl-i yed-i inābet ve 

aḫẕ-ı varaḳ-pāre-i icāzetden ṣoñra masḳaṭ-ı re’si olan maḥrūsa-i merḳūmede 

ẕeyl-i cebelde Üçḳozlar  nām maḳām-ı nüzhet-fezāda bir cāmi‘-i bī-hemtā ve 

āsitāne-i mu‘allā ṭarḥ u binā idüp fuḳarā ile leylen ü nehāren meşġūl-i tevḥīd 

ü eẕkār iken:

Mıṣrā‘

1ÛùĬאüĳĨאì وا وئÉĨ لõĭĨ Û×ĜאĐ 

mażmūnı üzere biñ ṭoḳsan bir Ẕi’l-ḥicce’sinüñ yedinci gicesi ḍıyyıḳ marażın-

dan dem-beste olup ṭayy-ı naṭ‘-ı ḥayāt ve gūşe-gīr-i dārü’ṣ-ṣamt-ı memāt oldı. 

Zāviyeleri ḳurbinde medfūndur. Vefātına ḥālen ḳā’im-maḳāmları olan maḫ-

dūm-ı mükerremleri Şeyḫ ‘Abdī Efendi ’nüñ didügi tārīḫdür:

1 “Bizim son konağımız suskunların olduğu mezarlık vadisidir.”

Beyt

Didi naḳline beḳā dārına ‘Abdī tārīḫ

Gitdi cānı virüben ḳuṭb-ı zamān cānāna1 

Merḥūm-ı mezbūr riyāżet ü mücāhede ile meşhūr idi.

Āẟārından aḥvālü’ṭ-ṭarīḳ-ı ‘aliyye-i ṣūfiyyede Müşāhede  ve Tevḥīd-nāme  ve 

‘İbret-nümā  nām risāleleri vardur. 

Mevlānā-zāde Şeyḫ es-Seyyid ‘Abdü’l-ḥalīm Efendi 

eş-Şeyḫ es-Seyyid ‘Abdü’l-ḥalīm. Mevlānā Celālü’d-dīn-i Rūmī  neslinden 

Seyyid ‘Abdü’l-ḥalīm Efendi’dür. Sālik-i rāh-ı erbāb-ı ḥaḳīḳat ve vāḳıf-ı esrār-ı 

ṭarīḳat olup biñ yetmiş bir senesi ḫilālinde Şeyḫ Ḥüseyn Efendi maḥlūlinden 

āsitāne-i Mevlānā ’da cā-nişīn-i ‘izz ü temkīn olmışlar idi. Ṭoḳsan bir senesi ḥu-

dūdında terk-i tekyegāh-ı fānī ve ‘azm-i dārü’n-na‘īm-i cāvidānī eyleyüp yirleri 

veled-i necībleri Seyyid Bustān Efendi ’ye erzānī görildi. 

Şeyḫ-i mezbūr kemāl-i ‘irfān ile meşhūr, ṣāliḥ ü ṣāfī-fu’ād,2 mü’min-i pāk-

i‘tiḳād idi.

eş-Şeyḫ Sa‘īdā 

eş-Şeyḫ Sa‘īdā . Diyār-ı Buḫārā'dan ẓuhūr ve āftāb-ı feyż-i ezelīden istifāża-i 

nūr-ı şu‘ūr eyleyüp ṭarīḳa-i Naḳş-bendiyye  meşāyiḫı ile ṣoḥbet ve kibāruñ bi-

rinden aḫẕ-ı dest-i inābet itmişler idi. Bir müddetden ṣoñra arzū-yı seyāḥat ve 

cānib-i Rūm’a ‘azīmet itmekle dārü’l-mülk-i İstanbul ’a vuṣūl ve civār-ı Ḥażret-i 

Ebā Eyyūb-i Enṣārī ’de bir menzile duḫūl idüp birḳaç sene iḳāmet ve ‘ulemā-yı 

Rūm ile ṣoḥbet eylediler. Ba‘dehu vaṭan-ı aṣlīlerine ric‘at ve yirlerinden ḥareket 

eyleyüp ṭayy-ı merāḥil ve ḳaṭ‘-ı menāzil iderek diyār-ı Baṣra ’ya dāḫil ve biñ 

ṭoḳsan iki senesi ḥudūdında rūḥ-ı revānı a‘lā-yı ‘illiyyīne vāṣıl olduḳda [320a] 
belde-i merḳūmede medfūn ve nişāngāh-ı tīr-i du‘ā-yı ehl-i derūn oldılar. 

Şeyḫ-i mezbūr ṣalāḥ u taḳvā ile meşhūr, ehl-i ‘ilm ü ṣāḥib-i ma‘rifet, mecma‘u’l-

baḥreyn-i şerī‘at u ḥaḳīḳat idi.

1 įĬאĬאä אنĨز ÕĉĜ īÖوóĺو ĵĬאä ىïÝכ
2 S 344b.

Āẟārlarından zebān-ı Fürs’de Dīvān -ı belāġat-‘unvānları vardur. Bu iki beyt 

andan nümūnedārdur:

Naẓm

اóđÜ ÛýřĬض ïűøóĬه ħĭíø را
آõì Õűøان راه ïŰïĬه ħĭĩŒ را

ĳąĐم ì óŊ įĩİאر Ĩ ĳŒאĳÖ ůİد اĨא
ì ïĥíĬ õŘóİאر ħĬïÖ ěĥđÜ را1

Ders-i ‘Ām Çelebi   [Meḥemmed]

eş-Şeyḫ Meḥemmed ibnü’ş-Şeyḫ ‘Alī. Dārü’s-salṭanati’l-‘aliyye  maḥmiy-

ye-i Ḳosṭanṭıniyye ’de Bālī Paşa Cāmi‘-i Şerīfi şeyḫi ‘Alī Efendi ’nüñ maḫdūm-ı 

rūşen-güheri ve ferzend-i feżā’il-güsteri “Ders-i ‘Ām Çelebi” dimekle şehīr 

Meḥemmed Efendi ḫıdmetleridür. Ḳırḳ üç tārīḫinde ṣaḥn-ı sarāy-ı ‘āleme 

ḫırām idüp ‘ulemā-yı a‘lāmdan Fāżıl Monlā Çelebi  ve Uzun Ḥasan Efendi  ve 

Müfettiş Süleymān Efendi  ve Sulṭān Meḥemmed Ḫān Cāmi‘-i Şerīfi  vā‘iẓi Velī 

Efendi ḫıdmetlerinden taḥṣīl-i envā‘-ı ‘ulūm ve tekmīl-i enḥā-yı ādāb u rüsūm 

eyledükden ṣoñra ba‘ż-ı cevāmi‘de ‘aḳd-i meclis-i ders ü ifāde itmekle “Ders-i 

‘Ām Çelebi”  ‘unvānıyla şöhret-dāde olmışlar idi. Ba‘dehu ṭarīḳ-ı meşīḫate 

sülūk idüp Orta Cāmi‘i  va‘ẓiyyesi iḥsān olındı. Biñ seksen iki Ẕi’l-ḳa‘de’sinde 

Boġuḳ ‘Abdu’llāh Efendi  yirine Sulṭān Selīm-i Ḳadīm Cāmi‘-i Şerīfi  kürsīsine 

terfī‘ ile tevḳīr, ṭoḳsan Rebī‘ü’l-evvel’inde Bolbolcı-zāde ‘Abdü’l-kerīm Efendi  

yirine Cāmi‘-i Ebu’l-fetḥ Sulṭān Meḥemmed Ḫān ’da kürsī-nişīn-i va‘ẓ u teẕkīr 

oldılar. Ṭoḳsan beş Ṣafer’inde ‘azm-i dārü’n-na‘īm-i cinān ve ‘ālem-i ‘uḳbāya 

revān olduḳlarında maḥlūl olan va‘ẓiyyeleri el-Ḥāc Evḥad şeyḫi Seyyid Ḥüseyn 

Efendi ’ye şāyān görildi. Ṭopḳapusı  ḫāricinde Ḳāḍī-zāde Meḥemmed Efendi  

merḥūm  civārlarında defn olındılar. 

1 “Saldırı parmağı benim sözüme ulaşmış değildir.

 Yolun sonbaharının felaketi benim bahçemi görmüş değildir.

 Tüm uzuvlarımda balığınki gibi kılçıklar vardır amma

 (Dünyaya) Bağlılık dikenleri asla bedenime batmaz.”

Şeyḫ-i mezbūr ‘ilm ü fażlla meşhūr, ‘ālim ü ‘ābid, mütevekkil ü zāhid, ‘īş-i 

sīr ile ḳāni‘, ḥalīm ü selīm ü mütevāżi‘, nefsine ġālib, ḥuṭām-ı dünyādan mü-

tecānib, nādire-i edvār, ferīde-i ṣadef-i rūzgār idi.

Himmet Efendi {Himmet} 

eş-Şeyḫ Himmet ibn el-Ḥāc ‘Alī Merdān. Vilāyet-i Bolı ’dan ẓuhūr ve taḥṣīl-i 

isti‘dād u şu‘ūr eyleyüp biñ on sekiz tārīḫinde dārü’l-mülk-i İstanbul ’a ḳudūm 

itdükde ‘alā-ḥasebi’r-rüsūm ḥareket ve Seyrek-zāde Seyyid Yūnus Efendi  ḫıd-

metlerinden iktisāb-ı şeref-i mülāzemet itmişler idi. Medāris-i resmiyyeye vāṣıl 

ve ḳırḳ aḳçe medreseye nā’il ve andan daḫı munfaṣıl olduḳdan ṣoñra nīme-i 

rāhdan semt-i āḫara ‘aṭf-ı ‘inān-ı ‘azīmet ve hem-rāhī-i tevfīḳ ile sālik-i ṭarīḳ-ı 

Ḥaḳ olmaġa himmet itmekle küberā-yı meşāyiḫ-ı ṭarīḳa-i Ḫalvetiyye ’den Be-

zirci-zāde1 Şeyḫ Meḥemmed Efendi ḫalīfesi Şeyḫ Ḥüsāmü’d-dīn Efendi ’den 

bī‘at ve tekmīl-i ṭarīḳat itdüklerinden ṣoñra ṣıla-i raḥm içün Bolı ḳażāsına rıḥ-

let ve ṭarīḳa-i Bayramiyye  meşāyiḫından Bolevī el-Ḥāc Aḥmed Efendi  nām 

pīr-i kāmilden inābet ve ba‘de’s-sülūk cenāblarından nā’il-i ḫilāfet oldılar. Bir 

müddetden ṣoñra defterdār-ı sābıḳ İbrāhīm Efendi  nām ṣāḥibü’l-ḫayr Yeñi-

bāġçe  ḳurbinde bunlar içün bir zāviye binā idüp anda ‘ibādāt ü ṭā‘āta meşġūl 

olmışlar idi. Biñ elli bir senesi ḫilālinde Ḳāsım Paşa Cāmi‘-i Şerīfi ’nde kür-

sī-nişīn-i va‘ẓ u teẕkīr olup seksen tārīḫinde va‘ẓiyye-i meẕkūreyi veled-i necīb-

leri Şeyḫ ‘Abdu’llāh Efendi ’ye ḳaṣr-ı yed itmişler idi. Ṭoḳsan senesi ḥudūdın-

da maḫdūm-ı mükerremleri müşārun ileyh Şeyḫ ‘Abdu’llāh Efendi ḥażretleri 

Ḫalīl Paşa Cāmi‘-i Şerīfi  va‘ẓiyyesine naḳl olınduḳlarında Ḳāsım Paşa Cāmi‘-i 

Şerīfi [320b] va‘ẓiyyesi ẟāniyen bunlara tevcīh olındı. Sene-i meẕkūre evāḫi-

rinde ḥüsn-i iḥtiyārlarıyla İstanbul ’da Dāvūd Paşa  Cāmi‘-i Şerīfi vā‘iẓi Ḳāsım 

Paşalı Şeyḫ Efendi  ile va‘ẓiyye-i meẕkūreye tebdīl eylediler. Bu ḥāl üzere Dāvūd 

Paşa Cāmi‘-i Şerīfi ’nde kürsī-nişīn-i va‘ẓ u naṣīḥat ve irşād-ı ṭālibīne himmet 

ile ḥalḳa-bend-i cem‘iyyet iken biñ ṭoḳsan beş Ṣafer’inüñ on altıncı ẞülāẟā 

güni rıḥlet ve ‘ālem-i ervāḥa ‘azīmet eyleyüp yirlerine maḫdūm-ı mükerrem-

leri Şeyḫ ‘Abdu’llāh Efendi ḥażretleri seccāde-nişīn-i meşīḫat oldı. Üsküdar ’da 

1 S 345a.

Bezirci-zāde Efendi Türbesi ’nde şeyḫleri civārında medfūn ve sāl-i intiḳāllerine 

veled-i necībleri sālifü’ẕ-ẕikr Şeyḫ ‘Abdu’llāh Efendi ḥażretleri ber-vech-i ta‘mi-

ye didügi tārīḫ-i mevzūndur:

[Beyt]1 

Didi biri ye’s ile nāle-i cānkāh idüp 

Fevtine tārīḫdür ḫātime-i evliyā2

‘Azīz-i mezbūr zühd ü ṣalāh ile meşhūr, vā‘iẓ ü müẕekkir, muḥaddiẟ ü mü-

fessir, maẓanne-i kerāmet, pīr-i ṣāḥib-himmet idi.

Āẟārlarından muḥaḳḳiḳāne ilāhiyyāt u eş‘ārları vardur. Bu ebyāṭ güftārla-

rındandur:

Naẓm

Sivādan ḳalbüñi pāk it göñül mir’āt-ı Raḥmān’dur

Ṣafādan sīneñi çāk it göñül mir’āt-ı Raḥmān’dur

Ve lehu

Nār-ı ‘ışḳa yanmayanlar nūr-ı Raḥmān bulmadı

Varlıġından geçmeyenler sırr-ı Sübḥān bulmadı

Aḥvel olup ikilikden vaḥdete irişmeyen

‘Ucb idüp kendin görenler kāmil insān bulmadı

Mübtelā-yı ‘ışḳ olanlar derde dermān bulmadı

Ol ṭabībe irmeyenler derde dermān bulmadı

Bī-vücūd olup göñülden sürmeyen[ler] me’mūnı

Ḫāke yeksān olmayınca baḥr-i ‘ummān bulmadı

Ehl-i Ḥaḳḳ’ı münkir iken aña Himmet n’eylesün

Şirki sürmeyen aradan kāmil insān bulmadı

1 Metinde “Mıṣrā‘”

Ü įĭÜĳĘאرïíĺر ìאħÜۀ اوűĤא 2

Ve lehu

Göñül ‘ışḳuñ ile bir yana döndi

Ṣafādan sīneler ‘ummāna döndi

Ḳurulsun meclis-i ‘uşşāḳ yir yir

Dü çeşmüm mest oluben ḳana döndi

Sürülsün meclis-i ehl-i ḥaḳīḳat

Ezel bezminde çün peymāna döndi

Fiġānum gülşen içre ‘andelībüñ

Seḥerde itdügi efġāna döndi

Erenlerden irişdi bize Himmet

Gedālar ḳalmayup şāhāna döndi 

eş-Şeyḫ ‘Abdu’llāh Efendi 

eş-Şeyḫ ‘Abdu’llāh. Maḥrūsa-i Burusa ’dan nümāyān ve sālik-i ṭarīḳ-ı taḥṣīl-i 

‘ilm ü ‘irfān olup esātiẕe-i ‘aṣrdan Mu‘īd-zāde Meḥemmed Efendi  ve Ḥāfıẓ-zā-

de Aḥmed Efendi  ve Baldır-zāde Şeyḫ1 Meḥemmed Efendi ’den telemmüẕ ve 

ḳand-i mu‘ād-ı ifādelerinden teleẕẕüẕ itdükden ṣoñra Baldır-zāde2 Efendi ile 

‘aḳd-i peyvend-i muṣāheret ve Şeyḫü’l-İslām Ḳara Çelebi-zāde ‘Abdü’l-‘azīz 

Efendi ’den nā’il-i şeref-i mülāzemet olmış idi. Devr-i medāris-i resmiyye ile 

ḳırḳ aḳçe medreseye mevṣūl ve andan daḫı ma‘zūl olduḳdan ṣoñra va‘ẓ u 

naṣīḥat semtine sālik olup maḥrūsa-i merḳūmede Ḥiṣār Cāmi‘i ’nde ḫıdmet-i 

imāmet ü ḫiṭābet ve Cāmi‘-i Kebīr ’de va‘ẓ u naṣīḥatle meşġūl iken biñ ṭoḳsan 

beş tārīḫinde meserret-ḫāne-i bihişt-i berīne intiḳāl itmegin Umūr Beg Cā-

mi‘i  ḳurbinde mütevārī-i ḫāk-i mezār-ı raḥmet-medārdur. Vefātlarına Bādin-

cānī-zāde ‘Abdu’llāh Efendi  bu gūne tārīḫ dimişdür:

Mıṣrā‘

İtdi ‘Abdu’llāh Efendi ‘azm-i dergāh-ı İlāh3

1 S 345b.

2 Baldır-zāde H: Baldır-zāde Şeyḫ S.

3 įĤم درכאه اõĐ ىïĭĘا ųا ï×Đ ىïÝĺا

Merḥūm-ı mezbūr zühd ü taḳvā ile meşhūr, vā‘iẓ-i ‘aẕbü’l-beyān, nāṣiḥ-i 

faṣīḥü’l-lisān idi.

Nefesanbārı Ẕākir eş-Şeyḫ ‘Oẟmān Efendi 

eş-Şeyḫ ‘Oẟmān. ‘Andelīb-i ḫoş-elḥān-ı vücūdı belde-i Ḳayṣeriyye ’den 

ẓuhūr u ‘ıyān ve ḫırāmān-ı gülşen-i cihān olup sālifü’ẕ-ẕikr Abaza şeyḫi es-Sey-

yid ‘Abdü’r-raḥīm Efendi’nüñ ẕākirbāşısı olmaġla biñ ḳırḳ [321a] dört tārīḫin-

de ma‘ān Üsküdar ’a gelmişler idi. Şeyḫ-i mezbūr maẓhar-ı ḳahr-ı sulṭān-ı dehr 

olduḳda bunlar Üsküdar’da Vālide Sulṭān Medresesi ’nde ḳarār-dāde iken ‘um-

detü’l-meşāyiḫı’l-‘iẓām ḳuṭbü’l-vāṣılīn Şeyḫ ‘Abdü’l-aḥad en-Nūrī Efendi ’ye 

intisāb ve şeref-i bī‘atlerin iktisāb eyleyüp himmet-i ‘azīz ile Bustān-zāde Yaḥyā 

Efendi ’den mülāzım ve ṭarīḳ-ı tedrīse ‘āzim olup devr-i medāris-i mu‘tāde ile 

ḳırḳ aḳçe medreseye vāṣıl ve andan daḫı munfaṣıl olduḳdan ṣoñra masḳaṭ-ı 

re’sleri olan belde-i meẕkūrede Ṣāḥibiyye Medresesi  buḳ‘alik ile tevcīh olınup 

ba‘dehu yirlerinde ḫāric i‘tibārı daḫı olınmış idi. Dimāġına nesīm-i fenā vezān 

ve gülşen-i āmāli mübtelā-yı ḫazān olmaġın ṭarīḳden ferāġat ve Üsküdar’da 

Şemsī Paşa Cāmi‘i ’nde vā‘iẓ ve zāviyesinde seccāde-nişīn-i meşīḫat olmış 

idi. Bir müddetden ṣoñra maḥmiyye-i İstanbul ’da Tercemān Yūnus Zāviyesi  

ve cāmi‘-i şerīfi va‘ẓiyyesi maḥlūl olmaġla bunlara iḥsān olınup bu ḥāl üzere 

ma‘lūm-ı ‘ulemā vü eşrāf ve ṣīt u ṣadā-yı iştihārı ṭanīn-endāz-ı mesāmi‘-i eṭrāf 

iken biñ ṭoḳsan beş Rebī‘ü’l-āḫir’inde intiḳāl ve ‘ālem-i ervāḥa irtiḥāl eyle-

yüp zāviye-i meẕkūrede Şeyḫ ‘Ömer Efendi  civārında defn olındı. Şeyḫ Naẓmī 

Efendi  merḥūm bu gūne tārīḫ dimişdür:

Mıṣrā‘

Vāh uçdı bülbül-i tevḥīd cennet bezmine1

Maḥlūl olan zāviyeleri Şeyḫ ‘Īsā Efendi ’ye tevcīh olındı.

Şeyḫ-i merḳūm ḥiṣṣedār-ı ma‘ārif ü ‘ulūm, va‘ẓında leṭāfet, nefesinde ḫalā-

vet, ḫoş-ṣoḥbet ü germ-ülfet, ṣāḥib-i şecā‘at, meclis-i tevḥīdüñ bülbül-i gūyā-

sı, ṭarīḳ-ı Ḥaḳḳ’uñ bīnāsı, Dāvūdī-bülend nefesine ḫavāṣṣ u ‘avām müştāḳ ve 

taḳsīm ü ilāhīsine ehl-i tevḥīd ‘uşşāḳ, nefesi leẕīẕ ü bülend ü vāfir, ṭarz u ṭavrı 

1 įĭűĨõÖ Ûĭä ïűèĳÜ ģ×ĥÖ یïŒواه او

ḫūb u nādir olduġından “Nefesanbārı ” diyü şöhret-şi‘ār-ı nādire-i rūzgār idi.

Āẟārlarından maḫlaṣdan ‘ārī ilāhiyyāt u eş‘ārları vardur. Bu ilāhī güftārla-

rındandur:

Naẓm

Żiyālar virdi nūrıyla dil ü cāna seḥer ẕikri

Ṣafālar baḫş idüp vaṣl itdi Sübḥān’a seḥer ẕikri

Seḥerde bülbül-i şūrīdeveş efġāna başlatdı

Göñül mülkini döndürdi gülistāna seḥer ẕikri

İrişdi bir ḫaber ilhām-ı Mevlā’dan dil [ü] cāna

Ki vāḳıf eyledi esrār-ı sulṭāna seḥer ẕikri1

Giceler ṣubḥa dek zār it gözüñ yaşın revān eyle

Dilerseñ döndüre derdüñi dermāna seḥer ẕikri

Ḫudā ḥaḳḳı benüm ‘ömrüm ki bir özge ṣafādur bu

Sebebdür rāh-ı taḥḳīḳ içre ‘irfāna seḥer ẕikri

Bi-ḥamdi’llāh ḫalāṣ idüp ‘anāṣır bend [ü] bāġından

Müyesser ḳıldı vuṣlat Derviş ‘Oẟmān’a seḥer ẕikri 

eş-Şeyḫ Ṣun‘u’llāh el-Celvetī 

eş-Şeyḫ Ṣun‘u’llāh. Masḳaṭ-ı re’si belde-i Amāsiyye  olan Şeyḫ Ṣun‘u’llāh 

Efendi’dür. Evā’il-i ḥālinde vālī-i Mıṣr  olan ‘Ömer Paşa ’nuñ imāmeti ḫıdme-

tinde olup ba‘dehu taḥṣīl-i ‘ilm içün maḥmiyye-i Edrine ’de ba‘ż-ı medāris-i 

celīlede ḳarār itdükden ṣoñra maḥmiyye-i İstanbul ’da ṭarīḳa-i Celvetiyye  meşā-

yiḫından “Atbāzārı  Şeyḫi” dimekle şehīr ṣāḥibü’t-teṣānīfi’r-rā’iḳa ve’t-te’līfāti’l-

fā’iḳa es-Seyyid ‘Oẟmān Efendi  dā’iresinde silsile-bend-i bī‘at ve niçe müddet 

cārū-keş ḫıdmeti olup hezār sa‘y ü ictihāddan ṣoñra mücāzen maḥrūsa-i Bu-

rusa ’da Na‘l-bend-zāde Maḥallesi ’nde cā-nişīn-i meşīḫat iken biñ ṭoḳsan beş 

1 S 346a.

tārīḫinde bi-ṣun‘-ı Ḫudā bu dār-ı ġurūrdan sarāy-ı sürūra irtiḥāl idüp Bıñarba-

şı maḳbere sinde Şeyḫ Üftāde Efendi  fuḳarāsı miyānında üftāde-i ḫāk-i mezār-ı 

maġfiret-medārdur.

Merḥūm-ı mezbūr ‘ilm ü ‘irfān ile meşhūr, eṭvār-ı Celvetī’ye ‘ārif ve ‘ilm-i 

ta‘bire vāḳıf olup ‘Arabāne āvāz-ı ḫūb ile tilāveti ve ḫaṭṭ-ı ta‘līḳ-ı laṭīf ile ḫaylī 

ḫoş-kitābeti var idi.

Mıṣrā‘

Ḫudā nūrıyla memlū ide ḳabrin

Ḳulaḳsız İmāmı eş-Şeyḫ Meḥemmed Efendi 

eş-Şeyḫ Meḥemmed. Vilāyet-i Anaṭolı ’dan [321b] ẓuhūr ve taḥṣīl-i ‘ilm ü 

‘irfāna ṣarf-ı nuḳūd-ı sinīn ü şühūr eyleyüp dārü’l-mülk-i İstanbul ’a hicret ve 

civār-ı salṭanat-ı ‘aliyyede Ḳāsım Paşa’da Ḳulaḳsız Mescidi ’nde imām olmaġla 

“Ḳulaḳsız İmāmı ” dimekle şöhret bulmış idi. Bir müddetden ṣoñra maḥmiy-

ye-i İstanbul’da Ḫalīl Paşa Cāmi‘-i Şerīfi  va‘ẓiyyesi sezā görilüp biñ ṭoḳsan Re-

bī‘ü’l-evvel’inde “Ders-i ‘Ām Çelebi ” dimekle şehīr Şeyḫ Meḥemmed Efendi yi-

rine Sulṭān Selīm Ḫān Cāmi‘-i Şerīfi  va‘ẓiyyesine naḳlle taḥṣīl-i ‘izz ü şān itmişler 

idi. Ol ma‘bed-i laṭīfde ḥalḳa-bend-i cem‘iyyet ve güher-niẟār-ı va‘ẓ u naṣīḥat 

iken biñ ṭoḳsan beş tārīḫinde ‘ālem-i ‘uḳbāya irtiḥāl itdüklerinde maḥlūl olan 

va‘ẓiyyeleri Atbāzārī eş-Şeyḫ es-Seyyid ‘Oẟmān Efendi ’ye intiḳāl eyledi.

Şeyḫ-i mezbūr feżā’il-i celīle ile meşhūr, ehl-i taḳvā ve müteverri‘, tābi‘-i 

sünnet ve müteşerri‘ idi.

eş-Şeyḫ es-Seyyid Meḥemmed el-Vānī Efendi 

eş-Şeyḫ es-Seyyid Meḥemmed bin Bistām. Belde-i Vān  eyāletinden ṭāli‘ ü 

dıraḫşān ve “Vānī Efendi” ‘unvānıyla meşhūr-ı ‘ālemiyān olan Şeyḫ es-Seyyid 

Meḥemmed Efendi’dür. Resīde-i rütbe-i isti‘dād ve vāṣıl-ı derece-i ‘aḳl-ı müs-

tefād olduḳlarında taḥṣīl-i ‘ilm ü ‘irfāna ‘azīmet ve büldān-ı ‘Acem ’i seyāḥate 

niyyet idüp ibtidā Tebrīz ’e dāḫil ve andan Ḳarabāġ-ı Gence ’ye vāṣıl olup Monlā 

Nūrü’d-dīn  ve Ḳarabāġī ‘İsmāīl Efendi  ve Veliyyü’d-dīn Efendi  ve Meḥemmed 

‘Abdü’l-mü’min Efendi  ḫıdmetlerinüñ pīşgāh-ı feżā’il-penāhlarından deryūze-

ger-i le’ālī-i fehm ü itḳān itdükden ṣoñra Erzenü’r-rūm ’a revān olmışlar idi. Biñ 

altmış ṭoḳuz Ẕi’l-ḥicce’sinde vezīr-i kişver-güşā Köprili-zāde Fāżıl Aḥmed Paşa  

Erzenü’r-rūm  eyāletine vālī ve düstūr-ı celīlü’l-ma‘ālī olup medīne-i mezbūre-

ye vāṣıl ve ṣāḥibü’t-terceme ile germ-ülfet ve beynehümāda kemāl-i maḥabbet 

ḥāṣıl olmış idi. Yetmiş iki Rebī‘ü’l-āḫir’inde ṣadr-ı a‘ẓam olduḳlarında bunları 

maḥrūsa-i Edrine ’ye da‘vet ve şevketlü pādişāh-ı zamān Sulṭān Meḥemmed 

Ḫān  ḥażretlerine terbiyet itmeleriyle maẓhar-ı iltifāt-ı bī-nihāyeleri oldı. Yetmiş 

altı Rebī‘ü’l-āḫir’inde İstanbul ’da1 Vālide Sulṭān Cāmi‘-i Şerīfi  tamām olduḳda 

va‘ẓiyyesiyle ikrām olındılar. Ṭoḳsan dört tārīḫinde Ṣadr-ı A‘ẓam Merzifonī 

Muṣṭafā Paşa  ile ma‘an Peç Seferi ’ne revān olup ṣūret-i ‘aks-i maṭlūb nümāyān 

ve cümle Devlet-i ‘Aliyye erbābında kemāl-i perīşānī ẓāhir ü ‘ıyān olmaġla Ed-

rine’ye ‘avde me’ẕūn, ba‘dehu maḥrūsa-i Burusa ’da Kestel nām ḳaryede vāḳi‘ 

çiftliklerine varmaġa ruḫṣat-yāfte-i hümāyūn olmış idi. Ol mevżi‘de āsūde-ḥāl 

ve güẕārende-i eyyām u leyāl iken biñ ṭoḳsan altı Ẕi’l-ḳa‘de’sinüñ on üçinci 

yevm-i Cum‘a’da ‘araż-ı maraż sebebiyle terk-i daġdaġa-i cihān ve ‘azm-i nüz-

hetgāh-ı cāvidān idüp ḳarye-i mezbūrede medfūn-ı daḫme-i fenā ve mütevārī-i 

ḫāk-i pāk-i ‘anbersā oldılar. Maḥlūl olan Vālide Sulṭān2 Cāmi‘-i Şerīfi  va‘ẓiyyesi 

maḫdūm-ı ẟānīleri Seyyid Maḥmūd Efendi ’ye iḥsān olındı.

Şeyḫ-i mezbūr “Vānī Efendi ” dimekle meşhūr, mihr-i sipihr-i ‘ilm ü ‘irfān, 

ḫurşīd-i āsmān-ı deḳā’iḳ-ı taḥḳīḳ u īḳān, mecma‘u’l-baḥreyn-i ‘ilm ü ‘amel, 

ḫātime-i eslāf-ı ‘ulemā-yı kümmel, her fende māhir, ḥall-i ġavamıż-ı ‘ulūma 

ḳādir, cāmi‘ü’l-fürū‘ ve’l-uṣūl, şāmilü’l-ma‘ḳūl ve’l-menḳūl, ḫızāne-i ḥāfıẓası 

menba‘-ı fevā’id ü nevādir, ‘ulūm-ı şettāda maḥfūẓātı vāfir idi.

Āẟār-ı ‘ilmiyyelerinden tefsīr-i naẓm-ı kerīmde ‘Arā’is-i Ḳur’ān  nām kitāb-ı 

müsteṭābları olduġından mā‘adā Ḫulāṣatü’t-tefāsīr  ve Ḥāşiye-i Mecmū‘-ı Eḳāvil  
ve Kitābu Mebde’ ü Me‘ād Ehli’l-fesād  ve Fī’d-da‘avāt A‘māli’l-yevm ve’l-leyle  ve 

Risāle fī-külli Fünūn-ı Şettā  nām te’līf-i laṭīfleri vardur. 

Āẟār-ı ḫayriyyelerinden sālifü’ẕ-ẕikr Kestel  nām ḳaryede [322a] bir cāmi‘-i 

laṭīf-i dil-nişīn ve ma‘bed-i güzīn-i mü’minīn ve bir medrese-i celīle-i nüz-

het-efzā ve ‘imāret-i laṭīfe-i fuḳarā vü żu‘afā binā, civār-ı salṭanat-ı ‘aliyyede 

bālā-yı ḳarye-i Çengāl ’de vāḳi‘ iḥyā-kerdeleri olan maḥalde ki bir cāmi‘-i şerīf-i 

dil-güşā ve bir ḥücerāt-ı ‘adīdeyi muḥteviyye medrese-i ‘ibret-nümā iḥdāẟ it-

mişlerdür. el-Ān “Vānī Efendi Ḳaryesi ” dimekle meşhūrdur.

1 S 346b.

2 Sulṭān S: -H.

Ḳarabaş ‘Alī Efendi 

eş-Şeyḫ ‘Alī. Vilāyet-i Anaṭolı ’da Sivas  sancaġına tābi‘ ‘Arabgīr  ḳaṣabasından 

neş’et, ba‘dehu belde-i Ḳasṭamonı ’ya hicret eyleyüp meşāyiḫ-ı Ḫalvetiyye ’den 

Ḳasṭamonī Şa‘bān Efendi Zāviyesi ’nde seccāde-nişīn-i meşīḫat olan Çorumlı 

Şeyḫ İsmā‘īl Efendi ’den inābet, ba‘dehu anlaruñ ḫalīfesi Ḳasṭamonī Muṣṭafā 

Efendi ’den tekmīl-i ṭarīḳat itmişler idi. Bir müddet ḫıdmetlerinde mekīn ol-

duḳlarından ṣoñra Melen  ḳaṣabasına ḫalīfe naṣb u ta‘yīn buyurdılar. Ba‘de 

zamān Ḳalafat  nām ḳaryeye revān ve neşr-i ḫulefā itmekle taḥṣīl-i nām ü şān 

itdiler. Biñ seksen tārīḫinde medīne-i Üsküdar ’a vāṣıl ve Rūm Meḥemmed 

Paşa Cāmi‘-i Şerīfi ’ne dāḫil olup ol maḥalde ḳarār iḫtiyār eyleyüp seksen beş 

senesi ḫilālinde Şeyḫ Meḥemmed Efendi maḥlūlinden medīne-i merḳūmede 

vāḳı‘a Vālide-i ‘Atīḳ Zāviyesi  iḥsān olındı. Ṭoḳsan Şa‘bān’ında ba‘ż-ı nā-sezā 

kelimāt isnādıyla Limni  cezīresine nefy ü iclā ve zāviyeleri Bolbolcı-zāde Şeyḫ 

‘Abdü’l-kerīm Efendi ’ye sezā görildi. Ṭoḳsan altı tārīḫinde me’ẕūnen ḥacc-ı 

Beytu’llāhi’l-Ḥarām ’a niyyet ve ziyāret-i ravża-i Resūlu’llāh ‘aleyhi’ṣ-ṣalātü 
ve’s-selāma1 ‘azīmet itmişler idi. Ba‘de edā’i’n-nüsük cānib-i Mıṣr ’a ‘avdet eyle-

yüp ṭoḳsan yedi Ṣafer’inüñ ikinci Cum‘a güni Ḳal‘a-i Naḫl  nām mevżi‘e dāḫil 

ve mizāclarınuñ inḫirāfı sebebiyle rūḥ-ı revānı ‘ālem-i ervāḥa vāṣıl oldı. Mevżi‘-i 

merḳūmda Şeyḫ Meḥemmed-i Ġaznevī Türbesi 2 civārında defn olındılar.

Şeyḫ-i mezbūr fażīlet-i ‘ilmiyye ile meşhūr, vecīh ü vaḳūr, ẓāhir ü bāṭını 

ma‘mūr, mürşid-i kāmil ü müteşerri‘, ‘ābid ü zāhid ü müteverri‘, “Ḳarabaş Şeyḫ 

‘Alī Efendi ” dimekle3 şehīr ve bu ‘unvānla ma‘lūm-ı ṣaġīr ü kebīr olmışlar idi.

Āẟār-ı ‘ilmiyyelerinden Şeyḫ-i Ekber  ḥażretlerinüñ Füṣūṣü’l-ḥikem ’ini şerḥ 

itdüklerinden mā‘adā Ṭarīḳat-nāme  ve Ta‘bīr-nāme  nām te’līfleri vardur.

Ayaṣofıyya Ḫaṭībi4 Şeyḫü’l-ḳurrā Şa‘bān Efendi 

eş-Şeyḫ Şa‘bān bin Muṣṭafā bin ‘Abdu’llāh. Vālid-i mācidleri Bosna Sarā-

yı  ḳurbinde bir ḳaryeden ẓuhūr idüp dārü’l-mülk-i İstanbul ’a ḳudūm ve 

Ḳumḳapu  semtinde tezevvüc ü te’ehhül itmekle nā’il-i maḳṣūd u merūm ol-

mış idi. Bunlar biñ on altı Şa‘bān’ında zīver-i çemen-i ṣuffe-i vücūd ve vāṣıl-ı 

1 “Salât ve selâm onun üzerine olsun.”

2 S 347a.

3 dimekle H: -S.

4 Ayaṣofıyya Ḫaṭībi S: -H.

bezmgāh-ı meşhūd olup ba‘de taḥṣīli’l-isti‘dād şeyḫü’l-fenn-i ‘ilm-i ḳırā’at olan 

Evliyā Meḥemmed Efendi ’ye ḫıdmet ve sā’ir ‘ulemādan aḫẕ-ı envā‘-ı ‘ulūm 

u ma‘rifet idüp niçe zamān şem‘-i cān-güdāz-ı miḥrāb-ı taḥṣīl ve ḳandīl-i ci-

ger-sūz-ı ḫānḳāh-ı sa‘y-i cemīl olduḳdan ṣoñra ḥażīż-i istifādeden nā’il-i evc-i 

ifāde olup ‘aḳd-i meclis-i ders-i ‘ām ve ta‘līm-i vücūhāt-ı kelām-ı Melik-i ‘Allām 

itmekle ṣīt-i iştihārı ‘ālem-gīr ve ṣadā-yı i‘tibārı ṣabā-mesīr olduḳda Ḳadırġa 

Limanı ’nda vāḳı‘a Meḥemmed Paşa Cāmi‘i ’nde imām ve muḳtedā-yı enām 

oldılar. Mertebe-i fażīletleri meşhūd-ı ṣaġīr ü kebīr olmaġın ḫıdmet-i imāmet-i 

Cāmi‘-i Ebu’l-fetḥ Sulṭān Meḥemmed Ḫān  ile tevḳīr olındılar. Ba‘dehu Ḫāṣekī 

Sulṭān Cāmi‘-i Şerīfi  ḫitābetiyle tebcīl, andan Üsküdar ’da vāḳı‘a Vālide Sulṭān 

Cāmi‘-i Şerīfi  ḫiṭābetine tebdīl olındı. Ṣadr-ı A‘ẓam Merzifonī Muṣṭafā Paşa ’ya 

intisāb ve ẕerre-i ‘ināyetlerin iktisāb itmeleriyle Süleymāniyye Cāmi‘-i Şerīfi  

ḫiṭābetine naḳl olınup bir müddetden ṣoñra Ayaṣofıyya-i Kebīr Cāmi‘-i Şerīfi  

ḫiṭābeti tevcīhiyle şeyḫü’l-e’imme ve re’īsü’l-ḫuṭabā olmışlar idi. Biñ ṭoḳsan 

yedi Cumāde’l-ūlā’sında [322b] ‘āzim-i dārü’l-ḫulūd ve vāṣıl-ı civār-ı Rabb-i 

Vedūd olduḳlarında Edrineḳapusı  ḫāricinde Emīr-i Buḫārī Zāviyesi  civārında 

defn olındılar. Maḥlūl olan Ayaṣofıyya-i Kebīr Cāmi‘-i Şerīfi  ḫiṭābeti İstan-

bul’da Bāġçeḳapusı  dāḫilinde Vālide Sulṭān Cāmi‘-i Şerīfi  ḫaṭībi ‘Alī Efendi ’ye 

ve Ebu’l-fetḥ Sulṭān Meḥemmed Ḫān Cāmi‘-i Şerīfi  imāmeti kendü maḫdūm-

ları Muṣṭafā Efendi’ye tevcīh olındı. 

Şeyḫ-i merḳūm fażīlet-i ‘ilmiyye ile ma‘lūm, bi-taḫṣīṣ ‘ilm-i tecvīdde ve 

fünūn-ı Ḳur’āniyye’de naẓīri nādir, meziyyet-i ṣalāḥ u teverru‘ ile ol merte-

be ta‘ayyün ve şöhret bulmış idi ki vezīr-i müşārün ileyh ‘indinde mertebe-i 

übüvvete resīde-i ḳadr ü menzilet taḥṣīl eylemişler idi. ez-Cümle maḥlūle olan 

veẓā’if-i cihāt bunlaruñ re’yiyle müstaḥaḳḳīne tevcīh olınup sā’ir e’imme vü 

ḫuṭabā umūrı daḫı bunlardan su’āl olınurdı. Ḥuffāẓ cem‘ olınduġı meclisde 

lehce-i maḫṣūṣalar ile ibtidā bunlar miftāḥ-ı fütūḥ olurlardı.

Raḥmetu’llāhi ‘aleyh raḥmeten vāsi‘aten.1

Şeyḫ Mu‘abbir Ḥasan Efendi 

eş-Şeyḫ Ḥasan ibn ‘Ömer. Bosna Sarāyı ’nda Mostar  nām ḳaṣabada ẓuhūr 

ve istifāża-i nūr-ı şu‘ūr idüp vālid-i mācidleri   alaybeglerinden iken bunlar 

taḥṣīl-i leṭā’if-i ‘ilm ü ‘irfān içün Bosna Sarāyı ’na revān olup emẟālleri beyninde 

1 “Allah’ın rahmeti en geniş şekilde onun üzerine olsun.” 

fā’iz-i kemāl ve ḥā’iz-i mertebe-i istīhāl olduḳdan ṣoñra āheng-i dārü’l-mülk-i 

İstanbul  ve medāris-i Ebu’l-fetḥ tetimmātınuñ birine duḫūl idüp anda daḫı 

bir miḳdār iḳāmet1 ba‘dehu ṭarīḳa-i Naḳş-bendiyye  meşāyiḫından Ayaṣofıyya 

şeyḫi Bosnevī ‘Oẟmān Efendi ’den aḫẕ-ı dest-i inābet ve yigirmi sene miḳdārı 

Ḥekīm Çelebi Zāviyesi’ nde şeyḫ-i mezbūruñ ḫıdmetlerine iṭā‘at itmekle ḫilā-

fete me’ẕūn olup ‘azīz-zādeleri ‘Abdu’ṣ-ṣamed Efendi  üzerlerinde olan zāviyeyi 

ḥüsn-i iḫtiyārlarıyla bunlara ferāġat itmişler idi. Ba‘dehu Şeyḫ Vefā Cāmi‘-i 

Şerīfi ’nde kürsī-nişīn-i mevā‘iẓ ü neṣā’iḥ oldılar. Ṭoḳsan bir tārīḫinde ḥacc-ı 

şerīfe revān olup edā-yı nüsük-i İslām ve ziyāret-i ravża-i seyyidü’l-enām ‘aley-
hi’ṣ-ṣalātü ve’s-selām2 itdiler. Ba‘de’l-ḳufūl ḫānelerine vuṣūl bulup ṭoḳsan sekiz 

Receb’inde intiḳāl-i dār-ı cinān itdüklerinde Üsküdar  ḳurbinde Öküz Limanı  

nām maḥalde defn olındı. Himmet Efendi-zāde ‘Abdu’llāh Efendi  bu gūne 

tārīḫ dimişdür:

Mıṣrā‘

Mu‘abbir geldi geçdi düş gibi bu cisrden eyvā3 

Şeyḫ-i mezbūr nezāhet ü nebāhet ile meşhūr, ‘iffet ü ṣalāḥla ma‘rūf, ma‘ārif-i 

‘ilmiyye ile mevṣūf, ta‘bīr-i rü’yāda nādire-i rūzgār ve te’vīl-i ‘ālem-i menāmda 

ferīde-i ṣadef-i a‘ṣār, pīr-i nūrānī, maẓhar-ı esrār-ı Furḳānī idi. 

eş-Şeyḫ Naṣūḥ Efendi 

eş-Şeyḫ Naṣūḥ ibnü’ş-Şeyḫ Meḥemmed ibnü’ş-Şeyḫ Naṣūḥ. Ṭabaḳa-i 

Sulṭān Murād Ḫān-ı Rābi‘  meşāyiḫı ‘idādında tercemeleri bu cerīdede masṭūr 

olan meşāyiḫ-ı ṭarīḳa-i Ḫalvetiyye ’den Aḳşehrli Naṣūḥ Efendi-zāde Şeyḫ 

Meḥemmed Efendi ’nüñ maḫdūm-ı dil-bendi Şeyḫ Naṣūḥ Efendi’dür. Maḥrū-

sa-i Burusa ’da tevellüd idüp bāliġ-i rütbe-i şu‘ūr ve kemāl-i ma‘rifetle meşhūr 

olduḳdan ṣoñra biñ tārīḫinde vālid-i mācidleri maḥlūlinden masḳaṭ-ı re’si olan 

maḥrūsa-i merḳūmede dāḫil-i ḥiṣārda Filboz Cāmi‘i  ḳurbinde olan zāviyele-

rinde seccāde-nişīn olup te’ẟīr-i nefes-i iksīr-‘ayār-ı peder-i büzürgvārlarıyla 

niçe dil-i siyāh-ı ḫaṭākārı ḳābil-i tevbe-i Naṣūḥ idüp şeh-rāh-ı riyāżet ü mücā-

hedede ṣubḥ u şām ẕikr ü tevḥīd-i Pervedigār’a ṣarf-ı naḳdīne-i eyyām iderken 

1 S 347b.

2 “Salât ve selâm onun üzerine olsun.”

ïĥŘ ó×đĨی ïœŘی دوش óùä ĳÖ ů×Řدن اĳŰا 3

biñ ṭoḳsan sekiz senesi ḫilālinde ‘āzim-i cinān olup zāviyeleri pīşgāhında lü’lü’-i 

vücūd-ı laṭīfleri ṣadef-i ḫākde nihān oldı. 

Merḥūm-ı merḳūm ‘ilm ü ma‘ārif ile ma‘lūm, ‘ābid ü zāhid, murtāż u mü-

cāhid idi. 

eş-Şeyḫ ‘Abdü’r-rezzāḳ Şa‘bān Efendi1 

eş-Şeyḫ Şa‘bān. Vilāyet-i Anaṭolı ’da İnebolı  ḳaṣabası civārından ẓuhūr ve 

“Şeyḫ ‘Abdü’r-rezzāḳ Efendi” dimekle meşhūr olup taḥṣīl-i ma‘ārif-i ‘ulūm ve 

tekmīl-i levāzım-ı manṭūḳ u mefhūm itdükden ṣoñra civār-ı salṭanat-ı ‘aliyye-

den ḳaṣaba-i Ḳāsım Paşa ’da Servi Maḥallesi ’nde Ḳızanlıḳ  Çeşme Mescidi ’nde 

imām ve muḳtedā-yı enām olmış idi. Biñ yetmiş ṭoḳuz Ṣafer’inde İspirī ‘Alī 

Efendi  yirine Ḥażret-i Ebā Eyyūb-i Enṣārī Cāmi‘-i Şerīfi  va‘ẓiyyesi tevcīh olı-

nup ol buḳ‘a-i mübārekede vā‘iẓ ü nāṣiḥ ve ser-çeşme-i ifādeleri teşne-lebān 

irşād içün tereşşuḥ iken biñ ṭoḳsan sekiz tārīḫinde rıḥlet ve dārü’l-üns-i ḳudse 

‘azīmet itdüklerinde maḥlūl olan va‘ẓiyyeleri Şeyḫ Süleymān Efendi  ḥażretle-

rine tevcīh olındı.

Merḥūm-ı merḳūm ġavvāṣ-ı biḥār-ı ‘ulūm, vā‘iẓ ü müẕekkir, muḥaddiẟ ü 

müfessir, ehl-i ‘ilm ve ṣāliḥ, sa‘ādetmend-i müfliḥ idi.

Ma‘lūm ola ki bu Devlet-i ‘Aliyye’de bilād-ı ẟelāẟe ve eṭrāf-ı memālik-i 

‘Oẟmāniyye’de intiḳāl-i dārü’l-ḳarār iden ‘ulemā-yı ‘iẓām ve meşāyiḫ-ı kirām 

keẟẟerehümu’llāhu ilā-yevmi’l-ḳıyām2 bī-nihāye olup ancaḳ [323a] bunlaruñ 

aḥvāline vuḳūf müyesser olmamaġla bu mertebe iktifā olındı.

Mıṣrā‘

 3ای Ŋ ëűüאك  داñđĨ īĨور دار Ĩאرا 

1 H nüshasında bu biyografi yoktur.

2 “Kıyamet gününe kadar Allah sayılarını artırısın.”

3 “Ey eteği temiz (iffetli) şeyh, bizi mazur gör.” Bu mısra Hâfız-ı Şirâzî’ye aittir.S 348a.



1417Vekâyi‘u’l-Fuzalâ

Āḫir-i Vefeyāt-ı ‘Ahd-i Sulṭān ibn es-Sulṭān es-Sulṭān Meḥemmed 
Ḫān ibn es-Sulṭān İbrāhīm Ḫān Nüh-dehüm-i Gevher-i Silk-i Neseb-i 

‘Oẟmānī dāme memdūden bi’l-‘avni’r-Rabbānī1

Ol sulṭān ‘ālī-şānuñ evvel-i salṭanatlarından āḫir-i devletlerine varınca cārī 

olan aḥvāl-i ferḫunde-fālüñ icmālidür.

Ẕikr-i Aḥvāl-i es-Sulṭānü’l-a‘ẓam ve’l-ḫāḳāni’l-ekrem es-Sulṭān 
el-Ġāzī Meḥemmed Ḫān ibn es-Sulṭān İbrāhīm Ḫān ibn es-
Sulṭān Aḥmed Ḫān ‘aleyhimü’r-raḥmetü ve’l-ġufrān2

Ol dürretü’t-tāc-ı selāṭīn-i naṣfet-āyīn ve ḳurretü’l-‘ayn-ı ibtihāc-ı abā vü 

ecdād-ı güzīn, dībāce-i dīvān-ı salṭanat, ḥāşiye-perdāz-ı nüsḫa-i ma‘delet, 

āftāb-ı cihān-ārā-yı evc-i ḥaşmet, māh-ı münīr-i hāle-i ‘aẓamet, ma‘nī-i ren-

gīn-i manẓūme-i şecā‘at, ‘uḳde-güşā-yı rişte-i memleket, Tehemten-i ḫaṣm-ef-

ken, Ḳahramān-ı düşmen-şiken, pādişāh-ı ‘ālem-ārā, ṣāḥib-ḳırān-ı kişver-güşā, 

ḫāṭır-nüvāz-ı ‘ulemā, vera‘-āmūz-ı ṣuleḥā, leẕẕet-şinās-ı çāşnī-i ḥilm ü vaḳār, 

dāmen-çīn-i ālāyiş-i ‘ucb u istikbār, ġayret-keş-i dīn-i mübīn, māye-i āsāyiş-i 

müslimīn, gevher-i dürc-i cihān-bānī, ‘alem-efrāz-ı ‘arṣa-i ṣāḥib-ḳırānī, a‘ẓa-

mü’s-selāṭīn, ekremü’l-ḫavāḳīn:

Naẓm

Ḥāmi-i dīn mu‘īn-i şer‘-i mübīn

Ḥażret-i pādişāh-ı rūy-ı zemīn

Vāriẟ-i milket-i Süleymānī

Āb-ı rūy-kerde-i ‘Oẟmānī

Ya‘ni Sulṭān Meḥemmed-i Ġāzī

‘Ālemi ṭutdı ‘adli āvāzı

Naẓm

O bir şāhenşeh-i fīrūz-ı baḫt-ı sa‘d-aḫterdür

Ezelden baḫt u taḫt-ı fetḥ ü naṣr aña muḳadderdür

1 “Allah’tan gelen bir yardım ile uzayıp gitsin.”

2 “Allah’ın rahmeti ve bağışlaması üzerine olsun.”

O sulṭān-ı serīr-ārā-yı evreng-i şehinşāhī

Geh ednā çākerāndur gehī zerrīn-efserdür

Der-i devlet-me’ābı āşiyān-ı ṭā’ir-i şevket

Ḥarīm-i bārgāhı lāne-i naṣr-ı Hümā-ferdür

Enīs-i bezm-i medḥi ẓulmet-i ġamdan rehā bulmış

Şebistān-ı ḫayāle vaṣf-ı ẕātı şem‘-i enverdür

Cenāb-ı Ḥażret-i Sulṭān Meḥemmed Ḫān-ı Ġāzī  kim

Türāb-ı āsitānı melce’-i Dārā vü dāverdür

Kevkeb-i ferḫunde-i ẕāt-ı mes‘ūdları sāl-i iḥdā ve ḫamsīn ve elf şehr-i ṣıyā-

mınuñ leyle-i ‘arefesinde sā‘at-i sābi‘ada maṭla‘u’l-envār-ı şühūda raḫşān ve 

neyyir-i ẕāt-ı bedriyyü’l-leme‘ātları ṣaḥn-ı sarāy-ı ‘ālem-i imkāna nūr-efşān ol-

duḳlarında maḥż-ı ilhām-ı Rabbānī ile Şānī-i Vānī ’nüñ didügi tārīḫdür:

Naẓm

Ḥamdü li’llāh tāze bir gül geldi bāġ-ı ‘āleme

Gülsitān-ı Ḥażret-i Sulṭān İbrāhīm’den

Āsmān-ı salṭanatdan ṭoġdı bir mihr-i münīr

İrtifā‘-ı ḳadri ‘ālī-pāye-i tefhīmden

Şāniyā gökde melekler didiler tārīḫini

Nūrdur geldi Meḥemmed ṣulb-i İbrāhīm’den1

ve Cevrī Çelebi ’nüñ daḫı mīzāb-ı ḫāme-i gevher-bārlarından çekīde olan mür-

vārīd-i ābdārdur:

Naẓm

Şehenşāh-ı cihān Sulṭān İbrāhīm-i ẕī-şān kim

Sa‘ādetle odur zīnet-fezā-yı mesned-i iclāl

ĳĬردر כïĥى ÕĥĀ ïĩéĨ اóÖاïĩĻİن 1

Bi-ḥamdi’llāh ki ol ‘ālī-nijāduñ ṣulb-i pākinden

Gelüp bir şāh-zāde devleti itdi hümāyūn-fāl

Du‘ā-yı ḫayr ile Cevrī didi şeh-zādeye tārīḫ

Ola Sulṭān Meḥemmed āftāb-ı maṭla‘-ı iḳbāl1

Biñ elli sekiz Receb’inüñ on sekizinci yevm-i mübārek-i sebtde pāy-ı taḫt-ı 

salṭanata sāye ve evreng-i sa‘ādete pīrāye ṣalup būs-ı dāmen-i sa‘ādet-me’nūs-

larıyla erkān-ı devlet icrā-yı merāsim-i bī‘at itdüklerinde şu‘arā-yı Rūm’uñ 

merd-i ma‘ārif-pesendi sālifü’ẕ-ẕikr Cevrī Efendi didügi tārīḫdür:

Naẓm

Bi-ḥamdi’llāh yine devr eyleyüp gerdūn murād üzre

Nümāyān itdi ḫalḳa vech-i maḳṣūd u temennāyı2

Sipihr-i salṭanatda oldı lāmi‘ bir meh-i ġarrā

Ki nūrı ẕerre itdi āftāb-ı ‘ālem-ārāyı

Cihāna pādişāh olduḳda tārīḫin didi Cevrī

Cülūs-ı Ḫān Meḥemmed eyledi āsūde dünyāyı3 [323b]

Māh-ı mezbūruñ yigirmi altıncı Aḥad güninde mu‘tād-ı ḳadīm üzere Ḥaż-

ret-i Ebā Eyyūb-i Enṣārī raḍiya’llāhu ‘anhu’l-Bārī4 merḳad-i şerīfine cānib-i 

deryādan ‘azīmet buyurup vüzerā-yı ‘iẓām bendeleri maḥall-i mezbūrda ḥāżır 

bulınmaġla levāzım-ı ziyāret itmām olınduḳdan ṣoñra teberrüken ol türbe-i 

mübārekede ḳılıç ḳuşanup fuḳarāya beẕl-i ‘aṭāyā iderek ‘azīm alay ile Edrineḳa-

pusı ’ndan sarāy-ı hümāyūnlarına ‘avdet ve eẟnā-yı ṭarīḳde merāḳid-i ecdād-ı 

emcādların daḫı ziyāret buyurdılar. 

Sene-i meẕkūre Şevvāl’inde eşḳıyā-yı sipāh Atmeydānı ’nda cem‘iyyet ve 

nā-sezā ḥareket itmeleriyle muḳteżā-yı şer‘-i şerīf üzere müdāfa‘aları içün ṣu-

dūr iden fermān-ı pādişāhī mūcibince vüzerā-yı ‘iẓām ve ‘ulemā-yı kirām ve 

اوĉĥø įĤאن ïĩéĨ آÝĘאب ďĥĉĨ اĜ×אل 1
2 S 348b.

3 ĵĺאĻĬده دĳøى آïĥĺا ïĩéĨ אنì سĳĥä
4 “Bârî Allah ondan razı olsun.”

meşāyiḫ ve sādāt ve ocaḳaġaları cemī‘an süvār olup ve ‘umūmen yeñiçeri ve 

‘acemī oġlanları ve tersāne neferātı müsellaḥ ve müretteb ileri yüriyüp maḥall-i 

mülāḳātda bī-tevaḳḳuf cenge mübāşeret ve bir miḳdār muḥārebeden ṣoñra fī’l-

ḥāl dāne-i tüfenkle aṣḥāb-ı cem‘iyyeti perākende vü perīşān eylediler. 

Ve1 yine māh-ı mezbūrda ḳuṭṭā‘-ı ṭarīḳden olup Anaṭolı  semtinde ẓuhūr 

ve re‘āyā vü berāyāya īṣāl-i ḫasāret ü şürūr iden Ḳara Ḥaydaroġlı Meḥemmed  

nām ḥarāmīyi Ḥamīd sancaġı mütesellimi Abaza Ḥasan Aġa  aḫẕ u giriftār ve 

āsitāne-i sa‘ādete iḥżār eyledükde ṣalb olındı.

Elli ṭoḳuz Ṣafer’inde Özbek  Ḫānı Nūr Meḥemmed Ḫān  kendüye iẓhār-ı 

‘uḳūḳ u ‘iṣyān iden oġlı ‘Abdü’l-‘azīz Ḫān ’dan iştikā idüp ṭaraf-ı pādişāhīden 

aña pend ü naṣīḥatle meşḥūn bir nāme-i hidāyet-nümūn ve ḳurb-ı memleket-

lerinde vāḳi‘ Hindüstān  pādişāhına ve ‘Acem şāhına daḫı ıṣlāḥ-ı ẕātü’l-beyn 

ḫuṣūṣına imdād u i‘ānet ve her vechle ḥaḳḳ-ı civārı ṣıyānet itmeleriçün birer 

nāme-i hümāyūn iḥsān buyrulmaḳ temennāsıyla āsitāne-i sa‘ādete irsāl itdügi 

Seyyid ‘Abdü’l-mennān  nām elçisi İstanbul ’a dāḫil ve dīvān-ı hümāyūna vāṣıl 

olup pāye-i serīr-i salṭanata rūymāl ve nāme vü hediyyesin ‘arż eyledi. 

Sene-i mezbūre Rebī‘ü’l-evvel’inde Nemçe ḳralı  tecdīd-i ṣulḥ recāsıyla teh-

niye-i cülūs-ı hümāyūn içün irsāl eyledügi elçinüñ daḫı nāme vü hediyyesi 

pāye-i serīr-i a‘lāya ‘arż olındı. 

Māh-ı Rebī‘ü’l-āḫir’de Ḳapudan Voynuḳ Aḥmed Paşa  ḳānūn üzere do-

nanma-yı hümāyūn ile çıḳup Aḳdeñizboġazı  ḫāricinde sedd-i rāh olmaḳ 

zu‘mıyla lenger-endāz-ı ḳarār olan küffār gemilerini yirlerinden izāle ḳaṣdıy-

la selāmetle boġazdan ‘ubūr ve Midilli  cānibine mürūr eylediler. Lākin ḳa-

dīmden maḳarr-ı donanma Saḳız Limanı  iken bu def‘a Anaṭolı  ḳıyılarından 

Ḳarafoça2 Limanı ’na dāḫil olduḳlarında ‘ale’l-ġafle küffār gemileri baṣup bey-

ne’ṣ-ṣalāteynden ẓulmet-i leyle dek muḥarebe-i şedīde vāḳi‘ oldı. Ol eẟnāda 

sefā’in-i İslāmiyye’den bir mavna giriftār-ı dest-i3 küffār-ı ḫāksār ve üç dört 

pāre gemi ve yedek iḥrāḳ ve bu ma‘reke-i şedīdeden ḫaylī nüfūs-ı müslimīn 

ervāḥ-ı şühedāya ilḥāk olındı.

1 ve H: -S.

2 Ḳarafoça H: Ḳaraca S.

3 dest-i S: -H.

Sene-i merḳūme Cumāde’l-ūlā’sında Özbek Ḫānı Nūr Meḥemmed Ḫān ’uñ 

recāsına müsā‘ade buyrulup oġlı ‘Abdü’l-‘azīz Ḫān ’a ve Hind pādişāhına ve 

‘Acem şāhına birer nāme-i hümāyūn ve kendünüñ niyāz-nāmesine daḫı tesliye-

ti müştemil cevāb-nāme taḥrīr olınup elçisine iẕn virildi. Ve Hind pādişāhına 

gidecek nāme-i hümāyūn içün ‘ulūfeli müteferriḳalardan Seyyid Muḥyī’d-dīn  

ta‘yīn buyruldı.

Māh-ı mezbūruñ yigirmi1 yedinci güni ‘Acem şāhından vāfir hedāyā ile iki 

fīl getüren Meḥemmed Ḳulı  nām elçi pāye-i serīr-i a‘lāya rūymāl idüp nāme 

vü hedāyāsın ‘arż eyledi.

Sene-i meẕkūre Cumāde’l-āḫire’sinde ‘Acem  ve Nemçe  elçilerine ‘avde iẕn 

virildi. 

Bu eẟnāda ebnā-yı sipāhiyāndan Gürci Nebī  nām ṣāḥib-i iltizām muḳad-

demā ba‘ż-ı muḳaṭa‘āt żabṭ idüp ẕimmetinde vāfir māl-ı mīrī bāḳī ḳalmaġ-

la ṭaraf-ı māliyeden bi’d-defe‘āt [324a] muṭālebe ve taḥt-ı iltizāmında olan 

muḳāṭa‘āt āḫara tevcīh olınup mīrīye geçen aḳçesi daḫı ilḳā olmış idi. ‘Āḳıbet 

ḳahr u mu’āḫeẕe iḥtimāline vücūd virüp kendüyi muḥāfaẓa içün başına bir 

miḳdār eşḳıyā cem‘ itmekle Atmeydānı Vaḳ‘ası ’nda firār idenler daḫı mezbūra 

ittibā‘ idüp ve muḳaddemā ḳatl olınan Ḳara Ḥaydaroġlı Meḥemmed’üñ et-

bā‘ından olan Ḳaṭırcıoġlı  nām ḳāṭı‘u’ṭ-ṭarīḳ daḫı kendüye pādāş ve adı fesād ve 

ḥarem-i muḥteremden çıḳma Ḳazzāz Aḥmed ’i daḫı ıḍlāl ü ifsād itmegin bī-bāk 

ü bī-pervā āheste reftār ile ‘azm-i ṭaraf-ı Üsküdar  itdükleri vāṣıl-ı mesāmi‘-i 

erbāb-ı devlet olduḳda Ṣadr-ı A‘ẓam Murād Paşa  ve yeñiçeriaġası, ‘umūmen 

sipāh ve yeñiçeri ve zu‘emā ve erbāb-ı tīmār ve cebeci ve ṭopcı ve sā’ir ṭavā’if-i 

‘asker Üsküdar ’a geçmege me’mūr olup mīr-i ‘alem ile sancaġ-ı şerīf daḫı is-

tiṣḥāb olınmış idi. Ḳayışbıñarı  nām maḥalde vāḳi‘ muḳābele vü muḳātelede 

müşāhede-i ṣūret-i ḥırmān ile cem‘iyyet-i erbāb-ı şeḳā perīşān olup ḫayme vü 

ḫargāhları żabṭ olınduḳdan ṣoñra ṣadr-ı a‘ẓam ḥażretleri ‘alem-i Resūlu’llāh ile 

İstanbul ’a ‘avdet buyurdılar.

Sene-i meẕkūre Receb’inde Gürci Nebī  a‘vānından Ḳazzāz Aḥmed, Aḳşehr  

begi dāmına giriftār ve ḳayd u bend ile āsitāne-i sa‘ādete iḥżār olınup Bar-

maḳḳapu ’da ṣalb olındı.

1 S 349a.

Sene-i merḳūme Şa‘bān’ında re’īs-i eşḳıyā Gürci Nebī  daḫı Ḳırşehr begi 

İsḥāḳ Beg ’üñ tīġ-ı intiḳāmı ile ġalṭīde-i ḫāk-i helāk olup kellesi dergāh-ı ‘ālī 

öñünde ‘ibret-nümā-yı ‘ālemiyān oldı. 

Sene-i mezbūre Şevvāl’inüñ on beşinci Cum‘a gicesi pādişāh-ı ‘ālem-penāh 

ḥażretleri sünnet-i seniyye-i ḫitān buyurup cümle erkān-ı devlet sarāy-ı ‘āmire-

ye da‘vet olınup Sulṭān Süleymān  ve Sulṭān Aḥmed  ve Sulṭān Selīm  nām birā-

derleri daḫı ol emr-i mesnūn ile ikrām ve sarāy-ı hümāyūnda bir hafta tertīb-i 

sūr-ı sürūr-encām buyruldı. 

Sene-i meẕkūre Ẕi’l-ḳa‘de’sinde Ḳaṭırcıoġlı  nām şaḳī Gürci Nebī Vaḳ‘a-

sı ’ndan ṣoñra hidāyet-i Ḥaḳ’la sū’-i sülūkinden tevbe ve rücū‘ idüp emānla 

dergāh-ı pādişāhīye vāṣıl olduḳda cerā’imi ‘afv olınup Begşehri  sancaġı iḥsān 

buyruldı.

Naẓm

Anuñçün ġālib oldı āl-i ‘Oẟmān cümle şāhāna

İderler merḥamet tā’ib olan erbāb-ı ṭuġyāna

Keremdür dā’imā bu ḫānedān-ı devletüñ kārı

‘Aceb mi olsalar maẓhar hemīşe ‘avn-i Raḥmān’a

Biñ altmış Ramażān’ınuñ yigirmi ikinci güni Müneccimbaşı Ḥüseyn Efen-

di  kendi kārı olmayan ba‘ż-ı umūr-ı mu‘aẓẓamaya ḳarışup kibār-ı devleti tekdīr 

ve a‘dāsını tekẟīr itmek sebebiyle ‘azl ve ḥabs olınup manṣıbı Fikrī ’den maḳlūb 

Ḥasan Çelebi ’ye virildükden ṣoñra ba‘ż-ı şüfe‘ā iltimāsıyla ḥabsden ıṭlāḳ olı-

nup İstinye  nām ḳaryede ḳarār ve netīce-i aḥvālini evżā‘-ı felekiyyeden istiḫbār 

üzere iken mah-ı merḳūmuñ yigirmi sekizinci güninde ber-mūcib-i fermān-ı 

hümāyūn cellād-ı Mirrīḫ-nihād elinde giriftār-ı kemend-i ecel olup deryāya 

ilḳā olındı.

Biñ altmış bir Cumāde’l-āḫire’sinde Ḳapudan Ḥüsām Beg-zāde ‘Alī Paşa  

donanma-yı hümāyūn1 ile Aḳdeñiz ’e revān olup Naḳşabara  aṭası ḳurbinde küf-

fār-ı ḫāksāruñ donanması ẓāhir olup vaḳt-i ‘aṣrdan aḫşama dek ceng ü peykār 

idüp aḫşam olmaġın cengden ferāġat ve cānibinden müfāraḳat lāzım geldükde 

donanma-yı hümāyūn ṣulanmaḳ içün Naḳşabara aṭasına ric‘at itmişler idi. Küf-

1 S 349b.

fār gemileri ‘ale’ṣ-ṣabāḥ üzerlerine gelüp tekrār ḫarb ü ḳıtāle şürū‘ olınduḳda 

donanma-yı hümāyūndan bir mavna ve on beş ḳadar geminüñ kimi istīlā-yı 

küffār ve kimi temevvüc-i ṭūfān-ı nār ile telef oldı.

Sene-i mezbūre Receb’inde muḳaddemā üç sene Yeñiil  voyvodası olan Aba-

za Ḥasan Aġa  bu def‘a daḫı voyvodalıḳ kemā-kān kendüye muḳarrer ve iḥsān 

buyrulmaḳ içün beẕl-i maḳdūr idüp [324b] mīrīye peşīni geçmiş iken ocaḳ 

aġalarından Bektaş Aġa  ḫilāf-gīrligiyle voyvodalıḳ āḫara tevcīh olıcaḳ Abaza 

Ḥasan Aġa  ḥarekete1 gelmegin bellü başlulardan Kürd Meḥemmed  ve Ḫādım 

Ḳarındaşı Ḥasan  ve Cündī Yūsuf  ve daḫı niçe sipāhīler mezbūra tabi‘iyyet ve 

Üsküdar ’da ‘aẓīm dernek ve cem‘iyyet eyledüklerinde ba‘de’l-lütteyyā ve’lletī 

ṭaraf-ı mīrīye geçen mālları virilüp Üsküdar’dan ref‘ olınmaları fermān olınmış 

idi. Lākin çünki Abaza Ḥasan Aġa me’mūlinden maḥrūm münkesir ü dil-gīr ol 

deñlü cem‘-i keẟīr ile Üsküdar’dan maḥmil-bend-i ‘azīmet olduḳda ocaḳ aġala-

rına raġmen yeñiçeri ṭā’ifesine ta‘addī ve ta‘arruż iderek memleketi pāy-māl ve 

re‘āyāyı perīşānü’l-ḥāl itdükleri ma‘rūż-ı dergāh-ı pādişāh-ı gītī-penāh olduḳda 

derḥāl Sivas  vālīsi İbşīr Paşa  üzerlerine irsāl olındı. 

Sene-i meẕkūre Ramażān’ında Azaḳ  müstaḥfıẓlarına irsāl olıncaḳ yüz yigir-

mi yük ḫurde züyūf aḳçeyi, ocaḳ aġaları re’yiyle ṭaraf-ı mīrīden yüz altmışı bir 

altuna tebdīl, bār-ı girānını erbāb-ı ḥirefe tekmīl murād olınduḳda fuḳarā-yı 

eṣnāf ṣadr-ı a‘ẓama niyāz-gūne ‘arż-ı ḥāl itdüklerinde ber-muḳteżā-yı zamān 

cevābları ye’s ü ḫüsrān olmaġın cümle ehl-i sūḳ dükkānlarını ḳapayup cem‘iy-

yet-i ‘aẓīme ile Şeyḫü’l-İslām Ḳara Çelebi-zāde ‘Abdü’l-‘azīz Efendi  ḫānesine 

cem‘ olup ḫˇāh u nā-ḫˇāh2 şeyḫü’l-İslāmı ḳaldırup sarāy-ı hümāyūna varduḳ-

larında cemī‘-i tekālīf-i muḥdeẟeden mu‘āf olmaları bābında ḫaṭṭ-ı hümāyūn 

iḥsān olınmış iken ḳanā‘at itmeyüp tekrār Bābü’s-sa‘āde  öñinde feryāda āġāz ve 

Vezīr Melek Aḥmed Paşa ’nuñ ‘azlini niyāz itmeleriyle ol sā‘at mühr-i vezāret 

ḥużūr-ı hümāyūnda vüzerā-yı ḳubbe-nişīnāndan Siyāvuş Paşa ’ya ‘ināyet olın-

maġla herkes daġılup mekānlarına gitdiler. 

Māh-ı mezbūruñ on beşinci gicesi “Ḳara Çāvuş”  dimekle ma‘rūf Yeñiçeri 

Aġası Muṣṭafā Aġa  ve yeñiçeri ketḫudāsı Muṣṭafā Aġa  ve aġalıḳdan müteḳā‘id 

Bektaş Aġa  ittifāḳ-ı kilem3 üzere aġaḳapusında cem‘ olup ḥarem-i hümāyūn 

1 ḥarekete H: -S.

2 Şeyḫü’l-İslām Ḳara Çelebi-zāde ‘Abdü’l-‘azīz Efendi  ḫānesine cem‘ olup ḫˇāh u nā-ḫˇāh S: -H.

3 kilem S: ḥükm H.

aġalarından kendülere ıżrār ḳaṣd iden Uzun Süleymān Aġa  ve İsmā‘īl Aġa  ve 

‘Alī Aġa’nuñ  Mıṣr ’a iclā olınmaları içün ṣadr-ı a‘ẓama ādem irsāl itmeleriyle an-

lar daḫı leyle-i mezbūrede dördinci sā‘atde vāḳi‘ ḥāli ḥużūr-ı hümāyūna telḫīṣ 

eyledükde mūcib-i fermān-ı sulṭānī ḥarem-i hümāyūn ġılmānı ve deñizde 

bustāniyān yek dest ve hemvār edevāt-ı kārzār ile ārāste olup ṣadr-ı a‘ẓam daḫı 

da‘vet olınup ocaḳ aġaları ile yek-dil olmaḳ töhmetiyle ol gice Vālide-i ‘Atīḳ 

ile bustāncıbaşınuñ rūḥları izāle olınup cemī‘an ehl-i manṣıb gerek ‘ulemā ve 

gerek ocaḳ aġaları cümle tebdīl olındı. İrtesi sarāy-ı hümāyūn1 ḳapuları güşāde 

olup ‘alem-i Resūl-i Ekrem ṣalla’llāhu ‘aleyhi ve sellem2 Ortaḳapu ’ya çıḳarılup 

“Ūlī’l-emre iṭā‘at itmeyenler üzerine nefīr-i ‘ām buyruldı.” diyü şehre münādī-

ler perākende olınduḳda ‘umūmen sipāh ve ḫuṣūṣā yeñiçeri ocaġınuñ umūr-dī-

deleri3 ve sā’ir ṣunūf-ı ‘askerī iṭā‘at-i ūlī’l-emre pūyān olaraḳ sancaġ-ı şerīf sāye-

sine ilticā itmeleriyle meẕkūr aġalara birer beglik iḥsānıyla aḫẕ u ḳatl olındılar. 

Muḳaddemā beyān olınduġı üzere Abaza Ḥasan Aġa’nuñ üzerine İbşīr Paşa  

serdārlıġ ile ta‘yīn olınmış idi. Lākin cinsiyyet ḥasebiyle ittifāḳ idüp istimālet 

göstermegile Ḥasan Aġa’nuñ cem‘iyyeti gitdükce izdiyād bulup Eskişehr  ṣaḥrā-

sında elli biñ ḳadar ‘askerüñ ictimā‘ı istimā‘ olınduḳda Anaṭolı  beglerbegisi 

Dervīş Meḥemmed Paşa  Burusa  muḥāfaẓasına ta‘yīn olınmaḳ ve Üsküdar ’a 

ṭoplar ve ‘asker geçürmek taḫmīn olınurken ıṣlāḥ-ı ẕātü’l-beyn içün Boynıyara-

lı Meḥemmed Paşa  ve Silaḥdār [325a] Aġa sı ve ocaḳdan ṭurnacıbaşı gönderilüp 

İbşīr Paşa’ya Ḥaleb  eyāleti ve Ḥasan Aġa’ya türkmān aġalıġı ve Ḫādım Ḳarın-

daşı 4 ve Kürd Meḥemmed ’e birer voyvodalıḳ ‘arżları irsāl olınduḳda cümlesi-

nüñ murādı ḥāṣıl olmaġın ol ġā’ile-i hā’ile mündefi‘ oldı.

Biñ altmış iki Ẕi’l-ḥicce’sinüñ on altıncı gicesinde İstanbul ’da Bezzāzistān-ı 

Cedīd  ḳurbinde bir berber dükkānından bi-emri’llāhi te‘ālā āteş peydā olup 

yigirmi sā‘atde Maḥmūd Paşa Cāmi‘i  ve Vālide Sulṭān Ḫānı  ve Ḳara Muṣṭafā 

Paşa Türbesi  ve Ḍarb-ḫāne  ve Ḳadırġa Limanı  Sarāyı ve Peyk-ḫāne  mā-

beynlerinden olan ‘umūmen sarāylar ve ḫāneler ve mesācid ü cevāmi‘ ve ḫān ve 

ḥammām ve dekākīn bi’l-külliyye muḥteriḳ oldı. 

1 S 350a.

2 “Allah’ın salât ve selâmı onun üzerine olsun.”

3 umūr-dīdeleri H: umūr-dīde S.

4 ḳarındaşı H: ḳarındaşına S.

Biñ altmış üç Rebī‘ü’l-evvel’inde Güzelḥiṣār ’da bir zelzele-i ‘aẓīme olup bir 

ānda ḳaṣabanuñ ekẟer-i bināları münhedim ve üç biñ ḳadar ādem binā altında 

helāk ü mün‘adim olduġından mā‘adā ḳırḳ güne dek ol eṭrāf zelzeleden ḫālī 

olmayup yirler yarılup siyāh u mülevven ṣular ẓuhūr eyledi. 

Biñ altmış dört Ramażān’ında otuz ḳadar Mosḳov  şayḳası Bolı  sancaġına 

tābi‘ Eregli  nām ḳaṣaba sāḥilinde vāṣıl olup biñden ziyāde ehl-i İslāmı seby ü 

ihlāk ve ḳaṣaba-i meẕkūreyi ṣadme-i şu‘le-i āteş ile tūde-i ḫāk itdüginden mā‘a-

dā rāst geldükleri gemiyi zincīr-i tesḫīre bend ve sevāḥiline ḳarīb olan ḳaryeleri 

nār-ı ḳahra sipend itmege ḳıyām itdükleri ḫaber-i bāridi vārid olmaġın yetmiş 

ḳadar Üsküdar  ḳayıġına her ṭā’ifeden ‘asker taḥmīl ve ḫil‘at-i ḫıdmet-i ser-‘as-

kerī ile eyālet-i Ḳaraman ’dan ma‘zūl Maḥmūd Paşa  tebcīl ḳılınup Ḳaradeñiz ’e 

irsāl olındı. 

Sene-i mezbūre Ẕi’l-ḥicce’sinde Ḳapudan Murād Paşa  donanma-yı 

hümāyūn ile Aḳdeñizboġazı ’nda Serviburnı  nām maḥalde küffār-ı ḫāksāruñ 

donanmasına rāst gelüp ‘aẓīm muḥarebeden ṣoñra küffāruñ birḳaç ḳalyonı aḫẕ 

u giriftār ve birḳaçı iḥrāḳ bi’n-nār olmaġla firār ve perīşān oldılar. 

Biñ altmış beş Receb’inde sipāh ve yeñiçeri sarāy-ı hümāyūna cem‘ olup 

ṣadr-ı a‘ẓam-ı cedīd İbşīr Muṣṭafā Paşa ’nuñ ḳatlini recā itmeleriyle mes’ūllerine 

müsā‘ade olınmaġla cem‘iyyetleri def‘ ḳılındı.

Altmış altı Cumāde’l-ūlā’sında nā-gāh yeñiçeri ve sipāh Atmeydānı’na cem‘ 

olup Dārü’s-sa‘āde Aġası Behrām Aġa  ve Ḳapuaġası Aḥmed Aġa  ve Ḫaṣoṭa-

başı Ḥasan Aġa  ve Ḫˇāce Bilāl Aġa 1 ve Ḫazīnedār Yūsuf Aġa  ve Vālide Sulṭān 

Aġası Ḫˇāce İbrāhīm Aġa  sipāhīler aġalıġı pāyesiyle müteḳā‘id Şa‘bān Ḫalīfe  

ve menkūḥesi Melekī Ḳadın  -ki muṣāḥabe-i vālide-i şehenşāh-ı mu‘aẓẓam ol-

maḳ ile mültecā-yı ‘ālem olmış idi- ve Ḳul Ketḫudāsı ‘Oẟmān Aġa  ve Güm-

rük-emīni Ḥasan Aġa  ve Tersāne-emīni Ṣāliḥ Aġa  ve Ermeni ḫarāccısı Muṣṭafā 

Aġa  ve Çingāne begi Deli Birāder Aḥmed Aġa  ve Ḥālıcı-zāde Meḥemmed Pa-

şa ’nuñ ḳatllerin iltimās itmeleriyle cümlesi aḫẕ u ḳatl olınup meyyitleri erbāb-ı 

cem‘iyyete teslīm olınduḳda Atmeydānı ’ndaki dıraḫt-ı çenāra āvīḫte ḳılınup ol 

dıraḫt şecere-i Vaḳvaḳ’a nümūdār olduḳda şu‘arādan Ṭarzī Çelebi  bu ḳıṭ‘ayı 

dimişdür:

1 S 350b.

Naẓm

Gūş-ı Mirrīḫ’e irüp ṭanṭana-i tīġ-ı celāl

Lerzenāk itdi bu ġavġākede-i nüh-ṭāḳı

Oldı maḫmūr niçe mest-i ḫarāb-ı devlet

Cām-ı iḳbāle ne ṭarḥ itdi bilinmez sāḳī

Bāġbān-ı felek-i kīne-güẕārı seyr it

Atmeydānı ’na dikdi şecer-i Vaḳvaḳ’ı

Beş gün miḳdārı bu hengāmeden dükkānlar açılmayup çārşū ve bāzār 

mu‘aṭṭal ḳalmış idi. 

Sene-i mezbūre Receb’inde bā‘iẟ-i fitne vü fesād olan eşḳıyādan Rūm Ḥa-

san  ve Şāmlı Meḥemmed  ve Yamaḳ ‘Alī  ve Ḳara ‘Oẟmān  ve sā’ir yigirmi miḳ-

dārı kimse aḫẕ u ḳatl olınup vücūd-ı ḫabāẟet-ālūdlarından [325b] ‘ālem taṭhīr 

ve meserret-baḫş-ı ḳulūb-ı bernā vü pīr oldı.

Sene-i merḳūme Ramażān’ında Ḳapudan Ken‘ān Paşa  ḳırḳ beş ḳıṭ‘a ḳa-

dırġa ve yedi mavna ve yigirmi yedi ḳalyon cem‘an yetmiş ṭoḳuz pāre sefīne 

ile Aḳdeñizboġazı ’nda ḳarār iden küffār-ı ḫāksār donanmasıyla cenge ‘azīmet 

ve ba‘de’l-vuṣūl ḥarb ü ḳıtāle mübāşeret itdüklerinde bi-emri’llāhi te‘ālā rūzgār 

muḫālif olmaġın baştarde ile yedi sekiz tersāne gemileri ve on iki miḳdārı beg 

gemisi necāt bulup sekiz pāre ḳadırġa esīr-i küffār, mā‘adāsı iḥrāḳ bi’n-nār olup 

küffārdan ancak beş gemi helāk oldı.

Māh-ı mezbūrda vālī-i Şām Boynıegri Meḥemmed Paşa  mühr-i hümāyūnla 

şād-kām ve yirleriyle Ḫāṣekī Meḥemmed Paşa  ikrām olınup Diyārbekr  eyāleti 

daḫı Türkmān Aġası Abaza Ḥasan Aġa ’ya in‘ām olındı.

Sene-i meẕkūre Şevvāl’inde Bozcaaṭa  ve Limni  cezīresi dest-i istīlā-yı küffā-

ra giriftār oldı.

Mah-ı mezbūruñ yigirmi beşinci Cum‘a güninde Boynıegri Meḥemmed 

Paşa  ṣadāret-i ‘uẓmādan ma‘zūl ve yirine Köprili Meḥemmed Paşa  mevṣūl oldı. 

Biñ altmış yedi Rebī‘ü’l-āḫir’inde Diyārbekr  vālīsi Abaza Ḥasan Paşa, Mur-

tażā Paşa  yirine Ḥaleb ü’ş-şehbāya naḳl ve yirlerine selefi Murtażā Paşa vaṣl olındı.

Ġazve-i Ūlā

Bozcaaṭa Seferi ’dür. Sene-i mezbūre Şa‘bān’ında pādişāh-ı İslām ḥażretle-

ri Bozcaaṭa ve Limni  cezīresinüñ dest-i istīlā-yı küffārdan taḫlīṣi içün Ṣadr-ı 

A‘ẓam Köprili Meḥemmed Paşa ’yı ser-‘asker ta‘yīn idüp Ḳapudan Ṭopal 

Meḥemmed Paşa  daḫı donanma-yı hümāyūn ile irsāl olınmış idi. Sene-i 

meẕkūre Ẕi’l-ḳa‘de’sinde himmet-i ṣadr-ı a‘ẓam ile Bozcaaṭa dest-i a‘dādan 

ḫalāṣ olmaġla ‘alā-raġmi’l-a‘dā üç gice deryā donanması oldı.

Ġazve-i ẞāniye

Yanova Seferi ’dür. Mā-teḳaddemden beri Eflaḳ  ve Boġdan  voyvodaları gibi 

Devlet-i ‘Aliyye bendelerinden olan Erdel  ḳralı Raḳofçioġlı  eslāfı gibi kendi 

ḥālinde olmayup zu‘m-ı fāsidince oġlı Erdel ḥākimi ve kendi Leh ḳralı  olmaḳ 

sevdāsıyla ḫilāf-ı rıżā-yı pādişāhī ḥareket ve Leh1 üzerine ‘azīmet itdükde Leh 

ḳralı dergāh-ı pādişāhīye mürāca‘at itmegin biñ altmış sekiz Muḥarrem’inüñ 

onıncı Ḫamīs güni pādişāh-ı ‘ālem-penāh ḥażretleri Raḳofçioġlı üzerine sefer 

niyyetiyle maḥmiyye-i Ḳosṭanṭıniyye ’den ḥareket-i hümāyūn buyurup māh-ı 

mezbūruñ yigirmi beşinci güni Edrine  şehrine dāḫil ve sene-i mezbūre Ṣa-

fer’inde Limni  cezīresi daḫı fetḥ olınduḳdan ṣoñra ṣadr-ı a‘ẓam ḥażretleri daḫı 

Edrine’de rikāb-ı hümāyūna vāṣıl olup ‘alā-raġmi’l-a‘dā Edrine’de üç gün üç 

gice donama ve şenlikler oldı.

Sene-i mezbūre Ramażān’ında Ṣadr-ı A‘ẓam Köprili Meḥemmed Paşa  ‘asā-

kir-i manṣūreye serdār naṣb olınup Erdel  memleketine irsāl olınmış idi.

Sene-i merḳūme Ẕi’l-ḳa‘de’sinde bi-‘avni’llāhi Meliki’l-Müte‘āl bī-ceng ü 

cidāl Raḳofçioġlı  taṣarrufında olan Yanova Ḳal‘ası  fetḥi müjdesi serdār-ı ẓa-

fer-şi‘ār ṭarafından Edrine ’de rikāb-ı hümāyūna īṣāl olınduḳda ‘alā-raġm-i a‘dā 

yedi gün yedi gice memālik-i maḥrūsada şehr donanması fermān olındı. 

Vecdī Çelebi  didügi tārīḫdür:

Mıṣrā‘

Mülk-i pāk-i Yanova fetḥ Meḥemmed Paşa2

1 S 351a.

ĥĨכ Ŋאك ĳĭŰه Ŋ ïĩéĨ çÝĘאüא 2

Ba‘de’l-fetḥ ve’ẓ-ẓafer biñ altmış ṭoḳuz Muḥarrem’inde Dārü’s-salṭanati’s-se-

niyye’ye mürāca‘at buyruldı. Muḳaddemā Erdel  Seferi’ne me’mūr olan beg-

lerbegilerden Ḥaleb  vālīsi Abaza Ḥasan Paşa  cerā’im-i sābıḳası sebebiyle ḳatli 

içün rikāb-ı hümāyūna ṣadr-ı a‘ẓam tarafından ‘arż olınduġı muḳarrer olmaḳ 

mülāḥaẓasıyla Ḥaleb’den birḳaç menzil ḥareket ve sefer-i hümāyūna ‘azīmet 

üzere iken ferāġat itdügi muḥaḳḳaḳ olduḳda bi-ḥasebi’l-iḳtiżā Baġdād  muḥā-

faẓasına ta‘yīn olınmış idi. Ol ḫuṣūṣda daḫı fermāna iṭā‘at itmeyüp Şām vālīsi 

Ṭayyāroġlı [326a] Aḥmed Paşa  ve birḳaç beglerbegiler daḫı mezbūra tabi‘iyyet 

ve cümlesi Ḳonya  ṣaḥrāsında otuz biñ ḳadar eşḫāṣ-ı muḫtelife ile cem‘iyyet 

idüp ṣadr-ı a‘ẓamuñ izālesiçün hem-zebān-ı ittifāḳ olmalarıyla iẓhār-ı ṭuġyān 

iderek Burusa  ḥavālīsine nüzūl eyledükleri ma‘rūż-ı dergāh-ı şehriyārī olduḳ-

da ḳatl ü izāleleri bābında aḫẕ olınan fetvā-yı şerīfe mūcibince eṭrāf u eknāfa 

nefīr-i ‘ām fermān olınup biñ altmış ṭoḳuz Rebī‘ü’l-evvel’inde meẕkūr Abaza 

Ḥasan Paşa  ve etbā‘ını Serdār Murtażā Paşa  Ḥalebü’ş-şehbāda ḳatl ve kelle-i 

bī-devletlerin rikāb-ı şehriyārīye irsāl eyledükde ṭaraf-ı pādişāhīden nüvāziş-i 

‘aẓīmi mutażammın ḫaṭṭ-ı hümāyūn ile ḳılıç ve ḳaftan irsāl olındı. 

Sene-i mezbūre Şevvāl’inüñ onıncı İẟneyn güni pādişāh-ı ‘ālem-penāh ḥaż-

retleri ‘alā-ṭarīḳı’t-teferrüc Üsküdar ’dan maḥrūsa-i Burusa ’ya ‘azīmet buyurup 

māh-ı mezbūruñ yigirmi sekizinci Cum‘a güni ‘aẓīm alay ile maḥrūsa-i merḳū-

meye dāḫil oldılar.

Biñ yetmiş Muḥarrem’inüñ onıncı güni sa‘ādet ile maḥrūsa-i meẕkūreden 

ḥareket buyurup eṭrāfı āheste geşt ü güẕār iderek Çārdāḳ ’dan ḳadırġa ile Geli-

bolı ’ya vāṣıl ve sene-i meẕkūre Ṣafer’inüñ yigirminci güni ‘aẓīm alay ile maḥ-

miyye-i Edrine ’ye dāḫil oldılar.

Sene-i mezbūre Ẕi’l-ḳa‘de’sinüñ on altıncı Cum‘airtesi güni vaḳt-i ‘aṣra 

ḳarīb Odunḳapusı  ḫāricinde bir dükkāndan āteş ẓuhūr ve bi-emri’llāhi te‘ālā 

eṭrāf u eknāfa kemāl-i şiddetle mürūr idüp Unḳapanı ’na varınca cümle kerās-

teci1 dükkānları ve sā’ir dekākīn ve Aġaḳapusı  ve Süleymāniyye  ve Sulṭān Bā-

yezīd  eṭrāfı ve Sulṭān Meḥemmed Ḫān Cāmi‘-i  Şerīfleri cānibleri ve yeñiçeri 

oṭaları Monlā Gürānī ’ye ve Dāvūd Paşa Maḥkemesi ’ne varınca ve Taḥt-ı Ḳal‘a  

ve maḥallāt-ı Yehūdī ve eṭrāf-ı Bezzāzistān  ve Maḫmūd Paşa  ve Ḫˇāce Paşa  ve 

1 S 351b.



1429Vekâyi‘u’l-Fuzalâ

Atmeydānı ’na ve Ḳadırġa Limanı ’na dek ve Ḳumḳapu  ve Ṣamatya  semtleri 

yanup ḫarāb olup eẟvāb u eẟḳāllerin ḥıfẓ içün cāy-ı emn mülāḥaẓa itdükleri 

mekānlara naḳl idenlerüñ ba‘żıları māllarıyla bile yandılar. Bunca mesācid ve 

cevāmi‘ ve menār ve medāris ve dekākīn-i bī-şümārdan mā‘adā iki yüz seksen 

biñ ḫāne miḳdārı iḥrāḳ bi’n-nār olmaḳ üzere “Giceli gündüzli tamām ḳırḳ 

ṭoḳuz sā‘at yanmışdur.” diyü Edrine ’de rikāb-ı hümāyūna ‘arż u i‘lām olındı. 

Şu‘arādan ba‘ż bu gūne tārīḫ dimişdür:

Mıṣrā‘

Yandı biñ yetmişde ‘ālem hey meded1

Sene-i mezbūre Ẕi’l-ḥicce’sinde Seyyidī Aḥmed Paşa  ve İsmā‘īl Paşa , Serdār 

‘Alī Paşa  ile Varat Ḳal‘ası ’nı fetḥ ü tesḫīr müyesser olup rikāb-ı hümāyūna ‘arż 

olınduḳda ‘alā-raġm-i düşmenān üç gün üç gice memālik-i maḥrūsada şehr 

donanması fermān olındı. 

Biñ yetmiş bir Muḥarrem’inde şevketlü pādişāh-ı ‘ālem-penāh ḥażretleri 

devlet ü sa‘ādet ve kevkebe-i ḥaşmet ü mehābet birle şehr-i Edrine ’den ḥare-

ket-i hümāyūn buyurup sene-i mezbūre Ṣafer’inüñ altıncı İẟneyn güni ‘aẓīm 

alay ile şehr-i İstanbul ’a vuṣūl müyesser oldı2.

Sene-i meẕkūre Receb’inüñ yigirmi ṭoḳuzıncı Çehār-şenbe güninde ḳab-

le’-ẓ-ẓuhr bi-emri’llāhi te‘ālā güneş ṭutılup ḳavl-i müneccimīn üzere ber-

vech-i taḫmīn on iki ıṣbı‘dan ancaḳ bir ıṣbı‘ ḳalup küsūf-ı küllī vāḳi‘ olup öyle 

eẕānları oḳınurken ḫalḳ-ı cihān ẓulmet içinde buçuḳ sā‘at ḥayrān u ser-gerdān 

oldılar. Zamāne şu‘arāsından biri bu tārīḫi dimişdür:

Mıṣrā‘

Öyle namāzın şem‘ile ḳıldurdı ol Ḥayy-i Aḥad3

Sene-i mezbūre Ẕi’l-ḥicce’sinde şevketlü pādişāh-ı ‘ālem-penāh ḥażretleri 

kevkebe-i ḫāḳānī ve şevket-i ṣāḥib-ḳırānī birle belde-i Ḳosṭanṭıniyye ’den ḥare-

ket-i hümāyūn buyurup maḥrūsa-i Edrine ’ye ‘aẓīm alayla vuṣūl buldılar.

ĺאïĬى ĻÖכ ïýĩÝĺه ĐאïĨ ĵİ ħĤد 1
2 oldı H: olduḳda S.

3 ïèا ĵè ردى اولïĥĜ įĥđĩü īĺאزĩĬ įĥĺاو

Biñ yetmiş iki Rebī‘ü’l-evvel’inüñ yedinci Bāzār gicesinde Vezīr-i A‘ẓam 

Köprili Meḥemmed Paşa  bi-emri’llāhi te‘ālā [326b] mübtelā olduġı maraż u ‘il-

let sebebiyle dār-ı āḫirete rıḥlet idüp irtesi gün pādişāh-ı ‘ālem-penāh ḥażretleri 

merḥūm-ı mezbūruñ oġlı Vezīr Fāżıl Aḥmed Paşa’ yı ḥużūr-ı hümāyūnlarına 

da‘vet idüp ḫātem-i vekāleti bi’ẕ-ẕāt mübārek dest-i şerīfleriyle teslīm buyur-

dılar. Ol maḥalde ḳānūn-ı ḳadīm üzre iki ẟevb-i1 ḫil‘at-i fāḫire, biri semmūr 

kürkli, biri sāde ilbās u ikrām buyruldı. 

Sene-i merḳūme Şa‘bān’ında pādişāh-ı ‘ālem-penāh ḥażretleri şehr-i Edri-

ne ’den Dārü’s-salṭanati’l-‘aliyye  belde-i Ḳosṭanṭıniyye ’ye ‘azīmet buyurduḳla-

rından ṣoñra biñ yetmiş üç Şa‘bān’ınuñ ṭoḳuzıncı İẟneyn güni İstanbul ’dan ḥa-

reket buyurup māh-ı mezbūruñ yigirmi sekizinci Sebt güni teşrīf-i hümāyūn-

ların ile ahālī-i Edrine mesrūrü’l-bāl oldılar.

Ġazve-i ẞāliẟe

Uyvar Seferi ’dür. Nemçe ḳralı  ṭarafından Erdel  ḳal‘alarına ta‘arruż olınmaḳ 

ṣulḥ u ṣalāḥa muġāyir olmaġın kerrāt u merrāt ḫaber gönderilmiş iken mem-

nū‘ olmayup zu‘m-ı2 fāsidi üzere Erdel3 ḳılā‘ına mālik olmaḳ sevdāsıyla Erdel  

memleketine ta‘addīsi ve tecāvüzi mesmū‘-ı pādişāhī olıcaḳ la‘īn-i mezbūruñ 

üzerine sefer olınmaḳ içün fermān-ı hümāyūn ṣudūr ve Ṣadr-ı A‘ẓam Köpri-

li-zāde Aḥmed Paşa  serdārlıġa me’mūr buyrulup sene-i mezbūre Ramażān’ında 

Edrine ’den ḥareket eyleyüp Uyvar Ḳal‘ası  cānibine revān oldı. Biñ yetmiş dört 

Ṣaferü’l-ḥayrınuñ yigirminci güni bi-‘avni’llāhi te‘ālā ḳal‘a-i mezbūre fetḥ ü 

tesḫīr olınduġı müjdesi Edrine ’de rikāb-ı hümāyūna ‘arż olınduḳda ‘alā-raġ-

mi’l-‘adā-yı dīn cemī‘-i memālik-i maḥrūsaya yedi gün yedi gice donanma ve 

tezyīn fermān olındı. Şu‘arādan Nā’ilī Çelebi  bu gūne tārīḫ dimişdür:

Mıṣrā‘

Ṭonandı sū-be-sū ‘ālem alındı ḳahr ile Uyvar4 

ve vālid-i cāmi‘ü’l-ḥurūf Şeyḫ Feyżī Ḥasan Efendi  daḫı bu gūne dimişdür:

1 ẟevb-i S: levẟ-i H.

2 zu‘m-ı S: ‘azm-i H.

3 S 352a.

ïĭĬĳĈى Đ ĳùÖĳøאħĤ اïĭĤى óıĜ اįĥĺ اوĳĺار 4

Naẓm

Birisi çıḳdı didi fetḥine Feyżī tārīḫ

Kesdi küffārın alup Uyvar’ı Aḥmed Paşa1

Biñ yetmiş beş Muḥarrem’inde serdār-ı ekrem Aḥmed Paşa  Nemçe  ḳralı  

ile yigirmi sene tamāmına dek ‘aḳd-i muṣālaḥa itdükden ṣoñra seferden ric‘at 

eyleyüp sene-i mezbūre Ẕi’l-ḥicce’sinüñ yigirmi sekizinci Aḥad güni Edrine ’de 

rikāb-ı hümāyūna vāṣıl oldı.

Biñ yetmiş altı Muḥarrem’inüñ ṭoḳuzıncı ẞülāẟā güni Nemçe  elçisi gelüp 

Edrine ’de hedāyāların ‘arż idüp dāmen-būs-ı şehriyārī ile müşerref olduḳdan 

ṣoñra ḥużūr-ı hümāyūnda ḫil‘at ilbās olındı. 

Sene-i mezbūre Ṣafer’inüñ on birinci Aḥad güni şevketlü, mehābetlü pā-

dişāh-ı ‘ālem-penāh ḥażretleri Edrine ’den ḥareket-i hümāyūn buyurup Gelibo-

lı  cānibinden Boġazḥiṣārı ’nı teferrüc buyurduḳlarından ṣoñra sene-i mezbūre 

Rebī‘ü’l-āḫir’inüñ ikinci İẟneyn güni sa‘ādetle taḫtgāh-ı İstanbul ’ı teşrīf bu-

yurdılar. Vālide Sulṭān  ḥażretlerinüñ Bāġçeḳapusı  ḳurbinde binā buyurduḳları 

cāmi‘-i şerīf ü ma‘bed-i laṭīf ḳarīn-i ḫitām olmaġın māh-ı mezbūruñ yigirmin-

ci Cum‘a güni Vālide Sulṭān ḥażretleri Ḫāṣekī Ṣulṭān  ve şeh-zāde-i ‘ālī-şān ile 

muḳaddemce varup ba‘dehu pādişāh-ı ‘ālem-penāh ḥażretleri ber-vech-i ih-

timām alay-ı tām ile ol mecma‘-ı dil-güşāya duḫūl idüp ṣalāt-ı Cum‘a edā olın-

duḳdan ṣoñra erkān-ı Devlet-i ‘Aliyye’ye ‘alā-ḥasebi merātibihim ḫila‘-ı fāḫire 

ve semmūr kürkler ilbāsıyla ikrām olındı.

Sene-i mezbūre Ramażān’ınuñ yigirmi beşinci güni şevketlü, mehābetlü pā-

dişāh-ı ‘ālem-penāh ḥażretleri İstanbul ’dan ḥareket-i hümāyūn buyurup āheste 

revişle Çatalca  ve Sarāy-ı Vize  cānibinden geşt ü güẕār iderek sene-i merḳūme 

Ẕi’l-ḳa‘de’si Ḫamīs güni sa‘ādetle Edrine  şehrine dāḫil oldılar.

Ġazve-i Rābi‘a

Girid Seferi ’dür. Māh-ı mezbūruñ beşinci İẟneyn güni Girid  cezīresine 

Ṣadr-ı A‘ẓam Köprili-zāde Aḥmed Paşa  serdār ta‘yīn olınup [327a] revān ol-

dılar. 

כïùى כęאرن اĳĤب اوĳĺارى اŊ ïĩèאüא 1

Biñ yetmiş yedi Muḥarrem’inde şāh-ı ‘Acem ‘Abbās-ı ẞānī  ‘ālem-i ‘uḳbāya 

ḫırām eyleyüp ferzendi Şāh Süleymān taḫtgāh-ı Īrān ’da ḳıyām gösterdi.

Biñ yetmiş sekiz Rebī‘ü’l-āḫir’inüñ yigirmi üçinci Erba‘ā güni şevketlü pā-

dişāh-ı ‘ālem-penāh ḥażretleri Edrine ’den ḥareket-i hümāyūn buyurup geşt ü 

güẕār ve ṣayd u şikār iderek sene-i mezbūre Cumāde’l-āḫire’sinüñ sekizinci 

Cum‘a güninde Filibe ’ye vāṣıl olduḳdan ṣoñra bir aya ḳarīb eṭrāf u cevānibi 

seyr ü şikār eyleyüp sene-i meẕkūre Receb’inüñ ikinci Aḥad güni sa‘ādetle yine 

şehr-i Edrine’ye teşrīf buyurdılar.

Biñ yetmiş ṭoḳuz Ṣafer’inüñ üçinci Sebt1 güni pādişāh-ı ‘ālem-penāh ḥaż-

retleri yine Edrine ’den ḥareket-i hümāyūn buyurup ṭayy-ı merāḥil iderek se-

ne-i mezbūre Cumāde’l-ūlā’sınuñ onıncı Erba‘ā güni sa‘ādetle medīne-i Yeñi-

şehr ’e dāḫil oldılar. 

Nūr-ı dīde-i şehriyār-ı ‘ālem sa‘ādetlü şehzāde-i cüvān-baḫt Sulṭān Muṣṭafā 

Ḫān  ḥażretlerine ḫˇāce ta‘yīn olınmaḳ murād-ı hümāyūn olmaġla biñ seksen 

Muḥarrem’inde medīne-i Yeñişehr  mużāfātından Ṭoġan ḳaryesi nde ‘ālī oṭaḳ-

lar ve çerkeler ḳurılup vüzerā-yı ‘iẓām ve şeyḫü’l-İslām ve ṣadreyn efendiler 

ve naḳīb efendi ve sā’ir erkān-ı devlet maḥall-i merḳūma cem‘ olup Seyyid 

Meḥemmed Efendi  ḫˇāce ta‘yīn olınup lākin teberrüken Vānī Efendi  bed’ it-

dürüp ba‘de’d-du‘ā dīvān tertībi üzere cümlesin iṭ‘ām ve ba‘dehu ilbās-ı ḫil‘at 

ile ikrām olındılar. 

Sene-i mezbūre Cumāde’l-ūlā’sı ġurresinde emānla Ḳandiye Ḳal‘ası  fetḥ ü 

tesḫīr olınup rikāb-ı hümāyūna ‘arż olınduḳda raġmen ‘ale’l-a‘dā memālik-i 

maḥrūsada üç gün üç gice donanma fermān olındı. Bu fetḥ-i mübīne erbāb-ı 

‘irfāndan Ḥamdī Efendi  bu gūne tārīḫ dimişdür:

Naẓm

Lafẓen ü ma‘nen didiler Ḥamdiyā tārīḫini

Luṭf-ı Īzed oldı biñ seksende fetḥ-i Ḳandiye2 

Māh-ı merḳūmuñ on altıncı İẟneyn güni şevketlü pādişāh-ı ‘ālem-penāh 

ḥażretleri medīne-i Yeñişehr ’den ḥareket ve cānib-i Selanik ’e ‘azīmet-i hümāyūn 

1 S 352b.

2 įĺïĭĜ çÝĘ هïĭùכø כĻÖ ىïĤد اوõĺا ėĉĤ

buyurup sene-i mezbūre1 Receb’inüñ on ikinci Cum‘a güninde meştā-yı Se-

lanik’de ḳudūm-i pādişāhīyle müşerref oldı. Beş ay miḳdārı mekẟden ṣoñra 

sene-i merḳūme Ẕi’l-ḥicce’sinüñ on birinci Ḫamīs güni ṣaḥrā-yı Selanik’den 

Edrine  cānibine ‘azīmet-i hümāyūn buyrulup ṭayy-ı merāḥil iderek biñ seksen 

bir Muḥarrem’inüñ onıncı Cum‘a güninde Edrine ḳurbinde Temürṭaş ṣaḥrāsı-

 na nüzūl müyesser oldı. 

Sene-i mezbūre Ṣafer’inüñ on dördinci Erba‘ā güni serdār-ı ṣadāret-şi‘ār 

‘alem-i Resūlu’llāh ‘aleyhi’ṣ-ṣalātü ve’s-selām2 ve ‘asākir-i İslām ile ordu-yı 

hümāyūna mülḥaḳ olup dāmen-būs-ı şehriyārīyle müşerref oldı. 

Māh-ı mezbūruñ on yedinci Sebt güni ‘aẓīm alay tertīb olınup şevket-i 

ḫāḳānī ve kevkebe-i ṣāḥib-ḳırānī birle şehr-i Edrine ’ye duḫūl buyruldı.

Sene-i mezbūre Rebī‘ü’l-evvel’inüñ memālik-i maḥrūsada olan mey-ḫāne-

lerüñ hedmine fermān ṣādır olup min-ba‘dü şühūr u ḳaṣabātda ve bi’l-cümle 

şer‘en bey‘i cā’iz olmayan maḥalde ḫamr bey‘ olınmamaḳ içün ‘aẓīm yasaġ ve 

tenbīh ü te’kīd olınup ḫamr emāneti daḫı ref‘ olındı.

Biñ seksen iki Muḥarrem’inüñ beşinci gün pādişāh-ı ‘ālem-penāh ḥażretleri 

Edrine ’den ḥareket-i hümāyūn buyurup ṭayy-ı menāzil iderek sene-i merḳū-

me Ṣafer’inüñ yigirmi dördinci Ḫamīs güni Destbut yaylaḳını ḳudūmleriyle 

müşerref eylediler. Üç ay miḳdārı ārām u ḳarār ve ṣayd u şikār eyleyüp sene-i 

mezbūre Cumāde’l-ūlā’sınuñ yigirmi altıncı güninde Edrine şehrine nüzūl-i 

hümāyūn buyruldı.

Ġazve-i Ḫāmise

Ḳamaniçe Seferi ’dür. Leh keferesinüñ ṣulḥa muġāyir ba‘ż-ı evżā‘-ı şenī‘i is-

timā‘ olınmaġın biñ [327b] seksen üç Ṣafer’inde pādişāh-ı ‘ālem-penāh ḥażret-

leri bi’ẕ-ẕāt maḥrūsa-i Edrine ’den ḥareket-i hümāyūn buyurup ḳaṭ‘-ı menā-

zil ve ṭayy-ı merāḥil iderek Ḳamaniçe Ḳal‘ası ’nuñ eṭrāfı iḥāṭa olınup nüzūl 

olınduḳdan ṣoñra metris mühimmātı iḥżār olınmaġla bir ḳoldan Ṣadr-ı A‘ẓam 

Aḥmed Paşa  Rūmili  ‘askeri ve yeñiçeri aġası ile3 bir ḳoldan Muṣāḥib-i Şehriyārī 

Muṣṭafā Paşa  Anaṭolı  ‘askeri ile ve bir ḳoldan ḳā’im-maḳām paşa Ḳaraman  ve 

1 mezbūre H: meẕkūre S.

2 “Salât ve selâm onun üzerine olsun.”

3 S 353a.

Sivas  eyāletleri ‘askeri ile muḥāṣara eyledüklerinde leylen ve nehāren ziyāde 

ihtimām ve iḳdām-ı tām olınup on gün muḥāṣarādan ṣoñra küffār-ı ḫāksār ṭā-

lib-i emān olmaġın sene-i meẕkūre Cumāde’l-ūlā’sınuñ onıncı güni Ḳamaniçe 

Ḳal‘ası tevābi‘ ü levāḥiḳıyla żamīme-i memālik-i pādişāhī olduḳda üç gün üç 

gice donanma fermānları perākende olduḳdan ṣoñra Leh ḳralı  ile daḫı muṣā-

laḥa olınup sürūr u şādmānī ile ‘avdet eyleyüp sene-i mezbūre Şa‘bān’ınuñ on 

sekizinci güni maḥrūsa-i Edrine’ye dāḫil oldılar. Vālid-i cāmi‘ü’l-ḥurūf Şeyḫ 

Feyżī Ḥasan Efendi  bu gūne tārīḫ dimişdür:

Naẓm

Te‘ālā’llāh yine Sulṭān Meḥemmed Ḫān-ı deryā-dil

Ġażā ḳaṣdına gitdi sālik oldı rāh-ı eymenden

Cihād-ı fī-sebīli’llāh niyyet eyleyüp gitdi

Recā-yı fetḥ ü nuṣret eyleyüp Mevlā-yı ẕü’l-menden

Çañına ot ṭıḳup birḳaç gün içre Leh ḳıralınuñ

Ḳaçup gitdi görinmez baş çıḳarmaz bām u revzenden

Şeh-i Cem-ḫaşmetüñ fetḥine Feyżī iki mıṣrā‘da

Muvaffaḳdur iki tārīḫe dil Feyyāż-ı ẕü’l-menden

Zihī himmet bu kim Sulṭān Meḥemmed ḳıldı on günde

Ḳamançe mülkini biñ seksen üçde aldı düşmenden1

ve Nābī Efendi ’nüñ daḫı rişte-i taḥrīre keşīde buyurduḳları tārīḫ-i laṭīfdür:

Naẓm

Sulṭān-ı dīn şehenşeh-i dünyā ḥidīv-i dehr

Sulṭān Meḥemmed āb-ı ruḫ-ı baḫt-ı sermedī

Ol şāhbāz-ı bāzu-yı tevfīḳ ‘azm idüp

Açdı Ḳamançe üzre cenāḥ-ı mü’eyyedi

ĻÖ ůĭřĥĨ įœĭĩĜכ øכùאن اوïŒه اïĤی دïĭĩüن 1

Pīrāmenin muḥāṣara idüp o ḳal‘anuñ

İtdi ḥavāle üstine ceyş-i ser-āmedi

Ol küfr ile leb-ā-leb olan köhne deyrler

Cümle Muḥammed ümmetinüñ oldı ma‘bedi

Ṣındırdı bütlerin o Ḫalīl-i ṣanem-şiken

Küfr içre ḳoymadı o ḥiṣār-ı mümehhedi

Tārīḫini felekde melek yazdı Nābiyā

Düşdi Ḳamançe ḥıṣnına nūr-ı Muḥammedī1

Ġazve-i Sādise

Lazdin  ve Evman Seferi ’dür. Leh ḳralı  ṭarafından mūcib-i naḳż-ı ‘ahd olur 

ba‘żı ḥareket nümāyān olup cümleden biri henūz ‘ahd-nāmelerinde be-her 

sene der-‘uhde itdükleri yigirmi iki biñ altun irsāliyyelerin rikāb-ı hümāyū-

na göndermeyüp tedārikinde nev‘en ‘adem-i iḳtidārların ta‘allül ve bahāne it-

düklerinden ġayrı ‘adāvet üzere vaż‘ u ḥareketleri istimā‘ olınmaġın mezbūruñ 

üzerine tekrār ‘umūm üzere sefer muḳarrer olup bi’ẕ-ẕāt ḥażret-i pādişāh-ı ẓıl-

lu’llāh daḫı ‘azīmetine niyyet buyrulmaġla biñ seksen dört Rebī‘ü’l-āḫir’inde 

maḥrūsa-i Edrine ’den ḥareket-i hümāyūn buyrulup ḳaṭ‘-ı merāḥil iderek sene-i 

mezbūre Ramażān-ı şerīfinüñ üçinci ẞülāẟā güni meştā-yı hümāyūn olan Ḥā-

cīoġlıbāzārı  ḳaṣabasına vuṣūl muḳarrer oldı.

Biñ seksen beş Rebī‘ü’l-evvel’inde kevkebe-i ḫusrevānī kemāl-i şāhāne bir-

le ḳaṣaba-i meẕkūreden ḥareket ve menzil-be-menzil ‘azīmet buyrulup sene-i 

mezbūre Cumāde’l-ūlā’sında Ṭurla Ṣuyı ’ndan ‘ubūr olındı.

Māh-ı mezbūruñ on dördinci Ḫamīs güni Lazdin Ḳal‘ası  ḳurbine vāṣıl ol-

duḳlarından ṣoñra muḥāṣara olınup māh-ı merḳūmuñ on yedinci güni [328a] 

bi-‘avni’llāhi te‘ālā tesḫīri müyesser oldı. Sükkānı esīr olup ḳal‘ayı ḫāke berāber 

yıḳdılar.

دوïüی ĳĬ įĭĭāè įåĭĩĜر ïĩéĨی 1

Māh-ı mezbūruñ yigirmi birinci Ḫamīs güni Ḳā’im-maḳām Muṣṭafā Paşa  

Evman Ḳal‘ası  üzerine1 serdār ta‘yīn olınup Anaṭolı  ve Rūmili  ‘askeri ve on oṭa 

yeñiçeri ile Aḳṣu ’yı geçüp ḳal‘a-i meẕkūreyi ba‘de’l-muḥāṣara sene-i mezbūre 

Cumāde’l-āḫire’sinüñ üçinci ẞülāẟā güni üç yirden laġam yürüdüp yürüyüş 

ile altı sā‘at muḥārebe-i şedīde vuḳū‘ından ṣoñra fetḥ ü ẓafer müyesser olup 

sükkānı ‘āmmesi ḳatl olınup ḳal‘ayı ḫāke berāber yıḳdılar ve ḳurbinde Ḳopan-

ça  nām bir palanḳa üzerine Seyyidīoġlı  gitmiş idi. Māh-ı mezbūruñ beşinci 

Ḫamīs güni fetḥ olınup ricāli ṭu‘me-i şemşīr ve ṣıbyān u nisāsı esīr oldı ve 

İbrāhīm Paşa  Manastır  nāmındaki palanḳa üzerine musallaṭ olup ba‘de’ẓ -ẓafer 

kimi ṭu‘me-i şemşīr ve kimi esīr oldı. Netīce-i kelām bu seferde alınan pa-

lanḳalar ḫāke berāber olup ḳırḳ biñden mütecāviz esīrüñ penc ü yeki alındı. 

Küffār-ı ḫāksār bir yirden baş göstermekle ve evān-ı şitā daḫı ḳarīb olmaġla 

‘avdet ve maḥrūsa-i Edrine  cānibine külliyyetle ‘azīmet olınup sene-i merḳū-

me Şa‘bān’ında pādişāh-ı ‘ālem-penāh ḥażretleri şān-ı şevket ü dārāt ile dāḫil-i 

sarāy-ı sürūr oldılar.

Biñ seksen altı Muḥarrem’inde pādişāh-ı ‘ālī-cāh ḥażretleri şeh-zādegān-ı 

cüvān-baḫt, şāyestegān-ı tāc u taḫt Sulṭān Muṣṭafā Ḫān  ve Sulṭān Aḥmed Ḫān  

ḥażarātını ḫitān murād buyurup ve kerīme-i mükerremeleri Ḫadīce Sulṭān 

ḥażretini daḫı vezīr-i ẟānī Muṣāḥib Muṣṭafā Paşa ’ya tezvīc ḳaṣd buyurmala-

rıyla menāṣıb mutaṣarrıfı vüzerā-yı ‘iẓām ve emīrü’l-ümerā-yı ṣāḥib-ihtişām 

sūr-ı hümāyūna da‘vet ve mühimmāt-ı sūr muḳaddimātına mübāşeret olınup 

muḳaddemā İstanbul ’da defterdār ḳā’im-maḳāmı Meḥemmed Efendi  emīn-i 

ṣūr ta‘yīn buyrulup ḫil‘at ilbās olındı. 

Sene-i meẕkūre Ṣafer’inüñ yigirmi altıncı güni maḥrūsa-i Edrine ’de sarāy-ı 

hümāyūn meydānı ḳanādīl ve envā‘-ı zīb ü zīnetlerle tezyīn olınup ‘ālī oṭaḳlar 

ve çerkeler ḳurıldı. On beş gün tamāmına dek vüzerā ve ‘ulemā ve sādāt ve 

meşāyiḫ ve e’imme ve ḫuṭebā ve yeñiçeri ve sipāh ve cebeci ve ṭopcı ocaḳları ve 

ḳapucıbaşılar ve müteferriḳa aġalar ve ıṣṭabl-ı ‘āmire ḫalḳı ve dīvān ḫˇāceleri ve 

Rūmili  ve Anaṭolı  ḳużātı ve ahālī-i şehr cümlesi żiyāfet olınup ḫˇān-ı devletden 

ḥiṣṣedār oldılar. Bu on beş günüñ gicelerinde meydān-ı sarāy-ı hümāyūn keẟ-

ret-i meşā‘il ü ḳanādīlle rūz-ı rūşen gibi aydınlıḳ ve ṣabāḥlara dek envā‘ından 

1 S 353b.

şenlik ve şādmānlıḳ olup her gün ikindiden ṣoñra eṣnāf-ı ehl-i ḥiref tertīb üzere 

oṭaḳ-ı hümāyūn öñinden şenliklerle geçüp pīş-keşlerin ‘arż idüp du‘ālar ider-

lerdi. Ba‘dehu kendülere maḫṣūṣ ta‘yīn buyrılan maḥalde żiyāfet ü iṭ‘ām olınup 

giderler idi. Bundan ṣoñra on beş gün daḫı duḫter-i sa‘d-aḫter-i şehriyārī Ḫa-

dīce Sulṭān  ḥażretlerinüñ sūr-ı pür-sürūrları içün żiyāfet tertīb olındı. Sene-i 

meẕkūre Rebī‘ü’l-āḫir’inüñ on dördinci İẟneyn güni sūr-ı hümāyūn tamām 

oldı1. Vālid-i cāmi‘ü’l-ḥurūf Şeyḫ Feyżī Ḥasan Efendi  tehniye-i sūr içün rikāb-ı 

hümāyūna iḥdā itdügi tārīḫ-i laṭīfdür:

Naẓm

Te‘ālā’llāh yine Sulṭān Meḥemmed Ḫān-ı Ġāzī  kim 

Cihānı ḳıldı luṭf-ı devletiyle sūr-ı bī-hemtā

İdüp şeh-zāde-i sa‘d-aḫterüñ himmet ḫitānına

Bütün dünyāyı itdi sūr ile müstaġraḳ-ı na‘mā

İder ḥaddince herkes tehniye sūr-ı hümāyūna

Faḳīrāne iki tārīḫ ḳıldum ben daḫı mühdā [328b]

Meh-i mevlūde irüp cūd ile biñ seksen altıda

Dilā iḥyā olındı Muṣṭafā’nuñ sünneti a‘lā2

Biñ seksen yedi Muḥarrem’inüñ yigirmi ṭoḳuzıncı İẟneyn güni kevkebe-i 

ḫusrevānī ve şevket-i şāhāne ile Edrine ’den ḥareket buyrulup ṭayy-ı menāzil 

iderek sene-i mezbūre Rebī‘ü’l-evvel’inde İstanbul ’a vāṣıl ve oṭaḳlarla Oḳmey-

dānı ’na nāẓil oldılar. Beş ay mekẟden ṣoñra sene-i merḳūme Şa‘bān’ınuñ ikin-

ci Sebt güni yine Edrine şehrine ‘azīmet olınup māh-ı mezbūruñ yigirminci 

ẞülāẟā gicesi Ṣadr-ı A‘ẓam Köprili-zāde Aḥmed Paşa  ‘āzim-i ‘ālem-i ‘uḳbā olup 

mühr-i ṣadāret-i Ḳā’im-maḳām Merzifonī Ḳara Muṣṭafā Paşa ’ya sezā görildi.

Sene-i merḳūme Ẕi’l-ḳa‘de’sinde şevketlü pādişāh-ı ‘ālem-penāh ḥażretleri 

Edrine ’den İstanbul ’a ḥareket-i hümāyūn buyurdılar.

1 oldı H: olındı S.

2 S 354a.

ĵĥĐا ĵÝĭø כĬ ůęĉāĨ یïĭĤא اوűèا źد

Biñ seksen ṭoḳuz Muḥarrem’inüñ on yedinci Ḫamīs gicesi ki ‘aẓīm bir şe-

dīd rūzgār esüp Ġalaṭa ’da vāḳi‘ Büyükḳulle ’nüñ sivri külāhı üftāde-i ḫāk ve 

altında bir ādem helāk oldı.

Ġazve-i Sābi‘a

Çehrin Seferi ’dür. Yedi sekiz yıl muḳaddem1 envā‘-ı mürāca‘at ve ‘arż-ı ‘ubū-

diyyeti sebebiyle ṭaraf-ı hümāyūndan ṭabl u ‘alem iḥsān olınup bunca zamān 

bendegān-ı dergāh-ı pādişāhī zümresinden ‘ad olınan Ḳazaḳ  ḫaṭmānı Dora-

şenḳo  nām la‘īn “Mosḳov ’a tābi‘ olup Ḳazaḳ memleketinüñ dārü’l-ḥükūmeti 

olan Çehrin Ḳal‘ası ’na Mosḳov keferesi müstevlī ve mutaṣarrıf olmışlardur.” 

diyü Ḳırım  ḫānı Selīm Giray  ‘arż itmegin sene-i meẕkūre Rebī‘ü’l-evvel’inüñ 

sekizinci Sebt güni külliyyetle Dārü’s-salṭana ’dan ḥareket ve Çehrin Seferi’ne 

‘azīmet-i hümāyūn buyrulup ḳaṭ‘-ı merāḥil-i ṭarīḳ iderek Ḥācīoġlıbāzārı ’na 

varılduḳda Ṣadr-ı A‘ẓam Muṣṭafā Paşa  serdār ta‘yīn olınup sene-i merḳūme 

Cumāde’l-ūlā’sınuñ yigirmi ṭoḳuzıncı ẞülāẟā güni ḳal‘a altından nüzūl, irtesi 

Erba‘ā güni -ki ġurre-i Cumāde’l-āḫire’dür- dört ḳoldan metrise girilüp leyl 

ü nehār envā‘-ı kārzār ile meşġūl iken bi-‘ināyeti’llāhi te‘ālā sene-i meẕkūre 

Receb’inüñ üçinci güni ḳal‘a-i merḳūmenüñ derūn u bīrūnı dāḫil-i ḳabża-i 

taṣarruf-ı müslimīn olup fetḥ-i mübīn vāḳi‘ olmaġla sene-i mezbūre Şa‘bān’ı-

nuñ üçinci ẞülāẟā güni yedi gün yedi gice donanma fermān olınup memā-

lik-i maḥrūsa tezyīn olındı. Ba‘dehu ‘avdet olınup biñ ṭoḳsan Rebī‘ü’l-evvel’i-

nüñ ṭoḳuzıncı Penc-şenbe güni pādişāh-ı ‘ālem-penāh ḥażretleri ‘aẓīm alay ile 

Ṭopḳapusı ’ndan şehr-i İstanbul ’a dāḫil olduḳlarında teşrīf-i hümāyūn-ı şeh-

riyārī içün şehr donanması fermān buyrulup üç gün üç gice deryāda ve şehrde 

‘aẓīm şenlikler oldı. Rüşdī Aḥmed Efendi  bu gūne tārīḫ dimişdür:

Mıṣrā‘

Muṣṭafā Paşa dögüp seyf ile aldı Çehrin’i2 

Māh-ı mezbūrda Fenārḳapusı  dāḫilinde āteş ẓuhūr eyleyüp vāfir ḫāne ve 

dekākīn muḥteriḳ oldı. Ẕekī ‘Alī Efendi  didügi tārīḫdür:

1 muḳaddem H: miḳdārı S.

2 ůĭŰóıŒ یïĤا įĥűęűø بĳŘא دوüאŊ ĵęĉāĨ

Beyt

Dindi Zekī bu ḥarīḳa tārīḫ

Yaḳdı Fener’in gice Sitanbul1 

Biñ ṭoḳsan bir Cumāde’l-āḫire’sinde maḥmiyye-i Ḳosṭanṭıniyye ’de Aḳsarāy  

semtinde Ḫaffāf ‘Abdu’llāh Çelebi  nām şaḫsuñ ḫātūnı yine ol maḥalle ḳarīb 

dükkānı olan bir ḳazzāz Yehūdī ile mücāma‘atda bulınmaḳ üzere şehādet ve 

ḥaḳlarında mūcib-i şer‘-i şerīf ḥükm ü ḥüccet olınduḳdan ṣoñra Atmeydānı ’na 

iḥżār olınup mezbūr ‘avret [329a] recm ve mesfūr Yehūdī ḳatl olındı. 

Sene-i mezbūre Şevvāl’inde pādişāh-ı ‘ālem-penāh ḥażretleri şehr-i Edri-

ne ’ye ‘azīmet-i hümāyūn buyurup dört ay mekẟden ṣoñra yine Dārü’s-salṭana -i 

seniyyeye ric‘at buyurdılar.

Ġazve-i ẞāmine

Peç Seferi ’dür.2 Engürüs  keferesi naḳż-ı ‘ahd ü peymān idüp ser-ḥadd-i 

memālik-i İslāmiyye dāḫilinde ḳal‘a vü palanḳalar iḥdāẟ ve ol ḥavālīde her 

bār ḳatl-i nüfūs ve ġāret-i emvālle iḫtilāl-i ‘aẓīm īrāẟ itmekle bi’ẕ-ẕāt sefer-i 

hümāyūn-ı cihān-bānī muḳarrer olmaġın biñ ṭoḳsan üç Şevvāl’inde cānib-i 

Edrine ’den ‘azīmet-i hümāyūn buyruldı. Biñ ṭoḳsan dört Muḥarrem’inde 

maḥrūsa-i Edrine’den ḥareket ve Belġrad  cānibine ‘azīmet olındı. 

Sene-i mezbūre Ṣafer’inüñ evāḫirinde Ġalaṭa ’da vāḳı‘a Ḳurşunlı Maḥzen  

bi-ḳażā’i’llāhi te‘ālā āteş iṣābetiyle muḥteriḳ olmaġla derūnında bir Mıṣr  ḫazī-

nesi miḳdārı māl telef oldı. 

Sene-i meẕkūre Rebī‘ü’l-evvel’inüñ yedinci gicesi Odunḳapusı  ḫāricinden 

ḥarīḳ ẓuhūr iderek kerāsteciler muḥteriḳ olduḳdan ṣoñra Ayazmaḳapusı  dāḫi-

linden Süleymāniyye Cāmi‘-i Şerīfi  ḳurbine dek müntehī olup irtesi vaḳt-i 

ḍuḥāda münṭefī oldı.

Sene-i meẕkūre Cumāde’l-ūlā’sında pādişāh-ı İslām ḥażretleri ḳaṭ‘-ı menā-

zil-i ṭarīḳ iderek dārü’l-cihād olan medīne-i Belġrad ’a vāṣıl olduḳdan ṣoñra 

Ṣadr-ı A‘ẓam Muṣṭafā Paşa  Nemçe  keferesi üzerine ser-‘asker ta‘yīn buyrulup 

‘asākir-i İslām ile Belġrad’dan ḥareket eylediler. 

ïĝŰی óĭĘن ĳ×ĭÝø įåűŘل 1
2 S 354b.

Māh-ı mezbūrda İstanbul ’da “Ṭavşanṭaşı ” dimekle ma‘rūf olan maḥal ḳur-

binde vāḳi‘ Defterdār Ḥasan Efendi ’nüñ ḫānesi ve eṭrāfında vāḳi‘ büyūt-ı keẟī-

re ve dekākīn muḥteriḳ olup ḥattā Sulṭān Bāyezīd Ḫān Cāmi‘-i Şerīfi ’nüñ ṣol 

ṭarafdaki minārenüñ külāhı daḫı sūzān oldı. 

Sene-i mezbūre Receb’inüñ on ṭoḳuzıncı güni serdār-ı ekrem ‘asker-i İslām 

ile ṭayy-ı merāḥil iderek Peç ṣaḥrāsına nüzūl ve metrise duḫūl itdiler. 

Sene-i merḳūme Şa‘bān’ınuñ on birinci ẞülāẟā güni maḥrūsa-i Edrine ’de 

Vālide Sulṭān  ḥażretleri intiḳāl-i dār-ı cinān itdüklerinde ba‘de’l-ġasil ve’ṣ-ṣalāt 

taḫtü’r-revāna taḥmīl olınup ketḫudāları Ḥüseyn Aġa  ile irtesi Çehār-şenbe 

güni Ḳumburġos  menziline vāṣıl olduḳlarında ṣandal irsāl ve Ḫamīs güni 

vaḳt-i ‘aṣrda Yalı Köşki ’ne īṣāl olınup ḳā’im-maḳām paşa ve sā’ir ‘ulemā ḳānūn 

üzere istiḳbāl idüp türbelerinde defn olındılar. Şeyḫ Naẓmī Efendi  bu gūne 

tārīḫ dimişdür:

Mıṣrā‘

Maḳām-ı Vālide Sulṭān olsun cennetü’l-a‘lā1

‘Asākir-i İslām Peç Ḳal‘ası ’nı altmış gün miḳdārı muḥāṣaradan ḫālī olma-

yup eyyām-ı muḥāṣaranuñ imtidādından nāşī leşker-i İslāmiyān’da ża‘f u fütūr 

ẓuhūr itdüginden mā‘adā küffār-ı la‘īn sā’ir kefere-i dūzaḫ-ḳarīnden istimdād 

ve bī-nihāye ‘asker i‘dād idüp sene-i mezbūre Ramażān’ınuñ yigirminci Aḥad 

güni ordu üzerine hücūm eyledükde ‘asākir-i İslām ġālib iken keẟret ü vefret 

bā‘iẟ-i ṣūret-i hezīmet olmaġla nā-çār ‘avdet olınduḳda cisr daḫı maḳṭū‘ bulı-

nup ehl-i İslām’dan nüfūs-ı keẟīreye şehādet naṣīb olduḳdan ṣoñra Esterġon  ve 

Cigerdelen  nām ḳal‘alar dest-i a‘dāya giriftār oldı.

Sene-i mezbūre2 Şevvāl’inüñ yigirminci güni pādişāh-ı ‘ālem-penāh ḥaż-

retleri Belġrad ’dan ḥareket-i hümāyūn buyurup ṭayy-ı merāḥil iderek māh-ı 

Ẕi’l-ḥicce’nüñ on üçinci güni şehr-i Edrine ’de ḳarār buyurdılar. 

Biñ ṭoḳsan beş Muḥarrem’inde ḫaṭṭ-ı hümāyūn ile Ḳuyucıbaşı Ġazzāzoġlı 

Aḥmed Aġa  irsāl olınup Belġrad ’da Ṣadr-ı A‘ẓam [329b] Muṣṭafā Paşa 3 tārik-i 

dār-ı fenā ve ‘āzim-i menzil-i ‘uḳbā itdürüldükde mühr-i ṣadāret Ḳā’im-maḳām 

İbrāhīm Paşa’ya sezā görildi. 

1 ůĥĐا Ûĭä نĳùĤאن اوĉĥø هïĤאم واĝĨ
2 mezbūre H: meẕkūre S.

3 Paşa S: -H.

Bu eẟnāda Ayamavra  ve Preveze  ḳal‘aları Venedik  keferesinüñ dest-i istīlā-

sına giriftār oldı.1

Biñ ṭoḳsan altı senesi2 ḥudūdında Uyvar Ḳal‘ası  üzerine Nemçe  keferesi 

musallaṭ olmaġla dest-i taṣarruflarından ḫalāṣ mümkin olmaduġından mā‘adā 

Noviġrad  ve Ṣonloḳ  ve Ḥoros  (?) ve Vac  ve Vişeġrad  ḳal‘aları daḫı telvīẟ-kerde-i 

fi’e-i fācire-i kefere oldı. Bu eẟnāda Venedik  keferesi Mora  cezīresinde vāḳi‘ 

Moton  ve Ḳoron  ve Anabolı  ve Varadin  ḳal‘alarına müstevlī olup bi’l-külliyye 

cezīre-i meẕkūreyi żabṭ itdiler. 

Biñ ṭoḳsan yedi Muḥarrem’inde Vezīr-i A‘ẓam Ḳara İbrāhīm Paşa  ġā’ile-i 

seferiyyeden taḫlīṣ-i girībān içün iẓhār-ı temārüż idüp umūr-ı cumhūra ta‘ṭīl 

ve kār-ı sefere tebṭīl göstermegin Ḳamaniçe ’de sipeh-sālār olan Bosnevī Süley-

mān Paşa  rikāb-ı hümāyūna taleb ve isti‘cāl ve ḫātem-i vezāret ile iclāl olınup 

selefi İbrāhīm Paşa cezīre-i Rodos ’a nefy ü iclā olındı.

Māh-ı mezbūrda pādişāh-ı ‘ālem-penāh ḥażretleri Edrine ’den ḥareket ve 

cānib-i İstanbul ’a ‘azīmet eyleyüp sa‘ādetle sarāy-ı hümāyūnların teşrīf buyur-

dılar.

Sene-i merḳūme ḫilālinde Nemçe  keferesi Budin Ḳal‘ası ’nı muḥāṣara it-

mekle sene-i mezbūre Cumāde’l-ūlā’sında Ṣadr-ı A‘ẓam Süleymān Paşa  ser-‘as-

ker ta‘yīn olınup irsāl olınmış idi. Lākin imdād u i‘ānet idemedügi ecilden 

ḳal‘a-i meẕkūre ve eṭrāfında olan ḳıla‘ cümlesi küffār-ı dūzaḫ-ḳarāruñ dest-i 

menḥūsına giriftār olmaġla ‘asker-i İslām Ösek Ḳal‘ası  ḳurbine ‘avdet itmişler 

idi. Sene-i mezbūre Şevvāl’inde Ṣadr-ı A‘ẓam Süleymān Paşa  ‘asākir-i İslām 

ile Varadin Ḳal‘ası  ḳurbine nüzūl eyleyüp birḳaç gün mekẟden ṣoñra meştā-yı 

Belġrad ’a ‘azīmet ve rücū‘ olındı. 

Biñ ṭoḳsan sekiz Muḥarrem’inde Ḳal‘a-i Segedin  telvīẟ-kerde-i dest-i düş-

men-i dīn oldı.

Sene-i mezbūre Şa‘bān’ında ṣadr-ı a‘ẓam ve ‘asākir-i İslām Belġrad ’dan ḥa-

reket ve Ösek ṣaḥrāsında iḳāmet üzere iken sene-i merḳūme Ramażān’ınuñ 

onıncı güni tābūr-ı küffār daḫı gelüp ‘asākir-i İslām’uñ muḳābelesinde ḳarār 

eyledi. Mā-beynde bir miḳdār muḥārebeden ṣoñra küffār-ı ḫāksār firār semtin 

1 S nüshasında bu cümle yoktur.

2 S 355a.

ṭutmış idi. Muḳeddemā Budin vālīsi Uzun İbrāhīm Paşa ’nuñ bölükbaşısı olan 

Yegen ‘Oẟmān  bir taḳrīble Anaṭolı  yaḳasına güẕār idüp hevāsına tābi‘ niçe 

levendāt eşḳıyāsın başına cem‘ ile emvāl-i re‘āyāyı yaġma vü ġāret ve ebnā-yı 

sebīle īṣāl-i ḫasārete cesāret itmiş idi. Ḥālā ne miḳdār levendāt tedārik idebi-

lürse ma‘an sefere getürmek üzere fermān ve Ḳaraḥiṣār  ṣancaġı ile ser-çeşmelik 

bā-ḫaṭṭ-ı hümāyūn kendüye iḥsān olınmaġın birḳaç biñ ḥeẕeleyi başına cem‘ 

idüp māh-ı mezbūruñ yigirmi beşinci güni ordu-yı hümāyūna vāṣıl ve ser-çeş-

melik ḫıdmetine nā’il olduḳdan ṣoñra serdār-ı a‘ẓamuñ re’yiyle ‘asākir-i İslām 

Ösek cisrini ‘ubūr idüp küffār-ı ḫāksārı ta‘ḳīb itdüklerinde melā‘īn-i ḫāsirīn 

tekrār ḳarşulayup cenge şürū‘ itmişler idi. Lākin ‘asākir-i İslām’a bir miḳdār 

hezīmet vāḳi‘ olup düşmen-i dīn ṭopları żabṭ itdügi ṣadr-ı a‘ẓamuñ manẓūrı 

olduḳda sancaġ-ı şerīfi alup girüye ric‘at itmekle ‘asākir-i İslām daḫı bi’l-cüm-

le ḳarşu yaḳaya geçüp Ösek Ḳal‘ası  pīşgāhında ḳarār eyledüklerinden ṣoñra 

maḥall-i merḳūmdan daḫı ḥareket idüp ve Loḳovar  nām menzilde daḫı üç 

gün mekẟden ṣoñra [330a] Ḥaleb  vālīsi Vezīr Siyāvuş Paşa ’yı bi’l-cümle ordu-yı 

hümāyūn1 aġırlıġı ile maḥall-i merḳūmda birḳaç gün mekẟe me’mūr eyleyüp 

ṣadr-ı a‘ẓam kendüsi bir mikdār ‘asākir-i İslām ile sebük-bār sene-i mezbū-

re Şevvāl’inüñ yigirmi üçinci güni Ṭuna  üzerindeki cisrden Varadin  cānibine 

‘ubūr eyledi. Bu vaḳ‘a-i hā’ileden ṣoñra ‘asākir-i İslām’uñ Ṣadr-ı A‘ẓam Süley-

mān Paşa  kendüye sū’-i ḳaṣdlarını mülāḥaẓa itmegin māh-ı mezbūruñ yigirmi 

yedinci güni sancaġ-ı şerīfi alup Defterdār Seyyid Muṣṭafā Paşa  ve Re’īsü’l-küt-

tāb Meḥemmed Beg  ile Belġrad cānibine ‘alā-ṭarīḳı’l-isti‘cāl firār ve Ṭuna do-

nanması sefīnelerine süvār olup Ruscuḳ ’da çıḳmaḳ üzere ‘āzim-i dergāh-ı dev-

let-medār ve gelüp maḥmiyye-i İstanbul ’da iḫtifā ve ḳarār eyleyüp defterdār 

ve re’īs sancaġ-ı şerīfi Ḳā’im-maḳām Receb Paşa ’ya teslīm eylediler. Mecmū‘-ı 

‘asākir-i İslām serdārsız ḳalup perīşān olduḳlarından mā‘adā bu ḳadar zamān 

muḳaddimāt-ı sa‘y ü iḳdāmları netīce-baḫş-ı ḫaybet ü ḫüsrān olduġından ne 

ideceklerin bilemeyüp biraz güft ü gūdan ṣoñra Amāsiyye  ketḫudā yiri Küçük 

Meḥemmed  ve ḳul ketḫudāsı Cādū Yūsuf Aġa  tedbīrleriyle hem-zebān-ı ittifāḳ 

ve beynlerinde şurūṭ u īmān ile ‘ahd ü mīẟāk idüp Ḥaleb vālīsi Siyāvuş Paşa’yı 

kendülere serdār ta‘yīn itdükden ṣoñra Süleymān Paşa’nuñ ḳatlini ve Siyāvuş 

Paşa ’nuñ ser-‘askerligini recāyı müş‘ir maḥżar ile her ocaḳdan ikişer ādem 

1 S 355b.

ta‘yīn idüp nehr-i Ṭuna ’dan menzil ḳayıḳlarıyla sene-i mezbūre Ẕi’l-ḳa‘de’si 

ġurresinde rikāb-ı hümāyūna irsāl eylediler. Maḥżar rikāb-ı hümāyūna vāṣıl 

olduḳda mes’ūllerine müsā‘ade olınup Silaḥdār-ı Şehriyārī Ḥasan Aġa  ve Def-

terdār Seyyid Muṣṭafā Paşa  ve Re’īs Meḥemmed Beg  ile sancaġ-ı şerīf ve mühr-i 

vezāret Siyāvuş Paşa’ya irsāl olınmaġla Belġrad  ṣaḥrāsında ‘asākir-i İslām’a vuṣūl 

bulup teslīm eylediler. Bu eẟnāda küffār-ı ḫāksār İstolni Belġrad  ve Sigetvar  

ḳal‘alarına müstevlī olup żabṭ eyledi. Ordu-yı hümāyūnda ref‘-i livā-yı fesād 

u şeḳāvet iden yeñiçeri ocaġı çāvuşlarından “Fetvācı” dimekle ma‘rūf Aḥmed 

Çāvuş  ve ikinci mülāzımbaşı Aḥmed  ve dīger Aḥmed ve Malāṭıyye  ketḫudā yiri 

Çolaḳ Ḥüseyn  ve Toḳat  ketḫudā yiri Ebū Yūsufoġlı Ḥamza  ve Ḳurşunlı ketḫu-

dā yiri Meḥemmed  ve Adana  ketḫudā yiri Kel Pīrī  ve Sivas  ketḫudā yiri Deli 

Pīrī  ve Ḳayṣeriyyeli Seyyid Meḥemmed  ve Baltacı Kürd Ḥüseyn  ve Kel Ḥa-

san , Fetvācı-ı mezbūr ile hem-sebaḳ-ı mekr ü telbīs olan Ḥācī ‘Alī  ve Ḳandīlci  

nām birḳaç iblīs1 ve sā’ir sipāh ser-bölükleri ve levendāt ve bölükbaşıları kendü 

dil-ḫˇāhları üzere vezāret Siyāvuş Paşa’ya ẓuhūr idüp her ne murād itdiler ise 

ṭaraf-ı Devlet-i ‘Aliyye’den müsā‘ade olınduġın gördüklerinde māh-ı mezbūruñ 

yigirmi sekizinci güni Siyāvuş Paşa ’nuñ otaġı öñinde cem‘iyyet idüp Defterdār 

Seyyid Muṣṭafā Paşa ’yı ve Tezkireci-i Evvel Muḫtārī Efendi  ve Teẕkireci-i ẞānī 

Luṭfī Efendi  ve Defter-emīni ‘Acem-zāde Ḥüseyn Efendi ’yi kaṭl itdüklerinden 

ṣoñra yeñiçeri aġası Tekfūrṭaġlı Muṣṭafā Aġa ’yı ma‘zūlen Boġazḥiṣār  muḥāfaẓa-

sına ta‘yīn idüp Ḳul Ketḫudāsı Cādū Yūsuf Aġa ’yı yeñiçeri aġası itdiler. 

Sene-i mezbūre Ẕi’l-ḥicce’si ġurresinde Ḳaradeñiz boġazı  ḳurbinde Ḳavaḳ-

bāġçesi ustası, ṣadr-ı a‘ẓam-ı sābıḳ Süleymān Paşa’yı bulup rikāb-ı hümāyūna 

getürdükde ḳatl olınup ser-i maḳṭū‘ı ḫaṭṭ-ı hümāyūn ile Ḫāṣekī Mūsā Aġa  

yediyle ordu-yı hümāyūna irsāl olındı.

Māh-ı mezbūruñ onıncı güni Filibe ’de ordu-yı [330b] hümāyūna mülāḳat 

olınup ḫaṭṭ-ı hümāyūnı Siyāvuş Paşa’ya teslīm ve ser-i2 maḳṭū‘ı maḥẓar-ı cum-

hūra ‘arż u taḳdīm eyledi. 

Bu eẟnāda ḳā’im-maḳām-ı rikāb-ı hümāyūn Receb Paşa ‘azl ü firār ve mes-

ned-i ḳā’im-maḳāmīde Boġażḥiṣārı  muḥāfıẓı Köprili-zāde Muṣṭafā Paşa  ḳarār 

eyledi. 

1 iblīs H: -S.

2 S 356a.

Māh-ı mezbūruñ on ṭoḳuzıncı güni ordu-yı hümāyūn Edrine ’ye dāḫil ve 

Ṣolaḳçeşmesi  ṣaḥrāsına nāzil olduḳlarından ṣoñra her ocaḳdan ikişer ādem 

ta‘yīn eyleyüp Sulṭān Süleymān Ḫān’ı iclās içün İstanbul ’a irsāl eylediler. Anlar 

daḫı māh-ı mezbūruñ yigirmi beşinci güni ‘alā-cenāḥi’l-isti‘cāl cānib-i İstan-

bul’a şitāb eyleyüp dāḫil olduḳlarında ol gice a‘yān-ı devlet ve erkān-ı salṭanat 

ile meşveret eyleyüp irtesi -ki biñ ṭoḳsan ṭoḳuz Muḥarrem’inüñ ikinci Sebt gü-

nidür- Ḳā’im-maḳām Köprili-zāde Muṣṭafā Paşa  ve Şeyḫü’l-İslām Debbāġ-zāde 

Meḥemmed Efendi  ve sā’ir ‘ulemā-yı kirām ve meşāyiḫ-ı ẕevī’l-iḥtirām Ayaṣo-

fıyya-i Kebīr Cāmi-i Şerīfi ’nde ṣalāt-ı ṣubḥı edādan ṣoñra sarāy-ı hümāyūna 

cem‘ olup ittifāḳ-ārā-yı cumhūr ile pādişāh-ı ‘ālem-penāh ḥażretlerinüñ birā-

der-i kihter-i ‘ālī-şānı ya‘nī cenāb-ı Sulṭān Süleymān Ḫān ’ı iclās-ı taḫt-ı İlḫanī 

itdürülüp Sulṭān Meḥemmed Ḫān  ḥażretleri:

Naẓm

Dünyā evinde olmayıcaḳ bir ḥużūr-ı ḳalb

Fānī cihānı n’eyleyelüm cāvidān ṭutuñ

mażmūnı üzere ta‘yīn olınan maḥalde sükūn u ‘uzlet ve daġdaġa-i dünyeviyye-

den serv-i āzād gibi dāmen-keş ve riştekār olup güft ü şenīdden ferāġat itdiler.

Müddet-i Salṭanatları

Ḳırḳ sene ve beş ay ve on dört gün olmış idi. 

Ol pādişāh-ı ‘ālī-şān reşk-endāz-ı şāhān-ı cihān, mānend-i mihr-i fā’iżü’n-

nūr, dāver-i Dārā-ẓuhūr, muṭī‘-i şe‘ā’ir-i nebeviyye, murā‘ī-i şe‘ā’ir dīniyye, 

himmeti kāmil, merḥameti şāmil, muḥibb-i ‘ulemā vü ṣuleḥā, müşfiḳ-ı żu‘afā 

vü fuḳarā, sulṭān-ı ‘ālī-ḳadr ü Cemşīd-fer, Keyḫusrev ü Sikender-efser, menāhī-

den mu‘riż, ṣalāḥ u taḳvāya mütemaḫḫıż idi. Devletlerinde bī-cürm bir ferd 

āzürde olmayup herkes kendi umūrında münferid idi. 

Āẟārlarından maḫlaṣdan ‘ārī eş‘ār-ı ābdārları vardur. Bu iki beyt güftār-ı 

dürer-bārlarındandur:

Naẓm

Göñül ne Gökṣu’ya mā’il ne Ṣarıyar’a gider

Sipāh-ı ġamdan emīn olmaġa Ḥiṣār’a gider

Ve lehu

Ey Meḥemmed mu‘cizāt-ı Aḥmed-i Muḫtār ile

Umarum maġlūb ola a‘dā-yı dīn ü devletüm

Ẕikr-i Ḫayrāt u Ḥasenāt

Muḳaddemā Bozcaaṭa ’ya küffār istilā itmekle boġazda birbirine muḳābil 

iki ḳal‘a yapılması lāzım gelmegin biñ yetmiş tārīḫinde ol emr-i lāzım bunla-

ruñ fermānıyla vücūd buldı. Yetmiş altı senesi ḫilālinde Dāvūd Paşa Mescid-i 

Şerīfi ’n cāmi‘ itdiler ve vālide-i müşfiḳaları ṣāḥibü’l-ḫayrāt ve’l-ḥasenāt sulṭān 

ḥażretleri daḫı maḥmiyye-i İstanbul ’da Bāġçeḳapusı  dāḫilinde deryāya nāẓır 

maḥalde, zerrīn külāhlı her biri üçer şerefeli iki mināre-i sengīni müştemil bir 

cāmi‘-i şerīf-i dil-güşā ve bir ma‘bed-i laṭīf-i feraḥ-fezā bināsın murād eyledük-

lerinde emvāl-i cezīle ile imdād eyleyüp himmet-i ‘āliyeleriyle itmām olındı. 

Nev-bāve-i bāġ-ı ‘adl ü dād olan evlād-ı emcād-ı sa‘ādet-nihādlarıdur

Sulṭān Muṣṭafā Ḫān ḥażretleri vāriẟ-i tāc u taḫt-ı ḫāḳānī olmışlardur. İn-

şā’a’llāhu te‘ālā aḥvālleri ṭabaḳalarında mufaṣṣalan beyān olınur. Biri daḫı şev-

ketlü, mehābetlü pādişāhımuz ḥażretleri dāme devāme’l-‘ālemīn. Āmīn. 

Sā’irlerinüñ aḥvāli ma‘lūm olmamaġla işāret olınmadı.1

Mu‘allimleri

Vālid-i mācidleri imāmı Şāmī [331a] Yūsuf Efendi  māte fī-Ṣafer sene 1057.  

Ba‘dehu yirlerine Şāmī Ḥüseyn Efendi  imām ve mu‘allim naṣb olınup ba‘de’l-

cülūs yine ibḳā olındı. ẞümme māte fī-Cumāde’l-ūlā sene 1069.

Vüzerā-yı ‘İẓām

Ṣūfī Meḥemmed Paşa 

Ṣūfī Meḥemmed Paşa , sābıḳā vezāretle defterdār olan Bāḳī Paşa ketḫudā-

sıdır. Paşası vefātından ṣoñra ba‘ż-ı ḫıdemātda istiḫdām olınup biñ otuz se-

kiz Rebī‘ü’l-āḫir’inde Ḫalīl Aġa  yirine yeñiçeri aġası olmış idi. Sene-i meẕkū-

1 S 356b.

re Şa‘bān’ında Ken‘ān Paşa  yirine Budin vālīsi olup ḳırḳ Rebī‘ü’l-āḫir’inde 

Ḳasṭamonı  eyāletine naḳl ve yirlerine Murtażā Paşa vaṣl olındı. Ḳırḳ altı Re-

bī‘ü’l-āḫir’inde İbrāhīm Efendi  yirine defterdārlıḳ manṣıbı sezāvār görildi. Elli 

dört Cumāde’l-āḫire’sinde ma‘zūl ve yirlerine Ṣāliḥ Paşa mevṣūl oldı. Elli sekiz 

Receb’inde vāḳi‘ cülūs-ı hümāyūndan bir gün muḳaddem Ṣad-pāre Aḥmed 

Paşa  yirine ṣadr-ı a‘ẓam olup elli ṭoḳuz Cumāde’l-ūlā’sında ‘azl ve yirlerine 

Yeñiçeri Aġası Murād Aġa  naḳl ve anlaruñ yirine Ḳara Çāvuş Muṣṭafā Aġa  vaṣl 

olındı. Bunlar bir hafta miḳdārı bustāncıbaşı oṭasında giriftār-ı mażīḳ ḥabs 

olınduḳdan ṣoñra Malġara  ḳaṣabasına nefy ü iclā ve ba‘de eyyām ḳafes-i cismi 

murġ-ı rūḥından iḫlā olındı. 

Vezīr-i mezbūr “Ṣūfī Meḥemmed Paşa ” dimekle meşhūr idi. 

Āẟār-ı ḫayriyyesinden Mevlevī-ḫāne Yeñiḳapusı  dāḫilinde bir cāmi‘-i şerīf 

binā eyleyüp ḫıdmetine veẓā’if-i mürettebe ta‘yīn eylemişdür.

Murād Paşa 

Murād Paşa, Arnavud aṣıllıdur. Yeñiçeri ocaġında neşv ü nemā bulup yolıyla 

yeñiçeri ketḫudāsı ve sekbānbaşı olmış idi. Biñ elli sekiz Ẕi’l-ḥicce’sinde Ḳara 

Muṣṭafā Paşa ketḫudāsı Meḥemmed Aġa  yirine yeñiçeri aġalıġı iḥsān olındı. 

Elli ṭoḳuz Cumāde’l-ūlā’sında Ṣūfī Meḥemmed Paşa  yirine ṣadāret-i ‘uẓmāya 

naḳl olındılar. Altmış Şa‘bān’ında Siyāvuş Paşa yirine Budin  eyāletine gönde-

rilüp yirlerine Melek Aḥmed Paşa  ṣadru’l-vüzerā oldı. Altmış üç Şevvāl’inde 

‘azl olınup yirleri Ken‘ān Paşa ’ya iḥsān olındı. Altmış dört Muḥarrem’inde Çā-

vuş-zāde Meḥemmed Paşa  yirine manṣıb-ı ḳapudanī erzānī görilmiş idi.

Melek Aḥmed Paşa 

Melek Aḥmed Paşa, fi’l-aṣl Abaza cinsindendür. Ḥarem-i hümāyūn-ı 

sulṭānīye duḫūl ve silaḥdārlıḳ rütbesine vuṣūl bulup ṭaşra çıḳduḳda Şām-ı şe-

ref-encām  eyāleti ile ikrām olınup biñ elli üç Muḥarrem’inde Şām vālīsi iken 

Ḳaya Sulṭān  tezvīc olındı. Elli altı tārīḫinde Diyārbekr  eyāleti virilüp elli sekiz 

Şevvāl’inde ma‘zūl ve İstanbul ’a vuṣūl bulduḳda ḳubbe-nişīn olmış idi. Sene-i 

meẕkūre Ẕi’l-ḥicce’sinde Mūsā Paşa yirine Baġdād -ı bihişt-ābād eyāleti viri-

lüp elli ṭoḳuz Ẕi’l-ḳa‘de’sinde ‘azl olındı.1 Altmış Şa‘bān’ında ẟāniyen Baġdād 

eyāleti tefvīż olınmış iken irtesi güni Murād Paşa  yirine mühr-i vezāret erzānī 

görildi. Altmış bir Ramażān’ında ‘azl olınup Siyāvuş Paşa  ṣadr-ı ‘ālī olduḳda 

bunlara Silistre  eyāleti virildi. Altmış dört Ẕi’l-ḥicce’sinde Yūsuf Paşa  yirine 

İstanbul ḳā’im-maḳāmı olup altmış beş Rebī‘ü’l-āḫir’inde Vān  eyāletine gön-

derildi. Ba‘de’l-‘azl yetmiş üç2 Muḥarrem’inüñ on yedinci güni maṭ‘ūnen İstan-

bul’da fevt oldı. 

Vezīr-i mezbūr mü’eddeb ü vaḳūr, ḥalīm ü selīm, müşfiḳ u kerīm idi. 

Siyāvuş Paşa 

Siyāvuş Paşa . Bu daḫı Abaza cinsindendür. Ḥarem-i ḫāṣṣ-ı sulṭānīye vāṣıl 

ve silāḥdārlıḳ rütbesine nā’il olmış iken biñ elli Cumāde’l-ūlā’sında Deli Ḥü-

seyn Paşa  yirine ḳapudanlıḳ manṣıbı iḥsānıyla ṭaşra çıḳup elli bir Ẕi’l-ḳa‘de’sin-

de ma‘zūl ve yirlerine tersāne ketḫudāsı Uzun Piyāle Paşa  mevṣūl oldı. Elli 

üç Ramażān’ında Erzenü’r-rūm  eyāleti ‘ināyet olınup elli beş tārīḫinde ḳub-

be-nişīn-i vezīr-i güzīn olmış idi. Bir haftadan ṣoñra Silistre  sancaġı virilüp 

ba‘dehu Bolı  paşası [331b] olup ba‘de’l-‘azl ẟāniyen ḳubbe-nişīn oldı. Altmış 

bir Ramażān’ında Melek Aḥmed Paşa  yirine ṣadr-ı a‘ẓam olmış iken sene-i 

meẕkūre Şevvāl’inde ‘azlinden mā‘adā Malġara ḳaṣabasına  nefy ü iclā ve mühr-i 

ṣadāret Gürci Meḥemmed Paşa ’ya sezā görildükden ṣoñra bunlar Bosna  muḥā-

faẓasına fermān olındılar . Ba‘dehu ẟāniyen Silistre  eyāletine naḳl olınup altmış 

altı Rebī‘ü’l-āḫir’inde Deli Ḥüseyn Paşa  yirine Girid  cezīresine ser-‘asker ta‘yīn 

olınmışlar idi. 

Gürci Meḥemmed Paşa 

Meḥemmed Paşa Gürciyyü’l-aṣldur. Ba‘ż-ı eyāletlere vālī olduḳdan ṣoñra 

biñ otuz yedi Ṣafer’inde Şām  vālīsi iken Noġay Paşa  yirine Diyārbekr ’e naḳl 

olınmış idi. Otuz sekiz Rebī‘ü’l-āḫir’inde ma‘zūl ve İstanbul’a vuṣūl bulduḳda 

ḳubbe-nişīn oldı. Ḳırḳ bir Rebī‘ü’l-evvel’inde Ṭayyār Meḥemmed Paşa  yirine 

Erzenü’r-rūm  eyāleti virilmiş iken sene-i meẕkūre Receb’inde ‘azl olındı. Ḳırḳ 

sekiz tārīḫinde Mar‘aş  sancaġı tefvīż olınup elli beş tārīḫinde Dervīş Meḥem-

1 olındı H: olınup S.

2 S 357a.

med Paşa  yirine ẟāniyen Şām-ı şeref-encāma naḳl olındı. Ba‘de’l-‘azl yine ḳub-

be-nişīn olmış iken altmış bir Ẕi’l-ḳa‘de’sinde Siyāvuş Paşa  yirine vezīr-i a‘ẓam 

oldı. Altmış iki Receb’inde ‘azl olınup ḫātem-i vekālet-i ‘uẓmā Tarḫuncı Aḥ-

med Paşa’ya i‘ṭā olınmış idi. Bunlar bir müddet Yediḳulle’de  ḥabs olınduḳdan 

ṣoñra Oḫri  sancaġıyla İstanbul’dan iḫrāc olındılar. Altmış üç Şa‘bān’ında ba‘ż-ı 

şüfe‘ā tavassuṭıyla İstanbul ’da vāḳi‘ ḫānesinde ‘uzlete ruḫṣat virilmiş iken żabṭ-ı 

lisān itmemekle sene-i meẕkūre Ramażān’ında Borı-zān Muṣṭafā Paşa  yirine 

Ṭımışvar  eyāletine gönderildi. Altmış altı Cumāde’l-āḫire’sinde Ḳıbrıs eyāleti 

virilüp  ba‘dehu Budin  muḥāfaẓasına ta‘yīn olınmış idi. Yetmiş altı Şevvāl’in-

de ḫaber-i intiḳālī rikāb-ı hümāyūna vāṣıl olduḳda eyālet-i mezbūre Ṭımışvar  

vālīsi Ḳāsım Paşa ’ya tevcīh olındı. 

Vezīr-i mezbūr “Gürci Meḥemmed Paşa” dimekle meşhūr idi.

Ṭarḫūncı Aḥmed Paşa [Mūsā Paşa Ketḫudāsı] 

Aḥmed Paşa, Arnavud aṣıllıdur. Dāḫil-i ḥarem-sarāy-ı sulṭānī olan ġıl-

mānān-ı ḫāṣṣadan iken biñ ḳırḳ Rebī‘ü’l-āḫir’inde Silaḥdār Mūsā Paşa  Mıṣr  

eyāletiyle çıḳduḳda bu daḫı bölük sipāhīligi ile çıḳup ba‘dehu mezbūra ketḫu-

dā olmaġla “Mūsā Paşa Ketḫudāsı” dimekle şöhret bulmışdı. Ba‘dehu Ṣad-pāre 

Aḥmed Paşa ’ya daḫı ketḫudā olup biñ elli sekiz Şevvāl’inde Melek Aḥmed Paşa  

yirine Diyārbekr  eyāleti ‘ināyet olınmış idi. Elli ṭoḳuz Muḥarrem’inde Seyyid 

Meḥemmed Paşa yirine Mıṣr eyāletine tebdīl olınup altmış bir Muḥarrem’in-

de ma‘zūl ve İstanbul ’a vuṣūl bulduḳda bir müddet ḥabs ü mu’āḫeẕe olındı. 

Altmış iki Receb’inde Gürci Meḥemmed Paşa  yirine ṣadru’l-vüzerā olmış idi. 

Altmış üç Rebī‘ü’l-āḫir’inde maẓhar-ı1 ġażab-ı ḫusrevānī olmaġla ḳatl olınup 

maḥrūsa-i Üsküdar ’da defn olındı.

Vezīr-i mezbūr “Ṭarḫūncı Aḥmed Paşa ” dimekle meşhūr idi.

Dervīş Meḥemmed Paşa 

Derviş Meḥemmed Paşa, Çerkesiyyü’l-aṣldur. Ṭabanıyaṣṣı Meḥemmed Pa-

şa’nuñ  ketḫudāsı iken biñ ḳırḳ yedi tārīḫinde Küçük Aḥmed Paşa  def‘a-i ẟāni-

yesi yirine Şām-ı şeref-encām  eyāleti tefvīż olınup  ḳırḳ sekiz Rebī‘ü’l-āḫir’inde 

1 S 357b.

Ṭayyār Meḥemmed Paşa  yirine Diyārbekr  eyāletine naḳl olındı. Ḳırḳ ṭoḳuz 

Muḥarrem’inde Küçük Ḥasan Paşa  yirine Baġdād  muḥāfıẓı olup elli dört 

Şa‘bān’ında Mostarī Muṣṭafā Paşa  yirine Ḥalebü’ş-şehbā  eyāleti i‘ṭā olındı. Elli 

beş tārīḫinde Anaṭolı  beglerbegisi olup elli ṭoḳuz Rebī‘ü’l-āḫir’inde Silistre  vālī-

si olmış idi. Altmış bir Ramażān’ında ẟāniyen Anaṭolı eyāleti virilüp altmış iki 

Cumāde’l-āḫire’sinde Ḥüsām Beg-zāde ‘Alī Paşa  [332a] yirine ḳapudan olup 

altmış üç Rebī‘ü’l-āḫir’inde Ṭarḫūncı Aḥmed Paşa  maḥlūlinden ṣadr-ı ‘uẓmāya 

naḳl olındılar. Altmış dört Ẕi’l-ḥicce’sinde nā-gāh felc marażına mübtelā ve ṣā-

hib-firāş ve mümteni‘ü’d-devā olmaġla munfaṣıl, altmış beş Rebī‘ü’l-evvel’inde 

rūḥ-ı revānı raḥmet-i Raḥmān’a vāṣıl olduḳda Dikiliṭaş  ḳurbinde ‘Alī Paşa-yı 

‘Atīḳ Cāmi‘-i Şerīfi sāḥasında  defn olındı. 

Vezīr-i merḳūm tefevvuḳ-ı aḳrān ile mevsūm idi.

İbşīr Muṣṭafā Paşa 

İbşīr Muṣṭafā Paşa , Abaza cinsidür. Mīr-āḫūr iken biñ elli beş Ramażān’ın-

da Deli Ḥüseyn Paşa  yirine Budin  beglerbegiligiyle çıḳup ba‘dehu Vān muḥā-

faẓasına ta‘yīn olınmış idi. Elli altı tārīḫinde Şām-ı cennet-meşāma naḳl olınup 

elli sekiz Rebī‘ü’l-evvel’inde ‘Alī Paşa  yirine Sivas  eyāleti virilmiş idi. Altmış bir 

Ẕi’l-ḳa‘de’sinde Ḥüseyn Paşa  yirine Ḥalebü’ş-şehbāya  vālī, altmış dört Ẕi’l-ḥic-

ce’sinde Dervīş Meḥemmed Paşa  yirine mühr-i vezāret iḥsānıyla cevher-i ḳadr 

ü menzileti mütelālī oldı. Altmış beş Receb’inde cem‘iyyet-i eşḳıyā sebebiyle 

ḳatl olınup Barmaḳḳapu ’da Ḳara Muṣṭafā Paşa Türbesi ’nde defn olındı. 

Vezīr-i merḳūm “İbşīr Muṣṭafā Paşa ” dimekle ma‘lūm, cerī vü cesūr, şedīd 

ü ġayūr idi.

Murād Paşa

Murād Paşa, ḳapudan iken biñ altmış beş Receb’inde İbşīr Muṣṭafā Paşa  

yirine ẟāniyen ṣadru’l-vüzerā olmış idi. Sene-i meẕkūre Şevvāl’inde ṣadāretden 

isti‘fā itmekle Meḥemmed Paşa  yirine Şām eyāleti virilüp ḳaṭ‘-ı merāḥil ide-

rek Ḥamā  nām menzile vāṣıl olduḳlarında ḥummā-yı muḥriḳaya mübtelā ve 

‘āzim-i ‘ālem-i ‘uḳbā olup ḳaṣaba-i meẕkūrede defn olındı.

Vezīr-i mezbūr ‘uluvv-i himmetle meşhūr idi.

Süleymān Paşa 

Süleymān Paşa, Ermeniyyü’l-aṣldur. Ḥarem-i ḫāṣṣ-ı sulṭānīde rikābdār iken 

biñ altmış bir Ẕi’l-ḥicce’sinde Ḳara Ḥasan Aġa-zāde Ḥüseyn Aġa  yirine yeñiçe-

ri aġalıġıyla çıḳup altmış üç Rebī‘ü’l-āḫir’inde ‘azl olınup vezāretle ḳubbe-nişīn 

oldı. Altmış beş Şevvāl’inde Murād Paşa’nun def‘a-i ẟāniyesi yirine ṣadr-ı a‘ẓam 

olup altmış altı Cumāde’l-āḫire’sinde ‘azl olınup Bosna  eyāletine gönderildi. 

Altmış ṭoḳuz Ẕi’l-ḳa‘de’sinde İsmā‘īl Paşa yirine İstanbul  ḳā’im-maḳāmı olup 

yetmiş bir Ṣafer’inde Aḳkirmān  muḥāfaẓasına me’mūr olmış idi. Yetmiş beş 

Ẕi’l-ḳa‘de’sinde Uzun İbrāhīm Paşa  yirine ẟāniyen İstanbul ḳā’im-maḳāmlıġı-

na vuṣūl bulup yetmiş altı Ẕi’l-ḥicce’sinde ḳubbe-nişīn iken Gürci İbrāhīm 

Paşa  maḥlūlinden Erzenü’r-rūm1  eyāletine gönderilmiş idi. Ba‘dehu Ḥumuṣ  

vālīsi olup biñ seksen üç Ẕi’l-ḥicce’sinde İbrāhīm Paşa yirine ẟāniyen Bosna 

eyāleti virildi. Ba‘de’l-‘azl maḥrūsa-i Üsküdar ’da olan menzillerinde müteḳā‘i-

den ḳarār ve ‘uzlet ü inzivā iḫtiyār eyleyüp sübḥa-şümār-ı eyyām u leyāl iken 

biñ ṭoḳsan sekiz Şevvāl’inde intiḳāl ve ‘ālem-i ervāḥa irtiḥāl eyleyüp maḥrūsa-i 

merḳūmede defn olındı.

Vezīr-i merḳūm ḥilm ü vaḳār ile ma‘lūm idi.

Ṣūrnā-zen Muṣṭafā Paşa 

Ṣūrnā-zen Muṣṭafā Paşa , Arnavud aṣıllıdur. Dergāh-ı ‘ālī ḳapucıbaşıların-

dan iken biñ elli ṭoḳuz Muḥarrem’inde Küçük Ḥasan Paşa  yirine Rūmili  eyāleti 

iḥsān olınmış idi. Altmış Cumāde’l-āḫire’sinde İbrāhīm Paşa  yirine defterdārlıḳ 

manṣıbıyla ikrām olınup sene-i mezbūre Şevvāl’inde ma‘zūl ve Ḳaraman  eyā-

letine mevṣūl oldı. Altmış iki Şa‘bān’ında Seyyid Muṣṭafā Paşa  yirine ẟāniyen 

ḫıdmet-i defterdārī sezāvār görilüp altmış üç Cumāde’l-ūlā’sında selefi Seyyid 

Muṣṭafā Paşa yirine Ṭımışvar  eyāletine gönderildi. Sene-i meẕkūre Şevvāl’in-

de ‘azl olınup Bozcaaṭa  muḥāfaẓasına me’mūr oldı. Altmış beş Receb’inüñ on 

beşinci güni Dellāk Muṣṭafā Paşa  yirine manṣıb-ı ḳapudanī erzānī görilmiş 

idi. Altmış altı Cumādel-ūlāsı’nuñ ikinci güni Süleymān Paşa  ‘azlinden mühr-i 

vezāret Girid  cezīresinde ser-‘asker olan Deli Ḥüseyn [332b] Paşa ’ya irsāl olın-

duḳda bunlar ḳā’im-maḳām naṣb olındı. Māh-ı mezbūruñ sekizinci güni 

1 S 358a.

ẓuhūr iden Atmeydānı Vaḳ‘ası ’nda ḫātem-i ṣadāret Sipāhī Meḥemmed irsāliyle 

‘avdet itdürülüp bunlara ‘ināyet olınmış iken sā‘at-i rābi‘ada “Bu bir ehl-i ġa-

rażdur ṣadāret-i ‘uẓmā bir ġayrı bendelerine iḥsān buyrulmaḳ recā olınur.” diyü 

cumhūr-ı ‘asker ṭarafından Rūm Ḥasan  rikāb-ı hümāyūna ‘arż-ı niyāz itmek-

le ‘azl olınup ḳapudanlıḳda ibḳā olındı. Sene-i meẕkūre Cumāde’l-āḫire’sinde 

Erzenü’r-rūm  eyāletine gönderildi. Altmış yedi Rebī‘ü’l-evvel’inde fevti ḫaberi 

vāṣıl ve eyālet-i mezbūreye Gürci Muṣṭafā Paşa  nā’il oldı. 

Vezīr-i mezbūr cerā’et ü cesāret ile meşhūr idi.

Siyāvuş Paşa 

Siyāvuş Paşa . Silistre  eyāletinden cezīre-i Girid ’e ser-‘askerlikle me’mūr olup 

gitmek üzere iken biñ altmış altı Cumāde’l-ūlā’sında dört sā‘at vezīr-i a‘ẓam 

olan Ṣūrnā-zen Muṣṭafā Paşa  yirine ẟāniyen vekīl-i muṭlaḳ olmış idi. Sene-i 

meẕkūre Receb’inde mübtelā olduġı ḥummā-yı muḥriḳa marażından intiḳāl 

ve raḥmet-i Ḥaḳḳ’a isti‘cāl eyledi. Seyyid Rıżā Çelebi didügi tārīḫdür:

Mıṣrā‘

Cān ile vāṣıl-ı Ḥaḳ oldı Siyāvuş Paşa1

Paşa-yı mezbūr cerī vü cesūr, şedīd ü ġayūr, mehīb ü vaḳūr idi.

Boynıegri Meḥemmed Paşa 

Boynıegri Meḥemmed Paşa . Çāvuşbaşılıḳdan biñ elli beş tārīḫinde Ḳara-

man  eyāleti virilüp elli ṭoḳuz Cumāde’l-ūlā’sında ẟāniyen çāvuşbaşı olmış idi. 

Altmış bir Şevvāl’inde Diyārbekr  eyāleti virilüp Abaza Ḥasan Paşa  üzerine ta‘yīn 

olınduḳda ḳabūlden ibā itmekle Ḳanije  eyāletine nefy ü iclā olındı. Ba‘del-‘afv 

Şām eyāleti ile ikrām olınup altmış altı Receb’inde Siyāvuş Paşa  fevt olduḳda 

mühr-i vezāret bunlar içün Şām’a irsāl olındı. Sene-i meẕkūre Ramażān’ında 

āsitāneye vuṣūllerinden ṣoñra sene-i merḳūme Ẕi’l-ḳa‘de’sinde ma‘zūl ve birḳaç 

gün ḥabs olınup ba‘dehu Malġara ’ya irsāl ve andan daḫı ẟāniyen Ḳanije eyā-

letine īṣāl2 olındı. Ba‘de’l-‘azl ḫāṣlar ta‘yīni ile müteḳā‘iden İstanbul ’da ḳarār 

äאįĥűĬ واěè ģĀ اوïĤی űøאوش Ŋאüא 1
2 S 358b.

eyleyüp bu ḥāl üzere güẕārende-i eyyām u leyāl iken biñ yetmiş altı Receb’inüñ 

yigirmi dördinci Sebt güni intiḳāl ve dār-ı beḳāya irtiḥāl eyledi. 

Vezīr-i merḳūm ‘aḳl u rüşd ile ma‘lūm, umūr-dīde, kār-ı āzmūde, ṣalāḥ u 

diyānetle şehīr, pīr-i rūşen-żamīr idi.

Köprili Meḥemmed Paşa 

Meḥemmed Paşa, Arnavud aṣıllıdur. Ḥarem-i hümāyūndan çıḳup Ḫusrev 

Paşa ’ya ḫazīnedār olup ba‘dehu Ḳara Muṣṭafā Paşa  ṣadāretinde mīr-i āḫūr-

luḳdan sancaḳ virilmiş idi. Biñ altmış bir Ẕi’l-ḥicce’sinde Köstendil  sancaġı-

na gönderilüp altmış altı Şevvāl’inde Ṭrablus-ı Şām  eyāleti in‘ām olınmış idi. 

Henūz yirinden ḥareket itmedin sene-i meẕkūre Ẕi’l-ḳa‘de’sinde Boynıegri 

Meḥemmed Paşa  yirine ṣadru’l-vüzerā olup yetmiş iki Rebī‘ü’l-evvel’inüñ ye-

dinci Bāzār gicesinde intiḳāl ve dārü’n-na‘īme irtiḥāl eyledüklerinde na‘şları 

Edrine ’den İstanbul ’a īṣāl olınup Vālide Ḥammāmı  ḳurbinde ta‘yīn olınan tür-

belerinde medfūn ve tārīḫ-i vefātlarına Rācī Efendi  didügi mıṣrā‘-ı mevzūndur:

Mıṣrā‘

Dār-ı ‘adni Köprili Paşa ide cāy u mekān1

Vezīr-i mezbūr vāḳıf-ı aḥvāl-i cumhūr, nigehbān-ı devlet, ḳāṭı‘-ı ‘ırḳ-ı er-

bāb-ı şirret idi. 

Āẟār-ı ḫayriyyelerinden türbeleri civārında Dārü’l-ḥadīẟ  ve Ḫendeḳ  nām 

maḥalde bir kārbān-sarāy binā eyleyüp evḳāf-ı keẟīre ta‘yīn eylemişlerdür.

Ḳöprili-zāde Fāżıl Aḥmed Paşa 

Fāżıl Aḥmed Paşa. Tercemesi sebḳ iden Köprili Meḥemmed Paşa ’nuñ maḫ-

dūm-ı mihter-i celīli ve şāḫ-ı devḥa-i vücūd-ı aṣīlidür. Biñ ḳırḳ beş tārīḫin-

de pertev-endāz-ı ‘ālem-i [333a] vücūd ve şem‘-i nūr-efşān-ı meclis-i şühūd 

olup cevher-i ẕāt-ı kerīmi āb u tāb-ı isti‘dādla girān-bahā ve terbiyet-i üstā-

dān-ı ūlü’n-nühā ile pür-zīb ü bahā olmaġla taḥṣīl-i ‘ilm ü kemāle müştaġil 

ve ser-māye-i ma‘ārif-i ‘ilmiyyeye nā’il olduḳda Ḳara Çelebi-zāde ‘Abdü’l-‘azīz 

Efendi ’den mülāzım ve ṭarīḳ-ı tedrīse ‘āzim olmışlar idi. Devr-i medāris-i 

دار Ŋ ůĥŰóŊĳŘ ůĬïĐאüא اïŰه äאی و řĨאن 1

mu‘tāde ile ḳırḳ aḳçe medreseye vāṣıl ve andan daḫı munfaṣıl olduḳdan ṣoñra 

biñ altmış bir Receb’inde ibtidā iḥdāẟ olınan Aḥmed Paşa nām bir medrese ile 

kām-revā אıÖ رس درسïĨ 1 اول  oldılar. Altmış yedi Muḥarrem’inde Müderris-zā-

de ‘Abdü’l-laṭīf Efendi  yirine Ḳāsım Paşa Medresesi ’ne revnaḳ-baḫşā, sene-i 

meẕkūre Rebī‘ü’l-āḫir’inde Naḳīb-zāde Seyyid ‘Abdu’llāh Efendi  yirine me-

dāris-i Ṣaḥn ’uñ birine zīnet-efzā oldılar. Sene-i mezbūre Cumāde’l-āḫire’sinde 

Muṣlī Efendi  yirine Sulṭān Selīm-i Ḳadīm Medresesi  ile tekrīm olınup sene-i 

merḳūme Receb’inde medreseden ferāġat eyleyüp yirleri Şāmī ‘İvaż Efendi ’ye 

tevcīh olınmaġla ṭarīḳ-ı ‘ulemādan ḫurūc, altmış ṭoḳuz Ẕi’l-ḥicce’sinde Erze-

nü’r-rūm  eyāletiyle mesned-i vezārete ‘urūc itmişler idi. Yetmiş bir Rebī‘ü’l-ev-

vel’inde Şām-ı şeref-encāma naḳlle ikrām, sene-i mezbūre Ẕi’l-ḳa‘de’sinde dā-

rü’l-mülk-i İstanbul ’a ḳā’im-maḳām naṣb olındılar. Yetmiş iki Muḥarrem’inde 

vālid-i mācidleri ḫaste vü ‘alīl olmaġın umūr-ı ‘āmme ta‘ṭīl olmamaḳ içün 

bunlar maḥrūsa-i Edrine ’de rikāb-ı hümāyūna da‘vet olınup yirlerine tevkīl 

olınmışlar idi. Sene-i merḳūme Rebī‘ü’l-evvel’inde vālid-i ‘ālī-şānı vāṣıl-ı raḥ-

met-i Sübḥānī olduḳda maḳāmlarına vezīr-i Āṣaf-ı bī-naẓīr oldılar. Meẕāḳī Sü-

leymān Efendi  didügi tārīḫdür:

Mıṣrā‘

Aldı mühri kerem ü ‘adl ile Aḥmed Paşa2

On beş seneden mütecāviz ṣadāret-i ‘uẓmāda muḳīm olup seksen yedi Ṣa-

fer’inde pādişāh-ı ‘ālem-penāh3 ḥażretleri Dārü’s-salṭanati’l-‘aliyye  maḥmiyye-i 

Ḳosṭanṭıniyye ’ye ‘azīmet eyleyüp ba‘de’l-vuṣūl bunlaruñ mizācları ma‘lūl olmış 

idi. Sene-i meẕkūre Şa‘bān’ında pādişāh-ı Cem-nişān dārü’n-naṣr-ı Edrine ’ye 

revān olduḳlarında ṣāḥibü’t-terceme ‘illet-i mizāc sebebiyle baḥren Silivri ’ye, 

andan Çorlı  ile Ḳarışdıran  beyninde Ergene Ṣuyı  ḳurbinde vāḳi‘ Ḳarabiber 

Çiftligi ’ne nüzūl eyledükde ber-muḳteżā-yı taḳdīr-i Rabbānī māh-ı meẕkū-

ruñ yigirmi altıncı gicesi ‘azm-i dārü’n-na‘īm-i cāvidānī eyleyüp ba‘de’t-techīz 

ve’t-tekfīn na‘şları ‘arabaya taḥmīl olınup İstanbul ’da vālidleri cenbinde defīn-i 

zīr-i zemīn oldı. Sālifü’ẕ-ẕikr Meẕāḳī Efendi  bu gūne tārīḫ dimişdür:

1 “Burada ders okutan ilk müderris.”

آïĤی óıĨی óŘم و įĥűĤïĐ اŊ ïĩèאüא 2
3 S 359a.

Mıṣrā‘

Oldı nūr ile cilā merḳad-i Aḥmed Paşa1

Vezīr-i merḳūm “Fāżıl Aḥmed Paşa”  dimekle mevsūm, dāḫil-i ‘idād-ı er-

bāb-ı feżā’il, ehl-i ma‘ārif ṣoḥbetine mā’il, zekī vü vaḳūr, seḫā vü kerem ile 

meşhūr, ḫayr-ḫˇāh-ı devlet, vezīr-i ṣāḥib-himmet idi. 

Āẟār-ı ḫayriyyelerinden maḥmiyye-i İstanbul ’da türbeleri civārında bir 

kitāb-ḫāne binā, kütüb-i nefīse ile iḥyā2 idüp ṭalebe-i ‘ulūma vaḳf ve vaẓīfe-i 

vāfire ta‘yīniyle kitāb-ḫānelerinde ‘ulūm-ı nāfi‘a tedrīsin şarṭ eylemişlerdür ve 

Ḳandiye ’de bir cāmi‘ īcād idüp ḫuddāmına veẓā’if tertīb ü ta‘yīn itmişlerdür. 

Şekera’llāhu sa‘yehü’l-cemīl.3 

Merzifonī Ḳara Muṣṭafā Paşa 

Muṣṭafā Paşa, Merzifonī’dür. Ṣadr-ı A‘ẓam Köprili Meḥemmed Paşa  ḫıd-

metiyle kām-yāb olup silaḥdārı, ba‘dehu telḫīṣcileri olmaġla biñ altmış sekiz 

Ẕi’l-ḥicce’sinde mīr-i āḫūr-ı şehriyārī olmışlar idi. Yetmiş Cumāde’l-āḫire’sinde 

Silistre  eyāleti erzānī görilüp yetmiş bir Ramażān’ında Diyārbekr eyāletine  teb-

dīl, yetmiş iki Receb’inde Ḥüsām Beg-zāde ‘Abdü’l-ḳādir Paşa  yirine manṣıb-ı 

ḳapudānī ile tebcīl ḳılındı. Yetmiş üç Ramażān’ında Uyvar Seferi  iḳtiżāsıyla 

Ṣadr-ı A‘ẓam Köprili [333b] -zāde Aḥmed Paşa  ṭarafından rikāb-ı hümāyūna 

ḳā’im-maḳām naṣb olınduḳlarında ḳapudanlıḳ manṣıbı daḫı üzerlerinde ibḳā 

olınmış idi. Yetmiş beş Ẕi’l-ḥicce’sinde ṣadr-ı a‘ẓam rikāb-ı hümāyūna vāṣıl 

olup yetmiş altı Ṣafer’inde bunlar ḳapudanlıġla İstanbul ’a dāḫil oldılar. Sene-i 

meẕkūre Ramażān’ında ḳapudanlıḳdan ma‘zūl ve ẟāniyen rikāb-ı hümāyūn 

ḳā’im-maḳāmlıġına vuṣūl bulmışlar idi. Seksen yedi Şa‘bān’ında müşārun ileyh 

Köprili-zāde Aḥmed Paşa  intiḳāl-i dār-ı beḳā eyledükde yirlerine ṣadru’l-vü-

zerā oldılar. Ṭoḳsan dört Ẕi’l-ḳa‘de’sinde Peç Seferi ’nden ‘avdet eyleyüp medī-

ne-i Belġrad ’a dāḫil, ṭoḳsan beş Muḥarrem’inde maẓhar-ı ḳahr-ı sulṭān-ı dehr 

olmaġla rūḥ-ı revānı ‘ālem-i ‘uḳbāya vāṣıl oldı. Medīne-i meẕkūrede Ḫāric-i 

Sūr ’da defn olındı. 

اوïĤی ĳĬرïĜóĨ Żä įĥŰ اŊ ïĩèאüא 1
2 iḥyā H: -S.

3 “Allah onun güzel emeklerinin karşılığını versin.”

Vezīr-i mezbūr ḥüsn-i ḫulḳla meşhūr, icrā-yı merāsime ḳādir, levāzım-ı 

salṭanatda māhir idi. 

Ḳara İbrāhīm Paşa 

İbrāhīm Paşa, Bayburd lı’dur. Ṣābıḳu’ẕ-ẕikr Ṣadr-ı Aẓam Merzifonī Muṣṭafā 

Paşa’nuñ  ketḫudāsı iken biñ seksen iki Rebī‘ü’l-āḫir’inüñ ikinci güni mīr-i 

āḫūr-ı ṣaġīr ve māh-ı mezbūrūn yigirmi altıncı güni mīr-i āḫūr-ı kebīr-i 

şehriyārī olmaġla tevḳīr olınup seksen yedi Ramażān’ında vezāret iḥsānıyla 

ḳubbe-nişīn olmış idi. Seksen sekiz Ramażān’ında Seyyidī-zāde Meḥemmed 

Paşa  yirine manṣıb-ı ḳapudanī erzānī görilüp seksen ṭoḳuz Rebī‘ü’l-evvel’in-

de Çehrin Seferi ’ne serdār olan müşārun ileyh efendisi1 Muṣṭafā Paşa  yirine 
2rikāb-ı hümāyūn ḳā’im-maḳāmlıġı ‘ināyet olınup ḳapudanlıḳ manṣıbı daḫı 

üzerlerinde ibḳā olınmış idi. Ṭoḳsan Rebī‘ü’l-evvel’inde ḳapudanlıḳ Ḳaplan 

Muṣṭafā Paşa ’ya tevcīh olınup bunlar ḳubbe-nişīn ḳalmışlar idi. Ṭoḳsan dört 

Muḥarrem’inde Peç Seferi  taḳrībiyle vezīr-i mezbūr ṭarafından ẟāniyen rikāb-ı 

hümāyūn ḳā’im-maḳāmı olup ṭoḳsan beş Muḥarrem’inde veliyy-i ni‘meti 

mūmā ileyh Muṣṭafā Paşa maḳāmına ‘āric ve mühr-i vezārete neyl ile mübtehic 

olmış idi. Ṭoḳsan yedi Muḥarrem’inde ‘azlinden mā‘adā cezīre-i Rodos ’a nefy 

ü iclā, ṭoḳsan sekiz Şa‘bān’ında cezīre-i meẕkūrede ḳafes-i teni murġ-ı rūḥın-

dan iḫlā ḳılındı. 

Vezīr-i mezbūr “Ḳara İbrāhīm Paşa” dimekle meşhūr idi. 

Bosnevī Süleymān Paşa 

Süleymān Paşa, Bosneviyyü’l-aṣldur. Sarāy-ı hümāyūn ḥelvācılarından iken 

ṭaşra çıḳduḳda çāvuşbaşı olup ba‘dehu biñ seksen üç Ẕi’l-ḳa‘de’sinde ṣadr-ı 

a‘ẓam-ı sābıḳ Köprili-zāde Fāżıl Aḥmed Paşa ’ya ketḫudā olmış idi. Seksen yedi 

Ramażān’ında Ḳara İbrāhīm Paşa  yirine mīr-i āḫūr-ı kebīr olup ṭoḳsan beş 

Muḥarrem’inde vezāretle ḳubbe-nişīn, sene-i meẕkūre Rebī‘ü’l-āḫir’inde Leh 

keferesi  üzerine ser-‘asker ta‘yīn olındı. Ṭoḳsan yedi3 Muḥarrem’inde selefi 

Ḳara İbrāhīm Paşa  yirine ṣadāret-i ‘uẓmā iḥsān, sene-i meẕkūre Receb’inde 

1 S 359b.

2 yirine H: yirlerine S.

3 Ṭoḳsan yedi H: Ṭoḳsan S.

Budin Ḳal‘ası  istiḫlāṣıçün serdār olup ‘asākir-i İslām ile Nemçe  keferesi üzerine 

revān olmış idi. Ba‘de’l-ḳufūl ṭoḳsan sekiz Şevvāl’inde Varadin  Ḳal‘ası  ḳurbine 

vuṣūl bulduḳlarından ṣoñra ‘asākir-i İslām’uñ kendüye sū’-i ḳaṣdlarını müşā-

hede itdükde sancaġ-ı şerīfi alup Ṭuna  fırḳatasıyla der-i devlete firār ve şehr-i 

İstanbul ’da iḫtifā iḫtiyār itmiş iken sene-i meẕkūre Ẕi’l-ḥicce’sinde aḫẕ u ḳaṭl 

olındı. 

Vezīr-i mezbūr “Bosnevī Süleymān Paşa ” dimekle meşhūr idi.

Siyāvuş Paşa 

Siyāvuş Paşa . Biñ ṭoḳsan sekiz Ẕi’l-ḳa‘de’sinde Süleymān Paşa yirine vezīr 

olmış idi. Zamānında cülūs-ı hümāyūn vāḳi‘ olup devlet-i Sulṭān Meḥemmed 

Ḫānī bunda ḫatm oldı.

Meşāyiḫ-ı İslām

‘Abdü’r-raḥīm Efendi  cülūs-ı hümāyūn-ı Sulṭān Meḥemmed Ḫānī’de müftī 

bulınup ba‘dehu ‘azl olındılar. Fī 8 Receb sene 1059. 

Bahāyī Meḥemmed Efendi  ṣadr-ı Rūm ’dan [334a] müteḳā‘id iken şeyḫü’l-İs-

lām olup ba‘dehu ‘azl olındılar. Fī 10 Cumāde’l-ūlā sene 1061. 

Ḳara Çelebi-zāde ‘Abdü’l-‘azīz Efendi  fetvā pāyesi olmış iken bi’l-fi‘l 

şeyḫü’l-İslām olup ba‘dehu müteḳā‘id oldılar. Fī 16 Ramażān sene 1061.

Ebū Sa‘īd Meḥemmed Efendi  ẟāniyen şeyḫü’l-İslām olup ba‘dehu mü-

teḳā‘id oldılar. Fī 12 Ramażān sene 1062. 

Bahāyī Meḥemmed Efendi  ẟāniyen mesned-nişīn-i ṣadr-ı fetvā olup ba‘de-

hu dār-ı beḳāya rıḥlet itdiler. Fī 13 Ṣafer sene 1064. 

Ebū Sa‘īd Meḥemmed Efendi  ẟāliẟen mesned-i fetvāya müteṣā‘id olup 

ba‘dehu müteḳā‘id oldılar. Fī 3 Receb sene 1065. 

Ḥüsām-zāde ‘Abdu’r-raḥmān Efendi  ṣadr-ı Rūm ’dan ma‘zūl iken şeyḫü’l-İs-

lām olup ba‘dehu Ḳuds-i Şerīf  ḳażāsıyla teḳā‘üd iḫtiyār eylediler. Fī 8 Cumā-

de’l-ūlā sene 1066. 

Memek-zāde Muṣṭafā Efendi  ṣadr-ı Rūm ’dan ma‘zūl iken yevm-i mezbūrda üç 

sā‘at miḳdārı müftī olup ba‘dehu müteḳā‘id oldılar. Fī 8 Cumāde’l-ūlā sene 1066.

Ḫˇāce-zāde Mes‘ūd Efendi  Rūmili  pāyesiyle Anaṭolı ’dan ma‘zūl1 iken 

şeyḫü’l-İslām olup ba‘dehu müteḳā‘id oldılar. Fī 25 Ramażān sene 1066. 

Ḥanefī Meḥemmed Efendi  ṣadr-ı Rūm ’dan ma‘zūl iken şeyḫü’l-İslām olup 

ba‘dehu müteḳā‘id oldılar.  Fī 3 Ṣafer sene 1067. 

Bālī-zāde Muṣṭafā Efendi  ṣadr-ı Anaṭolı ’dan müteḳā‘id iken şeyḫü’l-İslām 

olup ba‘dehu ma‘zūl oldılar. Fī 9 Şa‘bān sene 1067. 

Bolevī Muṣṭafā Efendi  ṣadāret-i Rūm ’dan mesned-i fetvāya naḳl olınup 

ba‘dehu müteḳā‘id oldılar. Fī 26 Cumāde’l-āḫire sene 1069. 

Esīrī Meḥemmed Efendi  ṣadr-ı Anaṭolı ’dan mesned-i fetvāya naḳl olınup 

ba‘dehu müteḳā‘id oldılar. Fī 12 Cumāde’l-ūlā2 sene 1072. 

Ṣun‘ī-zāde Meḥemmed Emīn Efendi  ṣadr-ı Rūm ’dan mesned-i fetvāya naḳl 

olınup ba‘dehu ‘azl olındılar. Fī 9 Rebī‘ü’l-āḫir3 sene 1073.

Minḳārī-zāde Yaḥyā Efendi  ṣadāret-i Rūm ’dan mesned-i fetvāya naḳl olı-

nup ba‘dehu müteḳā‘id oldılar. Fī 14 Ẕi’l-ḳa‘de sene 1084. 

‘Alī Efendi  ṣadr-ı Rūm ’dan ma‘zūl iken şeyḫü’l-İslām olup ba‘dehu mü-

teḳā‘id oldılar. Fī-Ẕi’l-ḳa‘de sene 1097. 

Anḳaravī Meḥemmed Efendi  ṣadāret-i Rūm ’dan mesned-i fetvāya naḳl olı-

nup ba‘dehu ‘āzim-i ‘ālem-i ‘uḳbā oldılar. Fī 26 Ẕi’l-ḥicce sene 1098. 

Debbāġ-zāde Meḥemmed Efendi  ṣadr-ı Rūm ’dan mesned-i fetvāya naḳl 

olınup zamānlarında cülūs-ı hümāyūn-ı Sulṭān Süleymān Ḫānī vāḳi‘ oldı. 

Ḳużāt-ı ‘Asākir-i Rūmili 

Mülaḳḳab Muṣṭafā Efendi  İstanbul ḳāḍīsi iken  ṣadr olup yevm-i cülūsda 

ḳatl olındı. Fī 18 Receb sene 1058. 

Ḳara Çelebi-zāde ‘Abdü’l-‘azīz Efendi  İstanbul ’dan ma‘zūl iken ṣadr olup 

ba‘dehu ‘azl olındı. Fī 8 Şevvāl sene 1059.

1 S 360a.

2 Cumāde’l-ūlā S: -H.

3 Rebī‘ü’l-āḫir S: -H.

Memek-zāde Muṣṭafā Efendi  Anaṭolı ’dan ma‘zūl iken ṣadr olup ba‘dehu 

ma‘zūl oldı. Fī 16 Şevvāl sene 1060. 

Ḳabaḳulaḳ-zāde Ebu’l-irşād Meḥemmed Efendi  Anaṭolı ’dan munfaṣıl iken 

ṣadr olup ba‘dehu ‘azl olındı. Fī 19 Cumāde’l-ūlā sene 1061. 

Ḳudsī-zāde Şeyḫ Meḥemmed Efendi  Anaṭolı ’dan ṣadr-ı Rūm ’a naḳl olınup 

ba‘dehu ‘azl olındı. Fī 15 Ramażān sene 1061. 

Ḥanefī Meḥemmed Efendi  Anaṭolı ’dan müteḳā‘id iken ṣadr olup ba‘dehu 

ma‘zūl oldı. Fī 7 Ramażān sene 1062. 

Ḥüsām-zāde ‘Abdu’r-raḥmān Efendi  Anaṭolı ’dan ma‘zūl iken ṣadr olup 

ba‘dehu ‘azl olındı. Fī 11 Şevvāl sene 1063. 

Memek-zāde Muṣṭafā Efendi  ẟāniyen ṣadr olup müteḳā‘id oldı. Fī 12 

Ẕi’l-ḥicce sene 1064. 

Ḳudsī-zāde Şeyḫ Meḥemmed Efendi  ẟāniyen ṣadr olup ba‘dehu müteḳā‘id 

oldı. Fī 17 Şevvāl sene 1065. [334b]

Kemāl Efendi-zāde  İbrāhīm Efendi Anaṭolı ’dan munfaṣıl iken ṣadr olup 

ba‘dehu ‘azl olındı. Fī 27 Ramażān sene 1066. 

Şa‘bān Efendi  Anaṭolı ’dan ma‘zūl iken ṣadr olup ba‘dehu ma‘zūl oldı. Fī 3 

Şa‘bān sene 1067. 

Bolevī Muṣṭafā Efendi  Anaṭolı ’dan Rūm’a naḳl olınup ba‘dehu maḳām-ı 

fetvāya terfī‘ olındı. Fī 9 Şa‘bān sene 1067. 

Ṣun‘ī-zāde Seyyid Meḥemmed Emīn Efendi  Anaṭolı ’dan müteḳā‘id iken 

ṣadr olup ba‘dehu ‘azl olındı. Fī 14 Receb sene 1068. 

Bustān-zāde Meḥemmed ‘Abdü’l-kerīm Efendi  Anaṭolı  pāyesiyle İstanbul ’dan 

ma‘zūl iken ṣadr olup ba‘dehu ma‘zūl oldı. Fī 29 Rebī‘ü’l-evvel sene 1069. 

‘İṣmetī Meḥemmed Efendi  Anaṭolı ’dan ma‘zūl iken ṣadr olup ba‘dehu mü-

teḳā‘id oldı. Fī-ġurre-i Receb sene 1071.1 

Ṣun‘ī-zāde Seyyid Meḥemmed Emīn Efendi  ẟāniyen ṣadr olup ba‘dehu fet-

vāya naḳl olındı. Fī 12 Cumāde’l-āḫire sene 1072.

1 S 360b.

Minḳārī-zāde Yaḥyā Efendi  İstanbul ’dan ma‘zūl iken ṣadr olup ba‘dehu 

maḳām-ı fetvāya terfī‘ olındılar. Fī 9 Rebī‘ü’l-āḫir sene 1073. 

‘Abdü’l-ḳādir Efendi  Anaṭolı ’dan munfaṣıl iken ṣadr olup ba‘dehu mü-

teḳā‘id oldı. Fī-Muḥarrem sene 1074. 

‘İṣmetī Meḥemmed Efendi  ẟāniyen ṣadr olup ba‘dehu ‘azl olındı. Fī-Ra-

mażān sene 1075. 

‘Abdü’r-raḥīm-zāde Meḥemmed Efendi  Anaṭolı ’dan ma‘zūl iken ṣadr olup 

ba‘dehu ‘azl olındı. Fī 20 Ṣafer sene 1077. 

Şeyḫī-zāde ‘Abdu’r-raḥmān Efendi  Anaṭolı ’dan ṣadr-ı1 Rūm’a naḳl olınup 

ba‘dehu ma‘zūl oldı. Fī 14 Şa‘bān sene 1077. 

‘Abdü’l-ḳādir Efendi ẟāniyen ṣadr olup ba‘dehu ‘azl olındı. Fī 252 Re-

bī‘ü’l-āḫir sene 1080. 

‘İzzetī Şeyḫ Meḥemmed Efendi  Anaṭolı ’dan ṣadr-ı Rūm ’a naḳl olınup 

ba‘dehu ma‘zūl oldı. Fī 20 Şa‘bān sene 1080. 

‘Abdü’r-raḥīm-zāde Meḥemmed Efendi  ẟāniyen ṣadr olup ba‘dehu fevt oldı. 

Fī 4 Ẕi’l-ḥicce sene 1080. 

Ḍıḥkī Muṣṭafā Efendi  İstanbul  ḳāḍīsi iken ṣadr-ı Rūm ’a naḳl olınup ba‘de-

hu ‘azl olındı. Fī 15 Receb sene 1081. 

‘Abdü’l-ḳādir Efendi  ẟāliẟen ṣadr olup ba‘dehu müteḳā‘id oldı. Fī 22 Şevvāl 

sene 1081. 

‘Alī Efendi  Mıṣr  ḳażāsı tevcīh olınmış iken yoldan döndürilüp ṣadr-ı Rūm ’a 

naḳl olınup ba‘dehu ‘azl olındılar. Fī 13 Rebī‘ü’l-evvel sene 1084. 

Anḳaravī Meḥemmed Efendi  Anaṭolı ’dan ṣadāret-i Rūm ’a naḳl olınup 

ba‘dehu ma‘zūl oldı. Fī 163 Cumāde’l-ūlā sene 1087.

‘İzzetī Şeyḫ Meḥemmed Efendi  ẟāniyen ṣadr olup ba‘dehu müteḳā‘id oldı. 

Fī 7 Şa‘bān sene 1088. 

1 ṣadr-ı S: ṣadāret-i H.

2 25 H: 15 S.

3 16 H: 26 S.

Ḥāmid Efendi  Anaṭolı ’dan ṣadr-ı Rūm ’a naḳl olınup ba‘dehu ‘azl olındı. Fī 

25 Muḥarren sene 1091. 

Beyāżī-zāde Aḥmed Efendi  İstanbul ’dan munfaṣıl iken ṣadr olup ba‘dehu 

müteḳā‘id oldı. Fī 7 Rebī‘ü’l-evvel sene 1094.

Esīrī Birāderi Muṣṭafā Efendi  Anaṭolı ’dan ma‘zūl iken ṣadr olup ba‘dehu 

‘azl olındı.1 Fī 23 Cumāde’l-ūlā sene 1096. 

Anḳaravī Meḥemmed Efendi  ẟāniyen ṣadr olup ba‘dehu maḳām-ı fetvāya 

terfi‘ olındı. Fī-Ẕi’l-ḳa‘de sene 1097. 

Ebū Sa‘īd-zāde Feyżu’llāh Efendi  Anaṭolı ’dan ma‘zūl iken ṣadr olup ba‘dehu 

ma‘zūl oldı. Fī 4 Ramażān sene 1098.2 

İmām-ı Sulṭānī İbrāhīm Efendi  Anaṭolı ’dan ṣadr-ı Rūm ’a naḳl olınup 

ba‘dehu müteḳā‘id oldı. Fī 22 Ẕi’l-ḥicce sene 1098. 

Debbāġ-zāde Meḥemmed Efendi  Anaṭolı ’dan müteḳā‘id iken ṣadr olup 

ba‘dehu maḳām-ı fetvāya terfī‘ olındı. Fī 263 Ẕi’l-ḥicce sene 1098.

Ebū Sa‘īd-zāde Feyżu’llāh Efendi  ẟāniyen ṣadr olup zamānında cülūs-ı 

hümāyūn-ı Sulṭān Süleymān Ḫānī vāḳi‘ oldı.

Ḳużāt-ı ‘Asākir-i Anaṭolı 

Memek-zāde [335a] Muṣṭafā Efendi  İstanbul ’dan ma‘zūl iken ṣadr olup 

yevm-i cülūs-ı hümāyūn-ı Sulṭān Meḥemmed Ḫānī’de ḳāḍī-‘asker bulınmış 

idi. İrtesi gün ‘azl olındı. Fī 19 Receb sene 1058. 

Ḳabaḳulaḳ-zāde Ebu’l-irşād Meḥemmed Efendi  İstanbul ’dan munfaṣıl iken 

ṣadr olup ba‘dehu ma‘zūl oldı. Fī 8 Şevvāl sene 1059.

Ḥüsām-zāde ‘Abdu’r-raḥmān4 Efendi  İstanbul ’dan ma‘zūl iken ṣadr olup 

ba‘dehu ‘azl olındı. Fī 16 Şevvāl sene 1060.

Ḳudsī-zāde Şeyḫ Meḥemmed Efendi  İstanbul ’dan ma‘zūl iken ṣadr olup 

ba‘dehu ‘azl olındı. Fī 19 Cumāde’l-ūlā sene 1061.

1 ‘azl olındı S: ma‘zūl oldı H.

2 1098 H: 1097 S.

3 26 H: 29 S.

4 S 361a.

Şa‘bān Efendi  Edrine ’den ma‘zūlen İstanbul  pāyesi  olmış iken ṣadr olup 

ba‘dehu ‘azl olındı. Fī 23 Ramażān sene 1061. 

Ḫˇāce-zāde Mes‘ūd Efendi  Burusa ’dan ma‘zūlen Rūmili  pāyesi olmış iken 

Anaṭolı  ṣadrı  olup ba‘dehu ma‘zūl oldı. Fī 7 Ramażān sene 1062. 

Bālī-zāde Muṣṭafā Efendi  ṣadr-ı Rūm ’dan munfaṣıl iken Anaṭolı  [ṣadrı] 

olup ba‘dehu ‘azl olındı. Fī 23 Muḥarrem sene 1062. 

Kemāl Efendi-zāde İbrāhīm Efendi  İstabul’dan ma‘zūl iken ṣadr olup ba‘de-

hu ma‘zūl oldı. Fī 11 Şevvāl sene 1063. 

İmām-zāde Şeyḫ Meḥemmed Efendi  rābi‘an ṣadr olup ba‘dehu müteḳā‘id 

oldı. Fī 12 Ẕi’l-ḳa‘de sene 1064. 

Ṣun‘ī-zāde Seyyid Meḥemmed Emīn Efendi  İstanbul ’dan ma‘zūl iken ṣadr 

olup ba‘dehu ‘azl olındı. Fī 16 Şevvāl sene 1065. 

Anḳaravī Es‘ad Efendi  İstanbul ’dan ma‘zūl iken ṣadr olup ba‘dehu mü-

teḳā‘id oldı. Fī 27 Ramażān sene 1066.1 

Bolevī Muṣṭafā Efendi  İstanbul ’dan munfaṣıl iken ṣadr olup ba‘dehu ṣadā-

ret-i Rūm ’a naḳl olındı. Fī 3 Şa‘bān sene 1067. 

‘İṣmetī Meḥemmed Efendi  İstanbul ’dan ma‘zūl iken ṣadr olup ba‘dehu 

ma‘zūl oldı. Fī 14 Receb sene 1068. 

Esīrī Meḥemmed Efendi  İstanbul ’dan munfaṣıl iken ṣadr olup ba‘dehu 

maḳām-ı fetvāya terfī‘ olındı. Fī 26 Cumāde’l-āḫire sene 1069. 

‘Abdü’r-raḥīm-zāde mihteri Meḥemmed Efendi  İstanbul ’dan müteḳā‘id 

iken ṣadr olup ba‘dehu ‘azl olındı. Fī-ġurre-i Receb sene 1071. 

‘Abdü’l-ḳādir Efendi  İstanbul  ḳāḍīsi iken Anaṭolı  ṣadrına naḳl olınup ba‘de-

hu ‘azl olındı. Fī-Şevvāl sene 1072. 

Şeyḫī-zāde ‘Abdu’r-raḥmān Efendi  İstanbul  ḳāḍīsi iken Anaṭolı  ṣadrına 

naḳl olınup ba‘dehu ma‘zūl oldı. Fī 17 Şevvāl sene 1073. 

İmām-ı Sulṭānī Ḥāfıẓ Meḥemmed Efendi  Anaṭolı  pāyesi  olmış iken bi’l-fi‘l 

ṣadr olup ba‘dehu ‘azl olındı. Fī 10 Cumāde’l-ūlā sene 1076. 

1 1066 H: 1067 S.

Şeyḫī-zāde ‘Abdu’r-raḥmān Efendi  ẟāniyen ṣadr olup ba‘dehu ṣadāret-i 

Rūm ’a naḳl olındı. Fī 20 Ṣafer sene 1077.

Ebū Sa‘īd-zāde Feyżu’llāh Efendi  İstanbul ’dan ma‘zūl iken ṣadr olup ba‘de-

hu müteḳā‘id oldı. Fī 17 Muḥarrem sene 1079. 

‘İzzetī Şeyḫ Meḥemmed Efendi  İstanbul ’dan munfaṣıl iken ṣadr olup ba‘de-

hu ṣadr-ı Rūm ’a naḳl olındı. Fī 25 Rebī‘ü’l-āḫir sene 1080. 

Seyrek-zāde es-Seyyid ‘Abdu’r-raḥmān Efendi  neḳābetden ma‘zūl iken ṣadr 

olup ba‘dehu ‘azl olındı. Fī 20 Şa‘bān sene 1080. 

İmām-ı Sulṭānī Ḥāfıẓ Meḥemmed Efendi ẟāniyen ṣadr olup ba‘dehu mü-

teḳā‘id oldı. Fī 26 Receb sene 1081. 

Minḳārī-zāde Efendi 1 Dāmādı Muṣṭafā Efendi  İstanbul  ḳāḍīsi iken Anaṭolı  

ṣadrına naḳl olınup ba‘dehu ‘azl olındı. Fī 6 Muḥarrem sene 1083.

Anḳaravī Meḥemmed Efendi  İstanbul  ḳāḍīsi iken Anaṭolı  ṣadrına naḳl olı-

nup ba‘dehu ṣadr-ı Rūm ’a naḳl olındı. Fī 13 Rebī‘ü’l-evvel sene 1084.2

Es‘ad-zāde Seyyid Meḥemmed Sa‘īd Efendi  İstanbul ’dan ma‘zūl iken ṣadr 

olup [335b] ba‘dehu ṣadr-ı neḳābete naḳl olındı. Fī-Receb sene 1085. 

Esīrī Birāderi Muṣṭafā Efendi  İstanbul ’dan ma‘zūl iken ṣadr3 olup ba‘dehu 

‘azl olındı. Fī 16 Cumāde’l-ūlā sene 1087. 

Bālī Efendi  İstanbul ’dan ma‘zūl iken ṣadr olup ba‘dehu ma‘zūl oldı. Fī 28 

Ṣafer sene 1088. 

Ḥāmid Efendi  İstanbul ’dan ma‘zūl iken ṣadr olup ba‘dehu ṣadr-ı Rūm ’a 

naḳl olındı. Fī 7 Şa‘bān sene 1088. 

‘Abdü’r-raḥīm-zāde kihteri Meḥemmed Efendi  İstanbul ’dan ma‘zūl iken 

ṣadr olup ba‘dehu ‘azl olındı. Fī 7 Rebī‘ü’l-āḫir sene 1090. 

Debbāġ-zāde Meḥemmed Efendi  İstanbul ’dan ma‘zūl iken ṣadr olup ba‘de-

hu müteḳā‘id oldı. Fī-Cumāde’l-āḫir sene 1092. 

1 Efendi H: -S.

2 1084 H: 1083 S.

3 S 361b.

Kebīrī-zāde Muṣṭafā Efendi  İstanbul ’dan ma‘zūl iken ṣadr olup ba‘dehu ‘azl 

olındı. Fī 7 Rebī‘ü’l-evvel sene 1094.

Ḳudsī-zāde Teẕkirecisi Meḥemmed Efendi  İstanbul ’dan ma‘zūl iken ṣadr 

olup ba‘dehu müteḳā‘id oldı. Fī-Ramażān sene 1094.

Minḳārī-zāde ‘Abdu’llāh Efendi  İstanbul  pāyesiyle Burusa ’dan ma‘zūl iken 

ṣadr olup ba‘dehu ma‘zūl oldı. Fī 12 Ẕi’l-ḥicce sene 1095. 

Ebū Sa‘īd-zāde Feyżu’llāh Efendi  ẟāniyen ṣadr olup ba‘dehu ‘azl olındı. 

Fī-ġurre-i Muḥarrem sene 1097. 

İmām-ı Sulṭānī İbrāhīm Efendi  Rūmili  pāyesi olmış iken Anaṭolı ṣadrı  olup 

ba‘dehu ṣadr-ı Rūm ’a naḳl olındı. Fī 5 Ramażān sene 1098. 

Müfettiş İbrāhīm Efendi  İstanbul  ḳāḍīsi iken Anaṭolı  ṣadrına naḳl olınup 

ba‘dehu ‘azl olındı. Fī 22 Ẕi’l-ḥicce sene 1098. 

‘Abdü’r-raḥīm-zāde kihteri Meḥemmed Efendi  ẟāniyen Anaṭolı  ṣadrı  olup 

zamānında cülūs-ı hümāyūn-ı Sulṭān Süleymān Ḫānī vāḳi‘ oldı.

Ḳużāt-ı İstanbul 

Muṣliḥü’d-dīn-zāde es-Seyyid ‘Abdu’llāh Efendi  yevm-i cülūs-ı hümāyūn-ı 

Sulṭān Meḥemmed Ḫānī’de İstanbul  ḳādīsi bulınup irtesi ‘azl olındı. Fī 19 

Receb sene 1058.

Kemāl Efendi-zāde İbrāhīm Efendi  Filibe ’den ma‘zūl iken İstanbul  ḳāḍīsi 

olup ba‘dehu ‘azl olındı. Fī 5 Receb sene 1059. 

Ṣun‘ī-zāde Seyyid Meḥemmed Efendi  Mıṣr ’dan ma‘zūl iken İstanbul  ḳāḍīsi 

olup ba‘dehu ‘azl olındı. Fī-Şa‘bān sene 1060. 

Ḫˇāce-zāde ‘Alī Efendi  Mıṣr ’dan ma‘zūl iken İstanbul  ḳāḍīsi olup ba‘dehu 

fevt oldı. Fī 9 Ṣafer sene 1061. 

Anḳaravī Es‘ad Efendi  Mıṣr ’dan ma‘zūl iken İstanbul  ḳāḍīsi olup ba‘dehu 

ma‘zūl oldı. Fī 13 Receb sene 1061. 

Bustān-zāde Meḥemmed ‘Abdü’l-kerīm Efendi  Edrine ’den ma‘zūl iken İs-

tanbul  ḳāḍīsi olup ba‘dehu ‘azl olındı. Fī 23 Ramażān sene 1061. 

Beyāżī Ḥasan Efendi  Burusa ’dan ma‘zūl iken İstanbul  ḳāḍīsi olup ba‘dehu 

‘azl olındı. Fī 26 Ramażān sene 1062.

‘İṣmetī Meḥemmed Efendi  Ġalaṭa ’dan ma‘zūl iken İstanbul  ḳāḍīsi olup 

ba‘dehu Selanik  ḳażāsına naḳl olındı. Fī 4 Şevvāl sene 1062. 

Sa‘dī-zāde Seyyid Seyfu’llāh Efendi  Ġalaṭa  ḳāḍīsi iken İstanbul ’a naḳl olı-

nup müteḳā‘id oldı.1 Fī 14 Rebī‘ü’l-āḫir sene 1063. 

Raḥmetu’llāh Efendi  Mıṣr ’dan ma‘zūl iken İstanbul  ḳāḍīsi olup ba‘dehu ‘azl 

olındı. Fī 7 Şevvāl sene 1063. 

Fetvā-emīni Şeyḫ Meḥemmed Efendi  Edrine ’den ma‘zūl iken İstanbul  

ḳāḍīsi olup ba‘dehu ‘azl-i bī-hengām vāḳi‘ oldı. Fī 20 Şevvāl sene 1063. 

Bolevī Muṣṭafā Efendi  Anaṭolı  pāyesi  żamīmesiyle ẟāniyen İstanbul  ḳāḍīsi 

olup ba‘dehu ma‘zūl oldı. Fī 26 Cumāde’l-ūlā sene 1065. 

Ebū Sa‘īd-zāde Feyżu’llāh Efendi  Ġalaṭa  ḳāḍīsi iken2 İstanbul ’a naḳl olınup 

ba‘dehu ‘azl olındı. Fī 5 Receb sene 1065. 

Necātī-zāde Meḥemmed Efendi  Edrine ’den [336a] ma‘zūl iken İstanbul  

ḳāḍīsi olup ba‘dehu ma‘zūl oldı. Fī 16 Şevvāl sene 1065. 

Şeyḫī-zāde ‘Abdu’r-raḥmān Efendi  Edrine ’den ma‘zūl iken İstanbul  ḳāḍīsi 

olup ba‘dehu müteḳā‘id oldı. Fī 7 Şa‘bān sene 1066. 

Ḥasan Efendi-zāde  Şeyḫ Meḥemmed Efendi Mıṣr ’dan ma‘zūl iken İstanbul  

ḳāḍīsi olup ba‘dehu ‘azl olındı. Fī 8 Şevvāl sene 1066. 

Esīrī Meḥemmed Efendi  Edrine ’den ma‘zūl iken İstanbul  ḳāḍīsi olup ba‘de-

hu ma‘zūl oldı. Fī 6 Receb sene 1067. 

‘Abdü’r-raḥīm-zāde mihteri Meḥemmed Efendi  Ġalaṭa ’dan ma‘zūl iken İs-

tanbul  ḳāḍīsi olup ba‘dehu ‘azl olındı. Fī 16 Şa‘bān sene 1067. 

Ḳadrī-zāde Seyyid Meḥemmed Efendi  Edrine ’den ma‘zūl iken İstanbul  

ḳāḍīsi olup ba‘dehu ‘azl olındı. Fī-ġurre-i Şevvāl sene 1067. 

Muḥarrem-zāde Aḥmed Efendi  Ġalaṭa ’dan ma‘zūl iken İstanbul  ḳāḍīsi olup 

ba‘dehu müteḳā‘id oldı. Fī 17 Ẕi’l-ḥicce sene 1067. 

1 müteḳā‘id oldı H: ‘azl olındı S.

2 S 362a.

Şa‘rānī-zāde Ebu’s-su‘ūd Efendi  Edrine ’den ma‘zūl iken İstanbul  ḳāḍīsi 

olup ba‘dehu ma‘zūl oldı. Fī 9 Ṣafer sene 1068. 

Altıbarmaḳ ‘Abdü’l-fettāḥ Efendi  Burusa ’dan ma‘zūl iken İstanbul  ḳāḍīsi 

olup ba‘dehu ‘azl olındı. Fī 29 Receb sene 1068. 

‘Abdü’l-ḳādir Efendi  Ġalaṭa ’dan ma‘zūl iken İstanbul  ḳāḍīsi olup ba‘dehu 

ma‘zūl oldı. Fī-Receb sene 1069. 

Minḳārī-zāde Yaḥyā Efendi  Mıṣr ’dan ma‘zūl iken İstanbul  ḳāḍīsi olup 

ba‘dehu ‘azl olındı. Fī 15 Ẕi’l-ḥicce sene 1069. 

Ṣadrü’d-dīn-zāde Rūḥu’llāh Efendi  Edrine ’den ma‘zūl iken İstanbul  ḳāḍīsi 

olup ba‘dehu ma‘zūl oldı. Fī 20 Ẕi’l-ḳa‘de sene 1070.

Ḍıḥkī Muṣṭafā Efendi  Edrine ’den ma‘zūl iken İstanbul  ḳāḍīsi olup ba‘dehu 

‘azl olındı. Fī 27 Rebī‘ü’l-āḫir1 sene 1071. 

‘Abdü’l-ḳādir Efendi  ẟāniyen İstanbul  ḳāḍīsi olup ba‘dehu Anaṭolı  ṣadrına 

naḳl olındı. Fī-ġurre-i Receb sene 1071. 

Şeyḫī-zāde ‘Abdu’r-raḥmān Efendi  ẟāniyen İstanbul  ḳāḍīsi olup ba‘dehu 

Anaṭolı  ṣadrına naḳl olındı. Fī-Şevvāl sene 1072. 

Kec-dehān Dāmādı ‘Abdu’llāh Efendi  Ġalaṭa ’dan ma‘zūl iken İstanbul  

ḳāḍīsi olup ba‘dehu ‘azl olındı. Fī-ġurre-i Muḥarrem sene 1073. 

‘İzzetī Şeyḫ Meḥemmed Efendi  Burusa ’dan ma‘zūl iken İstanbul  ḳāḍīsi 

olup ba‘dehu müteḳā‘id oldı. Fī-Ṣafer sene 1074. 

Bahāyī Birāderi Aḥmed Efendi  Mıṣr ’dan ma‘zūl iken İstanbul  ḳāḍīsi olup 

ba‘dehu ‘azl olındı. Fī 25 Cumāde’l-āḫire sene 1074. 

Bosnevī ‘Īsā Efendi  Edrine ’den ma‘zūl iken İstanbul  ḳāḍīsi olup ba‘dehu 

ma‘zūl oldı. Fī 11 Receb sene 1075. 

Merḥabā-zāde Aḥmed Efendi  Edrine ’den ma‘zūl iken İstanbul  ḳāḍīsi olup 

ba‘dehu ‘azl olındı. Fī 11 Ramażān sene 1075. 

Bālī Efendi  Edrine ’den ma‘zūl iken İstanbul  ḳāḍīsi olup ba‘dehu ma‘zūl 

oldı. Fī-Receb sene 1076. 

1 Rebī‘ü’l-āḫir H: Rebī‘ü’l-evvel S.

Ḍıḥkī Muṣṭafā Efendi  ẟāniyen İstanbul  ḳāḍīsi olup ba‘dehu ‘azl olındı. Fī 

15 Muḥarrem sene 1077. 

Ebu’s-su‘ūd-zāde Meḥemmed Ṣādıḳ Efendi  Edrine ’den ma‘zūl iken İstan-

bul  ḳāḍīsi olup ba‘dehu ‘azl olındı. Fī-Cumāde’l-ūlā sene 1077.

Bālī Efendi  ẟāniyen İstanbul  ḳāḍīsi olup ba‘dehu ma‘zūl oldı. Fī-Cumāde’l-

ūlā sene 1078. 

Ḳāmetī-zāde Meḥemmed Efendi  Mekke ’den ma‘zūl iken İstanbul  ḳāḍīsi 

olup ba‘dehu ‘azl ol[ın]dı. Fī 15 Ṣafer sene 1079. 

Es‘ad-zāde Seyyid Meḥemmed Sa‘īd Efendi  Mıṣr ’dan ma‘zūl iken İstanbul  

ḳāḍīsi olup ba‘dehu ma‘zūl oldı. Fī-Şevvāl sene 1080. 

Ḍıḥkī Muṣṭafā Efendi 1 ẟāliẟen İstanbul  ḳāḍīsi olup ba‘dehu ṣadr-ı Rūm ’a 

[336b] naḳl olındı. Fī 4 Ẕi’l-ḥicce sene 1080. 

Bālī Efendi  ẟāliẟen İstanbul  ḳāḍīsi olup ba‘dehu müteḳā‘id oldı. Fī 26 Re-

bī‘ü’l-āḫir sene 1081.

Minḳārī-zāde Dāmādı Muṣṭafā Efendi  Mekke ’den ma‘zūl iken İstanbul  

ḳāḍīsi olup ba‘dehu ṣadr-ı Anaṭolı ’ya naḳl olındı. Fī 26 Receb sene 1081. 

Es‘ad-zāde Seyyid Meḥemmed Sa‘īd Efendi ẟāniyen İstanbul  ḳāḍīsi olup 

ba‘dehu ‘azl olındı. Fī-Ṣafer sene 1082. 

Anḳaravī Meḥemmed Efendi  Mıṣr ’dan ma‘zūl iken İstanbul  ḳāḍīsi olup 

ba‘dehu ṣadr-ı Anaṭolı ’ya naḳl olındı. Fī 6 Muḥarrem sene 1083.

Ḥāmid Efendi  Mekke ’den ma‘zūl iken İstanbul  ḳāḍīsi olup ba‘dehu ma‘zūl 

oldı. Fī-ġurre-i Cumāde’l-āḫire sene 1083. 

Ḳāmetī-zāde Meḥemmed Efendi  ẟāniyen İstanbul  ḳāḍīsi olup ba‘dehu ‘azl 

olındı. Fī 26 Ẕi’l-ḥicce sene 1083. 

Esīrī Birāderi Muṣṭafā Efendi  Mekke ’den ma‘zūl iken İstanbul  ḳāḍīsi olup 

ba‘dehu ‘azl olındı. Fī 19 Cumāde’l-ūlā sene 1084.

‘Abdü’r-raḥīm-zāde kihteri Meḥemmed Efendi  Mekke ’den ma‘zūl iken İs-

tanbul  ḳāḍīsi olup ba‘dehu ma‘zūl oldı. Fī-Cumāde’l-ūlā sene 1085.

1 S 362b.

Debbāġ-zāde Meḥemmed Efendi  Edrine ’den ma‘zūl iken İstanbul  ḳāḍīsi 

olup ba‘dehu ‘azl olındı. Fī-Cumāde’l-ūlā sene 1086.

Beyāżī-zāde Aḥmed Efendi  Mekke ’den ma‘zūl iken İstanbul  ḳāḍīsi olup 

ba‘dehu ‘azl olındı. Fī-Şevvāl sene 1087. 

Çeşmī-zāde Meḥemmed Ṣāliḥ Efendi  Mekke ’den ma‘zūl iken İstanbul  

ḳāḍīsi olup ba‘dehu müteḳā‘id oldı. Fī-Ṣafer sene 1088. 

Kebīrī-zāde Muṣṭafā Efendi  Mekke ’den ma‘zūl iken İstanbul  ḳāḍīsi olup 

ba‘dehu ‘azl olındı. Fī-Rebī‘ü’l-evvel sene 1089.

Ḳudsī-zāde Teẕkirecisi Meḥemmed Efendi  Mekke ’den ma‘zūl iken İstanbul  

ḳāḍīsi olup ba‘dehu ma‘zūl oldı. Fī 8 Rebī‘ü’l-āḫir sene 1090. 

Müfettiş İbrāhīm Efendi  Edrine ’den ma‘zūl iken İstanbul  ḳāḍīsi olup ba‘de-

hu ‘azl olındı. Fī 7 Şevvāl sene 1091. 

Kevākibī-zāde Şeyḫ Meḥemmed Efendi  Mekke ’den ma‘zūl iken İstanbul  

ḳāḍīsi olup ba‘dehu ‘azl olındı.1 Fī 20 Muḥarrem sene 1092. 

Mīrzā Meḥemmed Efendi  Mekke ’den ma‘zūl iken İstanbul  ḳāḍīsi olup 

ba‘dehu müteḳā‘id oldı. Fī-Ẕi’l-ḥicce sene 1092.

İmām-ı Sulṭānī Meḥemmed Efendi  Yeñişehr ’den ma‘zūl iken İstanbul ḳāḍī-

si olup ba‘dehu ‘azl olındı. Fī-ġurre-i Muḥarrem sene 1094. 

Aḳ Maḥmūd Efendi  İstanbul  pāyesiyle Medīne ’den ma‘zūl iken bi’l-fi‘l İs-

tanbul ḳāḍīsi olup ba‘dehu ma‘zūl oldı. Fī 7 Rebī‘ü’l-evvel sene 1094. 

Şa‘bān-zāde Meḥemmed Efendi  Mekke ’den ma‘zūl iken İstanbul  ḳāḍīsi 

olup ba‘dehu ‘azl olındı. Fī-ġurre-i Cumāde’l-ūlā sene 1095.

Ḥekīmbaşı-zāde Yaḥyā Efendi  Burusa ’dan ma‘zūl iken İstanbul  ḳāḍīsi olup 

ba‘dehu ma‘zūl oldı. Fī-ġurre-i Cumāde’l-ūlā sene 1096. 

Ḫˇāce-zāde Seyyid ‘Oẟmān Efendi  Mekke ’den ma‘zūl iken İstanbul  ḳāḍīsi 

olup ba‘dehu ‘azl olındı. Fī 9 Cumāde’l-ūlā sene 1097. 

Müfettiş İbrāhīm Efendi  ẟāniyen İstanbul  ḳāḍīsi olup ba‘dehu Anaṭolı  ṣad-

rına naḳl olındı. Fī 5 Ramażān sene 1098.

1 ‘azl olındı S: ma‘zūl oldı H.

Fenārī-zāde Seyyid Meḥemmed Efendi  Edrine ’den ma‘zūl iken İstanbul  

ḳāḍīsi olup ba‘dehu ma‘zūl oldı. Fī 22 Ẕi’l-ḥicce sene 1098.

Anṭāḳıyyeli Muṣṭafā Efendi  Mekke ’den ma‘zūl iken İstanbul  ḳāḍīsi olup 

zamānında cülūs-ı hümāyūn-ı Sulṭān Süleymān Ḫānī vāḳi‘ oldı.

Nuḳabā-yı Eşrāf

Anḳaravī Naḳīb-zāde Seyyid Meḥemmed Efendi  cülūs-ı hümāyūn-ı Sulṭān 

Meḥemmed Ḫānī’de naḳībü’l-eşrāf bulınup ba‘de’l-cülūs [337a] ma‘zūl oldı. Fī 

24 Receb sene 1058.

Seyrek-zāde Seyyid1 ‘Abdu’r-raḥmān Efendi  Medīne-i Münevvere ’den 

ma‘zūl iken Anaṭolı  pāyesiyle naḳībü’l-eşrāf olup ba‘dehu ‘azl olındı. Fī 10 

Cumāde’l-āḫire sene 1066.

Naḳīb-zāde Seyyid Meḥemmed Efendi  ẟāniyen naḳībü’l-eşrāf olup ba‘dehu 

‘azl olındı. Fī 18 Rebī‘ü’l-āḫir sene 1067.

Ḳudsī-zāde Şeyḫ Meḥemmed Efendi  Rūmili  ṣadāretinden munfaṣıl iken 

naḳībü’l-eşrāf olup ba‘dehu fevt oldı. Fī-evāḫir-i Cumāde’l-āḫire sene 1085.

Es‘ad-zāde Seyyid Meḥemmed Sa‘īd Efendi  Anaṭolı  ḳāḍī-‘askeri iken ṣadr-ı 

neḳābete naḳl olınup ba‘dehu ma‘zūl oldı. Fī 3 Cumāde’l-ūlā sene 1091.

Seyyid Ca‘fer Efendi  Dārü’l-ḫadīẟ-i Süleymāniyye müderrisi iken naḳī-

bü’l-eşrāf olup ba‘dehu ‘azl olındı. Fī-Cumāde’l-ūlā sene 1097.

Es‘ad-zāde Seyyid Sa‘īd Meḥemmed Efendi  ẟāniyen naḳībü’l-eşrāf olup 

ba‘dehu fevt oldı. Fī 19 Ẕi’l-ḥicce sene 1098.

Ḫˇāce-zāde es-Seyyid Feyżu’llāh Efendi  Rūmili  pāyesine mutaṣarrıf2 iken 

naḳībü’l-eşrāf olup zamānında cülūs-ı hümāyūn-ı Sulṭān Süleymān Ḫānī-i 

ẞānī vāḳi‘ oldı.

Ḳużāt-ı Mekke -i Mükerreme 

Sa‘dī-zāde Seyfu’llāh Efendi  cülūs-ı hümāyūn-ı Sulṭān Meḥemmed Ḫānī’de 

Mekke -i Mükerreme  ḳāḍīsi bulınup ba‘dehu ma‘zūl oldı. Fī-ġurre-i Muḥarrem 

sene 1059.

1 S 363a.

2 Rūmili pāyesine mutaṣarrıf H: Rūmili pāyesi ile Sulṭān Aḥmed Ḫān Medresesi müderrisi S.

Minḳārī-zāde Yaḥyā Efendi  Süleymāniyye Medresesi  müderrisi iken Mekke  

ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1062.

Ümmī İbrāhīm Efendi  Diyārbekr ’den ma‘zūl iken Mekke  ḳāḍīsi olup ba‘de-

hu fevt oldı. Fī-Ṣafer sene 1062. 

Ḫānım-zāde Ḥasan Efendi  Şām ḳāḍīsi iken Mekke ’ye naḳl olınup ba‘dehu 

fevt oldı. Fī-Ẕi’l-ḳa‘de sene 1063.

Īcī-zāde Seyyid Yaḥyā Efendi  Ḳuds ḳāḍīsi iken Mekke ’ye naḳl olınup ba‘de-

hu ma‘zūl oldı. Fī-ġurre-i Muḥarrem sene 1065.

Şa‘rānī-zāde Meḥemmed Efendi  Ḥaleb  ḳāḍīsi iken Mekke ’ye naḳl olınup 

ba‘dehu ma‘zūl oldı. Fī-ġurre-i Muḥarrem sene 1066.

Üsküdarī Muṣṭafā Efendi  İstanbul  Vālidesi Medresesi  müderrisi iken Mek-

ke  ḳāḍīsi olup ba‘dehu ‘azl olındı. Fī-ġurre-i Muḥarrem sene 1068.

Şirvānī Aḥmed Efendi  Ḥaleb  ḳāḍīsi iken Mekke ’ye naḳl olınup ba‘dehu 

fevt oldı. Fī-Ẕi’l-ḥicce sene 1068.

Es‘ad-zāde Seyyid Meḥemmed Sa‘īd Efendi  Ḫāḳāniyye-i Vefā  Medresesi  

müderrisi iken Mekke  ḳāḍīsi olup ba‘dehu ‘azl olındı. Fī-ġurre-i Muḥarrem 

sene 1070.

Sivasī-zāde Ḫˇācesi ‘Ömer Efendi  Ḥaleb ’den ma‘zūl iken Mekke  ḳāḍīsi 

olup ba‘dehu ‘azl olındı. Fī-ġurre-i Muḥarrem sene 1071.

Mūsā Paşa İmāmı Aḥmed Efendi  İstanbul ’da Vālide Sulṭān Medresesi  müder-

risi iken Mekke  ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1073.

Fennī Yūsuf Efendi  Medīne-i Münevvere  ḳāḍīsi iken Mekke ’ye naḳl olınup 

ba‘dehu ma‘zūl oldı. Fī-ġurre-i Muḥarrem sene 1074.

‘Alī Çelebi-zāde Meḥemmed Efendi  Süleymāniyye Medresesi  müderrisi 

iken Mekke  ḳāḍīsi olup ba‘dehu fevt oldı. Fī-Rebī‘ü’l-evvel sene 1074.

Mü’eẕẕin-zāde Şeyḫ Meḥemmed Efendi  Sulṭān Selīm Medresesi  müderrisi 

iken Mekke  ḳāḍīsi olup ḳable’ẓ-ẓabṭ Mıṣr ’da fevt oldı. Fī-Şevvāl sene 1074.

Malġaravī Meḥemmed Efendi  Medīne ḳādīsi iken Mekke ’ye naḳl olınup 

ba‘dehu ma‘zūl oldı. Fī-ġurre-i Muḥarrem sene 1077.

Ḳāmetī-zāde Meḥemmed Efendi  Edrine ’den ma‘zūl iken Mekke  ḳāḍīsi 

olup ba‘dehu ma‘zūl oldı. Fī-ġurre-i Muḥarrem sene 1078.1 

Fāżıl Süleymān Efendi 2 Mıṣr  ḳādīsi iken Mekke ’ye naḳl olınup lākin ba‘de’l-

ḥac mücāveret itmeyüp gelmekle [337b] ba‘dehu ma‘zūl oldı. Fī-ġurre-i Receb 

sene 1078.

Sa‘dī-zāde Seyyid ‘Abdu’llāh Efendi  İzmir ’den ma‘zūl iken Mekke  ḳāḍīsi 

olup ba‘dehu fevt oldı. Fī-Cumāde’l-āḫire sene 1079.

Ḥüsām-zāde Şeyḫ Meḥemmed  Efendi Edrine  ḳāḍīsi iken Mekke ’ye naḳl 

olınup ba‘dehu fevt oldı. Fī-Şevvāl sene 1080.

Minḳārī-zāde Dāmādı Muṣṭafā Efendi  Mıṣr  ḳāḍīsi iken Mekke ’ye naḳl olı-

nup ba‘dehu ma‘zūl oldı. Fī-ġurre-i Muḥarrem sene 1081.

Ḥāmid Efendi  Burusa  ḳāḍīsi iken Mekke ’ye naḳl olınup ba‘dehu ‘azl olındı. 

Fī-ġurre-i Muḥarrem sene 1082.

Esīrī Birāderi Muṣṭafā Efendi  Mıṣr ’dan ma‘zūl iken Mekke  ḳāḍīsi olup 

ba‘dehu ‘azl olındı. Fī-ġurre-i Muḥarrem sene 1083.

Ḳabaḳulaḳ-zāde Meḥemmed Efendi Mıṣr  ḳāḍīsi iken Mekke ’ye naḳl olı-

nup ba‘dehu ‘azl olındı. Fī-Receb sene 1083.

‘Abdü’r-raḥīm-zāde Meḥemmed Efendi  Şām ḳāḍīsi iken Mekke ’ye naḳl olı-

nup ba‘dehu ma‘zūl oldı. Fī-Muḥarrem sene 1084.

Beyāżī-zāde Aḥmed Efendi  Burusa ’dan ma‘zūl iken Mekke  ḳāḍīsi olup 

ba‘dehu ‘azl olındı. Fī-ġurre-i Muḥarrem sene 1085.

Muḥarrem-zāde ‘Abdu’llāh Efendi  Burusa ’dan ma‘zūl iken Mekke  ḳāḍīsi 

olup ba‘dehu fevt oldı. Fī-evāsıṭ-ı Muḥarrem sene 1085.

Çeşmī-zāde Meḥemmed Ṣāliḥ Efendi  Burusa ’dan ma‘zūl iken Mekke  ḳāḍīsi 

olup ba‘dehu ma‘zūl oldı. Fī-ġurre-i Muḥarrem sene 1086.

Kebīrī-zāde Muṣṭafā Efendi Mıṣr ḳāḍīsi iken Mekke ’ye naḳl olınup ba‘dehu 

‘azl olındı. Fī-ġurre-i Muḥarrem sene 1087.

Ḳudsī-zāde Teẕkirecisi Meḥemmed Efendi  Mıṣr  ḳāḍīsi iken Mekke ’ye naḳl 

olınup ba‘dehu ma‘zūl oldı. Fī-ġurre-i Muḥarrem sene 1088.

1 1078 S: -H.

2 S 363b.

Mīrzā Meḥemmed Efendi Şām ḳāḍīsi iken Mekke ’ye naḳl olınup ba‘dehu 

ma‘zūl oldı. Fī-Muḥarrem sene 1089.

Kevākibī-zāde Şeyḫ Meḥemmed Efendi  Burusa ’dan ma‘zūl iken Mekke  

ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1090.

Ḥāfıẓ ‘Abdu’r-raḥmān Efendi  Mıṣr  ḳāḍīsi iken Mekke ’ye naḳl olınup ba‘de-

hu ma‘zūl oldı. Fī-ġurre-i Muḥarrem sene 1091.

Şehlā ‘Abdü’l-bāḳī Efendi  Edrine ’den ma‘zūl iken Mekke  ḳāḍīsi olup ba‘de-

hu fevt oldı. Fī-Cumāde’l-ūlā sene 1091.

Şa‘bān-zāde Meḥemmed Efendi  Burusa ’dan ma‘zūl iken Mekke  ḳāḍīsi olup 

ba‘dehu ma‘zūl oldı. Fī-ġurre-i Muḥarrem sene 1093.

‘İṣmetī Tābi‘i Ḥasan Efendi  Mıṣr ’dan ma‘zūl iken Mekke  ḳāḍīsi olup ba‘de-

hu ‘azl olındı. Fī-ġurre-i Muḥarrem sene 1094.

Öreke-zāde Aḥmed Efendi  Edrine  pāyesiyle Ġalaṭa ’dan ma‘zūl iken Mekke  

ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1095.

Ḫˇāce-zāde Seyyid ‘Oẟmān Efendi  Burusa ’dan ma‘zūl iken Mekke  ḳāḍīsi 

olup ba‘dehu ‘azl olındı. Fī-ġurre-i Muḥarrem sene 1096.1

Anṭāḳī Muṣṭafā Efendi  Edrine ’den ma‘zūl iken Mekke  ḳāḍīsi olup ba‘dehu 

ma‘zūl oldı. Fī-ġurre-i Muḥarrem sene 1097.2

Mīrzā Muṣṭafā Efendi  ḥażretleri Mıṣr ’dan ma‘zūl iken Mekke  ḳāḍīsi olup 

ba‘dehu ‘azl olındı3. Fī-ġurre-i Muḥarrem sene 1098.

Bolevī Birāderi ‘Alī Efendi  Burusa ’dan ma‘zūl iken Mekke  ḳāḍīsi olup 

ba‘dehu ma‘zūl oldı. Fī-ġurre-i Muḥarrem sene 1099.

Erzincānī Seyyid ‘Alī Efendi  Mıṣr ’dan ma‘zūl iken Mekke  ḳāḍīsi olup zamā-

nında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Edrinetü’l-maḥmiyye

Muṣṭaliḥ-zāde Meḥemmed Efendi  cülūs-ı hümāyūn-ı Sulṭān Meḥemmed 

Ḫānī’de Edrine  ḳāḍīsi bulınup ba‘de’l-cülūs ‘azl olındı. Fī 19 Receb sene 1058.4

1 1096 H: 1097 S.

2 1097 H: 1098 S.

3 ‘azl olındı H: ma‘zūl oldılar S.

4 1058 S: -H.

Bustān-zāde ‘Abdü’l-kerīm Efendi 1 Burusa ’dan ma‘zūl iken Edrine  ḳāḍīsi 

olup ba‘dehu ‘azl olındı. Fī 22 Cumāde’l-āḫire sene 1059.3

Necātī-zāde Meḥemmed Efendi  Mekke ’den [338a] ma‘zūl iken Edrine  

ḳāḍīsi olup ba‘dehu ma‘zūl oldı. Fī 14 Şa‘bān sene 1060.

Sa‘dī-zāde Seyfu’llāh Efendi  Mekke ’den ma‘zūl iken Edrine  ḳāḍīsi olup 

ba‘dehu Ġalaṭa  ḳażāsına naḳl olındı. Fī 4 Muḥarrem sene 1061.

Fetvā-emīni Şeyḫ-zāde Meḥemmed Efendi  Ġalaṭa  ḳāḍīsi iken Edrine ’ye 

naḳl olınup ba‘dehu ma‘zūl oldı. Fī 13 Receb sene 1061.

İsmā‘īl-zāde Meḥemmed Efendi  Mekke ’den ma‘zūl iken Edrine  ḳāḍīsi olup 

ba‘dehu Selanik  ḳażāsına naḳl olındı. Fī-ġurre-i Ẕi’l-ḥicce sene 1061.

Şāmī Nu‘mān Efendi  Ḳayṣeriyye ’den ma‘zūl iken bā-ḫaṭṭ-ı hümāyūn Edri-

ne  ḳāḍīsi olup ba‘dehu ‘azl olındı. Fī 26 Ramażān sene 1062.

Burusī Meḥemmed Efendi  Mıṣr ’dan ma‘zūl iken Edrine  ḳāḍīsi olup ba‘de-

hu ma‘zūl oldı. Fī 15 Şevvāl sene 1063.

Ḳadrī-zāde Seyyid Meḥemmed Efendi  Burusa ’dan ma‘zūl iken Edrine  ḳāḍī-

si olup ba‘dehu ‘azl olındı. Fī 14 Şevvāl sene 1064.

Şa‘rānī-zāde Ebu’s-su‘ūd Efendi  Burusa ’dan ma‘zūl iken Edrine  ḳāḍīsi olup 

ba‘dehu ma‘zūl oldı. Fī 16 Şevvāl sene 1065.

Altıbarmaḳ ‘Abdü’l-fettāḥ Efendi  Burusa ’dan ma‘zūl iken Edrine  ḳāḍīsi 

olup ba‘dehu ‘azl olındı. Fī 7 Şa‘bān sene 1066.

Fetvā-emīni Şeyḫ-zāde Meḥemmed Efendi  İstanbul ’dan ma‘zūl iken ẟāni-

yen Edrine  ḳāḍīsi olup ba‘dehu ma‘zūl oldı. Fī 8 Şevvāl sene 1066.

‘Abdü’l-ḳādir Efendi  Burusa ’dan ma‘zūl iken Edrine  ḳāḍīsi olup ba‘dehu ‘azl 

olındı. Fī 8 Ẕi’l-ḳa‘de sene 1066.

Ṣadrü’d-dīn-zāde Rūḥu’llāh Efendi  Burusa  ḳāḍīsi iken Edrine ’ye naḳl olı-

nup ba‘dehu ma‘zūl oldı. Fī 7 Cumāde’l-ūlā sene 1067.

Uzun Ḥasan Efendi  Burusa ’dan ma‘zūl iken Edrine  ḳāḍīsi olup ba‘dehu 

ma‘zūl oldı. Fī-Muḥarrem sene 1068.

1 S 364a.

2 2 S: 10 H.

3 1059 S: -H.

Bosnevī ‘Īsā Efendi  Burusa ’dan ma‘zūl iken Edrine  ḳāḍīsi olup ba‘dehu ‘azl 

olındı. Fī 25 Ṣafer sene 1068.

Ḍıḥkī Muṣṭafā Efendi  Şeh-zāde Medresesi  müderrisi ve ordu-yı 

hümāyūn ḳāḍīsi olduḳdan ṣoñra Edrine ’ye naḳl olınup ba‘dehu ‘azl olın-

dı. Fī-Şevvāl sene 1068.

Bosnevī ‘Īsā Efendi  ẟāniyen Edrine  ḳāḍīsi olup ba‘dehu ‘azl olındı1. Fī 28 

Muḥarrem sene 1069.

Merḥabā-zāde Aḥmed Efendi  İzmir ’den ma‘zūl iken Edrine  ḳāḍīsi olup 

ba‘dehu ma‘zūl oldı. Fī-Receb sene 1069.

Ece Ya‘ḳūb Efendi  Burusa ’dan ma‘zūl iken Edrine  ḳāḍīsi olup ba‘dehu ‘azl 

olındı. Fī 20 Şa‘bān sene 1070.

Bosnevī Bālī Efendi  Burusa ’dan ma‘zūl iken Edrine  ḳāḍīsi olup ba‘dehu 

ma‘zūl oldı. Fī 7 Şevvāl sene 1071.

Ḳāmetī-zāde Meḥemmed Efendi  Burusa ’dan ma‘zūl iken Edrine  ḳāḍīsi 

olup ba‘dehu ‘azl olındı. Fī-ġurre-i Şevvāl sene 1072.

Ebu’s-su‘ūd-zāde Meḥemmed Ṣādıḳ Efendi  Ġalaṭa ’dan ma‘zūl iken İstanbul  

pāyesiyle Edrine  ḳāḍīsi olup ba‘dehu ma‘zūl oldı. Fī-Muḥarrem sene 1074.

Sivasī-zāde Ḫˇācesi ‘Ömer Efendi  Mekke ’den ma‘zūl iken Edrine  ḳāḍīsi 

olup ba‘dehu ‘azl oldı. Fī-Ṣafer sene 1075.

Bāḳī-zāde Es‘ad Efendi  Burusa ’dan ma‘zūl iken Edrine  ḳāḍīsi olup ba‘dehu 

ma‘zūl oldı. Fī-Rebī‘ü’l-evvel sene 1076.2

‘Abdü’r-raḥīm-zāde Meḥemmed Efendi  Mıṣr ’dan ma‘zūl iken Edrine  ḳāḍīsi 

olup ba‘dehu ‘azl olındı. Fī-Ṣafer sene 1077.

Ḥālıcı-zāde Aḥmed Efendi  Burusa ’dan ma‘zūl iken Edrine  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1078. [338b]

Ḥüsām-zāde Şeyḫ Meḥemmed  Efendi Burusa ’dan ma‘zūl iken Edrine  ḳāḍī-

si olup ba‘dehu Mekke ’ye naḳl olındı. Fī-Cumāde’l-āḫire sene 1079.

Kürd İsḥāḳ Efendi  Burusa ’dan ma‘zūlen Mekke  ḳażāsı virilmiş iken Edri-

ne ’ye naḳl olınup ba‘dehu ‘azl olındı. Fī-Ẕi’l-ḥicce sene 1079.

1 ‘azl olındı H: ma‘zūl oldı S.

2 S 364b.

Velī-zāde Aḥmed Efendi  Mıṣr ’dan ma‘zūl iken Edrine  ḳāḍīsi olup ba‘dehu 

ma‘zūl oldı. Fī 18 Rebī‘ü’l-evvel sene 1081.

Debbāġ-zāde Meḥemmed Efendi  Şām’dan ma‘zūl iken Edrine  ḳāḍīsi olup 

ba‘dehu ‘azl olındı. Fī 9 Ṣafer sene 1083.

Edrineli Aḥmed Efendi  Selanik ’den ma‘zūl iken Edrine  ḳāḍīsi olup ba‘dehu 

ma‘zūl oldı. Fī 18 Cumāde’l-ūlā sene 1084.

Āvāre-zāde Mes‘ūd Efendi  Şām’dan ma‘zūl iken Edrine  ḳāḍīsi olup ba‘dehu 

‘azl olındı. Fī-Şevvāl sene 1085.

İlāhī-zāde Meḥemmed Efendi  Şām’dan ma‘zūl iken Edrine  ḳāḍīsi olup 

ba‘dehu ma‘zūl oldı. Fī-Ẕi’l-ḥicce sene 1086.

Müfettiş İbrāhīm Efendi  Selanik ’den ma‘zūl iken Edrine  ḳāḍīsi olup ba‘de-

hu ‘azl olındı. Fī-Rebī‘ü’l-āḫir sene 1088.

Ṣarı ‘Oẟmān Efendi  Şām’dan ma‘zūl iken Edrine  ḳāḍīsi olup ba‘dehu ma‘zūl 

oldı. Fī-Rebī‘ü’l-evvel sene 1089.

Şehlā ‘Abdü’l-bāḳī Efendi  Şām’dan ma‘zūl iken Edrine  ḳāḍīsi olup ba‘dehu 

ma‘zūl oldı. Fī 10 Cumāde’l-ūlā sene 1090.

Memek-zāde Teẕkirecisi Meḥemmed Efendi  Burusa ’dan ma‘zūl iken Edrine  

ḳāḍīsi olup ba‘dehu ma‘zūl oldı1. Fī-Cumāde’l-āḫire sene 1091.

Fenārī-zāde Seyyid Meḥemmed Efendi  İzmir ’den ma‘zūl iken Edrine  ḳāḍīsi 

olup ba‘dehu ‘azl olındı. Fī-Cumāde’l-āḫire sene 1092.

Laz İbrāhīm Efendi Yeñişehr ’den ma‘zūl iken Edrine  ḳāḍīsi olup ba‘dehu 

ma‘zūl oldı. Fī-Cumāde’l-ūlā sene 1093.

Anṭāḳī Muṣṭafā Efendi  Şām’dan ma‘zūl iken Edrine  ḳāḍīsi olup ba‘dehu ‘azl 

olındı. Fī-Cumāde’l-āḫire sene 1094.

Evliyā Meḥemmed Efendi  Şām’dan ma‘zūl iken Edrine  ḳāḍīsi olup ba‘dehu 

ma‘zūl oldı. Fī-Receb sene 1095.

Şāriḥ-i Mülteḳā Seyyid Meḥemmed Efendi  Mıṣr ’dan ma‘zūl iken Mekke  pā-

yesiyle Edrine  ḳāḍīsi olup ba‘dehu ‘azl olındı. Fī-ġurre-i Ẕi’l-ḥicce sene 1095.

1 ma‘zūl oldı H: ‘azl olındı S.

Muṣlī Efendi  Ḳuds-i Şerīf  ’den ma‘zūl iken Edrine  ḳāḍīsi olup ba‘dehu 

ma‘zūl oldı. Fī-Cumāde’l-āḫire sene 1097.

A‘rec-zāde ‘Abdu’llāh Efendi  İzmir ’den ma‘zūl iken Edrine  ḳāḍīsi olup 

ba‘dehu ‘azl olındı. Fī-Cumāde’l-ūlā sene 1098.

Ṣaydī Yūsuf Efendi  Şām’dan ma‘zūl iken Edrine  ḳāḍīsi olup ba‘dehu ma‘zūl 

oldı. Fī-ġurre-i Muḥarrem sene 1099.

Sirozī Seyyid ‘Abdü’l-bāḳī Efendi  Filibe ’den ma‘zūl ordu-yı hümāyūn ḳāḍīsi 

olmış iken Edrine  ḳāḍīsi olup zamānında cülūs-ı hümāyūn-ı Sulṭān Süleymān 

Ḫān-ı ẞānī  vāḳi‘ oldı.

Ḳużāt-ı Burusatü’l-maḥrūsa

Beyānī Aḥmed Efendi  cülūs-ı hümāyūn-ı Sulṭān Meḥemmed Ḫānī’de Bu-

rusa  ḳāḍīsi bulınup ba‘de’l-cülūs ma‘zūl oldı. Fī 29 Receb sene 1058.

Beyāżī Ḥasan Efendi  Mekke ’den ma‘zūl iken Burusa  ḳāḍīsi olup ba‘dehu 

‘azl olındı. Fī-Muḥarrem sene 1060.

Ḳadrī-zāde Seyyid Meḥemmed Efendi  Medīne’den ma‘zūl iken Burusa 1 

ḳāḍīsi olup ba‘dehu ma‘zūl oldı. Fī-Cumāde’l-ūlā sene 1060.

Kūsec Yaḥyā Efendi  Selanik ’den ma‘zūl iken Burusa  ḳāḍīsi olup ba‘dehu ‘azl 

olındı. Fī-ġurre-i Muḥarrem sene 1061.

Şa‘rānī-zāde Ebu’s-su‘ūd Efendi  Ḳuds’den [339a] ma‘zūl iken Burusa  ḳāḍīsi 

olup ba‘dehu ma‘zūl oldı. Fī 13 Şa‘bān sene 1061.

Ṣarı ‘Abdu’llāh Efendi  Üsküdar ’dan ma‘zūl iken Burusa  ḳāḍīsi olup ba‘dehu 

‘azl olındı. Fī-Şevvāl sene 1061.

Altıbarmaḳ ‘Abdü’l-fettāḥ Efendi  Selanik ’den ma‘zūl iken Burusa  ḳāḍīsi 

olup ba‘dehu ma‘zūl oldı. Fī-Şa‘bān sene 1062.

‘Abdü’l-ḳādir Efendi  Mekke -i Mükerreme  ḳażāsı tevcīh olınmış iken 

ḳable’ẓ- ẓabṭ teḳā‘üd iḫtiyār itdükden ṣoñra Burusa  ḳāḍīsi olup ba‘dehu ‘azl 

olındı. Fī 22 Ramażān sene 1063.

1 S 365a.

Uzun Ḥasan Efendi  Ḥaleb ’den ma‘zūl iken Burusa  ḳāḍīsi olup ba‘dehu 

ma‘zūl oldı. Fī 14 Şevvāl sene 1064.

Bosnevī ‘Īsā Efendi  Selanik ’den ma‘zūl iken Burusa  ḳāḍīsi olup ba‘dehu ‘azl 

olındı. Fī 21 Ẕi’l-ḳa‘de sene 1065.

‘Acem Meḥemmed Efendi  Selanik ’den ma‘zūl iken Burusa  ḳāḍīsi olup 

ba‘dehu ma‘zūl oldı. Fī 19 Cumāde’l-āḫire sene 1066.

Ṣadrü’d-dīn-zāde Rūḥu’llāh Efendi  Mıṣr ’dan ma‘zūl iken Burusa  ḳāḍīsi 

olup ba‘dehu Edrine ’ye naḳl olındı. Fī 8 Ẕi’l-ḳa‘de sene 1066.

Ece Ya‘ḳūb Efendi  Yeñişehr ’den ma‘zūl iken Burusa  ḳāḍīsi olup ba‘dehu ‘azl 

olındı. Fī-Rebī‘ü’l-āḫir sene 1067.

Ḳāmetī-zāde Meḥemmed Efendi  Medīne’den ma‘zūl iken Edrine  pāyesiyle 

Burusa  ḳāḍīsi olup ba‘dehu ma‘zūl oldı. Fī-Şevvāl sene 1067.

Bālī Efendi  Medīne ’den ma‘zūl iken Burusa  ḳāḍīsi olup ba‘dehu ma‘zūl 

oldı. Fī 20 Ṣafer sene 1068.

Ṣarı ‘Abdu’llāh Efendi  Eyyūb ḳāḍīsi iken ẟāniyen Burusa ’ya naḳl olınup 

ba‘dehu ‘azl olındı. Fī 5 Cumāde’l-āḫire sene 1068.

‘İzzetī Şeyḫ Meḥemmed Efendi  Mıṣr ’dan ma‘zūl iken Burusa  ḳāḍīsi olup 

ba‘dehu ma‘zūl oldı. Fī-Ẕi’l-ḳa‘de sene 1068.

Hāşimī-zāde Seyyid Meḥemmed Efendi  İzmir ’den ma‘zūl iken Burusa  

ḳāḍīsi olup ba‘dehu ‘azl olındı. Fī-Ṣafer sene 1069.

Şāmī Nu‘mān Efendi  Edrine ’den ma‘zūl iken Burusa  ḳāḍīsi olup ba‘dehu 

ḳatl olındı. Fī-Ẕi’l-ḥicce sene 1069.

Ca‘fer-zāde ‘Abdü’l-bāḳī Efendi  Şām’dan ma‘zūl iken Burusa  ḳāḍīsi olup 

ba‘dehu ma‘zūl oldı. Fī-Ṣafer sene 1071.

Bāḳī-zāde Es‘ad Efendi  Şām’dan ma‘zūl iken Burusa  ḳāḍīsi olup ba‘dehu 

ma‘zūl oldı. Fī-Ṣafer sene 1072.

Ḥālıcı-zāde Aḥmed Efendi  Selanik ’den ma‘zūl iken Burusa  ḳāḍīsi olup 

ba‘dehu ‘azl olındı. Fī-Şevvāl sene 1072.

Ḥüsām-zāde Şeyḫ Meḥemmed  Efendi Selanik ’den ma‘zūl iken Burusa  

ḳāḍīsi olup ba‘dehu ma‘zūl oldı. Fī-Ṣafer sene 1074.

Kürd İsḥāḳ Efendi  Selanik ’den ma‘zūl iken Burusa  ḳāḍīsi olup ba‘dehu ‘azl 

olındı. Fī-Ṣafer sene 1075.

Sa‘dī-zāde Seyyid ‘Abdu’llāh Efendi  Selanik ’den ma‘zūl iken Burusa  ḳāḍīsi 

olup ba‘dehu İzmir ’e naḳl olındı. Fī-Cumāde’l-ūlā sene 1075.1

Ebū Sa‘īd-zāde Aḥmed Efendi  Şām’dan ma‘zūl iken Burusa  ḳāḍīsi olup 

ba‘dehu ‘azl olındı. Fī 15 Rebī‘ü’l-āḫir sene 1076.

Minḳārī-zāde Dāmādı Muṣṭafā Efendi  Selanik ’den ma‘zūl iken Burusa  

ḳāḍīsi olup ba‘dehu ma‘zūl oldı. Fī-Şevvāl sene 1077.

Anḳaravī Meḥemmed Efendi  Yeñişehr ’den ma‘zūl iken Burusa  ḳāḍīsi olup 

ba‘dehu ma‘zūl oldı. Fī-Cumāde’l-āḫire sene 1078.

Çāvuş-zāde ‘Oẟmān Efendi  Ġalaṭa  ḳāḍīsi iken Burusa ’ya naḳl olınup ba‘de-

hu ‘azl olındı. Fī 12 Ramażān sene 1078.

Çeşmī-zāde Meḥemmed Efendi  Şām ’dan ma‘zūl iken Ġalaṭa  ḳażāsı vi-

rildükde ḳabūl itmeyüp Burusa ’ya naḳl olınup ba‘dehu ma‘zūl oldı. Fī 10 

Ẕi’l-ḥicce sene 1078. [339b]

Ḳabaḳulaḳ-zāde Meḥemmed Efendi  Ḥaleb ’den ma‘zūl iken Burusa  ḳāḍīsi 

olup ba‘dehu İzmir ’e naḳl olındı. Fī-Şevvāl sene 1079.

Ḥāmid Efendi  Selanik ’den ma‘zūl iken Burusa  ḳāḍīsi olup ba‘dehu Mek-

ke ’ye naḳl olındı. Fī-ġurre-i Ramażān sene 1080.

İsḥāḳ-zāde Ẓuhūrī Meḥemmed Ṣāliḥ Efendi Yeñişehr ’den ma‘zūl iken Bu-

rusa  ḳāḍīsi olup ba‘dehu Ġalaṭa ’ya naḳl olındı. Fī-Rebī‘ü’l-āḫir sene 1081.

Altıbarmaḳ İbrāhīm Efendi  Şām’dan ma‘zūl iken Burusa  ḳāḍīsi olup ba‘de-

hu ‘azl olındı. Fī-Receb sene 1082.

Beyāżī-zāde Aḥmed Efendi  Ḥaleb ’den ma‘zūl iken Burusa  ḳāḍīsi olup 

ba‘dehu ma‘zūl oldı. Fī-Ramażān sene 1083.

Muḥarrem-zāde ‘Abdu’llāh Efendi  Yeñişehr ’den ma‘zūl iken Burusa  ḳāḍīsi 

olup ba‘dehu ‘azl olındı. Fī 25 Receb sene 1084.

1 S 365b.

Minḳārī-zāde ‘Abdu’llāh Efendi  İstanbul  pāyesiyle Selanik ’den ma‘zūl iken 

Burusa  ḳāḍīsi olup ba‘dehu ma‘zūl oldı. Fī 4 Ramażān sene 1085.

Kevākibī-zāde Şeyḫ Meḥemmed Efendi  Ḥaleb ’den ma‘zūl iken Burusa  

ḳāḍīsi olup ba‘dehu ‘azl olındı. Fī-ġurre-i Şa‘bān sene 1086.

Memek-zāde Teẕkirecisi Meḥemmed Efendi  Ġalaṭa ’dan ma‘zūl iken Burusa  

ḳāḍīsi olup ba‘dehu ma‘zūl oldı. Fī 7 Receb sene 1087.

Aḳ Maḥmūd Efendi  Ḥaleb ’den ma‘zūl iken Burusa  ḳāḍīsi olup ba‘dehu ‘azl 

olındı. Fī 9 Receb sene 1088.

Uzun ‘Alī Efendi  Ġalaṭa ’dan ma‘zūl iken Burusa  ḳāḍīsi olup ba‘dehu fevt 

oldı. Fī-Muḥarrem sene 1089.

Şa‘bān-zāde Meḥemmed Efendi  Yeñişehr ’den ma‘zūl iken Burusa  ḳāḍīsi 

olup ba‘dehu ma‘zūl oldı. Fī 61 Rebī‘ü’l-āḫir sene 1090.

Vardarī Şeyḫ-zāde ‘Abdü’l-ġanī Efendi  Medīne’den ma‘zūl iken Burusa  

ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-evvel sene 1091.

Ḥekīmbaşı-zāde Yaḥyā Efendi  Ġalaṭa ’dan ma‘zūl iken Burusa  ḳāḍīsi olup 

ba‘dehu ‘azl olındı. Fī 20 Rebī‘ü’l-āḫir sene 1092.

Ḫˇāce-zāde es-Seyyid ‘Oẟmān Efendi  Ḥaleb ’den ma‘zūl iken Burusa  ḳāḍīsi 

olup ba‘dehu ma‘zūl oldı. Fī-ġurre-i Cumāde’l-ūlā sene 1093.

Bolevī Birāderi ‘Alī Efendi  Yeñişehr ’den ma‘zūl iken Burusa  ḳāḍīsi olup 

ba‘dehu ‘azl olındı. Fī-ġurre-i Ẕi’l-ḥicce sene 1094.

Gümülcineli ‘Abdu’llāh Efendi  İzmir ’den ma‘zūl iken Burusa  ḳāḍīsi olup 

ba‘dehu ‘azl olındı. Fī 15 Ẕi’l-ḳa‘de sene 1095.

Fındıḳlılı ‘Abdī Efendi  İzmir ’den ma‘zūl iken Burusa  ḳāḍīsi olup ba‘dehu 

‘azl olındı. Fī-ġurre-i Ṣafer2 sene 1097.

Rıfḳī Meḥemmed Efendi  Ḥaleb ’den ma‘zūl iken Burusa  ḳāḍīsi olup ba‘de-

hu ‘azl olındı. Fī 153 Rebī‘ü’l-āḫir sene 1098.

‘Ārif ‘Abdü’l-bāḳī Efendi  Selanik ’den ma‘zūl iken Burusa  ḳāḍīsi olup zamā-

nında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

1 6 H: -S.

2 S 366a.

3 15 H: -S.

Ḳużāt-ı Mıṣru’l-Ḳāhire

Emru’llāh-zāde Meḥemmed Efendi  cülūs-ı hümāyūn-ı Sulṭān Meḥemmed 

Ḫānī’de Mıṣr -ı Ḳāhire  ḳāḍīsi bulınup ba‘de’l-cülūs ‘azl olındı. Fī 19 Receb sene 

1058.

Raḥmetu’llāh Efendi  Şām ḳāḍīsi iken ẟāniyen1 Mıṣr ’a naḳl olınup ba‘dehu 

‘azl olındı. Fī-Receb sene 1059.

Esīrī Meḥemmed Efendi  Mekke  ḳażāsına tevcīh olınup deryādan giderken 

küffāra esīr ve ba‘de’l-ḫalāṣ Mıṣr  ḳāḍīsi olup ba‘dehu ma‘zūl oldı. Fī-Ramażān 

sene 1060.

Ḥasan Efendi-zāde Şeyḫ Meḥemmed Efendi  Şām’dan ma‘zūl iken ẟāniyen 

Mıṣr  ḳāḍīsi olup ba‘dehu ‘azl olındı. Fī 14 Cumāde’l-ūlā sene 1061.

Ṣadrü’d-dīn-zāde Rūḥu’llāh Efendi  Ḥaleb ’den ma‘zūl iken Mıṣr  ḳāḍīsi olup 

ba‘dehu ma‘zūl oldı. Fī-ġurre-i Şa‘bān sene 1062.

Minḳārī-zāde Yaḥyā Efendi  Mekke ’den ma‘zūl iken Mıṣr  ḳāḍīsi olup ba‘de-

hu ‘azl olındı.2 Fī 22 Ramażān sene 1063.

Kec-dehān Dāmādı ‘Abdu’llāh Efendi  Yeñişehr ’den [340a] ma‘zūl iken Mıṣr  

ḳāḍīsi olup ba‘dehu ma‘zūl oldı. Fī-Cumāde’l-āḫire sene 1064.

Ebu’s-su‘ūd-zāde Meḥemmed Ṣādıḳ Efendi  Ḥaleb ’den ma‘zūl iken Mıṣr  

ḳāḍīsi olup ba‘dehu Mekke ’ye naḳl olındı. Fī-ġurre-i Şa‘bān sene 1065.

‘İzzetī Şeyḫ Meḥemmed Efendi  Şām ḳāḍīsi iken Mıṣr ’a naḳl olındı ba‘dehu 

ma‘zūl oldı. Fī-Ṣafer sene 1066.

Minḳārī-zāde Yaḥyā Efendi  Edrine  pāyesi żamīmesiyle ẟāniyen Mıṣr  ḳāḍīsi 

olup ba‘dehu ‘azl olındı. Fī 8 Ẕi’l-ḥicce sene 1066.

‘Oẟmān-zāde Meḥemmed Efendi  Şām’dan ma‘zūl iken Mıṣr  ḳāḍīsi olup 

ba‘dehu3 fevt oldı. Fī-Cumāde’l-āḫire sene 1067.

Minḳārī-zāde Yaḥyā Efendi  ẟāliẟen Mıṣr  ḳāḍīsi olup ba‘dehu ‘azl olındı. 

Fī-Muḥarrem sene 1068.

1 ẟāniyen S: -H.

2 ‘azl olındı H: ma‘zūl oldı S.

3 ba‘dehu S: -H.

‘Acem Meḥemmed Efendi  Burusa ’dan ma‘zūl iken Mıṣr  ḳāḍīsi olup ba‘dehu 

fevt oldı. Fī-Receb sene 1068.

Bahāyī Birāderi Aḥmed Efendi  Ġalaṭa ’dan ma‘zūl iken Mıṣr  ḳāḍīsi olup 

ba‘dehu ma‘zūl oldı. Fī-Ṣafer sene 1070.

Ḫˇāce Fesād-zāde Seyyid ‘Aḥmed Efendi  Şām’dan ma‘zūl iken Mıṣr  ḳāḍīsi 

olup ba‘dehu ‘azl olındı. Fī-Şevvāl sene 1071.

‘Abdü’r-raḥīm-zāde Meḥemmed Efendi  Selanik ’den ma‘zūl iken Mıṣr  ḳāḍīsi 

olup ba‘dehu ma‘zūl oldı. Fī-Şevvāl sene 1072.

Es‘ad-zāde Seyyid Meḥemmed Sa‘īd Efendi  Mekke ’den ma‘zūl iken Mıṣr  

ḳāḍīsi olup ba‘dehu ‘azl olındı. Fī-Muḥarrem sene 1074.

Velī-zāde Aḥmed Efendi  Ḥaleb ’den ma‘zūl iken Mıṣr  ḳāḍīsi olup ba‘dehu 

ma‘zūl oldı. Fī-Muḥarrem sene 1075.

Ḫˇāce Fesād-zāde Seyyid Aḥmed Efendi  ẟāniyen Mıṣr  ḳāḍīsi olup ba‘dehu 

‘azl olındı. Fī-Cumāde’l-āḫire sene 1076.

Fāżıl Süleymān Efendi  Selanik ’den ma‘zūl iken Mıṣr  ḳāḍīsi olup ba‘dehu 

Mekke ’ye naḳl olındı. Fī-Receb sene 1077.

Esīrī Birāderi Muṣṭafā Efendi  Şām’dan ma‘zūl iken Mıṣr  ḳāḍīsi olup ba‘de-

hu ma‘zūl oldı. Fī-Şevvāl sene 1078.

Minḳārī-zāde Dāmādı Muṣṭafā Efendi  Burusa ’dan ma‘zūl iken Mıṣr  ḳāḍīsi 

olup ba‘dehu Mekke ’ye naḳl olındı. Fī-Şevvāl sene 1080.

Anḳaravī Meḥemmed Efendi  Burusa ’dan ma‘zūl iken Mıṣr 1 ḳāḍīsi olup 

ba‘dehu ma‘zūl oldı. Fī-Şevvāl sene 1081.

Ḳabaḳulaḳ-zāde Meḥemmed Efendi  İzmir ’den ma‘zūl iken Mıṣr  ḳāḍīsi 

olup ba‘dehu Mekke ’ye naḳl olındı. Fī-Receb sene 1082.

İsḥāḳ-zāde Meḥemmed Ṣāliḥ Efendi  Ġalaṭa ’dan ma‘zūl iken Mıṣr  ḳāḍīsi 

olup ba‘dehu fevt oldı. Fī-Receb sene 1083.

Ḫıṣm-zāde ‘Abdü’l-bāḳī Efendi  Yeñişehr ’den ma‘zūl iken Mıṣr  ḳāḍīsi olup 

ba‘dehu ma‘zūl oldı. Fī-ġurre-i Şevvāl sene 1084.

1 S 366b.

Kebīrī-zāde Muṣṭafā Efendi  Selanik ’den ma‘zūl iken Mıṣr  ḳāḍīsi olup ba‘de-

hu Mekke ’ye naḳl olındı. Fī 4 Ramażān sene 1085.

Ḳudsī-zāde Teẕkirecisi Meḥemmed Efendi  Yenşehr’den ma‘zūl iken Mıṣr  

ḳāḍīsi olup ba‘dehu Mekke ’ye naḳl olındı. Fī 5 Ramażān sene 1086.

‘Uşşāḳī-zāde es-Seyyid ‘Abdü’l-bāḳī Efendi  Selanik ’den ma‘zūl iken Mıṣr  

ḳāḍīsi olup ba‘dehu ‘azl olındı. Fī-ġurre-i Ẕi’l-ḥicce sene 1087.

Ḥāfıẓ ‘Abdu’r-raḥmān Efendi  Medīne’den ma‘zūl iken Mıṣr  ḳāḍīsi olup 

ba‘dehu Mekke ’ye naḳl olındı. Fī-ġurre-i Şevvāl sene 1089.

‘İṣmetī Tābi‘i Ḥasan Efendi  Yeñişehr ’den ma‘zūl iken Mıṣr  ḳāḍīsi olup 

ba‘dehu ma‘zūl oldı. Fī-ġurre-i Ṣafer sene 1091.

Şāriḥ-i Mülteḳā Seyyid Meḥemmed Efendi  Yeñişehr ’den ma‘zūl iken Mıṣr  

ḳāḍīsi olup ba‘dehu ‘azl olındı. Fī-ġurre-i Rebī‘ü’l-āḫir sene 1092.

Mīrzā Muṣṭafā Efendi  ḥażretleri Yeñişehr ’den ma‘zūl iken Mıṣr  ḳāḍīsi olup 

ba‘dehu ‘azl olındı. Fī-ġurre-i Şa‘bān sene 1093.

Tevfīḳī-zāde Meḥemmed Efendi  Ḥaleb ’den ma‘zūl iken Mıṣr  [340b] ḳāḍīsi 

olup ba‘dehu ma‘zūl oldı. Fī-ġurre-i Ẕi’l-ḥicce sene 1094.

Erzincānī es-Seyyid ‘Alī Efendi  Selanik ’den ma‘zūl iken Mıṣr  ḳāḍīsi olup 

ba‘dehu ma‘zūl oldı. Fī-ġurre-i Receb sene 1096.

Ṣadrü’d-dīn-zāde Sādıḳ Meḥemmed Efendi  Ḥaleb ’den ma‘zūl iken Mıṣr  

ḳāḍīsi olup ba‘dehu ‘azl olındı. Fī-ġurre-i Muḥarrem sene 1098.

es-Seyyid Ca‘fer Efendi  ṣadr-ı neḳābetden ma‘zūl iken Mıṣr  ḳāḍīsi olup 

zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Şām-ı şeref-encām 

Raḥmetu’llāh Efendi  cülūs-ı hümāyūn-ı Sulṭān Meḥemmed Ḫānī’de Şām 

ḳāḍīsi bulınup ba‘de’l-cülūs Mıṣr ’a naḳl olındı. Fī 19 Receb sene 1058.

Çeşmī-zāde Muṣṭafā Efendi  Ḥaleb ’den ma‘zūl iken Şām ḳāḍīsi olup ba‘de-

hu fevt oldı. Fī 10 Cumāde’l-ūlā sene 1059.

Muḥarrem-zāde Aḥmed Efendi  Yeñişehr ’den ma‘zūl iken Şām ḳāḍīsi olup 

ba‘dehu ma‘zūl oldı. Fī-Receb sene 1060.

Ḥasan Efendi-zāde Şeyḫ Meḥemmed Efendi  Mıṣr ’dan Yeñişehr ’den ma‘zūl 

iken Şām ḳāḍīsi olup ba‘dehu ẟāniyen Mıṣr’a naḳlolındı. Fī-Ramażān sene 1060.

Bustān-zāde Aḥmed Efendi  Ḥaleb ’den ma‘zūl iken Şām ḳāḍīsi olup ba‘dehu 

‘azl olındı. Fī-Şa‘bān sene 1061.

Kirli Ḫānım-zāde Ḥasan Efendi  Ḥaleb ’den ma‘zūl iken Şām ḳāḍīsi olup 

ba‘dehu Mekke ’ye naḳl olındı. Fī-Şa‘bān sene 1062.

‘Oẟmān-zāde Meḥemmed Efendi  Yeñişehr ’den ma‘zūl iken Şām ḳāḍīsi olup 

ba‘dehu ma‘zūl oldı. Fī-Ẕi’l-ḥicce sene 1063.

Bahāyī Birāderi Aḥmed Efendi  Yeñişehr ’den ma‘zūl iken Şām ḳāḍīsi olup 

ba‘dehu Ḥaleb ’e naḳl olındı. Fī-Cumāde’l-ūlā sene 1064.

‘İzzetī Şeyḫ Meḥemmed Efendi  Dārü’l-ḥadīẟ-i Süleymāniyye ’den Şām ḳāḍī-

si olup ba‘dehu Mıṣr ’a naḳl olındı.1 Fī-Ramażān sene 1065.

Fāżıl Monlā Çelebi  ‘Alī Efendi Baġdād ’dan ma‘zūl iken Şām ḳāḍīsi olup 

ba‘dehu fevt oldı. Fī-Cumāde’l-ūlā sene 1066.

Ca‘fer-zāde ‘Abdü’l-bāḳī Efendi  Ḥaleb ’den ma‘zūl iken Şām ḳāḍīsi olup 

ba‘dehu ‘azl olındı. Fī 8 Ẕi’l-ḳa‘de sene 1066.

Ḫˇāce Fesād-zāde Seyyid Aḥmed Efendi  Ḥaleb ’den ma‘zūl iken Şām ḳāḍīsi 

olup ba‘dehu ma‘zūl oldı. Fī-Receb sene 1067.

Bāḳī-zāde Es‘ad Efendi  Ġalaṭa ’dan ma‘zūl iken Şām ḳāḍīsi olup ba‘dehu 

ma‘zūl oldı. Fī-Rebī‘ü’l-evvel sene 1068.

Bustān-zāde Aḥmed Efendi  ẟāniyen Şām ḳāḍīsi olup ba‘dehu ma‘zūl oldı. 

Fī-Muḥarrem sene 1069.

‘Abdü’l-ḥalīm Efendi  Yeñişehr ’den ma‘zūl iken Şām ḳāḍīsi olup ba‘dehu ‘azl 

olındı. Fī-Ẕi’l-ḥicce sene 1069.

Ebū Sa‘īd-zāde Aḥmed Efendi  Mekke ’den ma‘zūl iken Şām ḳāḍīsi olup 

ba‘dehu ma‘zūl oldı. Fī-Ṣafer sene 1071.

Üsküdarī Muṣṭafā Efendi  Mekke ’den ma‘zūl iken Şām ḳāḍīsi olup ba‘dehu 

‘azl olındı. Fī-Muḥarrem sene 1072.

1 S 367a.

Esīrī Birāderi Muṣṭafā Efendi  Süleymāniyye Medresesi  müderrisi iken Şām 

ḳāḍīsi olup ba‘dehu ma‘zūl oldı. Fī-Muḥarrem sene 1073.

Müderris-zāde ‘Abdü’l-laṭīf Efendi  Medīne ’den ma‘zūl iken Şām ḳāḍīsi olup 

ba‘dehu ma‘zūl oldı. Fī-Muḥarrem sene 1074.

Altıbarmaḳ İbrāhīm Efendi  Ḳuds ’den ma‘zūl iken Şām ḳāḍīsi olup ba‘dehu 

ma‘zūl oldı. Fī-Muḥarrem sene 1075.

Ünsī ‘Abdü’l-laṭīf Efendi  İzmir ’den ma‘zūl iken Şām  ḳāḍīsi olup ba‘dehu 

fevt oldı. Fī-Cumāde’l-ūlā sene 1075.

Āvāre-zāde Mes‘ūd Efendi  Selanik ’den ma‘zūl iken Şām ḳāḍīsi olup ba‘dehu 

‘azl olındı. Fī-Cumāde’l-ūlā sene 1076.

Uzun ‘Abdu’llāh Efendi  Ḥaleb ’den ma‘zūl iken Burusa  pāyesi żamīmesiyle 

Şām ḳāḍīsi [341a] olup ba‘dehu ma‘zūl oldı. Fī-Ramażān sene 1077.

Debbāġ-zāde Meḥemmed Efendi  Dārü’l-ḥadīẟ-i Süleymāniyye ’den Şām 

ḳāḍīsi olup ba‘dehu ma‘zūl oldı. Fī-Cumāde’l-ūlā sene 1079.

Bahāyī Birāderi Yaḥyā Efendi  Ġalaṭa ’dan ma‘zūl iken Burusa  pāyesi żamī-

mesiyle Şām ḳāḍīsi olup ba‘dehu ‘azl olındı. Fī-Ẕi’l-ḳa‘de sene 1080.

İlāhī-zāde Meḥemmed Efendi  Medīne’den ma‘zūl iken Şām ḳāḍīsi olup 

ba‘dehu ma‘zūl oldı. Fī-ġurre-i Muḥarrem sene 1082.

‘Abdü’r-raḥīm-zāde Meḥemmed Efendi  Edrine ’den ma‘zūl iken Şām ḳāḍīsi 

olup ba‘dehu Mekke ’ye naḳl olındı. Fī-Receb sene 1083.

Ṣarı ‘Oẟmān Efendi  Dārü’l-ḥadīẟ-i Süleymāniyye ’den Şām ḳāḍīsi olup 

ba‘dehu ma‘zūl oldı. Fī-Cumāde’l-ūlā sene 1085.

Şehlā ‘Abdü’l-bāḳī Efendi  Ḳuds-i Şerīf  ’den1 ma‘zūl iken Şām ḳāḍīsi olup 

ba‘dehu ma‘zūl oldı. Fī 15 Cumāde’l-ūlā sene 1086.

Edrineli Aḥmed Efendi  Edrine ’den ma‘zūl iken Şām ḳāḍīsi olup ba‘dehu 

fevt oldı. Fī-Cumāde’l-āḫire sene 1086.

Mīrzā Meḥemmed Efendi  İstanbul  pāyesiyle Sulṭān Aḥmed Ḫān Medresesi  

müderrisi iken Şām ḳāḍīsi olup ba‘dehu Mekke ’ye naḳl olındı. Fī-Şevvāl sene 

1087.

1 Ḳuds-i Şerīf ’den H: Ḳuds’den S.

Ḳāsım-zāde ‘Abdu’llāh Efendi  İzmir ’den ma‘zūl iken Burusa  pāyesi żamī-

mesiyle Şām ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1088.

Anṭāḳī Muṣṭafā Efendi  Süleymāniyye Medresesi  müderrisi iken Şām ḳāḍīsi 

olup ba‘dehu ma‘zūl oldı. Fī-ġurre-i Muḥarrem sene 1090.1

Bosnevī Ḳassām Meḥemmed Efendi  Dārü’l-ḥadīẟ-i Süleymāniyye ’den Şām 

ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-āḫir sene 1091.

Evliyā Meḥemmed Efendi  Süleymāniyye Medresesi  müderrisi iken Şām 

ḳāḍīsi olup ba‘dehu ‘azl olındı. Fī-ġurre-i Ẕi’l-ḳa‘de sene 1092.

Ṣaydī Yūsuf Efendi  Eyyūb ’dan ma‘zūl iken Şām ḳāḍīsi olup ba‘dehu ma‘zūl 

oldı. Fī-ġurre-i Rebī‘ü’l-āḫir sene 1094.

Ṣaḥḥāf Resūl Efendi  Medīne ’den ma‘zūl iken Şām ḳāḍīsi olup ba‘dehu fevt 

oldı. Fī-Ṣafer sene 1095.

Şeyḫ Maḥmūd Efendi-zāde es-Seyyid Muṣṭafā Efendi  Medīne’den ma‘zūl 

iken Burusa  pāyesi żamīmesiyle Şām ḳāḍīsi olup ba‘dehu fevt oldı. Fī-Rebī‘ü’l-

āḫir sene 1096.

Kellā Maḥmūd Efendi  Yeñişehr ’den ma‘zūl iken Şām ḳāḍīsi olup ba‘dehu 

‘azl olındı. Fī-ġurre-i Şa‘bān sene 1097.

Bāḳī-zāde İsmā‘īl Efendi  Dārü’l-ḥadīẟ-i Süleymāniyye ’den Şām ḳāḍīsi olup 

ba‘dehu ma‘zūl oldı. Fī-ġurre-i Ẕi’l-ḳa‘de sene 1098.

Şa‘bān-zāde Meḥemmed Efendi  İstanbul ’dan ma‘zūl iken Anaṭolı  pāyesi  

żamīmesiyle Şām ḳāḍīsi olup zamānında cülūs-ı hümāyūn-ı Sulṭān Süleymān 

Ḫān-ı ẞānī  vāḳi‘ oldı.

Ḳużāt-ı Medīnetü’l-münevvere 

Muṭahhar Efendi Dāmādı Aḥmed Efendi  cülūs-ı hümāyūn-ı Sulṭān 

Meḥemmed Ḫānī’de Medīne ḳāḍīsi bulınup ba‘dehu Şeyḫü’l-ḥarem  ġadri ile 

maḳtūl oldı. Fī-Receb sene 1059.

Mu‘īd Aḥmed Efendi Birāde r-zādesi ‘Ārif Aḥmed Efendi Üsküdar Mih-

rümāhı Medresesi  müderrisi iken Medīne ḳāḍīsi olup ba‘dehu ‘azl olındı. 

Fī-Muḥarrem sene 1061.

1 S 367b.

Bosnevī Bālī Efendi  Selanik ’den ma‘zūl iken Medīne ḳāḍīsi olup ba‘dehu 

ma‘zūl oldı. Fī-Muḥarrem sene 1062.

Ḳāmetī-zāde Meḥemmed Efendi  Belġrad ’dan ma‘zūl iken Medīne ḳāḍīsi 

olup ba‘dehu ‘azl olındı. Fī-Muḥarrem sene 1063.

Teẕkireci ‘Abdü’r-raḥīm Efendi  Ḳara Muṣṭafā Paşa Medresesi  müderrisi 

iken Medīne ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1064.

İmām-zāde ‘Abdu’llāh Efendi  Maġnisa ’dan ma‘zūl iken Medīne ḳāḍīsi olup 

ba‘dehu ma‘zūl oldı. Fī-Muḥarrem sene 1066.

Ḳuṭb İbrāhīm Efendi  [341b] Mar‘aş ’dan ma‘zūl iken Medīne ḳāḍīsi olup 

ba‘dehu fevt oldı. Fī-Ramażān sene 1066.

Seyrek-zāde es-Seyyid ‘Abdu’r-raḥmān Efendi  ṣadr-ı neḳābetden ma‘zūl 

iken Medīne ḳāḍīsi olup ba‘dehu ‘azl olındı. Fī-Muḥarrem sene 1067.

Müderris-zāde ‘Abdü’l-laṭīf Efendi  Ḳāsım Paşa Medresesi  müderrisi iken 

Medīne ḳāḍīsi olup ba‘dehu ‘azl olındı1. Fī-Muḥarrem sene 1069.

Baba Ḫalīl-zāde Meḥemmed Efendi  Edrine  Dārü’l-ḥadīẟi ’nden Medīne 

ḳāḍīsi olup ba‘dehu ma‘zūl oldı. Fī-Muḥarrem sene 1071.

Fennī Yūsuf Efendi  Ḳalender-ḫāne Medresesi  müderrisi iken Medīne ḳāḍīsi 

olup ba‘dehu Mekke ’ye naḳl olındı. Fī-Muḥarrem sene 1073.

Ḳaṣīr Ḥasan Efendi  Maġnisa ’dan ma‘zūl iken Medīne ḳāḍīsi olup ba‘dehu 

‘azl olındı. Fī-Muḥarrem sene 1074.

İlāhī-zāde Meḥemmed Efendi  Ḳuds ḳāḍīsi iken Medīne’ye naḳl olınup 

ba‘dehu ma‘zūl oldı. Fī-ġurre-i Muḥarrem sene 1075.

Malġaravī Meḥemmed Efendi  İsmiḫān Sulṭān Medresesi  müderrisi iken 

Medīne ḳāḍīsi olup ba‘dehu Mekke  ḳażāsına naḳl olındı. Fī-ġurre-i Muḥarrem 

sene 1076.

‘Abdü’l-celīl Efendi  İsmiḫān Sulṭān Medresesi  müderrisi iken Medīne ḳāḍī-

si2 olup ba‘dehu fevt oldı. Fī-Receb sene 1076.

1 ‘azl olındı H: ma‘zūl oldı S.

2 S 368a.

Ḳadrī1 Efendi Dāmādı ‘Abdu’llāh Efendi  Eyyūb’dan ma‘zūl iken Medīne 

ḳāḍīsi olup ba‘dehu ‘azl olındı. Fī-Muḥarrem sene 1078.

Şāmī ‘İvaż Efendi  Filibe ’den ma‘zūl iken Medīne ḳāḍīsi olup ba‘dehu ma‘zūl 

oldı. Fī-Muḥarrem sene 1079.

Ḥācī Yaḥyā-zāde Aḥmed Efendi  Edrine’de Sulṭān Selīm Medresesi  müder-

risi iken Medīne ḳāḍīsi olup ba‘dehu ma‘zūl oldı. Fī-ġurre-i Muḥarrem sene 

1080.

Nālī Meḥemmed Efendi  İsmiḫān Sulṭān Medresesi  müderrisi iken Medīne 

ḳāḍīsi olup ba‘dehu ma‘zūl oldı. Fī-ġurre-i Cumāde’l-ūlā sene 1081.

Maḥmūd-zāde Meḥemmed Efendi  Baġdād ’dan ma‘zūl iken Medīne ḳāḍīsi 

olup ba‘dehu ‘azl olındı. Fī-ġurre-i Muḥarrem sene 1082.

Nālī Meḥemmed Efendi  ẟāniyen Medīne ḳāḍīsi olup ba‘dehu ma‘zūl oldı. 

Fī-Ramażān sene 1082.

Ḥāfıẓ ‘Abdu’r-raḥmān Efendi  Baġdād ’dan ma‘zūl iken Medīne ḳāḍīsi olup 

ba‘dehu ma‘zūl oldı. Fī 15 Ṣafer2 sene 1084.

Çuḳacı-zāde Meḥemmed Efendi  Edrine’de Sulṭān Selīm Medresesi  müder-

risi iken Medīne ḳāḍīsi olup ba‘dehu fevt oldı. Fī-Şa‘bān sene 1084.

Vardarī Şeyḫ-zāde ‘Abdü’l-ġanī Efendi  Ḳuds ḳāḍīsi iken Medīne’ye naḳl 

olınup ba‘dehu ma‘zūl oldı. Fī-Receb sene 1085.

Ṣaḥḥāf Resūl Efendi  Ḳara Muṣṭafā Paşa Medresesi  müderrisi iken Medīne 

ḳāḍīsi olup ba‘dehu ma‘zūl oldı.3 Fī-ġurre-i Muḥarrem sene 1087.

A‘rec-zāde ‘Abdu’llāh Efendi  ‘Alī Paşa-yı ‘Atīḳ Medresesi  müderrisi iken 

Medīne ḳāḍīsi olup ba‘dehu ‘azl olındı. Fī-ġurre-i Muḥarrem sene 1088.

Üsküdarī Şeyḫ Maḥmūd Efendi-zāde Seyyid Muṣṭafā Efendi  Üsküdar ’dan 

ma‘zūl iken Medīne ḳāḍīsi olup ba‘dehu ma‘zūl oldı. Fī-Muḥarrem sene 1089.

Hābīl-zāde ‘Ömer Efendi  Filibe ’den ma‘zūl iken Medīne ḳāḍīsi olup ba‘de-

hu ‘azl olındı. Fī-ġurre-i Muḥarrem sene 1090.

1 Ḳadrī S: Dürrī H.

2 Ṣafer S: -H.

3 ma‘zūl oldı H: ‘azl olındı S.

Ḳızıl Mūsā Efendi  Eyyūb Medresesi  müderrisi iken Medīne ḳāḍīsi olup 

ba‘dehu ma‘zūl oldı. Fī-Muḥarrem sene 1091.

Aḳ Maḥmūd Efendi  Burusa ’dan ma‘zūl iken Mekke  pāyesiyle Medīne  ḳāḍī-

si olup ba‘dehu ma‘zūl oldı. Fī-ġurre-i Muḥarrem sene 1093.

Buzaġı Maḥmūd Efendi  Ūlā-yı Sarāy-ı Ġalaṭa  Medresesi müderrisi iken 

Medīne ḳāḍīsi olup ba‘dehu ‘azl olındı. Fī-ġurre-i Muḥarrem sene 1095.

Murtażā Efendi  Filibe  ḳażāsından ma‘zūl iken Medīne ḳāḍīsi olup ba‘dehu 

ma‘zūl oldı. Fī-ġurre-i Muḥarrem sene 1096.

Atbāzārī Aḥmed Efendi  [342a] ẞāniye-i Sarāy-ı Ġalaṭa  Medresesi  müderrisi 

iken Medīne ḳāḍīsi olup ba‘dehu ‘azl olındı. Fī-Muḥarrem sene 1098.

Gümülcineli ‘Abdu’llāh Efendi  Burusa ’dan ma‘zūl iken Mekke  pāyesi żamī-

mesiyle Medīne ḳāḍīsi olup ba‘dehu fevt oldı. Fī-Rebī‘ü’l-evvel sene 1098.

Dāvūd-zāde Muṣṭafā Efendi  İstanbul ’da Vālide Sulṭān Medresesi  müder-

risi iken Medīne ḳāḍīsi olup zamānında cülūs-ı hümāyūn-ı Sulṭān Süleymān 

Ḫān-ı ẞānī  vāḳi‘ oldı.

Ḳużāt-ı Ḳuds-i Şerīf 

Uzun Sa‘dī Efendi  cülūs-ı hümāyūn-ı Sulṭān Meḥemmed Ḫānī’de Ḳuds-i 

Şerīf  ḳāḍīsi bulınup ba‘dehu ma‘zūl oldı. Fī-Rebī‘ü’l-āḫir sene 1059.

Celeb Mūsā Efendi  Medīne’den ma‘zūl iken Ḳuds-i Şerīf1 ḳāḍīsi olup2 

ba‘dehu ma‘zūl oldı. Fī-Rebī‘ü’l-evvel sene 1060.

‘Abdü’r-raḥīm Efendi  meşīḫat-i İslāmiyye’den munfaṣıl iken Ḳuds-i Şerīf  

ḳāḍīsi olup ba‘dehu ‘azl olındı. Fī-Cumāde’l-ūlā sene 1061.

Ṣafvetī Meḥemmed Efendi  Süleymāniyye Medresesi  müderrisi iken Ḳuds  

ḳāḍīsi olup ba‘dehu ma‘zūl oldı. Fī-Ẕi’l-ḳa‘de sene 1062.

Īcī-zāde Seyyid Yaḥyā Efendi  Süleymāniyye Medresesi  müderrisi iken Ḳuds 

ḳāḍīsi olup ba‘dehu Mekke ’ye naḳl olındı. Fī-Şevvāl sene 1064.

‘Uşşāḳī-zāde Faṣīḥī Meḥemmed Efendi  Ḫāḳāniyye-i Vefā  Medresesi  mü-

derrisi iken Ḳuds ḳāḍīsi olup ba‘dehu ma‘zūl oldı. Fī-Cumāde’l-ūlā sene 1065.

1 Ḳuds-i Şerīf S: Ḳuds H.

2 S 368b.



1488 METİN - Şeyhî’nin Şakâ’ik Zeyli

‘Uşşāḳī-zāde ‘Abdü’r-raḥīm Efendi  Diyārbekr ’den ma‘zūl iken Ḳuds ḳāḍīsi 

olup ba‘dehu ‘azl olındı. Fī-Cumāde’l-ūlā sene 1066.

Ḥüsām-zāde ‘Abdu’r-raḥmān Efendi  ṣadr-ı fetvādan munfaṣıl iken Ḳuds 

ḳāḍīsi olup ba‘dehu ma‘zūl oldılar. Fī-Muḥarrem sene 1068.

Şāriḥ-i Füṣūṣ-zāde Ḥasan Efendi  İzmir ’den ma‘zūl iken Ḳuds ḳāḍīsi olup 

ba‘dehu ma‘zūl oldı. Fī-Muḥarrem sene 1069.

Çāvuş-zāde Muṣṭafā Efendi  Ayaṣofıyya Medresesi  müderrisi iken Ḳuds 

ḳāḍīsi olup ba‘dehu ‘azl olındı. Fī-Cumāde’l-āḫire sene 1070.

Altıbarmaḳ İbrāhīm Efendi  İzmir ’den ma‘zūl iken Ḳuds ḳāḍīsi olup ba‘de-

hu ma‘zūl oldı. Fī-Şa‘bān sene 1071.

Ḫˇāce-zāde Seyyid Muṣṭafā Efendi  İstanbul ’da Vālide Sulṭān Medresesi  

müderrisi iken Ḳuds ḳāḍīsi olup ba‘dehu fevt oldı. Fī-Şevvāl sene 1071.

Nā’ib ‘Ömer Efendi  Eyyūb’dan ma‘zūl iken Ḳuds ḳāḍīsi olup ba‘dehu fevt 

oldı. Fī-Rebī‘ü’l-āḫir1 sene 1072.

Berber-zāde ‘Abdü’r-raḥīm Efendi  Şeh-zāde Medresesi  müderrisi iken Ḳuds 

ḳāḍīsi olup ba‘dehu ma‘zūl oldı. Fī-Rebī‘ü’l-evvel sene 1073.

İlāhī-zāde Meḥemmed Efendi  ḳażā-yı Eyyūb ’ı ḳabūl itmemekle Ḳuds ḳażā-

sı virilüp ba‘dehu Medīne’ye naḳl olındı. Fī 152 Receb sene 1073.

Neffātī Şeyḫ Meḥemmed Efendi  Dārü’l-ḥadīẟ-i Süleymāniyye ’den Ḳuds 

ḳāḍīsi olup ba‘dehu ‘azl olındı3. Fī-Muḥarrem sene 1075.

Ser-bendī-zāde İsmā‘īl Efendi  Süleymāniyye Medresesi  müderrisi iken 

Ḳuds ḳāḍīsi olup ba‘dehu fevt oldı. Fī-Rebī‘ü’l-evvel sene 1075.

Ḳāsım-zāde ‘Abdu’llāh Efendi  Süleymāniyye Medresesi  müderrisi iken 

Ḳuds ḳāḍīsi olup ba‘dehu ma‘zūl oldı. Fī 15 Ramażān sene 1076.

Şehlā ‘Abdü’l-bāḳī Efendi  İstanbul ’da Vālide Sulṭān Medresesi  müderrisi 

iken Ḳuds ḳāḍīsi olup ba‘dehu ‘azl olındı. Fī-Muḥarrem sene 1078.

1 Rebī‘ü’l-āḫir H: Rebī‘ü’l-evvel S.

2 15 S: -H.

3 ‘azl olındı H: ma‘zūl oldı S.

Fenārī-zāde Seyyid Meḥemmed Efendi  Ḫāḳāniyye-i Vefā  Medresesi  mü-

derrisi iken Ḳuds ḳāḍīsi olup ba‘dehu ma‘zūl oldı. Fī-Receb sene 1079.

Aḫī-zāde ‘Abdü’l-ḥalīm Efendi  Süleymāniyye Medresesi  müderrisi iken 

Ḳuds ḳāḍīsi olup ba‘dehu ma‘zūl oldı. Fī-ġurre-i Ramażān sene 1080.

Monlā-zāde Ḥasan Efendi  [342b] Süleymāniyye Medresesi  müderrisi iken 

Ḳuds ḳāḍīsi olup ba‘dehu ‘azl olındı. Fī-ġurre-i Ramażān sene 1081.

Yaḥyā-zāde Muṣṭafā Efendi  Medīne  ḳażāsı tevcīh olınduḳdan ṣoñra ḳab-

le’ż-żabṭ Ḳuds’e naḳl olınup ba‘dehu ‘azl olındı. Fī-Rebī‘ü’l-evvel sene 1083.

Vardarī Şeyḫ-zāde ‘Abdü’l-ġanī Efendi  Süleymāniyye Medresesi  müderrisi 

iken Ḳuds ḳāḍīsi olup ba‘dehu Medīne’ye naḳl olındı. Fī-Şa‘bān sene 1083.

Esīrī Meḥemmed1 Efendi  ṣadr-ı fetvādan müteḳā‘id iken Ḳuds ḳāḍīsi olup 

ba‘dehu ma‘zūl oldı. Fī 15 Ramażān sene 1085.

Yūsuf Paşa İmāmı Ebū Bekr Efendi  İstanbul ’da Vālide Sulṭān Medresesi  mü-

derrisi iken Ḳuds ḳāḍīsi olup ba‘dehu ‘azl olındı. Fī-ġurre-i Ẕi’l-ḥicce sene 1086.

Fındıḳlılı ‘Abdī Efendi  Şeh-zāde Medresesi  müderrisi iken Ḳuds ḳāḍīsi olup 

ba‘dehu ma‘zūl oldı. Fī-Muḥarrem sene 1088.

La‘lī-zāde ‘Abdü’l-‘azīz Efendi  Ebā Eyyūb-i Enṣārī Medresesi  müderrisi iken 

Ḳuds ḳāḍīsi olup ba‘dehu fevt oldı. Fī-Ramażān sene 1088.

Çāvuş-zāde Muṣṭafā Efendi  Üsküdar ’dan ma‘zūl iken Ḳuds ḳāḍīsi olup 

ba‘dehu fevt oldı. Fī-Şa‘bān sene 1089.

Muṣlī Efendi  Süleymāniyye Medresesi  müderrisi iken Ḳuds ḳāḍīsi olup 

ba‘dehu ma‘zūl oldı. Fī-Muḥarrem sene 1091.

İsmā‘īl Aġa-zāde ‘Alī Efendi  Baġdād ’dan ma‘zūl iken Ḳuds ḳāḍīsi olup 

ba‘dehu ‘azl olındı. Fī-Rebī‘ü’l-āḫir sene 1092.

Burhān-zāde İbrāhīm Efendi  İstanbul ’da Vālide Sulṭān Medresesi  müderrisi 

iken Ḳuds ḳāḍīsi olup ba‘dehu ma‘zūl oldı. Fī-ġurre-i Receb sene 1093.

Zekī Aḥmed Efendi  Ḫāḳāniyye-i Vefā  Medresesi  müderrisi iken Ḳuds ḳāḍī-

si olup ba‘dehu ‘azl olındı. Fī-ġurre-i Ẕi’l-ḥicce sene 1094.

1 S 369a.

Ḫaṭṭāṭ ‘Abdu’llāh Efendi  Ḳara Muṣṭafā Paşa Medresesi  müderrisi iken 

Ḳuds ḳāḍīsi olup ba‘dehu ma‘zūl oldı. Fī-ġurre-i Cumāde’l-āḫire sene 1096.1

İmām-zāde Süleymān Efendi  İstanbul ’da Vālide Sulṭān Medresesi  müderrisi 

iken Ḳuds ḳāḍīsi olup ba‘dehu fevt oldı. Fī-ġurre-i Muḥarrem sene 1097.2

Erdebīlī-zāde Dāmādı Kūsec Ebū Bekr Efendi  İstanbul ’da Vālide Sulṭān 

Medresesi müderrisi iken Ḳuds ḳāḍīsi olup ba‘dehu ma‘zūl oldı. Fī-ġurre-i Re-

bī‘ü’l-evvel sene 10983

Başmaḳcı-zāde es-Seyyid ‘Alī Efendi  Süleymāniyye Medresesi  müderrisi 

iken Ḳuds ḳāḍīsi olup zamānında cülūs-ı hümāyūn-ı Sulṭān Süleymān Ḫān-ı 

ẞānī  vāḳi‘ oldı.

Ḳużāt-ı Ḥalebü’ş-şehbā 

‘Uşşāḳī-zāde ‘Abdü’r-raḥīm Efendi  cülūs-ı hümāyūn-ı Sulṭān Meḥemmed 

Ḫānī’de Ḥaleb  ḳāḍīsi bulınup ba‘de’l-cülūs ‘azl olındı. Fī 19 Şa‘bān sene 1058.

Ṣadrü’d-dīn-zāde Rūḥu’llāh Efendi  Ḳuds’den ma‘zūl iken Ḥaleb  ḳāḍīsi olup 

ba‘dehu ‘azl olındı. Fī-Şa‘bān sene 1059.

Uzun Ḥasan Efendi  Dārü’l-ḥadīẟ-i Süleymāniyye ’den Ḥaleb  ḳāḍīsi olup 

ba‘dehu ma‘zūl oldı. Fī-Ramażān sene 1060.

Ebu’s-su‘ūd-zāde Meḥemmed Ṣādıḳ Efendi  Süleymāniyye Medresesi  mü-

derrisi iken Ḥaleb  ḳāḍīsi olup ba‘dehu ‘azl olındı. Fī-Şa‘bān sene 1061.

‘Acem Meḥemmed Efendi  Filibe ’den ma‘zūl iken Ḥaleb  ḳāḍīsi olup ba‘de-

hu ma‘zūl oldı. Fī-Şa‘bān sene 1062.

Ḫˇāce Fesād-zāde Seyyid Aḥmed Efendi  Süleymāniyye Medresesi  müderri-

si iken Ḥaleb  ḳāḍīsi olup ba‘dehu ma‘zūl oldı. Fī-Ramażān sene 1063.

Şa‘rānī-zāde Meḥemmed Efendi  Dārü’l-ḥadīẟ-i Süleymāniyye ’den Burusa  

pāyesi żamīmesiyle Ḥaleb  ḳāḍīsi olup ba‘dehu Mekke ’ye naḳl olındı. Fī-Cumā-

de’l-ūlā sene 1064.

1 Fī-ġurre-i Cumāde’l-āḫire sene 1096 H: Fī-Cumāde’l-āḫire S.

2 1097 H: 1096 S.

3 1098 S: -H.

Bahāyī Birāderi Aḥmed Efendi  Şām ḳāḍīsi iken Edrine  pāyesi żamīmesiyle 

Ḥaleb ’e naḳl olınup1 ba‘dehu İstanbul  pāyesi  żamīmesiyle Ġalaṭa  ḳażāsına naḳl 

olındı. Fī-Cumāde’l-ūlā sene 1065. [343a]

Ca‘fer-zāde ‘Abdü’l-bāḳī Efendi  İzmir ’den ma‘zūl iken Ḥaleb  ḳāḍīsi olup 

ba‘dehu Şām’a naḳl olındı. Fī-Cumāde’l-āḫire sene 1066.

Şirvānī Aḥmed Efendi  Dārü’l-ḥadīẟ-i Süleymāniyye ’den Ḥaleb  ḳāḍīsi olup 

ba‘dehu Mekke ’ye naḳl olındı. Fī-Rebī‘ü’l-evvel sene 1067.

Ḥasan Paşa-zāde ‘Abdü’l-bāḳī Efendi  İzmir ’den ma‘zūl iken Edrine  pāyesi 

żamīmesiyle Ḥaleb  ḳāḍīsi olup ba‘dehu ma‘zūl oldı. Fī-Muḥarrem sene 1068. 

Sivasī-zāde Ḫˇācesi ‘Ömer Efendi  Süleymāniyye Medresesi  müderrisi iken 

Ḥaleb  ḳāḍīsi olup ba‘dehu ‘azl olındı. Fī-Şa‘bān sene 1068.

Fāżıl Muṣlī Efendi  Dārü’l-ḥadīẟ-i Süleymāniyye ’den Ḥaleb  ḳāḍīsi olup 

ba‘dehu ma‘zūl oldı. Fī-Receb sene 1069.

Velī-zāde Aḥmed Efendi  Süleymāniyye Medresesi  müderrisi iken Ḥaleb  

ḳāḍīsi olup ba‘dehu ‘azl olındı. Fī-Şa‘bān sene 1070.

Ḥalebī Muṣṭafā Efendi  Süleymāniyye Medresesi  müderrisi iken Ḥaleb  

ḳāḍīsi olup ba‘dehu ma‘zūl oldı. Fī-Şa‘bān sene 1071.

Uzun ‘Abdu’llāh Efendi  Dārü’l-ḥadīẟ-i Süleymāniyye ’den Ḥaleb  ḳāḍīsi olup 

ba‘dehu ‘azl olındı. Fī-Şevvāl sene 1072.

Çeşmī-zāde Meḥemmed Ṣāliḥ Efendi  Süleymāniyye Medresesi  müderrisi 

iken Ḥaleb  ḳāḍīsi olup ba‘dehu ma‘zūl oldı. Fī-Şevvāl sene 1073.

Ḳabaḳulaḳ-zāde Meḥemmed Efendi  Süleymāniyye Medresesi  müderrisi 

iken Ḥaleb  ḳāḍīsi olup ba‘dehu ‘azl olındı2. Fī-Muḥarrem sene 1075.

‘Oẟmān-zāde Feyżu’llāh Efendi  Süleymāniyye Medresesi  müderrisi iken 

Ḥaleb  ḳāḍīsi olup ba‘dehu ma‘zūl oldı.3 Fī-Rebī‘ü’l-evvel sene 1076.

Kemāl Efendi-zāde Aḥmed Efendi  Dārü’l-ḥadīẟ-i Süleymāniyye ’den Ḥaleb  

ḳāḍīsi olup ba‘dehu fevt oldı. Fī-Şa‘bān sene 1076.

1 S 369b.

2 ‘azl olındı H: ma‘zūl oldı S.

3 ma‘zūl oldı H: ‘azl olındı S.

‘Abdü’l-ḥalīm Efendi  Şām’dan ma‘zūl iken Ḥaleb  ḳāḍīsi olup ba‘dehu 

ma‘zūl oldı. Fī-Şevvāl sene 1077.

Beyāżī-zāde Aḥmed Efendi  Süleymāniyye Medresesi  müderrisi iken Ḥaleb  

ḳāḍīsi olup ba‘dehu ‘azl olındı. Fī-ġurre-i Cumāde’l-ūlā sene 1079.

Kevākibī-zāde Şeyḫ Meḥemmed Efendi  Süleymāniyye Medresesi  müderrisi 

iken Ḥaleb  ḳāḍīsi olup ba‘dehu ma‘zūl oldı.1 Fī-ġurre-i Receb sene 1080. 

A‘rec ‘Ömer Efendi  Süleymāniyye Medresesi  müderrisi iken Ḥaleb  ḳāḍīsi 

olup ba‘dehu ‘azl olındı. Fī 13 Ẕi’l-ḥicce sene 1081.

Aḳ Maḥmūd Efendi  Süleymāniyye Medresesi  müderrisi iken Ḥaleb  ḳāḍīsi 

olup ba‘dehu ma‘zūl oldı. Fī-Rebī‘ü’l-evvel sene 1083.

Ḳız ‘Alī Efendi  Dārü’l-ḥadīẟ-i Süleymāniyye ’den Ḥaleb  ḳāḍīsi olup ba‘dehu 

fevt oldı. Fī-Receb sene 1083. 

Ṭosyevī Meḥemmed Efendi  Ġalaṭa  ḳāḍīsi iken Ḥaleb ’e naḳl olınup ba‘de-

hu fevt oldı. Fī-Cumāde’l-āḫire sene 1084.

Es‘ad-zāde Seyyid Meḥemmed Ebu’s-su‘ūd Efendi  Dārü’l-ḥadīẟ-i Süleymā-

niyye ’den Ḥaleb  ḳāḍīsi olup ba‘dehu ma‘zūl oldı. Fī-Ramażān sene 1085.

Mu‘īd Meḥemmed Efendi  Süleymāniyye Medresesi  müderrisi iken Ḥaleb  

ḳāḍīsi olup ba‘dehu ‘azl olındı. Fī-ġurre-i Şevvāl sene 1086.

Monlā-zāde Ḥasan Efendi  Ḳuds’den ma‘zūl iken Ḥaleb  ḳāḍīsi olup ba‘dehu 

fevt oldı. Fī-Ẕi’l-ḥicce sene 1087.

Ḫˇāce-zāde Seyyid ‘Oẟmān Efendi  Dārü’l-ḥadīẟ-i Süleymāniyye ’den Ḥaleb  

ḳāḍīsi olup2 ba‘dehu ma‘zūl oldı. Fī-ġurre-i Rebī‘ü’l-āḫir sene 1089.

Bezirci-zāde Maḥmūd Efendi  Dārü’l-ḥadīẟ-i Süleymāniyye ’den Ḥaleb  ḳāḍī-

si olup ba‘dehu ‘azl olındı. Fī-ġurre-i Rebī‘ü’l-evvel sene 1090.

Tevfīḳī-zāde Meḥemmed Efendi  Süleymāniyye Medresesi  müderrisi iken 

Ḥaleb  ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-āḫir sene 1091.

Ṣadrü’d-dīn-zāde Sādıḳ Meḥemmed Efendi  Dārü’l-ḥadīẟ-i Süleymāniy-

ye ’den Ḥaleb  ḳāḍīsi olup ba‘dehu ‘azl olındı. Fī 3 Receb sene 1092.

1 ma‘zūl oldı H: ‘azl olındı S.

2 S 370a.

Rıfḳī Meḥemmed Efendi  Süleymāniyye Medresesi  müderrisi iken Ḥaleb  

ḳāḍīsi olup ba‘dehu ma‘zūl oldı. Fī-Muḥarrem sene 1094.

Muḥarrem-zāde Meḥemmed Ṣāliḥ Efendi  Süleymāniyye Medresesi  müder-

risi iken Ḥaleb  ḳāḍīsi olup ba‘dehu ‘azl olındı. Fī-ġurre-i Cumāde’l-ūlā [343b] 
sene 1095.

Erżurūmī ‘Abdü’l-laṭīf Efendi  Süleymāniyye Medresesi  müderrisi iken Ḥa-

leb  ḳāḍīsi olup ba‘dehu ma‘zūl oldı. Fī-Şevvāl sene 1096.

Ebe-zāde ‘Abdu’llāh Efendi  Süleymāniyye Medresesi  müderrisi iken Ḥaleb  

ḳāḍīsi olup ba‘dehu ‘azl olındı. Fī-ġurre-i Ṣafer sene 1098.

Cevherī-zāde Meḥemmed Efendi  Dārü’l-ḥadīẟ-i Süleymāniyye ’den Ḥaleb  

ḳāḍīsi olup zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ 

oldı.

Ḳużāt-ı Selanik 

Ṣıyāmī Efendi  cülūs-ı hümāyūn-ı Sulṭān Meḥemmed Ḫānī’de Selanik  ḳāḍī-

si bulınup ba‘de’l-cülūs ma‘zūl oldı. Fī 19 Receb sene 1058.

Altıbarmaḳ ‘Abdü’l-fettāḥ Efendi  Süleymāniyye Medresesi  müderrisi iken 

Selanik  ḳāḍīsi olup ba‘dehu ‘azl olındı.1 Fī-Şa‘bān sene 1059.

Ḳara Çelebi-zāde ‘Oẟmān Efendi  İstanbul ’da Vālide Sulṭān Medresesi  mü-

derrisi iken Selanik  ḳāḍīsi olup ba‘dehu ‘azl olındı. Fī-Ramażān sene 1060.

Ebū Sa‘īd-zāde Aḥmed Efendi  Dārü’l-ḥadīẟ-i Süleymāniyye ’den Selanik  

ḳāḍīsi olup ba‘dehu ma‘zūl oldı. Fī-Receb sene 1061.

Bosnevī ‘Īsā Efendi  Süleymāniyye Medresesi  müderrisi iken Selanik  ḳāḍīsi 

olup ba‘dehu ‘azl olındı. Fī-Muḥarrem sene 1062.

İsmā‘īl-zāde Meḥemmed Efendi  Edrine  ḳāḍīsi iken İstanbul  pāyesiyle Sela-

nik ’e naḳl olınup ba‘dehu ma‘zūl oldı. Fī-Şevvāl sene 1062.

‘İṣmetī Meḥemmed Efendi  İstanbul ’dan ma‘zūl iken Selanik  ḳāḍīsi olup 

ba‘dehu ‘azl olındı.2 Fī-Ẕi’l-ḳa‘de sene 1063.

1 ‘azl olındı H: ma‘zūl oldı S.

2 ‘azl olındı H: ma‘zūl oldı S.

Ebū Sa‘īd-zāde Aḥmed Efendi  ẟāniyen Selanik  ḳāḍīsi olup ba‘dehu ma‘zūl 

oldı. Fī-Receb sene 1065.

‘Acem Meḥemmed Efendi  Ḥaleb ’den ma‘zūl iken Selanik  ḳāḍīsi olup ba‘de-

hu ‘azl olındı. Fī-Ramażān sene 1065.

‘Abdü’r-raḥīm-zāde Meḥemmed Efendi  Süleymāniyye Medresesi  müderrisi 

iken Selanik  ḳāḍīsi olup ba‘dehu ma‘zūl oldı. Fī-Şevvāl sene 1066.

Ḥālıcı-zāde Aḥmed Efendi  Süleymāniyye Medresesi  müderrisi iken Selanik  

ḳāḍīsi olup ba‘dehu ‘azl olındı. Fī-Şevvāl sene 1067.

Muḥteşem Emīri Seyyid Meḥemmed Efendi  Süleymāniyye Medresesi  mü-

derrisi iken Selanik  ḳāḍīsi olup ba‘dehu ma‘zūl oldı. Fī-Ramażān sene 1068.

Ḥüsām-zāde Şeyḫ Meḥemmed  Efendi Süleymāniyye Medresesi  müderrisi 

iken Selanik  ḳāḍīsi olup ba‘dehu ‘azl olındı1. Fī-Şa‘bān sene 1069.

Kürd İsḥāḳ Efendi 2 Dārü’l-ḥadīẟ-i Süleymāniyye ’den Selanik  ḳāḍīsi olup 

ba‘dehu ma‘zūl oldı. Fī-Receb sene 1070.

Sa‘dī-zāde Seyyid ‘Abdu’llāh Efendi  Dārü’l-ḥadīẟ-i Süleymāniyye ’den Sela-

nik  ḳāḍīsi olup ba‘dehu ma‘zūl oldı. Fī-Ẕi’l-ḳa‘de sene 1070.

Āvāre-zāde Mes‘ūd Efendi  Yeñişehr ’den ma‘zūl iken Selanik  ḳāḍīsi olup 

ba‘dehu ‘azl olındı. Fī-Şevvāl sene 1071.

İmām-zāde ‘Abdu’llāh Efendi  Üsküdar ’dan ma‘zūl iken Selanik  ḳāḍīsi olup 

ba‘dehu ma‘zūl oldı. Fī-Şevvāl sene 1072.

Fāżıl Süleymān Efendi  Süleymāniyye Medresesi  müderrisi iken Selanik  

ḳāḍīsi olup ba‘dehu ‘azl olındı. Fī-Şevvāl sene 1073.

Minḳārī-zāde Dāmādı Muṣṭafā Efendi  Süleymāniyye Medresesi  müderrisi 

iken Selanik  ḳāḍīsi olup ba‘dehu ma‘zūl oldı. Fī-Muḥarrem sene 1075.

Ḥāmid Efendi  Dārü’l-ḥadīẟ-i Süleymāniyye ’den Selanik  ḳāḍīsi olup ba‘de-

hu ‘azl olındı. Fī-Ramażān sene 1076.

‘Alī Efendi Ġażanfer Aġa Medresesi  müderrisi iken Selanik  ḳāḍīsi olup 

ba‘dehu ma‘zūl oldı. Fī-Ẕi’l-ḥicce sene 1078.

1 ‘azl olındı H: ma‘zūl oldı S.

2 S 370b.

Kebīrī-zāde Muṣṭafā Efendi  Dārü’l-ḥadīẟ-i Süleymāniyye ’den Selanik  ḳāḍīsi 

olup ba‘dehu ma‘zūl oldı. Fī-Rebī‘ü’l-āḫir sene 1080.

Ṣamtī Meḥemmed Efendi  Süleymāniyye Medresesi  müderrisi iken Selanik  

ḳāḍīsi olup ba‘dehu fevt oldı. Fī-Cumāde’l-ūlā sene 1080.

Edrineli Aḥmed Efendi  Dārü’l-ḥadīẟ-i Süleymāniyye ’den Selanik  ḳāḍīsi 

olup [344a] ba‘dehu ma‘zūl oldı. Fī-ġurre-i1 Rebī‘ü’l-āḫir sene 1082.

‘Uşşāḳī-zāde ‘Abdü’l-bāḳī Efendi  Dārü’l-ḥadīẟ-i Süleymāniyye ’den Selanik  

ḳāḍīsi olup ba‘dehu ‘azl olındı. Fī-ġurre-i2 Rebī‘ü’l-āḫir sene 1083.

Minḳārī-zāde ‘Abdu’llāh Efendi  İstanbul ’da Vālide Sulṭān Medresesi  mü-

derrisi iken Selanik  ḳāḍīsi olup ba‘dehu ma‘zūl oldı.3 Fī-ġurre-i Rebī‘ü’l-āḫir 

sene 1084.

Müfettiş İbrāhīm Efendi  Şeh-zāde Medresesi  müderrisi iken Selanik  ḳāḍīsi 

olup ba‘dehu ‘azl olındı. Fī 44 Ramażān sene 1085.

Nālī Meḥemmed Efendi  Ḳuds-i Şerīf  ’den ma‘zūl iken Selanik  ḳāḍīsi olup 

ba‘dehu fevt oldı. Fī-Cumāde’l-ūlā sene 1086.

Bosnevī5 ‘Alī Efendi  Süleymāniyye Medresesi  müderrisi iken Selanik  ḳāḍīsi 

olup ba‘dehu ma‘zūl oldı. Fī-ġurre-i Receb sene 1087.

Ebū Sa‘īd-zāde Feyżu’llāh Efendi  İzmir ’den ma‘zūl iken Selanik  ḳāḍīsi olup 

ba‘dehu ‘azl olındı. Fī-Ramażān sene 1088.

Şeyḫü’l-İslām ‘Alī Efendi Birāderi Ebū Bekr Efendi  Süleymāniyye Medre-

sesi  müderrisi iken Selanik  ḳāḍīsi olup ba‘dehu fevt oldı. Fī-Receb sene 1089.

Grebneşī Muṣṭafā Efendi  Süleymāniyye Medresesi  müderrisi iken Selanik  

ḳāḍīsi olup ba‘dehu ma‘zūl oldı. Fī-Ṣafer sene 1091.

Erzincānī es-Seyyid ‘Alī Efendi  Süleymāniyye Medresesi  müderrisi iken Se-

lanik  ḳāḍīsi olup ba‘dehu ‘azl olındı.6 Fī 3 Receb sene 1092.

1 ġurre-i H: -S.

2 ġurre-i H: -S.

3 ma‘zūl oldı H: ‘azl olındı S.

4 4 H: -S.

5 Bosnevī H: -S.

6 ‘azl olındı H: ma‘zūl oldı S.

‘Ārif ‘Abdü’l-bāḳī Efendi  Süleymāniyye Medresesi  müderrisi iken Selanik  

ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-evvel sene 1094.

Kec-dehān Dāmādı-zāde Şeyḫ Muṣṭafā Efendi  Süleymāniyye Medresesi  

müderrisi iken Selanik  ḳāḍīsi olup ba‘dehu fevt oldı. Fī-Şevvāl sene 1094.

Ca‘fer-zāde Şeyḫ Meḥemmed Efendi  Süleymāniyye Medresesi 1 müderrisi 

iken Selanik  ḳāḍīsi olup ba‘dehu ma‘zūl oldı. Fī-ġurre-i Cumāde’l-ūlā sene 1096.

‘Abdü’r-raḥīm-zāde Yaḥyā Efendi  Süleymāniyye Medresesi  müderrisi iken 

Selanik  ḳāḍīsi olup ba‘dehu ma‘zūl oldı2. Fī-ġurre-i Şa‘bān sene 1097.

‘Īsā-zāde Meḥemmed ‘Azīz Efendi  Süleymāniyye Medresesi  müderrisi iken 

Burusa  pāyesi żamīmesiyle Selanik  ḳāḍīsi olup ba‘dehu ma‘zūl oldı. Fī-ġurre-i 

Şa‘bān sene 1098.

Çāvuş-zāde Aḥmed Efendi  Dārü’l-ḥadīẟ-i Süleymāniyye ’den Selanik  ḳāḍīsi 

olup zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Yeñişehr-i Fenār 

Seyyid Ṣāliḥ Efendi  cülūs-ı hümāyūn-ı Sulṭān Meḥemmed Ḫānī’de Yeñi-

şehr -i Fenār  ḳāḍīsi bulınup ba‘de’l-cülūs ma‘zūl oldı. Fī 19 Receb sene 1058.

‘Oẟmān-zāde Meḥemmed Efendi  Maġnisa ’dan ma‘zūl iken Yeñişehr  ḳāḍīsi 

olup ba‘dehu ‘azl olındı. Fī-Şa‘bān sene 1059.

Kec-dehān Dāmādı ‘Abdu’llāh Efendi  Süleymāniyye Medresesi  müderrisi 

iken Mekke  pāyesi zāmīmesiyle Yeñişehr  ḳāḍīsi olup ba‘dehu ma‘zūl oldı. Fī-

Şa‘bān sene 1060.

Bahāyī Birāderi Aḥmed Efendi  Rūmili  ḳużātından iken Yeñişehr  ḳāḍīsi 

olup ba‘dehu ‘azl olındı. Fī-Cumāde’l-ūlā sene 1061.

Ẕekāyī Aḥmed Efendi  İstanbul ’da Vālide Sulṭān Medresesi  müderrisi iken 

Yeñişehr  ḳāḍīsi olup ba‘dehu ma‘zūl oldı. Fī-Şa‘bān sene 1062.

Ya‘ḳūb Efendi  Ġalaṭa ’dan ma‘zūl iken Yeñişehr  ḳāḍīsi olup ba‘dehu ‘azl 

olındı. Fī-Ramażān sene 1063.

1 S 371a.

2 ma‘zūl oldı H: ‘azl olındı S.

Ṣarı ‘Alī-zāde Meḥemmed Efendi  Burusa ’dan ma‘zūl iken Edrine  pāyesi żamī-

mesiyle Yeñişehr  ḳāḍīsi olup ba‘dehu ‘azl olındı.1 Fī-Cumāde’l-ūlā sene 1064.

‘Abdü’l-ḥalīm Efendi  Süleymāniyye Medresesi  müderrisi iken Yeñişehr  

ḳāḍīsi olup ba‘dehu ma‘zūl oldı.2 Fī-Ramażān sene 1065.

Nev‘ī-zāde Meḥemmed Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ‘azl olındı.3 Fī-Şevvāl sene 1066.

Āvāre-zāde Mes‘ūd Efendi  Süleymāniyye Medresesi  müderrisi iken Yeñişehr  

ḳāḍīsi olup [344b] ba‘dehu ma‘zūl oldı. Fī-Şevvāl sene 1067.

Ḳāsım-zāde Meḥemmed Ṣāliḥ Efendi  Süleymāniyye Medresesi  müderrisi 

iken Yeñişehr  ḳāḍīsi olup ba‘dehu ‘azl olındı. Fī-Ramażān sene 1068.

Bahāyī Birāderi Yaḥyā Efendi  İzmir ’den ma‘zūl iken Yeñişehr  ḳāḍīsi olup 

ba‘dehu ma‘zūl oldı. Fī-Şa‘bān sene 1069.

Monlā-zāde Seyyid Enes Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ‘azl olındı. Fī-Ṣafer sene 1070.

Çāvuş-zāde ‘Oẟmān Efendi  Süleymāniyye Medresesi  müderrisi iken Yeñi-

şehr  ḳāḍīsi olup ba‘dehu ma‘zūl oldı. Fī-Ẕi’l-ḥicce sene 1070.

Ṣafvetī Meḥemmed Efendi  İzmir ’den ma‘zūl iken Yeñişehr  ḳāḍīsi olup 

ba‘dehu ma‘zūl oldı4. Fī-Ṣafer sene 1072.

Ḫıṣm-zāde ‘Abdü’l-bāḳī Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ma‘zūl oldı. Fī-Cumāde’l-āḫire sene 1073.

Ḫıṣm-zāde ‘Abdü’r-raḥīm Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu fevt oldı. Fī-Ṣafer sene 1074.

Anḳaravī Meḥemmed Efendi  Süleymāniyye Medresesi  müderrisi iken Yeñi-

şehr  ḳāḍīsi olup ba‘dehu ma‘zūl oldı. Fī-Receb sene 1075.

İsḥāḳ-zāde Meḥemmed Ṣāliḥ Efendi  Dārü’l-ḥadīẟ-i Süleymāniyye’den Yeñi-

şehr ḳāḍīsi olup ba‘dehu ma‘zūl oldı. Fī-Şevvāl sene 1076.

1 ‘azl olındı H: ma‘zūl oldı S.

2 ma‘zūl oldı H: ‘azl olındı S.

3 ‘azl olındı H: ma‘zūl oldı S.

4 ma‘zūl oldı H: ‘azl olındı S.

Muḥarrem-zāde ‘Abdu’llāh1 Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ‘azl olındı. Fī-Ẕi’l-ḳa‘de sene 1077.

Ḫıṣm-zāde ‘Abdü’l-bāḳī Efendi  ẟāniyen Yeñişehr  ḳāḍīsi olup ba‘dehu ma‘zūl 

oldı. Fī-Şevvāl sene 1079.

Ḳudsī-zāde Teẕkirecisi Meḥemmed Efendi  İzmir  ḳāḍīsi iken Burusa  pāyesi 

żamīmesiyle2 Yeñişehr ’e naḳl olınup ba‘dehu ma‘zūl oldı. Fī-Şevvāl sene 1080.

Mü’min-zāde Meḥemmed Efendi  Üsküb ’den ma‘zūl iken Yeñişehr  ḳāḍīsi 

olup ba‘dehu ‘azl olındı. Fī 13 Ẕi’l-ḥicce sene 1081.

İmām-zāde Meḥemmed Ḳadrī Efendi  Süleymāniyye Medresesi  müderrisi 

iken Yeñişehr  ḳāḍīsi olup ba‘dehu fevt oldı. Fī-evāḫir-i Ṣafer sene 1083.

Şa‘bān-zāde Meḥemmed Efendi  ḫāmis-i Süleymāniyye i‘tibārıyla Ḫāḳāniy-

ye-i Vefā  Medresesi  müderrisi iken Yeñişehr  ḳāḍīsi olup ba‘dehu ‘azl olındı.3 Fī 

4 Receb sene 1084.

‘İṣmetī Tābi‘i Ḥasan Efendi  Süleymāniyye Medresesi  müderrisi iken Yeñi-

şehr  ḳāḍīsi olup ba‘dehu ma‘zūl oldı.4 Fī 4 Ramażān sene 1085.

Şāriḥ-i Mülteḳā Seyyid Meḥemmed Efendi  Süleymāniyye Medresesi  mü-

derrisi iken Yeñişehr  ḳāḍīsi olup ba‘dehu ‘azl olındı. Fī-ġurre-i Cumāde’l-āḫire 

sene 1086.

Mīrzā Muṣṭafā Efendi  ḥażretleri Ḳamaniçe ’den ma‘zūl iken Yeñişehr  ḳāḍīsi 

olup ba‘dehu ma‘zūl oldılar. Fī-ġurre-i Şa‘bān sene 1087.

İmām-ı Sulṭānī Meḥemmed Efendi  ḥażretleri Süleymāniyye Medresesi  mü-

derrisi iken Yeñişehr  ḳāḍīsi olup ba‘dehu ‘azl olındı. Fī-ġurre-i Ramażān sene 

1088.

Bolevī Birāderi ‘Alī Efendi  Süleymāniyye Medresesi  müderrisi iken Yeñişehr  

ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1089.

Ṭrabzonī İbrāhīm Efendi  ordu-yı hümāyūn ḳāḍīsi iken Yeñişehr  ḳāḍīsi 

olup ba‘dehu ‘azl olındı. Fī-Rebī‘ü’l-āḫir sene 1091.

1 S 371b.

2 Burusa pāyesi żamīmesiyle H: -S.

3 ‘azl olındı H: ma‘zūl oldı S.

4 ma‘zūl oldı H: ‘azl olındı S.

Emīr-i Buḫārī Şeyḫi Dāmādı Seyyid Aḥmed Efendi  Süleymāniyye Medre-

sesi  müderrisi iken Yeñişehr  ḳāḍīsi olup ba‘dehu ma‘zūl oldı. Fī-ġurre-i Cumā-

de’l-ūlā sene 1092.

Kellā Maḥmūd Efendi  Süleymāniyye Medresesi  müderrisi iken Yeñişehr  

ḳāḍīsi olup ba‘dehu ‘azl olındı. Fī-Receb sene 1093.

Mü’min-zāde Meḥemmed Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḥicce sene 1094.

İmām-ı Sulṭānī Ḳaba Ḫalīl Efendi  Süleymāniyye Medresesi  [345a] müderrisi 

iken Yeñişehr  ḳāḍīsi olup ba‘dehu ‘azl olındı. Fī-ġurre-i Cumāde’l-ūlā sene 1096.

Fenārī-zāde Seyyid Aḥmed Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ma‘zūl oldı. Fī-ġurre-i Şa‘bān sene 1097.

‘Aṭā’u’llāh Meḥemmed Efendi  Süleymāniyye Medresesi  müderrisi iken 

Yeñişehr  ḳāḍīsi olup ba‘dehu ‘azl olındı. Fī-ġurre-i Ẕi’l-ḥicce sene 1098. 

Şa‘rānī-zāde Meḥemmed Ramażān Efendi  Süleymāniyye Medresesi  müder-

risi iken Yeñişehr  ḳāḍīsi olup zamānında cülūs-ı hümāyūn-ı Sulṭān Süleymān 

Ḫān-ı ẞānī  vāḳi‘ oldı.

Ḳużāt-ı Ġalaṭa 

‘Abdü’r-raḥīm-zāde Meḥemmed Efendi  cülūs-ı hümāyūn-ı Sulṭān Meḥem-

med Ḫānī’de Ġalaṭa  ḳāḍīsi bulınup ba‘de’l-cülūs ma‘zūl oldı. Fī-Receb sene 1059.

‘İṣmetī Meḥemmed Efendi  Ebā Eyyūb-i Enṣārī’den ma‘zūl iken Ġalaṭa  

ḳāḍīsi olup ba‘dehu ‘azl olındı. Fī-Şa‘bān sene 1060.

Şeyḫ-zāde Meḥemmed Efendi  Şām ’dan ma‘zūl iken Edrine  pāyesi żamī-

mesiyle Ġalaṭa  ḳāḍīsi olup ba‘dehu Edrine’ye naḳl olındı.1 Fī-Muḥarrem sene 

1061.

Sa‘dī-zāde Seyfu’llāh Efendi  Edrine  ḳāḍīsi iken Ġalaṭa ’ya naḳl olınup ba‘de-

hu2 ma‘zūl oldı. Fī-Şa‘bān sene 1061.

Ebū Sa‘īd-zāde Feyżu’llāh Efendi  Dārü’l-ḥadīẟ-i Süleymāniyye  müderrisi 

iken Ġalaṭa  ḳāḍīsi olup ba‘dehu ‘azl olındı. Fī-Şevvāl sene 1062.

1 olındı H: olınup S.

2 S 372a.

Ḳara Çelebi-zāde Maḥmūd Efendi  ṣadr-ı Rūm ’dan ma‘zūl iken Ġalaṭa  

ḳażāsı arpalıḳ virilüp ba‘dehu fevt oldı. Fī-Ẕi’l-ḳa‘de sene 1063.

Muḥarrem-zāde Aḥmed Efendi  Şām’dan ma‘zūl iken Edrine  pāyesi żamī-

mesiyle Ġalaṭa  ḳāḍīsi olup ba‘dehu ‘azl olındı. Fī-Ẕi’l-ḳa‘de sene 1064.

Ebū Sa‘īd-zāde Feyżu’llāh Efendi  ẟāniyen Ġalaṭa  ḳāḍīsi olup ba‘dehu İstan-

bul  ḳażāsına naḳl olındı. Fī-Cumāde’l-ūlā sene 1065.

Bahāyī Birāderi Aḥmed Efendi  Ḥaleb  ḳāḍīsi iken İstanbul  pāyesi  żamīme-

siyle Ġalaṭa ’ya naḳl olınup ba‘dehu ‘azl olındı. Fī-Ramażān sene 1065.

Ḫˇāce-zāde Mes‘ūd Efendi  ṣadr-ı Anaṭolı ’dan ma‘zūl iken Ġalaṭa  ḳażāsı ar-

palıḳ virilüp ba‘dehu ṣadr-ı fetvāya naḳl olındı. Fī-Cumāde’l-ūlā sene 1066.

Bāḳī-zāde Es‘ad Efendi  Süleymāniyye Medresesi  müderrisi iken Ġalaṭa  

ḳāḍīsi olup ba‘dehu ma‘zūl oldı. Fī-Şevvāl sene 1066.

Kec-dehān Dāmādı ‘Abdu’llāh Efendi  Mıṣr ’dan ma‘zūl iken Edrine  pāyesi 

żamīmesiyle Ġalaṭa  ḳāḍīsi olup ba‘dehu ‘azl olındı. Fī-Receb sene 1067.

Bālī-zāde Meḥemmed Efendi  Ṣaḥn Medresesi  müderrisi iken Ġalaṭa  ḳāḍīsi 

olup ba‘dehu ma‘zūl oldı. Fī-Şa‘bān sene 1067.

Ḳadrī Efendi  Edrine ’den ma‘zūl iken Ġalaṭa  ḳāḍīsi olup ba‘dehu ‘azl olındı. 

Fī-Muḥarrem sene 1068.

Ebu’s-su‘ūd-zāde Meḥemmed Ṣādıḳ Efendi  Mıṣr ’dan ma‘zūl iken Edrine  pā-

yesi żamīmesiyle Ġalaṭa  ḳāḍīsi olup ba‘dehu ma‘zūl oldı. Fī-Ẕi’l-ḳa‘de sene 1068.

Riyāżī-zāde ‘Abdü’l-laṭīf Efendi  Filibe ’den ma‘zūl iken Ġalaṭa  ḳāḍīsi olup 

ba‘dehu Üsküdar  ḳażāsına naḳl olındı. Fī-Rebī‘ü’l-āḫir sene 1069.

Aḥmed Ramażān Efendi  Üsküdar  ḳāḍīsi iken Ġalaṭa ’ya naḳl olınup ba‘de-

hu ma‘zūl oldı. Fī-Receb sene 1070.

‘Uşşāḳī-zāde ‘Abdü’r-raḥīm Efendi  Ḳuds-i Şerīf  ’den ma‘zūl iken Burusa  pā-

yesi żamīmesiyle Ġalaṭa  ḳāḍīsi olup ba‘dehu ma‘zūl oldı. Fī-Ṣafer sene 1072.

Riyāżī-zāde ‘Abdü’l-laṭīf Efendi  ẟāniyen Ġalaṭa  ḳāḍīsi olup ba‘dehu ‘azl 

olındı. Fī-Muḥarrem sene 1073.

Hāşimī-zāde Seyyid Meḥemmed Efendi  Burusa ’dan ma‘zūl iken Ġalaṭa  

[345b] ḳāḍīsi olup ba‘dehu ma‘zūl oldı. Fī-Receb sene 1073.

Bahāyī Birāderi Yaḥyā Efendi  Yeñişehr ’den ma‘zūl iken Mekke  pāyesi żamī-

mesiyle Ġalaṭa  ḳāḍīsi olup ba‘dehu ‘azl olındı. Fī-Receb sene 1074.

Ḥalebī Muṣṭafā Efendi  Ḥaleb ’den ma‘zūl iken Ġalaṭa  ḳāḍīsi olup ba‘dehu 

fevt oldı. Fī-Muḥarrem sene 1075.

Muḥteşem Emīri Seyyid Meḥemmed Efendi  Selanik ’den ma‘zūl iken Buru-

sa  pāyesi żamīmesiyle Ġalaṭa  ḳāḍīsi olup ba‘dehu ‘azl olındı. Fī-Cumāde’l-āḫire 

sene 1076.

Fāżıl Muṣlī Efendi  Ebā Eyyūb-i Enṣārī ’den ma‘zūl iken Ġalaṭa  ḳāḍīsi olup 

ba‘dehu ma‘zūl oldı. Fī-Şevvāl sene 1077.

Çāvuş-zāde ‘Oẟmān Efendi  Yeñişehr ’den ma‘zūl iken Ġalaṭa  ḳāḍīsi olup 

ba‘dehu Burusa ’ya naḳl olındı. Fī-Cumāde’l-āḫire sene 1078.

Çeşmī-zāde Meḥemmed Ṣāliḥ Efendi  Ḥaleb ’den ma‘zūl iken Ġalaṭa  ḳāḍīsi 

olup Burusa ’ya naḳl olındı. Fī-Ramażān sene 1078.

Ca‘fer-zāde ‘Abdü’l-bāḳī Efendi  Burusa ’dan1 ma‘zūl iken Edrine  pāyesi 

żamīmesiyle Ġalaṭa  ḳāḍīsi olup ba‘dehu ‘azl olındı.2 Fī-Ṣafer sene 1079.

Ḫaṭṭāṭ ‘Ömer Efendi  Süleymāniyye Medresesi  müderrisi iken Ġalaṭa  ḳāḍīsi 

olup ba‘dehu fevt oldı. Fī 5 Cumāde’l-ūlā sene 1079.

Memek-zāde Teẕkirecisi Meḥemmed Efendi  İzmir ’den ma‘zūl iken Ġalaṭa  

ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-āḫir sene 1081.

İsḥāḳ-zāde Meḥemmed Ṣāliḥ Efendi  Burusa  ḳāḍīsi iken Ġalaṭa ’ya naḳl olı-

nup ba‘dehu ‘azl olındı. Fī-Muḥarrem sene 1082.

Uzun ‘Alī Efendi  Süleymāniyye Medresesi  müderrisi iken Şām pāyesi żamīme-

siyle Ġalaṭa  ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-evvel sene 1083.

Ṭosyevī Meḥemmed Efendi  Süleymāniyye Medresesi  müderrisi iken Ġa-

laṭa  ḳāḍīsi olup ba‘dehu Ḥaleb ’e naḳl olındı. Fī-ġurre-i Receb sene 1083.

1 S 372b.

2 ‘azl olındı H: ma‘zūl oldı S.

Ḳadrī Efendi Dāmādı ‘Abdu’llāh Efendi  Medīne’den ma‘zūl iken Ġalaṭa  

ḳāḍīsi olup ba‘dehu ‘azl olındı. Fī-ġurre-i Ẕi’l-ḳa‘de sene 1084.

Ḳara Ca‘fer Efendi  İstanbul ’da Vālide Sulṭān Medresesi  müderrisi iken Ġa-

laṭa  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1085.

‘İṣmetī Ḫıṣmı Meḥemmed Efendi  Süleymāniyye Medresesi  müderrisi iken 

Ġalaṭa  ḳāḍīsi olup ba‘dehu ‘azl olındı. Fī-ġurre-i Ẕi’l-ḳa‘de sene 1086.

Ḥekīmbaşı-zāde Yaḥyā Efendi  Süleymāniyye Medresesi ’nden munfaṣıl iken 

Ġalaṭa  ḳāḍīsi olup ba‘dehu ma‘zūl oldı. Fī-Rebī‘ü’l-āḫir sene 1088.

Āvāre-zāde Mes‘ūd Efendi  Edrine ’den ma‘zūl iken İstanbul  pāyesi  żamīme-

siyle Ġalaṭa  ḳāḍīsi olup ba‘dehu fevt oldı. Fī 17 Şa‘bān sene 1089.

Öreke-zāde Aḥmed Efendi  Baġdād ’dan ma‘zūl iken Edrine  pāyesi żamīme-

siyle Ġalaṭa  ḳāḍīsi olup ba‘dehu ‘azl olındı. Fī 15 Muḥarrem sene 1091.

Mūsā-zāde ‘Abdü’l-bāḳī Efendi  ḫāmis-i Süleymāniyye i‘tibārıyla1 İstan-

bul ’da Vālide Sulṭān Medresesi  müderrisi iken Şām pāyesi żamīmesiyle Ġalaṭa  

ḳāḍīsi olup ba‘dehu ma‘zūl oldı. Fī 15 Muḥarrem sene 1092.

Anḳaravī Meḥemmed Efendi  ṣadr-ı Rūm ’dan ma‘zūl iken Ġalaṭa  ḳażāsı 

arpalıḳ virilüp ba‘dehu ẟāniyen ṣadr-ı Rūm’a naḳl olındı. Fī-ġurre-i Cumā-

de’l-āḫire sene 1096.

Vardarī Şeyḫ-zāde ‘Abdü’l-ġanī Efendi  Burusa ’dan ma‘zūl iken Mekke  pā-

yesi żamīmesiyle Ġalaṭa  ḳāḍīsi olup ba‘dehu ma‘zūl oldı. Fī-ġurre-i Muḥarrem 

sene 1098.

Aḳ Maḥmūd Efendi  İstanbul ’dan ma‘zūl iken [346a] Ġalaṭa  ḳāḍīsi olup 

zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı İzmir 

Üsküdarī Şeyḫ Maḥmūd Efendi -zāde Seyyid Muṣṭafā Efendi  cülūs-ı 

hümāyūn-ı Sulṭān Meḥemmed Ḫānī’de İzmir  ḳāḍīsi bulınup ba‘de’l-cülūs 

Mıṣr ’a naḳl olındı. Fī 19 Receb sene 1058.

1 ḫāmis-i Süleymāniyye i‘tibārıyla H: -S.

Celeb Muṣṭafā Efendi  ẟāniyen İzmir  ḳāḍīsi olup ba‘dehu ma‘zūl oldı.1 Fī-

Şa‘bān sene 1059.

Ca‘fer-zāde ‘Abdü’l-bāḳī Efendi  ẟāniyen İzmir  ḳāḍīsi olup ba‘dehu ‘azl olın-

dı.2 Fī-Şa‘bān sene 1060.

Semīn Velī Efendi  Süleymāniyye Medresesi  müderrisi iken İzmir  ḳāḍīsi 

olup ba‘dehu Üsküdar ’a naḳl olındı. Fī-Ẕi’l-ḳa‘de sene 1060.

Hāşimī-zāde Seyyid Meḥemmed Efendi  Üsküdar  ḳāḍīsi iken İzmir ’e naḳl 

olınup ba‘dehu ma‘zūl oldı. Fī-Şa‘bān sene 1061.

Ḥasan Paşa-zāde ‘Abdü’l-bāḳī Efendi  Üsküdar ’dan ma‘zūl iken İzmir  ḳāḍīsi 

olup ba‘dehu ‘azl olındı. Fī-Şa‘bān sene 1062.

Şāriḥ-i Füṣūṣ-zāde Ḥasan Efendi  İstanbul ’da Vālide Sulṭān Medresesi mü-

derrisi iken3 İzmir  ḳāḍīsi olup ba‘dehu ma‘zūl oldı. Fī-Ramażān sene 1063.

Bahāyī Birāderi Yaḥyā Efendi  Filibe ’den ma‘zūl iken İzmir  ḳāḍīsi olup 

ba‘dehu ‘azl olındı.4 Fī-Ẕi’l-ḳa‘de sene 1064.

Hāşimī-zāde Seyyid Meḥemmed Efendi  Üsküdar ’dan ma‘zūl iken Burusa  

pāyesi żamīmesiyle ẟāniyen İzmir  ḳāḍīsi olup ba‘dehu ma‘zūl oldı. Fī-Ramażān 

sene 1065.

Merḥabā-zāde Aḥmed Efendi  Eyyūb’dan ma‘zūl iken Burusa  pāyesi żamī-

mesiyle İzmir  ḳāḍīsi olup ba‘dehu ‘azl olındı. Fī-Şevvāl sene 1066.

Ṣafvetī Meḥemmed Efendi  Ḳuds’den ma‘zūl iken İzmir  ḳāḍīsi olup ba‘dehu 

ma‘zūl oldı. Fī-Şevvāl sene 1067.

Çāker Aġa-zāde Ḫalīl Efendi  ḫāmis-i Süleymāniyye i‘tibārıyla Maḥmūd 

Paşa Medresesi  müderrisi iken Burusa  pāyesi żamīmesiyle İzmir  ḳāḍīsi olup 

ba‘dehu Maġnisa ’ya naḳl olındı. Fī-Muḥarrem sene 1068.

Altıbarmaḳ İbrāhīm Efendi  Maġnisa  ḳāḍīsi iken İzmir ’e naḳl olınup ba‘de-

hu ma‘zūl oldı. Fī-Cumāde’l-āḫire sene 1068.

Ḥüseyn Paşa-zāde Aḥmed Efendi  Süleymāniyye Medresesi  müderrisi iken 

1 ma‘zūl oldı H: ‘azl olındı S.

2 ‘azl olındı H: ma‘zūl oldı S.

3 S 373a.

4 ‘azl olındı H: ma‘zūl oldı S.

İzmir  ḳāḍīsi olup ba‘dehu ‘azl olındı. Fī-Cumāde’l-āḫire sene 1069.

Ḥamīdī ‘Abdü’r-raḥīm Efendi  Üsküdar ’dan ma‘zūl iken İzmir  ḳāḍīsi olup 

ba‘dehu ma‘zūl oldı. Fī-Receb sene 1070.

Menteş-zāde Aḥmed Efendi  Filibe ’den ma‘zūl iken İzmir  ḳāḍīsi olup ba‘de-

hu ‘azl olındı. Fī-Şevvāl sene 1071.

Ünsī ‘Abdü’l-laṭīf Efendi  Üsküdar ’dan ma‘zūl iken İzmir  ḳāḍīsi olup ba‘de-

hu ma‘zūl oldı. Fī-Cumāde’l-āḫire sene 1073.

Memek-zāde Teẕkirecisi Meḥemmed Efendi Ebā Eyyūb-i Enṣārī Medresesi  

müderrisi iken İzmir  ḳāḍīsi olup ba‘dehu ‘azl olındı. Fī-Cumāde’l-āḫire sene 

1074.

Öreke-zāde Aḥmed Efendi  Süleymāniyye Medresesi  müderrisi iken İzmir  

ḳāḍīsi olup ba‘dehu ma‘zūl oldı. Fī-Cumāde’l-āḫire sene 1075.

Sa‘dī-zāde Seyyid ‘Abdu’llāh Efendi 1 Burusa  ḳāḍīsi iken İzmir ’e naḳl olınup 

ba‘dehu ma‘zūl oldı. Fī-Cumāde’l-āḫire sene 1076.

Ḥüseyn Paşa-zāde İbrāhīm Efendi  Süleymāniyye Medresesi  müderrisi iken 

İzmir  ḳāḍīsi olup ba‘dehu ‘azl olındı. Fī-Ramażān sene 1077.

Ser-ḥaddī Muṣṭafā Efendi  Filibe ’den ma‘zūl iken İzmir  ḳāḍīsi olup ba‘dehu 

ma‘zūl oldı. Fī-Şevvāl sene 1078.

Ḳudsī-zāde Teẕkirecisi Meḥemmed Efendi  Ḫāḳāniyye-i Vefā  Medresesi  

müderrisi iken İzmir  ḳāḍīsi olup ba‘dehu Burusa  pāyesi żamīmesiyle Yeñişehr  

ḳażāsına naḳl olındı. Fī-Şevvāl sene 1079.

Ḳabaḳulaḳ-zāde Meḥemmed Efendi  Burusa  ḳāḍīsi iken İzmir ’e naḳl olınup 

ba‘dehu ma‘zūl oldı. Fī-Ẕi’l-ḥicce sene 1079.

Ḫānım-zāde Meḥemmed Efendi  Süleymāniyye Medresesi  [346b] müderrisi 

iken Şām pāyesi żamīmesiyle İzmir  ḳāḍīsi olup ba‘dehu ma‘zūl oldı. Fī-ġurre-i 

Şevvāl sene 1081.

Ḳāsım-zāde ‘Abdu’llāh Efendi  Ḳuds’den ma‘zūl iken İzmir  ḳāḍīsi olup 

ba‘dehu ‘azl olındı. Fī-ġurre-i Cumāde’l-ūlā2 sene 1083.

1 Sa‘dī-zāde Seyyid ‘Abdu’llāh Efendi  H: -S.

2 ġurre-i Cumāde’l-ūlā H: 25 Rebī‘ü’l-āḫir S.

Ebū Sa‘īd-zāde Feyżu’llāh Efendi  ṣadr-ı Anaṭolı ’dan ma‘zūl iken İzmir  ḳāḍī-

si olup ba‘dehu ma‘zūl oldı. Fī-ġurre-i Şa‘bān sene 1085.

Fenārī-zāde Seyyid Meḥemmed Efendi  Ḳuds’den ma‘zūl iken Şām-ı şe-

ref-encām  pāyesi żamīmesiyle İzmir  ḳāḍīsi olup ba‘dehu ‘azl olındı. Fī-ġurre-i 
1Şevvāl sene 1086.

Ḳabaṣaḳal Aḥmed Efendi  Ayaṣofıyya Medresesi  müderrisi iken İzmir  ḳāḍīsi 

olup ba‘dehu ma‘zūl oldı. Fī-ġurre-i2 Ẕi’l-ḳa‘de sene 1087.

Burusevī Maḥmūd-zāde Meḥemmed Efendi 3 Medīne’den ma‘zūl iken Bu-

rusa  pāyesi żamīmesiyle İzmir  ḳāḍīsi olup ba‘dehu ma‘zūl oldı. Fī-ġurre-i Ẕi’l-

ḳa‘de sene 1088.

Siyāhī Muṣṭafā Efendi  ḫāmis-i Süleymāniyye i‘tibārıyla İstanbul ’da Vālide 

Sulṭān Medresesi  müderrisi iken Medīne-i Münevvere  pāyesi żamīmesiyle İz-

mir  ḳāḍīsi olup ba‘dehu ‘azl olındı. Fī-ġurre-i Muḥarrem sene 1090.

Gümülcineli ‘Abdu’llāh Efendi  Filibe ’den ma‘zūl iken Şām pāyesi żamīme-

siyle İzmir  ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-evvel sene 1091.

‘İṣmetī Ḫıṣmı Meḥemmed Efendi  Ġalaṭa ’dan ma‘zūl iken İzmir  ḳāḍīsi olup 

ba‘dehu fevt oldı. Fī-Şa‘bān sene 1091.

Fındıḳlılı ‘Abdu’llāh Efendi  Ḳuds’den ma‘zūl iken Burusa  pāyesi żamīme-

siyle İzmir  ḳāḍīsi olup ba‘dehu ma‘zūl oldı. Fī-Muḥarrem sene 1093.

A‘rec-zāde ‘Abdu’llāh Efendi  Medīne’den ma‘zūl iken Burusa  pāyesi żamī-

mesiyle İzmir  ḳāḍīsi olup ba‘dehu ma‘zūl oldı. Fī muntaṣıf-ı4 Şevvāl sene 1094.

Ḥüseyn Paşa-zāde İbrāhīm Efendi  Baġdād ’dan ma‘zūl iken Edrine  pāyesi 

żamīmesiyle İzmir  ḳāḍīsi olup ba‘dehu ma‘zūl oldı. Fī-Cumāde’l-ūlā sene 1096.

Ḳızıl Mūsā Efendi  Medīne’den ma‘zūl iken Burusa  pāyesi żamīmesiyle İz-

mir  ḳāḍīsi olup ba‘dehu ‘azl olındı. Fī-Şa‘bān sene 1097.

Erżurūmī Meḥemmed Efendi  Baġdād ’dan ma‘zūl iken Burusa  pāyesi żamī-

mesiyle İzmir  ḳāḍīsi olup ba‘dehu ma‘zūl oldı. Fī-ġurre-i Ṣafer sene 1098.

1 ġurre-i H: -S.

2 ġurre-i H: -S.

3 S 373b.

4 muntaṣıf-ı H: ġurre-i S.

Buzaġı Maḥmūd Efendi  Medīne’den ma‘zūl iken Burusa  pāyesi żamīme-

siyle İzmir  ḳāḍīsi olup zamānında cülūs-ı hümāyūn-ı Sulṭān Süleymān Ḫān-ı 

ẞānī  vāḳi‘ oldı.

Ḳużāt-ı Filibe 

Müderris-zāde Meḥemmed Efendi  cülūs-ı hümāyūn-ı Sulṭān Meḥemmed 

Ḫānī’de Filibe  ḳāḍīsi bulınup ba‘dehu ma‘zūl oldı. Fī-Ẕi’l-ḥicce sene 1058.

Riyāżī-zāde ‘Abdü’l-laṭīf Efendi  Edrine ’de Sulṭān Selīm Medresesi  müderri-

si iken Filibe ḳāḍīsi olup ba‘dehu ‘azl olındı. Fī-Ramażān sene 1059.

Emru’llāh-zāde Meḥemmed Efendi  Mıṣr ’dan ma‘zūl iken Tatarbāzārı  

ilḥāḳıyla Filibe  ḳāḍīsi olup ba‘dehu ma‘zūl oldı. Fī-Ramażān sene 1060.

‘Acem Meḥemmed Efendi  Belġrad  ḳāḍīsi iken Filibe ’ye naḳl olınup ba‘de-

hu ‘azl olındı. Fī-Ṣafer sene 1061.

Bahāyī Birāderi Yaḥyā Efendi  Mıṣr ’da Maḥalle ḳażāsından ma‘zūl iken Fili-

be  ḳāḍīsi olup ba‘dehu ma‘zūl oldı. Fī-Şa‘bān sene 1061.

Seyyid ‘Abdü’s-settār Muṣṭafā Efendi  Ebā Eyyūb-i Enṣārī Medresesi  müder-

risi iken Filibe  ḳāḍīsi olup ba‘dehu ‘azl olındı. Fī-Şa‘bān sene 1062.

Emīnī Meḥemmed Efendi  Belġrad ’dan ma‘zūl iken Filibe  ḳāḍīsi olup ba‘de-

hu ma‘zūl oldı. Fī-Ramażān sene 1063.

Riyāżī-zāde ‘Abdü’l-laṭīf Efendi  ẟāniyen Filibe  ḳāḍīsi olup ba‘dehu ‘azl olın-

dı. Fī-Rebī‘ü’l-evvel sene 1065.

Çuḳacı-zāde Seyyid ‘Abdü’r-raḥīm Efendi  İstanbul ’da Vālide Sulṭān Med-

resesi  müderrisi iken Filibe  ḳāḍīsi olup ba‘dehu ma‘zūl oldı. Fī-Cumāde’l-ūlā 

sene 1066.

Menteş-zāde [347a] Aḥmed Efendi  Maġnisa ’dan ma‘zūl iken Filibe  ḳāḍīsi 

olup ba‘dehu ma‘zūl oldı. Fī-Cumāde’l-ūlā sene 1067.

Ḳudsī-zāde Şeyḫ Meḥemmed Efendi  naḳībü’l-eşrāf iken Filibe  ḳażāsı arpa-

lıḳ virilüp ba‘dehu Pravadi  ḳażāsına tebdīl olındı. Fī-Şa‘bān sene 1067.

Bālī-zāde Muṣṭafā Efendi  meşīḫat-i1 İslāmiyye’den munfaṣıl iken Filibe  

ḳażāsı arpalıḳ virilüp ba‘dehu Yanbolı  ma‘a’n-nevāḥī ḳażālarına tebdīl oılındı. 

Fī-Ẕi’l-ḥicce sene 1067.

Ṣarı Mu‘īd Muṣṭafā Efendi  Diyārbekr ’den ma‘zūl iken Filibe  ḳāḍīsi olup 

ba‘dehu ‘azl olındı.2 Fī-Muḥarrem sene 1069.

Bosnevī Süleymān Efendi  Baġdād ’dan ma‘zūl iken Filibe  ḳāḍīsi olup ba‘de-

hu ma‘zūl oldı.3 Fī-Muḥarrem sene 1070.

Bosnevī ‘Abdu’llāh Efendi  Ḳayṣeriyye ’den ma‘zūl iken Filibe  ḳāḍīsi olup 

ba‘dehu ‘azl olındı. Fī-Ṣafer sene 1071.

Bosnevī Aḥmed Efendi  Bosna ’dan ma‘zūl iken Filibe  ḳāḍīsi olup ba‘dehu 

ma‘zūl oldı. Fī-Ṣafer sene 1072.

Şāmī ‘İvaż Efendi  Baġdād ’dan ma‘zūl iken Filibe  ḳāḍīsi olup ba‘dehu ‘azl 

olındı. Fī-Ṣafer sene 1073.

Naḳīb-zāde Seyyid ‘Abdu’llāh Efendi  Baġdād ’dan ma‘zūl iken Filibe  ḳāḍīsi 

olup ba‘dehu ma‘zūl oldı. Fī-Muḥarrem sene 1074.

Ser-ḥaddī Muṣṭafā Efendi  Bosna  ḳāḍīsi iken Filibe ’ye naḳl olınup ba‘dehu 

‘azl olındı. Fī-Şa‘bān sene 1075.

Şeyḫ Maḥmūd Efendi-zāde Seyyid Muṣṭafā Efendi  Baġdād ’dan ma‘zūl iken 

Filibe  ḳāḍīsi olup ba‘dehu ma‘zūl oldı. Fī-Şevvāl sene 1076.

Berber-zāde ‘Abdü’r-raḥīm Efendi  Ḳuds ’den ma‘zūl iken Filibe  ḳāḍīsi olup 

ba‘dehu ‘azl olındı. Fī-Şa‘bān sene 1077.

Seyyid Ebu’l-beḳā Eyyūb Efendi  Baġdād ’dan ma‘zūl iken Filibe  ḳāḍīsi olup 

ba‘dehu ma‘zūl oldı. Fī-Muḥarrem sene 1078.

Edībī-zāde Seyyid Muṣṭafā Efendi  Baġdād ’dan ma‘zūl iken Filibe  ḳāḍīsi 

olup ba‘dehu ‘azl olındı. Fī-Receb sene 1079.

Bustān-zāde Ebū Bekr Efendi  Üsküdar ’da Vālide Sulṭān Medresesi  

müderrisi iken Filibe  ḳāḍīsi olup ba‘dehu Eyyūb ḳażāsına naḳl olındı. Fī-

Şa‘bān sene 1080.

1 S 374a.

2 ‘azl olındı H: ma‘zūl oldı S.

3 ma‘zūl oldı H: ‘azl olındı S.

Hābīl-zāde ‘Ömer Efendi  Ebā Eyyūb-i Enṣārī Medresesi  müderrisi iken Fi-

libe  ḳāḍīsi olup ba‘dehu ma‘zūl oldı. Fī-Ẕi’l-ḥicce sene 1081.

Şāmī ‘Abdü’l-laṭīf Efendi  Belġrad ’dan ma‘zūl iken Filibe  ḳāḍīsi olup ba‘de-

hu fevt oldı. Fī 17 Muḥarrem sene 1082.

Ṭavīl Ḥasan Efendi  Maġnisa  ḳażāsından1 ma‘zūl iken Filibe  ḳāḍīsi olup 

ba‘dehu ma‘zūl oldı. Fī-ġurre-i Cumāde’l-ūlā sene 1084.

Bosnevī Aḥmed Efendi  Baġdād ’dan ma‘zūl iken ẟāniyen Filibe  ḳāḍīsi olup 

ba‘dehu ‘azl olındı. Fī-Cumāde’l-ūlā sene 1085.

Gümülcineli ‘Abdu’llāh Efendi  ḫāmis-i Süleymāniyye i‘tibārıyla Ḫāḳāniy-

ye-i Vefā  Medresesi  müderrisi iken Filibe  ḳāḍīsi olup ba‘dehu ‘azl olındı. Fī-

Şa‘bān sene 1086.

İmām-zāde Meḥemmed Sa‘dī Efendi  Eyyūb’dan ma‘zūl iken Burusa  pāyesi 

żamīmesiyle Filibe  ḳāḍīsi olup ba‘dehu ma‘zūl oldı. Fī muntaṣıf-ı Ramażān 

sene 1087.

Pārsā Meḥemmed Efendi  Ṣofya ’dan ma‘zūl iken Filibe  ḳāḍīsi olup ba‘dehu 

‘azl olındı. Fī-ġurre-i Rebī‘ü’l-evvel sene 1090.

Edrineli Murtażā Efendi  Edrine ’de Sulṭān Selīm Ḫān Medresesi  müderrisi 

iken Ḳuds-i Şerīf  pāyesi żamīmesiyle Filibe  ḳāḍīsi olup ba‘dehu ma‘zūl oldı. 

Fī-ġurre-i Şevvāl2 sene 1091.

Sirozī Seyyid ‘Abdü’l-bāḳī Efendi  Belġrad ’dan ma‘zūl iken Filibe  ḳāḍīsi 

olup ba‘dehu ‘azl olındı. Fī-ġurre-i Rebī‘ü’l-evvel sene 1093.

Mandāl Aḥmed Efendi  Üsküdar ’dan ma‘zūl iken Filibe  ḳāḍīsi olup ba‘dehu 

ma‘zūl oldı. Fī 15 Rebī‘ü’l-āḫir3 sene 1095.4

Luṭfī-zāde Aḥmed Efendi  Edrine  Sulṭān Selīm Ḫān Medresesi  müderri-

si iken Medīne-i Münevvere  pāyesi żamīmesiyle Filibe  ḳāḍīsi olup ba‘dehu 

[347b] ‘azl olındı. Fī-Şevvāl sene 1096.

1 Maġnisa ḳażāsından H: Maġnisa’dan S.

2 Şevvāl H: Şa‘bān S.

3 Rebī‘ü’l-āḫir H: Rebī‘ü’l-evvel S.

4 S 374b.

Anḳaravī-zāde Ḥasan Efendi  Diyārbekr ’den ma‘zūl iken Edrine  pāyesi 

żamīmesi ve Tatarbāzārı  ilḥāḳıyla Filibe  ḳāḍīsi olup ba‘dehu ‘azl olındı. Fī-ġur-

re-i Receb sene 1098.

Bekr Çelebi-zāde Meḥemmed Efendi  Edrine ’de Sulṭān Selīm Ḫān Med-

resesi  müderrisi iken Filibe  ḳāḍīsi olup zamānında cülūs-ı hümāyūn-ı Sulṭān 

Süleymān Ḫān-ı ẞānī  vāḳi‘ oldı.

Ḳużāt-ı Baġdād -ı Bihişt-ābād

Sincār Mu‘izzü’d-dīn Meḥemmed Efendi  cülūs-ı hümāyūn-ı Sulṭān 

Meḥemmed Ḫānī’de Baġdād  ḳāḍīsi bulınup ba‘dehu ‘azl olındı. Fī 12 Şa‘bān 

sene 1059.

Bosnevī Süleymān Efendi  Belġrad ’dan ma‘zūl iken Baġdād  ḳāḍīsi olup 

ba‘dehu ma‘zūl oldı. Fī-Muḥarrem sene 1061.

Fāżıl Monlā Çelebi  ‘Alī Efendi Diyārbekr ’den ma‘zūl iken Baġdād  ḳāḍīsi 

olup ba‘dehu ma‘zūl oldı. Fī-Şa‘bān sene 1062.

Vānī Meḥemmed Efendi  Diyārbekr ’den ma‘zūl iken Baġdād  ḳāḍīsi olup 

ba‘dehu ‘azl olındı. Fī-Ramażān sene 1063.

Ünsī ‘Abdü’l-laṭīf Efendi  Ṭrablus-ı Şām ’dan ma‘zūl iken Baġdād  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1065.

Bosnevī Süleymān Efendi  Bosna ’dan ma‘zūl iken ẟāniyen Baġdād  ḳāḍīsi 

olup ba‘dehu ‘azl olındı. Fī-Şa‘bān sene 1066.

Vānī ‘Alī Efendi  ‘Ā’işe Sulṭān Medresesi  müderrisi iken Baġdād  ḳāḍīsi olup 

ba‘dehu ma‘zūl oldı. Fī-Cumāde’l-āḫire sene 1067.

Ebu’l-beḳā Seyyid Eyyūb Efendi  Birgi ’den ma‘zūl iken Baġdād  ḳāḍīsi olup 

ba‘dehu ‘azl olındı. Fī-Muḥarrem sene 1068.

Şāmī ‘İvaż Efendi  Sulṭān Selīm Medresesi  müderrisi iken Medīne-i Mü-

nevvere  pāyesi żamīmesiyle Baġdād  ḳāḍīsi olup ba‘dehu ma‘zūl oldı. Fī-Receb 

sene 1068.

Şāmī Yaḥyā Efendi  Diyārbekr  ḳāḍīsi iken Baġdād ’a naḳl olınup ba‘dehu ‘azl 

olındı.1 Fī-Muḥarrem sene 1069.

1 ‘azl olındı H: ma‘zūl oldı S.

Naḳīb-zāde Seyyid ‘Abdu’llāh Efendi  ‘Ā’işe Sulṭān Medresesi  müderrisi iken 

Baġdād  ḳāḍīsi olup ba‘dehu ma‘zūl oldı. Fī-Ṣafer sene 1070.

İmām-zāde Meḥemmed Sa‘dī Efendi  Edrineḳapusı ’nda Mihrümāh Sulṭān 

Medresesi  müderrisi iken Baġdād  ḳāḍīsi olup ba‘dehu ‘azl olındı. Fī-Cumāde’l-

ūlā sene 1071.

Şeyḫ-zāde Seyyid Muṣṭafā Efendi  Diyārbekr ’den ma‘zūl iken Baġdād  ḳāḍīsi 

olup ba‘dehu ma‘zūl oldı. Fī-Şa‘bān sene 1072.

Ebu’l-beḳā es-Seyyid Eyyūb Efendi ẟāniyen Baġdād  ḳāḍīsi olup ba‘dehu ‘azl 

olındı. Fī-Cumāde’l-āḫire sene 1073.

Edībī-zāde Seyyid Muṣṭafā Efendi  Üsküdar ’da Vālide Sulṭān Medresesi  mü-

derrisi iken Baġdād  ḳāḍīsi olup ba‘dehu ma‘zūl oldı. Fī-Cumāde’l-āḫire sene 1074.

Martolos-zāde ‘Abdu’r-raḥmān Efendi  Ḫāṣekī Sulṭān Medresesi  müderrisi 

iken Baġdād  ḳāḍīsi olup ba‘dehu ‘azl olındı. Fī-Receb sene 1075.

Bosnevī Aḥmed Efendi  Filibe ’den ma‘zūl iken Baġdād  ḳāḍīsi olup ba‘dehu 

ma‘zūl oldı. Fī-ġurre-i Ẕi’l-ḳa‘de sene 1076.

Burusevī Maḥmūd-zāde Meḥemmed Efendi  Diyārbekr ’den ma‘zūl iken 

Baġdād  ḳāḍīsi olup ba‘dehu ‘azl olındı. Fī-Şevvāl sene 1078.

Ḥāfıẓ ‘Abdu’r-raḥmān Efendi  Diyārbekr 1 ḳāḍīsi iken Baġdād ’a naḳl olınup 

ba‘dehu ‘azl olındı. Fī-Cumāde’l-āḫire sene 1081.

Ser-bendī-zāde İsḥāḳ Efendi  Üsküdar ’da Vālide Sulṭān Medresesi  müderrisi 

iken Baġdād  ḳāḍīsi olup ba‘dehu fevt oldı. Fī-Ẕi’l-ḥicce sene 1081.

Ḳara ‘Oẟmān Efendi  Ḳara Muṣṭafā Paşa Medresesi  müderrisi iken Baġdād  

ḳāḍīsi olup ba‘dehu fevt oldı. Fī-Şevvāl sene 1082.

Öreke-zāde Aḥmed Efendi  İzmir ’den ma‘zūl iken Şām pāyesi żamīmesiyle 

Baġdād  ḳāḍīsi olup ba‘dehu ma‘zūl oldı. Fī-Receb sene 1083.

Ḥüseyn Paşa-zāde [348a] İbrāhīm Efendi  İzmir ’den ma‘zūl iken Baġdād  

ḳāḍīsi olup ba‘dehu ‘azl olındı. Fī-Cumāde’l-ūlā sene 1085.

1 S 375a.

Hevāyī-zāde Seyyid Meḥemmed Efendi  Diyārbekr ’den ma‘zūl iken Baġdād  

ḳāḍīsi olup ba‘dehu fevt oldı. Fī-Şa‘bān sene 1085.

İsmā‘īl Aġa-zāde ‘Alī Efendi  Üsküdar ’da Vālide Sulṭān Medresesi  müderrisi 

iken Baġdād  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1086.

Bābī Muṣṭafā Efendi  Maġnisa ’dan ma‘zūl iken Şām-ı şeref-encām  pāye-

si żamīmesiyle Baġdād  ḳāḍīsi olup ba‘dehu ‘azl olındı. Fī-Cumāde’l-ūlā sene 

1088.

Ḥüseyn Paşa-zāde İbrāhīm Efendi  ẟāniyen Baġdād  ḳāḍīsi olup ba‘dehu 

ma‘zūl oldı. Fī-Şa‘bān sene 1089.

Ṭavīl Ḥasan Efendi  Filibe ’den ma‘zūl iken Ḳuds-i Şerīf  pāyesi żamīmesiyle 

Baġdād  ḳāḍīsi olup ba‘dehu fevt oldı. Fī-Cumāde’l-ūlā sene 1090.

Erżurūmī Meḥemmed Efendi  Üsküdar ’da Vālide Sulṭān Medresesi  müder-

risi iken Ḳuds-i Şerīf  pāyesi żamīmesiyle Baġdād  ḳāḍīsi olup ba‘dehu ma‘zūl 

oldı. Fī-Şevvāl sene 1091.

Sivasī-zāde Meḥemmed Emīn Efendi  Diyārbekr  ḳāḍīsi iken Baġdād ’a naḳl 

olınup ba‘dehu ma‘zūl oldı. Fī-ġurre-i Rebī‘ü’l-evvel sene 1093.

ẞireli Maḥmūd Efendi  Diyārbekr ’den ma‘zūl iken Baġdād  ḳāḍīsi olup 

ba‘dehu fevt oldı. Fī-Şevvāl sene 1093.

Şa‘rānī-zāde ‘Abdü’l-vehhāb Efendi  Diyārbekr ’den ma‘zūl iken Baġdād  

ḳāḍīsi olup ba‘dehu ma‘zūl oldı. Fī-Receb sene 1095.

İsmā‘īl-zāde Muṣṭafā Efendi  Üsküdar ’dan ma‘zūl iken Baġdād  ḳāḍīsi olup 

ba‘dehu ‘azl olındı. Fī-ġurre-i Cumāde’l-ūlā sene 1097.

Eyyūbī Şa‘bān Efendi  Üsküdar ’dan ma‘zūl iken Baġdād  ḳāḍīsi olup ba‘dehu 

‘azl olındı1. Fī-ġurre-i Receb sene 1098.

Meḥemmed Efendi  Baġdād  ḳāḍīsi olup ba‘dehu fevt oldı. Fī-Şa‘bān sene 

1098.

Mandāl Aḥmed Efendi  Filibe ’den ma‘zūl iken Baġdād  ḳāḍīsi olup zamānın-

da cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

1 ‘azl olındı H: ma‘zūl oldı S.

Ḳużāt-ı Üsküdar 

Ḥasan Paşa-zāde ‘Abdü’l-bāḳī Efendi  cülūs-ı hümāyūn-ı Sulṭān Meḥem-

med Ḫānī’de Üsküdar  ḳāḍīsi bulınup ba‘dehu ma‘zūl oldı. Fī-Ṣafer sene 1059.

Ṣarı ‘Abdu’llāh Efendi  İzmir ’den ma‘zūl iken Üsküdar  ḳāḍīsi olup ba‘dehu 

ma‘zūl oldı. Fī 141 Şa‘bān sene 1060.

Hāşimī-zāde Seyyid Meḥemmed Efendi  Maġnisa ’dan ma‘zūl iken Medīne 

pāyesi żamīmesiyle Üsküdar  ḳāḍīsi olup ba‘dehu İzmir ’e naḳl olındı. Fī-Ẕi’l-

ḳa‘de sene 1060.

Semīn Velī Efendi  İzmir  ḳāḍīsi iken Üsküdar ’a naḳl olınup gelürken eẟnā-yı 

rāhda fevt oldı. Fī2 Ẕi’l-ḳa‘de sene 1060.

‘Īşī Efendi  Üsküdar ’dan ma‘zūl iken Mekke -i Mükerreme  pāyesi żamīme-

siyle ẟāniyen ḳażā-yı meẕkūr arpalıḳ virilüp ba‘dehu fevt oldı. Fī 21 Cumā-

de’l-ūlā sene 1061.

Aḥmed Ramażān Efendi  ẟāniyen Üsküdar  ḳāḍīsi olup ba‘dehu Maġnisa ’ya 

naḳl olındı. Fī-Şevvāl sene 1061.

Bustān-zāde Meḥemmed ‘Abdü’l-kerīm Efendi  İstanbul ’dan ma‘zūl iken 

Üsküdar  ḳażāsı arpalıḳ virilüp ba‘dehu Tatarbāzārı  ḳażāsına tebdīl olındı. 

Fī-Ramażān sene 1062.

Beyānī Aḥmed Efendi  Eyyūb’dan ma‘zūl iken Üsküdar  ḳāḍīsi olup ba‘dehu 

‘azl olındı. Fī-Şevvāl sene 1063.

Raḥmetu’llāh Efendi  İstanbul ’dan ma‘zūl iken Üsküdar  ḳażāsı arpalıḳ viri-

lüp ba‘dehu fevt oldı. Fī-Ẕi’l-ḳa‘de sene 1063.

Ḥüsām-zāde ‘Abdu’r-raḥmān Efendi  ṣadr-ı Rūm ’dan ma‘zūl iken Üsküdar  

ḳażāsı arpalıḳ virilüp ba‘dehu ṣadr-ı fetvāya naḳl olınduḳlarında ḳażā-yı meẕkūr 

ber-vech-i arpalıḳ yine üzerlerinde ibḳā olınup meşīḫat-i İslāmiyye’den ‘azllerin-

den ṣoñra Ḳuds ḳażāsına naḳl olındılar. Fī [348b] Cumāde’l-ūlā sene 1066.

Teẕkireci ‘Abdü’r-raḥīm Efendi  Eyyūb ḳāḍīsi iken Üsküdar ’a naḳl olınup 

ba‘dehu ma‘zūl oldı. Fī-Ramażān sene 1066.

1 14 H: -S.

2 S 375b.

Bālī-zāde Muṣṭafā Efendi  ṣadr-ı Anaṭolı ’dan ma‘zūl iken Üsküdar  ḳażāsı 

arpalıḳ virilüp ba‘dehu Pravadi  ḳażāsına tebdīl olındı. Fī-Ṣafer sene 1067.

Şu‘ayb-zāde İbrāhīm Efendi  Kütāhiyye ’den ma‘zūl iken Üsküdar  ḳāḍīsi 

olup ba‘dehu ma‘zūl oldı. Fī-Cumāde’l-āḫire sene 1067.

Aḥmed Ramażān Efendi  ẟāliẟen Üsküdar  ḳāḍīsi olup ba‘dehu ma‘zūl oldı. 

Fī-Şevvāl sene 1067.

İmām-zāde ‘Abdu’llāh Efendi  Medīne’den ma‘zūl iken Üsküdar  ḳāḍīsi olup 

ba‘dehu ma‘zūl oldı. Fī-Şevvāl sene 1068.

Müderris-zāde Meḥemmed Efendi  Eyyūb’dan ma‘zūl iken Mekke -i Müker-

reme  pāyesi żamīmesiyle Üsküdar  ḳāḍīsi olup ba‘dehu ẟāniyen Eyyūb’a naḳl 

olındı. Fī-Muḥarrem sene 1069.

Aḥmed Ramażān Efendi  rābi‘an Üsküdar  ḳāḍīsi olup ba‘dehu Ġalaṭa ’ya 

naḳl olındı. Fī 15 Rebī‘ü’l-āḫir1 sene 1069.

Ünsī ‘Abdü’l-laṭīf Efendi  Ṭrablus-ı Şām ’dan ma‘zūl iken Üsküdar  ḳāḍīsi 

olup ba‘dehu ma‘zūl oldı. Fī 6 Receb sene 1070.

Çıracı-zāde Meḥemmed Efendi  Ḫāṣekī Sulṭān Medresesi  müderrisi iken 

Üsküdar  ḳāḍīsi olup ba‘dehu ‘azl olındı. Fī-Ṣafer sene 1072.

Çāker Aġa-zāde Ḫalīl Efendi  Maġnisa ’dan ma‘zūl iken Medīne pāyesi żamī-

mesiyle Üsküdar  ḳāḍīsi olup ba‘dehu ma‘zūl oldı. Fī-Muḥarrem sene 1073.

Emīnī Meḥemmed Efendi  Eyyūb’dan ma‘zūl iken Üsküdar  ḳāḍīsi olup 

ba‘dehu ‘azl olındı. Fī-Rebī‘ü’l-evvel sene 1074.

İmām-zāde Meḥemmed Sa‘dī Efendi  Baġdād ’dan ma‘zūl iken Üsküdar  

ḳāḍīsi olup ba‘dehu ma‘zūl oldı. Fī-Cumāde’l-ūlā sene 1075.

Ṣarı Mu‘īd Muṣṭafā Efendi  Filibe ’den ma‘zūl iken Üsküdar  ḳāḍīsi olup 

ba‘dehu ‘azl olındı. Fī-Cumāde’l-āḫire sene 1076.

Çāker Aġa-zāde Ḫalīl Efendi  ẟāniyen Üsküdar  ḳāḍīsi olup ba‘dehu ma‘zūl 

oldı. Fī-Ṣafer sene 1077.

1 Rebī‘ü’l-āḫir H: Rebī‘ü’l-evvel S.

‘Abdü’r-raḥīm-zāde Meḥemmed Efendi  ṣadr-ı Rūm ’dan ma‘zūl iken Üs-

küdar  ḳażāsı arpalıḳ virilüp ba‘dehu ẞire  ḳażāsına tebdīl olındı. Fī-Ṣafer sene 

1078.1

Ece Ya‘ḳūb Efendi  Edrine ’den ma‘zūl iken Üsküdar  ḳażāsı arpalıḳ virilüp 

ba‘dehu Bolı  ḳażāsına tebdīl olındı. Fī-Ṣafer sene 1079.

‘Uşşāḳī-zāde ‘Abdü’r-raḥīm Efendi  Ġalaṭa ’dan ma‘zūl iken Edrine  pāyesi 

żamīmesiyle Üsküdar  ḳāḍīsi olup ba‘dehu ma‘zūl oldı. Fī 9 Şevvāl sene 1080.

Martolos-zāde ‘Abdu’r-raḥmān Efendi  Baġdād ’dan ma‘zūl iken Üsküdar  

ḳāḍīsi olup ba‘dehu ‘azl olındı. Fī 16 Şa‘bān sene 1082.

Şeyḫ Maḥmūd Efendi-zāde Seyyid Muṣṭafā Efendi  Filibe ’den ma‘zūl iken 

Üsküdar  ḳāḍīsi olup ba‘dehu ma‘zūl oldı. Fī 4 Receb sene 1084.

Ḳāsım Paşalı Çāvuş-zāde Muṣṭafā Efendi  Ḳara Muṣṭafā Paşa Medresesi  mü-

derrisi iken Üsküdar  ḳāḍīsi olup ba‘dehu ‘azl olındı. Fī 4 Ramażān sene 1085.

Edībī-zāde Seyyid Muṣṭafā Efendi  Filibe ’den ma‘zūl iken Üsküdar  ḳāḍīsi2 

olup ba‘dehu ma‘zūl oldı. Fī 13 Şevvāl sene 1086.

Mandāl Aḥmed Efendi  Maġnisa ’dan ma‘zūl iken Üsküdar  ḳāḍīsi olup 

ba‘dehu ‘azl olındı. Fī-ġurre-i Rebī‘ü’l-evvel sene 1088.

Başmaḳcı-zāde Meḥemmed Efendi  Maġnisa ’dan ma‘zūl iken Üsküdar  

ḳāḍīsi olup ba‘dehu ma‘zūl oldı. Fī 6 Rebī‘ü’l-āḫir3 sene 1089.

Nisbetī ‘Alī Efendi  Maġnisa ’dan ma‘zūl iken Üsküdar  ḳāḍīsi olup ba‘dehu 

fevt oldı. Fī 10 Cumāde’l-ūlā sene 1090.

İsmā‘īl-zāde Muṣṭafā Efendi  Diyārbekr ’den ma‘zūl iken Üsküdar  ḳāḍīsi 

olup ba‘dehu ma‘zūl oldı. Fī 10 Ramażān sene 1091.

Eyyūbī Şa‘bān Efendi  Eyyūb’dan ma‘zūl [349a] iken Üsküdar  ḳāḍīsi olup 

ba‘dehu ma‘zūl oldı. Fī 15 Cumāde’l-ūlā sene 1092.

Seyrek-zāde Ḥāfıẓı Muṣṭafā Efendi  Eyyūb’dan ma‘zūl iken Üsküdar  ḳāḍī-

si olup ba‘dehu ‘azl olındı. Fī-ġurre-i Muḥarrem sene 1094.

1 S 376a.

2 ḳāḍīsi S: -H.

3 Rebī‘ü’l-āḫir H: Rebī‘ü’l-evvel S.

Fındıḳ Muṣṭafā Efendi  Maġnisa ’dan ma‘zūl iken Üsküdar  ḳāḍīsi olup 

ba‘dehu ma‘zūl oldı. Fī 15 Rebī‘ü’l-āḫir sene 1095.

Ṭavuḳcı Paşa İmāmı ‘Alī Efendi  Süleymāniyye Medresesi  müderrisi iken 

Üsküdar  ḳāḍīsi olup ba‘dehu ‘azl olındı. Fī-Cumāde’l-āḫire sene 1096.

Esīrī Birāderi Muṣṭafā Efendi  ṣadr-ı Rūm ’dan ma‘zūl iken Üsküdar  ḳażāsı 

arpalıḳ virilüp ba‘dehu fevt oldı. Fī-ġurre-i Ẕi’l-ḥicce sene 1098.

‘İmād-zāde Seyyid Meḥemmed Efendi  Ūlā-yı Sarāy-ı Ġalaṭa Medresesi  

müderrisi iken Medīne pāyesi żamīmesiyle Üsküdar  ḳāḍīsi olup zamānında 

cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Ḥażret-i Ebā Eyyūb-i Enṣārī

Re’īsü’l-eṭibbā ‘Īsā Efendi  cülūs-ı hümāyūn-ı Sulṭān Meḥemmed Ḫānī’de 

Ḫavāṣṣ-ı ‘Aliyye  ḳāḍīsi bulınup ba‘dehu ‘azl olındı. Fī-Şa‘bān sene 1058.

Öreke Muṣṭafā Efendi  Diyārbekr ’den ma‘zūl iken Eyyūb ḳāḍīsi olup ba‘de-

hu fevt oldı. Fī 13 Şa‘bān sene 1059.

Beyānī Aḥmed Efendi  Burusa ’dan ma‘zūl iken Edrine  pāyesi żamīmesiyle 

Eyyūb ḳāḍīsi olup ba‘dehu ma‘zūl oldı. Fī 17 Receb sene 1060.

Merḥabā-zāde Aḥmed Efendi  Filibe ’den ma‘zūl iken Eyyūb ḳāḍīsi olup 

ba‘dehu ‘azl olındı. Fī-ġurre-i Şa‘bān sene 1061.

Ebu’l-ḫayr Meḥemmed Efendi  Üsküdar ’da Vālide Sulṭān Medresesi  müder-

risi iken Eyyūb ḳāḍīsi1 olup ba‘dehu ma‘zūl oldı. Fī-ġurre-i Şa‘bān sene 1062.

Celeb Muṣṭafā Efendi  İzmir ’den ma‘zūl iken Eyyūb ḳāḍīsi olup ba‘dehu 

fevt oldı. Fī 22 Ramażān sene 1063.

Müderris-zāde Meḥemmed Efendi  Filibe ’den ma‘zūl iken Eyyūb ḳāḍīsi 

olup ba‘dehu ma‘zūl oldı. Fī-ġurre-i Ẕi’l-ḳa‘de sene 1064.

Ḥalebī Meḥemmed Efendi  İstanbul ’da Vālide Sulṭān Medresesi  müderrisi 

iken Eyyūb ḳāḍīsi olup ba‘dehu fevt oldı. Fī-ġurre-i Ramażān sene 1065.

Ḥamīdī ‘Abdü’r-raḥīm Efendi  Medīne’den ma‘zūl iken Eyyūb ḳāḍīsi olup 

ba‘dehu Üsküdar ’a naḳl olındı. Fī 12 Cumāde’l-āḫire sene 1066.

1 S 376b.

Emīnī Meḥemmed Efendi  Filibe ’den ma‘zūl iken Mekke  pāyesi żamīmesiy-

le Eyyūb ḳāḍīsi olup ba‘dehu ma‘zūl oldı. Fī-Şa‘bān sene 1067.

Ṣarı ‘Abdu’llāh Efendi  Burusa ’dan ma‘zūl iken Eyyūb ḳāḍīsi olup ba‘dehu 

ẟāniyen Burusa’ya naḳl olındı. Fī-Ṣafer sene 1068.

Nā’ib ‘Ömer Efendi  Süleymāniyye Medresesi  müderrisi iken Eyyūb ḳāḍīsi 

olup ba‘dehu ‘azl olındı. Fī 9 Muḥarrem sene 1069.

Müderris-zāde Meḥemmed Efendi  Üsküdar  ḳāḍīsi iken ẟāniyen Eyyūb’a 

naḳl olınup ba‘dehu ma‘zūl oldı. Fī-Cumāde’l-āḫire sene 1069.

Bustān-zāde Meḥemmed ‘Abdü’l-kerīm Efendi  ṣadr-ı Rūm ’dan munfaṣıl 

iken Eyyūb ḳażāsı  arpalıḳ virilüp ba‘dehu Bolı  ḳażāsına tebdīl olındı. Fī 20 

Ṣafer sene 1070.

Kātib Maḥmūd-zāde Zeynü’l-‘ābidīn Efendi  Ḳara Muṣṭafā Paşa Medresesi  

müderrisi iken Eyyūb ḳāḍīsi olup ba‘dehu fevt oldı. Fī-ġurre-i Ẕi’l-ḥicce sene 

1070.

Vānī ‘Alī Efendi  Baġdād ’dan ma‘zūl iken Eyyūb ḳāḍīsi olup ba‘dehu ma‘zūl 

oldı. Fī-ġurre-i Ṣafer sene 1072.

‘Işḳī Ḥasan Efendi  Ḫāṣekī Sulṭān Medresesi  müderrisi iken Eyyūb ḳāḍīsi 

olup ba‘dehu fevt oldı. Fī 27 Ṣafer sene 1072.

Muṣlī Efendi  Ḥaleb ’den ma‘zūl iken Şām pāyesi żamīmesiyle Eyyūb ḳāḍīsi 

olup ba‘dehu ma‘zūl [349b] oldı. Fī-ġurre-i Rebī‘ü’l-evvel sene 1073.

Merḥabā-zāde Aḥmed Efendi  Edrine ’den ma‘zūl iken İstanbul  pāyesi  żamī-

mesiyle Eyyūb ḳażāsı  arpalıḳ virilüp ba‘dehu İstanbul’a naḳl olındı. Fī-Receb 

sene 1075.

Baba Ḫalīl-zāde Meḥemmed Efendi  Medīne’den ma‘zūl iken Eyyūb ḳāḍīsi 

olup ba‘dehu fevt oldı. Fī-Cumāde’l-ūlā sene 1076.

Çıracı-zāde Meḥemmed Efendi  Üsküdar ’dan ma‘zūl iken Eyyūb ḳāḍīsi 

olup ba‘dehu fevt oldı. Fī-Rebī‘ü’l-evvel sene 1077.

Ḳoçbaş Maḥmūd Efendi  Maġnisa ’dan ma‘zūl iken Eyyūb ḳāḍīsi olup ba‘de-

hu ma‘zūl oldı. Fī 9 Rebī‘ü’l-evvel sene 1078.

İmām-zāde Meḥemmed Sa‘dī Efendi  Üsküdar ’dan ma‘zūl iken Eyyūb ḳāḍī-

si olup ba‘dehu ‘azl olındı. Fī-Şa‘bān sene 1080.

Bustān-zāde Ebū Bekr Efendi  Filibe  ḳażāsından Ḳuds pāyesi żamīmesiyle 

Eyyūb’a naḳl olınup ba‘dehu ma‘zūl oldı. Fī-Ẕi’l-ḥicce sene 1081. 

Ebū Sa‘īd-zāde Feyżu’llāh Efendi  ṣadr-ı Anaṭolı ’dan munfaṣıl iken Eyyūb ḳażā-

sı  arpalıḳ virilüp ba‘dehu İzmir  ḳażāsına naḳl olındı. Fī-Cumāde’l-ūlā sene 1083.

Minḳārī-zāde Dāmādı Muṣṭafā Efendi  ṣadr-ı Anaṭolı ’dan munfaṣıl Rūmili  

pāyesi żamīmesiyle Eyyūb ḳażāsı  arpalıḳ virilüp ba‘dehu Ayazmend  ve Būy-ā-

bād  ve Yanbolı  ma‘a’n-nevāḥī ḳażālarına tebdīl olındı. Fī 4 Ramażān sene 1085.

Ṣaydī1 Yūsuf Efendi  Dāvūd Paşa Medresesi  müderrisi iken Eyyūb ḳāḍīsi 

olup ba‘dehu ma‘zūl oldı. Fī 13 Şevvāl sene 1086.

Seyyid Ḫiṣālī ‘Abdu’r-raḥmān Efendi  Saḳız ’dan ma‘zūl iken Eyyūb ḳāḍīsi 

olup ba‘dehu fevt oldı. Fī-Cumāde’l-ūlā sene 1087.

Seyrek-zāde Ḥāfıẓı Muṣṭafā Efendi  Diyārbekr ’den ma‘zūl iken Eyyūb ḳāḍīsi 

olup ba‘dehu ‘azl olındı. Fī-Şa‘bān sene 1088.

Ḳāmetī-zāde Meḥemmed Efendi  İstanbul ’dan ma‘zūl iken Anaṭolı  pāye-

si  żamīmesiyle Eyyūb ḳażāsı  arpalıḳ virilüp ba‘dehu fevt oldı. Fī-Rebī‘ü’l-āḫir 

sene 1089.

Müfettiş İbrāhīm Efendi  Edrine ’den ma‘zūl iken Eyyūb ḳażāsı  arpalıḳ viri-

lüp ba‘dehu İstanbul ’a naḳl olındı. Fī-Rebī‘ü’l-āḫir sene 1090.

Ebū Sa‘īd-zāde Feyżu’llāh Efendi  ṣadr-ı Anaṭolı ’dan munfaṣılen Selanik  

ḳażāsından ma‘zūl iken ẟāniyen Eyyūb ḳażāsı  arpalıḳ virilüp ba‘dehu Tatar-

bāzārı  ve Ḫavāṣṣ-ı Maḥmūd Paşa  ve Çirmen  ḳażālarına tebdīl olındı. Fī 13 

Muḥarrem sene 1091.

Eyyūbī Şa‘bān Efendi  Dārü’l-ḥadīẟ-i Sinān Paşa  Medresesi  müderrisi iken 

Eyyūb ḳāḍīsi olup ba‘dehu ma‘zūl oldı. Fī-Cumāde’l-āḫire sene 1091.

Ḥāfıẓ ‘Abdu’r-raḥmān Efendi  Mekke ’den ma‘zūl iken İstanbul  pāyesi  żamī-

mesiyle Eyyūb ḳażāsı  arpalıḳ virilüp ba‘dehu Toḳat  ḳażāsına tebdīl olındı. 

Fī-Şevvāl sene 1093.

1 S 377a.

Yek-çeşm Aḥmed Efendi  Ḳandiye ’den ma‘zūl iken Eyyūb ḳāḍīsi olup ba‘de-

hu ma‘zūl oldı. Fī-Rebī‘ü’l-āḫir sene 1096.

Ṣalbaş Aḥmed Efendi  Bosna ’dan ma‘zūl iken Eyyūb ḳāḍīsi olup ba‘dehu ‘azl 

olındı. Fī-ġurre-i Şa‘bān sene 1097.

Ḫˇāce es-Seyyid Feyżu’llāh Efendi  Sulṭān Aḥmed Ḫān Medresesi  müderrisi 

iken Rūmili  pāyesi żamīmesiyle Eyyūb ḳażāsı  arpalıḳ virilüp zamānında cülūs-ı 

hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Diyārbekr 

Ümmī İbrāhīm Efendi  cülūs-ı hümāyūn-ı Sulṭān Meḥemmed Ḫānī’de 

Diyārbekr  ḳāḍīsi bulınup ba‘dehu ma‘zūl oldı. Fī [350a] Rebī‘ü’l-āḫir sene 1059.

Vānī Meḥemmed Efendi  ẟāniyen Diyārbekr  ḳāḍīsi olup ba‘dehu ‘azl olındı. 

Fī 17 Receb sene 1060.

‘Uşşāḳī-zāde ‘Abdü’r-raḥīm Efendi  Ḥaleb ’den ma‘zūl iken ẟāniyen Diyār-

bekr  ḳāḍīsi olup ba‘dehu ma‘zūl oldı. Fī 24 Receb sene 1061.

Şāmī1 Yaḥyā Efendi  ẞire ’den ma‘zūl iken Diyārbekr  ḳāḍīsi olup ba‘dehu ‘azl 

olındı. Fī-ġurre-i Şa‘bān sene 1062.

Ṣarı Mu‘īd Muṣṭafā Efendi  Belġrad ’dan ma‘zūl iken Diyārbekr  ḳāḍīsi olup 

ba‘dehu ma‘zūl oldı. Fī 22 Ramażān sene 1063.

Şāmī Yaḥyā Efendi  ẟāniyen Diyārbekr  ḳāḍīsi olup ba‘dehu ‘azl olındı.2 Fī 

16 Şevvāl sene 1064.

Dervīş Efendi-zāde Meḥemmed Efendi  Ḳayṣeriyye ’den ma‘zūl iken Diyār-

bekr  ḳāḍīsi olup ba‘dehu ma‘zūl oldı. Fī-ġurre-i Cumāde’l-ūlā sene 1065.

İbşīr Paşa İmāmı Mūsā Efendi  Ḫayrabolı ’da Rüstem Paşa Medresesi  mü-

derrisi iken Diyārbekr  ḳāḍīsi olup ba‘dehu ma‘zūl oldı. Fī-ġurre-i Ramażān 

sene 1065.

Teẕkireci ‘Abdu’llāh Efendi  Edrineḳapusı ’nda Mihrümāh Sulṭān Medresesi  

müderrisi iken Diyārbekr 3 ḳāḍīsi olup ba‘dehu ‘azl olındı. Fī 17 Şevvāl sene 1066.

1 Şāmī H: -S.

2 ‘azl olındı H: ma‘zūl oldı S.

3 S 377b.

Üsküdarī Şeyḫ Maḥmūd Efendi-zāde Seyyid Muṣṭafā Efendi  Ḳayṣeriy-

ye ’den ma‘zūl iken Diyārbekr  ḳāḍīsi olup ba‘dehu ma‘zūl oldı. Fī-Ramażān 

sene 1067.

Şāmī Yaḥyā Efendi  ẟāliẟen Diyārbekr  ḳāḍīsi olup ba‘dehu Baġdād ’a naḳl 

olındı. Fī 15 Receb sene 1068.

Ḳātil İbrāhīm Efendi  Diyārbekr  ḳāḍīsi olup ba‘dehu ma‘zūl oldı. Fī-Ra-

mażān sene 1068.

Uzun Ḥasan Efendi  Ḳonya  ḳāḍīsi iken Diyārbekr ’e naḳl olınup ba‘dehu 

‘azl olındı. Fī-Muḥarrem sene 1069.

Ebu’l-hüdā Efendi  Siyāvuş Paşa Sulṭānı Medresesi  müderrisi iken Diyār-

bekr  ḳāḍīsi olup ba‘dehu ma‘zūl oldı. Fī-Ṣafer sene 1070.

Teẕkireci ‘Abdu’llāh Efendi  ẟāniyen Diyārbekr  ḳāḍīsi olup ba‘dehu ‘azl olın-

dı. Fī-ġurre-i Ṣafer sene 1071.

Seyyid ‘Abdü’l-mecīd Efendi  Maġnisa ’dan ma‘zūl iken Diyārbekr  ḳāḍīsi 

olup ba‘dehu ma‘zūl oldı. Fī-Receb sene 1072.

Burusevī Maḥmūd-zāde Meḥemmed Efendi  Saḳız ’dan ma‘zūl iken Diyār-

bekr  ḳāḍīsi olup ba‘dehu ma‘zūl oldı. Fī-Şevvāl sene 1073.

Ebu’l-hüdā Efendi ẟāniyen Diyārbekr  ḳāḍīsi olup ba‘dehu ma‘zūl oldı. 

Fī-Muḥarrem sene 1075.

Teẕkireci ‘Abdu’llāh Efendi  ẟāliẟen Diyārbekr  ḳāḍīsi olup ba‘dehu ‘azl olın-

dı. Fī-Receb sene 1076.

Çāvuş-zāde Muṣṭafā Efendi  Şeyḫü’l-İslām Yaḥyā Efendi Medresesi  müder-

risi iken Diyārbekr  ḳāḍīsi olup ba‘dehu ma‘zūl oldı. Fī-Receb sene 1077.

Ḥāfıẓ Muṣṭafā Efendi  Maġnisa ’dan ma‘zūl iken Diyārbekr  ḳāḍīsi olup 

ba‘dehu ‘azl olındı.1 Fī-Cumāde’l-ūlā sene 1078.

Ḥāfıẓ ‘Abdu’r-raḥmān Efendi  Ḳonya ’dan ma‘zūl iken Diyārbekr  ḳāḍīsi olup 

ba‘dehu Baġdād ’a naḳl olındı. Fī-Şevvāl sene 1078.

Hevāyī-zāde Seyyid Meḥemmed Efendi  Maġnisa ’dan ma‘zūl iken Diyār-

bekr  ḳāḍīsi olup ba‘dehu ma‘zūl oldı. Fī-Ramażān sene 1080.

1 ‘azl olındı H: ma‘zūl oldı S.

Mandāl Aḥmed Efendi  Ḫānḳāh Medresesi  müderrisi iken Diyārbekr  ḳāḍīsi 

olup ba‘dehu Maġnisa ’ya naḳl olındı. Fī-ġurre-i Muḥarrem sene 1081.

ẞireli1 Maḥmūd Efendi  Mar‘aş ’dan ma‘zūl iken Diyārbekr  ḳāḍīsi olup 

ba‘dehu ‘azl olındı. Fī-ġurre-i Ramażān sene 1082.

Ḥicāzī-zāde Seyyid ‘Abdu’llāh Efendi  Diyārbekr  ḳāḍīsi olup ba‘dehu ma‘zūl 

oldı. Fī-Cumāde’l-āḫire sene 1083.

Ḥāfıẓ Muṣṭafā Efendi  ẟāniyen Diyārbekr  ḳāḍīsi olup ba‘dehū ‘azl olındı. 

Fī-ġurre-i Ẕi’l-ḳa‘de sene 1084.

Muṭahhar Efendi  Ḫadīce Sulṭān Medresesi  müderrisi iken Diyārbekr  ḳāḍī-

si olup ba‘dehu ma‘zūl oldı. Fī-ġurre-i Ẕi’l-ḥicce sene 1085.

İsmā‘īl-zāde Muṣṭafā Efendi  Maġnisa ’dan [350b] ma‘zūl iken Diyārbekr  

ḳāḍīsi olup ba‘dehu ‘azl olındı.2 Fī-Muḥarrem sene 1087.

ẞirevī Maḥmūd Efendi  ẟāniyen Diyārbekr  ḳāḍīsi olup ba‘dehu ma‘zūl oldı. 

Fī-Cumāde’l-ūlā sene 1088.

Müvezzi‘ Aḥmed Efendi  Ḳayṣeriyye ’den ma‘zūl iken Diyārbekr  ḳāḍīsi olup 

ba‘dehu fevt oldı. Fī-Cumāde’l-ūlā sene 1089.

Şa‘rānī-zāde ‘Abdü’l-vehhāb Efendi  Ḳayṣeriyye ’3den ma‘zūl iken Diyārbekr  

ḳāḍīsi olup ba‘dehu ma‘zūl oldı. Fī-ġurre-i Ramażān sene 1090.

Sivasī-zāde Meḥemmed Emīn Efendi  Bosna ’dan ma‘zūl iken Diyārbekr  

ḳāḍīsi olup ba‘dehu Baġdād ’a naḳl olındı. Fī-Şevvāl sene 1091.

Anḳaravī-zāde Ḥasan Efendi  Maġnisa ’dan ma‘zūl iken Diyārbekr  ḳāḍīsi 

olup ba‘dehu ‘azl olındı. Fī-ġurre-i Şa‘bān sene 1093.

‘Aṭā’u’llāh Efendi 4 Ṣofya ’dan ma‘zūl iken Diyārbekr  ḳāḍīsi olup ba‘dehu 

Ḳayṣeriyye ’ye naḳl olındı. Fī-Rebī‘ü’l-āḫir sene 1094.

Ḥācib-zāde Meḥemmed Efendi  Maġnisa ’dan ma‘zūl iken Diyārbekr  ḳāḍīsi 

olup ba‘dehu ma‘zūl oldı. Fī-Ṣafer sene 1096.

1 ẞireli H: -S.

2 ‘azl olındı H: ma‘zūl oldı S.

3 S 378a.

4 Efendi S: -H.

Ḳayṣeriyyeli İsmā‘īl Efendi  Maġnisa ’dan ma‘zūl iken Diyārbekr  ḳāḍīsi olup 

ba‘dehu ‘azl olındı. Fī-Rebī‘ü’l-āḫir sene 1097.

Ḳabaṣaḳal Aḥmed Efendi  Ṣofya ’dan ma‘zūl iken Diyārbekr  ḳāḍīsi olup 

ba‘dehu ma‘zūl oldı. Fī-ġurre-i Receb sene 1098.

Ḳarabacaḳ Meḥemmed Efendi  Maġnisa ’dan ma‘zūl iken Diyārbekr  ḳāḍīsi 

olup zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Ḳayṣeriyye 

Seyyid ‘Abdü’l-mecīd Efendi  cülūs-ı hümāyūn-ı Sulṭān Meḥemmed Ḫānī’de 

Ḳayṣeriyye  ḳāḍīsi bulınup ba‘de’l-cülūs ‘azl olındı1. Fī 19 Receb sene 1058.

‘Abdü’l-vehhāb-zāde Aḥmed Efendi  Bosna ’dan ma‘zūl iken Ḳayṣeriyye  

ḳāḍīsi olup ba‘dehu ma‘zūl oldı. Fī-Ramażān sene 1059.

Şāmī Nu‘mān Efendi  Ṣaḥn Medresesi  müderrisi iken Ḳuds-i Şerīf  pāyesi żamī-

mesiyle Ḳayṣeriyye  ḳāḍīsi olup ba‘dehu ‘azl olındı. Fī-ġurre-i Receb sene 1060.

Dervīş Efendi-zāde Meḥemmed Efendi  Ṣofya ’dan ma‘zūl iken Ḳayṣeriyye  

ḳāḍīsi olup ba‘dehu ma‘zūl oldı. Fī 12 Cumāde’l-ūlā sene 1061.

Seyyid Ṣāliḥ Efendi  Yeñişehr ’den ma‘zūl iken Ḳayṣeriyye  ḳāḍīsi olup ba‘de-

hu ‘azl olındı. Fī-ġurre-i Şa‘bān sene 1062.

Seyyid ‘Abdü’l-mecīd Efendi  ẟāniyen Ḳayṣeriyye  ḳāḍīsi olup ba‘dehu ma‘zūl 

oldı. Fī-Şevvāl sene 1063.

Üsküdarī Şeyḫ Maḥmūd Efendi-zāde Seyyid Muṣṭafā Efendi  İzmir ’den 

ma‘zūl iken Ḳayṣeriyye  ḳāḍīsi olup ba‘dehu ‘azl olındı. Fī 16 Şevvāl sene 1064.

Şāmī Ḫalīl Efendi  Ṭrablus-ı Şām ’dan ma‘zūl iken Ḳayṣeriyye  ḳāḍīsi olup 

ba‘dehu ma‘zūl oldı. Fī 16 Şevvāl sene 1065.

Bosnevī ‘Abdu’llāh Efendi  Kütāhiyye ’den ma‘zūl iken Ḳayṣeriyye  ḳāḍīsi 

olup ba‘dehu ‘azl olındı. Fī-Ẕi’l-ḳa‘de sene 1066.

Ṭarsusī Meḥemmed Efendi  Ṭrablus-ı Şām ’dan ma‘zūl iken Ḳayṣeriyye  

ḳāḍīsi olup ba‘dehu ma‘zūl oldı. Fī-Şa‘bān sene 1067.

1 ‘azl olındı H: ma‘zūl oldı S.

Muḫtārī Muṣṭafā Efendi  Mar‘aş  ḳāḍīsi iken Ḳayṣeriyye ’ye naḳl olınup 

ba‘dehu ma‘zūl oldı. Fī-Ẕi’l-ḳa‘de sene 1067.

Baġdādī Aḥmed Efendi  Bosna ’dan ma‘zūl iken Ḳayṣeriyye  ḳāḍīsi olup 

ba‘dehu ma‘zūl oldı. Fī-Ẕi’l-ḳa‘de sene 1068.

Seyyid1 ‘Abdü’s-selām Efendi  Ḳonya ’dan ma‘zūl iken Ḳayṣeriyye  ḳāḍīsi olup 

ba‘dehu ‘azl olındı. Fī-Ẕi’l-ḥicce sene 1069.

Seyyid Ḫiṣālī ‘Abdu’r-raḥmān Efendi  Edrineḳapusı Mihrümāhı Medresesi  

müderrisi iken Ḳayṣeriyye  ḳāḍīsi olup ba‘dehu ma‘zūl oldı. Fī 9 Ṣafer sene 10702.

Beyāżī Muṣṭafā Efendi  Meḥemmed Aġa Medresesi  müderrisi iken Ḳayṣe-

riyye  ḳāḍīsi olup ba‘dehu3 ‘azl olındı. Fī 7 Rebī‘ü’l-āḫir sene 1071.

Baldır-zāde Dervīş Meḥemmed [351a] Efendi  Ṭrablus-ı Şām ’dan ma‘zūl 

iken Ḳayṣeriyye  ḳāḍīsi olup ba‘dehu ma‘zūl oldı. Fī-Şa‘bān sene 1072.

Beşerī Meḥemmed Efendi  Belġrad ’dan ma‘zūl iken Ḳayṣeriyye  ḳāḍīsi olup 

ba‘dehu ‘azl olındı. Fī-Receb sene 1073.

Şāmī Şemsü’d-dīn Efendi  Dāvūd Paşa Medresesi  müderrisi iken Ḳayṣeriyye  

ḳāḍīsi olup ba‘dehu ma‘zūl oldı. Fī-Receb sene 1074.

Bosnevī ‘Abdu’llāh Efendi  Filibe ’den ma‘zūl iken ẟāniyen Ḳayṣeriyye  ḳāḍīsi 

olup ba‘dehu ‘azl olındı. Fī-Şa‘bān sene 1075.

Arpacı-zāde ‘Alī Efendi  Belġrad ’dan ma‘zūl iken Ḳayṣeriyye  ḳāḍīsi olup 

ba‘dehu ma‘zūl oldı. Fī-ġurre-i Ramażān sene 1076.

Ca‘fer-zāde Maḥmūd Efendi  Ḳayṣeriyye  ḳāḍīsi olup ba‘dehu ma‘zūl oldı.4 

Fī-ġurre-i Ramażān sene 1077.

Arpacı-zāde ‘Alī Efendi  ẟāniyen Ḳayṣeriyye  ḳāḍīsi olup ba‘dehu ‘azl olındı.5 

Fī-Cumāde’l-āḫire sene 1079.

Ḥāfıẓ Şa‘bān Efendi  Rüstem Paşa Medresesi  müderrisi iken Ḳayṣeriyye  

ḳāḍīsi olup ba‘dehu ma‘zūl oldı. Fī-ġurre-i Ẕi’l-ḥicce sene 1080.

1 Seyyid H: -S.

2 1070 S: 1071 H.

3 S 378b.

4 ma‘zūl oldı H: ‘azl olındı S.

5 ‘azl olındı H: ma‘zūl oldı S.

İsmā‘īl Efendi Ḥanya  ḳażāsından Ḳayṣeriyye ’ye naḳl olınup ba‘dehu ma‘zūl 

oldı. Fī-ġurre-i Ṣafer sene 1082.

Müvezzi‘ Aḥmed Efendi  ẞire ’den ma‘zūl iken Ḳayṣeriyye  ḳāḍīsi olup ba‘de-

hu ‘azl olındı. Fī-Cumāde’l-āḫire sene 1083.

Şa‘rānī-zāde ‘Abdü’l-vehhāb Efendi  Dārü’l-ḥadīẟ-i Sinān Paşa  Medresesi  

müderrisi iken Ḳayṣeriyye  ḳāḍīsi olup ba‘dehu ma‘zūl oldı. Fī-ġurre-i Şevvāl 

sene 1084.

Fındıḳ Muṣṭafā Efendi  Ṭrablus-ı Şām ’dan ma‘zūl iken Ḳayṣeriyye  ḳāḍīsi 

olup ba‘dehu ‘azl oldı. Fī-ġurre-i Muḥarrem sene 1085.

Ḥāfıẓ Şa‘bān Efendi  ẟāniyen Ḳayṣeriyye  ḳāḍīsi olup ba‘dehu ma‘zūl oldı. 

Fī-ġurre-i Rebī‘ü’l-āḫir sene 1086.

Bosnevī ‘Īsā Efendi  İstanbul ’dan ma‘zūl iken Ḳayṣeriyye  ḳażāsı arpalıḳ viri-

lüp ba‘dehu Toḳat  ḳażāsına tebdīl olındı. Fī-Muḥarrem sene 1088.

Ḥācī Ḥüseyn Efendi  Ṭrablus-ı Şām ’dan ma‘zūl iken Ḳayṣeriyye  ḳāḍīsi olup 

ba‘dehu ma‘zūl oldı. Fī-ġurre-i Şevvāl sene 1089.

Aḫī Baba-zāde Seyyid Muṣṭafā Efendi  Saḳız ’dan ma‘zūl iken Ḳayṣeriyye  

ḳāḍīsi olup ba‘dehu ‘azl olındı. Fī-ġurre-i Rebī‘ü’l-evvel sene 1091.

‘Ömer Efendi  Murād Paşa-yı Cedīd Medresesi  müderrisi iken Ḳayṣeriyye  

ḳāḍīsi olup ba‘dehu ma‘zūl oldı. Fī-Cumāde’l-āḫire sene 1092.

Ḥācī Ḥüseyn Efendi  ẟāniyen Ḳayṣeriyye  ḳāḍīsi olup ba‘dehu ‘azl olındı. 

Fī-ġurre-i Ẕi’l-ḳa‘de sene 1092.

el-Ḥāc1 Muṣṭafā Efendi  Ḳonya ’dan ma‘zūl iken Ḳayṣeriyye  ḳāḍīsi olup 

ba‘dehu ma‘zūl oldı. Fī-ġurre-i Ṣafer sene 1094.

Ṣarı Yūsuf Efendi  Ṣaḥn Medresesi  müderrisi iken Ḳayṣeriyye  ḳāḍīsi olup 

ba‘dehu fevt oldı. Fī-Rebī‘ü’l-āḫir sene 1094.

‘Aṭā’u’llāh Efendi Diyārbekr  ḳażāsından Ḳayṣeriyye ’ye naḳl olınup ba‘dehu 

ma‘zūl oldı. Fī-ġurre-i Cumāde’l-āḫire sene 1095.

Ca‘fer-zāde Ramażān Efendi  Belġrad ’dan ma‘zūl iken Ḳayṣeriyye  ḳāḍīsi 

olup ba‘dehu ma‘zūl oldı. Fī-ġurre-i Rebī‘ü’l-āḫir sene 1097.

1 el-Ḥāc S: -H.

Müftī-zāde Muṣṭafā Efendi  Ṭrablus-ı Şām ’dan ma‘zūl iken Ḳayṣeriyye  ḳāḍī-

si olup ba‘dehu ‘azl olındı. Fī-ġurre-i Receb sene 1098.

Cezmī Meḥemmed ‘Abdü’l-kerīm Efendi  Belġrad ’dan ma‘zūl iken Diyār-

bekr  pāyesi żamīmesiyle Ḳayṣeriyye  ḳāḍīsi olup zamānında cülūs-ı hümāyūn-ı 

Sulṭān Süleymān Ḫān-ı ẞānī  vāḳi‘ oldı.1

Ḳużāt-ı Maġnisa 

İpekci ‘Abdü’l-ḳādir Efendi  cülūs-ı hümāyūn-ı Sulṭān Meḥemmed Ḫānī’de 

Maġnisa  ḳāḍīsi bulınup ba‘de’l-cülūs ma‘zūl oldı. [351b] Fī 19 Receb sene 

1058.

Baltacı Muṣṭafā Efendi  Maġnisa  ḳāḍīsi olup ba‘dehu ‘azl olındı. Fī-Cumā-

de’l-āḫire sene 1059.

Pīr Meḥemmed Efendi  Maġnisa Murādiyye Medresesi  müderrisi iken Maġ-

nisa ḳāḍīsi olup ba‘dehu ‘azl olındı. Fī 6 Rebī‘ü’l-evvel sene 1060.

İmām-zāde ‘Abdu’llāh Efendi  Ġalaṭa ’dan ma‘zūl iken Maġnisa  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1061.

Sincār Mu‘izzü’d-dīn Meḥemmed Efendi  Baġdād ’dan ma‘zūl iken Maġnisa  

ḳāḍīsi olup ba‘dehu ‘azl olındı. Fī-Şevvāl sene 1061.

Aḥmed Ramażān Efendi  Üsküdar  ḳāḍīsi iken Maġnisa ’ya naḳl olınup 

ba‘dehu ma‘zūl oldı.2 Fī-Ramażān sene 1062.

Nevālī-zāde Maḥmūd Efendi  Bosna ’dan ma‘zūl iken Maġnisa  ḳāḍīsi olup 

ba‘dehu fevt oldı. Fī 22 Ramażān sene 1063.

Menteş-zāde Aḥmed Efendi  Ṣofya ’dan ma‘zūl iken Maġnisa  ḳāḍīsi olup 

ba‘dehu ‘azl olındı. Fī-ġurre-i Ẕi’l-ḳa‘de sene 1064.

Gölbāzārī Ḥüseyn Efendi  Ṣofya ’dan ma‘zūl iken Maġnisa  ḳāḍīsi olup ba‘de-

hu ma‘zūl oldı. Fī-ġurre-i Şevvāl sene 1065.

Dervīş Efendi-zāde Şeyḫ Meḥemmed Efendi  Diyārbekr ’den ma‘zūl iken 

Maġnisa  ḳāḍīsi olup ba‘dehu ‘azl olındı. Fī 4 Ẕi’l-ḳa‘de sene 1066.

1 S 379a.

2 ma‘zūl oldı H: ‘azl olındı S.

Seyyid ‘Abdü’l-mecīd Efendi  Ḳayṣeriyye ’den ma‘zūl iken Maġnisa  ḳāḍīsi 

olup ba‘dehu ma‘zūl oldı. Fī 19 Receb sene 1067.

Altıbarmaḳ İbrāhīm Efendi  Kütāhiyye ’den ma‘zūl iken Maġnisa  ḳāḍīsi olup 

ba‘dehu İzmir ’e naḳl olındı. Fī-ġurre-i Muḥarrem sene 1068.

Çāker Aġa-zāde Ḫalīl Efendi  İzmir  ḳāḍīsi iken Maġnisa ’ya naḳl olınup 

ba‘dehu ma‘zūl oldı. Fī-ġurre-i Cumāde’l-āḫire sene 1068.

Ḳaṣīr Ḥasan Efendi  İsmiḫān Sulṭān Medresesi  müderrisi iken Maġnisa  

ḳāḍīsi olup ba‘dehu ‘azl olındı.1 Fī-Receb sene 1069.

Dervīş Efendi-zāde Meḥemmed Efendi  ẟāniyen Maġnisa  ḳāḍīsi olup ba‘de-

hu ma‘zūl oldı. Fī-Receb sene 1070.

Pīr Ḫˇāce Meḥemmed Efendi  ẟāniyen Maġnisa  ḳāḍīsi olup ba‘dehu ‘azl 

olındı. Fī-Ṣafer sene 1072.

Ḳoçbaş2 Maḥmūd Efendi  Belġrad ’dan ma‘zūl iken Maġnisa  ḳāḍīsi olup 

ba‘dehu ma‘zūl oldı. Fī-Muḥarrem sene 1073.

Bālī-zāde Meḥemmed Efendi  Ġalaṭa ’dan ma‘zūl iken Maġnisa  ḳāḍīsi olup 

ba‘dehu fevt oldı. Fī-Şevvāl sene 1073.

Hevāyī-zāde Seyyid Meḥemmed Efendi  Belġrad ’dan ma‘zūl iken Maġnisa  

ḳāḍīsi olup ba‘dehu ma‘zūl oldı. Fī-Muḥarrem sene 1075.

Mūsā-zāde ‘Abdü’l-ḥalīm Efendi  Murād Paşa-yı Cedīd Medresesi  müderrisi 

iken Maġnisa  ḳāḍīsi olup fevt oldı. Fī-Rebī‘ü’l-evvel sene 1076.

Seyrek-zāde Ḥāfıẓı Muṣṭafā Efendi  Mu‘īd Aḥmed Efendi  Medresesi mü-

derrisi iken Maġnisa  ḳāḍīsi olup ba‘dehu ma‘zūl oldı. Fī-Ramażān sene 1076.

Ṭavīl Ḥasan Efendi  Ṣofya ’dan ma‘zūl iken Maġnisa  ḳāḍīsi olup ba‘dehu ‘azl 

olındı. Fī-Ramażān sene 1077.

Bābī Muṣṭafā Efendi  Ṭrablus-ı Şām ’dan ma‘zūl iken Maġnisa  ḳāḍīsi olup 

ba‘dehu ma‘zūl oldı. Fī-Receb sene 1079.

İsmā‘īl-zāde Muṣṭafā Efendi 3 Ḫānḳāh Medresesi  müderrisi iken Maġnisa  

ḳāḍīsi olup ba‘dehu ‘azl olındı. Fī-Muḥarrem sene 1081.

1 ‘azl olındı H: ma‘zūl oldı S.

2 Ḳoçbaş H: - S.

3 S 379b.

Mandāl Aḥmed Efendi  Diyārbekr  ḳāḍīsi iken Maġnisa ’ya naḳl olınup 

ba‘dehu ma‘zūl oldı. Fī-Cumāde’l-āḫire sene 1082.

Başmaḳcı-zāde Meḥemmed Efendi  Belġrad ’dan ma‘zūl iken Maġnisa  ḳāḍīsi 

olup ba‘dehu ‘azl olındı. Fī-ġurre-i Ramażān sene 1084.

Yek-çeşm Aḥmed Efendi  Pīrī Paşa Medresesi  müderrisi iken Maġnisa  ḳāḍīsi 

olup ba‘dehu ma‘zūl oldı. Fī 11 Muḥarrem sene 1085.

Nisbetī ‘Alī [352a] Efendi  Belġrad ’dan ma‘zūl iken Maġnisa  ḳāḍīsi olup 

ba‘dehu ma‘zūl oldı.1 Fī-ġurre-i Receb sene 1086.

Edrineli Ebū Bekr Efendi  Edrine  Dārü’l-ḥadīẟi  müderrisi iken Maġnisa  

ḳāḍīsi olup ba‘dehu ‘azl olındı. Fī-Ramażān sene 1087.

Anḳaravī-zāde Ḥasan Efendi  Anḳara  ḳāḍīsi iken Maġnisa ’ya naḳl olınup 

ba‘dehu ma‘zūl oldı. Fī-ġurre-i Cumāde’l-ūlā sene 1088.

Fındıḳ Muṣṭafā Efendi  Ḳayṣeriyye ’den ma‘zūl iken Maġnisa  ḳāḍīsi olup 

ba‘dehu ‘azl olındı. Fī-ġurre-i Cumāde’l-āḫire sene 1089.

Muṣāḥib Paşa İmāmı Aḥmed Efendi  Maġnisa  ḳāḍīsi olup ba‘dehu ma‘zūl 

oldı. Fī-Şevvāl sene 1089.

Ḥācib-zāde Meḥemmed Efendi  Ṣaḥn Medresesi  müderrisi iken Maġnisa  

ḳāḍīsi olup ba‘dehu ‘azl olındı. Fī-ġurre-i Ẕi’l-ḳa‘de sene 1090.

Ḳayṣeriyyeli İsmā‘īl Efendi  Ḳayṣeriyye ’den ma‘zūl iken Maġnisa  ḳāḍīsi olup 

ba‘dehu ma‘zūl oldı. Fī-ġurre-i Rebī‘ü’l-evvel sene 1092.

Begbāzārī Meḥemmed Efendi  Belġrad ’dan ma‘zūl iken Maġnisa  ḳāḍīsi olup 

ba‘dehu ma‘zūl oldı. Fī-ġurre-i Cumāde’l-ūlā sene 1093.

Üsküdarī Meḥemmed Efendi  Murād Paşa-yı Cedīd Medresesi  müderrisi 

iken Maġnisa  ḳāḍīsi olup ba‘dehu ‘azl olındı.2 Fī-ġurre-i Ẕi’l-ḥicce sene 1094.

Ṣolaḳ-zāde Ḫalīl Efendi  Ṣofya ’dan ma‘zūl iken Maġnisa  ḳāḍīsi olup ba‘dehu 

fevt oldı. Fī 10 Rebī‘ü’l-āḫir sene 1095.

Aḫī Baba-zāde Seyyid Muṣṭafā Efendi  Ḳayṣeriyye ’den ma‘zūl iken Maġnisa  

ḳāḍīsi olup ba‘dehu ma‘zūl oldı. Fī-Cumāde’l-ūlā sene 1096.

1 ma‘zūl oldı H: ‘azl olındı S.

2 ‘azl olındı H: ma‘zūl oldı S.

Meflūc ‘Ömer Efendi  Ḳayṣeriyye ’den ma‘zūl iken Maġnisa  ḳāḍīsi olup 

ba‘dehu ma‘zūl oldı. Fī-ġurre-i Receb sene 1097.

Edrineli Ebū Bekr Efendi  Belġrad ’dan ma‘zūl iken Ḳuds-i Şerīf  pāyesi żamī-

mesiyle Maġnisa  ḳāḍīsi olup ba‘dehu ‘azl olındı. Fī-ġurre-i Ẕi’l-ḥicce sene 1098.

Ṣakkāk Fındıḳ Muṣṭafā Efendi  Ḳandiye ’den ma‘zūl iken Maġnisa  ḳāḍīsi 

olup zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Ṣofya 

Ḥāfıẓ Yūsuf Efendi  cülūs-ı hümāyūn-ı Sulṭān Meḥemmed Ḫānī’de Ṣofya  

ḳāḍīsi bulınup ba‘dehu ma‘zūl oldı. Fī 19 Receb sene 1059.

Menteş-zāde Aḥmed Efendi  Ḳonya ’dan ma‘zūl iken Mekke  pāyesi żamīme-

siyle Ṣofyā ḳāḍīsi olup ba‘dehu ‘azl olındı.1 Fī-Ramażān sene 1060.

Nefes-zāde Muṣṭafā Efendi  Saḳız ’dan ma‘zūl iken Ṣofya  ḳāḍīsi olup ba‘dehu 

fevt oldı. Fī-evāḫir-i Ramażān sene 1060.

Baġdādī Aḥmed Efendi  Erzenü’r-rūm  ḳāḍīsi iken Ṣofya ’ya naḳl olınup 

ba‘dehu ‘azl olındı. Fī-ġurre-i Ẕi’l-ḳa‘de2 sene 1061.

Gölbāzārī Ḥüseyn Efendi  Murād Paşa-yı ‘Atīḳ Medresesi  müderrisi iken 

Ṣofya  ḳāḍīsi olup ba‘dehu3 ‘azl olındı.4 Fī-Ẕi’l-ḳa‘de sene 1062.

Başmaḳcı-zāde Meḥemmed Efendi  Selanik ’den ma‘zūl iken Ṣofya  ḳāḍīsi 

olup ba‘dehu ma‘zūl oldı. Fī 24 Ẕi’l-ḳa‘de sene 1063.

Sincār Mu‘izzü’d-dīn Meḥemmed Efendi  Maġnisa ’dan ma‘zūl iken ẟāliẟen 

Ṣofya  ḳāḍīsi olup ba‘dehu ‘azl olındı. Fī 14 Şevvāl sene 1064.

Ṣāliḥ-zāde Şeyḫ Meḥemmed Efendi  Ṭrablus-ı Şām ’dan ma‘zūl iken Ṣofya  

ḳāḍīsi olup ba‘dehu ma‘zūl oldı. Fī-ġurre-i Ṣafer sene 1066.

Sincār Mu‘izzü’d-dīn Meḥemmed Efendi rābi‘an Ṣofya ḳāḍīsi olup ba‘dehu 

‘azl olındı. Fī-Ẕi’l-ḳa‘de sene 1066.

1 ‘azl olındı H: ma‘zūl oldı S.

2 Fī-ġurre-i Ẕi’l-ḳa‘de S: Fī-Ẕi’l-ḳa‘de H.

3 S 380a.

4 ‘azl olındı H: ma‘zūl oldı S.

Ḳızıḳlı Meḥemmed Efendi  Kütāhiyye ’den ma‘zūl iken Ṣofya  ḳāḍīsi olup 

ba‘dehu fevt oldı. Fī-Rebī‘ü’l-evvel sene 1067.

Ṣaḥḥāf Şeyḫ-zāde ‘Abdü’l-bāḳī Efendi  Saḳız ’dan ma‘zūl iken Ṣofya  ḳāḍīsi 

olup ba‘dehu ma‘zūl oldı. Fī 19 Ẕi’l-ḥicce sene 1067.

Ṭaşkendī-zāde [352b] Seyyid Muṣṭafā Efendi  Bosna ’dan ma‘zūl iken Ṣofya  

ḳāḍīsi olup ba‘dehu fevt oldı. Fī-Rebī‘ü’l-evvel sene 1068.

Kürd ‘Abdü’l-ġanī Efendi  Mar‘aş ’dan ma‘zūl iken Medīne-i Münevvere  pāyesi 

żamīmesiyle Ṣofya  ḳāḍīsi olup ba‘dehu ‘azl olındı.1 Fī-Rebī‘ü’l-evvel sene 1069.

Sincār Mu‘izzü’d-dīn Meḥemmed Efendi  ḫāmisen Ṣofya  ḳāḍīsi olup ba‘de-

hu ma‘zūl oldı. Fī-Ẕi’l-ḳa‘de sene 1070.

Ṣaḥḥāf Şeyḫ-zāde ‘Abdü’l-bāḳī Efendi  ẟāniyen Ṣofya  ḳāḍīsi olup ba‘dehu 

ma‘zūl oldı. Fī-Ṣafer sene 1072.

Ṭavīl Ḥasan Efendi  Diyārbekr ’den ma‘zūl iken Ṣofya  ḳāḍīsi olup ba‘dehu 

‘azl olındı. Fī-Receb sene 1073.

Receb-zāde Şeyḫ Meḥemmed Efendi  Murād Paşa-yı Cedīd Medresesi  mü-

derrisi iken Ṣofya  ḳāḍīsi olup ba‘dehu ma‘zūl oldı. Fī-ġurre-i Receb sene 1074.

Sincār Mu‘izzü’d-dīn Meḥemmed Efendi  sādisen Ṣofya  ḳāḍīsi olup ba‘dehu 

fevt oldı. Fī-Rebī‘ü’l-āḫir sene 1076.

Ṣaḥḥāf Şeyḫ-zāde ‘Abdü’l-bāḳī Efendi  ẟāliẟen Ṣofya  ḳāḍīsi olup ba‘dehu ‘azl 

olındı. Fī-Cumāde’l-ūlā sene 1077.

Beşerī Meḥemmed Efendi  Ḳayṣeriyye ’den ma‘zūl iken Ṣofya  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1079.

Tatar ‘Abdu’llāh Efendi  Ḳonya ’dan ma‘zūl iken Ṣofya  ḳāḍīsi olup ba‘dehu 

ma‘zūl oldı. Fī-Ẕi’l-ḳa‘de sene 1080.

Ṣofyalı İbrāhīm Efendi  Belġrad ’dan ma‘zūl iken Ṣofya  ḳāḍīsi olup ba‘dehu 

fevt oldı. Fī-Şa‘bān sene 1081.

Ṣaḥḥāf Şeyḫ-zāde ‘Abdü’l-bāḳī Efendi  rābi‘an Ṣofya  ḳāḍīsi olup ba‘dehu 

fevt oldı. Fī-Receb sene 1082.

1 ‘azl olındı H: ma‘zūl oldı S.



1529Vekâyi‘u’l-Fuzalâ

Pārsā Meḥemmed Efendi  Bosna ’dan ma‘zūl iken Ṣofya  ḳāḍīsi olup ba‘dehu 

ma‘zūl oldı. Fī-Şevvāl sene 1084.

Beşerī Meḥemmed Efendi  ẟāniyen Ṣofya  ḳāḍīsi olup ba‘dehu ‘azl olındı. Fī 

4 Ramażān sene 1085.

Sivasī-zāde Meḥemmed Emīn Efendi  Ṣaḥn Medresesi  müderrisi iken Ṣofya  

ḳāḍīsi olup ba‘dehu Bosna ’ya naḳl olındı. Fī-ġurre-i Ẕi’l-ḳa‘de sene 1086.

Kürd ‘Abdü’l-ġanī Efendi  Bosna  ḳāḍīsi iken Ṣofya ’ya naḳl olınup ba‘dehu 

ma‘zūl oldı. Fī-ġurre-i Ẕi’l-ḳa‘de sene 1087.

‘Aṭā’u’llāh Efendi  Bosna ’dan ma‘zūl iken Ṣofya  ḳāḍīsi olup ba‘dehu ‘azl olın-

dı.1 Fī-ġurre-i Cumāde’l-ūlā sene 1089.

Ṣolaḳ-zāde Ḫalīl Efendi  Belġrad ’dan ma‘zūl iken Ṣofya  ḳāḍīsi olup ba‘dehu 

ma‘zūl oldı. Fī-ġurre-i Ramażān sene 1090.

Ḳabaṣaḳal Aḥmed Efendi  Ḫayrü’d-dīn Paşa Medresesi  müderrisi iken Ṣofya  

ḳāḍīsi olup ba‘dehu ‘azl olındı. Fī 3 Receb sene 1092.2

Etmekci-zāde Seyyid ‘Alī Efendi  Mu‘īd Aḥmed Efendi  Medresesi müderrisi 

iken Ṣofya  ḳāḍīsi olup ba‘dehu ma‘zūl oldı. Fī-ġurre-i Rebī‘ü’l-āḫir sene 1094.

Ṭavīl Muṣṭafā Efendi  Belġrad ’dan ma‘zūl iken Ṣofya  ḳāḍīsi olup ba‘dehu 

ma‘zūl oldı. Fī-Cumāde’l-ūlā sene 1096.

Şehlā ‘Abdu’r-raḥmān Efendi  Mu‘īd Aḥmed Efendi Medresesi  müderrisi 

iken Ṣofya  ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1098.

Ḳāsım Paşalı Çāvuş-zāde Ḥüseyn Efendi  Efḍaliyye Medresesi  müderrisi 

iken Ṣofya  ḳāḍīsi olup zamānında cülūs-ı hümāyūn-ı Sulṭān Süleymān Ḫān-ı 

ẞānī  vāḳi‘ oldı.

Ḳużāt-ı Belġrad 

İbrāhīm Efendi  cülūs-ı hümāyūn-ı Sulṭān Meḥemmed Ḫānī’de Belġrad  

ḳāḍīsi bulınup ba‘de’l-cülūs ‘azl olındı. Fī 19 Receb sene 1058.

Ḳāmetī-zāde Meḥemmed Efendi  Bosna ’dan ma‘zūl iken Belġrad  ḳāḍīsi 

olup ba‘dehu ma‘zūl oldı. Fī 12 Şa‘bān sene 1059.

1 ‘azl olındı H: ma‘zūl oldı S.

2 S 380b.

‘Acem Meḥemmed Efendi  İzmir ’den ma‘zūl iken Belġrad  ḳāḍīsi olup ba‘de-

hu Filibe ’ye naḳl olındı. Fī-evāḫir-i Ramażān sene 1060.

Ḫandān [353a] Efendi  Maġnisa ’dan ma‘zūl iken Belġrad  ḳāḍīsi olup ba‘de-

hu ‘azl olındı. Fī 14 Receb sene 1061.

Emīnī Meḥemmed Efendi  Anḳara ’dan ma‘zūl iken Belġrad  ḳāḍīsi olup 

ba‘dehu ma‘zūl oldı. Fī 11 Şevvāl sene 1061.

Meşīḫat-i İslāmiyye’den munfaṣıl ‘Abdü’r-raḥīm Efendi  fetvāsı żamīmesiyle 

Belġrad  ḳāḍīsi olup ba‘dehu fevt oldı. Fī 7 Şa‘bān sene 1066.

Kūsec ‘Alī Efendi  Siyāvuş Paşa Sulṭānı Medresesi  müderrisi iken Belġrad  

ḳāḍīsi olup ba‘dehu ‘azl olındı. Fī 19 Receb sene 1067.

Mü’eẕẕin-zāde Aḥmed Efendi  Aḫī-zāde Ḥüseyn Efendi Medresesi  müder-

risi iken Belġrad  ḳāḍīsi olup ba‘dehu ma‘zūl oldı. Fī-Cumāde’l-ūlā sene 1068.

Ḳoçbaş Maḥmūd Efendi  Bosna  ḳāḍīsi iken Belġrad ’a naḳl olınup ba‘dehu 

‘azl olındı. Fī 11 Şa‘bān sene 1068.

Beşerī Meḥemmed Efendi  Ḳılıç ‘Alī Paşa Medresesi  müderrisi iken Ḳuds  pā-

yesi żamīmesiyle Belġrad  ḳāḍīsi olup ba‘dehu ma‘zūl oldı. Fī-Receb sene 1069.

Hevāyī-zāde Seyyid Meḥemmed Efendi  Kütāhiyye ’den ma‘zūl iken Belġrad  

ḳāḍīsi olup ba‘dehu ma‘zūl oldı. Fī 12 Ẕi’l-ḳa‘de sene 1070.

Ser-ḥaddī Muṣṭafā Efendi  Şeyḫü’l-İslām Yaḥyā Efendi  Medresesi  müderrisi 

iken Ḳuds-i Şerīf  pāyesi żamīmesiyle Belġrad  ḳāḍīsi olup ba‘dehu ‘azl olındı. 

Fī-Şevvāl sene 1072.

Arpacı-zāde ‘Alī Efendi  Zekeriyyā Efendi Medresesi Ūlāsı ’ndan Belġrad  

ḳāḍīsi olup ba‘dehu ma‘zūl oldı. Fī-Receb sene 1073.

‘Abdü’l-hādī Efendi  Rüstem Paşa Medresesi  müderrisi iken Medīne-i Mü-

nevvere 1 pāyesi żamīmesiyle Belġrad  ḳāḍīsi olup ba‘dehu ‘azl olındı. Fī-Muḥar-

rem sene 1075.

Ṣofyalı İbrāhīm Efendi  Saḳız ’dan ma‘zūl iken Belġrad  ḳāḍīsi olup ba‘dehu 

ma‘zūl oldı. Fī-Cumāde’l-ūlā sene 1076.

Başmaḳcı-zāde Meḥemmed Efendi  Bosna ’dan ma‘zūl iken Belġrad  ḳāḍīsi 

1 Medīne-i Münevvere H: Medīne S.

olup ba‘dehu ma‘zūl oldı.1 Fī-Ramażān sene 1077.

Şāmī ‘Abdü’l-laṭīf Efendi  Ṭrablus-ı Şām ’dan ma‘zūl iken Belġrad  ḳāḍīsi 

olup ba‘dehu ‘azl olındı. Fī-Cumāde’l-āḫire sene 1079.

Nisbetī ‘Alī Efendi  Ṣaḥn Medresesi  müderrisi iken Belġrad  ḳāḍīsi olup 

ba‘dehu2 ma‘zūl oldı. Fī-Muḥarrem sene 1081.

Ser-ḥaddī Muṣṭafā Efendi  İzmir ’den ma‘zūl iken ẟāniyen Belġrad  ḳāḍīsi 

olup ba‘dehu ‘azl olındı. Fī-Ẕi’l-ḥicce sene 1084.

Ṣolaḳ-zāde Ḫalīl Efendi  Ṣaḥn Medresesi  müderrisi iken Belġrad  ḳāḍīsi olup 

ba‘dehu ma‘zūl oldı. Fī-ġurre-i3 Ẕi’l-ḥicce sene 1085.

Sirozī Seyyid ‘Abdü’l-bāḳī Efendi  Rūmili  ḳużātından iken Belġrad  ḳāḍīsi 

olup ba‘dehu ‘azl olındı. Fī-ġurre-i Ẕi’l-ḳa‘de sene 1087.

Beg-zāde Meḥemmed Efendi  Saḳız ’dan ma‘zūl iken Belġrad  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1089.

Ṭavīl Muṣṭafā Efendi  Ḳamaniçe ’den ma‘zūl iken Belġrad  ḳāḍīsi olup ba‘de-

hu ‘azl olındı. Fī-ġurre-i Cumāde’l-ūlā sene 1090.

Ca‘fer-zāde Ramażān Efendi  Bosna ’dan ma‘zūl iken Belġrad  ḳāḍīsi olup 

ba‘dehu ma‘zūl oldı.4 Fī-ġurre-i Ramażān sene 1091.

Edrineli Ebū Bekr Efendi  Maġnisa ’dan ma‘zūl iken Belġrad  ḳāḍīsi olup 

ba‘dehu ‘azl olındı. Fī-Muḥarrem sene 1093.

Cezmī Meḥemmed ‘Abdü’l-kerīm Efendi  Bosna ’dan ma‘zūl iken Belġrad  

ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1094.

‘Abdü’l-ḥalīm Efendi  Ṣaḥn Medresesi  müderrisi iken Belġrad  ḳāḍīsi olup 

ba‘dehu ‘azl olındı. Fī-ġurre-i Şevvāl sene 1095.

ẞireli Aḥmed Efendi  Ḳonya ’dan ma‘zūl iken Belġrad  [353b] ḳāḍīsi olup 

ba‘dehu ma‘zūl oldı. Fī-ġurre-i Receb sene 1097.

Ya‘ḳūb Efendi Bosna  ḳāḍīsi iken Belġrad ’a naḳl olınup ba‘dehu ma‘zūl oldı. 

Fī-ġurre-i Muḥarrem sene 1098.

1 ma‘zūl oldı H: ‘azl olındı S.

2 S 381a.

3 ġurre-i S: -H.

4 ma‘zūl oldı H: ‘azl olındı S.

Etmekci-zāde Seyyid ‘Alī Efendi  Ṣofya ’dan ma‘zūl iken Belġrad  ḳāḍīsi olup 

zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Bosna 

Nevālī-zāde Maḥmūd Efendi  cülūs-ı hümāyūn-ı Sulṭān Meḥemmed 

Ḫānī’de Bosna  ḳāḍīsi bulınup ba‘dehu ma‘zūl oldı. Fī-Rebī‘ü’l-āḫir sene 1059.

Ḫalīl Efendi  Mar‘aş ’dan ma‘zūl iken Bosna  ḳāḍīsi olup ba‘dehu ma‘zūl oldı. 

Fī-selḫ-i Cumāde’l-āḫire1 sene 1060.

‘Arab İmām-zāde Ḥasan Efendi  ẟāniyen Bosna  ḳāḍīsi olup ba‘dehu ‘azl olın-

dı. Fī 24 Receb sene 1061.

Ḥamdī-zāde Luṭfu’llāh Efendi  Anḳara ’dan ma‘zūl iken Bosna  ḳāḍīsi olup 

ba‘dehu ma‘zūl oldı. Fī-ġurre-i Şa‘bān sene 1062.

Bosnevī Süleymān Efendi  Baġdād ’dan ma‘zūl iken Medīne-i Münevvere  pāye-

si żamīmesiyle Bosna  ḳāḍīsi olup ba‘dehu ‘azl olındı. Fī 22 Ramażān sene 1063.

Ṭaşkendī-zāde Seyyid Muṣṭafā Efendi  Ḳonya ’dan ma‘zūl iken Bosna  ḳāḍīsi 

olup ba‘dehu ma‘zūl oldı. Fī 16 Şevvāl sene 1064.

Baġdādī Aḥmed Efendi  Ṣofya ’dan ma‘zūl iken Bosna  ḳāḍīsi olup ba‘dehu 

‘azl olındı. Fī-ġurre-i Ẕi’l-ḳa‘de sene 1065.

Cellād-zāde ‘Abdü’l-fettāḥ Efendi  Birgi ’den ma‘zūl iken Bosna 2 ḳāḍīsi olup 

ba‘dehu ma‘zūl oldı3. Fī 4 Receb sene 1066.

Bosnevī Aḥmed Efendi  Edrineḳapusı Mihrümāhı Medresesi  müderrisi iken 

Bosna  ḳāḍīsi olup ba‘dehu ‘azl olındı.4 Fī 6 Şevvāl sene 1067.

Ḳoçbaş Maḥmūd Efendi  Ḫānḳāh Medresesi  müderrisi iken Saḳız  ḳażāsı 

virildükde ḳabūl itmeyüp ‘azl iḫtiyār itmekle Bosna  ḳażāsı virilüp ba‘dehu 

Belġrad ’a naḳl olındı. Fī-Cumāde’l-ūlā sene 1068.

Ḳulaḳ Şeyḫ-zāde Seyyid Muṣṭafā Efendi  Ṣaḥn Medresesi  müderrisi iken 

Bosna  ḳāḍīsi olup ba‘dehu ma‘zūl oldı. Fī-Rebī‘ü’l-evvel sene 1069.

1 Fī-selḫ-i Cumāde’l-āḫire S: Fī-Cumāde’l-āḫire H.

2 H nüshasında sehven Belgrad yazılmıştır.

3 ma‘zūl oldı H: S ‘azl olındı.

4 ‘azl olındı H: ma‘zūl oldı S.

Tatar ‘Abdu’llāh Efendi 1 Ḳoca Muṣṭafā Paşa Medresesi  müderrisi iken Bos-

na  ḳāḍīsi olup ba‘dehu ma‘zūl oldı. Fī 15 Şa‘bān sene 1070.

Bālī-zāde ‘Abdu’llāh Efendi  Edrine ’de Cāmi‘-i ‘Atīḳ Medresesi  müderrisi 

iken Bosna  ḳāḍīsi olup ba‘dehu ‘azl olındı. Fī 15 Şa‘bān sene 1071.

Başmaḳcı-zāde Meḥemmed Efendi  Saḳız ’dan ma‘zūl iken Bosna  ḳāḍīsi 

olup ba‘dehu ma‘zūl oldı. Fī-Şevvāl sene 1072.

Bosnevī Süleymān Efendi  Filibe ’den ma‘zūl iken ẟāniyen Bosna  ḳāḍīsi olup 

ba‘dehu ma‘zūl oldı. Fī-Ramażān sene 1073.

Ser-ḥaddī Muṣṭafā Efendi  Belġra’dan ma‘zūl iken Bosna  ḳāḍīsi olup ba‘de-

hu Filibe ’ye naḳl olındı. Fī-Muḥarrem sene 1074.

Ḥāfıẓ ‘Abdu’r-raḥmān Efendi  Ḳonya ’dan ma‘zūl iken Medīne pāyesi żamīme-

siyle Bosna  ḳāḍīsi olup ba‘dehu Diyārbekr ’e naḳl olındı. Fī-Ẕi’l-ḳa‘de sene 1078.

Muḫtārī Muṣṭafā Efendi  Ṭrablus-ı Şām ’dan ma‘zūl iken Bosna  ḳāḍīsi olup 

ba‘dehu ma‘zūl oldı. Fī-Ẕi’l-ḳa‘de sene 1079.

Pārsā Meḥemmed Efendi  Edrine ’de Cāmi‘-i ‘Atīḳ Medresesi  müderrisi iken 

Bosna  ḳāḍīsi olup ba‘dehu ma‘zūl oldı. Fī-Ẕi’l-ḳa‘de sene 1080.

Gölbāzārī Ḥüseyn Efendi  Saḳız ’dan ma‘zūl iken Bosna  ḳāḍīsi olup ba‘dehu 

ma‘zūl oldı. Fī 25 Muḥarrem sene 1083.

‘Aṭā’u’llāh Efendi  Nişāncı Paşa-yı ‘Atīḳ Medresesi  müderrisi iken Bosna  

ḳāḍīsi olup ba‘dehu ‘azl [354a] olındı. Fī-ġurre Receb sene 1084.

Ca‘fer-zāde Ramażān Efendi  Üçşerefeli ẞāniyesi Medresesi  müderrisi iken 

Bosna  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḥicce sene 1085.

Kürd ‘Abdü’l-ġanī Efendi  Anḳara ’dan ma‘zūl iken Bosna  ḳāḍīsi olup ba‘de-

hu Ṣofya ’ya naḳl olındı. Fī-ġurre-i Ẕi’l-ḳa‘de sene 1086.

Sivasī-zāde Meḥemmed Emīn Efendi  Ṣofya  ḳāḍīsi iken Bosna ’ya naḳl olı-

nup ba‘dehu ma‘zūl oldı. Fī 15 Ramażān sene 1087.

Cezmī Meḥemmed ‘Abdü’l-kerīm Efendi  Sinān Paşa Medresesi  müderrisi 

iken Bosna  ḳāḍīsi olup ba‘dehu ‘azl olındı. Fī-Rebī‘ü’l-evvel sene 1089.

1 S 381b.

Sa‘dī-zāde ‘Abdü’l-ḥalīm Efendi  Saḳız ’dan ma‘zūl iken Bosna  ḳāḍīsi olup 

ba‘dehu ma‘zūl oldı. Fī-ġurre-i Cumāde’l-ūlā sene 1090.

Ṣalbaş Aḥmed Efendi  Saḳız ’dan ma‘zūl iken Bosna  ḳāḍīsi olup ba‘dehu ‘azl 

olındı. Fī-ġurre-i Şevvāl sene 1091.

Ṣadrü’d-dīn-zāde Ni‘metu’llāh Efendi  Saḳız ’dan ma‘zūl iken Bosna  ḳāḍīsi 

olup ba‘dehu ma‘zūl oldı. Fī-ġurre-i Şevvāl sene 1092.

Ḳaplan Paşa İmāmı ‘Ömer Efendi  Sinān Paşa Sulṭānı Medresesi  müderrisi 

iken Bosna  ḳāḍīsi olup ba‘dehu ahālī-i memleket eşḳıyāsı hücūmıyla ḳatl olın-

dı. Fī 15 Receb sene 1093.

İmām-zāde Meḥemmed Efendi  Saḳız ’dan ma‘zūl iken Bosna  ḳāḍīsi olup 

ba‘dehu ma‘zūl oldı. Fī-ġurre-i Cumāde’l-āḫire sene 1095.

Ya‘ḳūb Efendi  Saḳız ’dan ma‘zūl iken Bosna  ḳāḍīsi olup ba‘dehu Belġrad ’a 

naḳl olındı. Fī-ġurre-i Receb sene 1097.

Şeyḫ-zāde İbrāhīm Efendi  Edrine ’de Ḥalebiyye Medresesi  müderrisi iken 

Bosna  ḳāḍīsi olup ba‘dehu ‘azl olındı. Fī-ġurre-i Şa‘bān sene 1098.

Alaşehrli ‘Abdu’llāh Efendi  Būy-ābād ’dan ma‘zūl iken Bosna  ḳāḍīsi olup 

zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Saḳız 

Ḳızıḳlı Meḥemmed Efendi  cülūs-ı hümāyūn-ı Sulṭān Meḥemmed Ḫānī’de1 

Saḳız  ḳāḍīsi bulınup ba‘dehu ma‘zūl oldı. Fī 10 Ramażān sene 1059.

Başmaḳcı-zāde Meḥemmed Efendi  İstanbul ’dan ma‘zūl iken Saḳız  ḳażāsı 

arpalıḳ virilüp ba‘dehu ref‘ olındı. Fī-Cumāde’l-ūlā sene 1061.

Ḳızıḳlı Meḥemmed Efendi  Ḳuds-i Şerīf  pāyesi żamīmesiyle ẟāniyen Saḳız  

ḳāḍīsi olup ba‘dehu ma‘zūl oldı. Fī 15 Cumāde’l-ūlā2 sene 1061.

Ḳara Çelebi-zāde ‘Abdü’l-‘azīz Efendi  meşīḫat-i İslāmiyye’den munfaṣıl iken 

Saḳız  ḳażāsı arpalıḳ virilüp ba‘dehu Mudanya  ḳażāsına tebdīl olındı. Fī-Şa‘bān 

sene 1066.

1 S 382a.

2 Fī 15 Cumāde’l-ūlā S: Fī-Cumāde’l-ūlā H.

Ṣaḥḥāf Şeyḫ-zāde ‘Abdü’l-bāḳī Efendi  Ḳonya ’dan ma‘zūl iken Saḳız  ḳāḍīsi 

olup ba‘dehu ma‘zūl oldı. Fī-Şevvāl sene 1066.

Ḳara Çelebi-zāde ‘Abdü’l-‘azīz Efendi [’ye] ẟāniyen Saḳız  ḳażāsı arpalıḳ viri-

lüp ba‘dehu Gelibolı  ḳażāsına tebdīl olındı. Fī-Rebī‘ü’l-āḫir sene 1067.

Sa‘dī-zāde Seyyid ‘Abdu’llāh Efendi  Sinob ’dan ma‘zūl iken Saḳız  ḳāḍīsi olup 

ba‘dehu ẞire ’ye naḳl olındı. Fī 18 Şa‘bān sene 1067.

Başmaḳcı-zāde Meḥemmed Efendi  Ṣofya ’dan ma‘zūl iken Saḳız  ḳāḍīsi olup 

ba‘dehu ma‘zūl oldı. Fī 15 Receb sene 1068.

Burusevī Maḥmūd-zāde Meḥemmed Efendi  Ġāzī Ḫudāvendigār Medresesi  

müderrisi iken Saḳız  ḳāḍīsi olup ba‘dehu ma‘zūl oldı. Fī 12 Ẕi’l-ḥicce sene 

1069.

Ṣofyalı İbrāhīm Efendi  Ḳara Çelebi-zāde Maḥmūd Efendi  Medresesi  mü-

derrisi iken Saḳız  ḳāḍīsi olup ba‘dehu ‘azl olındı. Fī-Muḥarrem sene 1071.

Mü’min-zāde [354b] Aḥmed Efendi  Belġrad ’dan ma‘zūl iken Saḳız  ḳāḍīsi 

olup ba‘dehu ma‘zūl oldı. Fī-Rebī‘ü’l-evvel sene 1072.

Ḳulaḳ Şeyḫ-zāde Seyyid Muṣṭafā Efendi  Bosna’dan ma‘zūl iken Saḳız  ḳāḍīsi 

olup ba‘dehu fevt oldı. Fī-Şevvāl sene 1072.

Ṣāliḥ-zāde Şeyḫ Meḥemmed Efendi  Anḳara ’dan ma‘zūl iken Saḳız  ḳāḍīsi 

olup ba‘dehu fevt oldı. Fī-Ẕi’l-ḥicce sene 1072.

Gölbāzārī Ḥüseyn Efendi  Ḳonya ’dan ma‘zūl iken Saḳız  ḳāḍīsi olup ba‘dehu 

ma‘zūl oldı. Fī-Ramażān sene 1073.

Tatar ‘Abdu’llāh Efendi  Bosna ’dan ma‘zūl iken Saḳız  ḳāḍīsi olup ba‘dehu 

‘azl olındı. Fī-Rebī‘ü’l-evvel sene 1074.

Gölbāzārī Ḥüseyn Efendi  ẟāniyen Saḳız  ḳāḍīsi olup ba‘dehu ma‘zūl oldı. 

Fī-ġurre-i Şevvāl sene 1074.

Tatar ‘Abdu’llāh Efendi  ẟāniyen Saḳız  ḳāḍīsi olup ba‘dehu Ḳonya  ḳażāsına 

naḳl olındı. Fī-ġurre Şevvāl sene 1075.

Ḫiṣālī Seyyid ‘Abdu’r-raḥmān Efendi  Ḳayṣeriyye ’den ma‘zūl iken Saḳız  

ḳāḍīsi olup ba‘dehu ma‘zūl oldı. Fī-ġurre-i Şevvāl sene 1077.

‘Abdü’l-ber Efendi  Meḥemmed Aġa Medresesi  müderrisi iken Saḳız  ḳāḍīsi 

olup ba‘dehu ‘azl olındı. Fī-Cumāde’l-ūlā sene 1079.

Ḳaraḳaş Meḥemmed Efendi  Muṣṭafā Aġa Medresesi  müderrisi iken Saḳız  

ḳāḍīsi olup ba‘dehu ma‘zūl oldı. Fī-ġurre-i Cumāde’l-āḫire sene 1081.

Uzun Sa‘dī-zāde ‘Abdü’l-ḥalīm Efendi  Ḳoca Muṣṭafā Paşa Medresesi  mü-

derrisi iken Saḳız  ḳāḍīsi olup ba‘dehu ‘azl olındı. Fī 25 Muḥarrem sene 1083.

Beg-zāde Meḥemmed Efendi  mūṣıla-i Ṣaḥn  i‘tibārıyla Mollā Gürānī Med-

resesi  müderrisi iken Saḳız  ḳāḍīsi olup ba‘dehu ma‘zūl oldı. Fī 4 Receb sene 

1084.

Aḫī Baba-zāde Seyyid Muṣṭafā Efendi  ‘Ayntāb ’dan ma‘zūl1 iken Saḳız  ḳāḍīsi 

olup ba‘dehu ma‘zūl oldı. Fī 4 Ramażān sene 1085.

Ṣalbaş Aḥmed Efendi  Ümmü’l-veled Medresesi  müderrisi iken Saḳız  ḳāḍīsi 

olup ba‘dehu ‘azl olındı. Fī-ġurre-i Muḥarrem sene 1087.

Ṣadrü’d-dīn-zāde Ni‘metu’llāh Efendi  Toḳat ’dan ma‘zūl iken Saḳız  ḳāḍīsi 

olup ba‘dehu ma‘zūl oldı. Fī-ġurre-i Rebī‘ü’l-evvel sene 1088.

Mu‘īd-zāde Meḥemmed Efendi  Ṭrablus-ı Şām ’dan ma‘zūl iken Saḳız  ḳāḍīsi 

olup ba‘dehu ‘azl olındı. Fī-Rebī‘ü’l-āḫir sene 1089.

İmām-zāde Meḥemmed Efendi  Mar‘aş ’dan ma‘zūl iken Saḳız  ḳāḍīsi olup 

ba‘dehu ma‘zūl oldı. Fī-ġurre-i Ramażān sene 1090.

Anḳaravī Ya‘ḳūb Efendi  Ca‘fer Aġa Medresesi  müderrisi iken Saḳız  ḳāḍīsi 

olup ba‘dehu ‘azl olındı. Fī-ġurre-i Rebī‘ü’l-evvel sene 1092.

Gümüşayaḳ-zāde Meḥemmed Efendi  Ṭrablus-ı Şām ’dan ma‘zūl iken Saḳız  

ḳāḍīsi olup ba‘dehu ma‘zūl oldı. Fī-ġurre-i Cumāde’l-āḫire sene 1093.

Ebū Sa‘īd-zāde Feyżu’llāh Efendi  ṣadr-ı Anaṭolı ’dan munfaṣıl iken Saḳız  

ḳażāsı arpalıḳ virilüp ba‘dehu ẟāniyen Anaṭolı  ṣadāretine naḳl olındılar.2 Fī-

Ẕi’l-ḥicce sene 1095.

Es‘ad-zāde Seyyid Meḥemmed Efendi  ṣadr-ı neḳābetden ma‘zūl iken Rū-

mili  pāyesi żamīmesiyle Saḳız  ḳażāsı arpalıḳ virilüp ba‘dehu ẟāniyen ṣadr-ı 

neḳābete naḳl olındı. Fī-ġurre-i Cumāde’l-ūlā sene 1097.

1 S 382b.

2 olındılar S: olındı H.

Lüḥūmī ‘Alī Efendi  Kütāhiyye ’den ma‘zūl iken Saḳız  ḳāḍīsi olup ba‘dehu 

ma‘zūl oldı. Fī-Ramażān sene 1098.

Ebū Sa‘īd-zāde Feyżu’llāh Efendi  ṣadr-ı Rūm ’dan munfaṣıl iken ẟāniyen 

Saḳız  ḳażāsı arpalıḳ virilüp ẟāniyen ṣadāret-i Rūm ’a naḳl olındı.1 Fī 28 Ẕi’l-ḥic-

ce sene 1098.

Memek-zāde Teẕkirecisi Meḥemmed Efendi  Edrine ’den ma‘zūl iken Rūmili  

pāyesi żamīmesiyle Saḳız  ḳażāsı arpalıḳ virilüp zamānında cülūs-ı hümāyūn-ı 

Sulṭān Süleymān Ḫān-ı ẞānī  vāḳi‘ oldı.

Ḳużāt-ı Erzenü’r-rūm 

Aḥmed Paşa İmāmı [355a] ‘Ömer Efendi  cülūs-ı hümāyūn-ı Sulṭān 

Meḥemmed Ḫānī’de Erzenü’r-rūm  ḳāḍīsi bulınup ba‘de’l-cülūs ‘azl olındı. Fī 

19 Receb sene 1058.

Emīr Ḥasan-zāde Aḥmed Efendi  ẟāniyen Erzenü’r-rūm  ḳāḍīsi olup ba‘dehu 

ma‘zūl oldı. Fī-Ramażān sene 1059.

Ḳara Ramażān Efendi  ẟāniyen Erzenü’r-rūm  ḳāḍīsi olup ba‘dehu ‘azl olındı. 

Fī-Ẕi’l-ḳa‘de sene 1060.

Baġdādī Aḥmed Efendi  Ṣofya ’dan ma‘zūl iken Erzenü’r-rūm  ḳāḍīsi olup 

ba‘dehu Ṣofya’ya naḳl olındı. Fī 13 Receb sene 1061.

Seyyid ‘Abdü’s-selām Efendi  ḳużātdan iken Erzenü’r-rūm  ḳażāsı ber-vech-i 

mevleviyyet tevcīh olınup ba‘dehu ma‘zūl oldı. Fī-ġurre-i Şa‘bān sene 1062.

Cüvānḳapucıbaşı Ḫˇācesi ‘Abdü’r-raḥīm Efendi  Ṭopḳapusı ’nda Aḥmed 

Paşa Medresesi müderrisi iken Erzenü’r-rūm  ḳāḍīsi olup ba‘dehu ma‘zūl oldı. 

Fī-Ramażān sene 1063.

Mu‘īd-zāde Meḥemmed Efendi  Mar‘aş ’dan ma‘zūl iken Erzenü’r-rūm  ḳāḍī-

si olup ba‘dehu ‘azl olındı. Fī 16 Şevvāl sene 1064.

Zilevī Maḥmūd Efendi  Sinob ’dan ma‘zūl iken Erzenü’r-rūm  ḳāḍīsi olup 

ba‘dehu ma‘zūl oldı. Fī 162 Şevvāl sene 1065.

Ḥāfıẓ ‘Abdu’r-raḥmān Efendi  Merzifon’da İlbeg (?) Medresesi  müderrisi 

iken Erzenü’r-rūm  ḳāḍīsi olup ba‘dehu ‘azl olındı. Fī-Receb sene 1066.

1 olındılar S: olındı H.

2 16 H: ġurre-i S.

Ḳulaḳsız Seyyid ‘Abdu’llāh Efendi  Sinob ’dan ma‘zūl iken Erzenü’r-rūm  

ḳāḍīsi olup ba‘dehu1 ma‘zūl oldı. Fī-Şevvāl sene 1067.

Ḥüseyn Efendi  Edrine ’de Üçşerefeli Medresesi  müderrisi iken Erzenü’r-rūm  

ḳāḍīsi olup ba‘dehu fevt oldı. Fī-Ẕi’l-ḥicce sene 1067.

Beşiktaşī Meḥemmed Faḫrī Efendi  Ḥanya ’dan ma‘zūl iken Erzenü’r-rūm  

ḳāḍīsi olup ba‘dehu ma‘zūl oldı. Fī-Rebī‘ü’l-āḫir sene 1068.

Ḥāfıẓ ‘Abdu’r-raḥmān Efendi  ẟāniyen Erzenü’r-rūm  ḳāḍīsi olup ba‘dehu 

Ḳonya ’ya naḳl olındı. Fī-Cumāde’l-āḫire sene 1069.

Ṣadrü’d-dīn-zāde Fetḥu’llāh Efendi  Monlā Gürānī Medresesi ’nden müteḳā‘id 

iken Erzenü’r-rūm  ḳāḍīsi olup ba‘dehu ma‘zūl oldı. Fī-Ẕi’l-ḳa‘de sene 1070.

Ḳaraḳaş Muṣliḥü’d-dīn Efendi  Ḳonya ’dan ma‘zūl iken Erzenü’r-rūm  ḳāḍīsi 

olup ba‘dehu ‘azl olındı. Fī-Ṣafer sene 1072.

Kürd ‘Abdü’l-ġanī Efendi  Ṣofya ’dan ma‘zūl iken Erzenü’r-rūm  ḳāḍīsi olup 

ba‘dehu ma‘zūl oldı. Fī-Ṣafer sene 1073.

Seyyid ‘Abdü’l-fettāḥ Efendi  Ḳonya ’dan ma‘zūl iken Erzenü’r-rūm  ḳāḍīsi 

olup ba‘dehu ‘azl olındı. Fī-Ṣafer sene 1074.

Müftī-zāde Muṣṭafā Efendi  Sinob ’dan ma‘zūl iken Erzenü’r-rūm  ḳāḍīsi 

olup ba‘dehu ma‘zūl oldı. Fī-Muḥarrem sene 1075.

Ṣadrü’d-dīn-zāde Ni‘metu’llāh Efendi  ‘Ayntāb ’dan ma‘zūl iken Erzenü’r-rūm  

ḳāḍīsi olup ba‘dehu ‘azl olındı. Fī-Şevvāl sene 1076.

Eyyūb Şeyḫi-zāde ‘Abdü’l-laṭīf Efendi  Sinob ’dan ma‘zūl iken Erzenü’r-rūm  

ḳāḍīsi olup ba‘dehu Mar‘aş  ḳażāsına naḳl olındı. Fī-Şevvāl sene 1077.

Ṣadr-ı A‘ẓam Köprili Meḥemmed Paşa İmāmı Maḥmud Efendi  Erze-

nü’r-rūm  ḳāḍīsi olup ba‘dehu ma‘zūl oldı. Fī-ġurre-i Şa‘bān sene 1078.

Mektūbī Ḥüseyn Efendi  Kütāhiyye ’den ma‘zūl iken Erzenü’r-rūm  ḳāḍīsi 

olup ba‘dehu ‘azl olındı. Fī-Cumāde’l-āḫire sene 1081.

‘Aṭṭār-zāde Meḥemmed Efendi  Sinob ’dan ma‘zūl iken Erzenü’r-rūm  ḳāḍīsi 

olup ba‘dehu ma‘zūl oldı. Fī-Rebī‘ü’l-āḫir sene 1084.

1 S 383a.

Nāzük ‘Abdu’llāh Efendi  Mar‘aş ’dan ma‘zūl iken Erzenü’r-rūm  ḳāḍīsi olup 

ba‘dehu ‘azl olındı. Fī 4 Ramażān sene 1085.

Ebe-zāde Meḥemmed Efendi  Ferhād Paşa Medresesi  müderrisi iken Erze-

nü’r-rūm  ḳāḍīsi olup ba‘dehu ma‘zūl oldı. Fī-ġurre-i Receb sene 1087.

Ḳara Himmet Efendi  Sinob ’dan ma‘zūl iken Erzenü’r-rūm  ḳāḍīsi olup 

ba‘dehu ma‘zūl oldı. Fī-Cumāde’l-ūlā sene 1090. [355b]

‘Abdu’llāh Efendi  Edrine ’de Yāḳūt Paşa Medresesi  müderrisi iken Erze-

nü’r-rūm  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1091.

Ḳara Himmet Efendi  ẟāniyen Erzenü’r-rūm  ḳāḍīsi olup ba‘dehu ‘azl olındı. 

Fī-ġurre-i Ẕi’l-ḥicce sene 1094.

Aṣam Ṣarı Muṣṭafā Efendi  Emīnü’l-ġanem Medresesi  müderrisi iken Erze-

nü’r-rūm  ḳāḍīsi olup ba‘dehu ma‘zūl oldı. Fī-Cumāde’l-ūlā sene 1096.

Nāṣır-zāde Meḥemmed Efendi  Ḳarabaş Muṣṭafā Aġa Medresesi  müderrisi 

iken Erzenü’r-rūm  ḳāḍīsi olup ba‘dehu ‘azl olındı. Fī-ġurre-i Receb sene 1098.

Ḥüseyn Efendi-zāde Yaḥyā Efendi  Mar‘aş ’dan ma‘zūl iken Erzenü’r-rūm  

ḳāḍīsi zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Ṭrablus-ı Şām 

Ṭavīl Ḥasan Efendi  cülūs-ı hümāyūn-ı Sulṭān Meḥemmed Ḫānī’de Ṭrab-

lus-ı Şām  ḳāḍīsi bulınup ba‘de’l-cülūs ‘azl1 olındı. Fī 19 Receb sene 1058.

Hindī-zāde Ramażān Efendi  ẟāniyen Ṭrablus-ı Şām  ḳāḍīsi olup ba‘dehu 

ma‘zūl oldı. Fī-Ramażān sene 1059.

Şāmī Ḫalīl Efendi  ẟāniyen Ṭrablus-ı Şām  ḳāḍīsi olup ba‘dehu ‘azl olındı.2 

Fī-Ramażān sene 1060.

Ünsī ‘Abdü’l-laṭīf Efendi  Mar‘aş ’dan ma‘zūl iken Ṭrablus-ı Şām  ḳāḍīsi olup 

ba‘dehu ma‘zūl oldı.3 Fī 13 Receb sene 1061.

Ṣāliḥ Efendi-zāde Şeyḫ Meḥemmed Efendi  Birgi  ḳāḍīsi iken Ṭrablus-ı 

Şām ’a naḳl olınup ba‘dehu ‘azl olındı. Fī 24 Ẕi’l-ḳa‘de sene 1062.

1 S 383b.

2 ‘azl olındı H: ma‘zūl oldı S.

3 ma‘zūl oldı H: ‘azl olındı S.

Ṭarsusī Meḥemmed Efendi  Ṭarsus  müftīsi iken Medīne-i Münevvere 1 pā-

yesi żamīmesiyle Ṭrablus-ı Şām  ḳāḍīsi olup ba‘dehu ma‘zūl oldı. Fī 20 Cumā-

de’l-āḫire sene 1064.

Ṭavīl Ḥasan Efendi  ẞire ’den ma‘zūl iken ẟāniyen Ṭrablus-ı Şām  ḳāḍīsi olup 

ba‘dehu ma‘zūl oldı2. Fī-ġurre-i Ramażān sene 1065.

Cerrāḥ Şeyḫi-zāde Meḥemmed Efendi  Ḳonya ’dan ma‘zūl iken Ṭrablus-ı 

Şām  ḳāḍīsi olup ba‘dehu ‘azl olındı. Fī-Şevvāl sene 1066.

Ünsī ‘Abdü’l-laṭīf Efendi  Baġdād ’dan ma‘zūl iken ẟāliẟen Ṭrablus-ı Şām  

ḳāḍīsi olup ba‘dehu ma‘zūl oldı. Fī-Rebī‘ü’l-āḫir sene 1067.

Müvezzi‘ Aḥmed Efendi  Efḍaliyye Medresesi ’nden ma‘zūl iken Ṭrablus-ı 

Şām  ḳāḍīsi olup ba‘dehu ma‘zūl oldı. Fī-Rebī‘ü’l-āḫir sene 1068.

Baldır-zāde Dervīş Meḥemmed Efendi  Ḳonya  ḳāḍīsi iken Ṭrablus-ı Şām ’a 

naḳl olınup ba‘dehu ma‘zūl oldı.3 Fī-Şa‘bān sene 1068.

Ḫusrev Efendi  Burusa ’da Sulṭān Orḫan Medresesi  müderrisi iken Ṭrablus-ı 

Şām  ḳāḍīsi olup ba‘dehu ma‘zūl oldı. Fī-Receb sene 1069.

Ḥüsām-zāde ‘Abdu’r-raḥmān Efendi  meşīḫat-i İslāmiyye’den munfaṣıl iken 

Ṭrablus-ı Şām  ḳażāsı arpalıḳ virilüp ba‘dehu Cize ḳażāsına naḳl olındı. Fī-Ẕi’l-

ḳa‘de sene 1069.

Ḳonevī ‘Abdü’r-raḥīm Efendi  Ḳonya ’dan ma‘zūl iken Ṭrablus-ı Şām  ḳāḍīsi 

olup ba‘dehu ‘azl olındı4. Fī-Ṣafer sene 1071.

Muḫtārī Muṣṭafā Efendi 5 Ḳayṣeriyye ’den ma‘zūl iken Ṭrablus-ı Şām  ḳāḍīsi 

olup ba‘dehu ma‘zūl oldı. Fī-Receb sene 1072.

Ḥamīdī Ḳoca Maḥmūd Efendi  Ḳonya  ḳāḍīsi ma‘zūl iken Ṭrablus-ı Şām ’a 

naḳl olınup ba‘dehu ma‘zūl oldı. Fī-Receb sene 1073.

Bābī Muṣṭafā Efendi  Muṣṭafā Aġa Medresesi  müderrisi iken Ṭrablus-ı Şām  

ḳāḍīsi olup ba‘dehu ma‘zūl oldı. Fī-Receb sene 1074.

1 Medīne-i Münevvere H: Medīne S.

2 ma‘zūl oldı H: ‘azl olındı S.

3 ma‘zūl oldı H: ‘azl olındı S.

4 ‘azl olındı H: ma‘zūl oldı S.

5 Efendi S: -H.

Şāmī ‘Abdü’l-laṭīf Efendi  Tırḫala ’dan ma‘zūl iken Ṭrablus-ı Şām  ḳāḍīsi olup 

ba‘dehu ‘azl olındı. Fī-Muḥarrem sene 1075.

Ṣadrü’d-dīn-zāde Fetḥu’llāh Efendi  Erzenü’r-rūm ’dan ma‘zūl iken Ṭrablus-ı 

Şām  ḳāḍīsi olup ba‘dehu ma‘zūl oldı. Fī-Muḥarrem sene 1076.

Müvezzi‘ Aḥmed Efendi  Anḳara ’dan ma‘zūl iken Ṭrablus-ı Şām  ḳāḍīsi olup 

ba‘dehu ẞire  ḳażāsına naḳl olındı. Fī-Cumāde’l-āḫire sene 1076.

Baldır-zāde Dervīş Meḥemmed Efendi  Ḳayṣeriyye ’den ma‘zūl iken ẟāniyen 

Ṭrablus-ı Şām  ḳāḍīsi olup ba‘dehu ‘azl olındı. Fī-ġurre-i Rebī‘ü’l-evvel sene 1077.

Başmaḳcı-zāde Nūḥ Efendi  ẞire ’den [356a] ma‘zūl iken Ṭrablus-ı Şām  

ḳāḍīsi olup ba‘dehu ma‘zūl oldı. Fī-ġurre-i Şevvāl sene 1078.

Seyyid ‘Abdü’l-fettāḥ Efendi  Erzenü’r-rūm ’dan ma‘zūl iken Ṭrablus-ı Şām  

ḳāḍīsi olup ba‘dehu ‘azl olındı. Fī-ġurre-i Şa‘bān sene 1080.

Fındıḳ Muṣṭafā1 Efendi  ẞire ’den ma‘zūl iken Medīne-i Münevvere  pāyesi 

żamīmesiyle Ṭrablus-ı Şām  ḳāḍīsi olup ba‘dehu ma‘zūl oldı. Fī-Cumāde’l-ūlā 

sene 1082.

Mu‘īd-zāde Meḥemmed Efendi  Anḳara ’dan ma‘zūl iken Ṭrablus-ı Şām  

ḳāḍīsi olup ba‘dehu ma‘zūl oldı. Fī-Muḥarrem sene 1084.

Ḥācī Ḥüseyn Efendi  Ṣaydā Beyrūt  ḳāḍīsi iken Ṭrablus-ı Şām ’a naḳl olınup 

ba‘dehu ma‘zūl oldı. Fī-ġurre-i Şa‘bān sene 1084.2

Ḫere-zāde Ḥüseyn Efendi  Kütāhiyye ’den ma‘zūl iken Ṭrablus-ı Şām  ḳāḍīsi 

olup ba‘dehu fevt oldı. Fī-Receb sene 1086.

Gümüşayaḳ-zāde Meḥemmed Efendi  Kütāhiyye ’den ma‘zūl iken Ṭrablus-ı 

Şām  ḳāḍīsi olup ba‘dehu ‘azl olındı. Fī-Şevvāl sene 1088.

Ebu’s-su‘ūd Efendi  Lefḳoşa ’dan ma‘zūl iken Ṭrablus-ı Şām  ḳāḍīsi olup 

ba‘dehu fevt oldı. Fī-ġurre-i Ẕi’l-ḳa‘de sene 1089.

Eyyūb Şeyḫi-zāde ‘Abdü’l-laṭīf Efendi  Küyāhiyye’den ma‘zūl iken Ṭrablus-ı 

Şām  ḳāḍīsi olup ba‘dehu fevt oldı. Fī-Ẕi’l-ḳa‘de sene 1091.

Ruhā Müftīsi-zāde Muṣṭafā Efendi  Kütāhiyye  ḳāḍīsi iken Ṭrablus-ı Şām ’a 

naḳl olınup ba‘dehu ma‘zūl oldı. Fī-ġurre-i Rebī‘ü’l-evvel sene 1093.

1 S 384a.

2 S nüshasında Hacı Hüseyin-zāde ile Here-zāde’nin yirleri değişmiş vaziyettedir.

‘Arab Ṣāliḥ Efendi  Sinob ’dan ma‘zūl iken Ṭrablus-ı Şām  ḳāḍīsi olup ba‘de-

hu ‘azl olındı. Fī-ġurre-i Receb sene 1095.

Nā’ib-zāde Seyyid Meḥemmed Efendi  Lefḳoşa ’dan ma‘zūl iken Ṭrablus-ı 

Şām  ḳāḍīsi olup ba‘dehu ma‘zūl oldı. Fī-Ṣafer sene 1098.

Erżurūmī Meḥemmed Efendi  İzmir ’den ma‘zūl iken Ṭrablus-ı Şām  ḳażāsı 

arpalıḳ virilüp ba‘dehu ḳażā-yı mezbūr mevleviyyet oldı. Fī-Cumāde’l-āḫire 

sene 1098.

Ṣaḥḥāf Şeyḫ-zāde Enes Efendi  Sinob ’dan ma‘zūl iken Ṭrablus-ı Şām  ḳāḍīsi 

olup zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Ḳonya 

Menteş-zāde Meḥemmed Efendi  cülūs-ı hümāyūn-ı Sulṭān Meḥemmed 

Ḫānī’de Ḳonya  ḳāḍīsi bulınup ba‘de’l-cülūs ‘azl olındı. Fī 19 Receb sene 1058.

Cānīkī İsmā‘īl Efendi  Lefḳoşa ’dan ma‘zūl iken Ḳonya  ḳāḍīsi olup ba‘dehu 

ma‘zūl oldı. Fī-Şevvāl sene 1058.

Ḫıżr Efendi  Ḳonya  ḳāḍīsi olup ba‘dehu ma‘zūl oldı. Fī-selḫ-i1 Cumā-

de’l-āḫire sene 1059.

Cānīkī İsmā‘īl Efendi  ẟāniyen Ḳonya  ḳāḍīsi olup ba‘dehu ‘azl olındı. Fī 6 

Rebī‘ü’l-āḫir sene 1060.

Cerrāḥ Şeyḫi-zāde Meḥemmed Efendi  Baġdād ’dan ma‘zūl iken Ḳonya  

ḳāḍīsi olup ba‘dehu ma‘zūl oldı. Fī 3 Cumāde’l-āḫire sene 1061.

Ṣaḥḥāf Şeyḫ-zāde ‘Abdü’l-bāḳī Efendi  Burusa ’dan ma‘zūl iken Ḳonya  ḳāḍīsi 

olup ba‘dehu ‘azl olındı.2 Fī-ġurre-i Şa‘bān sene 1062.

Martolos-zāde ‘Abdü’l-kerīm Efendi  Ḳuds-i Şerīf  ’den ma‘zūl iken Ḳonya  

ḳāḍīsi olup ba‘dehu ma‘zūl oldı.3 Fī-selḫ-i Şevvāl sene 1063.

Ḳara Ramażān Efendi  Erzenü’r-rūm ’dan ma‘zūl iken Ḳonya  ḳāḍīsi olup 

ba‘dehu ‘azl olındı. Fī 16 Şevvāl sene 1064.

1 selḫ-i H: -S.

2 ‘azl olındı H: ma‘zūl oldı S.

3 ma‘zūl oldı H: ‘azl olındı S.

‘Abdü’s-selām Efendi  Erzenü’r-rūm ’dan ma‘zūl iken Ḳonya  ḳāḍīsi olup 

ba‘dehu ma‘zūl oldı. Fī 16 Şevvāl sene 1065.

‘Abdü’r-raḥīm Efendi  Erzenü’r-rūm ’dan ma‘zūl iken Ḳonya  ḳāḍīsi olup 

ba‘dehu ‘azl olındı.1 Fī 23 Cumāde’l-āḫire sene 1066.

Ḳaraḳaş Muṣliḥü’d-dīn Efendi  Birgi ’den ma‘zūl iken Ḳonya  ḳāḍīsi olup 

ba‘dehu ma‘zūl oldı.2 Fī 7 Receb sene 1067.

Seyyid ‘Abdü’l-fettāḥ Efendi  ḳużātdan iken Ḳonya  ḳāḍīsi olup ba‘dehu ‘azl 

olındı. Fī-Ramażān sene 1067.

Baldır-zāde Dervīş Meḥemmed Efendi  Ġāzī [356b] Ḫudāvendigār Med-

resesi müderrisi iken Ḳonya  ḳāḍīsi3 olup ba‘dehu Ṭrablus-ı Şām ’a naḳl olındı. 

Fī-Rebī‘ü’l-evvel sene 1068.

Ṭavīl Ḥasan Efendi  Ṭrablus’-ı Şām’dan ma‘zūl iken Ḳonya  ḳāḍīsi olup 

ba‘dehu Diyārbekr  ḳażāsına naḳl oldı. Fī-Ramażān sene 1068.

Gölbāzārī Ḥüseyn Efendi  Maġnisa ’dan ma‘zūl iken Ḳonya  ḳāḍīsi olup 

ba‘dehu ma‘zūl oldı. Fī-Cumāde’l-āḫire sene 1069.

Ḥāfıẓ ‘Abdu’r-raḥmān Efendi  Erzenü’r-rūm  ḳāḍīsi iken Ḳonya ’ya naḳl olı-

nup ba‘dehu ‘azl olındı.4 Fī-Receb sene 1071.

Ḥamīdī Maḥmūd Efendi  Mar‘aş ’dan ma‘zūl iken Ḳonya  ḳāḍīsi olup ba‘de-

hu Ṭrablus-ı Şām ’a naḳl olındı. Fī 3 Receb sene 1072.

Meḥemmed Faḫrī Efendi  Erzenü’r-rūm ’dan ma‘zūl iken Ḳonya  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1073.

Raḥmetu’llāh Mülāzımı ‘Ömer Efendi  ‘Abdü’s-selām Medresesi  müderrisi 

iken Ḳonya  ḳāḍīsi olup ba‘dehu ma‘zūl oldı. Fī-Şa‘bān sene 1074.

Beyāżī Muṣṭafā Efendi  Ḳayṣeriyye ’den ma‘zūl iken Ḳonya  ḳāḍīsi olup 

ba‘dehu ‘azl olındı. Fī-ġurre-i Şevvāl sene 1075.

Tatar ‘Abdu’llāh Efendi  Saḳız  ḳāḍīsi iken Ḳonya ’ya naḳl olınup ba‘dehu 

ma‘zūl oldı. Fī-ġurre-i Cumāde’l-ūlā sene 1076.

1 ‘azl olındı H: ma‘zūl oldı S.

2 ma‘zūl oldı H: ‘azl olındı S.

3 S 384b.

4 ‘azl olındı H: ma‘zūl oldı S.

Ḥamīdī Maḥmūd Efendi  ẟāniyen Ḳonya  ḳāḍīsi olup ba‘dehu ‘azl olındı. 

Fī- ġurre-i Cumāde’l-ūlā sene 1077.

Mütevellī ‘Alī Efendi  Kütāhiyye’den ma‘zūl iken Ḳonya  ḳāḍīsi olup ba‘dehu 

ma‘zūl oldı. Fī 20 Cumāde’l-ūlā sene 1079.

Beyāżī Muṣṭafā Efendi  ẟāniyen Ḳonya  ḳāḍīsi olup ba‘dehu ‘azl olındı. 

Fī-Cumāde’l-āḫire sene 1080.

Ḳaṣīr Ḥasan Efendi  Medīne ’den ma‘zūl iken Ḳonya  ḳāḍīsi olup ba‘dehu 

ma‘zūl oldı. Fī-Cumāde’l-āḫire sene 1081.

Muḥteşem Emīri Seyyid Meḥemmed Efendi  Ġalaṭa ’dan ma‘zūl iken Erze-

nü’r-rūm  pāyesi żamīmesiyle Ḳonya  ḳażāsı arpalıḳ virilüp ba‘dehu fevt oldı. 

Fī-Şevvāl sene 1081.

İbşīr Paşa İmāmı Mūsā Efendi  Diyārbekr ’den ma‘zūl iken Ḳonya  ḳāḍīsi 

olup ba‘dehu fevt oldı. Fī-Ramażān sene 1083.

Ḥamīdī Maḥmūd Efendi  ẟāliẟen ma‘zūl iken Ḳonya  ḳāḍīsi olup ba‘dehu 

fevt oldı. Fī-Ẕi’l-ḥicce sene 1084.

Meḥemmed Faḫrī Efendi  Kütāhiyye ’den ma‘zūl iken ẟāniyen Ḳonya  ḳāḍīsi 

olup ba‘dehu ma‘zūl oldı. Fī-ġurre-i Receb sene 1086.

Edrinevī İbrāhīm Efendi  Cāmi‘-i ‘Atīḳ Medresesi  müderrisi iken Ḳonya  

ḳāḍīsi olup ba‘dehu ‘azl olındı. Fī-Ẕi’l-ḳa‘de sene 1087.

el-Ḥāc Muṣṭafā Efendi  Filibe  müftīsi iken Ḳonya  ḳāḍīsi olup ba‘dehu 

ma‘zūl oldı. Fī-Rebī‘ü’l-evvel sene 1089.

Ebū Sa‘īd-zāde Feyżu’llāh Efendi  Selanik ’den ma‘zūl iken Ḳonya  ḳażāsı ar-

palıḳ virilüp ba‘dehu Eyyūb ḳażāsına tebdīl ḳılındı. Fī-Rebī‘ü’l-āḫir sene 1090.

Ḳudsī-zāde Teẕkirecisi Meḥemmed Efendi  İstanbul ’dan ma‘zūl iken Ḳonya  

ḳażāsı arpalıḳ virilüp ba‘dehu ẞire  ḳażāsına tebdīl olındı. Fī 7 Ẕi’l-ḥicce sene 

1090.

Ḳara Ḥasan Efendi  ‘Abdü’s-selām Medresesi  müderrisi iken Ḳonya  ḳāḍīsi 

olup ba‘dehu ma‘zūl oldı. Fī 3 Receb sene 1092.

ẞirevī Aḥmed Efendi  İbrāhīm Paşa-yı Cedīd Medresesi  müderrisi iken 

Ḳonya  ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1094.

Kūsec Feyżu’llāh Efendi  Kütāhiyye ’den ma‘zūl iken Ḳonya  ḳāḍīsi olup 

ba‘dehu fevt oldı. Fī-Ramażān sene 1094.

Ḳonyalı ‘Abdu’llāh Efendi  Erzenü’r-rūm ’dan ma‘zūl iken Ḳonya  ḳāḍīsi olup 

ba‘dehu ‘azl olındı. Fī-ġurre-i Ẕi’l-ḳa‘de sene 1096.

Nāzük ‘Abdu’llāh Efendi  Mar‘aş ’dan ma‘zūl iken [357a] Ḳonya 1 ḳāḍīsi olup 

ba‘dehu fevt oldı. Fī-Rebī‘ü’l-evvel sene 1098.

Ḳaṣīr Ḥasan Efendi  Diyārbekr  pāyesi żamīmesiyle ẟāniyen Ḳonya  ḳāḍīsi 

olup ba‘dehu fevt oldı. Fī-Ẕi’l-ḥicce sene 1098.

‘Arab Süleymān Efendi  Kütāhiyye  ḳāḍīsi iken Ḳonya ’ya naḳl olınup zamā-

nında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Lefḳoşa 

Ruhā Müftīsi-zāde Muṣṭafā Efendi  Erzenü’r-rūm ’dan ma‘zūl iken Lefḳoşa  

ḳāḍīsi olup ba‘dehu ma‘zūl oldı. Fī-Şevvāl sene 1081.

Ebu’s-su‘ūd Efendi  Ṣofya  müftīsi iken Lefḳoşa  ḳāḍīsi olup ba‘dehu ‘azl olın-

dı.2 Fī-Muḥarrem sene 1085.

Ṣarı Meḥemmed Efendi  Fāṭıma Sulṭān Medresesi  müderrisi iken Lefḳoşa  

ḳāḍīsi olup ba‘dehu ma‘zūl oldı. Fī 4 Ramażān sene 1085.

Naṣru’llāh Efendi  Süleymān Ṣubaşı Medresesi  müderrisi iken Lefḳoşa  ḳāḍī-

si olup ba‘dehu ma‘zūl oldı. Fī-ġurre-i Ramażān sene 1087.

‘Arab Süleymān Efendi  Sinob ’dan ma‘zūl iken Lefḳoşa  ḳāḍīsi olup ba‘dehu 

‘azl olındı. Fī-ġurre-i Ẕi’l-ḳa‘de sene 1089.

Nā’ib-zāde Seyyid Meḥemmed Efendi  Sinob ’dan ma‘zūl iken Lefḳoşa  ḳāḍī-

si olup ba‘dehu ma‘zūl oldı. Fī-ġurre-i Receb sene 1091.

Merzifonī Meḥemmed Efendi  Merzifon ’da müderris iken Lefḳoşa  ḳāḍīsi 

olup ba‘dehu ma‘zūl oldı.3 Fī-ġurre-i Şa‘bān sene 1093.

1 S 385a.

2 ‘azl olındı H: ma‘zūl oldı S.

3 ma‘zūl oldı H: ‘azl olındı S.

Eyyūbī Sürūrī Muṣṭafā Efendi  Süleymān Ṣubaşı Medresesi  müderrisi iken 

Lefḳoşa  ḳāḍīsi olup ba‘dehu ‘azl olındı. Fī-Cumāde’l-āḫire sene 1096.

Kürd ‘Abdü’l-ḥalīm Efendi  Papasoġlı Medresesi  müderrisi iken Lefḳoşa  

ḳāḍīsi olup ba‘dehu ma‘zūl oldı. Fī-ġurre-i Receb sene 1097.

Aṣam Ṣarı Muṣṭafā Efendi  Erzenü’r-rūm ’dan ma‘zūl iken Lefḳoşa  ḳāḍīsi 

olup ba‘dehu ma‘zūl oldı. Fī-ġurre-i Ṣafer sene 1098.

Sürūrī Muṣṭafā Efendi  ẟāniyen Lefḳoşa  ḳāḍīsi olup zamānında cülūs-ı 

hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Mar‘aş 

Ḳaraḳaş Şeyḫ-zāde Muṣṭafā Efendi  cülūs-ı hümāyūn-ı Sulṭān Meḥemmed 

Ḫānī’de Mar‘aş  ḳāḍīsi bulınup ba‘de’l-cülūs ‘azl olındı. Fī 19 Receb sene 1058.

Ṣūfī Meḥemmed Paşa  İmāmı Meḥemmed Efendi  Mar‘aş  ḳāḍīsi olup ba‘de-

hu ma‘zūl oldı. Fī 17 Receb sene 1060.

Hevāyī-zāde Seyyid Meḥemmed Efendi  Kütāhiyye ’den ma‘zūl iken Mar‘aş  

ḳāḍīsi olup ba‘dehu ma‘zūl oldı. Fī 14 Cumāde’l-āḫire sene 1061.

Mu‘īd-zāde Maḥmūd1 Efendi  Mollā Yegān Medresesi  müderrisi iken Mar‘aş  

ḳāḍīsi olup ba‘dehu ‘azl olındı. Fī-ġurre-i Şa‘bān sene 1062.

Ḳuṭb İbrāhīm Efendi  Kütāhiyye ’den ma‘zūl iken ẟāniyen Mar‘aş  ḳāḍīsi olup 

ba‘dehu ma‘zūl oldı. Fī 22 Ramażān sene 1063.

Başmaḳcı-zāde Nūḥ Efendi  Yeñişehr ’den ma‘zūl iken Mar‘aş  ḳāḍīsi olup 

ba‘dehu ‘azl olındı. Fī 16 Şevvāl sene 1064.

Kürd ‘Abdü’l-ġanī Efendi  Sinob ’dan ma‘zūl iken Mar‘aş  ḳāḍīsi olup ba‘dehu 

ma‘zūl oldı. Fī 16 Şevvāl sene 1065.

‘Abdu’llāh Efendi  Mar‘aş  ḳāḍīsi olup ba‘dehu ‘azl olındı.2 Fī 28 Şa‘bān sene 

1066.

Müvezzi‘ Aḥmed Efendi  Sinob ’dan ma‘zūl iken Mar‘aş  ḳāḍīsi olup ba‘dehu 

ma‘zūl oldı. Fī-ġurre-i Ẕi’l-ḳa‘de sene 1066.

1 Maḥmūd H: Meḥemmed S.

2 ‘azl olındı H: ma‘zūl oldı S.



1547Vekâyi‘u’l-Fuzalâ

Muḫtārī Muṣṭafā Efendi  Emīr Sulṭān Medresesi  müderrisi iken Mar‘aş  

ḳāḍīsi olup1 ba‘dehu Ḳayṣeriyye ’ye naḳl olındı. Fī-ġurre-i Receb sene 1067.

Ebu’s-su‘ūd-zāde Meḥemmed Ṣādıḳ Efendi  Mekke ’den ma‘zūl iken Mar‘aş  

ḳażāsı arpalıḳ virilüp ba‘dehu Edrine  pāyesi żamīmesiyle Ġalaṭa  ḳażāsına naḳl 

[357b] olındı. Fī 9 Muḥarrem sene 1068.

Ḥamīdī Maḥmūd Efendi  Kütāhiyye  ḳāḍīsi iken Mar‘aş  ḳażāsına naḳl olı-

nup ba‘dehu ma‘zūl oldı. Fī-Receb sene 1068.

Naṣūḥ Paşa-zāde İmāmı Maḥmūd Efendi  Erzenü’r-rūm ’dan ma‘zūl iken 

Mar‘aş  ḳāḍīsi olup ba‘dehu ‘Ayntāb ’a naḳl olındı. Fī-ġurre-i Şevvāl sene 1068.

ẞirevī Maḥmūd Efendi  Birgi ’den ma‘zūl iken Mar‘aş  ḳāḍīsi olup ba‘dehu 

ma‘zūl oldı. Fī 15 Şa‘bān sene 1069.

Bosnevī Maḥmūd Efendi  Burusa ’da Ḥamza Beg Medresesi  müderrisi iken 

Mar‘aş  ḳāḍīsi olup ba‘dehu ‘azl olındı. Fī 6 Receb sene 1070.

‘Abdu’llāh-zāde ‘Abdü’r-raḥīm Efendi  ‘Abdü’s-selām Medresesi  müderrisi 

iken Mar‘aş  ḳāḍīsi olup ba‘dehu ma‘zūl oldı. Fī 16 Şevvāl sene 1071.

‘Alī Dede-zāde Aḥmed Efendi  Toḳat ’dan ma‘zūl iken Mar‘aş  ḳāḍīsi olup 

ba‘dehu ma‘zūl oldı.2 Fī 6 Şevvāl sene 1072.

Ḥamdī-zāde Luṭfu’llāh Efendi  Ḥanya ’dan ma‘zūl iken Mar‘aş  ḳāḍīsi olup 

ba‘dehu ‘azl olındı. Fī-ġurre-i Muḥarrem sene 1074.

Edrinevī Ḥüseyn Efendi  Üçşerefeli Medresesi  müderrisi iken Mar‘aş  ḳāḍīsi 

olup ba‘dehu ma‘zūl oldı. Fī-Cumāde’l-ūlā sene 1076.

‘Abdu’llāh-zāde ‘Abdü’r-raḥīm Efendi  ẟāniyen Mar‘aş  ḳāḍīsi olup ba‘dehu 

‘azl olındı. Fī-Şevvāl sene 1077.

Eyyūb Şeyḫi-zāde ‘Abdü’l-laṭīf Efendi  Erzenü’r-rūm  ḳāḍīsi iken Mar‘aş ’a 

naḳl olınup ba‘dehu ‘azl olındı. Fī-Ẕi’l-ḥicce sene 1078.

Nāzük ‘Abdu’llāh Efendi  Ḫançeriyye Medresesi  müderrisi iken Mar‘aş  

ḳāḍīsi olup ba‘dehu ma‘zūl oldı. Fī-Şevvāl sene 1080.

1 S 385b.

2 oldı H: -S.

Cüvānḳapucıbaşı İmāmı ‘Abdü’r-raḥīm Efendi  Ṭrablus-ı Şām ’dan ma‘zūl 

iken Mar‘aş  ḳāḍīsi olup ba‘dehu fevt oldı. Fī-Ẕi’l-ḥicce sene 1081.

İmām-zāde Meḥemmed Efendi  Ḥanya ’dan ma‘zūl iken Mar‘aş  ḳāḍīsi olup 

ba‘dehu ‘azl olındı. Fī-ġurre-i Muḥarrem sene 1084.

Emīne Ḳadın-zāde Ḳaṣīr Ḥasan Efendi  Sinob ’dan ma‘zūl iken Mar‘aş  ḳāḍīsi 

olup ba‘dehu ma‘zūl oldı. Fī-ġurre-i Şa‘bān sene 1085.

Ruhā Müftīsi-zāde Muṣṭafā Efendi  Lefḳoşa ’dan ma‘zūl iken Mar‘aş  ḳāḍīsi 

olup ba‘dehu ma‘zūl oldı. Fī-ġurre-i Ẕi’l-ḥicce sene 1086.

Ṣaḥḥāf Şeyḫ-zāde Enes Efendi  Ḥüseyn Efendi Medresesi  müderrisi iken 

Mar‘aş  ḳāḍīsi olup ba‘dehu ma‘zūl oldı. Fī-ġurre-i Muḥarrem sene 1088.

Lüḥūmī ‘Alī Efendi  İbrāhīm Paşa-yı ‘Atīḳ Medresesi  müderrisi iken Mar‘aş  

ḳāḍīsi olup ba‘dehu ma‘zūl oldı. Fī-ġurre-i Receb sene 1088.

‘Abdü’l-ḳādir-zāde Receb Efendi  Toḳat ’dan ma‘zūl iken Mar‘aş  ḳāḍīsi olup 

ba‘dehu ma‘zūl oldı. Fī-Cumāde’l-ūlā sene 1090.

Edrinevī İbrāhīm Efendi  Ḳonya ’dan ma‘zūl iken Mar‘aş  ḳāḍīsi olup ba‘dehu 

‘azl olındı. Fī-ġurre-i Şevvāl sene 1091.

Nāzük ‘Abdu’llāh Efendi  Erzenü’r-rūm ’dan ma‘zūl iken ẟāniyen Mar‘aş  

ḳāḍīsi olup ba‘dehu ma‘zūl oldı. Fī-ġurre-i Receb sene 1093.

Ḥüseyn Efendi-zāde Yaḥyā Efendi  Ümmü’l-veled Medresesi  müderrisi iken 

Mar‘aş  ḳāḍīsi olup ba‘dehu ‘azl olındı. Fī-ġurre-i Cumāde’l-āḫire sene 1095.

Ḳaṣīr Ḥasan Efendi  Ḳonya ’dan ma‘zūl iken Mar‘aş  ḳāḍīsi olup ba‘dehu 

ma‘zūl oldı. Fī-Cumāde’l-ūlā sene 1097.1

Nu‘mān Efendi  Ferhād Paşa Medresesi  müderrisi iken Mar‘aş  ḳāḍīsi olup 

zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Kütāhiyye 

Bosnevī ‘Abdu’llāh Efendi  cülūs-ı hümāyūn-ı Sulṭān Meḥemmed Ḫānī’de 

Kütāhiyye  ḳāḍīsi bulınup ba‘dehu ma‘zūl oldı. Fī 16 Receb sene 1059. [358a]

1 S 386a.

Ḥelvācı-zāde Aḥmed Efendi  ẟāniyen Kütāhiyye  ḳāḍīsi olup ba‘dehu ‘azl 

olındı. Fī 6 Rebī‘ü’l-āḫir sene 1060.

Ḳuṭb İbrāhīm Efendi  ‘Ayntāb ’dan ma‘zūl iken Kütāhiyye  ḳāḍīsi olup ba‘de-

hu ma‘zūl oldı. Fī 13 Cumāde’l-āḫire sene 1061.

Bosnevī ‘Abdu’llāh Efendi  ‘Uşşāḳ ḳażāsı ilḥāḳıyla ẟāniyen Kütāhiyye  ḳāḍīsi 

olup ba‘dehu ‘azl olındı. Fī-ġurre-i Şa‘bān sene 1062.

Hindī-zāde Ramażān Efendi  Ṭrablus-ı Şām ’dan ma‘zūl iken Kütāhiyye  

ḳāḍīsi olup ba‘dehu fevt oldı. Fī-Cumāde’l-āḫire sene 1063.

Ḳızıḳlı Meḥemmed Efendi  Saḳız ’dan ma‘zūl iken Ḳuds pāyesi żamīmesiyle 

Kütāhiyye  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1064.

Hevāyī-zāde Seyyid Meḥemmed Efendi  Mar‘aş ’dan ma‘zūl iken Burusa  

Yeñişehri  ḳażāsı żammıyla ẟāniyen Kütāhiyye  ḳāḍīsi olup ba‘dehu ‘azl olındı. 

Fī 12 Cumāde’l-ūlā sene 1066.

Altıbarmaḳ İbrāhīm Efendi  Dārü’l-ḥadīẟ-i Sinān Paşa  Medresesi  müderrisi 

iken Kütāhiyye  ḳāḍīsi olup ba‘dehu ma‘zūl oldı. Fī 4 Ẕi’l-ḳa‘de sene 1066.

Mu‘īd-zāde Meḥemmed Efendi  Erzenü’r-rūm ’dan ma‘zūl iken Kütāhiyye  

ḳāḍīsi olup ba‘dehu ma‘zūl oldı. Fī-Receb sene 1067.

Ḥamīdī Maḥmūd Efendi  Ūlā-yı Ḫusrev Ketḫudā Medresesi  müderrisi iken 

Kütāhiyye  ḳāḍīsi olup ba‘dehu Mar‘aş  ḳażāsına naḳl olındı. Fī 9 Muḥarrem 

sene 1068.

Başmaḳcı-zāde Nūḥ Efendi  Mar‘aş ’dan ma‘zūl iken Kütāhiyye  ḳāḍīsi olup 

ba‘dehu ma‘zūl oldı. Fī-Rebī‘ü’l-evvel sene 1069.

Ḳara Ramażān Efendi  Ḳonya ’dan ma‘zūl iken Kütāhiyye  ḳāḍīsi olup ba‘de-

hu ‘azl olındı. Fī 22 Cumāde’l-ūlā sene 1070.

Gümüşayaḳ-zāde Meḥemmed Efendi  Fetḥiyye ’de Sinān Paşa Medresesi  mü-

derrisi iken Kütāhiyye  ḳāḍīsi olup ba‘dehu ma‘zūl oldı. Fī-Şa‘bān sene 1071.

Ḫere-zāde Ḥüseyn Efendi  Sulṭān Orḫan Medresesi  müderrisi iken Kütā-

hiyye  ḳāḍīsi olup ba‘dehu ‘azl olındı. Fī-Şevvāl sene 1072.

Mütevellī ‘Alī Efendi  Ḳılıç ‘Alī Paşa Medresesi  müderrisi iken Kütāhiyye  

ḳāḍīsi olup ba‘dehu ma‘zūl oldı. Fī-Ramażān sene 1073.

Mektūbī Ḥüseyn Efendi  Toḳat ’dan ma‘zūl iken Kütāhiyye  ḳāḍīsi olup 

ba‘dehu ma‘zūl oldı.1 Fī-ġurre-i Muḥarrem sene 1075.

Fındıḳ Muṣṭafā Efendi  Ḥanya ’dan ma‘zūl iken Kütāhiyye  ḳāḍīsi olup ba‘de-

hu ẞire ’ye naḳl olındı. Fī-ġurre-i Şa‘bān sene 1075.

Ḫere-zāde Ḥüseyn Efendi  ẟāniyen Kütāhiyye  ḳāḍīsi olup ba‘dehu ma‘zūl 

oldı. Fī-ġuure-i Şevvāl sene 1077.

Meḥemmed Faḫrī Efendi  Ḳonya ’dan ma‘zūl iken Kütāhiyye  ḳāḍīsi olup 

ba‘dehu ma‘zūl oldı. Fī-ġurre-i Cumāde’l-āḫire sene 1079.

Gümüşayaḳ-zāde Meḥemmed Efendi  ẟāniyen Kütāhiyye  ḳāḍīsi olup ba‘de-

hu ‘azl olındı. Fī-ġurre-i Rebī‘ü’l-evvel sene 1082.

Edrineli2 ‘Abdu’llāh-zāde ‘Abdü’r-raḥīm Efendi  Mar‘aş ’dan ma‘zūl iken 

Kütāhiyye  ḳāḍīsi olup3 ba‘dehu ‘azl olındı. Fī-ġurre-i Ẕi’l-ḥicce sene 1084.

Eyyūb Şeyḫi-zāde ‘Abdü’l-laṭīf Efendi  Mar‘aş ’dan ma‘zūl iken Kütāhiyye  

ḳāḍīsi olup ba‘dehu ma‘zūl oldı. Fī-ġurre-i Ṣafer sene 1087.

Ḫaṭīb-zāde Aḥmed Efendi  Kütāhiyye  ḳāḍīsi olup ba‘dehu ‘azl olındı. Fī 22 

Şa‘bān sene 1088.

Kūsec Feyżu’llāh Efendi  Tevḳī‘ī Ca‘fer Çelebi Medresesi  müderrisi iken 

Kütāhiyye  ḳāḍīsi olup ba‘dehu ma‘zūl oldı. Fī-ġurre-i Ramażān sene 1090. 

[358b]

Ruhā Müftīsi-zāde Muṣṭafā Efendi  Mar‘aş ’dan ma‘zūl iken Kütāhiyye  ḳāḍīsi 

olup ba‘dehu Ṭrablus-ı Şām ’a naḳl olındı. Fī 15 Muḥarrem sene 1092.

Lüḥūmī ‘Alī Efendi  Mar‘aş ’dan ma‘zūl iken Kütāhiyye  ḳāḍīsi olup ba‘dehu 

ma‘zūl oldı. Fī-ġurre-i Ẕi’l-ḳa‘de sene 1094.

Sā‘atī Aḥmed Efendi  Edrine ’de Sirāciyye Medresesi  müderrisi iken Kütāhiy-

ye  ḳāḍīsi olup ba‘dehu ma‘zūl oldı. Fī-ġurre-i Ẕi’l-ḥicce sene 1096.

Gümüşayaḳ-zāde Meḥemmed Efendi  Saḳız ’dan ma‘zūl iken ẟāliẟen4 Kütā-

hiyye  ḳāḍīsi olup ba‘dehu ‘azl olındı. Fī-ġurre-i Receb sene 1098.

1 ma‘zūl oldı H: ‘azl olındı S.

2 Edrineli S: -H.

3 S 386b.

4 ẟāliẟen S: -H.

‘Arab Süleymān Efendi  Anḳara ’dan ma‘zūl iken Kütāhiyye  ḳāḍīsi olup 

zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Ḳużāt-ı Toḳat 

Ḳurd Meḥemmed Efendi  ẞire ’den ma‘zūl iken Toḳat  ḳāḍīsi olup ba‘dehu 

fevt oldı. Fī-Rebī‘ü’l-evvel sene 1060.

Kemāl Efendi-zāde İbrāhīm Efendi  İstanbul ’dan ma‘zūl iken Toḳat  ḳażāsı ar-

palıḳ virilüp ba‘dehu ṣadr-ı Anaṭolı ’ya naḳl olındı. Fī 24 Muḥarrem sene 1063.

Ṣun‘ī-zāde Seyyid Meḥemmed Efendi  İstanbul ’dan ma‘zūl iken Toḳat  ḳażāsı 

arpalıḳ virilüp ba‘dehu Anaṭolı  ṣadāretine naḳl olındı. Fī-Ẕi’l-ḳa‘de sene 1064.

İmām-zāde Şeyḫ Meḥemmed Efendi  Anaṭolı  ṣadrından ma‘zūl iken Toḳat  

ḳażāsı arpalıḳ virilüp ba‘dehu fevt oldı. Fī-Şevvāl sene 1067.

Ebū Sa‘īd-zāde Feyżu’llāh Efendi  İstanbul ’dan ma‘zūl iken Toḳat  ḳażāsı ar-

palıḳ virilüp ba‘dehu Tatarbāzārcıġı  ḳażāsına tebdīl olındı. Fī-Rebī‘ü’l-āḫir sene 

1068.

‘Alī Dede-zāde Aḥmed Efendi  Ūlā-yı Zekeriyyā Medresesi  müderrisi iken 

Toḳat  ḳāḍīsi olup ba‘dehu ma‘zūl oldı. Fī-Muḥarrem sene 1069.

Mektūbī Ḥüseyn Efendi  Ḳoca Muṣṭafā Paşa Medresesi  müderrisi iken 

Toḳat  ḳāḍīsi olup ba‘dehu ma‘zūl oldı. Fī-ġurre-i Muḥarrem1 sene 1070.

Ṣalbaş-zāde ‘Abdu’r-raḥmān Efendi  Edrine ’de Dārü’l-ḥadīẟ Medresesi  mü-

derrisi iken Toḳat  ḳāḍīsi olup ba‘dehu ‘azl olındı.2 Fī-Muḥarrem sene 1071.

Ebū Sa‘īd-zāde Feyżu’llāh Efendi  [ṣadr-ı] Anaṭolı ’dan ma‘zūl iken Rūmili  

pāyesi żamīmesiyle ẟāniyen Toḳat ḳażāsı arpalıḳ virilüp ba‘dehu ẞire  ḳażāsına 

naḳl olındı. Fī-Cumāde’l-ūlā sene 1080.

‘Abdü’r-raḥīm-zāde Meḥemmed Efendi  ṣadr-ı Rūm ’dan ma‘zūl iken Toḳat  

ḳażāsı arpalıḳ virilüp ba‘dehu ẟāniyen ṣadr-ı Rūm’a naḳl olındı. Fī-Receb sene 

1080.

1 Fī-ġurre-i Muḥarrem S: Fī-Muḥarrem H.

2 ‘azl olındı H: ma‘zūl oldı S.

Ebū Sa‘īd-zāde Feyżu’llāh Efendi  ṣadr-ı Anaṭolı ’dan ma‘zūl iken Toḳat  

ḳażāsı ẟāliẟen arpalıḳ virilüp ba‘dehu ẟāniyen ẞire  ḳażāsına tebdīl olındı. Fī-

Rebī‘ü’l-āḫir sene 1081.

Ṣāliḥ Paşa İmāmı İsmā‘īl Efendi  Anḳara  ḳāḍīsi iken Toḳat ’a naḳl olınup 

ba‘dehu fevt oldı. Fī-Şa‘bān sene 1081.

Ṣadrü’d-dīn-zāde Ni‘metu’llāh Efendi  Erzenü’r-rūm ’dan ma‘zūl iken Toḳat  

ḳāḍīsi olup ba‘dehu ma‘zūl oldı. Fī-Şa‘bān sene 1082.

‘Abdü’l-ḳādir-zāde Receb Efendi  Burusa ’da Ḳādiriyye  Medresesi  müderrisi 

iken Toḳat  ḳāḍīsi olup ba‘dehu ma‘zūl oldı. Fī-Muḥarrem1 sene 1084.

Sa‘dī-zāde Seyyid Hibetu’llāh Efendi  Sinob ’dan ma‘zūl iken Toḳat  ḳāḍīsi 

olup ba‘dehu ‘azl olındı. Fī-ġurre-i Rebī‘ü’l-āḫir sene 1085.

Aḥmed Efendi  Ḳaraḥiṣār  ḳażāsından munfaṣıl iken Toḳat  ḳāḍīsi olup 

ba‘dehu ma‘zūl oldı. Fī-ġurre-i Ẕi’l-ḳa‘de sene 1086.

Ḳızıḳlı-zāde Aḥmed Efendi  Ḳadriyye Medresesi  müderrisi iken Toḳat  ḳāḍī-

si olup [359a] ba‘dehu ma‘zūl oldı. Fī-Muḥarrem sene 1088.

Bosnevī ‘Īsā Efendi  İstanbul ’dan ma‘zūl iken Toḳat  ḳażāsı arpalıḳ virilüp 

ba‘dehu fevt oldı. Fī-Ramażān sene 1093.

Ḥāfıẓ ‘Abdu’r-raḥmān Efendi  Mekke ’den ma‘zūl iken Anaṭolı  pāyesi  żamī-

mesiyle Toḳat  ḳażāsı arpalıḳ virilüp ba‘dehu Begbāzārı  ve Edremid  ve Bayındır  

ḳażālarına tebdīl olındı. Fī-Ẕi’l-ḳa‘de sene 1097.

‘Abdü’r-raḥīm-zāde Meḥemmed Efendi  ṣadr-ı Anaṭolı ’dan ma‘zūl iken 

Toḳat ḳażāsı arpalıḳ virilüp ba‘dehu ẟāniyen Anaṭolı  ṣadāretine naḳl olındı. Fī 

12 Ẕi’l-ḥicce sene 1098.

Naḳībü’l-eşrāf Es‘ad-zāde Seyyid Meḥemmed Sa‘īd Efendi  naḳībü’l-eşrāf 

iken Toḳat  ḳażāsı arpalıḳ virilüp ba‘dehu fevt oldı. Fī 19 Ẕi’l-ḥicce sene 1098.

Gümrükci2 Maḥmūd Aġa Ḫˇācesi Meḥemmed Efendi  Ḫayrü’d-dīn Paşa 

Medresesi  müderrisi iken Toḳat  ḳāḍīsi olup zamānında cülūs-ı hümāyūn-ı 

Sulṭān Süleymān Ḫān-ı ẞānī  vāḳi‘ oldı.

1 S 387a.

2 Gümrükci S: Kiçi H.

Ḳużāt-ı ẞire 

Kemāl Efendi-zāde İbrāhīm Efendi  cülūs-ı hümāyūn-ı Sulṭān Meḥemmed 

Ḫānī’de ẞire  ḳażāsı arpalıġı bulınup ba‘de’l-cülūs İstanbul  ḳażāsına naḳl olındı. 

Fī 19 Receb sene 1058.

Kebīrī-zāde Meḥemmed Efendi  Edrine ’den ma‘zūl iken İstanbul  pāyesi  

żamīmesiyle ẞire  ḳażāsı arpalıḳ virilüp ba‘dehu ref‘ olındı. Fī-ġurre-i Ramażān 

sene 1059.

Şāmī Yaḥyā Efendi  Ṭrablus-ı Şām ’dan ma‘zūl iken ẞire  ḳāḍīsi olup ba‘dehu 

ma‘zūl oldı. Fī 13 Şevvāl sene 1060. 

Ṭavīl Ḥasan Efendi  Ṭrablus-ı Şām ’dan ma‘zūl iken ẞire  ḳāḍīsi olup ba‘dehu 

‘azl olındı. Fī 15 Şa‘bān sene 1061.

Ḳabaḳulaḳ-zāde Ebu’l-irşād Meḥemmed Efendi  ṣadāret-i Rūm ’dan mufaṣıl 

iken ẞire  ḳażāsı arpalıḳ virilüp ba‘dehu fevt oldı. Fī-Şevvāl sene 1061.

Bālī-zāde Muṣṭafā Efendi  ṣadr-ı Rūm ’dan ma‘zūl iken ẞire  ḳażāsı arpalıḳ 

virilüp ba‘dehu Anaṭolı ’ya naḳl olındı. Fī-Ramażān sene 1062.

Anḳaravī Es‘ad Efendi  İstanbul ’dan ma‘zūl iken ẞire  ḳażāsı arpalıḳ virilüp 

ba‘dehu Anaṭolı ’ya naḳl olındı. Fī 16 Şevvāl sene 1065.

Ṣun‘ī-zāde Seyyid Meḥemmed Efendi  Anaṭolı ’dan munfaṣıl iken ẞire  ḳażāsı 

arpalıḳ virilüp ba‘dehu ṣadr-ı Rūm ’a naḳl olındı. Fī 12 Şa‘bān sene 1067.

Sa‘dī-zāde Seyyid Hibetu’llāh Efendi  Saḳız  ḳāḍīsi iken ẞire ’ye naḳl olınup 

ba‘dehu ma‘zūl oldı. Fī-Ramażān sene 1068.

‘Abdü’r-raḥīm-zāde Meḥemmed Efendi  İstanbul ’dan ma‘zūl iken ẞire  ḳażāsı 

arpalıḳ virilüp ba‘dehu ṣadr-ı Anaṭolı ’ya naḳl olındı. Fī-Cumāde’l-āḫire sene 

1069.

‘Abdü’l-ḳādir Efendi  İstanbul ’dan ma‘zūl iken ẞire  ḳażāsı arpalıḳ virilüp 

ba‘dehu ẟāniyen İstanbul ḳażāsına naḳl olındı. Fī-Rebī‘ü’l-āḫir sene 1071.

Sinobī ‘Abdu’llāh Efendi  Ḳonya ’dan ma‘zūl iken ẞire  ḳāḍīsi olup ba‘dehu 

ma‘zūl oldı. Fī-Şevvāl sene 1072.

Başmaḳcı-zāde Nūḥ Efendi  Kütāhiyye ’den ma‘zūl iken ẞire  ḳāḍīsi olup 

ba‘dehu ‘azl olındı.1 Fī-Şevvāl sene 1073.2

‘Abdü’r-raḥīm-zāde Meḥemmed Efendi  ṣadr-ı Anaṭolı ’dan ma‘zūl iken ẟā-

niyen ẞire  ḳażāsı arpalıḳ virilüp ba‘dehu ṣadr-ı Rūm ’a naḳl olındı. Fī-Ramażān 

sene 1075.

Fındıḳ Muṣṭafā Efendi  Kütāhiyye  ḳāḍīsi iken ẞire ’ye naḳl olınup ba‘dehu 

ma‘zūl oldı. Fī-Cumāde’l-āḫire sene 1076.

Müvezzi‘ Aḥmed Efendi  Ṭrablus-ı Şām  ḳāḍīsi iken ẞire ’ye naḳl olınup 

ba‘dehu ma‘zūl oldı.3 Fī-Ṣafer sene 1077.

‘Abdü’r-raḥīm-zāde Meḥemmed Efendi  ṣadr-ı Rūm ’dan [359b] ma‘zūl iken 

ẟāliẟen ẞire  ḳażāsı arpalıḳ virilüp ba‘dehu Toḳat  ḳażāsına naḳl olındı. Fī-Cumā-

de’l-ūlā sene 1080.

Ebū Sa‘īd-zāde Feyżu’llāh Efendi  ṣadr-ı Anaṭolı ’dan ma‘zūl iken ẟāniyen 

ẞire  ḳażāsı arpalıḳ virilüp ba‘dehu ẟāliẟen Toḳat  ḳażāsına naḳl olındı. Fī-Receb 

sene 1080.

Ṣalbaş-zāde ‘Abdu’r-raḥmān Efendi  Toḳat ’dan ma‘zūl iken ẞire  ḳāḍīsi olup 

ba‘dehu ma‘zūl oldı. Fī-Rebī‘ü’l-āḫir sene 1081.

Ebū Sa‘īd-zāde Feyżu’llāh Efendi  ẟāniyen ẞire  ḳażāsı arpalıḳ virilüp ba‘dehu 

ẟāliẟen Eyyūb ḳażāsına tebdīl olındı. Fī 13 Ẕi’l-ḥicce sene 1081.

Ḍıḥkī Muṣṭafā Efendi  ṣadr-ı Rūm ’dan ma‘zūl iken ẞire  ḳażāsı arpalıḳ viri-

lüp ba‘dehu fevt oldı. Fī-Ẕi’l-ḥicce sene 1090.

Ḳudsī-zāde Teẕkirecisi Meḥemmed Efendi  İstanbul ’dan ma‘zūl iken ẞire  

ḳażāsı arpalıḳ virilüp ba‘dehu ṣadr-ı Anaṭolı ’ya naḳl olındı. Fī-Rebī‘ü’l-evvel 

sene 1094.

Beyāżī-zāde Aḥmed Efendi  ṣadr-ı Rūm ’dan munfaṣıl iken ẞire  ḳażāsı arpa-

lıḳ virilüp ba‘dehu fevt oldı. Fī-Cumāde’l-ūlā sene 1098.

Minḳārī-zāde ‘Abdu’llāh Efendi  Anaṭolı ’dan ma‘zūl iken ẞire  ḳażāsı arpalıḳ 

virilüp zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

1 ‘azl olındı H: ma‘zūl oldı S.

2 S 387b.

3 ma‘zūl oldı H: ‘azl olındı S.

Ḳużāt-ı Anḳara 

Ḥamdī-zāde Luṭfu’llāh Efendi  cülūs-ı hümāyūn-ı Sulṭān Meḥemmed 

Ḫānī’de Anḳara  ḳāḍīsi bulınup ba‘de’l-cülūs ma‘zūl oldı. Fī 19 Receb sene 1058.

Emīnī Meḥemmed Efendi  Baġdād ’dan ma‘zūl iken Anḳara  ḳāḍīsi olup 

ba‘dehu ma‘zūl oldı. Fī-Receb sene 1059.

Keder-zāde Seyyid Meḥemmed Efendi  ẟāniyen Anḳara  ḳāḍīsi olup ba‘dehu 

ma‘zūl oldı. Fī-Receb sene 1060.

Çivi-zāde Şeyḫ Meḥemmed Efendi  ṣadr-ı Rūm ’dan ma‘zūl iken Anḳara  

ḳażāsı arpalıḳ virilüp ba‘dehu fevt oldı. Fī 10 Cumāde’l-ūlā sene 1061.

Ḳara Çelebi-zāde Maḥmūd Efendi  ṣadr-ı Rūm ’dan ma‘zūl iken Anḳara  

ḳażāsı arpalıḳ virilüp ba‘dehu Ġalaṭa  ḳażāsına tebdīl olındı. Fī 6 Şevvāl sene 

1062.

Ḥanefī Meḥemmed Efendi  ṣadr-ı Rūm ’dan ma‘zūl iken Anḳara  ḳażāsı ar-

palıḳ virilüp ba‘dehu Dimetoḳa  ve Daġardı  ḳażālarına tebdīl olındı. Fī-Cumā-

de’l-āḫire sene 1067.

Fetvā-emīni Şeyḫ-zāde Meḥemmed Efendi  Edrine ’den ma‘zūl iken Anaṭolı  

pāyesi  żamīmesiyle Anḳara  ḳażāsı arpalıḳ virilüp ba‘dehu fevt oldı. Fī-Şevvāl 

sene 1068.

Ṣāliḥ-zāde Şeyḫ Meḥemmed Efendi  Ṣofya ’dan ma‘zūl iken Anḳara  ḳāḍīsi 

olup ba‘dehu ma‘zūl oldı. Fī-Ẕi’l-ḥicce sene 1069.

Cellād-zāde ‘Abdü’l-fettāḥ Efendi  Bosna ’dan ma‘zūl iken Anḳara  ḳāḍīsi 

olup ba‘dehu ma‘zūl oldı. Fī-Cumāde’l-āḫire sene 1070.

Mu‘īd-zāde Meḥemmed Efendi  Kütāhiyye ’den ma‘zūl iken Anḳara  ḳāḍīsi 

olup ba‘dehu ‘azl olındı. Fī-Şa‘bān sene 1071.

Müvezzi‘ Aḥmed Efendi  Ṭrablus-ı Şām ’dan ma‘zūl iken Anḳara  ḳāḍīsi olup 

ba‘dehu ma‘zūl oldı. Fī-Receb sene 1072.

Ebū Sa‘īd-zāde Meḥemmed Efendi  meşīḫat-i İslāmiyye’den munfaṣıl iken 

Anḳara  ḳażāsı arpalıḳ virilüp ba‘dehu fevt oldı. Fī-Rebī‘ü’l-evvel1 sene 1073.

1 S 388a.

Bosnevī Şa‘bān Efendi  ṣadr-ı Rūm ’dan ma‘zūl iken Anḳara  ḳażāsı arpalıḳ 

virilüp ba‘dehu fevt oldı. Fī 14 Muḥarrem sene 1077.

Kürd ‘Abdü’l-ġanī Efendi  Erzenü’r-rūm ’dan ma‘zūl iken Anḳara  ḳāḍīsi olup 

ba‘dehu ma‘zūl oldı. Fī-Cumāde’l-ūlā sene 1078.

Bosnevī ‘Abdu’llāh Efendi  Ḳayṣeriyye ’den ma‘zūl iken Medīne-i Münevve-

re  pāyesi żamīmesiyle Anḳara  ḳāḍīsi olup ba‘dehu fevt oldı. [360a] Fī-ġurre-i 

Rebī‘ü’l-āḫir sene 1079.

Anḳaravī Meḥemmed Efendi  Burusa ’dan ma‘zūl iken Anḳara  ḳażāsı arpalıḳ 

virilüp ba‘dehu Mıṣr  ḳāḍīsi oldı. Fī-Şevvāl sene 1080.

Ṣāliḥ Paşa İmāmı İsmā‘īl Efendi  Maḳtūl Ḥasan Paşa Medresesi  müderrisi 

iken Anḳara  ḳāḍīsi olup ba‘dehu Toḳat  ḳażāsına naḳl olındı. Fī-Rebī‘ü’l-āḫir 

sene 1081.

Bālī Efendi  İstanbul ’dan ma‘zūl iken Anḳara  ḳażāsı arpalıḳ virilüp ba‘dehu 

‘Ayntāb  ḳażāsına naḳl olındı. Fī-ġurre-i Ẕi’l-ḥicce sene 1085.

Anḳaravī-zāde Ḥasan Efendi  Mıṣr  ḳużātından iken Anḳara  ḳāḍīsi olup 

ba‘dehu Maġnisa ’ya naḳl olındı. Fī-Receb sene 1087.

Anḳaravī Meḥemmed Efendi  ṣadr-ı Rūm ’dan ma‘zūl iken ẟāniyen Anḳara  

ḳażāsı arpalıḳ virilüp ba‘dehu ber-vech-i arpalıḳ Ġalaṭa  ḳażāsına naḳl olındı. 

Fī 15 Muḥarrem sene 1092.

Ḫaṭīb-zāde Aḥmed Efendi  Kütāhiyye ’den ma‘zūl iken Anḳara  ḳāḍīsi olup 

ba‘dehu ma‘zūl oldı. Fī-ġurre-i Muḥarrem sene 1093.

‘Arab Süleymān Efendi  Lefḳoşa ’dan ma‘zūl iken Anḳara  ḳāḍīsi olup ba‘dehu 

‘azl olındı. Fī-ġurre-i Rebī‘ü’l-āḫir sene 1094.

Burusevī ‘Abdü’l-ḳādir-zāde Receb Efendi  Mar‘aş ’dan ma‘zūl iken Anḳara  

ḳāḍīsi olup ba‘dehu ma‘zūl oldı. Fī-ġurre-i Ẕi’l-ḳa‘de sene 1094.

Edrinevī İbrāhīm Efendi  Mar‘aş ’dan ma‘zūl iken Anḳara  ḳāḍīsi olup ba‘de-

hu ‘azl olındı. Fī-Muḥarrem sene 1096.

Minḳārī-zāde ‘Abdu’llāh Efendi  ṣadr-ı Anaṭolı ’dan ma‘zūl iken Anḳara  

ḳażāsı virilüp ba‘dehu ẞire  ḳażāsına tebdīl ḳılındı. Fī-ġurre-i Cumāde’l-āḫire 

sene 1098.

Sivasī-zāde Meḥemmed Emīn Efendi  Baġdād ’dan ma‘zūl iken Anḳara  ḳāḍī-

si olup zamānında cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Devlet-i Sulṭān1 Meḥemmed Ḫānī’de Olan Ḳırım  Ḫānları2

İslām Giray ibn Selāmet Giray  cülūs-ı hümāyūn-ı Sulṭān Meḥemmed 

Ḫānī’de Ḳırım  Ḫānı bulınup ba‘dehu fevt oldı. Fī-Ramażān sene 1064.

Meḥemmed Giray  ẟāniyen İslām Giray yirine ḫān olup ba‘dehu ‘azl olındı. 

Fī 4 Ramażān sene 1076.

‘Ādil Giray  bin Çobān Giray , Meḥemmed Giray  def‘a-i ẟāniyesi yirine ḫān 

olup ba‘dehu ‘azl olındı. Fī 23 Ẕi’l-ḥicce sene 1082.

Selīm Giray  ibn Bahādır Giray , ‘Ādil Giray  yirine ḫān olup ba‘dehu ma‘zūl 

oldı. Fī-Ẕi’l-ḥicce sene 1088.

Murād Giray , Selīm Giray  yirine ḫān olup ba‘dehu ‘azl olındı. Fī-Ẕi’l-ḥicce 

sene 1095.

Selīm Giray  ẟāniyen Murād Giray  yirine ḫān olup zamānında cülūs-ı 

hümāyūn-ı Sulṭān Süleymān Ḫān-ı ẞānī  vāḳi‘ oldı. 

Devlet-i Sulṭān Meḥemmed Ḫānī’de Olan Ḳapudanlar

Voynuḳ Aḥmed Paşa  cülūs-ı hümāyūn-ı Sulṭān Meḥemmed Ḫānī’de ḳa-

pudan bulınup ba‘dehu Girid  cezīresinde Suda Ḳal‘ası ḳurbinde3 şehīd oldı. 

Fī-Şa‘bān sene 1059.

Bıyıḳlı Muṣṭafā Paşa  Rūmili  beglerbegisi iken ḳapudan olup ba‘dehu ‘azl 

olındı. Fī 2 Şevvāl sene 1059.

Ḥaydar Aġa-zāde Meḥemmed Paşa  ḳubbe-nişīn iken ḳapudan olup ba‘de-

hu ma‘zūl oldı. Fī 5 Şevvāl sene 1060.

Ḥüsām Beg-zāde ‘Alī Paşa  Rodos  begi iken ḳapudan olup ba‘dehu ‘azl olın-

dı. Fī-Cumāde’l-āḫire sene 1062.

1 Devlet-i Sulṭān H: Zamān-ı Devlet-i Sulṭān S.

2 Ḫānları S: Ḫānīleri H.

3 S 388b.

Dervīş Meḥemmed Paşa  Anaṭolı  beglerbegisi iken ḳapudan olup ba‘dehu 

ṣadāret-i ‘uẓmāya naḳl olındı. Fī 20 Rebī‘ü’l-āḫir sene 1063.

Çāvuş-zāde Meḥemmed Paşa  Sivas  vālīsi iken ḳapudan olup ba‘dehu ‘azl 

olındı. Fī 4 Muḥarrem sene 1064.

Murād Paşa  ṣadāret-i ‘uẓmādan ma‘zūl iken ḳapudan olup ba‘dehu ẟāniyen 

ṣadru’l-vüzerā oldı. Fī 4 Receb sene 1065.

Dellāk Muṣṭafā Paşa  ḳubbe-nişīn iken ḳapudan olup ba‘dehu ma‘zūl oldı. 

[360b] Fī 15 Receb sene 1065.

Ṣūrnā-zen Muṣṭafā Paşa  Bozcaaṭa  muḥāfıẓı iken ḳapudan olup ba‘dehu Er-

zenü’r-rūm  eyāletine naḳl olındı. Fī 3 Cumāde’l-āḫire sene 1066.

Ḥālıcı-zāde Dāmādı Muṣṭafā Paşa  Anaṭolı  eyāletinden ma‘zūl iken ḳapu-

dan olup ba‘dehu Mıṣr  vālīsi oldı. Fī 9 Receb sene 1066.

Ken‘ān Paşa  Silistre  vālīsi iken ḳapudan olup ba‘dehu ‘azl olındı. Fī 26 Ra-

mażān sene 1066.

Seyyidī Aḥmed Paşa  Silistre  vālīsi iken ḳapudan olup ba‘dehu Bosna  vālīsi 

oldı. Fī 24 Ṣafer sene 1067.

Ṭopal Meḥemmed Paşa  Ṭımışvar  beglerbegisi iken ḳapudan olup ba‘dehu 

Saḳız  muḥāfaẓasına me’mūr oldı. Fī 14 Rebī‘ü’l-evvel sene 1068.

Çāvuş-zāde Meḥemmed Paşa  ẟāniyen ḳapudan olup ba‘dehu ‘azl olındı. Fī 

14 Şevvāl sene 1068.

Deli Ḥüseyn Paşa  cezīre-i Girid ’de ser-‘asker iken ẟāniyen ḳapudan olup 

ba‘dehu Rūmili  eyāletine naḳl olındı. Fī 7 Rebī‘ü’l-evvel sene 1069.

‘Alī Paşa  Vālide Sulṭān ketḫudāsı iken ḳapudan olup ba‘dehu Belġrad  cāni-

bine ser-‘asker ta‘yīn olındı. Fī 5 Şa‘bān sene 1070.

Ḥüsām Beg-zāde ‘Alī Paşa  ẟāniyen ḳapudan olup ba‘dehu fevt oldı. 22 

Cumāde’l-āḫire sene 1072.

‘Abdü’l-ḳādir Paşa ibnü’l-meẕkūr ‘Alī Paşa  ḳapudan olup ba‘dehu ‘azl olın-

dı. Fī-Receb sene 1072.

Merzifonī Muṣṭafā Paşa  Diyārbekr  eyāletinden ma‘zūl iken ḳapudan olup 

ba‘dehu rikāb-ı hümāyūn ḳā’im-maḳāmı oldı. Fī 21 Ramażān sene 1076.

Ḳaplan Muṣṭafā Paşa  eyālet-i Şām’dan ma‘zūl iken ḳapudan olup ba‘dehu 

Ḥaleb  eyāletine naḳl olındı. Fī-Ẕi’l-ḥicce sene 1082.

‘Alī Paşa  ümerā-yı deryādan Mora  sancaġına mutaṣarrıf iken ḳapudan olup 

ba‘dehu ‘azl olındı. Fī-ġurre-i Rebī‘ü’l-evvel sene 1087.

Seydī-zāde Meḥemmed Paşa  Rūmili  vālīsi iken ḳapudan olup ba‘dehu 

ma‘zūl oldı. Fī 17 Ramażān sene 1088.

Ḳara İbrāhīm Paşa  ḳubbe-nişīn iken ḳapudan olup ba‘dehu rikāb-ı 

hümāyūn ḳā’im-maḳāmı oldı. Fī 12 Rebī‘ü’l-evvel sene 1090.

Ḳaplan Muṣṭafā Paşa  Ḥaleb  vālīsi iken ẟāniyen ḳapudan olup ba‘dehu fevt 

oldı. Fī 13 Ẕi’l-ḳa‘de sene 1091.

Silaḥdār-ı şehriyārī “Küçük Sipāhī” dimekle şehīr Muṣṭafā Paşa  silaḥdārlıḳ-

dan ḳapudan olup ba‘dehu ma‘zūl oldı. Fī 151 Rebī‘ü’l-evvel sene 1095.

Muṣāḥib Muṣṭafā Paşa  ḳubbe-nişīn iken ḳapudan olup ba‘dehu cezīre-i 

Mora  üzerine ser-‘asker oldı. Fī-Muḥarrem sene 1096.

Mıṣrlı-zāde İbrāhīm Paşa  ümerā-yı deryādan iken ḳapudan olup zamānın-

da cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

Devlet-i Sulṭān Meḥemmed Ḫānī’de Olan Mıṣr  Vālīleri

Şerīf Meḥemmed Paşa  cülūs-ı hümāyūn-ı Sulṭān Meḥemmed Ḫānī’de Mıṣr  

vālīsi bulınmış idi. Ba‘dehu ‘azl olındı. Fī 21 Ṣafer sene 1059.

Ṭarḫūncı Aḥmed Paşa  Diyārbekr  vālīsi iken Mıṣr ’a naḳl olınup ba‘dehu 

ma‘zūl oldı. Fī 6 Ṣafer sene 1061.

Ḫādım ‘Abdu’r-raḥmān Paşa  ḳubbe-nişīn iken Mıṣr  vālīsi olup ba‘dehu ‘azl 

olındı. Fī 5 Şevvāl sene 1062.

Ḫāṣekī Meḥemmed Paşa  ḳubbe-nişīn iken Mıṣr  vālīsi olup ba‘dehu ma‘zūl 

oldı. Fī 4 Şa‘bān sene 1066.

1 S 389a.

Ḥālıcı-zāde Dāmādı Muṣṭafā Paşa  ḳapudan iken Mıṣr ’a naḳl olınup ba‘de-

hu ‘azl olındı. Fī 8 Ramażān sene 1067.

Şeh-süvār -zāde Ġāzī Meḥemmed Paşa  Şām vālīsi iken Mıṣr ’a naḳl olınup 

ba‘dehu ḳatl olındı. Fī-Şevvāl sene 1070.

Gürci Muṣṭafā Paşa  [361a] Mıṣr  vālīsi olup ba‘dehu ma‘zūl oldı. Fī 23 Ra-

mażān sene 1071.

İbrāhīm Paşa  defterdār iken Mıṣr  vālīsi olup ba‘dehu ‘azl olındı. Fī 51 Ra-

mażān sene 1074.

‘Ömer Paşa  silaḥdār-ı şehriyārī iken Mıṣr  vālīligiyle çıḳup2 ba‘dehu ma‘zūl 

oldı. Fī 25 Şa‘bān sene 1077.

Ṣūfī İbrāhīm Paşa  Sivas  eyāletinden ma‘zūl iken Mıṣr  vālīsi olup ba‘dehu 

fevt oldı. Fī-Cumāde’l-āḫire sene 1079.

Ḳaraḳaş ‘Alī Paşa  Silistre  vālīsi iken Mıṣr ’a naḳl olınup ba‘dehu fevt oldı. Fī 

5 Şa‘bān sene 1080.

Ketḫudā İbrāhīm Paşa  Ḥaleb  vālīsi iken Mıṣr ’a naḳl olınup ba‘dehu ‘azl 

olındı. Fī 23 Ṣafer sene 1084.

Cānbolād-zāde Ḥüseyn Paşa  Budun  eyāletinden ma‘zūl iken Mıṣr  vālīsi 

olup ba‘dehu ma‘zūl oldı. Fī 5 Cumāde’l-āḫire sene 1086. 

Aḥmed Paşa  defterdār iken Mıṣr  vālīsi olup ba‘dehu ‘azl olındı. Fī 27 Ṣafer 

sene 1087.

‘Abdu’r-raḥmān Paşa  Baġdād  vālīsi iken Mıṣr ’a naḳl olınup ba‘dehu ma‘zūl 

oldı. Fī 20 Cumāde’l-ūlā sene 1091.

‘Oẟmān Paşa  Anaṭolı  vālīsi iken Mıṣr ’a naḳl olınup ba‘dehu ‘azl olındı. Fī 

20 Cumāde’l-ūlā sene 1094.

Ḥamza Paşa  Vālide Sulṭān ketḫudāsı iken Mıṣr  vālīsi olup ba‘dehu ma‘zūl 

oldı. Fī-Cumāde’l-ūlā sene 1098.

Ḥasan Paşa  Ḫāṣekī Sulṭān ketḫudāsı iken Mıṣr  vālīsi olup zamānında 

cülūs-ı hümāyūn-ı Sulṭān Süleymān Ḫān-ı ẞānī  vāḳi‘ oldı.

1 5 H: 4 S.

2 vālīligiyle çıḳup H: vālīsi olup S.

Devlet-i Sulṭān Meḥemmed Ḫānī’de Olan Yeñiçeri Aġaları

Seyyid Muṣṭafā Aġa  cülūs-ı hümāyūn-ı Sulṭān Meḥemmed Ḫānī’de yeñi-

çeri aġası bulınup ba‘de’l-‘azl Bolı  eyāleti virildi. Fī-ġurre-i Şa‘bān sene 1058.

Ḳara Muṣṭafā Paşa Ketḫudāsı Meḥemmed Aġa  yeñiçeri aġası olup ba‘de’l-

‘azl Diyārbekr  eyāleti tevcīh olındı. Fī 29 Ẕi’l-ḥicce sene 1058.

Murād Aġa  sekbānbaşılıḳdan müteḳā‘id iken yeñiçeri aġası olup ba‘dehu 

mühr-i ṣadāret iḥsān olındı. Fī 7 Cumāde’l-ūlā sene 1059.

Ḳara Çāvuş Muṣṭafā Aġa  yeñiçeri aġası olup ba‘de’l-‘azl ḳatl olındı. Fī 16 

Ramażān sene 1061.1

Ḳara Ḥasan Aġa-zāde mihteri Ḥüseyn Aġa  sekbānbaşılıḳdan yeñiçeri aġası 

olup ba‘dehu müteḳā‘id oldı. Fī 15 Ẕi’l-ḥicce sene 1061.

Süleymān Aġa  rikābdār-ı şehriyārī iken yeñiçeri aġası olup ba‘de’l-‘azl vezā-

retle ḳubbe-nişīn oldı. Fī-ġurre-i Rebī‘ü’l-āḫir sene 1063.

Gürci Muṣṭafā Paşa  dül-bend aġası iken vezāretle yeñiçeri aġası olup ba‘de-

hu Ḳanije eyāletine naḳl olındı. Fī 26 Muḥarrem sene 1064.

Ken‘ān Paşa  silaḥdār-ı şehriyārī iken vezāretle yeñiçeri aġası olup ba‘dehu 

ḳubbe-nişīn oldı. Fī 9 Şevvāl sene 1065.

Meḥemmed Aġa  mīr-āḫūr-ı kebīr iken yeñiçeri aġası olup ba‘dehu ‘azl olın-

dı. Fī 6 Cumāde’l-ūlā sene 1066.

Meḥemmed Aġa  sekbānbaşılıḳdan yeñiçeri aġası olup ba‘dehu ‘azl olındı. 

Fī 8 Cumāde’l-ūlā sene 1066.

Maḥmūd Aġa  çuḳadār-ı şehriyārī iken vezāretle yeñiçeri aġası olup ba‘dehu 

ḳatl olındı. Fī 12 Şa‘bān sene 1066.

Ḥüseyn Paşa  çuḳadār-ı şehriyārī iken vezāretle yeñiçeri aġası olup ba‘dehu 

‘azl olındı. Fī 24 Ẕi’l-ḳa‘de sene 1066.

Suhrāb Meḥemmed Aġa  mīr-āḫūr-ı kebīr iken yeñiçeri aġası olup ba‘dehu 

Sivas  eyāleti virildi. Fī 7 Şevvāl sene 1067.

‘Alī Aġa  dergāh-ı ‘ālī ḳapucıbaşılarından iken yeñiçeri aġası olup ba‘dehu 

ḳatl olındı. Fī-Cumāde’l-ūlā sene 1068.

1 S 389b.

Ḳundaḳcı-zāde Ḳanbur Muṣṭafā Aġa  sekbānbaşı iken yeñiçeri aġası olup 

ba‘dehu Baġdād  eyāleti virildi. Fī 7 Receb sene 1072.

Bosnevī Ṣāliḥ Aġa  çāvuşbaşı iken yeñiçeri aġası olup ba‘dehu Şām eyāleti 

virildi. Fī-Ṣafer sene 1075.

Murād Paşa Yegeni Muṣṭafā Aġa  yeñiçeri aġası olup ba‘dehu nehr-i Raba  

muḥārebesinde şehīd oldı. Fī-Rebī‘ü’l-evvel sene 1075.

Muḥarrem Aġa -ketḫudā-yı Köprili Meḥemmed Paşa  - [361b] yeñiçeri aġası 

olup ba‘dehu Kütāhiyye  vālīsi oldı. Fī-Muḥarrem sene 1076.

İbrāhīm Aġa  çāvuşbaşı iken yeñiçeri aġası olup ba‘dehu Sivas  vālīsi oldı. 

Fī-Ẕi’l-ḳa‘de sene 1076.

Uzun İbrāhīm Paşa  ketḫudā iken yeñiçeri aġası olup ba‘dehu İstanbul  

ḳā’im-maḳāmı oldı. Fī 28 Ẕi’l-ḥicce sene 1079.

‘Abdu’r-raḥmān Paşa  ketḫudā beg iken yeñiçeri aġası olup ba‘dehu Baġdād  

vālīsi oldı. Fī 24 Rebī‘ü’l-evvel sene 1085.

Ḳara Ḥasan Aġa-zāde Muṣṭafā Aġa  sekbānbaşı iken yeñiçeri aġası olup 

ba‘dehu ‘azl olındı. Fī-Ramażān sene 1089.

İbrāhīm Paşa  ketḫudā beg iken yeñiçeri aġası olup ba‘dehu Erzenü’r-rūm  

eyāleti virildi. Fī 12 Cumāde’l-ūlā sene 1090.

Tekfūrṭaġlı Muṣṭafā Aġa  sekbānbaşı iken yeñiçeri aġası olup ba‘dehu Ḳanije 

vālīsi oldı. Fī-Rebī‘ü’l-evvel sene 1095.

Ẕü’l-fiḳār Aġa  sekbānbaşı iken yeñiçeri aġası olup ba‘dehu Saḳız  muḥāfaẓa-

sına ta‘yīn olındı1. Fī 3 Rebī‘ü’l-evvel sene 1097.

Çolaḳ Ḥasan Aġa  ketḫudā beg iken yeñiçeri aġası olup ba‘dehu ‘azl olındı. 

Fī-Muḥarrem sene 1098.

Tekfūrṭaġlı Muṣṭafā Paşa  ẟāniyen yeñiçeri aġası olup ba‘dehu Boġazḥiṣārı  

muḥāfaẓasına ta‘yīn olındı. Fī-Ẕi’l-ḳa‘de sene 1098.

Yūsuf Aġa  ketḫudā beg iken yeñiçeri aġası olup zamānında cülūs-ı hümāyūn-ı 

Sulṭān Süleymān Ḫān-ı ẞānī  vāḳi‘ oldı.

1 ‘azl olındı H: ma‘zūl oldı S.



1563Vekâyi‘u’l-Fuzalâ

Ṣınfu’ş-şu‘arā’i elleẕīne inteḳalū fī-hāẕihi’d-Devleti’l-‘Aliyye1

Bu Devlet-i ‘Aliyye şu‘arāsından olup ‘ulemā-yı kirām ve meşāyiḫ-ı ẕevī’l-iḫ-

tirām2 silkinde tercemeleri taḥrīr olınan kibār-ı sütūde-eṭvārdan mā‘adā şi‘r-ā-

şinā olup ‘ālem-i ‘uḳbāya ‘azīmet eyleyen şu‘arā-yı ṣāḥib-ma‘rifetüñ tercemele-

ridür ki ḥurūf-ı teheccī üzre ẕikr ü beyān olınur.

Edīb [Ḥalebī Maḥmūd] 

Edīb, Ḥalebī Maḥmūd Efendi’dür. Ba‘de taḥṣīli’l-isti‘dād ‘ulemā-yı kirāmuñ 

birinden mülāzemetle ber-murād olup ḳırḳ aḳçe medreseden ma‘zūl olduḳdan 

ṣoñra sālik-i semt-i ḳażā ve mālik-i ezimme-i ḥükm ü imżā olmış idi. Anaṭolı  

ḳalem-revinde Alaşehr  ḳażāsından munfaṣıl iken Devlet-i ‘Aliyye ile medīne-i 

Yeñişehr ’de mülāzemetde olmaġla biñ3 yetmiş ṭoḳuz senesi ḫilālinde ‘ālem-i ‘uḳ-

bāya rıḥlet eyleyüp medīne-i meẕkūrede defn olındı. Bu beyt güftārındandur:

Beyt

Destüñ diyemem cūd u keremde yeme beñzer

Kim reşḥa-i cūdına göre yem neme beñzer

Bezmī [İstanbulī Muṣṭafā] 

Bezmī Muṣṭafā Çelebi, İstanbulī’dür. Yeñiḳapu  ḫāricinde vāḳı‘a Mevlevī-ḫā-

ne’nüñ bānīsi Meḥemmed Efendi’nüñ ḥafīdidür. Yeñiçeri ḳorıcılarından iken 

biñ altmış ṭoḳuz tārīḫinde fevt oldı. Bu şi‘r güftārındandur:

Naẓm

Gül-i sūrīye teşbīh eylesem baḳduḳca ruḫsāruñ

Ba‘īd olmaz nigāhından ḳızarsa ‘āşıḳ-ı zāruñ

Ferāmūş itdürür telḫī-i güftār-ı ġażab-ḫīzüñ

Meẕāḳ-ı cānı şīrīn eyledükce ḳand-i güftāruñ

Görüp ārāmı ḳalmaz ‘āşıḳuñ üftān olur ḫāke

Çemān olduḳca serv-i ḳāmetüm nāz ile reftāruñ

1 “Devlet-i Aliyye’de (yüce devlette) [âhirete] geçenler. ”

2 S 390a.

3 biñ H: -S.

Bezmī [Yasaḳcı-zāde İbrāhīm] 

Bezmī İbrāhīm bin Ramażān. Vilāyet-i Bosna ’dan bedīdār ve “Yasaḳcı-zāde 

İbrāhīm Çelebi” dimekle şöhret-şi‘ār olmış idi. Dīvān-ı hümāyūn küttābından 

iken teḳā‘üd iḫtiyār itmiş idi. Aġa-yı yeñiçeriyān Tekfūrṭaġlı Muṣṭafā Paşa ’nuñ 

hem-nişīni olmaġla biñ ṭoḳsan dört Muḥarrem’inde Peç Seferi ’ne bile gidüp 

sene-i meẕkūre Ramażān’ında derūn-ı ḫaymede pāy-ı yemīnine ḫumpare iṣā-

betiyle şehīden ‘azm-i ‘ālem-i ‘uḳbā eyledi. Şeyḫ Himmet-zāde ‘Abdu’llāh Efen-

di  didügi tārīḫdür:

Mıṣrā‘

Aldı ayaḳdan mey-i cām-ı şehādet Bezmī’yi1 

Mezbūr ma‘ārif ile meşhūr, ḫoş-ṣoḥbet, nedīm-i şūḫ-ṭabī‘at [362a] idi. 

Āẟārından müretteb Dīvān -ı eş‘ārı vardur. Bu ebyāt güftārındandur:

Naẓm

Ba‘iẟ fiġān u nāleme ol māh-rū mıdur

Yoḫsa viṣāle bende olan ārzū mıdur

Gūş eylemez mi ol meh-i nā-mihribān ‘aceb

Te’ẟīri yoḳ mı nālelerüm güft ü gū mıdur

Her bir nigāhuñ olmada zaḫm-āver-i derūn

Şemşīr-i tīzüñ ey şeh-i ḫūbān dü rū mıdur

Seyl-i sirişk-i dīde-i ḫūn-bārdan ġaraż

Āyā sevād-ı dāġ-ı dili şüst ü şū mıdur

Pendī [Ḳāsım Paşalı ‘Oẟmān] 

Pendī, Ḳāsım Paşalı ‘Oẟmān Çelebi’dür. Yeñiçeri kātiblerinden iken biñ 

yetmiş senesi ḫilālinde fevt oldı. Bu beyt anuñdur:

1 ĵĺ ĵĨõÖ אدتıü אمä ĵĨ نïĜאĺى اïĤا

Beyt

Eşk-i çeşmüm seyl idüp ḳıldum rehinde cūybār

Kim o şāh-ı ḥüsne zaḥmet virmeye gerd [ü] ġubār 

Bahāyī [İstanbulī Fikrī] [Küfrī Ḥasan] 

Bahāyī, İstanbulī Fikrī ’den maḳlūb Ḥasan Çelebī’dür. Fenn-i nücūmda 

māhir olmaġın biñ altmış Ramażān’ında ḳatl olınan Müneccimbaşı Ḥüseyn 

Efendi  yirine ser-müneccimīn olup yetmiş bir Ṣafer’inde ‘azm-i ‘ālem-i beḳā 

itdükde yiri “Müneccimek” dimekle şehīr Meḥemmed Efendi ’ye sezā görildi.

Mezbūr hicv ü tezyīfe mā’il olduġı ecilden Küfrī laḳabıyla meşhūr olmış idi. 

Bu beyt anundur:

Beyt

Eyledi çünkim anı āb-ı sirişküm sīr-āb

Sīnede dāġlarum her birisi lāle olur1

Behcetī [Ḥüseyn] 

Behcetī Ḥüseyn Çelebi. Belde-i Ḳosṭanṭıniyye ’den neş’et eyleyüp dīvān-ı 

hümāyūn kātiblerinden olmış idi. Niçe zamān tārīḫcilik manṣıbıyla ser-bü-

lend-i aḳrān olduḳdan ṣoñra biñ ṭoḳsan beş senesi evā’ilinde Belġrad ’da fevt 

oldı. Müretteb Dīvān -ı eş‘ārı vardur. Bu ebyāt güftārındandur:

Naẓm

Öper yāruñ lebin dil ḫaṭṭ-ı ‘anber-fāma ḳatlanmaz

Bozar ol ṭıfl-ı şeydā rūzesin aḫşama ḳatlanmaz

Ve lehu

Dīdemüzden gitmez oldı reng-i rūy-ı ṭal‘atüñ

Bülbül-i nālānıyuz ol gülsitān-ı behcetüñ

Ve lehu

Bir mihri sev ki rūyına meh-tāb reşk ide

Ṣāfī-i cism-i ḫoş-terine āb reşk ide

1 S 390b.

Sevdā-yı vaṣl-ı yār ile ol öyle mużṭarib

Endām-ı lerzenāküñe sīm-āb reşk ide

Dendānuñı lebüñde görüp şöyle añların

Dürc-i ‘aḳīḳde dür-i nā-yāb reşk ide

Tā’ib [İstanbulī Meḥemmed] 

Tā’ib, İstanbulī Meḥemmed Çelebi’dür. Nā’ilī Muṣṭafā Efendi ’nüñ perver-

desidür. Dīvān-ı hümāyūn kātiblerinden iken biñ ṭoḳsan beş tārīḫinde fevt 

oldı. Müretteb Dīvān -ı eş‘ārı vardur. Bu ebyāt güftārındandur:

ez-Ḳaṣā’id

Çāre-sāz-ı zaḫm-ḫˇārān-ı ḫadeng-i ma‘ṣıyet

Dil-nüvāz-ı ḫāṭır-ı bī-çāregān-ı ġam-güsār

Müşg-bīz eyler dimāġ-ı bī-dilān-ı ‘ālemi

Nefḫa-i gülzār-ı aḫlāḳıyla bād-ı nev-bahār

Gerd-i ṣad ḫamyāze-i miḥnetle olmazmış hele

Sīnede āyīne-i derk-i taḫayyül jengdār

ez-Ġazeliyyāt

Baḫşāyiş-i feyż ile ṣunup cām-ı şarābı

Bezm ehline sāḳī kerem ü luṭfı müdām it

Ve lehu

Ḳaldı ‘āciz dil tekāpūyında ṣayd-ı ḫˇāhişüñ

Bend olaldan rişte-i reftārına pāy-ı ümī

Ve lehu

Ḫāl-i ‘iẕārı nāfe-i āhū-yı ḥüsn iken

Gör çīn-i zülfin ‘āşıḳ-ı bī-dil ḫaṭā bilür

Ve lehu

Yolında ḫāk olan bī-dilāna ṭa‘n itmeñ

Ḫırāma gelmiş o mest [ü] ḫarāb görmişler 

Ve lehu

Şu deñlü eşk-i çeşmin beẕl ider kim Tā’ib-i bī-dil

O şūḫa ‘arż-ı kālā itmege bir mā-cerā bulmaz

Cem‘ī [İstanbulī Meḥemmed] 

Cem‘ī, İstanbulī Meḥemmed Efendi’dür. Taḥṣīl-i ‘ilme ‘azīmet ve ‘ulemā-

nuñ birinden iḥrāz-ı şeref-i mülāzemet eyleyüp devr-i medāris-i mu‘tāde ile 

ḳırḳ aḳçe medreseye vāṣıl ve andan daḫı munfaṣıl iken sālik-i semt-i ḳażā ve 

mālik-i ezimme-i ḥükm ü imżā olmış idi. Rūmili  ḳalem-revinde birḳaç manṣı-

ba ḥākim olduḳdan ṣoñra biñ yetmiş senesi ḫilālinde [362b] ‘ālem-i ervāḥa 

rıḥlet eyledi. 

Mezbūr ma‘ārif ile meşhūr idi. Müretteb ü mükemmel Dīvān -ı eş‘ārı var-

dur. Bu ebyāt andan nümūnedārdur:

ez-Ḳaṣā’id

Baña ne kūy-ı riyā-yı feżā-yı ‘ilm ü hüner

Ḫidīv-i ma‘reke-pīrā-yı ‘arṣa-i ma‘nā

Penāh-ı dīn-i ümem ḳıblegāh-ı ehl-i himem

Żiyā-yı mihr-i kerem şeb-çerāġ-ı baḥr-i seḫā

Nesīm-i himmetinüñ menzil-i riyāż-ı kerem

Kümeyt-i ḫāmesinüñ cilvegāhı dest-i ‘aṭā

Ve lehu

Bu āvāzeyle ser-ḫayl-i ‘adūnuñ

Gözinden uçdı murġ-ı ḫˇāb-ı rāḥat1

1 Revan 1446 vr. 371a’da ve Hamidiye 939 vr. 320a’da bu beyitten önce şu beyit gelmektedir:

Ḫoşā ey müjde-gūy-ı fetḥ ü nuṣret

Hümāyūn-maḳdem ü ferḫunde-ṭal‘at

Muḥaṣṣal şāhid-i iḳbāl-i şāha

Güzel yaḳışdı ol Baġdādi ḫil‘at

Sürüp a‘dāyı esbābı içinden

Ḳılıç ḳoydı şeh-i Rüstem-şecā‘at1

O şeh kim berr ü baḥri ḳıldı lerzān

Sürüp her yaña esb-i bād-sür‘āt

Olur şeh māt kendü ḫānesinde

Piyāde sürse şāh-ı ehl-i sünnet

Ve lehu

Süṭūr-ı naẓmı ṭınāb-ı ḫıyām-ı ‘irfāndur

Nihāl-i ḫāme-i mevzūnı ol ḫıyāma ‘imād

Ne dem ki tīşe-i ḫāmeyle şehr-i ‘irfānda

Binā-yı ḫāne-i endīşeye urur bünyād

Hezār yirden olur tār-ı naẓmına beste

Ḳumāş-ı nev-be-nev-i kār-ḫāne-i īcād

Ve lehu

Derūnum baḥr-i zeḥḥār-ı süḫandur

Kelāmum dürr-i şehvār-ı süḫandur

Nesīm-i rūḥ-baḫş-ı nuṭḳ-ı ḫāmem

Bahār-efrūz-ı gülzār-ı süḫandur

Ḥabābı noḳṭadur üstinde anuñ

Süṭūr-ı naẓmum enhār-ı süḫandur

1 S 391a.

Kenār-ı saṭr-ı eş‘ārumda her nūn

Şikenc-i zülf-i ebkār-ı süḫandur

Feżā-yı midḥatinde āb-ı naẓmum

Riyāż-ı feyż-i enhār-ı süḫandur1

Ve lehu

Ḥamdü li’llāh ki yine dāmen ü ceyb-i āmāl

Oldı gül-berg-i neşāṭ ile bugün māl-ā-māl2

Ḥamdü li’llāh ki olup necm-i hidāyet hādī

Eyledi ḳaṭ‘-ı menāzil o meh-i burc-ı kemāl3

1 Revan 1446 vr. 371b’de ve Hamidiye 939 vr. 320b’de bu beyitten önce şu beyit gelmektedir:

Kelāmum naḳd-i ḫāṣṣü’l-ḫāṣ-ı ma‘nā

Dilüm ṣarrāf-ı bāzār-ı süḫandur

2 Revan 1446 vr. 371b’de ve Hamidiye 939 vr. 320b’de bu beyitten önce şu beyitler gelmektedir:

Zülfi içre görinen ṣanma ruḫ-ı dilberdür

Sünbülistānda açılmış gül-i nāz-güsterdür

Eyü fikr eyle gülistān-ı me‘ānī ḫurrem

Nem-i kilkiyle çemenzār süḫan-ı ḫoş-terdür

Āb-ı dil-cū-yı süḫandur yazılan eş‘ārı

Noḳta-i zer degül üstindeki nīlūferdür

  Ve lehu
Açar rumūz ile mā-fi’ż-żamīr ġonçeleri

Çemende bād-ı ṣabā kāşif-i velāyetdür

Meẕāḳ-ı ‘ālemi şīrīn iderse kilki n’ola

Nihāl-i neyşekeristān-ı istiḳāmetdür

Riyāż-ı ṭab‘-ı ḫazān-dīdegān endūha

Bahār-ı devleti ser-māye-i meserretdür

Zamān-ı ma‘deletinde gürūh-ı ehl-i fesād

Şu deñlü muḫtefi-i kūşe-i ferāġatdur

Ki tīr-i saḫt-ı kemān-ı  fiten çü ehl-i ṣalāḥ

Cihānda çille-nişīn-i maḳām-ı ḥayretdür

  Ve lehu
Nev-bāve-i dıraḫt-ı recānuñ da vaḳti var

Olma ḥarīṣ ḫām-ı ṭama‘ hep olur biter

3 Revan 1446 vr. 371b’de ve Hamidiye 939 vr. 320b’de bu beyitten önce şu beyit gelmektedir:

Ḥamdü li’llāh ki şeb-i Ḳadr’e irüp buldı yine

Baḥr-i telḫ-āb-ı emel çāşni-i āb-ı zülāl

Maṭla‘-ı mihr-i seḫā gevher-i iklīl-i ‘aṭā

Āb-ı rūy-ı ‘ulemā çeşme-i ‘ilm ü āmāl

Şems-i Bircīs-eẟer māh-ı cihān-tāb-ı hüner

Ṣadef-i mihr-i güher lücce-i deryā-yı maḳāl

O şeh-i kişver-i ma‘nā ki anuñ evṣāfın

Yazsa ger ḥal ile bir şā‘ir-i pākīze-maḳāl

Nūn-ı mażmūn-ı dil-ārāsı bu ḥāletle olur

Sāḳ-ı sīmīn-i ‘arūs-ı süḫana zer ḫalḫāl

Naẓm-ı pākinde gören nükte-i rengīni ṣanur

Düşdi bir cūy-ı ṣafā-güstere berg-i gül-i āl1 

Ve lehu

Li’llahi’l-ḥamd ki pergār-ı sipihr-i a‘ẓam

Yine devr eyledi ber-vefḳ-ı murād-ı ‘ālem

Gūş idüp bād-ı ṣabādan yine bu peyġāmı

Göklere atdı külāhını buḫūr-ı Meryem

İrdi ol ‘ahd-i feraḥ kim ola erbāb-ı hüner

Bezm-i ebkār-ı şebistān-ı ümīde maḥrem

1 Revan 1446 vr. 371b’de ve Hamidiye 939 vr. 320b’de bu beyitten sonra şu beyitler gelmektedir:

Naẓm-ı cān-perveri bir cūy-ı ṣafā-güster iken

Ṭūṭi-i ḫāmesini söyledür āyīne-miẟāl

Bār-ı ‘adliyle ḳad-i fitne dü-tādur her dem

Ḥalḳa-i ṭurre-i ḫūbān aña olmışdur dāl

Tek ü pū eyler iken gülşen-i evṣāfında

Dile ṣunuldı bu gül-deste-i gülzār-ı ḫayāl

Güft-gūy-ı gül ü gülşen uzanurdı Cem‘ī

Bülbül-i ṭab‘umı sermā-yı sitem itmese lāl

Rāh-ı ümmīde türāb olmaġla kişt-i emel

Eşheb-i kec-rev-i çarḫ eyledi anı pā-māl

Esb-i maḳṣūda süvār it beni ayaḳlandur

Pāymāl eylemeden ceyş-i cihān-gīr-i elem1

Ve lehu
Müjde ey ġam mürde-dil ‘Īsī-i devrāndur gelen

Dīde rūşen āftāb-ı burc-ı ‘irfāndur gelen2

Naḳş-ı sümm-i esbi rengīn lāle-i deşt-i ‘Irāḳ

Ḫāk-i pāyı kuḥl-ı a‘yān-ı Ṣıfāhān’dur gelen3

Ẓarf-ı isti‘dādını herkes  müheyyā eylesün

Ḫāme-i deryā-yı reşk-i ebr-i Nīsān’dur gelen

Gülbün-i iḳbāli ser-sebz ola hem andan müdām

Hep meşāmm-ı ehl-i ṭab‘a bū-yı iḥsāndur gelen

Mevc-ḫīz olsa n’ola ṭūmār-ı Cem‘ī cūyveş

Nuṭḳ-ı cān-baḫşı nesīm-i bāġ-ı Rıḍvān’dur gelen4

1 Revan 1446 vr. 372a’da ve Hamidiye 939 vr. 321a’da bu beyitten sonra şu beyitler gelmektedir:

Şeb-i endūha erbāb-ı hüner itmiş iken

Der-i maḳṣūdını güm-geşte-i ṣaḥrā-yı sitem

Nā-gehān cānib-i iḳbālden oldı ẓāhir

Meş‘al-i luṭf-ı Ḫudāvend-i pesendīde-şiyem

2 Revan 1446 vr. 372a’da ve Hamidiye 939 vr. 321a’da bu beyitten sonra şu beyitler gelmektedir:

Müjde ey āteş-nişīn-i ġarḳagāh-ı intiẓār

Ḫıżr-ı deryā āşinā-yı luṭf u iḥsāndur gelen

3 Revan 1446 vr. 372a’da ve Hamidiye 939 vr. 321a’da bu beyitten sonra şu beyitler gelmektedir:

Secde-i şükr iderek yārān teveccüh eylesün

Āsitānı ḳıble-i erbāb-ı ‘irfāndur gelen

4 Revan 1446 vr. 372a’da ve Hamidiye 939 vr. 321a’da bu beyitten sonra şu beyitler gelmektedir:

  Ve lehu
Sūzen-i āhla engüşte-i bālīn-i ḫayāl

Nice bir çehre-fürūş-ı emel-i cān olsun

Nice bir ḫurde-fürūşān-ı dükān-ı ‘ālem

Ḫurde-gīr-i süḫan-ı nādire-sencān olsun

Eşk-i revġan eẟer-i çeşm-i terüñ yā nice bir

Āteş-efrūz-ı dil-i şekve-güẕārān olsun

Ḳādim-i (?) ṣūr o şāhenşeh-i naẓmuñ ḳalemi

Nāẓım-ı ḥāl-i dil-i nükte-şināsān olsun

Ḥaşre dek gül-bün-i iḳbāli olup ḫurrem hem

Ẓıll-ı memdūdı nişīmengeh-i a‘yān olsun

Ve lehu

Gözümde eşk dem-ālūde ḳalb ise pür-ḫūn

Bir oldı ḥāṣılı şimdi derūn ile bīrūn

‘Aceb mi bāde-i ḫūn-ı sirişküm olsa revān

Yine sebū-yı dili rūzgār itdi nigūn1

O şem‘-i şu‘le-firūz-ı hünergeh dā’irdür

Vücūd-ı pākini fānūs-ı çerḫ-i mīnā-gūn [363a]

Seḥāb-ı evc-i fażīlet ki reşha-rīz olsa

İder sevāḥil-i ma‘nāyı pür dür-i meknūn

Zülāl-i ṭab‘ına leb-teşne selsebīl-i süḫan

Nihāl-i naẓmına dil-beste ġonçe-i mażmūn

Cemāl-i ṭab‘ına ṣūretger-i süḫan ḥayrān

‘Arūs-ı naẓmına meşşāṭa-i ḳalem meftūn

Ve lehu

Zihī zamān-ı revān-baḫş u ḥālet-efzāyī

Ki buldı rütbe-i ġam ḥālet-i Mesīhā’yı

Zihī tereşşuḫ-ı ebr-i ‘ināyet-i Bārī

Ki itdi tāze vü ter köhne bāġ-ı dünyāyı

Pür itdi gevher-i kām ile sāḳī-i eyyām

Miẟāl-i cām-ı tehī dāmen-i temennāyı2

1 Revan 1446 vr. 372a’da ve Hamidiye 939 vr. 321a’da bu beyitten sonra şu beyitler gelmektedir:

Bu deñlü bend geçerken yanından ayrılmaz

Ne siḥr ider dile bilmem o ṭurre-i şeb-gūn

Cihānda ṭālib-i ḫˇān-ı viṣāl-i yār olanuñ

Şikest olur dili mānend-i kāse-i Mecnūn

Hemīşe ṭa‘na-zen-i būstān-ı Rıḍvān’dur

Zülāl-i çeşme-i vaṣluñla gülsitān-ı derūn

2 S 391b.

Felek geh seng-i ġamın ḳaldırur ṭarīḳumda

Şikest ider yine mir’āt-ı ḳalb-i şeydāyı

ez-Ġazeliyyāt

Kemer-bendin çözüp yārı der-āġūş eylemiş a‘dā

Meded gird-ābdan gird-āba düşmiş ol dür-i yek-tā1

Ve lehu

Andan ‘aceb mi bū-yı vefā itsem recā

Ḳara göñüllidür o perī lāleveş dilā2

Ve lehu

Gūş-ı dilden ref‘ idüp yā Rabb ġaflet perdesi

Ḳıl çerāġ-ı meclis-i ‘ışḳa fetīl-i pür-żiyā

Ādemi gözden nihān eyler girince çeşmine

Özge kuḥl-i simyadur[ur] Cem‘iyā ḫāk-i fenā

Ve lehu

Çoḳ ḳana sebeb olmış idi bezm-i bütānda

Āḫir ele virdi boġazı şīşe-i ṣahbā

Ve lehu

Sürer meydān-ı ‘işretde anı düşdükce bī-pervā

Maḥabbet ehli ayrılmaz kümeyt-i bādeden cānā

1 Revan 1446 vr. 372a-372b’de ve Hamidiye 939 vr. 321a-321b’de bu beyitten sonra şu beyitler 

gelmektedir:

Döner bir nāvdān-ı ḫūn-feşāna şerḥa-i sīnem

Güẕār itdükce andan ḫançer-i cānāna ābāsā

Daḫı sen gird-bād-ı āh-ı ‘uşşāḳ ile oynarsın

Dimezsin gūşumı bir gün burur ey gül-bün-i ra‘nā

Dem-ā-dem başına ṭopraḳ ṣaçar derd ü ġamuñ ol kim

Ola mānend-i Cem‘ī derd-nūş-ı sāġar-ı ṣahbā

2 Revan 1446 vr. 372a-372b’de ve Hamidiye 939 vr. 321a-321b’de bu beyitten sonra şu beyit gelmektedir:

Narḫına indürür seni ḥükm-i ḳażā ṣaḳın

Kendüñi çoḳ yuḳardan ögüp ṣatma vā‘iẓā

Ve lehu

Ordu-yı şāh-ı gül çemenistāna çıḳdı hep

Yārān kümeyt-i cām ile seyrāna çıḳdı hep

Her sālik olduġum reh-i ser-kūçe-i ümīd

Ḥayfā ki semt-i vādi-i ḫırmāna çıḳdı hep

Eṭfāl gibi meclis-i ‘işretde şīşeler

Zānū-yı pīr-i bāde-perestāna çıḳdı hep

Naṭ‘-ı ġamuñ piyādeleri üft ü ḫīz ile

Ser-‘arsa-i maḥabbete ferzāne çıḳdı hep

Cem‘ī gelince bezme o ḳaddi ḳıyāmetüm

Genc-i nihān-ı meykede meydāna çıḳdı hep1

Ve lehu

Dilüñ sükūnına2 hep ḫaṭṭ-ı yārdur bā‘iẟ

Benüm de ḥayretüme ol ġubārdur bā‘iẟ

‘Ulüvv-i ḳadrine her şu‘lenüñ miẟāl-i ġubār

Gehī müsā‘ade-i rūzgārdur bā‘iẟ

Ve lehu

Cisr-i seyl-āb-ı ġamı cām-ı muṣaffā ile geç

Öyle cāy-ı ḫaṭarı esb-i sebük-pā ile geç

Mevc-ḫīz olmadın ey dil daḫı deryā-yı melāl

Anı bir himmet idüp zevraḳ-ı ṣahbā ile geç

1 Revan 1446 vr. 372a-372b’de ve Hamidiye 939 vr. 321a-321b’de bu beyitten sonra şu beyit gelmektedir:

  Cemşīd ocaġı söyünür mi bu cihānda

  Cem‘ī nefes itmiş aña pīrān-ı ḫarābāt

2 sükūnına S: sükūtına H.

Ḫāne-i cān-ı ‘adū reşk ile sūzān olsun

Dergehinden o yalıñ yüzli dil-ārā ile geç

Ve lehu

Külüng-i ġamla kuhsār-ı belāda ey dil-i nā-şād

Benüm başuma geldi ser-güẕeşt-i tīşe-i Ferhād

Yeter ser-geşte ḥāl itdüñ meded ey şem‘-i bezm-ārā

Çü bir başuña luṭf it eyle dil pervānesin āzād

Ve lehu

Göñül sırr-ı dehān-ı yārı dāġ-ı sīneden söyler

Yine ol ġaybdān-ı ‘ışḳı gör āyīneden söyler1

Ve lehu

Ṭutalum sürmege sāḳī kümeyt-i cām-ı Cem vardur

Ne çāre dilde ammā ṭaġlar deñlü elem vardur

‘Adūya geh zebānın gāh la‘lin emdürür dil-ber

Dil aġız virmez ammā kim niçe bīmār-ı ġam vardur

Ve lehu

Ḫaṭṭuñ ki sāye-i gül-i ḫandān-ı fitnedür

Ebr-i ṭarāvet-efken-i bustān-ı fitnedür

Ẓāhir olınca fülk-i dili ḳıldı mużṭarib

Ḫaṭṭ-ı ruḫuñ ki mevce-i ‘ummān-ı fitnedür

Ve lehu

Ḳoş kümeyt-i bādeyi dūlāb-ı cāma sāḳiyā

Ṣaḥn-ı bāġ-ı bezmi şād-āb eyle kim Cem devridür

1 Revan 1446 vr. 372a-372b’de ve Hamidiye 939 vr. 321a-321b’de bu beyitten sonra şu beyit gelmektedir:

  Sāḳiyā şemşīr-i ġam zaḫmına merhem yoḳ mıdur

  Sürseñe destüñde yoḫsa sāġar-ı Cem yoḳ mıdur

Ve lehu

Ne dem ki ẓāhir ola baḥr-i ‘īşda gird-āb

Piyāle anda hemān fülk-i bī-ḳarāra döner

Girince ḥalḳa-i ẕikre o māh ey Cem‘ī

Sevād-ı dīdelerüm ebr-i ḳaṭre-bāra döner

Ve lehu

Kendüyi Kūh-ken’e nisbet idermiş aġyār

Ḫayr gelmez başına seyr idesin āḫir kār

Ve lehu

Dil kişverini almaġa ol şeh şitāb ider

Ḫavfum budur ki bu yürüyüşle ḫarāb ider

Ve lehu

Mir’āt-ı ṭab‘a ṭa‘n-ı ‘adū virmez inkisār

Uzaḳ gider el atduġı ṭaş ey dil-i nizār [363b]

Mānend-i şem‘ aġlamaġa yāra ḥālini

Ruḫṣat virür mi ādeme evżā‘-ı rūzgār

Şehd-i lebüñ ġubār-ı ḫaṭuñ vaṣfın eyleyüp

Ḫalṭ-ı kelāma başladı ‘uşşāḳ-ı dil-figār1

Ve lehu

Ġamzesi dest ber-āverde-i ṣad pīşe-i nāz

Ġonçe-i la‘l-i lebi zīb-dih-i şīşe-i nāz

1 Revan 1446 vr. 373a’da ve Hamidiye 939 vr. 322a’da bu beyitten sonra şu beyitler gelmektedir:

  Ve lehu
Kümeyt-i bāde sensiz rind-i bī-ārāma rām olmaz

Benānuñ gibi sāḳī aña bir sīmīn-licām olmaz

O mihr-i ‘ālem-i iḳbālden bir feyż olmazsa

Ber-i ümmīd ey Cem‘ī ḳalur yıllarca ḫām olmaz

Dāmen-i ḥüsni ṣaḳınmaz mı ġubārından anuñ

Tīr urdı dil-i vīrāna yeter tīşe-i nāz1

Cem‘iyā düşmedi sāḳī bize bir luṭf itmek

Gitdi derdest-i niyāz olmadı hīç şīşe-i nāz

Ve lehu

Minnetle bize bāde-i iḳbāl gerekmez

Hep virdügüñ ey sāḳi-i çarḫ al gerekmez

Zühdüñ ne ḳumāş olduġını biz bilürüz gel

Ey ṣūfi alup ṣatmaña2 dellāl gerekmez

Ve lehu

Yine bir cur‘a ile bāde-keş-i sāġar-ı feyż

Eyledi cümle ġubār-ı dilümi cevher-i feyż

Olsa eşkāl-i me‘ānī n’ola andan ẓāhir

Girdi fānūs-ı dile şem‘-i żiyā-güster-i feyż

Oldı pīrāye-dih-i gerden-i bikr-i naẓmum

Dizilüp rişte-i ilhāma yine gevher-i feyż

Gelmedi ‘ālem-i endīşeme tertīb ü niẓām

Olmayınca dilüm ey Cem‘i şeh-i kişver-i feyż

Ve lehu

Gülşen-i ḳalbe ṣalındı yine seyl-āb-ı neşāṭ

Her ṭarafdan aña ḳonsa n’ola murġ-āb-ı neşāṭ

Çemen-i ‘işreti şādābter itdi el-ḥaḳ

Ser-i mīzāb-ı ṣurāḫīden aḳup āb-ı neşāṭ

1 S 392a.

2 alup ṣatmaña H: olup ṣanma ki S.

Seḥerī şādrevān-ı ḳadeḥi bir görsek

Mey-i gül-gūnla devr eylese dūlāb-ı neşāṭ

Lücce-i ‘īşda yoḳla sen anı ey Cem‘ī

Her baḥirde bulınur mı dür-i nā-yāb-ı neşāṭ

Ve lehu

Ṣarṣar-ı endūhla cūş itmedin ‘ummān-ı ‘ışḳ

Zevraḳ-ı ṣahbāyı çeksün durmasun rindān-ı ‘ışḳ

Ve lehu

Ser-i kūyında çeşmüm olmamışken ḫūn-feşān olmaḳ

Neden ol pür-cefā ben ḫākden dāmen-keşān olmaḳ1

Ve lehu

Oldı manẓūrı dil o sīm-berüñ

Körligine ‘adū-yı bī-baṣaruñ

Ve lehu

Göñlin nice alsun ele erbāb-ı niyāzuñ

İçmekden eli ditrer o mest-i mey-i nāzuñ

Ve lehu

Uyup ṣabāya yine ṭurre-i siyehkāruñ

Ḥużūr-ı ḳalbini uçurdı ‘āşıḳ-ı zāruñ

Ve lehu

1 Revan 1446 vr. 373a’da ve Hamidiye 939 vr. 322b’de bu beyitten sonra şu beyitler gelmektedir:

Gözüñle yirdüñ ey ḥāsid bulayduñ dāġ u sitem ger

Elinde çoḳ mı ben bī-çārenüñ bir pāre nān olmaḳ

  Ve lehu
Cānā beni ḥayretde görüp lāl mi ṣanduñ

Ḳan aġladuġum ḥasret ile āl mı ṣanduñ

Fetḥ idüp memleket-i Çīn’i ser-ā-ser zülfüñ

Ḳızıl elmaya degin itdi musaḫḫar zülfüñ

Ḫāk-i pāyuña ne yüzden varılur bilmez idi

Dil-i Cem‘ī’ye eger olmasa reh-ber zülfüñ

Ve lehu

Ġubār-ı meykedeyi tūtiyā bilürse n’ola

Gözi o ḳapuda açıldı rind-i mey-ḫˇāruñ

Ve lehu

Sīneme şerḥalar açup itdi firār ey göñül

Ḥāṣılı yār-ı bī-vefā çizdi kenār ey göñül1

Ve lehu

Ālūde-i ḫāk-i reh idüp cism-i figārum

Tozı toza ḳatmış gelür ol şāh-süvārum2

1 Revan 1446 vr. 373b’de ve Hamidiye 939 vr. 323’da bu beyitten sonra şu beyitler gelmektedir:

  Ve lehu
O şem‘-i nāz ile hem-meclis oldı bir şeb

Aña yanar yaḳılur añadur ḥarāret-i dil

2 Bu beyitten sonra Revan 1446 vr. 373b ve Hamidiye 939 vr.323a’da şu beyitler yer almaktadır:

  Ve lehu
Virüp sāḳīye varum bir kümeyt-i tīz-kām alsam

Belā vādīlerinde ḳalmasam rāh-ı merām alsam

Miẟāl-i Ḳays-ı şeydā bāġbān-ı ‘ışḳa ey Cem‘ī

Virüp dil cevherin bir tāze serv-i ḫoş-ḫırām alsam

  Ve lehu
Baḫtum sipihre tābi‘ olur rif‘at istesem

Dünyāyı teng ider başuma vüs‘at istesem

Gerdūn ḫum-ı şarāba nemek-rīz-i reşk olur

Sāḳī-i ṭāli‘ümden eger ‘işret istesem

Ben de dönerdüm üstüñe ḫurşīdveş felek

‘Ālemde ẕerre deñlü eger şöhret istesem

  Ve lehu
Firīb-i rāh-ı ümīd olmaġ ile kişt-i merām

Ayaḳladı anı esb-i sipihr-i nā-fercām

Ve lehu

Şiddet eylerse eger ṣarṣar-ı derd-i hicrān

Şāḫ-ı cismümde ḳarār eyleyemez bülbül-i cān

Sīneden geçdi velī geçmedi cāna tīrüñ

Ötesi işlemedi ḥāṣılı ey ḳaşı kemān

Cā-be-cā dāġ ile bir ṭop-ı münaḳḳaşdur dil

Yirlere çalsa ‘aceb mi anı eṭfāl-i zamān

Reşḥa-i ebr-i ḫayālümle bozuldı Cem‘ī

Naḳş-ı dīvān-ı kühen ṭarz-ı Ẓahīr ü Selmān1

Cihānda ‘āḳıl olan naḳş-ı dehre meyl itmez

K’anuñ ne māh u ne mihrindedür ẟebāt u devām

  Ve lehu
Çūb-i ġamzeyle açup bāb-ı dil-i nālānum

Göñlüme girdi yine ol şeh-i ‘ālī-şānum

  Ve lehu
İdüp ḳaṭ‘-ı ta‘alluḳ la‘l-i nāb-ı dil-rübālardan

Çekildüm cām-ı ‘işretden kesildüm āşnālardan

Derūnum ḫānesin ḳıldı münevver pertev-i mihrüñ

Şikest oldı egerçi cām-ı dil seng-i cefālardan

  Ve lehu
Ḳurtulurdum kār-ı miḥnetden miẟāl-i Kūh-ken

Başuma dermānum olsa ey büt-i Şīrīn-dehen

Ḳıṣṣa-i derd ü ġamı benden su’āl it kim hemān

Ser-güẕeşt-i tīşedür Ferhād başından geçen

Ben o Ferhādam ki ey Cem‘ī külüng-i fikrüme

Āhenīn olsa ṭayanmaz kūh-ı vādī-i süḫan

1 Bu beyitten sonra Revan 1446 vr. 373b-374a ve Hamidiye 939 vr.323a-323b’de şu beyitler yer 

almaktadır:

  Ve lehu
Āvāre-i maḥabbete Ferhād-ı bī-sütūn

Oldı benān-ı tīşe-i merg ile reh-nümūn

Dīvāne eyledi dil-i meyyālimüz ṣoyup

Cādū-yı fikr-i ġabġabı bir sīb-i pür-füsūn

Mīnā-yı dilde ṭolmaz idi āb-ı eşkümle

Dest-i dile ṣunulmasa gül-deste-i cünūn

Ve lehu

Elde ḳadeḥle yārı çeksem kenāre dirdüm

Ayaġı ile dāma düşmiş şikārdur bu1 

Ve lehu

Duḫter-i rez ki gele bezmgeh-i ümmīde

Ayaġın yu ṣuyın iç ey dil-i ḥasret-dīde2

Dil ḳanda gitdügin niçe bilsün fütādeler

Şeb-dīz-i zülf-i yārda var na‘l-i bāz-gūn

Seyl-i sirişk-i çeşmüm ile ḫalḳ-ı ‘ālemi

Fāş oldı Cem‘iyā yine genc-i ġam-ı derūn

  Ve lehu
Ġarḳ oldı dilā lücce-i envār-ı cemāle

Bir fülk-i nigūn-sārdur ebrū mı ṣanursın

Meylüñ neden ey serv-i sehī gülbün-i bāġa

Sen herkesi kendüñ gibi ṭoġru mı ṣanursın

  Ve lehu
Dest-i a‘dādan ḫalāṣ olmaġa gördüm çāre yoḳ

Āteş urdum sūz-ı dilden keşti-i ümmīde ben

  Ve lehu
Getür ayaġına niçe şeh-i Cem-menişi

Ḫum-ı pür-bāde gibi mu‘tekif-i ‘uzlet olan

Rūzgār ile göz açdurmasa cā’iz felege

Cem‘iyā ḫāk-i der-i dāver-i ẕī-şevket olan

1 Bu beyitten sonra Revan 1446 vr. 374a ve Hamidiye 939 vr. 323b’de şu beyitler yer almaktadır:

  Ve lehu
Fitne yüz buldı dem-i ġamze-i dil-dūzında

Ḥüsn-i ḫatm oldı kitāb-ı ruḫ-ı fīrūzında

Bezm ider her büt-i yāḳūt-lebi ey Cem‘ī

Mey-fürūşuñ ne var ol āteş-i ġam-sūzında

2 Bu beyitten sonra Revan 1446 vr. 374a ve Hamidiye 939 vr. 323b’de şu beyitler yer almaktadır:

  Ve lehu
Ṣafā-yı cūy virür ehl-i ṭab‘a ey Cem‘ī

Selāset-i süḫanum sebzezār vaṣfında

  Ve lehu
Deryā-yı ġam itdi yine emvācını ẓāhir

Sāḳī çekelüm zevraḳ-ı ṣahbāyı kenāre

Biñ pāre olup tīġ-ı sitemle yine Cem‘ī

Gülzār-ı maḥabbetde bu gün döndi hezāre

Ve lehu

Hezārān seng-i ṭa‘n-ı dil-ḫırāş ursa riyā ehli

Düşürmez sāġar-ı ṣahbāyı destinden ṣafā ehli

Cihānda ḫūşe-çīn-i ḫırmen-i iḳbāl-i çarḫ olmaz

Dilā bir ḥabbeye muḥtāc olursa ger fenā ehli

Gice bezm-i ‘adūda mest idüp ṣoyduñ diyü yārı

Ṣurāḫīnüñ boġazın aldılar derd ü belā ehli

Şarāb-ı la‘l-i cānān üzre baş oynatmadan ḳaçmaz

Ḥabābāsā olan meydān-ı ‘ışḳ içre hevā ehli1

Ve lehu

Herkes ‘aceb mi görse yine sāġar-ı müli

Bezm-i çemende yaḳdı ṣabā meş‘al-i güli2

  Ve lehu
Ḫalvetkede-i ‘āşıḳ-ı nālāna gelür mi

Ol ġamzesi kāfir ‘aceb īmāna gelür mi

Luṭf eyle ṣabā baña bir aġız ḫaber eyle

Ol ġonçe-dehen seyr-i gülistāna gelür mi

Sāḳī ne dise cümle elinden gelür ammā

Bir cāmla gör meclis-i rindāna gelür mi

1 Bu beyitten sonra Revan 1446 vr. 374a ve Hamidiye 939 vr. 323b-324a’da şu beyitler yer almaktadır:

  Ve lehu
Devlet-i dehr buz üstinde imiş ḳılma heves

Ki o yolda niçe Dārā vü Sikender düşdi

Çehresā-yı ḳademüñ olalı çün ṭıfl-ı sirişk

İ‘tibār-ı nigehüñden dil-i kemter düşdi

Cem‘iyā ol gözi şehbāzı şikār itdi ‘adū

Ḥayf dihḳān eline bāz-ı Hümā-per düşdi

2 Bu beyitten sonra Revan 1446 vr. 374b ve Hamidiye 939 vr. 324a’da şu beyitler yer almaktadır:

    Ve lehu
Bezmüñ görüp ḥabāb ile cām-ı bilūrını

Vā‘iẓ bihişti añladı bildi ḳuṣūrını

    Ve lehu
Açılsun şerḥa-i dil zaḫm-ı bend-i cānımuz geldi

Sürülsün merhem-i mey sāḳiyā cānānımuz geldi

Öpüp dāmānını sürsek ‘aceb mi dīde-i cāna

Sāḳī-nāme ’sindendür [364a]

O sāġar miẟāl-i meh-i tābdār

K’ola ḥalḳa-i bezmle hāle[d]ār

Gözüm ebrveş ḳaṭre-efşān olur

Riyāż-ı dilüm sebz ü ḫandān olur

Ḳanı sāḳi ol mihr-i çarḫ-ı şühūd

O revnaḳ-dih-i çār-bāġ-ı vücūd

Getür şem‘-i cānı fürūzān idüp

Neyistān-ı idrāki sūzān idüp1

O şem‘-i ḫıred-sūz ile māh u sāl

Sipāhī-i dilde Sikender-miẟāl

‘İnān-efken-i gerden-i raḫş olam

Ṭalebkār-ı āb-ı revān-baḫş olam

Ki tā ref‘ olup ẓulmet-i mā-sivā

Ola ‘ālem-i cān u dil pür-żiyā 

Ḳopup gülzār-ı kūyından gül-i ḫandānımuz geldi

Uyardı dīde-i ġam-dīdemüz ḫˇāb-ı taḥayyürden

Seḥer ki Cem‘iyā ol mihr-i nūr-efşānımuz geldi

    Ve lehu
Ḫaṭ gelüp ‘ārıżına ḥüsn ü bahālar gitdi

Muṭribā bildügüñ  evvelki hevālar gitdi

Ḳalmadı bir eli aġzına uyar meclisde

Biribirine uyup naġme-serālar gitdi

Bezm-i mey āḫir olup sāḳi getürdi ayaġı

Düşdi pāyine anuñ ‘īş u ṣafālar gitdi

Şeyḫ-i rindāna gice sāḳi-i Cem-meşreb ile

Ayaġ üzre görişüp itdi du‘ālar gitdi

 

Cem‘iyā herkes olursa n’ola güm-kerde-ṭarīḳ

Yolı erkānı bilen rāh-nümālar gitdi

1 S 392b.

Cevrī [İstanbulī İbrāhīm] 

Cevrī, İstanbulī İbrāhīm Efendi’dür. Küttāb-ı dīvān-ı sulṭānī zümresinden 

iken biñ altmış beş tārīḫinde ‘azm-i dārü’s-selām ve ‘ālem-i ervāḥa ḫırām eyledi. 

Dā‘ī Çelebi  didügi tārīḫdür:

Mıṣrā‘

Eyle yā Rab Cevrī’ye firdevs-i a‘lāda mekān1

Merḥūm-ı merḳūm ‘ilm ü ma‘ārif ile ma‘lūm, ekẟer-i fünūnda māhir, ḫoş-nü-

vīslikde ve ḥüsn-i kitābetde aḳrānı nādir idi.

Āẟārından müretteb ü mükemmel Dīvān -ı belāġat-‘unvānı olduġından 

mā‘adā Cezīre-i Meẟnevī  ismiyle mevsūm Meẟnevī-i Mevleviyye ’nüñ üç yüz 

altmış miḳdārı ebyātınuñ her bir beytini beşer beytle terkīb-i bend üslūbın-

da Türkī şerḥleri ve Ḫāḳānī’ye naẓīre olmaḳ üzere Ḥilye-i Çihār-yār-ı Güzīn  
rıḍvānu’llāhi te‘ālā ‘aleyhim ecma‘īn2  ve Melḥeme  nām manẓūmeleri vardur. Bu 

ebyāt Dīvān’larından intiḫāb olındı:

ez-Ḳaṣā’id

Gel ey ḳalem dü zebānlıḳ mahāretin göster

Sözüñde ḥükm ü bedī‘ ü beyānı ḳıl icrā

Ve lehu

‘Aceb mi sū-be-sū gülzārda cūlar revān olsa

Ki sulṭān-ı bahāruñ şimdi ḥükmi böyle cārīdür3

Ve lehu

Lebinden nükte fehm eyle dil-i ma‘nāda pinhān ol

Dilā hem cān-ı ‘ālem ḳıl özüñ hem ‘ālem-i cān ol

Eger bir cāy-ı āsāyiş dilerseñ çīn-i zülfinde

Geçüp cem‘iyyet-i ḫāṭır hevāsından perīşān ol

اĺ įĥĺא رب ĳäرى óĘ įĺدوس اŻĐده Ĩכאن 1
2 “Allah onların hepsinden razı olsun.”

3 H nüshasında bu beyit yoktur.

Eger ḫāk-i vücūduñ cevher-i ‘ışḳ itmek isterseñ

Ġubār-ı pāy-ı merdān ol türāb-ı kūy-ı rindān ol

Maḥabbet derdini cānuñda ṣaḳla merd-i ḳābilseñ

Vücūduñ ḫāk idince rūzgār ol gevhere kān ol

Düşünme keyf-i esrār-ı cihāna ḳalma ḥayretde

Bu ma‘nānuñ ḫayālinden geçüp sen mest-i ‘irfān ol

Ve lehu

Ṣad bāreka’llāh kim felek luṭf üzre devrān eyledi

Kām aldı hep ins ü melek dünyāya iḥsān eyledi

Naḫl-i çemenzār-ı recā Ṭūbā’ya ṭa‘n itse sezā

Bāġ-ı ümīdi bu ṣafā reşk-i gülistān eyledi

Mażmūn olup dürr-i ‘Aden pür-gevher oldı her süḫan

Her ṭab‘ı feyż-i ẕü’l-minen hem baḥr u hem kān eyledi

Ḳıldum naġam bülbül gibi açıldı ṭab‘um gül gibi

Rengīn kelāmum mül gibi keyfin nümāyān eyledi

Ḫāmem yazup bir şi‘r-i terīnden revān oldı şeker

Ehl-i meẕāḳuñ bu eẟer ẕevḳin firāvān eyledi

Ḫaṭṭuñ görinmez bir perī zülfüñ anuñ bāl ü peri

Ol gizlü fitne dilleri pür-bīm ü lerzān eyledi

Ebrūlaruñ ebr-i belā bārānı şemşīr-i ḳażā

‘Işḳ ehlini bu mācerā ḫavf ile giryān eyledi

ez-Ġazeliyyāt

‘Āşıḳ-ı rindem ki ṣahbā neşve-i dildür baña

Ġamze-i dil-ber bu keyfiyyetle mā’ildür baña

Ve lehu

İder āzürde yā murġ-ı belā yā tīşe-i miḥnet

Bu vādīde olur ‘ışḳ ehline bir derd-i ser peydā

Ve lehu

Ḫayāl-i ḫaṭṭ-ı ruḫuñdur ġubāruma bā‘iẟ

Budur küdūret-i mir’āt-ı kāruma bā‘iẟ

Maḥabbetüñ yine āyīnemi dürüst eyler

Ne deñlü olsa ġamuñ inkisāruma bā‘iẟ

Şarāb-ı la‘lüñi vaṣf eyledi baña Cevrī

Budur ṣafā-yı dil-i neşve-dāruma ba‘iẟ

Ve lehu

Ḫaṭ-ı ruḫuñ ki odur ‘āşıḳa bahār-ı ümīd

Olur hevāsı ile tāze sebzezār-ı ümīd

‘İẕāruña dil-i pākize meyl iderse n’ola

Ki ol bihişt-i ṣafādur bu cūybār-ı ümīd

Yoluñda cismümi ḫāk eylemek muḳarrerdür

Eger müsā‘ade eylerse rūzgār-ı ümīd

Nühüfte noḳṭa-i ḫālüñde ma‘ni-i ṣad kām

O noḳṭadur dil-i ser-geşteye medār-ı ümīd1

Ve lehu

Ḫaṭ-ı şi‘rüm bahār-ı ma‘nādur

Süḫanum cūybār-ı ma‘nādur [364b]

Noḳṭa-i kilk-i nükte-perdāzum

Çarḫ-ı ḥikmet-medār-ı ma‘nādur

1 S 393a.

Ṭab‘-ı ṣāfī nihād-ı pākīzem

Baḥr-i gevher-niẟār-ı ma‘nādur

Ḥüsn-i ta‘bīr ü lafẓ-ı rengīnüm

Yūsuf-ı gül-‘iẕār-ı ma‘nādur

Ve lehu

‘Aceb midür dil-i Cevrī düşerse ‘uḳdelere

Esīr-i miḥnet-i bend-i belā-yı zülfüñdür1

Ve lehu

Jāleveş bir ġonçe-i ra‘nāya düşdi göñlimüz

Sāyeāsā bir sehī bālāya düşdi göñlimüz

Der-kenār eyler miyüz ol dürr-i pāki bilmezüz

‘Işḳ ile bir bī-kerān deryāya düşdi göñlimüz2

Ve lehu

Gerçi kemter ḳaṭre-i Nīsān-fıṭratdur göñül

Gevher-i yek dāne-i deryā-yı ḥikmetdür göñül

Ẕerreveş gerçi ġubār-ālūdedür baḳsañ yine

Cevher-i āyīne-i ma‘nā vü ṣūretdür göñül

1 Bu beyitten sonra Revan 1446 vr. 375a ve Hamidiye 939 vr. 325a’da şu beyitler yer almaktadır:

  Ve lehu
Bir dil ki rişte-i ser-i zülfüñle bend olur

Tesbīḥ-i āh u zārı melā’ik-pesend olur

  Ve lehu
Ṭab‘-ı Cevrī hem-zebān olsa leb-i cānānla

Gūş-ı i‘cāza dür-i güftārını mengūş ider

2 Bu beyitten sonra Revan 1446 vr. 375a ve Hamidiye 939 vr. 325a’da şu beyitler yer almaktadır:

  Ve lehu
Cām-ı ḥüsnüñ cür‘a-i ṣaḥbā-yı ālīdür lebüñ

‘Ayn-ı luṭfuñ ḳaṭre-i āb-ı zülālidür lebüñ

Ḳalmasa ‘ālemde hergiz ma‘ni-i mübhem yine

Rāz-dān-ı ḥikmetüñ cāy-ı su’ālidür lebüñ

Ṭab‘-ı Cevrī tercemān-ı ma‘ni-i ilhāmdur

Nükte-i güftārınuñ nāzük ḫayālidür lebüñ

Seng-diller destine Cevrī düşürmekden ṣaḳın

Şīşe-i pür-bāde-i ‘ışḳ u maḥabbetdür göñül

Ve lehu

Ḫaṭ-ı lebin oḳıyup nükteden ḫaberdār ol

Lisān-ı ġayb gibi tercemān-ı esrār ol

Ve lehu

Rāz-ı derūn-ı ġonçeyi fāş itse vechi var

Bir sāġar ile eyledi ref‘-i ḥicāb gül

Ve lehu

Sāḳiyā āyīne-i sāġarı göster görelüm

Nice seyr eyledi dünyāyı Sikender görelüm

Ḳays’ı lā-ya‘ḳıl idüp Kūh-ken’i ḳıldı helāk

Bāde-i cām-ı maḥabbet bizi n’eyler görelüm

Şeb-i ġamda olalum muntaẓır-ı ṣubḥ-ı ümīd

Gösterür mi o güni çarḫ-ı sitemger görelüm

Ve lehu

Rāżıyam devrān beni bir laḥẓa ḫandān itmesün

Tek ġubār-ı ġuṣṣa-ı dehr ile ḥayrān itmesün

Yaḳmasun geçdüm murādum şem‘ini hergiz felek

Tek şeb-i tārīk-i ġamda zār u giryān itmesün

Açmasun dil ġonçesin bāġ-ı cihānda rūzgār

Ḫāṭırum tek berg-i gül gibi perīşān itmesün1

1 Bu beyitten sonra Revan 1446 vr. 375b ve Hamidiye 939 vr. 325a’da şu beyitler yer almaktadır:

  Ve lehu
Rind olup el çekme zāhid sāġar-ı pür-bādeden

Ve lehu

Güm oldı ‘aḳlum o şūḫuñ dehānı fikrinde

Ḫayāle döndi vücūdum miyānı fikrinde

İrişdi ża‘fa tenüm ḫāme içre nāl gibi

O sīm-sā‘idüñ ey dil benānı fikrinde

Pür itdi ḫūnla baġrum ḫadeng-i ġamze-i yār

Kemāna döndi ḳadüm ebruvānı fikrinde

Ġubār-ı ġuṣṣa alur ‘aḳluñı ṣaḳın Cevrī

O şūḫuñ olma ḫaṭ-ı dilsitānı fikrinde

Ve lehu

Ẕerre isek ẕerre-i ḫurşīd-i raḫşānuz hele

Ḫāk isek de ḫāk-i pāy-ı dil-şināsānuz hele

Ma‘rifetdür ādemi temyīz iden ḥayvāndan

Añlaruz bu nüktenüñ ma‘nāsın insānuz hele

Olmaz erbāb-ı dile cem‘iyyet-i ḫāṭır naṣīb

Rūzgāruñ böyle vaż‘ından perīşānuz hele

Ġam degül Cevrī bizi nā-dān iderse süfte-dil

Gevher-i silk-i ḳabūl-i nüktesencānuz hele

Ve lehu

Bir dil ki hemīşe sürinür ḫāk-i rehüñde

Elbette yir eyler ser-i zülf-i siyehüñde

Maḥv olınca naḳş-ı ḳandīl-i tehī seccādeden

Feyż-i cām-ı ṣāf ile āyīne eyle ḳalbüñi

Ḳıl temāşā ṣūret-i ma‘nāyı levḥ-i sādeden

Cāndan keser ümmīdini ‘ālem baḳışuñdan

Şemşīr-i ḳażā var gibi dest-i nigehüñde

Ve lehu

Dil-i pāki gören ol kākül-i pür-tāb üzre

Ḳaṭre-i jāle ṣanur sünbül-i sīr-āb üzre

Düşürince ruḫuña ṭurre-i pür-çīnüñi bād

Mużṭarib mevc-i girih-gīre döner āb üzre

Ve lehu

Dil olmaġ içün ḫāk ile yeksān ḳademinde

Çoḳdan ṭolaşur ṭurre-i pür-pīç ü ḫamında

Cevrī bu ḳadar itmez idi ma‘nāyı tesḫīr

İḳlīm-i süḫan olmasa ḥükm-i ḳaleminde

Ve lehu

Fitne yāruñ ḫāl ü zülfin dāne vü dām eyledi

Ḫˇāba vardı gūşe-i çeşminde ārām eyledi

Ve lehu

Ne deñlü mest-i pür-ḫˇāb olsa çeşm-i ‘işve-perdāzı

Yine bir laḥẓa destinden düşürmez sāġar-ı nāzı

Ve lehu

Evc-i istiġnāda pervāz itmez oldı murġ-ı dil

Nā-gehān bir çeşmi şeh-bāza şikār olmış gibi1

Keşti-i dil sāḥil-i ġamda nigūn olmış yatur

Baḥr-i ‘ışḳ içre muḫālif rūzgār olmış gibi

1 S 393b.

Silk-i naẓmı başladı Cevrī müzeyyen ḳılmaġa

Gevher-i genc-i süḫandan ḥiṣṣedār olmış gibi

Ve lehu1

Bulmaġa reh-güẕer-i memleket-i ma‘nāyı

Pīş-rev idinelüm Ḥażret-i Mevlānā’yı [365a]

Tār-mār eyleyelüm ṭabla-i hestīyi tamām

Rūḥ-ı ‘Aṭṭār’a yine añduralum yaġmāyı

Dilimüz nāy-ṣıfat maḥzen-i esrār olsun

Āteşīn āh ile pür-sūz idelüm dünyāyı

Girelüm tīġ-ı ḳanā‘atle bu gün meydāna

Ser-te-ser fetḥ idelüm kişver-i istiġnāyı

Maṭla‘-ı şems-i ḥaḳīḳat olalum ey Cevrī

Ẕerreye ṣaymayalum mihr-i cihān-ārāyı

ez-Cezīre-i Meẟnevī 

Perde olmaz nūr-ı ‘ışḳa cism ü dil

İdemez pūşīde baḥri kāh u gil

Rūy-ı ‘ummān örtilür mi kāh ile

Şems olur mı tīre gerd-i rāh ile

Māni‘ olmaz mevc-i deryāya ġubār

Sāye itmez çehre-i ḫurşīdi nār

Perde-i cān eyleme ḫāk-i teni

Seyl-i ‘ışḳa vir bu ḫāşāk-i teni

Tā ki sen de Ḥażret-i Monlā gibi

Diyesin cūş eyleyüp deryā gibi

1 Ve lehu H: -S.

Ö ůŘ įŘَאïüĳŋÖ ĳŘ ïü روی آب
Ö ůŒ īűĈאïüĳŋÖ ĳŘ ïü آÝĘאب1 

Āb-ı tevbe bīḫ-i ‘ömre irse ger

Feyż-i evvelde olur şād-ı ebter

Cūyveş cārī iken daḫı bu āb

Bīḫ-i ‘ömri andan eyle behre-yāb

Tā ki bīḫinden gidüp yebs-i fesād

Şāḫsārından bite bār-ı murād

Bu zülālüñ böyledür keyfiyyeti

Āb-ı Ḫıżr’uñ bundadur ḫāṣiyyeti

Var iken sa‘y itmege imkān daḫı

Rūzgāruñ bulmadın pāyān daḫı

óĩĐ ëűÖت را ïÖه آب űèאت
Üא درóŜ óĩĐ Ûìدد Öא Ĭ×אت2

Tā dü çeşmüñ olmayınca eşk-bār

Ravża-i ümmīdüñ olmaz sebzezār

Giryedür bāġ-ı dili ser-sebz iden

Feyż umarsañ fāriġ olma giryeden

Giryedür ser-çeşme-i fevz ü necāt

Giryedür dil-mürdeye āb-ı ḥayāt

1 Mesnevi, IV, 826. beyit: Saman kim ki suyun üstünü örtsün? Balçık ne ki güneşi kapatsın Bkz. Mevlânâ 

Celâleddîn-i Rûmî, Mesnevî-i Ma‘nevî, (çev. Derya Örs-Hicabi Kırlangıç), Türkiye Yazma Eserler 

Kurumu Yay., İstanbul 2015, s. 505.

2 Mesnevi, V, 2223: “Ömrünün köküne âbıhayat dök de hayat ağacın yeşerip bitki versin.” Mevlânâ, age, 

s. 695.

Olmayınca āb-ı dīde selsebīl

Şīr-i raḥmet-teşneye olmaz sebīl

İtmegiçün bendeye feyż-i ‘aṭā

Böyle cārī oldı fermān-ı Ḫudā

óűáŘ ĳřُ×űَĥĘَ ÛęŜا ĳŜش دار
Üא õŰóÖد óŘ ģąĘ óűüدŜאر1

ez-Ḥilye-i Çihār-yār-ı Güzīn 

Yaraşur bulsa bu naẓm-ı ġarrā

Na‘t-ı Peyġamber ile ferr ü bahā

Ḥilye-pīrā-yı cemāl-i ma‘nā

Ṣūret-efzā-yı cemāl-i ma‘nā

Cevher-i āyīne-i ḥüsn-i ezel

Pertev-i nūr-ı Ḫudā ‘azze ve cel

Zīnet-efzā-yı sarāy-ı imkān

Revnaḳ-efrūz2-ı revā-yı dil ü cān

Serv-i bī-sāye-i bustān-ı vücūd

Naḳş-pīrāye-i eyvān-ı vücūd

Kendü ḥüsninden idüp aña naṣīb

Eyledi Ḥaḳ anı kendüye ḥabīb

Mūy idi ṣan bedeninde o miyān

Aña olurdı kemer bār-ı girān

1 Mesnevi, V, 137: [Allah] “Çok ağlayın buyurdu; bu söze kulak ver de Allah’ın bağışı sana sütünü 

akıtsın.” Mevlânâ, age, s. 616.

2 Metinde “efrāz”

‘Alem-i dīn-i mübīn idi o ḳad

Ẓıllı olsa n’ola memdūd ebed

N’ola sürḫ oldı ise çeşmi müdām

Mest idi cām-ı maḥabbetle tamām

Şem‘-i kāfūrī idi ol gerden

Cāmi‘-i dīni iderdi rūşen1

ez-Melḥeme -i Manẓūme

Ẓāhir olursa necm-i gīsūdār

Nitekim zülf içinde ḫāl-i ‘iẕār

Ḳatı çoḳ fevt ola bu yıl nisvān

Ola āzāde ḳayddan merdān

Zīr-i ebrūda çün ruḫ-ı dil-ber

Eyleye şems burc-ı ḳavsde maḳar

Gökde ḳavs-i ḳuzaḫ görinse eger

Göstere rūzgār reng-i dīger

Ya‘ni naḳş-ı sipihr-i būḳalemūn

Görine her naẓarda gūn-ā-gūn

Tīġ-ı tīz ile leşker yir yir

Maġribīler başın tırāş ideler

Gide sermāda cümle ser-māye

Isına ḫalḳ faṣl-ı germāye

Feyż-i bārān ile ṭaşup cūlar

Nehri deryāya döndüre ṣular

1 Son dört beyit S nüshasında yoktur.

Bu kühen tekyede ḳonılsa eger

Süfre-i hāle içre ḳurṣ-ı ḳamer

Māl ü ni‘metle şād ola ümerā

Künc-i miḥnetde ġam yiye fuḳarā

Hem deñizde gemiler ola helāk

Tūtiyā ola çeşm-i tācire ḫāk

Zāl-i gerdūna necm-i gīsūdār

Nā-gehān olsa zīnet-i ruḫsār

Ya‘ni şaṭranc-bāz-ı devr-i zamān

Lu‘b u manṣūba sīni ide ‘ıyān

Çoḳ oyun göstere bu lu‘bet-bāz

Niçe rūḥı alup ḳoya açmaz

Yaġsa gökden tekerek1 bī-pāyān

Ṭolusın nūş ide ġamuñ insān

Şeh-süvār-ı ḳażā bu meydānda

Ṭoz ḳoparsa miyān-ı cevlānda

Gerdiş-i rūzgār-ı nā-hemvār2

Vire āyīne-i ḳulūba ġubār

Çekile āb u ḫuşk ola enhār

Līk gözlerde yaş ola bisyār

Āsmāndan zemīne ger düşe nār

Yana ġam āteşine ḫalḳ-ı diyār [365b]

1 tekerek S: silkerek H.

2 S 394a.

Ḫāk dökse zemīne dest-i semā

Böyle gevher-niẟār olur ḥükemā

Ādem’e dāne gösterüp devrān

İde dām-ı ṭama‘da ser-gerdān

Ḥāfıẓ [Muṣṭafā] [Ḫaylī Ḥāfıẓı] 

Ḥāfıẓ Muṣṭafā Çelebi, Burusevī’dür. Sulṭān Murād Ḫān-ı Rābi‘  şu‘arāsı 

silkinde tercemesi bu cerīdede masṭūr olan Burusevī Ḫaylī [Aḥmed]1 Beg ’üñ 

perverdesi olmaġın “Ḫaylī Ḥāfıẓı ” dimekle meşhūr olmış idi. Biñ altmış beş 

senesi ḫilālinde fevt oldı.

Merḥūm-ı mezbūr ma‘ārif ile meşhūr, nīk-ḫaṣlet, nedīm ü ḫoş-ṣoḥbet, ḫan-

de-rūy, laṭīfe-gūy kimesne idi. Bu ebyāt güftārındandur:

Naẓm

Açılsa ġonçe-i iḳbāl-i gülistān görsem

Tebessüm eylese nāz ile ol dehān görsem

Pür olsa lāle vü sünbüle būstān yir yir

Çemende bāde-i la‘līn erġavān görsem

Döşendi naṭ‘-ı bahārī-i gülsitān Ḥāfıẓ

Ne fer virür yine bu revnaḳ-ı cihān görsem

Ve lehu

Tel-ḫūnla ālūde olursam ben olaydum

Ol Yūsuf-ı sīmīn-tene pīrāhen olaydum

Ser-tā-be-ḳadem dāġ olursam da olaydum

Tek ol şeh-i Rüstem-menişe cevşen olaydum2

1 Bu isim bütün nüshalarda “Meḥemmed” şeklinde yazılmıştır. Bilindiği üzere IV. Murad devrinde 

yaşamış ve Haylî mahlasını kullanmış yegâne şair Haylî Aḥmed Bey’dir.

2 S nüshasında bu şiir yoktur.

Ḥarīmī [Merzifonī ‘Abdu’llāh] 

Ḥarīmī, Merzifonī ‘Abdu’llāh Çelebi’dür. Biñ altmış altı senesi ḥudūdında 

fevt oldı. Bu beyt güftārındandur:

Beyt

Miḥnet-i ‘ışḳa esīr itdi beni devr-i felek

Düşeyüm rāh-ı belāya der-i dil-ber diyerek 

Ḥamdī 

Ḥamdī, İstanbulī’dür. İsmi daḫı Ḥamdī’dür. Ba‘de taḥṣīli’l-isti‘dād ṭarīḳ-ı ‘il-

mīye ‘azīmet ve Şeyḫü’l-İslām Bālī-zāde Muṣṭafā Efendi ’den iḥrāz-ı şeref-i mülā-

zemet eyleyüp devr-i medāris iderek ḳırḳ aḳçe medreseye vāṣıl ve andan daḫı 

munfaṣıl olduḳdan ṣoñra semt-i ḳażāya sālik olmış idi. Biñ ṭoḳsan beş senesi 

ḥudūdında irtiḥāl ve ‘ālem-i āḫirete intiḳāl eyledi. Bu iki beyt güftārındandur:

Naẓm

Fitne-i çeşmi ile ġamze-i cādūsından

Ḳorḳarum dil ḳaçaraḳ çāh-ı zenaḫdāna düşer

Ḥamdi açmazsa niḳābın saña Leylā-yı murād

Dil-i Mecnūn-ṣıfat deşt-i beyābāna düşer 

Ḫākī [Meḥemmed] 

Ḫākī . Nāmı Meḥemmed’dür. Civār-ı Ḳosṭanṭıniyye ’de ḳarye-i Ḫāṣ’dan bedīdār 

ve Mūsevī iken hidāyet-i Sübḥanī ve tevfīḳ-ı Rabbānī irişüp şeref-i īmān ve İslām’a 

sezāvār olduḳda İstanbul  gümrüginden yevmī yüz elli aḳçe vaẓīfeden mā‘adā kifā-

yet miḳdārı ta‘yīnāt iḥsān olındı. Bu ḥāl üzere güẕārende-i eyyām u leyāl iken biñ 

yetmiş sekiz senesi tārīḫinde irtiḥāl ve ‘ālem-i ‘uḳbāya intiḳāl eyledi. 

Mezbūr ‘ulūm u ma‘ārif ile meşhūr idi. Bu ebyāt güftārındandur:

Naẓm

Def‘-i Ḍaḥḥāk-i ġama ma‘nāda āhenger ḳadeḥ

Şerr-i Ye’cūc-i melāle sedd-i İskender ḳadeḥ

Būs-i la‘lüñ bī-tekellüf itse her dem ġam degül

Aldı aġzuñ ölçisin evvelden ey dil-ber ḳadeḥ

Münḳalib ṣanmañ hevāya dem-be-dem tāc-ı ḥabāb

‘Işḳuñ ile göklere atar külāḥ-ı ser ḳadeḥ

Tevbe itdi bādeye Ḫākī  ṭalāḳa şarṭ idüp

Boş olur şimden girü aġzına alsa ger ḳadeḥ

Ve lehu

Mey-i gül-gūnı seyr it pāk-meşreb bir güherdür bu

Egerçi iştihārı duḫter-i rez gerçek erdür bu

Göreydi penc beyt-i naẓmını her ṣāḥib-i ḫamse

Dir idi Ḫāki el-ḥaḳ ḫāric ez-‘aḳl-ı beşerdür bu

Ve lehu

İntisāb-ı şeref-i ṣoḥbetini dil araya

Dil muḳārin olalı oldı yaḳın buraya 

Ḫaylī [Ḳırḳkilīsālı Aḥmed] 

Ḫaylī, Aḥmed Efendi’dür.1 Vilāyet-i Rūmili ’nde Ḳırḳkilīsā  ḳaṣabasından 

ẓuhūr ve ḳaṭ‘-ı menāzil-i sinīn ü şühūr eyleyüp Ṣadr-ı A‘ẓam Köprili-zāde Fāżıl 

Aḥmed Paşa ’ya intisāb2 ve teẕkirecilikleri ḫıdmetiyle şeref-yāb olup ba‘dehu 

ṣadru’l-vüzerā Merzifonī Muṣṭafā Paşa ’nun daḫı manẓūr-ı luṭfı olmış idi. Biñ 

ṭoḳsan dört tārīḫinde Ṣarı Muṣṭafā Efendi  yirine manṣıb-ı mevḳūfātīye nā’il 

olup ṭoḳsan yedi senesi ḫilālinde ma‘zūl ve yirlerine Yek-çeşm Muṣṭafā Efendi  

mevṣūl oldı. Ṭoḳsan sekiz senesi ḥudūdında rūz-nāmçe-i evvel manṣıbında 

muḳīm iken meştā-yı Belġrad ’da ‘āzim-i dārü’n-na‘īm olduḳlarında belde-i 

mezbūrede Defterdār Cāmi‘i  sāḥasında [366a] defn olındılar. Müretteb ü mü-

kemmel Dīvān -ı belāġat-‘unvānı vardur. Bu ebyāt güftārındandur:

1 Efendi’dür S: Efendi H.

2 S 394b.

Naẓm

Uçurduñ bāz-ı nāz-ı yārı ey feryād n’eylersin

İderse ḳaṣd-ı murġ-ı cāna ol ṣayyād n’eylersin

Şehīd-i tīġ-ı ‘ışḳ-ı dil-ber olmaḳsa murād ey dil

Yine Ḫıżr-ı ḫaṭından idüp istimdād n’eylersin

Dehānın resm idersin ṭutalum biñ sa‘y ü diḳḳatle

Anuñ yā nükte-i cān-baḫşın ey Bihzād n’eylersin

Dil-i sengīn-i yārı cehd idüp nerm eylemezseñ de

Varup ṭaşlar kesüp ṭaġlarda ey Ferhād n’eylersin

Ve lehu

Şem‘ ser-keşlik ider serv gibi bir er idi

Āteş-i firḳat-i cānānı ki gördi eridi 

Dā‘ī [Meḥemmed] 

Dā‘ī Meḥemmed Efendi. Civār-ı salṭanat-ı ‘aliyyede Ḳaradeñizboġazı ’na 

ḳarīb “Beyḳoz ” dimekle meşhūr ḳaṣabadan ẓuhūr eyleyüp ḳırḳ sene miḳdārı 

ol maḥalde imāmet ü ḫaṭīb ve mu‘allim-i mekteb-i ṣıbyān iken biñ yetmiş 

tārīḫinde fevt oldı. Bu şi‘r güftārındandur:

Naẓm

‘Arż idüp sūz-ı ġam-ı ‘ışḳını pervāne biraz

Yandı yaḳıldı gice şem‘-i şebistāna biraz

Pehlevān-ı şerer-i nār ġamuñla ṭutışup

Girdi meydāna göñül cān ile merdāna biraz

Ḫārlarla ṣalınur diyü dem-ā-dem şebnem

Gice ter düşdi çemende gül-i ḫandāna biraz1 

1 Bu şiir XVI. asırda yaşamış Dâ‘î Abdu’r-rahman Efendi’ye aittir. Bkz. Ramazan Ekinci, Dâ‘î Mehmed 
Efendi, Nevhatü’l-uşşâk, Gece Kitaplığı Yay., Ankara 2016, s. 15.

Dāniş [İstanbulī Şeyḫ ‘Alī Dede] 

Dāniş. ‘Ulemā-yı devlet-i Sulṭān Murād Ḫān-ı Rābi‘ ’den tercemesi bu cerī-

dede taḥrīr olınan Nevālī-zāde ‘Aṭā’u’llāh Efendi ’nüñ ḫafīdi İstanbulī Şeyḫ ‘Alī 

Dede ’dür. Ṭarīḳa-i Mevleviyye ’ye sülūk ve ḳurṣ-ı i‘tibārın ol sikke ile meskūk 

itmiş idi. Ḳuds-i Şerīf  ’de vāḳı‘a āsitāne-i Mevlānā ’da seccāde-nişīn-i meşīḫat 

iken biñ ṭoḳsan beş senesi ḥudūdında fevt oldı. Bu şi‘r güftārındandur:

Şi‘r

Āh-ı ‘āşıḳdan ḥaẕer itmezsin ey sīmīn-beden

Ḳorḳarum bir gün olur pejmürde ol [sīmīn-beden]1

Dāġlar yaḳdum ser-ā-pā sīne-i ‘uryānuma

Cism-i zārum lālezār oldı çü ṣaḥrā-yı Yemen

Bir nigāh-ı luṭf ile güldür bu ben üftādeyi

Yoḫsa bu ‘ālem baña cānā olur2 Beytü’l-ḥazen

Zār u giryān eyleme ben bülbül-i şūrīdeñi 

Bū-yı vaṣluñla anı şād it gel ey gül-pīrehen

Baḫt-ı beddendür dime Dāniş yeter şekvāyı ḳo

Dā’imā erbāb-ı ṭab‘a böyledür çarḫ-ı kühen3 

Dānişī [Aḥmed] 

Dānişī Aḥmed Efendi, İstanbulī’dür. Ṭarīḳ-ı pür-tevfīḳ-ı ‘ilmīye ‘āzim ve 

ṣadr-ı ‘ālī-ḳadr Ḫˇāce-zāde ‘Abdu’llāh Efendi ’den mülāzım olup devr-i me-

dāris-i mu‘tāde ile ḳırḳ aḳçe medreseden ma‘zūl iken Rūmili  ḳalem-revinde 

birḳaç manṣıba ḳāḍī olduḳdan ṣoñra terk idüp remmāl olmış idi. Biñ altmış 

senesi ḥudūdında fevt oldı. Bu ebyāt güftārındandur: 

1 Metinde “sīm-ten”

2 olur H: olup S.

3  Bu beyitten sonra Revan 1446 vr. 377a ve Hamidiye 939 vr. 327b’de şu beyit yer almaktadır:

Ve lehu
Dūr itme meded rūyuñı ey meh nigehümden

Luṭf eyle güzel başuñ içün geç günehümden

Naẓm

Bāġ-ı vaṣlın gözleme ey dil ruḫ-ı dildārı gör

Ādem iseñ cennete ḳılma naẓar dīdārı gör

Dā’imā ġayra metā‘-ı vaṣlını mebẕūl idüp

Saña istiġnā ṣatar ol şāhid-i bāzārı gör

Fırṣatı fevt eyleme meclisde dil-ber mest iken

Öp elin düş ayaġına Dānişī yalvarı gör

Ve lehu

Nāṣiḥüñ pendiyle ‘ışḳ-ı dil-rübādan geçmezüz

Cümleden geçsek olur cām-ı ṣafādan geçmezüz

Gice gündüz zülf ü rūyı dil-rübādur fikrimüz

Bu hevesden dönmezüz biz ol hevādan geçmezüz1

Tīr-i müjgānuñ ‘aceb mi eyleseñ ḫāṭır-nişān

Baş u cāndan geçmişüz ol ḳaşı yādan geçmezüz 

Ẕākirī [Ḳurd-zāde Aḥmed] 

Ẕākirī Aḥmed Efendi. Medīne-i Filibe ’den ẓuhūr ve “Ḳurd-zāde” dimekle 

meşhūr olup ba‘de’l-mülāzemet ṭarīḳ-ı ḳażāya rāżī ve Rūmili  ḳalem-revinde 

birḳaç manṣıba ḳāḍī olduḳdan ṣoñra Ḳaraferye  ḳażāsından ma‘zūl iken biñ 

ṭoḳsan yedi tārīḫinde fevt oldı. Belde-i meẕkūrede medfūndur. Bu iki beyt 

anuñdur:

Naẓm

Bu āh u eşk ile eyler cihāna sırrumı ifşā

Yanar ḳan aġların iki gözümdendür yine şekvā

1 S 395a.

Ne deñlü dūzaḫ-ı ġamda yanarsañ Ẕākirī şükr it 
Ki ol şāh-ı kerīmüñ raḥmeti deryāsı müstevfā 

Ẕihnī [Ḥalebī Meḥemmed]

Ẕihnī Ḥalebī Meḥemmed Efendi. Anaṭolı ḳalem-revinde ḳużāt-ı sencī-
de-ṣıfāt zümresinden idi. Biñ seksen [366b] senesi ḫilālinde medīne-i Yeñi-
şehr’de bāb nā’ibi iken fevt oldı. Bu beyt anuñdur:

Beyt

Dilā ṣabr it ṣaḳın dūr olma yāruñ āsitānından 
Düşürmez murġ-ı zīrek-beççe kendin āşiyānından 

Resmī [Muṣṭafā]

Resmī. Bu ṭabaḳada ẕikri sebḳ iden şāriḥü’l-Meẟnevī Re’īsü’l-küttāb ‘Ab-
du’llāh Efendi’nüñ ferzend-i ercmendi Muṣṭafā Efendi’dür. Cebeciler kātibi 
olup biñ altmış altı senesi ḥudūdında cezīre-i Girid’e revāne olmış idi. Ṭayy-ı 
merāḥil iderek Anabolı Ḳal‘ası’na dāḫil olduḳda rūḥ-ı revānı a‘lā-yı ‘illiyyīne 
vāṣıl oldı. Medfeni andadur. Bu beyt anuñdur:

Beyt

Āşüfteligin ṣorma ben ‘āşıḳ-ı şeydānuñ 
Huşyār ola mümkin mi mest-i mey-i hicrānuñ 

Resmī-i Dīger [Muḥterem]

Resmī Muḥterem Efendi. Maġnisī’dür. Belde-i meẕkūrede me’ẕūn bi’l-iftā 
iken biñ seksen beş tārīḫinde fevt oldı. Bu beyt güftārındandur:

Beyt

Mest-i ‘ışḳam çarḫ cām-ı lāle-gūnumdur benüm 
Nüh ḳıbāb anda ḥabāb-ı ser-nigūnumdur benüm 

Rıżā [Zehrimār-zāde Meḥemmed]

Rıżā Seyyid Meḥemmed Efendi. Maḥrūsa-i Edrine’den ẓuhūr ve “Zeh-
rimār-zāde” dimekle meşhūr olmış idi. Ba‘de taḥṣīli’l-isti‘dād ‘ulemā-yı kirāmuñ 
birinden mülāzemetle ber-murād olup devr-i medāris iderek ḳırḳ aḳçe medre-
seye mevṣūl ve andan daḫı ma‘zūl iken sālik-i meslek-i ḳażā ve mālik-i ezimme-i 
ḥükm ü imżā olmaġla Rūmili ḳalem-revinde birḳaç manṣıba vuṣūl bulduḳdan 
ṣoñra biñ seksen iki Ramażān’ında masḳaṭ-ı re’si olan maḥrūsa-i merḳūmede 
rikāb-ı hümāyūnda mülāzemetde iken intiḳāl ve ‘ālem-i ‘uḳbāya irtiḥāl eyledi.

Āẟārlarından Dīvān-ı eş‘ārlarından mā‘adā biñ tārīḫinden bed’ idüp biñ elli 
tārīḫine gelince Teẕkiretü’ş-şu‘arā taḥrīr eylemişdür. Bu eş‘ār Dīvān’ından in-
tiḫāb olındı:

ez-Ḳaṣā’id-i Na‘t-ı Şerīf der-Ṣıfat-ı Mihr ü Meh

Mihr ü meh kim ‘ālemi seyrān iderler rūz u şeb 
Naḳş-ı lu‘b-engīz-i dünyāya gülerler rūz u şeb

Çarḫ-ı lu‘bet-bāzı seyr it beyża-i mihr ü mehī 
Ḥoḳḳa-i gerdūn-ı dūndan ẓāhir eyler rūz u şeb

Cām-ı mihri ṭolı ġayb eyler hilāli gösterür 
Ḫırḳa-i eflākden āfāḳa yek-ser rūz u şeb

Cān u dilden mihr ü meh ṣanma felek bī-irtiyāb 
‘Āşıḳuñdur tāb-ı ber-dil dāġ-ı ber-ser rūz u şeb

Pür-metā‘-ı ‘ışḳ-ı pāküñle kerīmā mihr ü meh 
İki keştīdür yürüdür baḥr-i aḥżar rūz u şeb

Mihr ü meh ṣanma felek olup şefā‘at sā’ili 
İki kāse gösterür iḥsānuñ ister rūz u şeb

Mihr ü meh mir’āt-ı vechüñde cemālüñ gördiler  
Devr iderler şevḳden tā rūz-ı maḫşer rūz u şeb

Ṣıfat-ı Şitā

Ṣadefdür berf eṭrāfında şimdi ḥavżlar ṭoñdı

Görindi bāġda āyīne-i İskenderī yir yir

Degüldür tūde tūde berf-i tünd-bād ṣarṣardan

Şitā gülzārı iḥrāḳ eyledi ḫākisteri yir yir1

Olup yaḫ-beste her bir yir ki gūyā āhen olmışdur

Yine cünd-i şitāya çekdi sūsen ḫançeri yir yir

Yine nuṭḳa gelürse ṭūṭi-i dil bir beden şimdi

Görüp ṣaḥn-ı serāda tūde tūde sükkeri yir yir

Ṣıfat-ı Şitā

Virdi serdī-i hevā dil şīşesine inkisār

Bāde-i şevḳ u ṭarab olsa içinde tārumār

Cām-ı billūr oldı yaḫ-beste şarāb-ı sürḫ ile

Dest-i sāḳīde anı şāḫında ṣandum ebr-i nār

‘Aksi düşmiş üstine ṣandum muḥennādur yedi

Yā benānında la‘liden buzlı bir ḫātem ṭutar 

Rişte-i yaḫla anı bend eyledi şimdi şitā

Sāye-i bīd ü servde ḫoş geçerdi cūybār

Zevraḳ-ı ṣahbā yem-i ẕevḳ u ṣafāda beste mīḫ

Yelkeni pīr-i muġānuñ ṣuda şimdi şermsār

İrdi eyyām-ı şitā düşdi ṣovuḳluḳ araya

İtmez oldı gülşene feyż-i bahārī cūybār [367a]

1 S 395b.

Cāme-i sebzīn degişdirdi gülistān u feżā

Şimdi ḳar yaġdı ḳabāyile müzeyyen kūhsār

ez-Ġazeliyyāt

Metā‘-ı nāzı ber-dūş eylese ol dil-ber-i ra‘nā

Gerekdür göstere naḳd-i niyāzı ‘āşıḳ-ı şeydā

Ayaġına eger varmazsa rindān ṣanma muġberdür

Nedīm-i ġam-güsārıdur muġānuñ sāġar-ı ṣahbā

Ve lehu

Ṣāfdur āyīne gibi dil-i meyyāl-i Rıżā

N’eylesün çarḫ-ı denī virmedi aña ṣūret

Ve lehu

Geçdi hevā-yı bāde-i la‘linden ey Rıżā

Şimdi dilüñ ṣafā-yı cihāndan ferāġı var

Ve lehu

Geç bādeden ṣafā-yı dil-i mübtelā budur

Sa‘y it şarāb-ı la‘line ḳalbe cilā budur

Tīġ-ı cefāyıla beni pür-yāre eyleyüp

Aġlatmış idi bendesini mācerā budur

Ekẟer kelāmı ḳand-i lebüñ vaṣfıdur şehā

Şi‘r-i Rıżā’da leẕẕet-i ẕevḳ u ṣafā budur

Ve lehu

Ṣaḳın ruḫın ḳoyup itme ta‘alluḳı zülfe

Kim itse sāyede cā pertev-i żiyā düşmez

O nev-nihālden itme ümīd-i şeftālū

Ṣaḳın bu ḫām ṭama‘dur Rıżā saña düşmez

Ve lehu

Fānūsa döndi ża‘fla cisim-i zebūnımuz

Şem‘ oldı anda şu‘le-i dāġ-ı derūnımuz

Ve lehu

Eyleseñ sevdā-yı zülfin ḳulzüm-i efkārda

Zevraḳ-ı mażmūn içün ḳullābdur endīşemüz

Ve lehu

Reh-i semt-i vefāya gerçi kim cānān ayaḳ baṣmış

Düşürmiş ehl-i ‘ışḳı sāḳi-i hicrān ayaḳ baṣmış

Ta‘accüb eyleme altun ile vezn olduġın Yūsuf

Girüp mīzāna ol şāhenşeh-i ḫūbān ayaḳ baṣmış

Ve lehu

Ḳoyup hicrānda gitdi dil-rübā ‘āşıḳ niyāz eyler

Umulmaz çarḫ-ı kec-reftārdan ol māhı döndürmek

Ve lehu

Andan el almaḳ murād iden eḥibbā-yı zamān

Ayaġın almaḳ dilerler n’eylesün pīr-i muġān

Ve lehu

İtdi dilde çün ḫayāl-i zülfi cā şimden girü

Ārzū-yı seyr-i şām itmem dilā şimden girü

Cūybār itmek murāduñdur sirişküm añladum

Oldı ma‘lūm ey perī-rū mācerā şimden girü

Ve lehu

Eyledi pür-jeng mir’āt-ı dili ehemm-i Rıżā

Rū-nümā olmaḳ ne mümkin şāhid-i iḳbāl ise

Ve lehu

Āẟār-ı ḫaṭ-ı yār gözümde uçar oldı

Bir nāme kebūterle bu nālāna gelür mi

Ve lehu

N’ola te’ẟīr-i derūn itse ġubār-ı ġam-ı vehm

‘Āḳıbet tīr-i sitem sīnemi ġırbāl itdi

Ve lehu

Gözüm yaşıyla mūlar ẓāhir oldı ṣaḥn-ı sīnemde

Çemendür ṣanki bārān ile zīr-i ḫākden çıḳdı

Ve lehu

Emvāc-ı yem-i ġam ki keder virdi vücūda

Ol ḥüzn ile dil zevraḳ-ı cām-ı Cem’e düşdi1

Ve lehu

O ḫaṭṭ-ı nev ki ḥüsn-i rūy-ı dildārı füzūn itdi

Beni ḥayretle esrār-ı ḳażā ammā zebūn itdi

Raġīb [Meḥemmed] 

Raġīb Meḥemmed Çelebi. Aġrıbozī’dür. Biñ ṭoḳsan altı senesinde fevt ol-

mışdur. Bu ebyāt anuñdur:2

Naẓm

Ḫāl-i siyehin kim ruḫ-ı pür-tābda gördüm

Ṣan kevkebümi pençe-i meh-tābda gördüm

Efkār-ı ruḫuñla n’ola dil mużṭarib olsa

Bir tāze güli şīşe-i sīm-ābda gördüm

1 S nüshasında bu beyitle bir önceki beyit yer değiştirmiş vaziyettedir.

2 S 396a.

Ḳıṭ‘a

Ey göñül ṣaḥn-ı çemende leb-i deryā seyrin

Bir ṣanemle idegör kām alasın dünyādan

Yoḫsa bir dişleri dür ḳāmeti serv olmayıcaḳ

Ne biter ṣaḥn-ı çemenden ne çıḳar deryādan

Rif‘atī [Meḥemmed] 

Rif‘atī Meḥemmed Efendi. Nāzilli  ḳażāsında me’ẕūn bi’l-iftā  iken biñ yet-

miş tārīḫinde ‘azm-i ‘ālem-i ‘uḳbā eyledi. Bu iki beyt güftārındandur:

Naẓm

Ālüfte naẓm-ı pāküme dürr-i girān-bahā

Emvāc-ı baḥr-i ṭab‘uma deryā revān virür

Kām-ı ṣabāya müşg-i kelāmumdan irse būy

Revnaḳ-fezā-yı reng-i gül ü gülsitān virür

Zārī [Muṣṭafā] 

Zārī Muṣṭafā Efendi. Bosna Sarāyı  mużāfātından Öziçe  nām ḳaṣabadan 

ẓuhūr ve ḳaṭ‘-ı menāzil-i sinīn ü şühūr eyleyüp diyārı ‘ulemāsından kesb-i ‘ilm 

ü ma‘rifet ba‘dehu dārü’l-mülk-i İstanbul ’a hicret idüp ‘ulemānuñ birinden 

mülāzım ve ṭarīḳ-ı ḳażāya ‘āzim olmış idi. [367b] Biñ ṭoḳsan sekiz senesi ḫilā-

linde fevt oldı. ẞābit Efendi  didügi tārīḫdür:

Mıṣrā‘

Zārī Efendi merḳadi nūr-ı cemīl ola1

Merḥūm-ı merḳūm ṣāḥib-i ma‘ārif ü ‘ulūm, her fende māhir, bi-taḫṣīṣ şi‘r 

ü inşāda aḳrānı nādir idi. 

Āẟārından müretteb ü mükemmel Dīvān -ı belāġat-‘unvānı olduġından 

mā‘adā manẓūm Ġazā-nāme ’si vardur. Bu eş‘ār-ı ābdār güftār-ı dürer-bārından 

nümūnedārdur:

1 įĤاو ģĻĩä رĳĬ ىïĜóĨ ىïĭĘزارى ا

Şi‘r

Ālūde-dem-i ḥayż-ı şafaḳla şeb-i yeldā

Her şām-ı çinīn-i mehi itse n’ola ilḳā

Taḥṣīl-i rıżā-cūyı cānān içün eyle

Aġyāra daḫı zīr-i leb iẓhār-ı tevellā 

Her çend ki seyr olsa gedā çeşm-i maḥabbet

Ṭoymaz yine ābiş-ḫor-ı dīdārıña cāna

Sāḳīde ser-engüşt-i piyāle-be-kefi gör

Beş ġonçe miyānında şüküfte gül-i ḥamrā

Her beyt-i perī-ṭal‘at [ki] naẓmumda nihāndur

Zārī niçe gencīne-i esrār-ı ḫabāyā

Ve lehu1

Şevḳ-ı ruḫuñla dā’im enhār pāy-der-gil

Fikr-i ḳadüñle serv-i gülzār pāy-der-gil

Ḥāṣıl idince ādem kişt-i emelde dāne

Olur reh-i hevesde bisyār pāy-der-gil

Ümmīd-i mīve-i kām iden bu gülşen içre

Olmaḳ gerek miẟāl-i eşcār pāy-der-gil

Bu gevheri bulınca kān-ı süḫanda Zārī

Ḫaylī dem oldı şaḫṣ-ı efkār pāy-der-gil 

Ġazā-nāme ’sindendür

Ser-māye-i şā‘irān dükenmez

Dünyā dükenür yalan dükenmez 

1 Ve lehu H: -S.

Zühdī [Aḥmed] 

Zühdī, Kürdistānī Aḥmed Efendi. Ba‘de’l-mülāzemet sālik-i meslek-i ḳażā 

ve Anaṭolı  ḳalem-revinde birḳaç manṣıbda müteṣaddī-i icrā-yı ḥükm ü imżā 

olmış idi. Biñ seksen yedi ḫilālinde fevt oldı. Bu beyt anuñdur:

Beyt

‘Āşıḳ-ı şem‘-i ruḫuñ pervāne dirler göñline

Bes ḥarīḳ-ı nār-ı ‘ışḳuñ yana dirler göñline 

Sāmi‘ī [‘Abdü’l-kerīm] 

Sāmi‘ī ‘Abdü’l-kerīm Efendi. Bosna Sarāyı ’ndan bedīd ve nā’il-i rütbe-i dā-

niş ü dīd olup ṭarīḳ-ı sa‘ādet-refīḳ-ı ‘ilmīye ‘azīmet ve Ḳāmetī-zāde Meḥemmed 

Efendi ’den iḥrāz-ı şeref-i mülāzemet eyleyüp devr-i medāris-i mu‘tāde ile ḳırḳ 

aḳçe medreseye mevṣūl ve andan daḫı ma‘zūl olduḳdan ṣoñra bir ṭarīḳa sülūk 

itmeyüp teḳā‘üd iḫtiyār itmiş idi. Biñ ṭoḳsan altı tārīḫinde İstanbul ’da fevt 

olup Ḥażret-i Ebā Eyyūb-i Enṣārī raḍi1ya’llāhu ‘anhu’l-Bārī2 civārında medfūn 

ve tārīḫ-i vefātları La‘lī-zāde Şeyḫ Meḥemmed  didügi mıṣrā‘-ı mevzūndur:

Mıṣrā‘

‘Abdü’l-kerīm Efendi’ye firdevs ola maḳām3 

Merḥūm-ı mezbūr ‘ilm ü ma‘ārif ile meşhūr, ḫoş-ṣoḥbet ü nīk-ḫaṣlet, mün-

şī-i pāk-ṭabī‘at idi.

Āẟārlarından müretteb Dīvān -ı eş‘ār-ı belāġat-şi‘ārı olduġından mā‘adā 

müdevven Münşe’āt ’ı olup ve Siyer-i Veysī ’ye bir miḳdār ẕeyl yazmışlardur. Bu 

ebyāt güftār-ı dürer-bārlarındandur:

Naẓm

O serv-i nāza bir kerre hevādār olmamuz vardur

El irsün irmesün vaṣla ṭalebkār olmamuz vardur

1 S 396b.

2 “Bârî Allah ondan razı olsun.”

ï×Đ اĤכħĺó اóĘ įĺïĭĘدوس اوĝĨ źאم 3

Ve lehu

Şeb-i firḳat ne ḳadar tīre vü tār olsa yine

Biz ḫayāl eyleyerek bir meh-i tābān buluruz

Eşheb-i ṭab‘a süvār olsañ eger Sāmi‘iyā

Ḳāfiye her ne ḳadar teng ise meydān buluruz1

Ve lehu

Gāh ḫurşīd ü gehī meh diyerek gāh melek

O sehī servi çaḳ eflāke çıḳarduḳ överek

Bir içim ṣudur o meh-pāre götürmez miẟlin

Dönse biñ yıl daḫı dūlāb-ı sebük-seyr-i felek2

Ve lehu

Vaṣf eyle diyü geh dehenüm gāh miyānum

Söyletme beni yoḳ yire ey rūḥ-ı revānum 

Sāmī  [Alaybegi Yūnus]

Sāmī Yūnus. Alaybegidür. Anaṭolı ’da Mūṣul nām şehr-i dil-ārāmdan ẓuhūr 

1 Bu şiir H nüshasında yoktur.

 Bu beyitten sonra Revan 1446 vr. 379a ve Hamidiye 939 vr. 330a’da şu beyitler yer almaktadır:

               Ve lehu
Sübḥasın zāhid ‘aceb elde dem-ā-dem ne ṭutar

Öyle ṣad pāre tehī dāmla ādem ne ṭutar

                Ve lehu
Ya perīdür o meh-liḳā ya melek

Yoḫsa bizden ne var firār idecek

Şerḥalar dāġlarla iş bitmez

Zer-i sürḫ ile nuḳre pāre gerek

Olayum dirseñ işte ber-ḫūrdār

Ṣarıl ol nev-nihāl ‘işveye pek

2 Bu beyitten sonra Revan 1446 vr. 379a ve Hamidiye 939 vr. 330a’da şu beyit yer almaktadır:

               Ve lehu

  Kürsīde söyle var ise bir ġayrı müşkilüñ

  Vā‘iẓ duḫānı aġzuña alma yanar dilüñ

ve āftāb-ı feyż-i ezelīden istifāża-i nūr-ı şu‘ūr eyleyüp evā’il-i ḥālinde Diyār-

bekr  eyāletinde alaybegi olmış idi. Ba‘dehu terk idüp ṭarīḳa-i Mevleviyye ’ye 

sülūk eyledi. Bir müddetden ṣoñra dārü’l-mülk-i İstanbul ’a hicret ve Muṣāḥib 

Muṣṭafā Paşa ’nuñ āsitānelerine intisāb ve şeref-i ṣoḥbetleriyle kesb-i ‘izz ü rif‘at 

itmiş idi. Evāḫir-i ‘ömrinde Ġalaṭa ’da vāḳı‘a [368a] āsitāne-i Mevlānā ’da ḥüc-

re-nişīn-i ḳanā‘at ve gūşe-güzīn-i ferāġat olmış iken biñ ṭoḳsan yedi tārīḫinde 

vaṭan-ı aṣlīṣi ārzūsı ile ḳaṭ‘-ı menāzil ve ṭayy-ı merāḥil iderek vāṣıl-ı Mūṣul  ol-

maġa bir ḳonaḳ ḳalduḳda murġ-ı rūḥı merḥale-i beḳāya revān ve bāġ-ı cināna 

ṭayerān eyledükde evlād u müte‘alliḳāt ḳarşu gelmişler idi. Na‘şı Mūṣul ’a īṣāl 

ve defn eylediler.

Merḥūm-ı mezbūr ‘ilm ü ma‘ārif ile meşhūr, Fārsī-dān, ḫoş-ṭab‘ u ṣāḥib-i 

‘irfān, gül-deste-bend-i şükūfezār-ı ma‘ārif, pīrāye-i ḥadīḳa-i ẓarā’if ü leṭā’if, 

şi‘rde mükemmel Dīvān ’ı ve ma‘rifetle ḫaylī nām u nişānı var idi. Bu eş‘ār 

nezāket-i ṭab‘ın iş‘ār ider:

ez-Ḳaṣā’id-i der-Ṣıfat-ı Şeb

Bu şeb kim rūyına zülfin ṭaġıtdı şāhid-i dünyā

Niḳāba çekdi rūyın reşkden mihr-i cihān-ārā

Çerāġān eyleyüp bām-ı felekde cevher-i evvel

Kevākibe müzeyyen oldı saḳf-ı günbed-i ḫaḍrā

ez-Ġazeliyyāt

Naġmeye āġāz idüp gülşende murġ-ı ḫoş-nevā

Muṭrib-i bezm-i ṣafādan ‘āleme virdi ġınā

Müjde ḳıldı ḫāk-i pāy-i yārdan virdi ḫaber

Şimdi geldi ayaġı tozı ile bād-ı ṣabā

Sāmiyā şi‘rüñ senüñ her mecma‘ı teşrīf idüp

Dā’im oḳurlar anı her yirde yārān-ı ṣafā

Ve lehu

Ey ḳāmet-i serv-i bāġ-ı ḥayret

Yaḳduñ dile bunca dāġ-ı ḥayret

Yandurdı ḫayāl-i rūy-ı ālüñ

Şām-ı ġamuma çerāġ-ı ḥayret

Ve lehu

Çeşm-i siyehüñ ma‘reke-ārā-yı ḳıyāmet

Ṭarz-ı nigehüñ bā‘iẟ-i ġavġā-yı ḳıyāmet

Meh-rūlara zülfüñ ṭaġıdup ‘arż-ı cemāl it

Kim rūşen ola sırr-ı tecellā-yı ḳıyāmet

Sāmī ola kim şöyle mey-i ‘ışḳla ser-mest

Ne bīm-i ‘aẕāb ola ne ferdā-yı ḳıyāmet1

Ve lehu

Her ḫurde ṣayda bāz-ı ṭabī‘at uçurmazam

Bir ṭurna telli görse benüm çaḳırum çeker

Ve lehu

Künc-i lebinde ḫāli ki ‘aks-i neẓāredür

Dāmān-ı ḫūrde muḥteriḳ olmış sitāredür

Ve lehu

Ekmeyen biçmedi bu mezra‘ada el-ḥāṣıl

Kime lāzım ise ekmek aña lāzım ekmek

Ve lehu

Baḳduḳda ḳıyās itdüm ḫāl-i leb-i cānāna

Bir zāġ-ı siyeh ḳonmış ser-çeşme-i ḥayvāna

Ve lehu

Ne deñlü ülfet itse Ḳays vaḥşīlerle ṣaḥrāda

Yine vā-bestedür ḳalb-i ḥazīni zülf-i Leylā’da

1 S 397a.

Yir itdüm ḫāṭır-ı şāh u gedāda bulmadum Sāmī

Diyār-ı nīstīveş cāy-ı emniyyet bu dünyāda

Sipāhī [Bosnevī Muṣṭafā] 

Sipāhī, küttāb-ı dīvān-ı sulṭānīden Bosnevī Muṣṭafā Efendi ’dür. Biñ altmış 

iki tārīḫinde fevt oldı. Bu iki beyt anuñdur:

Naẓm

Kūyına var o mehüñ eyle fezā vü efġān 

N’ola bu ḥālle ey dil ola vaṣla imkān

Derdüme çāre benüm şerbet-i la‘l-i lebidür

Fā’ide yoḳ eger eylerse devālar Loḳmān

Sezāyī [‘Abdu’r-raḥmān] 

Sezāyī. Ṭabaḳa-i Sulṭān İbrāhīm Ḫānī  şu‘arāsından tercemesi bu cerīdede 

ẕikr olınan Edāyī1 Receb Efendi ’nüñ birāder-i kihteri ‘Abdu’r-raḥmān Efen-

di’dür. Ba‘de’l-mülāzemet sālik-i ṭarīḳ-ı ḳażā ve mālik-i ezimme-i ḥükm ü imżā 

olmış idi. Biñ seksen tārīḫinde fevt oldı. Bu beyt güftārındandur:

Beyt

Eşkini baḥr-i muḥīṭ itse Sezāyī yiri var

Mācerā-yı ġamı bir dil-ber-i maġrūr iledür

Sa‘īdī [Edrinevī Aḥmed] 

Sa‘īdī, Edrinevī Aḥmed Efendi’dür. ‘Ulemānuñ birinden mülāzım ve ṭarīḳ-ı 

ḳażāya ‘āzim olmış idi. Ba‘ż-ı bilād-ı celīlede icrā-yı aḥkām-ı şer‘iyye ile be-kām 

olduḳdan ṣoñra biñ seksen senesi ḥudūdında fevt oldı. Bu beyt güftārındandur:

Beyt [368b]

Yoluña cānımuz fedā idelüm

Ölmedin borcımuz edā idelüm 

1 Edāyī H: Dayı S.

Sükkerī [Zekeriyyā] 

Sükkerī Zekeriyyā Efendi. Bosna Sarāyı ’ndan ẓuhūr ve āftāb-ı feyż-i ezelī-

den iktisāb-ı nūr-ı şu‘ūr idüp diyārı ‘ulemāsından telemmüẕ ve ḳand-i mu‘ād-ı 

ifādelerinden teleẕẕüẕ itdükden ṣoñra biñ seksen iki tārīḫinde dārü’l-mülk-i 

İstanbul ’a hicret ve hem-şehrīsi Meẕāḳī Süleymān Efendi  terbiyesiyle ṣadr-ı 

a‘ẓam-ı sābıḳ Köprili-zāde Fāżıl Aḥmed Paşa  āsitānesine intisāb ile kesb-i ‘izz ü 

rif‘at eyleyüp dīvān-ı hümāyūn kātibleri zümresine dāḫil olmış idi. Biñ ṭoḳsan 

yedi senesi ḫilālinde maṭ‘ūnen intiḳāl ve ‘ālem-i ervāḥa irtiḥāl eyleyüp Edri-

neḳapusı  ḫāricinde medfūndur.

Merḥūm-ı merḳūm ma‘ārif ü ẓarā’if ile ma‘lūm idi. Müretteb ü mükemmel 

Dīvān -ı eş‘ārı vardur. Bu ebyātından nümūnedārdur:

Naẓm

‘Āḳıbet ḳāl-i maḥabbetle dil-i āhen-sirişt

Cevher-i āyīne-i ṣūret-peẕīr-i ‘ışḳ olur

Ve lehu

Dāġdan fehm olınur sūz-ı derūn-ı ‘uşşāḳ

Lāleden küşte-i ġam ḫāk-i mezārın bilürüz

Bulmamış sencileyin bū-yı vefā ey bülbül

Āh u zār eyler o gülşende hezārın bilürüz

Ve lehu

Perīşān oldı diller dām-ı zülf-i pīç-i pīçinden

Ṣabā sen himmet it müşkil-güşālıḳ şāneden gelmez

Göñül ser-mest-i cām-ı bāde-i feyż-i ilāhīdür

Bu resme neşve-baḫşī meşreb-i peymāneden gelmez

Ve lehu

Meşḳ-ı şikenc-i zülfüñ idüp her seḥer ṣabā

Rūyuñda ḳıl ḳalemle yazar ‘anberīn-i çīn

Ve lehu

Nedür o ṭurreler o şūḫ-ı dil-nüvāzumda

Ki ḥalḳa ḥalḳa olur gerden-i niyāzumda

Yanup yaḳılmada bī-iḫtiyār olur ḥayfā

O şem‘-i ḥüsni eritdüm bu şeb-güdāẕumda1

Ve lehu

O ḫoy kim tāb-ı meyden ẓāhir oldı ol cebīn üzre

Dökülmiş ḳaṭre ḳaṭre şebnem ancaḳ yāsemīn üzre

Süleymān Beg 

Süleymān Beg. Bu ṭabaḳa vüzerāsı evā’ilinde ẕikri sebḳ iden Ṣūfī Meḥem-

med Paşa ’nuñ ferzend-i ercmendi ve maḫdūm-ı ḫıredmendidür. Biñ ṭoḳsan 

ṭoḳuz senesinde fevt oldı. Bu iki beyt anuñdur:

Naẓm

Leb-i dil-ber şarābdur gūyā

Dil-i ‘āşıḳ kebābdur gūyā

Ebruvān māh-ı nev cebīn meh-tāb

‘Ārıżı āftābdur gūyā

Sūzī [Mardinī Dervīş ‘Oẟmān] 

Sūzī, ṭarīḳa-i Mevleviyye ’den Mardinī Dervīş ‘Oẟmān’dur. Biñ seksen beş 

senesi ḫilālinde fevt oldı. Bu ebyāt anuñdur:

Naẓm

Tā seḥer ‘ışḳla bīdār ola gör kim ey dil

Şeb-i vuṣlatda ne rü’yā vü ne ḫˇāb isterler

1 S 397b.

Ve lehu

Ḫam-ḳad-i dā’ire-i rūḥ-ı revāndur kemerüñ

Mār-ı pīçīdeleri rişte-i cāndur kemerüñ

Kārbān-ı dil-i ‘uşşāḳı şikār itmek içün

Dolaşup belde gezer niçe zamāndur kemerüñ

Siyāmī [Meḥemmed] 

Siyāmī Meḥemmed Çelebi. ‘Acemiyyü’l-aṣl olmaġla vilāyetine mensūbi-

yetle taḫallüṣ itmişdür. Dīvān-ı hümāyūn kātiblerinden iken biñ altmış beş 

tārīḫinde fevt oldı. Bu şi‘r anuñdur: 

Naẓm

Gelince ḫaṭṭı ġamı gitdi ḫāne-i dilden

Benümle ḳalmadı aḫşama gör ne mihmāndur

Ḫayāl-i la‘li ile tende ḳanlu şerḥa degül

Yem-i dilde yetişmiş nihāl-i mercāndur

Cemāl-i Leyli’ye baḳmaġa her bün-i mūyı

Göz olmaġın ten-i Mecnūn hemīşe ‘uryāndur

Şānī [‘Abdü’l-kerīm] 

Şānī ‘Abdü’l-kerīm Efendi. Hilāl-i vücūdı evc-i burc-ı Diyārbekr ’den 

nümāyān ve āftāb-ı ‘ināyetden müstefīż-i envār-ı ‘ilm ü ‘irfān olduḳdan ṣoñ-

ra Dārü’s-salṭanati’l-‘aliyye  maḥmiyye-i Ḳosṭanṭıniyye ’ye vāṣıl ve küttāb-ı 

dīvān-ı sulṭānī zümresine dāḫil olmış idi. Biñ elli bir tārīḫinde merḥūm Sulṭān 

Meḥemmed Ḫān  ‘aleyhi’r-raḥmeti ve’l-ġufrān1 ḥażretlerinüñ vilādetlerine: 

Mıṣrā‘

Nūrdur geldi Meḥemmed ṣulb-i İbrāhīm’den2 

1 “Allah’ın rahmeti ve bağışlaması üzerine olsun.”

ĳĬردر כïĥى ÕĥĀ ïĩéĨ اóÖاïĩĻİن 2

tārīḫ-i ġarrāsını didükde [369a] ber-vech-i te’bīd Vān  defterdārlıġı iḥsān olın-

dı. Seksen yedi senesi ḫilālinde ṭarīḳ-ı ḥicce-i ‘ömri tamām ve ‘ālem-i ‘uḳbāya 

ḫırām eyledi. Bu ebyāt güftārındandur: 

Naẓm

Ḥammām-ı sīne vaḳf-ı ḫayālīdür o şehüñ

Ser-ḳubbesinde dīdelerüm aña şīşedür

Ve lehu

Ders-i ḫūbān-ı kütüb-ḫāne-i işrāḳiyyūn

Ne tekellüm ne kitāb ü ne ḫiṭāb isterler

Ve lehu

Ṭarf-ı çemen güşāde vü söz ile sāza gel

Nāy-ı ‘Irāḳ’ı al ele muṭrib Ḥicāz’a gel

Ve lehu

Ruḫuñda zülf ile ol ṭurre-i ṭarrār bir yirde

Hemān cennetde ṭāvus ile maḥrem mār bir yirde

Şifāyī [‘Abdü’l-bāḳī] 

Şifāyī, ṭarīḳa-i Gülşeniyye’den ‘Abdü’l-bāḳī Efendi’dür. Fenn-i ṭıbda mahā-

reti olmaġla maḫlaṣ-ı mezbūrı iḫtiyār itmiş idi. Maḥrūsa-i Edrine ’de Murā-

diyye Dārü’ş-şifāsı ’nda ḥekīmbaşı iken biñ yetmiş beş senesi ḥudūdında rāh-ı 

nefesi beste-dem ve ġavṭa-ḫor-ı deryā-yı ‘adem oldı. Bu beyt anuñdur: 

Beyt

Tāze dil-ber ḳolına dāġ yaḳarsa yaḳışur

Ġāyet a‘lā yaraşur tāze nihāl üstine gül

Şifāyī-i Dīger [İstanbulī Meḥemmed] 

Şifāyī, İstanbulī Meḥemmed Çelebi’dür. Belde-i Maġnisa ’da Murādiyye 

Dārü’ş-şifāsı ’nda re’īsü’l-eṭibbā iken biñ yetmiş sekiz senesi ḫilālinde fevt oldı. 

Bu beyt anuñdur:

Beyt

Servüñ cünūnı var diyü taḥrīk idüp hevā

Zencīr ile ayaġını bend itdi cūybār

Şefī‘ī [Kefevī Seyyid Meḥemmed] 

Şefī‘ī, Kefevī Seyyid Meḥemmed Efendi’dür. Ṭarīḳa-i Mevleviyye ’ye sülūk 

itmiş idi. Biñ1 seksen iki ḥudūdında fevt oldı. ‘Ārif ‘Abdü’l-bāḳī Efendi  ḥażret-

leri didügi tārīḫdür:

Mıṣrā‘

Dervīş Meḥemmed Şefī‘ī2

Bu beyt güftārındandur:

Beyt

Zebān olsa tenüñde her ser-i mūyuñ ḥicāb olmaz

Sükūt itmek gibi ‘ālemde nā-dāna cevāb olmaz

Şekībī [Müneccimek Meḥemmed] 

Şekībī Müneccimek Meḥemmed Çelebi. İstanbulī’dür. ‘İlm-i nücūma iş-

tiġāl ile ol fenden taḥṣīl-i kemāl eyleyüp biñ yetmiş bir Ṣafer’inde Fikrī’den3 

maḳlūb Ḥasan Çelebi  yirine re’īsü’l-müneccimīn olup yetmiş altı Şevvāl’in-

de Belġrad  pāyesi żamīmesiyle Kemeredremid  ḳażāsı arpalıḳ ta‘yīn olınmış 

idi. Yetmiş sekiz senesi ḫilālinde irtiḥāl ve ‘ālem-i ervāḥa isti‘cāl itdüklerinde 

manṣıb-ı maḥlūl Şeyḫ Aḥmed Efendi ’ye intiḳāl eyledi.

Merḥūm-ı mezbūr ‘ulūm-ı riyāżiyyede mahāretle meşhūr idi. Bu beyt 

güftārındandur:

Beyt

Yine çarḫ-ı felek luṭfıyla gün gösterdi ‘uşşāḳa

Dönen dūlābda ol āftāb-ı ‘ālem-ārādur

1 S 398a.

2 ĵđĻęü ïĩéĨ ûĺدرو
3 Fikrī’den S: Küfrī’den H.

Şināsī [‘Abdu’r-raḥmān]

Şināsī, ḳużāt-ı sencīde-ṣıfātdan ‘Abdu’r-raḥmān Efendi’dür. Biñ seksen altı 
tārīḫinde intiḳāl eyledi. Bu iki beyt güftārındandur:

Naẓm

Çāk çāk itdi tenüm ḫançer-i hicr-i dil-ber 
Yārdan hīç bu ḳadar yareye merhem mi gelür

Künc-i firḳatde bulup ‘āşıḳı tenhāda ḳomaz 
Ey Şināsī ġam-ı dil-ber gibi hem-dem mi gelür

Şehdī [Diyārbekrī Yaḥyā]

Şehdī, Diyārbekrī Yaḥyā Efendi’dür. Medīne-i Ṣofya’da mesned-nişīn-i iftā 
iken biñ seksen iki tārīḫinde ‘azm-i ‘ālem-i ‘uḳbā eyledi. Bu şi‘r güftārlarından-
dur:

Şi‘r

Ol perī-ruḫları üstinde ki gīsū götürür1 
Siḥr içün ‘āşıḳına ṣan iki cādū götürür

Görinen girye degül dīde-i ‘āşıḳda şehā 
Yollaruñ ṣulamaġa şīşe ile ṣu götürür

Dili geh ġuṣṣa ider ḫāneye da‘vet geh ġam 
Şimdi pek ‘izzeti var o getürür bu götürür

Dil-i Şehdī ki gider ceẕbe-i ‘ışḳ ile saña 
Beñzer ol kāha ki sür‘atle anı ṣu götürür

1 Bilindiği üzere Türkçe kelimelerin Arap harfleriyle yazımında kelime kökünde “e” ünlüsü hariç bütün 
ünlüler yazılmaktadır. Bir sözcük içinde arka arkaya gelen iki hecede aynı ünlü harf varsa bazen bu 
ünlü harflerin ilki yazılmamaktadır. Yukarıdaki şiirin redifi olan “götürür” kelimesinde de bu tasarruf 
sözkonusudur. Kelime “کتــورر” şeklinde yazılmıştır. İmlâsı gereği “getürür” şeklinde okunabilecek olan 
bu sözcük ma‘nâ gereği “götürür” şeklinde okunmuştur.

Şehdī-i Dīger [İstanbulī Muṣṭafā] 

Şehdī, küttāb-ı dīvān-ı sulṭānīden İstanbulī Muṣṭafā Çelebi’dür. Biñ ṭoḳsan 
sekiz1 senesi ḥudūdında fevt oldı. Bu beyt anuñdur:

Beyt

Geh şikest-i ḫāṭır eyler geh mürüvvet gösterür 
Gör benüm mir’āt-ı ṭab‘um niçe ṣūret gösterür

Şehrī [Malāṭıyyeli ‘Alī]

Şehrī, Malāṭıyyeli ‘Alī Çelebi’dür. Nef‘ī merḥūmuñ perverdesidür. Dīvān-ı 
hümāyūn kātibleri [369b] zümresine dāḫil, ba‘dehu Ṣadr-ı A‘ẓam Gürci 
Meḥemmed Paşa’nuñ teẕkirecileri ḫıdmetine vāṣıl olmış idi. Biñ yetmiş bir 
tārīḫinde fevt oldı. Şeyḫ Naẓmī Efendi didügi tārīḫdür: 

Mıṣrā‘

Āh Şehrī göçdi bezm-i cennete2 

Merḥūm-ı merḳūm ḫoş-ṭab‘ u ma‘ārif-āşinā ādem idi. 

Āẟārından müretteb Dīvān-ı belāġat-‘unvānı vardur. Bu eş‘ār andan nümū-
nedārdur:

ez-Ḳaṣā’īd-i Ṣıfat-ı Bahār

Şu deñlü virdi nezāket zemīne luṭf-ı bahār 
Ki pāy-ı bād-ı seḥerden bile olur efgār

Ṭıbā‘-ı şu‘le-mizācān-ı āsmān u zemīn 
Ṣafādan oldılar ol gūne muḥtelit-envār

Ki düşse pertev-i ḫurşīd dest-i ḫūbāna 
Mufāraḳat idemez iḫtilāṭ-ı ḫınnāvār

Bisāṭ-ı ḫāke olur rengi ile sāye-fiken 
Kemāl-i luṭf-ı hevādan şükūfe-i eşcār

1 ṭoḳsan sekiz S: ṭoḳsan H.
آه شهری کوچدی بزم جنته 2

Çemen-zemīn-i cihān oldı şöyle ‘anber-ḫīz

Dimāġa sāye-i gül daḫı būy ider iẓhār1

Ve lehu

İdince cilve benānumda kilk-i müşg-āgīn

İder ṣaḥīfe-i eş‘ārumı nümūne-i Çīn

Devātum ol ḫum-ı i‘cāz-ı ‘Īsevīdür kim

Revān nūk-i ḳalemden ma‘āni-i rengīn

Kelām-ı ṣāfum ider kec-ḫayāli rāst-nümā

Miẟāl-i āyine vü mün‘akis nüvişte-nigīn

Ve lehu

Göñül bir āfet-i devrānuñ oldı ḥayrānı

Ki mihre ḫande ider maşrıḳ-ı girībānı

Virür tebessüm-i la‘l-i leb-i gül-efşānı

Derūn-ı bülbül-i taṣvīre ẕevḳ-ı nālānı

Zebān-ı ṭūṭi-i taṣvīri nükte-senc eyler

Edā-yı mu‘cize-i la‘l-i sükker-efşānī

1 S 398b.

 Bu beyitten sonra Revan 1446 vr. 381b ve Hamidiye 939 vr. 333a’da şu beyitler yer almaktadır:

Ḫurūş-ı ‘ışḳla ol bir gülüñ nevā-senci

Ki aña ola ezel gülbün ü ebed gülzār

O naẓra-senc-i merāyā-yı ẕāt-ı muṭlaḳ kim

Meẕāḳ-ı şevḳıne dil-teşne leẕẕet-i dīdār

Gerim-teveccüh-i āyīne-i tecellī kim

Olur neẓāresine len terāni āyinedār

Miyāne-i müteḫālif-mizāc-ı ażdāda

Olaydı ḥükm-i ḳażā vaż‘ı imtizāc-güẕār

Olurdı sāye ile nūr-ı muḥteliṭ-eczā

Miẟāl-i nūr-ı nigāh u siyāhī-i ebṣār

Gül-i riyāż-ı nübüvvet Meḥemmed-i Ṣādıḳ

Ki ḳıldı būyı mu‘aṭṭar meşām-ı īmānı

Der-āġūş itmedi hergiz ṣadefçe-i taḳdīr

Vücūd-ı pāki gibi dürr-i baḥr-i īmānı

İşāre-i ‘adem-i sāye-i mübārekidür

Şebīh-i ẕātı ‘adīm olduġına burhānı

Vücūd-ı pākini ḳıldı muḥāṣib-i taḳdīr

Yekūn-ı cümle-i peyġamberān-ı Yezdānī

ez-Ġazeliyyāt

Çek ẕevḳ ile zehr-āb-ı ġamı ey dil-i şeydā

Minnetle olan cām-ı Cem’i itme temennā

Ve lehu

Disem müjeñde mi dil yoḫsa ebruvānda mıdur

Virür ya tīr ile yā tīġ ile cevāb baña

Ve lehu

Dil-sūz iden ol āfeti tāb-ı naẓarumdur

Nitsün o yaḳan göñlümi kendi şererümdür

Ve lehu

Şikāyet eyleme ey Şehri tīre-baḫtuñdan

Senüñ de şem‘-i murāduñı bir yaḳar bulunur

O ‘ālem-i keremüñ bāġ-ı luṭf-ı ṭab‘ında

Hemīşe ehl-i dile naḫl-i bārver bulunur1

1 Bu beyitten sonra Revan 1446 vr. 382a ve Hamidiye 939 vr. 333b’de şu beyitler yer almaktadır:

  Ve lehu
Ümīdi ehl-i derdüñ gülbün-i gülzār-ı ḥasretdür

Reh-āverd-i bahārı deste deste ḫār-ı ḥasretdür

Ve lehu

Bir āftāba ṭa‘ne ider yāra ‘āşıḳuz

Olsa ‘aceb mi ẕerreden artıḳ raḳībimüz

Ve lehu

Bir sencileyin āyine-i rāz ele girmez

Bir bencileyin ṭūṭi-i i‘cāz ele girmez

Bir sencileyin ġonçe-i mestūr açılmaz

Bir bencileyin bülbül-i ġammāz ele girmez

Bir sencileyin āyine-i ḥüsne münāsib

Bir Şehri gibi rind-i naẓar-bāz ele girmez

Ve lehu

Baḳmadı ḥarf-i temennāma o mecmū‘a-i nāz

Żāyi‘ oldı bu ḳadar eyledügüm ‘ışḳ-ı niyāz

Ve lehu

Āh kim Şehrī ṣıfat derdi hilāl itdi beni

Yirde gökde miẟli yoḳ meh-pāresi bir kimsenüñ

Ve lehu

Dām-ı derūna dāne-i eşkin niẟār ider

Murġ-ı ḫayāl-i dil-beri ṣayyāddur göñül1

‘Aceb mi her şehīd-i ārzūnuñ nevḥa perdāzı

Gelürse meşhedüm üzre ki şīven-zār-ı ḥasretdür

Dilā germ olma iḳbāl-i bahāra ‘andelībāsā

Bizüm gülzārımuzda sebz olan ezhār-ı ḥasretdür

Eger itmezse āh-ı sīne-zādum ol büte te’sīr

Ta‘accüb itme ey dil ḫāne-zād-ı nār-ı ḥasretdür

Muḥaṣṣal bir gülistān oldı gül gül dāġ ile sīnem

O gülzār içre Şehrī ‘andelīb-i zār-ı ḥasretdür

1 Bu beyitten sonra Revan 1446 vr. 382a ve Hamidiye 939 vr. 334a’da şu beyitler yer almaktadır:

  Ve lehu
Cilve eyler gördüm aḳ sādeyle ol nāzük-beden

Gūyiyā naḫl-i güli pehlūya çekmiş yāsemen

Ve lehu

Aḳ sāde giyüp ḳaddin ‘arż eyledi aḥbāba

Dönmiş o gül-endām bir şīşe-i mey-i nāba

Ve lehu

Başdan çıḳarur ‘ırżuñı pā-māl ider āḫir

Ey şāne ṣaḳın zülf-i perīşāna ṭolaşma

Ve lehu

İtdi firār leşker-i nāz u teġāfülin

Bilmem ne söyledi yetişüp ḫaṭ ḳulaġına

Ve lehu

Çeşm-i giryān-ı niyāza mīl-i nevmīdi çeküp

Eyledüm ḳaṭ‘-ı naẓar ḥüsn-i dil-ārādan bile [370a]

Ve lehu

Ol şūḫ dırāz eyleye dek pençe-i nāzı

Çāk eyledi ḥayfā ki girībān-ı niyāzı

Gel virme ṣabā-yı dile ruḥṣat ḳatı ey dil

Şāyed ki güşād eyleyiser ġonçe-i nāzı1

Ve lehu

Dil sīne dögüp āh ider bezm-i elemde

Muṭrib yüri var başuña çal def ile nāzı

  Ve lehu
Ġonçe oldı la‘l-i gül-gūn cevāb-ı rūzeden

Māh-ı tābānum hilāl oldı ḥisāb-ı rūzeden

1 Bu beyitten sonra Revan 1446 vr. 382a-382b ve Hamidiye 939 vr. 334a’da şu beyitler yer almaktadır:

  Ve lehu
Dil temāşā-yı ruḫ-ı nev-ḫaṭ-ı yār itmedi mi

Mevsim-i gülde ‘aceb faṣl-ı bahār itmedi mi

Bezm-i vuṣlatda o mellāḥ-ı yem-i ‘işve vü nāz

Zevraḳ-ı bāde ile meyl-i kenār itmedi mi

Heves-i mīve-i būs-i leb-i nev-reste iden

Ṭama‘-ı ḫāmı ‘aceb kendüye bār itmedi mi

Ve lehu

Zülf-i dil-ber ki bī-naẓīr oldı

Başlar üzre aña yir oldı 

Ve lehu

Dırāz itsün felek şimden girü dāmān-ı maḳṣūdı

Ki ben nevmīd olup ḳaṭ‘ eyledüm dest-i temennāyı

Ve lehu

Ser-i zencīr-i zülfüñde hilāl-ebrūna mensūbuz

Anuñçün bize ey meh-çehre Şehrīliḳ ‘alem ḳaldı

Şeyḫī [Ayaşī-zāde Seyyid Meḥemmed] 

Şeyḫī Ayaşī-zāde Seyyid Meḥemmed Efendi. Ba‘de’l-mülāzeme ṭarīḳ-ı 

ḳażāya sülūk eyleyüp Anaṭolı  ḳalem-revinde ba‘żı menāṣıba vālī olmış idi. Biñ 

seksen1 tārīḫinde fevt oldı. Bu beyt güftārındandur:

Beyt

Ġamze-i dildārla şol deñlü ṣoḥbet eylerüz

Ḫūnı mey dāġ-ı dili cām-ı maḥabbet eylerüz

Ṣā’ib [İstanbulī Sā‘atī-zāde ‘Alī] 

Sā’ib, İstanbulī Sā‘atī-zāde ‘Alī Çelebi’dür. Biñ yetmiş üç senesi ḫilālinde 

fevt oldı. Bu beyt güftārındandur:

Beyt

Ser-fürū itsem ‘aceb mi ḫāk-i pāy-i yāra ger

Gice gündüz ser-fürū itmekdedür şems ü ḳamer

Ṣādıḳī [Meḥemmed] 

Ṣādıḳī, zümre-i ḳużāt-ı sütūde-ṣıfātdan Meḥemmed Efendi’dür. Vilāyet-i 

Anaṭolı ’da Nāzilli  ḳaṣabasındandur. Biñ seksen yedi senesi ḥudūdında intiḳāl 

eyledi. Bu şi‘r güftārındandur:

1 S 399a.

Şi‘r

Gördüm ol servi ṣoḳınmış ruḫ-ı āl üstine gül

Gör ne rengīn yaraşur gör gül-i āl üstine gül

Meclis-i yāra duḫūl itmegiçün gülşende

Naḫller baġladı her tāze nihāl üstine gül

‘Aks-i ruḫsārı dilümde o mehüñ Ṣādıḳiyā

Aña beñzer ḳoyalar āb-ı zülāl üstine gül

Ṣāfī 1 [Yeñişehrli Dervīş Aḥmed]

Ṣāfī, Yeñişehrli Dervīş Aḥmed’dür. Biñ yetmiş altı tārīḫinde fevt oldı. Bu 

iki beyt anuñdur:

Naẓm

Sīne pür-dāġ-ı ġamuñdur nāleler bülbüllerüm

Eşk-i çeşmümden alur neşv ü nemāyı güllerüm

Dūd-ı āhum revnaḳ-ı bāġ-ı derūndur dā’imā

Açılur faṣl-ı ḫazān bilmez benüm sünbüllerüm

Ṣubḥī [Bolevī Aḥmed] 

Ṣubḥī, zümre-i sipāhiyāndan Bolevī Aḥmed Çelebi’dür. Biñ seksen tārīḫin-

de Girid  cezīresinde fevt oldı. Bu beyt anuñdur:

Beyt

Bezm-i ġamda cism-i pür-ḫūn kāse-i Cem’dür baña

İl feraḥ kesb itdügi mey māye-i ġamdur baña

Ṣadrī [Şeyḫ Selāmī-zāde ‘Abdü’l-bāḳī] 

Ṣadrī, Şeyḫ Selāmī-zāde Seyyid ‘Abdü’l-bāḳī Efendi’dür. Vilāyet-i Rūmili ’n-

de Pravadi  ḳaṣabasından ẓuhūr ve āftāb-ı feyż-i ezelīden istifāża-i nūr-ı şu‘ūr ey-

1 Ṣāfī H: Ṣādıḳī S.

leyüp ‘ulemā-yı kirāmuñ birinden mülāzım ve ṭarīḳ-ı ḳażāya ‘āzim olup ḳuṭr-ı 

Rūm-ı cennet-rüsūmda ba‘żı ḳaṣabalara ḳāḍī olmış idi.Biñ seksen iki tārīḫinde 

intiḳāl eyledi. Müretteb Dīvān -ı eş‘ārı vardur. Bu ebyāt güftārındandur:

Naẓm

Göñlüm aḳıtdı kendüye bir āteşīn-mizāc

İtmez ṣanurdum ābla ben āteş imtizāc

Ve lehu

Pīr-i muġān meykedede meyle eglenür

Dervīş-i zār tekyede yā neyle eglenür

Ve lehu

Ḳıṭ‘a meşḳ eyler iken seyr idüp ol bü’l-hevesi

Didüm ey şūḫ-ı cihānum ne ‘aceb ḳıṭ‘añ var

Ve lehu

Bu bikr-i fikrüme Ṣadrī doḳunmamış kimse

Bu deñlü keẟret iken reh-güẕār-ı şehr-i süḫan

Ve lehu

‘Āşıḳ öldürme durur diyü hemīşe ḳaṣd

Ḫaṭṭuña zülf-i siyeh niçe ḳaraltı aṣdı 

Ṣıdkī Paşa [Muṣṭafā] 

Ṣıdḳī, Muṣṭafā Paşa’dur. Emāẟil-i emẟālle müşārik ve ṭarīḳ-ı ‘ilme sālik olup 

küttāb-ı dīvān-ı sulṭānī silkine münselik olmış idi. Ba‘żı vüzerā-yı ‘iẓāmuñ teẕ-

kireciligi ḫıdmetinde istiḫdām olınmaġın maẓhar-ı luṭf-ı bī-ḥisāb ve ṭarīḳı ile 

re’īsü’l-küttāb olduḳdan ṣoñra biñ ḳırḳ yedi tārīḫinde vezāret ile muvaḳḳi‘-i 

divān-ı sulṭānī oldılar. Ba‘de’l-‘azl biñ yetmiş üç Muḥarrem’inde1 āḫirete irtiḥāl 

ve raḥmet-i Raḥmān’a isti‘cāl eyledi. 

1 biñ yetmiş üç Muḥarrem’inde H: biñ altmış beş tārīḫinde S.

Merḥūm-ı merḳūm ṭuġrāyī-i mülk-i Rūm, mecmū‘a-i ‘avārif ü ma‘ārif, 

naḫl-bend-i ẓarā’if ü leṭā’if, ġulġul-endāz-ı nām u nişān, paşa-yı ‘ālī-şān idi.1

Āẟārlarından [370b] müretteb ü mükemmel Dīvān -ı belāġat-‘unvānları var-

dur. Bu eş‘ār andan nümūnedārdur:

ez-Ḳaṣā’id

Bāġ-ı devletde ḳad-i mevzūnı serv-i ser-bülend

Būstān-ı ma‘rifetde kilki naḫl-i mīve-dār

Külçe-i mihri felek ṣaymazdı hergiz ẕerreye

Olsa iksīr-i ġubār-ı dergehinden ḥiṣṣe-dār

Ẕihn-i ṣāfı ‘āleme āyīne-i gītī-nümā

Cām-ı ‘adli bā‘iẟ-i def‘-i ḫumār-ı inkisār

Kāġıdum deryā ḫaṭum mevc ü ḳalem ġavvāṣ olup

Eyledüm ‘ummān-ı dilde dür-i medḥüñ der-kenār

Baḥr-i zeḫḫār-ı me‘ānīye sefīne olmasa

Sāḥil-i naẓma dilüm olmazdı böyle dür-niẟār

Olalı sebbāḥ-ı dil deryā-yı fikre ġavṭa-zen

Görmedüm vaṣfuñ gibi merdāne dürr-i şāḫvār

Çün ẟenā zevraḳları ‘ummān-ı fikri seyr idüp

Şurṭa-i luṭf-ı ilāhī birle buldılar kenār

İrdi mevsim kim donanma-yı hümāyūn-ı du‘ā

Ṣalınup baḥr-i icābetde ide geşt ü güẕār

Tā ki keştī-i hilāli mevce-i şām u seḥer

Ḳulzüm-i çarḫ içre ide geh nihān geh āşkār

Ḥaḳ te‘ālā keşti-i ‘ömrüñ ḫaṭādan ṣaḳlasun

Bād-bān-ı ‘azmiñe olsun musaḫḫar rūzgār

1 S 399b.

Rūşen olsun bezm-i devletde çerāġ-ı ‘izzetüñ

Şem‘-i fānūs-ı murāduñ her dem olup şu‘le-dār

Sāye-i ẓıll-ı Ḫudā’da ber-murād ol dā’imā

Zevraḳ-ı iḳbālüñi ḥıfẓ eylesün Pervedigār

Ve lehu
Demidür bülbül-i endīşe olup naġme-ṭırāz

Çemenistān-ı taḫayyülde ola velvele-sāz

Açılup ġonçe-i ḫāṭır ola şād u ḫurrem

Gül-i ümmīd ile ser-sebz ola dest-yār-ı niyāz

Ve lehu
Ġam-ı cūduñla muṭarrā çemenistān-ı kerem

Bād-ı luṭfuñla güşāde gül-i ḫandān-ı kerem

Ġonçe-i ḫavf u recā bulmaz idi neşv ü nemā

Gülsitān-ı emele yaġmasa bārān-ı kerem

Ḫār u ḫāşāk-i ḫaṭā ḳanda giderdi ‘acebā

Sürmese bir ṭarafa mevce-i ‘ummān-ı kerem

Ve lehu
Gele ey fāris-i meydān-ı belāġat-encām

Eyle raḫş-ı süḫana sen daḫı taḥrīk-i licām

Gele ey ‘arṣa-i naẓm içre silaḥşor-ı süḫan

Göster ehl-i dile bāzīçe-i şemşīr-i kelām

Nāvek-i fikri kemān-ı dile şöyle gezle

Ki ire menzil-i maḳṣūda sihām-ı ilhām

Şöyle sür raḫş-ı dili ṣaḥn-ı ḫıyām-ı naẓma

Ki saña reşk ile taḥṣīn ide rūḥ-ı Ḫayyām

Şöyle ṣal şevḳ ile çevgān-ı ḫayāli ki gele

Ṣaḥn-ı meydān-ı emelde elüñe gūy-ı merām

ez-Ġazeliyyāt

Cām-ı Cem la‘l-i lebüñ mir’āt-ı İskender ruḫuñ

Anı baḳup görmesün yā Rab raḳīb-i bed-liḳā

Ve lehu

Vaḳti var devr-i gülüñ eldeki cām-ı meyi gör

Ādemi bülbül iden sāġar-ı pey-der-peyi gör

Vaṣf-ı gül ṣavt-ı hezārı kim oḳur kim diñler

Ḳadeḥ-i bāde-i gül-gūn u ṣadā-yı neyi gör

Ve lehu

Mest-i mey-i bī-reng-i fenā olsa bir ‘āşıḳ

Ḳonmaz dil-i ṣāfına anuñ jeng-i ‘alā’iḳ

Sen ṭut ayaġın pīr-i ḫarābāt-ı elestüñ

El atduġı ṭaş ile o cām olmaz ufanıḳ

Ve lehu

Göstermez idi semtini ol Ka‘be-i cānuñ

Ṣaf olmasa mir’āt-ı dili ḳıble-nümānuñ

Ve lehu

Ṭut ümīd ol bī-vefānuñ va‘d-i bī-peymānına

Kim bilür şāyed gele bir gün vefā meydānına1

Her ne deñlü ḫāk-i pāy olsam yolında ol mehüñ

Sāye ṣalmaz üstüme irmez elüm dāmānına

1 S nüshasında bu beyit yoktur.

Āftābum seyl-i eşküm ‘ālemi ġarḳ itmesün

Bir naẓar ḳıl ben ġubāruñ dīde-i giryānına

Ve lehu

Sāḳiyā çünki beḳā yoḳ bu fenā dünyāda

Bir iki gün sürelüm bāri ayaḳ ṣaḥrāda

Ve lehu

Ne cevlān ider idüm ‘arṣa-i naẓm içre ey Ṣıdḳī

Semend-i ḫāṭıra vaṣl-ı dil-ārā sīne-bend olsa1

Ṭālib [‘Ömer] 

Ṭālib. Rūmili  ḳalem-revinde ḳużāt-ı sencīde-ṣıfātdan ‘Ömer Efendi’dür. 

Biñ yetmiş beş senesi ḫilālinde fevt oldı. Bu ebyāt anuñdur:

Naẓm [371a]

Şarāb-ı Kevẟer’üñ baḥẟ itdi vā‘iẓ āb u tābından

Uṣandurdı dil-i mey-ḫˇāreyi dünyā şarābından

Ve lehu

Dem-i şebāb geçer neşve-i şarāb gibi

Ḳalur gözüñde o demde ḫayāl-i ḫˇāb gibi

Şeb-i firāḳ baña cāme-ḫˇāb-ı āteş olur

Ṣabāḥa dek dönerüm derd ile kebāb gibi

Ṭālib-i Dīger [Bosnevī Aḥmed] [Süleymāniyyeli Aḥmed] 

Ṭālib, Bosnevī Aḥmed Efendi ’dür2. Dīvān ḫˇācelerinden iken re’īsü’l-küt-

tāb olmış idi. Biñ seksen beş tārīḫinde fevt olup Şeyḫ Vefā Cāmi‘-i Şerīfi  ḫaṭī-

resinde defn olındı. Süleymāniyye Cāmi‘-i Şerīfi  civārında sākin olmaġın “Sü-

leymāniyyeli Aḥmed Efendi” dimekle daḫı meşhūrdur. Bu ebyāt anuñdur:

1 S 400a.

2 Efendi’dür H: Efendi S.

Naẓm

Ṣabā o zülf-i girih-gīri pīç ü tāba düşürdüñ

Fütāde dilleri bīhūde ıżṭırāba düşürdüñ

Şeb-i viṣāl o māha didüñ fesāneñi Ṭālib

Ḥikāyet-i şeb-i hicrānı māh-tāba düşürdüñ

Ve lehu

Mümkin olmaz vaṣl-ı dil-ber keẟret-i aġyārdan

Gūyiyā bir ġonçedür el irmez aña ḫārdan

Ayaġı baṣmazdı Manṣūr’uñ ṣafādan yirlere

Aña vuṣlat ḳapusı açıldı zīrā dārdan

Naḳd-i ṣabrum aldı ġamzeñ diyü da‘vā eyledüm

Yār ile bir būseye ṣarf itdiler inkārdan

Çeşm-i mestinden nigāh-ı luṭf idersen ārzū

Ṭālibā dermān umarsın derdüñe bīmārdan

Ṭāli‘ī [İsḥāḳ] 

Ṭāli‘ī İsḥāḳ Efendi. Belde-i Ḳosṭanṭıniyye ’den ẓuhūr ve āftāb-ı feyż-i ezelī-

den istifāża-i nūr-ı şu‘ūr eyleyüp ṭarīḳ-ı pür-tevfīḳ-ı ‘ilmīye ‘azīmet ve ‘ulemā-

yı kirāmuñ birinden iḥrāz-ı şeref-i mülāzemet itdükden ṣoñra devr-i medā-

ris-i mu‘tāde ile ḳırḳ aḳçe medreseye mevṣūl ve andan daḫı ma‘zūl iken sālik-i 

semt-i ḳażā ve ba‘żı menāṣıb-ı celīlede murabba‘-nişīn-i mesned-i ḥükm ü imżā 

olmış idi. Biñ yetmiş bir senesinde fevt oldı. Bu şi‘r anuñdur:

Şi‘r

Bāde-i ‘işret sirişk-i lāle-gūnumdur benüm

Āteş-i ḥasret dil-i aḫger-nümūnumdur benüm

Ol ḳadar ḫāliṣ-i muḥkem imtiḥān-ı ‘ışḳda 

Kim ḫıred meftūn-ı tedbīr-i cünūnumdur benüm

Neşve-baḫş-ı ḫāṭır-ı endīşe-i çālāk-ṭab‘

Feyż-i cāvīd ḫayāl-i ẕü-fünūnumdur benüm

Kām-baḫş-ı ‘ālem-i ‘irfānla ammā beni

Ṭāli‘ī nā-kām iden baḫt-ı zebūnumdur benüm

Ṭāhir [Burusevī ‘Abdu’llāh] 

Ṭāhir, Burusevī ‘Abdu’llāh Çelebi’dür. Biñ seksen sekiz senesi ḥudūdında 

fevt oldı. Bu eş‘ār güftārındandur:

Naẓm

Ḥaẕer tīġ-ı nigāhından o şūḫuñ kim emān bilmez

Ruḫı bir nev-ẓuhūr-ı ‘işvedür yaḫşi yaman bilmez

Derūnum dāġla pürdür yine raḥm itmez ey Ṭāhir

Muḥaṣṣıl derd-i dilden ol büt-i nā-mihribān bilmez

Ve lehu

‘Azm idüp meykedeye cām-ı muṣaffā çekelüm

Heves-i la‘lüñ ile bāde-i ḥamrā çekelüm

Maẓhar-ı naẓra-i ṣad çeşm-i ‘itābuz şimdi

Gelüñ ol āfeti tesḥīr içün esmā çekelüm

Ṭab‘ī [İstanbulī İsmā‘īl] 

Ṭab‘ī, İstanbulī İsmā‘īl Çelebi’dür. Biñ altmış dört senesi ḥudūdında fevt 

oldı. Bu şi‘r anuñdur:

Şi‘r

Kim dir saña bülbül gibi feryād u fiġān it

Pervāne gibi ‘ışḳuñı var dilde nihān it

Bir çoḳ bilür āfetdür o ‘arż eyleme ḥālüñ

Ruḫsārına ḥasretle hemān bir nigerān it

Tek ġayrı şeref-yāb-ı nigāh-ı sitem itme

Hep tīr-i cefāña dil-i Ṭab‘ī’yi nişān it1

Ṭab‘ī-i Dīger [Selanikī Meḥemmed] 

Ṭab‘ī, zümre-i sipāhiyāndan Selanikī Meḥemmed Aġa’dur. Biñ yetmiş dört 

tārīḫinde fevt oldı. Bu şi‘r anuñdur:

Naẓm

Dil-i sūzāna ḫayāl-i ḫaṭ-ı dil-ber düşdi

Gūyiyā micmer-i pür-āteşe ‘anber düşdi

Çeşm-i pür-nemde ḳarār eyledi ‘aks-i ruḫ-ı yār

Āb-ı ṣāfīye meger pertev-i ḫāver düşdi

‘Arṣa-i ma‘rekegāh-ı reh-i ‘ışḳuñda şehā

Niçe diller ṭutılup niçe dil-āver düşdi

Saña ḳassām-ı ḳażā tāc u ḳabā virdükde

Zāhid [ü] rind-i mey-āşāma da sāġar düşdi [371b]

Ṭab‘iyā pey-reviyüz şimdi o maḫdūmuñ kim

Tāze ṭarzı şu‘arā ḫayline reh-ber düşdi

Ṭarzī [Meḥemmed] 

Ṭarzī Meḥemmed Efendi. Dārü’s-salṭanati’l-‘aliyye  maḥmiyye-i Ḳosṭanṭı-

niyye ’den bedīd ve nā’il-i rütbe-i dāniş ü dīd olduḳdan ṣoñra ‘ulemā-yı kirā-

muñ birinden iḥrāz-ı şeref-i mülāzemet ve ṭarīḳ-ı tedrīse ‘azīmet eyleyüp ḳırḳ 

aḳçe medreseye mevṣūl ve andan daḫı ma‘zūl iken semt-i ḳażā rıżā-dādesi olup 

1 S 400b.

Rūmili  ḳalem-revinde birḳaç manṣıba ḳāḍī olmış idi. Biñ yetmiş iki senesi 

ḫilālinde fevt oldı. Ḥamdī Efendi  didügi tārīḫdür:

Mıṣrā‘

ĳĘت óĈ ïüزئ ŻÖ دïŰه1

Āẟārından müretteb ü mükemmel Dīvān -ı belāġat-‘unvānı vardur. Ṭıflī 

lisānından manẓūm Vāṣiyyet-nāme ’si ḫod meşhūr-ı cihāndur. Bu eş‘ār güftār-ı2 

dürer-bārından nümūnedārdur:

 Naẓm

Göñül mir’ātı kim ṣad pāre-i dest-i ḫayālüñdür

Yine her pāresinden cilveger naḳş-ı cemālüñdür

Ve lehu

Ṣahbā-yı nāz-ı çeşmini kim bī-emān ider

Düzdīde bir nigāhla ḫātır-nişān ider

Ol pür-girişme mest ḳılıç ġamzeler beni 

Āḫir zamān fitneye ṣāḥib-ḳırān ider

Ve lehu

Nāzıyla öldürür yine yoḳ ruḫṣat-ı niyāz

Ol nāzenīn bir söze yüz biñ ‘itāb ider

Rindān-ı bāde-ḫˇārda görseñ neler çeker

Her meclisinde anlara vā‘iẓ ‘aẕāb ider

Gül-gūn iderse āteş-i terden o gül-ruḫuñ

Revnaḳ-fürūz-ı bezmüñe āb u tāb ider

Ṣahbā-yı nāzdan yine geçgin o ġamzeler

Ṭarzī görinme gözine yoḫsa ḫarāb ider

1 “Zorluklar görmüş Tarzî öldü.”

2 güftār-ı H:-S.

Ve lehu

Lālezār-ı çemen-ārā-yı bahār-ı ḥasret

Perveriş-yāfte-i dīde-i ḫūnbārumdur

Her ḳaçan ki gele pervāza Hümā-yı ma‘nā

Ṭarziyā dām-ı ḫayāl içre giriftārumdur

Ve lehu

Yine sen dest-gīr-i feyż-peymā ol bize sāḳī

Bilürsin şeyḫ ü zāhid ‘āşıḳ-ı mey-ḫˇāra el virmez

‘Acebdür kārı her sevdāger-i kālā-yı nāzük kim

Alur naḳd-i şekīb-i ‘āşıḳı bāzāra el virmez

Girībān-ı murāda dest-res maḳṣūd ise Ṭarzī

Aña ser-pençe-i himmetden özge çāre el virmez

Ve lehu

Bir nigāh-ı nīm-mest-i fitne-engīz eyledüñ

N’eyledüñ ẓālim şikest-i cām-ı perhīz eyledüñ

Ġamze-i mest-i mey-i ‘işveñle yıḳduñ ‘ālemi

Sāġar-ı ṭāḳat-rübā-yı nāzı leb-rīz eyledüñ

Eblaḳ-ı mevzūn-ḫırām-ı kilküñe Ṭarzī yine

Ser-zemīn-i şi‘ri cevlāngeh-i Şeb-dīz eyledüñ

Ve lehu

Derūn-ı verdi yaḳmaz dildeki evrāduñ ey bülbül

Göñülden ḳopmayınca āh-ı āteş-zāduñ ey bülbül

Gezer vādī-be-vādī naġme pür eṭrāfa vaḥşīsin

Bu vādīlerde kimdür söyleye üstāduñ ey bülbül

Nefes ṭut söyleme esrār-ı ‘ışḳı keşf-i rāz itme

Açılma rūzgāra terk idüp mu‘tāduñ ey bülbül

İşitdüm sen de Ṭarzī gibi esmāya muḳayyedsin

Çekilmez mi ṣanursın ‘ışḳ-ı gülle aduñ ey bülbül

Ve lehu

Ḫaṭ-ı ‘iẕārına meyli göñülden eyle tırāş

Cemāl-i yārı ṭaleb ḳıl niḳābı n’eylersün1

Ve lehu

İtdüñ nevā-yı nāleyi bezm-i firāḳda

‘Uşşāḳ-ı bī-nevā gibi evc-i ‘Irāḳ’da

Ve lehu

Ne ṭāli‘dür viṣāle va‘degāh itdükce nev-rūzı

Felek taḥvīl ider ol āftāb-ı ‘ālem-efrūzı

Ve lehu

‘Āşıḳ gözedür urmaġa her tīr-i nigāhı2

Sen ṣaḳla ḫaṭādan o cefā-keşi ilāhī

Ve lehu

Ḥasret-i yār ile eşk-i dīde-i ḫūnbārdur

Eyleyen şād-āb şimdi gülşen-i derd ü ġamı3

Görmeyen cām-ı Cem’i āyīne-i İskender’i

Görsün ey Ṭarzī benüm āyīne-i endīşemi

1 S 401a.

2 her tīr-i nihāgı S: taḳhīr-i nigāhı H.

3 gülşen-i derd ü ġamı S: gülşen-i verd-i ter-i ġamı H.

Ṭıflī [İstanbulī Aḥmed] 

Ṭıflī, İstanbulī Aḥmed Çelebi’dür. Kibār ḫıdmetinde perveriş bulup ṣoḥ-

betlerinden behremend olmış idi. Ġayet bī-naẓīr Şeh-nāme  ve ba‘żı ser-güẕeşti 

olmaḳ üzere muḫtera‘ ve bedīhī ḥikāyāt-ı muḫayyele naḳl idüp aṣlı cümlenüñ 

ma‘lūmı iken ḫaylī āb u tāb virmekle erbāb-ı devletüñ manẓūrı olup ḥattā 

şehenşāh-ı ‘ālī-nijād merḥūm Sulṭān Murād Ḫān  ḥażretlerine nedīm ve dāḫil-i 

bezm-i hümāyūn-ı [372a] mu‘allā-ḥarīm olmaġın bu taḳrīble gümrükden ve 

ba‘ż-ı evḳāfdan vaẓīfeler idinüp ḫoş-vaḳt idi. Biñ yetmiş tārīḫinde fevt oldı. Si-

livriḳapusı  ḫāricinde medfūn ve naḳş-ı seng-i mezārı aḳribāsından Şeyḫ Naẓmī 

Efendi  didügi tārīḫ-i mevzūndur:

Beyt

Niyāz ile Cenāb-ı Ḥaḳḳ’a Naẓmī fevtine tārīḫ

Didüm gehvāre-i cennetde Ṭıflī’ye maḳām eyle1

Āẟārından müretteb ü mükemmel Dīvān ’ı vardur. Bu eş‘ār güftār-ı dü-

rer-bārındandur:

ez-Ḳaṣā’id

Ṣıfat-ı Bahār

Yine açıldı gülistānda ġonçe-i gülzār

Ḫazīne-i çemenüñ mührin açdı bād-ı bahār

Egerçi anı nesīm-i şitā söyündürdi

Nefesle yaḳdı yine şem‘-i verd-i bāġı hezār

Ṭaḳındı barmaġına la‘l-i ḫātemin gülbün

Ḳuşatdı bir kemer-i sīm gülşene enhār

Görindi pençe-i ḫūnīn-i şāhbāz gibi

Çemende ‘ārif-i bīnā gözine zülf-i nigār

Ṣabā şikeste ider ṣanma şāḫ-ı eşcārı

Çemen ḫuṭūṭını i‘rāblar nesīm-i bahār

1 įĥŰאم اĝĨ įŰ ůĥęĈ هïÝĭä ارۀĳıŜ مïŰد

Kenār-ı bāġa gelüp yine ġonçe-i zanbaḳ

‘Aceb mi çıḳsa temāşā-yı gülşene ezhār 

O şāh-ı milket-i ‘irfāna ṣunmaġa kāġıd

Reh-i çemende ṭutar elde gūyiyā ṭūmār

Vaḳār u ḥilmüñe beñzerdi ola fī’l-cümle

Hemīşe el sözine uymasa ger kūhsār

Ṣıfat-ı Ḫāme1

Ol dem ki ḫāme cilve-i bī-iḫtiyār ider

İsterse levḥ-i mihri me‘ānī nigār ider

Ḫāmem o Ḫıżr-ı ‘ālem-i terkībdür benüm

Āyīne olsa reh-güẕer-i sebzezār ider

Şāh-ı ḫayāl-i leşker-i encüm-şükūh ile

Hep tengnā-yı şaḳḳ-ı ḳalemden güẕār ider

Ḫāmemdür anı kīse-i ta‘bīre derc iden

Ol naḳdi kim muḥāsib-i fikret şümār ider

Ṣıfat-ı Sünbül

Destine aldı yine bir ḳalem-i ter sünbül

İtdi ezhārı celī ḫaṭṭıla defter sünbül

Egnine giydi ser-ā-pā yine bir ḥalḳa cübbe

Ḫayli ezhāra olup merd-i dil-āver sünbül

Jāleler yine ocaġına ṣu ḳoydı anuñ

Dūdlar çıḳdı ḳıyās eyleme yir yir sünbül

1 Ḫāme H: Cāme S.

Zīr-i bāl itmez idi beyżasını gülşende

Eger olmasa piyāz ile kebūter sünbül

Şāḫ-ı mercāndur o kim çıḳdı yem-i aḫḍerden

Sebzezār içre ḳıyās eyleme aḥmer sünbül

Lāciverd ile gülistānda olan bismiledür

Var ise sünbül-i sa‘dīye berāber sünbül1

Ḥoḳḳabāz oldı idüp ḥoḳḳaların cümle nigūn

Mühre-i şebnemi ġarḳ eyledi yek-ser sünbül

Gülsitān içre mināreyle ḳanādīle döner

Pertev-i luṭfuñ ile olsa münevver sünbül

Beñzemez zülf-i dil-āvīzüñe renginde degül

Gerçi çoḳ başludur ey rūḥ-ı muṣavver sünbül

Ve lehu

Ṭaġıtmış ṭurre-i müşkīnini çīn-i cebīn üzre

Yine bir leşker-i pür-fitne düşmiş mülk-i Çīn üzre

Yir itdi ‘aks-i müjgānuñ bu çeşm-i ḫurde-bīnümde

Miẟāl-i naḳş-ı ḫātem levḥ-i la‘līn-i nigīn üzre

ez-Ġazeliyyāt

Söyledükce leblerüñ hem ġonçe hem güldür baña

Kākül-i ḫam-der-ḫamuñ bir ṣaçlı sünbüldür baña

Ve lehu

Görün ‘uşşāḳ-ı bīmāra ḥayāt-ı cāvidānāsā

Ṣalın geşt ü güẕār it sevdügüm rūḥ-ı revānāsā

1 S 401b.

Görün keştī-nişīn olmış leb-i deryāda ol māhī

Nüzūl itmiş ṣanur bir ḳālıb-ı bī-rūḥa cānāsā

Olursun ḥiṣṣe-yāb elbette pā-būsından ey Ṭıflī

Ser-i kūyında rū-ber-ḫāk olursuñ āsitānāsā

Ve lehu

Olmış ancaḳ yine seyl-ḫurde musaṭṭar kāġıd

Üstüḫˇānī ṣayılur ḫasteye beñzer kāġıd [372b]

Ḫātemüñ yine nezāketle çıḳarmış naḳşın

Vaṣf idüp la‘lüñi ey rūḥ-ı muṣavver ḳāġıd

Ve lehu

Seni tesḫīre göñül cān ile tedbīrdedür

Nāle dāmen-be-miyān ḫıdmet-i te’ẟīrdedür

Ṭab‘um iḳlīm-güşā pādişeh-i ma‘nādur

Ḫāme şehr-i süḫan-ı tāzeyi taḥrīrdedür

Dehen-i tengine bir söz mi bulınmaz ammā

Hüner ol nükte-i ser-besteyi ta‘bīrdedür

Ve lehu

Her gördügi perīye göñül mübtelā olur

Ammā dimez ki ṣoñra görinmez belā olur

Düş sāye gibi pāyine ol naḫl-i tāzenüñ

Bir gün gelür ki mīve-i mihr ü vefā olur

Baḳmaz yüzine ṣoñra dil-i nā-tüvānumuñ

Mir’āte baḳmasun o perī ḫod-nümā olur

Ve lehu

Cūşā getürdi baḥr-i ġamı yine rūzgār

İtsem ‘aceb mi keşti-i ümmīdi der-kenār

Ṭa‘n itme dilde işler ise ẓaḫm-ı ḫançerüñ

Dil yarası oñulmaz eyā şūḫ u şīvekār

Çoḳdur nihāl-i ḫāmeyi taḥrīk ider velī

Ma‘nā düşürmedür aña ey ḫaṣm-ı nā-bekār

Ve lehu

Gerçi āhum rūzgār ile yirin eflāk ider

Seyl-i eşküm sīnemi naḳş-ı riyādan pāk ider

Çarḫ-ı dūn-perverden umma kām-ı dil kim ādemi

Gevher-i maḳṣūdına vāṣıl idince ḫāk ider1 

Ve lehu

Bu lücce keşti-i Nūh’a necāt virmiş işitdük

O da zamān ile bir kerre rūzgārına düşmiş2

Ve lehu

Mir’āt-ı dile ḫışmıla mestāne baḳarsuñ

Maḳṣūd şikest itmek ise yā ne baḳarsuñ

1 Bu beyitten sonra Revan 1446 vr. 385b ve Hamidiye 939 vr. 338b’de şu beyitler yer almaktadır:

  Ve lehu
‘Āşıḳa itmez tenezzül dil-ber-i mümtāzımuz

Kendüye her ṣaydı yār itmez bizüm şehbāzımuz

Ezber eyler ders-i nāzı gülsitānda ‘işveden

Bir ayaġı üstine ṭurmış o serv-i nāzımuz

  Ve lehu
Ḫayāl-i zülf-i bütān ile dil ki ġurbete gitdi

Henūz gūş-zedi oldı ki Çīn diyārına düşmiş

2 Bu beyitten sonra Revan 1446 vr. 385b ve Hamidiye 939 vr. 338b’de şu beyit yer almaktadır:

  Ve lehu
Göñlümi dā’im çeküp ol ‘ārıż-ı gül-gūna zülf

Ḥāṣılı ser-rişte oldı bu dil-i pür-ḫūna zülf

Āvāre kebūter gibi gitmek hevesiyle

Gelseñ de eger meclise yābāne baḳarsuñ

Ve lehu

Dirīġā āşinālar yād olur ṣoḥbet murād itsek

Ṭolar aġyār ile her gūşa cem‘iyyet murād itsek

Bozardı ġonçe-i ṣad berg gibi rūzgār āḫir

Gelüp ḫūnīn diller bir yire ‘işret murād itsek

Gelür bād-ı maḥabbet yine Ṭıflī pür-ḫurūş eyler

Çekilsek cūyveş bir gūşe-i ‘uzlet murād itsek

Ve lehu

Vireli bāġda revnaḳ gül-i āl üstine gül

Şeh-levendüm ṭaḳınur ḳırmızı şāl üstine gül

Ḫāṣıdur var ise sulṭān-ı bahāruñ gülşen

Jāle naḳdini alur sāl-be-sāl üstine gül1

Dāġlar sīnede dil nālede gūyā ḳodılar

Ḳafes-i bülbül-i şūrīde-maḳāl üstine gül2

Ve lehu

Çıḳ seyr-i bāġa āfet-i ṣubḥ-ı ḳıyāmet ol

Şeb-zindedār-ı ‘ışḳla necm-i hidāyet ol

Ḳandīl-i ‘arşı dūd-ı dilüñden münevver it

Anda sarāy-ı vuṣlata şem‘-i ḥaḳīḳat ol3

1 Bu beyitten sonra Revan 1446 vr. 386a ve Hamidiye 939 vr. 338b’de şu beyit yer almaktadır:

Dāmen-efşān yetiş ey bülbül-i şūrīde yetiş

Çıḳdı gülşende ser-i şāḫ-ı nihāl üstine gül

2 Bu beyitten sonra Revan 1446 vr. 386a ve Hamidiye 939 vr. 338b’de şu beyit yer almaktadır:

Şi‘r-i üstāddaki gülleri seyr it Ṭıflī

Dökdi evrāḳını bir āb-ı zülāl üstine gül

3 Bu beyitten sonra Revan 1446 vr. 386a ve Hamidiye 939 vr. 339a’da şu beyitler yer almaktadır:

  Ve lehu

Ve lehu

Mir’āt-ı ḳalbe baḳ ki odur ārzū-yı dil

‘Aks-i ruḫuñla tā görelüm biz de rūy-ı dil1

Bir ṭaş baġırlı bir gözi mestüñ elindedür

Dā’im şikest olursa ‘aceb mi sebū-yı dil

Ṭıflī güm eyledi ḫam-ı zülfüñde göñlini

‘Ömri içinde görmedi bī-çāre rūy-ı dil

Ve lehu

İrişdi mevsim-i ‘işret görindi ṣūret-i gül

Bahār geldi yüreklendi iñlerin bülbül

Gehī miyānuñı gāhī dehānuñ eyledi cāy

N’ola görinmese ġā’iblere ḳarışdı göñül

Ḫayāl-i ġamla yaturken yine ayaḳlandum

Ṣunınca destüme sāḳī-i şūḫ-sāġar mül

Ve lehu

Ser-ṣafḥa-i hevāya yazmaḳda naḳş-ı dil-keş

Kilk-i zebān-ı terle ṣūretger-i tekellüm

Bend itdi dest-i nāzı ol bāġbān-ı ḥüsnüñ

Gül-deste-i niyāza bir ġonçe-i tebessüm

Ve lehu

Tesḫīrine kim vefḳle yāruñ heves itdüm

Murġ-ı dili āvāre iken der-ḳafes itdüm

Bahār eyyāmıdur güllerle dil-şād olmada bülbül

Açıl ey ġonçe-i bāġ-ı melāḥat söylemezseñ gül

Ruḫuñ ‘aksi ḳadeḥde tāb-ı mey ruḫsār-ı ālüñde

Açıldı gülşen-i bezmüñde gūyā iki ḳatmer (?) gül 

1 S 402a.

Şem‘-i dili āhumdur iden sūḫte Ṭıflī

Ṣūfī-i riyā-pīşe dimiş ben nefes itdüm

Ve lehu

Ne ḳayd başuña Ṭıflī tedārük-i dünyā

Yanarsa şem‘-i emel rūzgārı n’eyleyelüm1

Ve lehu

Ḳoma elden ayaġı ey dil-i efsürde-dimāġ

Cām-ı mey ṭutma dimiş zāhid-i nā-dān ṭutalum2

Ve lehu

Nihāde ḥavż-ı devāt üzre nāvdān-ı ḳalem

Ṣu virdi gülşen-i ebyāta bāġbān-ı ḳalem3

Ve lehu

Felek hemvāre ḫurşīd olsa olmam ẕerresi anuñ

Ġubār-ı kūyuñ olmaḳdur recāmuz ḫāk-i pāyuñdan [373a]

Bir iki mīve-i ma‘nā düşürdüm çūb-ı ḫāmemle

Zemīn-i intiḳāle naḫl-i kilk-i nükte-zāyuñdan

Pes-i āyīneden ta‘līm-i ṭūṭī eyledüñ gūyā

Düşürdüñ ṭab‘umı taḳlīde naẓm-ı dil-güşāyuñdan4

1 Bu beyitten sonra Revan 1446 vr. 386a ve Hamidiye 939 vr. 339a’da şu beyit yer almaktadır:

Niçe pür-miḥnet ile rūze-i hicrān ṭutalum

Varalum meykedeye cām-ı dıraḫşān ṭutalum

2 Bu beyitten sonra Revan 1446 vr. 386b ve Hamidiye 939 vr. 339a’da şu beyit yer almaktadır:

Geçelüm bāde-i gül-gūn ile baḥr-i ġamdan

Ṭıfliyā zevraḳ-ı cām mey-i dıraḫşān ṭutalum

3 Bu beyitten sonra Revan 1446 vr. 386b ve Hamidiye 939 vr. 339a’da şu beyitler yer almaktadır:

  Ve lehu
Ser-ā-pā ḥüsn-i bī-hemtāña söz yoḳ ey Mesīḥā-dem

‘Aceb mi olsa mir’āt-ı ruḫuñ ṭūṭīleri ebkem

Ṣaḳın dil-teşne olma çeşme-i ḫurşīd-i raḫşāna

Serābāsā hemān bir gösterişdür Ṭıfliyā ‘ālem

4 Bu beyitten sonra Revan 1446 vr. 386b ve Hamidiye 939 vr. 339a’da şu beyitler yer almaktadır:

Ve lehu

Ey melek-ḫū sen perī-sīmāyı tesḫīr itmege

Nāmuñı bilmek diler oldur ‘adūyı ad içün

Ve lehu

Ol büt-i āhen-dilüñ ḫaṭ ḳapladı devr-i femin

Zerger-i ḥüsne sevād itdürdi ṣandum ḫātemin1

Şāneye nice perīşān olmasun dil-besteler

Zülf-i ḫoş-būyından ayırmış o şūḫun perçemin

Gitmeyen rāh-ı ġama irmez viṣālüñ şehrine

Dīde-giryān olmayan görmez maḥabbet ‘ālemin

Dīdeden ḳan dökme tek ümmīd-i vaṣl-ı yār ile

Ṭıfli-i ẕevḳ-āşinā dünyāya virmez bir demin

Ve lehu

N’eylerüz ḥalḳa-i tevḥīde girüp ey meh-rū

Diyelüm ṣūfī-i nā-dāna ıraḳdan yā Hū

Bir niçe şekle ḳoyar günde dil-i maḥzūnı

Görmedüm ġamze-i fettānına beñzer cādū

Devr-i la‘lüñde ‘aceb keẟreti var meykedenüñ

Ḳırılur bir biri üstine ṣurāḫī vü sebū

Ṭıfliyā sözlerüme bende Ẓaḥīr ü Ḥusrev

Ṭab‘uma ḫāme-i çālāk ġulām-ı Hindū

Ḥaḳīḳat ‘ālemin mir’āt-ı ‘ışḳ-ı pākden gördük

Senüñ sāḳī ne gördük sāġar-ı gītī-nümāyuñdan

  Ve lehu
Tīrüñi pür-tāb ḳılma sīne-i ḥussād içün

Şeh-süvārum baña gönder ḫāṭır-ı nā-şād içün

1 S nüshasında bu beyit yoktur.

Ve lehu

Naḳşını āyīnede görmiş de ḳalmış bī-mecāl

Ben de baḳdum ḳaldum ol nā-mihribānuñ naḳşına

Ve lehu

Ey şāne ṣaḳın zülf-i perīşāna ṭoḳunma

Tel ḳırma meded ḫāṭır-ı yārāna ṭoḳunma

Ve lehu

Nihāl-i mīvedār-ı ma‘rifetden çūb-ı ḫāmemle

Niçe ma‘nā düşürdüm ḥāṣılı bāġ-ı belāġatde

Ve lehu

Dil-beste olurdı ḫaṭ-ı dil-ber yüze gelse

Kim söyleşür ol ġonçe-dehenle söze gelse

Ve lehu

Dil-i āvāreyi ol şūḫ dest-i cevr ile ḳapdı

Göñül şehrin yıḳup seng-i sitemle ḫāṭırum yapdı

Ve lehu

Yasaġ olup yine peymāneden şarāb çekildi

Tehī ḳalup ayaġı ṣanki cūy-ı āb çekildi

Niḳābdan seni ḫālī görince meclis-i meyde

Ġarīb nükteler oldı ‘aceb ḥicāb çekildi

Muḫadderāt-ı çemen seyre çıḳdı var ise Ṭıflī

Ḥarīm-i bāġa yine perde-i seḥāb çekildi

Ve lehu

Anuñ kim fikr-i gīsū-yı girih-gīrüñdür efkārı

Ser-i zülfüñde murġ-ı reste ber-pādur dil-i zārı

‘Araḳ-rīz olmış ol ruḫsār-ı şerm-engīzi seyr eyle

Çıḳarmış baḥr-i envār-ı cemālüñ dürr-i şehvārı

Ḫayāliyle görüşmek ḫˇābda mümkin midür Ṭıflī

Maḥabbet ehli zīrā düşde görmez baḫt-ı bīdārı

Ve lehu

Gel yetiş ben zāra göster rūy-ı ālin gül gibi

Gözlerüm yollarda ḳaldı şeh-süvārum pül gibi1

Her ṣaçı müşkīne meftūn olma virme göñlüñi

Kendüñi ey dil perīşān eyleme sünbül gibi

Rāh-ı ‘ışḳuñda ayaḳlanmaḳ dilerseñ Ṭıfliyā

Ol sehī-ḳaddüñ ṣarıl ayaġına kākül gibi

Ve lehu2

Ser-i kūyuñda gözetmez yine mehcūr gibi

Dostum baña yaḳın geldi ‘adū dūr gibi

Ve lehu3

Bezm ehli yine şaḥne-i devrāna baṣıldı

Girdi ele rez duḫteri mey-ḫāne baṣıldı

Āb-ı mey-i nāb ile çeküp rıṭl-ı girānı

Bir pāre ġubār dil-i dīvāna baṣıldı

Ve lehu4

Dil kendüyi ol ḫusrev-i ḫūbāna düşürdi

Bir gevher-i pākīzeyi ‘ummāna düşürdi

1 S 402b.

2 Ve lehu H: -S.

3 Ve lehu H: -S.

4 Ve lehu H: -S.

Raḫş-ı emelüm aldı ‘inān-ı dili elden

Āḫir sürerek vādi-i hicrāna düşürdi

Ey ‘āşıḳ-ı āvāre yetiş kūy-ı nigāra

Aġyār o meh-pāreyi mestāna düşürdi

Vaṣf eyler iken çāh-ı zenaḫdānuñı Ṭıflī

Ruḫsāruña bir maṭla‘-ı şāhāne düşürdi 

Ṭal‘atī [Ḥüseyn] 

Ṭal‘atī Ḥüseyn Efendi . Ḫāk-i pāk-i Anḳara ’dan bedīd ve dāḫil-i dā’ire-i dā-

niş ü dīd olup taḥṣīl-i mertebe-i isti‘dād ve ṣadr-ı ‘ālī-ḳadr Bustān-zāde Meḥem-

med Efendi ’den mülāzemetle1 iḥrāz-ı şeref-i2 murād eyleyüp devr-i medāris-i 

mu‘tāde ile ḳırḳ aḳçe medreseye mevṣūl ve andan daḫı ma‘zūl olduḳdan ṣoñra 

sālik-i semt-i ḳażā ve mālik-i ezimme-i ḥükm ü imżā olmış idi. Biñ yetmiş beş 

senesi ḫilālinde Ḳızılcatuzla ’da ḳāḍī iken fevt oldı. Dīvān ’ı görilüp bu ebyāt 

intiḫāb olındı.

Naẓm [373b]

Biñ yıl da olsa ‘ömri kişinüñ ne kārı var

Nūḥ’uñ da bir müsā‘ade-i rūzgārı var

Ve lehu

Bu tekye bizüm tekye-i ‘işretkedemüzdür

Dervīşlerüz Ḥażret-i Ādem dedemüzdür3

Ve lehu

Alur eṭrāfını pervāneveş ‘uşşāḳ gird-ā-gird

Yalıñ yüzli ocaḳdan çıḳma bir maḥbūbdur āteş 

1 mülāzemetle S: -H.

2 şeref-i H: -S.

3 Bu beyit Vefeyât-ı Ayvansarâyî’de Ankaravî İsmail Rüsûhî Efendi’ye ait olarak gösterilmiştir. Murabba 

olduğu bildirilen şiirin devamı şu şekildedir:

 Mesken ezelī cennet idi bizlere ammā

 Dūr eyleyen andan bizi Havvā ebemizdür

 Bkz. Ramazan Ekinci (hzl.), Hâfız Hüseyin Ayvansarâyî, Vefeyât-ı Ayvansarâyî, Buhara Yay., İstanbul 

2013, s. 160.

Ve lehu

Sīne-i zaḫm-āşinā-yı dāġdārı seyr idüñ

Gülşen-i ġamda biten tāze bahārı seyr idüñ

Ṭal‘atī-i Dīger [Edrinevī Meḥemmed] 

Ṭal‘atī, dergāh-ı ‘ālī ṣolaḳlarından Edrinevī Meḥemmed Çelebi’dür. Biñ 

yetmiş sekiz tārīḫinde fevt oldı. Bu şi‘r anuñdur:

Şi‘r

Kim görürse lebüñi la‘l-i Bedaḫşān ṣanur

Seyr iden ‘ārıżuñı mihr-i dıraḫşān ṣanur

Tāze dāġuñı gören sā‘id-i sīmīnüñde

Bir nihāl üzre açılmış gül-i ḫandān ṣanur

Cā-be-cā ḫūnıdurur ẓāhir olan Ferhād’uñ

Anı ṣaḥrāda gören lāle-i Nu‘mān ṣanur

Ṭayyibī [İstanbulī Meḥemmed] 

Ṭayyibī, İstanbulī Meḥemmed Çelebi’dür. Dīvān-ı hümāyūn kātiblerin-

dendür. Mıṣr -ı Ḳāhire  ve Baġdād -ı bihişt-ābād vālīlerinden ba‘żılara dīvān kā-

tibi olmış idi. Biñ ṭoḳsan tārīḫinde fevt oldı. Müretteb Dīvān -ı eş‘ārı vardur. 

Bu ebyāt andan nümūnedārdur:

Naẓm

Ḳomaz keş-ā-keş-i dāmān-ı vaṣlı dest-i niyāz

O mest-i nāz ḳo çeksün ayaġ-ı istiġnā

Ve lehu

Ġarḳ itdi zevraḳ-ı dili emvāc-ı ıżṭırāb

Ruḫsārı üzre zülfi olınca girih-ber-āb

Ve lehu

Var meykedede ayaġın öp pīr-i muġānuñ

Bār-ı ġamı çekme ḫum-ı ṣahbāyı bedūş it

Ve lehu

Böyle faṣl-ı ḫūbda zāhid dükel ma‘ẕūrdur

Ḥürmet itse bādeye şeyḫü’l-ḥarem1 nev-rūzdur

Ve lehu

Gelse ḫurūşa ḳulzüm-i ḫūn-ābe-i ciger

Her dīde bir ṣadefçe-i dürr-i yetīm olur

Ve lehu

Ey nev-niyāz itme recā būs-i la‘lini

Bāġ-ı emelde ṣanma gül-i ārzū ḳopar

Ve lehu

Anda bulınmasa ne ‘aceb bāde-i neşāṭ

Mīnā-yı ḫāṭır olmadı hīç inkisārsuz

Āh it gerekse sāḥil-i ümmīde ittiṣāl

Keştī-i ārzū yürimez intiẓārsuz2

Ve lehu

Ḥarāret-i dilimüz āteş üzre āteş olur

O şu‘le-cū ṣaḳın açdırmasun dehānımuzı

‘Ārif [Viṣālī-zāde Meḥemmed] 

‘Ārif, ṭabaḳa-i Sulṭān İbrāhīm Ḫānī  şu‘arāsından tercemesi sebḳ iden 

1 şeyḫü’l-ḥarem S: şeyḫ-i ekrem H.

2 S 403a.



1653Vekâyi‘u’l-Fuzalâ

Viṣālī ’nüñ ferzend-i ercmendi Meḥemmed Efendi’dür. Ḫāk-i pāk-i Kütāhiy-

ye ’den ẓuhūr ve Şeyḫü’l-İslām Yaḥyā Efendi ’den mülāzemetle mesrūr olduḳdan 

ṣoñra terk idüp bir ṭarīḳa sülūk itmemiş idi. Biñ altmış sekiz senesi ḥudūdında 

fevt oldı. Bu beyt güftārındandur:

Beyt

‘Andelībüñ cigeri pāreleridür yir yir

Bāġda zīnet olan ṣanma ki dal üstine gül

‘Ārif-i Dīger [Burusevī Meḥemmed] 

‘Ārif, maḥrūsa-i Burusa  sükkānından ḫāṣṣa beytü’l-māl emīninüñ ferzend-i 

ercmendi Meḥemmed Aġa’dur. Vüzerādan Sā‘atci Meḥemmed Paşa’ya intisāb 

ve Sivas  vālīsi olduḳda dīvān efendiligi ḫıdmetiyle kām-yāb olup ba‘de’l-‘azl 

paşa-yı merḳūm ile maḥmiyye-i Ḳosṭanṭıniyye ’ye gelmiş idi. Biñ seksen sekiz 

tārīḫinde İstanbul ’da fevt oldı. 

Merḥūm-ı mezbūr ma‘ārif-i cüz’iyye ile meşhūr, fenn-i mūsiḳīde māhir ve 

ṣan‘at-i ḫurdekārīde aḳrānı nādir idi. Müretteb Dīvān -ı eş‘ārı vardur. Bu ebyāt 

güftārındandur:

Naẓm

Güşād it çīn-i ebrūñı nesīm-i nāz ile cānā

Açıl gül-ġonçelerle vaḳtidür ey ġonçe-i ra‘nā

Ṭaġıt zülf-i siyāhuñ rūyuña kākül-perīşān ol

İgen başdan yine meftūnuñ olsun sünbül-i ġarrā

Ve lehu

Ḳıl müretteb ḳaṣr-ı ‘īşi cāmını sāġardan it

Hep der ü dīvārını kāşī ruḫ-ı enverden it

Kimse mengūş eylemez gūş-ı ḳabūle naẓmuñı

Sen gerek ‘Ārif dür-i yek-tā gerek gevherden it

Ve lehu

Ey ġamzesi āşūb dil-i zār-ı maḥabbet

Zehr-i nigehi şerbet-i bīmār-ı maḥabbet

Fehm eyleyemez naḳş-ı ḫaṭ u ẕevḳ-ı dehānuñ

Dil olmayıcaḳ vālih-i esrār-ı maḥabbet1 [374a]

Çāk eyleme gel sīne-i pür-dāġuñı ‘Ārif

Açılmaya tā ġonçe-i gülzār-ı maḥabbet2

Ve lehu

Zülfüñ nesīm-i nāz kim gösterdi cānā mevc mevc

Zülfüñ içinde görinür ol rūy-ı zībā mevc mevc

Gül-gūni cāmeyle hemān bir ġonçedür ol nev-cüvān

Çıḳsa görinür gülsitān ol verd-i ra‘nā mevc mevc

‘Ārif süḫanda bī-bedel deryā disem aña maḥal

Dīvānını işbu ġazel gösterdi zīrā mevc mevc

Ve lehu

Rūz u şeb şu‘le virür meclis-i rindāna ḳadeḥ

Beñzemez ẕerre ḳadar mihr-i dıraḫşāna ḳadeḥ

Mey-i nāb ile berāber olıcaḳ beñzer imiş

Yine bir ṣuyı güzel la‘l-i Bedaḫşān’a ḳadeḥ

1 Bu beyitten sonra Revan 1446 vr. 387b ve Hamidiye 939 vr. 341a’da şu beyit yer almaktadır:

Hep dilde olan tīrlerüñdür müje ṣanma

Ḫūn-ı dil ile çıḳdı yaḳup nār-ı maḥabbet

2 Bu beyitten sonra Revan 1446 vr. 388a ve Hamidiye 939 vr. 341a’da şu beyitler yer almaktadır:

  Ve lehu

Ḫaste-i ‘ışḳa devā-sāz olmaḳ isterseñ ṭabīb

Yā şarāb-ı dil-güşādan yā leb-i dil-berden it

Tīr-i āhı ‘āşıḳuñ lā-büd saña te’ẟīr ider

Dōstum ḳalbüñ gerek āhen gerek mermerden it

Ve lehu

El virmedi felekde bize çün1 ṣafā-yı ‘īd 

Ey dil ġam ile eyleyelüm merḥabā-yı ‘īd

Ve lehu

Sā‘id-i sīmīni üzre dāġ urup dāġ üstine

Bāġbān-ı ḥüsnine ḳatmer ḳaranfül gösterür

‘İşvekārum ṭaḳınur destārına sünbülleri

Şīve-i īhām ile ‘uşşāḳa kākül gösterür

Ve lehu

Çıḳarsa ‘Ārif ‘aceb mi sürūrı ḫāṭırdan

Ġam-ı şikence-i zülfüñ dili güşāde ider

Ve lehu

Def‘-i ġam ḳılmaġ içün gāhi semend-i ṭab‘a

Binüben ‘arṣa-i ma‘nāda tek ü tāz iderüz

Ve lehu

Dest-i ġamla n’ola çāk olsa girībān-ı heves

Eşk-i ḥasretle pür oldı yine dāmān-ı heves

Dā’imā anda esen bād-ı semūm-ı ġam iken

Nice ser-sebz ola ‘ālemde gülistān-ı heves

Ve lehu

Pey-rev olurdı rāh-ı belā içre nāleme

Ḳılsa ṣadāyı rāst-ı dilüñ çalmasa ceres

‘Ārif çekerdi kendi eliyle kemendini

Manṣūr gibi zülfüñe bulsaydı dest-res

1 bize çün S: çün bize H.

Ve lehu

Çemen-zār-ı leṭāfet rūyı ḳad-i dilsitān nāzük

Ḫırāmı dil-pesend-i nāz ol serv-i revān nāzük

Hezārān telḫ-kāmı neş’e-yāb-ı cām viṣāl eyler

Birin aġyāruñ itmez vāḳıf ol şīrīn zebān nāzük1

Der-āġūş eylemek mümkin mi ‘Ārif dest-i endīşe

Ḫayāle gelmez aṣlā olmış ol deñlü miyān nāzük

Ve lehu

Ser-be-ser dāġla zeyn oldı bu cism-i zārum 

Beñzer ol naḳş ola fānūs-ı ḫayāl üstine gül

Ḫasret-i rūyı ile ‘Ārif o gül-berg-i terüñ

Bite ḳabrümde ölürsem gül-i āl üstine gül

Ve lehu

Gitdükce o serv-i sitemüm olmada sirişk

Pāyına gözüm yaşını dökdükce dem-ā-dem

‘Ārif aña yār ola mı cem‘iyyet-i ḫāṭır

Bir dil ki ola zülf-i perīşānla maḥrem

Ve lehu

Zemīn-i dilde ‘Ārif feyż-i enfās-ı ṭabī‘atle

Nihāl-i kilk-i eş‘ārum yine bir verd-i ter virsün

Ve lehu

Şeh-i kişver-güşā-yı mülk-i naẓ olduġumı ‘Ārif

Bile ḫalḳ-ı cihān budur ġaraż tertīb-i dīvāndan

1 S 403b.

Ve lehu

Bilmez meẕāḳ-ı derd ü ġamı ‘işret ārzū

Mecrūḥ-ı dāġ-ı ḥasret olur vuṣlat ārzū

Āyīne-i şikeste-dile bir neẓāre ḳıl

Gel gör ṣafāyı sen daḫı ey ṣıḥḥat ārzū 

Ve lehu

Düşüp eşk-i revānum ‘aks-i dāġum ser-be-ser ḫāke

Degüldür māh u encüm ḫākden naḳş itdüm eflāke

Ten-i zārı ḳomaz bir laḥẓa āhum gird-bād eyler

Ġubār olsam ser-i kūyuñda düşsem ḫār ü ḫāşāke

Ümīd-i dūḫtī itmem daḫı ḫayyāṭ-ı ṭāli‘den

Girībān-ı dilümde baḳduġumca çāk-ber-çāke

Ne lāzım rütbe-i ‘irfāndan baḥẟ eylemek ‘Ārif

Süḫan mi‘yār-ı dānişdür görince ehl-i idrāke

Ve lehu

Bu şeb düşümde zaḫmuma ben merhem urmışam

Ol mū-miyānı sīneye lābüd ṣaram gibi

‘Āṣımī [Meḥemmed] 

‘Āṣımī Meḥemmed Efendi ibnü’ş-Şeyḫ Muḥyī’d-dīn. Vālid-i mācidi 

Muḥyī’d-dīn Efendi  ḳaṣaba-i Geyve ’de meşāyiḫ-ı Naḳş-bendiyye ’den bir pīr-i 

sāl-ḫūrde olup maḥrūsa-i Burusa ’ya hicret ve basṭ-ı seccāde-i iḳāmet eyledükde 

maḥrūsa-i mezbūrede Dāḫil-i Sūr ’da Ḥelvāyī Mescidi ’nde imām ve muḳte-

dā-yı enām olmış idi. Bu ḥāl üzere güẕārende-i eyyām iken ṣāḥibü’t-terceme 

serā-perde-i ‘ademden ṣaḥn-ı vücūda vaż‘-ı ḳadem eyleyüp ‘ahd-i şebābda sipāh 

ṭarīḳına sülūk itmiş idi. Bir müddetden ṣoñra tevfīḳ-ı ilāhī menāhī ve melāhī-

den ‘āṣımī olmaġla cānib-i ṣalāḥa meyl-i tām ve taḥṣīl-i [374b] ‘ilm ü ma‘rifete 

teşmīr-i sā‘id-i ihtimām eyleyüp cins-i fāḫir-i ‘ilm ü ma‘ārife ṣarf-ı naḳdīne-i 

evḳāt ve netīce-baḫş-ı isti‘dād olmaḳ içün tertīb-i muḳaddimāt idüp:

Beyt

Nev‘iyā lāzım degül olmaḳ fülān ibn fülān

Ma‘rifet kesb eyle tek bir ādem ol ādem gibi

mażmūnı üzere dāḫil-i ravża-i ḥaḳā’iḳ u ‘irfān ve iḳtinā-yı ẟemerāt-ı taḥḳīḳa 

şāyān olduḳda ‘ulemā-yı ‘iẓāmuñ ta‘līm-ḫāne-i ifādelerine dāḫil ve iḥrāz-ı 

şeref-i mülāzemetle tīr-i me’mūli hedef-i ḫuṣūle vāṣıl olup devr-i medāris ve 

‘aḳd-i mecālis iderek birḳaç pāyeye pīrāye-baḫş olduḳdan ṣoñra ḳırḳ aḳçe med-

reseye mevṣūl ve andan daḫı ma‘zūl iken biñ yetmiş yedi Rebī‘ü’l-āḫir’inüñ 

onıncı İẟneyn güni nā-kām u nā-ümīd ‘azm-i nüzhetgāh-ı cāvīd eyledi. Maḥrū-

sa-i merḳūmede Bıñarbaşı ’nda medfūndur. Müretteb Dīvān -ı eş‘ārı vardur. Bu 

ebyāt güftār-ı dürer-bārındandur:

Naẓm

Ḳaṣd-ı cān eyler şehā bir bī-emāndur ḫançerüñ

Ḳan ile ālūdedür ḫaylī zamāndur ḫançerüñ

Teşne-diller gördügi demde nice cān virmesün

Bir güzel belden çıḳar āb-ı revāndur ḫançerüñ

Ve lehu

N’ola zaḫm-ı ḫadeng-i cevrini sīnemde ṣaḳlarsam

Baña bir ġonçe-i nev-bāvedür ol yārdan geldi

‘Abdī [İstanbulī ‘Abdu’llāh] 

‘Abdī, İstanbulī ‘Abdu’llāh Çelebi’dür. Ānifen tercemesi sebḳ iden Sāmī  

muḫalleṣ Yūnus Alaybegi’nüñ terbiyet-kerdesidür. Biñ seksen altı senesi1 ḫilā-

linde fevt oldı. Bu beyt güftārındandur: 

1 S 404a.

Beyt

Ḳanıyla yazup nāmesini mülk-i ‘ademden

Şehr-i çemene eyledi irsāl ḳaranfül

‘Adnī [Receb Dede] 

‘Adnī, Receb Dede’dür. Maḥrūsa-i Belġrad ’da vāḳı‘a āsitāne-i Mevlānā ’da 

seccāde-nişīn-i ṭarīḳat iken biñ ṭoḳsan beş tārīḫinde ‘azm-i ‘ālem-i āḫiret eyle-

di. Bu beyt anuñdur:

Beyt

O ‘āşıḳ kim cemāl-i yārı her yirde şühūd eyler

İgen nemnāk-i çeşmin ‘ālem-i ‘ışḳa vürūd eyler

‘İzzetī [Diyārbekrli Meḥemmed] 

‘İzzetī, ebnā-yı sipāhiyāndan Diyārbekrli Meḥemmed Beg’dür. Biñ yetmiş 

beş senesi ḥudūdında fevt oldı. Bu beyt anuñdur: 

Beyt

Dil zevraḳını baḥr-i ġama ṣaldı rūzgār

Çekse kenār-ı vaṣla bizi āşinā-yı ‘ışḳ

‘Uzletī [Meḥemmed] [Degirmenci-zāde] 

‘Uzletī, Meḥemmed Çelebi’dür. Dārü’s-salṭanati’l-‘aliyye  maḥmiyye-i 

Ḳosṭanṭıniyye ’den ẓuhūr ve “Degirmenci-zāde” dimekle meşhūr olup zümre-i 

yeñiçeriyāndan iken terk idüp ṭarīḳa-i Mevleviyye ’ye sülūk ve ḳurṣ-ı i‘tibārın 

ol sikke ile meskūk itmiş idi. Biñ yetmiş ṭoḳuz senesi ḫilālinde fevt oldı. Bu 

ebyāt güftārındandur:

Naẓm

Yine ḫançer-be-dest ol dil-rübā mestāne olmaḳ var

Yine bu hāy u hūy ol āfet-i devrāne olmaḳ var

Ya vuṣlat el vire yā göstere yüz ṣūret-i hicrān

Yüri var ‘arż-ı ḥāl it ey dil-i şeydā ne olmaḳ var

Ve lehu

Görüp peyk-i bahārı cünd-i gülşen

Didiler nergise hep dīde rūşen

Dikildi tūġ-ı şāhī ṣaḥn-ı bāġa

Çeküp tīġın zırıh-pūş oldı sūsen

‘Ömrī [Āmidī ‘Ömer] 

‘Ömrī, ‘Ömer Efendi’dür. Belde-i Āmid’den ẓuhūr ve cebīn-i ḥāli cilvegāh-ı 

nūr-ı şu‘ūr olduḳda maḥmiyye-i Ḳosṭanṭıniyye ’ye ‘azīmet ve Re’īsü’l-küttāb 

Şāmī-zāde Efendi’ye intisāb ile kesb-i rif‘at eyleyüp küttāb-ı dīvān-ı sulṭānī 

zümresine vāṣıl olmış idi. Biñ yetmiş iki tārīḫinde intiḳāl ve ‘ālem-i ‘uḳbāya 

irtiḥāl eyledi. 

Merḥūm-ı mezbūr “Āmidī ‘Ömer Efendi” dimekle meşhūr, ḫoş-ṭab‘ u 

pākīze-gūy, merd-i nīk-ḫūy idi. Müretteb Dīvān -ı eş‘ārı vardur. Bu ebyāt an-

dan nümūnedārdur:

ez-Ḳaṣā’id-i Ṣıfat-ı Bahār

Ḥamdü lil’lāh ki şeref virdi yine dehre bahār

Ḫˇāb-ı yek sāleden açıldı ‘uyūn-ı ezhār

Ṣu virüp açdı yine ḫançer-i cevher-dārın

Ser-be-ser zīnet içün eyledi sūsen rūzgār

Ṭūġlar dikdi çemenzārda tūġ-ı şāhī

Sebz-gūn ḫaymelerin ḳurdı ser-ā-ser eşcār [375a]

Tāb-ı şemşīri ‘adem rāhını itdi rūşen

‘Adem iḳlīmine dek ṭurmadı ḳaçdı küffār

Açabilmezdi dil-i ġonçe-i bāġ-ı dehri

Bū-yı luṭfından eẟer olmasa bād-ı esḥār

Günde bir kerre yüzin sürmek ile işigine

Artırur bir derece ḳadrini mihr-i envār

Ve lehu

Her ṣūret-i kelām ki ṭab‘umda şān virür

Nefḫ-i hidāyetiyle dilüm aña cān virür

Her baḥr-i naẓmı zevraḳ-ı fikrüm ki seyr ider

Andan kenār-ı sāḥil-i ma‘nāya kān virür1

Ḫālī ḫayāli ile midādum sevādına

Ḫaṭṭ-ı mu‘anberi aña dūd-ı duḫān virür

ez-Ġazeliyyāt

‘Ārıżuñ mı yā celālüñden ḳızarmış ruḫlaruñ

Bāġ-ı ḥüsnüñde açılmış yā gül-i zībā mıdur

Görinen ḥüsnüñde zülfin girih-gīrüñ mi yā2

Ābda yetmiş ya iki sünbül-i ra‘nā mıdur3

Ve lehu

Cām-ı firḳatden içüp düşmiş iken ayaḳdan

Ḳaldırup dutduñ elüm eyledüñ in‘ām yeter

Ve lehu

Ol perī raḳṣa girüp yine dāġıtdı perçem

Ḫayl-i ‘uşşāḳı perīşān iken itdi derhem

Zülf-i dildāra ṣabā degme cefāyıla ṣaḳın

Ter düşüp ‘ārıżına olmaya senden ḳapa nem

1 Bu beyitten sonra Revan 1446 vr. 389a ve Hamidiye 939 vr. 343a’da şu beyit yer almaktadır:

Kilküm şu sāḥir-i hüner-āmūz-ı naẓmdur

Kim Rūm’da sevād-ı Ḫoten’den nişān virür

2 Bu mısrada vezin aksamaktadır.

3 S 404b.

Murġ-ı dil kākülüñe şöyle ki ḳayd olmışdur

Her ne deñlü çekilür ‘ıḳd olur andan muḥkem

Ḫalvetinde görelüm diyü cemālin yāruñ

Keẟret oldı yıġılup ḫalvete cümle ‘ālem

Heves-i serv-ḳadi ‘Ömri ḫayāl-i zülfi

Döndürüp cismümi mūya ḳadümi eyledi ḫam

Ve lehu

Bu ne zülf-i ḫam-be-ḫamdur bu ne kākül-i şikeste

Dil ü cānı firḳatüñle ol ider şikeste-beste

Ve lehu

Elemin çekmez olur her ne ise ġamze oḳın

Çekemem doġrusı ol zülf-i semensā ġamını

‘Ömrī-i Dīger [Naṣūḥ Paşa-zāde ‘Ömer] 

‘Ömrī, ṭabaḳa-i Sulṭān Aḥmed Ḫān-ı Evvel  vüzerāsından tercemesi Ẕeyl-i 
‘Aṭāyī ’de masṭūr olan Naṣūḥ Paşa’ nuñ ferzend-i kihteri ‘Ömer Beg’dür. Der-

gāh-ı ‘ālī ḳapucıbaşlarından iken biñ yetmiş dört Ṣafer’inde vāḳi‘ Uyvar Sefe-

ri ’nde sefer nişāncısı olmış idi. Seksen altı senesi ḫilālinde dār-ı fenādan güẕer 

ve ‘ālem-i ‘uḳbāya sefer eyledi.

Merḥūm-ı merḳūm ḥiṣṣedār-ı ma‘ārif ü ‘ulūm, ḥüsn-i ḫaṭda ‘alem, ẓarāfet 

ü leṭāfetde müsellem, ḫoş-ṭab‘ u nüktedān, ḫānesi mecma‘-ı erbāb-ı ma‘ārif ü 

yārān, ṣoḥbeti laṭīf bir vücūd-ı şerīf idi. Bu eş‘ār güftār-ı dürer-bārlarındandur:

Naẓm

Ol ‘uḳdeler ki zülf-i girih-sāza bestedür

Bir sihrdür ki rişte-i i‘cāza bestedür

Bād-āverī-i vuṣlat içün rişte-i ḫayāl

Engüşt-i ṭab‘-ı nādire-perdāza bestedür

Evc-i hevāda ‘Ömri murabba‘-nişīn āh

Bir naḳş uṣūli tāze ḫoş-āvāza bestedür

Ve lehu

İdeyor ṭarf-ı ‘iẕārın ḫaṭı mestūr henūz

Māha ḳarşu gezeyor ḥayret ile mūr henūz

Ve lehu

Endīşe iderek ruḫını iḥtimāldür

Bir āftāba yükli ola māder-i ḫayāl

Ve lehu

O dügmeler ḳo yirinde çözülmesün ṭursun

Ṭılısm-ı āyine-bendüñ bozulmasun ṭursun 

Ve lehu

Çekegör ol ṣanem-i bī-bedeli pehlūya

Aldanup ḳalma ṣaḳın bir iki şeftālūya

Ve lehu

Meded o rūyı dil-i dāġdāġa gösterme

Fetīl-i şu‘le-rübāyı çerāġa gösterme

Ve lehu

Sirişk-i dīde āteşdān-ı ḳalbi eylemez teskīn

Söyünmez jālelerle lālenüñ dāġ-ı ciger-sūzı

‘Avnī [Filibevī Maḥmūd] 

‘Avnī, Filibevī Maḥmūd Efendi’dür. Ba‘de taḥṣīli’l-isti‘dād ‘ulemā-yı kirā-

muñ birinden mülāzemetle ber-murād olup devr-i medāris-i mu‘tāde ile ḳırḳ 

aḳçe medreseye mevṣūl ve andan daḫı ma‘zūl olduḳdan ṣoñra1 sālik-i semt-i 

1 olduḳdan ṣoñra H: iken S.



1664 METİN - Şeyhî’nin Şakâ’ik Zeyli

ḳażā ve mālik-i ezimme-i ḥükm ü imżā olmış idi. Biñ yetmiş beş tārīḫinde fevt 

oldı. Bu şi‘r güftārındandur:

Şi‘r [375b]

Ebr-i zülfin gün yüzinden ber-ṭaraf ḳılmış o māh

Şübhe ḳalmadı bu gün bildüm hevā nev-rūzdur

N’ola meyl itse meye ‘ışḳ-ı cüvānān ile dil

Ḫūb olur şimden girü āb u hevā nev-rūzdur

Olma ‘Avnī aṭlas-ı çarḫuñ ṣaḳın āvāresi

Ḫil‘at-i elṭāf-ı şāhī ḳıl recā nev-rūzdur

‘Avnī-i Dīger [İstanbulī Aḥmed] 

‘Avnī, küttāb-ı dīvān-ı hümāyūndan İstanbulī Aḥmed Çelebi’dür. Biñ sek-

sen iki senesi ḥudūdında fevt oldı. Bu beyt anuñdur:

Beyt

Baş çıḳardı lāleler ṣanmañ derūn-ı ḫākden

Cā-be-cā neler ṣaçıldı dīde-i nemnākden

‘Avnī-i Dīger [Burusevī Meḥemmed] 

‘Avnī, Burusevī Meḥemmed Efendi’dür. Ṭarīḳ-ı ‘ilmīye ‘azīmet ile ‘ulemā-

yı kirāmuñ birinden1 mülāzım ve kesb-i ‘ilm ü ma‘rifete müdāvim olup devr-i 

medāris iderek ḳırḳ aḳçe medreseden ma‘zūl iken biñ ṭoḳsan üç tārīḫinde fevt 

oldı. Bu beyt güftārındandur:

Beyt

Cemālin ‘arża ḳılmaz kimseye ‘uşşāḳa ṣayd olmaz

Ne görmiş var ne ṭutmış ol Hümā-yı evc-i a‘lāyı

Ġāzī Paşa [Meḥemmed] [Şeh-süvār-zāde] 

1 S 405a.

Ġāzī Meḥemmed Paşa ibn Şeh-süvār Beg. Vilāyet-i Anaṭolı ’da Kanḳırı  ḳaṣa-

basından ẓuhūr ve “Şeh-süvār-zāde” dimekle meşhūr olup ḥarem-i hümāyūn-ı 

sulṭānīye dāḫil ve ṭaşra çıḳduḳda Mūṣul eyāletine vāṣıl olmış idi. Biñ altmış 

beş Rebī‘ü’l-evvel’inde Şām-ı şeref-encām  eyāletiyle ikrām olınup altmış yedi 

Ramażān’ında Ḥālıcı-zāde Dāmādı Muṣṭafā Paşa  yirine Mıṣr -ı Ḳāhire  eyāleti 

in‘ām olınmış idi. Yetmiş Şevvāl’inde maẓhar-ı ġażab-ı ḫusrevānī olmaġla bel-

de-i meẕkūrede ḳatl olındı.

Paşa-yı meẕkūr ‘ilm ü ma‘ārif ile meşhūr idi. Bu ebyāt güftārındandur:

Naẓm

Begüm reftāre gel reşk-āver ol serv-i dil-ārāya

Cemālüñ tāb virsün çehre-i tezyīn ü ārāya

Naẓīre ṣanma ‘aksüñ maṭla‘-ı mir’āte baḳduḳca

Naẓīr olsun mı şāhum āftāb-ı ‘ālem-ārāya

Yaḳup ḳandīl-i māh u mihrini bu ṭāḳ-ı mīnāda

Bu bezm-i ḫālet-efzāyı felek yillerle araya

Ḫayāl-i yār ile ḫalvet-sarāy-ı dil müzeyyendür

Gider efkārı Ġāzī girmesün aġyār araya

Ve lehu

Yār aġyāra çünki rām oldı

Zindegānī baña ḥarām oldı

Şām-ı hicrüñde bezm-i ḫāṣımuza

Ḫūn-ı dil bāde dīde cām oldı

Heves-i ṣubḥ-ı vaṣlı cānānuñ

Ba‘iẟ-i intiẓār-ı şām oldı

Sūd-ı sevdāgerī-i naḳd-i viṣāl

Ġāziyā bir ḫayāl-i ḫām oldı

Ġāzī-i Dīger [‘Abdü’l-kerīm] 

Ġāzī, ‘Abdü’l-kerīm Efendi’dür. Ṭarīḳ-ı pür-tevfīḳ-ı ‘ilmīye ‘azīmet ve 

‘ulemā-yı kirāmuñ birinden iḥrāz-ı şeref-i mülāzemet eyleyüp devr-i merā-

tib iderek ḳırḳ aḳçe medreseye mevṣūl ve andan daḫı ma‘zūl olduḳdan ṣonra 

semt-i ḳażāya sālik olup Rūmili  ḳalem-revinde birḳaç ḳaṣabaya ḳāḍī olmış idi. 

Biñ yetmiş altı tārīḫinde fevt oldı. Bu beyt anuñdur:

Beyt

Gördügin oḳa ṭutar ġamzesi ruḫṣat mı virür

Yayını biz çekerüz ġayrıya zaḫmet mi virür

Fāriġ [Kütāhiyyeli ‘Abdü’r-raḥīm] 

Fāriġ, Kütāhiyyeli ‘Abdü’r-raḥīm Çelebi’dür. Şehrī  merhūmuñ terbiyet-ker-

desi olup biñ yetmiş ṭoḳuz senesi ḫilālinde fevt oldı. Bu beyt anuñdur:

Beyt

Maḥşerde cevrine felegüñ bir nişānıdur

Dest-i cefāda çāk-i girībān-ı ehl-i derd

Ferīdūn [Şīr ‘Alī] 

Ferīdūn. İsmi Şīr ‘Alī’dür. Bosna Sarāyı ’ndan bedīd ve nā’il-i rütbe-i dāniş 

ü dīd olup ba‘ż-ı evḳāf kitābeti ḫıdmetiyle evḳāt-güẕār iken biñ altmış ṭoḳuz 

senesi ḫilālinde ‘āzim-i dārü’l-ḳarār oldı. Nā’ilī Efendi  didügi tārīḫdür:

Mıṣrā‘

‘Adni künām eylesün Şīr ‘Alī’ye İlāh1

Bu beyt güftārındandur:

Beyt

Zülf-i siyehüñ bād-ı ṣabā eyledi derhem

Āşüfte-dimāġ itdi anı bū-yı maḥabbet2 [376a]

1 įĤא اĺ ĵĥĐ óĻü نĳùĥĺאم اĭכ ĵĬïĐ
2 H nüshasında bu beyit yoktur. H nüshasında bu beytin yerinde Ferīdī biyografisinde yer alan 

Bir şūḫuñ olup ‘ışḳı yine sīnede peydā
Māh-ı ufuḳ-ı çarḫ-ı maḥabbet yeñilendi

 beyti yer almaktadır. Kanaatimizce H nüshasının müstensihi “Ferīdūn” biyografisini yazarken şiir örneği 

Ferīdī 1 [Meḥemmed]

Ferīdī, Meḥemmed Efendi’dür. Ṭarīḳ-ı ‘ilme ‘āzim ve ‘ulemānuñ birinden 

mülāzım olup ḳaṭ‘-ı merāḥil-i ṭarīḳ iderek ḳırḳ aḳçe medreseden ma‘zūl ol-

duḳdan ṣoñra sālik-i semt-i ḳażā olmış idi. Biñ seksen iki tārīḫinde fevt oldı. 

Bu beyt anuñdur:

Beyt

Bir şūḫuñ olup ‘ışḳı yine sīnede peydā

Māh-ı ufuḳ-ı çarḫ-ı maḥabbet yeñilendi

Füzūnī [Meḥemmed] 

Füzūnī, Meḥemmed Efendi’dür. Göynükli’dür. Sarāy-ı ‘āmire-i sulṭānīde 

perveriş bulup2 ba‘dehu müteferriḳalikle ṭaşra çıḳmışdı. Bir müddetden ṣoñra 

‘ulūfeciyān yemīn kitābeti iḥsān olındı. Biñ altmış sekiz senesi ḥudūdında in-

tiḳāl ve ‘ālem-i ervāḥa isti‘cāl eyledi. Bu ebyāt güftārındandur:

Naẓm

Urulmazuz nigeh-i yāra dimesün ‘uşşāḳ

O tīġ-ı dil-güẕerüñ ḳabżadārı bāḳīdür3

Ve lehu

‘Ārıżuñ üzre olan ol ḫāl-i ‘anber-bū mıdur

Yā ḥarīm-i Ka‘be’de birḳaç nefer Hindū mıdur

Ṣūretā gerçi dehendür anı ma‘lūm eyledüm

Ma‘nide ammā ki pürdür ḥoḳḳa-i lü’lü midür

Ḳad midür yā nārven mi yā nihāl-i gül midür

Yā melāḥat bāġına bir servi-i dil-cū mıdur

kısmına, bir sonraki biyografi olan “Ferīdī”deki şiiri yazmış, böylelikle hem Ferīdūn’a ait şiir örneğini 
karıştırmış hem de “Ferīdī” biyografisini atlamıştır. Zira hiç bir nüshada Ferīdūn biyografisinde, 
Ferīdī’ye ait şiir yer almamaktadır.

1 H nüshasında bu biyografi yoktur.

2 S 405b.

3 S nüshasında bu beyit yoktur.

Fikrī [Aḥmed] 

Fikrī, Aḥmed Çelebi’dür. Vilāyet-i Anaṭolı ’da Aḳsarāy  nām ḳaṣabadandur. 

Biñ altmış üç tārīḫinde fevt oldı. Bu beyt anuñdur:

Beyt

Nice cān virmeyeyin kim görenüñ cānı sever

Ḥaḳ bu kim cāna yaḳındur leb-i la‘l-i dil-ber

Fevzī [Bosnevī Meḥemmed] 

Fevzī. Nāmı Meḥemmed’dür. Bosneviyyü’l-aṣldur. Dārü’l-mülk-i İstanbul ’a 

hicret ve medīne-i Üsküdar ’da iḳāmet eyleyüp dīvān-ı hümāyūn kātibleri züm-

resine vuṣūl bulmış idi. Ṭarīḳ-ı ṣūfiyyeye sülūk idüp meşāyiḫ-ı Celvetiyye ’den1 

medīne-i merḳūmede seccāde-nişīn-i irşād olan Şeyḫ Selāmī ‘Alī Efendi ’den 

aḫẕ-ı dest-i inābet ile gūşe-gīr-i inzivā vü ḳanā‘at iken biñ seksen dört tārīḫinde 

fevt oldı. Aḥbābından biri bu gūne tārīḫ dimişdür:

Beyt

Gel ṣadāsın gūş idince Fevzi-i ṣāḥib-kemāl

Hū didi girdi semā‘a ‘azm-i cennet eyledi2

Merḥūm-ı merḳūm ma‘ārif ile ma‘lūm, ḫoş-ṣoḥbet, nedīm-i şūḫ-ṭabī‘at idi. 

Bu ebyāt güftārındandur:3

Naẓm

Nesīm-i āh ise zülfüñ perīşān olmaġa bā‘iẟ

Senüñ berḳ-ı ruḫuñdur cāna sūzān olmaġa bā‘iẟ

Nice ta‘bīr-i luṭf-ı zaḫm-ı peyḳānuñ idem cānā

Ki oldur dīdede her dem dür-efşān olmaġa bā‘iẟ

Seḥāba mihr-i ruḫsāruñ girelden çeşm-i giryānum

Belī ebr-i ḫaṭuñdur bunca bārān olmaġa bā‘iẟ

1 Celvetiyye ’den H: Ḫalvetiyye ’den S.

     ĳİ دïĺى כóĻدى ĩøאõĐ įĐم Ûĭä اïĥĺى 2
3 ebyāt güftārındandur H: güftār andan nümūnedārdur S.

Ve lehu

Elümde lāle-i gül-gūn ṣanma cām-ı meydür bu

Dil-i sengīn-i yārı nerm ider bir ṭurfe şeydür bu

Fevzī-i Dīger [İstanbulī Meḥemmed] 

Fevzī, İstanbulī Meḥemmed Aġa’dur. Muṣāḥib Muṣṭafā Paşa  merḥūmuñ 

nüdemāsından idi. Biñ ṭoḳsan senesi ḫilālinde ḥacc-ı şerīfe gidüp Mekke -i 

Mükerreme ’de fevt oldı. Bu iki beyt güftārındandur:

Naẓm

Sāḳī şarāb-ı la‘lüñ içür ḥācetüm budur

Bezm-i ezelde neşve-i keyfiyyetüm budur

İdmān idüp kemān-ı belāya bu menzilüñ

Tā ġāyetinde ṭaş dikeyüm himmetüm budur

Fehmī [Saḳā-zāde Dervīş ]

Fehmī, Köstendilli Saḳā-zāde Dervīş Efendi’dür. ‘Ulemā-yı kirāma ḫıdmet 

ve birinden iḥrāz-ı şeref-i mülāzemet eyleyüp bi-ḥasebi’l-‘āde ḳaṭ‘-ı medāris-i 

mu‘tāde iderek ḳırḳ aḳçe medreseden ma‘zūl olduḳdan ṣoñra diyārında ba‘żı 

medārise müderris olmış idi. Bir müddetden ṣoñra Ṣofya  pāyesiyle teḳā‘üd iḫ-

tiyār eyledi. Bu ḥāl üzere güẕārende-i eyyām iken biñ yetmiş sekiz senesi ḥudū-

dında fevt oldı. Bu şi‘r güftārındandur:

Şi‘r

Vücūdum āteş-i ‘ışḳuñla sūzān oldı gitdükce

Nesīm-i şevḳ-ı mihrüñle fürūzān oldı gitdükce

Hevā-yı fikr-i vaṣl u ārzū-yı cām-ı la‘lüñle

Döküldi eşk-i çeşmüm dīdeden ḳan oldı gitdükce

Meẕāḳ-ı cāna keyfiyyet virüp ḳand-i leb-i la‘lüñ

Açıldı ṭūṭi-i ḳalbüm süḫandān oldı gitdükce

Teraḳḳī-yāb olup ḥüsnüñ dem-ā-dem ey hilāl-ebrū

Meh-i nev-bedr olup ṣan māh-ı tābān oldı gitdükce

Gel ey Fehmī bu mir’āt-ı cihāna ‘ayn-ı ‘ibretle

Naẓar ḳıl gör ne ṣūretler nümāyān oldı gitdükce1

Feyżī [Muṣṭafā] [Ṭopḳapulı-zāde] 

Feyżī, Muṣṭafā Çelebi’dür. Maḥmiyye-i Ḳosṭanṭıniyye ’den ẓuhūr ve 

“Ṭopḳapulı-zāde ” dimekle meşhūr olup [376b] yeñiçeri kātibleri zümresine 

dāḫil olmış idi. Cevrī merḥūmuñ perverdesidür. Biñ altmış sekiz tārīḫinde in-

tiḳāl ve ‘ālem-i ervāḥa isti‘cāl2 eyledi. Müretteb Dīvān -ı eş‘ārı vardur. Bu ebyāt 

andan nümūnedārdur:

Naẓm

Dil gördi luṭfına felegüñ imtinānı var

Bir gūşe-i ferāġa çekildi emānı var

Zaḫm-ı kebūd-ı sīneyi seyr eyleyen didi

Ezhārı hep benefşe ‘aceb gülsitānı var

Ol rind-i ‘ışḳ-bāza ḥased kim anuñ müdām 

Yanında mihribānlıḳ ider bir cüvānı var

Lāl olmayınca fehm idemezsüñ rumūzını

Şāhenşeh-i maḥabbetüñ özge lisānı var

Feyżī uzatma mīve-i maḳṣūda destüñi

Bir gün olur ḳo ḫāmlıġ itme zamānı var

Ve lehu

Beni pā-māl iden ḫāk-i rehāsā hep o ẓālimdür

Sirişk-i çeşmümi cūy eyleyen nev-res nihālümdür

1 S 406a.

2 ve ‘ālem-i ervāḥa isti‘cāl H: -S.

Ve lehu

Gāh Ferhād ol gehī var kisve-i Mecnūn’a gir

Ey göñül n’eylerseñ eyle tek hemān vādīde ol

Ve lehu

Ey bād-ı ṣubḥ sen de ‘aceb fitnekārsın

Āşüftegī-i kākül-i yāra medārsın

Sende hevā-yı ṭurre-i pür-pīç ü tāb ile

Feyżī-i zār gibi siyeh rūzgārsın

Ve lehu

Serümde sīnede dilde cigerde dāġ olsun

O şūre yirleri ḳo reşk-i çār-bāġ olsun

Çü lāle kīse tehī olsam olmam āzürde

Elümde gül gibi tek bir ṭolu ayaġ olsun

Ben ārzū-yı şehādetle gelmişüm Feyżī

O tünd-ḫū eger öldürmez ise saġ olsun

Ve lehu

Maḥabbet sīnede pinhān iken meşhūr olur bir gün

Bu ‘ālem ser-be-ser şevḳ ile reşk-i Ṭūr olur bir gün

Dimāġ-ı şu‘le-āşāmān olmaz her zamān pür-germ 

Dilā te’ẟīr-i āh-ı serd ile maḫmūr olur bir gün

Dil-āvīz eylemiş gīsūların ol şūḫ-ı şehr-āşūb

Dil-i sevdā-zede hem-vaḳ‘a-i Manṣūr olur bir gün

Olursun ṣubḥ-ı rūz-ı vaṣlla rūşen-derūn Feyżī

Şeb-i tārīk-i firḳat künc-i dilden dūr olur bir gün 

Ve lehu

Geçdi hevā-yı ṭurre-i pür-pīç-i yārdan

Oldum ḫalāṣ keşmekeş-i rūzgārdan 

Ve lehu

Ruḫuñ pertev-fiken olsa şarāb-ı āteşīn üzre

Nesīm-i ḥaclet eyler mevc-i cānı çīn çīn üzre

Zırıh-pūş oldı ‘aks-i ṭurrasından āyine zīrā

Şikest eyler ḫadeng-i ġamzesi ger baḳsa kīn üzre

Çemende ḫˇāb-ı nāza varmasun mecrūḥ ider Feyżī

Düşerse sāye-i gül ger o cism-i nāzenīn üzre

Ve lehu

Olup cūy-ı sirişkümden dil-i ṣad pāre āvāre

Gezer cūy üzre berg-i gül gibi āvāre āvāre

Ḳonuşmaḳ isteyen ol şāhbāz evc-i ‘işveyle

Kebūter gibi olsun ṭurmasun hemvāre āvāre

Nice temkīn olsun Feyżi-i ber-geşte aḥvālüñ

Ki ‘aḳl āşüfte cān Mecnūn dil-i pür-yāre āvāre

Ve lehu

Hemīşe ḫalḳı perīşān ider ġubārāsā

Ḳomaz iki kişiyi rūzgār bir yirde 

Ve lehu

Tek taḥammül idelüm zemzeme-i evtāra

Hīç yürekler mi duyar nāle-i mūsīḳāra

Sen sürūd eyle ḳadeḥ bezmde devr itdükce

Muṭrib uysun naġamuñ ḳā‘ide-i edvāra

Felek-i būḳalemūn-naḳşı sükūn itdirelüm

Başla ey muṭrib-i ḫoş-ḳavl yine bir kāra

Ve lehu

Çerāġ-ı lāleāsā dāġ-ı sīnem rūşen olmaḳda

Riyāż-ı dil maṭarālıḳda reşk-i gülşen olmaḳda

Gelür Feyżī o şūḫuñ ġālibā gülzār-ı kūyından

Ki bād-ı ṣubḥ nār-ı ‘ışḳa dāmen-zen olmaḳda

Ve lehu

Müşterī çoḳdur o Yūsuf-ı ḥüsne naḳd-i cānla1

Bozaruz şimden girü bāzārı biz iḫvānla 

Ve lehu

Şem‘veş itsem ‘aceb mi girye ey çarḫ-ı denī

Bir lebi şehd-i muṣaffādan çıḳarduñ sen beni

Ve lehu

Mū-miyān-ı Çerkese dil-dāde görsek herkesi

Nāzük oldı ḫalḳ-ı ‘ālem ortalıḳ hep Çerkesī2

Ve lehu

Benüm o gerden-i berrāḳa ṣarf iden cānı

Daḫı yeñi yaḳadur ‘ışḳda girībānı

Ve lehu

Ḫāk-i reh olsaḳ3 daḫı ol rūzgār rūzgārdur

Kūy-ı dil-berden niçe ferseng dūr eyler bizi

1 Bu mısrada vezin aksamaktadır.

2 S 406b.

3 olsaḳ H: olsan S.

Ve lehu

Dūr-bīn-i neyi al destüñe seyr it neyimiş

‘Ālem-i maṭmaḥ-ı neẓẓāre-i Mevlānā’yı [377a]

Āteş-i Şems ile bir ‘āşıḳ-ı nālāndur ney

K’eylemiş dāġ ile ārāste hep a‘żāyı

Ve lehu

Ne zülf-i ḫam-be-ḫam-ı yār-ı bī-vefāmuz olaydı

Ne başımuz[da] ṣabā gibi bir hevāmuz olaydı

Ḫalāṣ iderdi bu gird-āb-ı tābdan dil-i zārı

Kenār-ı lücce-i himmetde āşināmuz olaydı

Ve lehu

Ser-ā-ser oldı pejmürde riyāż-ı ārzū şimdi

Gülinde yāsemīninde bulınmaz reng ü bū şimdi

Ne cānibden ṭulū‘ eyler diyü ol pençe-i ḫurşīd

Ser-i rehde hemān kārum nigehdür sū-be-sū şimdi

Şeb-i tīre baña meh-tāb olurdı bi’llah ey Feyżī

Gireydi hāle-i āġūşuma ol māh-rū şimdi

Ḳadrī [‘Ayntābī ‘Abdü’l-ḳādir] 

Ḳadrī, ‘Ayntābī ‘Abdü’l-ḳādir Çelebi’dür. Rūz-nāmçe kātiblerinden idi. 

Ba‘dehu ba‘żı evḳāfa mütevellī olup bu ḥāl üzre güẕārende-i eyyām iken biñ 

seksen iki tārīḫinde ‘azm-i dārü’s-selām eyledi. 

Merḥūm-ı mezbūr ma‘ārif-i ‘ilmiyye ile mevsūm idi. Müretteb Dīvān -ı eş‘ā-

rı vardur. Bu eş‘ār güftār-ı ābdārındandur:

ez-Ḳaṣā’id

Giryān olup ġamuñla ider çeşm-i ḫūn-feşān

İcrā-yı ḥükm-i āyet-i ‘aynāni tecriyān1

ez-Ġazeliyyāt

Tīr-i ġamzeñ ki şehā menzil-i cān olmışdur

Sīnede dāġlarum aña nişān olmışdur

‘Aks-i engüştüñi cām içre gören itdi ḫayāl

Māh-ı nevdür ki şafaḳ içre ‘ıyān olmışdur

Ve lehu

Her ne ḳadar şikeste-reng olsa ruḫ-ı niyāz-ı dil

‘Ārıż-ı nāz-ı dil-bere bā‘iẟ-i āb u tāb olur

Bāl-güşā-yı ‘azm iken cānib-i isticābete

Tāb-ı derūn-ı sīneden murġ-ı du‘ā kebāb olur

Ve lehu

O ṣaḥrā-yı maḥabbet kim dil-i nā-şād ayaḳ baṣmış

Ne murġ-ı nāme-ber görmiş ne peyk-i bād ayaḳ baṣmış

Ne ṣūret kim yazılmış çeşm ü müjgānında ḥālet var

Zamān ile meger bu deyre bir Bihzād ayaḳ baṣmış

O ruḫsār üzre ḫaṭṭuñ sebze-i bīgāneden ḳalmaz

Yazıḳlar gülşen-i sīr-āb-ı ḥüsne yād ayaḳ baṣmış

1 Kur’ân-ı Kerîm, Rahmân Sûresi 55/50, ﴾ِאنĺَóِåْÜَ ِאنĭَĻْĐَ אĩَıِĻĘِ﴿ “İkisinde de akıp giden iki kaynak vardır.”

 Bu beyitten sonra Revan 1446 vr. 392a ve Hamidiye 939 vr. 346b’de şu beyitler yer almaktadır:

Ol ḳıyāmet-ḳad nigārı cümleden a‘lā gözet

Alçaġa meyl eyleme ey dil ṣaḳın bālā gözet

Ḫavf iderseñ rū-be-rū seyr-i cemāl itmekde ger

Künc-i istiġnāda ey dil anı bī-pervā gözet



1676 METİN - Şeyhî’nin Şakâ’ik Zeyli

Şarābı rīḫte cāmı şikeste ehli dem-beste

Dirīġā meclise bir kūr-ı māder-zād ayaḳ baṣmış

Ṣaḳın küstāḫ-reftār itme Ḳadrī ḫāme-i şi‘rüñ 

Ḥaẕer ḳıl bu zemīne Vecdi-i üstād ayaḳ baṣmış

Ve lehu

Eylerüm ṣubḥa degin ḥalḳa-i āġūşumı dām

Aña nā-geh düşe bir gün diyü naḫcīr-i merām

Ṣaḥn-ı gülşende ṭuran serv-i dil-ārāya döner

Cāme-i sebz ile ol serv-i sehī itse ḳıyām

Miḥnet-i rūze ile zerd-ruḫ itdüñ peydā

Rūz-ı ‘īd irdi ḳanı sāḳi şarāb-ı gül-fām

Ve lehu

Çıḳarduñ başa cānā bāliş-i zerkāra yüz virdüñ

Ḳoparduñ fitneler yir yir ḫaṭ-ı jengāra yüz virdüñ

Hemān bir dāneyüm dir milket-i bāġ-ı cemālüñde

O Hindū-yı sipihr ü ḫāl-i ‘anber-bāra yüz virdüñ

Çıḳardı naḳşuñı ey pādişāh-ı mülk-i istiġnā

O ṣūret uġrusı āyīne-i ġaddāra yüz virdüñ 

Gelür būs itmege ṣarḳar o ruḫsār-ı ‘araḳnāke

Ḫaṭā itdüñ şehā ol ṭurre-i ṭarrāra yüz virdüñ

Elüñ ḳo sīneye inṣāfa gel kim Ḳadri-i zāra

Aña bir dest-būsuñ virmedüñ aġyāra yüz virdüñ

Ve lehu

Bahār irişdi yine lālezārı seyr eyle

Ẓuhūr-ı ḳudret-i Perverdigārı seyr eyle

Elinde ḫançer-i ‘işve gözinde neşve-i mey

O şūḫ-ı ‘arbede-cū şīvekārı seyr eyle

Mürīd-i cām-ı maḥabbetle behre-yāb itmez

O pīr-i ‘ışḳ dinen yādigārı seyr eyle1

Bir iki cāmla çāk eyledi girībānı

Ṭoluya başla da būs u kenārı seyr eyle

Güzel bulınmaya ḫūbān-ı ‘Ayntāb ’a göre

Gerekse Ḳadri gezüp her diyārı seyr eyle

Kātibī [Dervīş Muṣṭafā] 

Kātibī, Mevlevī Dervīş Muṣṭafā’dur. Bosna Sarāyı ’ndan ẓuhūr ve sür‘at-i 

kitābetle meşhūr olmış idi. Biñ yetmiş sekiz senesi ḥudūdında medīne-i Yeñi-

şehr ’de fevt oldı. Bu iki beyt anuñdu

Naẓm

Mestāne mey-i ‘ışḳla ben cūş idebilsem

Ol ḥālet ile ‘aḳlı ferāmūş idebilsem [377b]

Feyż-i himem-i merd-i Ḫudā gelse yetişse

Pend-i ḥikemin cānum ile gūş idebilsem

Kāmilī [Maġnisī Dervīş Aḥmed] 

Kāmilī, Maġnisī Dervīş Aḥmed’dür. Biñ altmış sekiz senesi ḥudūdında 

maḥrūsa-i Burusa ’da intiḳāl ve ‘ālem-i ‘uḳbāya irtiḥāl eyledi. Bu şi‘r anuñdur:

Şi‘r

Dil-güşā olsa n’ola luṭf-ı hevā-yı nev-rūz

Beẕl ider cām-ı Cem’i ẕevḳ u ṣafā-yı nev-rūz

Ba‘iẟ-i nāṭıḳa pīrāye-i murġān-ı çemen

Bāreka’llāh zihī ‘uḳde-güşā-yı nev-rūz

1 S 407a.

Ġālibā zāde-i gülzār-ı bihişt-ārādur

Dehri teşrīf iden ḥüsn ü bahā-yı nev-rūz

Demidür bülbül-i şeydā ne ḳadar mest olsa

Her gülüñ sāġarı destinde berāy-ı nev-rūz

Ḫāne-i dilleri bezm-i feraḥa taḥṣīṣa

Eyledi taḫliye-firāş ṣabā-yı nev-rūz

Kāmī [Maġnisī Muṣṭafā] 

Kāmī, Maġnisī Muṣṭafā Çelebi’dür. Biñ seksen dört tārīḫinde fevt oldı. Bu 

beyt anuñdur:

Beyt

‘Īd olsa niyāz eylesem ol yār elin öpsem

Aġyāra elin virmese tekrār elin öpsem

Güftī [Edrinevī Dervīş Muṣṭafā] 

Güftī, Edrinevī Dervīş Muṣṭafā’dur. Biñ altmış iki tārīḫinde fevt oldı. Bu 

beyt anuñdur:

Beyt

Bize biñ dürlü ṣūret gösterürsin ‘ışḳ-ı yār ile

Sen ey çarḫ-ı denī-perver döner fānūsa beñzersin

Güftī-i Dīger [Edrinevī ‘Alī] 

Güftī, ‘Alī Efendi’dür. Gülbün-i vücūdı ḫāk-i pāy-ı Edrine ’den ẓuhūr ve 

āftāb-ı feyż-i ezelīden istifāża-i nūr-ı şu‘ūr idüp ‘ulemā-yı kirāma ḫıdmet ve 

birinden iḥrāz-ı şeref-i mülāzemet eyleyüp devr-i merātib ve aḫẕ-ı revātib ide-

rek ḳırḳ aḳçe medreseye mevṣūl ve andan daḫı ma‘zūl olduḳdan ṣoñra sālik-i 

semt-i ḳażā ve mālik-i ezimme-i ḥükm ü imżā olup Rūmili  ḳalem-revinde 

birḳaç manṣıba ḳāḍī olmış idi. Biñ seksen sekiz tārīḫinde fevt oldı. 

Āẟārından müretteb Dīvān -ı belāġat-‘unvānı olduġından mā‘adā hezl-gūne 

Teẕkiretü’ş-şu‘arā  naẓm itmişdür. Bu ebyāt Dīvān’ından intiḫāb olındı:

ez-Ḳaṣā’id

Sipihrüñ devri şimdi şīve-i iḳbāle mebnīdür

Ḳażā-āyīn-i bend-i rūz-ı bāzār-ı temennīdür

Ḥayāt-ı tāze irdi mürdegān-ı ‘ālem-i ḫāke

Meger şimdi nesīm-i ṣubḥ-dem enfās-ı ‘Īsī’dür

Ne ṣūret ‘arż iderdi ‘āleme Bihzād-ı endīşem

Ḳalem zīrā kef-i nuṭḳumda reşk-i kilk-i Mānī’dür

Ve lehu

Sarāy-ı Edrine  gūyā ṣadefdür baḥr-i devletde

Vücūd-ı bī-naẓīri anda olmış dürr-i yek dāne

Gül-i bāġ-ı cihān-ı devletüñ yümn-i ḳudūminden 

Ḫarāb-ābād şehr-i Edrine  döndi gülistāne

Mürebbī oldı ‘adli ol ḳadar kim ṭurre-i sünbül

Nesīm-i bāġa şimdi eylemez vaż‘-ı perīşāne

Perīşān ḳalmadı bir dil bu eyyām-ı emānīde

Perīşānlıḳ n’ola maḫṣūṣ ise gīsū-yı ḫūbāne

N’ola zülf-i benefşe itmese ‘arż-ı perīşānī

Nesīm-i ‘adl-i şāhī itdi sünbülden aña şāne

Ve lehu

Ne devrdür bu ki eyyām-ı nā-be-sāmānī

Derūn-ı āha olur dil-ḫırāş-ı ḥayrānı

Ne devrdür bu ki gīsū-yı şāhid-i hevesüñ

Dile ḫayāli olur māye-i perīşānī

Olurdı bezm-i kerem cümle vaḳf-ı tārīki

Cihānı eylemese şem‘-i re’yi nūrānī1 

Ve lehu

Menem ol pāy-be-zencīr-i ‘ışḳ u sevdāyī

Ki eylemem ḫırede ba‘d-ezīn müdārāyı 

Ḳadeḥ-keşān-ı ġama şimdi yād itdürmez

Ḫayāl-i neşve-i iḥsānı keyf-i ṣahbāyı

Dem-i mülāḥaẓa-i şi‘r-i āteşīn-erḳām

Egerçi ḫāme-i mūyīn-zebān u hercāyī

Ki Rūm levḥa-i taḥrīre çīn-i miḥbereden

Keşān  keşān getürür mehveşān-ı ma‘nāyı

Henūz cilve-i Keşmīr itmedin ḫāmem

Nesīm-i şevḳıle açdı bu verd-i ra‘nāyı

Ki virdi dest-i heves gülşen-i medīḥüñde

Gül-i ḫayāle hücūm-ı şikest-i yaġmāyı

Ḫazān-ı ġam dili lāl itmeseydi bülbül-i bāġ

Nedür gördi nev-āyīn-i semt-i gūyāyı [378a]

ez-Ġazeliyyāt

Ne cilveler ide semt-i zemīn-i tāzede Güftī

Virürse rā’iż-ı ṭab‘uñ semend-i fikrete ruḫṣat

Ve lehu

Sükūnı fitnedür reftārı şūr-engīz-i ‘ālemdür

O naḫl-i nāza elḥaḳ nāz u istiġnā müsellemdür

1 S 407b.

‘Aceb mi cism-i dāġ-endūd-ı ‘āşıḳ tābnāk olsa

Gül-i ḥasret-zemīn-i ‘ışḳ dā’im sebz ü ḫurremdür

Ve lehu

O şūḫuñ sā‘id-i sīmīn ü rūy-ı āteşīnin gör

Riyāż-ı behcetüñ ya‘nī gülin gör yāsemīnin gör

Temāşā eyle yir yir sīnem üzre penbe-i dāġum

Muḥaṣṣal bāġ-ı ‘ışḳuñ lāle-i ḥasret-zemīnin gör

Ne yüzden çehre-perdāz oldı Güftī şāhid-i naẓma

Edā-yı dil-keş ü ta‘bīr-i şūḫ-ı dil-nişīnin gör

Ve lehu

Rūyuñ ki berḳ-ı şu‘le-i ṭarf-ı niḳāb olur

Çeşm-i neẓāre cilvegeh-i āftāb olur

Güftī ne deñlü olsa müsā‘id bu rūzgār

Keştī-i baḫt vaḳf-ı yem-i ıżṭırāb olur

Ve lehu

‘Āşıḳuñ sūz-ı dili dāġ-ı serinden bellüdür

Şu‘le-i āteş ẓuhūr-ı aḫgerinden bellüdür

Seyr iden dir āteşīn ruḫsāre-i ḫoy-kerdesin

Āftāb-ı ḥüsn seyr-i aḫterinden bellüdür

Bu zemīne raġbet eylerse n’ola yārān-ı Rūm

Her nihāl-i tāze-res ābiş-ḫorından bellüdür

Feyż-i isti‘dād-ı Güftī bāġbān-ı fikretüñ

Şīve-i ter-desti-i kilk-i terinden bellüdür

Ve lehu

Kilk-i Güftī’dür binā-yı naẓmı ma‘mūr eyleyen

Ṭarḥ-ı mi‘mār-ı ḫayāli ḫayli üstādānedür

Ve lehu

Ol bī-dilüñ ki ye’s ile ‘ahd ü emānı var

Ne ḳayd-ı ārzū ne ġam-ı nā-gehānı var

Reşk eyleme güşāde derūnī-i lāleye

Görseñ anuñda sīnede dāġ-ı nihānı var

Şem‘üñ lisānını yine pervānedür bilen

Gel şem‘-i baḫtı gör ki bilinmez lisānı var

Ḫamyāze-i ḫarābı çeker şimdi ‘andelīb

Cām-ı gülüñde gerdişinüñ bir zamānı var

Ve lehu

Göñül ḫayāl-i leb-i la‘l-i yārdan geçmez

Esīr-i bāde mey-i ḫoş-güvārdan geçmez

Ḫayāli dīdeye geldükce ża‘fdan nigehüm

Tereşşüḥ-i müje-i eşk-bārdan geçmez

İderse sīnesini tīr-i ḫār-ı ġam ṣad çāk

Göñül o ġonçe-i āteş-‘iẕārdan geçmez

Ve lehu

Ḥaẕer ol şeh-süvār-ı fitneden kim bīm-i cān bilmez

Cihānı pāymāl-i nāz ider żabṭ-ı ‘inān bilmez

İder her dem nüvāziş sāye-i luṭf ile aġyārı

Meger Güftī o naḫl-i nāz āh-ı şu‘le-sān bilmez

Ve lehu

Zülfine beste dili ḫāk-i rehinden bilürüz

Ehl-i ‘ışḳı hele baḫt-ı siyehinden bilürüz

Añlaruz nāz-ı ḳadin sāye-i müjgānından

‘Alem-i fitne-i ṣaff-ı sipehinden bilürüz

Ruḫ-ı ḫoy-kerde ider fitne-i ebrūsını fāş

Aḫterān-ı felek-i ḥüsni mehinden bilürüz

Ve lehu

Naḳḳāş-ı ezel kim ḳadi resmin raḳam itmiş

Naḫl-i ḳadini leşker-i nāza ‘alem itmiş

Ḥayret olıcaḳ mūy-ı ser-i ḫāme-i taṣvīr

Cirm-i dehenin noḳṭa-i mīm ‘adem itmiş1

Ol naḫl-i ser-efrāza viren cilve-i nāzı

Güftī’yi reh-i ‘ışḳda ẟābit-ḳadem itmiş

Ve lehu

Servi gördük nāz-ı naḫl-i fitnekārın görmedük

Reng-i gülde şu‘le-i nūr-ı ‘iẕārın görmedük

Sāye ṣalmış gülsitān-ı rūyuña naḫl-i müjeñ

Olmaduḳ gül-çīn tā āzār-ı ḫārın görmedük

Rūḥ-ı ümmīd irdi vaḳt-i nez‘e bezm-i ‘ālemüñ

Bir nefes mir’āt-ı cām-ı şu‘lebārın görmedük

Dāmen-i baḥr-i emel gird-āb-ḫīz-i ye’s olur

Keşti-i kāmuñ muvāfıḳ rūzgārın görmedük

1 S 408a.

Kilk-i Güftī ṣūr-ı ervāḥ-ı me‘ānīdür velī

Böyle dil-keş naġme-i siḥr-iştihārın görmedük

Ve lehu

Gird-i la‘linde o ḫaṭṭ-ı müşg-bārı seyr idüñ

Sebze bitmiş ġonçede feyż-i bahārı seyr idüñ

Cilveger neẓẓāre-i nūr-ı ruḫ-ı ḫoy-kerdesi

Āb u tāb-ı dīde-i ḳulzüm-niẟārı seyr idüñ

Ārzū-yı būse-i dāmān-ı nāz eyler daḫı

Reh-güẕār-ı yārda cism-i ġubārı seyr idüñ [378b]

İtmede her dem heyūlā-yı ḫayāle feyż-i rūḥ

Māni-i endīşe-i Güftī-i zārı seyr idüñ

Ve lehu

Biraz müsā‘ade-i rūzgārını görebilsek

Bu lüccenüñ niçe emvāc-ı inḳılābını gördük

Ne devr-i luṭfına irdük bu köhne meykedenüñ biz

Niçe çemen niçe biñ meclis-i şarābını gördük

O rīg-i teşne-derūnuz ki rūzgār ile biz de

Bu deştgāh-ı belānuñ niçe serābını gördük

Zamān-ı Ḥātem’e Güftī irişmedüñ hele şimdi

Cerīde-i keremüñ ḥarf-i intiḫābını gördük

Ve lehu

Nedür şikāyetüñ ey dil ġamuñ nesin gördük

Baḳılsa feyż-i dil-i ḫurremüñ nesin gördük

Cihānda ġonçe-i cāmından almaduḳ behre

Güşāyiş-i gül-i bāġ-ı Cem’üñ nesin gördük

Hücūm-ı ye’s ile ey bü’l-heves şüküfte-dil ol

Kerīm imiş ṭutalum Ḥātem’üñ nesin gördük

Ve lehu

Seyl-āb-ı sirişkümle yeter ḫāk-nişīn ol

Ey gird-i ġam āyīne-i eflāk-nişīn ol

Ve lehu

Sāyeveş pā-māl-i cevr oldum yolında ‘āḳıbet

Ol nihāl-i nāz-perverd-i cefādan çekdüm el

Görmedüm cām-ı gülinde ‘ālemüñ reng-i vefā

Şimdi ol āyīne-i ‘ālem-nümādan çekdüm el

Ve lehu

Cihānuñ fitne vü āşūbına bā‘iẟ nedür gördüm

O çeşm-i mesti hem ol ġamze-i cādūyı seyr itdüm

O naḫl-i nāza beñzer serv-i dil-keş görmedüm Güftī

Egerçi ‘ışḳla mānend-i cevher-sūyi seyr itdüm

Ve lehu

Üftāde ḫātırum ġam-ı ‘ışḳa kebādeyüm

İşkeste-beste dil-şüde-i oḳcı-zādeyüm1

1 Bu beyitten sonra Revan 1446 vr. 394a ve Hamidiye 939 vr. 349a’da şu beyitler yer almaktadır:

  Ve lehu
Görince ‘ārıż-ı yārı bahārdur bildüm 

Zamān-ı seyr-i gül ü lālezārdur bildüm 

Güşāde olmaduġın ġonçe-i dil-i Güftī 

Belā-yı siflegi-i rūzgārdur bildüm

Ve lehu

Bir ser-i mū üzre ey Güftī ider ‘arż-ı hüner

Raḫş-ı ṭab‘uñ füsḫat-i meydān görsün görmesün

Ve lehu

Elinden cām alsaḳ sāḳī-i meh-pāre-i bezmüñ

Ḳoparsaḳ gülbün-i ḥüsnüñ yine bir verd-i ra‘nāsın

Geçer ol serv-i ser-keş sāye-i luṭfın dirīġ eyler

Ser-i rāhında ḫāk olmış görürken cān-ı şeydāsın

Felek dīrīne ḫaṣm-ı ehl-i isti‘dāddur Güftī

Anuñ kim gördi feyż-i gerdiş-i cām-ı tevellāsın

Ve lehu

İdersin sāye-perverd-i niyāzı ḫāk n’eylersin

Ġubār-ı āha ey āyīne-i eflāk n’eylersin

Ve lehu

Görinse ḫançer-i zerrīn o şīvekār yanında

Gören hilāl ṣanur mihr-i tābdār yanında

Ve lehu

‘Aks-i ruḫuñ bu dīde-i ḫūn-bāra ger düşe

Beñzer o cām-ı bādeye gül-berg-i ter düşe

Ey bād-ı āh eyleme sūz-ı dilüm füzūn

Şāyed ki ḫırmen-i felege bir şerer düşe

Güftī tamām-ı tekye-zen-i āh-ı ḥasret ol

İtme ḫayāl-i semt-i ümīde güẕer düşe

Ve lehu

Seḥer nesīmgeh-i nükhet-resān olup cāna

Ṭolaşdı rişte-i dil zülf-i ‘anber-efşāna

Ve lehu

Kim1 ıżṭırāb çekerdi ġam-ı ḫumārına Güftī

Bu meclisüñ hele bir sāġar-ı murādı görilse2

Ve lehu

Meye ḥürmet mi var la‘l-i leb-i dildārdan ṣoñra

Güle raġbet mi var ol āteşīn ruḫsārdan ṣoñra3

Olur Güftī dile ol tāze naḫl-i dil-keşüñ nāzı

Çemen-pīrā-yı ḥayret şīve-i reftārdan ṣoñra4

Manẓūm Teẕkiretü’ş-şu‘arā ’sındandur

Şekera’llāh sa‘yüñ ey ḫāme

Ne ḳalem Leyli-i siyeh-cāme

Ṣāneka’llāh ey ḫuceste-ḫayāl

Vey ṣaḳiyyu’llāh ey sütūde-ḫiṣāl

1 Kim H: -S.

2 Bu beyitten sonra Revan 1446 vr. 394a ve Hamidiye 939 vr. 349a’da şu beyitler yer almaktadır:

  Ve lehu
Olmam hevā-yı ‘ışḳ ile geşt ü güẕārda 

Göñlüm esīr-i ṭurre-i ‘anber-niẟārda 

Ol serv-i ḫoş-ḫırāmı gelür diyü ‘āḳıbet 

‘Ömr-i ‘azīz geçdi reh-i intiẓārda 

Ben yād-ı la‘l-i yār ile ḫūn-ı dil içmede 

Sāġar müdām ‘işret-i būs u kenārda

3 S 408b.

4 Bu beyitten sonra Revan 1446 vr. 394a ve Hamidiye 939 vr. 349a’da şu beyitler yer almaktadır:

  Ve lehu
Seyr eyleyen ḫayāl-i ḳadüñ çeşm-i terde dir

Bitmiş nihāl-i tāze leb-i cūy-bārda

Vāḳıfü’s-sırr-ı nükte-i ceberūt

Rāzdān-ı ma‘ārif-i melekūt 

Ey Süheyl-i ḥadā’iḳ-ı Yemenī

Şem‘-i meclis-fürūz-ı encümenī

Ey ezel şāḫ-ı naḫl-i bihbūdı

Meclisüñ şem‘-i ‘anberīn dūdı

Ola her saṭr-ı ḥarf-ı dil-gīrüñ

Pā-be-zencīri ḥüsn-i ta‘bīrüñ

Yine ey ḫāme-i sütūde-raḳam

Bezm-i taḥḳīḳa eyle vaż‘-ı ḳadem

Eyle ey nükte-senc-i nādire-fen

Keşf-i bürḳa‘ ‘iẕār-ı ma‘nādan

Ey viren metn-i ḥikmete fayṣal

Ṣadef-i kevne gevher-i evvel

‘Āleme şīve-i süḫan göster

Reviş-i naẓm-ı tāze-fen göster

Düşe āhūveşān-ı fikr-i şigerf

Dām-ı saṭr-ı beyāna ḥarf-be-ḥarf

Ola ḥarf-i ḫayāl-i tāze beyān

Ḫoş-nişīn hemçü ḫāl-i maḥbūbān

Eyle Güftī ḫayāl-i siḥr-engīz

Ba‘d-ezīn cām-ı fikreti leb-rīz

Kelāmī [Ergenevī İbrāhīm] 

Kelāmī, Ergenevī İbrāhīm Efendi’dür. Ḥarem-i ḫāṣṣ-ı sulṭānīde perveriş bu-

lup ṭaşra çıḳduḳda [379a] sipāhīlik iḥsān olınmış idi. Ba‘dehu küttāb-ı dīvān 

zümresine dāḫil ve defter emāneti ḫıdmetine vāṣıl olup biñ yetmiş beş tārīḫin-

de fevt oldı. Bu iki beyt anuñdur:

Naẓm

Ḳaşlaruñ menşūr-ı ḥüsnüñ üzre çün ṭuġrā miẟāl

Ḫūblar sulṭānı olduġıña zülfüñ oldı dāl

Künc-i ġamda bu perīşān olmış aḥvālüm görüp

Āh kim raḥm eylemez bir kerre ol Yūsuf-cemāl

Kelīm [Eyyūb] [Patburun-zāde] 

Kelīm, Eyyūb Çelebi’dür. Ebā Eyyūb-i Enṣārī ‘aleyhi’r-raḥmetü’l-Bārī1 ci-

vārından ẓuhūr “Patburun-zāde ” dimekle meşhūr olmış idi. Evā’il-i ḥālinde 

dergāh-ı ‘ālī ṣolaḳları zümresine vāṣıl olup ba‘dehu teḳā‘üd iḫtiyār idüp bu ḥāl 

üzere güẕārende-i eyyām iken biñ ṭoḳsan sekiz senesi ḫilālinde ‘ālem-i ‘uḳbāya 

ḫırām eyledi. Himmet Efendi-zāde Şeyḫ ‘Abdu’llāh  didügi tārīḫdür:

Mıṣrā‘

Kelīm’e Ṭūr-ı me’vāda tecellī eyleye Bārī2

Merḥūm-ı mezbūr ma‘ārif ü nükte-dānlıġla meşhūr idi. Müretteb ü mü-

kemmel Dīvān -ı eş‘ārı vardur. Bu ebyāt andan nümūnedārdur: 

Naẓm

Dāne-i ümmīd-i ehl-i ṭab‘a nevbet degmeye

Ḥaşre dek dönse felek mānend-i seng-i āsiyā

Ve lehu

Aġyār ile gülşende ider ṣoḥbet-i ṣahbā

Zerrīn-ḳadeḥ almış eline ol gül-i ra‘nā

1 “Bârî’nin (Allah) rahmeti onun üzerine olsun.”

כĳĈ įĩĻĥر ÉĨوïĺه ĵĥåÜ اÖ įĻĥĺאرى 2

Ve lehu

‘Āşıḳa göster cemālüñ eyleme zülfüñ niḳāb

Şīve-i bī-vechi ḳo ey reşk-i nūr-ı āftāb

Düşdi ḫalḳ-ı ‘ālemüñ sevdāsı zülfüñ boynına

Şimdi sensin mülk-i ḥüsn içre şeh-i mālik-riḳāb

Ve lehu

Girme ḳayda göñül ol zülf-i semensādan geç

Dām-ı endīşeye gel düşme bu sevdādan geç

Ḳılma yāḳūt-ı mey-i nābına raġbet felegüñ

Cām-ı la‘līn-i leb-i dil-ber-i zībādan geç

Ve lehu

Ḫayāl-i reng-i yāḳūt-ı lebüñ mīnā-yı çeşmümde

Derūn-ı sāġar-ı billūra ḳonmış la‘l-i ṣahbādur

Ve lehu

Murġān serümde Ḳays gibi idemez ḳarār

Āteş yanar başumda benüm ey perī-‘iẕār

Ḥaṭṭ-ı ‘iẕārıdur görinen ṣanmañ ol mehüñ

Dil-ber yüzinden itdi felek fitne āşkār

Ve lehu

Olmasun bu ḥālet-i keyfiyyet-i esrār-ı ḫaṭ

Seyr iden lābüd gül-i ruḫsāruñı ḥayrān olur

Ve lehu

Zülfüñe bende geçenler nice āzāde olur

Dil-i dīvāne niçün bilmem o sevdāda olur

Ne bulurlar ‘aceb ey Yūsuf-ı delv-i behcet

Her gören çāh-ı zenaḫdānuñı üftāde olur

Ve lehu

Yüzin ol meh çevirmezdi esīrān-ı belāsından

Bu devr-i ‘aks-i ḫˇāhiş hep sipihr-i kīneverdendür1

Ve lehu

Maḳṣūd idinme kāküli seyrin ol āfetüñ

Tel ḳırma baḥẟ-i ṭarf-ı külāhından incinür

Ve lehu

Ḥalḳa ḥalḳa zülfi kim zīb-i ruḫ-ı pür-tāb olur

Keşti-i ṣabr-ı dile her ḥalḳa bir gird-āb olur

Ve lehu

Gördiler her lafẓum āteş-pāre olmaḳda Kelīm

Dilde sūz-ı dāġ-ı derdüm sözlerümden bildiler

Ve lehu

Ḫayāl-i lenger-i zülfüñ çıḳarsam lücce-i dilden

Hücūm-ı mevc-i ḥasret fülk-i ṣabrum bī-ḳarār eyler2

1 S 409a.

2 Bu beyitten sonra Revan 1446 vr. 395a ve Hamidiye 939 vr. 350a’da şu beyitler gelmektedir:

  Ve lehu

Ḫıyābānzār-ı hicrinde ne ḳanlar dökdügüm bilmez

Gözetmez ol nihāl-i nāz-ı ‘işve niçe demlerdür

 Ve lehu

Beni bīmār iden mehcūri-i çeşm-i ḥabīb midür

Baña ṣıḥḥat yüzin göstermeyen ey dil ṭabīb midür

Beni bīhūde söyler nūş-ı meyden men‘ ider vā‘iẓ

Ezelden nīk ü bed görsem gerek ol kim naṣīb midür

Ve lehu

Nereden düşdi göñül böyle ḫayāl-i ḫāma

Senden ey naḫl-i cefā mīve-i vuṣlat nic’olur

Ve lehu

Dīvānelerüñ āh-ı seḥergāh çekerler

Şāhān-ı maḥabbet ‘alem-i āh çekerler

Bizden ḳızarup duḫter-i rez hīç ṣıḳılma

Mestāne erāzil seni her gāh çekerler

Ve lehu

Meh-i rūyında mıdur zülf-i mu‘anberde midür

Bilemem ḫaste göñül gökde midür yirde midür

Eyleyüp mihr-i ruḫın perde-i zülfinde nihān

Şām iden ṣubḥumı ol māh-ı siyeh-çerde midür

Ey ḥayā gülbüni bu gülşene zīb-efken olan

Gül-i şebnem-zede mi ol ruy-ı ḫoy-kerde midür

Şāhlıḳ terk-i külāh eyleyenüñdür dirler

Bilmedüm devleti ben serde mi efserde midür

Ve lehu

Ḫançerinden ḫavfı ḳo āġūş it ol māh-ı nevi

Düşme bīm-i cāna kim devlet ḳażā yanındadur

Ve lehu

Murġ-ı neẓẓāre-i ‘āşıḳ nice itsün pervāz

Süzilür ḳaṣdına her demde o çeşm-i şehbāz

Ve lehu

Tīr-i āhı siper-i çarḫa geçürseñ ne ‘aceb

Çille-i saḫt-ı kemān-ı ḫam-ı ebrū çekerüz1 [379b]

Ve lehu

İder ceyş-i Ḥabeş çoḳ fitneler īḳād ayaḳ baṣmış

Meded ser-ḥadd-i ḥüsn-i dil-rübāya yād ayaḳ baṣmış

Gözüñ kim bezm-i dilde sāḳi-i cām-ı teġāfüldür

Ẓuhūr-ı şūr-ı ḳatl-i ḫalḳa ol cellād ayaḳ baṣmış

Nişān-ı na‘l-i esb-i nāzı ḳalmış dāġ-ı dil ṣanma

Geçerken ḫāṭırumdan ol şeh-i bī-dād ayaḳ baṣmış

Kelīmā ḫaṭve-i evvelde geçdüm semt-i i‘cāzı

Egerçi vādi-i siḥre niçe üstād ayaḳ baṣmış

Ve lehu

Sīne-i sūzānı ḳıldum ḥasretüñle dāġ dāġ

Tekyegāh-ı ġamda yaḳdum devletüñde bir çerāġ

Bezm-i meyde pāyına düşdüm ki bir ṣāġar ṣuna

Olmadı almaḳ elinden ol perīnüñ bir ayaġ

Ve lehu

Siyeh-mest olmaġı ol çeşm-i ḫūn-āşāmdan2 gördük

Perīşān düşmegi biz zülf-i ‘anber-fāmdan gördük

1 Bu beyitten sonra Revan 1446 vr. 395b ve Hamidiye 939 vr. 350b’de şu beyitler gelmektedir:

  Ve lehu
Eylemez ‘azm-i çemen ol mest-i nāz aġyārsız

Āh kim ol tāze gül ḳopmaz yirinden ḫārsız

  Ve lehu
Bu i‘tidāl-i hevā böyle sāḳiyā ḳalmaz

Kümeyt-i zevraḳı sür böyle bir hevā düşmez

2 ḫūn-āşāmdan S: āşāmdan H.

Sikender görmedi āyīne-i ‘ālem-nümāsında

O ‘ālemler ki zāhid biz derūn-ı cāmdan gördük

Bizi bilmez ḳıyās itme uṣūl-i devri ey ṣūfī

Biz anı nüsḫa-i cām-ı mey-i gül-fāmdan gördük

Ve lehu

Ey dil niçe bir ḫançer-i bürrāna baḳarsuñ

Yolında ġaraż ölmek ise yā ne baḳarsuñ

Gelseñ de eger yanına ben Ḳays-ı ḥazīnüñ

Vaḥşī niçe āhū gibi yābāna baḳarsuñ

Ve lehu

Güẕer itdi o naḫlüñ mīve-i vaṣlı taḫayyülden

Kelīmā nesne olmazmış ḫayāl-i ḫˇābdan gördük1

Ve lehu

Ṣūret-i dünyāyı fānūs-ı ḫayālüñden çıḳar

Şem‘-i dil yanduḳça naḳş-ı mā-sivā göstermesün

Ve lehu

Ey çeşm-i terüm aġla ki mānend-i dür-i eşk

Düşdüm o şeh-i milket-i ḥüsnüñ naẓarından

1 Bu beyitten sonra Revan 1446 vr. 395b ve Hamidiye 939 vr. 351a’da şu beyitler gelmektedir:

  Ve lehu
Ārzū-yı bū-yı zülf-i dil-rübādan çekdüm el

Ḳayd-ı bār-ı minnet-i bād-ı ṣabādan çekdüm el

Geçdi dil keyfiyyet-i ṣahbā-yı la‘l-i yārdan

Bāde-i yāḳūt-reng-i cān-fezādan çekdüm el

  Ve lehu
Añup aġyārın ol şūḫ-ı perī-sīmādan el çekdüm

Taṣavvur eyleyüp ḫārın gül-i ra‘nādan el çekdüm

  Ve lehu
Sikender olsa yur āb-ı ḥayāt-ı cāndan elin

Necāta yol ḳomamış bunda ṭarḥ-ı ẓulmet iden

Ve lehu

Felek senden görür āyīn-i cevri

Ṭoḳuz ḳat sen felekden pür-cefāsın

Ve lehu

Yine dūr itdi ben ḫāki ser-i kūy-ı nigārumdan

Şikāyet rūzgārumdan şikāyet rūzgārumdan

N’ola dönse hilāle cism-i zārum künc-i firḳatde

Niçe demdür ki dūr oldum o mihr-i tābdārumdan

Göñül mir’ātını seng-i ġam-ı ḥasret şikest itdi

Görinmez çeşmüme ‘ālem kemāl-i inkisārumdan

Ve lehu

Zaḫmuñ ki dilde merhem-i dermān ṣanur gören

Keyfiyyet-i şarāb-ı lebüñ cān ṣanur gören

Tīġ-ı nigāha āb virür ḫalḳı ḳırmaġa

Çeşm-i siyāh-ı mestini giryān ṣanur gören

Ve lehu

Ḫaṭdur çerāġ-ı mihr-i ruḫuñ dil-peẕīr iden

Şebdür felekde meş‘al-i māhı münīr iden1

Ve lehu

Her laḥẓada çevgān-zen-i ṣad seng-i cefāsın

Üftādelerüñ başına bir özge belāsın

Pervāza gelür gözde ḫayālüñ dem-i ḥasret

Naḳş-ı ruḫı çeşmümde uçan murġ-ı Hümā’sın

1 S 409b.

Ve lehu

Rūzgāruñ imtinānından hele olduḳ ḫalāṣ

Çekdük el ol zülf-i ‘anber-fāmdan şimden girü

Bezm-i vaṣl-ı yārdan nevmīd olup çekdüm ayaġ

Geçdi dil cām-ı leb-i dildārdan şimden girü

Añlamaz sevdā-yı ḫām-ı mīve-i vuṣlat bizi

Fāriġüz ol olmaduḳ efkārdan şimden girü

Ve lehu

Elüñ kes didi kesdüm dāmen-i vuṣlatdan ol meh-rū

Dirīġ elden çıḳardı bendesin ol gözleri āhū

Ve lehu

Mümkin mi gören virmeye dil nev‘-i beşerde

Bir dānedür ol ḫāl-i siyeh devr-i ḳamerde

Fehm eylemeyen añlar anı sünbül-i āhum

Ḳaldı o gülüñ ārzu-yı kāküli serde

Kūyuñda ṭurur olmaḳ içün küşte-i çeşmüñ

Ger cān ise ḳaṣduñ güzelüm işte naẓarda

Ve lehu

Dāġ urdı yār sīnemizüñ tāze dāġına

Ḳoydı fetīl kendi eliyle çerāġına

Ve lehu

Düşdi dil bir ṭıfl-ı şūḫuñ kākül-i ṭarrārına

Merḥamet ḳılmaz aṣılsa ‘āşıḳ-ı ġam-ḫˇārına

Ṣoñ nefesdür gelsün ol merhem-tırāş-ı zaḫm-ı dil

Naḳd-i cān virsem gerek āyīne-i ruḫsārına

Bezm-i ġamda nālemüz besdür Kelīm eglencemüz

Rūzgāruñ olmazuz dil-beste naḳş u kārına

Ve lehu

Ḳılmasun jeng-i sivā fersūde tīġ-ı bāṭınuñ

Çarḫa gir āyīne aç rūşenger-i tevḥīd ile

Ve lehu

Dizilmiş cā-be-cā ḫāl ol ruḫ-ı ferḫunde-fāl üzre

Dökülmiş noḳṭadur gūyā kitāb-ı Dānyāl üzre

Elem çekdüm ümīd-i rişte-i cān-ı belā-keşden

Vebālüm gerden-i cānānede ol zülf ü ḫāl üzre [380a]

Çıḳar elbette ‘āşıḳlar girībān-ı taḥammülden

Girerse naġme-i Dāvūd’a bülbüller bu ḥāl üzre

‘İnān-ı keşti-i ṣabruñ çıḳar elden ‘aceb sırdur 

Hevālar mevsim-i gülde olursa i‘tidāl üzre

Kelīmā şāhid-i ‘ādil yeter bu şi‘r-i rengīn kim

Tefevvuḳ eylesem da‘vā kelāmumdan kemāl üzre

Ve lehu

Geçdükce yanumdan yüzüme baḳmaz o şūḫuñ

Öldürdi beni ḥasret-i şemşīr-i nigāhı

Ve lehu

Gösterürseñ ölmeden göster [ki] dile sīneyi

Yoḫsa ḫaste ṣoñ nefesde n’eylesün āyīneyi

Gencī [Muṣṭafā] 

Gencī, Muṣṭafā Çelebi’dür. İstanbulī’dür. Biñ altmış tārīḫinde Belġrad ’da 

fevt oldı. Bu ebyāt anuñdur:

Naẓm

Bu gün ṣalādur ‘āşıḳa ḳuruldı çün meydān-ı ‘ışḳ

Ṣahbā-yı ‘ışḳdan ṣādıḳa peymāne ṣundı cān-ı ‘ışḳ

Bezm-i maḥabbet açılur deryā-yı vaḥdet ṣaçılur

Baş ile cāndan geçilür gelsün olan ġalṭān-ı ‘ışḳ

‘Işḳdan esen bād-ı ṣabā virdi dile ẕevḳ u ṣafā

Gel ‘āşıḳāne merḥabā bir ‘īda ol ḳurbān-ı ‘ışḳ

Envār-ı tevḥīd ile ṭol bilinmeye hīç ṣaġ u ṣol

Bulmaḳ dilersen Ḥaḳḳ’a yol aḳsun gözünden ḳan-ı ‘ışḳ

Bu bādeden kim nūş ider cānın ister ser-ḫoş ider

‘Aḳlın daḫı bī-hūş ider olur çü ser-gerdān-ı ‘ışḳ

Olmaḳ dilersen baş esen baḳ cān göziyle cāna sen

Gel furṣat el virmiş iken bul dilde Gencī kān-ı ‘ışḳ

Lafẓī [Aydonatī İbrāhīm] 

Lafẓī, Aydonatī İbrāhīm Efendi’dür. Ṭarīḳ-ı pür-tevfīḳ-ı ‘ilmīye ‘āzim ve 

‘ulemānuñ birinden mülāzım olup devr-i merātib iderek ḳırḳ aḳçe medreseden 

ma‘zūl olduḳdan ṣoñra sālik-i meslek-i ḳażā olmış idi. Biñ seksen altı senesi 

ḫilālinde fevt oldı. Bu şi‘r anuñdur:

Şi‘r

Ṣarḳıtdı ser-i zülfini çāh-ı ẕaḳanında

Zindāna ṣalar bend olanı her şikeninde

Ṣad Ḫıżr u Mesīḥā aña varın ider ifnā

Bilmem ne ḳodı ṣāni‘-i ḳudret deheninde

Ebkār-ı me‘ānī ṭolaşur anı meges-vār

Sükker mi ḳodı Lafẓi o şīrīn süḫanında1

Me’ālī [Diyārbekrī Meḥemmed] 

Me’ālī, Diyārbekrī Meḥemmed Çelebi’dür. Biñ seksen beş senesi ḥudūdın-

da fevt oldı. Bu beyt anuñdur:

Beyt

Degül destār-ı sebze zīnet-i iklīli ol şāhūn

Cemāl i‘cāzıdur k’olmış gül üstinde çemen ḥāṣıl

Maḥvī [Edrinevī Aḥmed] 

Maḥvī, Edrinevī Aḥmed Çelebi’dür. Biñ seksen ṭoḳuz tārīḫinde fevt oldı. 

Bu beyt anuñdur:

Beyt

Zülf-i siyehin zīnet-i ṭarf-ı küleh eyler

Biñ fitne vü āşūba anı cilvegeh eyler

Medḥī [Burusevī Nūḥ-zāde Muṣṭafā] 

Medḥī, Burusevī Nūḥ-zāde Seyyid Muṣṭafā Çelebi’dür. Ba‘de taḥṣīli’l-is-

ti‘dād Şeyḫü’l-İslām Ebū Sa‘īd Efendi ’den mülāzemetle ber-murād olup devr-i 

medāris-i mu‘tāde iderek ḳırḳ aḳçe medreseye mevṣūl ve andan daḫı ma‘zūl ol-

duḳdan ṣoñra ṭarīḳ-ı ḳażāya sülūk itmiş idi. Rūmili  ḳalem-revinde Çorlı  ḳażāsı 

va‘d olınup taḫallüf itdükde ṭarīḳ-ı merḳūmı terk idüp meddāḥlige heves itdi. 

Bu ḥāl üzere güẕārende-i eyyām iken biñ ṭoḳsan bir Receb’inüñ on sekizinci 

güni fevt olup maḥrūsa-i Burusa ’da Ḥażret-i Emīr  merḳad-i münīri civarında 

defn olındı. 

1 S 410a.

Merḥūm-ı merḳūm ma‘ārif ile ma‘lūm, ġāyet bī-naẓīr Şeh-nāme-gūy, şā‘ir-i 

pākīze-ḫūy idi. Bu ġazel güftārındandur:

Naẓm

Kimüñ ‘ışḳdan peri vardur o bil bālāda aḫşamlar

Ne bālā ‘arş-ı a‘lā belki ev-ednāda1 aḫşamlar

Ṣaḳın sen kūy-ı cānānı uzaḳdur ṣanma ey Mecnūn

Seḥer yola giren ‘āşıḳ gice Leylā’da aḫşamlar

Bu ten keştīsini sāḥilde ḳoma ḳo anı baḥrde

Anuñ kim bād-bān-ı ‘aḳlı var deryāda aḫşamlar

Sür esb-i himmetüñ çöller içinde ḳalma zīrā kim

Ṭavāfa sa‘y idenler Ka‘be-i ‘ulyāda aḫşamlar

Gider her kim reh-i Aḥmed’de bu gün istiḳāmetle

İrer Maḥmūd’a Medḥī cennet-i a‘lāda aḫşamlar

Medīḥī  

Medīḥī. Taḥṣīl-i ‘ilme ‘āzim ve ‘ulemā-yı kirāmuñ birinden mülāzım olup 

devr-i medāris iderek ḳırḳ aḳçe medreseye mevṣūl ve andan daḫı ma‘zūl olduḳ-

dan ṣoñra ṭarīḳ-ı ḳażā rıżā-dādesi olmış idi. Biñ seksen üç tārīḫinde fevt oldı. 

Bu beyt anuñdur:

Beyt

Pīre-zen dünyā güzellendi yine nev-rūzdur

Gün yüzin gördük bu da bir ṭāli‘-i fīrūzdur

Meẕāḳī [İbrāhīm] 

Meẕāḳī, İbrāhīm Efendi’dür. Taḥṣīl-i ‘ilme ‘azīmet ve Rıżāyī ‘Alī Efendi ’den 

iḥrāz-ı şeref-i mülāzemet eyleyüp ba‘de tekmīli’l-medāris ḳırḳ aḳçe medrese-

1 Kur’ân-ı Kerîm, Necm Sûresi, 53/9, ﴾ĵــĬََْأوَْ أد īِĻْــøَĳْĜَ َــאبĜَ َــכَאنĘَ﴿ “O kadar ki (birleştirilmiş) iki yay arası 

kadar, hatta daha da yakın oldu.”

den ma‘zūl olduḳdan ṣoñra Rūmili  ḳalem-revinde semt-i ḳażāya sālik olmış 

idi. Biñ altmış senesi ḥudūdında fevt oldı. Bu beyt güftārındandur:

Beyt

Hüner maḥv-ı vücūd itmekdedür tāb-ı maḥabbetle

Güle şebnem gibi olmaḳ gerek üftāde ey bülbül

Meẕāḳī-i Dīger [Süleymān] 

Meẕāḳī, Süleymān Efendi’dür. Bosna Sarāyı ’ndan bedīd ve nā’il-i rütbe-i 

dāniş ü dīd olup ḥarem-i ḫāṣṣ-ı sulṭānīde perveriş bulduḳdan ṣoñra sipāhīlik 

ile ṭaşra çıḳup ba‘de zamān ṣadr-ı a‘ẓam-ı sābıḳ Köprili-zāde Fāżıl Aḥmed Paşa  

merḥūmuñ meclis-i şerīflerine duḫūl idüp naẓar-ı ‘āṭıfetlerine maẓhar olmaġın 

teẕkirecilikleri ḫıdmetine vuṣūl bulmış idi. Biñ seksen yedi Ramażān’ında 

meẕāḳ-ı ‘īş-i zindegānīsi telḫ olmaġla dār-ı fenādan rıḥlet ve ‘īdgāh-ı ervāḥa 

‘azīmet eyledi. Rüşdī Aḥmed Efendi  didügi tārīḫdür:

Mıṣrā‘

Bezmgāh ola Meẕāḳī’ye cinān1

Merḥūm-ı mezbūr ṣāḥib-i ma‘ārif ü şu‘ūr, ḫoş-ṣoḥbet, ḳābil-i üns ü ülfet 

idi.2 

Āẟārından müretteb ü mükemmel Dīvān -ı belāġat-‘unvānı vardur. Bu eş‘ār 

andan nümūnedārdur:

ez-Ḳaṣā’id

el-Minnetü li’llāh ki bu gün şevk ile ‘ālem

Gül-çīn-i nihāl-i çemen-i ḥamd ü ẟenādur

Bu zülf-i dil-āvīz-i ruḫ-ı şāhid-i nuṣret

Ṭūġ-ı şeref-i ṭāli‘-i ṣadru’l-vüzerādur

Ol merkez-i pergār-ı sebük-dest-i seḫā kim

Devrinde felek dā’ire-i luṭf u ‘aṭādur

ĨõÖכאه اوñĨ įĤاĭä įĺ ĵĜאن 1
2 S 410b.

Her meclis-i ‘irfānda gül-āb-ı kelimātum

Āb-ı ruḫ-ı cem‘iyyet-i yārān-ı ṣafādur

Yekrān-ı ḫayālüñ yine bir cünbişi var kim

Meydān-ı taḫayyül aña bir teng-feżādur

Ḫāmem gibi meşşāṭa-i ebkār-ı me‘ānī

Yād-ı dem-i ḫoş-būyuñ ile ġāliye-sādur

Gülzār-ı sitāyişde bu gün ṭab‘-ı Meẕāḳī

Bir bülbül-i şūrīde-i ṣad gūne nevādur

İtmām-ı sitāyiş olıcaḳ böyle gerekdür

Kim vāṣıṭatü’l-‘ıḳdı dür-i silk-i du‘ādur

Ve lehu

Dil ki ṣāḥib-ḳırān-ı ma‘nādur

Rüstem-i dāstān-ı ma‘nādur

Dil degül gülşen-i taḫayyülde

Ṣāf-āb-ı revān-ı ma‘nādur

Dil degül ṣaḥn-ı bāġ-ı sīnemde

[Naḫl]-i gül1 erġavān-ı ma‘nādur

Dil degül fikr-i zülf-i dil-ber ile

Sünbül-i būstān-ı ma‘nādur2

1 Metinde “H: gel gül, S: Kākül”

2 Bu beyitten sonra Revan 1446 vr. 397a-397b - Hamidiye 939 vr. 353a’da şu beyitler gelmektedir:

Ḳalbi mir’āt-ı ‘ālem-i cāndur

Cismi āyīne-dān-ı ma‘nādur

Mecma‘-ı āb-ı ṣāf-ı tibyānı

Ḥavż-ı bāġ-ı cinān-ı ma‘nādur

Cāme-i gül-ruḫān-ı iẕ‘ānı

Ḥulle-i perniyān-ı ma‘nādur

Ve lehu

Mevc-ḫīz olsa nesīm-i keremüñle ṭab‘um

Pür olur gevher ile sāḥil-i baḥr-i efkār

Silk-i güftār-ı ṣafā-baḫşuma virdi zīnet

Gevher-i vaṣf-ı şerīfüñ gibi dürr-i şehvār

Gevher-efşān-ı ḫayāl olmaz idi vaṣfuñda

Ḳulzüm-i ṭab‘um eger olmasa baḥr-i zeḫḫār

Ve lehu

Vaṣf-ı baḥr-i kerem ü ma‘den-i cūdın yazalı

Ġayret-efrūz-ı derūn-ı yem ü kāndur süḫanum

Ni‘am-ı mā’ide-i luṭfını ta‘rīf ideli

Çāşnī-baḫş-ı meẕāḳ-ı dil ü cāndur süḫanum

Ḫāme mānend-i neheng anda şināverlik ider

Gerçi bir baḥr-i serī‘ü’l-cereyāndur süḫanum

Cilvegāh-ı kümeyt-i efkārı

‘Arṣa-i kün-fe-kān-ı ma‘nādur

Luṭfı bāġ-ı derūn-ı ehl-i dile

Bir nesīm-i vezān-ı ma‘nādur

Ḳaṣr-ı evṣāfuña kemend-i ḫayāl

Nā-resān rīsmān-ı ma‘nādur

Baḥr-i medḥüñde yoḳ şitāba mecāl

Ḳulzüm-i bī-kerān-ı ma‘nādur

  Ve lehu
Ḳalem destümde miftāḥ-ı der-i gencīne-i dildür

Ne dil kim dāmen-i evṣāfuña dürler niẟār eyler

Bu āb u tāb-ı vaṣfuñla görüp güftārumı ḥāsid

Miẟāl-i lāle-i ḥamrā derūnın dāġdār eyler

Benüm ol menḳabet-pīrā ki ‘aḳd-i gevher-i medḥüñ

Felek şimden girü gūş-ı hilāle gūşvār eyler

Benüm ol kīmyā-kār-ı feṣāḥat cevher-i vaṣfuñ

Mis-i nā-çīz-i güftārum zer-i kāmil-‘ayār eyler

Sāḥil-i midḥatini pür-güher itsem yiridür

Kim hemān bir yem-i dür-dāne-feşāndur süḫanum

Kim ġamın dilleri şād eylemede gūyā kim

Bāde-i cām-ı leb-i la‘l-i bütāndur süḫanum

Behcet-i ma‘ni ile ince ḫayāliyle hemān

Bir güzel dil-ber-i bārīk-miyāndur süḫanum

Ve lehu

Yine esdi nesīm-i ferruḫ-dem

Yine açıldı gül gibi ‘ālem 

Yine feyz-i neşāṭ-ı mevsim-i gül

Ḳomadı ehl-i dilde ẕerrece ġam [381a]

Rūy-ı dil-cū-yı şāhid-i bāġa

Virdi ḥaḳḳā ki zīver-i muḥkem

Ḫāl-i ḫoş-bū-yı lāle-i ḥamrā

Kākül-i sünbül-i ḫam-ender-ḫam

Ve lehu

‘Ālemi eyledi saḳḳāyi-i luṭfı şād-āb

Ber-ṭaraf oldı göñüllerde olan gerd-i elem

Dīdede naḳş olalı nūk-i ḫayāl-i müjesi

Ḫūn-feşān olmadadur merdüm-i çeşm-i pür-nem

Umarın kim ola bu şekl-i suṭūr-ı eş‘ār

Ḳaṣr-ı me’mūle ṣu‘ūd itmege a‘lā süllem

Ve lehu

Neş’e-i sāġar-ı Cem olsa da cāmumda benüm

Bilmezin ẕevḳ nedür ‘īş-i müdāmumda benüm

Ḳāmetüm eyledi ḫam-geşte girān-bār-ı melāl

Elif-i ḳaddümi gör ḥalḳa-i lāmumda benüm

Zülf-i dil-berde göñül ḫāl-i ‘iẕārın göremez

Yoḳ gibi dāne daḫı ḥalḳa-i dāmumda benüm

Āftāb-ı felek-i cūd ile ta‘bīr iderin

Ẕāt-ı pür-nūrını gördükçe menāmumda benüm

Tīre-rūz-ı ġam iken pertev-i mihr-i keremi

Nūr-ı ḫurşīd olur ref‘-i ẓılāmumda benüm1

Ve lehu

Bir ṭīġ-ı teveccühle kesildi ser-i a‘dā

Aḥsentü zihī himmet-i merdān-ı zamāne

İḳbāl ile ‘azm eyleyicek Baḥr-i Sefīd’e

Ḳopdı kefere başına ṭūfān-ı zamāne

Deryāyı dem-i kāfir ile eyledi pür-ḫūn

Sürḫ olsa n’ola pençe-i mercān-ı zamāne

Ser-rişte-i medḥüñle baña oldı güşāde

Ḳufl-i dür-i gencīne-i pinhān-ı zamāne

Mest itdi beni bāde-i naẓmuñ n’ola olsam

Cāmī gibi ser-ḥalḳa-i rindān-ı zamāne

Dāġ-ı ġam-ı ‘ışḳ ile meded oldı derūnum

Hem-reng-i dil-i lāle-i Nu‘mān-ı zamāne

Dil-sūḫte-i ‘ışḳı Meẕāḳī gibi olmaz

Pervāne-i her şem‘-i şebistān-ı zamāne

1 S 411a.

Ve lehu

N’ola şīrīn-meẕāḳ-ı leẕẕet-i güft ü şinīd olsa

Yine ṭūṭī-i cāna müjde-i teng-i şeker geldi

N’ola pīş-i feżā-yı dīde-i mihr-i münīr olsa

Bu hicrān-dīdeye kuḥl-i cilā-yı çeşm-i ter geldi

N’ola bezm-i süḫanda zīb-i destār-ı kemāl itsem

Nesīm-i ṣubḥ ile bir ġonca-i bāġ-ı hüner geldi1

Ve lehu

Bī-ta‘ab nāḫun-ı endīşe ile ḥall eyler

Rişte-i dilde olan her girih-i düşvārı2

1 Bu beyitten sonra Revan 1445 vr. 536b’de şu beyitler gelmektedir:

Ḥamdü li’llāh ki yine ṣadme-i ‘avn-i Bārī

Eyledi zīr ü zeber bütgede-i küffārı

Ḥamdü li’llāh ki yine kāfir-i ḫod-peymānuñ

Oldı ṣad pāre hele silsile-i pindārı

Ḥamdü li’llāh yine dest-i nesīm-i iḳbāl

Dökdi a‘dā gözine gerd-i reh-i idbārı

Ḥamdü li’llāh ki yine şu‘le-i taḳdīr-i ezel

Yaḳdı āteşlere ol ḫār u ḫas-ı inkārı

  Ve lehu
Nice şükr itmeyelüm çeşme-i gülzār-ı neşāṭ

Cūy-ı ümmīd gibi her ṭaraf oldı cārī

Erġanūnın götürüp başına çalsun küffār 

Oldı yek-beste-ṣadā zīr ü bem-i evtārı

Seyf-i meslūl-i Ḫudā tīġ-ı kef-i ehl-i Ḫudā

Ṣadr-ı şemşīr-edā merhem-i zaḫm-ı kārī

Hünerin hep aña ‘arż itse n’ola ehl-i kemāl

‘Ālemüñ baḥr-i muḥīṭe dökilür enhārı

Vüs‘at-ı dā’ire-i cāhını taḫmīn idemez

Meh-i nevden feleküñ elde iken pergārı 

2 H nüshasında bu beyit yoktur.

Ve lehu

Jāle-i verd-i bāġ-ı iḥsāndur

Reşḥa-i kilk-i şebnem-efşānı

Şeh-süvār-ı hüner odur şimdi

Ne ‘aceb olsa böyle meydānı

Hem-çü māh-ı nev evc-i ‘izzetde

Gün-be-gün arta ‘izz ü ‘unvānı

ez-Ġazeliyyāt

Şeh-i ‘ışḳuñ ki biz gencīne-i pinhānıyuz cānā

N’ola ḳılsañ naẓar görseñ ne gevher-kānıyuz cānā

Nigāh itdük meger āyīne-i rūy-ı münīrüñde

Ġubār-ı ḫaṭṭ ‘ıyān olmış anuñ ḥayrānıyuz cānā

Meẕāḳīveş n’ola tertīb-i dīvān eyleseñ şimdi

Bu dārü’l-mülk-i naẓmuñ Ḫusrev-i devrānıyuz cānā

Ve lehu

İdüp çīn-i cebīn āşkār ebrū-yı istiġnā

Bu yüzden gösterür ‘uşşāḳ-ı zāra rūy-ı istiġnā

Ser-i gīsū-yı zer-tārında ḫālin gör ne ḫoş düşmiş

Ḫam-ı çevgān-ı rengīne mu‘anber kūy-ı istiġnā

Degül sīmīn-kemer ‘arż-ı temennā-yı kenār itdüm

Ṭaşup çıḳdı miyān-ı ārzūya cūy-ı istiġnā1

Ve lehu

Girih-gīr olsa zülfi bāġ-ı ruḫsārında dildāruñ

Anuñ her bir ḫamından bir gül-i sīr-āb olur peydā

1 H nüshasında bu şiir yoktur.

Meẕāḳī baḥr-i endīşe ‘aceb deryā-yı ‘irfāndur

Ki anda böyle ṣad silk-i dür-i nā-yāb olur peydā1

Ve lehu

Görsem yüzüñi olsa yine revzen-i ümmīd

Ārāste-i zīb-i gül-i gülşen-i ümmīd

Dergāhuña yüz sürmedür aḳṣā-yı murādum

Olmazsa güẕer-bend-i emel reh-zen-i ümmīd

Vādī-i ṭalebde daḫı çoḳ cilveler eyler

Ḳalmazsa tekāpūdan eger tevsen-i ümmīd

İtmezse meded ‘avn-i yedu’llāh Meẕāḳī

Ser-pençe-i ḥırmānda ḳalur dāmen-i ümmīd2

Ve lehu

‘Işḳla mihr-i cihān-tāb-ı maḥabbet olıgör

Ẕerreden ḳadrüñi ammā daḫı kemter göster

Ve lehu

Ḥüsni kim mihr-i cemāl-i tābdārın gösterür

Bir ‘aceb āyīnedür āyīnedārın gösterür

Ey Meẕāḳī böyle gevher-senc olana erbāb-ı dil

Birbirine silk-i dürr-i şāhvārın gösterür3

1 H nüshasında bu şiir yoktur.

2 Bu beyitten sonra Revan 1446 vr. 398b  ve Hamidiye 939 vr. 354b’de şu beyitler gelmektedir:

  Ve lehu
Yeter yeter geçelüm bāde ile dil-berden

Biraz da nūş idelüm ḫūn-ı dil Meẕāḳī-vār

  Ve lehu
Cevher-i naẓm ile ‘ālemde Meẕāḳī şimdi

Baş egmez felege var ise iksīr bilür

  Ve lehu
O kim vaḳt-i seḥer sāġar çeküp def‘-i ḫumār eyler

‘Arūs-ı neşveye cām-ı meyi āyīne-dār eyler

3 H nüshasında bu şiir yoktur.

Ve lehu

Ne gūne dest-i emel mīve-çīn olur andan

O naḫl-i fitne ki hep berg ü bārı āteşdür

‘Aceb mi naẓm-ı Meẕāḳī’de āb u tāb olsa

Taḫayyül-i ġazel-i ābdārı āteşdür

Ve lehu

Eger ṣad pāre de olsa cemālüñ gösterür yir yir

O kim āyīneveş dil-dāde-i ḫāṭır-şikestüñdür

Ve lehu
Meykede yirleri bī-bāk olacaḳ yirlerdür

Dāmen-i duḫter-i rez çāk olacaḳ yirlerdür

Sāye-i serv ü gül-i gülşeni gördüm el-ḥaḳ

Mest olup cür‘a gibi ḫāk olacak yirlerdür1 [381b]

Nev-zemīnlerde Meẕāḳī görelüm eş‘āruñ

Vāḳıf-ı gevher-i idrāk olacaḳ yirlerdür

Ve lehu

Ey Meẕāḳī olıcaḳ böyle güher-senc-i ḫayāl

Ḫāṭıra buncılayın ṣad dür-i meknūn gelür

Nicedür muntaẓam-ı rişte-i evṣāf olsa

Güher-i vaṣf-ı ḫudāvend ile maḳrūn gelür

Gülşen-i vaṣf-ı dil-ārā seni fikr itdükce

Hep meşām-ı dile bū-yı gül-i mażmūn gelür

Ve lehu

Gelüp bezme yine ey duḫter-i rez cilveler eyle

Beni çāḳ böyle ḫūn-efşān iden kendü ayaġuñdur

1 S 411b.

Ve lehu

Ġonçe-leblerle Meẕāḳī hele ‘işret idelüm

Vaḳti vardur yetişür ol gül-i ra‘nā da gelür1

Ve lehu

Ḳāmetüñ naḫl-i gül ruḫuñ güldür

Ẕeḳanuñ āşiyān-ı bülbüldür

Fikr-i mihr-i ruḫuñla endīşem

Maşrıḳ-ı ‘ālem-i taḫayyüldür

Ẕikr-i la‘l-i lebüñle dil her dem

Maẓhar-ı feyż-i neşve-i müldür

Seyl-i eşk-i dü çeşm-i pür-ḫūna

Ḳaşlarum iki gözli bir püldür

Şeh-süvārān-ı ‘arṣa-i hünere

Naẓm-ı pāk-i Meẕāḳī öñdüldür

1 Bu beyitten sonra Revan 1446 vr. 399a  ve Hamidiye 939 vr. 354b-355a’da şu beyitler gelmektedir:

  Ve lehu
Bu meclis içre ki peymāne ber-ḳarāra döner

Gehī hilāl ü gehī mihr-i tābdāra döner

Ne celb-i şevḳ u ne def‘-i ġam-ı ḫumār eyler

Felek bu sāġar-ı zerrīn ile ne kāra döner

Göñül ki zevraḳ-ı mevc-āşinā-yı ḥaṣretdür

Ne yaña dönse yine baḥr-i bī-kenāra döner

Bu perverişle Meẕāḳī ṣadefçe-i dilde

Le’āl-i naẓm-ı terüñ dürr-i şāhvāra döner

  Ve lehu
Maẓhar-ı nūr-ı tecellī ola gör añlayasın

Sebeb-i cilve-i her ẕerre-i nā-būd nedür 

Tācir-i bender-i ıḳlīm-i fenā ol bilesin

Renc-i ḫusrān-ı metā‘ [u] żarar u sūd nedür

Ey Meẕāḳī bilemez pīleverān-ı ‘ālem

Gevher-i der-ḫor-ı ser-rişte-i maḳṣūd nedür

Ve lehu

Feżā-yı sīne ki pür-dāġ-ı nār-ı ḥasretdür

Şüküfte-lālesitān-ı bahār-ı ḥasretdür

N’ola bu sīne-i pür-şerḥa üzre aḳsa yaşum

O vādī-i ġam u bu cūy-bār-ı ḥasretdür

Dil-i ḥazīn-i Meẕāḳī güşāde olsa daḫı

Miẟāl-i lāle yine dāġdār-ı ḥasretdür1

Ve lehu

Girībān-çāk olup bāġ-ı ser-i kūyuñda bī-pervā

Güşāde ḫāṭır-ı feyż-i nesīm-i ruḫṣatuñ kimdür

1 Bu beyitten sonra Revan 1446 vr. 399a-399b  ve Hamidiye 939 vr. 355a-355b’de şu beyitler gelmektedir:

  Ve lehu
Belā-yı hicr ü sevdā-yı ser-i zülfüñle sulṭānum

Meẕāḳī daḫı çoḳ endīşe-i dūr u dırāz eyler

  Ve lehu
Mir’āt-ı ṭab‘-ı ṣāf-ı Meẕāḳī gibi müdām

Sāġar-keşān-ı meykede rūşen-żamīr olur

  Ve lehu
Olma ser-geşte-i devr-i felek-i nādire-sāz

Ḳuṭb-ı ser-ḥalḳa-i pergār-ı velāyet bir olur

  Ve lehu
Ol merdüm-i dü çeşm-i dil ü cān-ı ‘āşıḳān

Ser-tā-ḳadem çü mihr-i felek nūr-ı dīdedür

Lü’lü-i ābdār-ı süḫanla Meẕāḳiyā

Bu silk-i nev-keşīde ‘aceb ber-güzīdedür

  Ve lehu
Feżā-yı ġam ki nār-efrūz-ı hicrān olduġum yirdür

Hemīşe ḫānmān-sūz-ı dil ü cān olduġum yirdür

Baña ṣor bilmek isterseñ begüm bismilgeh-i ‘ışḳı

Müdām āġuşte-i ḫūn-ı şehīdān olduġum yirdür

Güẕergāh-ı nesīm olduḳca zülf-i ‘anber-efşānı

Benüm sünbül gibi ḫāṭır-perīşān olduġum yirdür

N’ola böyle Meẕāḳī ‘arṣa-gīr-i ḥüsn-i naẓm olsam

Bu Atmeydānı  merdāne feres-rān olduġum yirdür

Ve lehu

Dā’im Meẕāḳi reşḥa-i bārān-ı naẓmla

Tuḫm-ı ḫayāli ser-zede-i nev-zemīn ider

Ve lehu

Allar giydi yine ‘arż-ı ruḫ-ı āl eyler

Var ise āl ile ḳaṣd-ı dil-i meyyāl eyler

Ve lehu

Bu riyāḥ-ı nā-murādī ne ḳadar vezān olursa

Yüri nā-ümīd olma buña rūzgār dirler 

Ve lehu

Reşḥa-i feyż-i hevā-yı bāġ-ı vaṣl-ı yār ile

Nev-bahār-ı ārzū-yı dil-nişīnüm tāzedür

Tünd-bād-ı āh-ı ‘uşşāḳa taḥammül eylemez

Nev-resīde ol nihāl-i nāzenīnüm tāzedür

Ey Meẕāḳī ġonca efrūz-ı ḫayāl olsa n’ola

Gülbün-i ta‘bīr-i naẓm-ı nev-zemīnüm tāzedür

Ve lehu

Ser-i zülfinde ḫāli necm-i gīsū-dāra beñzer kim

Anuñ devrinde bunca fitne vü āşūb yazmışlar

Muṣavvirler yazup taṣvīr-i zülf ü ḥāl-i dildārı

Ḫam-ı çevgān-ı müşkīne mu‘anber ṭūb yazmışlar

Ve lehu

Ṭaṣavvur çoḳ velī būs u kenār-ı yāra imkān yoḳ

‘Aceb naḫl-i temennāyum ki hīç berg ü berüm yoḳdur



1713Vekâyi‘u’l-Fuzalâ

Göñül pervāne-i mürde çerāġ-ı künc-i ḥasretdür

O meclis içre kim tābende şem‘-i enverüm yoḳdur

Meẕāḳī ḫˇāce-i bāzār-ı ‘irfān oldum ammā kim

Henūz ser-rişte-i taḥsīne lāyıḳ gevherüm yoḳdur1

Ve lehu

Taḫayyül-i leb-i dil-berle naẓma virdi revāc

Meẕāḳī Mıṣr -ı ḫayālüñ şeker-fürūşıdur

Ve lehu

‘Āşıḳa seyr-i cemālüñ geh ü bī-gāh yeter

Ayda bir kerre yüzüñ gördügüm ey māh yeter2

Ve lehu

Egerçi ey göñül kemter ġubār-ı kūy-ı yāruz biz

Velī mānend-i sürme kuḥl-i çeşm-i rūzgāruz biz

N’ola ġonca-güşā-yı gülbün-i bāġ-ı ḫayāl olsaḳ

Gülistān-ı ma‘ārifde nesīm-i nev-bahāruz biz

1 Son iki beyit H nüshasında yoktur.

 Bu beyitten sonra Revan 1446 vr. 399b  ve Hamidiye 939 vr. 355b’de şu beyit gelmektedir:

  Ve lehu
Ḳo böyle ṭurrelerin rūy-pūş-ı nāz itsün

O şeh-levende münāsib siyāh pūşıdur

2 Bu beyitten sonra Revan 1446 vr. 399b  ve Hamidiye 939 vr. 355b’de şu beyitler gelmektedir:

Ḥaẕer ey nā-ḫalef-i silsile-i dihḳān kim

Ḫırmen-i ‘ömrüñe bir sā’iḳa-i āh yeter

  Ve lehu
Ne lāzım sübḥa-i ṣad dāne-i zerḳ u riyā elde

Giriftār-ı şikenc-i dām-ı tezvīr olduġum yoḳdur

  Ve lehu
Cevāhir-senc-i naẓm iken Meẕāḳī böyle ‘ālemde

Bizüm iksīr-i devletden ḫaberdār olmamuz vardur

  Ve lehu
Gider ey ḫˇāce nedür sende bu taḫmīn-i ṭama‘

Aṭlas-ı çarḫ-ı felek ḳābil-i endāze midür

N’ola çehre-nümā olsa bize ebkār-ı mażmūn kim

Cemāl-i şāhid-i endīşeye āyīnedāruz biz

Bizümle kimse meydān-ı süḫanda hem-‘inān olmaz

Kümeyt-i ṭab‘ ile cevlān-nümā-yı iştihāruz biz

Güher-pāş-ı ser-i taḥsīn-i yārān olmamuz vardur

Cevāhirle ṭolı bir ḳulzüm-i gevher-niẟāruz biz

Ṣalā dil-teşnegān-ı vādi-i pür-sūz-ı güftāra

Meẕāḳī çeşmesār-ı bāġ-ı naẓm-ı ābdāruz biz

Ve lehu

Rūzgār ile der-i yāra düşersek yiridür

Biz de vādī-i temennāda ġubār-ı ‘ışḳuz1

Ve lehu

Dili ṣad pāre itdi tīġ-ı ḥasret ḳan revān oldı

Meger bir dem mi vardur dīde-i ter ġarḳ-ı ḫūn olmaz

Meẕāḳī böyle vādīde ne deñlü türktāz olsa

Kümeyt-i kilk-i ṭab‘-ı tīz-rev aṣlā ḥarūn olmaz2

Ve lehu

Cānā nüvīd-i vuṣlatuñı gūş ider miyüz

Gūş-ı dile o gevheri mengūş ider miyüz

Ḳan aġladuḳca girye-i şādī-i vaṣl ile

Ol demleri felekde ferāmūş ider miyüz3

1 S 412a.

2 H nüshasında bu şiir yoktur.

3 Bu beyitten sonra Revan 1446 vr. 400a  ve Hamidiye 939 vr. 356a’da şu beyit gelmektedir:

Meẕāḳī ṭab‘-ı güher-sencüñe el-ḥaḳ naẓīr olmaz

Belī naẓm-ı güher her nāẓım-ı dür-dāneden olmaz

Ve lehu

O vādī-i maḥabbet kim dil-i nā-şād ayaḳ baṣmış

Ne Ḳays-ı bīhude gerdūna ḫod Ferhād ayaḳ baṣmış

Sifāl ile görüp cām-ı Cem’i mey-ḫānede bildüm

O bezm-i ḫāṣa gelmiş bende vü āzād ayaḳ baṣmış

Ne mümkin ol sehī-ḳāmetle da‘vā-yı ser-efrāzī

Gelüp bīhūde ṣaḥn-ı gülşene şimşād ayaḳ baṣmış

Nişān-ı pāy-ı nā-maḥrem görindi kūy-ı dil-berde

Ḥarīm-i vuṣlata ḳorḳum budur kim yād ayaḳ baṣmış

Meẕāḳī mu‘cize-gūluḳ süḫanda sende ḫatm oldı

Egerçī pāye-i i‘cāza çoḳ üstād ayaḳ baṣmış1

Ve lehu

Sīnem miẟāl-i lālesitān oldı bāġ u daġ

Daġ üsti bāġdur baña bu bāġ u rāġ-ı dāġ

Ve lehu

Ḳoma kemend-i ümīdi kef-i tek ü pūdan

Bu gūne āhū-yı vaḥşī şikār olur giderek [382a]

Bu lücce-ḫīz-i taḥayyürde fülk-i dil ḳalmaz

Yine müsā‘ade-i rūzgār olur giderek

Sirişk-i dīdeyi ḫāk-i niyāza ḳıl cārī

O şūrezār-ı zemīn sebzezār olur giderek

Meẕāḳī sen yüri mevc-āşinā-yı ‘ışḳ olıgör

O dürr-i baḥr-i emel der-kenār olur giderek

1 H nüshasında bu şiir yoktur.

Ve lehu

Gīsū gibi pā-būsına el irmek olurdı

Ger sāye-ṣıfat ḫāk ile yeksān olabilsek1

Olsaḳ ne ‘aceb sürme-keş-i dīde-i ḫurşīd

Ḫāk-i ḳadem-i Āṣaf-ı devrān olabilsek

Ve lehu

‘Işḳ bir şem‘-i ilāhī şem‘dānıdur2 göñül

Meclis-efrūz-ı ḥayāt-ı cāvidānıdur göñül3

Ey Meẕāḳī böyle bir kilk-i ḫayāl-engīz ile

Naḳş-bend-i beyt-i ma‘mūr-ı me‘ānīdür göñül

Ve lehu

Yā süveydādur ya resm-i ḥabbetü’s-sevdā yaḫūd

Lālezār-ı ḥasretüñ dāġ-ı siyāhıdur göñül

Her zamān böyle ġubār-engīz-i ġam olsa n’ola

Leşker-i mihr ü maḥabbet şāh-rāhıdur göñül

Ey Meẕāḳī āb-ı Ḫıżr’a şimdi kim minnet çeker

Menba‘-ı ser-çeşme-i feyż-i ilāhīdür göñül

Ve lehu

Dirīġ-ı nezd-i maḥabbetde zār ḳaldı göñül

Ne çāre şeş-der-i vuṣlat güşād üzre degül

1 Bu beyitten önce Revan 1446 vr. 400a  ve Hamidiye 939 vr. 356a’da şu beyit gelmektedir:

Berḳ ursa yine sīnede envār-ı maḥabbet

Bir ẕerre iken mihr-i dıraḫşān olabilsek

2 şem‘adānıdur S: şühūdānıdur H.

3 Bu beyitten sonra Revan 1446 vr. 400a  ve Hamidiye 939 vr. 356a’da şu beyit gelmektedir:

Sāyeveş ḫāk ile yeksān olmadan ḫālī degül

Bir sehī-serv-i revānuñ pāy-mālidür göñül

  Ve lehu
Hem-cenāh-ı ṭā’ir-i ḳudsī olursa çoḳ degül

Evc-i ‘ışḳuñ bir Hümā-yı lā-mekānıdur göñül

Ve lehu

Ey zevraḳ-ı ḫayāl-i temennā-yı vaṣl-ı yār

Mevc-āşinā-yı dīde-i deryā-feşānum ol

Ey ḳāmet-i ḫamīde vü āh-ı felek-güẕār

Ceng eyledükçe çarḫ ile tīr ü kemānum ol

Ey girye bende ḳuvvet-i güftāra yoḳ mecāl

Sen mācerā-yı çeşm-i tere tercümānum ol

Ve lehu

Bir şūḫ-ı şu‘le-ḫūy ile ser-germ-i ülfet ol

Pervāne-i çerāġ-ı temennā-yı vuṣlat ol

Geh ḳaṭre gāh cūy u gehī seyl-i nev-bahār

N’eylerseñ eyle vāṣıl-ı deryā-yı vaḥdet ol

Kuḥl-i cilā-yı derd-i meye eyle i‘tibār

Bīniş-fezā-yı merdüm-i çeşm-i baṣīret ol

Müjde Meẕāḳi esdi yine bād-ı nev-bahār

Şimden girü güşāde-dil-i bāġ-ı ‘işret ol1

Ve lehu

Var ḳuvvetümi ‘ışḳ ile bāzūya getürdüm

Bir Yūsuf-ı gül-çehre terāzūya getürdüm

Reşk itse ‘aceb mi baña ḫurşīd-i cihān-tāb

Ben ol mehi hāle gibi pehlūya getürdüm

1 Bu beyitten sonra Revan 1446 vr. 400b  ve Hamidiye 939 vr. 356b’de şu beyit gelmektedir:

  Ve lehu
Nice taḳrīr ideyin ẕevḳ-ı viṣālüñ cānā

Ḫˇāb-ı ġaflet n’ideyin ḳābil-i ta‘bīr degül

Gülşende yine çeşm-i terüm eyledüm icrā

Ol serv-i ḳadi seyr-i leb-i cūya getürdüm

Ve lehu

Diller delinür ḫançer-i ser-tīzüñ ucından

Ḳanlar dökilür ġamze-i ḫūn-rīzüñ ucından

Bir kimse mi var olmaduḳ āvāre vü ḥayrān

Zülfüñle ġubār-ı ḫaṭ-ı nev-ḫīzüñ ucından

Çoḳ kimse Meẕāḳīveş ola hem-ser-i Manṣūr

Cānā heves-i zülf-i dil-āvīzüñ ucından1

Ve lehu

Ġırre olma ḥüsnüñe ey āftāb-ı evc-i nāz

Gird-bād-ı nāle-i gerdūn-zemīnümden ṣaḳın

el-Ḫaẕer her pāresi bir ḫançer-i elmās olur

İnkisār-ı şīşe-i ḳalb-i ḥazīnümden ṣaḳın

Ve lehu2

Ġırre olma zevraḳ-ı iḳbālüñe ey nā-Ḫudā

Mevc-i baḥr-i eşk-i nā-peydā kenārumdan ṣaḳın

Ḳorḳarın bir toz ḳonar mir’āt-ı ḥüsn-i dil-bere

Ey ṣabā luṭf eyle taḥrīk-i ġubārumdan ṣaḳın

Ve lehu

Ḫırām itsün o şūḫ-ı ‘işve bāġ-ı ḥüsne fer virsün

Cihān ḥayretde ḳalsun ol nihāl-i serv ber virsün

1 S 412b.

2 Ve lehu S: -H.

Yeter itdi mükedder vaż‘-ı nā-hemvārı dānāyı

Felek dönsün biraz da ṭab‘-ı nā-dāna keder virsün

Ġam-ı gīsū-yı yārı nāle-i şeb-ḫīz-i def‘ itmez

Meẕāḳī aña te’ẟīri hemān āh-ı seḥer virsün

Ve lehu

Ey çarḫ yeter baḫt-ı siyehle bu keş-ā-keş

Ṭāli‘de ḳo bir kevkeb-i mes‘ūd bulunsun

Ḫār-ı elem-i ‘āleme ṣabr eyle Meẕākī

Destüñde hemān ġonçe-i maḳṣūd bulunsun

Ve lehu

Bilür kim ‘arṣa-i miḥnetde ser-geşte olur āḫir

Gören gūy-ı dil-i zārı ḫam-ı çevgān-ı gīsūda

Meẕāḳī ser-firāz olsa n’ola naẓm-ı ser-āmedle

Bülend-eş‘ārı var vaṣf-ı ḳad-i ḫūbān-ı meh-rūda1

Ve lehu

Ṣunar bir cām-ı memlū biñ tehī peymāneden ṣoñra

Döner vefḳ-ı murād üzre felek ammā neden ṣoñra

Ṭuyup ẕevḳ-ı ḫarābātı ele cām-ı şarāb alsa

Ayaḳ baṣmazdı zāhid mescide mey-ḫāneden ṣoñra

Felek ḫar-mühre-i güftār-ı a‘dāya ḳulaḳ ṭutmaz

Meẕāḳī gevher-i naẓmuñ gibi dür-dāneden ṣoñra

1 H nüshasında bu şiir yoktur.

 Bu beyitten sonra Revan 1446 vr. 400b  ve Hamidiye 939 vr. 356b’de şu beyit gelmektedir:

                         Ve lehu
Meẕāḳi dest-i ḫayāliyle genc-i ṭab‘umdan

Cevāhir-i süḫanum böyle intiḫāb iderin

Ve lehu

Nedür o ṭurreler ol şūḫ-ı dil-nüvāzumda

Ki ḥalḳa ḥalḳa olur gerden-i niyāzumda [382b]

Nesīm-i mihr-i maḥabbetle nefḥa-güster olur

Nühüfte-bū-yı ḥaḳīḳat gül-i mecāzumda

Ve lehu

Ne mümkin şeh-süvārān-ı belāġat hem-‘inān olmaḳ

Meẕāḳī eşheb-i ṭab‘umla böyle nev-zemīn üzre1 

Ve lehu

Hīç maḳdem-i dil-berden yollarda eẟer yoḳ mı

Ey bād-ı ṣabā sende bir tāze ḫaber yoḳ mı

Bu bāġ-ı maḥabbet kim bir tāze gülistāndur

Zīb-i ser-i ümmīde bir ġonçe-i ter yoḳ mı

Bu nāle-i şeb-gīrüñ āẟārı görinmez mi

Bu şām-ı ġarībāna bir vaḳt-i seḥer yoḳ mı

Ve lehu

Şems-i Tebrīzī gibi bir ‘āşıḳ-ı ser-bāzı var

Gün gibi ẓāhir degül mi imtiyāz-ı Mevlevī

Ve lehu

Urulmaḳdan ḳaçar mı hīç aña murġ-ı dil-i ‘āşıḳ

Baḳ ebrū-yı kemāndāra göre ol tīr-i müjgāñı

1 Bu beyitten sonra Revan 1446 vr. 401a  ve Hamidiye 939 vr. 357a’da şu beyitler gelmektedir:

Göñül ḳo āhı ġamuñ āşikāra gösterme

Açılma zaḫmuñı gel rūzgāra gösterme

Birez müsā‘ade ḳıl ey sipihr-i düşmen-kām

Ser-i ümīd-i dile seng-i ḫāra gösterme

Meẕāḳi āyine-i ṭab‘-ı yārı gözle ṣaḳın

Ġubār-ı ḫāṭırı bād-ı bahāra gösterme

 Gerek āzād ide cānum gerekse ḫod döke ḳanum

Meẕāḳī ben hele oldum o şāhuñ ḳulı ḳurbānı

Ve lehu

Ḫaṭ geldi büt-i perde-nişīnüm yüze çıḳdı

Şām irdi meh-i Zühre-cebīnüm yüze çıḳdı

Ḫaṭṭın göreli girye-i ḥasret ider oldum

Ḫūn-āb-ı ġam-ı ḳalb-i ḥazīnüm yüze çıḳdı

Ḫaṭṭuñ gelicek rāz-ı derūn oldı hüveydā

Maḫfī-ḫaber-i sırr-ı kemīnüm yüze çıḳdı

Āġāz ideli vaṣf-ı ḫaṭ-ı yāra Meẕāḳī

Böyle ġazel-i tāze-zemīnüm yüze çıḳdı

Mestī [‘Oẟmān] 

Mestī, ‘Oẟmān Çelebi’dür. Biñ ṭoḳsan bir senesi ḫilālinde fevt oldı. Bu beyt 

anuñdur:

Beyt

Bir dem mi var ey şūḫ-ı gülistān ġamuñda

Dāmān-ı dil āzürde-i ḫār-ı sitem olmaz

Meşrebī [Üsküdarī Meḥemmed] 

Meşrebī, Üsküdarī Meḥemmed Çelebi’dür. Biñ ṭoḳsan beş tārīḫinde fevt 

oldı. Bu şi‘r anuñdur:

Şi‘r

Hezār-ı ‘ışḳdur dil gülşen-i envārdur sīnem

Meger āyīne-i ṭūṭī-i ḫoş-güftārdur sīnem

Libās-ı sürḫ ile bir serv-ḳāmet ḫūbdur şerha

Ġam-ı ḫālüñle yanmış dāġ ile gülzārdur sīnem

Biter her bār bāġ-ı dilde tāze mīve-i naẓmum

Derūn-ı Meşrebīveş ravża-i eş‘ārdur sīnem

Muṣāḥib Muṣṭafā Paşa  

Muṣāḥib Muṣṭafā Paşa ’dur. Bolı  ḳaṣabasında şehristān-ı ‘ademden mülk-i 

vücūda nāzil ve ‘ālem-i vücūdda kesb-i kemāl içün bād-peymā-yı menāzil olup 

ḥarem-i1 ḫāṣṣ-ı sulṭānīye vāṣıl ve yolıyla ḫazīneoṭasına dāḫil olmış idi. Biñ 

yetmiş üç Ẕi’l-ḥicce’sinde ḫāṣoṭaya naḳl olınup yetmiş dört Muḥarrem’inde 

muṣāḥiblik ‘unvānıyla refī‘ü’ş-şān ve müşārun ileyh bi’l-benān oldılar. Yetmiş 

yedi Ṣafer’inde rikāb-ı hümāyūnda muṣāḥib olmaḳ üzere ikinci vezāret iḥsān u 

‘ināyet buyrulup ṭaşra çıḳduḳlarında vālid-i cāmi‘ü’l-ḥurūf Feyżī Ḥasan Efendi  

bu tārīḫi dimişdür:

Mıṣrā‘

Vezīr-i kām-bīn oldı Muṣāḥib Muṣṭafā Paşa2 

Seksen dört Şa‘bān’ında rikāb-ı hümāyūn ḳā’im-maḳāmlıġıyla memnūn ḳı-

lınup seksen altı Rebī‘ü’l-āḫir’inde duḫter-i sa‘d-aḫter-i şehriyārī Ḫadīce Sulṭān  

ḥażretleri tezvīc buyurılup muṣāheret-i ḫusrevānī ile ser-efrāz olmışlar idi. 

Ṭoḳsan beş Muḥarrem’inde Silaḥdār Muṣṭafā Paşa  yirine manṣıb-ı ḳapudanī 

erzānī görilüp ṭoḳsan altı Muḥarrem’inde Mora  cezīresi istiḫlāṣıçün ser-‘asker 

olup sene-i mezbūre Şevvāl’inde Boġazḥiṣārı ’na muḥāfıẓ ta‘yīn olınmışlar idi. 

Bu ḥāl üzere güẕārende-i eyyām u leyāl iken sene-i meẕkūre Ẕi’l-ḳa‘de’sinde 

intiḳāl ve ‘ālem-i ‘uḳbāya irtiḥāl eyledi. 

Vezīr-i mezbūr ‘ilm ü ma‘ārif ile meşhur, ‘ālī-himmet, Bermekī-menḳabet idi.

Āẟārlarından maḫlaṣdan ‘ārī Türkī eş‘ār-ı belāġat-şi‘ārları vardur. Bu na‘t-ı 

şerīf güftār-ı dürer-bārlarındandur:

Naẓm

Hevā-yı nefse cānum mübtelādur yā Resūla’llāh

İşüm hep cümleten cürm ü ḫaṭādur yā Resūla’llāh

1 S 413a.

وزŘ óŰאīű×Ĩ اوïĤی āĨאŊ ůęĉāĨ Õèאüא 2
 Düşürülen tarihin ebced hesabına göre sayı değeri ile Musahib Mustafa Paşa’nın vezarete tayin tarihi 

örtüşmemektedir. Tarih ta‘miyeli olabilir.

Senüñ sünnetlerüñden biñde birin itmedüm icrā

Baña her ne cezā olsa sezādur yā Resūla’llāh [383a]

‘Aceb mi bülbül-i dil deşt-i ḥasretde fiġān itse

Cemālüñ gülsitānından cüdādur yā Resūla’llāh

Sen ol sulṭān-ı ‘ālī-rütbe-i taḥt-ı risāletsin

Ḳudūmüñ olsa ‘arş üzre revādur yā Resūla’llāh

Kerem ḳıl cürmümi eyle şefā‘at rūz-ı maḥşerde

Kelāmuñ cümle maḳbūl-i Ḫudā’dur yā Resūla’llāh

Yüzin ferş eyleyenlerden der-i devlet-me’ābuñda

Biri de ümmetüñden Muṣṭafā’dur yā Resūla’llāh

Mu‘īn [Selanikī Meḥemmed] 

Mu‘īn, Selanikī Meḥemmed Mu‘īn Efendi’dür. Ba‘de taḥṣīli’l-isti‘dād 

‘ulemā-yı kirāmuñ birinden mülāzemetle ber-murād olup devr-i medāris-i 

mu‘tāde ile ḳırḳ aḳçe medreseden olduḳdan ṣoñra semt-i ḳażāya sālik olmış 

idi. Biñ altmış üç senesi ḥudūdında fevt oldı. Bu iki beyt güftārındandur:

Naẓm

Ḫaṭuñ taḥrīrini keşf-i rumūz-ı tāzedür dirler 

Kitāb-ı ḥüsne tār-ı kākülüñ şīrāzedür dirler

N’ola erbāb-ı dil bir dem düşürmezse dehānından

Mu‘īn’üñ şi‘rine şīrīn-zebān-ı tāzedür dirler

Münīfī [İstanbulī Meḥemmed] 

Münīfī, İstanbulī Meḥemmed Çelebi’dür. ‘Ulemā-yı kirāma ḫıdmet ve 

birinden iḥrāz-ı şeref-i mülāzemet eyleyüp ba‘de tekmīli’l-medāris ḳırḳ aḳçe 

medreseden munfaṣıl iken biñ yetmiş sekiz tārīḫinde fevt oldı. Bu beyt anuñ-

dur:

Beyt

Mübtelā olaldan ‘ışḳına o şūḫ-ı āfetüñ

Ḳalmadı ṣabr u ḳarāruñ gitdi dilden rāḥatuñ

Meyyāl [Mevlevī Dervīş Aḥmed]

Meyyāl, Mevlevī Dervīş Aḥmed’dür. Biñ seksen senesi ḫilālinde fevt oldı. 

Bu rubā‘ī güftārındandur:

Rubā‘ī

Her ṣūret ile dil nice bir deyr olsun

Varsun o büt ārām-ı dil-i ġayr olsun

Ḫaṭṭın göricek terk idüp ol şūḫı didüm

Ey yār-ı cefākār giceñ ḫayr olsun

Mīrī [Bosnevī Meḥemmed] 

Mīrī, zümre-i sipāhīyāndan Bosnevī Meḥemmed Beg’dür. Biñ seksen iki 

senesi ḥudūdında fevt oldı. Bu beyt anuñdur:

Beyt

Ḳaldı ayaḳda şu‘le-i dīde-i intiẓārımuz

Sāġara el degürmedi sāḳī-i gül-‘iẕārımuz1

Meylī [İstanbulī ‘Alī] 

Meylī, İstanbulī ‘Alī Çelebi’dür. Re’īs kātiblerindendür. Nā’ilī Efendi ’nüñ 

perverdesidür. Biñ altmış sekiz tārīḫinde fevt oldı. Bu iki beyt güftārındandur:

Naẓm

Yād-ı ġamzeñle göñül çāk-i girībān eyler

Neşve-i ‘ışḳuñ ile ‘ālemi seyrān eyler

Reşk-i şemşīr-i nigāhuñ dilüm eyler sūzān

Siḥr ü efsūn-ı müjeñ göñlümi ḥayrān eyler 

1 S 413b.

Meylī-i Dīger [‘Abdü’l-bāḳī] 

Meylī, ‘Abdü’l-bāḳī Efendi’dür. Taḥṣīl-i ‘ilme ‘āzim ve ‘ulemānuñ birinden 

mülāzım olup devr-i merātib iderek ḳırḳ aḳçe medreseye mevṣūl ve andan daḫı 

ma‘zūl olduḳdan ṣoñra sālik-i semt-i ḳażā ve mālik-i ezimme-i ḥüḳm ü imżā 

olmış idi. Biñ seksen altı tārīḫinde fevt oldı. Bu beyt anuñdur: 

Beyt

İḥāṭa eylemiş ceyş-i ḫaṭı ruḫsār-ı cānānı

Yazıḳ iḳlīm-i emn-ābād-ı ḥüsne yād ayaḳ baṣmış

Nā’ilī [Pīrī-zāde Muṣṭafā] 

Nā’ilī, İstanbulī Pīrī-zāde Muṣṭafā Efendi’dür. Küttāb-ı dīvān-ı sulṭānīden 

iken ma‘den ḫalīfesi olmış1 bir ża‘īfü’l-beden, şīrīn-süḫan ādem idi. Be-ġāyet 

nāzük eş‘ārı ve dil-nişīn ü rengīn güftārı vardur. Biñ yetmiş yedi senesi ḫilālin-

de fevt oldı. Şeyḫ Naẓmī Efendi  didügi tārīḫ-i manẓūmdur:

Mıṣrā‘

Bihişti Nā’ili’ye eyleye mekān Mevlā2

Bu eş‘ār Dīvān -ı belāġat-‘unvānlarından intiḫāb olındı.

ez-Ḳaṣā’id-i Na‘t-ı Şerīf

Nuṭḳ-āferīn ki tab‘uma feyż-i maḳāl ider

İlhām-ı na‘t-ı mefḫar-ı aṣḥāb u āl ider

Şükr-i niṣāb-ı na‘t ile dād-ı süḫanverī

Nev-ṭūṭi-i zebānumı şekker-nevāl ider [383b]

İ‘cāz-ı na‘tı kim ḳalem-i mū-şikāfumı

Ṣūret-nigār-ı deyr-i bütān-ı ḫayāl ider

Feyż-i ẟenāsı her birine nuṭḳ-ı cān virüp

Raṭbü’l-lisān-ı maḥmidet-i lā-yezāl ider

1 olmış H: olmışdur S.

2 źĳĨ כאنĨ įĻĥĺا įĺ ĵĥÐאĬ ĵÝýıÖ
 Hemze “ى” olarak hesaplandığında sonuç tam çıkar.

Meşşāṭa-i ḳalem reşeḥāt-ı midādumı

Yir yir cemāl-i şāhid-i ma‘nāya ḫāl ider

Luṭf-ı hevā-yı ‘ālem-i himmet derūnını

Ehl-i dilüñ riyāż-ı bihişt-i‘tidāl ider

Ve lehu

Ey dil yirin ol zülf-i semen-sā mı degüldür

Āşüfteligin ḳābil-i inhā mı degüldür

Farż eyle ki gird-āb-ı yem-i ḥayrete düşdük

Dāmen-be-kef-i zülf-i dil-ārā mı degüldür

Baḳ revzene-i ṭurreden ol ‘ārıż-ı pāke

Neẓẓāregehüñ ol gül-i ra‘nā mı degüldür

Gösterse n’ola kendüyi ‘ahdinde ahālī

Ḫurşīd ile ẕerrāt hüveydā mı degüldür

Pür-gevher ider sāḥil-i dāmān-ı recāyı

Keff-i keremüñ mevce-i deryā mı degüldür

Pür-jeng-i kelāl olsa da āyīne-i ṭab‘ı

Destinde ḳalem ṭūṭī-i gūyā mı degüldür

Çekdüm güher-i ma‘rifetüm silk-i beyāna

Ol pāygehe lāyıḳ-ı ihdā mı degüldür

Ve lehu

Żamīri gerd-i kederden ‘aceb mi ṣāf olsa

Ki rūy-ı devlete āyīne-i mücellādur

Olursa sāḥa-i luṭfuñda ruḫṣat-ı tek ü pū

‘İnān-ı şekve-i dehre maḥall-i irḫādur

‘İnān-ı ḫınk-i sebük-tāz-ı ḫāme germ olsa

Degül ba‘īd ki luṭfuñ feżā-yı pehnādur

Vücūd-ı pāküñ ola zīb-i efser-i iḳbāl

Ki reşk-i gevher-i ḫurşīd-i çarḫ-ı vālādur

Ve lehu

Ẕevḳ-ı zülāl1-i meşreb-i Kevẟer-ḫalāvetüñ

Aḥbāb-ı teşnegāna şarāb-ı ṭahūr olur

‘Ālem ‘arūs-ı baḫtuña olduḳca cilvegāh

Mātem-serāy-ı dehr ṭarabgāh-ı sūr olur

Derkār olursa cünbiş-i dāmān-ı himmetüñ

Mir’āt-ı dehrden eẟer-i gerd dūr olur

Ṭūmār-ı midḥatüñde o gülzār-ı feyż kim

Emvāc-ı selsebīli müselsel suṭūr olur

Ve lehu

Żamīr-i pāki bir āyīne-i ṣāf u mücellādur

Derūnında hemīşe nūr-ı isti‘dād mużmerdür2

Muḥaṣṣal cevher-i iksīr-i cāndur ṭıynet-i pāki

Vücūdı kīmyā-yı ḳābiliyyetle muḫammerdür

Nesīm-i iltifātuñ olmasa bir gülşene reh-ber

Hevā-yı sāḥasında ḫāṭır-ı ‘uşşāḳ mu‘anberdür

Nice gülzār kim hemvāre ebkār-ı me‘ānīye

Güli ruḫsār-ı āl ü sünbüli zülf-i mu‘anberdür

1 Metinde “lāl”

2 S 414a.

Zebān-ı lūle’-i kilkümden oldı bir ġazel cārī

Ki lafẓı çeşme-i mihr ü edāsı āb-ı Kevẟer’dür

Ne ḫāme Ḥayder-i Kerrār-ı naẓmın Ẕü’l-fiḳār’ıdur

Ne ḫāme Rüstem-i endīşeye tīġ-ı dü peykerdür

Çemenzār-ı ḫayāle serv-i bālā-yı ḫırāmāndur

Ki ẓann eyler görenler ḳāmet-i ra‘nā-yı dil-berdür

Ve lehu

Ḫaṭṭı emvāc-ı müselsel ḳalemi ebr-i mıṣṭar

Āb-ı cārī gibi elfāẓ u ‘ibārātı selīs

Şāḫ-ı āmāle ḳalem urmasa dest-i cūdı

Mīve-i devḥa-i iḳbāli olur mıydı nefīs

Ve lehu

Dünyāyı ḥüsn-i ḫulḳuña dil-beste eylemiş

Āyīne eyleyen ruḫ-ı iḳbāle devletüñ

Ẕātuñ gül-i ḥadīḳa-i cān itmiş eyleyen

Taḥṣīl-i bāġbān-ı gülistān-ı fıṭratuñ

İtmiş ḫızāne ḫāne-i ṣun‘ında Ẕü’l-celāl

Ṣandūḳa-i cevāhir-i ḥikmet-ṭabī‘atüñ1

Ve lehu

Söyledür āyine-i luṭfuñ olursa ne ḳadar

Ṭūṭi-i nāṭıḳa vaṣfuñda zebān-beste vü lāl

1 Bu beyitten sonra Revan 1446 vr. 402b  ve Hamidiye 939 vr. 359b’de şu beyit gelmektedir:

Ḫurşīdi eylemiş ṣadef-i nüh-sipihre daġ

Tābende eyleyen güher-i ḳābiliyyetin 

Meylüm evṣāfuña ol mertebedür kim görürin

Şāhid-i medḥüñi ḫˇāb içre der-āġūş-ı ḫayāl

Yine bīdār olıcaḳ maşrıḳ-ı ṭab‘umdan ider

Böyle bir maṭla‘-ı ḫurşīd-güher ‘arż-ı cemāl

Fitne devrüñde ‘adīm olduġın itdükce ḫayāl

Ruḫ-ı dil-berde döner noḳṭa-i mevhūmeye ḫāl

Ābveş yirlere geçsün o ṭabī‘at ki göñül

Ẕāt-ı pāküñ gibi bir menba‘-ı cūda meyyāl1

Ve lehu

Ka‘be-i maḳṣada reh-yāb ṣanurdum kendüm

Ḥāṣıl olduḳca ṣafā sa‘y-i merāmumda benüm

Lāyıḳ-ı rişte-i taḥsīn ü behā olmaz idi

İntiẓām olmasa lü’lü-yi kelāmumda benüm

Ve lehu

Mecrūḥ idük Allāh bilür tīr-i cefādan

Biñ gūşe görürdük ḫam-ı ebrū-yı ḳażādan

Hīç gitmez idi gerd-i keder āyinemüzden

İşkeste idi ḫāṭırımuz seng-i cefādan

Tāb-ı teb-i ārām ile mānend-i süveydā

Efzūnter idi lerzişimüz ḳıble-nümādan

Eşkāl-i ġarīb itdi ‘ıyān bād-ı ḥavādiẟ

Bir cünbiş ile perde-i bī-reng-i ḫafādan [384a]

1 H nüshasında bu şiir yoktur.

Dāmānımuz oldı güher-i kām ile memlū

Baḥr-i kerem-i ḥażret-i ẕü’l-fażl u ‘aṭādan1

Ve lehu

Ki ne cānibde ẓuhūr itdi ise bir fitne

Oldı gīsū-yı bütān gibi perīşān u nigūn

Çıḳamaz ṭaşra felek dā’ire-i ḥükmünden

Merkezinden nitekim ayrılamaz noḳṭa-i nūn

Nev-‘arūsān-ı süḫan ḫaclegeh-i ṭab‘umdur

Gösterüp kendüyi eyler ḥarekāt-ı mevzūn

Ṭarḥ-ı nev-kāri-i ma‘nā ile kim dest-i ḫayāl

Tār ü pūd-ı ḫaṭ-ı şi‘rümde olur naḳş-nümūn

Görinür kārgeh-i naḳş-ı hüner-perverümüñ

Mevc-i ḫārā gibi hep kāleleri būḳalemūn

Siyeh ü sürḫ midād ile ki gāhī iderin

Ḳaṣd-ı zīb ü fer ü rūşenter-i bikr-i mażmūn

Seyr iden naḳş-ı dil-ārāsını egninde görür

Gāh kemḫā-yı siyeh gāh ḳabā-yı gül-gūn

1 Bu beyitten sonra Revan 1446 vr. 402b  ve Hamidiye 939 vr. 359b’de şu beyitler gelmektedir:

Ebr-i keremi feyż-resān olsa olur sebz

Ḫākister-i dūzaḫ eẟer-i neşv ü nemādan

  Ve lehu
Görinürdi eẟer-i leẕẕet-i güftārumdan

Çeşm-i Ferhād-ı belā-pervere Ḫusrev Şīrīn

Kārgāh-ı hünere naḳş-ı tırāz eyleyeli

Ṭab‘-ı zer-dūzumı ser-māye-i feyż-i taḥsīn

Tār u pūd-ı süḫanum eyledi nessāc-ı ḳader

Tutuḳ-ı perdegiyān-ı ḥarem-i ‘illiyyīn

Ve lehu

Ey kilk-i siyeh-cāme egerçi dü zebānsın

Ammā ki ne ḫoş rāz-güşā-yı dil ü cānsın

Cārī ise ḥükmüñ n’ola emvāc-ı suṭūra

Rāyet-keş-i ma‘nā ‘alem-efrāz-ı beyānsın

Sen cevher ü rīzān dehenüñden dür-i ma‘nā

Mānend-i ṣadef kān-ı güher gevher-i kānsın

Reşḥañla döner her varaḳı sāḥa-i Çīn’e

Evrāḳ-ı Ḫıṭāyī’ye ne dem ḳaṭre-zenānsın

Geh micmerede çeşme-i dil-cūy-ı ḫayāle

Mīzāb-ı besātīn-i me‘ānī vü beyānsın1

Geh lū’le-i ser-çeşme-i enhār-ı ma‘ārif

Geh āb-ı ḥayāt-ı süḫana şādrevānsın

Ve lehu

Bi-ḥamdi’llāh felek dā’ir medār-ı intiẓām üzre

Sipihrüñ devri ẟābit merkez-i nūn-ı niẓām üzre

Fürūġ-ı meyden olmış sīne ṣāf u dīdeler rūşen

Olup pervāne sāḳīler dönerler şem‘-i cām üzre

Ḳalem kim mūy-ı bārīk-i ḫayālüm pīç ü pīç eyler

Hümāveş indirür murġ-ı dil-i Cibrīl’i dām üzre2

Ve lehu3

Meryem-i nuṭḳum idüp yine Mesīḥā-zāyī

Rūḥzār eyledi beytü’ṣ-ṣanem-i ma‘nāyı

1 S 414b.

2 H nüshasında bu şiir yoktur.

3 Ve lehu H: -S.

Yine gösterdi kelīm-i dile bir şu‘le-i feyż

Ṭūr-ı ma‘nāda idüp naḫl-i ḳalem lālāyī

Bār-dār oldı dilüm yine cebīn-i feyże

Nefḥ-i Rūḥü’l-ḳudüs’e ḫāmem idüp hemtāyī

Yine mīzāb-ı ḳalem çeşme-i idrākümden

İtdi şādāb bu nüh bāġçe-i ḫaḍrāyı

Oldı ṭab‘um gibi bir tāze zemīn üzre yine

Çūb-ı ḫuşk-i ḳalem ābiş-ḫor-ı nev-peydāyī

Ṭab‘-ı ṣāfumdur o ser-çeşme-i ma‘nā ki ider

Reşḥası āb-ı ḥayāt-ı süḫana saḳḳāyī

Ḫum1-ı ṭab‘umda ki cūşīde olur bāde-i feyż

Pür ider ḳaṭresi bu nüh ḳadeḥ-i mīnāyı

Ca‘d-ı müşkīn-i bütān-ı ḥarem-i endīşem

Gerden-i ‘aḳla ṣalar silsile-i sevdāyı

Yeter ey rā’iż-i endīşe yeter gösterdüñ

Eşheb-i germ-‘inān-ı süḫana irḫāyı

Ve lehu

Ey baḥr-i cūd u mekrümetüñ pāk-gevheri

Ey ẕāt-ı pāküñ efser-i iḳbāl-i zīveri

Ey maşrıḳ-ı necābet ü ṣubḥ-ı sa‘ādetüñ

Dünyāya ferr ü tāb viren mihr-i enveri

Meydān senüñdür elde gerekdür ‘inān-ı şevḳ

Çün girdi zīr-i rānuña devlet tekāveri2

1 Ḫum-ı S: Cem H.

2 Bu beyitten sonra Revan 1446 vr. 403a-403b  ve Hamidiye 939 vr. 360a-360b’de şu beyitler gelmektedir:

Sīne gülzār-ı maḥabbet nāle bülbüldür baña

Vaḳt-i dāġ-efrūzī-i dil mevsim-i güldür baña

ez-Ġazeliyyāt

Yem-i āteş-ḫurūş-ı dilde olduḳca sükūn peydā

İder her dāġ-ı ḥasret tende bir gird-āb-ı ḫūn peydā

Girān itsün ḳo diller tār tār1-ı zülfüñ olsun tek

Ruḫuñ bāġında nice müşg-bīd-i ser-nigūn peydā

Ve lehu

Ne ġam şüküfte degilse bahār-ı bāġ-ı ümīd

Zükām-ı ye’s ile efsürdedür dimāġ-ı ümīd

Ẓuhūr-ı neşve-i la‘lüñle dest-i ‘āşıḳda

Mey-i neşāṭ ile leb-rīz olur ayaġ-ı ümīd

Nesīm-i kākülüñ olduḳca cilveger pür ider

Cihānı nefḥa-i gül-rīz-i bāġ u rāġ-ı ümīd

Ḳalur mı zinde meger şem‘-i bād-ı āh gibi

Bu rūzgārda ey Nā’ilī çerāġ-ı ümīd

Ve lehu

Ne berg-i sāz-ı vuṣlat ne gül-i şādāb-ı şādīdür

Ġaraż bāġ-ı maḥabbetden ḫazān-ı nā-murādīdür

Ḥiṣṣedār eyler şemīminden dili hengām-ı āh

Fikret-i zülfüñ ki her dem tāze sünbüldür baña

Nā’ilī i‘cāz-ı nuṭḳumdur ki eyler ter-zebān

Ḫāme kim şem‘-i şebistān-ı taḫayyüldür baña

  Ve lehu
Semt-i ḫırmāna düşer teşne-leb-i cūy-ı ṭaleb

Tīh-i ḥayretde ḳalur germ-rev-i sūy-ı ṭaleb

Vādi-i ‘ışḳda girmez mi daḫı dest-i dile

Gūşe-i dāmen-i nev-şāhid-i dil-cūy-ı ṭaleb

Eyledi murġ-ı dil-i Nā’iliyā zārı hevā

Beste-i dām-ı şikenc-i ḫam-ı gīsū-yı ṭaleb

1 Metinde “tatar”

Degüldür fitnede taḥrīk-i bāda ṭurresi muḥtāc

O mest-i fitne-cū kim ṣad cihān-āşūba bādīdür

Nesīm-i dil-keş-i ṣubḥ-ı hidāyetden murād ancaḳ

Der-i maḳṣūd-ı erbāb-ı dilüñ best ü güşādıdur1

Ve lehu

Sāde-diller kim felekden şefḳat ümmīdindedür

Ser-nigūn peymāneden keyfiyyet ümmīdindedür [384b]

Dil nigāh-ı luṭf umar bilmez ne bī-raḥm olduġın

Merdüm-i çeşminden insāniyyet ümmīdindedür

Ve lehu

Niẟār-ı naḳd-i niyāz itmege şitābum var

Benüm ol āfet ile başḳa bir ḥisābum var

Ve lehu

Ey ḫūn-ciger şīşe-i çeşm-i teri ṭoldur

Ārāyiş-i bezm-i ġam olan sāġarı ṭoldur

‘Aksin düşürüp lücce-i ḫūn-āba sipihrüñ

Ol meyle bu nüh cām-ı żiyā-güsteri ṭoldur

Göster felege pençe-i ḫurşīdde māhı

Sāḳī yine destüñdeki cām-ı zeri ṭoldur2

1 Bu beyitten sonra Revan 1446 vr. 403b  ve Hamidiye 939 vr. 360b’de şu beyit gelmektedir:

  Ve lehu
Güşāyiş-i dile bir nice rūzgār ister

Şüküfte olmaġa ol ġonçe çoḳ bahār ister

2 Bu beyitten sonra Revan 1446 vr. 403b  ve Hamidiye 939 vr. 360b’de şu beyitler gelmektedir:

    Ve lehu
Ol şāh-ı ḥüsne kim ṣaf-ı müjgān sipāhdur

Dümdārı ḫaṭṭ maḳdem-i ceyşi nigāhdur

Ey dil dime ṭaġıtdı siyeh sünbülin ṣabā

Senden yayılmasun bu ḫaber kim siyāhdur

Ve lehu

Kūyuñda nāle kim dil-i müştāḳdan ḳopar

Bir naġmedür Ḥicāz’da ‘Uşşāḳ’dan ḳopar

Aç ḥoḳḳa-i dehānuñı nāz ile nuṭḳa gel

Bir pāre zaḫm-ı cāna o tiryāḳdan ḳopar

Ḫāmūşi-i edeb ki güşāyiş-peẕīr olur

Bir ġonçedür ḥadīḳa-i aḫlāḳdan ḳopar1

Ve lehu

Ārāma yir ḳomaz dile kūyuñda rūzgār

Ol āsitāneden bir avuç ḫāki dūr ider2

1 S 415a.

2 Bu beyitten sonra Revan 1446 vr. 403b-404a  ve Hamidiye 939 vr. 361a-361b’de şu beyitler gelmektedir:

  Ve lehu
Berḳ-ı ḫırmen-sūz-ı dil cānum mı cānānum mıdur

Üfleyenler āteşüm āhum mı dāmānum mıdur

  Ve lehu
İrişmez ġavrına ġavvāṣ-ı fikret Nā’ilī ṭab‘ın

Dür-i güftārını bir baḥr-i bün nā-yābdan söyle

  Ve lehu
Şāneden dillere zülfüñdeki āfet görinür

Rişte-i cānda niçe ‘uḳde-i ḥayret görinür

Kūçe-i kām gibi ḳaldı tehī şehr-i viṣāl

Şimdilik ‘āşıḳa ‘azm-i reh-i firḳat görinür

Nā’ilī zemzeme-i nāy-ı ḳalem destüñde

Çāşni-senc-i mezāyā-yı ṭabī‘at görinür

  Ve lehu
Cām-ı Cem naẓmını kim rinde ḳadeḥ-kār oḳudur

Zāhide muġbeçeler Sübḥatü’l-ebrār oḳudur

Güli geh dā’ire geh levḥa-i ta‘līm eyler

Ṭıfl iken bād-ı seḥer bülbüle edvār oḳudur

Şerḥa vü dāġın açup yāra göñül merhem umar

Bilmege mā-ḥaṣalın defter-i tīmār oḳudur

‘Ārifüñ baḫt girüp göñline pul ḳondurmaz

Nerd-i iḳbālde aġyāra döner zār oḳudur

Ve lehu

Ḳayda düşdük heves-i ṭurre-i pür-tābdayuz

Āşinā-yı yem-i ‘ışḳ olalı gird-ābdayuz1

Gösterüp gūşe-i luṭf-ı nigehin aġyāra

Çeşm-i maḫmūrına derd-i dili işrābdayuz2

  Ve lehu
Ġazāl-i ḥüsne olup dām u dāne ṭurre-i yār

Dökülmiş ol ruḫ-ı pür-ḫāle deste deste yatur

Göñül firāḳ-ı ḫadengüñle ṭāḳ-ı nisyānda

Kebāde-i ġamın olmış şikeste beste yatur

  Ve lehu
Nāleñ ey dil ża‘fdan ol māhı söyletmek midür

Yoḫsa mūsīkārveş efvāḥı söyletmek midür

Şekve-perdāz-ı zenaḫdān olduġın ol ġamzeye

Gürg-i Yūsuf-gīre ey dil çāhı söyletmek midür

Ey ḫıred bālā-yı ‘ışḳa ḥaml-i minnetden murād

Biçdügüñ bu ḫil‘at-i kūtāhı söyletmek midür

Ey şikenc-i ṭurre maḳṣūduñ dil-i āşüfteye

Ḥarf-i rāz-ı ser-be-mihr-i āhı söyletmek midür

Gösterürsin cāna mir’āt-ı ruḫuñ ḳand-i lebüñ

Ḳaṣduñ ol ṭūṭī-i şekker-ḫˇāhı söyletmek midür

Ketm-i rāz-ı ‘ışḳ mümkindür dimekden Nā’ilī

Ḫˇāhişin ṭıfl-ı dil-i āgāhı söyletmek midür

  Ve lehu
Söz yoḳ ol ġonçe-dehen vaṣfına imlā ṣıġmaz

Teng olur cāy-ı süḫan lafẓına ma‘nā ṣıġmaz

  Ve lehu
Olalı fetīle-fürūz-ı cān şeb-i ārzūda sirācımuz

Bizi vaḳf-ı dāġ-ı ġam eyledi dil-i germ-şu‘le mizācımuz

Kef-i şīşegerde tamām olursa ḳadeḥ yā ẓarf müdām olsun

Eridüp bu pūtede nār-ı ‘ışḳ yine ‘aḳd olınca zücācımuz

Bu şifā-serāçede Nā’ilī bilineydi nabż-ı marīż-i ‘ışḳ

Elimüz alup ol ṭabīb-i cān yine eyler idi ‘ilācımuz

1 Bu beyitten sonra Revan 1446 vr. 404a  ve Hamidiye 939 vr. 361b’de şu beyit gelmektedir:

  Gördügi şūḫuñ olur ḳayd-ı ser-i zülfüñde

  Iżṭırāb-ı ḥarekāt-ı dil-i pür-tābdayuz

2 Bu beyitten sonra Revan 1446 vr. 404a-404b  ve Hamidiye 939 vr. 361b’de şu beyitler gelmektedir:

Giceden gündüzi farḳ eylemezüz Nā’iliyā

Māh-rūlarla ṣafā-yı şeb-i meh-tābdayuz

  Ve lehu
Emvāc-ḫīz-i ḥayret olup āh-ı saḫtımuz

Fülk-i yem-i maḥabbete bār oldı raḫtımuz

Ve lehu

Lubb-ı ma‘nā maḥż-ı ḥikmet maġż-ı esrār-ı ledün

Bü’l-‘aceb mecmū‘a-i kem-yābdur endīşemüz

İrtifā‘-ı āftāb-ı āsmān-ı vaḥdete

‘Aḳlı ḥayrān iden usṭurlābdur endīşemüz

Ma‘ni-i rengīn ile bāġ-ı süḫanda Nā’ilī

Nev-şüküfte bir gül-i sīr-ābdur endīşemüz1

Ve lehu

O naḫl-i nāzuñ eller verd-i ḫandānını devşürmiş

Dil olmış ḫāre rāżī ol da dāmānını devşürmiş2

Dāmān-ı ṣubḥ-ı vuṣlata mümkin mi dest-res

Ẓulmet-resān iken şeb-i  ḥirmāna baḫtımuz

  Ve lehu
Ṣahbā-yı bi-ḫūdiden olursaḳ ne deñlü mest

Keyfiyyet-i cünūnı ferāmūş ider miyüz

Olsañ ḫumār ġuṣṣadan ey pīr-i meykede

Cām-ı ḥayātı ṣun hele gör nūş ider miyüz

Yāḳūt-ı āftāb ise de luṭfuñ ey felek

Gūş-ı ‘arūs-ı raġbete mengūş ider miyüz

Nüh cām-ı bāz-gūnuñı bir bir getür hele

Gör sāġar-ı şikesteye ser-pūş ider miyüz

  Ve lehu
Şatranc-bāz-ı naṭ‘-ı kemālüz ki Nā’ilī

İtmez ḳabūl-i ṭarḥ-ı tekellüf zemīnimüz

  Ve lehu
Ruḫlaruñ pür-tāb gördükce leṭāfet kesb ider

Şebnem-i gül-berg-i rūyuñdur dil-i meyyālimüz

Tünd-bād-ı cevr ile pejmürdedür ey Nā’ilī

Ġonçe-i ḫāṭır gibi mecmū‘a-i aḥvālimüz

1 Bu beyitten sonra Revan 1446 vr. 404b  ve Hamidiye 939 vr. 361b’de şu beyit gelmektedir:

    Ve lehu
Olduḳ dür-i ḥaḳīḳate ey Nā’ilī ṣadef

Kān-ı cevāhir-i süḫanuñ la‘l-i nābıyuz

2 H nüshasında bu beyit yoktur.

 Bu beyitten sonra Revan 1446 vr. 404b  ve Hamidiye 939 vr. 362a’da şu beyitler gelmektedir:

  Ve lehu
Se rūze devlet-i iḳbāl-i çarḫa olma dil-beste

Bu ber-vefḳ-ı meẟeldür kim niçe bāzūya baġlanmış

Ve lehu

Görmedük āsāyişin bu vādi-i pür-vaḥşetüñ

Gūy-ı ser-gerdānıyuz çevgān-ı dest-i himmetüñ

Maḥzenüñ esrār-ı ḥikmetden meger ḫālī midür

Bi’llah ey abdāl-ı dil bilsek nedendür ḥayretüñ

Biz ḥażīż-i ḫākde sen evc-i istiġnādasın

Olmaduḳ ey mihr-i ḥüsn āyīnedār-ı ṭal‘atüñ

Ve lehu

Nā’ilī dāġ-ı dil-i köhne-bahār-ı ġam olup

Gülşene açılalum tāze ġazeller diyerek

Ve lehu

Olmasun ayaġı düz baṣduġına ġırre hele

İnkisārında bulan neşvesini şīşemüzüñ1

Ve lehu

Başuñdan aşdı cūy-ı sirişk-i cefā yine

Ol servüñ ārzū-yı kenārındasın göñül

‘Aksin düşürdüñ āba nezāketle ḳaddinüñ

Ṭurmaz sirişk-i dīde niẟārındasın göñül

Gördüñ tevāżu‘ı leb-i cūy-ı niyāzda

Ol naḫl-i nāz geşt ü güẕārındasın göñül2

Ṣarılmış pāyine dil ‘ārıżuñ gül gül görüp meydān

Giyāh-ı rüstedür gül-deste-i ḫoş-būya baġlanmış

Senüñle Nā’ilī ḳaçmaz o büt hem-ḫˇābe olmaḳdan

Bilür ‘aḳd-i maḥabbet sāde bir pehlūya baġlanmış

1 H nüshasında bu beyit yoktur.

2 Bu beyitten sonra Revan 1446 vr. 405a  ve Hamidiye 939 vr. 362a’da şu beyitler gelmektedir:

  Ve lehu
Naḳd-i dili dildāra virüp mā-ḥaṣal aldum

Bāzār-ı maḥabbetde ġam-ı bī-kesel aldum

Ve lehu

Tāb-ı meyden ruḫuñ ey muġbeçe gül gül görelüm

Reng-i ruḫsāruña beñzer mi gül ü mül görelüm

Zīr-i şeh-per-i dü ebrūdan o şehbāz gözüñ

Ṣayd-ı murġ-ı dile eyler mi tenezzül görelüm1

Ve lehu

Dil-i füsürdemi germ eyle tāb-ı mihrüñ ile

Zamān-ı devlet-i ḥüsnüñde bir çerāġ olsun2

Bir vech ile ta‘bīr idemem ẕevḳ-ı ḫayālin

Āġūşa bu şeb ḫˇābda bir ince bel aldum

Öpdüm ayaġın meykedede pīr-i muġānuñ

Şeyḫü’l-ḥarem-i Ka‘be-i ‘irfāndan el aldum

Vecdī’nüñ imiş Nā’iliyā nükteverāndan

Ta‘bīri ḫoş-āyende bir a‘lā ġazel aldum

1 Bu beyitten sonra Revan 1446 vr. 405a  ve Hamidiye 939 vr. 362a-362b’de şu beyitler gelmektedir:

  Ve lehu
Bir mūyı kākülinden ol āfet ḳoparmasun

Söyleñ ḳıyāmet üzre ḳıyāmet ḳoparmasun

Āheste-rev buluñ ki göz açdurmayup saña

Ḫink-i felek ġubār-ı küdūret ḳoparmasun

Hengām-ı girye ṭut ser-i zülfüñ ki lengerin

Fülk-i dilüñ telāṭum-ı ḥayret ḳoparmasun

  Ve lehu
Kim dir o vech-i pāke ḫaṭ-āverde olmasun

Āmed-şüd-i nigāha hemān perde olmasun

 

Ebr-i siyāh-ı şerme ġurūb itdi āftāb

Yā Rab gelen o māh-ı siyeh-çerde olmasun

2 Bu beyitten sonra Revan 1446 vr. 405a  ve Hamidiye 939 vr. 362b’de şu beyitler gelmektedir:

  Ve lehu
Femine ġonçe didükce olur ebkem ne disün

Yoḳdur ol ġonçe-i nev-ḫastede ḫam ne disün

  Ve lehu
Pister-i hicrinde bilmez ḫˇāb-ı rāḥat n’idügin

Düşde görmez ḫaste-i ‘ışḳuñ ifāḳat n’idügin

  Ve lehu
İtme her murġ-ı dilüñ ṣaydına pervāz ṣaḳın

Nāvek-i āhdan ey gözleri şehbāz ṣaḳın

  Ve lehu
Olur rūḥ-ı muṣavver cān baġışlar ẕevḳ-ı rindāna

Bedīd olduḳca sāḳī ‘aks-i rūyuñ sāġar-ı mülden

Ve lehu

Bahār eyyāmıdur ey Nā’ilī şimden girü ṭab‘uñ

Olur gül-çīn-i ma‘nā gülbün-i bāġ-ı te’emmülden

Ve lehu

Āşinā çıḳma añarlarsa dili yanuñda

Ḳā’ilüz ḫāṭıra geldükce hemān yād eyle1

Ve lehu

Dāmān-ı riyā ber-zede gel meclise zāhid

Peymāne-i leb-rīz-i ḥarīfāna ṭoḳunma2 

Ve lehu

Efkār-ı ġam-ı zülfüñ ile ‘uḳdeler itdi

Emvāc-ı pey-ā-pey gibi ḥayret dilimüzde

Ve lehu

Kārgāh-ı ḥikmetüñ naḳşı bilinmez Nā’ilī

Gelmedükce ‘ışḳla zühdüñ ḳumāşı bir yire3

1 Bu beyitten sonra Revan 1446 vr. 405a  ve Hamidiye 939 vr. 362b’de şu beyitler gelmektedir:

  Ve lehu
Çekdük el dāmān-ı zülf-i yārdan şimden girü

Ḳaydımuz yoḳ ṭurre-i ṭarrārdan şimden girü

  Ve lehu
Dehen-i teng degül noḳṭa-i cān ancaḳ bu

Merkez-i dā’ire-i nūn-ı nihān ancaḳ bu

  Ve lehu
Zülfinde olan cem‘-i perīşāna ṭoḳınma

Mecrūḥuñ olan dillere ey şāne ṭoḳınma

2 Bu beyitten sonra Revan 1446 vr. 405b  ve Hamidiye 939 vr. 362b’de şu beyitler gelmektedir:

İt Nā’iliyā kārını āh-ı dile ta‘līḳ

Dāmān-ı niḳāb-ı ruḫ-ı cānāna ṭoḳınma

3 Bu beyitten sonra Revan 1446 vr. 405b  ve Hamidiye 939 vr. 363a’da şu beyit gelmektedir:

  Ve lehu
Zülfüñ düşürdi her birini bir kemend ile

Cem‘ oldı diller ayaġuña  ḳayd-ı bend ile

Ve lehu

Zülfüñ ḫam itdi āh-ı dil-i giryekārımuz

Cem‘ oldı baḥr-i fitnede gird-āb bir yire1

Ve lehu

Ayda bir kerre görün ḳā’ilüz ey māh-ı münīr

Yeter eglence ḫayālüñ geh ü bī-gāh bize

Ve lehu

Nā’ilī şu‘le-i ḥüsnin ṣaḳın āh-ı dilden

Şem‘-i kāfūr-ı şebistān-ı melāḥatdür o māh

Ve lehu

O şūḫı bāġda gördüm şüküfte-rū tāze

Elinde bir gül açılmış o tāze bu tāze

Ve lehu

Ol māh ile yā Rab bu gice ṣoḥbet olur mı

Ol şem‘-i cihān-tāb ile germiyyet olur mı

Ve lehu

Ne cādūdur gör ol vaḥşī ġazāli

Ki yoḳ ‘uşşāḳınuñ noḳṭa mecāli

Bihişt-ārā-yı ṭab‘-ı Nā’ilī’dür

Gelince cilveye tāze nihāli [385a]

Ve lehu

Ṭūṭī-i nāṭıḳa-i Nā’ilī’ye ḳand olmaz

Güft-gūy-ı leb-i şekker-şikeninden ġayrı2

1 Bu beyitten sonra Revan 1446 vr. 405b  ve Hamidiye 939 vr. 363a’da şu beyit gelmektedir:

Ey Nā’ilī pesend ki gelmek muḥāldür

Naẓmın gibi cevāhir-i nā-yāb bir yire

2 Bu beyitten sonra Revan 1446 vr. 405b  ve Hamidiye 939 vr. 363a’da şu beyitler gelmektedir:

Ve lehu

Çār erkān-ı vücūduñ idegör ḳıble-i cān

Beyt-i ma‘mūr olasın Ka‘be-i mescūd gibi

Ve lehu

Reng-i ḫurşīd-i şikestin gül-i ḫod-rūy gibi

Nāz gül-ġonçe-i ḥüsnüñde nihān būy gibi

Iżṭırāb-āver-i envār-ı ruḫuñdur nigehüm

Baḥr-i ‘ummānla āmīziş iden cūy gibi

Tāb-ı ḥüsnüñden olur ḫam-be-ḫam u pīç-ā-pīç

Tār-ı cān āteş-i sūzāna düşen mūy gibi1

Ve lehu

İntiẓārum sañadur ṣubḥa dek ey mihr-i münīr

Berg-i ḫāṭırda olan şebnem-i ümmīd gibi

Sensin ol naḫl-i ser-efrāz ki üftādelerüñ

Dökilür ayaġuña berg-i ḫazān-dīd gibi2

  Ve lehu
Ẓulmet-ābād-ı ġam itmiş bize dünyāyı iden

Şem‘-i iḳbāli müṣādif nefes-i serdimüze

  Ve lehu
Ey dil ḥaẕer ki zevraḳ-ı nüh bādbān-ı çarḫ

Bulduḳda rūzgārın atar ḳareye seni

Elmās iseñ de şīşe degül bi’llāh ey göñül

Bed-mestdür zamāne urur ḫāreye seni

1 S 415b.  Bu beyitten sonra Revan 1446 vr. 405b  ve Hamidiye 939 vr. 363a’da şu beyitler gelmektedir:

  Ve lehu
Güşāde-kāre dil-i ‘uḳdedār degmez mi

Nevāzişe elüñ ey rūzgār degmez mi

‘Aceb telāṭumı var baḥr-i aḥḍar-ı çemenin

Bizüm de ḥiṣṣemüze bir kenār degmez mi

2 Bu beyitten sonra Revan 1446 vr. 406a  ve Hamidiye 939 vr. 363a-363b’de şu beyitler gelmektedir:

  Ve lehu
Ḥarīf-i neşve-i ḥayret bilür ḫırāş idügin

Meẕāḳ-ı nev-hevesāna ġubār-ı nā-kāmī

  Ve lehu
Nā’ilī bulmaz mürebbī pāyesin perverdeler

Āftāb-ı çarḫ-ı çārüm-gevherüñ kāndur yiri

Ve lehu

Pür-pīç ü tāb-ı keşmekeş-i āhdur göñül

Ser-rişte-i emelde güşāyiş görülmedi

İmsāk-i dehr ḳıldı tehī ceyb-i himmeti

Rūy-ı metā‘-ı kişver-i dāniş görülmedi

Feyż-i nesīm-i āh ile efsūs Nā’ilī

Ref‘-i niḳāb-ı çehre-i ḫˇāhiş görülmedi1

Ve lehu

Oldı eşküm gülşen-ārā-yı heves cūlar gibi

Aḳdı göñlüm bir nihāl-i tāzeye ṣular gibi

Ṭurfa Mecnūn’um ki pey-der-pey ḫayāl-i çeşm-i yār

Ṭolanur eṭrāfumı ser-geşte āhūlar gibi

Bir nihāl-i āhdur ḳaddüñ hevāsıyla göñül

Ṣaḥn-ı gülşende ḫırāmān serv-i dil-cūlar gibi

1 Bu beyitten sonra Revan 1446 vr. 406a  ve Hamidiye 939 vr. 363b’de şu beyitler gelmektedir:

Bādenüñ vaḳt-i ṭulū‘-ı neşvede ey Nā’ilī

Āftāb-ı maşrıḳ-ı endīşedür her ḳaṭresi

  Ve lehu
Naẓm-ı pāküm āb-ı āteş-pāredür ey Nā’ilī

Belki tebḫāl-i leb-i endīşedür her ḳaṭresi

  Ve lehu
Ol māh ile yā Rab bu gice ṣoḥbet olur mı

Ol şem‘-i cihān-tāb ile germiyye olur mı

  Ve lehu
Dest-i nigeh-i yār ki dāmānumı ṭutdı

Ser-pençe-i bī-dād girībānumı ṭutdı

Gül-rīz-i neşāṭ oldı ḫazān bāġ-ı dilümde

Ḫār-ı ġam u endūh gülistānumı ṭutdı

Şūr-ı nigehüñ ‘ışḳa maṣāf eyledi sīnem

Ṣaf ṣaf sipeh-i fitne biyābānumı ṭutdı

Lerzende görüp Nā’ili-i zārı dimiş ‘ışḳ

Bī-çāreyi yāruñ teb-i hicrānı mı ṭutdı

Āb u tāb-ı ṭal‘at-i ebkār-ı naẓm[uñ] Nā’ilī

Ṭa‘n ider āyīne-i ḫurşīde meh-rūlar gibi

Nāmī [Nigdevī Meḥemmed] 

Nāmī, Nigdevī Meḥemmed Efendi’dür. Ba‘de taḥṣīli’l-isti‘dād ‘ulemā-yı 

kirāmuñ birinden mülāzemetle ber-murād olup devr-i medāris iderek ḳırḳ 

aḳçe medreseye mevṣūl ve andan daḫı ma‘zūl olduḳdan ṣoñra sālik-i ṭarīḳ-ı 

ḳażā ve mālik-i ezimme-i ḥükm ü imżā olup Rūmili  ḳalem-revinde birḳaç 

manṣıba ḳāḍī olmış idi. Biñ seksen dört tārīḫinde fevt oldı. 

Müretteb Dīvān -ı eş‘ārı vardur. Bu ebyāt andan nümūnedārdur:

ez-Ḳaṣā’id

Nā-gehān geldi ḫurūşa baḥr-i bī-pāyān-ı dil 

Sürdi pāy-ı ‘arşa yine mevcesin ‘ummān-ı dil

Cür‘a-i cām-ı elestüñ neşvesi idüp ẓuhūr 

Şevḳ ile oldı leb-ā-leb ‘ālem-i vicdān-ı dil

İrişüp bārān-ı eşk-i dīdeden feyż-i nemā 

Oldı pür nev-bāve-i ma‘nāyla bāġistān-ı dil

Çāk-i ceyb-i şāhid-i endīşe-i Nāmī gibi 

Ṭoldı gül-berg-i ma‘ārifle yine dāmān-ı dil

ez-Ġazeliyyāt

Metā‘-ı vaṣluña sevdāger-i derd ü ġamuñ cānā

Virür ser-māye-i ‘ömri ṣatar dünyāya istiġnā

Ve lehu

Yine āb u hevā-yı eşk ü āh-ı ḫaste-dillerdür

Nihālüñ şīve-perdāz u dil-ārām olmaġa bā‘iẟ

‘İẕār üstindeki ol dāne dāne ḫāl-i miskīndür

Göñül murġına zülfüñ ‘anberīn-dām olmaġa bā‘iẟ

Ve lehu

Rişte-i ṭa‘nı ḳomazsa n’ola elden zāhid

Ehl-i ‘ışḳa ezelī ‘uḳde-i dīrīne ṭutar

Ve lehu

Her yirde anuñçün dilimüz ḫāk-i rehüñdür

Deryūze-ger-i cür‘a-i bezm-i nigehüñdür

Ve lehu

Her ān-ı ḥüsnüñ olsa bahār-ı ṣafā-yı nāz

Dest-i niyāza düşmeye berg-i vefā-yı nāz

İtmiş şüküfte ġonçesini bāġ-ı ḥüsninüñ

Feyż-i nesīm-i ḫande vü neşv ü nemā-yı nāz

Nāmī didi o ḫāl-i cebīnüñle ṭurreñe

Āhū-yı müşk-zede-i sünbül-çerā-yı nāz

Ve lehu

Nāmiveş deryā-dil ü gevher-şinās-ı ma‘niyüz

Naẓm-ı şi‘ri reşk-sāz-ı dürr-i meknūn eylerüz

Ve lehu

Feyż-i hevā-yı nāz u vefādan şüküftedür

Hep ġonçe-i ümīd ü gül-i gülşen-i niyāz

Ve lehu

Reh-i belā-yı velāda ġubār idüp cismi

Ümīd-i būs ile dāmān-ı yāra dek giderüz

Gelürse āyine-i ḥüsne ḫaṭṭ-ı jeng-āver

Ṣafā-yı dil görilür bir diyāra dek giderüz1 [385b]

Ve lehu

Nāyveş ḫālī-derūn olup delenler baġrını

Bezm-i ġamda lābüd ehl-i ‘ışḳa olur hem-nefes

Ve lehu

Gele o gūşe-i miḥrāb-ı ebruvāna baḳup

Elüñi gögsüne ḳo eyle zāhidā inṣāf

Ve lehu

Sīnemde gül-i dāġuma şebnem gibi düşdi

Peykān-ı nigāhı yine bir ḳaşı kemānuñ

Ve lehu

Derhem eyler ġonçeyi gül-berg-i ḫandānuñ senüñ

Berhem eyler sünbüli zülf-i perīşānuñ senüñ2

İrmez āşūb-ı heves olmaz temennā dest-res

Pākdür ālūdelikden ṭarf-ı dāmānuñ senüñ

Ẕerreveş āşüftesi olsa dil-i Nāmī n’ola

Maṭla‘-ı mihr-i leṭāfetdür girībānuñ senüñ3

1 Bu beyitten sonra Revan 1446 vr. 406b  ve Hamidiye 939 vr. 364a- şu beyitler gelmektedir:

Miyān-ı lücce-i ġamda ḳomaz hevā lābüd

Bu fülk-i cānı sürer bir kenāra dek giderüz

2 S 416a.

3 Bu beyitten sonra Revan 1446 vr. 407a  ve Hamidiye 939 vr. 364b’de şu beyitler gelmektedir:

  Ve lehu
Yine seyr-i çemen-i bāġ-ı bahār eyledi gül

Açılup her ṭarafa ‘arż-ı ‘iẕār eyledi gül

Cür‘a-i jāleyi cāmında bulup vaḳt-i seḥer

Nīm-mest oldı yine def‘-i ḫumār eyledi gül

Terk idüp cilvegeh-i gülbün-i ḫāristānı

Dest-i endīşe-i Nāmī’de ḳarār eyledi gül

Ve lehu

İrmek içün būsegāh-ı sāye-i dāmānına

Niçe yıllardur ki ḫāk-i reh-güẕārıdur göñül

Āteş-i ‘ışḳ ile reşk-i gülşen itdi cismini

Lāle-ruḫ bir gül-‘iẕāruñ dāġdārıdur göñül

Ḳanda bir gül-ruḫ görürse pāyına olur revān

Gülsitān-ı naḳş-ı ḥüsnüñ cūybārıdur göñül

Ve lehu

‘Adem yüz gösterür mūy-ı miyānuñ fikrine düşsem

Aḳar dil cūyveş serv-i ḫırāmānuñ ḫayāl itsem1

Ve lehu

Ḫayāli ḫāṭıra geldükce cūy olur eşküm

‘Aceb budur ki yine mācerā nedür bilmem

Ve lehu
Ḫaṭ degül pīrāmen-i ruḫsārına iren sevād

Āşkāre-ma‘ni-i rāz-ı nihānumdur benüm

Ol kemān-ebrū dimişdi tīr-i ġamzemden ṣakın

Zaḫm-ı berḳāsā o söz ḫāṭır-nişānumdur benüm

Ve lehu
Tünd-bād-ı cevr-i çarḫ elbette virür ıżṭırāb

Bezm-i ehl-i dilde bir şem‘-i firūzān görmesün

Gevher-i rāzı ṣaḳın dest-i ḫayāle virmeden

Şöyle ṭut kim dürc-i dilde dīde-i cān görmesün

Gerd-i ye’s ile hemān pejmürde eyler rūzgār

Ġonçe-i ümmīdde çāk-i girībān görmesün

1 H nüshasında bu beyit yoktur.

Ve lehu

Tek sāye-i dāmānuñı āġūşa getürsün

Yıllarla felek cismümüzi ḫāk-i reh itsün1

Ve lehu

Ne var gāhī lebüñden būse iḥsān eyle ‘uşşāḳa

Nihāl-i ḳāmetüñ bāġ-ı vefāda berg ü ber virsün

Ve lehu

Zülfüñ ġamıyla beste hicrüñle dil şikeste

Ümmīd-i luṭfuñ eyler Nāmī şikeste beste

Ve lehu

Dimeñ pervāne-i dil bezmgāh-ı ünse yaḳlaşmaz

Şebistān-ı ḫayāl içre varur ol şem‘-i ḫandāne

Ġubār-ı cismi gird-i bād-ı āhuñ rūzgārıyla

Ṣarar elbette Nāmī bir gün ol serv-i ḫırāmāne

Ve lehu

Ṭurmaduñ ‘ahdüñe ey serv-i revān-ı bāġ-ı nāz

Eşk-i ḫūn-efşān-ı çeşmi cūybār itdüñ yine

Bildüm ey meşşāṭa olduñ şāne-zen gīsūlara

Ceyb ü dāmān-ı nesīmi müşk-bār itdüñ yine

El uzatduñ ey ṣabā zülfine murġān-ı dili

Āşiyānından uçurduñ bī-ḳarār itdüñ yine

Ve lehu

Ṣafā-yı ṭab‘ ile gelsem n’ola deryā gibi cūşa

Murādum şāhidin çekdüm yine gird-āb-ı āġūşa

1 H nüshasında bu beyit yoktur.

Ve lehu

Disem şebnem dür-i mengūşına gül gūşına el-ḥaḳ

Yine oldur düşen evvelde ol dürr-i bināgūşa

Ve lehu

Her ḳaçan itsem naẓar āyīne-i ruḫsārına

Şu‘le-i dāġ-ı nihānum ‘aks ider dīdārına

Gūş-ı yārāna yine āvīze ḳıldı bir güher

Āferīn Nāmī-i zāruñ ṭab‘-ı gevher-bārına

Ve lehu

Başuma düşdi hevā-yı zülf-i ‘anber-bāruñ āh

Rūzgār itdi perīşān ḥālümi sünbül gibi

Ve lehu

Rūy-ı luṭfuñdur muṭarrā eyleyen hep gülleri

Bū-yı zülfüñdür perīşān eyleyen sünbülleri

Nāmi vaṣṣāf-ı ruḫ-ı rengīnüñ olaldan beri

Gül-riyāż-ı ḥüsnüñe aḳıtdı cūy-ı dilleri

Niẟārī 1 [Ya‘ḳūb]

Niẟārī, Ya‘ḳūb Çelebi’dür. Bilād-ı şarḳıyyedendür. Biñ altmış yedi tārīḫinde 

maḥrūsa-i Burusa ’da2 dār-ı beḳāya rıḥlet eyledi. Bu şi‘r anuñdur:

Şi‘r

Terk eylemişdi göñlüm çoḳdan hevā-yı ‘ışḳı

Serv ḳaddi gördi [göñül] uydı hevāya şimdi

1 Bu biyografi S nüshasında yoktur.

2 Metinde “maḥrūsada”

Peyk-i ṣabādan aldı çeşmüm ġubār-ı kūyuñ

Ḳalmadı iḥtiyācı kuḥl-i cilāya düşdi

Bīmār-ı ‘ışḳa dermān mümkin degül Niẟārī

Sa‘y itmesün eḥibbā söyleñ devāya düşdi

Niẟārī-i [Dīger] [İstanbulī Ḥüseyn] 

Niẟārī, İstanbulī Ḥüseyn Çelebi’dür. Küttāb-ı dīvān-ı sulṭānī zümresinden 

idi. Biñ yetmiş beş senesi ḫilālinde1 fevt olup2 Mevlevī-ḫāne Yeñiḳapusı ḫāri-

cinde defn olındı. Ẕekī ‘Alī Efendi  didügi tārīḫdür:

Mıṣrā‘ [386a]

Niẟārī Ḥüseyn’üñ cinān ola cāyı3

Merḥūm-ı mezbūr ‘ilm ü ma‘ārif ile meşhūr, bi-taḫṣīṣ şi‘r ü inşāda māhir, 

tārīḫ-gūyluḳda aḳrānı nādir idi. Bu ebyāt güftār-ı dürer-bārındandur:

Naẓm

Dil-i nā-kām olurdı behremend-i naḳd-efzāyī

Leb-i hemyān-ı vaṣlı olmasa memhūr-ı istiġnā

Ne mümkin devr-i zülfüñde ola cem‘iyyet-i ḫāṭır

Ki olmış fitne-i serdür hevā maġrūr-ı istiġnā

Göñül ṣubḥ-ı murādı ḳorḳarın maḥşerde de görmez

Niẟārī böyle ḳalursa şeb-i deycūr-ı istiġnā4

Ve lehu

‘Iṭr-pāş oldı dimāġ-ı dehre bū-yı nev-bahār

Cūlar oldı ṣaḥn-ı bāġda āb-rū-yı nev-bahār

1 ḫilālinde H: ḥudūdında S.

2 olup H: oldı S.

3 ĵĺאä źאن اوĭä כĭĻùè אرىáĬ
4 S 416b.

Cem‘ idüp aldı şükūfe ḫaylini eṭrāfına

Milket-i gülzāra aḳın ṣaldı cūy-ı nev-bahār

Ve lehu

Gūşe-i çeşmüñ meger kim cā-nişīn-i fitnedür

Her nigeh bir ḳātil-i ser-der-kemīn-i fitnedür

La‘l-i rūḥ-efzāñ ile tesḫīr-i āşūb eyle kim

Cān-bahā-yı gevher-i engüşterīn-i fitnedür

Derhem eylerse n’ola zülfüñ nesīm-i ṣubḥ-ı nāz

Naḫl-bend-i sünbülistān-ı zemīn-i fitnedür

Naẓmuñı ‘ıḳdu’l-lisān itseñ Niẟārī vechi var

Kilk-i cādū-pey-revüñ siḥr-āferīn-i fitnedür

Ve lehu

Eyledi bezm-i çemende ḫande gül

Ey dil-i pür-ḫūnum açıl sen de gül

Dāġ-ı ġam gitmez dil-i ṣad pāreden

Eksik olmaz böyle bir gülşende gül

Ḫandezār-ı ṭal‘ati her dem bahār

‘Ārıż-ı ferḫundesi tābende gül

Ve lehu

Ḳo bezm-i meyde sāġar dest-i yāra zīb ü fer virsün

Nihāl-i gülbün-i bāġ-ı vefādur verd-i ter virsün

Niẟārī ḫāk-i cismüñ gerd-i rāh-ı ‘ışḳ-ı yār eyle

Ki mir’āt-ı żamīr-i ḥāside bārī keder virsün

Ve lehu

Güşāde oldı göñül bezme yār gelmekle 

Açıldı ġonçe-i gülşen bahār gelmekle

Dimāġ-ı ṭab‘a ġınā geldi bū-yı sünbülden

Hevā-yı mevsim-i zülf-i nigār gelmekle

Güşāyiş-i dil içün ey Niẟārī āh eyle

Der-i ümmīd açılur rūzgār gelmekle1

Ve lehu

Ḫumār-ı ‘işveden bī-tāb iken çeşm-i füsūn-sāzı

Yine düşmez elinden sāġar-ı leb-ber-leb-i nāzı

Nihāl-i şīve-bār-ı ḳadd ile reftāra geldükce

Ḫam eyler baña ġayret ḳāmet-i serv-i ser-efrāzı

Ve lehu

Ṣafā-yı ‘aks-i ḥüsnüñ söyledür bu ṭab‘-ı mehcūrı

İder ṭūṭī tekellüm olsa ger āyne-i manẓūrı

Ẓuhūr iden sevād-ı ḫaṭ degül cirm-i ‘iẕāruñda

Ṭutuldı āsmān-efrūz-ı nāzuñ māh-ı pür-nūrı

Ne mümkin cür‘a-rīz-i sāġar-ı leb-rīz-i nāz olmaḳ

Ne deñlü mest ü bī-tāb olsa yāruñ çeşm-i maḫmūrı

1 Bu beyitten sonra Revan 1446 vr. 407b  ve Hamidiye 939 vr. 365b’de şu beyitler gelmektedir:

    Ve lehu
Mevc-i ṭūfān-ı ḫurūş ya‘nī mey

Reh-zen-i fülk-i hūş ya‘nī mey

Şemse-i ṭāḳ-ı neşve ya‘ni ḥabāb

Şem‘-i bezm-i sürūş ya‘nī mey

Meş‘al-i reh-revān şām-ı ṣafā

Māh-ı seyyāre-pūş ya‘nī mey

Perīşān eyle zülfüñ gerden-i billūr-ı kevn üzre

Şeb-i tārīk ider efzūn fürūġ-ı şem‘-i kāfūrı

Niẟārī naẓm-ı gevher-ḳadr-i üstāda naẓīr olmaz

Dizersüñ tār-ı efkāra hezārān dür-i menşūrı

Naḫlī [İstanbulī Maḥmūd] 

Naḫlī, İstanbulī Maḥmūd Çelebi’dür. Biñ altmış beş senesi ḥudūdında fevt 

oldı. Bu beyt anuñdur:

Beyt

O yāruñ ḫˇāba vardı çeşm-i mesti ṣanma nāzından

Murādı rāḥat olmaḳdur biraz ḫalḳuñ lisānından

Nüzhetī [İstanbulī Eyyūb] 

Nüzhetī, İstanbulī Eyyūb Çelebi’dür. Biñ seksen beş tārīḫinde fevt oldı. Bu 

beyt anuñdur:

Naẓm

Dil-i āvāreye bir dil-ber-i meh-sīne gerek

Ṭūṭi-i mu‘cize-gū olmaġa āyīne gerek

Cevrüñi çekmege ey āfet-i bīgāne-nümā 

Nüzhetīveş saña bir ‘āşıḳ-ı dīrīne gerek

Neşīṭ [İstanbulī İbrāhīm] 

Neşīṭ, İbrāhīm Çelebi’dür. İstanbulī’dür. Biñ ṭoḳsan senesi ḫilālinde fevt 

oldı. Bu beyt anuñdur:

Beyt

Neşve-i cām-ı mey-i Kevẟer’i gördük bilürüz

Ya‘ni ṣahbā-yı leb-i dil-beri gördük bilürüz

Naṣībī [Edrinevī İsmā‘īl Efendi-zāde Ḫalīl] 

Naṣībī, Edrinevī İsmā‘īl Efendi-zāde Ḫalīl Efendi’dür. Ṭarīḳ-ı ‘ilmīye ‘azī-

met ve ‘ulemā-yı ‘iẓāmuñ birinden iḥrāz-ı şeref-i mülāzemet eyleyüp devr-i 

merātib iderek ḳırḳ aḳçe medreseden ma‘zūl olduḳdan ṣoñra Rūmili  ḳalem-re-

vinde ḳużāt-ı sencīde-ṣıfāt silkine dāḫil ve birḳaç manṣıba vāṣıl olmış idi. Biñ 

ṭoḳsan [386b] dört senesi ḥudūdında fevt oldı. Bu ebyāt güftārındandur:

Naẓm

Dāġdār olsa ‘aceb mi sīne-i erbāb-ı ‘ışḳ

Gülsitān-ı verd-i miḥnet güllerinden bellüdür

Ve lehu

Ey mest-i cām-ı ‘işve n’ola bī-mecāl isem

Maḫmūr-ı sāġar-ı mey-i hicrānuñam senüñ1

Ve lehu

Cemālüñ bir gülistāndur dehānuñ ġonçe rūyuñ gül

Yiridür n’ola feryād itse göñlüm nitekim bülbül

Ṣabā vaṣf-ı ser-i zülfüñle gülzāra güẕār itdi

Anuñçün kendüsin böyle perīşān eyledi sünbül2

Naẓmī 

1 S 417a.

 Bu beyitten sonra Revan 1446 vr. 408a  ve Hamidiye 939 vr. 366a’da “Nuṭḳī” mahlaslı bir şaire ait 

biyografi bulunmaktadır. Biyografide bahsedilen şahıs ile Sultan İbrahim tabakası şairleri arasında 

zikredilen, 1057’de Edirne’de vefat eden Ḳaraḳaş-zāde Meḥemmed Nuṭḳī’nin bazı bilgileri aynıdır. 

Kanaatimizce Şeyhî adı geçen Nutkî’yi eseri tamamlanmadan önce iki farklı şahıs gibi değerlendirmiş, 

metnini tamamladıktan sonra ikisinin aynı kişi olduğunu fark edince sonraki telif süreçlerinde 

biyografiyi kaldırmıştır. İhtiyaten bildirilen biyografinin metnini veriyoruz.

    Nuṭḳī
 Edrinevī Ḳaraḳaş-zāde Pīr Meḥemmed Efendi. Ṭarīḳ-ı ‘ilme ‘āzim ve ‘ulemānuñ birinden mülāzım 

olup bi-ḥasebi’l-‘āde devr-i medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl 

olduḳdan ṣoñra semt-i ḳażāya sālik olmış idi. Biñ yetmiş beş tārīḫinde intiḳāl ve ‘ālem-i ‘uḳbāya irtiḥāl 

eyledi. Bu beyt anuñdur:

    Beyt
   Göñül ol ḳāmet-i bālāya düşmiş

   ‘Acebdür pest iken a‘lāya düşmiş

2 H nüshasında bu şiir yoktur.

Naẓmī, Baġdādī’dür. Biñ altmış altı senesi ḫilālinde fevt oldı. Müretteb 

Dīvān -ı eş‘ārı vardur. Bu ebyāt andan nümūnedārdur:

ez-Ḳaṣā’id

Eyledi ṣaḥn-ı çemenzārı zümürrüd taḫtgāh

Ġālibā oldı yine şāhenşeh-i ezhār-ı gül

Encümāsā ġonçelerle gülsitānı seyr idüp

Ḫayli revnaḳ virdi gülzāra ẞüreyyāvār gül

Bülbüli pervāneveş nār-ı ġama sūzān ider

Bezm-i gülşende olup bir şem‘-i istişbār gül

ez-Ġazeliyyāt

N’ola ger ṭūṭi-i baḫt-ı dil olursa ḫāmūş

Olmadı cilveger āyīne-i rūy-ı ṭarab

Ve lehu

Cihānı eyledi gül gül revāḳ-ı bāde ile

Miẟāl-i ġonçe güşāyiş bulup sebū-yı şarāb

Ve lehu

Olanlar bāde-nūş-ı sāġar-ı sāḳī-i rūḥānī

Ḥaḳīḳat ‘ālemine oldılar sulṭān-ı Cem-meşreb

Ve lehu

Ey ḳāmeti naḫl-i çemen-ārā-yı ḳıyāmet

Vey ġamzesi āteş-fiken-i cāy-ı ḳıyāmet

Ve lehu

Olmadı şādābter luṭf-ı nigāh-ı yārdan

Ḳaldı pejmürde gül-i ṣad berg-i bustān-ı ümīd

Nāḫun-ı ser-pençe-i derd ile oldı çāk çāk

Ceyb ü dāmān-ı recā bendi girībān-ı ümīd

Ve lehu

Hümā-yı evc-i me‘ānī iden beyānımuzı

Felekde hem-ser-i ‘arş itdi āşiyānımuzı

Naẓmī-i Dīger [‘Oẟmān] 

Naẓmī, ‘Oẟmān Efendi’dür. Ba‘de taḥṣīli’l-isti‘dād ‘ulemā-yı kirāmuñ1 bi-

rinden mülāzemetle ber-murād olup devr-i medāris iderek ḳırḳ aḳçe medre-

seden ma‘zūl olduḳdan ṣoñra ṭarīḳ-ı ḳażāya sālik olmış idi. Biñ seksen senesi 

ḥudūdında fevt oldı. Bu ebyāt güftārındandur:

Naẓm

İtmesün mi çeşmi nāz ehl-i niyāza n’eylesün

Virmesün ruḫsat nigāh-ı cān-güdāza n’eylesün

Çeşmine ḳalsa pür-āşūb eylemezdi ‘ālemi

Nev-hevesdür ġamzesi icrā-yı nāza n’eylesün

Ve lehu

‘Uşşāḳı naẓar-kerde-i çeşm-i siyeh ile

Ey āfet-i cānum nigeh eyle nigeh eyle

Naẓmī-i Dīger [İstanbulī Meḥemmed] 

Naẓmī, İstanbulī Meḥemmed Efendi’dür. Şeyḫü’l-İslām-ı sābıḳ Ḫˇāce-zāde 

Mes‘ūd Efendi ’den mülāzım ve ṭarīḳ-ı ḳażāya ‘āzim olup Anaṭolı  ḳalem-re-

vinde birḳaç manṣıba ḳāḍī olduḳdan ṣoñra bir miḳdār ceẕbe ẓuhūr itmekle 

terk idüp Ḥażret-i Ebā Eyyūb-i Enṣārī civārında  Zāl Paşa Medresesi ’nde bir 

ḥücrede gūşe-nişīn-i inzivā iken biñ ṭoḳsan senesi ḫilālinde fevt oldı. Müretteb 

Dīvān -ı eş‘ārı vardur. Bu ebyāt andan nümūnedārdur:

1 ‘ulemā-yı kirāmuñ S: ‘ulemānuñ H.

Naẓm1

Bu gülzāra gelüp ol ḳāmeti şimşād ayaḳ baṣmış

Temāşāsına gelmiş bende vü āzād ayaḳ baṣmış

Gül-i ruḫsārı ṣolmış kāküli olmış perākende 

Meger kim bāġ-ı ḥüsnine el irmiş yād ayaḳ baṣmış

Dil-i Naẓmī gibi bir şūḫ şā‘ir gelmedi dehre

Niçe sāḥir gelüp gitmiş niçe üstād ayaḳ baṣmış

Ve lehu

Ādem bihişt rūyını itmez mi ārzū

Kim dāne dāne ḫālle memlū ṭaraf ṭaraf

Ve lehu

Şerm eylemeyüp rūyına çıḳmış yine yāruñ

Bu cür’eti ben bāde-i gül-fāma düşürdüm

Ḫāl-i siyehin ṣanur idüm dāne-i maḳṣūd

Bilmezlik ile murġ-ı dili dāma düşürdüm

Zülfini niḳāb eyledi ruḫsārına dil-ber

Açmaz ḳo şeb-i Ḳadr’i de bayrama düşürdüm

1 Bu kısımda Revan 1446 vr. 408b  ve Hamidiye 939 vr. 366b’de şu beyitler yer almaktadır:

Felek bu ehl-i dili pāy-māl idüp n’eyler

Dilin şikeste tenin bī-mecāl idüp n’eyler

Kemīne ḳaṭresini teşnegāna göstermez

Ya dil-berüm lebin āb-ı zülāl idüp n’eyler

  Ve lehu
Bildüm viṣāl-i dil-bere māni‘ vücūd imiş

Maḥv-ı vücūd māye-i bezm-i şühūd imiş

‘Ālemde ser-bürīde-i miḳrāṣ-ı ‘ışḳ olan

Mānend-i şem‘-i bāriḳa-senc ṣu‘ūd imiş

Ve lehu

Tek dil-berüm ol Yūsuf-ı gül-pirehen olsun

Ya‘ḳūb-ı dilüñ menzili beytü’l-ḥazen olsun1

Ve lehu

Çīn-i ebrū kim cebīninde girihler baġlamış

Baḥr-i pür-tāb-ı belādur itmiş emvācın ‘ıyān2

Ḫıṭṭa-i ḫaṭṭuñ seyāḥat eylemezdi Ḫıżr-ı dil

Bulmasa la‘lüñde ger āb-ı ḥayāt-ı cāvidān

Naẓīrī [Selanikī Meḥemmed] 

Naẓīrī, Selanikī Meḥemmed Efendi’dür. Tahṣīl-i ‘ilme himmet ve ‘ulemā-yı 

kirāmuñ birinden iḥrāz-ı şeref-i [387a] mülāzemet eyleyüp ba‘de tekmīli’l-me-

dāris ḳırḳ aḳçe medreseden ma‘zūl olduḳdan ṣoñra ṭarīḳ-ı ḳażāya duḫūl ve 

Rūmili  ḳalem-revinde ḳużāt-ı sütūde-ṣıfāt silkine vuṣūl bulmış idi. Biñ seksen 

beş tārīḫinde fevt oldı. Bu iki beyt güftārındandur:

Naẓm

Döndürüp rūy-ı niyāzı çarḫ-ı bī-inṣāfdan

Devr-i iḳbāl-i felek çıḳdı derūn-ı ṣāfdan

Gel Naẓīrī ḳılma sen mir’āt-ı ḳalbüñ münkesir

Rūy-ı luṭfı göresin bir gün cemāl-i ṣāfdan

Na‘tī [Gelibolılı Meḥemmed] 

Na‘tī, Gelibolılı Meḥemmed Efendi ’dür. Sābıḳu’t-terceme Pārsā Meḥemmed 

Efendi ’nüñ niçe zamān ḫıdmetiyle şeref-yāb, ba‘dehu Nişāncı ‘Abdu’r-raḥmān 

Paşa ’ya intisāb ile maḥmiyye-i Edrine ’de Çār-ṭāḳ nā’ibi iken Malġara  ḳażāsına 

me’ẕūn bi’l-iftā  olup bir müddetden ṣoñra Tekfūrṭaġı  fetvāsına naḳl olınmış 

idi. Biñ ṭoḳsan senesi ḥudūdında fevt oldı. Bu şi‘r anuñdur:

1 H nüshasında bu beyit yoktur.

2 S 417b.

Şi‘r
Beni çoḳdan helāk eylerdi cānā nāle vü āhum

Ecel murġın remīde eyler ammā āh-ı cānkāhum

Saña te’ẟīr ider sūz-ı derūnum bir gün elbette

Çıḳarma göklere ey māh-rū āh-ı seḥergāhum

Baña ser-menzil-i maḳṣūda irmek ḫayli müşkildür

Meger kim Ḫıżr-ı himmet ola bu vādīde hem-rāhum

Bu bāġ-ı pür-fitende Na‘tiyā bilmem ki bir kerre

İrişür mi o naḫlüñ mīvesine dest-i kūtāhum 

Ni‘metī [Naḳīb-zāde Efendi] 

Ni‘metī es-Seyyid Ni‘metu’llāh ibnü’s-Seyyid Meḥemmed ibnü’s-Seyyid 

‘Alī. ‘Ulemāyı devlet-i Sulṭān Aḥmed Ḫān-ı Evvel ’den tercemesi Ẕeyl-i ‘Aṭāyī ’de 

beyān olınan Naḳībü’l-eşrāf Burusevī es-Seyyid ‘Alī Efendi ’nüñ aḥfādından 

olmaġın “Naḳīb-zāde Efendi” dimekle şehīr ve bu ‘unvānla ma‘lūm-ı ṣaġīr ü 

kebīr olmış idi. Masḳaṭ-ı re’si olan maḥrūsa-i Burusa ’da Bāb Maḥkemesi ’nde 

ḫıdmet-i kitābetle güẕārende-i eyyām u leyāl iken biñ yetmiş tārīḫinde intiḳāl 

ve ‘ālem-i ‘uḳbāya irtiḥāl eyleyüp maḥrūsa-i merḳūmede Bıñarbaşı ’nda defn 

olındı. Sebzī Efendi  didügi tārīḫdür:

Mıṣrā‘

Gitdi ya āh Ni‘metī Çelebi1

Bu ebyāt güftārındandur:

Naẓm

Mezra‘-ı ḥırṣa dem-ā-dem tuḫm-ı ġam ekmekdesin

Ḥāṣılı bilsem nedür ey ḫˇāce dünyādan ġaraż

Ve lehu

Gördi çün düşdi biri birine la‘l ü dehenüñ

Çıḳdı nāzüklik ile aralarından süḫanuñ2

1 ů×ĥŒ ĵÝĩđĬ آه įĺ ىïÝכ
2 H nüshasında bu beyit yoktur.

Ve lehu

Pāy-būsa dest-res mümkin mi didüm yāre ben

Didi şimdi saña pāyuñ virürem bī-çāre ben

Ṣaḥn-ı gülzār-ı cihānda ġamdan āzād olmadum

Olmayınca mübtelā ol serv-i ḫoş-reftāre ben

Yaşuma raḥm eyleyüp meyl-i kenār itse nigār

Aġlamaḳdan döndürürdüm göz yaşın enhāre ben

Bir yalıñ yüzli fedāyī dil-ber-i ḫūn-ḫˇārdur

Cān virür isem n’ola tīguñ gibi ġaddāre ben

Ni‘metī dendān-ı cān-baḫş-ı nigārı vaṣf idüp

Dürr ü gevher dizdüm el-ḥaḳ rişte-i efkāre ben

Nūşī [İstanbulī ‘Alī] 

Nūşī, küttāb-ı dīvān-ı sulṭānīden İstanbulī ‘Alī Çelebi’dür. Biñ altmış iki 

senesi ḫilālinde fevt oldı. Vecdī Çelebi bu gūne tārīḫ dimişdür:

Mıṣrā‘

Nūş-ı cān ola velī Nūşī’ye bu cām-ı fenā1 

Bu iki beyt güftārındandur:

Naẓm

Şeb ki fānūs-ı ḫayāli yaḳdılar mestāneler

Ḫāk-rīzinden güzel naḳş aldılar pervāneler

Mihr-i rūy-ı yāra ḳarşu cān virüp pervāneler

Bir ayaḳla raḳṣ iderler ṣubḥa dek peymāneler

Nüvīdī [Gelibolılı Meḥemmed] 

ĳĬش äאن اوįĤ وä ĳÖ įĺ ĵüĳĬ ĵĤאم ĭĘא 1

Nüvīdī, Gelibolılı Meḥemmed Efendi ’dür. Ṭarīḳ-ı pür-tevfīḳ-ı ‘ilmīye 

‘āzim ve ‘ulemā-yı ‘iẓāmuñ1 birinden mülāzım olup devr-i medāris-i mu‘tāde 

ile ḳırḳ aḳçe medreseye mevṣūl ve andan daḫı ma‘zūl olduḳdan ṣoñra semt-i 

ḳażāya rıżā-dādesi olmaġla Rūmili  ḳalem-revinde birḳaç manṣıba ḳāḍī olmış 

idi. Biñ seksen beş senesi ḥudūdında fevt oldı. Müretteb ü mükemmel Dīvān -ı 
eş‘ārı vardur. Bu ebyāt andan nümūnedārdur:

Naẓm

‘Uşşāḳı görüp yolda ṣatarsañ ne ġam ammā

Rāżī degilüz ġayrıla bāzāruña cānā2 [387b]

Ve lehu

Şüküfte bir gül-i pür-jāle neşvesin virdi

Ḥabāb-ı ser-be-hevāyile reng ü bū-yı ḳadeḥ

Dü ġonçe gün gibi sāḳī kenār-ı meclisden

Miẟāl-i şebnem-i gülşen çekildi cūy-ı ḳadeḥ3

Ve lehu

Dil kim ümīd-i zülfle ḫaṭdan güẕār ider

Beñzer o cūybāre çemenzārdan geçer

Āb-ı ḥayātı Ḫıżr’uñ elinden içer hemān

‘Āşıḳ ki tīġ-ı ġamze-i dildārdan geçer

Ve lehu

Der-dest olursa n’ola şehā dāġ-ı miḥnetüñ

Cām-ı ġamuñ el üzre ṭutar ḥürmet eylerüz

Pīr-i ṭarīḳ-ı ‘ışḳa dilā baş u cān ile

Ferhādveş ölinceye dek ḫıdmet eylerüz

1 S 418a.

2 Bu beyitten sonra Revan 1446 vr. 409b  ve Hamidiye 939 vr. 368a’da şu beyit gelmektedir:

Būse mażmūnın doḳındurmaḳ ne lāzım ey göñül

Reng ala şāyed o gül ruḫsāre-i nāzük-mizāc

3 H nüshasında bu şiir yoktur.

Ve lehu

Sen ġam-ı dehri ne yirsin ki dilā ‘ālemde

Feyż-i Ḥaḳ gibi veliyyü’n-ni‘amuñ var senüñ

Ve lehu

Sāḳiyā şevḳ-nāme-i cāmı

Nüsḫa-i bezme der-kenār idelüm

Ve lehu

Diller hevā-yı şevḳle ṭoldı ḥabābvār

Herkes naṣībin aldı bu dem rūzgārdan1

Ve lehu

Te’ẟīr-i mihr-i ‘aks-i ruḫuñdur sirişkümüñ

Her ḳaṭre seni böyle la‘l-i pāre eyleyen

Olur Nüvīdi derd [ü] ġam u ġuṣṣadan ḫalāṣ

Āb-ı revān-ı naẓmuma neẓẓāre eyleyen

Ve lehu

Ḥayfā ki naḳş baġlamadı ṣūret-i ümīd

Sürdüñ bu deñlü yirlere rūy-ı tenezzüli

Böyle vezān olursa eger bād-ı serd-i ye’s

Eyler şikeste-reng ‘iẕār-ı tevekküli2

Vāṣıf [İstanbulī İmām-zāde İsmā‘īl] 

Vāṣıf, İstanbulī İmām-zāde İsmā‘īl Çelebi’dür. Ṭālibü’l-‘ilm ve nev-heves 

iken biñ ṭoḳsan altı senesinde fevt oldı. Bu ebyāt güftārındandur:

Naẓm

1 H nüshasında bu şiir yoktur.

2 H nüshasında bu şiir yoktur.

Dil mū-miyān-ı yārı ḫayāl eylemekdedür

Bī-çāre şimdi fikr-i muḥāl eylemekdedür

Dökmekde ġamze ḫūn-ı dili dem-be-dem yine

Çeşm-i siyāhı fitne vü āl eylemekdedür

Gör dām-ı zülfe beste iken murġ-ı dil yine

Durma ümīd-i dāne-i ḫāl eylemekdedür

Vecdī [‘Abdü’l-bāḳī] [Boġuḳ] 

Vecdī, Boġuḳ Muṣṭafā Aġa-zāde İstanbulī ‘Abdü’l-bāḳī Beg’dür. Küttāb-ı 

dīvān-ı hümāyūn-ı sulṭānī zümresinden iken erkān-ı Devlet-i ‘Aliyye’den Re’ī-

sü’l-küttāb Şāmī-zāde Meḥemmed Efendi ’nüñ manẓūrı olmaġın beglikçilik 

ḫıdmetiyle şeref-yāb olmış idi. Ol taḳrīble ḫıdemātından Ṣadr-ı A‘ẓam Köp-

rili Meḥemmed Paşa  daḫı ḫoşnūd olup ziyāde iltifāt itmegin müşārun ileyhe 

Şāmī-zāde Efendi  ḥased eyleyüp ‘āḳıbet mezbūruñ leṭā’ifü’l-ḥiyeli ile biñ yet-

miş bir Ramażān-ı şerīfinüñ dördinci ẞülāẟā güni maẓhar-ı ġażab-ı ḫusrevānī 

olup tafṣīli Ṣadrü’d-dīn-zāde Rūḥu’llāh Efendi ’nüñ tercemesinde ẕikr olınduġı 

üzere Alayköşki  muḳābilinde ser-bürīde ḳılındı.

Merḥūm-ı mezbūr ma‘ārif ile meşhūr şi‘r ü inşāda māhir, ḫıdemāt-ı dīvā-

niyyede aḳrānı nādir idi. Müretteb Dīvān -ı eş‘ārı vardur. Bu ebyāt güftār-ı dü-

rer-bārındandur:

Naẓm

Ġam-ı zülfüñle āhumdan k’ola dūd-ı derūn peydā

İder destār-ı ‘ışḳa sünbül-i bāġ-ı cünūn peydā

Şu deñlü dāġ dāġ oldı derūn kim eylesem girye

Olur vādī-i ḥasretde hezārān cūy-ı ḫūn peydā1

Ve lehu

Olur ġubār-ı ġam-ı dehr-i dūndan ‘ārī

Düşünce āyine-i fikre ‘aks-i rūy-ı şarāb2

1 H nüshasında bu şiir yoktur.

2 S 418b.

Ve lehu

Dilüñ ṣabr u sükūnın nāle vü feryāda virdüm hep

Bu cism-i āteşīnüñ āb u ḫākin bāda virdüm hep

N’ola ger mest açılsa ġonçesi ol gülbün-i nāzuñ

Aña ben ṣu yirine ḫūn-ı dilden bāde virdüm hep1

Ve lehu

Eger müstelzim-i iḥsān ise feryād ḳābildür

Kerem mebzūl olursa ‘arż-ı isti‘dād ḳābildür

Ve lehu

Ṣaḳın ṣaḳın leb-i endīşeñ olmasun sūzān

Ḫayāl-i būs-ı ruḫ-ı tābdārı āteşdür

Libās-ı ‘ışḳı ten-i şu‘lezār olan giysün

O köhne pīrehenüñ pūd u tārı āteşdür

Ġam-ı ruḫı beni ḫākister itse ġam çekmem

Yaḳan vücūdumı ey Vecdi bārı āteşdür

Ve lehu

Göñlümde senüñ āteş-i ‘ışḳuñ eẟeri var

Āh eylese göynini yaḳar bir şereri var

Nāz itse n’ola ehl-i maḥabbet yem ü kāna

Dünyāya deger anlaruñ özge güheri var

Taġ olsa nigāhına ṭayanmaz dil-i ‘āşıḳ

Ol āfetüñ Allāh ne ẓālim naẓarı var

Gencīne-i esrārını açsa n’ola Vecdī

Ṣandūḳa-i ṭab‘ında göreydüñ neleri var

1 H nüshasında bu şiir yoktur.

Ve lehu

Şebistān-ı ġamum bezmümde şem‘-i enverüm yoḳdur

Fenā dünyāda ya‘nī bir müsellem dil-berüm yoḳdur

Serinde herkesüñ bir ġonçe-i sīr-ābı var şimdi

Benüm bāġ-ı cihān içinde bir berg-i terüm yoḳdur

Zer-i ḫāliṣ-‘ayār itdi dili iksīr-i ‘ışḳ ammā

Ele alur anı bir dil-ber-i sīmīn-berüm yoḳdur

Nice feryād idüp çāk-ı girībān itmeyem ben kim

Yanumda sāḳi-i gül-ruḫ elümde sāġarum yoḳdur

Sitanbul’a o denlü ārzū var dilde ey Vecdī

Uçardum bulsam ammā n’eyleyüm bāl ü perüm yoḳdur

Ve lehu

Eṭrāf-ı çeşm-i terde āh-ı kebūd göster

Te’sīr-i sūzişüñle āb üzre dūd göster [388a]

Va‘d-i viṣālüñ ile bāzār-ı derdi germ it

‘Uşşāḳ-ı cān-fürūşa ümmīd-i sūd göster

Güftāre gel dehānuñ maḥv eylesün vücūdum

Būdı ne-būd eyle nā-būdı būd göster

Ve lehu

Rūyuña eylesem naẓar reng-i ḥayā niḳāb olur

Gör ne siyeh-sitāreyem nūr baña hicāb olur

Ve lehu

Luṭf-ı felek ki ellere ābı şarāb ider

Dil-teşne-i maḥabbete baḥri serāb ider

Vecdī taḥammül eyle sipihrüñ cefāsına

Bir gün olur ki eyledüginden ḥicāb ider

Ve lehu

Ṭūfān-ı sirişküm dime cūş-ı yeme beñzer

Baḳ çeşmüme dāmānuma deryā neme beñzer

Bu ḥüsn ile insāna yaḳın olmasını gör

Pek az bulunur böyle perī ādeme beñzer

Ḫūn ṣaçduġını ṣaymadılar geçmedi giryeñ

Ey dīde-i ter naḳd-i sirişküñ keme benzer

Ve lehu

Ġamze pür-ḫışm olduġı müjgānlarından bellüdür

Tīġ-ı ḫūn-āşām naḳş-ı cevherinden bellüdür

Ḫāl-i ruḫsārından añla ḥālümi itme su’āl

‘Āşıḳuñ baḫt-ı siyāhı aḫterinden bellüdür

Āferīnler ṭab‘-ı Vecdī-i süḫan-perdāza kim

Āb-ı rūy-ı ehl-i dil naẓm-ı terinden bellüdür

Ve lehu

Sīnemde tāze şerḥa ki tīġ-ı nigāh açar

Cān kūy-ı yāra gitmek içün şāh-rāh açar

Eẓhār-ı rāz-ı dilde ne ḳaldı açılmaduḳ

Nā-reste-ġonçe-i gül-i sīr-ābı āh açar

Sīr-āb-ı ‘afv olursa n’ola gülşen-i ‘amel

Mecrā-yı cūy-ı raḥmeti seyl-i günāh açar

Vecdī cevāhir-i süḫanı böyle naẓm ider

Gencīne-i ma‘ārifini gāh gāh açar

Ve lehu

Cihāna lāle-i dil dāġ dāġı ile gelür

Gelen bu tekyeye kendi çerāġı ile gelür

Gelürse bezme n’ola elde cām ile sāḳī

Şikār-ı deşt-i ḫarābāt ayaġı ile gelür

Ve lehu

Göñül sūzān iden cism-i nizāruñ tāze dāġuñdur

Seni pervāne-i ‘ışḳ eyleyen kendü çerāġuñdur

Elüñ öpmekle sāḳī ehl-i meclis ser-firāz olsun

Beni üftāde-i ḫāk-i niyāz iden ayaġuñdur1

Ve lehu

Gülşen-i ‘ışḳ-ı yārda Vecdī

Tāzedür ḥāṣılı nihāl-i niyāz

Ve lehu

Girībānın açup dil sīne-i cānāna el ṣunmış

‘Aceb mi gevher-i maḳṣūdı bulsa kāna el ṣunmış

Ḫayāl-i sā‘id-i sīmīnini gördüm derūnumda

Yine ẓālim kemer-bendi miyān-ı cāna el ṣunmış

Ve lehu

O kūh-ı derd kim aña dil-i nā-şād ayaḳ baṣmış

Ne zaḫm-ı tīşe görmişdür ne ḫod Ferhād ayaḳ baṣmış

1 H nüshasında bu şiir yoktur.

S 419a.

Degüldür dāġ-ı nev sīnemde naḳş-ı pāy-ı ḫūn-rīz

Gelüp ḳatl-i dile ol ġamze-i cellād ayaḳ baṣmış

Derūn-ı dilde gördüm neşve-i cām-ı neşāṭ ey ġam

Yetiş kim mülk-i ḫāṣṣü’l-ḫāṣṣ-ı ‘ışḳa bād ayaḳ baṣmış

Göñül olmış hevādār-ı ḫırām-ı serv-ḳadd-i yār

Beni ḫāk itmege hep bende vü āzād ayaḳ baṣmış

Tekāpū-yı zemīn-i nev saña maḥṣūṣdur Vecdī

Bu vādīyi ne bulmış var ne bir üstād ayaḳ baṣmış1

Ve lehu

Ey dil ġam-ı gīsū-yı ruḫ-ı yārda ḳalduñ

Ḳayd-ı ṣanem ü ‘uḳde-i zünnārda ḳalduñ

Ey cān yolına çıḳmaġa kādir mi degilsin

Kim ḥasret ile sīne-i efgārda ḳalduñ2

Ve lehu

Ṭab‘um esrār-ı nühüftüñ nüsḫa-i kübrāsıdur

‘Aḳla ḥayret-baḫş olan sırr-ı ‘acībümdür göñül

Ṭutsa ey Vecdī cihānı āh u efġānum n’ola

Gülşen-i ‘ışḳam nevā-keş ‘andelībümdür göñül

1 H nüshasında bu şiir yoktur.

2 Bu beyitten sonra Revan 1446 vr. 410b  ve Hamidiye 939 vr. 370a’da şu beyitler gelmektedir:

Ey dīde baḳup rūyına ḫaṭṭında eyleşdüñ

Gül ister iken keşmekeş-i ḫārda ḳalduñ

Ey ‘aḳl baña reh-ber idüñ şimdi ḫalāṣa

Sen de ṭutılup zülf-i siyeh-kārda ḳalduñ

Ey ḳadd-i dü-tā geçmedüñ ebrū hevesinden

Kec-tīr gibi dest-i kemāndārda ḳalduñ

Ey ḥüsn-i edā ehl-i süḫan hep saña müştāḳ

Sen Vecdi-i ḫoş-ṭab‘ u ḫoş-āẟārda ḳalduñ

Ve lehu

Dil virdüm anuñ zülfine ṭūl-i emel aldum

Āzāde iken ẕevḳi degişdüm kesel aldum

Ser-bāzlıġum şāhididür zülfi başumda

Ben ma‘reke-i ‘ışḳ-ı cüvānānda tel aldum

Sāḳīnüñ elin öpdüm olup şeyḫ-i ḫarābāt

İller ayaġın öpdügi ādemden el aldum

Virdüm yolına naḳd-i dil ü cān-ı ‘azīzi

Yūsuf gibi bir miẟli bulınmaz güzel aldum

Teslīmdür erbāb-ı süḫan şi‘rüme Vecdī

Meydān-ı me‘ānīyi bu gün bī-cedel aldum

Ve lehu

Gülşen-i ma‘nādur ey Vecdī bu tāze şi‘r-i ter

Ḫāk-i pāy-ı ehl-i naẓma armaġānumdur benüm

Ve lehu

Nigāh-ı mest mi tīr-i ḳażā mıdur bilmem

Bürehne ḫançeri ḳaṣdı baña mıdur bilmem

Esīr-i kākülinüñ ıżṭırābına bā‘iẟ

Nesīm-i āh mı bād-ı ṣabā mıdur bilmem

Beni getürmez o hercāyi yādına hergiz

Lisān-ı ‘ışḳda nāmum vefā mıdur bilmem

Ruḫında ḫāl mi yoḫsa neẓāreden ḳalmış

Sevād-ı çeşm-i dil-i mübtelā mıdur bilmem

Ve lehu

Efsūn ile şemşīrün alup ġamze-i mestüñ

Ḥıfẓ itmek içün sīne-i ‘uryāna getürdüm

Bī-minnet-i Ḫıżr u güẕer-i vādi-i ẓulmet

Ser-çeşme-i ḥayvānı leb-i cāna getürdüm

Erbāb-ı ṣafā ile idüp ‘işrete āġāz

Dest-i emeli çāk-i girībāna getürdüm [388b]

Bir dürr-i girān-māye ġazel baḥr-i beyāndan

Hāk-i ḳadem-i ḳadr-şināsāna getürdüm

Ve lehu

Ṣaḳla sīneñde göñül nāvek-i müjgānı ucın

İtme pür-jeng nem-i eşk ile peykānı ucın

‘Uḳde-i derdümi ḥall itmedi dest-i keremi

Çoḳ görür bendesine nāḫun-ı iḥsānı ucın

Kimsenüñ destine ser-rişte-i şekvā mı virür

Kime gösterdi daḫı zülf-i perīşānı ucın

Ṭoḳunurdı saña ey sīne-i sūzān ammā

Nār-ı dilden ṣaḳınur ḫançer-i bürrānı ucın

Nüsḫa-perdāz-ı ma‘ārif bulamaz Vecdī’nüñ

Tār-ı şīrāze-i mecmū‘a-i ‘irfānı ucın

Ve lehu

Gice gördüm ḫāke ṣalmış dilleri zülfin çözüp

Kimse yā Rab böyle bir hˇāb-ı perīşān görmesün

Zīb-i gūş-ı cāndur ey Vecdī sözüm erbāb-ı dil

Gevherüm hem-seng-i naẓm-ı ḫod-fürūşān görmesün

Ve lehu

Güle ‘arż-ı cemāl it lāleveş ‘ışḳuñla dāġ olsun

Zamān-ı devlet-i ḥüsnüñde ol daḫı çerāġ olsun

Dem-i gül-geştedür gūşe-nişīnānı ayaḳlandur

Meded imdād-ı reftār ile sāḳī ber-ayaġ olsun1

Ve lehu

Göñül senüñ gibi ġam dāġdārıyuz biz de

Çemensitān-ı cefā lālezārıyuz biz de

Kemīne-cür‘aña da degmedük mi ey sāḳī

Bu köhne meykedenüñ ḫāksārıyuz biz de

Bizüm de al ele ey bād-ı luṭf-ı ḫāṭırımuz

Reh-i maḥabbetüñ ednā ġubārıyuz biz de

Ve lehu

Di biz çekdük ümīd-i meyve-i vaṣlından ey eşk el

Yoluñ uġrarsa ger ol naḫl-i mevzūna selām eyle

Ḫaṭ-ı nev-ḫīzi medḥin itdi fermān la‘li ey Vecdī

Meded imdāda gelsün tāze mażmūna selām eyle

1 S 419b.

 Bu beyitten sonra Revan 1446 vr. 411b  ve Hamidiye 939 vr. 370b’de şu beyitler gelmektedir:

  Ve lehu
Olanlar ṭālib-i āb-ı ḥayāt eş‘āruma baḳsun

Bulurlar Vecdiyā biñ çeşme her saṭr-ı siyāhumda

  Ve lehu
Ḳaṣdı cān almaḳdur ol ẓālim eger dād itse de

Şād-merg itmek murād eyler beni şād itse de

Gird-bād-ı deşt-i hicrān eyler anı rūzgār

Cismini ‘āşıḳ ġubār u āhını bād itse de

Ve lehu

O nev-resīde düşüp dillere yine oldı

Miyān-ı ehl-i maḥabbetde güft ü gū tāze

O ḳaddi ḫad ü ḫaṭ-ı ‘anberīn ne ḫoş düşmiş

Nihāl tāze vü gül tāze reng ü bū tāze

Ve lehu

Çekme ruḫuna niḳāb-ı ‘işve

Ey maṭla-ı āftāb-ı ‘işve

Kimden oḳuduñ bu ders-i nāzı

Ey ḫaṭṭ-ı ruḫuñ kitāb-ı işve

Müjde dil-i zāra dest-i ġamzen

İtdi yine fetḥ-i bāb-ı ‘işve1

Ve lehu

Dest urdı ṣabā ṭurre-i ṭarrār ṭaġıldı

Fāş oldı ruḫı ‘āleme esrār ṭaġıldı

Ve lehu

Çerḫe kim sāye-i mihr-i ruḫ-ı dil-ber düşdi

Şerm ile pertev-i meh ḫāke berāber düşdi

Baṣdı gülzāra ḳadem nāz ile ol serv-i ḫırām

Sīne-i cān u dili ferş idicek yer düşdi

1 Bu beyitten sonra Revan 1446 vr. 411b  ve Hamidiye 939 vr. 370b’de şu beyitler gelmektedir:

  Ve lehu
Dil düşmek içün cūy gibi pāyına her dem

Ḳaddüñ gibi bir naḫl-i ser-efrāz mı ḳaldı

  Ve lehu
Bī-sütūnda āb-rūy-ı himmet-i Ferhād’ı gör

Kim ḫoy-ı pīşānī ser-tīşedür her ḳaṭresi

Vaṣf-ı ḫaṭṭ-ı yārda Vecdī midād-ı kilkimüñ

Āfet-i ‘aḳl-ı Felāṭūn-pīşedür her ḳaṭresi

Ruḫ-ı ferruḫda degildür ‘araḳ ol ġonçe-i nāz

Gül-i pür-şebnem-i rengīni görüp ter düşdi1

Ve lehu

Tā kim ḫaṭuñ ey māh-cebīnüm yüze çıḳdı

Esrār-ı dil-i zār u ḥazīnüm yüze çıḳdı

Ruḫsāruna ḫaṭ geldügine aġlamam ammā

Baḫt-ı siyeh-i ser-be-kemīnüm yüze çıḳdı

Cūş itdi hevā-yı ḫaṭ ile baḥr-i ṭabī‘at

Vecdī yine bir dürr-i ẟemīnüm yüze çıḳdı

Vücūdī [Diyārbekrī Aḥmed] 

Vücūdī, zümre-i ḳużāt-ı sütūde-ṣıfātdan Diyārbekrī Aḥmed Efendi’dür. 

Biñ altmış ṭoḳuz senesi ḥudūdında fevt oldı. Bu iki beyt güftārındandur:

Naẓm

Nādān yanında ẕerrece yoġ ise ḳadrimüz

‘Ārif ḳatında gün gibidür i‘tibārımuz

Her ḫūb-rūyı görse sever iḫtiyārsız

Dirlerse ey dil elde degül iḫtiyārımuz

Vecīhī [İstanbulī Ḥasan] 

Vecīhī, İstanbulī Ḥasan Efendi’dür. Dīvān-ı hümāyūn kātiblerinden iken 

biñ yetmiş bir tārīḫinde fevt oldı. Edrineḳapusı  ḫāricinde medfūndur. Tārīḫ-i 

vefātı Şeyḫ Naẓmī Efendi  didügi mıṣrā‘-ı mevzūndur:

Mıṣrā‘

Ola maḳām Vecīhī’ye cennet-i firdevs2

1 Bu beyitten sonra Revan 1446 vr. 411b  ve Hamidiye 939 vr. 370b’de şu beyitler gelmektedir:

Şeh-i naẓmuñ yine feyż-i naẓarından Vecdī

Baḥr-i endīşeme bī-ḥadd dür ü gevher düşdi

اوĝĨ źאم وóĘ Ûĭä įĺ ĵıĻäدوس 2

Merḥūm-ı merḳūm ma‘ārif ile ma‘lūm idi. 

Āẟārlarından Sulṭān Murād Ḫān-ı Rābi‘  salṭanatında vāḳi‘ Baġdād  fetḥin-

den -ki biñ ḳırḳ sekiz senesidür- bed’ idüp altmış yedi senesine gelince [389a] 
Tevārīḫ1-i Āl-i ‘Oẟmān  taḥrīr itdüginden mā‘adā müretteb Dīvān -ı eş‘ārı var-

dur. Bu ebyāt nuḫbe-i güftār-ı dürer-bārıdur:

ez-Ḳaṣā’id

Nār-ı ḳahrı ḫānümān-sūz-ı ‘adū-yı memleket

Nūr-ı rāyı rūşenāyī-baḫş-i çeşm-i aḫterān

Raḫşı ‘azminden tezelzül buldı ‘ālem ḫavfdan

Girdi hep zīr-i zemīne düşmenān-ı ḫā’inān

Gūş idüp ṣīt-i tüfengin itdi āheng-i ‘adem

Doluya uġraduġın bildi ‘adū-yı bed-gümān

Sen o mihr-i āsmān-ı baḫt u devletsin k’ider

Pertevüñ her ẕerreyi maḥsūd-ı şāh-ı ḫāverān

Na‘t-ı Şerīf der-Ṣıfat-ı Bahār

Ṣabā gülşende gül-geşt eyleyüp evżā‘-ı mestāne

Ḍoḳundı şāhidān-ı nev-res-i şehr-i gülistāne

Semā ḳadr eyledi feyż-i bahārı ferş-i gülzārı

Olup nergisler encüm beñzedi gül mihr-i raḫşāne

Görinür micmer-i pür-āteşāsā cā-be-cā lāle

Yayıldı dūdveş sünbül ser-ā-pā ṣaḥn-ı bustāne2

İdüp bād-ı ṣabā meşşāṭañı açdı ruḫ-ı verdi

Çözüldi zülf-i sünbül pençe-i ḫurşīd olup şāne

1 Tevārīḫ S: Tārīḫ H.

2 S 420a.

Yine ṣaḥn-ı çemen cūş itmede deryā-yı aḫḍerveş

Demidür keşti-i ṣahbāyı çekmek mey-perestāne

Nigāh eyle pey-ā-pey rīzesi bārānına gūyā

Ṭınāb-ı sīm-gūndur sāyebān-ı ebr-i Nīsān’e

Olup deryā-yı dilde lücce lücce şevḳler peydā

Hevā-yı feyż-i taḥrīkiyle ‘azm itdüm gülistāne

Olam luṭfuñla hem-ḳıymet-şinās-ı gevher-i vaḥdet

Derūnum āşinā it lücce-i deryā-yı ‘irfāne

O deñlü āteş-i şevḳuñla sūzānum ki tābumdan

Dem-i taḥrīrde ḫāmem döner şem‘-i fürūzāne

Vecīhī ṭab‘um olsa āftāb-ı feyżine maẓhar

Reh-i vādī-i şi‘ri gösterürdüm rūḥ-ı Ḥassān’e

Ne mümkin bir benüm gibi siyeh-rūy u ḫaṭā-ṭa‘bīr

İde ilḳā-yı ẟebt-i na‘t-ı kilk-i gevher-efşāne

Urup bu rehde dest-i himmeti dāmān-ı iḫlāṣa

Ġaraż ‘arż-ı ‘ubūdiyyetdür ancaḳ derdmendāne

Ve lehu

Açıldı geldi güller gibi hep dem-beste ḫāṭırlar

Vezān oldı nesīm-i feyż-i luṭf-ı Ḥażret-i Bārī

Nesīm-i himmet-i ṣāḥib-dilān-ı dehr ile geldi

Kenār-ı devlete baḥr-i süḫānuñ dürr-i şehvārı

Cebīn-i pāki üzre pertev-i devlet dıraḫşende

Sipihr-i iḥtişāmuñ mihridür ẕāt-ı keremkārı

Şu‘ā-ı mihr-i ‘ālem-gīr-i iḥsānuñ dirīg itme

Götürsün ḫākden bu ẕerre-i bī-ḳadr ü miḳdārı

ez-Ġazeliyyāt

‘Aceb midür uṣūle uymasa efġānı mużtardur

Nevā-yı nālede ‘uşşāḳ ṣanmañ kim muḫayyerdür

Ve lehu

Ṣafḥa-i ruḫsārdan ḫaṭṭın gidersün ol perī

Görelüm āyīne-i devrān ne ṣūret gösterür

Ve lehu

Ġubār-ı rāhı olmaḳdan beni men‘ eyleme dil-ber

Teraḥḥumdan degüldür pāk-dāmān olduġındandur

Ve lehu

Bād-ı ‘ışḳıyla ḫurūş eyleye tā ḳulzüm-ṭab‘

Ey1 Vecīhī daḫı çoḳ böyle güher ṣādır olur

Ve lehu

Ol gül-i bāġ-ı ‘işve bülbül olur

Bāde-i ḫoş-güvār ile açılur

Cevher-i tīġ-ṭab‘-ı ehl-i kemāl

Ṣayḳal-ı i‘tibār ile açılur

Beste ḳalmaz der-i murād āḫir

Ṣabr ḳıl rūzgār ile açılur

Ve lehu

Bilindi rāz-ı ‘ışḳum ḫalḳa āh-ı āteşīnümden

Benüm şimden girü bilmem Vecīhī dīde nem ṣaḳlar

1 Ey S: Āh H.

Ve lehu

Reng ü rūyın saña teşbīh itmek olmaz güllerüñ

Gülşen-i ḥüsne yeter başdan şeref kāküllerüñ

Ve lehu

Dil-i zārı düşürdi nār-ı ‘ışḳa āteşīn-rūyuñ

Ṭolaşdı bend idince cānı zülf-i ‘anberīn mūyuñ

Ve lehu

Ṣafḥa-i dilde Vecīhī naḳş-ı ḥüsnin resm idüp

Çeşm-i idrāki temāşāsında ḥayrān eyledüñ

Ve lehu

Güşāde olmaduḳ bir ‘uḳde-i ġam ḳalmadı hergiz

Neden bilmem açılmaz ḫāṭır-ı nā-şāduñ ey bülbül

Ve lehu

Pey-ender-pey ẓuhūr itmekdedür emvācveş ma‘nā

Vecīhī baḥr-i bī-pāyān-ı dānişdür derūn-ı dil [389b]

Ve lehu

Gevher-i esrār olurdı zīb-i gūş-ı rūzgār

Cūşa gelse cür‘a-i cām-ı şarābumdur göñül

Ve lehu

Gehī ḫūn-ı dil ü geh fikr-i la‘l ile idüp ‘ālem

Şarāb-ı nāb içün sāḳī-i bezmüñ minnetin çekmem

Ṣafāya cāy-ı āsāyiş olur bir yir mi ḳalmışdur

Ruḫı yādıyla dildāruñ ser-ā-pā dāġdur sīnem

Ḫayāl-i ‘ārıż-ı ḫurşīd-i feyżiyle cüvānānuñ

Gül-i dāġ ile gülzār oldı ṣaḥn-ı bāġ-ı endīşem

Ve lehu

Dil virüp būs-i leb-i la‘lini aldum rāygān

Reşk idüp aña raḳīb-i rū-siyeh de virdi cān

Ve lehu

Ṣanma ḫaṭdur görinen la‘l-i güher-bārında

‘Aks-i ebrūsıdur āyīne-i ruḫsārında

Dil-i bī-tāb ṭolaşmaḳda Vecīhī her dem

Hīç ne buldı bilemem ṭurre-i ṭarrārında

Ve lehu

Raḳībi hem-dem itmem diyü va‘d itmişdi cānāne

Bozup ‘ahdi bile ṣalındı yine uydı şeytāne1

Tenezzül eyleyüp meyl eylemez ol serv-i āzādum

Sirişküm dönse de hicr ile ger cūy-ı firāvane

İder ol demde ‘āşıḳ ḫāk-i rāh olmaḳ temennāsın

Semend-i nāz ile ol şeh-süvārum çıḳsa meydāne

Görinür sāye-i ebr içre mānend-i gül-i ḫurşīd

Vecīhī cilve itdükce siyeh cāmeyle cānāne

Ve lehu

Viṣālin ḥaẓẓına ta‘līḳ ider ol māh-rū dā’im

Egerçi va‘deye eyler vefā ammā neden ṣoñra

Vecīhī pīç ü tāb olmaḳda zülfinde ṣabādan dil

Anuñ da cevrini çekmek görindi şāneden ṣoñra

1 S 420b.

Ve lehu

Cilveger olalı ḥüsnüñ dil-i nālānumda

Mihr-i raḫşān-ı felek ẕerre degül yanumda

Ve lehu

Āyine düşmez elinden kimseye baḳmaz o māh

Var ise maġrūr-ı ḥüsn ü ḫod-perest olmış yine

Dīde her dem dökmede ḫūn-ābe-i eşki meger

Şīşe-i dil seng-i cevriyle şikest olmış yine

Ve lehu

Ṭuyurmaz bezm-i dilde cāna ẕevḳ-ı zaḫm-ı müjgānuñ

Nice nāzla geçer gör ġamze-i çeşm-i füsūnkārı1

Ve lehu

Ṣalınsa ol nihāl-i bāġ-ı ḥüsnüñ ḳadd-i bālāsı

Yüzin pāyine cūveş sürmedür ḫalḳuñ temennāsı

Ġubār-ı ḫaṭṭı virmiş ṣafḥa-i ruḫsārına zīnet

Dil-i erbāb-ı ‘ışḳa ḥayret-efzādur temāşāsı2

Vecīhī feyż-i te’ẟīriyle hem-ṭab‘-ı gül-āb eyler

Eger bir cūya düşse ‘aks-i verd-i rūy-ı zībāsı

1 Bu beyitten sonra Revan 1446 vr. 413a  ve Hamidiye 939 vr. 372a’da şu beyit gelmektedir:

  Ve lehu
Sirişküm itmede ṭūfān-ı Nūḥ’a istiḥzā

Belā-yı ‘ışḳuñ ile mā-cerā bilinmedi mi

2 Bu beyitten sonra Revan 1446 vr. 413a  ve Hamidiye 939 vr. 372a’da şu beyitler gelmektedir:

O mihr-i ‘ālem-ārā ‘āşıḳa ‘arż-ı cemāl itsün

Açılsun gülistān-ı ‘işvenüñ gül-berg-i ra‘nāsı

Cem-i dehrüñ mey-i laṭīfini bir kez olmadı görmek [vezin aksamaktadır]

Ṣunarsa cāmda ālūdedür zehr ile ṣahbāsı

Ve lehu

Rindler andan görürler resm-i bezm-i ‘işreti

Cāma naḳş olmış Cem’üñ var ise ḳānūn-nāmesi

Pāy-bend olup ḫayāl-i yār-ı zülf-i ḫam-be-ḫam

Cilveden ḳaldı Vecīhī’nüñ kümeyt-i ḫāmesi

Vaḥdetī [İstanbulī Ḥüsām-zāde Aḥmed] 

Vaḥdetī, İstanbulī Ḥüsām-zāde Aḥmed Efendi’dür. Ṭarīḳ-ı ‘ilmīye ‘āzim 

ve ‘ulemā-yı kirāmuñ birinden mülāzım olup devr-i merātib iderek ḳırḳ aḳçe 

medreseden ma‘zūl olduḳdan ṣoñra semt-i ḳażāya sülūk itmiş idi. Biñ yetmiş 

ṭoḳuz tārīḫinde fevt oldı. Bu beyt anuñdur: 

Beyt

Ṭaḳınmış ṭurre-i zülfini mānendi iki sünbül

İki yapraḳlu gūyā ġonçe-i ruḫsārıdur bir gül

Vaḥīd [Meḥemmed] 

Vaḥīd, Meḥemmed Efendi’dür. Belde-i ṣāfiye-i Ṣofya ’dan neş’et ba‘dehu 

maḥrūsa-i Burusa ’ya hicret eyleyüp Muḳassım Cāmi‘i ’nde imām ve Ḳayġan 

Cāmi‘i ’nde ḫaṭīb olmış idi. Maḥrūsa-i merḳūmede Bāb Maḥkemesi ’nde kitā-

betle meşġūl iken biñ seksen sekiz Cumāde’l-āḫire’sinüñ yigirminci Aḥad gicesi 

terk-i ‘ālem-i fānī ve ‘azm-i beḳā-yı cāvidānī eyleyüp maḥrūsa-i mezbūrede 

Bıñarbaşı ’nda defn olındı. 

Merḥūm-ı merḳūm ḫoş-nüvīs ve ḫoş-ṣoḥbetlikle ma‘lūm idi. Bu ebyāt 

güftār-ı ābdārındandur:

Naẓm

Degül tenümde ser-ā-ser nihāde penbe-i dāġ

Ṣabā zemīne düşürmiş bahār-ı ḥasretdür

Lebinde ẓāhir olan nev-demīde ḫaṭ ṣanma

Kenār-ı cāmda naḳş u nigār-ı ḥasretdür

Sezādur eşk-i Vahīd olsa dem-be-dem rīzān

Sevād-ı çeşm-i teri çeşmesār-ı ḥasretdür

Ve lehu

Gerd-i ruḫsār-ı ‘araḳnāküñde ḫāl-i ‘anberīn

Ḥubb-ı miskīndür ki ter gibi gül-āb ālūdedür [390a]

Ve lehu

Ṣubḥveş mihrinde ṣādıḳ olduġum bilmez dime

Ey Vaḥīd ol maṭla‘-ı envār bilmez kim bilür

Ve lehu

Ḳomazsan ey ṣabā āsūde bir dil zülf-i dil-berde

Yine āşüfteler ḫāṭır-perīşān olmasun dirsin1

Ve lehu

Serümde dāġ-be-dāġ heves ter ü tāze

Göñülde ṣad gül-i gülzār-ı ārzū tāze

‘Aceb mi olmasa ḥarf-āşinā-yı resm-i fenā

Daḫı ol ṭıfl-ı nev-āmūz-ı ‘işve-cū tāze

1 Bu beyitten sonra Revan 1446 vr. 413a  ve Hamidiye 939 vr. 372b’de şu beyitler gelmektedir:

  Ve lehu
Ḥālet-i ‘ışḳı beyān eyleyüp ādem ne disün

Ḥālden bilmez o müstaġni-i ‘ālem ne disün

Lāl gördüm seḥerī bülbül-i āşüfte-dili

Daḫı sulṭān-ı güle olmadı hem-dem ne disün

‘Ahd-i gül meclis-i mül yār-ı perīşān-kākül

Böyle bir reşk-i İrem bezm-i deme Cem ne disün

Ġamze āfet reviş āfet o cefā-cū āfet

Aña ādem dimesün fitne-i ‘ālem ne disün

Rūḥ vardur didiler şāhid-i naẓmuñda Vaḥīd

Aña inṣāfa naẓar ‘Īsi-i Meryem ne disün

Şarāb-ı nāz-ı ruḫın gül gül itse şāyāndur

Miẟāl-i ġonçe-i ra‘nā o tāze bu tāze

Vaḥīd tāze ġazeller dinilse meclisde

Miyān-ı ehl-i dile düşse güft ü gū tāze

Vaḥyī [Diyārbekrī ‘Ömer] 

Vaḥyī, Diyārbekrī ‘Ömer Çelebi’dür. Biñ altmış sekiz senesi ḫilālinde fevt 

oldı. Bu şi‘r anuñdur:

Şi‘r

Dir gören ‘ārızuñı zülf-i siyehkāruñ ile

Böyle bir ḫūb ne dünyāda ne ‘uḳbāda olur1

Eşk-i nā-āmede-i dīde sebū-yı dilde

Eẟer-i feyż-i leb-i la‘lüñ ile bāde olur

Kūy-ı dil-berde seni Vaḥyi görenler dirler

Ḥūr u ġılmānla ol cennet-i a‘lāda olur

Veznī [İstanbulī Murtażā] 

Veznī, İstanbulī Seyyid Murtażā Çelebi’dür. Biñ seksen iki senesi ḥudūdın-

da fevt oldı. Bu şi‘r güftārındandur:

Naẓm

‘Ālemüñ ey dil vefāsız nev-cüvānın n’eylerüz

‘Ārife bir gül yeter yā gülsitānın n’eylerüz

Kūyını seyr eyledük hem-sāye olduḳ ḳaddine

Servine çün kim irişdük būstānın n’eylerüz

1 S 421a.

Ġamzesin seyr eyleyüp dil-besteyüz ebrūsına

Ol şeh-i ḥüsnüñ daḫı tīr ü kemānın n’eylerüz

Va‘dī [Burusevī Meḥemmed] 

Va‘dī, Burusevī Meḥemmed Efendi’dür. Şeyḫü’l-İslām Ebū Sa‘īd Efendi  

āsitānesine intisāb ve şeref-i mülāzemetleriyle behre-yāb olup devr-i merā-

tib iderek ḳırḳ aḳçe medreseden ma‘zūl olduḳdan ṣoñra1 masḳaṭ-ı re’si olan 

maḥrūsa-i merḳūme maḥkemesinde ḫıdmet-i kitābetle meşġūl iken biñ elli 

ṭoḳuz Rebī‘ü’l-evvel’inüñ on ṭoḳuzıncı Cum‘a gicesi va‘de-i ‘ömri tamām ve 

‘ālem-i ‘uḳbāya ḫırām eyledi. Maḥrūsa-i mezbūrede Şerefü’d-dīn Cāmi‘-i Şerīfi  

ḫaṭīresinde medfūn ve tārīḫ-i vefātı Muḫtārī Efendi  didügi mıṣrā‘-ı mevzūn-

dur:

Mıṣrā‘

Va‘di biñ elli ṭoḳuzda eyledi ḥayf intiḳāl2

Bu ebyāt güftārındandur:

Naẓm

Görüp cāmı hilālāsā tamām it sāḳiyā devri

Çıḳar burc-ı sa‘ādetden ider ol meh-liḳā devri

‘Aceb mi devr idersem Ka‘be-i kūyını dildāruñ

Be-ġāyet ḫoş gelür her dem baña ẕevḳ u ṣafā devri

Muḳārin olmaġ içün saña ey mihr-i dıraḫşānum

Feleklerde ider seyyāre ṭurmaz dā’imā devri

Muvāfıḳ rūzgār esse kenāre çıḳsa fülk-i ten

Yem-i ġamda nihāyet bulsa gird-āb-ı belā devri

Metā‘-ı vaṣluña Va‘dī niẟār-ı naḳd-i cān itse

Ṣaḳın döndürme bāzārı geçer ḥüsn ü bahā devri

1 olduḳdan ṣoñra H: iken S.

وïĐى ĻÖכ اĳĝĈ ĵĥĤزده اïĥĺى ėĻè اĝÝĬאل 2



1784 METİN - Şeyhî’nin Şakâ’ik Zeyli

Va‘dī-i Dīger [Üsküdarī Aḥmed] 

Va‘dī, Üsküdarī Aḥmed Efendi’dür. Masḳaṭ-ı re’si olan belde-i meẕkūre 

maḥkemesinde kitābet ḫıdmetiyle ḳanā‘at üzre iken biñ ṭoḳsan dört senesinde 

rıḥlet ve ‘ālem-i ervāḥa ‘azīmet eyledi. Aḥbābından biri bu tārīḫi dimişdür:

Beyt

Fikr-i luṭfuñla Ḫudā’ya didiler tārīḫini

Rūḥ-ı Va‘dī bula envār-ı cemālüñle neşāṭ1

Bu ebyāt güftār-ı dürer-bārındandur:

Naẓm

Müştāḳ-ı nesīm ser-i zülf-i siyehüñdür

Demdür ki o sevdāyla dil ḫāk-i rehüñdür

Ve lehu

Dāġ-ı dil mihr-i ruḫuñla āşkār olsun da gör

Zīnet-i gülzārı faṣl-ı nev-bahār olsun da gör

Ḳaṭre-i eşküm hele düşsün müṣādif āhuma

Şiddet-i deryāyı ey dil rūzgār olsun da gör

Ṭutalum ‘Anḳā-yı kūh-ı Ḳāf-ı istiġnā imiş

Bir teẕerv-i nāza Va‘dī dil şikār olsun da gör [390b]

Ve lehu

Gül revān eyler imiş bāġda her sū eşkin

Yolına gelmeye mi eşk-i revān-ı bülbül

Ve lehu

Geh şīşe gehī cām-ı żiyā-güstere ṣunma

Ṣūfī çek elüñ göz göre āteşlere ṣunma

روح وïĐى įĤĳÖ اĳĬار ĩäאĤכýĬ įĥאط 1

Maḳṣūduñ eger bir gül ise al çemenden

Tek pençe-i sāḳīde olan ṣāġara ṣunma

Cā’iz ki ola maẓhar-ı āẟār-ı celālī

Zinhār yazup nāme o meh-peykere ṣunma

Girme bir avuc ḳanuña sāġar gibi ey dil

Meclisde ṣaḳın cām-ı leb-i dil-bere ṣunma

Ḳadr-i leb-i mey-gūnuñı Va‘dī bilür ancaḳ

Sāġar gibi her ḳadrini bilmezlere ṣunma

Hem-demī [Meḥemmed] [Miẟḳālī Ṣolaḳ-zāde] 

Hem-demī, İstanbulī Ṣolaḳ-zāde Meḥemmed Çelebi’dür. Biñ altmış sekiz 

tārīḫinde fevt1 oldı. 

Merḥūm-ı mezbūr fenn-i mūsiḳīde māhir olmaġın “Miẟḳālī Ṣolaḳ-zāde” 

dimekle meşhūr olmış idi. 

Āẟārından Devlet-i ‘Aliyye-i ‘Oẟmāniyye ibtidāsından biñ altmış yedi tārīḫi-

ne gelince Tevārīḫ Āl-i ‘Oẟmān  taḥrīr eylemişdür. Ḥaḳḳā ki eẟer-i merġūbdur 

ve Fihrist-i Şāhān  ismiyle mevsūm te’līf-i manẓūmı daḫı vardur. Bu beyt andan 

nümūnedārdur:

Beyt

Eẟer devrinde hergiz ḳalmamışdur fitneden ḥaḳḳā

Meger erbāb-ı ḥüsnüñ ruḫlarında ḫāl-i fettānı

Yümnī [Selanikī Meḥemmed] 

Yümnī, Selanikī Meḥemmed Efendi’dür. ‘Ulemā-yı kirāma ḫıdmet ve bi-

rinden iḥrāz-ı şeref-i mülāzemet eyleyüp devr-i medāris-i mu‘tāde ile ḳırḳ aḳçe 

medreseden ma‘zūl olduḳdan ṣoñra ṭarīḳ-ı ḳażāya ‘āzim ve Rūmili  ḳalem-re-

1 S 421b.

vinde birḳaç manṣıba ḥākim olmış idi. Biñ seksen üç senesi ḫilālinde fevt oldı. 

Bu ebyāt güftārındandur:

Naẓm

Oldı ṣaḥn-ı bāġ-ı ‘ālem dil-güşā nev-rūzda

‘Ālem it elden ḳoma cām-ı ṣafā nev-rūzda

El irişüp ki ‘iẕāruña ḫaṭ-ı müşkīnüñe

Bir olurdı ‘āleme ṣubḥ u mesā nev-rūzda

Devlet el virmez diyenler dest-būs itmez niyāz

Luṭf iderseñ eyle gel bir merḥabā nev-rūzda

Yümnī-i Dīger [İstanbulī Meḥemmed Ṣāliḥ] 

Yümnī, İstanbulī Meḥemmed Ṣāliḥ Efendi’dür. Bu ṭabaḳa ‘ulemāsı silkin-

de tercemeleri mürūr iden ṣudūr-ı kirāmdan Ḳadrī Efendi merḥūmuñ hem-

şīre-zāde-i sa‘d-aḫteri ve ātī’t-terceme Rıfḳī Meḥemmed Efendi ’nüñ birāder-i 

kihteridür. Ba‘de taḥṣīli’l-isti‘dād Şeyḫü’l-İslām Bahāyī Efendi ’den mülāzemet-

le ber-murād olduḳdan ṣoñra sālik-i semt-i ḳażā ve mālik-i ezimme-i ḥükm ü 

imżā olmış idi. Rūmili  ḳalem-revinde Kili  ḳażāsı muvaḳḳiti iken biñ yetmiş üç 

tārīḫinde fevt oldı. 

Merḥūm-ı mezbūr ma‘ārif ile meşhūr idi. Teẕkiretü’ş-şu‘arā  tesvīdine mübā-

şeret eyleyüp zamānesi şu‘arāsını bir miḳdār taḥrīr eylemişdi. Lākin itmāmına 

‘ömri müsā‘ade itmedi. Faḳīr-i cāmi‘ü’l-ḥurūf kendü ḫaṭṭıyla müsveddesini 

görmiş idüm. Bu beyt güftārlarındandur: 

Beyt

O kāküller ki dāmān-ı ‘iẕār-ı yāra düşmişdür

Ki gūyā sāye-i sünbül gül-i gülzāra düşmişdür1

1 Bu beytin yerinde Revan 1446 vr. 414b  şu beyit yer almaktadır:

Maḥabbet baḥridür bu bunda hīç dürr ü güher yoḳdur

Çalışma yoḳ yire ey dil saña andan çıḳar yoḳdur

Aynı beyit Hamidiye 939 vr. 374a’da şu şekilde yer almaktadır:

Maḥabbet taḥriridür bunda hīç dürr ü güher yoḳdur

Çalışma yoḳ yire ey dil saña andan çıḳar yoḳdur



1787Vekâyi‘u’l-Fuzalâ

VEḲĀYİ‘U’L-FUŻALĀ 

[CİLD-İ SÂNÎ]

Bi’smi’llāhi’r-Raḥmāni’r-Raḥīm

Ḥamd-i bī-ġāye ve şükr-i mālā-nihāye ol müceddid-i zamān ve mün‘im-i 

ḳadīmü’l-iḥsān dergāhına şāyāndur ki bu kemīne-bende-i1 nā-be-sāmānuñ 

ḫāme-i nādire-dānını ber-ṣūret-i bedī‘ü’l-üslūb-ı behcet-ārā imlāsına tevfīḳ 

buyurdı ki ser-defter-i müverriḫīn merḥūm ‘Aṭāyī -i siḥr-āferīnüñ ẕeyline ẕeyl 

ve dīde-güşāyān-ı müṭāla‘aya sezāvār ṣarf-ı bāṣıra-i meyl olmışdur bināberīn 

biñ ḳırḳ iki sālinden biñ ṭoḳsan sekiz senesi ġāyetine degin rehīn-i rātibe-i 

itmām2 olup Cild-i Evvel ’e ẟānī olmaġa erzānī olan bu mecelle-i cemīle ki biñ 

ṭoḳsan ṭoḳuz sāl-i meymenet-me’āli ibtidāsından biñ yüz otuz senesi ġāye-

tine gelince zīver-efzā-yı ṣaḥā’if-i eyyām olan vefeyāt-ı ‘ulemā-yı a‘yān3 keşī-

de-kerde-i suṭūr-ı beyān ḳılınmışdur. Fe-li-hāẕā ruḫsār-ı dil-ber gibi iki cil-

de taḳsīm olınup cevher-i ferd-i ḫazīne-i şevket ve zīver-efzā-yı taḫt-ı devlet-i 

sulṭānü’s-selāṭīni’l-fiḫām ẓıllu’llāhi ‘alā-kāffeti’l-enām es-Sulṭān ibn es-Sulṭān 

es-Sulṭān el-Ġāzī Aḥmed Ḫān  ibn es-Sulṭān Meḥemmed Ḫān ebbeda’llāhu 
devletehu ilā-intihā’i’z-zamān4 ḥażretlerinüñ ṣadr-ı a‘ẓam ve dāmād-ı muḥ-

teremleri ṣadru’ṣ-ṣudūri’l-fiḫām ‘umdetü’l-vüzerā’i’l-‘iẓām devletlü İbrāhīm 

Paşa  yessera’llāhu mā yürīdü ve mā-yeşā5 ḥażretlerinüñ zamān-ı Devlet-i ‘Aliy-

ye-i ebed-peyvendlerinde ṣūret-peẕīr-i tebyīż olmaġla miẟāl-i Cild-i Evvel bu 

mecelle-i mükemmel daḫı ma‘rūż-ı dergāh-ı Āṣafāneleri ḳılınmaġla mübeccel 

olmışdur. 

1 kemīne-bende-i H: bende-i R.

2 itmām H: tamām R.

3 ‘ulemā-yı a‘yān R: ‘ulemā vü a‘yān H.

4 “Zaman sonlanıncaya (kıyamete) kadar Allah onun devletini sürekli kılsın.”

5 “Dilediği ve istediği şeyleri Allah kolay eylesin.”

ṬABAḲA-İ BĪSTÜM EZ-ṬABAḲĀT-I SELĀṬĪN-İ CELĀLET-
PENĀH-I ‘OẞMĀNĪ VE TAFṢĪL-İ VEFEYĀT-I DEVLET-İ
SULṬĀN SÜLEYMĀN ḪĀN-I ẞĀNĪ  İBN ES-SULṬĀN 
İBRĀHĪM ḪĀN ‘aleyhimü’r-raḥmetü ve’r-rıḍvān1

Eyyām-ı sa‘ādet-encām-ı devletlerinde devre-i cām-ı ḥayātı müşkīn-ḫitām 

olan ‘ulemā-yı a‘lām ve meşāyiḫ-ı ẕevī’l-iḥtirām ḥażarātınuñ menāḳıb-ı celīle-

leridür ki ẕikr olınur:

Şeyḫü’l-İslām Ebū Sa‘īd-zāde Maḫdūmı Meḥemmed Reşīd Efendi 2 {Reşīd}

el-Mevlā Meḥemmed Reşīd ibnü’l-mevlā Feyżu’llāh ibnü’l-mevlā Ebū Sa‘īd 

Meḥemmed. Ātī’t-terceme Şeyḫü’l-İslām Ebū Sa‘īd-zāde Feyżu’llāh Efendi ’nüñ 

maḫdūm-ı ferḫunde-aḫteri ve ol deryā-yı fażl u ‘irfānuñ gevher-i şehvār-ı 

ṣāfī-cevheri, maḫādīm-i kirāmuñ ercmendi Meḥemmed Reşīd Efendi ’dür. Biñ 

altmış beş senesi ḥudūdında3 şehristān-ı ḳademden ṭayy-ı merāḥil-i ‘adem ve 

ma‘mūre-i vücūda vaż‘-ı ḳadem ḳılup āheng-i mürā‘āt-ı merāsim-i ṭarīḳ ve 

devr-i menāzil-i ders ü taḥḳīḳ itdükde Şeyḫü’l-İslām fāżıl-ı meşhūdü’l-enām4 

ṣadru’l-ifāde Minḳārī-zāde Efendi ’den mülāzemetle be-kām olmışlar idi. Ḳırḳ 

aḳçe medreseden ma‘zūl olduḳdan5 ṣoñra biñ seksen beş Muḥarrem’inde 

Meḥemmed Efendi yirine Fāṭıma Sulṭān Medresesi ’ne şāyān olup seksen yedi 

Ramażān’ında Üsküdarī İbrāhīm Efendi  yirine Nişāncı Paşa-yı ‘Atīḳ Medrese-

si ’nde ferş-i seccāde-i ders ü taḥḳīḳ itdiler. Ṭoḳsan bir Muḥarrem’inde Ḳara 

Ebū Bekr Efendi  yirine Şeyḫü’l-İslām Zekeriyyā Efendi [2a] Medresesi Ūlāsı ’na 

ḳıyām, ṭoḳsan üç Rebī‘ü’l-āḫir’inde Ebe-zāde ‘Abdu’llāh Efendi  yirine6 Ṣaḥn-ı 

ẞemāniyye ’nüñ birine ḫırām itmişler idi. Sene-i mezbūre Ẕi’l-ḥicce’sinde Er-

debīlī-zāde Dāmādı Ebū Bekr Efendi  yirlerine Ḳılıç ‘Alī Paşa Medresesi ’ne 

zīnet-baḫşā, ṭoḳsan altı Rebī‘ü’l-evvel’inde ‘Īsā-zāde Meḥemmed ‘Azīz Efendi  

yirine İsmiḫān Sulṭān Medresesi ’ne revnaḳ-efzā olup ṭoḳsan sekiz Şevvāl’inde 

1 “(Allah’ın) rahmet ve rızası üzerlerine olsun.”

2 Şeyḫü’l-İslām Ebū Sa‘īd-zāde Maḫdūmı Meḥemmed Reşīd Efendi  R: -H.

3 R 2a. [Yazmada numaralandırma yanlış yapılmıştır. Bilindiği üzere bütün yazmalar 1b varağı ile başlar, 

2a varağı ile devam eder. Ancak bu yazma 1b varağından başlamasına rağmen 2a yerine 1a ile devam 

etmiş, böylelikle yazmanın tamamında yanlış bir numaralandırma ortaya çıkmıştır. Müstensihin 

hatasını tekrar etmek yerine sayfa numaraları düzeltilerek metinde bildirilecektir.]

4 meşhūdü’l-enām H: meşhūrü’l-enām R.

5 olduḳdan R: olduḳlarından H.

6 yirine R: yirlerine H.

Şa‘rānī-zāde Meḥemmed Ramażān Efendi  yirine Medāris-i Süleymāniyye ’den 

birine irtiḳā itdiler. Ṭoḳsan ṭoḳuz Muḥarrem’inde ṭa‘ne-i ṭā‘ūndan intiḳāl ve 

riyāż-ı keẟīrü’l-ḥıyāż-ı ḳudse isti‘cāl eyleyüp Ḥażret-i Ebā Eyyūb-i Enṣārī  civā-

rında  cedd-i emcedleri Ḫˇāce Sa‘dü’d-dīn Efendi Zāviyesi  sāḥasında defn olınup 

medrese-i maḥlūleleri selef-i sālifleri Ḳara Ebū Bekr Efendi’ye tevcīh olındı. 

Maḫdūm-ı merḳūm ḳıdve-i maḫādīm-i ‘ulemā-yı Rūm, nev-bāve-i būstān-ı 

necābet, maḫdūm-ı ṣāḥib-himmet, ḥalīm ü selīm, mütevāżi‘ ü kerīm idi.

Āẟārlarından Reşīd  maḫlaṣı ile eş‘ār-ı ābdārları vardur. Bu birḳaç beyt nuḫ-

be-i güftār-ı dürer-bārlarındandur:1

Naẓm

Sīnemi mecrūḥ ḳıldı ḥayf zaḫm-ı ḫançerüñ

Ey ṭabīb-i cān u dil olsam devāña maẓharuñ

Göñlüme fikr-i ruḫ-ı dildār düşdi gūyiyā

Ābda oldı nümāyān ‘aksi mihr-i enverüñ

Bī-bedeldür ḥabbeẕā ol sīne vü ruḫsār-ı yār

Nāmı var mihr ü mehüñ āyīne-i İskender’üñ

Ve lehu

Sūz-ı dil āşkār olmaz mı

Āhum āteş-niẟār olmaz mı

Yine bir sebz-i ḫaṭ hevāsıyla

Eşkimüz cūybār olmaz mı

Fikr-i mūy-ı miyān-ı dil-ber ile

Dil-i zārum nizār olmaz mı

Şi‘r-i rengīnle vaṣf-ı la‘li Reşīd

Ġazel-i ābdār olmaz mı

1 dürer-bārlarındandur R: dürer-bārlarıdur H.

Ḳızıl Yūsuf Efendi 

el-Mevlā Yūsuf. Belde-i Diyārbekr ’den bedīdār ve “Ḳızıl Yūsuf Efendi ” di-

mekle şöhret-şi‘ār olmış idi. Ṭarīḳ-ı ‘ilmde tehyi’e-sāz-ı levāzım ve Fāżıl Monlā 

Çelebi  ḫıdmetlerinden mülāzım olup devr-i medāris-i mu‘tāde ile ḳırḳ aḳçe 

medreseden ma‘zūl iken biñ yetmiş altı Cumāde’l-āḫire’sinde Ḥekīmbaşı-zā-

de Yaḥyā Efendi  yirlerine Bāzirgānbaşı Medresesi  ile kām-revā, seksen Re-

bī‘ü’l-āḫir’inde Ṣāliḥ Paşa İmāmı İsmā‘īl Efendi  yirine Maḳṭūl Ḥasan Paşa 

Medresesi  sezā görildi. Seksen bir Ẕi’l-ḥicce’sinde İmām-zāde Süleymān Efen-

di  yirine Ḥammāmiyye Medresesi  virilüp seksen üç Muḥarrem’inde Ṭrabzonī 

İbrāhīm Efendi  yirine ḳaṣaba-i Berġos ’da Meḥemmed Paşa1 Medresesi ’ne gön-

derilmiş idi. Ṭoḳsan ṭoḳuz Muḥarrem’inde fevt olup medrese-i maḥlūlesi Ḳı-

rımī Aḥmed Efendi ’ye virildi.

Mevlānā-yı mezbūr fażīlet-i ‘ilmiyye ile meşhūr, dervīş-nihād, pāk-i‘tiḳād idi.

Çāvuş-zāde Ḥüseyn Efendi 

el-Mevlā Ḥüseyn. ‘Ulemā-yı devlet-i Sulṭān İbrāhīm Ḫānī ’de tercemesi bu 

cerīdenüñ Cild-i Evvel ’inde ẟebt olınan Çāvuş-zāde İbrāhīm Efendi ’nüñ ḥafī-

didür. İ‘māl-i meleke-i māder-zād ile dāḫil-i dā’ire-i erbāb-ı isti‘dād olduḳda 

‘ulemā-yı kirāmuñ birinden mülāzım ve rāh-ı tedrīse ‘āzim olup devr-i medā-

ris-i mu‘tāde ile ḳırḳ aḳçe medreseden ma‘zūl iken biñ seksen Cumāde’l-āḫi-

re’sinde Ḳaramanī Aḥmed Efendi  yirine Ḥācī İlyās Medresesi  ḫāricine ‘āric, 

seksen beş Ramażān’ında Ḳabaṣaḳal Aḥmed Efendi  yirine Seyyid ‘Abdü’l-ḳādir 

Efendi Medresesi ’ne ḥareketle mübtehic olmış idi. Seksen sekiz Ẕi’l-ḳa‘de’sin-

de Ḥācī Yūsuf-zāde ‘Abdu’llāh Efendi  yirine Ḳāḍī ‘Abdü’l-ḥalīm Medresesi  

ile tekrīm olınup ṭoḳsan bir Muḥarrem’inde Meḥemmed Reşīd Efendi  yirine 

Nişāncı Paşa-yı ‘Atīḳ Medresesi ’ne ḥaḳīḳ olup ṭoḳsan üç Ẕi’l-[2b]-ḥiccesi’n-

de Ḳāmetī-zāde Şeyḫī Meḥemmed2 Efendi  yirine Efḍal-zāde dārü’l-ifādesi ne  

pā-nihāde olmışlar idi. Ṭoḳsan sekiz Muḥarrem’inde Şehlā ‘Abdu’r-raḥmān 

Efendi  yirine Ṣofya  ḳażāsı ḥükūmeti tefvīż olınup ṭoḳsan ṭoḳuz Ṣafer’inde fevt 

olup manṣıb-ı maḥlūle İmām-zāde Meḥemmed Efendi  mevṣūl oldı.

1 R 2b.

2 Ḳāmetī-zāde Şeyḫī Meḥemmed H: Ḳāmetī-zāde Meḥemmed Şeyḫī R.

Merḥūm-ı mezbūr “Çāvuş-zāde Efendi ” dimekle meşhūr, ṣāliḥ ü ṣāfī-fu’ād, 

mü’min-i pāk-i‘tiḳād idi.

Bekr Çelebi-zāde Raḥmetu’llāh Efendi 

el-Mevlā Raḥmetu’llāh ibnü’l-mevlā Meḥemmed. Ātī’t-terceme Edrineli 

Bekr Çelebi-zāde Meḥemmed Efendi ’nüñ ferzend-i ercmendi ve maḫdūm-ı 

ḫıredmendi Raḥmetu’llāh Efendi ’dür. Ba‘de taḥṣīli’l-isti‘dād ‘ulemā-yı kirāmuñ 

birinden mülāzemetle ber-murād olup devr-i medāris-i mu‘tāde ile ḳırḳ aḳçe 

medreseden ma‘zūl ve muntaẓır-ı neyl-i me’mūl iken biñ ṭoḳsan Ṣafer’inde 

Şa‘bān Efendi yirine masḳaṭ-ı re’si olan maḥmiyye-i merḳūmede Şāh Melek 

Medresesi  ḫāricine ‘āric, ṭoḳsan beş Rebī‘ü’l-āḫir’inde Şems-zāde Muṣṭafā 

Efendi  yirine Ḳāḍī ‘Abdī Medresesi ’ne ḥareketle mübtehic oldı. Sene-i mezbū-

re Ẕi’l-ḳa‘de’sinde Aḫaveyn Ḥüseyn Efendi  yirine belde-i meẕkūrede İbrāhīm 

Paşa Medresesi  i‘ṭā, ṭoḳsan sekiz Receb’inde Berber-zāde İbrāhīm Efendi  yirine 

Yāḳūt Paşa Medresesi’ne sezā görilmiş idi. Ṭoḳsan ṭoḳuz Ṣafer’inde fevt olup 

medrese-i maḥlūlesi Na‘lbur-zāde Meḥemmed Efendi ’ye virildi.

Merḥūm-ı merḳūm ṣalāḥ-ı ḥālle ma‘lūm, nīk-ḫaṣlet, ṣāfī-ṭaviyyet idi.

Ṣabuncı-zāde Ḥasan Efendi 

el-Mevlā Ḥasan. Maḥrūsa-i Edrine ’den ẓuhūr ve “Ṣabuncı-zāde Ḥasan 

Efendi ” dimekle meşhūr olmış idi. Ṭarīḳ-ı tedrīse ‘azīmet ve ‘ulemā-yı kirā-

muñ birinden iḥrāz-ı şeref-i mülāzemet eyleyüp ‘alā-ḥasebi’l-‘āde ḳaṭ‘-ı merā-

tib-i mu‘tāde ile ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ yetmiş üç Ramażān’ında Bekr Çelebi-zāde Meḥemmed Efendi  yirine maḥ-

miyye-i Edrine’de Şāh Melek Medresesi  tevcīh olındı. Yetmiş ṭoḳuz Şevvāl’inde 

Şeyḫ-zāde İbrāhīm Efendi  yirine ‘Alemü’d-dīn Medresesi virilüp seksen dört 

Ṣafer’inde Ḥekīm-zāde Aḥmed Efendi  yirine1 Ḳāḍī ‘Abdī Medresesi ’ne gelüp 

seksen ṭoḳuz Receb’inde ‘Abdu’llāh Efendi yirine Şeyḫī Çelebi Medresesi ’ne 

taḥrīk olınmış idi. Ṭoḳsan Ṣafer’inde selefi ‘Abdu’llāh Efendi yirine Yāḳūt Paşa 

Medresesi ’ne irtiḳā, ṭoḳsan beş Rebī‘ü’l-āḫir’inde ‘Abdü’l-bāḳī2 Efendi yirine 

1 R 3a.

2 ‘Abdü’l-bāḳī H: ‘Abdü’l-ḳādir R.

Ṭaşlıḳ Medresesi  sezā görilmiş idi. Ṭoḳsan yedi Cumāde’l-ūlā’sında1 selefle-

ri İbrāhīm Efendi yirine Ḥalebiyye Medresesi  tevcīh olınup ṭoḳsan sekiz Re-

ceb’inde Bustān-zāde Aḥmed Efendi  yirine ẞāniye-i Üçşerefeli Medresesi ’ne 

mevṣūl olmışlar idi. Ṭoḳsan ṭoḳuz Ṣafer’inde irtiḥāl ve ‘ālem-i ervāḥa ittiṣāl 

eyledüklerinde medrese-i maḥlūleleri sābıḳā İmām-ı Sulṭānī ‘Alī Efendi ’ye in-

tiḳāl eyledi. 

Merḥūm-ı mezbūr ṣalāḥ u taḳvā ile meşhūr, nīk-nefs ü ṣāfī-fu’ād, merd-i 

ḳavī-i‘tiḳād idi.

Ḳara İbrāhīm Paşa Tābi‘i İsḥāḳ Efendi 

el-Mevlā İsḥāḳ. Bayburd lı’dur. Taḥṣīl-i ‘ilme ‘āzim ve ‘ulemā-yı kirāmuñ bi-

rinden mülāzım olup ḳaṭ‘-ı merāḥil-i ṭarīḳ iderek ḳırḳ aḳçe medreseye mevṣūl 

ve andan daḫı ma‘zūl iken biñ seksen yedi Ramażān’ında Emru’llāh Efendi  

yirine Behrāmiyye Medresesi  ḫāricine ‘āric, ṭoḳsan üç Rebī‘ü’l-āḫir’inde Seyyid 

Süleymān Efendi  yirine Defterdār İbrāhīm Efendi2 Medresesi ’ne ḥareketle mü-

btehic olup ṭoḳsan altı Cumāde’l-āḫire’sinde Kerpiçci-zāde Meḥemmed Efendi  

yirine Silivri  ḳaṣabasında vāḳı‘a Pīrī Paşa Medresesi  sezā görilmiş idi. Ṭoḳsan 

ṭoḳuz Rebī‘ü’l-evvel’inde fevt olup medrese-i maḥlūlesi Nu‘mān Efendi’ye tev-

cīh olındı.

Merḥūm-ı merḳūm ḥiṣṣemend-i ma‘ārif ü ‘ulūm, ṣadr-ı [3a] a‘ẓam-ı sābıḳ 

Ḳara İbrāhīm Paşa ’ya3 intisāb ve himmetleriyle kām-yāb olmış idi.

Ḥāfıẓ ‘Abdu’r-raḥmān Efendi 

el-Mevlā ‘Abdu’r-raḥmān. Merzifon  ḳaṣabasından ẓuhūr ve āftāb-ı feyż-i 

ezelīden istifāża-i nūr-ı şu‘ūr idüp taḥṣīl-i ser-māye-i ‘ulūm ve tekmīl-i levā-

zım-ı manṭūḳ u mefhūm itdükde āheng-i dārü’l-mülk-i Rūm ve ṭālib-i meṭā-

lib-i erbāb-ı ‘ulūm olduḳdan ṣoñra ‘azm-i ṭarīḳ-ı sa‘ādet-refīḳ ve devr-i mecā-

lis-i erbāb-ı ders ü taḥḳīḳ iderek İsmā‘īl-zāde Meḥemmed Efendi ’den mülā-

zım ve rāh-ı tedrīse ‘āzim olup ḳırḳ aḳçe medreseden ma‘zūl iken biñ altmış 

1 Cumāde’l-ūlā’sında H: Cumāde’l-ūlā’sınuñ R.

2 Efendi R: -H.

3 Paşa’ya H: Paşa’nuñ R.

iki Şa‘bān’ında masḳaṭ-ı re’si olan ḳaṣaba-i meẕkūrede İl Beg Medresesi  tevcīh 

olınmış idi. Altmış beş Şevvāl’inde Zilevī Maḥmūd Efendi  yirine Erzenü’r-rūm  

ḳażāsıyla nā’il-i merūm olup altmış altı Receb’inde ma‘zūl ve yirlerine Ḳulaḳsız 

Seyyid ‘Abdu’llāh Efendi  mevṣūl oldı. Altmış sekiz Rebī‘ü’l-āḫir’inde Meḥem-

med Faḫrī Efendi  yirine ẟāniyen manṣıb-ı sābıḳlarına i‘āde olınup altmış ṭoḳuz 

Cumāde’l-āḫire’sinde Gölbāzārī Ḥüseyn Efendi  yirine Ḳonya  ḳażāsına menḳūl 

ve yirlerine Ṣadrü’d-dīn-zāde Fetḥu’llāh Efendi  vuṣūl buldı. Yetmiş bir Receb’in-

de ‘azl ve yirlerine Ḥamīdī Maḥmūd Efendi  vaṣl olındı. Yetmiş dört Muḥar-

rem’inde Medīne-i Münevvere  pāyesi żamīmesiyle Ser-ḥaddī Muṣṭafā Efendi  

yirine Bosna  ḳażāsı1 ḥükūmeti tefvīż olınup yetmiş sekiz Cumāde’l-āḫire’sinde 

Ḥāfıẓ Muṣṭafā Efendi  yirine Diyārbekr  mevleviyyetine naḳlle ikrām ve yirleriy-

le Muḫtārī Muṣṭafā Efendi  be-kām oldı. Sene-i meẕkūre Şevvāl’inde Burusevī 

Maḥmūd-zāde Meḥemmed Efendi  yirine Baġdād -ı bihişt-ābād ḳażāsına naḳl-

le ber-murād olup yirleriyle Hevāyī-zāde Seyyid Meḥemmed Efendi  mesrū-

rü’l-fu’ād oldı.2 Seksen bir Cumāde’l-āḫire’sinde ma‘zūl ve yirlerine Ser-bendī-zā-

de İsḥāḳ Efendi  mevṣūl oldı. Bunlara3 Menemen  ma‘a Foçalar  ḳażāları arpalıḳ 

virildi. Seksen iki Cumāde’l-ūlā’sında sene-i ātiye Muḥarremü’l-ḥarāmı ġurresi 

tevḳītiyle Nālī4 Meḥemmed Efendi  yirine bi’l-fi‘l Medīne-i Münevvere ṣalla’llā-
hu ‘alā-münevvirihā5 ḳażāsı iḥsān olınduḳda arpalıḳları Debbāġ-zāde Meḥem-

med Efendi ’ye tevcīh olındı. Seksen dört Muḥarrem’inde gūşe-nişīn-i ‘uzlet ve 

ol manṣıb-ı celīle ile Çuḳacı-zāde Meḥemmed Efendi6  kesb-i ‘izz ü rif‘at eyledi. 

Seksen beş Cumāde’l-ūlā’sında ḫalefleri Debbāġ-zāde Efendi üzerinden ẟāniyen7 

Menemen ma‘a Foçalar  ḳażāları arpalıḳ virildi. Seksen yedi Ramażān’ında Edrine  

pāyesi żamīmesiyle ikrām olındı.8 Sene-i mezbūre Ẕi’l-ḥicce’sinde ‘Uşşāḳī-zāde 

Seyyid ‘Abdü’l-bāḳī Efendi  yirine Mıṣr -ı Ḳāhire  ḳażāsıyla kevkeb-i iḳbāli zāhire 

olup arpalıḳları Ṣarı ‘Oẟmān Efendi ’ye ta‘yīn olındı. Seksen ṭoḳuz Şevvāl’inde 

1 R 3b.

2 oldı H: olup R.

3 Bunlara H: -R.

4 Nālī H: Bālī R.

5 “Allah onu nurlandırana salât etsin.”

6 Meḥemmed Efendi H: Meḥemmedi R.

7 ẟāniyen H: -R.

8 olındı R: olındılar H.

sene-i ātiye Muḥarremü’l-ḥarāmı ġurresi tevḳītiyle Kevākibī-zāde1 Şeyḫ Meḥem-

med Efendi  yirlerine Mekke -i Mu‘aẓẓama  ḳażāsına naḳlle ta‘ẓīm ve yirleriyle 

‘İṣmetī Tābi‘i Ḥasan Efendi  tekrīm olındı. Ṭoḳsan bir Muḥarrem’inde munfaṣıl 

ve yirlerine Şehlā ‘Abdü’l-bāḳī Efendi  vāṣıl oldı. Sene-i meẕkūre Cumāde’l-āḫi-

re’sinde2 İstanbul  pāyesi  żamīmesiyle Eyyūbī Şa‘bān Efendi  ‘azlinden Ebā Ey-

yūb-i Enṣārī ḳażāsı  arpalıḳ iḥsān olınmış idi. Ṭoḳsan üç Şevvāl’inde Bosnevī ‘Īsā 

Efendi  maḥlūlinden Anaṭolı  pāyesi  żamīmesiyle Toḳat  ḳażāsına tebdīl ve Ebā 

Eyyūb-i Enṣārī mevleviyyeti yle Yek-çeşm Aḥmed Efendi  tebcīl ḳılındı. Ṭoḳsan 

yedi Ẕi’l-ḳa‘de’sinde Toḳat  ḳażāsı ‘Abdü’r-raḥīm-zāde Meḥemmed Efendi ’ye ar-

palıḳ virilüp bunlara Ḳudsī-zāde Teẕkirecisi Meḥemmed Efendi  maḥlūlinden 

Begbāzārı  ve Edremid  ve Bayındır  ḳażāları arpalıḳ ta‘yīn olındı. Bu ḥāl üzere 

güẕārende-i eyyām u leyāl iken biñ ṭoḳsan ṭoḳuz [3b] Cumāde’l-ūlā’sınuñ onın-

cı güni terk-i ‘ālem-i fānī ve ‘azm-i beḳā-yı cāvidānī itdüklerinde Edrineḳapusı  

ḫāricinde Emīr-i Buḫārī Zāviyesi  civārında medfūn ve naḳş-ı seng-i mezārı Şeyḫ 

Müstaḳīm Efendi didügi tārīḫ-i mevzūndur:

Beyt

Müstaḳīmā ḥarf-i menḳūṭı bunuñ tārīḫ olur

Ḥāfıẓ’a ‘izz ile Bārī ‘adni me’vā eyleye3

Maḥlūl olan arpalıḳlarından Begbāzārı  ḳażāsı Ḳızıl Mūsā Efendi ’ye ve Ba-

yındır  ḳażāsı ḫalefleri ‘Abdü’r-raḥīm-zāde Efendi’ye ve Edremid  ḳażāsı Emīn-i 

Fetvā ‘Aṭā’u’llāh Meḥemmed Efendi ’ye erzānī görildi.

Mevlānā-yı merḳūm dāḫil-i ‘idād-ı erbāb-ı rüsūm, ḥāfıẓ-ı Kelām-ı Ḳadīm, 

ḥalīm ü selīm, ḫˇān-ı ni‘meti güşāde, ḳayd-ı tekellüfden āzāde, dervīş-nihād, 

pīr-i münevverü’l-meşīb-i pāk-i‘tiḳād idi. Ṣadr-ı a‘ẓam-ı4 sābıḳ Merzifonī Ḳara 

Muṣṭafā Paşa  ile hem-şehrī olmaġın vezīr-i mezbūr himmetiyle pest-pāyeden 

ḫalāṣ olup iḥrāz-ı rütbe-i ṣadāret itmiş idi. 

Raḥmetu’llāhi ‘aleyh.5 

1 Kevākibī-zāde H: Kevākib-zāde R.

2 meẕkūre Cumāde’l-āḫire’sinde H: mezbūre Cumāde’l-ūlā’sında R.

3 įĻĥĺوى اÉĨ ĵĬïĐ אرىÖ įĥĺا õĐ įčĘאè
4 R 4a.

5 “Allah’ın rahmeti onun üzerine olsun.”

Ḳahveci-zāde Meḥemmed Efendi 

el-Mevlā Meḥemmed bin İbrāhīm. Maḥrūsa-i Burusa ’dan ẓuhūr ve “Ḳahve-

ci-zāde Efendi ” dimekle meşhūr olup Muḥarrem-zāde Aḥmed Efendi  maḥrū-

sa-i merḳūmede Sulṭāniyye  müderrisi iken ḫıdmet-i i‘ādelerinden iḥrāz-ı şeref-i 

mülāzemet ve ṭarīḳ-ı tedrīse ‘azīmet eyleyüp devr-i medāris iderek ḳırḳ aḳçe 

medreseden ma‘zūl iken biñ altmış beş Şevvāl’inde Yūsuf Paşa Ḫˇācesi  yirine 

masḳaṭ-ı re’si olan maḥrūsa-i mezbūrede Perī-peyker Medresesi  virilüp yetmiş 

Ẕi’l-ḥicce’sinde Ṣarrāfiyye Medresesi ’ne gelüp seksen üç Receb’inde Ḳavanos 

İbrāhīm Efendi  yirine Vā‘iẓiyye Medresesi  tevcīh olınup ṭoḳsan bir Cumā-

de’l-ūlā’sında İbrāhīm Efendi  yirine Veliyyü’d-dīn-zāde Aḥmed Paşa Medresesi  

i‘ṭā olınmış idi. Ṭoḳsan ṭoḳuz Cumāde’l-ūlā’sınuñ yigirmi altıncı güni fevt 

olup Bıñarbaşı ’nda Ḳalender-ḫāne  ḳurbinde defn olınup medrese-i maḥlūlesi 

Menteş-zāde ‘Abdu’r-raḥmān Efendi ’ye maḥal görildi.

Merḥūm-ı mezbūr ma‘ārif ile meşhūr, nīk-ḫaṣlet, süfre-güşā-yı ni‘met idi.

Minḳārī-zāde ‘Abdu’llāh Efendi 

el-Mevlā ‘Abdu’llāh ibnü’l-mevlā Şeyḫü’l-İslām Yaḥyā ibnü’l-mevlā ‘Ömer 

el-Minḳārī. Ḫilāl-i terācim-i Sulṭān Meḥemmed Ḫān-ı Rābi‘ ’de tercemeleri 

Cild-i Evvel ’de zīver-i ṣaḥīfe-i suṭūr olan Şeyḫü’l-İslām ṣadru’l-‘ulemā’i’l-a‘lām, 

fāżıl-ı ḳarār-dāde Minḳārī-zāde Yaḥyā Efendi  merḥūmuñ ẟemere-i şecere-i vü-

cūdı ya‘nī maḫdūm-ı ferzend-i ‘ālī-ḳadr-i mes‘ūdı ‘Abdu’llāh Efendi’dür. Vā-

lid-i ‘ālī-şānları ḥacrinde ḳarīn-i neşv ü nemā ve nihāl-i isti‘dādı keşīde-bālā 

olup ṭaraf-ı şerīflerinden ḫil‘at-i mülāzemet ile teşrīf ü i‘zāz olınduḳdan ṣoñra 

maẓhar-ı ‘ātıfet-i şehriyārī ile mümtāz olmaġla gümrükden ḳırḳ aḳçe vaẓīfe ile 

ser-efrāz olmışlar idi. Biñ yetmiş sekiz Ẕi’l-ḥicce’sinde Ḳaraḳaş Meḥemmed 

Efendi  yirine Rūm Meḥemmed Paşa Medresesi ’ne revnaḳ-baḫşā, yetmiş ṭoḳuz 

Ṣafer’inde Ṭop-ḫāneli ‘Abdu’llāh Efendi  yirine Ġażanfer Aġa Medresesi ’ne zī-

net-efzā oldılar. Lākin erbāb-ı ṭarīḳa mezāḥim olmamaḳ içün sene-i meẕkūre 

Rebī‘ü’l-evvel’inde ṭaraf-ı beytü’l-mālden veẓā’if ta‘yīniyle ‘azl olınup yirleri 

Ḥekīmbaşı-zāde Yaḥyā Efendi ’ye tevcīh olındı. Seksen Muḥarrem’inde selefleri 

‘Abdu’llāh Efendi yirine Ṣaḥn-ı ẞemāniyye ’nüñ birine ḫırām eyleyüp sene-i 

mezbūre Rebī‘ü’l-evve’inde yine veẓā’if-i mu‘ayyene ile ma‘zūl ve yirlerine Ḫˇā-

ce-zāde Seyyid ‘Oẟmān Efendi  mevṣūl oldı.1 Seksen üç Muḥarrem’inde Ṭosyevī 

Meḥemmed Efendi  yirine İstanbul ’da vāḳı‘a Vālide Sulṭān Medresesi  iḥsān, 

sene-i meẕkūre Rebī‘ü’l-evvel’inde ‘Uşşāḳī-zāde Seyyid ‘Abdü’l-bāḳī Efendi  yir-

lerine Selanik  ḳażāsına şāyān olup seksen dört [4a] Cumāde’l-ūlā’sında İstan-

bul pāyesi  żamīmesiyle ‘azl2 ve yirlerine Müfettiş İbrāhīm Efendi  vaṣl olındı. 

Sene-i meẕkūre3 Receb’inde Muḥarrem-zāde ‘Abdu’llāh Efendi  yirine Burusa  

ḳażāsıyla ikrām olınup seksen beş Ramażān’ında ‘Abdü’r-raḥīm-zāde Meḥem-

med Efendi  üzerinden Edremid  ve Bayındır  ve İlāhī-zāde Meḥemmed Efendi  

üzerinden Begbāzārı  ḳażāları arpalıġıyla munfaṣıl ve maḳām-ı ḥükūmetlerine 

Kevākibī-zāde Şeyḫ Meḥemmed Efendi  vāṣıl oldı. Ṭoḳsan dört Ramażān’ın-

da Ḳudsī-zāde Teẕkirecisi Meḥemmed Efendi  yirine mesned-nişīn-i ṣadāret-i 

Anaṭolı  olduḳlarında4 arpalıḳları seleflerine virildi. Ṭoḳsan beş Ẕi’l-ḥicce’sin-

de Edrineli İbrāhīm Efendi  ‘azlinden Anḳara  ḳażāsı arpalıġıyla müteḳā‘id ve 

yirlerine ẟāniyen Ebū Sa‘īd-zāde Feyżu’llāh Efendi  müteṣā‘id oldılar. Ṭoḳsan 

sekiz Ṣafer’inde tafṣīli Ḥāmid Efendi tercemesinde vāḳi‘ müṣādere ḥuṣūṣında 

cezīre-i Ḳıbrıs ’a nefy ü iclā olınup Boġazḥiṣārı ’na vāṣıl olduḳlarında Köprili-zā-

de Muṣṭafā Paşa  muḥāfıẓ bulınmaġın ol maḥalde mekẟlerine sebeb5 olmış idi. 

Sene-i meẕkūre Cumāde’l-āḫire’sinde Beyāżī-zāde Aḥmed Efendi  maḥlūlinden 

arpalıḳları ẞire  ve Bıñarḥiṣār  ve Ḳaraṣu Yeñicesi  ḳażālarına tebdīl ve Anḳara  

ḳażāsıyla ber-vech-i mevleviyyet Sivasī-zāde Meḥemmed Emīn Efendi  tebcīl 

ḳılındı. Bunlar birḳaç günden ṣoñra maḥrūsa-i Burusa’da ḳarār ile me’mūr 

oldılar. Ṭoḳsan ṭoḳuz Muḥarrem’inde ma‘füvven Beşiktaş ’da yalılarına dāḫil 

ve sene-i meẕkūre6 Cumāde’l-āḫire’sinüñ yigirmi altıncı ẞülāẟā güni rahmet-i 

Raḥmān’a vāṣıl olup medīne-i Üsküdar ’da vālid-i keẟīrü’l-maḥāmidleri cen-

binde defn olınup maḥlūl olan arpalıḳları şeyḫü’l-İslām-ı sābıḳ ‘Alī Efendi ’ye 

tevcīh olındı.

Mevlānā-yı merḳūm maḫdūm-ı fütüvvet-rüsūm, vecīh ü vaḳūr, kerīm ü 

ġayūr, ‘ālī-himmet, ṣāfī-ṭaviyyet idi.

1 oldı R: oldılar H.

2 R 4b.

3 meẕkūre H: mezbūre R.

4 olduḳlarında H: olduḳda R.

5 sebeb H: ba‘iẟ R.

6 meẕkūre H: mezbūre R.

Kātib-i Şer‘iyyāt ‘Abdu’r-raḥmān Efendi 

el-Mevlā ‘Abdu’r-raḥmān. Anaṭolı  ṭarafından āheng-i dārü’l-mülk-i Rūm ve 

ṭarīḳ-ı ‘ilmi veche-i maṭlab-ı merūm eyleyüp Bezirci-zāde Maḥmūd Efendi ’den 

mülāzım ve rāh-ı tedrīse ‘āzim olup devr-i medāris-i mu‘tāde ile ḳırḳ aḳçe med-

reseden ma‘zūl ve muntaẓır-ı neyl-i me’mūl iken biñ ṭoḳsan üç Rebī‘ü’l-āḫir’in-

de Bosnevī ‘Īsā Efendi  yirine Raḥīḳī Medresesi  ḫāricine ‘āric, toḳsan yedi 

Cumāde’l-ūlā’sında ‘Abdü’r-raḥīm-zāde Meḥemmed Efendi  yirine Sittī Ḫātūn 

Medresesi ’ne ḥareketle mübtehic olmış idi. Ṭoḳsan ṭoḳuz Cumāde’l-āḫire’si-

nüñ yigirmi altıncı güni ders ü devri tamām ve ‘ālem-i ‘uḳbāya ḫırām eyleyüp 

medrese-i maḥlūleleri Necīb Meḥemmed Efendi ’ye in‘ām olındı.

Merḥūm-ı merḳūm dāḫil-i ‘idād-ı erbāb-ı ‘ulūm, bi-taḫṣīṣ fenn-i ṣakde 

māhir olduġı ecilden maḥākimde ḫıdmet-i kitābet ile meşġūl olmaġın “Kātib 

‘Abdu’r-raḥmān Efendi ” dimekle ma‘lūm idi.

Ṣadrī Muṣṭafā Efendi 

el-Mevlā Muṣṭafā. Dārü’s-salṭanati’l-‘aliyye  maḥmiyye-i Ḳosṭanṭıniyye ’den 

bedīdār ve “Ṣadrī Efendi ” dimekle şöhret-şi‘ār olmış idi. Ṭarīḳ-ı pür-tevfīḳ-ı ‘il-

mīye ‘azīmet ve ‘ulemā-yı kirāmuñ1 birinden iḥrāz-ı şeref-i mülāzemet eyleyüp 

devr-i merātib iderek ḳırḳ aḳçe medreseden ma‘zūl olduḳdan ṣoñra biñ ṭoḳsan 

sekiz Cumāde’l-ūlā’sında Üçbaş Medresesi  ḫāriciyle be-kām ve beyne’l-aḳrān şe-

ref-i imtiyāz ile nā’ilü’l-merām olmış idi. Ṭoḳsan ṭoḳuz Cumāde’l-āḫire’sinüñ2 

yigirmi sekizinci güni dār-ı fenādan rıḥlet ve ‘ālem-i ‘uḳbāya ‘azīmet itdüklerinde 

medrese-i maḥlūleleri3 Hādī-zāde Feyżu’llāh Efendi ’ye ‘ināyet olındı. 

Mevlānā-yı mezbūr ḥüsn-i mu‘āşeretle meşhūr, ṣāfī-fu’ād, pāk-i‘tiḳād idi.

Ṣarı Aḥmed Efendi 

el-Mevlā Aḥmed. Belde-i Üsküb ’den bedīd ve nā’il-i rütbe-i dāniş ü dīd 

olup ba‘de taḥṣīli’l-isti‘dād āheng-i dārü’l-mülk-i İstanbul  ve devr-i mecālis 

‘ulemā-yı fuḥūl eyleyüp Şeyḫü’l-İslām Minḳārī-zāde Efendi  ḫıdmetlerinden 

1 R 5a.

2 Cumāde’l-āḫire’sinüñ H: Cumāde’l-āḫire’sinde R.

3 maḥlūleleri H: maḥlūlesi R.

mülāzım ve ṭarīḳ-ı tedrīse [4b] ‘āzim olup devr-i medāris-i mu‘tāde ile ḳırḳ 

aḳçe medreseden ma‘zūl ve muntaẓır-ı neyl-i me’mūl iken biñ seksen dört Re-

ceb’inde Şehlā ‘Abdu’r-raḥmān Efendi 1 yirine Çāvuşbaşı Medresesi  ḫāriciyle 

kām-revā, seksen sekiz Şa‘bān’ında Seyfī-zāde Seyyid İbrāhīm Efendi  yirine 

Ḳañlıca ’da İskender Paşa Medresesi  i‘ṭā olındı. Ṭoḳsan bir Ṣafer’inde Ṭrabzonī 

Seyyid Maḥmūd Efendi  yirine ẞāniye-i Ḳāsım Paşa Medresesi  virilüp ṭoḳsan 

iki Receb’inde Ḥāmid-zāde ‘Abdu’llāh Efendi  yirlerine Ḥāfıẓ Paşa Medrese-

si ’ne taḥrīk olındı. Ṭoḳsan dört Şevvāl’inde şeyḫü’l-İslām-ı sābıḳ Ebū İsḥāḳ2 

İsmā‘īl Efendi  ḥażretleri yirlerine Ḫayrü’d-dīn Paşa Medresesi ’ne mevṣūl, ṭoḳ-

san yedi Cumāde’l-ūlā’sında Nīfī İbrāhīm Efendi  yirine Ṣaḥn-ı ẞemāniyye ’nüñ 

biriyle nā’ilü’l-me’mūl olup ṭoḳsan sekiz Şevvāl’inde selef-i ẕī-şerefleri İsmā‘īl 

Efendi ḥażretleri yirlerine Rüstem Paşa Medresesi  iḥsān olınmış idi. Ṭoḳsan 

ṭoḳuz Receb’inde rūḥ-ı revānı ‘ālem-i envāra ittiṣāl3 itdükde medrese-i maḥlū-

lesi Emru’llāh Efendi ’ye intiḳāl eyledi. 

Merḥūm-ı merḳūm “Ṣarı Aḥmed Efendi ” dimekle ma‘lūm, ehl-i ‘ilm ü 

ṣāḥib-i ma‘rifet, baṣīret ü intibāh ile şöhret bulmış idi. 

Dāvūd-zāde Muṣṭafā Efendi 

el-Mevlā Muṣṭafā ibnü’l-mevlā Dāvūd. ‘Ulemā-yı devlet-i Sulṭān İbrāhīm 

Ḫānī ’de tercemesi bu cerīdenüñ Cild-i Evvel ’inde sebḳ iden Atlu Dāvūd Efen-

di ’nüñ maḫdūm-ı mihteri ve ferzend-i ferḫunde-aḫteri Muṣṭafā Efendi’dür. 

İ‘dād-ı meḥāsin-i isti‘dād itdükden ṣoñra Şeyḫü’l-İslām Ebū Sa‘īd Efendi ’den 

şeref-i mülāzemetle be-kām olup devr-i merātib ve aḫẕ-ı revātib iderek ḳırḳ 

aḳçe medreseden ma‘zūl iken biñ altmış yedi Receb’inde Baġdādī-zāde ‘Ab-

du’llāh Efendi  yirine Behmen Aġa Medresesi ’ne ḫāric ile ‘āric, yetmiş beş 

Muḥarrem’inde Sivasī-zāde ‘Abdü’l-vehhāb Efendi  yirine Çāvuşbaşı Medre-

sesi ’ne ḥareketle mübtehic olmış idi. Yetmiş ṭoḳuz Rebī‘ü’l-evvel’inde Evliyā 

Meḥemmed Efendi  yirlerine Fīrūz Aġa Medresesi  ‘ināyet olınup seksen üç 

Cumāde’l-āḫire’sinde Ḫaṭṭāṭ4 ‘Abdu’llāh Efendi  yirine Süleymān Ṣubaşı Med-

resesi ’ne ḥareket itmişler idi. Seksen beş Ṣafer’inde Dendānī İbrāhīm Efendi  

1 Efendi H: - R.

2 Ebū İsḥāḳ H: -R.

3 ittiṣāl H: īṣāl R.

4 R 5b.

yirine Mollā Gürānī Medresesi  erzānī görilüp seksen altı Şevvāl’inde Atbāzārī 

Aḥmed Efendi  yirine Şeyḫü’l-İslām Zekeriyyā Efendi Medresesi Ūlāsı  in‘ām 

olınmış idi. Seksen ṭoḳuz Receb’inde Ḥācib-zāde Meḥemmed Efendi  yirine 

Ṣaḥn-ı ẞemāniyye ’nüñ birine irtiḳā, ṭoḳsan bir Muḥarrem’inde Nefes-zāde 

Seyyid1 ‘Abdu’r-raḥmān Efendi  yirlerine Zāl Paşa Medresesi ’ne i‘tilā itdiler. 

Ṭoḳsan iki Receb’inde selef-i sālifi Aḥmed Efendi yirine ‘Alī Paşa-yı Cedīd 

Medresesi  ile tecdīd-i sürūr eyleyüp ṭoḳsan beş Rebī‘ü’l-āḫir’inde Begler Ḫˇā-

cesi Aḥmed Efendi  yirine Üsküdar ’da Vālide Sulṭān Medresesi ’ne mevṣūl, ṭoḳ-

san yedi Muḥarrem’inde Erdebīlī-zāde Dāmādı Ebū Bekr Efendi  yirine ḫāmis-i 

Süleymāniyye i‘tibārıyla İstanbul ’da Vālide Sulṭān Medresesi  ile nā’ilü’l-me’mūl 

olmışlar idi. Ṭoḳsan sekiz Rebī‘ü’l-evvel’inde sene-i ātiye Muḥarremü’l-ḥarāmı 

ġurresi tevḳītiyle Gümülcineli ‘Abdu’llāh Efendi  maḥlūlinden Medīne-i Mü-

nevvere  ḳażāsıyla tekrīm olınup ṭoḳsan ṭoḳuz Receb’inde ‘ālem-i ervāḥa vāṣıl 

ve ol manṣıb-ı celīle Seyyid Ḫalīl Efendi  nā’il oldı. 

Mevlānā-yı mezbūr ḥüsn-i ḫulḳla meşhūr, ḫāliṣü’l-cenān, ṭāhirü’l-lisān idi.

Malāṭıyyeli Ḥasan Efendi 

el-Mevlā Ḥasan. Malāṭıyyeli’dür. Ba‘de taḥṣīli’l-isti‘dād ṭarīḳ-ı sa‘ādet-refīḳ-ı 

‘ilmīye ‘azīmet ve ‘Abdü’l-ḳādir Efendi ’den iḥrāz-ı şeref-i mülāzemet eyleyüp 

devr-i merātib ve aḫẕ-ı revātib iderek ḳırḳ aḳçe medreseye vāṣıl ve andan daḫı2 

munfaṣıl [5a] olduḳdan ṣoñra biñ ṭoḳsan Cumāde’l-āḫire’sinde Beñli Şa‘bān 

Efendi  yirine Ḫurremiyye Medresesi  ḫāricine ‘āric, ṭoḳsan üç Rebī‘ü’l-āḫir’inde 

selefi yirine Bālī Efendi Medresesi ’ne ḥareketle mübteic olmış idi. Ṭoḳsan altı 

Rebī‘ü’l-evvel’inde Mekkī-zāde Es‘ad Efendi  yirine ẞāniye-i Ḫusrev Ketḫudā 

Medresesi  sezā görilüp ṭoḳsan sekiz Cumāde’l-ūlā’sında Ṣafāyī Muṣṭafā Efendi  

maḥlūlinden Küçükçekmece ’de vāḳi‘3 ‘Abdü’s-selām Medresesi  in‘ām olınmış 

idi. Ṭoḳsan ṭoḳuz Şa‘bān’ında ‘azm-i ‘ālem-i ‘uḳbā eyleyüp medrese-i maḥlūle-

si ẞirevī Maḥmūd Efendi-zāde Meḥemmed Emīn Efendi ’ye i‘ṭā olındı.

Merḥūm-ı4 mezbūr ‘ilm ü fażīletle meşhūr idi.

1 Seyyid H: -R.

2 andan daḫı H: andan ṣoñra daḫı R.

3 vāḳi‘ R: vāḳı‘a H.

4 Merḥūm-ı H: Merḳūm-ı R.

Begbāzārī Ḥüseyn Efendi 

el-Mevlā Ḥüseyn. Begbāzārı  ḳaṣabasından bedīd ve nā’il-i rütbe-i dāniş ü 

dīd olup dārü’l-mülk-i İstanbul ’a ‘azīmet ve ‘ulemānuñ birinden iḥrāz-ı şeref-i 

mülāzemet eyleyüp devr-i medāris-i mu‘tāde ile ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ seksen altı Ẕi’l-ḳa‘de’sinde Ṭrabzonī Ḥasan 

Efendi  yirine ḳaṣaba-i Ḳāsım Paşa ’da vāḳı‘a Eyyühüm Medresesi  ḫāriciyle be-

kām olup ṭoḳsan iki Rebī‘ü’l-evvel’inde Debbāġ-zāde Efendi Birāderi Aḥmed 

Efendi  maḥlūlinden Sittī Ḫātūn Medresesi ’ne ḥareketle memnūn ḳılındılar. 

Ṭoḳsan beş Cumāde’l-āḫire’sinde Seyyid Süleymān Efendi 1 yirine Ca‘fer Paşa 

Medresesi  virilüp ṭoḳsan yedi Cumāde’l-ūlā’sında Şerīf Efendi yirine Etmekcioġlı 

Medresesi ’ne taḥrīk olınup ṭoḳsan ṭoḳuz Cumāde’l-ūlā’sında ‘Īsā Efendi  yirine 

Emre Ḫˇāce Medresesi ’ne gelmişler idi. Sene-i meẕkūre2 Şa‘bān’ında ders ü devri 

tamām ve ‘ālem-i ‘uḳbāya ḫırām eyleyüp medrese-i maḥlūlesi ṣadr-ı vālā-ḳadr 

Kevākibī-zāde Veliyyü’d-dīn Efendi  ḥażretlerine tevcīh olındı.

Mevlānā-yı mezbūr müşāreket-i emẟālle meşhūr idi.

Fındıḳ Muṣṭafā Efendi 

el-Mevlā Muṣṭafā ibn el-Ḥāc Meḥemmed. Medīne-i Ḳonya ’dan ẓuhūr 

ve iktisāb-ı ser-māye-i ‘ilm ü ‘irfāna ṣarf-ı nuḳūd-ı sinīn ü şühūr eyleyüp dā-

rü’l-mülk-i İstanbul ’a ‘āzim ve Necātī-zāde Meḥemmed Efendi ’den mülāzım 

olup devr-i merātib iderek ḳırḳ aḳçe medreseden ma‘zūl iken biñ elli sekiz 

Ẕi’l-ḳa‘de’sinde fetvāsı żamīmesiyle Aḳşehr ’de Atabeg Medresesi  ḫāric3 elli ile 

tevcīh olındı. Bir müddetden ṣoñra ‘azl olınup medreseleri āḫara virilmiş idi. 

Altmış iki Şevvāl’inde ḥareket-i miẟliyye i‘tibārıyla yine medrese-i meẕkūre-

ye4 i‘āde olındılar. Altmış üç Receb’inde masḳaṭ-ı re’si olan Ḳonya  şehrinde 

Monlā-yı Cedīd Medresesi ’ne ibtidā dāḫil i‘tibārıyla vāṣıl olup sene-i meẕkūre 

Ẕi’l-ḳa‘de’sinde medīne-i meẕkūrede Şeyḫ Ḥabīb Medresesi ’ne taḥrīk olınmış-

lar5 idi. Ba‘dehu yine medreseleri āḫara tevcīh olınup altmış beş Şa‘bān’ında 

1 R 6a.

2 meẕkūre H: mezbūre R.

3 ḫāric H: -R.

4 meẕkūreye H: mezbūreye R.

5 olınmışlar H: olınmış R.

Ṣaḥn rütbesiyle1 ẟāniyen medrese-i merḳūmede ferş-i seccāde-i dirāset itmişler 

idi. Altmış altı Ẕi’l-ḳa‘de’sinde ber-vech-i mevleviyyet Girid  cezīresinde Resmo  

ḳażāsı ḥükūmeti tefvīż olınup ba‘de’l-‘azl altmış ṭoḳuz Cumāde’l-ūlā’sında cezī-

re-i meẕkūrede Ebūḳurūn  ve Perye  ve Melepote  ḳażāları ilḥāḳıyla Ḥamdī-zāde 

Luṭfu’llāh Efendi  yirine Ḥanya  ḳażāsı iḥsān olındı. Yetmiş Ṣafer’inde ma‘zūl 

ve yirlerine Arnavud Ḥüseyn Efendi  mevṣūl oldı. Yetmiş beş Muḥarrem’inde 

Mektūbī Ḥüseyn Efendi  yirine Kütāhiyye  ḳażāsı ‘ināyet olınup sene-i meẕkūre2 

Şa‘bān’ında ‘Abdü’r-raḥīm-zāde Meḥemmed Efendi  arpalıġı olan ẞire  ḳażāsına 

ber-vech-i mevleviyyet naḳl ve yirlerine ẟāniyen Ḫere-zāde Ḥüseyn Efendi  vaṣl 

olındı. Yetmiş altı Cumāde’l-āḫire’sinde munfaṣıl ve yirlerine Müvezzi‘ Aḥmed3 

Efendi  nā’il oldı. [5b] Seksen Receb’inde Medīne-i Münevvere  pāyesi żamī-

mesiyle Seyyid ‘Abdü’l-fettāḥ Efendi  maḥlūlinden Ṭrablus-ı Şām  ḳażāsı in‘ām 

olınmış idi. Seksen iki Cumāde’l-āḫire’sinde ma‘zūl ve yirlerine Mu‘īd-zāde 

Meḥemmed Efendi  mevṣūl oldı. Seksen dört Şevvāl’inde Şa‘rānī-zāde ‘Ab-

dü’l-vehhāb Efendi  yirine Ḳayṣeriyye  ḳażāsı ‘ināyet olınup seksen beş Muḥar-

rem’inde ‘azl ve yirlerine ẟāniyen Ḥāfıẓ Şa‘bān Efendi  vaṣl olındı. Seksen se-

kiz Cumāde’l-āḫire’sinde Anḳaravī-zāde Ḥasan Efendi  yirine Maġnisa  ḳażāsı 

i‘ṭā olınup4 seksen ṭoḳuz Cumāde’l-āḫire’sinde munfaṣıl ve yirlerine Muṣāḥib 

İmāmı Aḥmed Efendi  vāṣıl oldı. Ṭoḳsan dört Muḥarrem’inde Ḥāfıẓ Muṣṭafā 

Efendi  yirine Üsküdar  ḳażāsı sezāvār görilüp ṭoḳsan beş Rebī‘ü’l-āḫir’inde ‘azl 

ve yirlerine Ṭavuḳcı Paşa İmāmı ‘Alī Efendi  vaṣl olındı.5 Ṭoḳsan ṭoḳuz Ṣa-

fer’inde Medīne-i Münevvere  pāyesi żamīmesiyle Ḫˇāce es-Seyyid Feyżu’llāh6 

Efendi arpalıġı olan Ebā Eyyūb-i Enṣārī ḳażāsına  manṣūb ḳılınmışlar idi. Se-

ne-i meẕkūre7 Ramażān’ınuñ beşinci güni vedā‘-ı ‘ālem-i fānī ve ‘azm-i beḳā-

yı cāvidānī itdüklerinde manṣıb-ı maḥlūl ẟāniyen Yek-çeşm Aḥmed Efendi ’ye 

erzānī görildi.

Merḥūm-ı merḳūm ḥiṣṣemend-i ma‘ārif ü ‘ulūm, beyne’n-nās “Fındıḳ 

Muṣṭafā Efendi ” dimekle ma‘lūm idi.

1 rütbesiyle H: medresesiyle R.

2 meẕkūre H: mezbūre R.

3 Müvezzi‘ Aḥmed H: Nūrī-zāde Aḥmed R.

4 olınup H: olındı R.

5 R 6b.

6 es-Seyyid Feyżu’llāh H: Seyyid ‘Abdu’llāh R.

7 meẕkūre H: mezbūre R.

Müfettiş İbrāhīm Efendi 

el-Mevlā İbrāhīm bin ‘Abdü’l-ḥay. Vilāyet-i Anaṭolı ’da Şihābü’d-dīn  ḳażā-

sına tābi‘ Ḳabaḳ  nām ḳaryeden ẓuhūr ve āftāb-ı feyż-i ezelīden iḳtibās-ı nūr-ı 

şu‘ūr idüp vālid-i mācidleri Anaṭolı ḳalem-revinde ḳużāt-ı sütūde-ṣıfātdan 

olup bunlar biñ elli üç tārīḫinde dārü’l-mülk-i İstanbul ’a ḳudūm ve taḥṣīl-i 

ma‘ārif ü ‘ulūm1 eyleyüp Ebu’l-ḫayr Efendi dārü’l-ifādesi nde mu‘īd ve mec-

lis-i derslerinden müstefīd olaraḳ biñ altmış bir Ṣafer’inde Bayram Paşa Med-

resesi ’nden2 ḥareketlerinde mülāzım ve rāh-ı tedrīse ‘āzim olup ba‘de tekmī-

li’l-medāris ḳırḳ aḳçe medreseden ma‘zūl ve muntaẓır-ı neyl-i me’mūl iken 

biñ yetmiş üç Receb’inde Muṭahhar Efendi  yirine Fāṭıma Ḫānım Medresesi  

ḫāriciyle kām-revā, yetmiş altı Cumāde’l-āḫire’sinde Bezirci-zāde Maḥmūd 

Efendi  yirine Tevḳī‘ī Ca‘fer Çelebi Medresesi  sezā görilüp sene-i mezbūre 

Ẕi’l-ḳa‘de’sinde Ḳabaṣaḳal Aḥmed Efendi  yirine Şāh-ı Ḫūbān Medresesi  iḥsān, 

yetmiş yedi Şa‘bān’ında Debbāġ-zāde Meḥemmed Efendi  yirlerine Ḥaremey-

nü’ş-Şerīfeyn  evḳāfı  teftīşine şāyān görilmişler idi. Yetmiş ṭoḳuz Rebī‘ü’l-ev-

vel’inde Ḥāfıẓ Şa‘bān Efendi  yirine Rüstem Paşa Medresesi ’ne mevṣūl, seksen 

Rebī‘ü’l-āḫir’inde Ḫˇāce-zāde Seyyid ‘Oẟmān Efendi  yirlerine Ṣaḥn-ı ẞemā-

niyye ’nüñ biriyle nā’ilü’l-me’mūl oldılar. Seksen bir Muḥarrem’inde Ṣalāḥī 

Ḥasan Efendi  maḥlūlinden Ḳılıç ‘Alī Paşa Medresesi  virilüp sene-i meẕkūre 

Ẕi’l-ḥicce’sinde Mu‘īd Meḥemmed Efendi  yirine ‘Alī Paşa-yı ‘Atīḳ Medrese-

si ’ne ḥaḳīḳ olup seksen üç Muḥarrem’inde selefi Mu‘īd Meḥemmed Efendi  

yirine Medrese-i Şeh-zāde 3 mesnedgāh-ı ifādeleri olmış idi. Seksen dört Cumā-

de’l-ūlā’sında Minḳārī-zāde ‘Abdu’llāh Efendi  yirlerine Selanik  ḳażāsı ‘ināyet 

olınup seksen beş Ramażān’ında ma‘zūl ve yirlerine Nālī4 Meḥemmed Efendi  

mevṣūl oldı. Seksen altı Ẕi’l-ḥicce’sinde İlāhī-zāde Meḥemmed Efendi  yirine 

Edrine  ḳażāsı iḥsān olınmış idi. Seksen sekiz Rebī‘ü’l-āḫir’inde ‘azl ve yirlerine 

Ṣarı ‘Oẟmān Efendi  vaṣl olınup bunlara sene-i meẕkūre Receb’inde Kevāki-

bī-zāde Şeyḫ Meḥemmed Efendi  üzerlerinden Ayazmend  ve Būy-ābād  ḳażāları 

arpalıḳ ta‘yīn olındı. Seksen ṭoḳuz Rebī‘ü’l-āḫir’inde Ḳāḍī-zāde Meḥemmed 

[6a] Efendi  maḥlūlinden Ebā Eyyūb-i Enṣārī ḳażāsı  arpalıḳ virilüp Ayazmend  

1 ma‘ārif ü ‘ulūm H: ‘ulūm u ma‘ārif R.

2 Medresesi’nden S: Medreseleri’’nden H.

3 Şeh-zāde H: Şāh-zāde R.

4 Nālī H: Bālī R.

ve Būy-ābād ḳażāları Aḳ Maḥmūd Efendi ’ye virildi. Ṭoḳsan Rebī‘ü’l-āḫir’inde 

Ḳudsī-zāde Teẕkirecisi Meḥemmed Efendi  yirine İstanbul  ḳażāsı ḥükūmetiyle 

ikrām olınduḳlarında arpalıḳları ẟāniyen Ebū Sa‘īd-zāde Feyżu’llāh Efendi ’ye 

in‘ām olındı. Ṭoḳsan bir Şevvāl’inde munfaṣıl ve maḳām-ı ḥükūmetlerine se-

lefleri Kevākibī-zāde1 Efendi nā’il oldılar. Bunlara ḫalefleri arpalıḳları Mene-

men  ma‘a Foçalar  ve Ḫarmencik  ḳażāları ta‘yīn olındı. Ṭoḳsan iki Ṣafer’inde 

şeyḫü’l-İslām-ı sābıḳ Esīrī Meḥemmed Efendi  maḥlūlinden Birgi  ve Mudanya  

ḳażālarına tebdīl ve evvelkiler ile Memek-zāde Teẕkirecisi Meḥemmed Efendi  

tebcīl ḳılındı. Ṭoḳsan yedi Cumāde’l-ūlā’sında Anaṭolı ṣadāreti  pāyesi żamīme-

siyle2 selef-i sālifleri Ḫˇāce-zāde Seyyid ‘Oẟmān Efendi  yirlerine ẟāniyen maḥ-

miyye-i Ḳosṭanṭıniyye  ḳażāsı tevcīh olınduḳda3 arpalıḳları seleflerine virildi. 

Ṭoḳsan sekiz Ramażān’ında İmām-ı Sulṭānī İbrāhīm Efendi  yirlerine bi’l-fi‘l 

Anaṭolı ṣadrına menḳūl ve yirlerine Fenārī-zāde Seyyid Meḥemmed Efendi  

mevṣūl oldı. Sene-i meẕkūre4 Ẕi’l-ḥicce’sinde müteḳā‘id ve yirlerine ẟāniyen 

‘Abdü’r-raḥīm-zāde Meḥemmed Efendi  müteṣā‘id oldı. Bunlara ṭoḳsan ṭoḳuz 

Cumāde’l-āḫire’sinde şeyḫü’l-İslām-ı sābıḳ ‘Alī Efendi  üzerlerinden Gelibolı  ve 

Sulṭānḥiṣārı  ḳażāları arpalıḳ ta‘yīn olınup ve bu ḥāl üzere güẕārende-i eyyām 

u leyāl iken sene-i meẕkūre5 Ramażān’ınuñ on üçinci güni intiḳāl ve ‘īdgāh-ı 

cināna isti‘cāl itdüklerinde6 Sulṭān Meḥemmed Ḫān Cāmi‘-i Şerīfi  ḳurbinde 

Efrāziyye Mescidi  sāḥasında medfūn ve naḳş-ı seng-i mezārı ber-vech-i ta‘miye 

Kāmī Meḥemmed Efendi  didügi tārīḫ-i mevzūndur:

Mıṣrā‘

Üç iḫlāṣ ile İbrāhīm Efendi rūḥını yād it7

1 R 7a.

2 pāyesi żamīmesiyle H: żamīmesi pāyesiyle R.

3 olınduḳda H: olındı R.

4 meẕkūre H: mezbūre R.

5 meẕkūre H: mezbūre R.

6 itdüklerinde H: eyledüklerinde R.

7 ÛŰאد اŰ ůĭèی روïĭĘا ħűİاóÖا įĥŰص اŻìاوج ا
 Bu tarih mısraının hesaplanması hakkında Avusturya Viyana Milli Kütüphanesi H. O. 127 vr. 5b’de 

der-kenârda şu açıklama yapılmıştır:

 Tārīḫ-i meẕkūruñ ṭarīḳ-ı istiḫrācı budur ki üç lafẓından murād se’dür. Se ise ‘adedde altmış beşdür. 

Sūre-i İḫlāṣ’uñ mecmū‘-ı ḥurūfı ‘adedde biñ ikidür. Altmış beş ile cem‘ olduḳda biñ altmış yedi olur. 

Rūḥdan ise murād mektūbī olmayup melfūẓī olan ḥurūfdur. İbrāhīm lafẓında rā’dan ṣoñra olan elifdür. 

Üç kerre yād itmeden murād bir def‘a elifüñ mürādifi yekdür. Biñ ‘adedde otuzdur. Bir def‘a daḫı elif 

‘adedde birdür. Bir def‘a daḫı yine birdür. Mecmū‘ı otuz iki olur. Evvelki biñ altmış yedi ‘adedi ile cem‘ 

olınca biñ toksan toḳuz olur.

Maḥlūl olan arpalıḳları Şa‘bān-zāde Meḥemmed Efendi ’ye tevcīh olındı.

Mevlānā-yı merḳūm fenn-i fıḳha intisābla ma‘lūm, üslūb-ı maḥkeme-

de kār-güẕār u sütūde-kirdār, vecīh ü vaḳūr, şedīd ü ġayūr, ‘iffet ü nezāhetde 

‘alem, evżā‘ u eṭvārı müsellem idi. 

Gelibolılı1 Şeyḫī Meḥemmed Efendi  [Anḳaravī Efendi Şeyḫīsi]

el-Mevlā Meḥemmed Şeyḫī. Gelibolı  sāḥilinden2 bedīd ve nā’il-i rütbe-i 

dāniş ü dīd olup taḥṣīl-i ma‘ārife iştiġāl ve tenvīr-i mebāḥiẟ-i ḳīl ü ḳāl itdükde 

Anḳaravī Meḥemmed Efendi ’den mülāzım ve ṭarīḳ-ı tedrīse ‘āzim olup devr-i 

medāris iderek ḳırḳ aḳçe medreseye vāṣıl ve andan daḫı munfaṣıl olduḳdan 

ṣoñra biñ ṭoḳsan bir Muḥarrem’inde Teẕkireci ‘Alī Efendi-zāde Meḥemmed 

Efendi  yirine ẞāniye-i Rūm Meḥemmed Paşa Medresesi  ḫāricine ‘āric, ṭoḳsan 

dört Ramażān’ında ‘Uşşāḳī-zāde Seyyid ‘Abdu’llāh Efendi  ḥażretleri yirlerine 

Sa‘dī Efendi Medresesi  żamīmesiyle ḥareketle mübtehic olmış idi. Ṭoḳsan 

altı Şa‘bān’ında Tatar ‘Abdu’llāh-zāde3 Yaḥyā Efendi  yirine Nişāncı Paşa-yı 

‘Atīḳ Medresesi ’ne ḥaḳīḳ olup ṭoḳsan yedi Ẕi’l-ḳa‘de’sinde efendisi Anḳaravī 

Meḥemmed Efendi  şeyḫü’l-İslām olduḳda fetvā emāneti ḫıdmetiyle ikrām, 

ṭoḳsan sekiz Muḥarrem’inde ‘Aṭā Efendi Birāderi ‘Abdu’r-raḥmān Efendi  

maḥlūlinden Şeyḫü’l-İslām Debbāġ-zāde Meḥemmed Efendi  Medresesi  in‘ām 

olınmış4 idi. Ṭoḳsan ṭoḳuz Muḥarrem’inde Gümrükci Maḥmūd Aġa Ḫˇācesi 

Meḥemmed Efendi  yirine Ḫayrü’d-dīn Paşa Medresesi  virilüp sene-i meẕkūre5 

Şevvāl’inde ‘īdgāh-ı ervāḥa vāṣıl olduḳlarında medrese-i maḥlūlelerine Çeş-

mī-zāde Meḥemmed Emīn Efendi  nā’il oldı. 

Merḥūm-ı merḳūm ḥiṣṣemend-i ma‘ārif ü ‘ulūm, ṣāliḥ ü ber-güẕīde-fi‘āl, 

‘ilm ü ma‘ārifde müşārik-i emẟāl olup Şeyḫü’l-İslām Anḳaravī Meḥemmed 

Efendi  āsitānesine müntesib olmaġın6 “Anḳaravī [6b] Efendi Şeyḫīsi ” dimekle 

şehīr ve bu ‘unvānla ma‘lūm-ı ṣaġīr ü kebīr olmış idi.

1 Gelibolılı R: La‘lī Gelibolılı H.

2 sāḥilinden H: sāḥilinde R.

3 ‘Abdu’llāh-zāde H: ‘Abdu’llāh Efendi-zāde R.

4 in‘ām olınmış H: virilmiş R.

5 Ṭoḳsan ṭoḳuz Muḥarrem’inde Gümrükci Maḥmūd Aġa Ḫˇācesi Meḥemmed Efendi yirine Ḫayrü’d-

dīn Paşa Medresesi virilüp sene-i meẕkūre H: Sene-i mezbūre R.

6 Anḳaravī Meḥemmed Efendi  āsitānesine müntesib olmaġın H: -R.

 ‘Abdü’r-raḥīm-zāde Meḥemmed Efendi 

el-Mevlā Meḥemmed ibnü’l-mevlā en-niḥrīr ‘Abdü’r-raḥīm. ‘Ulemā-yı dev-

let-i Sulṭān Meḥemmed1 Ḫān-ı Rābi‘’den tercemeleri bu mecellenüñ Cild-i Ev-
vel ’inde taḥrīr olınan Şeyḫü’l-İslām üstādü’l-ḳavābil-i enām ‘Abdü’r-raḥīm Efen-

di ’nüñ maḫdūm-ı ẟāliẟ-i ḫıredmendi ṣadr-ı vālā-ḳadr Meḥemmed Efendi’dür. 

Şeyḫü’l-İslām ibn Şeyḫü’l-İslām Yaḥyā Efendi ’den mülāzım ve rāh-ı tedrīse ‘āzim 

olup ḳırḳ aḳçe medreseden ma‘zūl iken biñ elli yedi Şa‘bān’ında ‘İzzetī Şeyḫ 

Meḥemmed Efendi  yirine müşārun ileyh Yaḥyā Efendi merḥūmuñ medrese-

leriyle kām-revā, elli sekiz Ẕi’l-ḥicce’sinde A‘rec Muṣṭafā Efendi  yirine Ṣaḥn-ı 

ẞemāniyye ’nüñ birine revnaḳ-baḫşā olmışlar idi. Altmış Ẕi’l-ḳa‘de’sinde ‘Alī Bār 

Efendi  yirine Ḫāṣekī Sulṭān Medresesi  iḥsān, altmış iki Ẕi’l-ḳa‘de’sinde Īcī-zāde 

Seyyid Yaḥyā Efendi  yirine Medāris-i Süleymāniyye ’den birine şāyān olup altmış 

beş Ramażān’ında ‘Acem Meḥemmed Efendi  yirine Selanik  ḳażāsı ḥükūmetiyle 

taḥṣīl-i nām ü şān itmişler idi. Altmış altı Şevvāl’inde ma‘zūl ve yirlerine Ḥā-

lıcı-zāde Aḥmed Efendi  mevṣūl oldı. Yetmiş bir Şevvāl’inde Ḫˇāce Fesād-zāde 

Seyyid Aḥmed Efendi  yirine Mıṣr -ı ẕātü’l-ehrām ḳażāsıyla ikrām olınup yetmiş 

iki Şevvāl’inde munfaṣıl ve yirlerine Es‘ad-zāde Seyyid Meḥemmed Sa‘īd Efendi  

vāṣıl oldılar. Yetmiş altı Rebī‘ü’l-evvel’inde Bāḳī-zāde Es‘ad Efendi  yirine Edrine  

ḳażāsında ḥākim ve revnaḳ-efrūz-ı maḥāfil ü maḥākim olmışlar idi. Yetmiş yedi 

Ṣafer’inde Molova  ḳażāsı arpalıġıyla ‘azl ve yirlerine ḫalef-i sālifleri Ḥālıcı-zāde 

Efendi vaṣl olındı. Seksen iki Muḥarrem’inde İlāhī-zāde Meḥemmed Efendi  yi-

rine Şām-ı dārü’s-selām  ḳażāsı rıżā-dādeleri olup seksen üç Receb’inde Ḳabaḳu-

laḳ-zāde Meḥemmed Efendi  maḥlūlinden Mekke -i Mükerreme  ḳażāsına naḳlle 

ta‘ẓīm ve yirleriyle Ṣarı ‘Oẟmān Efendi  tekrīm olındı.2 Ba‘de edā’i’n-nüsük mü-

cāveret itmeyüp seksen dört Muḥarrem’inde cānib-i Rūm’a ‘avdet itdüklerinde 

yirlerinde Beyāżī-zāde Aḥmed Efendi  iḳāmet eyledi. Sene-i meẕkūre3 Cumā-

de’l-āḫire’sinde Esīrī Birāderi Muṣṭafā Efendi  yirine Ḳosṭanṭıniyye  ḳażāsı ḥükū-

metiyle vāṣıl-ı ümniyye oldılar. Seksen beş Rebī‘ü’l-āḫir’inde munfaṣıl ve yirleri-

ne Debbāġ-zāde Meḥemmed Efendi  vāṣıl oldı.4 Bunlara ḫalefleri üzerlerinden 

Ḳal‘a-i Sulṭāniyye  ve Şehlā ‘Abdü’l-bāḳī Efendi  üzerinden Edremid  ve Bayındır  

1 R 7b.

2 olındı R: ḳılındı H.

3 meẕkūre H: mezbūre R.

4 oldı R: oldılar H.

ḳażāları arpalıḳ virilüp sene-i mezbūre Ramażān’ında Ḳal‘a-i Sulṭāniyye ḳażāsı 

ibḳāsıyla selefleri Esīrī Birāderi Muṣṭafā Efendi  üzerinden Gümülcine  ve Uzun-

caova Ḫāṣköyi  ve Çeşmī-zāde Meḥemmed Ṣāliḥ Efendi  üzerinden Keşān  ḳażā-

larına tebdīl ve Edremid  ve Bayındır  ḳażālarıyla Minḳārī-zāde ‘Abdu’llāh Efendi  

tebcīl ḳılındılar. Seksen sekiz Şa‘bān’ında Ḥāmid Efendi  yirlerine Anaṭolı  ṣadā-

retiyle kām-yāb olduḳlarında1 arpalıḳlarından Ḳal‘a-i Sulṭāniyye  ḳażāsı selefleri 

Çeşmī-zāde Meḥemmed Ṣāliḥ Efendi ’ye ve Gümülcine  ve Uzuncaova Ḫāṣköyi  

ve Keşān  ḳażāları2 selef-i sālifleri ‘İzzetī Şeyḫ Meḥemmed Efendi ’ye virildi. Ṭoḳ-

san Rebī‘ü’l-āḫir’inde ma‘zūl ve yirlerine ḫalefleri Debbāġ-zāde Efendi mevṣūl 

olup bunlara Molova  ḳażāsı ilḥāḳıyla ḫalefleri üzerinden3 Midilli  ve Cisr-i Er-

gene  ve Vize  ḳażāları arpalıḳ virildi.4 Ṭoḳsan beş Cumāde’l-ūlā’sında Midilli ve 

Molova  ve Vize ḳażāları Şa‘bān-zāde Meḥemmed Efendi ’ye virilüp bunlara Cisr-i 

Ergene  ḳażāsı ibḳāsıyla Ḥekīmbaşı-zāde Yaḥyā Efendi  üzerinden5 Gümülcine  ve 

Keşān  ḳażāları bedel virildi. Ṭoḳsan yedi Ẕi’l-ḳa‘de’sinde Rūmili  pāyesi żamī-

mesiyle Ḥāfıẓ ‘Abdu’r-raḥmān [7a] Efendi  üzerinden Toḳat  ḳażāsı arpalıḳ ‘inā-

yet6 olınup Gümülcine ve Keşān ve Cisr-i Ergene ḳażāları ḫalefleri Debbāġ-zāde 

Efendi’ye tevcīh olındı.7 Ṭoḳsan sekiz Ẕi’l-ḥicce’sinüñ on ikinci güni Müfettiş 

İbrāhīm Efendi  yirlerine ẟāniyen mesned-nişīn-i ṣadr-ı Anaṭolı  olduḳlarında ar-

palıḳları olan Toḳat  ḳażāsı ḫalef-i sālifleri8 Es‘ad-zāde Seyyid Meḥemmed Sa‘īd 

Efendi ’nüñ żamīme-i revātibleri ḳılındı. Ṭoḳsan ṭoḳuz Rebī‘ü’l-āḫir’inde mü-

teḳā‘id ve yirlerine selef-i sālifleri9 Ḥekīmbaşı-zāde Yaḥyā Efendi  müteṣā‘id oldı-

lar. Bunlara ḫalefleri üzerlerinden Gemlik  ve İnegöl  ḳażālarına, Mīrzā Muṣṭafā 

Efendi  üzerlerinden Güzelḥiṣār  ḳażāsı daḫı żamm olınup arpalıḳ iḥsān olındı. 

Sene-i merḳūme Cumāde’l-ūlā’sında Ḥāfıẓ ‘Abdu’r-raḥmān Efendi  maḥlūlinden 

Bayındır  ḳażāsı daḫı żamīme-i revātibleri ḳılındı. Bu ḥāl üzere güẕārende-i ey-

yām u leyāl iken sene-i mezbūre Şevvāl’inüñ yigirmi yedinci güni maḥmūmen 

intiḳāl ve ‘īdgāh-ı cināna isti‘cāl itdüklerinde Edrineḳapusı  ḫāricinde defn olınup 

1 olduḳlarında H: olduḳda R.

2 arpalıḳlarından Ḳal‘a-i Sulṭāniyye  ḳażāsı selefleri Çeşmī-zāde Meḥemmed Ṣāliḥ Efendi ’ye ve Gümülcine  

ve Uzuncaova Ḫāṣköyi  ve Keşān  ḳażāları H: -R.

3 üzerinden H: üzerlerinden R.

4 R 8a.

5 üzerinden R: üzerlerinden H.

6 arpalıḳ ‘ināyet H: ‘ināyet ü arpalıḳ R.

7 olındı H: olınup R.

8 ḫalef-i sālifleri H: ḫalef-i selefleri R.

9 selef-i sālifleri H: ḫalef-i selefleri R.

maḥlūl olan arpalıḳlarından Gemlik  ve Bayındır  ḳażāları Ṣadrü’d-dīn-zāde Ṣādıḳ 

Meḥemmed Efendi ’ye ve İnegöl  ḳażāsı ḫalef-i sālifleri1 Şa‘bān-zāde Efendi’ye ve 

Güzelḥiṣār  ḳażāsı Bolevī Birāderi ‘Alī Efendi ’ye tevcīh olındı. 

Mevlānā-yı merḳūm maḫdūm-ı maḫādīm-i Rūm, ḥalīm ü selīm, mażyāf u 

kerīm, ḫoş-ṣoḥbet, ṭāriḥ-i külfet, īṣāl-i ḫayra mā’il, merd-i ṣāfī-dil idi. 

Ṭabīb Seyyid Ḫalīl Efendi 2 [Ḳoca Emīr-zāde]

el-Mevlā es-Seyyid Ḫalīl ibnü’s-Seyyid Meḥemmed ibnü’s-Seyyid ‘Ab-

dü’l-cebbār. Maḥmiyye-i İstanbul ’da Ḳoca Muṣṭafā Paşa  semtinden ẓuhūr 

ve “Ḳoca Emīr-zāde ” dimekle meşḥūr olmış3 idi. Biñ yigirmi altı tārīḫinde 

meclis-i şühūda vürūd eyleyüp ba‘de taḥṣīli’l-isti‘dād vālid-i mācidleri Ḫāṣekī 

Sulṭān Dārü’ş-şifāsı ’nda re’īsü’l-eṭibbā olmaġın fenn-i celīl-i ṭıbba iştiġāl it-

dükden ṣoñra ‘Abdü’r-raḥīm-zāde Meḥemmed Efendi ’den mülāzemetle nā’il-i 

evvelīn-i āmāl olmışlar idi. Devr-i merātib ve aḫẕ-ı revātib iderek ḳırḳ aḳçe 

medreseden ma‘zūl iken biñ yetmiş yedi Muḥarrem’inde ibtidā iḥdāẟ olınan 

Emīnü’l-ġanem Medresesi  ḫāriciyle kām-revā ve 4 ــאıÖ درس  Ĩــïرس   .oldılar اول 

Seksen bir Cumāde’l-āḫire’sinde yirlerinde5 ḥareket-i miẟliyye i‘tibār olınup 

seksen üç Muḥarrem’inde Erdebīlī-zāde Dāmādı Ebū Bekr Efendi  yirine Başcı 

İbrāhīm Medresesi  ile tekrīm olınup seksen altı Şevvāl’inde Cezmī Meḥemmed 

‘Abdü’l-kerīm Efendi  yirine Etmekcioġlı Medresesi  virilmiş idi. Seksen sekiz 

Şevvāl’inde Coġrāfī Ebū Bekr Efendi  yirine Şeyḫü’l-İslām Zekeriyyā Efendi 

Medrese-i6 ẞāniyesi  in‘ām olınup7 seksen ṭoḳuz Şevvāl’inde Başmaḳcı-zāde Sey-

yid ‘Alī Efendi  yirlerine Ġażanfer Aġa Medresesi ’ne mevṣūl, ṭoḳsan iki Muḥar-

rem’inde La‘lī-zāde Şeyḫ Meḥemmed Efendi  yirlerine medāris-i Ṣaḥn ’uñ bi-

riyle nā’ilü’l-me’mūl olup sene-i meẕkūre8 Receb’inde selefi La‘lī-zāde Efendi 

yirlerine Ḳadırġa Limanı ’nda vāḳı‘a Meḥemmed Paşa Medresesi  sezā görilmiş 

idi. Ṭoḳsan dört Ramażān’ında Bosnevī Maḥmūd Efendi  yirine Gevher Ḫān 

1 ḫalef-i sālifleri H: ḫalef-i selefleri R. 

2 Evvelu müderrisin bi-medreseti Emīnü’l-ġanem. Fī-Muḥarrem sene 1077. [Bu kayıt H nüshasında 

bulunmamaktadır.]

3 olmış H: -R.

4 “Burada ders okutan ilk müderris.”

5 yirlerinde H: yirlerinden R.

6 Medrese-i H: Medresesi R.

7 R 8b.

8 meẕkūre H: mezbūre R.

Sulṭān Medresesi  iḥsān, ṭoḳsan sekiz Rebī‘ü’l-evvel’inde Dāvūd-zāde Muṣṭafā 

Efendi  yirine İstanbul’da vāḳı‘a Vālide Sulṭān Medresesi ’ne şāyān olup ṭoḳsan 

ṭoḳuz Cumāde’l-ūlā’sında sene-i ātiye Muḥarremü’l-ḥarāmı ġurresi tevḳītiyle1 

selefi Dāvud-zāde Efendi yirine Medīne-i Münevvere  dāmet bi’l-envāri mü-
sevvere2 ḳażāsıyla taḥṣīl-i ‘izz ü şān itmişler idi. Cānib-i Mıṣr ’dan henūz nıṣf-ı 

ṭarīḳ ḳaṭ‘ itmedin sene-i mezbūre Ẕi’l-ḳa‘de’sinde irtiḥāl ve mecma‘-ı ervāḥ-ı 

mü’minīne isti‘cāl itdüklerinde manṣıb-ı maḥlūl Ḳaramanī Aḥmed Efendi ’ye 

intiḳāl eyledi. 

Merḥūm-ı merḳūm ḥiṣṣedār-ı ma‘ārif ü ‘ulūm, fenn-i ṭıbba şedīdü’l-i‘tinā, 

merd-i bī-pervā idi. [7b]

Ḳırımī Sefer Efendi 

el-Mevlā Sefer. Diyār-ı Ḳırım ’dan ẓāhir ve ḳurṣ-ı i‘tibārın āteş-i mücāhede 

ile ṭāhir olup ‘ulemā-yı bilādından taḥṣīl-i fünūn ve tekmīl-i ‘ulūm-ı mefrūż u 

mesnūn itdükden ṣoñra dārü’l-mülk-i İstanbul ’a ḳudūm ve ḫıdmet-i ‘ulemā-

yı Rūm ḳılup Şeyḫü’l-İslām Esīrī Meḥemmed Efendi ’den mülāzemetle be-

kām olmış idi. Devr-i medāris-i mu‘tāde ile ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ yetmiş bir Şa‘bān’ında Nālī3 Meḥemmed 

Efendi  yirine Seyyid ‘Abdü’l-ḳādir Efendi Medresesi  ḫāricine ‘āric, yetmiş 

beş Muḥarrem’inde Siyāhī Muṣṭafā Efendi  yirine4 Süheyl Beg Medresesi ’ne 

ḥareketle mübtehic olup yetmiş ṭoḳuz Rebī‘ü’l-āḫir’inde Mekkī Meḥemmed 

Efendi  yirine Ḳāḍī ‘Abdü’l-ḥalīm Medresesi  ile tekrīm olınmış idi. Seksen bir 

Cumāde’l-āḫire’sinde ‘Aṭā’u’llāh Meḥemmed Efendi  yirine Şāhḳulı Medresesi  

virilüp seksen üç Receb’inde Buzaġı Maḥmūd Efendi  yirlerine Şeyḫü’l-İslām 

Zekeriyyā Efendi Medrese-i5 ẞāniyesi  in‘ām olındı. Seksen beş Ramażān’ın-

da Rodosī Aḥmed Efendi  yirine6 Beşiktaş ’da vāḳı‘a Sinān Paşa Medresesi ’ne 

irtiḳā, seksen altı Şevvāl’inde Ḫaṭṭāṭ Şa‘bān Efendi  yirine7 medāris-i Ṣaḥn ’uñ 

birine i‘tilā eyleyüp seksen yedi Ramażān’ında Kefevī Ḥüseyn Efendi  maḥlū-

linden Maġnisa ’da vāḳı‘a Murādiyye Medresesi  ile teḳā‘üd iḫtiyār itmişler idi. 

1 ġurresi tevḳītiyle H: ġurresinde tevḳītle R.

2 “Çepeçevre nurlar içinde olmaya devam etsin.”

3 Nālī H: Bālī R.

4 yirine H: yirlerine R.

5 Medrese-i H: Medresesi R.

6 yirine H: yirlerine R.

7 yirine H: yirlerine R.

On seneden mütecāviz ol buḳ‘a-i laṭīfede ifāde-i fünūna meşġūl iken biñ ṭoḳ-

san ṭoḳuz Ẕi’l-ḥicce’sinde dār-ı fenādan güẕer ve ‘ālem-i ‘uḳbāya sefer eyleyüp 

medrese-i maḥlūleleri İzmir Müftīsi İsmā‘īl Efendi ’ye muḳarrer ḳılındı.

Mevlānā-yı mezbūr1 fażīlet-i ‘ilmiyye ile meşhūr, her fende kāmil, merd-i 

fāżıl idi.

Laz Meḥemmed Aġa-zāde İsmā‘īl Efendi 

el-Mevlā İsmā‘īl bin Meḥemmed. “Laz Meḥemmed Aġa-zāde ” dimekle2 

şehīr3 ve bu ‘unvānla zebān-zed-i ṣaġīr ü kebīr olup ba‘de taḥṣīli’l-isti‘dād ṭarīḳ-ı 

pür-tevfīḳ-ı ‘ilmīye ‘azīmet ve Şeyḫü’l-İslām ‘Alī Efendi  merḥūmdan iḥrāz-ı 

şeref-i mülāzemet eyleyüp devr-i medāris-i mu‘tāde ile ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ ṭoḳsan yedi Ẕi’l-ḳa‘de’sinde Fın-

dıḳ Meḥemmed Efendi  yirine Ṭop-ḫāne  ḳaṣabasında4 vāḳı‘a Ebu’l-fażl Medre-

sesi  ḫāricine ‘āric, ṭoḳsan ṭoḳuz Rebī‘ü’l-evvel’inde yirlerinde ḥareket-i miẟliyye 

i‘tibārıyla mübtehic olmışlar idi. Sene-i meẕkūre5 Ẕi’l-ḳa‘de’sinde sākin olduġı 

menzilinde maḳtūl bulınup medrese-i maḥlūlesine Bābī-zāde Meḥemmed 

Efendi  mevṣūl oldılar.

Merḥūm-ı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet idi.

Eyyūbī Mü’eẕẕin Şa‘bān Efendi 

el-Mevlā Şa‘bān. Sebū-yı vücūd-ı nezāhet-ālūdı ḫāk-i pāk-i Ḥażret-i Ebā 

Eyyūb-i Enṣārī ’den bedīd ve neşvedār-ı dāniş ü dīd olup ‘ulemā-yı ‘aṣr ḫıd-

metlerinde ser-germ-i raḥīḳ-ı taḥḳīḳ ve murā‘ī-i ṭarīḳ olmaġla Re’īsü’l-eṭibbā 

Zeynü’l-‘ābidīn Efendi ’den mülāzım ve rāh-ı tedrīse ‘āzim olmış idi. Devr-i 

medāris-i mu‘tāde ile ḳırḳ aḳçe medreseye mevṣūl ve andan daḫı ma‘zūl olduḳ-

dan ṣoñra biñ yetmiş üç Ramażān’ında A‘rec-zāde ‘Abdu’llāh Efendi  yirine6 

Ṭūṭī Laṭīf Medresesi  ile talṭīf olınup yetmiş altı Cumāde’l-āḫire’sinde Ḳızıl 

Mūsā Efendi  yirine Siyāvuş Paşa Medresesi  i‘ṭā olındı. Seksen Rebī‘ü’l-āḫir’in-

de ‘Abdü’l-ġaffār Efendi  maḥlūlinden Ca‘fer Paşa Medresesi  virilüp seksen bir 

1 olmış H: -R.

2 R 9a.

3 şehīr H: şöhret R.

4 Ṭop-ḫāne ḳaṣabasında H: ḳaṣaba-i Ṭop-ḫāne’de R.

5 meẕkūre H: mezbūre R.

6 yirine H: yirlerine R.

Ẕi’l-ḥicce’sinde Manṭıḳī Meḥemmed Efendi  yirine Ḫˇāce Ḫayrü’d-dīn Med-

resesi ’ne taḥrīk olınmış idi. Seksen dört Rebī‘ü’l-evvel’inde Ṣaḥḥāf Meḥem-

med Efendi  yirine Nişāncı Paşa-yı Cedīd Medresesi ’ne mevṣūl, seksen beş Ra-

mażān’ında selefi Manṭıḳī Meḥemmed Efendi yirine medāris-i Ṣaḥn ’uñ biriyle 

nā’ilü’l-me’mūl oldılar. Seksen altı Şevvāl’inde Mü’min-zāde Meḥemmed Efendi  

yirine Ḫānḳāh Medresesi ’n cāygāh eyleyüp seksen sekiz Şa‘bān’ında Bosnevī 

Ḳassām Meḥemmed Efendi  yirine [8a] Sinān Paşa Dārü’l-ḥadīẟi  sezā görilmiş idi. 

Ṭoḳsan bir Muḥarrem’inde masḳaṭ-ı re’si olup Ebū Sa‘īd-zāde Feyżu’llāh Efendi  

arpalıġı olan Ebā Eyyūbī Enṣārī ḳażāsına manṣūb ḳılınup sene-i meẕkūre Cumā-

de’l-āḫire’sinde ḳażā-yı meẕkūr Ḥāfıẓ ‘Abdu’r-raḥmān Efendi ’ye arpalıḳ ta‘yīn 

olınmaġla bunlar ṣıfru’l-yed ma‘zūl ḳalmışlar idi. Sene-i merḳūme Ramażān’ın-

da İsmā‘īl-zāde Muṣṭafā Efendi  yirine Üsküdar  ḳażāsı sezāvār görilüp ṭoḳsan 

iki Cumāde’l-āḫire’sinde ma‘zūl ve yirlerine Seyrek-zāde Ḥāfıẓı Muṣṭafā Efen-

di  vuṣūl buldı. Ṭoḳsan yedi Cumāde’l-ūlā’sında selefi İsmā‘īl-zāde Efendi yirine 

Baġdād -ı bihişt-ābād ḳażāsıyla ber-murād olup ṭoḳsan sekiz Rebī‘ü’l-āḫir’inde 

sene-i meẕkūre1 Receb’i ġurresi tevḳītiyle ‘azl olınup yirleri Beg-zāde Meḥemmed 

Efendi ’ye virilmiş iken ḳable’ż-żabṭ fevt olmaġın ġurre-i Şa‘bān’da2 Mandāl Aḥ-

med Efendi ’ye tevcīh olındı. Ṭoḳsan ṭoḳuz Ẕi’l-ḳa‘de’sinde manṣıb-ı ḥayātdan 

daḫı munfaṣıl ve ‘ālem-i ervāḥa vāṣıl oldı.

Mevlānā-yı merḳūm ḥiṣṣedār-ı ma‘ārif ü ‘ulūm, ta‘līk-nüvīsīde ḳalem gibi 

‘alem, evżā‘ u eṭvārı müsellem olup ṣadr-ı a‘ẓam-ı sābıḳ Köprili-zāde Aḥmed 

Paşa ’ya tefsīr-i kebīr taḥrīriyle intisāb eyleyüp ‘izz ü rif‘at iktisāb itmiş idi. 

Evā’il-i ḥālinde mü’eẕẕinlik ḫıdmetiyle meşġūl olmaġın3 “Mü’eẕẕin Şa‘bān 

Efendi ” dimekle şehīr ve bu ‘unvānla ma‘lūm-ı ṣaġīr ü kebīr olmış idi.

Mandāl Aḥmed Efendi 4

el-Mevlā Aḥmed bin ‘Alī. Belde-i Malāṭıyye ’den āheng-i dārü’l5-mülk-i 

Rūm ve maḥmiyye-i Ḳosṭanṭıniyye ’ye ḳudūm eyleyüp ‘ulemā-yı ‘aṣra ḫıdmet 

1 meẕkūre H: mezbūre R.

2 R 9b.

3 olmaġın H: idi R.

4 Evvelu müderrisin bi-medreseti Bālī Paşa. Fī 13 Rebī‘ü’l-evvel sene 1063.

 Evvelu müderrisin bi-medreseti Ḥaydar Aġa. Fī 15 Ramażān sene 1064. [Bu kayıtlar H nüshasında 

bulunmamaktadır.]

5 dārü’l H: -R.

ve birinden iḥrāz-ı şeref-i mülāzemet itdükden ṣoñra devr-i medāris iderek 

ḳırḳ aḳçe medreseden ma‘zūl iken biñ altmış üç Rebī‘ü’l-evvel’inde ibtidā iḥdāẟ 

olınan Bālī Paşa Medresesi  ḫāriciyle kām-revā ve 1 ــאıÖ رس درسïــĨ اول olmışlar 

idi.2 Altmış dört Ramażān’ında yine bunlarda iḥdāẟ olınan Ḫandān Aġa Med-

resesi ’ne taḥrīk olınup altmış sekiz Şa‘bān’ında İsmā‘īl-zāde Muṣṭafā Efendi  

yirine Şeyḫü’l-ḥarem Medresesi  virilüp yetmiş Cumāde’l-ūlā’sında Ṭop-ḫāne-

li ‘Abdī3 Efendi  yirine ẞāniye-i Mesīḥ Paşa Medresesi  i‘ṭā olındı. Yetmiş bir 

Şa‘bān’ında Veliyyü’d-dīn Efendi  yirine Ṭopḳapusı ’nda dāḫilinde Aḥmed Paşa 

Medresesi ’ne gelüp yetmiş üç Receb’inde Ṣarı ‘Oẟmān Efendi  yirine Ca‘fer 

Aġa Medresesi ’ne mevṣūl, yetmiş altı Muḥarrem’inde Yūsuf Paşa İmāmı Ebū 

Bekr Efendi  yirine Ḫayrü’d-dīn Paşa Medresesi ’ne menḳūl, yetmiş yedi Ra-

mażān’ında selef-i sālifi İsmā‘īl-zāde Efendi yirine medāris-i Ṣaḥn ’uñ biriyle 

nā’ilü’l-me’mūl oldılar. Yetmiş toḳuz Rebī‘ü’l-evvel’inde yine selefleri4 yirine 

Ḫānḳāh Medresesi ’n cāygāh eyleyüp seksen Ramażān’ında Hevāyī-zāde Seyyid 

Meḥemmed Efendi  yirine Diyārbekr  ḳażāsı ‘ināyet olınmış idi. Sene-i mezbūre 

Ẕi’l-ḥicce’sinde Ḥāfıẓ Şa‘bān Efendi  yirine Ḳayṣeriyye  ḳażāsına naḳl olınup5 

seksen bir Muḥarrem’inde yine selefleri İsmā‘īl-zāde Efendi yirine Maġnisa  

ḳażāsına menḳūl ve yirlerine ẞireli Maḥmūd Efendi  mevṣūl oldı. Seksen iki 

Cumāde’l-āḫire’sinde munfaṣıl ve yirlerine6 Başmaḳcı-zāde Meḥemmed Efendi  

vāṣıl oldılar. Seksen altı Şevvāl’inde Edībī-zāde Seyyid Muṣṭafā Efendi  yirine 

Üsküdar  ḳażāsı sezāvār görilüp seksen sekiz Rebī‘ü’l-evvel’inde ‘azl ve yirleri-

ne ḫalefleri Başmaḳcı-zāde Efendi vaṣl olındılar. Ṭoḳsan üç Rebī‘ü’l-evvel’inde 

Sirozī Seyyid ‘Abdü’l-bāḳī Efendi  yirine Filibe  ḳażāsı iḥsān olınup7 ṭoḳsan beş 

Rebī‘ü’l-āḫir’inde ma‘zūl ve yirlerine Luṭfī-zāde Aḥmed Efendi  mevṣūl oldı. 

Ṭoḳsan sekiz Receb’inde [8b] henüz tehniyye eẟnāsında fevt olan Beg-zāde 

Meḥemmed Efendi  maḥlūlinden Baġdād -ı bihişt-ābād ḳażāsıyla nā’il-i murād 

olup ṭoḳsan ṭoḳuz Ẕi’l-ḳa‘de’sinde8 irtiḥāl ve selefine ittiṣāl itmekle manṣıb-ı 

maḥlūl ẟāniyen Şa‘rānī-zāde ‘Abdü’l-vehhāb Efendi ’ye intiḳāl eyledi. 

1 “Burada ders okutan ilk müderris.”

2 olmışlar idi H: olmış iken R.

3 ‘Abdī H: ‘Abdu’llāh R.

4 selefleri R: selefi H.

5 olınup H: olındı R.

6 yirlerine R: yirine H.

7 olınup H: olup R.

8 R 10a.

Mevlānā-yı mezbūr “Mandāl Aḥmed Efendi ” dimekle meşhūr, dāḫil-i 

‘idād-ı erbāb-ı rüsūm, müşāreket-i emẟālle ma‘lūm idi.

İmām-ı Sulṭānī Şeker Meḥemmed Efendi 

el-Mevlā Meḥemmed. Ṭūṭī-i ẕātı perverde-i āyīne-i terbiyet-i üstād olmaġla 

taḥṣīl-i muḳaddimāt-ı ‘ulūm itdükden ṣoñra Nişāncı İmāmı Meḥemmed Efen-

di ’den ta‘allüm-i vücūhāt-ı Ḳur’āniyye ve tefehhüm-i ḳırā’at-i Furḳāniyye idüp 

ḥüsn-i ṣavt sebebiyle “Şeker Efendi ” dimekle şehīr ve şöhreti ‘ālem-gīr olduḳda 

Şeh-zāde Cāmi‘-i Şerīfi ’nde imā ve muḳtedā-yı enām olup Zāl Paşa Cāmi‘-i Şerī-

fi ’nde ḫaṭīb-i edīb olmışlar idi. Bir müddetden ṣoñra Süleymāniyye Cāmi‘-i Şerī-

fi  imāmet ü ḫiṭābetine naḳl olındılar. Ṭoḳsan ṭoḳuz Muḥarrem’inde vāḳi‘ cülūs-ı 

meymenet-men’ūs-ı Sulṭān Süleymān Ḫān-ı ẞānī ’de İbrāhīm Efendi  yirine ḫıd-

met-i imāmet-i sulṭānī bunlara erzānī görilüp ve selefleri üzerlerinden Sulṭān 

Aḥmed Ḫān Medresesi  daḫı iḥsān olındı. Sene-i mezbūre Cumāde’l-ūlā’sında 

Re’īsü’l-eṭibbā Ḥayātī-zāde Muṣṭafā Efendi  üzerinden Tekfūrṭaġı  ḳażāsı daḫı ar-

palıḳ ta‘yīn olınmış idi. Sene-i merḳūme Ẕi’l-ḥicce’sinde ḥicce-i ‘ömri tamām 

ve ‘ālem-i ‘uḳbāya ḫırām eyleyüp maḥrūsa-i Edrine ’de Üçşerefeli Cāmi‘-i Şerīfi  

miḥrābı ḥiẕāsında medfūn ve maḥlūl olan arpalıḳlarıyla Ṭop-ḫāneli ‘Abdī Efen-

di  ve ḫıdmet-i imāmet-i sulṭānī ve medrese-i maḥlūle1 ile ‘Alī Efendi  memnūn 

ḳılındılar. Vefātlarına Fā’iḳ Efendi  bu gūne tārīḫ dimişdür:

Beyt

Kerūbiyān işidince vefātını tārīḫ

Naṣīb-i ṭūṭi-i firdevs ola Şeker didiler2

Merḥūm-ı mezbūr tecvīd-i Ḳur’ān-ı ‘aẓīm ve tertīl-i Furḳān-ı Kerīm’de 

ḥā’iẓ-i ḥaẓẓ-ı mevfūr, ḥüsn-i ṣavt ile meşhūr olmışlar idi.3

Beyāżī-zāde Maḥmūd Efendi 

el-Mevlā Maḥmūd ibnü’l-mevlā Aḥmed. ‘Ulemā-yı devlet-i Sulṭān Meḥem-

med Ḫān-ı Rābi‘ ’den tercemeleri silk-i taḥrīre keşīde ḳılınan ṣudūr-ı kirām-

1 maḥlūle R: mezbūre H.

2 óĥŰïŰد óřü įĤدوس اوóĘ ÏĈĳĈ ÕűāĬ
 “Ṭūṭi” kelimesinin sonundaki “hemze” “1” kabul edildiğinde sonuç tam çıkar.

3 olmışlar idi H: olmaġın Şeker Efendi dimekle ma‘lūm-ı cumhūr olmışlar idi. R.

dan Beyāżī-zāde Aḥmed Efendi  merḥūmuñ maḫdūm-ı mihteri ve ferzend-i 

ferḫunde-aḫteri Maḥmūd Efendi’dür. Biñ elli yedi tārīḫinde ṣaḥn-ı vücūda 

vürūd eyleyüp sinn-i temyīze resīde olduḳdan ṣoñra yetmiş dört Muḥarrem’in-

de ṣadr-ı ‘ālī-ḳadr ‘İṣmetī Meḥemmed Efendi ’den mülāzım ve ṭarīḳ-ı tedrīse 

‘āzim olup devr-i merātib iderek ḳırḳ aḳçe medreseye mevṣūl ve andan daḫı 

ma‘zūl iken biñ seksen beş Receb’inde Bosnevī Süleymān Efendi  yirine Receb 

Paşa Medresesi ’ne revnaḳ-baḫşā, seksen ṭoḳuz Şa‘bān’ında Ḳudsī-zāde Seyyid 

Meḥemmed Efendi  yirine Ḫādım Ḥasan Paşa Medresesi ’ne zīnet-efzā olmışlar 

idi. Ṭoḳsan bir Muḥarrem’inde Ḳadrī-zāde1 ‘Abdu’llāh Efendi  yirine Muṣṭafā 

Aġa Medresesi  virilüp ṭoḳsan iki Receb’inde Etmekci-zāde Seyyid ‘Alī Efendi  

yirine Şeyḫü’l-İslām Mu‘īd Aḥmed Efendi Medresesi  in‘ām olınup2 ṭoḳsan üç 

Rebī‘ü’l-āḫir’inde ‘Uşşāḳī Muṣṭafā Efendi  yirine Ṣaḥn-ı ẞemāniyye ’nüñ biri-

ne ḳıyām itmişler idi. Ṭoḳsan dört Ramażān’ında Ebe-zāde ‘Abdu’llāh Efendi  

yirlerine Bayram Paşa Medresesi ’ne i‘tilā eyleyüp ṭoḳsan yedi Ẕi’l-ḳa‘de’sinde 

Bosnevī Maḥmūd Efendi  yirine3 Ayaṣofıyya-i Kebīr Medresesi  ile tevḳīr olın-

mışlar idi. Ṭoḳsan ṭoḳuz Ẕi’l-ḥicce’sinde ders ü devri tamām ve cennāt-ı ‘āliyā-

tı maḳām eyleyüp Edrineḳapusı  ḫāricinde Ṣırt Tekye 4 nām mezāristānda defn 

[9a] olındılar. Sinleri ḳırḳ iki sāle bāliġ olmış idi. Medrese-i maḥlūleleri Seyyid 

Ya‘ḳūb Efendi ’ye tevcīh olındı.

Mevlānā-yı merḳūm maḫdūm-ı ma‘ālī-rüsūm, cesīm ü besīm, ḥalīm ü 

selīm idi.

Siyāvuş Paşa İmāmı Maḥmūd Efendi 

el-Mevlā Maḥmūd. Vilāyet-i Anaṭolı ’da ḳaṣaba-i Ermenak ’den5 nümāyān 

ve gūşe-nişīn-i mekteb-i ‘irfān olup dārü’l-mülk-i İstanbul ’a ḳudūm ve Esīrī 

Birāderi Muṣṭafā Efendi ’den mülāzemetle nā’il-i maṭlab u merūm olduḳdan 

ṣoñra devr-i medāris-i mu‘tāde ile ḳırḳ aḳçe medreseden ma‘zūl iken biñ ṭoḳsan 

sekiz Rebī‘ü’l-evvel’inde ḥālen mesned-nişīn-i ṣadr-ı fetvā olan ‘Abdu’llāh Efen-

di  ḥażretleri yirlerine Cānbāziyye Medresesi  ḫāriciyle kām-revā olup ṭoḳsan 

ṭoḳuz Muḥarrem’inde İsḥāḳ-zāde ‘Ārif Meḥemmed Efendi  yirine Şāh-ı Ḫū-

1 Ḳadrī-zāde H: Ḳudsī-zāde R.

2 R 10b.

3 yirine H: yirlerine R.

4 Tekye H: Tekyesi R.

5 Ermenak ’den H: Ermeyak’den R.

bān Medresesi  iḥsān olınmış idi. Sene-i meẕkūre Ẕi’l-ḥicce’sinde sinīn-i ‘ömri 

ḳarīn-i ḫitām olup medrese-i maḥlūleleri Mīrzā Efendi-zāde Şeyḫ Meḥemmed 

Efendi  ḥażretlerine maḥal görildi.

Merḥūm-ı mezbūr ṣadr-ı a‘ẓam-ı sābıḳ Siyāvuş Paşa’ya intisāb ve imāmetleri 

ḫıdmetiyle kām-yāb olmaġın “Siyāvuş Paşa İmāmı ” dimekle meşhūr olmış idi.

Ṣarı Muṣṭafā Efendi 

el-Mevlā Muṣṭafā. Anaṭolı  ṭarafından āheng-i dārü’l-mülk-i Rūm ve ṭarīḳ-ı 

‘ilmi veche-i maṭlab u merūm eyleyüp ‘ulemā-yı kirāma ḫıdmet ve birinden 

iḥrāz-ı şeref-i mülāzemet itdükden1 ṣoñra devr-i medāris iderek ḳırḳ aḳçe 

medreseden ma‘zūl ve muntaẓır-ı neyl-i me’mūl iken biñ seksen dört Cumā-

de’l-ūlā’sında Ḥelvācıbaşı Medresesi  ḫāricine ‘āric olup ṭoḳsan bir Muḥar-

rem’inde Ḥüseyn Efendi-zāde Yaḥyā Efendi  yirine Emīnü’l-ġanem Medresesi  

virilüp ṭoḳsan dört Ẕi’l-ḥicce’sinde Himmet Efendi  yirine Erzenü’r-rūm  ḳażā-

sına ḳudūm itmişler idi. Ṭoḳsan altı Cumāde’l-ūlā’sında ma‘zūl ve yirlerine 

Nāẓır-zāde Meḥemmed Efendi  mevṣūl oldı. Ṭoḳsan yedi Receb’inde Kürd ‘Ab-

dü’l-ḥalīm Efendi  yirine2 Lefḳoşa  ḳāḍīsi olup ṭoḳsan sekiz Ṣafer’inde munfaṣıl 

ve yirlerine ẟāniyen Sürūrī Muṣṭafā Efendi  vāṣıl oldı. Ṭoḳsan ṭoḳuz Ẕi’l-ḥic-

ce’sinde binā-yı vücūdı mütezelzil ve ẓıll-ı serī‘ü’s-seyr-i ḥayātı zā’il oldı.

Mevlānā-yı mezbūr “Ṣarı Muṣṭafā Efendi ” dimekle meşhūr, ḥiṣṣedār-ı 

ni‘met-ḫāne-i ‘ulūm, müşāreket-i emẟālle ma‘lūm idi.

Beyāżī-zāde Dāmādı Maḥmūd Efendi 

el-Mevlā Maḥmūd bin Ḫalīl. Vilāyet-i Rūmili ’nde Mostar  nām ḳaṣabadan 

dergāh-ı ‘ālī-sipāhīlerinden Ḫalīl  nām kimesnenüñ ferzend-i maḥmūdü’l-ḫiṣālī-

dür. ‘Unfuvān-ı şebābetinde İstanbul ’a vāṣıl ve ṣadr-ı ‘ālī-ḳadr3 Bosnevī Şa‘bān 

Efendi  āsitānesine dāḫil olup ḫıdmetlerinden mülāzım4 ve ṭaleb-i ma‘ārif ü 

‘ulūma müdāvim olmış idi. ‘Ulemā-yı ‘aṣrdan Ders-i ‘Ām Ṣāliḥ Efendi  ve Bı-

çaḳcı Meḥemmed Efendi  ve ‘Arab-zāde ‘Abdü’l-vehhāb Efendi  ve Ḳāsım Paşa 

1 itdükden H: eyledükden R.

2 yirine H: -R.

3 R 11a.

4 mülāzım H: mülāzemet R.

şeyḫi Seyyid Ḫalīl Efendi ’den telemmüẕ ve ḳand-i mu‘ād-ı ifādelerinden te-

leẕẕüẕ idüp devr-i medāris-i mu‘tāde ile ḳırḳ aḳçe medreseden ma‘zūl iken biñ 

seksen iki Ṣafer’inde Ṭrabzonī İbrāhīm Efendi 1 yirine Defterdār Yaḥyā Medre-

sesi  ḫāricine ‘āric, seksen üç Muḥarrem’inde Ṭavīl Aḥmed Efendi  yirine Bala-

ban Aġa Medresesi ’ne ḥareketle mübtehic olmışlar idi. Seksen beş Ramażān’ın-

da Dendānī İbrāhīm Efendi  yirine Muṣṭafā Aġa Medresesi  ile be-kām, seksen 

yedi Ramażān’ında Bāḳī-zāde İsmā‘īl2 Efendi  yirine Nişāncı Paşa-yı Cedīd 

Medresesi  ile maẓhar-ı ikrām-ı kirām oldılar. Seksen sekiz Şevvāl’inde Ṣaḥn-ı 

ẞemāniyye ’nüñ birine nā’il, ṭoḳsan Cumāde’l-āḫire’sinde Dāvūd Paşa Medre-

sesi ’ne vāṣıl olup bu iki rütbede selefleri Bāḳī-zāde Efendi’yi ta‘ḳīb itmişler idi. 

Ṭoḳsan bir Cumāde’l-āḫire’sinde Ṭavuḳcı Paşa İmāmı ‘Alī [9b] Efendi  yirine 

Gevher Ḫān Sulṭān Medresesi  iḥsān olınmış idi. Ṭoḳsan dört Ramażān’ında 

Ḫaṭṭāṭ ‘Abdu’llāh Efendi  yirine Ḳara Muṣṭafā Paşa Medresesi ’ne terfī‘, ṭoḳsan 

altı Rebī‘ü’l-evvel’inde Çāvuş-zāde Aḥmed Efendi  yirine Ayaṣofıyya-i Kebīr 

Medresesi  ile tevḳī‘ olınup ṭoḳsan yedi Ẕi’l-ḳa‘de’sinde Başmaḳcı-zāde Seyyid 

‘Alī Efendi  yirlerine Medāris-i Süleymāniyye ’den birine irtiḳā, ṭoḳsan ṭoḳuz 

Receb’inde Cevherī-zāde Meḥemmed Efendi  yirine Ḥalebü’ş-şehbā  ḳażāsı sezā 

görilmiş idi. Sene-i meẕkūre3 Ẕi’l-ḥicce’sinde irtiḥāl ve ‘ālem-i ervāḥa ittiṣāl 

itdüklerinde manṣıb-ı maḥlūl Ḫˇāce-zāde Luṭfu’llāh Efendi ’ye intiḳāl eyledi. 

Mevlānā-yı mezbūr ‘ilm ü fażlla meşhūr, ekẟer-i ‘ulūmdan vāyedār, bi-taḫṣīṣ 

fenn-i me‘ānī vü uṣūlde mahāreti āşikār, vaḳūr u vecīh, naẓīf ü nebīh idi. Ṣu-

dūr-ı kirāmdan Beyāżī-zāde Aḥmed Efendi  ile ‘aḳd-i peyvend-i muṣāheret ve 

“Beyāżī-zāde Efendi Dāmādı ” dimekle şöhret bulmışlar idi.

Āẟār-ı ‘ilmiyyelerinden fenn-i bedī‘de Bedī‘iyye  ismiyle mevsūm te’līf-i laṭīf-

leri ve Monlā Cāmī ’yi menṣūbāta gelince şerḥleri vardur.

Debbāġ-zāde Ṣun‘u’llāh Efendi {Ṣun‘ī}  

el-Mevlā Ṣun‘u’llāh ibnü’ş-Şeyḫ4 Maḥmūd. Ātī’t-terceme Şeyḫü’l-İs-

lām Debbāġ-zāde Meḥemmed Efendi ’nüñ ṣınv-ı kihteri ve ṭabaḳa-i Sulṭān 

Meḥemmed Ḫān-ı Rābi‘ ’de tercemesi Cild-i Evvel ’de sebḳ iden Debbāġ-zāde 

1 Efendi R: -H.

2 İsmā‘īl H: İbrāhīm R.

3 bi-taḫṣīṣ

4 ibnü’ş-Şeyḫ H: ibn Şeyḫ R.

Aḥmed Efendi ’nüñ birāder-i aṣġarı Ṣun‘’u’llāh Efendi’dür. Taḥṣīl-i ‘ilme kūşiş 

ve kesb-i ma‘ārife verziş idüp Şeyḫü’l-İslām fāżıl-ı meşhūdü’l-enām1 ṣadru’l-ifā-

de Minḳārī-zāde Efendi ’den iḥrāz-ı şeref-i mülāzemet ve rāh-ı tedrīse ‘azīmet 

eyleyüp devr-i medāris-i mu‘tāde ile ḳırḳ aḳçe medreseden ma‘zūl iken biñ sek-

sen yedi Ramażān’ında Nīfī2 İbrāhīm Efendi  yirine Defterdār Yaḥyā Medresesi  

ḫāriciyle kām-revā, ṭoḳsan bir Ẕi’l-ḥicce’sinde Kātib Maḥmūd Efendi  maḥlū-

linden Siyāvuş Paşa Medresesi  sezā görilmiş idi. Ṭoḳsan üç Rebī‘ü’l-āḫir’inde 

Sürūrī Muṣṭafā Efendi  yirine Süleymān Ṣubaşı Medresesi  virilüp ṭoḳsan dört 

Ramażān’ında Yek-çeşm Süleymān Efendi  yirine Kürkcibaşı Medresesi ’ne gel-

mişler idi. Ṭoḳsan altı Rebī‘ü’l-evvel’inde Çivi-zāde ‘Aṭā’u’llāh Efendi  ḥażretleri 

yirlerine Ḫadīce Sulṭān Medresesi  iḥsān olınup ṭoḳsan ṭoḳuz Ṣafer’inde Begler 

Ḫˇācesi Aḥmed Efendi  def‘a-i ẟāniyesi yirine medāris-i Ṣaḥn ’uñ birine şāyān ol-

dılar. Sene-i meẕkūre3 Cumāde’l-ūlā’sında ‘Alī Efendi-zāde Meḥemmed Efendi  

yirine ‘Alī Paşa-yı ‘Atīḳ Medresesi ’ne ḥaḳīḳ olup sene-i merḳūme Şa‘bān’da yir-

lerinde mūṣıla-i Süleymāniyye  i‘tibār olınmış idi. Yüz Muḥarrem’inde rū-ger-

dān-ı ‘ālem-i fānī ve dīde-dūz-ı na‘īm-i cāvidānī eyleyüp medrese-i maḥlūleleri 

Muṣāḥib Paşa İmāmı İbrāhīm Efendi ’ye erzānī görildi. 

Mevlānā-yı merḳūm ḥiṣṣedār-ı ma‘ārif ü ‘ulūm, īṣāl-i ḫayra mā’il ve umū-

rında müstaḳil idi.

Āẟārından Ṣun‘ī  maḫlaṣı ile eş‘ārı olup bu beyt güftārındandur:

Beyt

Ḳızarsa tāb-ı mülden Ṣun‘iyā rūy-ı ‘araḳnāki

Virür gülzār-ı ḥüsne āb u tāb ol ġonçe-i ra‘nā 

Kilisī Dāmādı Ḥıfẓī Muṣṭafā Efendi 

el-Mevlā Muṣṭafā. Ḥarem-i ḫāṣṣ-ı sulṭānīde kesb-i ma‘ārif ü şān ve taḥṣīl-i 

‘ilm ü ‘irfān eyleyüp ṭaşra çıḳduḳda Şeyḫü’l-İslām fāżıl-ı meşhūdü’l-enām4 

Minḳārī-zāde Efendi  ḫıdmetlerinden mülāzemetle be-kām olmışlar idi. Devr-i 

merātib iderek ḳırḳ aḳçe medreseden ma‘zūl olduḳdan ṣoñra biñ seksen bir 

1 meşhūdü’l-enām H: meşhūrü’l-enām R.

2 R 11b.

3 meẕkūre H: mezbūre R.

4 meşhūdü’l-enām H: meşhūrü’l-enām R.

Ẕi’l-ḥicce’sinde Ṭavīl Aḥmed Efendi  yirine Taḫta Ḳāḍī Medresesi  ḫāricine ‘āric 

olup seksen beş Ramażān’ında Başmaḳcı-zāde Seyyid ‘Alī Efendi  yirlerine Bālī 

Efendi Medresesi ’ne vālī olmışlar idi. Seksen altı Cumāde’l-ūlā’sında La‘lī-zā-

de Şeyḫ Meḥemmed Efendi  [10a] yirlerine Şāh-ı Ḫūbān Medresesi  iḥsān 

olınup seksen yedi Ramażān’ında ‘Īsā-zāde Meḥemmed ‘Azīz Efendi  yirine 

Efḍal-zāde Medresesi ’ne pā-nihāde oldılar. Seksen sekiz Şevvāl’inde Bosnevī 

Maḥmūd Efendi  yirine Nişāncı Paşa-yı Cedīd Medresesi ’ne mevṣūl, ṭoḳsan 

bir Muḥarrem’inde selef-i sālifi Aḥmed Efendi yirine Ṣaḥn-ı ẞemāniyye ’nüñ 

biriyle nā’ilü’l-me’mūl olup ṭoḳsan iki Receb’inde ‘Uşşāḳī Muṣṭafā Efendi  yiri-

ne Ḫānḳāh Medresesi ’n tekyegāh eyleyüp ṭoḳsan üç Rebī‘ü’l-āḫir’inde Elmās 

Aġa Ḫˇācesi ‘Alī Efendi  maḥlūlinden Siyāvuş Paşa Sulṭānı Medresesi  erzānī 

görilmiş idi. Ṭoḳsan beş Cumāde’l-āḫire’sinde Atbāzārī Aḥmed Efendi  yirine 

ẞāniye-i Sarāy-ı Ġalaṭa  Medresesi  ‘ināyet olınup ṭoḳsan yedi Muḥarrem’inde 

Dāvūd-zāde Muṣṭafā Efendi  yirine Üsküdar ’da Vālide Sulṭān Medresesi ’nde 

basṭ-ı seccāde-i dirāset itmişler idi. Sene-i meẕkūre1 Cumāde’l-ūlā’sında Ne-

fes-zāde Seyyid ‘Abdu’r-raḥmān Efendi  yirlerine Ūlā-yı İbrāhīm Paşa Medre-

sesi  i‘ṭā olınup2 ṭoḳsan ṭoḳuzda Cumāde’l-ūlā’sında selefi Nefes-zāde Efendi 

yirlerine Dārü’l-ḥadīẟ-i Süleymān Ḫānī  ile ikrām, sene-i meẕkūre3 Receb’inde 

Şa‘bān-zāde Meḥemmed Efendi  yirine Şām-ı dārü’s-selām  ḳażāsında murab-

ba‘-nişīn-i mesned-i aḥkām olmışlar idi. Yüz Muḥarrem’inde manṣıb-ı ḥayāt-

dan munfaṣıl ve ẓıll-ı serī‘ü’s-seyr-i ḥayātı zā’il olup manṣıb-ı maḥlūle Ḳara Ebū 

Bekr Efendi  nā’il oldılar. 

Mevlānā-yı merḳūm Kilisī Muṣṭafā Efendi  ile ‘aḳd-i peyvend-i muṣāheret it-

megin “Kilisī Dāmādı ” dimekle4 ma‘lūm, ‘ilmi miyāne, ṭarz u ṭavrı ādemiyāne idi.

Buzaġı Maḥmūd Efendi 

el-Mevlā Maḥmūd bin Meḥemmed. İstanbulī’dür. Vālid-i mācidleri Anaṭo-

lı  ḳalem-revinde ḳużāt-ı sütūde-ṣıfātdan olup bunlar biñ yigirmi yedi tārīḫinde 

‘ālem-i eşbāḥa ḳudūm ve “Buzaġı Maḥmūd Efendi ” dimekle5 mevsūm olmış-

1 meẕkūre H: mezbūre R.

2 R 12a.

3 meẕkūre H: mezbūre R.

4 dimekle H: dinmekle R.

5 dimekle H: dinmekle R.

lar idi. Muḳaddimāt-ı ‘ulūmı Kiçi Meḥemmed Efendi’den temhīd idüp ba‘dehu 

Cerrāḥ Şeyḫi İbrāhīm Efendi  ve Fāżıl Muṣlī Efendi ’nüñ derslerinden müstefīd 

olup Kec-dehān Dāmādı ‘Abdu’llāh Efendi ’nüñ Ṣaḥn Medresesi  i‘ādesinden 

mülāzım ve medāris-i resmiyye tekmīline müdāvim olmaġla ḳırḳ aḳçe medre-

seden ma‘zūl iken biñ altmış sekiz Ṣafer’inde Debbāġ-zāde Meḥemmed Efendi  

yirlerine Aḥmed Paşa Medresesi  ḫāriciyle kām-revā olup yetmiş üç Receb’inde 

İmām-zāde Meḥemmed Efendi  yirine Şeyḫü’l-ḥarem Medresesi  ile mükerrem 

olmışlar idi. Yetmiş altı Cumāde’l-āḫire’sinde ‘Aṭā’u’llāh Meḥemmed Efendi  yir-

lerine Başcı İbrāhīm1 Medresesi  ile ta‘ẓīm olınup yetmiş ṭoḳuz Rebī‘ü’l-evvel’in-

de Ebu’s-su‘ūd-zāde Aḥmed Efendi yirine2 Cezerī Ḳāsım Paşa Medresesi  virilmiş 

idi. Seksen bir Cumāde’l-āḫire’sinde Uzun Sa‘dī-zāde ‘Abdü’l-ḥalīm Efendi  yirine 

Şeyḫü’l-İslām Zekeriyyā Efendi Medrese-i ẞāniyesi  in‘ām olınup seksen üç Re-

ceb’inde Kellā Maḥmūd Efendi  yirine Ġażanfer Aġa Medresesi ’ne i‘tilā, seksen 

dört Ẕi’l-ḥicce’sinde Ṣolaḳ-zāde Ḫalīl Efendi  yirine Ṣaḥn-ı ẞemāniyye ’nüñ birine 

irtiḳā itmişler idi. Seksen altı Cumāde’l-ūlā’sında selef-i sālifi Maḥmūd Efendi yi-

rine Bayram Paşa Medresesi  i‘ṭā, seksen yedi Receb’inde Ḫān-zāde Ḫˇācesi Muṣlī 

Efendi  yirine Ḳāsım Paşa Medresesi sezā görilmiş idi. Ṭoḳsan bir Muḥarrem’inde 

Rıfḳī Meḥemmed Efendi  yirine Ūlā-yı Sarāy-ı Ġalaṭa Medresesi ’ne vāṣıl, ṭoḳsan 

iki Receb’inde sene-i ātiye Muḥarremü’l-ḥarāmı ġurresi tevḳītiyle Aḳ Maḥmūd 

Efendi  yirlerine Medīne-i Münevvere  ḳażāsına nā’il olup ṭoḳsan beş Muḥar-

rem’inde munfaṣıl ve ol maḳām-ı celīle Edrinevī Murtażā Efendi  vāṣıl oldı. Bun-

lara sene-i mezbūre Cumāde’l-ūlā’sında sābıḳā İmām-ı Sulṭānī Meḥemmed Efen-

di  ḥażretleri [10b] üzerlerinden İbṣala  ve Edincik  ḳażāları arpalıḳ virildi. Ṭoḳsan 

ṭoḳuz Ṣafer’inde Burusa  pāyesi żamīmesiyle Erżurūmī Meḥemmed Efendi  yiri-

ne3 İzmir  ḳażāsıyla tevḳīr olınduḳlarında arpalıḳlarından İbṣala ḳażāsı Edrineli 

İbrāhīm Efendi ’ye tevcīh olınup ve Edincik ḳażāsı4 Ḫˇāce-zāde Seyyid ‘Oẟmān 

Efendi ’nüñ żamīme-i revātibleri ḳılındı. Sene-i merḳūme5 Cumāde’l-ūlā’sında 

‘azl olınup yirleri Ebū Sa‘īd Efendi-zāde Feyżu’llāh Efendi ’ye ẟāniyen arpalıḳ 

ta‘yīn olındı. Bu ḥāl üzere sübḥa-şümār-ı eyyām u leyāl iken biñ yüz Muḥar-

rem’inde intiḳāl ve ‘ālem-i ‘uḳbāya irtiḥāl eyledi. 

1 İbrāhīm H: İbrāhīm Efendi R.

2 yirine H: yirlerine R.

3 yirine H: yirlerine R.

4 R 12b.

5 merḳūme H: mezbūre R.

Mevlānā-yı merḳūm ma‘ārif-i ‘ilmiyye ile mevsūm, emẟāli miyānında is-

ti‘dād ile mu‘allem, ṣāliḥ ü nīk-nefs ādem idi. 

Ḫalīl-zāde Ḥasan Efendi 

el-Mevlā Ḥasan bin Ḫalīl. Diyār-ı ‘Acem’den ẓuhūr ve “Ḫalīl-zāde Ḥasan 

Efendi ” dimekle meşhūr olup ārzū-yı dārü’l-mülk-i Rūm ve belde-i Ḳosṭanṭı-

niyye ’ye ḳudūm eyleyüp ‘ulemā-yı kirāma ḫıdmet ve birinden iḥrāz-ı şeref-i 

mülāzemet itdükden ṣoñra devr-i medāris iderek ḳırḳ aḳçe medreseden ma‘zūl 

ve muntaẓır-ı neyl-i me’mūl iken biñ seksen üç Muḥarrem’inde maḥrūsa-i 

Burusa ’da Köpükli Medresesi  ḫāricine ‘āric, ṭoḳsan üç Ẕi’l-ḥicce’sinde Men-

teş-zāde ‘Abdü’r-raḥīm Efendi  yirine Seyyid Ḥüseyn-i Erzincānī Medresesi ’ne 

ḥareketle mübtehic olmış idi. Ṭoḳsan beş Rebī‘ü’l-evvel’inde Menteş-zāde ‘Ab-

du’r-raḥmān Efendi  yirine Çendīk Medresesi  virilüp ṭoḳsan altı Muḥarrem’in-

de Bāyezīd Paşa Medresesi ’ne taḥrīk olınmışlar1 idi. Biñ yüz Muḥarrem’inde 

fevt olup maḥrūsa-i merḳūmede Deveciler Mezāristānı ’nda2 defn olındı. Med-

rese-i maḥlūlesi Meḥemmed Efendi ’ye virildi.

Merḥūm-ı merḳūm ṣalāḥ-ı ḥālle ma‘lūm idi.

Kebābcı-zāde3 Aḥmed Efendi 

el-Mevlā Aḥmed. Maḥmiyye-i Edrine ’den nümāyān ve “Kebābcı-zāde 

Aḥmed Efendi ” dimekle ma‘lūm-ı ‘ālemiyān olmış idi. Ba‘de taḥṣīli’l-isti‘dād 

‘ulemā-yı kirāmuñ birinden mülāzemetle ber-murād olup devr-i merātib4 ide-

rek ḳırḳ aḳçe medreseden ma‘zūl iken biñ altmış ṭoḳuz Muḥarrem’inde Mur-

tażā Efendi  yirine masḳaṭ-ı re’si olan maḥmiyye-i merḳūmede Mütereddidīn 

Medresesi  tevcīh olınup yetmiş Cumāde’l-ūlā’sında Bustāncı-zāde Aḥmed Efen-

di  yirine Ḳāḍī ‘Abdī Medresesi ’ne taḥrīk olınmış idi. Seksen bir Cumāde’l-āḫi-

re’sinde Bekr Çelebi-zāde Meḥemmed Efendi  yirine Şeyḫī Çelebi5 Medresesi  

virilüp seksen dört Ṣafer’inde selefi Aḥmed Efendi yirine Yāḳūt Paşa Medre-

sesi  sezā görilmiş idi. Seksen altı Cumāde’l-ūlā’sında Dizdār-zāde Meḥemmed 

1 olınmışlar H: olınmış R.

2 Mezāristānı’nda H: Mezāristānı ḳurbinde R.

3 Kebābcı-zāde R: Kitābcı-zāde H.

4 merātib H: medāris R.

5 Çelebi H: Efendi R.

Efendi  yirine Ṭaşlıḳ Medresesi ’ne gelüp seksen ṭoḳuz Receb’inde Ḥalebiyye 

Medresesi ’ne menḳūl, ṭoḳsan Ṣafer’inde Üçşerefeli Medresesi Ūlāsı ’na mevṣūl 

olup bu iki rütbede selef-i sālifleri Bekr Çelebi-zāde Efendi’yi ta‘ḳīb itmişler 

idi. Ṭoḳsan beş Rebī‘ü’l-āḫir’inde Edrine Dārü’l-ḥadīẟi ’ne vuṣūl bulup ṭoḳsan 

sekiz Receb’inde Edrine Bāyezīdiyyesi  ile ḳadr ü menzileti mezīd olup bu iki 

rütbede daḫı selef-i sālifleri1 Dizdār-zāde Efendi ’yi ta‘ḳīb itdiler.2 Yüz Muḥar-

rem’inde fevt olup yirlerine selef-i sālifleri3 Aḥmed Efendi  ḫalef oldı.

Merḥūm-ı mezbūr ḥüsn-i ḫulḳla meşhūr idi.

Mīrzā Efendi-zāde Muṣṭafā Efendi 

el-Mevlā Muṣṭafā ibnü’l-mevlā Meḥemmed. ‘Ulemā-yı devlet-i Sulṭān 

Meḥemmed Ḫān-ı Rābi‘ ’den tercemeleri4 Cild-i Evvel ’de silk-i taḥrīre keşīde 

ḳılınan Mīrzā Meḥemmed Efendi  merḥūmuñ maḫdūm-ı ẟānīleri Muṣṭafā 

Efendi’dür. Biñ seksen Cumāde’l-ūlā’sınuñ yigirmi birinci Erba‘ā güni ba‘de’l-

‘aṣr ḳadem-nihāde-i kāşāne-i vücūd olup seksen sekiz Muḥarrem’inde vālid-i 

mācidlerinüñ Mekke -i Mükerreme  ḳażāsı teşrīflerinden mülāzım olmışlar idi. 

Devr-i merātib iderek ḳırḳ aḳçe medreseden ma‘zūl iken ṭoḳsan sekiz Cumā-

de’l-ūlā’sında Şa‘bān Efendi  yirine [11a] Cenābī Efendi Medresesi  tevcīh olı-

nup yüz Muḥarrem’inüñ beşinci güni birāder-i mihter-i mükerremleri Şeyḫ 

Meḥemmed Efendi ḥażretleri yirlerine Bālī Efendi Medresesi ’ne vālī olmışlar 

idi. Māh-ı mezbūruñ yigirminci İẟneyn güni ḳable ṭulū‘-ı şemsde ‘āzim-i ci-

vār-ı ḳurb-ı ilāhī olduḳlarında medīne-i Üsküdar ’da vālidleri cenbinde defn 

olınup medrese-i maḥlūleleri Tatar ‘Abdu’llāh Efendi ’ye virildi. 

Maḫdūm-ı merḳūm farṭ-ı ẕekā ve istiḳāmet-i ṭab‘ ile mevsūm idi.

Erżurūmī Meḥemmed Efendi 5

el-Mevlā Meḥemmed. Belde-i Erzenü’r-rūm ’dan bedīd ve ‘ulemā-yı ‘aṣrından 

taḥṣīl-i dāniş ü dīd itdükden ṣoñra dārü’l-mülk-i İstanbul ’a ‘azīmet ve ‘ulemā-yı 

1 selef-i sālifleri H: selefleri R.

2 itdiler H: itmişler R.

3 selef-i sālifleri H: selefleri R.

4 R 13a.

5 Evvelu müderrisin bi-medreseti Ṣayyādbaşı. Fī-Ramażān sene 1065. [H nüshasında bu kayıt 

bulunmamaktadır.]

kirāma ḫıdmet iderek Muḥteşem Emīri Seyyid Meḥemmed Efendi ’den iḥrāz-ı 

şeref-i mülāzemet eyleyüp devr-i medāris-i mu‘tāde ile ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ altmış beş Ramażān’ında ibtidā iḥ-

dāẟ olınan Ṣayyādbaşı Medresesi  tevcīh olınup yetmiş beş Muḥarrem’inde Sey-

yid Ca‘fer Efendi  yirine Pirinçci Sinān Medresesi  iḥsān olındı. Yetmiş yedi Ra-

mażān’ında selefleri yirine1 Ḫāṣoṭabaşı Medresesi  virilüp yetmiş sekiz Receb’in-

de Nāzükī-zāde Muṣṭafā Efendi  maḥlūlinden Ḫˇāce Ḫayrü’d-dīn Medresesi ’ne 

taḥrīk olındılar. Seksen Ẕi’l-ḳa‘de’sinde Ḳızıl Mūsā Efendi  yirine Sekbān ‘Alī 

Medresesi ’ne mevṣūl, seksen bir Muḥarrem’inde Evliyā Meḥemmed Efendi  yi-

rine2 Ḳara Çelebi-zāde Maḥmūd Efendi Medresesi ’ne menḳūl, sene-i meẕkūre 

Ẕi’l-ḥicce’sinde Yek-çeşm Aḥmed Efendi  yirine Ṣaḥn-ı ẞemāniyye ’nüñ biriyle 

nā’ilü’l-me’mūl olmışlar idi. Seksen üç Muḥarrem’inde Ṣaydī Yūsuf Efendi  yi-

rine Çorlı Medresesi ’ne gönderilüp seksen altı Cumāde’l-ūlā’sında İlāhī-zāde 

Meḥemmed Efendi  yirine Edrine ’de Sulṭān Selīm Medresesi  ile tekrīm olın-

dılar. Sene-i mezbūre Şa‘bān’ında Ṣadrü’d-dīn-zāde Meḥemmed Ṣādıḳ Efen-

di  yirlerine Gevher Ḫān Sulṭān Medresesi ’ne şāyān, seksen sekiz Şa‘bān’ında 

Ḳapucı-zāde Aḥmed Efendi  yirine Üsküdar ’da vāḳı‘a Vālide Sulṭān Medresesi  

ile taḥṣīl-i ‘izz ü şān eyleyüp ṭoḳsan Ramażān’ında Ḳuds-i Şerīf  pāyesi żamīme-

siyle Ṭavīl Ḥasan Efendi  yirine Baġdād -ı bihişt-ābād ḳażāsıyla ber-murād ol-

dılar. Ṭoḳsan bir Şevvāl’inde ma‘zūl ve yirlerine Diyārbekr  ḳāḍīsi Sivasī-3zāde 

Meḥemmed Emīn Efendi  menḳūl, anlaruñ yirine Anḳaravī-zāde Ḥasan Efendi  

mevṣūl oldı. Ṭoḳsan beş Muḥarrem’inde Medīne-i Münevvere  pāyesi żamīme-

siyle Ṭrabzonī İbrāhīm Efendi  maḥlūlinden Ayazmend  ḳażāsı arpalıḳ virildi. 

Ṭoḳsan yedi Şa‘bān’ında Burusa  pāyesi żamīmesiyle selef-i sālifi Ḳızıl Mūsā 

Efendi  yirine İzmir  ḳażāsıyla tevḳīr olınduḳlarında arpalıḳları Muṣlī Efendi’ye 

tevcīh olındı. Ṭoḳsan ṭoḳuz Ṣafer’inde Nā’ib-zāde Seyyid Meḥemmed4 Efen-

di  manṣıbı olan Ṭrablus-ı Şām  ḳażāsı arpalıġıyla munfaṣıl ve yirlerine Buzaġı 

Maḥmūd Efendi  vāṣıl oldı. Sene-i meẕkūre5 Cumāde’l-āḫire’sinde arpalıḳları 

ber-vech-i mevleviyyet Ṣaḥḥāf Şeyḫ-zāde Enes Efendi ’ye ‘ināyet olınmış idi. 

Bunlar ḥacc-ı Beytu’llāhi’l-Ḥarām  ve ziyāret-i ravża-i seyyidü’l-enām ‘aleyhi 
efḍalü’ṣ-ṣalātü ve’s-selāma ‘azīmet ve ba‘de ḳażā’i’l-vaṭar cānib-i baḥrden ‘avdet 

1 yirine H: yirlerine R.

2 yirine H: yirlerine R.

3 R 13b.

4 Meḥemmed H: Maḥmūd R.

5 meẕkūre H: mezbūre R.

idüp yüz Rebī‘ü’l-evvel’inde Gelibolı  ḳaṣabasına vāṣıl olduḳlarında sefīne-i vü-

cūdı şikest olmaġla keştiyān-ı rūḥı ḫurūc ve a‘lā-yı ‘illiyyīne ‘urūc idüp cesedi 

ḳaṣaba-i meẕkūrede defn olındı. 

Mevlānā-yı mezbūr fażīlet-i ‘ilmiyye ile meşhūr, ‘ulūm-ı‘aḳliyye vü naḳliy-

yede māḥir, ekẟer-i fünūnda mahāreti ẓāhir olmış idi. 

Eyyūbī Sürūrī Muṣṭafā Efendi 1 [Ḳıbrısī Muṣṭafā] {Sürūrī}

el-Mevlā Muṣṭafā bin Ḥasan. Medīne-i Ḥażret-i [11b] Ebā Eyyūb el-Enṣārī  

raḍiye ‘anhu Rabbuhu’l-Bārī2 maḥallātından Emīr-i Buḫārī Maḥallesi’nden ẓuhūr 

ve “Eyyūbī Muṣṭafā Efendi” dimekle meşhūr olmış idi. Vālid-i mācidleri Ḥasan 

Efendi  ḳużāt-ı sütūde-ṣıfāt zümresinden olup bunlar biñ yigirmi sekiz tārīḫinde 

maḥalle-i meẕkūrede3 ‘alem-efrāz-ı vücūd ve elf-i ḳāmeti keşīde-i ṣaḥīfe-i şühūd 

olduḳdan ṣoñra ‘alā-ḥasebi’l-‘āde kesb-i ma‘ārife ictihād iderek Re’īsü’l-eṭibbā 

Zeynü’l-‘ābidīn Efendi ’den mülāzım ve ṭarīḳ-ı tedrīse ‘āzim olup ḳırḳ aḳçe med-

reseden ma‘zūl iken biñ altmış yedi Receb’inde ibtidā iḥdāẟ olınan Ṣafiyye Ḫātūn 

Medresesi  ḫāriciyle memnūn ḳılınmışlar idi. Seksen sekiz Şa‘bān’ında Ṣarı Yūsuf 

Efendi  yirine Pervīz Efendi Medresesi ’ne4 taḥrīk olınup ṭoḳsan iki Receb’inde 

Dāvūd-zāde Meḥemmed Efendi  yirine Süleymān Ṣubaşı Medresesi  virilmiş idi. 

Ṭoḳsan üç Şa‘bān’ında Merzifonī Muṣṭafā Efendi  yirine Lefḳoşa  ḳażāsı ḥükū-

meti tefvīż olınup ṭoḳsan altı Cumāde’l-ūlā’sında5 ma‘zūl ve yirlerine Kürd ‘Ab-

dü’l-ḥalīm Efendi  mevṣūl oldı. Ṭoḳsan sekiz Ṣafer’inde Ṣarı Muṣṭafā Efendi  yi-

rine …6 fetvāsı żamīmesiyle ẟāniyen ḳażā-yı meẕkūra7 i‘āde olınmış idi. Ṭoḳsan 

ṭoḳuz Receb’inde munfaṣıl ve yirlerine Vize  müftīsi Ḥanefī İbrāhīm Efendi  nā’il 

oldı. Yüz Rebī‘ü’l-evvel’inde rebī‘-i ḥayātı mübtelā-yı ḥażān ve ṭarab-ḫāne-i ṣafā-

sı beytü’l-aḥzān olup Edrineḳapusı  ḫāricinde Emīr-i Buḫārī Zāviyesi  civārında 

defn olındı.8 Sinīn-i ‘ömrleri yetmiş iki sāle bāliġ olmış idi. 

1 Evvelu müderrisin bi-medreseti Ṣafiyye Ḫātūn. Fī 27 Receb sene 1067. [H nüshasında bu kayıt 

bulunmamaktadır.]

2 “Bârî Rabbi (Allah) ondan razı olsun.”

3 meẕkūrede H: mezbūrede R.

4 Medresesi’ne H: Medresesi ile R.

5 Cumāde’l-ūlā’sında H: Cumāde’l-āḫire’sinde R.

6 Metinde yeri boş bırakılmıştır.

7 meẕkūra H: mezbūra R.

8 R 14a.

Merḥūm-ı merḳūm ‘ilm ü ma‘ārif ile ma‘lūm, feżā’il-i beşeriyyeden isti‘dādı 

miḳdārı ḥiṣṣedār, üslūb-ı maḥkemede kār-güẕār, şi‘r ü inşāya ḳādir, mecmū‘a-i 

leṭā’if ü nevādir, ḥalīm ü selīm, ḫalūḳ u kerīm idi. Müddet-i medīd Lefḳoşa  

ḳāḍīsi olmaġla “Ḳıbrısī Muṣṭafā Efendi ” dimekle daḫı şöhret-yāb idi.

Āẟār-ı ‘ilmiyyelerinden Sürūrī  maḫlaṣı ile eş‘ār-ı ābdārları vardur. Bu ebyāt 

nümūne-i güftār-ı dürer-bārlarıdur:

Naẓm1

Ġonçeyi açdı nesīm-i sünbül-i müşkīn-i yār

Bülbülüñ göñlin güşāde eyledi bād-ı bahār

Zülfi sevdāsına düşmiş sünbül-i sevdā-zede

Kendüsin ḳılmış perīşān nitekim zülf-i nigār

İşigi ṭaşıyla eyler ḫāk-i pāyin ārzū

Aġlar iñler ṭaşa ṭopraġa sürer yüz cūybār

Şāmī Ḥüseyn Efendi 

el-Mevlā Ḥüseyn ibnü’ş-Şeyḫ Meḥemmed bin Cemālü’d-dīn. Şām-ı cen-

net-meşāmdan ẓuhūr itmekle “Şāmī Ḥüseyn Efendi ” dimekle meşhūr olup 

vālid-i mācidleri belde-i meẕkūrede2 Siyāvuş Paşa Cāmi‘-i Şerīfi ’nde imām 

ve muḳtedā-yı enām olmış idi. Ṣāḥibü’t-terceme dārü’l-mülk-i İstanbul ’a ḳu-

dūm ve biñ elli bir Ẕi’l-ḳa‘de’sinde Fenārī-zāde Şāh Meḥemmed Efendi ’nüñ 

fevtinden mülāzemetle nā’il-i maṭlab u merūm3 olup devr-i medāris iderek 

ḳırḳ aḳçe medreseden ma‘zūl olduḳdan ṣoñra yine vaṭan-ı aṣlīlerine ‘avdet ey-

leyüp bir müddet taḥṣīl-i ‘ilm ü ‘irfān ve kesb-i vecāhet ü şān itdükde ẟāniyen 

‘āzim-i cānib-i Rūm ve belde-i Ḳosṭanṭıniyye ’ye ḳudūm idüp Şeyḫü’l-İslām, 

fāżıl-ı meşhūdü’l-enām4 Minḳārī-zāde Efendi ’nüñ mecālis-i derslerine duḫūl 

ve ḫāric elli rütbesine muntaẓır-ı vuṣūl iken biñ seksen üç Cumāde’l-āḫire’sin-

de Ḳaplan Paşa Ḫˇācesi ‘Abdu’r-raḥmān Efendi  yirine Ḫavāṣṣ-ı Maḥmūd Paşa  

1 Naẓm H: Naẓmü’l-meẕkūr R.

2 meẕkūrede H: mezbūrede R.

3 maṭlab u merūm H: maṭlūb R.

4 meşhūdü’l-enām H: meşhūrü’l-enām R.

Medresesi  ile kām-revā, seksen dört Cumāde’l-āḫire’sinde Cezmī Meḥemmed 

‘Abdü’l-kerīm Efendi  yirine Maġnisalı Çelebi Medresesi  sezā görilmiş idi. Sek-

sen yedi Ramażān’ında Uzun Süleymān Efendi  yirine Zeynī Çelebi Medresesi  

virilüp seksen sekiz Rebī‘ü’l-evvel’inde ẞireli [12a] Aḥmed Efendi yirine Bālī 

Efendi Medresesi ’ne vālī olup seksen ṭoḳuz Rebī‘ü’l-evvel’inde Şemsü’d-dīn-zā-

de Muṣṭafā Efendi  yirine ẞāniye-i Ḫusrev Ketḫudā Medresesi  tevcīh olınup 

ṭoḳsan Şa‘bān’ında Teẕkireci ‘Abdü’l-ḥalīm Efendi  yirine Rūm Meḥemmed 

Paşa Medresesi  i‘ṭā olındı. Ṭoḳsan iki Cumāde’l-ūlā’sında Ḫˇāce-zāde Luṭfu’l-

lāh Efendi  yirine Ḥaydar Paşa Medresesi ’ne mevṣūl, ṭoḳsan üç Ẕi’l-ḥicce’sinde 

Nā’ib Yūsuf Efendi  yirine medāris-i Ṣaḥn ’uñ biriyle nā’ilü’l-me’mūl olmışlar 

idi. Ṭoḳsan dört Şevvāl’inde Ḳuyumcı-zāde Meḥemmed Efendi  yirine Sinān 

Paşa Dārü’l-ḥadīẟi ’ne irtiḳā eyleyüp ṭoḳsan yedi Cumāde’l-ūlā’sında yirlerin-

de altmışlı ḥareketi i‘tibār olınup ṭoḳsan ṭoḳuz Cumāde’l-ūlā’sında Ḳaramanī 

Aḥmed Efendi  yirine Ḳāsım Paşa Medresesi ’ne i‘ṭilā itmişler idi. Yüz Cumā-

de’l-ūlā’sında dār-ı fenādan rıḥlet ve ‘ālem-i ‘uḳbāya ‘azīmet eyleyüp medrese-i 

maḥlūlelerinde1 Rodosī Ebū2 Bekr Efendi  ferş-i seccāde-i dirāset eyledi.

Mevlānā-yı mezbūr ma‘ārif-i ‘ilmiyye ile meşhūr olup Şeyḫü’l-İslām ‘Alī 

Efendi  merḥūmuñ müfettiş-i evḳāfı olmaġla ḫıdmeti meşkūr idi.

‘Īsā-zāde Meḥemmed ‘Azīz Efendi {‘Azīzī} 

el-Mevlā Meḥemmed ‘Azīz ibnü’l-mevlā ‘Īsā. ‘Ulemā-yı devlet-i Sulṭān 

Meḥemmed3 Ḫān-ı Rābi‘’den tercemesi Cild-i Evvel ’de sebḳ iden Bosnevī ‘Īsā 

Efendi  merḥūmuñ maḫdūm-ı reşīdi ve Şeyḫü’l-İslām Ḳara Çelebi-zāde ‘Ab-

dü’l-‘azīz Efendi ’nüñ ḥafīd-i sa‘īdi Meḥemmed ‘Azīz Efendi’dür. Vālid-i mācid-

leri ḥacrinde ḳarīn-i neşv ü nemā ve neşve-i isti‘dād-ı māder-zād ile ḥadīḳa-i 

‘ilm ü dānişde cilve-nümā olup Şeyḫü’l-İslām Minḳārī-zāde Efendi ’den mülā-

zemetle be-kām olduḳdan ṣoñra ḳırḳ aḳçe medreseden ma‘zūl iken biñ seksen 

üç Receb’inde Çāvuş-zāde Aḥmed Efendi  yirine Sittī Ḫātūn Medresesi  ḫāricine 

‘āric,4 seksen beş Ramażān’ında Ṭavuḳcı Paşa İmāmı ‘Alī Efendi  yirine Ṭopḳapu-

sı  dāḫilinde Aḥmed Paşa Medresesi ’ne ḥareketle mübtehic olmışlar idi. Seksen 

1 R 14b.

2 Ebū H: -R.

3 Meḥemmed R: -H.

4 ‘āric H: ‘āric olup R.

altı Cumāde’l-ūlā’sında Ḫaṭṭāṭ ‘Abdu’llāh Efendi  yirine Efḍal-zāde Medresesi ’ne 

pā-nihāde olup1 seksen yedi Ramażān’ında Cezmī Meḥemmed ‘Abdü’l-kerīm 

Efendi  yirine Sinān Paşa Medresesi ’ne revnaḳ-baḫşā, seksen ṭoḳuz Şa‘bān’ında 

Ḳadrī-zāde Aḥmed Efendi  yirine Ṣaḥn-ı ẞemāniyye ’nüñ birine i‘tilā eyleyüp 

ṭoḳsan bir Muḥarrem’inde selef-i sālifleri Çāvuş-zāde Efendi yirine Bayram 

Paşa Medresesi ’ne zīnet-efzā olmışlar idi. Ṭoḳsan üç Rebī‘ü’l-āḫir’inde İmām-ı 

Sulṭānī Ḫalīl Efendi  yirine İsmiḫān Sulṭān Medresesi  iḥsān olınup ṭoḳsan altı 

Rebī‘ü’l-evvel’inde ḫāmis-i Süleymāniyye i‘tibārıyla ‘Aṭā’u’llāh Meḥemmed Efen-

di  yirlerine Ḫāḳāniyye-i Vefā ’da ferş-i seccāde-i ifāde itmişler idi. Sene-i meẕkūre2 

Şa‘bān’ında Ebe-zāde ‘Abdu’llāh Efendi  yirine Medāris-i Süleymāniyye ’den biri-

ne terfī‘, ṭoḳsan yedi Şa‘bān’ında Burusa  pāyesi żamīmesiyle ‘Abdü’r-raḥīm-zāde 

Yaḥyā Efendi  yirine Selanik  ḳażāsı ḥükūmetiyle tevḳī‘ olınmışlar idi. Ṭoḳsan 

sekiz Şa‘bān’ında ‘azl olınup yirlerine3 selef-i sālifleri Çāvuş-zāde Efendi ḫalef 

oldı. Yüz Cumāde’l-āḫire’sinde maraż-ı ṭā‘ūndan irtiḥāl ve ‘ālem-i ervāḥa isti‘cāl 

eyleyüp Ḥażret-i Ebā Eyyūb-i Enṣārī  raḍiye ‘anhu Rabbuhu’l-Bārī4 civārında Ḫˇā-

ce Sa‘dü’d-dīn Efendi Zāviyesi  sāḥasında defn olındılar. 

Maḫdūm-ı merḳūm ḳuvvet-i ẕekā ve selāmet-i ṭabī‘at ile ḥā’iz-i ser-māye-i 

‘ulūm, fünūn-ı lāzımede müşārik-i emẟāl, ders ü ifādeye şedīdü’l-iştiġāl, ḥalīm 

ü selīm, saḫī vü kerīm, ṣāḥib-i ġayret, ehl-i himmet idi.

Āẟārlarından ‘Azīzī  maḫlaṣı ile Türkī eş‘ār-ı belāġat-şi‘ārları vardur. Bu beyt 

nuḫbe-i güftār-ı dürer-bārlarıdur:

Beyt [12b]

Ey şarāb-ı ‘ışḳ ile ālūde-i renc-i ḫumār

Ġam yime bir gün keser ṣusuzluġuñ şemşīr-i yār

Memek-zāde Birāder-zādesi Teẕkireci Meḥemmed Efendi 

el-Mevlā Meḥemmed. Devlet-i Sulṭān Meḥemmed Ḫān-ı Rābi‘ ’de şeyḫül-İs-

lām5 olan Memek-zāde Muṣṭafā Efendi ’nüñ birāder-zādesi olup hengām-ı ṣa-

1 olup H: olmışlar idi R.

2 meẕkūre H: mezbūre R.

3 yirlerine H: yirine R.

4 “Bârî Rabbi (Allah) ondan razı olsun.”

5 R 15a.

dāretlerinde teẕkirecilikleri ḫıdmetiyle müşerref olmaġın “Teẕkireci Efendi ” 

dimekle şehīr ve bu ‘unvān ile ma‘lūm-ı ṣaġīr ü kebīr olmışlar idi. Şeyḫü’l-İs-

lām Mu‘īd Aḥmed Efendi  ḫıdmetlerinden mülāzemetle be-kām olup devr-i 

medāris iderek ḳırḳ aḳçe medreseye vāṣıl ve andan daḫı munfaṣıl olduḳdan 

ṣoñra biñ elli ṭoḳuz Ramażān’ında Naḳīb-zāde Seyyid ‘Abdu’llāh Efendi  yirine 

Cezerī Ḳāsım Paşa Medresesi  ḫāriciyle kām-revā olup altmış bir Şa‘bān’ında 

Edībī-zāde Seyyid Muṣṭafā Efendi  yirine Ümmü’l-veled Medresesi ’ne taḥrīk 

olınmışlar idi. Altmış iki Şa‘bān’ında yirlerinde dāḫil i‘tibār olınup sene-i mez-

būre Ẕi’l-ḳa‘de’sinde Muṣlī Efendi  yirine Etmekcioġlı Medresesi  virilüp altmış 

üç Ẕi’l-ḥicce’sinde Ḥüseyn Efendi-zāde Çelebi maḥlūlinden Nişāncı Paşa-yı 

Cedīd Medresesi  ile tecdīd-i sürūr eyleyüp altmış dört Şa‘bān’ında yirlerin-

de mūṣıla-i Ṣaḥn  i‘tibār olınmış idi. Altmış yedi Receb’inde ‘Alī Çelebi-zāde 

Meḥemmed Efendi  yirine Ṣaḥn-ı ẞemāniyye ’nüñ birine ḫırām eyleyüp altmış 

sekiz Cumāde’l-ūlā’sında Ḳadrī Efendi Dāmādı ‘Abdu’llāh Efendi  yirine Ḫa-

dīce Sulṭān Medresesi  iḥsān olındı. Yetmiş bir Muḥarrem’inde Ḥāmid Efendi  

yirlerine Üsküdar  Mihrümāhı Medresesi ’ne sāye ṣalup yetmiş iki Ṣafer’inde 

selefleri ‘Alī Çelebi-zāde Efendi yirine Ḥażret-i Ebā Eyyūb-i Enṣārī Medresesi  

‘ināyet olınmış idi. Yetmiş üç Cumāde’l-āḫire’sinde Ünsī ‘Abdü’l-laṭīf Efendi  

yirine İzmir  ḳażāsıyla tevḳīr olınup yetmiş dört Cumāde’l-āḫire’sinde ma‘zūl 

ve yirlerine Öreke-zāde Aḥmed Efendi  mevṣūl oldı. Yetmiş ṭoḳuz Cumā-

de’l-ūlā’sında Ḫaṭṭāt ‘Ömer Efendi  maḥlūlinden Ġalaṭa  ḳażāsı rıżā-dādeleri 

olup seksen bir Rebī‘ü’l-āḫir’inde ‘azl ve yirlerine Burusa  ḳāḍīsi İsḥāḳ-zāde 

Meḥemmed Ṣāliḥ Efendi  naḳl ve anlaruñ yirine Altıbarmaḳ İbrāhīm Efendi  

vaṣl olındı. Seksen iki Ramażān’ında Medīne-i Münevvere  pāyesi żamīmesiy-

le Bahāyī Birāderi Yaḥyā Efendi  maḥlūlinden Bolı  ḳażāsı arpalıḳ ta‘yīn olın-

dı. Seksen altı Şa‘bān’ında Kevākibī-zāde Şeyḫ Meḥemmed Efendi  yirlerine 

maḥrūsa-i Burusa  ḳażāsı ḥükūmeti müyesser olduḳda arpalıḳları Çeşmī-zāde 

Meḥemmed Ṣāliḥ Efendi ’ye virildi. Seksen yedi Receb’inde munfaṣıl ve yirleri-

ne Aḳ Maḥmūd Efendi  vāṣıl oldı. Seksen sekiz Ṣafer’inde Kebīrī-zāde Muṣṭafā 

Efendi  üzerinden ẟāniyen Bolı ma‘a Ḳoñurapa  ḳażāsı arpalıḳ virildi. Ṭoḳsan 

Cumāde’l-ūlā’sında Mekke -i Mükerreme  pāyesi żamīmesiyle Şehlā ‘Abdü’l-bāḳī 

Efendi  yirine maḥmiyye-i Edrine  ḳażāsıyla maḳżiyyü’l-merām olmışlar idi. Ar-

palıḳları Es‘ad-zāde Seyyid Meḥemmed Ebu’s-su‘ūd Efendi ’ye tevcīh olındı. 

Ṭoḳsan bir Cumāde’l-āḫire’sinde ma‘zūl ve yirlerine Fenārī-zāde Seyyid 

Meḥemmed Efendi  mevṣūl oldı. Ṭoḳsan iki Ṣafer’inde Müfettiş İbrāhīm Efen-

di  üzerlerinden Menemen 1 ma‘a Foçalar  ve Ḫarmencik  ḳażāları arpalıḳ virilüp 

sene-i meẕkūre2 Ẕi’l-ḳa‘de’sinde İstanbul  pāyesiyle kām-yāb, ṭoḳsan üç Ṣafer’in-

de selef-i sālifleri Kevākibī-zāde Efendi maḥlūlinden Bıñarḥiṣār  ve Ḳaraṣu 

Yeñicesi  ḳażāları arpalıḳlarıyla şeref-yāb olduḳlarında Menemen ma‘a Foçalar  

ve Ḫarmencik ḳażāları ḫalefleri Fenārī-zāde Efendi’ye tevcīh olındı. Ṭoḳsan 

yedi Ẕi’l-ḥicce’sinde Anaṭolı  pāyesi  żamīmesiyle Kebīrī-zāde Muṣṭafā Efendi  

maḥlūlinden ‘Ayntāb  ḳażāsı arpalıḳ ta‘yīn olınup Bıñarḥiṣār  ve Ḳaraṣu [13a] 
Yeñicesi  ḳażāları Beyāżī-zāde Aḥmed Efendi ’ye virildi. Ṭoḳsan ṭoḳuz Ṣafer’in-

de Rūmili  pāyesiyle ikrām olınup arpalıḳları daḫı Ebū Sa‘īd-zāde Feyżu’llāh 

Efendi  üzerlerinden Saḳız  ḳażāsına tebdīl olınmaġın ‘Ayntāb ḳażāsı ber-vech-i 

mevleviyyet Ḳonya  müftīsi Seyyid Meḥemmed Efendi ’ye ‘ināyet olındı. Bu ḥāl 

üzere güẕārende-i eyyām u leyāl iken biñ yüz Cumāde’l-āḫire’sinde intiḳāl ve 

ravża-i cināna irtiḥāl eyleyüp Nişāncı Paşa-yı Cedīd Cāmi‘-i Şerīfi  baġçesinde 

medfūn ve maḥlūl olan arpalıḳlarıyla ber-vech-i mevleviyyet Ḳavuḳcı-zāde 

‘Abdu’llāh Efendi  memnūn ḳılındı. 

Mevlānā-yı merḳūm dāḫil-i ‘idād-ı mevālī-i Rūm, ḫoş-ṣoḥbet, ṣāḥib-i ẟer-

vet idi. ‘Ale’l-ḥuṣūṣ envā‘-ı mīve ve eṣnāf-ı şükūfe taḥḳīḳında māhir olup:

Naẓm

روĨ ÙĄאء İóıĬא ùĥøאل
دوİóĻĈ ďåø Ùèא ĳĨزون

śĬאرŝĬאی رİ įĤź وازóŊ آن
وóŊ īŰواز ĳűĨه İאی ĬĳŘאĳŘن 3 

naẓmına mā-ṣadaḳ ḥadīḳa terbiye idüp vaḳtinde maḥṣūlin gül-i şīşe-pīrā-yı 

i‘tibār ve zīb-i ṭabaḳce-i enẓār itdüklerinde ol mīve-i gūn-ā-gūn ve şükūfe-i 

1 R 15b.

2 meẕkūre H: mezbūre R.

3 “Nehri tatlı sudan olan bir su bahçesidir.

 Kuşları vezinli öten kafiyeli gölgeliktir.

 Bu, rengarenk lalelerle dolu; şu, çeşit çeşit meyvelerle dolu.”

reng-ā-reng aḥvāl-i bedī‘ü’l-miẟālinden varaḳ varaḳ ebḥāẟı nigāşte-i ṣaḥīfe-i 

beyān eyleyüp gāh aḥvāl-i berg ü bārından daḳīḳa-gū ve gāh nümāyiş ü ṭarā-

vetinden ḥālet-nümū olmaġla el-ḥāṣıl bu ṣan‘atda pīşever olanlaruñ müsellemi 

olmışlar idi. 

Ḥācib-zāde Meḥemmed Efendi {Rev‘ī} 

el-Mevlā Meḥemmed bin Muṣṭafā. Vālid-i mācidleri ḥācibān-ı sarāy-ı 

sulṭānī zümresinden olmaġın “Ḥācib-zāde Efendi ” dimekle şöhret-dāde ve bu 

‘unvānla ma‘lūm-ı bende vü āzāde olmışlar idi. ‘Unfuvān-ı şebāblarında taḥṣīl-i 

meleke-i isti‘dād eyleyüp Şeyḫü’l-İslām Ebū Sa‘īd Efendi ’den mülāzemetle ber-

murād olup birḳaç pāye ḳaṭ‘-ı merātib-i mu‘tāde iderek ḳırḳ aḳçe medreseye 

mevṣūl ve andan daḫı ma‘zūl iken biñ altmış üç Receb’inde ‘Arūżī Meḥemmed 

Efendi  yirine Yūsuf Çāvuş Medresesi  ḫāricine ‘āric, seksen Rebī‘ü’l-āḫir’inde 

Rodosī Aḥmed Efendi  yirine Fāṭıma Ḫānım Medresesi ’ne ḥareketle mübtehic 

oldılar. Seksen üç Muḥarrem’inde Sivasī-zāde ‘Abdü’l-vehhāb Efendi  yirine Ce-

zerī Ḳāsım Paşa Medresesi  virilüp sene-i mezbūre Receb’inde Mīrzā Muṣṭafā 

Efendi  ḥażretleri yirlerine Nişāncı Paşa-yı ‘Atīḳ Medresesi ’ne ḥaḳīḳ olup seksen 

beş Muḥarrem’inde Edincikli Meḥemmed Efendi  yirine1 Şeyḫü’l-İslām Yaḥyā 

Efendi Medresesi ’ne mevṣūl, seksen sekiz Şa‘bān’ında Atbāzārī Aḥmed Efen-

di  yirine Ṣaḥn-ı ẞemāniyye ’nüñ biriyle nā’ilü’l-me’mūl oldılar. Seksen ṭoḳuz 

Şevvāl’inde Muṣāḥib İmāmı Aḥmed Efendi  yirine Maġnisa  ḳażāsı sezā görilüp 

ṭoḳsan Ẕi’l-ḥicce’sinde ma‘zūl ve yirlerine Ḳayṣeriyyeli İsmā‘īl Efendi  mevṣūl 

oldı. Ṭoḳsan dört Ramażān’ında ‘Abdu’llāh Efendi maḥlūlinden Diyārbekr  

ḳażāsı iḥsān olınup ṭoḳsan altı Ṣafer’inde munfaṣıl ve yirlerine ḫalefleri İsmā‘īl 

Efendi vāṣıl oldı. Yüz Rebī‘ü’l-evvel’inde İmām-ı Sulṭānī İbrāhīm Efendi  arpa-

lıġı olan Üsküdar  ḳażāsı ber-vech-i mevleviyyet sezāvār görilüp sene-i mezbūre 

Cumāde’l-āḫire’sinde ḳāżī iken dā’in-i ecel müteḳāżī ve ḳażā-yı vācibü’l-edā-yı 

cāna rāżī olduḳlarında yirlerine Ṣalbaş Aḥmed Efendi  ḳāḍī oldı. 

Mevlānā-yı mezbūr ma‘ārif-i ‘ilmiyye ile meşhūr, dūr ü dirāz Ḍıḥkī Efendi  

merḥūm ḫıdmetlerinde olmaġın ‘ilm-i fürū‘a şedīdü’l-i‘tinā ve i‘tibārāt-ı res-

miyyede daḫı aña hem-tā olmış idi. 

1 R 16a.

Āẟārlarından Biżā‘atü’l-aḥkām  ismiyle müsemmā Ṣukūk-i Şer‘iyye-i Mer‘iyye  
cem‘ itmişler idi. 

Andan mā‘adā Rev‘ī  maḫlaṣı ile sādece eş‘ārı vardur. Bu ebyāt güftārından-

dur:

Naẓm1

Bu cihān dārında aṣlā kimse yoḳ bāḳī ḳalur

Çün fenāsı olanuñ ne şevket ü şānı ḳalur [13b]

Māl-i Ḳārūn’ı olursa nef‘i yoḳ illā ki ol

Ḫayr iderse bāḳi olduḳca anuñ nāmı ḳalur

Hem-nevā-yı defterine yazılan biri budur

‘Ālimüñ biri gider yirine şāgirdi ḳalur2

Birisi daḫı anuñ ol kimsedür kim dünyede

Rıḥlet itdükde du‘ācı ṣāliḥ evlādı ḳalur

Rev‘iyā hem daḫı dinmişdür cihānda bu meẟel

At ölür meydānı ḳalur er ölür adı ḳalur

‘Arab Süleymān Efendi 3

el-Mevlā Süleymān. Medīne-i Ḥalebü’ş-şehbādan ḳarīn-i ẓuhūr ve “ ‘Arab 

Süleymān Efendi ” dimekle meşhūr olmış idi. Devr-i mecālis-i ‘ulemā-yı fuḥūl 

ve Ḳara Çelebi-zāde Meḥemmed Efendi  āsitānesine duḫūl idüp ḫıdmetlerin-

den mülāzım ve rāh-ı tedrīse ‘āzim olup ḳırḳ aḳçe medreseye vuṣūl ve andan 

daḫı ma‘zūl iken biñ altmış dört Şa‘bān’ında ibtidā iḥdāẟ olınan Buḫāriyye 

Medresesi  ḫāriciyle be-kām, altmış yedi Receb’inde İmām-ı Sulṭānī Ḥāfıẓ 

Meḥemmed Efendi  yirlerine4 Yarḥiṣār  Medresesi ’ne ḥareketle nā’ilü’l-merām 

oldılar. Yetmiş dört Receb’inde Recāyī Muṣṭafā Efendi  yirine Balaban Aġa 

1 Naẓm H: Naẓmu’l-meẕkūr R.

2 H nüshasında bu beyit yoktur.

3 Evvelu müderrisin bi-medreseti Buḫāriyye. Fī 8 Şa‘bān sene 1063. [H nüshasında bu kayıt yoktur.]

4 yirlerine H: yirine R.

Medresesi  sezā görilüp yetmiş altı Cumāde’l-āḫire’sinde Manṭıḳī Meḥemmed 

Efendi  yirine ẞāniye-i Ḳāsım Paşa Medresesi  i‘ṭā olındı. Yetmiş ṭoḳuz Cumā-

de’l-ūlā’sında Ṭavīl Ḥasan Efendi  yirine Sinob  ḳażāsına manṣūb ḳılınup seksen 

üç Muḥarrem’inde ma‘zūl ve yirlerine Seyyid ‘Alī Efendi  mevṣūl oldı. Seksen 

yedi Ramażān’ında Naṣru’llāh Efendi yirine Lefḳoşa  ḳażāsı ḥükūmeti tefvīż olı-

nup seksen ṭoḳuz Ẕi’l-ḳa‘de’sinde ‘azl ve yirlerine Nā’ib-zāde Seyyid Meḥem-

med Efendi  vaṣl olındı. Ṭoḳsan üç Muḥarrem’inde Ḫaṭīb-zāde Aḥmed Efendi  

yirine Anḳara  ḳażāsı ‘ināyet olınup ṭoḳsan1 dört Rebī‘ü’l-āḫir’inde munfaṣıl ve 

yirlerine ‘Abdü’l-ḳādir-zāde Receb Efendi  nā’il oldı. Ṭoḳsan sekiz Receb’inde 

Gümüşayaḳ-zāde Meḥemmed Efendi  def‘a-i ẟāniyesi yirine Kütāhiyye  ḳażāsı 

iḥsān olınmış idi. Ṭoḳsan ṭoḳuz Ṣafer’inde Ḳaṣīr Ḥasan Efendi  maḥlūlinden 

yirine Ḳonya  ḳażāsına menḳūl ve yirlerine Keşf Kātibi ‘Ömer Efendi  vuṣūl 

buldı. Yüz Cumāde’l-āḫire’sinde dār-ı fenādan irtiḥāl ve selefine ittiṣāl eyleyüp 

manṣıb-ı maḥlūl Lüḥūmī ‘Alī Efendi ’ye intiḳāl eyledi. 

Mevlānā-yı mezbūr miyāne-i ‘ilmle meẕkūr idi. 

‘İmād-zāde Seyyid Meḥemmed Efendi 

el-Mevlā es-Seyyid Meḥemmed Ebu’s-su‘ūd ibnü’s-Seyyid ‘Abdü’l-ḥay bin 

Meḥemmed. Ḳuṭbü’l-aḳṭāb maẓhar-ı tecelliyāt-ı Rabbü’l-erbāb Üsküdarī  Şeyḫ 

Maḥmūd Efendi ’nüñ aḥfādından Seyyid ‘Abdü’l-ḥay Efendi ’nüñ ferzend-i āzā-

desi ve sābıḳā Vālide Sulṭān ketḫudāsı olan ‘İmād Efendi ’nüñ rebīb-i terbi-

yet-dādesi olmaġla “ ‘İmād-zāde Efendi ” dimekle şehīr ve bu ta‘rīfle ma‘lūm-ı 

ṣaġīr ü kebīr olmışlar idi. Taḥṣīl-i ‘ilm ü ma‘ārife kūşiş ve tekmīl-i ādāb-ı nef-

se verziş eyleyüp Şeyḫü’l-İslām Minḳārī-zāde Efendi ’den mülāzım ve ṭarīḳ-ı 

sa‘ādet-refīḳ-ı ‘ilme2 ‘āzim olup devr-i medāris iderek ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ yetmiş beş Şevvāl’inde Dersiyye-i 

İskender Paşa Medresesi  ile kām-revā olup seksen Receb’inde ‘Abdü’l-ġaffār 

Efendi maḥlūlinden Küçükçekmece ’de vāḳı‘a ‘Abdü’s-selām Medresesi  in‘ām 

olındı. Seksen bir3 Ẕi’l-ḥicce’sinde ‘Oẟmān-zāde Kemālü’d-dīn Efendi  yirine 

Ḫādım Ḥasan Paşa Medresesi  sezā, seksen üç Muḥarrem’inde Ṣaḥḥāf Meḥem-

1 R 16b.

2 sa‘ādet-refīḳ-ı ‘ilme R: sa‘ādet-refīḳa H.

3 bir H: -R.

med Efendi  yirine Rūm Meḥemmed Paşa Medresesi  i‘ṭā olınup seksen altı Şev-

vāl’inde Ḳırımī Sefer Efendi  yirine Beşiktaş ’da vāḳı‘a Sinān Paşa Medresesi ’ne 

irtiḳā, seksen ṭoḳuz Şevvāl’inde Elmās Aġa Ḫˇācesi ‘Alī Efendi  yirine Ṣaḥn-ı 

ẞemāniyye ’nüñ birine i‘tilā itmişler idi. Ṭoḳsan bir Muḥarrem’inde ‘Ömer 

Efendi yirine Murād Paşa-yı Cedīd Medresesi  ile tecdīd-i sürūr eyleyüp ṭoḳ-

san iki Receb’inde Başmaḳcı-zāde Seyyid ‘Alī Efendi  yirlerine Murād Paşa-yı 

‘Atīḳ Medresesi ’nde basṭ-ı seccāde-i ders ü taḥḳīḳ [14a] itdiler. Ṭoḳsan beş 

Rebī‘ü’l-āḫir’inde İdrīs Efendi  yirine Ḳāsım Paşa Medresesi ’ne gelüp ṭoḳsan 

sekiz Receb’inde La‘lī-zāde Şeyḫ Meḥemmed Efendi  yirlerine Ġalaṭa Sarāyı 

Medresesi Ūlāsı ’nda ḳarār, ṭoḳsan ṭoḳuz Muḥarrem’inde Medīne-i Münevvere  

pāyesi żamīmesiyle Esīrī Birāderi Muṣṭafā Efendi  maḥlūlinden arpalıġı olan 

Üsküdar  ḳażāsı sezāvār görilmiş idi. Sene-i meẕkūre Cumāde’l-ūlā’sında ḳażā-

yı meẕkūr İmām-ı Sulṭānī İbrāhīm Efendi ’ye arpalıḳ ta‘yīn olınmaġla bun-

lar Cumāde’l-āḫire ġurresi tevḳītiyle Burusa  pāyesi żamīmesiyle Sivasī-zāde 

Meḥemmed Emīn Efendi  yirine Anḳara  ḳażāsına naḳl olındılar. Sene-i merḳū-

me Şevvāl’inde munfaṣıl ve yirlerine Cezmī Meḥemmed ‘Abdü’l-kerīm Efendi  

vāṣıl oldı. Yüz Receb’inde dār-ı fenādan irtiḥāl ve irem-i ẕātü’l-‘imād-ı cināna 

isti‘cāl itdiler.1 

Mevlānā-yı merḥūm maḫdūm-ı ma‘ālī-rüsūm, ḥasenü’l-aḫlāḳ, ṭayyi-

bü’l-a‘rāḳ idi. 

Mü’min-zāde Meḥemmed Efendi 

el-Mevlā Meḥemmed bin Maḥmūd. Vālid-i mācidleri evā’il-i ḥālinde arpa-

cılıḳ idüp ba‘dehu yeñiçeri ketḫudālıġından ma‘zūlen fevt olduḳdan ṣoñra vā-

lidelerin eşrāf-ı ḳużāt-ı Mıṣriyye’den ‘Abdü’l-mü’min Efendi-zāde Meḥemmed 

Efendi  tezevvüc itmekle Mü’min-zādelik ile şöhretleri Arpacı-zādeliklerine ġalebe 

eyleyüp “Mü’min-zāde Efendi” dimekle2 şöhret-dāde olmışlar idi. Biñ ḳırḳ dört 

tārīḫinde vāṣıl-ı ser-menzil-i vücūd ve dāḫil-i ṣaḥīfe-i şühūd olup ‘ulemā-yı Rūm 

mecālis-i ifādelerinden taḥṣīl-i ‘ulūm ve tekmīl-i merāsim-i manṭūḳ u mefhūm 

itdükde Şeyḫü’l-İslām Bahāyī Efendi  ḫıdmetlerinden mülāzemetle vāṣıl-ı kām 

olup bi-ḥasebi’ṭ-ṭarīḳ ḳaṭ‘-ı merātib-i ders ü taḥḳīḳ iderek ḳırḳ aḳçe medreseden 

1 R 17a.

2 şöhretleri Arpacı-zādeliklerine ġalebe eyleyüp “Mü’min-zāde Efendi” dimekle H: -R.

ma‘zūl iken biñ altmış yedi tārīḫinde İzniḳ  ḳaṣabasında Süleymān Paşa Medresesi  

ḫāriciyle kām-revā olup yetmiş iki Ṣafer’inde A‘rec-zāde ‘Abdu’llāh Efendi  yirine 

Maġnisalı Çelebi Medresesi ’ne taḥrīk olınmışlar idi. Sene-i meẕkūre Şevvāl’inde 

Köprili Meḥemmed1 Paşa İmāmı Maḥmūd Efendi  yirine Monlā Kestel Medre-

sesi  virilüp yetmiş altı Cumāde’l-ūlā’sında Edincikli Meḥemmed Efendi  yirine 

Mi‘mār Sinān Medresesi  iḥsān, yetmiş ṭoḳuz Rebī‘ü’l-evvel’inde Ṣaḥḥāf Meḥem-

med Efendi  yirine Ḳañlıca ’da vāḳı‘a İskender Paşa Medresesi ’ne şāyān olmışlar 

idi. Seksen Rebī‘ü’l-āḫir’inde Ḳızıl Mūsā Efendi  yirine Emre Ḫˇāce Medrese-

si ’ne gelüp seksen bir Ẕi’l-ḥicce’sinde Muṭahhar Efendi  yirine Beşiktaş ’da vāḳı‘a 

Sinān Paşa Medresesi ’ne mevṣūl, seksen üç Muḥarrem’inde Ṣadrü’d-dīn-zāde Ṣā-

dıḳ2 Meḥemmed Efendi  yirlerine Ṣaḥn-ı ẞemāniyye ’nüñ biriyle nā’ilü’l-me’mūl 

oldılar. Seksen beş Ṣafer’inde Zekī Aḥmed3 Efendi yirine Ḫānḳāh Medresesi ’n 

tekyegāh eyleyüp seksen altı Şevvāl’inde Şeyḫü’l-İslām ‘Alī Efendi Birāderi Ebū 

Bekr Efendi  yirine Zāl Paşa Sulṭānı Medresesi  erzānī görilmiş idi. Seksen ṭoḳuz 

Receb’inde Grebneşī Muṣṭafā Efendi  yirine ḫıdmet-i emānet-i fetvāya elyaḳ u 

aḥrā görilüp4 sene-i meẕkūre5 Şa‘bān’ında selef-i sālifleri Ḳızıl Mūsā Efendi  yi-

rine Ebā Eyyūb-i Enṣārī Medresesi  ile tekrīm, ṭoḳsan bir Muḥarrem’inde Evliyā 

Meḥemmed Efendi  yirlerine Medāris-i Süleymāniyye ’den biriyle ta‘ẓīm olındılar. 

Ṭoḳsan üç Receb’inde Kellā Maḥmūd Efendi  yirine Yeñişehr  ḳażāsı ḥükūme-

ti tefvīż olınup ṭoḳsan dört Ẕi’l-ḥicce’sinde ma‘zūl ve yirlerine İmām-ı Sulṭānī 

Ḳaba Ḫalīl Efendi  mevṣūl oldı. Ṭoḳsan ṭoḳuz Rebī‘ü’l-evvel’inde Seyyid Ca‘fer 

Efendi  yirine Mıṣr -ı ẕātü’l-ehrām ḳażāsıyla ikrām olındılar. Yüz Rebī‘ü’l-āḫir’inde 

munfaṣıl ve yirlerine Ebe-zāde ‘Abdu’llāh Efendi  vāṣıl oldılar. Ba‘dehu maraż-ı sil-

le ibtilāsı sebebiyle müdāvāt u mu‘ālecāt kār itmeyüp sene-i mezbūre [14b] Ẕi’l-

ḳa‘de’si evāḫirinde nā-çār sālik-i meslek-i dārü’l-ḳarār olduḳlarında Edrineḳapusı  

ḫāricinde Emīr-i Buḫārī6 Zāviyesi  civārında defn olındılar. 

Mevlānā-yı mezbūr ma‘ārif-i ‘ilmiyye ile meşhūr, bi-taḫṣīṣ fenn-i fürū‘a 

şedīdü’l-iştiġāl, ḥadīdü’ẕ-ẕihn-i serī‘ü’l-intiḳāl, dervīş-nihād, mü’min-i pāk-

i‘tiḳād idi.

1 Meḥemmed R: -H.

2 Ṣadrü’d-dīn-zāde Ṣādıḳ H: Ṣadrü’d-dīn Ṣādıḳ-zāde R.

3 Aḥmed H: Meḥemmed R.

4 görilüp H: görildi R.

5 meẕkūre H: mezbūre R.

6 R 17b.

Anṭāḳıyyeli Muṣṭafā Efendi {Remzī} 

el-Mevlā Muṣṭafā ibn el-Ḥāc Ḥasan. Ḫıṭṭa-i Şām-ı cennet-meşām  dāḫilin-

de Anṭāḳıyye nām şehr-i dil-ārāmdan bedīd ve nā’il-i rütbe-i dāniş ü dīd olup 

vālid-i mācidleri tüccār-ı ẕevī’l-iḳtidār zümresinden ẕī-ẟervet kimesne olmaġın 

terbiyeleriyle ‘ulemā-yı ‘aṣrından taḥṣīl-i ‘ilm ü kemāli sā‘ī ve ādāb-ı erbāb-ı 

isti‘dāda murā‘ī olmışlar idi. Boynıegri Meḥemmed Paşa  Şām  vālīsi olup bel-

de-i meẕkūreye uġraduḳda intisāb ve imāmetleri ḫıdmetiyle şeref-yāb olmaġ-

la Şām-ı dārü’s-selāma ma‘an vāṣıl ve iltifāt-ı bī-nihāyelerine nā’il oldılar. Biñ 

altmış altı Ramażān’ında paşa-yı merḳūm mühr-i ṣadāret iḥsānıyla İstanbul ’a 

vuṣūl bulduḳlarında ma‘an gelüp himmet-i ‘aliyyeleriyle bilā-mülāzemet sene-i 

meẕkūre Şevvāl’inde Receb-zāde Şeyḫ Meḥemmed Efendi  yirine Başcı İbrāhīm 

Medresesi  ile tekrīm olınup yetmiş iki Ṣafer’inde Yāverī-zāde Es‘ad Çelebi  yi-

rine Sittī Ḫātūn Medresesi  ile memnūn ḳılınmışlar idi. Yetmiş üç Receb’inde 

Nisbetī ‘Alī Efendi  yirine Ḫusrev Ketḫudā Medresesi Ūlāsı  virilüp yetmiş dört 

Cumāde’l-āḫire’sinde İsmā‘īl-zāde Muṣṭafā Efendi  yirine Şeyḫü’l-İslām Aḫī-zā-

de Ḥüseyn Efendi Medresesi  in‘ām olındı. Yetmiş altı Muḥarrem’inde Mandāl 

Aḥmed Efendi  yirine Ca‘fer Aġa Medresesi ’ne gelüp sene-i meẕkūre Cumā-

de’l-āḫire’sinde Şa‘bān-zāde Meḥemmed Efendi  yirine Ḫadīce Sulṭān Medre-

sesi  iḥsān, yetmiş sekiz Ramażān’ında Nālī Meḥemmed Efendi  yirine Ṣaḥn-ı 

ẞemāniyye ’nüñ biriyle taḥṣīl-i ‘izz ü şān itmişler idi. Yetmiş ṭoḳuz Rebī‘ü’l-ev-

vel’inde Küçük Bolevī Muṣṭafā Efendi  yirine1 Ḳadırġa Limanı ’nda vāḳı‘a 

Meḥemmed Paşa Medresesi ’ne şeref-baḫşā, seksen bir Ẕi’l-ḥicce’sinde ‘İṣmetī 

Tābi‘i Ḥasan Efendi  yirine Ḳāsım Paşa Medresesi ’ne revnaḳ-efzā olmışlar idi. 

Seksen dört Receb’inde Yūsuf Paşa İmāmı Ebū Bekr Efendi  yirine Ḥażret-i Ebā 

Eyyūb-i Enṣārī Medresesi  ‘ināyet olınup2 sene-i mezbūre Şa‘bān’ında İmām-ı 

Sulṭānī Meḥemmed Efendi  yirlerine Zāl Paşa Sulṭānı Medresesi  erzānī göri-

lüp seksen beş Ramażān’ında Ḥekīmbaşı-zāde Yaḥyā Efendi  yirlerine Sulṭān 

Selīm-i Ḳadīm Medresesi  ile tekrīm, seksen altı Cumāde’l-ūlā’sında Bosnevī 

‘Alī Efendi  yirine Medāris-i Süleymāniyye ’den biriyle ta‘ẓīm olındılar. Seksen 

sekiz Ẕi’l-ḳa‘de’sinde Ḳāsım-zāde ‘Abdu’llāh Efendi  yirine Şām-ı dārü’s-selām  

ḳażāsında murabba‘-nişīn-i mesned-i aḥkām olup ṭoḳsan Muḥarrem’inde 

1 yirine H: -R.

2 olınup H: olındı R.

ma‘zūl ve yirlerine Bosnevī Ḳassām Meḥemmed Efendi  mevṣūl oldı. Ṭoḳsan 

üç Cumāde’l-ūlā’sında Ṭrabzonī İbrāhīm Efendi  yirine maḥrūsa-i Edrine  ḳażā-

sı mecrā-yı zülāl-i ḥükm ü imẓāları ḳılınup ṭoḳsan dört Cumāde’l-āḫire’sinde 

Ḫˇāce-zāde Seyyid ‘Oẟmān Efendi 1 üzerlerinden Bolı  ma‘a Ḳoñurapa  ḳażāsı ar-

palıġıyla ma‘zūl ve yirlerine Evliyā Meḥemmed Efendi  mevṣūl oldı. Ṭoḳsan beş 

Receb’inde sene-i ātiye Muḥarremü’l-ḥarāmı ġurresi tevḳītiyle selefleri Ḫˇāce-zā-

de Efendi yirlerine Mekke -i Mu‘aẓẓama  ḳażāsıyla ikrām olınduḳlarında arpalıḳ-

ları ḫalefleri Evliyā Efendi’ye in‘ām olındı. Ṭoḳsan yedi Muḥarrem’inde mun-

faṣıl ve ol maḳām-ı celīle Mīrzā Muṣṭafā Efendi  ḥażretleri nā’il oldılar. Bunlara 

sene-i mezbūre Receb’inde Bolevī Birāderi ‘Alī Efendi  üzerlerinden Bāzārköyi  

ve Burusa  Yeñişehri  ḳażāları arpalıḳ ta‘yīn olındı. Ṭoḳsan sekiz Ẕi’l-ḥicce’sinde 

Fenārī-zāde [15a] Seyyid Meḥemmed Efendi yirine ḥākim-i Dārü’s-salṭana  ol-

duḳlarında arpalıḳları Rıfḳī Meḥemmed Efendi ’ye tevcīh olındı. Ṭoḳsan ṭoḳuz 

Cumāde’l-ūlā’sında selef-i sālifleri İmām-ı Sulṭānī Meḥemmed Efendi  ḥażret-

leri2 üzerlerinden Pravadi  ve selefleri Fenārī-zāde Efendi üzerinden Ḫarmencik  

ḳażāları arpalıḳlarıyla ma‘zūl ve maḳām-ı ḥükūmetlerine ḫalefleri Mīrzā Muṣṭafā 

Efendi  ḥażretleri3 mevṣūl oldılar. Yüz Muḥarrem’inde cezīre-i Ḳıbrıs ’a nefy ü iclā 

olınup sene-i merḳūme Ẕi’l-ḥicce’sinüñ on ṭoḳuzıncı ẞülāẟā güni dār-ı fenādan 

rıḥlet ve ‘ālem-i bāḳīye ‘azīmet itdüklerinde cezīre-i merḳūmede Ayaṣofıyya Cā-

mi‘-i Şerīfi  sāḥasında defn olındılar. Maḥlūl olan arpalıḳlarından Pravadi ḳażāsı 

Re’īsü’l-eṭibbā Ḥayātī-zāde Muṣṭafā Efendi ’ye virilüp Ḫarmencik  ḳażāsı evlādı 

üzerinde ibḳā olındı.

Mevlānā-yı merḳūm dāḫil-i ‘idād-ı erbāb-ı ‘ulūm, murā‘ī-i merāsim, ḥā-

kim-i ḥāsim idi. 

Āẟār-ı ‘ilmiyyelerinden Muġni’l-Lebīb  üzerine şerḥleri olduġından mā‘adā 

Remzī maḫlaṣı ile eş‘ārları vardur. Bu ebyāt güftārlarındandur:

Beyt4

Āġāz-ı neberd itse ḳaçan çeşm-i ġazālüñ

Ṣaf ṣaf çekilür her yañadan leşker-i ġamzeñ

1 R 18a.

2 ḥażretleri R: -H.

3 arpalıḳlarıyla ma‘zūl ve maḳām-ı ḥükūmetlerine ḫalefleri Mīrzā Muṣṭafā Efendi  ḥażretleri H: 

arpalıḳlarına R.

4 Beyt R: Naẓm H.

Yeñişehrli Seyyid Ḥüseyn Efendi 1

el-Mevlā es-Seyyid Ḥüseyn. Vilāyet-i Rūmili ’nde medīne-i Yeñişehr ’den 

ẓuhūr ve āftāb-ı feyż-i ezelīden iktibās-ı nūr-ı şu‘ūr eyleyüp dārü’l-mülk-i İs-

tanbul ’a ‘azīmet ve Şeyḫü’l-İslām ‘Alī Efendi ’den iḥrāz-ı şeref-i mülāzemet it-

dükden ṣoñra devr-i medāris-i mu‘tāde ile ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ ṭoḳsan ṭoḳuz Şevvāl’inde ibtidā iḥdāẟ olınan 

ẞāniye-i Dāmād Efendi Medresesi  ḫāricine ‘āric ve beyne’l-aḳrān şeref-i im-

tiyāz ile mübtehic olmış idi. Yüz Ẕi’l-ḥicce’sinde fevt olup medrese-i maḥlūlesi 

Zekī-zāde Meḥemmed Ṣāliḥ Efendi ’ye tevcīh olındı. 

Mevlānā-yı merḳūm ‘ilm ü ma‘ārifle mevsūm idi.

Edrineli ‘Abdu’llāh Efendi 

el-Mevlā ‘Abdu’llāh. Dārü’n-naṣr ve’l-meymene maḥmiyye-i Edrine ’den bedīd 

ve nā’il-i rütbe-i dāniş ü dīd olup ‘ulemā-yı kirāmuñ birinden mülāzım ve ṭarīḳ-ı 

tedrīse ‘āzim olmış idi. Devr-i merātib ve aḫẕ-ı revātib iderek ḳırḳ aḳçe medrese-

den ma‘zūl ve muntaẓır-ı neyl-i me’mūl iken biñ altmış Receb’inde Aḥmed Efen-

di yirine masḳaṭ-ı re’si olan maḥmiyye-i merḳūmede ‘Alī Ḳuşcı Medresesi  virilüp 

altmış ṭoḳuz Receb’inde İbrāhīm Efendi yirine ‘Alemü’d-dīn Medresesi ’ne taḥrīk 

olınup yetmiş sekiz Receb’inde Luṭfī-zāde2 Meḥemmed Efendi  yirine Orūc 

Paşa3 Medresesi  i‘ṭā olındı.4 Seksen dört Ṣafer’inde Şeyḫ-zāde İbrāhīm Efendi  

yirine Çuḳacı Ḥācī Medresesi  sezā görilmiş idi. Seksen altı Cumāde’l-ūlā’sında 

Şeyḫī Çelebi , seksen ṭoḳuz Receb’inde Yāḳūt Paşa Medrese leri tevcīh olınup bu 

iki rütbede daḫı selefleri İbrāhīm Efendi’yi ta‘ḳīb itmişler idi. Ṭoḳsan Cumā-

de’l-ūlā’sında Himmet Efendi yirine Erzenü’r-rūm  ḳażāsı ḥükūmeti tefvīż olınup 

ṭoḳsan bir Ẕi’l-ḳa‘de’sinde ‘azl olınduḳlarında yirlerine ẟāniyen selefleri Himmet 

Efendi ḫalef oldı. Ṭoḳsan beş Muḥarrem’inde Muẓaffer-zāde Dāmādı Feyżu’llāh 

Efendi  yirine Ḳonya  ḳāḍīsi olup ṭoḳsan altı Ẕi’l-ḳa‘de’sinde ma‘zūl ve yirlerine 

Nāzük ‘Abdu’llāh Efendi  mevṣūl oldı. Bu ḥāl üzere güẕārende-i eyyām iken biñ 

yüz senesi ḫilālinde ‘ālem-i ervāḥa ḫırām eyledi.

Mevlānā-yı mezbūr ma‘ārif ile meşhūr, ṣāliḥ ü ṣāfī-fu’ād, merd-i pāk-i‘tiḳād idi.

1 Evvelu müderrisin bi-medreseti ẞāniye-i Dāmād Efendi. Fī 3 Şevvāl sene 1099. [H nüshasında bu kayıt 

yoktur.]

2 Luṭfī-zāde H: La‘lī-zāde R.

3 R 18b.

4 olındı R: -H.



1836 METİN - Şeyhî’nin Şakâ’ik Zeyli

Ḥācī Velī-zāde Seyyid Meḥemmed Efendi 

el-Mevlā es-Seyyid Meḥemmed ibn el-Ḥāc Velī. Maḥrūsa-i Burusa ’dan 

neş’et1 ve ‘ulemānuñ birinden iḥrāz-ı şeref-i mülāzemet eyleyüp ba‘de tekmī-

li’l-medāris ḳırḳ aḳçe medreseye mevṣūl ve andan daḫı ma‘zūl olduḳdan ṣoñra 

biñ seksen üç Şa‘bān’ında [15b] masḳaṭ-ı re’si olan maḥrūsa-i merḳūmede Ḥa-

san Paşa Medresesi  sezā görilmiş idi. Yüz senesi ḥudūdında intiḳāl ve ‘ālem-i 

‘uḳbāya irtiḥāl eyledi. 

Merḥūm-ı2 merḳūm “Ḥācī Velī-zāde Efendi ” dimekle3 ma‘lūm idi.

Sirozī Seyyid ‘Abdü’l-bāḳī Efendi {Senāyī} 

el-Mevlā es-Seyyid ‘Abdü’l-bāḳī. Vilāyet-i Rūmili ’nde Siroz  ḳaṣabasından 

burūz eyleyüp ‘Alī Efendi-zāde  ‘unvānı ile iştihār-efrūz olmışlar idi. Taḥṣīl-i 

‘ilm ü ‘irfāna beẕl-i mechūd ve māh-ı cihān-tāb gibi rūz-be-rūz me‘āric-i kemā-

le ṣu‘ūd eyleyüp ‘ulemānuñ birinden mülāzım ve ṭarīḳ-ı ḳażāya ‘āzim olup 

Rūmili  ḳalem-revinde birḳaç manṣıba ḥākim olduḳdan ṣoñra Devlet-i ‘Aliyye 

Yeñişehr ’e varduḳda Muṣāḥib Muṣṭafā Paşa  āsitānesine istinād ile biñ seksen 

beş Ẕi’l-ḥicce’sinde Ṣolaḳ-zāde Ḫalīl Efendi  yirine Belġrad  ḳażāsıyla nā’il-i 

murād olup seksen yedi Ẕi’l-ḳa‘de’sinde ma‘zūl ve yirlerine Beg-zāde Meḥem-

med Efendi  mevṣūl oldı. Ṭoḳsan bir Şevvāl’inde Edrineli Murtażā Efendi  yi-

rine Filibe  ḳażāsı ‘ināyet olınup ṭoḳsan üç Rebī‘ü’l-evvel’inde ‘azl ve yirlerine 

Mandāl Aḥmed Efendi  vaṣl olındı. Ṭoḳsan yedi Muḥarrem’inde Ṣadr-ı A‘ẓam 

Bosnevī Süleymān Paşa  Nemçe  üzerine serdār olduḳda ordu-yı hümāyūn ḳāḍī-

si olmış idi. Ṭoḳsan ṭoḳuz Muḥarrem’inde Ṣaydī Yūsuf Efendi  yirine Edrine  

ḳażāsı iḥsān olınup4 sene-i mezbūre Cumāde’l-ūlā’sında munfaṣıl ve yirlerine 

Ca‘fer-zāde Şeyḫ Meḥemmed Efendi  vāṣıl oldı. Bu ḥāl üzere güẕārende-i ey-

yām u leyāl iken biñ yüz tārīḫinde intiḳāl ve ‘ālem-i ervāḥa irtiḥāl eyledi. 

Merḥūm-ı merḳūm ma‘ārif-i ‘ilmiyye ile mevsūm, ekẟer-i fünūndan behre-

mend, aḳrānı miyānında ser-bülend idi.5 

1 neş’et H: neş’e-yāb olup R.

2 Merḥūm-ı H: Mezbūr-ı R.

3 dimekle H: dinmekle R.

4 olınup H: olındı R.

5 R 19a.

Āẟārından Senāyī  maḫlaṣı ile eş‘ārı olup bu beyt güftārındandur:

Beyt

Şöyle ser-mest eylemişdür neş’e-i ruḫsār-ı yār

Bāde vü mey-ḫāne vü pīr-i muġān bilmem nedür 

‘Uşşāḳī Muṣṭafā Efendi 

el-Mevlā Muṣṭafā. Belde-i ‘Uşşāḳ ’dan bedīdār ve “ ‘Uşşāḳī Muṣṭafā Efendi ” 

dimekle şöhret-şi‘ār olmışlar idi. Taḥṣīl-i biżā‘a-i ‘ilmiyye ārzūsıyla maḥrūsa-i 

Burusa ’ya hicret ve envār-ı ‘ışḳ-ı ilāhī kānūn-ı dil ü cānında müşta‘il olmaġ-

la Şeyḫ Mıṣrī Meḥemmed Efendi ’den aḫẕ-ı dest-i inābet eyleyüp on bir sene 

mücāhede vü riyāżete müştaġil olduḳdan ṣoñra Dārü’s-salṭana ti’l-‘aliyye maḥ-

miyye-i Ḳosṭanṭıniyye ’ye ḳudūm ve Uzun ‘Alī Efendi  dārü’l-ifādesine duḫūl 

ile tekmīl-i ma‘ārif ü ‘ulūm itdükde Şeyḫü’l-İslām Bolevī Muṣṭafā Efendi  ḫıd-

met-i ‘aliyyelerinde ḳıyām ve Medrese-i Bāyezīdiyye ’ye i‘ādelerinden mülāze-

metle be-kām olup ṭarīḳ-ı tedrīse ḳaṭ‘-ı merātib iderek ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ seksen Rebī‘ü’l-āḫir’inde Alahoz 

Ḫˇācesi Muṣṭafā Efendi  yirine Çivi-zāde Dārü’l-ḥadīẟi ’ne ḫāric ile ‘āric, seksen 

beş Ramażān’ında ‘Īsā-zāde Meḥemmed ‘Azīz Efendi  yirine Sittī Ḫātūn Med-

resesi ’ne ḥareketle mübtehic olup seksen sekiz Şa‘bān’ında ‘Abdü’l-ḥalīm-zāde 

Meḥemmed Ṣāliḥ Efendi  yirine ẞāniye-i Mesīḥ Paşa Medresesi  i‘ṭā olınup sek-

sen ṭoḳuz Şa‘bān’ında İmām-ı Sulṭānī Ḫalīl Efendi  yirine Ṭopḳapusı  dāḫilinde 

Aḥmed Paşa Medresesi  virilüp ṭoḳsan bir Ṣafer’inde Elmās Aġa Ḫˇācesi ‘Alī 

Efendi  yirine Ḫānḳāh Medresesi ’n tekyegāh itmişler idi. Ṭoḳsan iki Receb’in-

de Menteş-zāde ‘Abdü’r-raḥīm Efendi  yirlerine Ṣaḥn-ı ẞemāniyye ’nüñ birine 

ḫırām eyleyüp ṭoḳsan üç Rebī‘ü’l-āḫir’inde Üsküdarī Ḳarabacaḳ Meḥemmed 

Efendi  yirine Murād Paşa-yı Cedīd Medresesi  ile tecdīd-i sürūr itdiler.1 Ṭoḳsan 

[16a] dört Ramażān’ında Şa‘rānī-zāde Meḥemmed Ramażān Efendi  yirine Zāl 

Paşa Sulṭānı Medresesi  erzānī görilüp ṭoḳsan yedi Ẕi’l-ḥicce’sinde İdrīs Efendi 

yirine Şeh-zāde Medresesi ’nde basṭ-ı seccāde-i ifāde eylediler. Yüz Ṣafer’inde 

ḫāmis-i Süleymāniyye  i‘tibārıyla Ḫˇāce-zāde Luṭfu’llāh Efendi  yirine Ḫāḳāniy-

1 itdiler H: eylediler R.

ye-i Vefā  dārü’l-ifādesine pā-nihāde olup sene-i meẕkūre1 Şa‘bān’ında selef-i 

sālifleri ‘Abdü’r-raḥīm Efendi yirlerine Dārü’l-ḥaḍīẟ-i Süleymāniyye  ile vāṣıl-ı 

ümniyye olmışlar iken yüz bir Muḥarrem’inüñ sekizinci güni intiḳāl ve ‘ālem-i 

ervāḥa irtiḥāl itdüklerinde ‘Āşıḳ Paşa Cāmi‘-i Şerīfi  mezāristānında defn olınup 

medrese-i maḥlūleleri Ḳara Ḫalīl Efendi ’ye tevcīh olındı.

Mevlānā-yı mezbūr feżā’il-i ‘ilmiyye ile meşhūr, ‘iffet ü nezāheti müsellem, 

diyānet ü taḳvā ile mu‘allem, müẕākere-i ‘ilm-i şerīfe mülāzım, herkesle ḥüsn-i 

mu‘āşerete müdāvim, ṣāliḥ ü müteşerri‘, ‘ābid ü müteverri‘ idi.

Cevherī-zāde Meḥemmed Efendi 

el-Mevlā Meḥemmed. Vilāyet-i ‘Alā’iyye ’den ẓāhir2 ve “Cevherī-zāde Efen-

di ” dimekle ma‘lūm-ı ekābir ü aṣāġir olmışlar idi. Zamān-ı taḥṣīl-i ma‘ārif ü 

kemāli żāyi‘ itmeyüp esātīẕe-i ‘aṣrı pīşgāhında istifāża-i envā‘-ı3 ma‘ārif ü ‘ulūm 

ile ārāste ve istifāde cevāhir-i zevāhir-i fünūn ile pīrāste olup be-her cihet 

ḳābil-i ḳabūl ve merātib-i refī‘aya sezāvār-ı nā’il-i vuṣūl olduḳda Şeyḫü’l-İslām 

Bolevī Muṣṭafā Efendi ’nüñ Sulṭān Bāyezīd Medresesi ’nden mülāzım ve ṭarīḳ-ı 

tedrīse ‘āzim olup devr-i medāris-i mu‘tāde ile ḳırḳ aḳçe medreseye vāṣıl ve an-

dan daḫı munfaṣıl olduḳdan ṣoñra biñ seksen Rebī‘ü’l-āḫir’inde Ṭavīl Aḥmed 

Efendi  yirine Zeynī Çelebi Medresesi  tevcīh olınup seksen bir Ẕi’l-ḥicce’sinde 

Sivasī-zāde Meḥemmed Emīn Efendi  yirine Ḥācī Ḥasan-zāde dārü’l-ifādesi ne 

pā-nihāde olmışlar idi. Seksen üç Muḥarrem’inde Seyrek-zāde ‘Āṣım Seyyid 

Meḥemmed Efendi  yirine Kürkcibaşı Medresesi ’ne gelüp seksen dört Receb’in-

de Yek-çeşm Aḥmed Efendi  yirine Pīrī Paşa Medresesi ’ne revnaḳ-baḫşā, seksen 

altı Şevvāl’inde Rodosī Aḥmed Efendi  yirine Ṣaḥn-ı ẞemāniyye ’nüñ birine 

i‘tilā eyleyüp seksen sekiz Şa‘bān’ında Ca‘fer-zāde Şeyḫ Meḥemmed Efendi  yi-

rine Ḳılıç ‘Alī Paşa Medresesi ’ne zīnet-efzā oldılar. Seksen ṭoḳuz Şevvāl’inde 

Ṭrabzonī İbrāhīm Efendi  yirine Ḳadırġa Limanı ’nda vāḳı‘a Meḥemmed Paşa 

Medresesi  virilüp ṭoḳsan iki Muḥarrem’inde Burhān-zāde İbrāhīm Efendi  yiri-

ne İstanbul ’da Vālide Sulṭān Medresesi  ile tekrīm, ṭoḳsan beş Rebī‘ü’l-āḫir’in-

de Ṭavuḳcı Paşa İmāmı ‘Alī Efendi  yirine Medāris-i Süleymāniyye ’den biriyle 

1 meẕkūre H: mezbūre R.

2 ẓāhir R: ẓuhūr H.

3 R 19b.

ta‘ẓīm olındılar. Ṭoḳsan yedi Cumāde’l-ūlā’sında Bāḳī-zāde İsmā‘īl Efendi  yiri-

ne medrese-i Dārü’l-ḥadīẟ-i  güzīn iḥṣānıyla re’īs-i müderrisīn olup ṭoḳsan sekiz 

Ṣafer’inde Ebe-zāde ‘Abdu’llāh Efendi  yirlerine ḳażā-yı feżā-yı1 Ḥalebü’ş-şehbā  

maḳarr-ı ḥükm ü imżāları olmış idi. Ṭoḳsan ṭoḳuz Receb’inde ma‘zūl ve yirle-

rine Bosnevī Maḥmūd Efendi  mevṣūl oldı. Yüz bir Muḥarrem’inüñ on beşinci 

güni maḥrem-i ḥarem-i sarāy-ı cinān ve hem-ṣoḥbet-i ḥavrā vü ġılmān olup 

‘ālem-i ervāḥa vāṣıl ve ruḥ-ı revānı ravża-i cināna dāḫil oldı.

Mevlānā-yı mezbūr ‘ilm ü fażīlet ile meşhūr, baḥḥāẟ u müdeḳḳiḳ, munṣif 

ü muḥiḳḳ, ẕātı nāmına ġālib, iḥrāż-ı feżā’il-i celīleye rāġıb, şedīdü’l-iştiġāl, 

serī‘ü’l-intiḳāl, ḥakkāk-i cevāhir-i menẟūr u mevzūn, ṣarrāf-ı [16b] nuḳūd-ı 

ma‘ārif-i gūn-ā-gūn, ‘afīf ü naẓīf, ẕāt-ı şerīf idi.

Erżurūmī ‘Abdü’l-laṭīf Efendi 

el-Mevlā ‘Abdü’l-laṭīf bin Meḥemmed. Ṣāḥib-i ẟervet-i firāvān bir tācir-i 

kām-rānuñ veled-i reşīdi ve ferzend-i ḫayrü’l-ḫalef-i sa‘īdidür. Biñ elli bir tārīḫin-

de belde-i Erzenü’r-rūm ’dan bedīdār ve ol cāy-ı ṭarab-fezā ‘ulemāsından kesb-i 

feżā’il ile evḳāt-güẕār olup tekmīl-i levāzım-ı ‘ulūm ve tetmīm-i mehāmm-ı 

manṭūḳ u mefhūm itdükden ṣoñra cānib-i İstanbul ’a tevcīh-i ‘inān-ı ‘azīmet ve 

ḳā’im-maḳām-ı rikāb olan Ḳara Muṣṭafā Paşa ’ya intisāb ile kesb-i şöhret itmişler 

idi. Pādişāh-ı ‘aṣr u evān Sulṭān Meḥemmed Ḫān -ı ‘ālī-şān ḥażretlerinüñ medīne-i 

Yeñişehr ’e revān olduḳlarında ders-i hümāyūn içün fermān buyurmalarıyla bun-

lar daḫı ḥużūr-ı hümāyūnda derse2 ḥāżır olup āẟār-ı ṭabī‘at-ı veḳḳādı pesendīde-i 

çeşm-i i‘tibār-ı pādişāhī olduḳda muntaẓım-ı silk-i müderrisīn-i kirām ve dāḫil-i 

ṭarīḳ-ı sa‘ādet-refīḳ-ı ‘ulemā-yı ‘iẓām olması lāyıḳ u sezā olmaġla ol ān ḫāric med-

resesiyle tekrīm olınmaḳ içün ḫaṭṭ-ı şerīf-i sa‘ādet-elīf ṣādır olmış idi. Lākin henüz 

‘alā-ḥasebi’l-‘āde muḳaddime-i ‘urūc-ı me‘āric-i meṭālib olan nüsḫa-i mülāzemete 

dest-res olmaduġından mā‘adā ‘icāletü’l-vaḳt bir mādde-i mülāzemet daḫı bulın-

mamaġla ḥıfẓen li’r-resmi’l-‘Oẟmānī ve imtiẟālen li’l-emri’s-sulṭānī Şeyḫü’l-İslām 

‘Alī Efendi Ketḫudāsı ‘Abdü’l-laṭīf Efendi ’nüñ mülāzemeti teẕkiresine binā ḳılı-

nup ism-i peder ü māder-nihādları ‘Abdu’llāh iken ṣāḥib-i mülāzemet ismi ‘Ab-

dü’l-laṭīf ile ta‘rīf ve biñ seksen bir Muḥarrem’inde İmām-ı Sulṭānī Meḥemmed 

1 feżā-yı H: -R.

2 R 20a.

Efendi  ḥażretleri yirlerine Ūlā-yı Ḫusrev Ketḫudā Medresesi  ḫāriciyle talṭīf olın-

dılar. Seksen üç Muḥarrem’inde Cevherī-zāde Meḥemmed Efendi  yirine Ḥācī 

Ḥasan-zāde Medresesi ’nde ferş-i seccāde-i ifāde eyleyüp seksen dört Receb’inde 

Kürkcibaşı Medresesi ’ne nā’il, seksen altı Şevvāl’inde Pīrī Paşa Medresesi ’ne vāṣıl 

olup bu iki rütbede selefleri Cevherī-zāde Efendi’yi ta‘ḳīb itdiler. Seksen sekiz 

Şa‘bān’ında Ṭavuḳcı Paşa İmāmı ‘Alī Efendi  yirine Ṣaḥn-ı ẞemāniyye ’nüñ birine 

sāye ṣalup seksen ṭoḳuz Şa‘bān’ında Fenārī-zāde Seyyid Aḥmed Efendi  yirine 

Murād Paşa-yı ‘Atīḳ Medresesi ’ne ḥaḳīḳ, ṭoḳsan bir Muḥarrem’inde İmām-zāde 

Süleymān Efendi  yirine ‘Alī Paşa-yı ‘Atīḳ Medresesi ’nde basṭ-ı seccāde-i ders ü 

taḥḳīḳ itmişler idi. Ṭoḳsan iki Receb’inde Kec-dehān Dāmādı ‘Abdu’llāh Efen-

di-zāde Şeyḫ Muṣṭafā Efendi  yirine Sulṭān Selīm-i Ḳadīm Medresesi  ile tekrīm, 

ṭoḳsan dört Şevvāl’inde Ca‘fer-zāde Şeyḫ Meḥemmed Efendi  yirine Medāris-i 

Süleymāniyye ’den biriyle ta‘ẓīm olınup ṭoḳsan beş Cumāde’l-ūlā’sında Muḥar-

rem-zāde Meḥemmed Efendi  yirine Ḥalebü’ş-şehbā  ḳażāsına revnaḳ-baḫşā ol-

mışlar idi. Ṭoḳsan altı Şevvāl’inde ma‘zūl ve yirlerine Ebe-zāde ‘Abdu’llāh Efendi  

mevṣūl oldı. Ṭoḳsan ṭoḳuz Ẕi’l-ḳa‘de’sinde ‘Abdü’r-raḥīm-zāde Yaḥyā Efendi  yi-

rine maḥrūsa-i Burusa  ḳażāsıyla maḳżiyyü’l-merām olınup yüz Ẕi’l-ḳa‘de’sinde 

munfaṣıl ve maḳām-ı ḥükūmetlerine selef-i sālifleri Fenārī-zāde Efendi nā’il oldı. 

Yüz bir Ṣafer’i ġurresinde dār-ı fenādan rāḥile-bend-i sefer-i ‘uḳbā olduḳların-

da Edrineḳapusı  ḫāricinde Emīr-i Buḫārī Zāviyesi  civārında medfūn ve naḳş-ı 

seng-i mezārı ber-vech-i ta‘miye bu tārīḫ-i mevzūndur:

Beyt1

Ḳaldırup iki elüm ḳıldum bu tārīḫi du‘ā

Gülşen-i firdevs ola ‘Abdü’l-laṭīf ’e cilvegāh2 [17a]

Mevlānā-yı merḳūm fażīlet-i ‘ilmiyye ile mevsūm, ḥāfıẓ-ı Kelām-ı Ḳadīm, 

ṣāḥib-i ṭab‘-ı müstaḳīm idi.

Erdebīlī-zāde Dāmādı Kūsec Ebū Bekr Efendi 

el-Mevlā Ebū Bekr bin ‘Alī. Belde-i Toḳat ’dan ẓuhūr ve sevḳ-ı mehār-ı 

tefvīḳ ile cānib-i taḥṣīle taḥrīk-i ḳaṭār-ı sinīn ü şühūr idüp vāṣıl-ı ser-men-

1 Beyt H: Tārīḫü’l-meẕkūr Beyt R.

כóĘ īýĥدوس اوï×Đ įĤ اĳĥä įęĻĉĥĤه כאه 2

zil-i isti‘dād ve Şeyḫü’l-İslām Bahāyī Efendi  ḫıdmetlerinden mülāzemetle ber-

murād olmışlar idi. Ba‘de tekmīli’l-medāris ḳırḳ aḳçe medreseden ma‘zūl iken 

biñ yetmiş dört Cumāde’l1-āḫiresi’nde Ḥekīmbaşı-zāde Seyyid Mes‘ūd Efendi  

yirine Merdümiyye Medresesi  ḫāricine ‘āric, yetmiş ṭoḳuz Rebī‘ü’l-evvel’inde 

Buzaġı Maḥmūd Efendi  yirine2 Başcı İbrāhīm Medresesi ’ne ḥareketle mübte-

hic oldılar. Seksen üç Muḥarrem’inde Ḳızıl Yūsuf Efendi  yirine Ḥammāmiyye 

Medresesi  virilüp seksen dört Şevvāl’inde Üsküdarī Ḳarabacaḳ Meḥemmed 

Efendi  yirine Şāhḳulı Medresesi ’ne taḥrīk olındılar. Seksen altı Receb’inde 

Çāvuş-zāde Aḥmed Efendi  yirine Ḫˇāce Ḫayrü’d-dīn Medresesi ’ne mevṣūl, 

sene-i meẕkūre Şa‘bān’ında Ebu’s-su‘ūd-zāde Aḥmed Efendi  yirine Fetḥiy-

ye ’de vāḳı‘a İsmiḫān Sulṭān Medresesi ’ne menḳūl, seksen sekiz Şevvāl’inde 

Şāmī ‘Abdü’l-bāḳī Efendi  yirine Ṣaḥn-ı ẞemāniyye ’nüñ biriyle nā’ilü’l-me’mūl 

olmışlar idi. Seksen ṭoḳuz Şevvāl’inde selef-i sālifleri3 Ebu’s-su‘ūd-zāde Efen-

di yirine Siyāvuş Paşa Sulṭānı Medresesi  erzānī görilüp ṭoḳsan bir Ṣafer’inde 

Şa‘rānī-zāde Meḥemmed Ramażān Efendi  yirine Ḳılıç ‘Alī Paşa Medresesi  

ile kām-revā, ṭoḳsan üç Ẕi’l-ḥicce’sinde selef-i sālifi Çāvuş-zāde Efendi yi-

rine Ḳalender-ḫāne Medresesi  i‘ṭā olındı.Ṭoḳsan altı Rebī‘ü’l-evvel’inde ḫā-

mis-i Süleymāniyye i‘tibārıyla İmām-zāde Süleymān Efendi  yirine İstanbul ’da 

vāḳı‘a Vālide Sulṭān Medresesi  ile talṭīf, ṭoḳsan yedi Rebī‘ü’l-evvel’inde se-

lefi İmām-zāde Efendi maḥlūlinden Ḳuds-i Şerīf  ḳażāsıyla teşrīf olındılar.4 

Ṭoḳsan sekiz Rebī‘ü’l-evvel’inde ma‘zūl ve yirlerine Başmaḳcı-zāde Seyyid 

‘Alī Efendi  mevṣūl oldılar. Yüz bir Rebī‘ü’l-evvel’inde manṣıb-ı ḥayātdan daḫı 

munfaṣıl ve ‘ālem-i ‘uḳbāya vāṣıl oldılar. 

Mevlānā-yı merḳūm fażīlet-i ‘ilmiyye ile ma‘lūm idi. Ayaṣofıyya Vā‘iẓi Er-

debīlī-zāde Şeyḫ Aḥmed Efendi  ile ‘aḳd-i peyvend-i muṣāheret itmegin “Er-

debīlī-zāde Dāmādı ” dimekle5 şehīr ve bu ‘unvānla zebān-zed-i ṣaġīr ü kebīr 

olmışlar idi.

1 R 20b.

2 Merdümiyye Medresesi  ḫāricine ‘āric, yetmiş ṭoḳuz Rebī‘ü’l-evvel’inde Buzaġı Maḥmūd Efendi  yirine 

H: -R.

3 sālifleri R: sālifi H.

4 olındılar H: olındı R.

5 dimekle H: dinmekle R.

Mü’min Efendi Dāmādı İsmā‘īl Efendi 

el-Mevlā İsmā‘īl. Gürciyyü’l-aṣldur. İbtidā-yı ḥālinde ḥarem-i ḫaṣṣ-ı sulṭānīde 

perveriş bulup ṭaşra çıḳduḳda ṭarīḳ-ı sa‘ādet-refīḳ-ı ‘ilme sevḳ-ı rāḥile-i ‘azīmet ve 

Şeyḫü’l-İslām ‘Alī Efendi ’den iḥrāz-ı şeref-i mülāzemet eyleyüp devr-i merātib ve 

aḫẕ-ı revātib iderek ḳırḳ aḳçe medreseye mevṣūl ve andan daḫı ma‘zūl olduḳdan 

ṣoñra biñ yüz Muḥarrem’inde Mīrzā Efendi-zāde Muṣṭafā Efendi  yirlerine Cenā-

bī Efendi Medresesi  ḫāricine ‘āric ve beyne’l-aḳrān şeref-i imtiyāz ile mübtehic 

oldılar. Yüz bir Cumāde’l-ūlā’sında irtiḥāl ve ‘ālem-i ‘uḳbāya isti‘cāl itdüklerinde1 

medrese-i maḥlūleleri Ḳınalı Ebū Bekr Efendi ’ye intiḳāl eyledi. 

Mevlānā-yı merḳūm dā’ire-nişīn-i erbāb-ı ‘ulūm olup eşrāf-ı ḳużāt-ı Mıṣ-

riyye’den Mü’min Efendi ile ‘aḳd-i [peyvend-i] muṣāheret itmekle “Mü’min 

Efendi Dāmādı ” dimekle2 ma‘lūm idi.

Keşf Kātibi ‘Ömer Efendi 

el-Mevlā ‘Ömer bin İsmā‘īl.Belde-i Ḳosṭanṭıniyye ’den ḳarīn-i ẓuhūr ve 

ufḳ-ı vücūddan fā’iżü’n-nūr olup derece-i isti‘dāda vāṣıl olduḳda devr-i menā-

zil-i ifāde ve ‘avez-i deryā-yı taḥḳīḳ u icāde iderek ‘ulemā-yı kirāmuñ birinden 

mülāzım ve rāh-ı tedrīse ‘āzim olup ba‘de tekmīli’l-medāris ḳırḳ aḳçe med-

reseden ma‘zūl iken biñ seksen altı Şa‘bān’ında ‘Abdü’l-ḥalīm-zāde Meḥem-

med [17b] Ṣāliḥ Efendi  yirine Şeyḫü’l-ḥarem3 Medresesi  ḫāriciyle mükerrem 

olmışlar idi. Ṭoḳsan iki Cumāde’l-ūlā’sında Ḥācī-zāde Mülāzımı Ḥasan Efendi  

yirine Aḥmed Çāvuş Medresesi  virilüp ṭoḳsan üç Rebī‘ü’l-āḫir’inde Teẕkireci 

‘Abdu’llāh Efendi  yirine Ḳañlıca ’da vāḳı‘a İskender Paşa Medresesi ’ne gelmişler 

idi. Ṭoḳsan altı Cumāde’l-āḫire’sinde Belġrad  pāyesi żamīmesiyle Sünger (?) 

Aḥmed Efendi  yirine Ḳamaniçe  ḳażāsı tevcīh olınup ba‘de’l-‘azl ṭoḳsan ṭoḳuz 

Ṣafer’inde ‘Arab Süleymān Efendi  yirine Kütāhiyye  ḳażāsına vaṣl olındılar. Yüz 

Muḥarrem’inde ma‘zūl ve yirlerine Ḥüseyn Efendi-zāde Yaḥyā Efendi  mevṣūl 

oldı. Yüz bir Cumāde’l-ūlā’sında intiḳāl ve ‘ālem-i ervāḥa irtiḥāl eyledi.

Mevlānā-yı mezbūr ḥüsn-i ḥālle meşhūr, faḳāhetde ser-efrāz, ṣalāḥ u ‘iffetle 

mümtāz idi. Niçe zamān keşf kitābeti ḫıdmetinde istiḫdām olınmaġın “Keşf 

Kātibi ‘Ömer Efendi ” dimekle meşhūr olmışlar idi.

1 itdüklerinde H: eyledüklerinde R.

2 dimekle H: dinmekle R.

3 R 21a.

Resūl Efendi Dāmādı Seyyid Ḥasan Efendi 

el-Mevlā es-Seyyid Ḥasan ibnü’ş-Şeyḫ Şa‘bān. Belde-i Ḳasṭamonı ’dan 

ẓuhūr ve āftāb-ı feyż-i ezelīden iktisāb-ı nūr-ı şu‘ūr idüp taḥṣīl-i ‘ilme kūşiş ve 

tekmīl-i ādāb-ı ṭarīḳa verziş eyleyüp Re’īsü’l-eṭibbā Ṣāliḥ Efendi ’den mülāze-

metle kām-revā ve semt-i tedrīsde menāzil-peymā olup ḳırḳ aḳçe medreseden 

ma‘zūl iken biñ ṭoḳsan bir Ṣafer’inde Bosnevī ‘Abdü’l-bāḳī Efendi  yirine Şeyḫ 

Muḥyī’d-dīn el-Ḳocevī Medresesi  ḫāricine ‘āric, ṭoḳsan beş Rebī‘ü’l-āḫir’inde 

Nu‘mān Efendi  yirine Monlā Ḳırımī Medresesi ’ne ḥareketle mübtehic olmış-

lar idi. Ṭoḳsan ṭoḳuz Ṣafer’inde Muḥarrem Efendi yirine Papasoġlı Medresesi  

virilüp yüz Muḥarrem’inde ‘Uşşāḳī-zāde es-Seyyid ‘Abdu’llāh Efendi  ḥażretleri 

yirlerine Ḥasan Efendi Medresesi ’ne gelmişler idi. Yüz bir Cumāde’l-āḫire’sin-

de ders ü devri tamām ve ‘ālem-i ‘uḳbāya ḫırām itdüklerinde Edrineḳapusı  

ḫāricinde Otaḳcılar  ḳurbinde defn olınup medrese-i maḥlūleleri Ṣun‘u’llāh 

Efendi  ḥażretlerine tevcīh olındı.

Mevlānā-yı merḳūm dāḫil-i ‘idād-ı erbāb-ı fühūm, ṣalābet ü vaḳār ile 

ma‘lūm, mevālī-i ‘iẓāmdan Ṣaḥḥāf Resūl Efendi  ile ‘aḳd-i peyvend-i muṣāheret 

itmegin “Resūl Efendi Dāmādı ” dimekle meşhūr olmışlar idi.

İmām-zāde Meḥemmed Efendi 

el-Mevlā Meḥemmed bin Muṣṭafā. Anaṭolı  ḳalem-revinde ḳużāt-ı sütū-

de-ṣıfāt zümresinden İstanbulī İmām-zāde Muṣṭafā Efendi ’nüñ ferzend-i 

ercmendi ve maḫdūm-ı ḫıredmendi Meḥemmed Efendi’dür. Maḥrūsa-i 

Ḳosṭanṭıniyye ’de ṭayy-ı merāḥil-i vücūd ve ‘arż-ı cemāl-i meclis-i1 şühūd itmiş 

idi. Taḥṣīl-i ‘ilme muvaffaḳ ve erbāb-ı isti‘dāda mülḥaḳ olup ba‘ż-ı ‘ulemādan 

mülāzım ve ḳaṭ‘-ı menāzil-i ṭarīḳa ‘āzim olup ḳırḳ aḳçe medreseden ma‘zūl 

olduḳdan ṣoñra Burusa Yeñişehri ’nde Süleymān Paşa Medresesi ’ne mevṣūl ve 

biñ yetmiş Cumāde’l-ūlā’sında Mandāl Aḥmed Efendi  yirine Şeyḫü’l-ḥarem 

Medresesi ’ne vuṣūl bulmışlar idi. Yetmiş üç Receb’inde Ḥanya  ḳażāsı ḥükū-

meti tefvīż olınup ba‘de’l-‘azl seksen bir Ẕi’l-ḥicce’sinde Ḳonevī ‘Abdü’r-raḥīm 

Efendi  maḥlūlinden Mar‘aş  ḳażāsı ‘ināyet olınup seksen dört Muḥarrem’inde 

‘azl ve yirlerine Ḳaṣīr Ḥasan Efendi  vaṣl olındı. Seksen ṭoḳuz Rebī‘ü’l-āḫir’in-

de Mu‘īd-zāde Meḥemmed Efendi  yirine Saḳız  ḳażāsı virilüp ṭoḳsan Ra-

1 meclis-i H: -R.

mażān’ında ma‘zūl ve yirlerine Anḳaravī Ya‘ḳūb Efendi  mevṣūl oldı. Ṭoḳsan 

üç Receb’inde Ḳaplan Paşa İmāmı1 ‘Ömer Efendi  maḥlūlinden Bosna  ḳażāsına 

ḥākim oldılar. Ṭoḳsan beş Receb’inde munfaṣıl ve yirlerine ḫalefleri Ya‘ḳūb 

Efendi2 vāṣıl oldı. Ṭoḳsan ṭoḳuz Rebī‘ü’l-evvel’inde Çāvuş-zāde Ḥüseyn Efen-

di  maḥlūlinden Ṣofya  ḳāḍīsi olup yüz Rebī‘ü’l-evvel’inde [18a] ‘azl ve yirlerine 

Ṣaḥḥāf Ṣāliḥ Efendi  vaṣl olındı. Yüz bir Receb’inüñ ikinci güni dār-ı fenādan 

güẕer ve ‘ālem-i ‘uḳbāya sefer itdiler.

Merḥūm-ı merḳūm dāḫil-i ‘idād-ı erbāb-ı rüsūm, ‘iffet ü ṣalāḥ ile mevsūm, 

ḥiṣṣemend-i ma‘ārif ü ‘ulūm idi.

Beşiktaşī Efṭas Monlā Çelebi [‘Abdü’l-kerīm] 

el-Mevlā ‘Abdü’l-kerīm bin Aḥmed. Ḳaṣaba-i Beşiktaş ’dan ẓuhūr ve “Efṭas 

Monlā Çelebi ” dimekle meşhūr olmış idi. Vālid-i mācidleri eşrāf-ı ḳużāt-ı sütū-

de-ṣıfātdan olup ṣadr-ı ‘ālī-ḳadr ‘Azmī-zāde Muṣṭafā Efendi ’nüñ teẕkirecilikle-

ri ḫıdmetiyle şeref-yāb olan Aḥmed Efendi’dür. Ṣāḥibü’t-terceme Bosnevī Bālī 

Efendi ’den mülāzım ve rāh-ı tedrīse ‘āzim olup ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ seksen altı Ẕi’l-ḳa‘de’sinde Mūsā-zāde ‘Ab-

dü’l-kerīm Efendi  yirine İbrāhīm Ketḫudā Medresesi  ḫāriciyle kām-revā, ṭoḳsan 

iki Receb’inde Muḥarrem Efendi yirine Monlā Kestel Medresesi  sezā görilmiş 

idi. Ṭoḳsan yedi Cumāde’l-ūlā’sında İmām-ı Sulṭānī Edrineli ‘Alī Efendi  yirine 

ẞāniye-i Ḳāsım Paşa Medresesi  virilüp ṭoḳsan ṭoḳuz Cumāde’l-ūlā’sında Beg-

bāzārī Ḥüseyn Efendi  yirine Etmekcioġlı Medresesi ’ne taḥrīk olınup yüz Cumā-

de’l-ūlā’sında Müfettiş ‘Oẟmān Efendi  yirine İbrāhīm Paşa-yı ‘Atīḳ Medresesi ’ne 

ḥaḳīḳ olmışlar idi. Yüz bir Rebī‘ü’l-āḫir’inde Mıṣr  ḳāḍīsi Ṣadrü’d-dīn-zāde Ṣādıḳ 

Meḥemmed Efendi  ile Mıṣr’a gidüp sene-i meẕkūre Receb’inde belde-i meẕkūre-

de dār-ı fenādan rıḥlet ve ‘ālem-i ‘uḳbāya ‘azīmet itdüklerinde medrese-i maḥlū-

lelerinde Şa‘bān Efendi  ḥażretleri ferş-i seccāde-i dirāset eylediler.

Mevlānā-yı mezbūr ḳadr-i müşterek-i ‘ilmle meşhūr, ma‘ārif-āşinā, berş ü 

efyūna mübtelā idi.

1 İmāmı H: -R.

2 R 21b.

Fındıḳlılı ‘Abdu’llāh Efendi [‘Abdī Efendi] 

el-Mevlā ‘Abdu’llāh. Civār-ı salṭanat-ı ‘aliyyede Fındıḳlı  ḳaṣabasından 

ẓuhūr ve āftāb-ı feyż-i ezelīden istifāża-i nūr-ı şu‘ūr idüp taḥṣīl-i meleke-i is-

ti‘dād itdükde Şeyḫü’l-İslām Ebū Sa‘īd Efendi  āsitānesine duḫūl ve ḫıdmetle-

rinden şeref-i mülāzemete vuṣūl bulduḳdan ṣoñra ol āsitāneden münfek olma-

yup ḫıdemāt-ı münāsibe ile istiḫdām ve üçinci def‘a şeyḫü’l-İslām olduḳlarında 

ḫıdmet-i telḫīṣīde ḳıyām itmişler idi. Devr-i merātib ve aḫẕ-ı revātib iderek 

ḳırḳ aḳçe medreseden ma‘zūl ve muntaẓır-ı neyl-i me’mūl iken biñ altmış dört 

Şa‘bān’ında ḳaṣaba-i Ḳāsım Paşa ’da ibtidā iḥdāẟ olınan Eyyühüm Medresesi  

ḫāricine ‘āric, altmış sekiz Şa‘bān’ında Ḳara Ca‘fer Efendi  yirine ẞāniye-i Mesīḥ 

Paşa Medresesi ’ne ḥareketle mübtehic olmış idi. Yetmiş Cumāde’l-ūlā’sında 

efendisi menfī bulınmaġın ‘azl olınup medresesi Mandāl Aḥmed Efendi ’ye tev-

cīh olındı. Yetmiş üç Muḥarrem’inde Ṣarı Mu‘īd-zāde Meḥemmed Ṣāliḥ Efendi  

maḥlūlinden Fāṭıma Sulṭān Medresesi  iḥsān olınmış idi. Sene-i meẕkūre1 Re-

ceb’inde Nedīm Meḥemmed Efendi  yirine Nişāncı Paşa-yı ‘Atīḳ Medresesi ’ne 

ḥaḳīḳ olup yetmiş beş Muḥarrem’inde selefi Nedīm Efendi yirine Beşiktaş ’da 

vāḳı‘a Sinān Paşa Medresesi  sezā görilmiş idi. Yetmiş altı Cumāde’l-āḫire’sinde 

yirlerinde mūṣıla-i Ṣaḥn  i‘tibār olınup yetmiş yedi Ramażān’ında La‘lī-zāde 

‘Abdü’l-‘azīz Efendi  yirine Ġażanfer Aġa Medresesi ’ne mevṣūl, yetmiş ṭoḳuz 

Muḥarrem’inde Bosnevī ‘Alī Efendi  yirine Ṣaḥn-ı2 ẞemāniyye ’nüñ biriyle nā’i-

lü’l-me’mūl olmışlar idi. Seksen Rebī‘ü’l-āḫir’inde Bolevī Birāderi ‘Alī Efendi  

yirlerine Pīrī Paşa, seksen bir Ẕi’l-ḥicce’sinde Müfettiş İbrāhīm Efendi  yirle-

rine Ḳılıç ‘Alī Paşa Medreseleri’nde basṭ-ı bisāṭ-ı ifāde eyleyüp seksen dört 

Receb’inde Ḳabaṣaḳal Aḥmed Efendi  yirine Ḳalender-ḫāne dārü’l-ifādesine  

pā-nihāde, seksen altı Cumāde’l-ūlā’sında Ḫˇāce-zāde Seyyid ‘Oẟmān Efendi  

yirlerine Medrese-i Şeh-zāde  mesnedgāh-ı ifādeleri olmış idi. Sene-i mezbūre 

[18b] Ẕi’l-ḥicce’sinde Yūsuf Paşa İmāmı Ebū Bekr Efendi  yirine Ḳuds-i Şerīf  

ḳażāsıyla teşrīf olınup seksen sekiz Muḥarrem’inde ‘azl olınduḳda yirlerine se-

lef-i sālifleri La‘lī-zāde Efendi ḫalef oldı. Ṭoḳsan bir Şa‘bān’ında Burusa  pāyesi 

żamīmesiyle ‘İṣmetī Ḫıṣmı Meḥemmed Efendi  maḥlūlinden İzmir  ḳażāsıyla 

tevḳīr olınup ṭoḳsan üç Muḥarrem’inde ma‘zūl ve yirlerine A‘rec-zāde ‘Abdu’l-

1 meẕkūre H: mezbūre R.

2 R 22a.

lāh Efendi  mevṣūl oldı. Ṭoḳsan beş Ẕi’l-ḳa‘de’sinde Edrine  pāyesi żamīmesiyle 

Gümülcineli ‘Abdu’llāh Efendi  yirine1 maḥrūsa-i Burusa ḳażāsı virilüp ṭoḳsan 

yedi Ṣafer’inde munfaṣıl ve yirlerine Rıfḳī Meḥemmed Efendi  vāṣıl oldı. Ṭoḳ-

san sekiz Şa‘bān’ında Mekke -i Mükerreme  pāyesi żamīmesiyle Ḥāmid Efendi  

maḥlūlinden Mudurnı  ve Aḳsarāy  ḳażāları arpalıḳ ta‘yīn olınup bir müddet-

den ṣoñra Aḳsarāy ḳażāsı bā-fermān-ı ‘ālī ḳużāt-ı ḳaṣabāta tevcīh olındı. Yüz 

Muḥarrem’inde İmām-ı Sulṭānī Şeker Meḥemmed Efendi  maḥlūlinden Tek-

fūrṭaġı  ḳażāsı arpalıġıyla mükerrem ve İstanbul  pāyesiyle muḥterem olduḳla-

rında Mudurnı  ḳażāsı Nefes-zāde Seyyid ‘Abdu’r-raḥmān Efendi ’ye virildi. Yüz 

bir Şa‘bān’ınuñ on ikinci Aḥad gicesi intiḳāl ve dārü’s-selāma irtiḥāl itdükle-

rinde maḥlūl olan arpalıḳları ẟāniyen Ḥayātī-zāde Muṣṭafā Efendi ’ye tevcīh 

olındı.

Mevlānā-yı mezbūr “ ‘Abdī Efendi ” dimekle2 meşhūr, ṣalāḥı ‘ilmine ġālib, 

ṭālib-i meṭālib idi.

Āẟār-ı ḫayriyyelerinden masḳaṭ-ı re’sleri olan ḳaṣaba-i meẕkūrede bir cā-

mi‘-i şerīf binā eyleyüp kendüler daḫı sāḥasında defn olındılar.

Menteş-zāde ‘Abdü’l-kerīm Efendi 

el-Mevlā ‘Abdü’l-kerīm ibnü’l-mevlā Maḥmūd. ‘Ulemā-yı devlet-i Sulṭān 

Meḥemmed Ḫān-ı Rābi‘ ’de tercemesi bu cerīdenüñ Cild-i Evvel ’inde masṭūr 

olan Menteş-zāde Maḥmūd Efendi ’nüñ maḫdūm-ı ercmendi ‘Abdü’l-kerīm 

Efendi’dür. Ba‘de taḥṣīli’l-isti‘dād ‘ulemā-yı kirāmuñ birinden mülāzemetle 

ber-murād olup devr-i merātib ve aḫẕ-ı revātib iderek ḳırḳ aḳçe medreseden 

ma‘zūl ve muntaẓır-ı neyl-i me’mūl iken biñ seksen beş Receb’inde Müttecir  

‘Abdu’llāh Efendi  yirine masḳaṭ-ı re’si olan maḥrūsa-i Burusa ’da Seyyid Ḥü-

seyn-i Erzincānī Medresesi  erzānī görilüp ṭoḳsan bir Muḥarrem’inde Monlā 

Ḫusrev Medresesi  Bādincānī Meḥemmed Efendi ’nüñ ṭarīḳ-ı ḥacda fevti ḫaberi 

şüyū‘ıyla medrese-i mezbūre bunlara tevcīh olınmış idi. Lākin meẕkūr Meḥem-

med Efendi’nüñ fevti ġayr-ı vāḳi‘ olmaġın sene-i merḳūme Cumāde’l-ūlā’sın-

da medresesi kendüye ibḳā ve bunlar ṣıfru’l-yed ‘azle mübtelā oldılar. Ṭoḳsan 

üç Muḥarrem’inde İnegöl  ḳaṣabasında vāḳı‘a İsḥāḳ Paşa Medresesi  i‘ṭā, sene-i 

1 yirine H: yirlerine R.

2 dimekle H: dinmekle R.

mezbūre Receb’inde selef-i sālifi Müttecir ‘Abdu’llāh Efendi  yirine Ḳadriyye 

Medresesi  sezā görilmiş idi. Ṭoḳsan sekiz Muḥarrem’inde Ḥāfıẓ Meḥemmed 

Efendi  yirine Sulṭān Orḫan Medresesi  iḥsān olındı. Yüz bir Şa‘bān’ında fevt 

olup maḥrūsa-i merḳūmede Bıñarbaşı Mezāristānı ’nda medfūn ve medrese-i 

maḥlūlesiyle1 ‘Abdü’n-nebī Efendi  memnūn ḳılındı.

Mevlānā-yı mezbūr ma‘ārif ile meşhūr, ḫoş-ṣoḥbet, şūḫ-ṭabī‘at2 idi.

Bādincānī Meḥemmed Efendi 

el-Mevlā Meḥemmed. Maḥrūsa-i Burusa ’dan nümāyān ve “Bādincānī 

Meḥemmed Efendi ” dimekle ma‘lūm-ı ‘ālemiyān olmış idi. Ṭarīḳ-ı pür-tevfīḳ-ı 

‘ilmīye ‘azīmet ve ‘ulemā-yı kirāmuñ birinden iḥrāz-ı şeref-i mülāzemet eyle-

yüp devr-i medāris iderek ḳırḳ aḳçe medreseden ma‘zūl ve muntaẓır-ı neyl-i 

me’mūl iken biñ yetmiş ṭoḳuz Rebī‘ü’l-evvel’inde masḳaṭ-ı re’si olan maḥrū-

sa-i merḳūmede Esediyye Medresesi  ḫāriciyle kām-revā, seksen iki Rebī‘ü’l-ev-

vel’inde Ṣamtī Birāderi Muṣṭafā Efendi  yirine Ṣarrāfiyye Medresesi  sezā görilüp 

seksen üç Ramażān’ında Ḳavanos İbrāhīm Efendi  yirine Bāyezīd [19a] Paşa 

Medresesi  virilüp seksen altı Ẕi’l-ḥicce’sinde Ḥāfıẓ Meḥemmed Efendi  yiri-

ne Monlā Ḫusrev Medresesi ’ne taḥrīk olındı. Seksen ṭoḳuz Receb’inde ḥacc-ı 

şerīfe ‘azīmet eyleyüp ṭoḳsan bir Muḥarrem’inde fevti ḫaberi şüyū‘ıyla medre-

sesi Menteş-zāde ‘Abdü’l-kerīm Efendi ’ye virilmiş iken fevti ġayr-ı vāḳi‘ olup 

ṣıḥḥat ile menziline vāṣıl olduḳda sene-i meẕkūre3 Cumāde’l-āḫire’sinde med-

resesi yine kendüye ibḳā vü muḳarrer ḳılındı. Ṭoḳsan beş Rebī‘ü’l-evvel’inde 

selefi4 Ḥāfıẓ Meḥemmed Efendi  yirine Ḫançeriyye Medresesi ’ne vuṣūl bulup 

ṭoḳsan sekiz Cumāde’l-āḫire’sinde yirlerinde Ṣaḥn i‘tibār olınmış idi. Yüz bir 

Ramażān’ında irtiḥāl ve ‘ālem-i ervāḥa isti‘cāl itdüklerinde maḥrūsa-i merḳū-

mede Bıñarbaşı ’nda defn olınup medrese-i maḥlūlesi Süleymān Efendi ’ye in-

tiḳāl eyledi.

Mevlānā-yı mezbūr ḥüsn-i ḫulḳla meşhūr, ‘ilm ü ma‘ārifden ḥiṣṣemend, 

aḳrānı miyānında ser-bülend idi.

1 R 22b.

2 şūḫ-ṭabī‘at H: ḫoş-ṭabī‘at R.

3 meẕkūre H: mezbūre R.

4 selefi H: -R.

Bıçaḳcı-zāde Muṣṭafā Efendi 

el-Mevlā Muṣṭafā. Maḥrūsa-i Burusa ’dan neş’et ve “Bıçaḳcı-zāde Efendi ” 

dimekle şöhret bulmış idi. ‘Ulemā-yı kirāma ḫıdmet ve birinden iḥrāz-ı şeref-i 

mülāzemet eyleyüp ‘alā-ḥasebi’l-‘āde ḳaṭ‘-ı merātib-i ifāde iderek ḳırḳ aḳçe 

medreseden ma‘zūl ve muntaẓır-ı neyl-i me’mūl iken biñ altmış beş Muḥar-

rem’inde masḳaṭ-ı re’si olan maḥrūsa-i merḳūmede ‘Arabiyye Medresesi  ḫāri-

ciyle be-kām, yetmiş Receb’inde Çizmeci-zāde İsmā‘īl Efendi  yirine Bāyezīd 

Paşa Medresesi ’ne ḥareketle nā’ilü’l-merām olmışlar idi. Yetmiş altı Şevvāl’in-

de Ḳızıḳlı-zāde Aḥmed Efendi  yirine ḳaṣaba-i İnegöl ’de İsḥāḳ Paşa Medrese-

si  virilüp yetmiş ṭoḳuz Cumāde’l-ūlā’sında selef-i sālifi Çizmeci-zāde Efendi 

yirine Ḥamza Beg Medresesi ’ne taḥrīk olınup seksen üç Receb’inde selefi1 

Ḳızıḳlı-zāde Aḥmed Efendi yirine ‘Īsā Beg Medresesi ’ne gelmişler idi. Seksen 

altı Ẕi’l-ḥicce’sinde selefleri Çizmeci-zāde İsmā‘īl Efendi maḥlūlinden Ḫançe-

riyye Medresesi  iḥsān, seksen sekiz Receb’inde Muṣannif Meḥemmed Efendi  

maḥlūlinden Sulṭān Orḫan Medresesi  şāyān görildi. Ṭoḳsan iki Ẕi’l-ḳa‘de’sin-

de Vānī Efendi Dāmadı Muṣṭafā Efendi  yirine Ġāzī Ḫudāvendigār Medresesi  

sezāvār görilüp ṭoḳsan sekiz Cumāde’l-ūlā’sında yirlerinde mūṣıla-i Süleymā-

niyye  i‘tibār olınup yüz bir Receb’inde İsḥāḳ Ḫˇācesi Aḥmed Efendi  yirine 

ẟāniyen İsḥāḳ Paşa Medresesi’ne naḳl olındılar. Sene-i meẕkūre2 Şevvāl’inde 

rıḥlet ve ‘ālem-i ‘uḳbāya ‘azīmet itdüklerinde maḥrūsa-i merḳūmede Bıñarbaşı 

maḳābirinde defn olınup3 medrese-i maḥlūlesi şeyḫü’l-İslām-ı sābıḳ ‘Alī Efendi 

Ketḫudāsı4 ‘Abdü’l-laṭīf Efendi ’ye tevcīh olındı.

Mevlānā-yı merḳūm5 ma‘ārif-i ‘ilmiyye ile ma‘lūm, merd-i ṣāliḥ, sa‘ādet-

mend-i müfliḥ idi.

ẞirevī Maḥmūd-zāde Meḥemmed Emīn Efendi 

el-Mevlā Meḥemmedü’l-emīn ibnü’l-mevlā Maḥmūd. ‘Ulemā-yı devlet-i 

Sulṭān Meḥemmed Ḫān-ı Rābi‘ ’den tercemeleri Cild-i Evvel ’de silk-i taḥrī-

re keşīde ḳılınan ẞirevī Maḥmūd Efendi ’nüñ ferzend-i mes‘ūdı Meḥemmed 

1 selefi H: -R.

2 meẕkūre H: mezbūre R.

3 olınup H: olındı R.

4 R 23a.

5 merḳūm H: mezbūr R.

Emīn Efendi’dür. Ṭarīḳ-ı ‘ilme vaż‘-ı ḳadem ve livā-yı şöhretle ref‘-i ‘alem ḳıl-

duḳda esātiẕe-i ‘aṣrdan Hanlı-zāde Efendi  ve Şeyḫ ‘Īsā Efendi  ve Nāṣır1 Efen-

di ler’den telemmüẕ ve ḳand-i mu‘ad-ı ifādelerinden teleẕẕüẕ eyleyüp taḥṣīl-i 

ma‘ārif ü ‘ulūm ve tekmīl-i levāzım-ı manṭūḳ u mefhūm itdükden ṣoñra Ḳā-

metī-zāde Meḥemmed Efendi ’nüñ Mekke -i Mükerreme  teşrīfinden mülāzım 

ve rāh-ı tedrīse ‘āzim olup devr-i medāris-i mu‘tāde ile ḳırḳ aḳçe medreseden 

ma‘zūl iken biñ ṭoḳsan Şa‘bān’ında Çeşmī-zāde Tābi‘i Ḥasan Efendi  yirine 

Ebu’l-fażl Medresesi  ḫāriciyle kām-revā olmış idi. Ṭoḳsan beş Rebī‘ü’l-āḫir’in-

de ‘Īsā Efendi yirine ẞāniye-i İbrāhīm Paşa-yı ‘Atīḳ Medresesi ’ne ḥaḳīḳ olup 

sene-i meẕkūre Şevvāl’inde Vizeli İbrāhīm Efendi  maḥlūlinden Fīrūz Aġa 

Medresesi ’ne revnaḳ-efrūz oldılar. Ṭoḳsan ṭoḳuz [19b] Ṣafer’inde Güzelḥiṣārī 

Aḥmed Efendi  yirine Fuḍayliyye Medresesi  virilüp sene-i meẕkūre2 Şa‘bān’ında 

Malāṭıyyeli Ḥasan Efendi  yirine Küçükçekmece ’de vāḳı‘a ‘Abdü’s-selām Med-

resesi  ile ikrām olındılar. Yüz bir Ẕi’l-ḥicce’sinde ders ü devri tamām ve ‘ālem-i 

‘uḳbāya ḫırām itdüklerinde Edrineḳapusı  ḫāricinde Emīr-i Buḫārī Zāviyesi  

civārında3 defn olınup medrese-i maḥlūlesi ‘Acem-zāde Ḫˇācesi Muṣṭafā Efen-

di ’ye in‘ām olındı.

Maḫdūm-ı merḳūm ‘ilm ü fażīlet ile ma‘lūm idi.

İsmā‘īl Efendi 

el-Mevlā İsmā‘īl. Taḥṣīl-i ‘ilme himmet ve ‘ulemā-yı kirāmuñ birinden 

iḥrāz-ı şeref-i mülāzemet eyleyüp devr-i medāris-i mu‘tāde ile ḳırḳ aḳçe medre-

seden ma‘zūl ve muntaẓır-ı neyl-i me’mūl iken biñ ṭoḳsan ṭoḳuz Ramażān’ın-

da Anḳaravī Şeh-süvār-zāde Seyyid Meḥemmed Efendi  yirine Çobān Çāvuş 

Medresesi  virilüp yüz bir Şa‘bān’ında Ḥayātī-zāde Aḥmed Efendi  yirine Ūlā-yı 

Mesīḥ Paşa Medresesi ’ne taḥrīk olınmışlar4 idi. Sene-i meẕkūre Ẕi’l-ḥicce’sinde 

fevt olup medrese-i maḥlūlesi Elmās Paşa İmāmı İsḥāḳ Efendi ’ye tevcīh olındı.

Merḥūm-ı merḳūm ma‘ārif-i ‘ilmiyye ile ma‘lūm idi.

1 Nāṣır H: sā’ir R.

2 meẕkūre H: mezbūre R.

3 civārında H: ḫāricinde R.

4 olınmışlar H: olınmış R.



1850 METİN - Şeyhî’nin Şakâ’ik Zeyli

Malġaralı Mülāzımı ‘Abdü’l-ḳādir Efendi 1

el-Mevlā ‘Abdü’l-ḳādir bin Ḥamza. Vilāyeti Rūmili ’nde Ḫayrabolı  ḳaṣaba-

sından nümāyān ve gūşe-nişīn-i mekteb-i ‘irfān olup Malġaralı Meḥemmed 

Efendi ’den mülāzım ve ṭarīḳ-ı tedrīse ‘āzim olmış idi. Devr-i medāris-i mu‘tā-

de ile ḳırḳ aḳçe medreseye mevṣūl ve andan daḫı ma‘zūl iken biñ seksen üç 

Ṣafer’inde ibtidā iḥdāẟ olınan Ḫūb-yār2 Maḥallesi ’nde vāḳı‘a Kātib Muṣṭafā 

Efendi Medresesi  ḫāriciyle kām-revā ve 3 ــאıÖ درس  Ĩــïرس   oldılar. Seksen اول 

ṭoḳuz Şevvāl’inde Ṭrabzonī Seyyid Maḥmūd Efendi  yirine Yarḥiṣār Medresesi  

sezāvār görilüp ṭoḳsan iki Receb’inde selefi yirine Ḳāḍī ‘Abdü’l-ḥalīm Medre-

sesi  tekrīm olınmış idi. Ṭoḳsan üç Ẕi’l-ḥicce’inde Malāṭıyyeli Muṣṭafā Efen-

di  yirine Ūlā-yı Ḫusrev Ketḫudā Medresesi ’ne gelüp ṭoḳsan dört Şevvāl’inde 

Ṣakkāk Fındıḳ Muṣṭafā Efendi  yirine Ḳandiye  ḳażāsı ḥükūmeti tefvīż olındı. 

Ṭoḳsan yedi Receb’inde ‘azl ve yirlerine Muṭahhar Efendi 4 vaṣl olındı. Yüz Re-

ceb’inde Maġnisa  pāyesi żamīmesiyle ‘Abdü’l-mecīd-zāde Seyyid Aḥmed Efen-

di  yirine Mar‘aş  ḳażāsı ‘ināyet olınup yüz bir Şa‘bān’ında munfaṣıl ve yirlerine 

ẟāniyen Nu‘mān Efendi  nā’il olmış idi. Yüz iki Cumāde’l-ūlā’sında manṣıb-ı 

ḥayātdan daḫı mün‘azil ve ‘ālem-i ‘uḳbāya vāṣıl oldı.

Mevlānā-yı mezbūr ḥüsn-i mu‘āşeretle meşhūr, fażīlet-i ‘ilmiyye ile ma‘lūm, 

ṣalāḥ-ı ḥālle mevsūm idi.

Āẟārlarından Tefsīr-i Beyżāvī  üzerine risāleleri vardur.

Coġrāfiyyācı Ebū Bekr Efendi 

el-Mevlā Ebū Bekr bin Behrām ed-Dımışḳī. Şām-ı cennet-meşāmdan be-

dīdār ve girībān-ı ẓuhūrdan nümāyende-i dīdār olup ba‘de taḥṣīli’l-isti‘dād dā-

rü’l-mülk-i İstanbul ’a ‘azīmet eyleyüp ṣadr-ı a‘ẓam-ı sābıḳ Köprili-zāde Aḥmed 

Paşa  āsitānesine intisāb ile ‘İzzetī Şeyḫ Meḥemmed Efendi ’den iktisāb-ı şeref-i 

mülāzemet itmiş idi. Devr-i merātib ve aḫẕ-ı revātib iderek ḳırḳ aḳçe medrese-

den ma‘zūl ve muntaẓır-ı neyl-i me’mūl iken biñ seksen Rebī‘ü’l-āḫir’inde Kürd 

1 Evvelu müderrisin bi-medreseti Muṣṭafā Efendi der-Maḥalle-i Ḫūb-yār. Fī 8 Ṣafer sene 1083. [H 

nüshasında bu kayıt yoktur.]

2 Ḫūb-yār R: Cūybār H.

3 “Burada ders okutan ilk müderris.”

4 R 23b.

Yūsuf Efendi  yirine ‘Abdu’llāh Aġa Medresesi  ḫāriciyle kām-revā, seksen altı 

Receb’inde Mecdī Meḥemmed Efendi  yirine Ḫāṣoṭabaşı Medresesi  i‘ṭā olınmış 

idi. Sene-i meẕkūre Şevvāl’inde İdrīs Efendi  yirine Ümmü’l-veled Medresesi  vi-

rilüp seksen yedi Şa‘bān’ında Ders-i ‘Ām Ṣāliḥ Efendi  yirine Şeyḫü’l-İslām Ze-

keriyyā Efendi Medrese-i ẞāniyesi  in‘ām olındı. Seksen sekiz Şevvāl’inde Erde-

bīlī-zāde Dāmādı Ebū Bekr Efendi  yirine Sinān Paşa Sulṭānı Medresesi  erzānī 

görilüp seksen ṭoḳuz Şevvāl’inde Şa‘rānī-zāde Meḥemmed Ramażān Efendi  

yirine Ṣaḥn-ı ẞemāniyye ’nüñ birine i‘tilā, ṭoḳsan bir Muḥarrem’inde La‘lī-zāde 

Şeyḫ Meḥemmed Efendi  yirine Pīrī Paşa Medresesi ’ne irtiḳā eylediler. Ṭoḳsan 

iki Receb’inde selef-i sālifi Ṣāliḥ Efendi yirine ‘Ā’işe [20a] Sulṭān Medresesi  

iḥsān, ṭoḳsan altı Rebī‘ü’l-evvel’inde Bosnevī Maḥmūd Efendi  yirine Ḳara 

Muṣṭafā Paşa Medresesi ’ne şāyān oldılar. Ṭoḳsan ṭoḳuz Ṣafer’inde Ḳara Ebū 

Bekr Efendi  yirine ḫāmis-i Süleymāniyye i‘tibārıyla Ḫāḳāniyye-i Vefā ’da basṭ-ı 

seccāde-i ifāde eyleyüp sene-i meẕkūre Cumāde’l-ūlā’sında selefi Maḥmūd 

Efendi yirine Medāris-i Süleymāniyye ’den birine terfī‘, yüz Cumāde’l-ūlā’sında 

Ḫˇāce-zāde Luṭfu’llāh Efendi  yirine Ḥalebü’ş-şehbā  ḳażāsıyla tevḳī‘ olınmışlar 

idi. Yüz iki Cumāde’l-ūlā’sında ‘azl olınup yirlerine selef-i sālifleri İdrīs Efen-

di ḫalef oldı. Sene-i meẕkūre1 Cumāde’l-āḫire’sinde manṣıb-ı ḥayātdan daḫı 

munfaṣıl ve ‘ālem-i ervāḥa vāṣıl oldı.

Mevlānā-yı merḳūm dā’ire-nişīn-i erbāb-ı ‘ulūm, bi-taḫṣīṣ fenn-i riyāżiyyāt-

da māhir olmaġla dāḫil-i meclis-i ekābir olduġından mā‘adā vezīr-i müşārun 

ileyh Aḥmed Paşa ba‘dehu Merzifonī Ḳara Muṣṭafā Paşa  himmet ü terbiyele-

riyle pādişāh-ı ‘aṣr u evān Sulṭān Meḥemmed Ḫān-ı ‘ālī-şān ḥażretlerinüñ daḫı 

ma‘lūm-ı hümāyūnları olup bā-fermān-ı ‘ālī Coġrāfiyyā-yı Aṭlas  nām kitābı La-

tin  lisānından Türkī’ye terceme itmekle “Coġrāfiyyācı Ebū Bekr Efendi ” ‘un-

vānıyla şehīr ve bu nām ile ma‘lūm-ı ṣaġīr ü kebīr olmışlar idi. Kitāb-ı meẕkūr 

el-ān ḫazīne-i hümāyūnda maḥfūẓdur.

Manastırlı Nu‘mān Efendi 

el-Mevlā Nu‘mān. Vilāyet-i2 Rūmili ’nde Manastır  nām ḳaṣabadan ẓuhūr 

1 meẕkūre H: mezbūre R.

2 R 24a.

ve āftāb-ı feyż-i ezelīden istifāża-i nūr-ı şu‘ūr eyleyüp Dārü’s-salṭanati’l-‘aliyye1  

maḥmiyye-i Ḳosṭanṭıniyye ’ye ‘āzim ve ‘ulemā-yı kirāmuñ birinden mülāzım 

olup bi-ḥasebi’l-‘āde ḳaṭ‘-ı medāris-i mu‘tāde ile ḳırḳ aḳçe medreseye mevṣūl 

ve andan daḫı ma‘zūl iken biñ seksen altı Ẕi’l-ḳa‘de’sinde İzmir  Müftīsi-zāde 

Seyyid Meḥemmed Efendi  yirine Ṣayyādbaşı Medresesi  ḫāricine ‘āric, ṭoḳsan 

iki Cumāde’l-ūlā’sında Kerpiçci-zāde Meḥemmed Efendi  yirine Ḥāmid Efendi 

Medresesi ’ne ḥareketle mübtehic olmış idi. Ṭoḳsan dört Muḥarrem’inde Şa‘bān 

Efendi yirlerine Monlā Ḳırımī Medresesi  virilüp ṭoḳsan beş Rebī‘ü’l-āḫir’inde 

Muḳīm-zāde ‘Abdu’r-raḥmān Efendi  yirine Ferhād Paşa Medresesi  i‘ṭā, ṭoḳsan 

yedi Cumāde’l-ūlā’sında Ḳaṣīr Ḥasan Efendi  yirine Mar‘aş  ḳażāsı sezā görilmiş 

idi. Ṭoḳsan sekiz Rebī‘ü’l-evvel’inde ma‘zūl ve yirlerine ‘Abdü’l-mecīd-zāde 

Seyyid Aḥmed Efendi  mevṣūl oldı. Yüz bir Şa‘bān’ında ‘Abdü’l-ḳādir Efendi  yi-

rine ẟāniyen ḳażā-yı meẕkūr tevcīh olınmış idi. Yüz iki Receb’inde ḫaber-i fevti 

rikāb-ı hümāyūna vāṣıl olup manṣıb-ı maḥlūl Naḳībü’l-eşrāf Başmaḳcı-zāde 

es-Seyyid ‘Alī Efendi ’ye arpalıḳ ta‘yīn olındı.

Merḥūm-ı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet idi.

Mīrzā Efendi Eniştesi Meḥemmed Efendi 

el-Mevlā Meḥemmed. Kefevī’dür. Taḥṣīl-i ser-māye-i ṭarīḳ ve kesb-i me-

leke-i ders ü taḥḳīḳ eyleyüp dārü’l-mülk-i İstanbul ’a ḳudūm ve devr-i me-

cālis-i ‘ulemā-yı Rūm iderek Mīrzā Muṣṭafā Efendi  ḥażretlerinüñ āsitāneleri-

ne intisāb ve hemşīrelerin tezevvüc itmekle maẓhar-ı elṭāf-ı bī-ḥisābları olup 

Esīrī Birāderi Muṣṭafā Efendi ’den mülāzım ve rāh-ı tedrīse ‘āzim olmışlar idi. 

‘Alā-ḥasebi’l-‘āde devr-i medāris-i ifāde iderek ḳırḳ aḳçe medreseden ma‘zūl ve 

muntaẓır-ı neyl-i me’mūl iken biñ yüz Muḥarrem’inde Murād Efendi  yirine 

Ḳoġacı Dede Medresesi  ḫāricine ‘āric ve beyne’l-aḳrān şeref-i imtiyāz ile mü-

btehic oldı. Yüz iki Receb’inde nā-kām u nā-ümīd ‘azm-i nüzhetgāh-ı cāvīd2 

itdüklerinde Ḳoġacı Dede Mescidi  sāḥasında defn olınup medrese-i maḥlūlesi 

Çeşm-i Siyāh Muṣṭafā Efendi ’ye tevcīh olındı.

Merḥūm-ı merḳūm dāḫil-i ‘idād-ı erbāb-ı rüsūm, nīk-ḫaṣlet, ṣāfī-ṭaviyyet idi.

1 ‘aliyye H: -R.

2 cāvīd H: cāvīdānī R.

Beyāżī-zāde Mektūbcısı ‘Abdü’l-ḳādir Efendi 1

el-Mevlā ‘Abdü’l-ḳādir. Begbāzārī’dür. Taḥṣīl-i ‘ulūm-ı dīniyye ve tekmīl-i 

ḥaḳā’iḳ-ı yaḳīniyye idüp ṣudūr-ı kirāmdan Beyāżī-zāde Aḥmed Efendi ’ye in-

tisāb ile mülāzemetlerin iktisāb ve ṣadāretleri ḥālinde mektūbcılıḳ ḫıdmetiyle 

şeref-yāb olmış idi. Devr-i medāris ve ‘aḳd-i mecālis iderek [20b] ḳırḳ aḳçe 

medreseden ma‘zūl iken biñ seksen dört Şa‘bān’ında ḳaṣaba-i Ṭop-ḫāne’de ib-

tidā iḥdāẟ olınan Ḳarabaş Muṣṭafā Aġa Medresesi  ile kām-revā ve 2 رسïــĨ اول 
ıÖــא -olup seksen sekiz Şa‘bān’ında yirlerinde ḥareket-i ḫāric i‘tibār olın درس 

mış idi. Ṭoḳsan bir Cumāde’l-āḫire’sinde Şehlā ‘Abdu’r-raḥmān Efendi  yirine 

Ca‘fer Paşa Medresesi  virilüp ṭoḳsan üç Rebī‘ü’l-āḫir’inde İzmir  Müftīsi-zāde 

Seyyid Meḥemmed Efendi  yirine Şāhḳulı Medresesi ’ne gelmişler idi. Ṭoḳsan 

beş Cumāde’l-āḫire’sinde Ḳudsī-zāde Şeyḫ Meḥemmed Efendi  yirine Sinān 

Paşa Sulṭānı Medresesi  erzānī görilüp ṭoḳsan yedi Ẕi’l-ḥicce’sinde Ṭrabzonī 

Meḥemmed Efendi  yirine Medāris-i Süleymāniyye ’den3 birine i‘ṭilā, ṭoḳsan 

ṭoḳuz Ṣafer’inde Muḳīm-zāde4 ‘Abdu’r-raḥmān Efendi yirine Fetḥiyye ’de vāḳı‘a 

Sinān Paşa Medresesi  sezā görildi. Sene-i meẕkūre5 Şa‘bān’ında Rodosī Ebū 

Bekr Efendi  yirine Murād Paşa-yı Cedīd Medresesi  ile ḳadri mezīd olup yüz 

Şa‘bān’ında Çivi-zāde ‘Aṭā’u’llāh Efendi  ḥażretleri yirlerine ẞāniye-i Sarāy-ı Ġa-

laṭa Medresesi  tevcīh olınmış idi. Yüz iki Receb’inde rıḥlet ve ‘ālem-i ervāḥa 

‘azīmet itdüklerinde medrese-i maḥlūlelerinde Yek-çeşm Süleymān6 Efendi  

ferş-i seccāde-i dirāset eyledi. 

Mevlānā-yı mezbūr kemāl-i ṣalāḥle meşhūr, me’lūf-i ‘ibādet, müdāvim-i 

cemā‘at idi. 

Dāvūd-zāde Meḥemmed Efendi 

el-Mevlā Meḥemmed ibnü’l-mevlā Aḥmed. Ḫilāl-i terācim-i Sulṭān 

İbrāhīm Ḫānī ’de Cild-i Evvel ’de evṣāf-ı celīlesi taḥrīr olınan Atlu Dāvūd Efen-

di ’nüñ kerīme-zādesi ve ṭabaḳa-i Sulṭān Meḥemmed Ḫān-ı Rābi‘  ‘ulemāsı sil-

1 Evvelu müderrisin bi-medreseti Ḳarabaş Muṣṭafā Aġa der-Ṭop-ḫāne. Fī 16 Şa‘bān sene  1083.

 [H nüshasında bu kayıt yoktur.]

2 “Burada ders okutan ilk müderris.”

3 Süleymāniyye’den H: ẞemāniyye’den R.

4 R 24b.

5 meẕkūre H: mezbūre R.

6 Süleymān H: Sulṭān R.

kinde yine Cild-i Evvel’de tercemesi tercemesi sebḳ iden Mūsā Paşa İmāmı 

Aḥmed Efendi ’nüñ maḫdūm-ı āzādesi Meḥemmed Efendi’dür. Ba‘de taḥṣī-

li’l-isti‘dād Şeyḫü’l-İslām Minḳārī-zāde Efendi ’den mülāzemetle ber-murād 

olup ba‘de tekmīli’l-medāris ḳırḳ aḳçe medreseden ma‘zūl iken biñ seksen üç 

Ṣafer’inde Seyyid Ḫalīl Efendi yirine Emīnü’l-ġanem Medresesi  ile mükerrem 

olup seksen yedi Ramażān’ında Ṣakkāk Fındıḳ Muṣṭafā Efendi  yirine Balaban 

Aġa Medresesi ’ne sezā görilüp seksen ṭoḳuz Muḥarrem’inde Mūsā-zāde ‘Ab-

dü’l-kerīm Efendi  yirine Başcı İbrāhīm Medresesi ’ne gelüp1 ṭoḳsan bir Muḥar-

rem’inde Rodosī Ebū Bekr Efendi  yirine Süleymān Ṣubaşı Medresesi  virilmiş 

idi. Ṭoḳsan iki Receb’inde selefi Mūsā-zāde yirine Monlā Gürānī Medresesi er-

zānī görilüp ṭoḳsan dört Ramażān’ında Ḥāmid-zāde ‘Abdu’llāh Efendi yirine2 

İbrāhīm Paşa-yı ‘Atīḳ Medresesi ’ne ḥaḳīk olup ṭoḳsan altı Rebī‘ü’l-evvel’inde 

Yek-çeşm Süleymān Efendi  yirine Nişāncı Paşa-yı Cedīd Medresesi  ile tecdīd-i 

sürūr, ṭoḳsan yedi Muḥarrem’inde Ḳudsī-zāde es-Seyyid3 Şeyḫ Meḥemmed 

Efendi  maḥlūlinden Ṣaḥn-ı ẞemāniyye ’nüñ birine mürūr eyleyüp ṭoḳsan sekiz 

Receb’inde İzmir  Müftīsi-zāde Seyyid Meḥemmed Efendi  yirine ‘Ā’işe Sulṭān 

Medresesi  iḥsān, ṭoḳsan ṭoḳuz Ramażān’ında Yüsrī4 Aḥmed Efendi  yirine Gev-

her Ḫān Sulṭān Medresesi  ile taḥṣīl-i ‘izz ü şān idüp yüz iki Receb’inde5 Mec-

dī Meḥemmed Efendi  yirine Ġalaṭa Sarāyı Medresesi Ūlāsı ’na şāyān olmışlar 

iken sene-i mezbūre Şa‘bān’ınuñ on beşinci leyle-i Berāt’da ‘āzim-i ‘ālem-i beḳā 

olduḳlarında medrese-i maḥlūleleri ḥālen meşīḫat-i İslāmiyye’den munfaṣıl İs-

mā‘īl Efendi ḥażretlerine sezā görildi. 

Mevlānā-yı mezbūr “Dāvūd-zāde Meḥemmed Efendi ” dimekle meşhūr, sā-

de-levḥ-i ma‘ārif ü ‘ulūm, murā‘ī-i muḳteżiyyāt-ı rüsūm idi.

1 gelüp H: -R.

2 Monlā Gürānī Medresesi erzānī görilüp ṭoḳsan dört Ramażān’ında Ḥāmid-zāde ‘Abdu’llāh Efendi yiri-

ne R: -H.

3 es-Seyyid H: -R.

4 Yüsrī R: Beşerī H.

5 Receb’inde H: Muḥarrem’inde R.

Ṣınfu’l-meşāyiḫ elleẕīne mātū fī-hāẕihi’d-Devleti’l-‘Aliyye1

Minhüm

Tekfūrṭaġlı Şeyḫ Muṣlī Efendi [Muṣliḥü’d-dīn] 

eş-Şeyḫ Muṣliḥü’d-dīn. Vilāyet-i Rūmili ’nde “Rodoscuḳ ” dimekle ma‘rūf 

Tekfūrṭaġı  ḳaṣabasından ẓuhūr ve Tekfūrṭaġlı Muṣlī Efendi  ‘unvānıyla meş-

hūr olmışlar idi. Cevher-i zātı perverde-i āftāb-ı terbiyet-i üstād ve cilā-dāde-i 

mıṣḳale-i ṣalāḥ u sedād olmaġla taḥṣīl-i ‘ulūm-ı ‘Arabiyye ve tekmīl-i fünūn-ı 

edebiyye itdükden ṣoñra ḳaṣaba-i mezbūreye [21a] sāye-efken-i sa‘ādet olan 

Şeyḫ ‘İbādī-i Ḫalvetī ’ye ḫıdmet ve dergāh-ı irşād-penāhında tekmīl-i ṭarīḳat 

idüp nā’il-i murād-ı fu’ād ve me’ẕūn bi’l-irşād oldılar. Biñ yetmiş sekiz Ra-

mażān’ında ‘azīzleri müşārun ileyh Şeyḫ ‘İbādī el-Ḫalvetī ḥażretleri2 ‘āzim-i 

ḫuld-i berīn olduḳda ḳaṣaba-i merḳūmede vāḳı‘a zāviyelerinde seccāde-nişīn 

olup ol buḳ‘a-i celīlede gāh naḳl-i tefsīr ü ḥadīẟ ile kerem-sāz-ı maḥfīl-i va‘ẓ u 

teẕkīr gāh tevḥīd ü tekbīr ile āteş-endāz-ı ḳulūb-ı ṣaġīr ü kebīr iken biñ ṭoḳsan 

ṭoḳuz Rebī‘ü’l-evvel’inde ﴾Ùُــ ƪĭÑِĩَĉْĩُĤْــُ÷ اęْƪĭĤــא اıَÝُƪĺَــא أĺَ﴿  ﴾Ùًــ ƪĻĄِóْ ƪĨ ÙًــĻَĄِــכِ رَا ِّÖَر ĵــĤَِإ Ĺــđِäِْار﴿ 
3ḫiṭāb-ı müsteṭābını gūş-ı cān ile istimā‘ ve ṣıla-i aṣliyyeye żamīr-i münīrin ircā‘ 

eyledüklerinde4 zāviye-i mezbūrede şeyḫleri cenbinde mütevārī-i ḫāk-i ‘ıṭrnāk 

oldılar.

‘Azīz-i mezbūr ‘ışḳ u şevḳ ile meşhūr, ḥarīḳ-ı āteşkede-i vecd ü ḥāl, ġarīḳ-ı 

gird-āb-ı maḥabbet-i Ẕü’l-celāl, āftāb-ı ‘ālem-tāb gibi ser-germ-i bāde-i ‘ışḳ u 

maḥabbet, şems-i felek-i hidāyet ve şemse-i eyvān-ı kerāmet idi.

Edrineli Şeyḫ İbrāhīm-i Gülşenī 5

eş-Şeyḫ Dervīş İbrāhīm el-Gülşenī. Şehr-i dil-güşā belde-i Maġnisa ’da “Se-

merci Dede ” dimekle şehīr bir pīr-i rūşen-żamīrüñ veled-i ḫayrü’l-ḫalef-i ḫıred-

mendi Gülşenī-ṭarīḳat Dervīş İbrāhīm Efendi’dür. Egri Fāṭiḥi Sulṭān Meḥem-

1 “Devlet-i Aliyye’de (yüce devlette) vefat edenler.”

2 R 25a.

3 Kur’ân-ı Kerîm, Fecr Sûresi, 89/27-28, “Ey huzura kavuşmuş nefis!” “Sen O’ndan hoşnut, O da senden 

hoşnut olarak Rabbine dön.” 

4 eyledüklerinde H: itdüklerinde R.

5 Edrineli Şeyḫ İbrāhīm-i Gülşenī  R: -H.

med Ḫān  belde-i meẕkūrede şeh-zādelikleri ḥālinde mutaṣarrıf-ı ‘imāret iken 

gül-berg-i mizāc-ı laṭīfleri ḫazān-zede-i ḫastegī olduḳda ol pīr-i rūşen-żamīrüñ 

te’ẟīr-i nefes-i bür’ü’s-sā‘alarından şifā-yāb olurlardı. Ba‘dehu serīr-ārā-yı cihān-

dārī olup Egri Seferi ’ne teveccüh-i hümāyūnları eẟnāsında maḥrūsa-i Edrine ’de 

mizāc-ı leṭāfet-imtizācları şikest oldukda, “Semerci Dedecigüm, gel beni oḳu.” 

diyü ḫaṭṭ-ı hümāyūn irsāliyle maḥrūsa-i merḳūmeye da‘vet olınmış idi. Ol 

taḳrīb ile Edrine ’de iḳāmet ve te’ehhül itmekle biñ yedi tārīḫinde ṣāḥibü’t-ter-

ceme ḥażretleri saḥa-i vücūda vaż‘-ı ḳadem eyleyüp sinn-i temyīze resīde ol-

duḳlarında meşāmm-ı cānlarına bū-yı fenā vezān olmaġla ṭarīḳat-i ‘aliyyenüñ 

birine intisāb ve ol ẕevḳden neş’e-yāb olmaḳ ārzūsıyla ḫalvet-sarāy-ı ḫābda ‘uz-

let-güzīn ve ṭarīḳat-ı istiḫāre ile encām-bīn olduḳlarında kendüleri bir ṣaḥrā-yı 

pehnāda görüp mānend-i serv-i revān evc-i ‘alem nümāyān olup her birinüñ 

altında bir pīr-i rūşen-żamīr ve verālarında dervīşān-ı keẟīr ẓāhir oldı. Meger ol 

pīrlerüñ biri Ḥażret-i Mevlānā  ve biri Ḥācī Bektaş-ı Velī  ve biri Şeyḫ İbrāhīm-i 

Gülşenī  hażarātı idi. Mülāḳāt olduḳlarında Ḥażret-i Mevlānā ile Ḥācī Bektaş-ı 

Velī, Şeyḫ Şeyḫ İbrāhīm-i Gülşenī’ye “Bu dervīş sizüñ hem-nāmıñuzdur, size 

münāsibdür.” diyü işāret itmeleriyle1 anlar daḫı “Gel oġul.” diyüp iltifāt göster-

düklerinde ol sā‘at dest-būs-ı bī‘atleriyle müşerref olurlar.2 İrtesi ḫˇābdan bīdār 

olduḳlarında maḥrūsa-i Edrine ’de sākin-i ṭarīḳ-ı Gülşenī meşāyiḫından Velī 

Dede-zāde Şeyḫ Meḥemmed Efendi ’den aḫẕ-ı dest-i inābet ve dāḫil-i ḥalḳa-i 

cem‘iyyet olmış idi. Bir müddetden ṣoñra dārü’l-mülk-i İstanbul ’a teveccüh 

eyleyüp Emīr-i Buḫārī şeyḫi Ḫˇāce es-Seyyid Fażlu’llāh en-Naḳş-bendī  ile üç 

sene miḳdārı ṣoḥbetden ṣoñra bir def‘a rācilen ve bir def‘a rākiben iḥrām-bend-i 

‘azīmet-i Beytü’l-ḥarām ve edā-yı ḫıdmet-i nüsük-i İslām itmişler idi. Ba‘dehu 

ārzū-yı seyāḥat ile 3 ěــĺóĉĤا ħــà ěــĻĘóĤا mażmūnına binā’en Baġdād ’da Dervīş Ḳā-

ni‘ī  nām bir merd-i Ḫudā’ya refīḳ olup Iṣfahān’da Şeyḫ Bahāü’d-dīn nāmında 

Melāmiyye’den bir merd-i kāmilüñ ṣoḥbeti ārzūsıyla memālik-i ‘Acem’i tamā-

men geşt ü güẕār itdükden ṣoñra yine cānib-i gül-zemīn-i Edrine’ye vāṣıl ol-

duḳlarında çirk-āb-ı ülfet-i dünyādan dāmen-keşīde olup otuz sene miḳdārı4 

‘uzlet-güzīn ve seccāde-nişīn olmışlar idi. Bu ḥāl üzere sübḥa-şümār-ı eyyāl 

u leyāl iken biñ yüz tārīḫinde dār-ı fenādan rıḥlet ve ‘ālem-i ‘uḳbāya ‘azīmet 

1 itmeleriyle H: itmişler idi R.

2 olurlar H: oldılar R.

3 “Önce arkadaş sonra yol...”

4 R 25b.

eyleyüp ṭarāvet-şiken-i gülşen-i ḥayāt ve ḳadem-zen-i gülistān-ı cennāt oldılar. 

Maḥrūsa-i merḳūmede Uzunḳaldırım  ta‘bīr olınan maḥal mezāristānında defn 

[21b] olındılar. Necl-i necībleri Kāmī Meḥemmed Efendi  ḥażretleri ber-vech-i 

ta‘miye bu gūne tārīḫ dimişlerdür:

Naẓm1

Pīr-i rūşen-dil ü dervīş-nihād İbrāhīm

İntiḳāl eyleyicek derd ile giryān oldum

Āh-ı pey-der-peyi mir’āt-ı żamīrümde görüp

‘Āḳıbet iki gözüm yaş ile ṭolmış buldum2

Sinn-i şerīfleri ṭoḳsan üç sāle bāliġ olmış idi. 

‘Azīz-i mezbūr kerāmāt-ı ‘aliyye ile meşhūr, pīr-i mu‘ammer, mübārek-ne-

fes, niçe ṭālibīne meded-res, ṣaḥābī-nihād, müteşerri‘ ü riyāżet-i‘tiyād idi. 

Āẟārlarından3 maḫlaṣdan ‘ārī eş‘ār-ı ābdārları vardur. Bu beyt güftār-ı dü-

rer-bārlarındandur:

Beyt

Ṣūfiyā bilmem siyeh-ser olduġuña sırr nedür

Yiter artar yüz senüñ gibiye yüzüñ ḳarası 

Balaṭ Şeyḫi Seyyid Ḥasan Efendi {Nūrī} 

eş-Şeyḫ es-Seyyid Ḥasan ibnü’ş-Şeyḫ es-Seyyid Meḥemmed Emīn ib-

nü’s-Seyyid ‘Abdü’l-ḥālıḳ. Vālid-i mācidleri Seyyid Meḥemmed Efendi ’nüñ 

tercemesi Ẕeyl-i ‘Aṭāyī ’de beyān olınmaduġı ecilden tafṣīline cür’et olındı. 

1 Naẓm H: Naẓmü’l-meẕkūr R.

 [R nüshası der-kenār: Tārīḫ-i meẕkūruñ ṭarīḳ-ı istiḫrācı budur ki “āh-ı pey-der-pey”den murād iki kere 

lafẓ-ı āhdur. Lākin iki hemze ba‘dehu iki żamīr kitābet olına ki ‘adedde beş biñ beş yüz on bir olur. 

Āyīneye muḳābil itdükde żamīrler hemzelere teḳaddüm ider ki ‘adedde biñ yüz elli beş olur. Ba‘dehu iki 

gözden murād iki żamīrdür. “Yaş ile ṭolıcaḳ” iki ṣıfır olur ki ‘adedde biñ yüz olur.]

ĐאÛ×Ĝ اĺכĵ כĳزم ĺאش اïĤĳÖ ûĩĤĳĈ įĥĺم 2
3 R nüshasında metin boyunca “āẟārlarından” kelimesi, müstensih tarafından “āẟārlarından” şeklinde 

yazılmış, muhtemelen okuyuculardan biri tarafından “-lar” ekinin üzeri çizilerek “āẟārından” şekline 

dönüştürülmüştür. Şeyhî Mehmed Efendi’nin “āẟārlarından” kelimesini saygı için kullandığından 

üzeri çizilmiş “āẟārından” kelimeleri, “āẟārlarından” şeklinde değerlendirilmiş ve nüsha farkı olarak 

gösterilmemiştir.

Seyyid Meḥemmed Efendi merḥūmuñ vālidleri Seyyid ‘Abdü’l-ḥālıḳ  Ḥażret-i 

Ebā Eyyūb-i Enṣārī  raḍiye ‘anhu Rabbūhu’l-Bārī1’nüñ türbedārlıḳları ḫıdmetinde 

‘ömrin ifnā eylemiş bir pīr-i mübārek idi. Ferzend-i ercmendi Seyyid Meḥemmed 

Efendi civār-ı Ebā Eyyūb-i Enṣārī ’den ẓuhūr ve āftāb-ı feyż-i ezelīden istifāża-i 

nūr-ı şu‘ūr itdükde ṭarīḳ-ı sa‘ādet-refīḳ-ı ‘ilmīye2 ‘azīmet ve Monlā Aḥmed-i 

Enṣārī ’den iḥrāz-ı şeref-i mülāzemet eyleyüp devr-i medāris-i mu‘tāde ile ḳırḳ 

aḳçe medreseden ma‘zūl olduḳdan ṣoñra Ḳoca Muṣṭafā Paşa Zāviyesi ’nde seccā-

de-nişīn-i irşād olan Necmü’d-dīn Ḥasan Efendi  bunlaruñ hemşīrelerin tezevvüc 

itmekle ṭarīḳ-ı tedrīsi terk eyleyüp cenāblarından bī‘at ve Ḳoca3 Muṣṭafā Paşa 

Zāviyesi ’nde bir ḥücrede iḫtiyār-ı ‘uzlet ü ḳanā‘at itmişler idi. Ba‘dehu ārzū-yı 

seyāḥat ile Rūmili  semtine ‘azīmet eyleyüp ‘avdetlerinde şeyḫleri Ḥasan Efendi 

cānib-i Yemen ’e gitmiş bulınup Yediḳulle  ḳurbinde vāḳı‘a el-Ḥāc Evḥad Zāviyesi  

şeyḫi ‘Abdü’l-bāḳī-zāde Meḥemmed Çelebi ṣılasına gitmege niyyet itmekle zāvi-

ye-i mezbūreyi bunlara ferāġat itmişler idi. Biñ on ṭoḳuz tārīḫinde Şeyḫ Ḥasan 

Efendi’nüñ Yemen’den fevti ḫaberi gelüp yirlerine ‘Adlī Efendi  şeyḫ olduḳda an-

lardan4 daḫı tekmīl-i ṭarīḳat eylediler. Ba‘dehu Balaṭ Cāmi‘-i Şerīfi  va‘ẓiyyesi tev-

cīh olınmış idi. Biñ yigirmi altı Şa‘bān’ında ‘Adlī Efendi ‘ālem-i ‘uḳbāya rıḥlet ve 

bunlar Ḳoca Muṣṭafā Paşa Zāviyesi ’nde seccāde-nişīn-i meşīḫat oldılar. Biñ otuz 

sekiz tārīḫinde ḥacc-ı Beytu’llāhi’l-Ḥarām ’a ‘azīmet eyleyüp ba‘de edā’i’n-nüsük 

Medīne-i Münevvere ’ye dāḫil ve mizāclarınuñ inḥirāfı sebebiyle rūḥ-ı revānı a‘lā-

yı ‘illiyyīne vāṣıl oldı. Eḥibbālarından biri bu gūne tārīḫ dimişdür:

Beyt

Fevti tārīḫi bir ziyāde ile

Ola rūḥına raḥmet-i Yezdān5 

Maḥlūl olan zāviyeleri hemşīre-zādeleri Seyyid Kirāmü’d-dīn Efendi ’ye 

maḥal görildi.

‘Azīz-i merḳūm gül-deste-bend-i ma‘ārif ü ‘ulūm, şi‘r ü inşāya ḳādir, mec-

mū‘a-i6 cevāhir-i nevādir idi.

1 “Bârî Rabbi (Allah) ondan razı olsun.”

2 ‘ilmīye H: ‘ulemāya R.

3 Ḳoca H: Ḳara R.

4 anlardan H: anlar R.

اوź روįĭĻè رõĺ Ûĩèدان 5
6 R 26a.

Āẟārlarından maḫlaṣdan ‘ārī ilāhiyyāt u eş‘ārları vardur. Bu ebyāt güftārla-

rındandur:

Naẓm

Pür-ṣafā olduḳca dil mir’āt-ı İskender gibi

Görinür ‘aks-i cemālüñ ey ṣanem taṣvīrden

Ve lehu

Nūr-ı Ḥaḳ’dur görinen ‘āşıḳdan ey ṣāḥib-hüner

Nitekim şem‘üñ żiyāsı görinür fānūsdan

Ve lehu

‘Işḳ bir şem‘-i ilāhīdür menem pervānesi

Şevḳ bir zencīrdür göñlüm anuñ dīvānesi1

Maḫdūm-ı mükerremleri ṣāḥibü’t-terceme Seyyid Ḥasan Efendi  ḥażretleri-

nüñ āftāb-ı ẕāt-ı mes‘ūdları biñ yigirmi ṭoḳuz māh-ı Ṣaferü’l-ḫayrında burc-ı 

şühūdā vāṣıl ve ḫil‘at-i vücūd ile mütemeẟẟil olup ḳā’ide-i ḳadīme-i müstaḥsene 

üzere ibtidā şeyḫü’l-fenn-i ‘ilm-i ḳırā’at olan İmām-ı Sulṭānī Evliyā Meḥem-

med Efendi ’den ta‘allüm-i2 tecvīd ü tertīle himmet eyleyüp niçe zamān ken-

dülerden ve ḫalīfeleri Yūsuf Efendi’den ḳırā’at itmişler idi. Ba‘dehu taḥṣīl-i 

‘ulūm-ı ẓāhire içün Şāriḥ-i Mülteḳā Sinobī Ḫalīl Efendi  ve [22a] Ders-i ‘Ām 

Ṣāliḥ Efendi  dārü’l-ifādelerinde müstefīd olduḳdan ṣoñra ‘ammete-zādeleri 

müşārun ileyh Şeyḫ Seyyid Kirāmü’d-dīn Efendi ’den ṭarīḳat-ı ‘aliyyeye3 sülūk 

ve sebīke-i i‘tibārın sikke-i ma‘hūde ile meskūk itmekle naẓar u ‘ināyetleriyle 

vāṣıl-ı kemāl-i ādāb ve maẓhar-ı füyūżāt-ı Rabbü’l-erbāb olmışlar idi. Biñ yet-

miş dört Şevvāl’inde Balaṭḳapusı  dāḫilinde Ferruḫ Ketḫudā Zāviyesi  tevcīh 

olınup otuz seneye ḳarīb ol gūşede seccāde-nişīn-i ṭarīḳat olup irşād-ı ṭālibīne 

sa‘y ü himmet ve civārında vāḳi‘ cāmi‘-i şerīfde va‘ẓ u naṣīḥat ve tedrīs-i ‘ilm 

1 Bu beyit XVI. asır şairlerinden Hayâlî’ye aittir. Yazar sehven Seyyid Abdülhâlık Efendi’ye mâl etmiştir. 

Bkz. Ali Nihat Tarlan, (hzl.) Hayâlî Divanı, Akçağ Yay., Ankara 1992, s.302-303.

2 ta‘allüm H: ta‘līm R.

3 Metinde “ ‘ilmiyye”

ü ma‘rifet üzere güẕārende-i eyyām ü leyāl iken biñ1 yüz Muḥarremü’l-ḥarā-

mınuñ yigirmi birinci İẟneyn gicesi maṭ‘ūnen ‘ālem-i ervāḥa irtiḥāl itdüklerin-

de irtesi ‘aḳīb-i ṣalāt-ı ẓuhrda edā-yı ṣalāt-ı cenāzeleri içün muṣallā-yı Cāmi‘-i 

Ebu’l-fetḥ ’e iḥżār olınup āşinā vü bī-gāneden istimā‘ idenlerüñ ekẟeri ḥāżır 

olup ba‘de’s-salāt Ebā Eyyūb-i Enṣārī Ḳapusı  ḫāricinde vāḳi‘ mezāristānda 

defīn-i zīr-i zemīn ve maḥlūl olan zāviye vü va‘ẓiyyelerinde maḫdūm-ı ‘ālī-ḳad-

rleri Şeyḫ Seyyid Meḥemmed Vaḥyī Efendi  seccāde-nişīn oldı. Sinn-i şerīfleri 

yetmiş bir sāle bāliġ olmış idi. 

‘Azīz-i sālifü’l-beyān ṣubbet ‘aleyhi sicālü’l-ġufrān,2 aḫlāḳ-ı Muḥammediyye 

ile ārāste, ẓāhir ü bāṭını kemālātla pīrāste, dünyā vü mā-sivādan mu‘riż, ṣalāḥ 

u taḳvāya mütemaḥḥıż, ehl-i ḥāl olduġı maḳālinden ẓāhir, kelimātı pür-sūz ve 

enfāsı mü’eẟẟir, fānī fi’llāh, bāḳī bi’llāh, şeyḫ-i kāmil ve ‘ārif-i āgāh idi. 

Āẟārlarından Nūrī  maḫlaṣı ile ilāhiyyāt u eş‘ārları vardur. Bu iki beyt andan 

nümūnedārdur:

Naẓm

Senüñ esrāruñı keşf ide bir dil

O dili Ẕü’l-fiḳār ile iki dil

Ve lehu

Rūy-ı pākinde ol siyeh ḫāli

Hīç olmaz söz itmeden ḫālī

Şeyḫ Seyyid ‘Abdü’l-kerīm Efendi 

eş-Şeyḫ es-Seyyid ‘Abdü’l-kerīm. Masḳaṭ-ı re’si belde-i dil-güşā-yı Maġni-

sa  olan Şeyḫ Seyyid ‘Abdü’l-kerīm Efendi ’dür. Evā’il-i ḥālinde bir şeb ‘ālem-i 

menāmda ṭarīḳa-i meşāyiḫ-ı Ḫalvetiyye’den Tekfūrṭaġlı Şeyḫ Muṣlī Efendi  

ḥażretlerini görüp sülūk-i ṭarīḳat-ı Ḫalvetiyye  ile me’mūr olduḳda hemān 

seḥeri ‘azīz cānibine ‘azīmet eyleyüp ḳaṭ‘-ı merāḥil iderek sāḥil-i Mudanya ’ya 

vāṣıl ve andan bir sefīneye süvār olup:

1 biñ H: -R.

2 “Rahmet kovaları onun üzerine dökülsün.”

Beyt1

Ḳorṣan ol ḥāṣıl-ı dünyādan alarġa olıgör

Bu ḫayırsız aṭada ṭurma dü lā ise seren2

manṭūḳınca Tekfūrṭaġı  ḳaṣabasına irişüp ‘azīz-i merḳūmuñ meclis-i şerīflerine 

dāḫil olduḳdan ṣoñra cenāblarından bī‘at ve aḫẕ-ı dest-i inābet itmiş idi. On 

iki sene miḳdārı ḫıdmet-i şerīflerinde iştiġāl itdükden ṣoñra istiḫlāfla maḥrūsa-i 

Burusa ’ya irsāl eylediler. Niçe zamān Murādiyye  ḳurbinde vāḳi‘ Mīr-i Budelā 

Zāviyesi ’nde basṭ-ı seccāde-i iḳāmet ve dāḫil-i ḥıṣn-ı maḥrūsa-i merḳūmede 

Ḍarb-ḫāne Mescidi ’nde taṣḥīḥ-i sikke-i ṭā‘at üzere iken biñ yüz senesi ḫilālinde 

dār-ı beḳāya rıḥlet ve ‘ālem-i ervāḥa ‘azīmet idüp Bıñarbaşı  maḳābirinde defn 

olındı.

‘Azīz-i merḳūm aḫlāḳ-ı ḥasene ile ma‘lūm, güzīde-i ehl-i intibāh, kerīmü’-

ṭ-ṭab‘-ı ‘ārif-i bi’llāh idi.

eş-Şeyḫ Feyżī Ḥasan Efendi Vālid-i Cāmi‘ü’l-ḥurūf {Feyżī} 

eş-Şeyḫ Ḥasan bin Meḥemmed.3 Rāḳımü’l-ḥurūf olan ‘abd-i ża‘īfüñ naḳş-ı 

ṣaḥīfe-i vücūd olmasına bādī ve muḳaddime-i netīce-i īcādı vālidi, seyyidi ve 

üstādı Şeyḫ Feyżī Ḥasan Efendi  ḫıdmetleridür. Biñ otuz altı tārīḫinde mün-

bit-i kerīm-i kirām olan ḥadīḳa-i enīḳa-i Ḳosṭanṭıniyye  ḫākinden ruḫṣat-yāf-

te-i ḫırām olup vālid-i mācidleri ser-sīm-keşān bir merd-i kām-rān4 olmaġla 

ibtidā-yı ḥālde pīşe-i vālide duḫūl ile az zamānda ṣan‘at-i mezbūrenüñ netī-

cesine vuṣūl müyesser olmış idi. On sekiz yaşına bāliġ olduḳlarında ḳuṭb-ı 

merkez-i velāyet maẓhar-ı kerem ü kerāmet ‘ārif-i bi’llāh ve vāṣıl-ı ila’llāh eş-

Şeyḫ ‘Abdü’l-aḥad en-Nūrī Efendi ’nüñ tercemelerinde ẕikri sebḳ iden vāḳı‘a 

sebebiyle meclis-i [22b] şerīflerine vāṣıl olup ḥażret-i ‘azīzden aḫẕ-ı dest-i inā-

bet ile ādāb-ı ṭarīḳatdan behre-yāb ve esrār-ı ḥaḳīḳatdan iktisāb idüp mir’āt-ı 

bāli ṣayḳal-ı mücāhede ile muṣayḳal u pür-tāb ve ṣafā-yı cevher ile mānend-i 

levḥa-i āftāb olup mıṣḳale-i ictihād ile mū-şikāf-ı deḳā’iḳ-ı esrār olmaġla ḳaṭ‘-ı 

1 R 26b.

2 Metinde yukarıdaki biçimde okunacak şekilde harekelenmiştir.

3 Meḥemmed R: ‘Ömer H.

4 merd-i kāmrān H: merd R.



1862 METİN - Şeyhî’nin Şakâ’ik Zeyli

menāzil-i ‘irfān ve ṭayy-ı merāḥil-i şehristān-ı Rıḍvān itmişler idi. Bir müddet 

ḥażret-i ‘azīzüñ ḫāne-i sa‘ādetlerinde ketḫudālıḳ ḫıdmetiyle şeref-yāb oldılar ve 

bir zamān daḫı zāviyede ḥücre-nişīn ve Bolbolcı-zāde ‘Abdü’l-kerīm Efendi  yi-

rine ser-ṭarīḳ-ı fuḳarā-yı ehl-i yaḳīn olmışlar idi. Mebādī-i ‘ulūmı ḥażret-i ‘azīz-

den taḥṣīl, ba‘dehu Fāżıl Monlā Çelebi  ve Ders-i ‘Ām Ṣāliḥ Efendi  ve Bıçaḳcı 

Meḥemmed Efendi  dārü’l-ifādelerinde tekmīl eyleyüp Naḳībü’l-eşrāf Ḳudsī-zā-

de Şeyḫ Meḥemmed Efendi ’den mülāzım ve rāh-ı tedrīse ‘āzim olup devr-i 

merātib iderek ḳırḳ aḳçe medreseye mevṣūl ve andan daḫı ma‘zūl olduḳdan 

ṣoñra va‘ẓ u naṣīḥat semtine sālik olmaġla ṭarīḳa-i Ḫalvetiyye ’de ‘azīz-i müşārun 

ileyhden mücāz olduḳlarından mā‘adā ṭarīḳa-i Naḳş-bendiyye ’de Ḥekīm Çele-

bi Zāviyesi ’nde seccāde-nişīn olan Bosnevī Şeyḫ ‘Oẟmān Efendi ’den ve ṭarīḳa-i 

Mevleviyye ’de Yeñiḳapu  ḫāricinde vāḳı‘a āsitāne-i Mevlānā ’da şeyḫ olan el-Ḥāc 

Aḥmed Dede ’den daḫı1 mücāz olmışlar idi. Biñ altmış iki tārīḫinde Seyyid 

Ya‘ḳūb Efendi  yirine Ṭopḳapusı  ḫāricinde ‘Araḳıyyeci İbrāhīm Çāvuş Cāmi‘-i 

Şerīfi ’nde cum‘a şeyḫi ve yetmiş ṭoḳuz Rebī‘ü’l-evvel’inde mūmā ileyh el-Ḥāc 

Aḥmed Dede maḥlūlinden Ṭop-ḫāne  ḳaṣabasında vāḳi‘ Ḳılıç ‘Alī Paşa Cāmi‘-i 

Şerīfi ’nde yevmü’l-Aḥad vā‘iẓi olup seksen altı Şevvāl’inde Şeyḫ Meḥemmed 

Emīn Efendi  yirine Edrineḳapusı 2 ḫāricinde Emīr-i Buḫārī Zāviyesi  iḥsānıyla 

rāh-nümāyı ṭarīḳat3 ve mürşid-i rāh-ı inābet olmışlar idi. Ḳırḳ sene miḳdārı 

vā‘iẓ ü teẕkīr ve naḳl-i ḥadīẟ ü tefsīr ile kūlūb-ı nāsı tenvīr üzere iken biñ yüz 

iki Ṣaferü’l-ḥayrınuñ ikinci ẞülāẟā gicesi vaḳt-i ṣubḥda intiḳāl ve ‘ālem-i ervāḥa 

isti‘cāl eyleyüp zāviye-i merḳume civārında medfūn ve naḳş-ı seng-i mezār-ı 

pür-envārı Rüşdī Aḥmed Efendi  didügi tārīḫ-i mevzūndur:

Naẓm

Cihāndan gidüp Şeyḫ Feyżī Ḥasan

İdince feżā-yı bihişti mekān

Didi hātif ol demde tārīḫini

Ola cāy-ı Feyżī İlāhī cinān4

Sinn-i şerīfleri altmış beş sāle yetmiş idi. 

1 ve ṭarīḳa-i Mevleviyye ’de Yeñiḳapu ḫāricinde vāḳı‘a āsitāne-i Mevlānā ’da şeyḫ olan el-Ḥāc Aḥmed 

Dede ’den daḫı H: -R.

2 Edrineḳapusı R: ḳapusı H.

3 R 27a.

اوä źאى ĵąĻĘ اĭä ĵıĤאن 4

Merḥūm-ı mezbūr fażīlet-i ‘ilmiyye ile meşhūr, vā‘iẓ-i rūşen-beyān, ṣāḥib-i 

taḥḳīḳ u īḳān, ḫoş-āyende-taḳrīr, güher-niẟār-ı ḥadīẟ ü tefsīr, ehl-i taḳvā ve 

müteverri‘, tābi‘-i sünnet ve müteşerri‘, mecma‘u’l-baḥreyn-i ‘ilm ü ‘amel, ḳıd-

ve-i meşāyiḫ-ı kümmel, ḫoş-ṭab‘ u fehīm, saḫī vü kerīm, süfre-güşā-yı ni‘met, 

nīḳ-ḫaṣlet ü germ-ülfet, mu‘azzez ü mükerrem, melek-ḫiṣāl ādem idi.

‘Ulūm-ı ‘Arabiyye’de mahāretlerinden mā‘adā ‘ilm-i Fürs’de daḫı yed-i ṭūlāsı 

ẓāhir olup naẓmen ve nesren elsine-i ẟelāẟe tekellümine ḳādir olmalarıyla binā-

berīn Feyżī maḫlaṣı ile ṭamġa-zen-i nuḳre-i vücūd-ı ḫāṣṣü’l-ḫāṣ olmışlar idi. 

Menḳabe

Bu faḳīr kendülerden mesmū‘um olmışdur ki evā’il-i ḥāllerinde nev-heves 

olan ba‘ż-ı tāze-gūyān-ı emẟāl ü aḳrān ile mübāḥeẟe-i şi‘riyye eyleyüp her bi-

risi birer ġazel inşād ve ol vaḳtde sulṭānü’ş-şu‘arā bulınan Şeyḫü’l-İslām Yaḥyā 

Efendi  cenāblarına ‘arż idüp birer maḫlaṣ ile ber-murād olduḳlarında bunla-

ruñ daḫı vālidleri ser-sīm-keşān olmaġla Sīmī  maḫlaṣın ta‘yīn buyurmışlar idi. 

Ba‘dehu ‘azīz-i müşārun ileyh eş-Şeyḫ ‘Abdü’l-aḥad Efendi  ḥażretlerinüñ ḫıd-

met-i şerīfelerine vuṣūllerinden ṣoñra “Ḥasan Çelebi senüñ maḫlaṣuñ ba‘de’l-

yevm Feyżī olsun.” diyü nefes itmeleriyle ile’l-vefāt maḫlaṣ-ı meẕkūr ile feyż-

yāb oldılar.

Āẟār-ı ‘ilmiyyelerinde Tefsīr-i Beyżāvī ’nüñ Sūre-i Şerīfe-i Baḳara’da
1﴾ųّا ģِĻ×ِــøَ ĹــĘِ ْواóُــāِèُأ īَــĺñِƪĤاء اóَــĝَęُĥْĤِ﴿  [23a] āyet-i kerīmesi maḥalline maḫṣūṣ risā-

leleri ve Ġamze vü Dil  ve Mi‘rāc-nāme  ve Cevāb-nāme  nām Türkī manẓūmeleri 

olduġından mā‘adā Türkī Dīvān -ı belāġat-‘unvānları vardur. Bu ebyāt güftār-ı 

dürer-bārlarındandur:

Ġamze vü Dil’indendür

Oldı gūyā ki kāfiye bu cihān

Kelimeydi o nüsḫada insān 

Aña ref‘ olmış idi çarḫ-ı berīn

Ki mużāfun ileyh idi bu zemīn

1 Kur’ân-ı Kerîm, Bakara Sûresi 2/273, “(Yapacağınız hayırlar,) kendilerini Allah yoluna adamış fakirler 

için olsun”



1864 METİN - Şeyhî’nin Şakâ’ik Zeyli

‘Ameli cer idi hemān zīrā

Aña mecrūr olupdı şāh u gedā

Mirāc-nāme’lerindendir

Enbiyā hem-çü ḥalḳa-i pergār

Noḳṭadur içlerinde ol dildār

Mülk-i İslām’ı pāydār itdi

Ḫāne-i dīni üstüvār itdi

Göklere çıḳduġı Mesīḥā’nuñ

Rü’yet-i cismi idi ḳaṣdı anuñ

Cevāb-nāme ’lerindendür

Ḳalma ṣūretde ma‘nā-bīn olıgör

Vāṣıl-ı nükte-i yaḳīn olıgör

Bilesin lā nedür nedür illā

Açılursa göñül gözi illā1

Yoḳdurur yirde gökde ġayrı İlāh

Dindi çün lā-ilāhe illa’llāh2

ez-Ḳaṣā’id

der-Ṣıfat-ı Ḳalem

Gele ey ḫāme özüñ nāle-zen-i ṣubḥ-dem it

Ṣafḥa-i kevne döküp eşküñi müşkīn-raḳam it

Nuṭḳa gel iñliyerek çāk-i girībān eyle

Söyleyüp derd-i derūnuñ ‘arıż-ı saḳam it 

1 R. 27b.

2 “Allah’tan başka ilah yoktur.”

Cān vir ṣūret-i ma‘nāya süḫan-perver olup

Kendüñi hem-dem-i Rūḥu’l-Ḳudüs-i ‘Īsi-dem it

Cümle maḥfī olan aḥvāl-i1 dilüñ var söyle

Ḥal-i eşkāl ḳamu tāzi-i Rūm u ‘Acem it

Seni el üzre ṭutup vāṣıl-ı esrār ideler

İstiḳāmetle özüñ hem-nefes-i ġonçe-fem it

Dest-i nā-dāna düşüp üstüñe ḳıl ḳondurma

Başı çek başıña gün gibi firāz-ı ‘alem it

der-Ṣıfat-ı ‘Işḳ

Hevā-yı ‘ışḳ ile itdüm çü terk-i dār u diyār

Menāzil-i ġamı seyr eyledüm hemīn deyyār

Semend-i hūşumuñ aldı ‘inānını elden

Feżā-yı ‘ışḳa ṣalup itdi tārumār vaḳār

Biḥār-ı ‘ışḳa tefevvüż-künān olan diller

O dürre vuṣlat ile eylemez ümīd-i kenār

Ve lehu

Kerīm-i ‘āṭıfet-baḫşāyiş ü ser-çeşme-i himmet

Zülāl-i iltifātı mürde cisme āb-ı ḥayvāndur

Ne deñlü itse geşt eṭrāfını ma‘ḳūl u menḳūlüñ

Olar kim ‘arṣa-i fażl u ḫıredmendīde fersāndur

Bulurlar anı her vādīnüñ elbet müntehāsında

Ḫidīv-i mülk-i dāniş ṣaḥn-ı yek-tāyīde yek-rāndur

1 Metinde “aḥvāli”

Semend-i ṭab‘um ammā yine biñ kez sürse vaṣfında

Ḳalur elbette çıḳmaz başa zīrā ḫayli meydāndur

Ve lehu

Ḫuṣūl-i1 maṭlabını herkesüñ ider naḫcīr

Feżā-yı mekrümete şāhbāz-ı himmetdür

Ṣafā-yı ḫāṭırına ḳonmamış ġubār-ı ‘arż

Derūnı āyineveş pür-żiyā vü ṣafvetdür

Ve lehu

Ṣaḥn-ı vaṣfuñda ne deñlü olınursa tek ü pū

Çıḳamaz başa yine esb-i belāġatla şu‘ūr

Eyledüm cāme-i elfāẓı siyeh-reng-i midād

Şāhid-i ma‘niye gidersem olurdı semmūr

Ve lehu

Ne dem2 ḳaṣd-ı sitemle ḳāmetin gerdūn kemān eyler

Dil-i erbāb-ı fehmi tīr-i cevrine nişān eyler

Gürīz itdükce seng-i mihnet-i çerḫ-i sitem-gerden

Nihāl-i vaṣf-ı ẕātın murġ-ı ṭab‘um āşiyān eyler

Ve lehu

Olınca cilve-ger dīdem o zülf-i ‘anberīn üzre

Açıldı mū-be-mū esrārı fehm-i ḫurde-bīn üzre

Didiler seyr idenler şekl-i ebrūsın taḥayyürden

Zihī ṣani‘ ki göstermiş hilāl ol meh-cebīn üzre [23b]

Görenler ḫātem-i la‘linde nuṭkın didiler yāruñ

Hüveydā itmiş üstād-ı ezel ṣun‘ın nigīn3 üzre

1 Ḫuṣūl-i H: Ḫuṣūṣ-ı R.

2 Ne dem H: Neden R.

3 meh-cebīn 

Sihām-ı şīveyi pertāb idelden ḳavs-i ebrūdan

Nişān itdüñ feżā-yı sīnede cān-ı ḥazīn üzre

Bedīdār olduġınca nuṭḳuñ ebkār-ı me‘ānīde

Didüm lü’lü ḳabādur geydirilmiş ḥūr-ı ‘īn üzre

Vücūdum gird-bād1 itdüm tarīḳ-ı vaṣf-ı ẕātuñda

Ṭoḳınsa bād-ı luṭfuñ raḳṣ ider çerḫ-i berīn üzre

Ve lehu

Nişān idince süm-i esb-i ṭab‘a ḥınāyı

Sözüm feżā-yı feṣaḥatde geçdi i‘şāyı

Muḥīṭ-i ṭab‘um idüp bād-ı dānişüm temvīc

Çıḳardı sāḥil-i naẓma bu deñlü mīnāyı

ez-Ġazeliyyāt

Eyle yā Rab gül-i vaḥdetle dimāġum būyā

Murġ-ı dil gülşen-i vaṣfuñda ola tā gūyā

Ve lehu

Geçer menzil-be-menzil kendinüñ āḫir nişānın ḳor

Bulur elbette bir gün rūzgārın tīr-i istiġnā

Müẕāb ile ümīdüñ pūte-i himmetde ‘ışḳ ile

Nuḫās-ı ẕılleti altun ider iksīr-i istiġnā

Ve lehu

Ser-i meclis-nişīnāyı yine germ eylemiş sāḳī

Ki düşmiş ayaġına cümleten aṣḥāb-ı istiġnā2

1 gird-bād H: giryān R.

2 R 28a. H nüshasında bu beyit yoktur.

 Veliyyüddin Efendi 2362 vr. 20b ve Ali Emirî Tarih 731 s. 62’de bu beyitten sonra şu beyit yer 

almaktadır:

Olupdur fāriġ u āzāde seyr-i mehveşāndan dil

Olaldan rū-nümā ḫurşīd-i ‘ālem-tāb istiġnā

Ve lehu

Cām-ı dil seng-i meşaḳḳatle şikest olmışdur

Feyżiveş tārik-i keyfiyyet-i nūşuz cānā1

Ve lehu

Gerçi aldı yaşımuz deşt-i sitemde gerdūn

Ḥaşre dek durma döner kendide miẟl-i dūlāb2

Ve lehu

Açalı diḳḳat ile kākül-i a‘lādan baḥẟ

Düşdi meydāna yine ‘ālem-i bālādan baḥẟ

Başa çıḳmaz o da bir müşkil olup ‘uḳde ḳalur

Ṭutalum eylemişüz zülf-i semen-sādan baḥẟ3

Ve lehu

Peykān-ı müjeñdür telef-i cānuma bā‘iẟ

Tīr-i sitemüñdür yine efġanuma bā‘iẟ

Bir ġonçe-i nev-restenüñ ümmīd-i viṣāli

Oldı heves-i seyr-i gülistānuma bā‘iẟ4

Ve lehu

Ṭāli‘üñ çün şāhid-i iḳbāle der-gūş eylemez

Żāyi‘ itme Feyżi güftār-ı dürer-bārı ‘abeẟ

1 H nüshasında bu beyit yoktur.

2 H nüshasında bu beyit yoktur.

 Veliyyüddin Efendi 2362 vr. 20b ve Ali Emirî Tarih 731 s. 62’de bu beyitten sonra şu beyitler yer 

almaktadır:

Ṭutalum baḥẟ-i lebin yāra su’āl eyledi dil

Yine gör müşkili sen virmez aña cevāb

Ṭarḥ-ı iksīr-i nigāh itse gelür māye-i rūḥ

Cesedüm pūte-i miḥnetde tamām oldı müẕāb

Dür-i dendānını vaṣf eyle bulursa revnaḳ

Feyżiyā şi‘rüñ olur sūḳ-ı süḫanda nā-yāb

3 H nüshasında bu iki beyit yoktur.

4 H nüshasında bu iki beyit yoktur.

Ve lehu

Eylerdi dem-ā-dem ġam-ı cānān ile feryād

Gördi başınuñ yazusını tīşede Ferhād

Zülf ile çıḳılmaz başa zinhār dolaşma

Ey dil eger itmezse saña kāküli imdād

Ve lehu

Dest-i sāḳīde yine cām-ı şarāb olsun da gör

Baḳ ne ‘ālemdür gözinde nīm-ḫˇāb olsun da gör

Almaduñ ṣūfī mey-i ‘ışḳuñ daḫı sen dadını

Neşve-i bezm-i ṣafāyı dil kebāb olsun da gör

Niçe demdür eşk-i ter gelmez derūn-ı dīdeden

Sīnede bir pāre ṣabr it āb u tāb olsun da gör

Ve lehu

Ebrūsını ayırsa çatup mihr-i ruḫından

Feyżī o mehüñ vaż‘ını taḥvīl ṣanurlar

Ve lehu

Ṣaḥn-ı güftāra ṣalan ṣalsun kümeyt-i ẕihnini

Esb-i ṭab‘uñ Feyżiyā meydānda Düldüllenür

Ve lehu

Teşnegān-ı nükte-i ma‘nāya dil şerbet virür

Āb u tāb-ı şi‘rüme vaṣf-ı lebi leẕẕet virür

Gerçi Feyżī ḥüsn-i māder-zād tezyīn istemez

Bikr-i mażmūna dür-i nuṭḳumda bir zīnet virür1

1 H nüshasında bu iki beyit yoktur.

Ve lehu

Ġonçe-i nev-şüküftedür o nigār

Ṣaḳlasun tünd-bāddan Settār 

Ve lehu

Reh-i ümīd-i viṣāl içre cismi ḫāk idelüm

İrer ser-i kūy-ı dildāra rūzgār gelür1

Ve lehu

‘Arż itse ṣubḥ-dem yüzin ol şeh-süvārımuz

Ṣaḥrā -yı ṣabr-ı ‘ışḳda ḳalmaz ḳarārımuz

Durmaz o bir ḳavilde çü2 her gün döner yürür

Çerḫüñ ḫilāf va‘dine yoḳ i‘tibārımuz

Nev-rūz-ı vaṣl-ı maḳṣada baḫt irse Feyżiyā

Yeksān olurdı şevḳ ile leyl ü nehārımuz

Ve lehu

Çünki viṣāl-i dil-rübā olmadı dest-gīrimüz

Çāh-ı firāḳ-ı yārda olsa ‘aceb mi yirimüz

Ve lehu

Leb-i şīrīne göre ḳand-i mükerrer neymiş

Ẕevḳin idrāk idegör cān ile sükker neymiş

Ve lehu

Çekseñ ne ‘aceb Feyżi gibi silk-i beyāne

Endīşeye sözde dür-i nā-yāb virilmiş

1 H nüshasında bu beyit yoktur.

2 çü H: -R.

Ve lehu

Başa çıḳmazken göñül ḫam-der-ḫam-ı gīsū ile

Bir ṭarafdan açdı efsūn ile zülfi rūy-ı āl

Baḥẟ-i yār olmaz itmez teşne-i ma‘nī naẓar

Ḫāmeden cārī olursa Feyżiyā āb-ı zülāl1

Ve lehu

O servüñ ayaġına eşki seyl ider mi idüñ

Ne çāre n’eyleyelüm Feyżi ṭab‘ımuz meyyāl

Ve lehu

Nişān-ı ‘ışḳ içün meydān-ı dilde tīr-i ġam dikdüm

Feżā-yı sīnede başdan yine seng-i elem dikdüm

İdince yir ḥarīm-i cānı2 fikr-i ḳāmeti yāruñ

Gülistān-ı ḫayāl-i ẕihne bir serv-i ḥarem dikdüm

Müsellem gūy u çevgān-ı me‘ānī dest-i efkāra

Zemīn-i vādi-i siḥr-i ḥelāl üzre ‘alem dikdüm

Ve lehu

İdeli zāhid-i ṣayyād emel-i sübḥayı dām

Çekdi ol cānına murġ-ı dili pāy-ı iḳdām

Bulmaduḳ ṣadr-ı ḫarābātda ẕevḳ-i dā’im

Meclis-i ‘ışḳda ancaḳ görilür keyf-i müdām

Ve lehu

Sebz ü ter feyż-i bahār ile çemenzār-ı süḫan

Eylesün ḫāṭırına her yirde reftār-ı süḫan

1 H nüshasında bu beyit yoktur.

2 yir ḥarīm-i cānı H: pür-ḥarīm-i cānı R.

Bāġbān-ı dil ḳalem ursun nihāl-i ma‘niye

Rūzgār ile bulur neşv ü nemā bār-ı süḫan1

‘Andelībān-ı ḫıredden gūş ḳıl sec‘-i edeb

Gülşen-i dānişde olma zāġ-ı güftār-ı süḫan

Künc-i ‘uzletde sükūn eyle [ṣadef-]sā pīşeñi

Eyleye memlū dilüñ Feyżī dürer-bār-ı süḫan

Ve lehu

Ḳaldı dil varduḳda rāh-ı ‘ışḳdan gīsūsına

Ḫoş dimişlerdür göñül ḳalsun hemān yol ḳalmasun [24a]

Ve lehu

Bilmem ne yel esdi ṣalınur nāz ile cānān

Murġ-ı dilüm uçurdıya ol serv-i ḫırāmān

Ve lehu

Kārgāh-ı ‘ışḳda taṣvīr-i viṣāl olmaz hüner

Terk-i serdür kār-ı ‘āşıḳ örnek al Ferhād’dan

Ve lehu

Gelseñ ey muṭrib eger meclis-i rindān-ı ġama

Gözedüp dā’ireñi çıḳma ṣaḳın çenberden

Ve lehu

Diñlesün ‘uşşāḳ dirse naġme-i zīr ü bemin

Būselikden başlasun muṭrib çıḳup gerdāneden

Her zamān zülfi hevāsında yelersin bādveş

Başıña Feyżī neden bu ḳayd u bu sevdā neden

1 R 28b.

Ve lehu

Rūz u şeb fitnesinüñ çāresini ḳılsañ da

Çıḳamazsuñ başa bir zülf-i semen-sādur bu

Ve lehu
Gülzār-ı maḥabbetde yetişmişleri gördük

Naḫl-i emel-i Feyżi daḫı ber-ẟemer olsa

Ve lehu

Geh başı ṭaşa urdı geh urdı ṭaşı başa

Ferhād’ı gör kim ey dil işin çıḳardı başa

Ve lehu

Ḫāṭır-ı pākīze vaṣf-ı la‘lüñe mu‘tāddur

Dād-ı Ḥaḳ’dur dōstum bu ṭab‘-ı gevher-zā bize

Bezmgāh-ı ‘ışḳda ḳorḳum budur ġavġā ḳopar

Çoḳ dolaşdı ey göñül gīsū-yı ‘anber-sā bize

Ve lehu

Murād üzre yürütmek ḳābil esb-i ṭab‘ı her yirde

Çemenzār-ı edebde līk reftāruñ yirin gözle

İder mengūş şi‘rüñ gūşa ‘ālem vaḳti dar ṣabr it1

Bulur bir gün bahāsın dürr-i şehvāruñ yirin gözle

Ve lehu

Çerḫ toz ḳondurımaz ṭab‘-ı sebük-tāzımuza

İrmez idrāk-i felek gerd-i reh-i rāzımuza

Diñlemez nāle-i ‘uşşāḳı nevāmuz bozdı

Uymadı naġme-i ṭanbūr-ı felek sāzımuza

1 ṣabr it H: -R.

İtse naḳşın çıḳarup çenber-i çerḫi der-kār

Muṭrib-i ġam-giremüz perde-i şehnāzımuza

Evc-i taḥḳīḳa göñül Feyżi gibi bāl açsa

Çeşm-i ṣayyād-ı ḫayāl irmeye pervāzımuza

Vāṣıl-ı Sırr-ı Ṣamed ‘Abdü’l-aḥad Efendi-zāde Şeyḫ Muṣṭafā Efendi 

eş-Şeyḫ Muṣṭafā ibnü’ş-Şeyḫ ‘Abdü’l-aḥad en-Nūrī nevvara’llāhu merḳadi-
hümā.1 Ṭabaḳa-i Sulṭān Meḥemmed Ḫān-ı Rābi‘  meşāyiḫı silkinde tercemeleri 

Cild-i Evvel ’de masṭūr olan meşāyiḫ-ı kümmelīnden ḳuṭbü’l-vāṣılīn eş-Şeyḫ 

‘Abdü’l-aḥad en-Nūrī Efendi  merḥūmuñ gül-ġonçe-i zībā-rūy-ı şühūdı ve ẟeme-

re-i şecere-i vücūdı miyāne-i gevher-i silkü’l-le’āl-i hūşmendi eş-Şeyḫ Muṣṭafā 

Efendi’dür. Biñ ḳırḳ altı tārīḫinde perverde-i ṣadefçe-i vücūd ve fürūzende-i 

şu‘ā‘-ı şühūd olmışlar2 idi. Vālid-i mācid-i keẟīrü’l-maḥāmidleri terbiyeleriyle 

dāḫil-i ṭarīḳat olup biñ altmış iki Ṣafer’inde ‘ālem-i ‘uḳbāya rıḥlet itdüklerinde 

Meḥemmed Aġa Zāviyesi ’nde yirlerine seccāde-nişīn-i meşīḫat olduḳdan ṣoñ-

ra iḥyā-yı āyīn-i ṭarīḳat ve ‘ibādu’llāha va‘ẓ u naṣīḥat ile sübḥa-şümār-ı eyyām u 

leyāl iken biñ yüz iki Rebī‘ü’l-āḫir’inde irtiḥāl ve ‘ālem-i ervāḥa isti‘cāl itdükle-

rinde medīne-i Ebā Eyyūb-i Enṣārī ’de Nişāncı Paşa-yı3 ‘Atīḳ Cāmi‘-i Şerīfi  civā-

rında vālidleri türbesinde defn olındılar. Sinn-i şerīfleri elli altı sāle bāliġ olmış 

idi. Maḥlūl olan zāviyeleri Esīrci-zāde Şeyḫ Ḥüseyn Efendi ’ye tevcīh olındı.

Merḥūm-ı merḳūm ‘umde-i meşāyiḫ-ı Rūm, ādāb-ı ṭarīḳatda4 ‘ārif, terbi-

ye-i fuḳarāya vāḳıf, ḫoş-ṣoḥbet, nīk-ḫaṣlet idi.

1 “Allah onun kabrini nurlandırsın.”

2 olmışlar H: -R.

3 Paşa-yı R: -H.

4 ṭarīḳatda R: ṭarīḳata H.


